
Tu̱hun vaẖa nac̱aẖyí Mateo saẖá ña̱ nac̱aja Jesucristo
Chic̱hi na̱quixi Jesucristo
(Lc. 3:23-38)

1Ña̱ yóho cúú quiv̱i ̱na̱ nas̱ac̱uu tásáhnu jícó Jesucristo, mé a̱ naq̱uixi chic̱hi David xiẖín
chic̱hi Abraham:

2 Abraham nas̱ac̱uu tátá Isaac ta Isaac nas̱ac̱uu tátá Jacob ta Jacob nas̱ac̱uu tátá Judá
xiẖín java ga̱ ñani da. 3 Judá nas̱ac̱uu tátá Fares xiẖiṉ Zara ta náná ndíví da̱ yóho nas̱aṉaní
ña̱ Tamar. Ta Fares nas̱ac̱uu tátá Esrom ta Esrom nas̱ac̱uu tátá Aram. 4 Ta Aram nas̱ac̱uu
tátá Aminadab ta Aminadab nas̱ac̱uu tátá Naasón ta Naasón nas̱ac̱uu tátá Salmón. 5 Ta
Salmón nas̱ac̱uu tátá Booz, da̱ cúú jaẖyi ñá naní Rahab. Booz nas̱ac̱uu tátá Obed ta Obed
yóho nas̱ac̱uu da jaẖyi ñá naní Rut cán. Ta mé Obed yóho nas̱ac̱uu tátá Isaí. 6 Ta Isaí
nas̱ac̱uu tátá rey David ta rey David yóho nas̱ac̱uu tátá Salomón, da̱ cúú jaẖyi ñá nas̱ac̱uu
ñájíhí Urías nu̱ cuítí cán.

7 Ta Salomón nas̱ac̱uu tátá Roboam ta Roboam nas̱ac̱uu tátá Abías ta Abías yóho
nas̱ac̱uu tátá Asa. 8 Ta Asa nas̱ac̱uu tátá Josafat ta Josafat nas̱ac̱uu tátá Joram ta Joram
nas̱ac̱uu tátá Uzías. 9 Ta Uzías nas̱ac̱uu tátá Jotam ta Jotam nas̱ac̱uu tátá Acaz ta Acaz
nas̱ac̱uu tátá Ezequías. 10 Ta Ezequías nas̱ac̱uu tátá Manasés ta Manasés nas̱ac̱uu tátá
Amón ta Amón nas̱ac̱uu tátá Josías. 11 Ta Josías nas̱ac̱uu tátá Jeconías xiẖiṉ java ga̱ ñani
da. Ta nas̱ac̱uu da tiempo tá naṯiin soldado na̱ Israel já nas̱aṉdaca ñahá da̱ na̱ cán ñuu
Babilonia.

12Ta tá nas̱anduu na̱ Israel ñuu Babilonia cán já nac̱acu Salatiel ta tátá Salatiel nas̱ac̱uu
Jeconías. Ta Salatiel nas̱ac̱uu tátá Zorobabel. 13Ta Zorobabel nas̱ac̱uu tátá Abiud ta Abiud
nas̱ac̱uu tátá Eliaquim ta Eliaquim nas̱ac̱uu tátá Azor. 14 Ta Azor nas̱ac̱uu tátá Sadoc ta
Sadoc nas̱ac̱uu tátá Aquim ta Aquim nas̱ac̱uu tátá Eliud. 15Ta Eliud nas̱ac̱uu tátá Eleazar
ta Eleazar nas̱ac̱uu tátáMatán taMatán nas̱ac̱uu tátá Jacob. 16Ta Jacob nas̱ac̱uu tátá José,
da̱ nas̱ac̱uu yíi ̱María. Ta María cúú ñá nas̱ac̱uu náná Jesucristo, mé a̱ nac̱hindahá Ndióxi ̱
cacomí a̱ cuéntá saẖá ñay̱ivi.

17Ña̱ cán quéa̱ jaṉda̱ tá nac̱asáhá cácu jaẖyi Abraham jaṉda̱ quiaẖva nax̱iṉu̱ coo̱ a quiv̱í
nac̱asáhá cácu jaẖyi David já nay̱aẖa u̱xu̱ com̱i ̱generación. Ta tá quiaẖva nac̱asáhá cácu
jaẖyi David jaṉda̱ quiaẖva naṯiin na̱ Babilonia na̱ Israel já ñéhe ñahá na̱ cuaẖaṉ na̱ nay̱aẖa
inga u̱xu̱ com̱i ̱generación. Ta nay̱aẖa inga u̱xu̱ com̱i ̱generación nani nas̱aṉduu na̱ Israel
ñuu Babilonia jaṉda̱ quiaẖva nax̱iṉu̱ coo̱ quiv̱i ̱ nac̱ac̱u Jesús, mé a̱ nac̱hindahá Ndióxi ̱
cacomí a̱ cuéntá saẖá ñay̱ivi.

Tá na̱cacu Jesús
(Lc. 2:1-7)

18 Joho nas̱ahii̱n tá nac̱acu Jesucristo: Mé María, ñá cacuu náná Jesús cán sa̱ nas̱aẖaṉ
ñá tu̱hun ñá ña̱ tandaẖa̱ ñá xiẖín José. Joo tá cámaṉí coo da xiẖiṉ ñá já nac̱andaa̱̱ ini da
ña̱ ñúhu jaẖyi ñá. Ta ña̱ yóho nas̱ac̱uu a ña̱ nac̱aja ínima̱ yii̱ ̱ Ndióxi.̱ 19 Ta José, da̱ cacuu
yíi ̱María cán cúú dá da̱ cája ndinuhu ña̱ ndaa̱.̱ Ta nac̱aẖán da̱ ña̱ nas̱ahii̱n ñá xiẖín inga
daṯaa̱ joo coó̱ nax̱een da caẖaṉ núu da saẖa̱ ñá nu̱ú ñay̱ivi. Saẖá ña̱ cán quéa̱ nas̱acu ini
da jándacoo jeẖé da̱ ña.̱ 20 Ta nani cáhvi ini da saẖá ña̱ caja da aṉda̱ jáví naq̱uixi in saṉi
nu̱ dá ta naṉdac̱a̱ náha̱ in táto̱ Ndióxi ̱ nu̱ dá. Ta tañu mé saṉi cán nac̱aẖaṉ xiẖiṉ dá. Já
nac̱achi a já:

—José, da̱ naq̱uixi chic̱hi David, a̱ cáyiẖví tohún tandaẖún xiẖiṉ María jaṉ jáchi ̱nac̱aja
ínima̱ yii̱ ̱ Ndióxi ̱ ña̱ ñúhu jaẖyi ñá. 21 Ta tá sa̱ nac̱acu jaẖyi María já chicaa̱ṉ ndó quiv̱i ̱ á
ná cananí a̱ Jesús jáchi ̱ jácac̱u a ñay̱ivi nu̱ú cuac̱hi tá ná candeé ini na mé á —nac̱achi a.

22 Tócó ndihi ña̱ yóho nay̱aẖa ña̱ ná xiṉu̱ coo̱ nu̱ú tu̱hun Ndióxi ̱ña̱ nac̱aẖyí in profeta
saṉahá ndivaẖa cán ta já nac̱achi da̱ cán já:
23Vax̱i quiv̱i ̱ cañuhu jaẖyi in ñá tacú, ñá a̱ ñáha coo taa̱ xiẖín.

Ta tá sa̱ nac̱acu jaẖyi ñá cán já cacu na quiv̱i ̱ á cananí a̱ Emanuel.
Ta tu̱hun yóho cúni ̱ cachi a: íin Ndióxi ̱xoẖo.̱

24 Ta tá naṉdicáxí ini José já nac̱aja da tá íin nac̱achi táto̱ Ndióxi ̱ cán xiẖiṉ dá. Ta já
naṯandaẖa̱ dá xiẖiṉ María. 25 Joo coó̱ nas̱ahii̱n da xiẖín ña̱ tá quiaẖva íin in daṯaa̱ xiẖiṉ
ñájíhí da̱ jaṉda̱ quiaẖva cacu jaẖyi María. Ta tá nac̱acu a cán já nas̱acu José quiv̱i ̱á cananí
a̱ Jesús.

2
Tá na̱xito nihni na̱ ndic̱hí Jesús

1 Ta nac̱acu Jesús in ñuu naní Belén ña̱ ndácaa̱ṉ estado Judea. Ta mé tiempo cán
nas̱acomí rey Herodes cuéntá saẖá nación Israel. Tamé tañu já nax̱iṉu̱ coo̱ java na̱ ndic̱hí
ñuu Jerusalén. Mé na̱ ndic̱hí yóho cúú ná na̱ jácuaha xiẖín quim̱i ta naq̱uixi na chí nu̱
cána caṉdii. 2 Ta tá nax̱iṉu̱ coo̱ na ñuu Jerusalén já naṉdac̱a̱ tu̱hún na̱ ñay̱ivi já nac̱achi
na já:

—Ndájá íin da̱ lohonac̱acu viti jaṉ, da̱ cacuu reynu̱úna̱ Israel. Jáchi ̱nax̱ini nde̱naq̱ueta
quim̱i nu̱ú nde̱ ta xiẖiṉ rí yóho sa̱ nac̱andaa̱̱ ini nde̱ ña̱ sa̱ nac̱acu da. Ta viti vax̱i nde̱ yóho
caja cáhnu nde̱ da̱ —nac̱achi na̱ ndic̱hí cán ndáca̱ tu̱hún na.̱

3Ta tá nax̱ini joẖo rey Herodes ña̱ yóho já nac̱asáhá da̱ ndíhi ndivaẖa ini da ta quiaẖva
já nac̱asáhá ndíhi ini tócó ndihi ñay̱ivi ñuu Jerusalén cán. 4 Saẖá ña̱ cán quéa̱ nac̱ana
rey Herodes cán tócó ndihi na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés cán. Ta já
naṉdac̱a̱ tu̱hún da̱ na̱ saẖa̱ ndá ñuu cúú nu̱ cáchí tu̱hun Ndióxi ̱ cacu da̱ nas̱aẖaṉ Ndióxi ̱
tu̱hun a chindahá a̱ cacomí a̱ cuéntá saẖá ñay̱ivi. 5 Já nac̱achi na̱ cán já xiẖiṉ dá:

—Ñuu Belén, ña̱ ndácaa̱ṉ estado Judea cán cúú nu̱ú cáchí tu̱hun Ndióxi ̱ cacu da jáchi ̱
quiaẖva já nac̱aẖyí in profeta saṉahá tá nac̱achi da já:
6Vaṯí ñuu Belén, ña̱ ndácaa̱ṉ estado Judea,
cúú á in ñuu loho ndivaẖa tañu ñuu náhnu cán joo íin saẖá a,̱
jáchi ̱ tañu ñay̱ivi ñuu cán ndindita in da̱ cacomí cuéntá saẖá na̱ Israel, na̱ cúú cuéntá

Ndióxi,̱ já nac̱aẖyí in profeta saṉahá.
7 Tá naṉdihi já nac̱ana xóo rey Herodes na̱ ndic̱hí cán ta já naṉdac̱a̱ tu̱hún da̱ na̱ cán

saẖa̱ ndá quiv̱i ̱naṉaẖa̱ quim̱i cán mé rí nu̱ ná. 8 A̱nda̱ já nac̱hindahá da̱ na̱ ñuu Belén. Já
nac̱achi da já xiẖiṉ ná:

—Cuáhán ndo̱ ñuu Belén cán ta ndac̱a̱ tu̱hún vaẖa ndó ndaja cáa saẖá taa̱ loho nac̱acu
jaṉ. Ta tá sa̱ naṉdiñehe ndó a̱ já quixi ndó cax̱i tu̱hun ndó xiẖín i ̱ já ná cu̱hu̱n ri yeẖe̱ va
caja cáhnu i ̱ña̱ —nac̱achi Herodes xiẖín na.̱

9 Ta xiẖín ña̱ yóho naq̱uee na̱ ndic̱hí cuaẖaṉ tucu na. Ta quim̱i, rí nax̱ini na nu̱ cuítí
cán já ndáca̱ tucu rí na̱ cuaẖaṉ na.̱ Ta tá nax̱iṉu̱ rí chí nu̱ú íin mé a̱ loho cán aṉda̱ já
nas̱ac̱aṉdichi rí. 10 Ta cájii̱ ̱ ndivaẖa ini na tá xíni ̱ na̱ mé quim̱i cán. 11 Tá naṉdihi já
naq̱uiẖvi na ini vehe já nax̱ini na mé a̱ loho cán xiẖín María, náná a.̱ Ta já nac̱axítí na̱ nu̱
á ta já nac̱aja cáhnu na ña.̱ Ta tá naṉdihi já nas̱uná na̱ yuhú saṯo̱ ñéhe na ta já naj̱oc̱o̱ na̱
jiu̱hu̱n cuáán nu̱ú a̱ xiẖín ju̱sa vaẖa xiẖín in ña̱ támi sáhan naní mirra nu̱ mé a̱ loho cán.
12Tá naṉdihi já naq̱uixi in saṉi nu̱ ná ta xiẖiṉ mé saṉi cán nac̱achi Ndióxi ̱xiẖiṉ ná ña̱ ná
a̱ ndícó coo̱ na chí nu̱ íin rey Herodes. Saẖá ña̱ cán quéa̱ naṉdijama na íchi ̱ cuánúhu̱ ná
ñuu na.

Tá ñéhe na Jesús cua̱ha̱n na̱ Egipto
13Ta tá sa̱ naq̱uee na̱ ndic̱hí cán cuaẖaṉ na̱ já naq̱uixi in saṉi nu̱ú José ta naṉdac̱a̱ náha̱

in táto̱ Ndióxi ̱nu̱ dá. Já cáchí a̱ já xiẖiṉ dá:
—Cuándacoú̱n ndiquehe ña̱ loho jaṉ xiẖín María, náná a̱ ta cunún cu̱hu̱n xiẖiṉ ná chí

ñundáhyi ̱ nación Egipto. Ta cán coún xiẖiṉ ná jaṉda̱ quiaẖva ná cax̱i tu̱hun i ̱ xu̱hu̱n.
Jáchi ̱ caca nuu Herodes ndinducú da̱ ña̱ loho jaṉ ña̱ cahní ñahá da̱ —nac̱achi táto̱ Ndióxi ̱
cán xiẖín José.

14 A̱nda̱ já naṉdacoo̱ José já naq̱uehe da Jesús xiẖín María, náná a̱ já naq̱ueta ñuú na̱
cuaẖaṉ na̱ chí Egipto. 15 Ta cán nas̱aṉduu na jaṉda̱ quiaẖva nax̱iẖi ̱Herodes. Tócó ndihi

ña̱ yóho nay̱aẖa já ná xiṉu̱ coo̱ nu̱ú tu̱hun nac̱achi Ndióxi ̱ saṉahá tá nac̱aẖyí in profeta
já: “Nas̱ahii̱n jaẖyi i ̱nación Egipto ta nac̱ana i ̱da̱ ná ndicó coo̱ da”, cáchí tu̱hun Ndióxi.̱

Tá na̱sahnda Herodes chuun ña̱ ná cahní na̱ na̱ va̱lí
16Ta ndaja coo nax̱ini Herodes cán ña̱ naj̱ándahvi na̱ ndic̱hí cán da̱ saẖá ña̱ coó̱ nax̱iṉu̱

ga̱ na̱ nu̱ dá. Ña̱ cán quéa̱ a̱ ju̱ú quiaẖva nax̱oj̱o̱ ini da. Ta chí nas̱ahnda da chuun ña̱ ná
cahní ndihi na taa̱ vaḻí, na̱ iv̱i ̱cuia̱̱ chí niṉu̱, mé na̱ ndúu ñuu Belén xiẖín ñuu válí cátáhan
xiẖiṉ á. Jáchi ̱sa̱ nac̱ax̱i tu̱hun na̱ ndic̱hí cán xiẖiṉ dá ña̱ nax̱ini namé quim̱i aṉda̱ tátu̱hun
iv̱i ̱ cuia̱.̱ 17 Ta tá naṉdihi nax̱iẖi ̱ na̱ vaḻí yóho já nax̱iṉu̱ coo̱ nu̱ú tu̱hun nac̱aẖyí profeta
Jeremías saṉahá ndivaẖa tá nac̱aẖyí da̱ já:
18Ñuu Ramá jaṉdá joho ndáhví tácu̱
cáyuhú cóhó ñáñáha̱ sácu ñá.
Ta ñá sácu yóho cúú ñá Raquel. Sácu ñá saẖá jaẖyi ñá.
Ta co̱ cúni ̱ñá ndic̱o ini ñá jáchi ̱nax̱iẖi ̱ jaẖyi ñá, cáchí tu̱hun Ndióxi.̱

19 Joo tá sa̱ nax̱iẖi ̱ Herodes já naq̱uixi tucu saṉi nu̱ú José nu̱ íin da nación Egipto cán.
Ta naṉdac̱a̱ náha̱ in táto̱ Ndióxi ̱nu̱ dá já cáchí a̱ já xiẖiṉ dá:

20—Cuándacoú̱n ta ndiquehe Jesús xiẖiṉ María, náná a̱ ta cuáhán ndicó coo̱ xiẖiṉ ná
chí ñundáhyi ̱ Israel. Jáchi ̱ sa̱ nax̱iẖi ̱ va na̱ ndúcú cahní ña̱ loho jaṉ —cáchí táto̱ Ndióxi.̱

21 A̱nda̱ já naṉdicoo̱ José ta ñéhe da Jesús xiẖiṉ María, náná a̱ cuaẖaṉ na̱ ndícó coo̱ na
chí ñundáhyi ̱ Israel. 22 Joo tá naṉ̃ehe da tu̱hun ña̱ naṉdicojo Arquelao chuun cacuu da
rey nu̱ Herodes, tátá da̱ já nay̱iẖví José cu̱hu̱n da̱ chí estado Judea. Ta saẖá ña̱ sa̱ nac̱ax̱i
tu̱hun táto̱ Ndióxi ̱ tañu saṉi nu̱ dá saẖá ña̱ cán quéa̱ naṉdijama da íchi ̱ ta cuaẖaṉ da̱ chí
estado Galilea. 23 Ta nax̱iṉu̱ coo̱ na in ñuu naní Nazaret nu̱ú nas̱aṉduu na. Ta xiẖín ña̱
yóho nax̱iṉu̱ coo̱ nu̱ú tu̱hun nac̱aẖyí na̱ profeta saṉahá ña̱ cacuu Jesús da̱ ñuu Nazaret.

3
Tá na̱casáhá Juan, da̱ jácandúta̱ ña̱yivi cáha̱n ndojó da̱ yucú íchí cán
(Mr. 1:1-8; Lc. 3:1-9, 15-17; Jn. 1:19-28)

1Mé tiempo cán Juan, da̱ jácandúta̱ ñay̱ivi nax̱iṉu̱ da̱ yucú íchí cuéntá estado Judea
cán. Ta nac̱asáhá jánaẖa̱ da̱ ñay̱ivi. 2 Já cáchí da̱ já xiẖiṉ ná:

—Xíní ñúhú jándacoo ndó ña̱ núu cája ndó ta ndicó coo̱ ini ndó nu̱ Ndióxi ̱ jáchi ̱ sa̱
nac̱ayati quiv̱i ̱ cacomí Ndióxi ̱ cuéntá saẖá ñay̱ivi —cáchí da̱ xiẖiṉ ná.

3Mé Juan yóho cúú dá da̱ nac̱aẖaṉ profeta Isaías saẖa̱ tá nac̱aẖyí da̱ já:
Vax̱i quiv̱i ̱ tá caẖaṉ cóhó in da tañu yucú íchí ta cachi da já xiẖín ñay̱ivi:
“Caja tiaẖva ndó íchi ̱nu̱ú quixi xitoho í,
ta cuná ndó in íchi ̱ndac̱ú nu̱ mé á ña̱ ná ndiẖvi a ínima̱ ndo”̱, cáchí tu̱hun Ndióxi.̱

4 Ta jáhma̱ nas̱aṉdixi Juan yóho nas̱ac̱uu a ña̱ nac̱avaẖa na xiẖiṉ íji ̱ camello ta
nas̱aṉdic̱o̱ in nií jáhndá tóco̱ da.̱ Ta nax̱ixi da tic̱a xiẖín ñu̱ñu̱ yúcú. 5 Ta naq̱ueta ñay̱ivi
ndúu ñuu Jerusalén xiẖín na̱ ndúu estado Judea xiẖín na̱ ndúu ñundáhyi ̱yati yu̱ta Jordán
cán nas̱aa̱̱ na̱ nu̱ Juan taa joẖo na nu̱ cáhaṉ da.̱ 6 Ta tá naṉaẖma̱ na̱ cuac̱hi na nu̱ Ndióxi ̱
já naj̱ácandúta̱ Juan na̱ ini yu̱ta Jordán.

7 Joo tá nax̱ini Juan ña̱ jaṉda̱ joho xínu̱ coo̱ cuaẖá na̱ fariseo xiẖín na̱ saduceo nu̱ dá ña̱
ná jácandúta̱ da̱ na̱ já nac̱asáhá xójo̱ ndivaẖa ini da ta já nac̱achi da já xiẖiṉ ná:

—Mé ndó cúú ndó tátu̱hun coo̱ jáchi ̱ cúú ndó na̱ quini. Cáhán ndo̱ ña̱ a̱ jándoho ga̱
Ndióxi ̱ini ndó saẖá cuac̱hi ndó tá ná candúta̱ ndo̱ vaṯí cája tá cája ndó cuac̱hi. 8Xíní ñúhú
caja ndó ña̱ vaẖa já ná cuni ñay̱ivi ña̱ mé a̱ ndaa̱̱ táhyí naj̱ándicoo ndó ña̱ núu nas̱acaja
ndó jihna. 9 Ta a̱ cáhán ndo̱ ña̱ jácac̱u Ndióxi ̱ ndoẖó saẖá ña̱ cúú ndó na̱ naq̱uixi chic̱hi
Abraham. Jáchi ̱coó̱ saẖa̱ toho ña̱ jaṉ nu̱ Ndióxi ̱ tá co̱ jándacoo ndó cuac̱hi ndó. Jáchi ̱mé
a̱ ndaa̱̱ ná caẖaṉ i ̱ xiẖiṉ ndó ña̱ jaṉda̱ yu̱u̱ ndúu nu̱ ñúhu̱ jaṉ cuu caja Ndióxi ̱ña̱ ná nduu
a ñay̱ivi quixi chic̱hi Abraham. 10Mé ndó cúú ndó tátu̱hun in yíto,̱ dó sa̱ naṯiin na hacha
cuaẖaṉ na̱ cahnda na. Ta tócó ndihi yíto,̱ dó co̱ sáhan cuiẖi vaẖa nu̱u̱, taẖnda̱ do̱ ta quee̱
dó nu̱ ñúhu̱ cay̱i ̱do.̱ Quiaẖva já caja ri Ndióxi ̱xiẖiṉ ndó tá co̱ cúni ̱ndó ndicó coo̱ ini ndó
nu̱ mé á. 11Mé a̱ ndaa̱̱ cája ndúta̱ i ̱ ndóhó xiẖín ticuií̱ ta xiẖín ña̱ yóho náha̱ ña̱ naṉdicó

coo̱ ini ndó nu̱ Ndióxi.̱ Joo vax̱i inga da ta da̱ cán cúú da̱ jándicutú ínima̱ ndo̱ xiẖiṉ ínima̱
yii̱ ̱Ndióxi ̱ ta ña̱ cán cacuu a tátu̱hun ñúhu̱ cáyi.̱ Ta da̱ cán íin cuaẖa̱ chága̱ ndée dá a̱ ju̱ú
ga̱ yeẖe.̱ Ta chí coó̱ saẖá i ̱ndica xítí i ̱nu̱ dá ña̱ ndaxí i ̱ correa ndu̱sa̱ da.̱ 12Mé da̱ vax̱i cán
cax̱i da ñay̱ivi vaẖa tañu ñay̱ivi quini. Cúú á tátu̱hun in daṯaa̱ tá jáxix̱i da trigo xiẖiṉ pala
já ná quee xeẖe̱ á já cacu vaẖa da ña.̱ Ta xeẖe̱ nac̱ana cán cu̱hu̱n a̱ cay̱i ̱ a̱ xiẖiṉ ñúhu̱ iṯa̱
ña̱ a̱ ndáhva̱ toho —cáchí Juan xiẖín na̱ cán.

Tá na̱candúta̱ Jesús
(Mr. 1:9-11; Lc. 3:21-22)

13Naq̱uee Jesús chí estado Galilea cuaẖaṉ yu̱ta Jordán nu̱ ndácaa̱ṉ Juan jácandúta̱ dá
ñay̱ivi ña̱ ná jácandúta̱ da̱ mé á. 14 Joo nu̱ cuítí coó̱ nax̱een toho Juan jácandúta̱ dá Jesús.
Ña̱ cán quéa̱ nac̱achi da já xiẖín Jesús:

—Yóhó cúú da̱ ndítahan jácandúta̱ yeẖe.̱ Ta cáa joho vas̱ún yóho ña̱ ná jácandúta̱ i ̱
yoẖó —nac̱achi Juan cán xiẖín Jesús.

15 Já naṉducú nehe Jesús tu̱hun nu̱ dá já nac̱achi a já xiẖiṉ dá:
—Candeẖé. Quiaẖva já ndítahan coo ña̱ yóho viti jáchi ̱ ndítahan nu̱ yo̱ jáxiṉu̱ coo̱ i ̱

tócó ndihi ña̱ ndaa̱̱ ña̱ nas̱acu ini Ndióxi ̱ coo —nac̱achi a.
Xiẖín ña̱ yóho nac̱andúsa Juan ta chí naj̱ácandúta̱ dá Jesús. 16Ta tá naṉdihi nac̱andúta̱

Jesús já naq̱ueta ini ticuií̱ cán. A̱nda̱ já naṉu̱na̱ indiví ta nax̱ini Jesús naṉuu ínima̱ yii̱ ̱
Ndióxi ̱ jaṯá ta nas̱acaa̱ tá quiaẖva cáa in ndijaṯa. 17Tá naṉdihi já nax̱ini joẖo a cáhaṉ in a
indiví ta já cáchí a̱ cán já:

—Yóhó cúún jaẖyi maṉí i ̱ ta cájii̱ ̱ ndivaẖa ini i ̱ xu̱hu̱n —nac̱achi a.
4

Xíto ndojó tiñáhá sa̱cua̱ha̱ Jesús
(Mr. 1:12-13; Lc. 4:1-13)

1 Tá naṉdihi já ndáca ínima̱ yii̱ ̱ Ndióxi ̱ Jesús cuaẖaṉ chí yucú íchí nu̱ú co̱ ndúu ñay̱ivi
já ná coto ndojó tiñáhá sac̱uaẖa̱ mé á.

2Ta cán nas̱ahii̱n a tix̱i iv̱i ̱ jícó quiv̱i.̱ Ñuú ta ndiví coó̱ nax̱ixi a ta tá naṉdihi já nax̱iṉu̱
joc̱o nu̱ á. 3 Já nac̱ayati tiñáhá sac̱uaẖa̱ nu̱ú Jesús ña̱ coto ndojó ñahá ri ̱ já nac̱achi rí já
xiẖiṉ á:

—Tá ta̱ jivi ndusa jaẖyi Ndióxi ̱cúún cahnda chuun ña̱ ná nduu yu̱u̱ yóho pan—nac̱achi
rí cán xiẖín Jesús.

4 A̱nda̱ já nac̱achi Jesús já xiẖiṉ rí:
—Já cáchí tu̱hun Ndióxi:̱ “A̱ ju̱ú pan cuití cuxu ñay̱ivi já catacu na, vaẖa. Xíní ñúhú ri a

caja na ña̱ sáhndá tu̱hun Ndióxi ̱nu̱ ná já quéa̱ cuu catacu na nu̱ Ndióxi”̱ —nac̱achi Jesús
xiẖiṉ rí.

5 Tá naṉdihi já ndáca tiñáhá sac̱uaẖa̱ cán Jesús cuaẖaṉ xiẖiṉ rí ñuu Jerusalén, ña̱ yii̱ ̱
cán ta já naj̱ándaa rí a̱ nu̱ jícó jiṉi ̱ veñu̱hu cáhnu ndácaa̱ṉ cán. 6 Ta já nac̱achi rí já xiẖiṉ
á:

—Tá ta̱ jivi ndusa jaẖyi Ndióxi ̱ cúún jácana mún chí niṉu̱ jáchi ̱ já cáchí tu̱hun Ndióxi:̱
Cahnda Ndióxi ̱ chuun nu̱ táto̱ mé á ña̱ ná candaa na yoẖó.
Ta ndinehe ndáha̱ na̱ yoẖó,
já quéa̱ ná a̱ ndícueẖe̱ saẖu̱n tá ná cachihin saẖu̱n xiẖín yu̱u̱, já cáchí tu̱hun Ndióxi ̱ —

nac̱achi rí xiẖín Jesús.
7Ta já naṉducú nehe Jesús tu̱hun nu̱ rí já nac̱achi a já xiẖiṉ rí:
—Cáchí tucu tu̱hun Ndióxi ̱ já: “A̱ cóto ndojó tohún Ndióxi,̱ xitohún” —nac̱achi Jesús

xiẖiṉ ri.̱
8 Ta tá naṉdihi já ndáca tucu tiñáhá sac̱uaẖa̱ cán Jesús nas̱aẖaṉ xiẖiṉ rí in jiṉi ̱ yúcu̱

jícó ndivaẖa. Ta já naṉaẖa̱ rí ndaja táhan ñuu ndúu ñuyíví nu̱ á ta naj̱ánaẖa̱ rí tócó ndihi
ña̱ náhnu ndúu cán nu̱ á. 9Ta já nac̱achi tucu rí já xiẖín Jesús:

—Tócó ndihi ña̱ yóho quiaẖva i ̱ nu̱u̱n tá ná caxítún nu̱ú i ̱ caja cáhnún yeẖe̱ —nac̱achi
rí quini cán xiẖín Jesús.

10 A̱nda̱ já nac̱achi Jesús já xiẖiṉ rí:
—Satanás, cuáhán caxoo jáchi ̱ já cáchí tu̱hun Ndióxi:̱ “In túhún Ndióxi,̱ xitohún

ndítahan caja cáhnún ta in túhúnmé á ndítahan caja ndívún nu̱u̱n”—nac̱achi Jesús xiẖiṉ
rí cán.

11 Tá naṉdihi já nac̱axoo tiñáhá sac̱uaẖa̱ cán cuaẖaṉ ri.̱ Ta já nax̱iṉu̱ java táto̱ Ndióxi ̱
chindeé na̱ Jesús.

Tá na̱casáhá cáxi tu̱hun Jesús tu̱hun Ndióxi ̱ nu̱ú na̱ estado Galilea
(Mr. 1:14-15; Lc. 4:14-15)

12 Tá naṉeẖé Jesús tu̱hun ña̱ nac̱hicaa̱ṉ na̱ Juan, da̱ jácandúta̱ ñay̱ivi vecaa̱ já naq̱uee
a cán cuaẖaṉ chí estado Galilea. 13 Joo coó̱ nac̱andoo̱ a ñuu Nazaret chí naq̱uee a cuaẖaṉ
coo a chí ñuu Capernaum ña̱ ndácaa̱ṉ yuhú tañu̱hú, dó ndácaa̱ṉ ñundáhyi ̱ cuéntá na̱
naq̱uixi chic̱hi Zabulón xiẖín na̱ naq̱uixi chic̱hi Neftalí. 14Tócó ndihi ña̱ yóho nay̱aẖa ña̱
ná xiṉu̱ coo̱ nu̱ú tu̱hun nac̱aẖyí profeta Isaías saṉahá tá nac̱aẖyí da̱ já:
15Ñay̱ivi ndúu ñundáhyi ̱Zabulón xiẖín na̱ ndúu ñundáhyi ̱Neftalí,
ña̱ ñúhu inga xoo yu̱ta Jordán yati yuhú tañu̱hú,
ta jári na̱ ndúu Galilea, mé estado nu̱ ndúu ñay̱ivi, na̱ co̱ cúú chic̱hi Israel,
16mé na̱ cán nas̱aṉduu na nu̱ú naá ndivaẖa ta viti nax̱ini na in ñaẖa yéhe̱ ndivaẖa.
Jándiyeẖe̱ á nu̱ ná ña̱ ná a̱ quíví na,̱
joo catacu na aṉda̱ ama cáa quiv̱i ̱nu̱ íin Ndióxi,̱ nac̱aẖyí Isaías saṉahá.

17 Ta chí mé tiempo já nac̱asáhá Jesús cáhaṉ ndojó a̱ nu̱ú ñay̱ivi ta já cáchí a̱ já xiẖiṉ
ná:

—Xíní ñúhú jándacoo ndó cuac̱hi cája ndó ta ndicó coo̱ ini ndó nu̱ Ndióxi ̱ jáchi ̱ sa̱
nac̱ayati quiv̱í cacomí a̱ cuéntá saẖá ñay̱ivi —nac̱achi Jesús.

Tá cána Jesús co̱mí da̱ tává tiy̱acá ña̱ ná caca tuun da xiẖiṉ á
(Mr. 1:16-20; Lc. 5:1-11)

18 Tá xíca Jesús cuaẖaṉ yuhú tañu̱hú Galilea, naṉdineẖé a̱ iv̱i ̱ taa̱, da̱ cúú ñani. In da
naní Simón ta cáhaṉ na̱ Pedro xiẖiṉ dá. Ta da̱ inga cán naní da̱ Andrés. Ndíví da̱ yóho
cúú dá da̱ tává tiy̱acá ta ñúhu na jácana na ñúnu̱ ná ini tañu̱hú cán. 19 Já nac̱achi a já
xiẖiṉ ndíví da:̱

—Naha quíi ̱ndó candic̱o̱ ndó yeẖe̱ caca tuun ndó xiẖín i.̱ Tává ndó tiy̱acá viti joo caja
i ̱ña̱ ná cuu tavá ndo̱ ñay̱ivi tañu cuac̱hi —cáchí a.̱

20 Ta chí iv̱i ̱ laá̱ naj̱ándacoo da ñúnu̱ da̱ ta naṉdic̱o̱ da̱ Jesús.
21 Ta nani xíca Jesús cuaẖaṉ chága̱ chí nu̱u̱ já nax̱ini a inga iv̱i ̱ tucu taa̱, da̱ cúú ñani.

In da̱ naní Jacobo ta inga da naní Juan, da̱ cúú jaẖyi Zebedeo. Ta ndíví mé da̱ yóho ñúhu
da ini barco da̱ xiẖiṉ tátá da̱ ndája vaẖa da ñúnu̱ dá. Ta nac̱ana Jesús ndíví da̱ yóho. 22Ta
chí iv̱i ̱ laá̱ naj̱ándacoo da barco da̱ xiẖiṉ tátá da̱ ta nac̱asáhá xíca tuun da xiẖín Jesús.

Jána̱ha̱ Jesús nu̱ú cua̱há ndiva̱ha ña̱yivi
(Lc. 6:17-19)

23 Níí cúú estado Galilea nax̱ic̱a nuu Jesús cáhaṉ tu̱hun vaẖa nu̱ú ñay̱ivi ini veñu̱hu
in in ñuu cán. Cáxi tu̱hun a nu̱ ná ña̱ sa̱ naṉdindaa quiv̱í cacomí Ndióxi ̱ cuéntá saẖá
ñay̱ivi ñuyíví. Ta naṉdaja vaẖa Jesús na̱ quíhvi ̱ tá nu̱ú cueẖe̱ ndóho na. 24 Ta níí cúú
ñundáhyi ̱ cuéntá Siria naṉdicuiṯa nuu tu̱hun saẖá ña̱ cája Jesús. Saẖá ña̱ cán quéa̱ néhe
na na̱ quíhvi,̱ na̱ ndóho tá nu̱ú cueẖe̱ vax̱i na nu̱ á ña̱ ná ndaja vaẖa mé á na̱ ta néhe na
na̱ ñúhu ínima̱ quini ini xínu̱ na̱ nu̱ á ta ndijáá na̱ xíhi ̱ yiẖí xiẖín na̱ quíhvi ̱ saẖa̱ néhe na
vax̱i na nu̱ú Jesús. Ta naṉdaja vaẖa mé á na.̱

25 Ta cuaẖá ndivaẖa ñay̱ivi ndíco̱ na̱ Jesús. Cúú ná na̱ naq̱uixi estado Galilea xiẖín na̱
ndúu u̱xu̱ ñuu cuéntá Decápolis xiẖín na̱ ñuu Jerusalén xiẖín na̱ estado Judea xiẖín na̱
naq̱uixi ñundáhyi ̱ chí xoo oriente nu̱ ndácaa̱ṉ yu̱ta Jordán cán.

5
Tá cáha̱n ndojó Jesús jiṉi ̱ yúcu̱
(Lc. 6:20-23)

1Tá nax̱ini Jesús ña̱ ndíco̱ cuaẖá ndivaẖa ñay̱ivi mé á já naṉdaa jiṉi ̱yúcu̱ ta já nas̱ac̱oo̱
a cán. Ta nac̱ayati na̱ xíca tuun xiẖiṉ á nu̱ á. 2 Ta já nac̱asáhá jánaẖa̱ nu̱ tócó ndihi na̱
ndúu cán já nac̱achi a já xiẖiṉ ná:

3—Taẖví nac̱uu ñay̱ivi tá ndícuni na xíní ñúhú na̱ ña̱ chindeé Ndióxi ̱ na̱ jáchi ̱ na̱ cán
cúú na̱ cacomí Ndióxi ̱ cuéntá saẖa.̱

4 ʼTaẖví nac̱uu na̱ ndúu cuéha̱ jáchi ̱na̱ cán cúú na̱ quiaẖva Ndióxi ̱ tu̱hun ndéé ini.
5 ʼTaẖví nac̱uu na̱ co̱ ndíñehe jícó mé jáchi ̱ na̱ cán cúú na̱ ñeẖe̱ táhvi ̱ ndiquehe na ña̱

nas̱aẖaṉ Ndióxi ̱ tu̱hun a quiaẖva nu̱ ná.
6 ʼTaẖví nac̱uu na̱ xíca̱ ini caja ña̱ cúni ̱ Ndióxi.̱ Na̱ cán cúú na̱ caja Ndióxi ̱ ña̱ ná xiṉu̱

nu̱ú ña̱ cúu ini na.
7 ʼTaẖví nac̱uu na̱ cándáhví ini saẖá ñay̱ivi jáchi ̱na̱ cán cacuu na candáhví ri ini Ndióxi ̱

saẖa.̱
8 ʼTaẖví nac̱uu na̱ co̱ ndácaa̱ṉ quini ínima̱ jáchi ̱na̱ cán cúú na̱ cuni Ndióxi.̱
9 ʼTaẖví nac̱uu na̱ ndíhi ini ña̱ ná coo vaẖa na xiẖín ñay̱ivi jáchi ̱ na̱ cán cúú na̱ cáchí

Ndióxi ̱ cúú ná jaẖyi mé á.
10 ʼTaẖví nac̱uu na̱ ndóho ini saẖá ña̱ cája na ña̱ sáhndá Ndióxi ̱ nu̱ ná caja na jáchi ̱ na̱

cán cúú na̱ cacomí Ndióxi ̱ cuéntá saẖa.̱
11 ʼTaẖví nac̱uu ndó tá cánaẖá ñay̱ivi xiẖiṉ ndó ta cája xíxi na xiẖiṉ ndó saẖá ña̱ cándeé

ini ndó yeẖe.̱ Ta taẖví nac̱uu ndó tá jácojo na cuac̱hi jíquí jaṯa̱ ndó saẖá ña̱ cándeé ini
ndó yeẖe.̱

12 ʼXíní ñúhú cajii̱ ̱ ndivaẖa ini ndó ta coo vaẖa ini ndó jáchi ̱ ndiquehe ndó in ña̱ vaẖa
ndivaẖa caja Ndióxi ̱indiví. Xíní ñúhúndicu̱hu̱n ini ndó ña̱ quiaẖva já nac̱aja xíxi na xiẖín
na̱ profeta, na̱ nas̱aṉduu saṉahá.

Cúú yó tátu̱hun ñúhu̱ jándiyeẖe̱ nu̱ú ña̱yivi ñuyíví
(Mr. 9:50; Lc. 14:34-35)

13 ʼMé ndó cúú ndó tátu̱hun ñii̱ ̱ yívi na. Sa̱ xíni ̱ndó ña̱ cája ñii̱ ̱ ña̱ ná ndihaj̱i ̱ñaẖa xíxi
ndó. Ta quiaẖva já cája ndó xiẖín ñay̱ivi ñuyíví. Joo tá ná ndihi ña̱ oẖva̱ ñii̱ ̱ cán a̱ cúu ga̱
ndicó coo̱ a cahoẖva̱ tucu a saẖá ña̱ cán quéa̱ jaṉdá cuiṯa va íchi ̱ cuaṉi ̱ nihni ñay̱ivi ña̱
jáchi ̱ coó̱ chuun toho a.

14 ʼJári mé ndó cúú ndó tátu̱hun ñúhu̱ jándiyeẖe̱ nu̱ú ñay̱ivi ndúu ñuyíví. Ta mé ñúhu̱
cán cúú á tátu̱hun in ñuu cánúu jaṯa̱ in yucú jícó ta a̱ cúu toho ndácaa̱ṉ jeẖé a.̱ 15 Jáchi ̱co̱
chíñúhu̱ ná in lámpara ta tá nu̱ ndíhí já chíjeẖé na̱ ña̱ tix̱i in saṯo.̱ Ña̱ cája na xiẖiṉ á quéa̱
chínúu jícó na̱ ña̱ já ná jándiyeẖe̱ a̱ nu̱ tócó ndihi na̱ ndúu vehe. 16Quiaẖva já xíní ñúhú
ndiẖi ini ndó caja vaẖa ndó ña̱ ná cacuu ndó tátu̱hun in ñúhu̱ cáyi ̱ nu̱ú ñay̱ivi. Jáchi ̱ tá
ná cuni na ña̱ vaẖa cája ndó já quéa̱ cuu caja cáhnu na Ndióxi,̱ tátá yo,̱ ña̱ íin indiví.

Jána̱ha̱ Jesús sa̱ha̱ ley Moisés
17 ʼA̱ ju̱ú caẖán ndó ña̱ naq̱uixi i ̱ ñuyíví yóho ña̱ cacu xóo i ̱ ña̱ nas̱ahnda ley Moisés

xiẖín ña̱ naj̱ánaẖa̱ na̱ profeta, vaẖa. Co̱ váxi toho i ̱ cacu xóo i ̱ ña.̱ Vax̱i i ̱ nu̱ ndó jáxiṉu̱
coo̱ i ̱ tócó ndihi ña̱ cáchí mé ley já ná naẖa̱ i ̱ nu̱ ndó ndía̱ cúú ndusa ña.̱ 18Mé a̱ ndaa̱̱ ná
caẖaṉ i ̱ xiẖiṉ ndó ña̱ a̱ ndíhi saẖa̱ mé ley nani íin indiví xiẖín ñuyíví yóho. Ni in túhún
toho tu̱hun, a̱ ndíhi saẖa̱ jaṉda̱ quiaẖva ná yaẖa tócó ndihi ña̱ ndítahan yaẖa. 19 Saẖá ña̱
cán quéa̱ ndá na̱ co̱ cúni ̱ caja ña̱ sáhndá ley Moisés vaṯí cúú á ña̱ loho ndivaẖa ta ni co̱
cúni ̱na̱ jánaẖa̱ na̱ ñay̱ivi ña̱ ná caja na ña̱ cáchí a̱ já quéa̱ cacuu na in na̱ coó̱ cuaẖa̱ saẖa̱
tañu na̱ cacomí Ndióxi ̱ cuéntá saẖa.̱ Joo na̱ cája ña̱ cáchí mé ley ta jánaẖa̱ na̱ ñay̱ivi ña̱
ná caja na ña,̱ mé na̱ cán cacuu na na̱ cáhnu ndivaẖa tañu na̱ cacomí Ndióxi ̱cuéntá saẖa.̱
20Mé a̱ ndaa̱̱ ná caẖaṉ i ̱xiẖiṉ ndo̱ ña̱ tá ná caja cuití va ndó tá quiaẖva cája na̱ jánaẖa̱ ley
Moisés xiẖín na̱ fariseo já quéa̱ a̱ cu̱ú ndiẖvi ndó nu̱ú cacomí Ndióxi ̱ cuéntá saẖá ñay̱ivi.

Jána̱ha̱ Jesús ña̱ co̱ ndítahan co̱jo̱ ini ña̱yivi
(Lc. 12:57-59)

21 ʼMé ndó sa̱ xíni ̱ndo̱ ña̱ nac̱achi Moisés xiẖiṉ tásáhnu jícó ndo̱ saṉahá tá nac̱achi da
já: “A̱ cáhní ndó ndii̱ jáchi ̱ ndá na̱ ná cahní ndii̱ tandaa quiv̱i ̱ caja vií jutixia saẖa̱ ná.”
22 Joo yeẖe̱ cáchí i ̱ xiẖiṉ ndó viti ña̱ ndá na̱ ná caja cueẖe̱ xiẖín ñani táhan na tandaa
quiv̱i ̱ caja vií jutixia saẖa̱ ná. Ta jári na̱ cánaẖá xiẖín ñani táhan na, á cáchí na̱ cúú ná
ñay̱ivi tac̱hi ̱ já vax̱i quiv̱i ̱ tá candichi na nu̱ juéxe̱ cáhnu ta cuu cu̱hu̱n na̱ indayá saẖá.

23 ʼSaẖá ña̱ cán quéa̱ tá ta̱ ñéhe ndó in ñaẖa cuaẖaṉ ndó joc̱o̱ ndó nu̱ náa̱ Ndióxi ̱ta nani
cuaẖaṉ ndo̱ cán ndicu̱hu̱n ini ndó ña̱ íin in ñani táhan ndó ta co̱ cúní táhan vaẖa na xiẖiṉ
ndo̱ 24 já quéa̱ mé jaṉ yati nu̱ náa̱ ndítahan jándacoo tóo ndó ña̱ ñéhe ndó joc̱o̱ ndó jaṉ.
Ta ndítahan quee ndó cu̱hu̱n ndó ndique táhan máni ̱ ndó xiẖín ñani táhan ndó cán. Ta
tá ná ndihi já cuu ndicó coo̱ tucu ndó nu̱ náa̱ Ndióxi ̱ joc̱o̱ ndó ña̱ naj̱ándacoo ndó jaṉ.

25 ʼTá sácú in na saẖa̱ ndó cu̱hu̱n ndó vecaa̱ ta cúni ̱na̱ candaca na ndoẖó cu̱hu̱n ndó nu̱
juéxe,̱ xíní ñúhú nducú ndó ndá quiaẖva ndique táhan máni ̱ndó xiẖiṉ ná nani núná nu̱
ndó caja ndó ña.̱ Já quéa̱ ná a̱ ndíquiaẖva na̱ cán ndoẖó ndáha̱ juéxe̱ jáchi ̱cuu ndiquiaẖva
juéxe̱ cán ndoẖó ndáha̱ na̱ policia ta chicaa̱ṉ na̱ ndoẖó vecaa̱. 26Mé a̱ ndaa̱̱ cáchí i ̱ xiẖiṉ
ndó ña̱ cañuhu ndó cán jaṉda̱ quiaẖva ná chaẖvi ndó tócó ndihi jiu̱hún yícá ndo.̱

Jána̱ha̱ Jesús sa̱há cua̱chi cája in da̱ta̱a tá cúni ̱ da̱ coo da xiẖín in ñá co̱ cúú ñájíhí da̱
27 ʼMé ndó sa̱ xíni ̱ ndó ña̱ nas̱ahnda ley Moisés chuun saṉahá ta já nac̱achi a já: “Coto

a̱ cóo ndó xiẖiṉ ñájíhí á yíi ̱ ñani táhan ndó.” 28 Joo yeẖe̱ cáchí i ̱ xiẖiṉ ndó viti ña̱ ndá da̱
sándeẖé in ñáñáha̱ ta cáhvi núu ini da xiẖiṉ ñá já quéa̱ cómí tá cómí da̱ cuac̱hi nu̱ Ndióxi ̱
jáchi ̱ cúú á tátu̱hun sa̱ íin da xiẖiṉ ñá.

29 ʼÑa̱ cán quéa̱ cáchí i ̱ xiẖiṉ ndó ña̱ tá nduchú núú cuáha ndó quéa̱ jándacava ndoẖó
nu̱ú cuac̱hi, tavá ndó ña̱ jácana xícá ndó ña̱ ná cu̱hu̱n a̱ jáchi ̱vaẖa chága̱ ña̱ ná ndihi saẖá
in nduchú núú ndó a̱ ju̱ú ga̱ ña̱ ná cu̱hu̱n in níí yiquí cu̱ñu ndó ini indayá. 30Ta tá ndahá
cuáha ndó quéa̱ caja ña̱ ná ndacava ndó nu̱ú cuac̱hi, chitúhu̱n ndó ña̱ ta jácana xícá ndó
ña̱ ná cu̱hu̱n a̱ jáchi ̱ vaẖa chága̱ ná ndihi saẖa̱ ndáha̱ ndo̱ a̱ ju̱ú ga̱ ña̱ ná cu̱hu̱n níí yiquí
cu̱ñu ndó ini indayá.

Jána̱ha̱ Jesús ña̱ co̱ ndítahan nu̱ú da̱ta̱a jándacoo da ñájíhí da̱
(Mt. 19:9; Mr. 10:11-12; Lc. 16:18)

31 ʼTa mé ndó sa̱ xíni ̱ndó ña̱ nas̱ahnda ley Moisés chuun saṉahá já cáchí a̱ já: “Ndá da̱
cúni ̱jándacoo ñájíhí da̱ ndítahan cavaẖa da in tutu quiaẖva da nu̱ ña̱ ta sa̱ íin vaẖa va cuu
jándacoo da ña.̱” 32 Joo yeẖe̱ cáchí i ̱ xiẖiṉ ndo̱ viti ña̱ ni in túhún toho taa̱ co̱ ndítahan
jándacoo da ñájíhí da.̱ Jáchi ̱ndá da̱ jándacoo ñájíhí da̱ cája da ña̱ ná caja ñá cuac̱hi tá ná
tandaẖa̱ tucu ñá. Jári da̱ tándaẖa̱ xiẖiṉ ñá cómí ri da̱ cuac̱hi nu̱ Ndióxi.̱ Joo tá ná candaa̱̱
ini da ña̱ íin ñájíhí da̱ xiẖín inga daṯaa̱ já quéa̱ cuu ndusa jándacoo da ña.̱

Jána̱ha̱ Jesús ña̱ ndítahan caja na tá sáhan na tu̱hun na nu̱ú ña̱yivi
33 ʼMé ndó sa̱ xíni ̱ndó ña̱ nas̱ahnda ley Moisés chuun saṉahá já cáchí a̱ já: “Xíní ñúhú

jáxiṉu̱ coo̱ ndó tócó ndihi ña̱ nas̱aẖaṉ ndó tu̱hun ndó caja ndó tá tává ndo̱ quiv̱i ̱Ndióxi.̱”
34 Joo yeẖe̱ cáchí i ̱xiẖiṉ ndó viti ña̱ ná quiaẖva ndó tu̱hun ndó nu̱ú ñay̱ivi joo a̱ tává ndó
quiv̱í ni in ñaẖa. A̱ tává ndó quiv̱í indiví jáchi ̱ indiví cúú nu̱ íin coo Ndióxi.̱ 35Ta ni a̱ tává
ndo̱ quiv̱í ñundáhyi ̱ jáchi ̱ñundáhyi ̱cúú nu̱ sáni ̱mé á ta ni a̱ tává ndo̱ quiv̱í ñuu Jerusalén
jáchi ̱ cúú á ñuu nac̱ax̱i Ndióxi,̱ mé á cúú á rey cáhnu ndivaẖa. 36 Ta ni a̱ tává ndó quiv̱í
yiquí jíní ndó tá sáhan ndó tu̱hun ndó nu̱ú ñay̱ivi jáchi ̱co̱ ndéé ndó ndaja yaa ndó á ndaja
tu̱ún ndó ni in túhún ijí jiṉi ̱ ndo.̱ 37 Tá sáhan ndó tu̱hun ndó nu̱ú ñay̱ivi xíní ñúhú cachi
ndó: “A̱jaṉ, caja i ̱ ña.̱” Á tá coó̱ xíní ñúhú cachi ndó: “U̱hu̱n, a̱ cu̱ú caja i ̱ ña.̱” Jáchi ̱ tá
cachi ndó inga tu̱hun já caja ndó ña̱ cúni ̱ña̱ quini.

Jána̱ha̱ Jesús ña̱ ndítahan caja cáhnu iní sa̱ha̱ táhan ña̱yivi
(Lc. 6:29-30)

38 ʼMé ndó sa̱ xíni ̱ndó ña̱ nas̱ahnda ley Moisés chuun saṉahá já cáchí a̱ já: “Tá quiaẖva

cája ñay̱ivi xu̱hu̱n quiaẖva já caja ri yóhó va xiẖiṉ ná. Ta tá ná cani in da nduchú núún
já quéa̱ ndítahan cani mún nduchú núú da.̱ Tá ná tavá da̱ nu̱hún já ndítahan nu̱u̱n tavá
ri yóhó va nu̱hú da”̱, cáchí ley Moisés. 39 Joo yeẖe̱ cáchí i ̱ xiẖiṉ ndo̱ viti: A̱ cája iẖvi ̱ ndó
xiẖín ñay̱ivi, na̱ cája núu xiẖiṉ ndo.̱ Ta ndá na̱ ná cani in xoo saj̱óho ndó, cata ñee ndó
inga xoo saj̱óho ndó nu̱ ná ña̱ ná cani na a.̱ 40 Ta tá cúni ̱ in na candaca na ndoẖó cu̱hu̱n
ndó nu̱ juéxe̱ saẖá ña̱ cúni ̱na̱ candaa na cotó ndo̱ já quéa̱ quiaẖva ndó ña̱ nu̱ ná ta jaṉda̱
cotó ndéé ndo̱ quiaẖva ndó nu̱ ná. 41Ta tá vax̱i in soldado nu̱ ndó ta tá cahnda da chuun
ña̱ ná cojo ndó ñaẖa da in kilometro, xíní ñúhú cojo ndó ña̱ aṉda̱ iv̱i ̱ kilometro cu̱hu̱n
ndo.̱ 42Ta ndá na̱ ná cac̱a̱ in ñaẖa nu̱ ndó quiaẖva ndó ña̱ nu̱ ná. Ta ndá na̱ xíca̱ tóo ñaẖa
nu̱ ndó, quiaẖva tóo ndó ña̱ nu̱ ná.

Xíní ñúhú quiẖvi ̱ iní na̱ co̱ cúní mí
(Lc. 6:27-28, 32-36)

43 ʼMé ndó sa̱ xíni ̱ndo̱ ña̱ nas̱ahnda ley Moisés chuun saṉahá já cáchí a̱ já: “Quiẖvi ̱ ini
ndó na̱ xíní táhan vaẖa xiẖiṉ ndó ta candají ndó na̱ co̱ cúní táhan xiẖiṉ ndo”̱, cáchí ley
Moisés. 44 Joo yeẖe̱ cáchí i ̱xiẖiṉ ndo̱ viti: Ndítahan quiẖvi ̱ ini ndó na̱ co̱ cúní táhan xiẖiṉ
ndó. Ta caẖaṉ vaẖa ndó xiẖín na̱ cánaẖá xiẖiṉ ndó. Ta caja vaẖa ndó xiẖín na̱ cándají
ndoẖó. Ta cac̱a̱ taẖví ndó nu̱ Ndióxi ̱ saẖá na̱ cája xíxi xiẖiṉ ndo.̱ 45 Jáchi ̱ xiẖín ña̱ yóho
náha̱ ña̱ cúú ndó jaẖyi Ndióxi,̱ tátá yo,̱ mé á íin indiví. Ta mé á cája ña̱ ná cana caṉdii jaṯá
ñay̱ivi quini xiẖín jaṯá ñay̱ivi vaẖa. Ta mé á jácuun jav̱i ̱ jaṯá ñay̱ivi ndaa̱̱ xiẖín jaṯá na̱ co̱
cája vaẖa. 46 A̱ cáhán ndo̱ ña̱ caja Ndióxi ̱ cuaẖá ñam̱aṉi ̱ xiẖiṉ ndo̱ tá quíhvi ̱ ini cuití ndó
na̱ quíhvi ̱ini ndóhó va jáchi ̱jaṉda̱ ñay̱ivi quini, na̱ játaca jiu̱hún cuéntá impuesto cája na
já. 47Ta a̱ cáhán ndo̱ ña̱ nac̱aja ndó cuaẖá ña̱ vaẖa tá ná caẖaṉ Ndióxi ̱cuití ndó xiẖín ñani
táhan ndó jáchi ̱ jaṉda̱ ñay̱ivi co̱ xíni ̱Ndióxi ̱ cája na já. 48Xíní ñúhú caja ndaa̱̱ ndó xiẖiṉ
tócó ndihi ñay̱ivi tá quiaẖva cája ndaa̱̱ Ndióxi,̱ tátá yo,̱ mé a̱ íin indiví —nac̱achi Jesús.

6
Jána̱ha̱ Jesús ña̱ ndítahan chindeé yo̱ na̱ nda̱hví

1 Já nac̱achi tucu Jesús já:
—A̱ ndúcú ndó caja vaẖa ndó nu̱ú ñay̱ivi saẖá ña̱ ná cuni táhyí na̱ ña̱ cája ndó já candoo̱

vaẖa ndó nu̱ ná. Jáchi ̱tá ná caja ndó já coó̱ toho ñaẖa ñeẖé táhvi ̱ndó nu̱ Ndióxi,̱ tátá ndo̱
íin indiví. 2 Saẖá ña̱ cán quéa̱ tá chíndeé ndó ñay̱ivi, na̱ ndímaṉí ñaẖa nu̱u̱, a̱ cáca nuu
ndó caẖaṉ lánda̱ ndó ña̱ nu̱ú ñay̱ivi tá quiaẖva cája na̱ co̱ cúú ná tá quiaẖva ndáa na. Jáchi ̱
na̱ cán sáhan na ñaẖa nu̱ú na̱ ndaẖví ini veñu̱hu xiẖín nu̱ tácá ñay̱ivi íchi ̱ já ná cuu cuni
táhyí tócó ndihi ñay̱ivi ña̱ vaẖa cája na. Jáchi ̱ na̱ cán cúni ̱ na̱ ña̱ ná caja cáhnu ñay̱ivi
na. Mé a̱ ndaa̱̱ cáchí i ̱ xiẖiṉ ndó ña̱ sa̱ yaẖvi na cúú mé ña̱ cája cáhnu ñay̱ivi na. 3 Ña̱
ndítahan caja ndó tá chíndeé ndó na̱ ndímaṉí ñaẖa nu̱u̱ quéa̱ caja ndó ña̱ ná a̱ cándaa̱̱ ini
ni in ñay̱ivi ña̱ cája ndó 4 ta xíní ñúhú caja jeẖé ndó ña.̱ Ta Ndióxi,̱ tátá ndo̱ sándeẖé a̱ ña̱
vaẖa cája ndó xiẖín ñay̱ivi ta mé á quéa̱ chaẖvi a saẖá ña̱ cája ndó jaṉ.

Jána̱ha̱ Jesús ña̱yivi ndaja ca̱ca̱ ta̱hví na̱ nu̱ Ndióxi ̱
(Lc. 11:2-4)

5 ʼTá xíca̱ taẖví ndo̱ nu̱ Ndióxi ̱a̱ cája ndó tá quiaẖva cája na̱ co̱ cúú ná tá quiaẖva ndáa
na jáchi ̱ cátóó na̱ candita na veñu̱hu xiẖiṉ cáyé ña̱ cac̱a̱ taẖví na̱ nu̱ Ndióxi ̱ ña̱ ná cuni
táhyí ñay̱ivi na. Mé a̱ ndaa̱̱ ná caẖaṉ i ̱ xiẖiṉ ndo̱ sa̱ yaẖvi na cúú mé ña̱ xíní ñay̱ivi na.
6 Joo ndóhó, tá xíca̱ taẖví ndó nu̱ Ndióxi,̱ tátá ndo̱ íin indiví ndítahan quiẖvi ndó ini vehe
ndó ta chicaji tuun ndó yéhé a̱ ta jaṉ cuu cac̱a̱ taẖví jeẖé ndo̱ nu̱ Ndióxi.̱ Jáchi ̱ jaṉ íin
Ndióxi,̱ tátá ndo̱ xiẖiṉ ndo̱ taa joho a nu̱ cáhaṉ ndo̱ ta caja mé á ñam̱aṉi ̱ xiẖiṉ ndó.

7 ʼTa tá xíca̱ taẖví ndó nu̱ Ndióxi,̱ a̱ cáhaṉ tucu tucu ndó mé tu̱hun ña̱ coó̱ saẖa̱ jáchi ̱
ñay̱ivi, na̱ co̱ xíni ̱ Ndióxi ̱ cán cája na já. Ta cáhán na̱ táa joẖo Ndióxi ̱ na̱ saẖá ña̱ cuaẖa̱
cáhaṉ na̱ joo a̱ ju̱ú ña̱ ndaa̱.̱ 8 Joo a̱ cája ndó tá quiaẖva cája na̱ cán jáchi ̱Ndióxi,̱ tátá ndo̱

sa̱ xíni ̱va mé á ndá quéa̱ xíní ñúhú ndo̱ jaṉda̱ tá cámaṉi ̱cac̱a̱ ndó ña̱ nu̱ á. 9Ña̱ yóho quéa̱
ndítahan cachi ndó tá xíca̱ taẖví ndó nu̱ Ndióxi:̱
Tátá Ndióxi,̱ ña̱ íin indiví,
cáhnu ná cacuu quiv̱i ̱ndó.
10Ná tandaa quíi ̱quiv̱i ̱ cacomí ndó cuéntá saẖá nde.̱
Ta ná coo tá íin cúni ̱mé ndó coo ñuyíví yóho tá quiaẖva íin indiví cája ndó.
11Quiaẖva ndó nu̱ú nde̱ ña̱ ndímaṉí nu̱ú nde̱ cuxu nde̱ in in quiv̱i.̱
12Caja cáhnu ini ndó saẖá cuac̱hi nde̱ tá quiaẖva cája cáhnu ini mé nde̱ saẖá ña̱ núu cája

ñay̱ivi xiẖín nde.̱
13Ta a̱ quiáhva ndó ñam̱aṉi ̱ña̱ ná coto ndojó tiñáhá sac̱uaẖa̱ ndeẖe̱ já ná a̱ cája nde̱ cuac̱hi

nu̱ ndó.
Jáchi ̱ cómí ndó cuéntá saẖa̱ tócó ndihi ñay̱ivi,
ta cúú cája ndó tócó ndihi ñaẖa,
ta cáhnu cúú mé ndó aṉda̱ ama cáa quiv̱i.̱
Já ná coo, quiaẖva já cachi ndó tá xíca̱ taẖví ndó nu̱ Ndióxi.̱

14 ʼJáchi ̱ tá cája cáhnu ini ndó saẖá ña̱ núu cája inga na xiẖiṉ ndo̱ já quéa̱ caja cáhnu ri
ini Ndióxi,̱ tátá ndo,̱ mé a̱ íin indiví saẖá ndo.̱ 15Ta tá co̱ cúni ̱ndo̱ caja cáhnu ini ndó saẖá
ña̱ núu nac̱aja inga na xiẖiṉ ndó já quéa̱ a̱ cája cáhnu ini Ndióxi ̱ saẖá cuac̱hi cája ndó.

Jána̱ha̱ Jesús ndaja ndítahan caja na tá cajuhun na
16 ʼTá cajuhun ndó a̱ cája ndó tá quiaẖva cája na co̱ cúú ná tá quiaẖva ndáa na. Na̱ cán

cúni ̱ na̱ ña̱ ná cuni táhyí tócó ndihi ñay̱ivi ña̱ xíjuhun na saẖá ña̱ cán quéa̱ cája cueẖa̱
nu̱u̱ na̱ já ná ndiñehe jícó ñahá na.̱ Mé a̱ ndaa̱̱ cáchí i ̱ xiẖiṉ ndo̱ ña̱ sa̱ yaẖvi na cúú ña̱
xíní ñay̱ivi na. 17 Joo ndóhó, tá ná cajuhun ndó ndítahan cuchú nu̱ú ndo̱ ta ndaja vií ndó
mé ndó. 18 Já quéa̱ ná a̱ cúní ñay̱ivi ña̱ xíjuhun ndó ta in túhún Ndióxi,̱ tátá ndo,̱ mé a̱ íin
tuun xiẖiṉ ndó cándaa̱̱ ini ña̱ mé a̱ ndaa̱̱ xíjuhun ndó ta mé á quéa̱ chaẖvi a saẖá ña̱ cája
ndó jaṉ.

Indiví cúú nu̱ ndítahan ndaja tútú ña̱yivi ña̱ va̱ha
(Lc. 12:33-34)

19 ʼA̱ ndúcú ndó játaca cuaẖá ndivaẖa ndó ña̱ cuícá canduu nu̱ ndo̱ ñuyíví yóho jáchi ̱
yóho cúú nu̱ quíhvi tiq̱uijí ñaẖa ndó jándihi rí saẖá ta já tíví ndihi ñaẖa ndó. Ta jári cuu
quiẖvi taa̱ cuiẖná caja cuíhná da̱ ña.̱ 20Vaẖa chága̱ ná játaca ndó ña̱ vaẖa indiví jáchi ̱cán
coó̱ quiẖvi toho tiq̱uijí jándihi rí saẖá ñaẖa ndó. Ta mé cán ni in ñaẖa co̱ tíví ta ni taa̱
cuiẖná a̱ cúu ndiẖvi caja cuíhná. 21 Jáchi ̱nu̱ú naṉdaja tútú ndo̱ ña̱ ndáyaẖvi nu̱ ndó, cán
coo ri ínima̱ ndo.̱

Nduchú núú yo̱ cúú á tátu̱hun lámpara ña̱ jándiyeẖe̱ nu̱ xíca í
(Lc. 11:34-36)

22 ʼNduchú núú yo̱ cúú á tátu̱hun in lámpara jándiyeẖe̱ nu̱ yó já xíní yo̱ nu̱ xíca í. Ta tá
tívi vaẖa nduchú núú yo̱ já cuu candeẖé vaẖa í nu̱ xíca í. 23 Joo tá co̱ tívi nduchú núú yó
já quéa̱ xíca yó nu̱ naá ndivaẖa. Ta tá cáhán yo̱ ña̱ cúú yó na̱ xíca nu̱ yéhe̱ ndivaẖa ta cáa
ví yó cája í cuac̱hi já quéa̱ cúú yó tátu̱hun na̱ xíca nu̱ naá ndivaẖa.

In ña̱ha cúú Ndióxi ̱ ta inga ña̱ha cúú jiu̱hún
(Lc. 16:13)

24 ʼNi in túhún ñay̱ivi a̱ cúu caja chúun nu̱ú iv̱i ̱ xitoho na jáchi ̱ candají na̱ in xitoho na
ta inga xitoho na quiẖvi ̱ ini chága̱ na.̱ Á tá coó̱ ta caja ndíví vaẖa na chuun nu̱ú in xitoho
na ta inga na̱ cán a̱ cája chúun vaẖa na nu̱u̱. Ta quiaẖva já íin ri xiẖiṉ ndóhó va jáchi ̱ a̱
cu̱ú caja cáhnu ndó Ndióxi ̱ tá chínúu ndó ínima̱ ndó jaṯá jiu̱hún ndo.̱

Ndáá Ndióxi ̱ na̱ cúú cuéntá mé á
(Lc. 12:22-31)

25 ʼCandeẖé ndo̱ ña̱ cáhaṉ i ̱ xiẖiṉ ndó yóho: A̱ ndícani ini ndó saẖá ña̱ cuxu ndó ta ni
saẖá ña̱ coho ndó ña̱ catacu ndó in in quiv̱i.̱ Ta ni a̱ ndícani ini ndó saẖa̱ jáhma̱ candixi

ndó. Jáchi ̱tá tácú ndo,̱ ña̱ jaṉ cúú ña̱ cáhnu chága̱ a̱ ju̱ú ga̱ ña̱ cuxu ndó. Ta íin chága̱ saẖa̱
yiquí cu̱ñu ndó a̱ ju̱ú ga̱ jáhma̱ ndíxi ndó jaṉ. 26 Candeẖé ndó laa ndáchí nu̱ táchi ̱ jaṉ: rí
jaṉ ni co̱ xútu rí ta ni a̱ vája sáhan rí jáquee rí ta ni co̱ yáca̱ ri ̱nu̱ táán vaẖa ri ̱nu̱ni ̱ ri.̱ Ta
Ndióxi,̱ tátá ndo,̱ mé a̱ íin indiví sáhan ña̱ xíxi rí jaṉ nu̱ ri.̱ Á co̱ xíni ̱ndó ña̱ íin chága̱ saẖa̱
mé ndó a̱ ju̱ú ga̱ laa cán. Saẖá ña̱ cán quéa̱ quiaẖva mé á ña̱ xíní ñúhú ndó catacu ndó.
27Ta coó̱ saẖa̱ toho ña̱ ndícani naẖá ini ndó jáchi ̱a̱ cu̱ú ndaja jícó ndó mé ndó java metro
chága̱ saẖá ña̱ ndicani ini ndó.

28 ʼTani co̱ ndítahanndicani ini ndó saẖa̱ jáhma̱ candixi ndó. Candeẖé ndo̱ ndá quiaẖva
ndató sáhnu itá yúcu̱. Mé ita jaṉ ni co̱ cája chúun a ta ni co̱ cávaẖa jáhma̱ á. 29 Joo mé
a̱ ndaa̱̱ ná caẖaṉ i ̱ xiẖiṉ ndo̱ ña̱ ñúchí chága̱ ita yóho nac̱aja Ndióxi ̱ a̱ ju̱ú ga̱ jáhma̱ vaẖa
ndivaẖa nas̱aṉdixi rey Salomón saṉahá, da̱ nas̱ahii̱n cuaẖá ñaẖa cuícá. 30 Candeẖé ndó
ndaja ndáa vaẖa Ndióxi ̱yu̱cu̱ ita vaṯí íin tóo a viti ta itaa̱ṉ cáyi ̱a jándihi saẖá. Ndaja ga̱ ví
caja Ndióxi ̱xiẖiṉ ndóhó ña̱ quiaẖvamé á tócó ndihi ña̱ xíní ñúhú ndó catacu ndó. Joomé
ndó co̱ cándúsa ndó ña̱ candaa mé á ndoẖó. 31Ña̱ cán quéa̱ a̱ ndícani ini ndó saẖa̱ ndá ña̱
cuxu ndó á saẖá ña̱ coho ndó á saẖá ña̱ candixi ndó. 32 Jáchi ̱na̱ co̱ xíni ̱íchi ̱cuéntá Ndióxi,̱
na̱ cán cúú na̱ ndícani cuaẖá ini saẖa̱ tócó ndihi ña̱ yóho. Joo cúú ndó cuéntá Ndióxi,̱ tátá
ndo̱ íin indiví ta xíni ̱ vaẖa mé á ña̱ ndímaṉí nu̱ ndó catacu ndó. 33 Joo ndítahan nu̱ ndó
ndiquiaẖva ndó mé ndó ndáha̱ Ndióxi ̱ña̱ ná cacomí mé á cuéntá saẖa̱ ndó ta já quiaẖva
mé á ña̱ ndímaṉí nu̱ ndo̱ catacu ndó. 34 A̱ ndícani ini ndó saẖá ña̱ quixi nu̱ ndó inga quiv̱í
itaa̱ṉ jáchi ̱Ndióxi ̱cuití va xíni ̱a̱ ndía̱ vax̱i nu̱ ndó quiv̱í itaa̱ṉ ta coó̱ saẖá ndicani ini ndó
saẖá ña̱ ndoho ndó itaa̱ṉ.

7
Co̱ ndítahan candeẖé ndaa yó ña̱yivi
(Lc. 6:37-38, 41-42)

1 ʼA̱ cándeẖé ndaa ndó ñay̱ivi já ná a̱ cándeẖé ndaa Ndióxi ̱ ndoẖó. 2 Jáchi ̱ tá quiaẖva
cája ndó xiẖín inga ñay̱ivi quiaẖva já caja ri Ndióxi ̱ xiẖiṉ ndóhó va. Saẖá ña̱ cán quéa̱
tá quiaẖva sándeẖé ndaa ndó ñay̱ivi quiaẖva já caja ri Ndióxi ̱ xiẖiṉ mé ndó. 3 Jáchi ̱ ndá
cuéntá quéa̱ sándeẖé ndó ña̱ núu cája ñani táhan ndó ta co̱ sándeẖé ndo̱ ndá quiaẖva
náhnu chága̱ ña̱ núu cája mé ndó. Cúú á tátu̱hun ndácaa̱ṉ in xeẖe̱ loho nduchú núú ñani
táhan ndó nani ndácaa̱ṉ in yíto̱ ndúhu̱ cáhnu ini nduchú núú ndo.̱ 4Ta tá a̱ cu̱ú cuni ndó
yitó cáhnu ndácaa̱ṉ ini nduchú núú mé ndó ndaja caja ndó cachi ndó xiẖín ñani táhan
ndó: “Ñani i,̱ ná tavá loho i ̱ xeẖe̱ ndácaa̱ṉ nduchú núún jaṉ.” 5 Jándahvi ndó mé ndó
xiẖín ña̱ cája ndó. Xíní ñúhú tavá ndó yitó cáhnu ndácaa̱ṉ nduchú núú mé ndó jaṉ já
ná nu̱na̱ nu̱ ndó cuni vaẖa ndó já ná cuu tavá ndó xeẖe̱ loho ndácaa̱ṉ nduchú núú ñani
táhan ndó.

6 ʼA̱ quiáhva ndó ña̱ yii̱ ̱ cuéntá Ndióxi ̱ nu̱ú ñay̱ivi quini. Jáchi ̱ tá cája ndó já cúú á
tátu̱hun tá ná quiaẖva ndó ñaẖa yii̱ ̱ nu̱ú tiṉa ta tiaẖva náá ndicó coo̱ rí tiin rí ndoẖó. Ta
jári cúú á tátu̱hun tá ná quiaẖva ndó ñaẖa yaẖvi ndivaẖa tátu̱hun perla nu̱ cóchí jáchi ̱
cuu cuaṉi ̱nihni rí ña.̱

Ndaja caja í ca̱ca̱ í ña̱ma̱ni ̱ nu̱ Ndióxi ̱
(Lc. 11:9-13; 6:31)

7 ʼNdá ñaẖa ndímaṉi ̱nu̱ ndó xíní ñúhú cac̱a̱ ndó ña̱ nu̱ Ndióxi ̱ta já quiaẖva mé á ña̱ nu̱
ndo.̱ Ndinducú ndó ña̱ cúni ̱ ndo̱ ta ñeẖe̱ ndó ña̱ caja Ndióxi.̱ Cúú á tátu̱hun catí ndáha̱
ndo̱ yéhé ta já nu̱na̱ yéhé nu̱ ndo.̱ 8 Jáchi ̱ na̱ xíca̱ in ñaẖa, na̱ cán cúú na̱ ñéhe̱ va. Ta na̱
ndúcú ñaẖa, na̱ cán cúú na̱ ndíñeẖe̱ ña.̱ Ta na̱ cátí ndáha̱ yéhé, na̱ cán cúú na̱ ndínu̱na̱
yéhé nu̱u̱.

9 ʼTa ndá ndó, na̱ ndúu jaẖyi ta tá xíca̱ jaẖyi ndó pan cuxu a nu̱ ndo,̱ ama cuéhé ri ndó
quiaẖva ndó yu̱u̱ nu̱ á ña̱ ná caxí a.̱ 10 Ta ama ná quiaẖva ri ndó in coo̱ nu̱ á caxi tá xíca̱
tiy̱acá nu̱ ndó cuxu a. Co̱ cája ndó já. 11 Candeẖé ndó. Vaṯí mé ndó cúú ndó ñay̱ivi cája
cuac̱hi joo xíni ̱ vaẖa ndó quiaẖva ndó ña̱ vaẖa nu̱ú jaẖyi ndó. Ndaja ga̱ ví cája Ndióxi,̱

tátá ndo,̱ mé a̱ íin indiví xiẖiṉ ndo.̱ Quiaẖva mé á ña̱ vaẖa nu̱ ndo̱ tá ná cac̱a̱ ndó ña̱ nu̱
mé á.

12 ʼCandeẖé ndó. Tá quiaẖva cúni ̱ ndó caja ñay̱ivi xiẖiṉ ndo̱ quiaẖva já ndítahan caja
ri ndóhó va xiẖiṉ ná jáchi ̱ ña̱ yóho quéa̱ sáhndá ley Moisés xiẖín ña̱ nac̱aẖyí na̱ profeta
caja ndó.

Yéhé táhán cúú nu̱ú quiẖvi na̱ cu̱hu̱n indiví
(Lc. 13:24)

13 ʼCúú á tátu̱hun íin iv̱i ̱ yéhé. In yéhé cúú á ña̱ táhán ndivaẖa ta xíní ñúhú ndinducú
ndó ndiẖvi ndó cán. Jáchi ̱inga yéhé cúú á ña̱ ndíca̱ ndivaẖa nu̱ú ndiẖvi na cu̱hu̱n indayá.
Ta cuaẖá ndivaẖa ñay̱ivi cúú na̱ xíca íchi ̱ndíca̱ cuaẖaṉ na̱ indayá nu̱ú ndihi saẖa̱ ná. 14 Joo
ña̱ cúú íchi ̱ ña̱ ndáca ñay̱ivi yéhé táhán nu̱ ndíhvi na indiví cúú á ichí táhán ndivaẖa ta
yáncá ndivaẖa caca nuu í nu̱ á. Ta chá ndivaẖa cúú na̱ ndíhvi cán.

Xiẖín cuiẖi cúun nu̱ú in yíto̱ cuu ndicuní ndá yíto̱ cúú dó
(Lc. 6:43-44)

15 ʼCuéntá coo ndó xiẖín na̱ tu̱hún, na̱ cáchí cáhaṉ na̱ cuéntá Ndióxi ̱ jaṉ. Jáchi ̱ uun
ndivaẖa cásaa̱̱ na̱ nu̱ ndo.̱ Joo cúú ná tátu̱hun ndivaẖyí quini ndivaẖa vaṯí náha̱ na̱
tátu̱hun ndicachi loho. 16 Cúú ndicuni ndó na̱ xiẖín ña̱ cája na. Jáchi ̱ ñay̱ivi quini co̱
cája vaẖa toho na. Cúú á tátu̱hun tá a̱ cu̱ú cuun uva nu̱ú toẖíñú ta ni a̱ cu̱ú jáquee ndó
titó ñu̱hú nu̱ú toẖíñú. 17Ña̱ cán quéa̱ tócó ndihi yitó vaẖa ndinuhu cuiẖi vaẖa cuití cúun
nu̱ do.̱ Joo yitó quini ndinuhu cuiẖi quini cuití cúun nu̱ do.̱ 18Dó cúú yitó vaẖa cán a̱ cúu
toho cana cuiẖi quini nu̱ do̱ ta ni yitó quini cán a̱ cúu cuun cuiẖi vaẖa nu̱ do.̱ 19 Ta tócó
ndihi yíto,̱ dó co̱ cána cuiẖi vaẖa nu̱u̱, taẖnda̱ do̱ ta quee̱ dó nu̱ cándaha ñúhu̱ ña̱ cay̱i ̱do.̱
20 Saẖá ña̱ cán quéa̱ xiẖín ña̱ cája ñay̱ivi já cuu ndicuni ndó á cúú ná ñay̱ivi vaẖa á cúú ná
na̱ quini.

A̱ ju̱ú ndihi toho ña̱yivi ndiẖvi na nu̱ú cacomí Ndióxi ̱ cuéntá sa̱ha̱ ná
(Lc. 13:25-27)

21 ʼA̱ ju̱ú ndihi toho na̱ cáchí cúú yeẖe̱ xitoho na cu̱hu̱n na̱ nu̱ú cacomí Ndióxi ̱ cuéntá
saẖa̱ ná. Na̱ cája ña̱ sáhndá Ndióxi,̱ tátá i,̱ mé a̱ íin indiví na̱ cán cuití cúú na̱ cacomí mé
á cuéntá saẖa.̱ 22 Jáchi ̱ tá ná xiṉu̱ coo̱ quiv̱i ̱ caja vií Ndióxi ̱ saẖá ñay̱ivi já quéa̱ casáhá
caẖaṉ cuaẖá ndivaẖa ñay̱ivi xiẖín i ̱ ta já cachi na já: “Jesús, mé ndó cúú xitoho nde̱ ta
xiẖín quiv̱i ̱mé ndó nax̱ic̱a nuu nde̱ cáhaṉ nde̱ tu̱hun Ndióxi ̱ xiẖín ñay̱ivi ta xiẖín quiv̱i ̱
mé ndó naṯavá nde̱ rí quini nas̱aṉ̃uhu ínima̱ ñay̱ivi ta xiẖín quiv̱i ̱mé ndó nac̱aja cuaẖá
ndivaẖa nde̱ ña̱ xitúhún”, cachi na xiẖín i.̱ 23 Ta aṉda̱ já nducú ñehe e̱ tu̱hun nu̱ ná já
cachi i ̱ já xiẖiṉ ná: “Co̱ xíni ̱toho i ̱yo cúú ndóhó. Caxoo ndó nu̱ú i ̱ jáchi ̱ndinuhu ña̱ quini
cája ndó”, cachi i ̱ xiẖiṉ ná.

Sácú Jesús quia̱hva sa̱há iv̱i ̱ da̱ na̱cava̱ha vehe
(Mr. 1:22; Lc. 6:47-49)

24 ʼNdá na̱ xíni ̱ joẖo ña̱ cáhaṉ i ̱ta cája na ña,̱ na̱ cán cúú ná tátu̱hun in daṯaa̱, da̱ íin xíní
túni ̱ ta nac̱avaẖa da vehe da jaṯa̱ in tóto.̱ 25 Ta tá nax̱iṉu̱ jav̱i ̱ já nas̱ahnu yu̱ta ta nax̱iṉu̱
tac̱hi ̱quíni jaṯá vehe cán joo coó̱ naṉdicava vehe da jáchi ̱ tóyíí cándichi vehe da jaṯa̱ tóto̱
cán. 26 Joo na̱ xíni ̱ joẖo nu̱ cáhaṉ i ̱ ta co̱ cája na ña,̱ na̱ cán cúú ná tátu̱hun in daṯaa̱, da̱ co̱
xíní túni ̱ ta nac̱avaẖa da vehe da nu̱ú ñu̱tí. 27 Tá naṉdihi já nax̱iṉu̱ jav̱i ̱ já nas̱ahnu yu̱ta
ta nax̱iṉu̱ tac̱hi ̱ quíni jaṯá vehe cán. A̱nda̱ já naṉdicava vehe da ta chí naṉdihi saẖa̱ chí
uun —nac̱achi Jesús jánaẖa̱ ñay̱ivi.

28 Ta tá naṉdihi nac̱aẖaṉ Jesús ña̱ yóho já tócó ndihi ñay̱ivi nac̱atóntó na̱ xíni ̱ joẖo na
ndá quiaẖva jánaẖa̱ mé á 29 jáchi ̱ tá jánaẖa̱ mé á nu̱ ná cáhaṉ tá quiaẖva cáhaṉ in da̱ íin
saẖa̱ cahnda chuun ta co̱ cáhaṉ toho a tá quiaẖva cája na̱ jánaẖa̱ ley Moisés.

8
Tá na̱ndaja va̱ha Jesús in da̱ ndóho cueẖe̱ táhyi ̱
(Mr. 1:40-45; Lc. 5:12-16)

1 Tá naṉuu Jesús jaṯa̱ yúcu̱ nu̱ú nas̱aṉúu a cán já ndíco̱ cuaẖá ndivaẖa ñay̱ivi jaṯá

cuaẖaṉ. 2Ta ndaja coo já nac̱ayati in daṯaa̱, da̱ ndóho cueẖe̱ táhyi ̱nu̱ á. Ta já nac̱axítí da̱
nu̱ á já nac̱achi da já xiẖiṉ á:

—Cuu ndaja vaẖa ndó yeẖe,̱ xitoho i ̱ tá cúni ̱ndó —nac̱achi da xiẖín Jesús.
3Tá naṉdihi já nac̱ani ndaa ndáha̱ Jesús da̱ já nac̱achi a já xiẖiṉ dá:
—Cúni ̱ña̱ ná ndivaẖún ña̱ cán quéa̱ naṉdivaẖún viti —cáchí a̱ xiẖiṉ dá.
Tá nac̱achi Jesús já chí iv̱i ̱laá̱ naṉdindaa cueẖe̱ táhyi ̱naṉdoho da̱ cán. 4 A̱nda̱ já nac̱achi

Jesús já xiẖiṉ dá:
—Candeẖé. A̱ cáxi tu̱hun tohún ña̱ yóho xiẖín ni in túhún ñay̱ivi. Cuáhán ndac̱ún

naẖu̱n mún nu̱ú ju̱tu̱. Ta ndítahan joc̱ún ñaẖa nu̱ Ndióxi ̱ tátu̱hun sáhndá ley Moisés
saṉahá caja na̱ sa̱ naṉdivaẖa. Já ná candaa̱̱ ini tócó ndihi ñay̱ivi ña̱ sa̱ naṉdindaa va cueẖe̱
nas̱andohún —nac̱achi Jesús xiẖín da̱ cán.

Tá na̱ndaja va̱ha Jesús in da̱ cája chúun nu̱ú in jefe soldado
(Lc. 7:1-10)

5 Tá naṉdiẖvi Jesús ñuu Capernaum já nac̱ayati in da̱ sáhndá chuun nu̱ú soldado
naq̱uixi ñuu Roma nu̱ Jesús jáchi ̱ cúni ̱da̱ cac̱a̱ da̱ in ñam̱aṉi ̱nu̱ á.

6 Já nac̱achi da já xiẖiṉ á:
—Á co̱ cúni ̱ndó caja ndó ñam̱aṉi ̱ndaja vaẖa ndómozo i,̱ daṯacú jáchi ̱cándúhu̱ da̱ vehe

quíhvi ̱ da̱ nax̱iẖi ̱ tu̱chu yiquí cu̱ñu da ta a̱ ju̱ú quiaẖva cáhiẖvi ̱ yiquí cu̱ñu da —nac̱achi
da̱ cán xiẖín Jesús.

7 Já nac̱achi Jesús já xiẖiṉ dá:
—Vaẖa va, cu̱hu̱n i ̱ndaja vaẖa i ̱da̱ —nac̱achi Jesús.
8 A̱nda̱ já nac̱achi tucu da̱ sáhndá chuun nu̱ú soldado cán já xiẖín Jesús:
—Candeẖé ndó. Coó̱ saẖa̱ toho yeẖe̱ ña̱ ná ndiẖvi ndó vehe e.̱ Joo cahnda cuití ndó

chuun jaṉda̱ nu̱ íin ndó yóho ta já ndivaẖa va mozo i.̱ 9 Jáchi ̱ ndúu java na̱ náhnu chága̱
sáhndá chuun nu̱ú i.̱ Ta ndúu ri soldado sáhndá ri yeẖe̱ va chuun nu̱u̱. Ta tá chíndahá i ̱
in da ña̱ ná cu̱hu̱n da̱ nu̱ cúni ̱mí i ̱cu̱hu̱n da̱ ta cuaẖaṉ da.̱ Ta tá sáhndá i ̱chuun nu̱ú inga
da̱ ña̱ ná quixi da̱ nu̱ú i ̱ ta vax̱i da nu̱ú i.̱ Ta tá sáhndá i ̱ chuun nu̱ mozo i ̱ña̱ ná caja da ña̱
sáhndá i ̱ ta cája da ña̱ —nac̱achi da̱ cán.

10 Tá nax̱ini joẖo Jesús ña̱ yóho já nac̱atóntó a̱ já nac̱achi a já xiẖín na̱ ndíco̱ cuaẖaṉ
cán:

—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ a̱ ñáha cuni i ̱ tañu na̱ Israel in da̱ cándeé cáhnu
naẖá ini Ndióxi ̱ tá quiaẖva cándeé cáhnu ini da̱ yóho Ndióxi.̱ 11 Candeẖé ndo̱ ná caẖaṉ i ̱
xiẖiṉ ndo̱ ña̱ quixi ñay̱ivi ndijáá níí cúú saẖa̱ ñuyíví ta cacoo̱ na cuxu na xiẖín Abraham
ta xiẖín Isaac ta xiẖín Jacob indiví nu̱ íin Ndióxi ̱ cómí a̱ cuéntá saẖá ñay̱ivi. 12 Joo cuaẖá
na̱ Israel, na̱ naṉditahan nu̱u̱ coo cán a̱ cóo toho na̱ cán. Ña̱ caja Ndióxi ̱xiẖín na̱ cán quéa̱
cuiṯa̱ na̱ jaṯa̱ véhe cu̱hu̱n na̱ nu̱ú naá ndivaẖa. Ta cán cuacu ndivaẖa na jaṉda̱ quiaẖva
chicáhñá mé nu̱hu̱ ná —cáchí Jesús.

13Tá naṉdihi já nac̱aẖaṉ tucu Jesús xiẖín da̱ sáhndá chuun nu̱ú soldado cán já nac̱achi
a já xiẖiṉ dá:

—Cuanúhu̱ vehún. Naṉdivaẖa mosún tá quiaẖva cúnu̱n jáchi ̱ nac̱andúsún yeẖe̱ —
nac̱achi Jesús xiẖiṉ dá.

Chí mé hora já naṉdivaẖa mozo da̱ cán.
Tá na̱ndaja va̱ha Jesús ñá cúú xo̱jo Pedro
(Mr. 1:29-31; Lc. 4:38-39)

14Nas̱aẖaṉ Jesús vehe Pedro ta tá nax̱iṉu̱ a̱ cán cándúhu̱ ñá cúú xoj̱o Pedro quíhvi ̱ ña̱
jáchi ̱chícaa̱ṉ cáhni ̱ndeé ña.̱ 15 A̱nda̱ já naṯiin Jesús ndáha̱ ñá quíhvi ̱cán ta chí naṉdindaa
cáhni ̱ña.̱ Ta já naṉdacoo̱ ñá cán cája ndíví ñá nu̱ ná.

Tá na̱ndaja va̱ha Jesús cua̱há ndiva̱ha na̱ quíhvi ̱
(Mr. 1:32-34; Lc. 4:40-41)

16Ta tá nac̱uaá já ñéhe cuaẖá ndivaẖa na na̱ quíhvi ̱xiẖín na̱ ñúhu ínima̱ quini ini nu̱ú

Jesús. Ta xiẖín in túhún tu̱hun nac̱aẖaṉ mé á naṯavá ínima̱ quini ñúhu ínima̱ ñay̱ivi ta
jári naṉdaja vaẖa mé á tócó ndihi na̱ quíhvi.̱ 17 Ta tócó ndihi ña̱ yóho nay̱aẖa já ná xiṉu̱
coo̱ nu̱ú tu̱hun ña̱ nac̱aẖyí profeta Isaías tá nac̱achi da já: “Mé á naṉdiquehe ndihi a ña̱
cávitá iní ta nax̱ojo ndihi a cueẖe̱ yo”̱, cáchí tu̱hun Ndióxi.̱

Na̱ cúni ̱ candic̱o̱ Jesús
(Lc. 9:57-62)

18 Tá nax̱ini Jesús ña̱ a̱ ju̱ú quiaẖva cándíhi táhan ñay̱ivi ndúu na xiẖiṉ á já nas̱ahnda
chuun ña̱ ná coj̱o̱ cava na inga xoo tañu̱hú cán. 19 Joo nac̱ayati in da̱ jánaẖa̱ ley Moisés
nu̱ á já nac̱achi da já xiẖiṉ á:

—Maestro, cúni ̱ candic̱o̱ i ̱ ndoẖó ndá nac̱uu nu̱ú cu̱hu̱n ndo̱ —nac̱achi da xiẖiṉ á.
20 Já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Ndicuii cúú rí ta vaṯi ̱ íin cáva̱ ñúhu rí. Ta laa cúú rí ta vaṯi ̱ íin táca̱ ñúhu rí. Joo yeẖe,̱

da̱ nac̱hindahá Ndióxi ̱nduu ñay̱ivi, chí ni nu̱ú cu̱ju̱ mí i ̱ coó̱ va —nac̱achi Jesús xiẖiṉ dá.
21 Ta inga da sa̱ xíca xiẖiṉ á nac̱achi da já xiẖiṉ á:
—Maestro, quiaẖva jihna ndó ñam̱aṉi ̱ nu̱ú i ̱ ña̱ ná cu̱hu̱n i ̱ jándu̱xu̱ tátá i ̱ já quixi i ̱

candic̱o̱ i ̱ ndoẖó —nac̱achi da xiẖiṉ á.
22 Já nac̱achi Jesús já xiẖiṉ dá:
—Xíní ñúhú candic̱ún yeẖe̱ viti jáchi ̱ ná cu̱hu̱n mé ñay̱ivi, na̱ a̱ ñáha cac̱u ndaa ínima̱

jándu̱xu̱ na̱ ndii̱ jaṉ —nac̱achi Jesús xiẖiṉ dá.
Tá na̱jácatáji ̱ Jesús ta̱chi ̱ xiẖín tañu̱hú tá ndíco̱jo̱ do̱
(Mr. 4:35-41; Lc. 8:22-25)

23Ta ndaja coo naq̱uiẖvi Jesús ini in barco ta cátahan na̱ xíca tuun xiẖiṉ á cán cuaẖaṉ
na.̱ 24 Ta nani xíca na nu̱ú tañu̱hú cán cuaẖaṉ na̱ ta in náá cuití nax̱iṉu̱ in tac̱hi ̱ quíni
ndivaẖa nu̱ú tañu̱hú cán. Ta a̱ ju̱ú quiaẖva ndeé nac̱asáhá ndícoj̱o̱ ticuií̱ cán jaṉda̱
quiaẖva naṉdichutú ticuií̱ ini barco cán. Joo cándúhu̱ Jesús ini barco quíji ̱ va. 25 A̱nda̱
já ndáva na̱ xíca tuun xiẖiṉ á cán nas̱aẖaṉ na̱ ndíñehe na ña.̱ Já nac̱ayuhú na̱ já cáchí na̱
xiẖiṉ á:

—Chindeé ndó ndeẖe,̱ xitoho nde.̱ Jáchi ̱cácoo̱ barco caẖá tañu̱hú cuaẖaṉ do̱ —nac̱achi
na xiẖiṉ á.

26 A̱nda̱ já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Ndá cuéntá quéa̱ yíhví naẖá ndo.̱ Ndá cuéntá quéa̱ co̱ cándeé ini ndó yeẖe̱ —nac̱achi

a.
Já naṉdacoo̱ a ta jánaṉi a tac̱hi ̱quíni cán xiẖín tañu̱hú cán ta já nac̱atáji ̱uun tócó ndihi

a cán. 27 Tá nax̱ini na̱ xíca tuun xiẖiṉ á cán ña̱ yóho já nac̱atóntó na̱ ta nac̱asáhá ndáca̱
tu̱hún táhan na já cáchí xiẖiṉ táhan na já:

—Ta ndá da̱ cúú daṯaa̱ yóho ña̱ jaṉda̱ tac̱hi ̱ xiẖín tañu̱hú cándúsa nu̱ cáhaṉ da̱ —cáchí
xiẖiṉ táhan na̱ cán.

Tá na̱queta iv̱i ̱ da̱ ñúhu ínima̱ quini ini nu̱ú Jesús
(Mr. 5:1-20; Lc. 8:26-39)

28Tá nax̱iṉu̱ coo̱ Jesús inga xoo tañu̱hú cán nu̱ íin ñundáhyi ̱cuéntá Gadara já naq̱ueta
iv̱i ̱ da̱ ñúhu ínima̱ quini ini tañu nu̱ ndúxu̱ ndii̱. Ta nac̱ayati da nu̱ú Jesús. Ndíví mé da̱
ñúhu ínima̱ quini ini yóho cúú dá tátu̱hun quíti,̱ rí cueẖe̱ ndivaẖa. Saẖá ña̱ cán quéa̱ ni
in túhún ñay̱ivi a̱ cu̱ú yaẖa chí íchi ̱ cán. 29 Tá nax̱ini da Jesús já nac̱asáhá da̱ cáyuhú da̱
nu̱ á já cáchí da̱ já xiẖiṉ á:

—Ndá cuéntá quéa̱ vas̱ún quiẖvi nuún xiẖín nde,̱ Jesús, da̱ cúú in túhún jiṉi ̱ já jaẖyi
Ndióxi.̱ Á vas̱ún jándoho yac̱hún ini nde̱ tá cámaṉí yii̱ ̱ ndindaa tiempo ndoho ini nde̱
—nac̱achi rí quini cán xiẖín Jesús.

30 Ta ndaja coo yati cán nas̱aṉduu cuaẖá ndivaẖa cóchí xíxáhan rí. 31 Ta mé rí quini
ñúhu ini ndíví daṯaa̱ cán nax̱ic̱a̱ taẖví ri ̱nu̱ Jesús já cáchí ri ̱ já xiẖiṉ á:

—Tá ta̱ ná tavún ndeẖe̱ ini da̱ yóho, quiaẖva ñam̱aṉi ̱nu̱ú nde̱ ña̱ ná cu̱hu̱n nde̱ ndiẖvi
nde̱ ini cóchí ndúu cáa —nac̱achi rí xiẖín Jesús.

32 A̱nda̱ já nac̱achi Jesús já xiẖiṉ rí:
—Cuáhán ndó, dá já.
Chí naq̱ueta rí quini cán ini ndíví daṯaa̱ cán já nas̱aẖaṉ rí naṉdiẖvi rí ini cóchí cán.

Ta chí iv̱i ̱ laá̱ xínu tócó ndihi cóchí cán cuaẖaṉ rí núu rí nu̱ ndáyi yuhú tañu̱hú cán. Ta
naj̱áqueṯa nuu rí mé rí ini tañu̱hú chí nac̱andaa rí ticuií̱ já nax̱iẖi ̱ ri.̱

33 Ta chí a̱ ju̱ú quiaẖva nay̱iẖví da̱ ndáá cóchí chí nax̱inu ndivaẖa da cuaẖaṉ da.̱ Ta tá
nax̱iṉu̱ da̱ ñuu já nac̱asáhá da̱ ndícani da ndaja cáa ña̱ nay̱aẖa xiẖiṉ ndíví da̱ nas̱aṉ̃uhu
ínima̱ quini ini cán. 34 A̱nda̱ já naq̱ueta tócó ndihi ñay̱ivi ñuu cán cuaẖaṉ na̱ candeẖé na̱
Jesús. Ta tá nax̱ini na mé á já nax̱ic̱a̱ taẖví na̱ nu̱ á ña̱ ná quee a cu̱hu̱n a.̱

9
Tá na̱ndaja va̱ha Jesús in da̱ na̱xiẖi ̱ tu̱chu sa̱ha̱
(Mr. 2:1-12; Lc. 5:17-26)

1 Tá sa̱ nay̱aẖa tócó ndihi ña̱ yóho já naṉdaa Jesús jaṯá in barco ta já nax̱oj̱o̱ cava inga
xoo tañu̱hú cán jaṉda̱ quiaẖva nax̱iṉu̱ coo̱ a ñuu mé á. 2 Ta cán ñéhe na in da̱ quíhvi,̱ da̱
nax̱iẖi ̱tu̱chu saẖa̱ ta cándúhu̱ da̱ nu̱ yívi ̱ loho ñéhe na nac̱asaa̱̱ na̱ nu̱ á. Ta tá nax̱ini Jesús
ndá quiaẖva cándeé ini da̱ cán mé á já nac̱achi a já xiẖín da̱ quíhvi ̱ cán:

—Candeẖé, jaẖyi a. A̱ ndícani toho inún jáchi ̱ cája cáhnu ini i ̱ saẖá cuac̱hún viti —
nac̱achi Jesús xiẖiṉ dá.

3 Java táhan da̱ jánaẖa̱ ley Moisés nac̱asáhá da̱ cáhán da̱ já: “Mé da̱ yóho ndája núu
da Ndióxi ̱ xiẖín tu̱hun cáhaṉ da̱ jáchi ̱ ni in túhún toho ñay̱ivi a̱ cu̱ú caja cáhnu ini saẖá
cuac̱hi.” 4 Joo sa̱ nac̱andaa̱̱ ini Jesús ña̱ cáhvi ini da̱ cán saẖá ña̱ cán quéa̱ naṉdac̱a̱ tu̱hún
a̱ da̱ já nac̱achi a já xiẖiṉ dá:

—Ndá cuéntá quéa̱ cáhvi núu ini ndó saẖá yeẖe.̱ 5 Á cáhán ndo̱ ña̱ iẖvi ̱ chága̱ cachi
i ̱ xiẖín da̱ yóho: “Nac̱aja cáhnu ini i ̱ saẖá cuac̱hún viti.” Á tá coó̱ ta cachi i ̱ xiẖiṉ
dá: “Cuándacoo̱ ta cuáhán.” 6 Candeẖé vaẖa ndo̱ ná naẖa̱ i ̱ nu̱ ndo̱ ña̱ íin saẖá i,̱ da̱
nac̱hindahá Ndióxi ̱ nduu ñay̱ivi caja cáhnu ini i ̱ saẖá cuac̱hi cája ñay̱ivi ñuyíví yóho —
nac̱achi Jesús xiẖiṉ dá.

Tá naṉdihi já naṉdicaẖaṉ tucu a xiẖín da̱ nax̱iẖi ̱ tu̱chu saẖa̱ cán:
—Ta viti cáhaṉ i ̱ xu̱hu̱n cuándacoo̱ ndiquehe xiṯo lohún ta cuanúhu̱ vehún —nac̱achi

Jesús xiẖiṉ dá.
7 Chí iv̱i ̱ laá̱ naṉdacoo̱ da̱ quíhvi ̱ cán ta já naq̱uee da cuanúhu̱ dá. 8 Tá nax̱ini ñay̱ivi

ndúu cán ña̱ nac̱aja Jesús yóho já nay̱iẖví na̱ ta nac̱asáhá cája cáhnu na Ndióxi ̱ saẖá ña̱
nas̱aẖaṉ ndée̱ mé á nu̱ú ñay̱ivi ña̱ ná cuu caja na ña̱ xitúhún.

Tá na̱cana Jesús Mateo ña̱ caca tuun da xiẖiṉ á
(Mr. 2:13-17; Lc. 5:27-32)

9Tánaṉdihi já naq̱uee Jesús cuaẖaṉ ta nani xíca cuaẖaṉ já nax̱ini a in daṯaa̱ naníMateo,
da̱ íin coo nu̱ sácoo̱ da̱ játaca jiu̱hún cuéntá impuesto. Ta nac̱ana Jesús da̱ já nac̱achi a já
xiẖiṉ dá:

—Naha quíi ̱ candic̱ún yeẖe.̱
A̱nda̱ já naṉdac̱a̱ ndichi Mateo ta nac̱asáhá ndíco̱ da̱ Jesús.
10Tá naṉdihi já íin coo Jesús xíxi a vehe da̱ cán ta cán nax̱iṉu̱ coo̱ cuaẖá táhan na̱ játaca

jiu̱hún cuéntá impuesto xiẖín java ga̱ ñay̱ivi cája cuac̱hi. Nas̱acoo̱ na xíxi na xiẖín Jesús
ta cán ndúu coo ri na̱ xíca tuun xiẖín a̱ cán. 11Ta tá nax̱ini na̱ fariseo ña̱ ndúu na̱ cán xíxi
na xiẖín Jesús já nac̱asáhá na̱ ndáca̱ tu̱hún na̱ na̱ xíca tuun xiẖín Jesús cán já:

—Ndá cuéntá quéa̱ xíxi xitoho ndó xiẖín na̱ játaca jiu̱hún cuéntá impuesto ta xiẖín
java ga̱ na̱ cája cuac̱hi —nac̱achi na̱ fariseo cán.

12 Joo tá nax̱ini joẖo Jesús ña̱ yóho já nac̱achi a já xiẖín na̱ fariseo cán:
—Ñay̱ivi íin vaẖa co̱ xíní ñúhú toho na da̱ cája tátá ñahá joo na̱ quíhvi,̱ na̱ cán cúú na̱

xíní ñúhú da̱ cája tátá ñahá. 13 Ta yeẖe̱ coó̱ vax̱i toho i ̱ cana i ̱ na̱ sa̱ íin vaẖa. Vax̱i i ̱ cana
i ̱ ñay̱ivi, na̱ cája cuac̱hi ña̱ ná jándacoo na cuac̱hi cája na. Xíní ñúhú cu̱hu̱n ndo̱ jácuaha
vaẖa ndó ña̱ cúni ̱ cachi tu̱hun Ndióxi ̱ tá cáchí a̱ já: “Ña̱ cúni ̱ quéa̱ ná candáhví ini ndó



San Mateo 9:14 15 San Mateo 9:28
ñay̱ivi jáchi ̱vaẖa chága̱ ña̱ yóho a̱ ju̱ú ga̱ ña̱ ná joc̱o̱ ndó quíti ̱nu̱ú i”̱, cáchí tu̱hun Ndióxi ̱
—cáchí Jesús xiẖiṉ ná.

Cáha̱n Jesús ndá sa̱ha̱ quéa̱ cajuhun na
(Mr. 2:18-22; Lc. 5:33-39)

14 Tá naṉdihi na̱ xíca xiẖiṉ Juan, da̱ jácandúta̱ ñay̱ivi cán nax̱iṉu̱ coo̱ na nu̱ Jesús. Já
nac̱asáhá ndáca̱ tu̱hún na̱ mé á já nac̱achi na já xiẖiṉ á:

—Ndávaẖa co̱ xíjuhun toho na̱ xíca xiẖiṉ yóhó nani cuaẖá ndivaẖa xíjuhun mé nde̱
xiẖín na̱ fariseo —nac̱achi na̱ cán xiẖín Jesús.

15 A̱nda̱ já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Á cáhánndo̱ canduu cuéha̱ na̱ ndúu in vicó tándaẖa̱ nani íinmé da̱ tándaẖa̱ cán xiẖiṉ

ná. U̱hu̱n. Jáchi ̱cájii̱ ̱ini na. Joo xiṉu̱ coo̱ quiv̱í candaa na da̱ tándaẖa̱ cán aṉda̱ jáví casáhá
cajuhun na. Ta cáchí i ̱ xiẖiṉ ndo̱ ña̱ vax̱i quiv̱i ̱ candaa na yeẖe̱ nu̱ú na̱ yóho ta aṉda̱ jáví
casáhá na̱ xíca tuun xiẖín i ̱ cajuhun na —nac̱achi Jesús.

16 Ta nas̱acu Jesús inga quiaẖva nu̱ ná já cáchí a̱ já:
—Ama ná jándaha ñay̱ivi jahmá yatá xiẖín in túhu̱n jáhma̱ saá̱ jáchi ̱tá naṉdihi ndíndií̱

a,̱ sáhndá chága̱ ví a̱ jahmá yatá cán ta jándacáhnu chága̱ ví a̱ yávi ̱ ña̱ naṉdicahmá na̱
cán. 17 Ta ni co̱ táán na̱ vino saá̱ ini vóso̱ níi ̱ yatá jáchi ̱ jácaẖndi ̱mé vino cán níi ̱ ta cuiṯa̱
mé vino cán ta tíví vóso̱ níi ̱ cája dó. Saẖá ña̱ cán quéa̱ ndítahan taán yo̱ vino saá̱ ini vóso̱
nií saá̱ ná a̱ ndíhi saẖa̱ vino xiẖiṉ vóso̱ —cáchí Jesús.

Tá na̱ndaja va̱ha Jesús ja̱hyi jíhí Jairo xiẖín in ñá na̱cani ndaa ndáha̱ jáhma̱ á
(Mr. 5:21-43; Lc. 8:40-56)

18 Ta nani cáhaṉ Jesús cándichi a nax̱iṉu̱ coo̱ in da̱ sáhndá chuun nu̱ú na̱ Israel. Já
nac̱axítí da̱ nu̱ á ta já nac̱achi da já xiẖiṉ á:

—Jac̱á nax̱iẖi ̱ uun ñá loho cúú jaẖyi jíhí i ̱ joo tá ná caja ndó ñam̱aṉi ̱ quixi ndó vehe e̱
ta chinúu ndó ndáha̱ ndó jaṯa̱ ña̱ já nditacu tucu ñá —nac̱achi da̱ cán xiẖín Jesús.

19 A̱nda̱ já naq̱uee Jesús cuaẖaṉ xiẖín da̱ cán ta ndáca na̱ xíca tuun xiẖiṉ á cán cuaẖaṉ
na.̱ 20 Ta ndaja coo cán íin in ñáñáha,̱ ñá ndítaẖví nii̱ ̱ ñá tix̱i u̱xu̱ iv̱i ̱ cuia̱.̱ Ta nac̱ayati ñá
chí jaṯa̱ Jesús já nac̱ani ndaa ndáha̱ ñá yuhú jáhma̱ á. 21 Jáchi ̱ nac̱aẖán ña:̱ “Tá ná cani
ndaa cuití ndáha̱ í jáhma̱ Jesús já ndivaẖa í”, nac̱aẖán ña.̱ 22 Joo naṉdicoto nihni játá Jesús
nu̱ ñá ta tá nax̱ini a ñá já nac̱achi a já xiẖiṉ ña:̱

—A̱ cáyiẖví tohún, jaẖyi a. Naṉdivaẖún jáchi ̱ nac̱andúsún yeẖe̱ —nac̱achi Jesús xiẖiṉ
ñá.

Ta chí mé hora já naṉdivaẖa ñá.
23Ta tá nax̱iṉu̱ coo̱ Jesús vehe da̱ sáhndá chuun nu̱ú na̱ Israel cán já nax̱ini a ña̱ sa̱ ndúu

música cán ña̱ ná cu̱hu̱n na̱ jándu̱xu̱ na̱ jaẖyi da̱ cán. Ta nax̱ini a jaṉdá joho sácu cóhó
ñay̱ivi ndúu na. 24 Ta chí já nac̱achi a já xiẖiṉ tócó ndihi na̱ cán:

—Cuáhán queta ndó jaṯa̱ véhe. Jáchi ̱ coó̱ nax̱iẖi ̱ toho ñá loho yóho. Quíji ̱ cuití va ñá
—nac̱achi Jesús xiẖín ñay̱ivi ndúu cán.

Joo nac̱asáhá na̱ cán sácu̱ ndaa ñahá na.̱ 25 Ta chí naṯavá Jesús na̱ jaṯa̱ véhe. Ta tá
nac̱ayati a nu̱ ñá cán já naṯiin a ndáha̱ ñá chí iv̱i ̱ laá̱ naṉdacoo̱ ñá. 26Ta níí cúú ñundáhyi ̱
cán naṉdicuiṯa nuu tu̱hun saẖá ña̱ nac̱aja Jesús cán.

Tá na̱ndaja va̱ha Jesús iv̱i ̱ da̱ cua̱á
27Tá naq̱uee Jesús cuaẖaṉ já ndíco̱ iv̱i ̱da̱ cuaá̱ jaṯá cuaẖaṉ da̱ já nac̱asáhá cáyuhú cóhó

da̱ já cáchí da̱ já xiẖiṉ á:
—Jesús, da̱ naq̱uixi chic̱hi David caja ndó ñam̱aṉi ̱candáhví loho ini ndó ndeẖe̱ —cáchí

da̱ cáyuhú da̱ jaṯá Jesús.
28 Ta ndaja coo naq̱uiẖvi Jesús ini in vehe ta já nac̱ayati ndíví da̱ cuaá̱ cán nu̱ á. Já

nac̱asáhá ndáca̱ tu̱hún a̱ da̱ cán já nac̱achi a já xiẖiṉ dá:
—Á cáhán ndo̱ ña̱ cuu caja i ̱ jándiyeẖe̱ nu̱u̱ ndo̱ —nac̱achi Jesús xiẖín da̱ cán.
—A̱jaṉ, xitoho nde.̱ Cándúsa nde̱ ña̱ cuu caja ndó ña̱ —nac̱achi ndíví da̱ cuaá̱ cán xiẖín

Jesús.

29 Tá naṉdihi já nac̱ani ndaa ndáha̱ Jesús nduchú núú da̱ cán ta já nac̱achi a já xiẖiṉ

ndíví da̱ cán:
—Ná coo tá quiaẖva cúni ̱ndo̱ jáchi ̱ cándeé ini ndó yeẖe̱ —cáchí a.̱
30 Tá naṉdihi já nac̱asáhá sándeẖé ndíví da̱ cuaá̱ cán. Ta nas̱ahnda Jesús chuun nu̱ dá

ña̱ ná a̱ cáxi tu̱hun da nu̱ú ñay̱ivi saẖá ña̱ nac̱aja mé á xiẖiṉ dá.
31 Joo tá jac̱á naq̱ueta uun da̱ cán já nac̱asáhá da̱ ndícani da nu̱ú ndijáá ñay̱ivi ndúu

ñundáhyi ̱ cán saẖá ña̱ nac̱aja Jesús xiẖiṉ dá.
Tá na̱ndaja va̱ha Jesús in da̱ níhi ̱

32Nani naq̱uee da̱ cuaá̱ cán cuaẖaṉ da̱ já nas̱aa̱̱ java ñay̱ivi nu̱ Jesús ñéhe na in da̱ níhi,̱
da̱ ndácaa̱ṉ ínima̱ quini ini. 33Ta tá naṯavá Jesús ínima̱ quini ini da̱ cán chí iv̱i ̱laá̱ nac̱asáhá
cáhaṉ da.̱ Ta a̱ ju̱ú quiaẖva nac̱atóntó ñay̱ivi ta já cáchí na̱ já:

—Ni in túhún tañu coó̱ nax̱ini nde̱ in ñaẖa tátu̱hun ña̱ yóho ñundáhyi ̱ Israel —nac̱achi
na̱ cán.

34 Joo na̱ fariseo cán nac̱asáhá cáchí na̱ já:
—Rí cúú tiñáhá sac̱uaẖa̱ nu̱ rí quini sáhan rí ndée̱ rí nu̱ú Jesús yóho ña̱ ná tavá a̱ ínima̱

quini ini ñay̱ivi —nac̱achi na̱ fariseo cán.
Táhnda̱ ini Jesús sa̱há ña̱yivi

35Ndijáá ñuu náhnu xiẖín ñuu válí nax̱ic̱a nuu Jesús jánaẖa̱ tu̱hun Ndióxi ̱ ini veñu̱hu
na̱ cán. Ta nac̱ax̱i tu̱hun a tu̱hun vaẖa xiẖín ñay̱ivi ña̱ sa̱ nac̱ayati quiv̱í cacomí Ndióxi ̱
cuéntá saẖa̱ ná. Ta naṉdaja vaẖa mé á tá nu̱ú cueẖe̱ ndóho ñay̱ivi. 36 Ta tá nax̱ini Jesús
ñay̱ivi cuaẖa̱ cán já naṯaẖvi ̱ ini a saẖa̱ ná jáchi ̱ ndóho ini na ta cávitá ini na tátu̱hun
ndicachi, rí coó̱ da̱ candaa ñahá. 37 A̱nda̱ já nac̱achi Jesús já xiẖín na̱ xíca tuun xiẖín a̱
cán:

—Mé á ndaa̱̱ ndúu cuaẖá ndivaẖa ñay̱ivi, na̱ cúni ̱ cuni joẖo tu̱hun Ndióxi ̱ joo chá cuití
na̱ cúni ̱ cu̱hu̱n na̱ caẖaṉ na̱ ña̱ xiẖín ñay̱ivi. Cúú á tátu̱hun íin cuaẖá ndivaẖa níi ̱ña̱ xíní
ñúhú jáquee joo ndímaṉí ñay̱ivi jáquee na ña.̱ 38 Saẖá ña̱ cán quéa̱ xíní ñúhú cac̱a̱ taẖví
ndó nu̱ Ndióxi ̱ña̱ ná chindahá mé á chága̱ na̱ cája chúun cuéntá mé á —cáchí Jesús xiẖiṉ
ná.

10
Chíndahá Jesús na̱ xíca tuun xiẖiṉ á ña̱ ná cu̱hu̱n na̱ ca̱ha̱n na̱ tu̱hun Ndióxi ̱ xiẖín ña̱yivi
(Mr. 3:13-19; Lc. 6:12-16)

1 Tá naṉdihi já nac̱ana Jesús ndíhu̱xu̱ iv̱i ̱ na̱ xíca tuun xiẖiṉ á cán. Ta já nas̱aẖaṉ ndée̱
nu̱ ná ña̱ ná cuu tavá na̱ ínima̱ quini ini ñay̱ivi. Ta nas̱aẖaṉ ndée̱ nu̱ ná ña̱ ná ndaja vaẖa
na tá nu̱ú cueẖe̱ ndóho ñay̱ivi. 2Ña̱ yóho cúú quiv̱i ̱ndíhu̱xu̱ iv̱i ̱na̱ cúú apóstol xíca tuun
xiẖiṉ á cán: Da̱ nu̱ cuítí cán naní da̱ Simón ta cáhaṉ ri na Pedro xiẖiṉ dá. Ta inga da̱
cán cúú Andrés ñani da. Ta inga da cúú Jacobo xiẖín ñani da, Juan. Ndíví da̱ yóho cúú
dá jaẖyi Zebedeo. 3 Tañu na̱ cán ndácaa̱ṉ ri Felipe xiẖín Bartolomé xiẖiṉ Tomás xiẖiṉ
Mateo, da̱ naj̱átaca jiu̱hún cuéntá impuesto. Ta cán ndácaa̱ṉ ri Jacobo, da̱ cúú jaẖyi Alfeo
xiẖiṉ Lebeo, da̱ cáhaṉ ri na Tadeo xiẖiṉ. 4Ta cán ndácaa̱ṉ ri Simón, da̱ nax̱ic̱a cuéntá na̱
cananista xiẖiṉ Judas Iscariote, mé da̱ naj̱ic̱ó túhún Jesús tá nu̱ ndíhí cán.

5Tá nac̱hindahá Jesús ndíhu̱xu̱ iv̱i ̱na̱ cán já nac̱achi a já xiẖiṉ ná:
—Coto a̱ cúhu̱n ndó chí ñuu ñay̱ivi tóho,̱ na̱ co̱ cúú na̱ Israel. Ta ni a̱ quíhvi ndó ñuu

ñúhu chí estado Samaria. 6Vaẖa chága̱ ná cu̱hu̱n ndó caẖaṉ ndó tu̱hun Ndióxi ̱ xiẖín na̱
Israel jáchi ̱ cúú ná tátu̱hun ndicachi, rí naṉdiñúhú. 7 Cuáhán ndó cax̱i tu̱hun ndó xiẖiṉ
ná ña̱ sa̱ nac̱ayati quiv̱í cacomí Ndióxi ̱cuéntá saẖá ñay̱ivi. 8Ta ndaja vaẖa ndó na̱ quíhvi ̱
ta jánditacu ndó ndii̱ ta ndaja vaẖa ndó na̱ ndóho cueẖe̱ táhyi.̱ Ta tavá ndó rí quini ñúhu
ínima̱ ñay̱ivi. Ta a̱ quéhe ndó yaẖvi saẖá ña̱ cája ndó jáchi ̱coó̱ nax̱een ndó ndée̱ ñéhe ndó
jaṉ. 9 A̱ cáñehe toho ndó ni jiu̱hu̱n cuáán ni jiu̱hu̱n cúxú ni jiu̱hún caa̱ cuáhá caca nuu
ndó. 10Ta ni a̱ cáñehe ndó yátí cu̱hu̱n ndó íchi.̱ Ta ni a̱ cáñehe ndó inga naha jáhma̱ ndó
cu̱hu̱n xiẖiṉ ndo.̱ Ta ni a̱ cáñehe ndó inga ndu̱sa̱ ndó cu̱hu̱n ndo.̱ Ta ni garróté a̱ cáñehe
ndó cu̱hu̱n ndo.̱ Jáchi ̱nditahan nu̱ú ñay̱ivi quiaẖva na ña̱ nu̱ ndo.̱

11 ʼTá ná xiṉu̱ coo̱ ndó in ñuu cáhnu á ñuu loho, xini ñúhú ndinducú ndó in ñay̱ivi,
na̱ cuu candeé ini ndó ta vehe na̱ jaṉ canduu ndó jaṉda̱ quiaẖva ná xiṉu̱ quiv̱í quee ndó
cu̱hu̱n ndo.̱ 12 Ta tá ná xiṉu̱ coo̱ ndó vehe jaṉ caẖaṉ Ndióxi ̱ ndó xiẖiṉ ná. 13 Ta tá ná
ndiquehe vaẖa ñay̱ivi vehe jaṉ ndoẖó já quéa̱ cachi ndó xiẖiṉ ná ña̱ ná coo vaẖa ini na.
Joo tá co̱ cúni ̱ na̱ ndíquehe vaẖa na ndoẖó já quéa̱ a̱ cáhaṉ ndo̱ xiẖiṉ ná ña̱ ná coo vaẖa
ini na. 14Ta tá co̱ cúni ̱na̱ ndiquehe vaẖa na ndoẖó ta ni co̱ cúni ̱na̱ cuni joẖo na nu̱ cáhaṉ
ndo̱ já quéa̱ cuáhán queta ndó vehe jaṉ á ñuu jaṉ ta catí ndó ña̱ yácá saẖa̱ ndó já ná naẖa̱
ña̱ cuaẖaṉ cuac̱hí na̱ cán jaṯa̱ mé va na. 15 Jáchi ̱mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá ná
xiṉu̱ coo̱ quiv̱i ̱ caja vií Ndióxi ̱ saẖá ñay̱ivi ndúu ñuyíví já quéa̱ jándoho chága̱ Ndióxi ̱ ini
ñay̱ivi ñuu jaṉ a̱ ju̱ú ga̱ tá quiaẖva naj̱ándoho a ini na̱ ñuu Sodoma xiẖín ñuu Gomorra
saṉahá saẖá ña̱ coó̱ naṉdiquehe na ndoẖó.

Va̱xi quiv̱i ̱ caja xíxi ña̱yivi xiẖín na̱ xíca cáha̱n tu̱hun Ndióxi ̱
16 ʼCandeẖé ndo.̱ Yeẖe̱ chíndahá i ̱ ndoẖó cu̱hu̱n ndó tañu ñay̱ivi quini. Cúú ndó

tátu̱hun ndicachi válí tañu ndivaẖyí ña̱ cán quéa̱ xíní ñúhú cuéntá vaẖa coo ndó tá
quiaẖva cája coo̱.̱ Ta xíní ñúhú coo mánsó ndo̱ tá quiaẖva cája ndijaṯa. 17 Cuéntá coo
ndó jáchi ̱ tiin na ndoẖó ta ndiquiaẖva na ndoẖó ndahá na̱ jutixia. Ta cani na ndoẖó ini
veñuhu. 18 Ta saẖa̱ mí i ̱ cañehe na ndoẖó cu̱hu̱n ndó nu̱ú na̱ cúú gobernador á nu̱ú na̱
cómí cuéntá saẖá in nación. Ta já ná cuu ndicani ndó saẖá i ̱ nu̱ú na̱ cán ta xiẖín nu̱ú
na̱ tóho,̱ na̱ co̱ cúú na̱ Israel. 19 Joo a̱ ndícani ini ndó saẖa̱ ndá tu̱hun caẖaṉ ndó tá ná
ndiquiaẖva ñay̱ivi ndoẖó ndahá na̱ cán. Jáchi ̱ tá ná ndindaa hora caẖaṉ ndó xiẖiṉ ná já
quéa̱ quiaẖvamé va Ndióxi ̱tu̱hun nu̱ ndó ña̱ ná cuu caẖaṉ ndó saẖá i ̱nu̱ú na̱ cán. 20 Jáchi ̱
a̱ ju̱ú jiṉi ̱mé ndó quixi ña̱ caẖaṉ ndo.̱ Ínima̱ yii̱ ̱ Ndióxi ̱ cacuu ña̱ quiaẖva tócó ndihi ña̱
caẖaṉ ndo.̱

21 ʼTa java taa̱ jic̱ó túhún da̱ ñani da ta java da jic̱ó túhún da̱ jaẖyi da ña̱ ná cahní ñahá
na.̱ Ta java na ndicuiṯa na cani táhan na xiẖiṉ tátá na̱ ña̱ ná cahní ñahá na.̱ 22 Ta ndaja
táhan ñay̱ivi ndúu ñuyíví yóho candají na̱ ndoẖó saẖá yeẖe.̱ Joo ndá na̱ ná candic̱o̱ tuun
íchi ̱mí i ̱ jaṉda̱ ná xiṉu̱ quiv̱i ̱quivi na, na̱ cán cacuu na̱ cac̱u ndaa ínima.̱ 23Tá ná ndicuiṯa
na caja xíxi na xiẖiṉ ndó in ñuu já cunu ndó cu̱hu̱n ndó inga ñuu. Jáchi ̱ mé a̱ ndaa̱̱ ná
caẖaṉ i ̱ xiẖiṉ ndo̱ ña̱ tá sa̱ xiṉu̱ coo̱ tucu yeẖe,̱ da̱ nac̱hindahá Ndióxi ̱ nduu ñay̱ivi já a̱
ñáha caca nuu ndó ndijáá ñuu ndácaa̱ṉ ñundáhyi ̱ Israel.

24 ʼCandeẖé ndo.̱ Ni in túhún toho da̱ xíca jácuaha tiaẖva chága̱ da̱ nu̱ mé dá jánaẖa̱
ñahá cán. Ta ni in túhún mozo co̱ cúú dá da̱ cáhnu chága̱ nu̱ú xitoho da. 25 In da̱ jácuaha
ndítahan cajii̱ ̱ íní da̱ tá sa̱ xíni ̱ndihi da ña̱ xíni ̱maestro da.̱ Ta da̱ cúúmozo ndítahan cajii̱ ̱
ini da tá ná xiṉu̱ da̱ cacuu da̱ cáhnu tátu̱hun xitoho da. Candeẖé ndo.̱ Tá ná cachi ñay̱ivi
xiẖín da̱ cúú xitoho ndó ña̱ cúú da̱ Beelzebú, rí cúú tiñáhá sac̱uaẖa̱ ndaja ga̱ ví cachi na
xiẖiṉ ndóhó.

Yo já ndítahan cayiẖví yo̱
(Lc. 12:2-7)

26 ʼCandeẖé ndo.̱ A̱ cáyiẖví toho ndó ñay̱ivi jáchi ̱ ni in túhún toho ñaẖa cája ñay̱ivi a̱
cúu coo jeẖé nahá jáchi ̱ vax̱i quiv̱i ̱ tá ndáca náha̱ nu̱ á. Ta vaṯí cáhaṉ jeẖé ñay̱ivi tu̱hun
joo vax̱i quiv̱i ̱ tá candaa̱̱ ini ñay̱ivi saẖá. 27Ña̱ cáhaṉ yeẖe̱ xiẖiṉ ndó nu̱ú naá xíní ñúhú
caẖaṉ ndó ña̱ ndiví táhyí nani yéhe̱ caṉdii. Ta ña̱ cáhaṉ jeẖé e̱ xiẖiṉ ndo̱ xíní ñúhú ndaa
ndó jiṉi ̱ véhe cayuhú ndó ña.̱ 28 A̱ cáyiẖví toho ndó ñay̱ivi, na̱ cuu caja cahní yiquí cu̱ñu
ndó jáchi ̱ ni in ñaẖa a̱ cúu caja na xiẖiṉ ínima̱ ndo.̱ Ndióxi ̱ quéa̱ xíní ñúhú cayiẖví ndo̱
jáchi ̱ mé á cuu jándihi a saẖa̱ yiquí cu̱ñu ndó ta cuu jácana mé á ínima̱ ndo̱ ini indayá
aṉda̱ ama cáa quiv̱i.̱

29 ʼCandeẖé ndo.̱ Laa válí ndáchí ri ̱nu̱ táchi ̱ta núu ndivaẖa jícó na̱ ri.̱ Joo ni in rí cán co̱
cúyu nu̱ ñúhu̱ ña̱ quivi rí tá co̱ sáhan Ndióxi,̱ tátá ndó ñam̱aṉi.̱ 30Ta viti caja ndó cuéntá
xiẖiṉ mé ndó. Jaṉda̱ ijí jiṉi ̱ndó jaṉ ndáhvi tá in tá in a nu̱ Ndióxi.̱ 31Ña̱ cán quéa̱ a̱ cáyiẖví
toho ndó jáchi ̱ndíyaẖvi chága̱ ndo̱ nu̱ Ndióxi ̱ a̱ ju̱ú ga̱ cuaẖá ndivaẖa laa válí.

Tá cáha̱n cáxí ña̱yivi ña̱ cúú ná cuéntá Jesús
(Lc. 12:8-9)

32 ʼNdá na̱ cáxi tu̱hun nu̱ú ñay̱ivi ña̱ cuaẖaṉ na̱ cuéntá mí i ̱ já quéa̱ cachi mí i ̱ saẖá na̱
nu̱ Ndióxi,̱ tátá i,̱ mé a̱ íin indiví, ña̱ mé a̱ ndaa̱̱ cúú ndusa na̱ cán cuéntá mí i.̱ 33 Joo ndá
na̱ ná cachi xiẖín ñay̱ivi ña̱ co̱ xíni ̱ toho na yeẖe̱ já quéa̱ ni yeẖe̱ a̱ ndícuni toho i ̱ na̱ ña̱
cúú ná cuéntá mí i ̱nu̱ Ndióxi,̱ tátá i,̱ mé a̱ íin indiví.

Cája Jesús ña̱ sáhndá java táhan ña̱yivi
(Lc. 12:51-53; 14:26-27)

34 ʼA̱ cáhán toho ndó ña̱ nax̱iṉu̱ i ̱ ñuyíví yóho caja i ̱ ña̱ ná coo vaẖa ini ñay̱ivi. Co̱ cája
i ̱ já. Jáchi ̱ña̱ vax̱i yeẖe̱ caja i ̱quéa̱ ná cahnda java táhan na. 35Vax̱i i ̱ jácani táhan i ̱daṯaa̱
xiẖiṉ tátá da̱ saẖá yeẖe.̱ Ta vax̱i i ̱ jácani táhan i ̱ in ñáñáha̱ xiẖiṉ náná ña̱ saẖá yeẖe.̱ Ta
vax̱i i ̱ jácani táhan i ̱ ñá cúú saṉu xiẖín xoj̱o ñá saẖá yeẖe.̱ 36 Ta ndaja vehe mé ñay̱ivi
ndicuiṯa na cani táhan na saẖá yeẖe.̱

37 ʼTa ndá na̱ cúni ̱chága̱ tátá na̱ á náná na̱ a̱ ju̱ú ga̱ yeẖe̱ já quéa̱ coó̱ saẖa̱ toho na cacuu
na cuéntá mí i.̱ Ta ndá na̱ quíhvi ̱ ini chága̱ jaẖyi yií na̱ á jaẖyi jíhí na̱ a̱ ju̱ú ga̱ yeẖe̱ já quéa̱
coó̱ saẖa̱ toho na cacuu na cuéntá mí i.̱ 38Ndá na̱ co̱ cúni ̱ ndoho ini saẖá ña̱ candic̱o̱ na̱
yeẖe̱ ta co̱ íin tiaẖva na quivi na saẖá i ̱ já quéa̱ coó̱ saẖa̱ toho na cacuu na cuéntá mí i.̱
39 Jáchi ̱ ndá na̱ cátóó coo chága̱ na̱ ñuyíví yóho, na̱ cán cúú na̱ ndihi saẖa.̱ Joo na̱ sáhan
ndeé ini quivi saẖá i,̱ na̱ cán cúú na̱ ñeẖe̱ táhvi ̱na̱ catacu na aṉda̱ ama cáa quiv̱i.̱

Ña̱ quia̱hva Ndióxi ̱ nu̱ú ña̱yivi
(Mr. 9:41)

40 ʼNdá na̱ ndíquehe vaẖa ndoẖó, ndíquehe vaẖa ri na yeẖe̱ va. Ta ndá na̱ ndíquehe
vaẖa yeẖe,̱ ndíquehe vaẖa ri na Ndióxi,̱ mé a̱ nac̱hindahá yeẖe̱ vax̱i i ̱ñuyíví yóho. 41Ndá
na̱ ndíquehe vaẖa in profeta vax̱i cuéntá Ndióxi ̱ já quéa̱ tá quiaẖva coo yaẖvi ndiquehe
profeta cán quiaẖva já coo ri yaẖvi ndiquehe na̱ cán. Ta ndá na̱ ndíquehe in taa̱ vaẖa saẖá
ña̱ cúú dá ñay̱ivi vaẖa já quéa̱ ndiquehe na̱ cán yaẖvi na tá quiaẖva cáa yaẖvi ndiquehe
taa̱ vaẖa cán. 42 Ta ndá na̱ ná quiaẖva ñaẖa vaṯí in yáxi ̱ ticuií̱ nu̱ú in na̱ cúú jaẖyi i ̱ yóho
saẖá ña̱ ndíco̱ na̱ íchi ̱cuéntá mí i,̱ mé a̱ ndaa̱̱ ná caẖaṉ i ̱xiẖiṉ ndó ña̱ chaẖvi Ndióxi ̱ saẖá
ñam̱aṉi ̱ cája na xiẖiṉ ná —cáchí Jesús.

11
Juan, da̱ jácandúta̱ ña̱yivi na̱chindahá da̱ java da xíca xiẖiṉ dá nu̱ú Jesús
(Lc. 7:18-35)

1Tá naṉdihi naṉaẖa̱ Jesús nu̱ú na̱ xíca tuun xiẖiṉ á cán ña̱ ndítahan caja na já naq̱uee
a cuaẖaṉ jánaẖa̱ nu̱ú ñay̱ivi ta cáxi tu̱hun a tu̱hun Ndióxi ̱nu̱ú ñay̱ivi ndúu ñundáhyi ̱cán.

2 Mé tiempo já nas̱andacaa̱ṉ Juan vecaa̱, mé dá cúú dá da̱ jácandúta̱ ñay̱ivi. Ta cán
naṉ̃eẖe̱ dá tu̱hun saẖá ña̱ náhnu cája Jesús. A̱nda̱ já nac̱hindahá da̱ java na̱ xíca xiẖiṉ dá
nu̱ á 3ña̱ ná ndac̱a̱ tu̱hún na̱ Jesús á jivi ndusa cúú á Cristo, mé a̱ chindahá Ndióxi ̱cacomí
a̱ cuéntá saẖá ñay̱ivi, á ndítahan candati na inga ga̱ quixi. 4 Tá naṉdihi naṉdac̱a̱ tu̱hún
da̱ cán Jesús saẖá ña̱ yóho já nac̱achi Jesús já xiẖiṉ ná:

—Cuáhán ndó ndicani ndó nu̱ Juan tócó ndihi ña̱ nax̱ini ndó cája i ̱xiẖiṉ tócó ndihi ña̱
nax̱ini joẖo ndó cáhaṉ i.̱ 5 Ta ndicani ndó nu̱ dá ña̱ ndínu̱na̱ nu̱ú na̱ cuaá̱ ta ndícaca na̱
rénco̱ cája i.̱ Ta ndaja vaẖa i ̱na̱ ndóho cueẖe̱ táhyi.̱ Ta jándinu̱na̱ i ̱ joẖo na jóho̱ já ná cuni
joẖo na. Ta jánditacu u̱ ndii̱. Ta cáxi tu̱hun i ̱ tu̱hun Ndióxi ̱nu̱ú na̱ ndaẖví já ná cuu cac̱u
ndaa ínima̱ ná. 6 Taẖví nac̱uu na̱ co̱ jándacoo ña̱ cándeé ini na yeẖe̱ —nac̱achi Jesús.

7 Tá naq̱uee na̱ nac̱hindahá Juan cán cuaẖaṉ na̱ já nac̱asáhá Jesús cáhaṉ xiẖín ñay̱ivi
já cáchí a̱ já xiẖiṉ ná:

—Ndía̱ nac̱aẖán ndo̱ cuni ndó tá naq̱ueta ndó nas̱aẖaṉ ndó sándeẖé ndo̱ Juan yucú íchí
cán. A̱ ju̱ú da̱ cán cúú taa̱ láhá já quíji nuu da tátu̱hun quíji nuu in tóyoó̱ cája tac̱hi.̱ 8Ndía̱
naq̱ueta ndó candeẖé ndó. A̱ ju̱ú da̱ cán cúú taa̱ ndíxi jahmá lánda̱ ndivaẖa. Sa̱ xíni ̱vaẖa
ndó ña̱ co̱ ndúu toho da̱ ndíxi jahmá lánda̱ yucú íchí. Ndá da̱ ndíxi jahmá lánda̱ cúú da̱

ndúu vehe rey cuití va. 9Ndía̱ nas̱aẖaṉ ndó candeẖé ndó cán. Á coó̱ nas̱aẖaṉ ndó cuni
joẖo ndó nu̱ cáhaṉ in da̱ cúú profeta nu̱ ndo.̱ Mé a̱ ndaa̱̱ da̱ cán cúú dá in profeta ta íin
chága̱ saẖa̱ dá a̱ ju̱ú ga̱ inga profeta nas̱anduu saṉahá. 10 Jáchi ̱mé Juan cúú dá da̱ cáhaṉ
tu̱hun Ndióxi ̱ saẖa̱ tá cáchí a̱ já:
Chindahá i ̱ in da̱ cánu̱ú cu̱hu̱n nu̱ mún,
já ná caja tiaẖva da íchi ̱nu̱ú quisún, já nac̱aẖyi ̱ a̱ saṉahá.
11 Candeẖé ndo̱ ná caẖaṉ i ̱ xiẖiṉ ndo.̱ Tañu tócó ndihi ñay̱ivi coó̱ ga̱ inga profeta cáhnu
chága̱ a̱ ju̱ú ga̱ Juan,méda̱ jácandúta̱ ñay̱ivi. Joondána̱ sa̱ naṉdiquiaẖvaméndáha̱Ndióxi ̱
ña̱ ná cacomí a̱ cuéntá saẖa̱ ná, vaṯí cúú ná na̱ coó̱ saẖa,̱ na̱ cán cúú na̱ cáhnu chága̱ a̱ ju̱ú
ga̱ Juan.

12 ʼJaṉda̱ quiv̱í nax̱iṉu̱ Juan, da̱ jácandúta̱ ñay̱ivi ta jaṉda̱ viti ñúhú ndíhi ndivaẖa ini
ñay̱ivi ndiquiaẖva na mé ná ndáha̱ Ndióxi.̱ Ta na̱ sáhan tu̱hun ndeé ini, na̱ cán cúú
na̱ ñeẖe̱ táhvi ̱ cacomí Ndióxi ̱ cuéntá saẖa.̱ 13 Jaṉda̱ tá cámaṉi ̱ xiṉu̱ Juan tócó ndihi ña̱
nac̱aẖyí na̱ profeta xiẖín ña̱ nac̱aẖyí Moisés cáhaṉ ña̱ vax̱i quiv̱í cacomí Ndióxi ̱ cuéntá
saẖá ñay̱ivi. 14 Ta tá cúni ̱ ndo̱ candúsa ndó ña̱ nac̱aẖyí na̱ cán saṉahá já cuu candaa̱̱ ini
ndó ña̱ Juan cúú dá da̱ nac̱aẖaṉ na̱ cán saẖa̱ tá nac̱achi na ña̱ ndítahan quixi tucu profeta
Elías ñuyíví yóho. 15Na̱ íin joẖo, ná cuni joẖo na.

16 ʼNá caẖaṉ i ̱xiẖiṉ ndó ndaja íin ñay̱ivi ndúu tiempo viti. Cúú ná tátu̱hun na̱ vaḻí sácoo̱
sájíquí na̱ nu̱ú yaẖvi ta cáyuhú na̱ nu̱ú java ga̱ na̱ vaḻí ndúu cán ta já cáchí na̱ já: 17 “Naṯiví
nde̱ tótíví nu̱ ndo̱ joo coó̱ nax̱een ndó cata sáhá ndo.̱ Ta nax̱ita cuéha̱ ndivaẖa nde̱ nu̱ ndo̱
ta ni coó̱ nas̱acu ndó.” 18Quiaẖva já íin ñay̱ivi ndúu tiempo viti jáchi ̱ tá naq̱uixi Juan, da̱
jácandúta̱ ñay̱ivi ta nax̱ijuhun da ta ni coó̱ nax̱ihi da vino joo nac̱achi ndó saẖa̱ dá ña̱
ndácaa̱ṉ ínima̱ quini ini da. 19 Ta tá nax̱iṉu̱ yeẖe,̱ da̱ nac̱hindahá Ndióxi ̱ nduu ñay̱ivi ta
xíxi i ̱pan ta xíhi i ̱vino já nac̱asáhá cáchí ndó saẖá i ̱ña̱ cúú u̱ in taa̱ ndeẖé ndivaẖa ta xíhi
ndivaẖa i.̱ Ta cáchí ndó ña̱ cátóó ndivaẖa i ̱ cacuu amigo na̱ cája cuac̱hi xiẖín na̱ játaca
jiu̱hún cuéntá impuesto. Joo na̱ cúni ̱cándaa̱̱ ini ña̱ ndaa̱,̱ na̱ cán cúú na̱ cándaa̱̱ ini ña̱ cája
Juan ta cája ri yeẖe̱ ña̱ ndaa̱̱ —nac̱achi Jesús xiẖiṉ ná.

Ña̱yivi sáá ini co̱ cúni ̱ na̱ caja na ña̱ cúni ̱Ndióxi ̱
(Lc. 10:13-15)

20Tánaṉdihi já nac̱asáhá Jesús jánaṉi a ñay̱ivi ndúundíjáá ñuunu̱ú nac̱aja cuaẖa̱ chága̱
mé á ña̱ xitúhún. Jáchi ̱ vaṯí nac̱aja cuaẖa̱ mé á ña̱ xitúhún nu̱ ná coó̱ naṉdicó coo̱ ini na
nu̱ Ndióxi.̱ Ña̱ cán quéa̱ nac̱achi Jesús já xiẖiṉ ná:

21 —Ndáhví naẖá nac̱uu ndó, na̱ ñuu Corazín. Ta ndáhví naẖá nac̱uu ndó, na̱ ñuu
Betsaida. Cuaẖá ndivaẖa ña̱ náhnu nac̱aja i ̱ nu̱ ndo̱ joo coó̱ nax̱een ndó ndicó coo̱ ini
ndó jándacoo ndó cuac̱hi ndó. Saṉahá naj̱ándihi Ndióxi ̱ saẖá ñuu Tiro xiẖín saẖá ñuu
Sidón saẖá cuac̱hi na. Tá ná saẖaṉ i ̱ caja i ̱ ña̱ náhnu nu̱ú na̱ cán tá quiaẖva nac̱aja i ̱ nu̱
mé ndó, sa̱ naj̱ándacoo va na cán cuac̱hi na, nduu. Ta chí iv̱i ̱ laá̱ ndac̱a̱ ndixi na jahmá
ndii̱ ta jácu̱yu na yaa̱̱ yiquí jíní na,̱ nduu. Jáchi ̱ xiẖín ña̱ yóho jánaẖa̱ na̱ ña̱ naṉdicó coo̱
ini na saẖá cuac̱hi na. 22Mé a̱ ndaa̱̱ ná caẖaṉ i ̱ xiẖiṉ ndo̱ tá ná xiṉu̱ quiv̱í caja vií Ndióxi ̱
saẖá ñay̱ivi já ndoho chága̱ ini mé ndó, na̱ ñuu jaṉ a̱ ju̱ú ga̱ tá quiaẖva naṉdoho ini ñay̱ivi
nas̱anduu ñuu Tiro xiẖín ñuu Sidón saṉahá. 23 Ta viti cáhaṉ i ̱ xiẖiṉ ndó, na̱ ndúu ñuu
Capernaum. Jaṉda̱ indiví cúni ̱ ndó cu̱hu̱n ndó joo saẖá ña̱ sáá ini ndó cu̱hu̱n ndó jaṉda̱
indayá, caja Ndióxi.̱ Jáchi ̱ tá ná caja i ̱ ña̱ xitúhún nu̱ú ñay̱ivi ñuu Sodoma tá quiaẖva
nac̱aja i ̱nu̱ ndóhó ta ni a̱ ndíhi saẖá ñuu cán, nduu. 24Mé a̱ ndaa̱̱ ná caẖaṉ i ̱xiẖiṉ ndo̱ ña̱
tá ná xiṉu̱ quiv̱í caja vií Ndióxi ̱ saẖá ñay̱ivi já ndoho chága̱ ini mé ndó, na̱ ñuu jaṉ a̱ ju̱ú
ga̱ tá quiaẖva naṉdoho ini ñay̱ivi nas̱anduu ñuu Sodoma saṉahá —nac̱achi Jesús.

Tá na̱cajii̱ ̱ ndiva̱ha ini Jesús
(Lc. 10:21-22)

25Mé tiempo cán nac̱aẖaṉ Jesús já nac̱achi a já:
—Cája cáhnu i ̱ ndoẖó, tátá Ndióxi,̱ ña̱ cúú xitoho tócó ndihi ñaẖa ndúu indiví xiẖín

ñuyíví. Jáchi ̱naj̱ánaẖa̱ ndó ña̱ ndíchí ndivaẖa nu̱ú ñay̱ivi, na̱ coó̱ cuaẖá saẖa̱ nu̱ú java ga̱

na.̱ Ta nac̱aja ndó ña̱ ná a̱ cu̱ú candaa̱̱ ini na̱ ndic̱hí xiẖín na̱ tácu̱ ini ñaẖa mé ndó. 26 Já
nac̱aja ndó jáchi ̱ já nas̱acu ini ndó caja ndó —nac̱achi Jesús.

27 A̱nda̱ já nac̱achi a já xiẖín na̱ ndúu cán:
—Naṉdiquiaẖva tátá i ̱ tócó ndihi ñaẖa ndahá i ̱ ña̱ ná cacomí i ̱ cuéntá saẖá. Ta ni in

túhún toho ñay̱ivi co̱ xíni ̱ vaẖa na yeẖe,̱ da̱ cúú in túhún jiṉi ̱ já jaẖyi Ndióxi.̱ Mé Ndióxi,̱
tátá i ̱ cuití va xíni ̱ vaẖa yeẖe.̱ Ta ni in túhún toho na̱ co̱ xíni ̱ vaẖa na yo cúú tátá i.̱ In
túhún yeẖe,̱ da̱ cúú jaẖyi a xíni ̱vaẖa i ̱yo cúúmé á. Ta yeẖe̱ cúú da̱ cax̱i ndá ñay̱ivi jánaẖa̱
i nu̱u̱ saẖá Ndióxi,̱ tátá i ̱ já ná candaa̱̱ vaẖa ini na yo cúúmé á. 28Naha ndihi ndó nu̱ú i,̱ na̱
sa̱ nac̱anaá cája chúun. Taxi ndó ña̱ ndójo ndó jaṉ nu̱ú i ̱ ta já yeẖe̱ caja i ̱ña̱ ná ndiquehe
ndée̱ ndo.̱ 29Yeẖe̱ cúni ̱ña̱ ná ndiquiaẖva ndó mé ndó ndahá i.̱ Ta ña̱ yóho cúú á tátu̱hun
in yúcú chínúu na saẖá jiq̱ui ̱tiṉdiq̱ui.̱ Ta xíní ñúhú catiaẖva ndó caja ndó tá quiaẖva cája
yeẖe.̱ Jáchi ̱ coó̱ cama jiṉí i ̱ xiẖín ñay̱ivi ta cúú u̱ taa̱ manso ndivaẖa. Quiaẖva já caja ndó
já ñeẖe̱ íní ndo̱ ndiquehe ndée̱ ndo.̱ 30 Jáchi ̱ yúcú chínúu i ̱ jaṯa̱ ndo̱ xiẖín ñaẖa jácojo i ̱
jaṯa̱ ndo̱ cúú á ña̱ cama ñúhú laá̱ —nac̱achi Jesús.

12
Ña̱ na̱caja na̱ xíca tuun xiẖín Jesús in quiv̱i ̱ ndíquehe ndée̱ ña̱yivi
(Mr. 2:23-28; Lc. 6:1-5)

1 Ta ndaja coo in quiv̱i ̱ ndíquehe ndée̱ ñay̱ivi xíca Jesús cuaẖaṉ tañu nu̱ú nax̱utu na
trigo. Ta saẖá ña̱ cuíco na̱ xíca tuun xiẖín Jesús saẖá ña̱ cán quéa̱ nac̱asáhá na̱ túhún na̱
java yu̱cu̱ jiṉi ̱trigo cán ta tává na̱ trigo sáxí na.̱ 2Tá nax̱ini na̱ fariseo ña̱ yóho já nac̱asáhá
na̱ cáhaṉ cuac̱hí na̱ nu̱ú Jesús. Já cáchí na̱ já:

—Candeẖé. Na̱ xic̱a tuun xu̱hu̱n jaṉ cája na chuun ña̱ co̱ ndítahan caja ñay̱ivi quiv̱i ̱
ndíquehe ndée̱ yó —nac̱achi na xiẖiṉ Jesús.

3 Já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Á a̱ ñáha toho cahvi ndó nu̱ú tu̱hun Ndióxi ̱ nu̱ cáhaṉ saẖá ña̱ nac̱aja David saṉahá

tá nac̱uico da xiẖín na̱ xíca xiẖiṉ dá. 4Ña̱ nac̱aja da quéa̱ naq̱uiẖvi da ini veñu̱hu Ndióxi ̱
ta nax̱ixi da pan ña̱ yii̱.̱ Ta ni nu̱ mé dá ta ni nu̱ú na̱ xíca xiẖiṉ dá cán co̱ cáni a nu̱u̱ cuxu
na pan cán. In túhún ju̱tu̱ cuití va cáni a nu̱u̱ cuxu na pan cán. 5 Ta á a̱ ñáha toho cahvi
ndó ña̱ nac̱aẖyí Moisés nu̱ ley tá nac̱aẖyí da̱ ña̱ co̱ cája toho ju̱tu̱ cuac̱hi nu̱ Ndióxi ̱ vaṯí
cája chúun da veñu̱hu quiv̱i ̱ ndíquehe ndée̱ ñay̱ivi. 6Mé a̱ ndaa̱̱ ná caẖaṉ i ̱ xiẖiṉ ndo̱ ña̱
íin chága̱ saẖá i,̱ da̱ cándichi yóho a̱ ju̱ú ga̱ saẖá veñu̱hu nu̱ cája cáhnu na Ndióxi ̱ jaṉ.
7Mé ndó co̱ cándaa̱̱ toho ini ndó ña̱ cúni ̱ cachi tu̱hun Ndióxi ̱ tá cáchí a̱ já: “Yeẖe̱ cúni ̱ña̱
ná candáhví ini ndó ñay̱ivi jáchi ̱ vaẖa chága̱ ña̱ yóho a̱ ju̱ú ga̱ ña̱ ná joc̱o̱ ndó quíti ̱ nu̱ú
i”̱, cáchí tu̱hun Ndióxi.̱ Jáchi ̱ tá ná candaa̱̱ ini ndó tu̱hun yóho, nduu ta a̱ chícaa̱ṉ toho
ndó cuac̱hi jaṯá ñay̱ivi, na̱ coó̱ cuac̱hi. 8 Candeẖé ndó. Yeẖe,̱ da̱ nac̱hindahá Ndióxi ̱nduu
ñay̱ivi, íin saẖá i ̱ cahnda i ̱ chuun saẖá quiv̱i ̱ndíquehe ndée̱ ñay̱ivi —nac̱achi Jesús.

Tá na̱ndaja va̱ha Jesús in da̱ na̱hic̱hi ̱ ndáha̱
(Mr. 3:1-6; Lc. 6:6-11)

9 Tá naṉdihi já naq̱uee Jesús cuaẖaṉ já naṉdiẖvi a veñu̱hu mé ñuu cán. 10 Ta cán
nas̱aṉdacaa̱ṉ in daṯaa̱, da̱ naẖic̱hi ̱ ndáha.̱ Ta saẖá ña̱ ndúcú na̱ fariseo ndúu cán ndá
quiaẖva caja na já ná cuu chicaa̱ṉ na̱ cuac̱hi jaṯá Jesús saẖá ña̱ cán quéa̱ naṉdac̱a̱ tu̱hún
na̱ mé á já nac̱achi na já:

—Á sáhan Ndióxi ̱ñam̱aṉi ̱ndaja vaẖún na̱ quíhvi ̱quiv̱i ̱ndíquehe ndée̱ yo̱ —nac̱achi na̱
cán xiẖiṉ á.

11 A̱nda̱ já nac̱achi Jesús já xiẖiṉ ná:
—Candeẖé ndó. Tá íin in ndicachi loho jaṉa̱ ndo̱ ta tá ná ndicava rí ini in táhvi ̱ quiv̱i ̱

ndíquehe ndée̱ yo,̱ ama ná a̱ cúhu̱n ndó tavá ndó ri.̱ 12 Ta ndíyaẖvi chága̱ ñay̱ivi a̱ ju̱ú
ga̱ ndicachi. Ña̱ cán quéa̱ sáhan Ndióxi ̱ ñam̱aṉi ̱ cája í ña̱ vaẖa quiv̱i ̱ ndíquehe ndée̱ yo̱
—nac̱achi Jesús xiẖiṉ ná.

13 Tá naṉdihi nac̱achi a já xiẖín daṯaa̱, da̱ naẖic̱hi ̱ndáha̱ cán já:

—Jándacaa̱̱ ndáhu̱n —nac̱achi a xiẖiṉ dá.
Tá naj̱ándacaa̱̱ da̱ ndáha̱ dá já naṉdivaẖa ndáha̱ dá. Ta cáa tá quiaẖva cáa inga ndáha̱

da̱ cán. 14 Joo tá naq̱ueta na̱ fariseo cán já nac̱asáhá na̱ jándique táhan na tu̱hun na ña̱
cahní na̱ Jesús.

Ña̱ cáha̱n Isaías sa̱há Jesús
15 Tá naṉ̃eẖe̱ Jesús tu̱hun ña̱ ndúcú na̱ cán cahní ñahá na̱ já naq̱uee a cuaẖaṉ va ta

cuaẖá ndivaẖa ñay̱ivi ndíco̱ jaṯá cuaẖaṉ. Ta ndaja táhan na̱ quíhvi ̱ naṉdaja vaẖa Jesús.
16Ta nas̱ahnda Jesús chuun nu̱ú na̱ sa̱ naṉdivaẖa cán ña̱ ná a̱ cáxi tu̱hun na̱ nu̱ú ñay̱ivi yo
cúú mé á. 17Tócó ndihi ña̱ yóho nay̱aẖa já ná xiṉu̱ coo̱ nu̱ú tu̱hun nac̱aẖyí profeta Isaías
tá nac̱aẖyí da̱ já:
18Yóho íin da̱ cája chúun cuéntá mí i,̱ mé dá nac̱ax̱i i.̱
Quíhvi ̱ndivaẖa ini i ̱da̱ ta cájii̱ ̱ íní i ̱ xiẖín ña̱ cája da.
Ta jáchutu ndaa i ̱ ínima̱ dá xiẖiṉ ínima̱ yii̱ ̱mí i,̱
ña̱ ná jánaẖa̱ da̱ nu̱ú ñay̱ivi ndúu ñuyíví ndá quiaẖva cája vií i ̱ saẖa̱ ná.
19 Ta ni a̱ cáhaṉ cuac̱hi toho da ta ni a̱ cáyuhú cóhó da,̱
já quéa̱ a̱ cúni joẖo ñay̱ivi xíca cállé nu̱ cáhaṉ da.̱
20 Tá quiaẖva a̱ jácuachi toho da ndoo̱,̱ dó sa̱ naṯaẖnu̱,
quiaẖva já a̱ jácuachi toho da ñay̱ivi, na̱ cávitá ini.
Ta quiaẖva já ni a̱ ndáhvá toho da tití ñúhu̱ loho, ña̱ sa̱ cúni ̱ ndaẖva̱ jaṉda̱ quiaẖva ná

quee vaẖa ña̱ ndaa̱̱ xiẖín ña̱ iẖvi.̱
21 Ta ndaja táhan ñay̱ivi ndúu níí cúú ñuyíví tandaa candeé ini na mé dá, nac̱aẖyí Isaías

saṉahá.
Jácojo na cua̱chi ja̱tá Jesús ña̱ cája chúun a xiẖiṉ ndée̱ tiñáhá sa̱cua̱ha̱
(Mr. 3:20-30; Lc. 11:14-23; 12:10)

22 Java ñay̱ivi ñéhe na in da̱ cuaá̱ ta cúú dá da̱ níhi ̱ jáchi ̱ ndácaa̱ṉ rí quini ini da. Ta tá
naṉdaja vaẖa Jesús da̱ já nas̱andeẖé da̱ ta naṉdicaẖaṉ da.̱ 23 Tá nax̱ini ñay̱ivi ndúu cán
ña̱ yóho já nac̱atóntó ndivaẖa na já nac̱asáhá ndáca̱ tu̱hún táhan na já cáchí na̱ já:

—Á a̱ ju̱ú da̱ yóho cúú da̱ naq̱uixi chic̱hi rey David —cáchí xiẖiṉ táhan na.
24 Tá nax̱ini joẖo na̱ fariseo ña̱ cáhaṉ ñay̱ivi cán já nac̱asáhá cáchí mé na̱ fariseo cán

já:
—Taa̱ yóho cúú tává da̱ rí quini ñúhu ini ñay̱ivi jáchi ̱ mé Beelzebú, rí cúú tiñáhá

sac̱uaẖa̱ nu̱ rí quini cán sáhan rí ndée̱ rí nu̱ dá cája da ña̱ —nac̱achi na.
25 Ta sa̱ xíni ̱ va Jesús ña̱ cáhvi ini na̱ cán saẖá ña̱ cán quéa̱ nac̱achi a já xiẖiṉ ná:
—Tá sáhndá java táhan ñay̱ivi ndúu in nación ta ndúu na cuaẖa̱ táhndá já cásáhá cáni

táhan ndaja táhanmé va na já cama chá ndihi saẖá nu̱ ndúu na̱ cán. Ta quiaẖva já yaẖa ri
xiẖín in ñuu á in vehe tá sáhndá java táhan ndaja táhanmé ná já quéa̱ jándihi na saẖa̱ ná.
26 Ta quiaẖva já yáha xiẖín Satanás, rí cúú tiñáhá sac̱uaẖa.̱ Ta tá ná tavá rí inga rí quini
ini ñay̱ivi á tá ná cani táhan ndaja táhan mé rí já quéa̱ ndihi saẖa̱ ndée̱ ña̱ cómí ri.̱ 27Mé
ndó cáchí ndo̱ ña̱ tává i ̱ rí quini ini ñay̱ivi xiẖiṉ ndée̱ Beelzebú, rí cúú tiñáhá sac̱uaẖa.̱
Joo tá mé a̱ ndaa̱̱ cúú ndusa ña̱ cáchí ndo̱ saẖá i ̱ jaṉ, ndáchí quéhe na̱ cúú cuéntá mé ndó
jaṉ ndée̱ tavá na̱ rí quini ini ñay̱ivi. Ama ná cachi ndó ña̱ tává ndo̱ rí quini xiẖiṉ ndée̱
tiñáhá sac̱uaẖa.̱ Ña̱ yóho náha̱ ña̱ co̱ cáhvi ndaa̱̱ ini ndó. 28 Candeẖé ndo.̱ Yeẖe̱ tává i ̱
ínima̱ quini ini ñay̱ivi xiẖiṉ ndée̱ ínima̱ yii̱ ̱ Ndióxi.̱ Ta xiẖín ña̱ yóho náha̱ cáxí a̱ ña̱ sa̱
nax̱iṉu̱ coo̱ quiv̱i ̱ cacomí Ndióxi ̱ cuéntá saẖa̱ ndó.

29 ʼCandeẖé ndo.̱ Sácú u̱ in quiaẖva nu̱ ndo.̱ Ni in daṯaa̱ a̱ cúu ndiẖvi da caja cuíhná da̱
ñaẖa vehe in da̱ ndacú joo tá ná cató da̱ da̱ ndacú cán já cuu quehe da ñaẖa da̱ cán.

30 ʼNdá na̱ coó̱ cuaẖaṉ xoo i,̱ cúú ná na̱ co̱ cúní yeẖe.̱ Jáchi ̱ndá na̱ co̱ chíndeé yeẖe̱ xiẖín
ña̱ cája i,̱ cúú ná na̱ sájí nuu nu̱ú i.̱

31 ʼÑa̱ cán quéa̱ cáchí i ̱xiẖiṉ ndo̱ ña̱ caja cáhnu ini Ndióxi ̱saẖa̱ tá nu̱ú cuac̱hi cája ñay̱ivi
xiẖín saẖa̱ tá nu̱ú tu̱hun quini cáhaṉ na.̱ Joo tá ná caẖaṉ núu na saẖa̱ ínima̱ yii̱ ̱ Ndióxi ̱
já quéa̱ a̱ cája cáhnu toho ini Ndióxi ̱ saẖá ña̱ nac̱aja na. 32 Caja cáhnu ini Ndióxi ̱ jaṉda̱

saẖa̱ ndá na̱ ná canaẖá xiẖín yeẖe,̱ da̱ nac̱hindahá Ndióxi ̱ nduu ñay̱ivi joo tá ná canaẖá
na̱ xiẖiṉ ínima̱ yii̱ ̱ Ndióxi ̱ já quéa̱ a̱ cája cáhnu toho ini Ndióxi ̱ saẖa̱ ná ni nani tácú na̱
ndúu na ñuyíví yóho ta ni tá cu̱hu̱n na̱ cavií saẖa̱ ná nu̱ Ndióxi.̱

Xiẖín cuiẖi cúun nu̱ú in yíto̱ cuu ndicuní ndá yíto̱ cúú dó
(Lc. 6:43-45)

33 ʼXíní ñúhú jándee̱ ndó yitó vaẖa ña̱ ná cuun cuiẖi vaẖa nu̱ do.̱ Jáchi ̱tá ná jándee̱ ndó
yitó núu já quéa̱ cuiẖi núu cuun nu̱ do.̱ Jáchi ̱ xiẖín cuiẖi cúun nu̱ú in yíto̱ cuu ndicuní
ndá yíto̱ cúú dó. 34 Mé ndó cúú ndó tátu̱hun coo̱ jáchi ̱ cúú ndó na̱ quini saẖá ña̱ cán
quéa̱ cáhaṉ ndó tu̱hun quini ta a̱ cu̱ú cana tu̱hun vaẖa yúhu̱ ndo.̱ Jáchi ̱yúhu̱ ñay̱ivi cána
tócó ndihi ña̱ naṉdicutú ñúhu ínima̱ ná. 35 In taa̱ vaẖa cáhaṉ da̱ ndinuhu ña̱ vaẖa jáchi ̱
ndinuhu ña̱ vaẖa ñúhu ínima̱ dá. Ta in taa̱ quini cáhaṉ da̱ ndinuhu ña̱ núu jáchi ̱ ña̱ núu
quéa̱ ndácaa̱ṉ ínima̱ dá. 36Mé a̱ ndaa̱̱ ná caẖaṉ i ̱xiẖiṉ ndo̱ ña̱ tá ná ndindaa quiv̱í caja vií
Ndióxi ̱saẖá ñay̱ivi ndúu ñuyíví aṉda̱ jáví ndiquiaẖva ñay̱ivi cuéntá nu̱ Ndióxi ̱saẖá ndaja
táhan tu̱hun núu nac̱aẖaṉ na̱ ñuyíví yóho. 37 Jáchi ̱ saẖa̱ mé tu̱hun nac̱aẖaṉ ndó jaṉ caja
vií Ndióxi ̱ saẖa̱ ndo.̱ Ta xiẖín ña̱ jaṉ cachi Ndióxi ̱ ña̱ á íin cuac̱hi ndó á coó̱ cuac̱hi ndó
—cáchí Jesús.

Xíca̱ ña̱yivi quini ña̱ ná caja Jesús ña̱ xitúhún nu̱ ná
(Mr. 8:12; Lc. 11:29-32)

38 Java na̱ fariseo xiẖín na̱ jánaẖa̱ ley Moisés nac̱aẖaṉ na̱ xiẖín Jesús já nac̱achi na já
xiẖiṉ á:

—Maestro, cúni ̱nde̱ ña̱ ná caja ndó in ñaẖa xitúhún nu̱ú nde̱ já ná cuni nde̱ —nac̱achi
na xiẖín Jesús.

39 Já naṉducú ñehe Jesús tu̱hun nu̱ú na̱ cán já nac̱achi a já xiẖiṉ ná:
—Ñay̱ivi quini, na̱ co̱ cúni ̱cándúsa Ndióxi,̱ na̱ yóho cúú na̱ cúni ̱cuni ña̱ xitúhún. Joo a̱

cúní toho na ña.̱ Ña̱ cuni ndusa na quéa̱ ña̱ ndoho i ̱tá quiaẖva naṉdoho Jonás, da̱ nas̱acuu
profeta saṉahá. 40 Jáchi ̱ tá quiaẖva nas̱aṉdacaa̱ṉ Jonás u̱ni ̱quiv̱i ̱xiẖín u̱ni ̱ñuú tix̱i tiy̱acá
cáhnu tá nac̱ocó rí da̱ quiaẖva já ndacaa̱ṉ ri yeẖe,̱ da̱ nac̱hindahá Ndióxi ̱nduu ñay̱ivi tix̱i
ñundáhyi ̱ u̱ni ̱quiv̱i ̱ xiẖín u̱ni ̱ñuú. 41Ta ñay̱ivi nas̱anduu Nínive saṉahá cán ndacuiṯa na
chicaa̱ṉ na̱ cuac̱hi jaṯa̱ ndó tá ná xiṉu̱ quiv̱í caja vií Ndióxi ̱ saẖá cuac̱hi ñay̱ivi ndúu viti.
Jáchi ̱ mé na̱ nas̱anduu ñuu Nínive cán naj̱ándacoo na cuac̱hi cája na tá nac̱aẖaṉ Jonás
xiẖiṉ ná ña̱ nac̱achi Ndióxi ̱ coo. Ta yeẖe̱ íin chága̱ saẖá i ̱ a̱ ju̱ú ga̱ Jonás joo co̱ cándúsa
ndó yeẖe.̱ 42 Jári tá ná xiṉu̱ quiv̱i ̱ caja vií Ndióxi ̱ saẖá cuac̱hi ñay̱ivi ndúu tiempo viti
aṉda̱ já ndacuiṯa in ñá nas̱acomí cuéntá saẖá ñay̱ivi ndúu chí xoo sur saṉahá ta chicaa̱ṉ
ñá cuac̱hi jaṯá ñay̱ivi ndúu tiempo viti. Jáchi ̱mé ñá cán vaṯí nas̱ahii̱n xícá ndivaẖa ñá nu̱
rey Salomón saṉahá nas̱aẖaṉ ñá cuni joẖo ñá tu̱hun ndíchí cáhaṉ da.̱ Ta yeẖe̱ íin chága̱
saẖá i ̱ a̱ ju̱ú ga̱ Salomón joo co̱ cándúsa ndó yeẖe.̱

Jána̱ha̱ Jesús ña̱ cua̱há tañu ndícó co̱o tucu ínima̱ quini ini ña̱yivi va̱tí sa̱ na̱quee rí
(Lc. 11:24-26)

43 ʼTá quéta in ínima̱ quini ini in daṯaa̱ já quée rí cuaẖaṉ rí xíca nuu rí ndijáá yucú íchí
ndínducú rí nu̱ú candoo̱ rí. Ta tá co̱ ndíñeẖe̱ rí ña̱ já cásáhá cáhvi ini rí já: 44 “Coho ndicó
coo̱ tucú ini da nu̱ú nas̱aṉdacaa̱ṉ í cán jáchi ̱ cúú á tátu̱hun vehé”, cáhán ri.̱ Ta tá xínu̱
coo̱ rí ini da̱ cán já sándeẖé ri ̱ña̱ íin vií va ini da̱ cán tá quiaẖva vií ini vehe tá naṯiẖvi ̱á ta
naṉdac̱a̱ ndójó vaẖa tócó ndihi ñaẖa ini a. 45 A̱nda̱ já quée tucu mé rí quini cán cuaẖaṉ
rí quehe rí u̱sa̱ ga̱ rí quini chága̱ a̱ ju̱ú ga̱ mé rí já xínu̱ ndihi rí ndiẖvi rí ini daṯaa̱ cán. Ta
mé da̱ cán ndiquini chága̱ da̱ a̱ ju̱ú ga̱ tá nas̱andacaa̱ṉ in tálaá̱ rí ini da. Quiaẖva já ndoho
ri ñay̱ivi quini ndúu tiempo viti —cáchí Jesús.

Náná Jesús xiẖín ñani a cúni ̱na̱ cuni na a̱
(Mr. 3:31-35; Lc. 8:19-21)

46 Nani cáhaṉ yii̱ ̱ va Jesús xiẖín ñay̱ivi já nax̱iṉu̱ coo̱ náná Jesús xiẖín ñani a ña̱ ná
caẖaṉ na̱ xiẖiṉ á cúni ̱ na.̱ Joo nac̱andoo̱ na ndíta na jaṯa̱ véhe. 47 Já nas̱aẖaṉ in na cáxi
tu̱hun na nu̱ú Jesús já cáchí na̱ já xiẖiṉ á:

—Jaṯa̱ véhe cáa íin nánún xiẖín ñanún ta caẖaṉ na̱ xu̱hu̱n cúni ̱ na̱ —nac̱achi na xiẖín

Jesús.
48 Joo naṉducú ñehe Jesús tu̱hun nu̱ú na̱ cán já nac̱achi a já xiẖiṉ ná:
—Cáhaṉ i ̱ xiẖiṉ ndó ndá na̱ cúú ndusa náná i ̱xiẖín ñani i ̱—nac̱achi Jesús xiẖiṉ ná.
49 A̱nda̱ já naṉaẖa̱ ndáha̱ mé á na̱ xíca tuun xiẖiṉ á cán já nac̱achi a já:
—Na̱ yóho cúú ná tátu̱hun náná i ̱xiẖín ñani i.̱ 50 Jáchi ̱ndá na̱ cája ña̱ cúni ̱Ndióxi,̱ tátá

i,̱ mé a̱ íin indiví, na̱ cán cúú ná tátu̱hun ñani i ̱ xiẖín quiaẖva i ̱ xiẖiṉ náná i ̱ —nac̱achi
Jesús xiẖín na̱ cán.

13
Sácú Jesús quia̱hva sa̱há in da̱ sátá tata
(Mr. 4:1-9; Lc. 8:4-8)

1 Sa̱ mé quiv̱i ̱ já naq̱ueta Jesús vehe cán já nas̱aẖaṉ nas̱acoo̱ a yati yuhú tañu̱hú cán.
2Ta saẖá ña̱ naṯaca cuaẖá ndivaẖa ñay̱ivi nu̱ á saẖá ña̱ cán quéa̱ naṉdaamé á jaṯá in barco
loho ta nas̱acoo̱ a jaṯá do̱ cán nani ndúu ñay̱ivi ñu̱tí yuhú tañu̱hú cán. 3 A̱nda̱ já nac̱asáhá
jánaẖa̱ cuaẖá ñaẖa nu̱ ná ta nas̱acu a quiaẖva nu̱ ná já nac̱achi a já xiẖiṉ ná:

—In da̱ sátá tata naq̱uee da cuaẖaṉ da̱ cata da ña.̱ 4Ta tá sátá da̱ ña̱ cuaẖaṉ da̱ já nac̱u̱yu
java ña̱ íchi ̱ta cán nax̱iṉu̱ laa ta nas̱axí rí ña.̱ 5Ta java ña̱ nac̱u̱yu a tañu yu̱u̱ nu̱ú coó̱ cuaẖa̱
ñúhu̱. Ta cama chá naṉdu̱ta̱ mé tata jáchi ̱ co̱ cúná ñúhu̱ nu̱ú nac̱u̱yu a. 6 Joo tá naq̱ueta
caṉdii já naj̱áhic̱hi ̱ñahá saẖá ña̱ coó̱ cuaẖa̱ yóho̱ a̱ chí naṉdihi saẖá. 7Ta java tata nac̱u̱yu
tañu tohíñú ta tá nas̱ahnu tohíñú cán já naṉditáha̱ ndihi a nac̱aja tohíñú. 8 Ta java tata
nac̱u̱yu a nu̱ ñuhú vaẖa ta já nas̱aẖaṉ cuaẖá ñaẖa ña̱ jáquee na nu̱ á. Java ña̱ nas̱aẖaṉ in
ciento a̱ nu̱ú in in tata ta java ña̱ nas̱aẖaṉ u̱ni ̱ jícó u̱xu̱ a̱ ta java ña̱ nas̱aẖaṉ oc̱o̱ u̱xu̱ a̱ nu̱ú
in in tata. 9Na̱ íin joẖo, ná cuni joẖo na —nac̱achi Jesús.

Ndícani Jesús ndá sa̱ha̱ quéa̱ na̱sacu a quia̱hva nu̱ ná
(Mr. 4:10-12; Lc. 8:9-10)

10Na̱ xíca tuun xiẖín Jesús cán nac̱ayati na nu̱ á já nac̱asáhá ndáca̱ tu̱hún na̱ mé á ndá
cuéntá quéa̱ jánaẖa̱ mé á xiẖín quiaẖva cuití va nu̱ú ñay̱ivi. 11 A̱nda̱ já nac̱achi Jesús já
xiẖiṉ ná:

—Ña̱ coó̱ nac̱andaa̱̱ ini ndó jihna ña̱ cán cándaa̱̱ ini ndó viti jáchi ̱ nas̱uná Ndióxi ̱ xíní
túni ̱ ndo̱ cándaa̱̱ ini ndó ndá quiaẖva cacomí mé á cuéntá saẖá ñay̱ivi. Joo na̱ a̱ ñáha
cacomí Ndióxi ̱cuéntá saẖa,̱ na̱ cán cúú na̱ sácú u̱ quiaẖva nu̱u̱. 12 Jáchi ̱ndá na̱ sa̱ íin ñaẖa
nu̱u̱, ñeẖe̱ táhvi ̱ na̱ coo chága̱ ñaẖa nu̱ ná. Joo na̱ co̱ á ñaẖa nu̱u̱, jaṉda̱ ña̱ chá íin nu̱
ná ndindaa. 13 Saẖá ña̱ cán quéa̱ cáhaṉ i ̱ xiẖín ndinuhu quiaẖva xiẖiṉ mé ndó jáchi ̱ vaṯí
sándeẖé na̱ joo cúú ná tátu̱hun na̱ co̱ tívi nu̱u̱. Ta vaṯí xíni ̱ joẖo na joo cúú ná tátu̱hun na̱
jóho̱ jáchi ̱ co̱ cándaa̱̱ ini na ña̱ cáhaṉ i ̱ xiẖiṉ ná. 14 Ta xiẖín ña̱ yóho xínu̱ coo̱ nu̱ú tu̱hun
nac̱achi profeta Isaías saṉahá ndivaẖa tá nac̱achi da já:
Vaṯí xíni ̱ joẖo na joo cúú ná tátu̱hun na̱ jóho̱ jáchi ̱ co̱ cándaa̱̱ ini na ña̱ cáhaṉ i ̱ xiẖiṉ ná.
Ta vaṯí sándeẖé na̱ joo cúú ná tátu̱hun na̱ co̱ tívi nu̱u̱.
15 Jáchi ̱naṉdaji xíní túni ̱ tócó ndihi ñay̱ivi ñuu yóho.
Ta ndájí tuun joẖo na ta ndájí tuun nduchú núú na.̱
Ña̱ cán quéa̱ a̱ cu̱ú cuni joẖo na,
ta ni a̱ cu̱ú candeẖé na,̱
ta ni a̱ cu̱ú candaa̱̱ ini na ña̱ xíni ̱ joẖo na.
Ta xiẖín ña̱ yóho co̱ ndícó coo̱ na nu̱ú i ̱ña̱ ná ndaja vaẖa i ̱na,̱ nac̱aẖyí Isaías saṉahá.

16 ʼJoo taẖví nac̱uu ndó jáchi ̱ cándaa̱̱ ini ndó ña̱ sándeẖé ndó xiẖín ña̱ xíni ̱ joẖo ndó.
17 Mé a̱ ndaa̱̱ ná caẖaṉ i ̱ xiẖiṉ ndo̱ ña̱ cuaẖá ndivaẖa na̱ profeta xiẖín cuaẖá ndivaẖa
ñay̱ivi vaẖa nax̱ic̱a̱ ini na cuni na ña̱ xíní ndó yóho viti joo coó̱ nax̱ini na ña̱ ta nax̱ic̱a̱ ini
na cuni joẖo na ña̱ xíni ̱ joẖo ndó yóho joo coó̱ nax̱ini joẖo na ña.̱

Ndícani Jesús ña̱ cúni ̱ cachi quia̱hva na̱sacu a nu̱ ná
(Mr. 4:13-20; Lc. 8:11-15)

18 ʼCuni joẖo ndó ña̱ cúni ̱ cachi quiaẖva nas̱acu u̱ saẖá da̱ sátá tata cán. 19 Ñay̱ivi, na̱

xíni ̱ joẖo tu̱hun vaẖa saẖá ña̱ sa̱ nac̱ayati quiv̱í cacomí Ndióxi ̱ cuéntá saẖá ñay̱ivi joo
co̱ cándaa̱̱ ini na ña,̱ na̱ cán cúú ná tátu̱hun tata ña̱ nac̱u̱yu íchi ̱ cán. Jáchi ̱ xínu̱ tiñáhá
sac̱uaẖa̱ ta tává ri ̱ tu̱hun Ndióxi ̱ cán ínima̱ ná. 20 Ta tata ña̱ nac̱u̱yu tañu yu̱u̱ cán náha̱
ndá quiaẖva íin ñay̱ivi, na̱ cájii̱ ̱ ndivaẖa ini ndíquehe tu̱hun Ndióxi.̱ 21 Joo saẖá ña̱ co̱
ñéhe̱ íní yóho̱ a̱ cu̱hu̱n cúná a̱ saẖá ña̱ cán quéa̱ chá tiempo cuití va cándúsa na tu̱hun
Ndióxi.̱ Jáchi ̱ tá cásáhá ndóho ini na saẖá tu̱hun Ndióxi ̱ chí jándacoo va na ña.̱ 22 Ta tata
ña̱ nac̱u̱yu tañu tohíñú cán náha̱ ndá quiaẖva íin ñay̱ivi, na̱ xíni ̱ joẖo tu̱hun Ndióxi ̱ joo
co̱ jándacoo na íchi ̱ nax̱ic̱a na jihna. Ta cásáhá ndícani ini na saẖá ñaẖa ñuyíví yóho ta
cásáhá na̱ cátóó na̱ canduu cuaẖá ñaẖa cuícá nu̱ ná ta cásáhá ndícají ini na caja na ña̱ núu.
Saẖá ña̱ cán quéa̱ cúú á tátu̱hun tata ña̱ co̱ cána ñaẖa jáquee na nu̱u̱ jáchi ̱ coó̱ nas̱ahnu
na xiẖín tu̱hun Ndióxi.̱ 23 Joo tata ña̱ nac̱u̱yu nu̱ú ñuhú vaẖa cán náha̱ ndá quiaẖva íin
ñay̱ivi, na̱ xíni ̱ joẖo tu̱hun Ndióxi ̱ ta cándaa̱̱ ini na ña̱ ta cája na ña̱ cájii̱ ̱ ini Ndióxi ̱ xiẖiṉ.
Java na cúú ná tátu̱hun yu̱cu̱ trigo ña̱ nas̱aẖaṉ in ciento a̱ nu̱ú in in tata. Ta java na cúú
ná tátu̱hun tata ña̱ nas̱aẖaṉ u̱ni ̱ jico u̱xu̱ a̱ nu̱ú in in tata. Ta java na cúú ná tátu̱hun tata
ña̱ nas̱aẖaṉ oc̱o̱ u̱xu̱ a̱ nu̱ú in in a —nac̱achi Jesús xiẖiṉ ná.

Sácú Jesús quia̱hva sa̱há yu̱cu̱ quini nána tañu trigo
24 A̱nda̱ já nas̱acu Jesús inga quiaẖva nu̱ú ñay̱ivi ndúu cán já nac̱achi a já xiẖiṉ ná:
—Tá ná casáhá cacomí Ndióxi ̱cuéntá saẖá ñay̱ivi já cacuu a tátu̱hun tá nax̱utu in daṯaa̱

trigo ña̱ vaẖa nu̱ ñúhu̱ dá. 25 Joo tá sa̱ ndúu ndihi na quíji ̱ na̱ já nax̱iṉu̱ coo̱ in da̱ co̱ cúní
táhan xiẖiṉ dá ta nac̱hihin da tata yu̱cu̱ quini tañu trigo cán já naq̱uee da cuaẖaṉ da.̱
26Ta tá nas̱ahnu trigo cán ta nac̱asáhá cána yóco̱ a̱ já naṉdu̱ta̱ ri yu̱cu̱ quini cán. 27 A̱nda̱
já nas̱aẖaṉ na̱ cája chúun cán cáhaṉ na̱ xiẖín xitoho na já nac̱achi na já: “Candeẖé ndo.̱
Tata vaẖa quéa̱ nac̱hihin ndó nu̱ ñúhu̱ ndo̱ joo co̱ cándaa̱̱ ini nde̱ ndáchí naq̱uixi yu̱cu̱
quini naṉana xiẖiṉ á yóho”, nac̱achi na̱ cán xiẖín xitoho na. 28 A̱nda̱ já naṉducú ñehe da̱
cán tu̱hun nu̱ ná já nac̱achi da já xiẖiṉ ná: “Ndá da̱ co̱ cúní yeẖe,̱ da̱ cán cúú da̱ nac̱aja
ña̱ yóho”, nac̱achi da. A̱nda̱ já nac̱achi na̱ cája chúun nu̱ dá cán já xiẖiṉ dá: “Á co̱ cúni ̱
ndó ña̱ ná quiẖvi nde̱ tuhun ndihi nde̱ yu̱cu̱ quini cáa tañu trigo”, nac̱achi na xiẖiṉ dá.
29 A̱nda̱ já nac̱achi da já xiẖiṉ ná: “Ná coo mé á jáchi ̱ tiaẖva náá nani túhun ndó yu̱cu̱
quini jaṉ cuu tuhun ndó yu̱cu̱ trigo xiẖiṉ á. 30Vaẖa chá ná quiaẖva í ñam̱aṉi ̱ cuahnu a
xiẖiṉ trigo jaṉda̱ quiaẖva ná ndindaa tiempo jáqueé trigo. Ta tá sa̱ jáqueé já cahnda i ̱
chuun nu̱ú na̱ jáquee ña̱ ná tavá xóo na yu̱cu̱ quini jihna ñúhú ta ná cató na̱ ña̱ tá nuhni
tá nuhni ña̱ ná chicaa̱ṉ ñúhu̱ ná ña.̱ Ta aṉda̱ jáví ná játaca na trigo taán vaẖa na ini yáca̱
ñaẖa i”̱, nac̱achi da —cáchí Jesús sácú a̱ quiaẖva nu̱ ná.

Sácú Jesús inga quia̱hva sa̱ha̱ ndíqui ̱mostaza
(Mr. 4:30-32; Lc. 13:18-19)

31 Ta nas̱acu Jesús inga quiaẖva nu̱ ná já nac̱achi a já xiẖiṉ ná:
—Tá ná xiṉu̱ coo̱ quiv̱í cacomí Ndióxi ̱ cuéntá saẖá ñay̱ivi já cúú á tátu̱hun in ndíqui ̱

mostaza ña̱ chíhin in daṯaa̱ nu̱ ñúhu̱ da.̱ 32 Cúú á ndíqui ̱ loho chága̱ nu̱ tócó ndihi ndíqui ̱
válí íin ñuyíví. Joo sáhnu a jaṉda̱ quiaẖva ndúu a in yíto,̱ dó cáhnu nu̱ ndíhi yíto̱ nu̱ xínu̱
coo̱ laa cávaẖa rí choẖo̱ ri ̱nu̱ ndáha̱ do̱ —cáchí Jesús.

Sácú Jesús quia̱hva sa̱há yusá na̱xa̱a̱
(Lc. 13:20-21)

33 Ta nas̱acu Jesús inga quiaẖva nu̱ ná já nac̱achi a já xiẖiṉ ná:
—Tá ná cacomí Ndióxi ̱ cuéntá saẖá ñay̱ivi já cacuu a tátu̱hun tá cává táhan in ñáñáha̱

u̱ni ̱ táhndá náhnu harina xiẖín loho yusá nax̱aa̱̱ ña̱ ná jánañu a tócó ndihi mé yúsa̱ cán
—nac̱achi Jesús.

Sácú Jesús quia̱hva cuití va nu̱ú ña̱yivi
(Mr. 4:33-34)

34 Xiẖín ndinuhu quiaẖva cuití naj̱ánaẖa̱ Jesús tócó ndihi ña̱ yóho nu̱ú ñay̱ivi. 35 Já
nac̱aja Jesús ña̱ ná xiṉu̱ coo̱ nu̱ú ña̱ nac̱achi in da̱ profeta saṉahá tá nac̱achi da já:
Xiẖín ndinuhu quiaẖva cuití va caẖaṉ i ̱ xiẖín ñay̱ivi,
ta caẖaṉ i ̱ saẖá ñaẖa nas̱ahii̱n jeẖé nu̱ ná jaṉda̱ mé saẖa̱ tá cámaṉí cav̱a̱ sáhá saẖá ñuyíví

—cáchí tu̱hun Ndióxi.̱
Ndícani Jesús ña̱ cúni ̱ cachi quia̱hva na̱sacu a sa̱há yu̱cu̱ quini na̱nana tañu trigo cán

36 Tá naṉdihi naṉdinday̱í Jesús ñay̱ivi cuaẖa̱ ndúu cán já naq̱uiẖvi a ini vehe. A̱nda̱ já
nac̱ativi na̱ xíca tuun xiẖín a̱ cán nu̱ á já nac̱achi na já xiẖiṉ á:

—Ná ndicani ndó nu̱ú nde̱ ndía̱ cúni ̱cachi quiaẖva nas̱acu ndó saẖá yu̱cu̱ quini naṉana
tañu trigo cán —nac̱achi na.

37 A̱nda̱ já nac̱achi Jesús já xiẖiṉ ná:
—Da̱ xútu tata vaẖa cúú yeẖe,̱ da̱ nac̱hindahá Ndióxi ̱nduu ñay̱ivi. 38 Ta ñúhu̱ nu̱ xútu

u̱ tata cúú á ñay̱ivi ñuyíví. Ta tata vaẖa cán cúú á yuhú nu̱ú na̱ cómí Ndióxi ̱cuéntá saẖa.̱
Ta yu̱cu̱ quini cán cúú á yuhú nu̱ú ñay̱ivi quini, na̱ cúú cuéntá rí quini. 39 Ta da̱ co̱ cúní
táhan xiẖín i ̱ nas̱aẖaṉ da̱ nax̱utu da yu̱cu̱ quini nu̱ ñúhu̱ cán ta cúú dá yuhú nu̱ú tiñáhá
sac̱uaẖa.̱ Ta tiempo jáquee na̱ cán cúú á tá ná xiṉu̱ coo̱ quiv̱í caja vií Ndióxi ̱ saẖá ñay̱ivi
ndúu ñuyíví. Ta na̱ xíca jáquee cán cúú ná táto̱ Ndióxi.̱ 40 Ta tá quiaẖva nac̱aja na̱ cán
xiẖín yu̱cu̱ quini tá naj̱átaca naña̱ ta nac̱hicaa̱ṉ ñúhu̱ na̱ ña̱ quiaẖva já yaẖa ri xiẖín ñay̱ivi
ñuyíví yóho tá ná tandaa quiv̱í ndihi saẖá ñuyíví. 41Ta yeẖe,̱ da̱ nac̱hindahá Ndióxi ̱nduu
ñay̱ivi chindahá i ̱ táto̱ mí i ̱ ña̱ ná cahnda java táhan na na̱ cómí i ̱ cuéntá saẖa̱ xiẖín na̱
co̱ cúú cuéntá mí i.̱ Jáchi ̱ na̱ cán jácaẖaṉ na̱ inga na caja na cuac̱hi xiẖín java ga̱ na̱ cája
ña̱ núu. 42 Ta jáqueṯa nuu i ̱ na̱ ini indayá ta cán cuacu na aṉda̱ quiaẖva chicáhñá nu̱hu̱
na̱ jáchi ̱ ndóho ndivaẖa ini na. 43 Ta aṉda̱ já na̱ cája ña̱ cúni ̱ Ndióxi ̱ ndiyiẖvi ̱ ndaa na tá
quiaẖva yéhe̱ caṉdii nu̱ú cacomí Ndióxi ̱ cuéntá saẖa̱ ná, mé á cúú á tátá na.̱ Ndá na̱ íin
joẖo, ná cuni joẖo na.

Sácú Jesús quia̱hva sa̱há sa̱tó jiu̱hún ndáca̱a̱n jeẖé
44 ʼTá ná cacomí Ndióxi ̱ cuéntá saẖá ñay̱ivi cacuu a tátu̱hun ña̱ yáha xiẖín in daṯaa̱ tá

ndíñeẖe̱ dá in saṯó jiu̱hún ña̱ ndácaa̱ṉ jeẖé in ñundáhyi.̱ Ta tá naṉdihi já chíjaẖvi tucu
da ña̱ xiẖiṉ ñúhu̱. Ta já cávatá ndivaẖa da cu̱hu̱n da̱ jic̱ó da̱ tócó ndihi ña̱ cómí da̱ ña̱ ná
cueen da ñundáhyi ̱nu̱ú naṉdu̱xu̱ mé saṯó jiu̱hún cán.

Sácú Jesús quia̱hva sa̱há in jíqui ̱ sándacu na ña̱ yahvi ndiva̱ha
45 ʼTá ná cacomí Ndióxi ̱ cuéntá saẖá ñay̱ivi cacuu a tátu̱hun tá xíca nuu in da̱ cája

ndaẖvi ̱ ndúcú da̱ jíqui ̱ sándacu na ña̱ yaẖvi ndivaẖa. 46 Ta tá ndítahan da in jíqui ̱ yaẖvi
ndivaẖa já cuaẖaṉ da̱ jic̱ó da̱ ndihi ñaẖa cómí da̱ ña̱ ná cueen da jíqui ̱yaẖvi ndivaẖa cán.

Sácú Jesús quia̱hva sa̱há in ñúnu̱ tává tiy̱acá
47 ʼTa tá ná cacomí Ndióxi ̱ cuéntá saẖá ñay̱ivi cacuu a tátu̱hun in ñúnu̱ jácana na nu̱ú

tañu̱hú ta já tíin na tá nu̱ú tiy̱acá. 48Ta tá sa̱ nac̱hutú ñúnu̱ cán já tává na̱ tiy̱acá cán yuhú
tañu̱hú ta cán sácoo̱ na ndácahnda java na ri.̱ Ta rí vaẖa cán táán vaẖa na ini toy̱ic̱á na̱ joo
rí núu cán xíta̱ ri ̱cája na. 49Quiaẖva já yaẖa ri xiẖín ñay̱ivi tá ná ndihi saẖá ñuyíví. Jáchi ̱
queta táto̱ Ndióxi ̱ ndacahnda java na̱ vaẖa tañu na̱ quini. 50 Ta ñay̱ivi quini cán chicaa̱ṉ
na̱ ini indayá ta cán cuacu na jaṉda̱ quiaẖva chicáhñá nu̱hu̱ na̱ jáchi ̱ ndóho ndivaẖa ini
na —cáchí Jesús.

Tá jána̱ha̱ Jesús sa̱há ña̱ sa̱á xiẖín ña̱ yatá
51 Tá naṉdihi já naṉdac̱a̱ tu̱hún Jesús na̱ já nac̱achi a já:
—Á cándaa̱̱ ini ndó tócó ndihi ña̱ cáhaṉ i ̱ yóho —cáchí a.̱
—A̱jaṉ, cándaa̱̱ ini nde̱ ña̱ —nac̱achi na̱ cán xiẖiṉ á.
52 A̱nda̱ já nac̱achi Jesús já xiẖiṉ ná:
—Tá jácuaha in da̱ jánaẖa̱ ley Moisés saẖá ndaja ndiquiaẖva da mé dá ndáha̱ Ndióxi ̱

cacomí a̱ cuéntá saẖa̱ dá já cúú dá tátu̱hun in daṯaa̱, da̱ íin ñaẖa ini vehe. Ta xíni ̱vaẖa da
tavá da̱ ñaẖa da á cúú á ña̱ saá̱ á ña̱ yatá —cáchí a.̱

Tá cua̱ha̱n Jesús ñuu Nazaret
(Mr. 6:1-6; Lc. 4:16-30)

53 Tá naṉdihi naj̱ánaẖa̱ Jesús xiẖín quiaẖva yóho já naq̱uee a cuanúhu̱ a.̱ 54 Tá nax̱iṉu̱
a̱ ñuu mé á já nac̱asáhá jánaẖa̱ ini veñu̱hu cán. Ta jaṉdá joho cátóntó ñay̱ivi ñuu cán já
cáchí na̱ já:

—Ta ndájá nac̱atiaẖva naẖá ri da̱ yóho ña̱ xíni ̱da.̱ Ta ndaja cája da ñaẖa xitúhún yóho.
55Á a̱ ju̱ú da̱ yóho cúú jaẖyi da̱ cája chúun xiẖiṉ yíto.̱ Á a̱ ju̱ú náná da̱ yóho cúúMaría. Ta
ñani da cúú Jacobo xiẖín José xiẖín Simón xiẖín Judas viti. 56 Ta sa̱ mé ñuu yóho ndúu
ri quiaẖva da jaṉ. Ndájá nac̱atiaẖva naẖá da̱ ña̱ jánaẖa̱ da̱ nu̱ yo,̱ dá já —nac̱achi xiẖiṉ
táhan na̱ cán.

57 Ta chí coó̱ nax̱een na candúsa ñahá na.̱ Saẖá ña̱ cán quéa̱ nac̱achi a já xiẖiṉ ná:
—Vaṯí tócó ndihi ñay̱ivi cája cáhnu na in profeta joo na̱ vehe da xiẖín na̱ ñuu da co̱

cándúsa na da̱ —cáchí Jesús.
58 Ta coó̱ nac̱aja cuaẖá Jesús ña̱ xitúhún ñuu cán jáchi ̱ coó̱ nac̱andúsa toho ñay̱ivi cán

mé á.
14

Tá na̱xiẖi ̱ Juan, da̱ na̱caja ndúta̱ ña̱yivi
(Mr. 6:14-29; Lc. 9:7-9)

1 Mé tiempo cán nax̱ini joẖo Herodes, da̱ cúú gobernador cán ña̱ ndítúhún na̱ saẖá
Jesús. 2 A̱nda̱ já nac̱achi da já xiẖiṉ mozo da:̱

—Á a̱ ju̱ú Jesús cúú á Juan, da̱ naj̱ácandúta̱ ñay̱ivi ta viti naṉditacu tucu da. Saẖá ña̱
cán quéa̱ íin ndée̱ da̱ cája da tócó ndihi ña̱ cája da yóho —cáchí Herodes.

3 Jáchi ̱ jaṉda̱ mé saẖa̱ naṯiin Herodes Juan nac̱ató ñahá da̱ ta nac̱hicaa̱ṉ da̱ da̱ vecaa̱.
Ta nac̱aja da ña̱ yóho saẖá Herodías, ñá nas̱acuu ñájíhí Felipe, ñani da. 4 Jáchi ̱mé Juan
naj̱ánaṉi ñahá da̱ saẖá ña̱ íin Herodes xiẖiṉ ña̱ ta já nac̱achi da:

—Co̱ ndítahan coún xiẖiṉ ñájíhí ñanún —nac̱achi Juan xiẖiṉ dá.
5Ta jaṉda̱ já naṉducú Herodes cahní da̱ Juan joo a̱ cu̱ú caja da ña̱ jáchi ̱yíhví da̱ ñay̱ivi

saẖá ña̱ cándúsa na ña̱ cúú Juan in profeta nac̱hindaháNdióxi.̱ 6 Joo in tañu nani ndácaa̱ṉ
Juan vecaa̱ já nac̱avaẖa Herodes víco̱ saẖá quiv̱i ̱ nac̱acu da. Ta naṉdac̱a̱ ndíchí ñá cúú
jaẖyi Herodías cán nax̱ita sáhá ña̱ nu̱ ndíhi na̱ ndúu víco̱ cán. Ta a̱ ju̱ú quiaẖva nac̱ajii̱ ̱
ini Herodes xiẖín ña̱ yóho. 7 Saẖá ña̱ cán quéa̱ quiv̱i ̱Ndióxi ̱ tává da̱ tá sáhan da tu̱hun da
nu̱ ñá cán ña̱ quiaẖva da nu̱ ña̱ ndá ña̱ cúni ̱mé ñá cac̱a̱ ñá nu̱ dá. 8 Tá naṉdihi naṉdac̱a̱
tu̱hún jihna ñá náná ña̱ já ndáva ñá nas̱aẖaṉ ñá nu̱ Herodes já cáchí ña̱ já xiẖiṉ dá:

—Viti ñúhú cúni ̱ ña̱ ná quiaẖva ndó yiquí jíní Juan, da̱ jácandúta̱ ñay̱ivi nu̱ú i ̱ ini in
coẖo̱ cáhnu —nac̱achi ñá xiẖiṉ dá.

9 Tá nac̱achi ñá já xiẖiṉ Herodes já nac̱acuéha̱ ndivaẖa ini da. Joo saẖá ña̱ sa̱ naṯavá
da̱ quiv̱i ̱ Ndióxi ̱ tá nas̱aẖaṉ da̱ tu̱hun dá nu̱ ñá cán ta saẖá ña̱ cúni ̱ da̱ candoo̱ vaẖa da
nu̱ú na̱ ndúu víco̱ xiẖín da̱ cán saẖá ña̱ cán quéa̱ nas̱ahnda da chuun ña̱ ná quiaẖva na
ña̱ nu̱ ñá. 10 Chí nas̱ahnda da chuun ña̱ ná chitúhu̱n ná yiquí jíní Juan ini vecaa̱ cán.
11Ta já nac̱hicaa̱ṉ na̱ yiquí jíní da̱ ini in coẖo̱ cáhnu já nas̱aẖaṉ na̱ ña̱ nu̱ ñá cán. A̱nda̱ já
naṉdiquiaẖva ñá cán ña̱ ndáha̱ náná ña.̱

12 A̱nda̱ jáví nax̱iṉu̱ na̱ nax̱ic̱a xiẖiṉ Juan cán já nas̱aẖaṉ na̱ naṉdiquehe na yiquí cu̱ñu
da ta naj̱ándu̱xu̱ na̱ da.̱ Ta já nas̱aẖaṉ na̱ nac̱ax̱i tu̱hun na ña̱ yóho nu̱ú Jesús.

Tá na̱sa̱ha̱n Jesús ña̱ cuxu u̱hu̱n mil ta̱a
(Mr. 6:30-44; Lc. 9:10-17; Jn. 6:1-14)

13Tá nax̱ini joẖo Jesús saẖa̱ Juan já naq̱uee xóo a ini in barco loho cuaẖaṉ nu̱ú co̱ ndúu
ñay̱ivi. Joo tá nax̱ini joẖo ñay̱ivi ña̱ cuaẖaṉ Jesús já naq̱uee na ñuu na ndíco̱ na̱ cuaẖaṉ
sáhána̱ nu̱ íin a. 14Ta tá naṉuu Jesús barco cán já nax̱ini a cuaẖá ndivaẖa ñay̱ivi ta naṯaẖvi ̱
ini a saẖa̱ ná. Ta chí naṉdaja vaẖa mé á na̱ quíhvi ̱naq̱uixi tañu na̱ cán. 15 Ta tá sa̱ cáhini
cuaẖaṉ já nac̱ayati na̱ xíca tuun xiẖín a̱ cán nu̱ á. Já cáchí na̱ já xiẖiṉ á:

—Sa̱ naẖini va ta a̱ ju̱ú xoo nu̱ ndúu ñay̱ivi quéa̱ yóho. Ndinday̱í ndó ñay̱ivi ná cu̱hu̱n

na̱ ñuu válí yati jaṉ já ná cueen na ña̱ cuxu na —nac̱achi na̱ cán xiẖiṉ á.
16 A̱nda̱ já nac̱achi a já xiẖiṉ ná:
—Co̱ xíní ñúhú toho quee na cu̱hu̱n na.̱ Mé ndó quiaẖva ndó ná cuxu na —nac̱achi

Jesús.
17 A̱nda̱ já nac̱achi tucu na̱ cán já xiẖiṉ á:
—Co̱ mé ñaẖa va cuxu na yóho. U̱hu̱n víxí pan xiẖín iv̱i ̱ laá̱ tiy̱acá cuití va íin yóho

—nac̱achi na xiẖín Jesús.
18—Tax̱i ndó a̱ chóho —nac̱achi Jesús xiẖiṉ ná.
19 A̱nda̱ já nas̱ahnda Jesús chuun ña̱ ná ndaca nduu ndihi na̱ cán nu̱ú yu̱cu̱. A̱nda̱ já

naṯiin a ndíhu̱hu̱n pan xiẖiṉ ndíví tiy̱acá cán já nas̱andeẖé a̱ chí indiví já naṉdiquiaẖva
ndixaẖvi nu̱ Ndióxi.̱ Tá naṉdihi já nas̱ahnda java pan ta nas̱aẖaṉ ña̱ nu̱ú na̱ xíca tuun
xiẖiṉ á cán ta na̱ cán naṉdicahnda na ña̱ nu̱ú ñay̱ivi cuaẖa̱ cán. 20Ta tócó ndihi na nax̱ixi
na jaṉda̱ quiaẖva nac̱hutú na.̱ Ta tá naṉdihi nax̱ixi na já naj̱átaca na ña̱ nac̱andoo̱ cán
ta naj̱áchutú na̱ u̱xu̱ iv̱i ̱ toy̱ic̱á xiẖín ña̱ nac̱andoo̱ cán. 21 Ta tócó ndihi na̱ nax̱ixi cán
nas̱ac̱uu na tátu̱hun u̱hu̱n mil taa̱. Co̱ cáhaṉ saẖá naj̱iẖí xiẖín na̱ vaḻí.

Tá na̱xic̱a sáhá Jesús nu̱ú tañu̱hú
(Mr. 6:45-52; Jn. 6:16-21)

22 Ta tá naṉdihi já nac̱aja Jesús ña̱ ná ndiẖvi na̱ xíca tuun xiẖiṉ á cán ini in barco ña̱
ná cu̱hu̱n cuéé na̱ inga xoo tañu̱hú cán nani candoo̱ tóo mé á jándinday̱í a̱ ñay̱ivi cuaẖa̱
cán. 23 Ta tá sa̱ naj̱ándu̱ta̱ tócó ndihi ñay̱ivi já naṉdaa mé á yúcu̱ cuaẖaṉ cac̱a̱ taẖví a̱ nu̱
Ndióxi.̱ Tá naṉdihi já nac̱uaá ta in túhún mé á ndácaa̱ṉ xíca̱ taẖví a̱ nu̱ Ndióxi ̱ cán. 24 Ta
ndaja coo barco loho, dó cándojó na̱ xíca tuun xiẖiṉ á cán sa̱ nax̱iṉu̱ coo̱ dó jaṉda̱ maẖñú
tañu̱hú cuaẖaṉ do.̱ Ta ndícoj̱o̱ ndivaẖa tañu̱hú jáchi ̱ xoo cuaẖaṉ na̱ vax̱i tac̱hi.̱ 25 Joo
tátu̱hun sa̱ cuaẖaṉ tívi já xíca sáhá Jesús cuaẖaṉ nu̱ú tañu̱hú nax̱iṉu̱ a̱ nu̱ ná. 26 Ta tá
nax̱ini na xíca sáhá Jesús vax̱i a nu̱ú tañu̱hú cán já nac̱atóntó na.̱ Ta nac̱asáhá na̱ cáyuhú
cóhó na̱ saẖá ña̱ yíhví na̱ já cáchí na̱ já:

—Ínima̱ quéa̱ vax̱i yóho —cáchí na.̱
27 Joo iv̱i ̱ laá̱ naṉdicaẖaṉ Jesús xiẖiṉ ná já cáchí a̱ já:
—Ndacú coo ini ndó jáchi ̱yeẖe̱ va cúú u̱. A̱ yíhví toho ndó —nac̱achi a xiẖiṉ ná.
28 A̱nda̱ já nac̱achi Pedro já xiẖín Jesús:
—Xitoho i,̱ tá ta̱ jivi cúú mé ndó cahnda ndó chuun ña̱ ná cuu saa̱̱ i ̱nu̱ ndo̱ ta ná caca i ̱

nu̱ú tañu̱hú —nac̱achi da xiẖín Jesús.
29 Ta já cáchí Jesús já:
—Naha quíi ̱—cáchí a̱ xiẖiṉ dá.
A̱nda̱ já naṉuu Pedro barco cán ta nac̱asáhá xíca sáhá da̱ nu̱ú tañu̱hú cuaẖaṉ da̱ nu̱ú

Jesús. 30 Joo tá nax̱ini da tac̱hi ̱ ndeé xícó nu̱ú tañu̱hú cán já nay̱iẖví da.̱ Chí iv̱i ̱ laá̱
nac̱asáhá quéta nuu da cuaẖaṉ da̱ ini tañu̱hú. Já nac̱ayuhú cóhó da̱ já cáchí da̱ já xiẖín
Jesús:

—Chindeé ndó yeẖe,̱ xitoho i ̱—nac̱achi da xiẖiṉ á.
31 Ta cama chá naṯiin Jesús ndáha̱ da̱ ta já nac̱achi a já xiẖiṉ dá:
—Ndá cuéntá quéa̱ co̱ cándeé chága̱ inún yeẖe̱ ta nac̱asáhá cáhvi iv̱i ̱ joho inún —

nac̱achi Jesús xiẖiṉ dá.
32 Ta tá naṉdaa ndíví na̱ jaṯa̱ barco já nac̱atáji ̱ tac̱hi ̱ cán. 33 A̱nda̱ já nac̱aja cáhnu na̱

ñúhu ini barco cán Jesús já cáchí na̱ já xiẖiṉ á:
—Mé a̱ ndaa̱̱ táhyí cúú jivi ndusa ndó in túhún jiṉi ̱ já jaẖyi Ndióxi ̱—nac̱achi na xiẖiṉ

á.
Tá na̱ndaja va̱ha Jesús na̱ quíhvi ̱ ndúu ñundáhyi ̱Genesaret
(Mr. 6:53-56)

34 Ta já nax̱ic̱a loho ga̱ na̱ nu̱ú tañu̱hú cán já nax̱iṉu̱ coo̱ na ñundáhyi ̱Genesaret. 35 Ta
tá naṉdicuni ñay̱ivi ndúu cán mé á já nac̱hindahá na̱ chuun nas̱aẖaṉ nu̱ú ndaja táhan
ñay̱ivi ndúu ndijáá ñundáhyi ̱ cán. Já ñéhe ndihi na na̱ quíhvi ̱ nac̱asaa̱̱ na̱ nu̱ á. 36 Ta na̱

quíhvi ̱ cán nax̱ic̱a̱ taẖví na̱ nu̱ á ña̱ ná quiaẖva ñam̱aṉi ̱ cani ndaa ndáha̱ ná yuhú jahmá
níhnu a ta tócó ndihi na̱ nac̱ani ndaa ndáha̱ jahmá a̱ naṉdivaẖa na.

15
Ña̱ cája quini ínima̱ ña̱yivi
(Mr. 7:1-23)

1 Ndaja coo java na̱ fariseo xiẖín java na̱ jánaẖa̱ ley Moisés ndúu ñuu Jerusalén cán
nac̱ayati na nu̱ú Jesús já nac̱asáhá cáchí na̱ já xiẖiṉ á:

2—Ndávaẖa co̱ cája na̱ xíca tuun xu̱hu̱n ña̱ nac̱achi tásáhnu jícó yo̱ caja na. Ndávaẖa
xíxi na tá cámaṉi ̱ndahá na̱ tá quiaẖva sáhndá ley caja na —nac̱achi na̱ cán xiẖín Jesús.

3 A̱nda̱ já naṉducú ñehe Jesús tu̱hun nu̱ ná já nac̱achi a já:
—Ta jári ndóhó va, ndá cuéntá quéa̱ jándacoo ndó ña̱ sáhndá Ndióxi ̱nu̱ ndó caja ndó.

Ta ña̱ cája ndó quéa̱ ndíco̱ ndó costumbremé va ndó. 4 Jáchi ̱sáhndáNdióxi ̱chuun já cáchí
a̱ já: “Caja cáhnún tátún xiẖiṉ nánún.” Ta jári cáchí a:̱ “Ndá na̱ ná chícaa̱ṉ cháhan jaṯa̱
tátá na̱ á náná na,̱ ndítahan quivi na”, cáchí a.̱ 5 Joo ndóhó, jánaẖa̱ ndó nu̱ú ñay̱ivi ña̱ cuu
caẖaṉ na̱ já xiẖiṉ tátá na̱ á náná na:̱ “A̱ cu̱ú chindeé e̱ ndoẖó jáchi ̱ sa̱ nas̱acu xoo i ̱ñaẖa i ̱
quiaẖva i ̱ña̱ nu̱ Ndióxi”̱, cáchí na.̱ 6 Tá ná cachi na ña̱ yóho já quéa̱ co̱ ndúsa̱ ga̱ chindeé
na̱ tátá náná na.̱ Quiaẖva joho cája ndó ta sácu xóo ndó ña̱ nas̱ahnda Ndióxi ̱ chuun nu̱
ndo̱ ta ndája ndó a̱ tátu̱hun in ñaẖa ña̱ coó̱ saẖa.̱ Jáchi ̱ ndíco̱ cáhnu ndó ña̱ naj̱ándacoo
tásáhnu jícó ndo̱ nu̱ ndo.̱ 7 Co̱ cúú ndó tá quiaẖva ndáa ndó. Mé a̱ ndaa̱̱ nac̱aẖaṉ profeta
Isaías saẖa̱ ndo̱ saṉahá tá nac̱aẖyí da̱ ña̱ nac̱achi Ndióxi:̱
8Yuhú niṉu uun na cája cáhnu na yeẖe.̱
Ta co̱ cája cáhnu na yeẖe̱ xiẖín ndinuhu ínima̱ na.̱
9 Ta mé a̱ uun quéa̱ cája cáhnu na yeẖe,̱
jáchi ̱ña̱ jánaẖa̱ na̱ nu̱ú ñay̱ivi cuití va cúú á ña̱ quíxi jiṉi ̱mé va na, nac̱achi profeta Isaías

saṉahá ndivaẖa —nac̱achi Jesús xiẖín na̱ cán.
10 Tá naṉdihi já nac̱ana Jesús tócó ndihi ñay̱ivi ndúu cán já nac̱achi a já xiẖiṉ ná:
—Cuni joẖo vaẖa ndó ña̱ cáhaṉ i ̱ xiẖiṉ ndó ta ná candaa̱̱ ini ndó ña.̱ 11 A̱ ju̱ú ñaẖa xíxi

ñay̱ivi ndája quini ínima̱ ná. Tu̱hun quini quéta yúhu̱ ná ña̱ jaṉ quéa̱ cája quini ñahá
—nac̱achi Jesús.

12 Tá naṉdihi já nac̱ayati na̱ xíca tuun xiẖín Jesús cán nu̱ á já nac̱achi na já xiẖiṉ á:
—Chí a̱ váha mé nac̱uu ini na̱ fariseo tá nax̱ini joẖo na ña̱ nac̱achi ndó jaṉ —nac̱achi

na̱ cán.
13 A̱nda̱ já nac̱achi Jesús já xiẖiṉ ná:
—Ñay̱ivi, na̱ co̱ ndíquehe vaẖa tu̱hun Ndióxi ̱ cúú ná tátu̱hun in yíto,̱ dó coó̱ naj̱ándee̱

Ndióxi,̱ tátá i ̱ ña̱ íin indiví. Saẖá ña̱ co̱ cúú dó cuéntá mé á já tandaa quiv̱i ̱ ña̱ tuhun mé
á do̱ aṉda̱ yóho̱ do.̱ 14 Saẖá ña̱ cán quéa̱ co̱ ndítahan ndicani ini ndó saẖá na̱ jaṉ jáchi ̱na̱
cuaá̱ va cúú ná. Ta a̱ cúu toho caja in da̱ cuaá̱ candaca da inga da̱ cuaá̱ cu̱hu̱n da̱ jáchi ̱
ndíví já da̱ ndacava da yávi ̱—nac̱achi Jesús.

15 Tá naṉdihi já nac̱achi Pedro já xiẖín Jesús:
—Ndicani loho ndó nu̱ú nde̱ ndaja cáa ña̱ cáchí ndo̱ ña̱ co̱ cája quini toho ña̱ xíxi ñay̱ivi

mé ná jáchi ̱ co̱ cándaa̱̱ ini nde̱ ña̱ —nac̱achi Pedro xiẖín Jesús.
16 Já nac̱achi Jesús já xiẖiṉ ná:
—Á coó̱ toho xíní túni ̱ri ndóhó va, vaẖa. 17 Jáchi ̱co̱ cándaa̱̱ ini ndó ña̱ tócó ndihi ñaẖa

xíxi ñay̱ivi a̱ cu̱ú caja quini a na.̱ Jáchi ̱ña̱ xíxi ñay̱ivi co̱ xínu̱ a̱ ini ínima̱ ná joo xínu̱ coo̱ ña̱
tix̱i va na já queta tucu a yiquí cu̱ñu na. 18Ña̱ cuu ndaja quini ñay̱ivi cúú ña̱ quíxi ínima̱
ná tátu̱hun tu̱hun cáhaṉ na̱ xiẖín ña̱ cája na. 19 Jáchi ̱chí ínima̱ ñay̱ivi quíxi ña̱ cáhvi núu
ini na tátu̱hun ña̱ cáhvi ini na cahní na̱ ndii̱. Ta sa̱ mé cán quíxi ña̱ cáhvi ini in daṯaa̱ coo
da xiẖiṉ ñájíhí ñani táhan da á xiẖín in ñá co̱ cúú ñájíhí da.̱ Ta sa̱ mé cán quíxi ña̱ ndiáva̱
íní da̱ caja cuíhná da.̱ Ta sa̱ mé cán quíxi ña̱ cávaẖa jíquí da̱ tu̱hun saẖá ñani táhan da
ta jári quíxi ña̱ cánaẖá da̱ xiẖiṉ Ndióxi.̱ 20 Tócó ndihi ña̱ cáhvi núu ini ñay̱ivi caja na, ña̱

yóho quéa̱ ndája quini a na.̱ Joo co̱ cáquini toho ñay̱ivi saẖá ña̱ co̱ ndáhá na̱ tá cámaṉi ̱
cuxu na tá quiaẖva íin costumbre na —nac̱achi Jesús xiẖín na̱ xíca tuun xiẖiṉ á cán.

Tá na̱candeé ini in ñá tóho̱ Jesús
(Mr. 7:24-30)

21Tá naṉdihi já naq̱uee Jesús cuaẖaṉ chí ñundáhyi ̱cuéntá Tiro xiẖiṉ cuéntá Sidón cán.
22Ta nu̱ xíca cuaẖaṉ cán naq̱ueta in ñáñáha̱ ñundáhyi ̱Canaán nu̱ á já cáyuhú ña̱ já cáchí
ña̱ já xiẖiṉ á:

—Xitoho i,̱ da̱ naq̱uixi chic̱hi David caja ndó ñam̱aṉi ̱ candáhví loho ini ndó yeẖe.̱
Chindeé ndó jaẖyi jíhí i ̱ jáchi ̱ rí quini ndácaa̱ṉ ini ñá —nac̱achi ñáñáha̱ cán xiẖín Jesús.

23 Joo ni in túhún tu̱hun coó̱ naṉducú ñehe Jesús nu̱ ña.̱ A̱nda̱ já nac̱ativi na̱ xíca tuun
xiẖín a̱ cán nu̱ á já nac̱achi na já xiẖiṉ á:

—Tax̱i ndó ñá jaṉ ná quee ñá cu̱hu̱n ña̱ jáchi ̱ cáyuhú ña̱ ndácaa ñá jaṯa̱ yó vax̱i ñá —
nac̱achi na̱ cán xiẖín Jesús.

24 A̱nda̱ já nac̱achi Jesús xiẖiṉ ñáñáha̱ cán já:
—Nac̱hindahá Ndióxi ̱ yeẖe̱ vax̱i i ̱ nu̱ú ñay̱ivi Israel cuití va, mé na̱ cúú tátu̱hun

ndicachi, rí naṉdiñúhú —nac̱achi Jesús.
25 A̱nda̱ já ndáva ñá cán nax̱iṉu̱ coo̱ ñá nac̱axítí ña̱ nu̱ Jesús já cáchí ña̱ já xiẖiṉ á:
—Caja ndó ñam̱aṉí chindeé loho ndó yeẖe,̱ xitoho i.̱
26 A̱nda̱ já nac̱achi Jesús já xiẖiṉ ñá:
—A̱ váha toho candaa i ̱pan ndahá na̱ vaḻí ta já cana i ̱ña̱ nu̱ú tiṉa —nac̱achi Jesús xiẖiṉ

ñá cán.
27 A̱nda̱ já nac̱achi ñá cán já xiẖín Jesús:
—Mé a̱ ndaa̱̱ cáhaṉ ndo̱ joo aṉda̱ tiṉa, rí ndúu tix̱i mesa xíxi rí ña̱ jácu̱yu jaẖyi xitoho

rí —nac̱achi ñá cán xiẖín Jesús.
28 A̱nda̱ já nac̱achi Jesús já xiẖiṉ ñá:
—Mé a̱ ndaa̱̱ cándeé cáhnu inún Ndióxi.̱ Ná coo a tá quiaẖva cúni ̱mún —nac̱achi Jesús

xiẖiṉ ñá.
Chí mé hora já naṉdivaẖa jaẖyi jíhí ña.̱
Ndája va̱ha Jesús cua̱há na̱ quíhvi ̱

29 Tá naṉdihi já naq̱uee Jesús cuaẖaṉ já nax̱iṉu̱ coo̱ a yati yuhú tañu̱hú Galilea. Já
naṉdaa in jiṉi ̱ yúcu̱ ta cán nas̱acoo̱ a. 30 Ta já nac̱asáhá naṯaca cuaẖá ndivaẖa ñay̱ivi já
ñéhe na na̱ quíhvi ̱ saẖa̱ xiẖín na̱ cuaá̱ xiẖín na̱ níhi ̱ xiẖín na̱ rénco̱ ndáha.̱ Ta cuaẖá ga̱
nu̱ú na̱ quíhvi ̱ ñéhe na nac̱asaa̱̱ na̱ nac̱hinduu na na̱ nu̱ Jesús. Ta naṉdaja vaẖa mé á
na.̱ 31 Ta xiẖín ña̱ yóho a̱ ju̱ú quiaẖva nac̱atóntó na̱ tá nax̱ini na ña̱ nac̱asáhá ndícaẖaṉ
na̱ níhi.̱ Ta nac̱atóntó na̱ tá nax̱ini na ña̱ naṉdivaẖa ndahá na̱ rénco̱ ta ndícaca vaẖa na̱
quíhvi ̱saẖa̱ ta quiaẖva já naṉdivaẖa ri na̱ cuaá̱. Ta nac̱asáhá na̱ cája cáhnu na Ndióxi,̱ mé
a̱ cómí cuéntá saẖá na̱ Israel.

Tá na̱sahan Jesús ña̱ cuxu co̱mi ̱mil na̱ta̱a
(Mr. 8:1-10)

32 A̱nda̱ já nac̱ana Jesús na̱ xíca tuun xiẖiṉ á já nac̱achi a já xiẖiṉ ná:
—Táhnda̱ ndivaẖa ini i ̱ saẖá ñay̱ivi yóho jáchi ̱ sa̱ nax̱iṉu̱ u̱ni ̱ quiv̱i ̱ ndúu na xiẖín i ̱ ta

chí coó̱ ga̱ ña̱ cuxu na. Ta co̱ cúni ̱ chindahá i ̱ na̱ nu̱hu̱ na̱ vehe na jáchi ̱ cámaṉi ̱ cuxu na
ta tiaẖva náá cuitá na̱ ta cu̱yu na íchi ̱—nac̱achi Jesús.

33 A̱nda̱ já nac̱achi na̱ xíca tuun xiẖín a̱ cán já:
—Coó̱ toho ñuu yati va ta ni mí, a̱ cu̱ú quiaẖva í ña̱ cuxu na jáchi ̱coó̱ toho ñay̱ivi ndúu

yóho nu̱ú cueén ña̱ cuxu na —nac̱achi na̱ cán xiẖín Jesús.
34 Já nac̱achi Jesús já:
—Ndaja pan cómí ndo.̱
Já nac̱achi na̱ cán já:
—U̱sa̱ pan xiẖín java tiyac̱á válí.

35 A̱nda̱ já nas̱ahnda Jesús chuun ña̱ ná cacoo̱ ndihi ñay̱ivi nu̱ ñúhu̱ cán. 36Ta já naṯiin

a ndíhu̱sa̱ pan cán xiẖín java tiyac̱á válí cán já naṉdiquiaẖva ndixaẖvi nu̱ Ndióxi.̱ Ta já
nas̱ahnda java ña̱ ta nas̱aẖaṉ ña̱ nu̱ú na̱ xíca tuun xiẖiṉ á cán ña̱ ná ndicahnda na ña̱
nu̱ú ñay̱ivi cuaẖa̱ cán. 37 Ta nax̱ixi tócó ndihi na jaṉda̱ quiaẖva nac̱hutú tix̱i na. Ta tá
naj̱ánditaca na ña̱ nac̱andoo̱ cán já nac̱hutú u̱sa̱ toy̱ic̱á xiẖiṉ ña.̱ 38 Ta na̱ nax̱ixi cán cúú
ná com̱i ̱mil taa̱ ta co̱ cáhaṉ saẖá naj̱iẖí xiẖín na̱ vaḻí. 39 Ta tá naṉdihi naṉdinday̱í Jesús
ñay̱ivi já naṉdiẖvi a ini barco já nax̱iṉu̱ coo̱ a ñundáhyi ̱ cuéntá Magdala.

16
Cúni ̱na̱ fariseo xiẖín na̱ saduceo cuni na in ña̱ xitúhún caja Jesús
(Mr. 8:11-13; Lc. 12:54-56)

1 Ta ndaja coo nax̱iṉu̱ coo̱ na̱ fariseo xiẖín na̱ saduceo nu̱ Jesús. Ta saẖá ña̱ cúni ̱ na̱
coto ndojó cuití ñahá na̱ saẖá ña̱ cán quéa̱ nax̱ic̱a̱ na̱ nu̱ á ña̱ ná caja in ña̱ xitúhún cuéntá
indiví já ná candaa̱̱ ini na á mé a̱ ndaa̱̱ cúú á ña̱ nac̱hindahá Ndióxi.̱ 2 A̱nda̱ já naṉducú
ñehe Jesús tu̱hun nu̱ ná já nac̱achi a já xiẖiṉ ná:

—Tá naẖini já cáchí ndo̱ já: “Tiempo vaẖa ndivaẖa cacuu a jáchi ̱ndíyéhe̱ cuáhá indiví”,
cáchí ndo.̱ 3 Ta naha cáchí ndo̱ já: “Viti ndusa quéa̱ cuun ndeé ndivaẖa jav̱i ̱ jáchi ̱ íin
vícó ndivaẖa ta íin vic̱o̱ cuáhá indiví”, cáchí ndo.̱ Co̱ cúú ndó tá quiaẖva ndáa ndó. Ndá
cuéntá quéa̱ tiaẖva ndó ndicuni ndó ndá quéa̱ coo tá sándeẖé ndó indiví joo co̱ tiáhva
ndó ndicuni ndó ndá tiempo cúú á viti. 4Ñay̱ivi quini, na̱ co̱ cúni ̱candúsa Ndióxi,̱ na̱ cán
cúú na̱ xíca̱ ña̱ ná caja i ̱ ña̱ xitúhún nu̱ ná. Joo ni in túhún toho ñaẖa xitúhún a̱ cája ga̱
i ̱ nu̱ ná. In túhún ña̱ candeẖé na̱ cacuu a ña̱ tandaa quiv̱i ̱ ndoho i ̱ tá quiaẖva naṉdoho
profeta Jonás saṉahá ndivaẖa —nac̱achi Jesús xiẖiṉ ná.

Já naq̱uee a cuaẖaṉ.
Tá sácú Jesús quia̱hva sa̱há na̱ fariseo
(Mr. 8:14-21)

5 Ta ndaja coo nax̱iṉu̱ coo̱ a inga xoo tañu̱hú xiẖín na̱ xíca tuun xiẖiṉ á cán ta
naṉdindójó na̱ cán cañehe na pan cuxu na. 6 Tá naṉdihi já nac̱achi Jesús já xiẖiṉ ná:

—Candeẖé ndo.̱ Cuéntá coondóxiẖín na̱ fariseo ta xiẖín na̱ saduceo jaṉ jáchi ̱ña̱ jánaẖa̱
na̱ cúú á tátu̱hun yúsa̱ nax̱aa̱̱ ña̱ cává táhan na xiẖiṉ harina cávaẖa na pan —nac̱achi
Jesús.

7 Joo na̱ xíca tuun xiẖiṉ á cán ndítúhún xiẖiṉ táhan na ña̱ nac̱achi Jesús já saẖá ña̱ coó̱
pan ñéhe na cuaẖaṉ xiẖiṉ ná.

8Ta tá nac̱andaa̱̱ ini Jesús ña̱ cáhaṉ na̱ já nac̱achi a já xiẖiṉ ná:
—Ndá cuéntá quéa̱ co̱ cándeé cáhnu ini ndó yeẖe̱ ta cáhaṉ ndo̱ ña̱ cáchí i ̱ña̱ yóho xiẖiṉ

ndo̱ saẖá ña̱ co̱ ñéhe ndó pan vax̱i ndó. 9 A̱ ñáha cándaa̱̱ ini ndó. Ndítahan ndicu̱hu̱n ini
ndó ña̱ naṉdaja cuaẖá i ̱ u̱hu̱n víxí pan tá nax̱ixi u̱hu̱n mil taa̱. Ta sa̱ xíni ̱ndó ndaja toy̱ic̱á
naj̱áchutú ndo̱ xiẖín ña̱ nac̱andoo̱ cán. 10Ta ndítahan ndicu̱hu̱n ini ndó ña̱ nac̱aja i ̱xiẖín
u̱sa̱ pan tá naṉdicahnda i ̱ ña̱ nax̱ixi com̱i ̱ mil taa̱ ta sa̱ xíni ̱ ndó ndaja toy̱ic̱á naj̱áchutú
ndo̱ xiẖín ña̱ nac̱andoo̱ cán. 11Ndá cuéntá quéa̱ co̱ cándaa̱̱ toho ini ndó ña̱ coó̱ nac̱achi i ̱
ña̱ yóho xiẖiṉ ndó saẖá ña̱ coó̱ pan ñéhe ndó vax̱i ndó. Joo nac̱achi i ̱ ña̱ cuéntá coo ndó
xiẖín na̱ fariseo ta xiẖín na̱ saduceo jáchi ̱ña̱ jánaẖa̱ na̱ cúú á tátu̱hun yusá nax̱aa̱̱ ña̱ cává
táhan na xiẖín harina cávaẖa na pan —nac̱achi Jesús.

12Tá nac̱achi Jesús ña̱ yóho já nac̱andaa̱̱ ini na̱ xíca tuun xiẖiṉ á cán ña̱ a̱ ju̱ú toho saẖá
yusá nax̱aa̱̱ cáhaṉ Jesús saẖa.̱ Ña̱ cúni ̱ Jesús cachi a xiẖiṉ ná quéa̱ cuéntá vaẖa ná coo na
xiẖín ña̱ jánaẖa̱ na̱ fariseo xiẖín na̱ saduceo.

Tá cáxi tu̱hun nda̱a̱ Pedro ña̱ cúú Jesús mé á na̱chindahá Ndióxi ̱ cacomí a̱ cuéntá sa̱há ña̱yivi
(Mr. 8:27-30; Lc. 9:18-21)

13Tá nax̱iṉu̱ coo̱ Jesús ñundáhyi ̱Cesarea cuéntá Filipo já naṉdac̱a̱ tu̱hún a̱ na̱ xíca tuun
xiẖiṉ á cán já nac̱achi a já xiẖiṉ ná:

—Ndá da̱ cáchí ñay̱ivi cúú yeẖe,̱ da̱ nac̱hindahá Ndióxi ̱nduu ñay̱ivi —nac̱achi Jesús.

14 Já nac̱achi na̱ cán já:
—Java na cáchí na̱ ña̱ cúú ndó Juan, da̱ nac̱aja ndúta̱ ñay̱ivi. Ta java na cáchí na̱ ña̱ cúú

ndó profeta Elías. Ta java na cáchí na̱ ña̱ cúú ndó profeta Jeremías. Ta java na cáchí na̱
ña̱ cúú ndó in táhan profeta nas̱aṉduu saṉahá —nac̱achi na.

15 A̱nda̱ já nac̱achi Jesús já xiẖiṉ ná:
—Ta ndóhó ri, ndá da̱ cáchí ndó cúú u̱ —nac̱achi a.
16 A̱nda̱ já naṉducú ñehe Simón Pedro tu̱hun nu̱ Jesús já nac̱achi da já xiẖiṉ á:
—Mé ndó cúú Cristo, ña̱ nac̱hindahá Ndióxi ̱ cacomí cuéntá saẖá ñay̱ivi. Ta cúú ndó in

túhún jiṉi ̱ já jaẖyi Ndióxi,̱ mé a̱ tácú íin indiví —nac̱achi da.
17 A̱nda̱ já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Taẖví naẖá cúún, Simón, jaẖyi Jonás jáchi ̱ ni in túhún ñay̱ivi coó̱ nac̱ax̱i tu̱hun ña̱

yóho xu̱hu̱n. In túhún tátá i,̱ mé a̱ íin indiví naṉaẖa̱ ña̱ yóho nu̱u̱n. 18 Ta quiaẖva joho
cáchí ri yeẖe̱ saẖa̱ yóhó: Yoẖó cúún Pedro ta quiv̱u̱n cúni ̱ cachi a tóto.̱ Ta cúún tátu̱hun
yu̱u̱ ndúhu̱ saẖá in vehe nu̱ú cavaẖa i ̱veñu̱humí i ̱jáchi ̱yóhó caca nuún caẖu̱n saẖá i ̱nu̱ú
ñay̱ivi já ná quee vaẖa na xiẖín tiñáhá sac̱uaẖa̱ já ná a̱ cúhu̱n na̱ indayá. 19Ta caja i ̱xu̱hu̱n
ña̱ ná cuu ndicanún nu̱ú ñay̱ivi ndaja ndiquiaẖva na mé ná ndáha̱ i ̱cacomí i ̱cuéntá saẖa̱
ná. Cacuu a tátu̱hun quiaẖva i ̱ yáví nu̱u̱n ña̱ ná cunún íchi ̱ nu̱ú ndiẖvi ñay̱ivi cacomí i ̱
cuéntá saẖa̱ ná. Tá co̱ sáhu̱n ñam̱aṉi ̱ná ndiẖvi ñay̱ivi cán já quéa̱ a̱ quiáhva toho i ̱ñam̱aṉi ̱
nu̱ ná. Joo tá sáhu̱n ñam̱aṉi ̱ nu̱ ná ndiẖvi na̱ cán já quéa̱ quiaẖva ri yeẖe̱ ñam̱aṉi ̱ nu̱ ná
—cáchí a̱ xiẖiṉ Pedro.

20 A̱nda̱ já nas̱ahnda Jesús chuun nu̱ú na̱ xíca tuun xiẖiṉ á cán ña̱ ná a̱ cáxi tu̱hun na
xiẖín ni in túhún ñay̱ivi ña̱ cúúmé á Cristo, mé á nac̱hindahá Ndióxi ̱cacomí cuéntá saẖá
ñay̱ivi.

Tá cáxi tu̱hun Jesús ña̱ quivi a
(Mr. 8:31-9:1; Lc. 9:22-27)

21 Ta jaṉda̱ mé quiv̱i ̱ já nac̱asáhá Jesús cáxi tu̱hun a xiẖín na̱ xíca tuun xiẖiṉ á ña̱
ndítahan nu̱ á cu̱hu̱n a̱ ñuu Jerusalén. Ta mé cán ndoho ndivaẖa ini a ndahá na̱ sac̱uaẖa̱
veñu̱hu xiẖín ndahá na̱ sac̱uaẖa̱ nu̱ú ju̱tu̱ xiẖín ndahá na̱ jánaẖa̱ ley Moisés. Ta caja xíxi
ri na̱ cán va xiẖiṉ á ta cahní ñahá na.̱ Joo tá ná xiṉu̱ u̱ni ̱ quiv̱i ̱ nditacu tucu a. 22 A̱nda̱ já
naṯavá xóo Pedro Jesús já nac̱asáhá da̱ jánaṉi ñahá da̱ já nac̱achi da já xiẖiṉ á:

—Ama ná yaẖa ña̱ yóho xiẖiṉ ndó, xitoho i.̱ Ná a̱ quiáhva toho Ndióxi ̱ ñam̱aṉi ̱ ndoho
ndó já —nac̱achi Pedro xiẖín Jesús.

23 Joo nac̱av̱a̱ nu̱u̱ Jesús sándeẖé a̱ nu̱ Pedro ta já cáchí a̱ já xiẖiṉ dá:
—Cuáhánquee Satanás, rí cúú tiñáhá sac̱uaẖa.̱ Tá quiaẖva íin na sájí nuunu̱ ná quiaẖva

já íún nu̱ú i.̱ Jáchi ̱ co̱ cáhvi inún tá quiaẖva cáhvi ini Ndióxi ̱ joo cáhvi inún tá quiaẖva
cáhvi ini ñay̱ivi cuéntá ñuyíví yóho —nac̱achi Jesús xiẖiṉ dá.

24 A̱nda̱ já nac̱achi Jesús já xiẖín na̱ xíca tuun xiẖín a̱ cán:
—Ndá na̱ cúni ̱candic̱o̱ yeẖe̱ ndítahan nu̱ ná ndiẖi chága̱ ini na saẖá yeẖe̱ a̱ ju̱ú ga̱ saẖa̱

mé ná. Ta ndítahan coo tiaẖva na ndoho ini na saẖá yeẖe.̱ Ta coó̱ caja toho a ná quivi
na saẖá i.̱ 25 Jáchi ̱ ndá na̱ catóó coo chága̱ ñuyíví yóho ndihi saẖa̱ ná. Joo ndá na̱ sáhaṉ
ndeé ini quivi saẖá i ̱ xiẖín saẖá tu̱hun Ndióxi,̱ ñeẖe̱ táhvi ̱ ná catacu na aṉda̱ ama cáa
quiv̱i.̱ 26 Vaṯí ná quee vaẖa in na ñuyíví yóho ta cómí na̱ tócó ndihi ñaẖa ñuyíví yóho
joo ndá chuun quéa̱ tá nu̱ ndíhí ndihi saẖa̱ ná indayá. Jáchi ̱ ni in ñaẖa a̱ cu̱ú chaẖvi in
na saẖa̱ ínima̱ ná ña̱ ná a̱ cúhu̱n na̱ indayá. 27 Jáchi ̱ yeẖe,̱ da̱ nac̱hindahá Ndióxi ̱ nduu
ñay̱ivi quixi tucu u̱ xiẖiṉ ndée̱ Ndióxi,̱ tátá i ̱ ta xiẖiṉ ndée̱ táto̱ Ndióxi.̱ Mé tiempo cán
náha̱ ndaja cáhnu cúú yeẖe.̱ A̱nda̱ já chaẖvi i ̱ nu̱ú in in ñay̱ivi saẖá ñaẖa nac̱aja na nani
nas̱aṉduu na ñuyíví yóho. 28Mé a̱ ndaa̱̱ ná caẖaṉ i ̱xiẖiṉ ndo̱ ña̱ java na ndúu yóho a̱ quíví
toho na jaṉda̱ quiaẖva ná xiṉu̱ quiv̱i ̱cuni na quixi tucu yeẖe,̱ da̱ nac̱hindahá Ndióxi ̱nduu
ñay̱ivi cacomí i ̱ cuéntá saẖá na̱ cúú cuéntá mí i ̱—cáchí Jesús.

Tá na̱ndija̱ma nu̱u̱ Jesús quia̱hva cáa
(Mr. 9:2-13; Lc. 9:28-36)

1 Tá nay̱aẖa iṉ̃u̱ quiv̱i ̱ já naṉdaa Jesús in yucú jícó ta ndáca táhan Pedro xiẖiṉ Jacobo
xiẖín ñani da Juan cuaẖaṉ na̱ xiẖiṉ á. 2 Ta nu̱ táhyí mé na̱ cán naṉdijam̱a quiaẖva cáa.
Ta a̱ ju̱ú quiaẖva naṉdiyéhe̱ nu̱u̱ á tá quiaẖva ndíyéhe̱ caṉdii. Ta jáhma̱ ndíxi a naṉdiyaa
cac̱hi ̱ña̱ ta chí a̱ ju̱ú quiaẖva yéhe̱ ña.̱ 3 Ta ndaja coo naṉdac̱a̱ náha̱ Moisés xiẖiṉ Elías ta
nac̱asáhá ndítúhún da̱ xiẖín Jesús. 4 A̱nda̱ já naṉdicaẖaṉ Pedro xiẖín Jesús já nac̱achi da
já xiẖiṉ á:

—Vaẖa cúu ndúu nde̱ yóho, xitoho nde.̱ Tá cúni ̱ndó cavaẖa nde̱ u̱ni ̱vehe tiy̱ahvá válí.
In a coo mé ndó ta inga coo Moisés ta inga coo Elías —cáchí Pedro.

5Ta nani cáhaṉ Pedro naṉuu in vic̱o̱ jaṯa̱ ná ta nac̱av̱a̱ nuu a na.̱ Ta a̱ ju̱ú quiaẖva ndató
yéhe̱ a.̱ Ta tañu vic̱o̱ cán nax̱ini joẖo na ña̱ cáhaṉ in a ta já cáchí a̱ já:

—Da̱ yóho cúú jaẖyi maṉí i ̱ ta cájii̱ ̱ ini i ̱xiẖiṉ dá. Cuni joẖo ndó nu̱ cáhaṉ da̱ —nac̱achi
mé a̱ cán.

6 Tá nax̱ini joẖo na̱ xíca tuun xiẖín Jesús cán ña̱ cáhaṉ yóho já nac̱axítí na̱ jaṉda̱
quiaẖva nax̱iṉu̱ nu̱u̱ ná nu̱ ñúhu̱. Ta a̱ ju̱ú quiaẖva ná yiẖví na.̱ 7 A̱nda̱ já nac̱ayati Jesús
nu̱ ná ta nac̱ani ndaa ndáha̱ na̱ já nac̱achi a já xiẖiṉ ná:

—Cuándacoo̱ ndó. A̱ cáyiẖví toho ndó —nac̱achi Jesús xiẖiṉ ná.
8Ta tá naṉdiñehe na̱ cán nu̱u̱ ná já nax̱ini na ña̱ íin in túhún jiṉi ̱mé va Jesús.
9Ta tá naṉuu na jiṉi ̱ yúcu̱ cán já nas̱ahnda Jesús chuun nu̱ ná já nac̱achi a já xiẖiṉ ná:
—A̱ cáxi tu̱hun ndó ña̱ nax̱ini ndó yóho nu̱ú ni in ñay̱ivi jaṉda̱ quiaẖva ná nditacu tucu

yeẖe,̱ da̱ nac̱hindahá Ndióxi ̱nduu ñay̱ivi —nac̱achi Jesús.
10 Já nac̱achi na̱ cán já xiẖiṉ á:
—Ndávaẖa cáchí na̱ jánaẖa̱ ley Moisés ña̱ ndítahan quixi jihna ñúhú profeta Elías —

nac̱achi na.
11 Já nac̱achi Jesús já xiẖiṉ ná:
—Mé a̱ ndaa̱̱ jihna ñúhú quixi Elías ta ndaja vaẖa ndihi da ñaẖa. 12 Joo mé a̱ ndaa̱̱ ná

caẖaṉ i ̱xiẖiṉ ndo̱ ña̱ sa̱ naq̱uixi va Elías joo coó̱ nax̱een na ndicuni na da.̱ Ta nac̱aja na tá
quiaẖva cúni ̱mé ná xiẖiṉ dá. Ta quiaẖva já jándoho ri na ini yeẖe,̱ da̱ nac̱hindahá Ndióxi ̱
nduu ñay̱ivi —nac̱achi Jesús.

13 A̱nda̱ jáví nac̱andaa̱̱ ini na̱ xíca tuun xiẖín Jesús cán ña̱ cáhaṉ Jesús saẖa̱ Juan, da̱
naj̱ácandúta̱ ñay̱ivi tá nac̱achi a ña̱ sa̱ naq̱uixi va Elías.

Tá na̱ndaja va̱ha Jesús in da̱ loho ndáca̱a̱n ínima̱ quini ini
(Mr. 9:14-29; Lc. 9:37-43)

14Ta tá sa̱ naṉuu na ta nax̱iṉu̱ coo̱ na nu̱ ndúu cuaẖá ñay̱ivi cán já nax̱iṉu̱ coo̱ in daṯaa̱
ta já nac̱axítí da̱ nu̱ Jesús. Já nac̱achi da já xiẖiṉ á:

15—Candáhví loho ini ndó jaẖyi i,̱ xitoho i ̱ jáchi ̱ xíhi ̱ yiẖí da̱ ta ndóho ndivaẖa ini da.
Ta cuaẖá tañu ndícava da nu̱ ñúhu̱ iṯa̱ á ini ticuií̱. 16 Ta ñéhe e̱ da̱ nac̱asaa̱̱ i ̱ nu̱ú na̱ xíca
tuun xiẖiṉ ndó yóho joo coó̱ nac̱uu ndaja vaẖa na da̱ —nac̱achi da̱ xiẖín Jesús.

17 A̱nda̱ já nac̱achi Jesús já:
—Ndáhví naẖá nac̱uu ndó jáchi ̱sa̱ cuaẖá ndivaẖa quiv̱i ̱íin i ̱xiẖiṉ ndo̱ ta a̱ ñáha candeé

ini ndó yeẖe.̱ Cúú ndó ñay̱ivi quini ndivaẖa chí co̱ ndeé ga̱ ini i ̱ xiẖín ña̱ cája ndó. Taxi
ndó taa̱ loho jaṉ chóho —nac̱achi Jesús.

18 A̱nda̱ já naj̱ánaṉi Jesús rí quini ndácaa̱ṉ ini da̱ loho cán. Chí naq̱ueta rí cuaẖaṉ ri ̱ ta
mé hora já naṉdivaẖa da̱ loho cán.

19 Tá naṉdihi já nac̱aẖaṉ jeẖé na̱ xíca tuun xiẖín Jesús cán xiẖiṉ á já nac̱achi na já:
—Ndávaẖa coó̱ nac̱uu caja nde̱ tavá nde̱ ínima̱ quini nas̱aṉdacaa̱ṉ ini da̱ loho jaṉ —

nac̱achi na xiẖín Jesús.
20 Já nac̱achi Jesús já xiẖiṉ ná:
—Coó̱ nac̱uu caja ndó jáchi ̱ co̱ cándeé cáhnu ini ndó yeẖe.̱ Mé a̱ ndaa̱̱ cáchí i ̱ xiẖiṉ

ndó, loho tíín ndivaẖa cáa in ndíqui ̱mostaza joo ndúu dó in yíto̱ cáhnu. Tá cándeé loho

ini ndó yeẖe̱ viti vax̱i quiv̱i ̱ candeé chága̱ ini ndó yeẖe.̱ A̱nda̱ jáví cuu caja ndó in ñaẖa
iẖvi ̱ ndivaẖa tátu̱hun ña̱ cuu cachi ndó xiẖín in yúcu̱ ña̱ ná caxoo a ta chí caxoo ndusa
ña.̱ Tócó ndihi ñaẖa cuu caja ndó tá ná candeé ini ndó yeẖe.̱ 21 Joo tá cúni ̱ndó tavá ndó
ínima̱ quini tátu̱hun rí yóho xíní ñúhú cajuhun ndó ta cac̱a̱ taẖví ndó nu̱ Ndióxi ̱—cáchí
Jesús xiẖiṉ ná.

Tá cáxi tu̱hun tucu Jesús ña̱ quivi a
(Mr. 9:30-32; Lc. 9:43-45)

22Tandaja coo xíca tútú ndihi na̱ xíca tuun xiẖiṉ Jesús cán cuaẖaṉ na̱ xiẖiṉ á chí estado
Galilea. Ta já naṉdicani Jesús nu̱ú na̱ cán ña̱ tandaa quiv̱i ̱ndiquiaẖva ñay̱ivi mé á ndáha̱
na̱ cahní ñahá, mé a̱ nac̱hindahá Ndióxi ̱nduu ñay̱ivi. 23Ta nac̱achi a xiẖiṉ ná ña̱ tá sa̱ ná
yaẖa u̱ni ̱quiv̱i ̱ já nditacu tucu a. Tá nac̱achi Jesús ña̱ yóho xiẖín na̱ xíca tuun xiẖiṉ á cán
já nac̱acuéha̱ ndivaẖa ini na.

Tá na̱cha̱hvi Jesús jiu̱hún impuesto cuéntá veñu̱hu cáhnu ñuu Jerusalén
24 Tá nax̱iṉu̱ coo̱ Jesús ñuu Capernaum xiẖín na̱ xíca tuun xiẖiṉ á já nax̱iṉu̱ coo̱ na̱

játaca jiu̱hún impuesto cuéntá veñu̱hu nu̱ Pedro. Já nac̱achi na já xiẖiṉ dá:
—Á co̱ cháhvi toho Jesús, da̱ jánaẖa̱ ndoẖó jaṉ jiu̱hún impuesto cuéntá veñu̱hu ñuu

Jerusalén —nac̱achi na xiẖiṉ Pedro.
25 A̱nda̱ já nac̱achi Pedro já:
—Cháhvi a ña̱ —nac̱achi da.
A̱nda̱ já naṉdiẖvi Pedro ini vehe nu̱ ndácaa̱ṉ Jesús joo jihna ñúhú naṉdicaẖaṉ Jesús

xiẖiṉ dá já nac̱achi a já:
—Ndía̱ cáhvi inún, Simón. Yo já ndítahan nu̱u̱ chaẖvi jiu̱hún cuéntá impuesto nu̱ú na̱

sáhndá chuun ñuyíví yóho. Á na̱ ñuu mé ná á na̱ ñuu tóho̱ —nac̱achi Jesús.
26 Já nac̱achi Pedro já:
—Na̱ tóho̱ va sá cháhvi jiu̱hún cája na —nac̱achi Pedro.
Já nac̱achi tucu Jesús já:
—Saẖá ña̱ cán quéa̱ mé na̱ ñuu co̱ cháhvi toho na. 27 Joo mí co̱ cúni ̱ yo̱ ña̱ ná ndicuiṯa

na xoẖo̱ saẖá ña̱ cán quéa̱ cu̱hún tañu̱hú. Ta mé cán tavún tiy̱acá. Ta rí nu̱ cuítí ná tavún
jaṉ candeẖún yúhu̱ rí jáchi ̱ jaṉ nditáhún in jiu̱hún caa̱. Ta cañehe a cu̱hu̱n chaẖvún saẖa̱
mún ta saẖa̱ mí i ̱ jáchi ̱queta va —nac̱achi Jesús xiẖiṉ Pedro.

18
Ndícani Jesús ndá na̱ cúú na̱ íin chága̱ sa̱ha̱
(Mr. 9:33-37; Lc. 9:46-48)

1Mé tañu já nac̱ayati na̱ xíca tuun xiẖiṉ Jesús nu̱ á já nac̱asáhá ndáca̱ tu̱hún ñahá na̱
já nac̱achi na já xiẖiṉ á:

—Yo já cacuu da̱ cáhnu chága̱ tá ná tandaa quiv̱i ̱ cacomí Ndióxi ̱ cuéntá saẖá ñay̱ivi
—nac̱achi na xiẖiṉ Jesús.

2 A̱nda̱ já nac̱ana Jesús in da̱ loho já nas̱acandichi a da̱ maẖñú java na̱ cán. 3 Já nac̱achi
a já:

—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ ndítahan ndaja núu ndó mé ndó ta nduu ndó
tátu̱hun na̱ vaḻí já cuu cacomí Ndióxi ̱ cuéntá saẖa̱ ndo.̱ 4Na̱ cúni ̱ cacuu na̱ cáhnu chága̱
tá cacomí Ndióxi ̱cuéntá saẖá ñay̱ivi ndítahan nduu na tátu̱hun in na̱ coó̱ saẖa̱ ta já nduu
na tátu̱hun taa̱ loho yóho. 5 Ta ndá na̱ ná ndiquehe in aḻoho tátu̱hun da̱ yóho saẖá ña̱
cúni ̱na̱ yeẖe,̱ na̱ cán cúú na̱ ndíquehe ri na yeẖe̱ viti.

Tá jándacava ña̱yivi inga na nu̱ú cua̱chi
(Mr. 9:42-48; Lc. 17:1-2)

6 ʼTa ndá na̱ ná jándacava in na̱ ndaẖví, na̱ cándeé ini yeẖe̱ nu̱ú cuac̱hi jaṉda̱ vaẖa
chága̱ ná candic̱o̱ in yu̱ú yoj̱ó jic̱o̱ ná ta ná ndihi saẖá na̱ caẖá tañu̱hú. 7 Ndáhví naẖá
nac̱uu ñay̱ivi ñuyíví yóho jáchi ̱mé a̱ ndaa̱̱ íin cuaẖá ndivaẖa ña̱ núu ñuyíví yóho. Ña̱ cán

quéa̱ ndácava cuaẖá ñay̱ivi nu̱ú cuac̱hi joo ndáhví naẖá nac̱uu na̱ jándacava inga na nu̱ú
cuac̱hi.

8 ʼSaẖá ña̱ cán quéa̱ tá ndáha̱ ndo̱ á saẖa̱ ndo̱ jándacava ndoẖó nu̱ú cuac̱hi, chitúhu̱n
ndó a̱ ta jácana xícá ndó ña̱ ná cu̱hu̱n a.̱ Jáchi ̱ vaẖa chága̱ ná cu̱hu̱n rénco̱ ndó á lu̱ndu̱
ndó indiví a̱ ju̱ú ga̱ ña̱ ná cu̱hu̱n níí yiquí cu̱ñu ndó indayá nu̱ cáyi ̱ñúhu̱ iṯa̱ aṉda̱ ama cáa
quiv̱i.̱ 9 Ta tá nduchú núú ndo̱ jándacava ndoẖó nu̱ú cuac̱hi, tavá ndó ña̱ ta jácana xícá
ndó ña̱ ná cu̱hu̱n a.̱ Jáchi ̱ vaẖa chága̱ ná cu̱hu̱n ndó indiví xiẖín in túhún nduchú núú
ndo̱ a̱ ju̱ú ga̱ ña̱ ná cu̱hu̱n ndó xiẖiṉ ndíví nduchú núú ndo̱ indayá nu̱ cáyi ̱ñúhu̱ iṯa.̱

Tá sácú Jesús quia̱hva sa̱há in ndicachi, rí na̱ndiñúhú
(Lc. 15:3-7)

10 ʼCoto a̱ quéhe núu ndó ni in na̱ cúú cuéntá mí i ̱ jáchi ̱ cáchí i ̱ xiẖiṉ ndó ña̱ táto̱
Ndióxi,̱ mé na̱ ndáá na̱ cán níí tiempo ndíta na nu̱ Ndióxi,̱ tátá i ̱ indiví. 11 Jáchi ̱ yeẖe,̱
da̱ nac̱hindahá Ndióxi ̱nduu ñay̱ivi naq̱uixi i ̱ jácac̱u u̱ ñay̱ivi, na̱ cája cuac̱hi.

12 ʼCuni joẖo ndó ná caẖaṉ i ̱ xiẖiṉ ndo:̱ Tá cómí in daṯaa̱ in ciento ndicachi ta tá
ndíñúhú in rí já quéa̱ ña̱ cája da quéa̱ jándacoo da com̱i ̱ jíco saẖu̱n com̱i ̱ rí cán yúcu̱ ta já
quee da cu̱hu̱n da̱ ndinducú da̱ mé rí naṉdiñúhú cán. 13Ta tá ndiñeẖe̱ dá ri ̱cajii̱ ̱chága̱ ini
da saẖa̱ rí naṉdiñúhú cán a̱ ju̱ú ga̱ saẖá com̱i ̱ jíco saẖu̱n com̱i ̱ rí sa̱ ndúu nu̱ dá cán. 14 Ta
quiaẖva já ndoho ri Ndióxi,̱ tátá i ̱ jáchi ̱ co̱ cúni ̱mé á ña̱ ná ndihi saẖá ni in na̱ cándeé ini
mé á.

Ndítahan caja cáhnu iní sa̱há ñani táhan í
(Lc. 17:3)

15 ʼTá cája quini ñani táhan ndó xiẖiṉ ndo̱ já quéa̱ tavá xóo ndó da̱ ta caẖaṉ ndó xiẖiṉ
dá ña̱ ná ndicuni da ña̱ a̱ váha toho cája da. Ta tá ná taẖvi ̱ ini da saẖá cuac̱hi cája da já
quéa̱ sa̱ naṉdiquehe táhan maṉi ̱ tucu ndó xiẖiṉ dá. 16 Joo tá co̱ cúni ̱ da̱ cuni joẖo da nu̱
cáhaṉ ndo̱ já quéa̱ ndítahan nu̱ ndó cana ndó in á iv̱i ̱ chága̱ ñani táhan ndó já ná cacuu
na testigo saẖá ña̱ cáhaṉ ndo.̱ 17 Ta tá co̱ cúni ̱ da̱ cuni joẖo da nu̱ cáhaṉ na̱ cán xiẖiṉ dá
já quéa̱ ndítahan cu̱hu̱n ndó nu̱ tócó ndihi na̱ cúú cuéntá Jesús tácá veñu̱hu. Ta tá co̱
cúni ̱ da̱ cuni joẖo da nu̱ cáhaṉ ndihi na̱ cán xiẖiṉ dá já quéa̱ ndítahan caja ndó xiẖiṉ dá
tá quiaẖva cája ndó xiẖín in da̱ tóho,̱ da̱ co̱ cándúsa Ndióxi ̱ á in da̱ játaca jiu̱hún cuéntá
impuesto.

18 ʼMé a̱ ndaa̱̱ ná caẖaṉ i ̱xiẖiṉ ndo̱ ña̱ tócó ndihi ñaẖa ná caṯó ndo̱ ñuyíví yóho candic̱o̱
a̱ jaṉda̱ indiví. Ta tócó ndihi ña̱ ná ndaxí ndo̱ ñuyíví yóho jaṉda̱ indiví ndax̱i ̱ña.̱

19 ʼTa jári cáhaṉ i ̱ ña̱ yóho xiẖiṉ ndó. Tá jándique táhan tu̱hun iv̱i ̱ ndó ñuyíví yóho ta
tá mé a̱ ndaa̱̱ in cúú ndó saẖá ña̱ xíca̱ taẖví ndó nu̱ Ndióxi,̱ mé á íin indiví já quéa̱ quiaẖva
tátá i ̱ ña̱ nu̱ ndo.̱ 20 Jáchi ̱ nu̱ ndúu iv̱i ̱ á u̱ni ̱ na̱ ta tácá na̱ cuéntá mí i ̱ já quéa̱ tañu na̱ cán
ndacaa̱ṉ i ̱—nac̱achi Jesús.

Tá sácú Jesús quia̱hva sa̱há in da̱ co̱ cúni ̱ caja cáhnu ini da sa̱há inga da
21 Ta ndaja coo nac̱ayati Pedro ndáca̱ tu̱hún da̱ Jesús já nac̱achi da já:
—Xitoho i,̱ ndaja tañu xíní ñúhú caja cáhnu ini i ̱ saẖá ñani táhan i ̱ tá cája núu da xiẖín

i.̱ Á ndítahan nu̱ú i ̱ caja cáhnu ini i ̱ saẖa̱ dá jaṉda̱ u̱sa̱ tañu —nac̱achi da xiẖín Jesús.
22 Já nac̱achi Jesús já xiẖiṉ dá:
—A̱ ju̱ú jaṉda̱ u̱sa̱ tañu cuití ndítahan caja cáhnu inún saẖá ñani táhún. Vaẖa jaṉda̱

com̱i ̱ ciento com̱i ̱ jíco u̱xu̱ tañu ndítahan nu̱u̱n caja cáhnu inún saẖá ñani táhún.
23 ʼCáchí i ̱ña̱ yóho xiẖiṉ ndó jáchi ̱ tá cómí Ndióxi ̱cuéntá saẖá ñay̱ivi cúú á tátu̱hun ña̱

nay̱aẖa xiẖín in rey tá nac̱asáhá da̱ játaca da cuéntá nu̱ú na̱ yícá nu̱ dá. 24Mé tañu já ñéhe
na in da̱ yícá cuaẖá millón nu̱ dá nac̱asaa̱̱ na.̱ 25 Ta saẖá ña̱ coó̱ nac̱uu chaẖvi da ña̱ yícá
da̱ saẖá ña̱ cán quéa̱ nas̱ahnda rey chuun ña̱ ná jic̱ó na̱ mé dá xiẖiṉ ñájíhí da̱ xiẖiṉ jaẖyi
válí da̱ ta jaṉda̱ ñaẖa da viti ña̱ ná cuu ndiquehe rey cán cuéntá da.̱ 26 A̱nda̱ já nac̱axítí
da̱ yícá cán nu̱ mé rey já nac̱asáhá xíca̱ taẖví da̱ já cáchí da̱ já: “Caja ndó ñam̱aṉi,̱ xitoho i ̱
candati tóo chága̱ ndó yeẖe,̱ ndáhví i,̱ já chaẖvi ndihi i ̱ña̱ yícá i ̱nu̱ ndo”̱, nac̱achi da xíca̱

taẖví da̱ nu̱ rey cán. 27 A̱nda̱ já nac̱andáhví ini rey cán da̱ ta nac̱aja cáhnu ini a saẖa̱ tócó
ndihi ña̱ yícá da̱ já naj̱aní a̱ da̱ cuaẖaṉ da.̱

28 ʼTa tá naq̱ueta da̱ yícá cán cuaẖaṉ da̱ já naṉdique táhan da xiẖín inga da̱ cúú mozo.
Ta mé mozo cán yícá da̱ loho va nu̱ú da̱ cán. Ta já nac̱asáhá da̱ ndáca̱ yiẖí da̱ cuéntá nu̱ú
da̱ cúú mozo jácuaẖnú ñahá da.̱ Já cáchí da̱ já: “Chaẖvún ña̱ yícún nu̱ú i”̱, cáchí da̱ cán.
29 A̱nda̱ já naṉdacava xítí mé da̱ cúú mozo cán nu̱ dá já nac̱asáhá xíca̱ taẖví da̱ nu̱ dá já
cáchí da̱ já xiẖiṉ dá: “Cajún ñam̱aṉi ̱ candati tóo chágu̱n yeẖe,̱ ndáhvi i,̱ já chaẖvi ndihi
i ̱ ña̱ yícá i ̱ nu̱u̱n”, nac̱achi da̱ cúú mozo cán. 30 Joo coó̱ nax̱een da ta ña̱ nac̱aja da quéa̱
nas̱aẖaṉ da̱ nac̱hicaa̱ṉ da̱ da̱ cúúmozo cán vecaa̱ jaṉda̱ quiaẖva ná cuu chaẖvi ndihi da ña̱
yícá da̱ nu̱ dá. 31Ta tá nax̱ini java ga̱ na̱ cúú mozo cán ña̱ yóho já naṉdihiẖvi ̱ndivaẖa ini
na ta chí ndáva na nas̱aẖaṉ na̱ nac̱ax̱i tu̱hunna nu̱mé rey cán ndaja cáa ña̱ nac̱uu. 32 A̱nda̱
já xójo̱ ndivaẖa ini mé rey cán chí nac̱ana da da̱ nas̱ay̱ic̱á cán já nac̱achi da já xiẖiṉ dá:
“Mozo quini ndivaẖa cúú yóhó. Cuaẖá ndivaẖa jiu̱hún nas̱ay̱ic̱ún nu̱ú i ̱ joo nac̱aja cáhnu
ini i ̱saẖa̱ tócó ndihi a jáchi ̱nax̱ic̱a̱ taẖvún nu̱ú i.̱ 33Quiaẖva já ndítahan ri nu̱ yóhó va caja
cáhnu inún saẖá ña̱ yícá ñani táhún nu̱u̱n jáchi ̱ já nac̱aja i ̱xu̱hu̱n”, nac̱achi rey cán. 34Ta
saẖá ña̱ xójo̱ ndivaẖa ini mé rey cán xiẖiṉ dá saẖá ña̱ cán quéa̱ naṉdiquiaẖva da da̱ yícá
cán ndáha̱ na̱ jácaxáhan ñahá cán jaṉda̱ quiaẖva ná chaẖvi da saẖa̱ tócó ndihi ña̱ yícá da̱
—cáchí Jesús.

35 Já nac̱achi tucu Jesús já:
—Quiaẖva já caja ri Ndióxi,̱ tátá i,̱ mé a̱ íin indiví xiẖiṉ ndóhó va tá co̱ cája cáhnu ini

ndó saẖá ñani táhan ndó xiẖín ndinuhu ini ndó —cáchí Jesús.
19

Jána̱ha̱ Jesús nu̱ú na̱ sa̱ na̱tanda̱ha̱ ña̱ co̱ ndítahan jándacoo táhan na
(Mr. 10:1-12; Lc. 16:18)

1 Tá naṉdihi nac̱achi Jesús ña̱ yóho já naq̱uee a estado Galilea já nax̱iṉu̱ coo̱ a estado
Judea, ña̱ íin inga xoo yu̱ta Jordán cán. 2 Ta a̱ ju̱ú quiaẖva cuaẖá ñay̱ivi naṉdic̱o̱ jaṯá ta
naṉdaja vaẖa mé á na̱ quíhvi.̱

3 Joo ndaja coo java na̱ fariseo nac̱ayati na nu̱ Jesús saẖá ña̱ coto ndojó ñahá na̱ cúni ̱
na.̱ Já nac̱achi na já xiẖiṉ á:

—Á núná nu̱ú in daṯaa̱ jándacoo da ñájíhí da̱ saẖa̱ ndá ña̱ nac̱uu —nac̱achi na̱ fariseo
cán.

4 A̱nda̱ já nac̱achi Jesús já:
—Á a̱ ñáha cahvi ndó tu̱hun Ndióxi ̱ nu̱ cáchí a̱ ña̱ jaṉda̱ mé saẖa̱ tá nac̱avaẖa Ndióxi ̱

ñay̱ivi nu̱ cuítí já nac̱avaẖa daṯaa̱ ta nac̱avaẖa ñáñáha.̱ 5 Ta nac̱achi tucu a ña̱ ndítahan
nu̱ú daṯaa̱ jándacoo da tátá da̱ xiẖiṉ náná da̱ já ndique táhan da̱ xiẖiṉ ñájíhí da.̱ Já xiṉu̱
ndíví na̱ cán cacuu na tátu̱hun in víxí yiquí cu̱ñu na. 6 Saẖá ña̱ cán quéa̱ co̱ cúú ga̱ na̱
iv̱i ̱ yiquí cu̱ñu saẖá ña̱ naṉduu na tátu̱hun in túhún yiquí cu̱ñu na. Saẖá ña̱ cán quéa̱
co̱ ndítahan nu̱ú da̱ cán janí táhan da ña̱ naj̱ácatáhan Ndióxi ̱ tá naṯandaẖa̱ ná —nac̱achi
Jesús.

7 A̱nda̱ já naṉdac̱a̱ tu̱hún tucu na̱ cán Jesús já nac̱achi na já:
—Joo já cachi ndó xiẖín nde:̱ ndá cuéntá quéa̱ nas̱ahnda riMoisés chuunña̱ cuu cavaẖa

in daṯaa̱ in tutu quiaẖva da nu̱ ñájíhí da̱ ta xiẖín ña̱ cán cuu jándacoo da ña̱ —nac̱achi na̱
cán xiẖín Jesús.

8 Já nac̱achi Jesús já:
—Saẖá ña̱ táhyí ndivaẖa ínima̱ ndo̱ saẖá ña̱ cán quéa̱ sáhan Moisés ñam̱aṉi ̱nu̱ ndó ña̱

cuu cavaẖa ndó tutu quiaẖva ndó nu̱ ñájíhí ndo̱ ña̱ ná jándacoo ndó ña.̱ Joo tá nac̱avaẖa
Ndióxi ̱ñay̱ivi nu̱ cuítí coó̱ nac̱acúni ̱toho a coo ña̱ yóho. 9Cuni joẖo ndó ná caẖaṉ i ̱xiẖiṉ
ndo.̱ Tá ná jándacoo in daṯaa̱ ñájíhí da̱ ta co̱ cúú á saẖá ña̱ nac̱aja ñá cuac̱hi xiẖín inga
taa̱ ta tá tándaẖa̱ dá xiẖín inga ñá já quéa̱ cája da cuac̱hi nu̱ Ndióxi.̱ Ta quiaẖva já íin ri
cuac̱hi da̱ ná tandaẖa̱ xiẖiṉ ñá nac̱andoo̱ cán —cáchí Jesús.

10 Tá nax̱ini joẖo na̱ xíca tuun xiẖín Jesús cán ña̱ yóho já nac̱achi na já:

—Tá ta̱ quiaẖva já cáa jaṉda̱ vaẖa chága̱ ná a̱ tándaẖá ñay̱ivi, dá já —nac̱achi na̱ cán.
11 Já nac̱achi Jesús já:
—A̱ ju̱ú ndihi ñay̱ivi candaa̱̱ ini ña̱ cáhaṉ i ̱ yóho. Ndinuhu na̱ ndínu̱na̱ xíní túni ̱ cája

Ndióxi,̱ na̱ cán cúú na̱ cándaa̱̱ ini ña̱ yóho. 12Ndúu java daṯaa̱ ta a̱ cu̱ú tandaẖa̱ da̱ jáchi ̱ já
nac̱acu da ta já taa̱ cúú mé va da. Ta java da a̱ cu̱ú tandaẖa̱ da̱ jáchi ̱ já nac̱aja ñay̱ivi xiẖiṉ
ná ta já taa̱ cúú mé va na. Ta java da a̱ tándaẖa̱ da̱ jáchi ̱ cúni ̱da̱ ndiquiaẖva níí da̱ mé dá
nu̱ Ndióxi ̱ ña̱ ná cacomí a̱ cuéntá saẖa̱ dá. Ta ndá ndó, na̱ ndínu̱na̱ xíní túni,̱ candaa̱̱ ini
ndó ña̱ yóho —nac̱achi Jesús.

Cája yii̱ ̱ Jesús na̱ va̱lí
(Mr. 10:13-16; Lc. 18:15-17)

13 Tá naṉdihi já ñéhe na java na̱ vaḻí nac̱asaa̱̱ na̱ nu̱ Jesús ña̱ ná chinúu a ndahá a̱ jiṉi ̱
ná ta já cac̱a̱ taẖví a̱ nu̱ Ndióxi ̱ saẖa̱ ná. Joo ndaja coo na̱ xíca tuun xiẖiṉ á cán nac̱asáhá
na̱ cája cueẖe̱ na̱ xiẖín na̱ ndáca na̱ vaḻí cán. 14 Já nac̱achi Jesús xiẖín na̱ xíca tuun xiẖiṉ
á cán já:

—Quiaẖva ndóñam̱aṉi ̱ná quixi na̱ vaḻí nu̱ú i ̱ta a̱ cájí nuundónu̱ ná jáchi ̱cacomíNdióxi ̱
cuéntá saẖá ñay̱ivi tá ná caja na tá quiaẖva cája na̱ vaḻí yóho —nac̱achi Jesús.

15 Tá naṉdihi já nac̱hinúu Jesús ndáha̱ á jiṉí na̱ vaḻí cán. A̱nda̱ já naq̱uee a cuaẖaṉ.
Ndítúhún in da̱ cuic̱á xiẖín Jesús
(Mr. 10:17-31; Lc. 18:18-30)

16Ta ndaja coo nax̱iṉu̱ in daṯaa̱ nu̱ íin Jesús ta naṉdac̱a̱ tu̱hún ñahá da̱ já nac̱achi da já:
—Maestro, mé ndó cúú ndó taa̱ vaẖa ña̱ cán quéa̱ ndáca̱ tu̱hún i ̱ndoẖó ndía̱ ndítahan

caja i ̱ já ná ñeẖe̱ táhvi ̱ i ̱ cu̱hu̱n i ̱ indiví coo i ̱aṉda̱ ama cáa quiv̱i ̱—nac̱achi da xiẖín Jesús.
17 Já nac̱achi Jesús já xiẖiṉ dá:
—Ndá cuéntá quéa̱ cáchún xiẖín i ̱ña̱ cúú u̱ da̱ vaẖa. Ni in túhún toho ñay̱ivi co̱ cúú ná

na̱ vaẖa ñuyíví yóho. In túhún Ndióxi ̱ cuití va quéa̱ vaẖa. Tá cúnu̱n catacún nu̱ íin mé á
já quéa̱ xíní ñúhú cajún ña̱ sáhndá tu̱hun Ndióxi ̱—nac̱achi Jesús xiẖiṉ dá.

18 Já nac̱achi da̱ cán já:
—Ndá cúú mé ña̱ ndítahan caja i ̱—nac̱achi da.
Já nac̱achi Jesús já xiẖiṉ dá:
—Coto a̱ cáhnún ndii̱. Coto a̱ cóún xiẖiṉ ñájíhí á yíi ̱ ñani táhún. Coto a̱ cája cuíhnún.

Coto a̱ cáhu̱n ña̱ tu̱hún saẖá ñay̱ivi. 19 Ndítahan caja cáhnún tátún xiẖiṉ nánún. Ta
ndítahan quiẖvi ̱ inún ñani táhún tá quiaẖva quíhvi ̱ inún mún —nac̱achi Jesús.

20 Já nac̱achi da̱ yúta̱ cán já xiẖiṉ á:
—Jaṉda̱ taa̱ loho nas̱acuu u̱ nac̱asáhá i ̱ cája i ̱ tócó ndihi ña̱ sáhndá Ndióxi ̱ caja i.̱ Ndía̱

cúú ga̱ ndítahan caja i ̱—nac̱achi da.
21 Já nac̱achi Jesús já xiẖiṉ dá:
—Tá ta̱ cúnu̱n cacuún in taa̱ ndac̱ú nu̱ Ndióxi ̱ cuáhán jic̱ún tócó ndihi ñaẖún jaṉ ta

ndacahndún jiu̱hún jaṉ nu̱ú na̱ ndaẖví já ñeẖe̱ táhvu̱n coo cuaẖá ñaẖún indiví. Ta tá
naṉdihi já quisún candic̱ún yeẖe̱ —nac̱achi Jesús.

22 Tá nax̱ini joẖo da̱ yúta̱ cán ña̱ yóho já naq̱uee cuéha̱ ndivaẖa da cuaẖaṉ da̱ jáchi ̱ da̱
cuic̱á ndivaẖa cúú dá.

23 A̱nda̱ já nac̱achi Jesús xiẖín na̱ xíca tuun xiẖiṉ á cán já:
—Mé a̱ ndaa̱̱ ná cachi i ̱xiẖiṉ ndó ña̱ ndaja yáncá ndivaẖa cáa já ndiquiaẖva na̱ cuic̱ámé

ná ndáha̱ Ndióxi ̱ ña̱ ná cacomí a̱ cuéntá saẖa̱ ná. 24 Jáchi ̱ jaṉda̱ cama chága̱ cuu yaẖa in
camello ini in yávi ̱saẖá yítu̱cú a̱ ju̱ú ga̱ ña̱ ná ndiquiaẖva in da̱ cuic̱á mé dá ndáha̱ Ndióxi ̱
ña̱ ná cacomí a̱ cuéntá saẖa̱ dá —nac̱achi a.

25 Tá nax̱ini joẖo na̱ xíca tuun xiẖín Jesús cán ña̱ yóho já nac̱atóntó ndivaẖa na ta
naṉdac̱a̱ tu̱hún táhan na já cáchí na̱ já:

—Ndá na̱ cúú na̱ cuu cac̱u ndaa ínima,̱ dá já —cáchí na.̱
26Naṉdicoto nihni Jesús nu̱ ná já nac̱achi a já xiẖiṉ ná:

—Ni in na a̱ cúu caja ña̱ yóho joo Ndióxi ̱quéa̱ cuu caja ña̱ jáchi ̱ni in ñaẖa co̱ íhvi ̱ toho

nu̱ Ndióxi ̱—nac̱achi Jesús.
27 A̱nda̱ já nac̱achi Pedro já:
—Joo ndeẖe,̱ naj̱ándacoo ndihi nde̱ ñaẖa nas̱acomí nde̱ ta ndíco̱ nde̱ ndoẖó. Ndía̱ ñeẖe̱

táhvi ̱nde̱ caja ndó —nac̱achi Pedro xiẖín Jesús.
28 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ ná cachi i ̱xiẖiṉ ndo.̱ Tá ná tandaa quiv̱i ̱nduu saá̱ tócó ndihi ñaẖa já cacoo̱

yeẖe,̱ da̱ nac̱hindahá Ndióxi ̱nduu ñay̱ivi nu̱ú ndicáhnu ndivaẖa i.̱ Ta cán cacoo̱ ri ndóhó,
na̱ nax̱ic̱a tuun xiẖín i ̱nu̱ú u̱xu̱ iv̱i ̱ táyi ̱vaẖa. Ta cán caja vií ndó saẖá ndíhu̱xu̱ iv̱i ̱ táhndá
na̱ naq̱uixi chic̱hi Israel. 29 Ta ndá na̱ naj̱ándacoo vehe na á ñani na á quiaẖva na á tátá
na̱ á náná na̱ á ñájíhí na̱ á jaẖyi na á ñundáhyi ̱na̱ saẖá yeẖe,̱ na̱ cán cúú na̱ ñeẖe̱ ná cuaẖa̱
chága̱ ví ñaẖa. Ta jaṯá ña̱ cán ñeẖe̱ táhvi ̱ná catacu na nu̱ Ndióxi ̱aṉda̱ ama cáa quiv̱i.̱ 30Ta
ndúu cuaẖá na̱ íin saẖa̱ ñuyíví yóho viti joo vax̱i quiv̱i ̱ cacuu na na̱ coó̱ saẖa̱ nu̱ Ndióxi.̱
Ta ndúu cuaẖá na̱ coó̱ saẖa̱ ñuyíví yóho viti joo vax̱i quiv̱i ̱cacuu na na̱ íin saẖa̱ nu̱ Ndióxi ̱
—nac̱achi Jesús.

20
Sácú Jesús quia̱hva sa̱há java da̱ sáhndá uva

1 Já nac̱achi Jesús já sácú a̱ quiaẖva:
—Nu̱ú cacomí Ndióxi ̱ cuéntá saẖá ñay̱ivi cúú á tátu̱hun ña̱ yóho: Íin in daṯaa̱ naha

chá naq̱uee da cuaẖaṉ da̱ nducú da̱ mozo caja chúun da cahnda da uva nu̱ ñúhu̱ dá. 2 Ta
nac̱andoo̱ da chaẖvi da in jiu̱hún caa̱ naní denario in quiv̱i.̱ Ta já nac̱hindahá da̱ mémozo
cán cuaẖaṉ da̱ caja chúun da nu̱ ñúhu̱ dá. 3Tá naṉdihi já naq̱uee tucu da̱ xiẖín ñaẖa ñúhu̱
cán tátu̱hun caa̱ iṉ naha já naṉditahan da java da̱ ndúu núná uun nu̱ú yaẖvi. 4 Já nac̱achi
mé da̱ xiẖín ñaẖa ñúhu̱ cán já: “Cuáhán ri ndóhó va cahnda ndó uva nu̱ ñúhu̱ i ̱ ta já
chaẖvi i ̱ ndoẖó tá quiaẖva ndítahan nu̱ ndó quehe ndó”, nac̱achi da. Já naq̱uee mozo
cán cuaẖaṉ da̱ jáquee da nu̱ ñúhu̱ dá. 5Ta tá nac̱uu cax̱iv̱i ̱ já naq̱ueta tucu da̱ xiẖín ñaẖa
ñúhu̱ cán cuaẖaṉ da̱ ta naṯiin da java ga̱ da̱ caja chúun xiẖiṉ dá. Ta tá nac̱uu caa̱ u̱ni ̱
naṯiin chága̱ da̱ da̱ jáquee nu̱ ñúhu̱ dá. 6 Ta tá nac̱uu tátu̱hun caa̱ u̱hu̱n saẖini naq̱ueta
tucu da ta nu̱ú yaẖvi cán nax̱ini chága̱ da̱ da̱ ndúu núná uun. Já nac̱achi da já xiẖín da̱
ndúu cán: “Ndá cuéntá quéa̱ sa̱ nac̱uu ndiví yaa ndúu ndó yóho”, nac̱achi da̱ xiẖín da̱
ndúu cán. 7 Ta naṉducú ñehe da̱ cán tu̱hun já cáchí da̱ já: “Co̱ cája chúun nde̱ jáchi ̱ coó̱
na̱ quíxi ndúcú nde̱ caja chúun nde”̱, nac̱achi da̱ cán. A̱nda̱ já nac̱achi da̱ xiẖín ñaẖa ñúhu̱
cán já: “Cuáhán ri ndóhó va cahnda ndó uva nu̱ ñúhu̱ i.̱ Ta já chaẖvi i ̱ ndoẖó tá quiaẖva
ndítahan nu̱ ndó quehe ndó”, nac̱achi da.

8 ʼTa tá sa̱ nac̱uaá já nac̱achi da xiẖín ñaẖa ñúhu̱ cán xiẖín da̱ cómí chuun nu̱ mozo cán
ña̱ ná cana da da̱ cúúmozo cán já ná quehe yaẖvi da saẖá chuunnac̱aja da. Ta da̱ naq̱uiẖvi
nac̱aja chúun nu̱ ndíhí cán, da̱ cán cúú da̱ jihna ñúhú ná quehe yaẖvi. Tá naṉdihi cán ná
quehe yaẖvi da̱ naq̱uiẖvi nu̱ cuítí. 9 A̱nda̱ já nac̱asaa̱̱ da̱ naq̱uiẖvi caja chúun caa̱ u̱hu̱n
saẖini já naq̱uehe in in da̱ cán in denario. 10 Ta ndaja coo tá nac̱ani a nu̱ú da̱ naq̱uiẖvi
caja chúun jaṉda̱ naha cán quehe yaẖvi da já quéa̱ nac̱aẖán da̱ ña̱ cuaẖa̱ chága̱ jiu̱hún
ndiquehe da nu̱ú da̱ naq̱uiẖvi caa̱ u̱hu̱n saẖini cán. Joo quiaẖva já in denario naq̱uehe
ri in in da̱ cán. 11 Saẖá ña̱ cán quéa̱ nac̱asáhá da̱ cáhaṉ cuac̱hí da̱ xiẖín da̱ xiẖín ñaẖa
ñúhu̱ cán. 12 Já nac̱achi da já: “Da̱ naṉdai cuu caja chúun nu̱ ndíhí cuíí yóho in hora
cuití nac̱aja chúun da. Ta tá quiaẖva nac̱haẖvi ndó ndeẖe,̱ da̱ nac̱aja chúun ndiví yaa
nu̱ ndítaẖyí quiaẖva já nac̱haẖvi ri ndó nu̱ú da̱ cáa va”, nac̱achi da cáhaṉ cuac̱hí da̱ cán.
13 A̱nda̱ já nac̱achi da̱ xiẖín ñaẖa ñúhu̱ cán xiẖín in táhanmozo cán já: “Candeẖé, amigo.
Co̱ cája quini toho i ̱ xu̱hu̱n. Á a̱ ju̱ú in denario nac̱andoo̱ i ̱ chaẖvi i ̱ nu̱u̱n. 14 Júhun ña̱
ndítahan quehún ta cuanúhu̱n. Jáchi ̱ cúni ̱ chaẖvi i ̱ nu̱ú da̱ nac̱aja chúun in hora cuití
va tá quiaẖva nac̱andoo̱ i ̱ chaẖvi i ̱ nu̱ yóhó. 15 Jáchi ̱ núná nu̱ú i ̱ caja i ̱ ña̱ cúni ̱mí i ̱ xiẖín
jiu̱hún i.̱ Ta co̱ ndítahan cahiẖvi ̱ inún saẖá ña̱ vaẖa ini i”̱, nac̱achi da̱ xiẖín ñaẖa ñúhu̱
cán xiẖín da̱ cáhaṉ cuac̱hí cán —nac̱achi Jesús sácú a̱ quiaẖva.

16 Ta nac̱achi tucu a já:
—Saẖá ña̱ cán quéa̱ ndúu cuaẖá na̱ íin saẖa̱ ñuyíví yóho viti joo vax̱i quiv̱i ̱cacuu na na̱

coó̱ saẖa̱ nu̱ Ndióxi.̱ Ta ndúu cuaẖá na̱ coó̱ saẖa̱ ñuyíví yóho viti joo vax̱i quiv̱i ̱ cacuu na
na̱ íin saẖa̱ nu̱ Ndióxi ̱—nac̱achi a.

Cáxi tu̱hun tucu Jesús ña̱ quivi a
(Mr. 10:32-34; Lc. 18:31-34)

17Ta tá sa̱ naq̱uee tucu Jesús cuaẖaṉ chí Jerusalén já íchi ̱cán naṯavá xóo a ndíhu̱xu̱ iv̱i ̱
na̱ xíca tuun xiẖiṉ á cán já nac̱achi a já xiẖiṉ ná:

18—Candeẖé ndo.̱ Yóho ndáa í cuaẖaṉ yó chí Jerusalén nu̱ú ndiquiaẖva na yeẖe,̱ da̱
nac̱hindahá Ndióxi ̱ nduu ñay̱ivi ndahá na̱ sac̱uaẖa̱ nu̱ú ju̱tu̱ xiẖín nu̱ú na̱ jánaẖa̱ ley
Moisés. Ta na̱ cán cúú na̱ cacu ini saẖá ndaja quivi i.̱ 19 A̱nda̱ já ndiquiaẖva na yeẖe̱
ndahá na̱ tóho̱ ña̱ ná cuac̱u̱ ndaa na yeẖe.̱ Ta cani na yeẖe̱ ta já cata caa na yeẖe̱ ndic̱a
crúxu̱ joo tá ná yaẖa u̱ni ̱quiv̱i ̱ já nditacu tucu u̱ —nac̱achi Jesús.

Tá na̱xic̱a̱ náná Jacobo xiẖiṉ Juan ña̱ma̱ni ̱ nu̱ú Jesús
(Mr. 10:35-45)

20 A̱nda̱ já nac̱ayati ñájíhí Zebedeo, ñá cúú náná Jacobo xiẖiṉ Juan nu̱ú Jesús. Ta ndáca
ñá ndíví jaẖyi ñá nac̱asaa̱̱ ñá nac̱axítí ña̱ nu̱ á jáchi ̱ cúni ̱ñá cac̱a̱ ñá in ñam̱aṉi ̱nu̱ú Jesús.
21 A̱nda̱ já nac̱achi Jesús já xiẖiṉ ña:̱

—Ndá quéa̱ cúni ̱ndó —nac̱achi a.
Já nac̱achi ñá cán já:
—Ña̱ cúni ̱quéa̱ ná caja ndó ñam̱aṉi ̱cahnda ndó chuun ña̱ ná cacoo̱ in in jaẖyi i ̱xoo jíiṉ

ndó. In da xoo cuáha ta in da xoo íti jíiṉ ndó indiví tá ná cacomí ndó cuéntá saẖá ñay̱ivi
—nac̱achi ñá cán.

22 A̱nda̱ já nac̱achi Jesús já xiẖiṉ ñá:
—Co̱ cándaa̱̱ ini ndó ña̱ xíca̱ ndó nu̱ú i ̱—nac̱achi a.
A̱nda̱ já nac̱achi a já xiẖiṉ Jacobo xiẖiṉ Juan cán:
—Á cuu ndoho ini ndó tá quiaẖva nditahan nu̱ú i ̱ndoho ini i.̱ Jáchi ̱ña̱ vax̱i nu̱ú i ̱ndoho

ini i ̱ cúú á tátu̱hun coho i ̱ in yáxi ̱ ndutá ov̱a.̱ Á íin tiaẖva ndó ndoho ini ndó tá quiaẖva
ndítahan nu̱ú i ̱ndoho ini i ̱ aṉda̱ quiaẖva ná quivi i ̱—nac̱achi Jesús xiẖiṉ ndíví da̱ cán.

—Cuu caja nde̱ ña̱ —nac̱achi ndíví da̱ cán xiẖiṉ Jesús.
23 A̱nda̱ já nac̱achi tucu a já xiẖiṉ dá:
—Mé a̱ ndaa̱̱ tandaa quiv̱i ̱coho ndó ña̱ ov̱a̱ ñúhu in yáxi,̱ mé ña̱ coho i.̱ Ta tandaa quiv̱i ̱

ndoho ndivaẖa ini ndó tá quiaẖva ndoho ini i ̱ aṉda̱ quiaẖva ná quivi i.̱ Joo saẖá ña̱ xíca̱
ndó cacoo̱ in ndó xoo cuáha i ̱ ta in ndó xoo íti i ̱ a̱ ju̱ú yeẖe̱ cúú dá cuu quiaẖva i ̱ ña̱ nu̱
ndo.̱ Jáchi ̱ sa̱ naṉdicax̱i Ndióxi ̱na̱ ñeẖe̱ táhvi ̱ cacoo̱ cán —nac̱achi a.

24 Joo ndaja coo tá nax̱ini joẖo ndíhu̱xu̱ chága̱ na̱ xíca tuun xiẖín Jesús cán ña̱ yóho já
nac̱asáhá na̱ xójo̱ ini na xiẖiṉ ndíví da̱ cúú ñani cán. 25 A̱nda̱ já nac̱ana Jesús tócó ndihi
na̱ xíca tuun xiẖín a̱ cán já nac̱achi a já xiẖiṉ ná:

—Sa̱ xíni ̱ ndó ndaja cája na̱ sáhndá chuun nu̱ú ñay̱ivi ndúu ñuyíví yóho. Ña̱ cája na
quéa̱ jácandíhi na ñay̱ivi ta cája na tá quiaẖva cúni ̱mé ná. 26 Joo co̱ ndítahan coo ña̱ cán
tañu mé ndó jáchi ̱ndá da̱ cúni ̱ cacuu da̱ cáhnu chága̱ tañu ndó xíní ñúhú cacuu da in da̱
cája chúun cuéntá ndihi ndó. 27 Ta ndá da̱ cúni ̱ cacuu da̱ nu̱ cuítí tañu ndóhó ndítahan
cacuu da da̱ cája ndíví nu̱ú ndihi ndó. 28 Jáchi ̱ni yeẖe,̱ da̱ nac̱hindahá Ndióxi ̱nduu ñay̱ivi
coó̱ naq̱uixi i ̱ñuyíví yóho ña̱ ná caja ndíví ñay̱ivi nu̱ú i.̱ Ña̱ naq̱uixi i ̱caja i ̱quéa̱ caja ndíví
i ̱nu̱ ná ta ndiquiaẖva i ̱mí i ̱quivi i ̱ já ná cuu cac̱u ndaa ínima̱ cuaẖá ñay̱ivi ná a̱ cúhu̱n na̱
indayá —nac̱achi a.

Tá na̱ndaja va̱ha Jesús iv̱i ̱ da̱ cua̱á
(Mr. 10:46-52; Lc. 18:35-43)

29Ta tá naq̱ueta Jesús ñuu Jericó xiẖín na̱ xíca tuun xiẖiṉ á cán já ndíco̱ cuaẖá ndivaẖa
ñay̱ivi jaṯá cásaẖaṉ na.̱ 30 Ta ndaja coo yati jíiṉ íchi ̱ cán nas̱aṉduu coo iv̱i ̱ da̱ cuaá̱ ta tá
nax̱ini joho da ña̱ yáha Jesús cuaẖaṉ já nac̱asáhá ndíví da̱ cáyuhú da̱ já cáchí da̱ já:

—Jesús, da̱ naq̱uixi chic̱hi David, caja ndó ñam̱aṉi ̱candáhví loho ini ndó ndeẖe̱ —cáchí

da.̱
31 A̱nda̱ já nac̱asáhá cája cueẖe̱ ñay̱ivi xiẖiṉ ndíví da̱ cuaá̱ cán ña̱ ná catáji ̱yúhu̱ dá. Joo

ví ga̱ ví cáyuhú da̱ já cáchí da̱ já:
—Jesús, da̱ naq̱uixi chic̱hi David, caja ndó ñam̱aṉi ̱ candáhví loho ini ndó ndeẖe̱ —

nac̱achi da.
32 A̱nda̱ já naṉdac̱a̱ ndichi Jesús já nac̱ana ndíví da̱ cuaá̱ cán. Ta já naṉdac̱a̱ tu̱hún a̱ da̱

já nac̱achi a já xiẖiṉ dá:
—Ndía̱ cúni ̱ndó ña̱ ná caja i ̱ xiẖiṉ ndo̱ —nac̱achi a.
33 Já nac̱achi ndíví da̱ cuaá̱ cán já:
—Candeẖé nde̱ cúni ̱nde,̱ xitoho.
34 A̱nda̱ já nac̱andáhví ini Jesús da̱ ta nac̱ani ndaa ndáha̱ á nu̱u̱ dá. Chí iv̱i ̱ laá̱ naṉu̱na̱

nu̱ú da̱ cuaá̱ cán ta nac̱asáhá da̱ ndíco̱ da̱ jaṯá Jesús cuaẖaṉ da.̱
21

Ndíhvi Jesús ñuu Jerusalén
(Mr. 11:1-11; Lc. 19:28-40; Jn. 12:12-19)

1 Ta tá sa̱ ja̱ chá xiṉu̱ coo̱ na̱ ñuu Jerusalén já nax̱iṉu̱ na̱ in ñuu loho naní Betfagé yati
jíiṉ yúcu̱ naní olivo. Ta cán nas̱ahnda Jesús chuun nu̱ú iv̱i ̱táhan da̱ xíca tuun xiẖiṉ á cán.
2 Já nac̱achi a já xiẖiṉ dá:

—Cuáhán ndó ñuu loho jaṉ ta tá ná xiṉu̱ coo̱ ndó jaṉ ndiñeẖe̱ ndo̱ in búrro̱ jíhí ndíco̱
ndaa rí ta xiẖiṉ mé rí jaṉ cándichi inga búrro̱ loho. Ndaxí ndó ri ̱ ta cañehe ndó ndíví ri ̱
quixi ndó. 3Ta ndá na̱ ná caẖaṉ xiẖiṉ ndo̱ já quéa̱ cachi ndó xiẖiṉ ná ña̱ xíní ñúhú xitoho
ndó ri ̱ joo tá ná ndihi chuun rí já nducú ñehe tucu da ri,̱ já cachi ndó xiẖiṉ ná —nac̱achi
Jesús xiẖiṉ ndíví da̱ cán.

4Tócó ndihi ña̱ yóho nay̱aẖa já ná xiṉu̱ coo̱ nu̱ú ña̱ nac̱aẖyí in da̱ profeta já:
5 Joho cachi ndó xiẖín na̱ ñuu Jerusalén:
“Candeẖé ndo.̱ Ndáhví uun cáa da̱ cómí cuéntá saẖa̱ ndó.
Vax̱i da nu̱ ndo̱ ta canúu da jaṯa̱ búrro̱ jíhí,
jaẖyi in rí ndiójo, canúu da vax̱i da nu̱ ndo”̱, cáchí tu̱hun Ndióxi.̱

6 Ta ndíví da̱ xíca tuun xiẖín Jesús cán nas̱aẖaṉ da̱ nac̱aja da tá íin nas̱ahnda Jesús
chuun nu̱ dá. 7 Já ñéhe da búrro̱ jíhí cán xiẖiṉ búrro̱ loho, jaẖyi rí nax̱iṉu̱ na̱ nu̱ú Jesús.
A̱nda̱ já nac̱hojó na̱ cotó ndéé na̱ jaṯa̱ ri ̱ ta naṉdaa Jesús jaṯa̱ ri.̱ 8 Ta mé cuaẖá ñay̱ivi
ndúu cán nac̱asáhá na̱ chínduu na cotó ndéé na̱ íchi ̱mé nu̱ú yaẖa Jesús cán. Ta java na
nac̱asáhá na̱ sáhndá na̱ ndahá yíto̱ ta chínduu na do̱ íchi ̱mé nu̱ú yaẖa Jesús cu̱hu̱n a.̱ 9Ta
ñay̱ivi cuaẖaṉ chí nu̱u̱ ta jári na̱ vax̱i chí jaṯa̱ nac̱asáhá na̱ cáyuhú na̱ já cáchí na̱ já:

—Cája cáhnu í da̱ naq̱uixi chic̱hi David yóho. Ndicáhnu naẖá ná cacuu da̱ cómí cuéntá
saẖa̱ yo̱ jáchi ̱ cúú dá da̱ vax̱i yuhú nu̱u̱ Ndióxi.̱ Cáhnu ná cacuu Ndióxi ̱ —cáchí ñay̱ivi
cuaẖa̱ cán cáyuhú na̱ cásaẖaṉ na̱ xiẖiṉ á.

10Ta tá naṉdiẖvi Jesús ñuu Jerusalén cán tócó ndihi ñay̱ivi nac̱asáhá cátóntó ndivaẖa
na. Já cáchí xiẖiṉ táhan na já:

—Ndá da̱ cúú da̱ yóho —cáchí xiẖiṉ táhan na.
11 Java táhan na̱ cán cáchí na:̱
—Da̱ yóho cúú in profeta, da̱ ñuu Nazaret cuéntá estado Galilea—cáchí xiẖiṉ táhan na.
Tá na̱taxí Jesús na̱ ndúu jícó ña̱ha yéhé veñu̱hu
(Mr. 11:15-19; Lc. 19:45-48; Jn. 2:13-22)

12 A̱nda̱ já naṉdiẖvi Jesús veñu̱hu cáhnu cán já nac̱asáhá táxí ndihi a na̱ ndúu jícó xiẖín
na̱ ndúu xéen cán. Ta nax̱ic̱ó ñehe a mesa na̱ ndúu ndíjama jiu̱hún cán ta nax̱ic̱ó ñehe a
táyi ̱ sácoo̱ na̱ ndúu jícó ndijaṯa. 13 Já nac̱asáhá cáchí a̱ já xiẖín ndihi na̱ cán já:

—Já cáchí tu̱hun Ndióxi ̱ já: “Vehe mí i ̱ cacuu a vehe nu̱ú quixi na cac̱a̱ taẖví na̱ nu̱
Ndióxi”̱, cáchí tu̱hun Ndióxi.̱ Joo ndóhó naṉdai cuu ndó yóho caja cuíhná ndo̱ nu̱ú ñay̱ivi
—nac̱achi Jesús xiẖiṉ ná.

14 Tá naṉdihi já nac̱ayati java na̱ cuaá̱ xiẖín java na̱ rénco̱ nu̱ á ini mé veñu̱hu cáhnu
cán ta naṉdaja vaẖa mé á na.̱ 15 Joo xójo̱ ndivaẖa ini na̱ sac̱uaẖa̱ nu̱ú ju̱tu̱ xiẖín na̱ jánaẖa̱
ley Moisés tá nax̱ini na ña̱ xitúhún nac̱aja mé á ta tá nax̱ini joho na ña̱ cája cáhnu na̱ vaḻí
cán mé á tá cáchí na̱ já: “Cája cáhnu í da̱ naq̱uixi chic̱hi David.” Saẖá ña̱ cán quéa̱ xójo̱
ini na 16 ta já nac̱achi na já xiẖín Jesús:

—Á xíni ̱ joẖún ña̱ cáhaṉ na̱ vaḻí yóho —nac̱achi na xiẖín Jesús.
Já nac̱achi Jesús já:
—A̱jaṉ, xíni ̱ joẖo i ̱ña̱ cája cáhnu na Ndióxi.̱ Á coó̱ nac̱ahvi ndó tu̱hun Ndióxi ̱nu̱ cáchí

a̱ já:
Jaṉda̱ na̱ vaḻí ta jaṉda̱ na̱ chíchí nac̱aja Ndióxi ̱xiẖiṉ ná,
ña̱ ná cuu caja cáhnu na mé á, cáchí tu̱hun Ndióxi ̱—nac̱achi Jesús xiẖín na̱ cán.

17 A̱nda̱ já naj̱ándacoo a na̱ já naq̱ueta jaṯá ñuu cán cuaẖaṉ chí ñuu Betania ta cán
nas̱ahii̱n a.

Tá na̱chica̱a̱n Jesús cháhan ja̱ta̱ tiṯó ñu̱hú
(Mr. 11:12-14, 20-26)

18Ta inga quiv̱í itaa̱ṉ tá naṉdicó coo̱ a cuaẖaṉ chí Jerusalén já nac̱asáhá cuíco a cuaẖaṉ.
19 Ta yuhú íchi ̱ cán nax̱ini a cándichi in tiṯó ñu̱hú. Ta chí nas̱aẖaṉ sándeẖé a̱ á íin cuiẖi
nu̱ do̱ caxí a.̱ Joo coó̱ ñaẖa ná ndiñeẖe̱ a.̱ Ndáha̱ uun dó cán cuití va íin. A̱nda̱ já nac̱achi
a já xiẖiṉ do:̱

—Ni in túhún ga̱ tañu a̱ cána cuiẖi nu̱ yóhó —nac̱achi a xiẖiṉ do.̱
Chí iv̱i ̱ laá̱ naẖic̱hi ̱ tiṯó ñu̱hú cán. 20 Tá nax̱ini na̱ xíca tuun xiẖín Jesús cán ña̱ yóho já

nac̱atóntó na̱ já cáchí na̱ já:
—Ndá cuéntá quéa̱ naẖic̱hi ̱ tiṯó ñu̱hú cán iv̱i ̱ tu̱hun —nac̱achi na xiẖín Jesús.
21 Ta naṉducú ñehe Jesús tu̱hun nu̱ ná já nac̱achi a já:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá ná candeé ini ndó yeẖe̱ ta ni loho co̱ cáhvi iv̱i ̱

joho ini ndó já quéa̱ cuu caja ndó ña̱ náhnu chága̱ nu̱ú ña̱ nac̱aja i ̱ yóho. Ta jaṉda̱ cuu
cachi ndó xiẖín in yúcu̱: “Caxoo ta cuáhán jáqueṯún mún ini tañu̱hú”, ta chí já ndusa
coo. 22Ta tá ná candeé ini ndó yeẖe̱ nani xíca̱ taẖví ndo̱ nu̱ Ndióxi ̱ta co̱ cáhvi iv̱i ̱ joho ini
ndó já quéa̱ ñeẖe̱ ndó ña̱ xíca̱ ndo̱ nu̱ á —nac̱achi Jesús.

Tá ndáca̱ tu̱hún na̱ Jesús yo sáhan ndée̱ nu̱ á ña̱ jána̱ha̱ mé á nu̱ú ña̱yivi
(Mr. 11:27-33; Lc. 20:1-8)

23Tá naṉdihi já naṉdiẖvi Jesús ini veñu̱hu cáhnu cán ta nani jánaẖa̱ tu̱hun Ndióxi ̱nu̱ú
na̱ ndúu cán nax̱iṉu̱ na̱ sac̱uaẖa̱ nu̱ú ju̱tu̱ xiẖín na̱ sac̱uaẖa̱ nu̱ú na̱ Israel cán nu̱ á. Já
nac̱achi na já xiẖiṉ á:

—Yo já sáhan ñam̱aṉi ̱nu̱u̱n cajún ña̱ cájún yóho —nac̱achi na.
24 A̱nda̱ já naṉducú ñehe Jesús tu̱hun nu̱ ná já nac̱achi a já:
—Ta ná ndac̱a̱ tu̱hún ri yeẖe̱ va ndoẖó ta tá ná nducú ñehe ndó tu̱hun nu̱ú i ̱ aṉda̱ já

cax̱i tu̱hun i ̱nu̱ ndó yo já nas̱aẖaṉ ñam̱aṉi ̱nu̱ú i ̱ caja i ̱ña̱ cája i ̱yóho. 25Ta viti cachi ndó
xiẖín i ̱ yo já nac̱hindahá Juan ña̱ ná quixi da caja ndúta̱ dá ñay̱ivi. Á Ndióxi ̱ nac̱hindahá
da̱ á ñay̱ivi nac̱hindahá ñahá —nac̱achi Jesús ndáca̱ tu̱hun a na.̱

Já nac̱asáhá ndítúhún xiẖiṉ táhan na já cáchí na̱ já:
—Tá ná cachí ña̱ Ndióxi ̱ quéa̱ nac̱hindahá Juan ta já nducú ñehe Jesús tu̱hun nu̱ yo̱ já

cachi da xoẖo:̱ “Ndá cuéntá quéa̱ coó̱ nax̱een ndó candúsa ndó da,̱ dá já”, cachi Jesús
xoẖo.̱ 26 Ta tá ná cachí ña̱ ñay̱ivi cúú na̱ nac̱hindahá Juan já yiẖví yo̱ ña̱ ndicuiṯa ñay̱ivi
xiẖiṉ yo.̱ Jáchi ̱ tócó ndihi na cándúsa na ña̱ naq̱uixi Juan jáyaẖa da ña̱ nac̱aẖaṉ Ndióxi ̱
nu̱ú ñay̱ivi —cáchí na̱ ndítúhún xiẖiṉ táhan na.

27 Saẖá ña̱ cán quéa̱ nac̱achi na já xiẖín Jesús:
—Co̱ xíni ̱ toho nde̱ yo já nac̱hindahá Juan.
A̱nda̱ já nac̱achi Jesús já xiẖiṉ ná:
—Ta ni yeẖe̱ a̱ cáxi tu̱hun i ̱nu̱ ndo̱ yo já nas̱aẖaṉ ñam̱aṉi ̱nu̱ú i ̱caja i ̱ña̱ yóho—nac̱achi

Jesús xiẖín na̱ cán.

Sácu Jesús quia̱hva sa̱há iv̱i ̱ da̱ cúú ja̱hyi in da̱ta̱a

28 A̱nda̱ já nac̱achi tucu Jesús xiẖín na̱ cán já:
—Cuni joẖo ndó ña̱ nay̱aẖa in tañu. Íin in daṯaa̱ ta nas̱ahii̱n iv̱i ̱jaẖyi taa̱ da. Ta nas̱aẖaṉ

da̱ nu̱ú in táhan da̱ cán já nac̱achi da já xiẖiṉ dá: “Jaẖyi a, cuáhán caja chúun lohún nu̱
ñuhú i ̱ nu̱ cáa tó uva”, nac̱achi da xiẖín jaẖyi da. 29 Já nac̱achi jaẖyi da já xiẖiṉ dá: “A̱
cúhu̱n toho i ̱ jáchi ̱ co̱ xíca̱ ini i ̱ cu̱hu̱n i”̱, nac̱achi da. Joo tá naṉdihi nac̱ahvi ini da ña̱ a̱
váha ná cuu ini da chí já naq̱uee da cuaẖaṉ da̱ caja chúun da nu̱ ñúhu̱ tátá da.̱ 30 Ta jári
nas̱aẖaṉ tátá da̱ cáhaṉ da̱ xiẖín inga jaẖyi da ta quiaẖva já nas̱ahnda ri da chuun nu̱ú
da̱ cán. Ta da̱ cán nac̱achi da já xiẖiṉ tátá da:̱ “Ajan. Cu̱hu̱n i”̱, cáchí da.̱ Joo tá naṉdihi
coó̱ nas̱aẖaṉ toho da. 31 Ta viti cachi ndó xiẖín i ̱ ndá da̱ cúú da̱ nac̱aja ña̱ cúni ̱ tátá da̱
—nac̱achi Jesús.

Já nac̱achi na̱ cán:
—Da̱ nu̱ cuítí.
A̱nda̱ já nac̱achi tucu Jesús já:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ íin chága̱ saẖá na̱ játaca jiu̱hún cuéntá impuesto

xiẖín naj̱iẖí xíca jii̱ ̱ ña̱ ná cacomí Ndióxi ̱ cuéntá saẖa̱ ná a̱ ju̱ú ga̱ ndoẖó. 32 Jáchi ̱naq̱uixi
Juan, da̱ jácandúta̱ ñay̱ivi naj̱ánaẖa̱ da̱ ndoẖó ndaja ndítahan caja ndó ta coó̱ nax̱een ndó
candúsa ndó da.̱ Joo na̱ játaca jiu̱hún cuéntá impuesto xiẖín naj̱iẖí xíca jii̱ ̱nac̱andúsa na
ña̱ nac̱aẖaṉ da.̱ Ta vaṯí nax̱ini ndó ña̱ yóho joo coó̱ nax̱een ndó ndijam̱a ndó ña̱ cája ndó
jáchi ̱ coó̱ nax̱een ndó candúsa ndó mé Juan.

Sácú Jesús quia̱hva sa̱há java mozo, da̱ na̱caja quini xiẖín xitoho da
(Mr. 12:1-12; Lc. 20:9-19)

33 ʼCuni joẖo ndó ná cacu u̱ inga quiaẖva nu̱ ndo.̱ Nas̱ahii̱n in daṯaa̱ ta naj̱ándee̱ cuaẖa̱
dá tó uva nu̱ ñúhu̱ dá. Ta nas̱acu da in corra yíto̱ nu̱ do.̱ Ta nac̱avaẖa da in nu̱ú cu̱hni ̱mé
uva cán ña̱ cavaẖa vino. Ta nac̱avaẖa da in nu̱ jícó canúu da já cuu candaa da tócó ndihi
dó cán.

ʼA̱nda̱ já nas̱aẖaṉ ndojó da̱ ñúhu̱ dá nu̱ú java na caja chúun na ña.̱ Ta já naq̱uee da
cuaẖaṉ xícá da.̱ 34 Ta tá nax̱iṉu̱ tiempo jáquee na já nac̱hindahá da̱ java mozo da̱ ña̱ ná
cu̱hu̱n na̱ nu̱ú na̱ ndúu cája chúun ñúhu̱ da̱ cán ña̱ ná ndiquiaẖva na nu̱ dá ña̱ cáni nu̱
dá ndiquehe da saẖa̱ ñúhu̱ dá ña̱ nas̱aẖaṉ ndojó da̱ nu̱ú na̱ cán. 35 Joo ndaja coo na̱ cája
chúun nu̱ ñúhu̱ cán naṯiin na in táhan da̱ cúú mozo da̱ cán ta nac̱ani na da.̱ Ta inga
táhan da cán nas̱ahní na.̱ Ta inga táhan da̱ cán naṉdicuiṯa ñee na xiẖín yu̱u̱. 36 Joo mé da̱
xiẖín ñaẖa ñúhu̱ cán nac̱hindahá cuaẖa̱ chága̱ da̱ mozo da̱ nas̱aẖaṉ da̱ nu̱ ñúhu̱ dá. Ta tá
quiaẖva nac̱aja na xiẖiṉ mé java mozo nas̱aẖaṉ nu̱ cuítí cán quiaẖva já nac̱aja ri na̱ xiẖiṉ
tócó ndihi mozo cán.

37 ʼTá naṉdihi já nas̱acu ini da̱ xiẖín ñaẖa ñúhu̱ cán chindahá da̱ jaẖyi da jáchi ̱nac̱aẖán
da:̱ “Cája i ̱cuéntá coo toní ñúhú na̱ xiẖín jaẖyi i”̱, nac̱aẖán da̱ xiẖín ñaẖa ñúhu̱ cán. 38 Joo
tá nax̱ini na̱ cája chúun ndojó ñúhu̱ cán ña̱ vax̱i da̱ cúú jaẖyi da̱ xiẖín ñaẖa ñúhu̱ cán já
nac̱achi xiẖiṉ táhan na já: “Candeẖé ndo.̱ Yóho vax̱i da̱ cúú jaẖyi xitoho í. Ta tá ná xiṉu̱
quiv̱i ̱quivi xitoho í ta da̱ yóho cacuu da ndicojo chuun saẖa̱ ñúhu̱ yóho. Cóho̱ cahní yó da̱
já ná candoo̱ ñúhu̱ yóho ndáha̱ mí”, nac̱achi xiẖiṉ táhan na̱ cán. 39Ña̱ cán quéa̱ naṯiin na
da̱ ta naṯavá na̱ da̱ jaṉda̱ yuhú cútu̱ ta cán nas̱ahní na̱ da̱ —nac̱achi Jesús sácú a̱ quiaẖva.

40 A̱nda̱ já naṉdac̱a̱ tu̱hún Jesús na̱ ndúu cán já nac̱achi a já:
—Ndía̱ cáhán ndo̱ caja da̱ xiẖín ñaẖa ñúhu̱ yóho xiẖín na̱ cája chúun nu̱ ñúhu̱ dá —

nac̱achi a.
41 A̱nda̱ já nac̱achi na̱ cán já xiẖín Jesús:
—Ña̱ caja da̱ quéa̱ cahní da̱ na̱ quini, mé na̱ nac̱aja chúun tóo nu̱ ñúhu̱ da̱ cán. Ta já

ndiquiaẖva ndojó da̱ ñúhu̱ da̱ nu̱ú java ga̱ na̱ ña̱ ná caja chúun na nu̱ á. Ta tá jáquee na
ndiquiaẖva na nu̱ dá ña̱ cáni nu̱ dá ndiquehe da saẖa̱ ñúhu̱ dá —nac̱achi na̱ cán xiẖín
Jesús.

42 Já nac̱achi Jesús já xiẖín na̱ cán:
—Á a̱ ñáha cahvi ndó tu̱hun Ndióxi ̱nu̱ cáchí a:̱

Mé yu̱u̱ ña̱ naj̱ácana da̱ cávaẖa vehe,
ña̱ cán cúú ña̱ naṉduu yu̱u̱ ndúhu̱ saẖá vehe ña̱ íin chága̱ saẖa.̱
Ña̱ yóho quéa̱ nac̱aja Ndióxi,̱
ta cúú á in ñaẖa cáhnu ndivaẖa nu̱ yo,̱ cáchí tu̱hun Ndióxi.̱
43Ña̱ cán quéa̱ cáhaṉ i ̱xiẖiṉ ndó ña̱ cacu xooNdióxi ̱ndoẖó ña̱ ná a̱ cácomí ga̱mé á cuéntá
saẖa̱ ndo.̱ Ta quiaẖvamé á ñam̱aṉi ̱nu̱ú java ga̱ ñay̱ivi ña̱ ná ndiẖvi na nu̱ú cacomí Ndióxi ̱
cuéntá saẖa̱ ná, mé na̱ ndiquiaẖva na nu̱ á ña̱ cáni nu̱ á ndiquehe a. 44 Ta cáchí i ̱ xiẖiṉ
ndó ña̱ yeẖe̱ cúú u̱ tátu̱hun mé yu̱u̱ cáhaṉ i ̱ saẖa.̱ Ta ndá na̱ ná ndicava jaṯá yu̱u̱ cán chí
chachi xéhé na.̱ Quiaẖva já ndihi saẖá ñay̱ivi tá co̱ cúni ̱ na̱ candúsa na yeẖe.̱ Ta tá mé
yu̱u̱ cán ná yaẖa ndicava jaṯá in na já caj̱i ̱ ndiẖi ̱ ñahá. Quiaẖva já ndihi saẖá ñay̱ivi ini
indayá tá co̱ cúni ̱na̱ candúsa na yeẖe̱ —nac̱achi Jesús.

45Tá nax̱ini joẖo na̱ cúú sac̱uaẖa̱ nu̱ú ju̱tu̱ xiẖín na̱ fariseo cán ña̱ yóho, nac̱andaa̱̱ táhyí
ini na ña̱ saẖa̱ mé ná cáhaṉ Jesús. 46 Saẖá ña̱ cán quéa̱ naṉducú na̱ tiin na mé á joo coó̱
nac̱uu caja na saẖá ña̱ nay̱iẖví na̱ ñay̱ivi jáchi ̱ cándúsa ñay̱ivi cán ña̱ cáhaṉ Jesús cuéntá
Ndióxi.̱

22
Sácú Jesús quia̱hva sa̱há vicó tánda̱ha̱
(Lc. 14:15-24)

1Tá naṉdihi já nac̱asáhá tucu Jesús jánaẖa̱ ñay̱ivi xiẖín ndinuhu quiaẖva. Já cáchí a̱ já
xiẖiṉ ná:

2 —Nu̱ú cacomí Ndióxi ̱ cuéntá saẖá ñay̱ivi cúú á tátu̱hun ña̱ nay̱aẖa xiẖín in rey tá
nac̱avaẖa da in víco̱ ña̱ tandaẖa̱ jaẖyi taa̱ da. 3Nac̱hindahá da̱ mozo da̱ ña̱ ná cu̱hu̱n da̱
cana da na̱ ndítahan quixi. Joo coó̱ nax̱een na quixi na mé víco.̱ 4 A̱nda̱ já nac̱hindahá
chága̱ da̱ mozo da̱ ña̱ ná cax̱i tu̱hun da nu̱ú na̱ ndítahan quixi cán ña̱ sa̱ nac̱aja ndíví da̱
ña̱ cuxu na. Sa̱ nax̱iẖi ̱ tiṉdiq̱ui ̱ xiẖín java ga̱ quíti,̱ rí naṉdaha. Sa̱ nac̱andíví ndihi ñaẖa
cuéntá víco̱ tándaẖa̱ saẖá ña̱ cán quéa̱ ná quixi na. Ña̱ yóho cúú chuun naṯaẖnda̱ nu̱
mozo cán cachi da xiẖín na̱ ndítahan quixi cán. 5 Joo co̱ ndáa na̱ cán cu̱hu̱n na.̱ In táhan
da̱ cán naq̱uee da cuaẖaṉ da̱ candeẖé da̱ nu̱ ñúhu̱ dá. Ta inga da naq̱uee da cuaẖaṉ da̱
caja ndaẖvi ̱ da.̱ 6 Ta java ga̱ na̱ cán naṯiin na mozo mé rey cán ta nac̱aja xíxi na xiẖiṉ dá
jaṉda̱ quiaẖva nas̱ahní ñahá na.̱ 7 A̱nda̱ já nax̱oj̱o̱ ndivaẖa ini rey cán saẖá ña̱ cán quéa̱
nac̱hindahá da̱ soldado da̱ ña̱ ná cu̱hu̱n na̱ cahní na̱ na̱ nas̱ahní ndii̱ cán ta ná chicaa̱ṉ
ñúhu̱ dá ñuu na. 8 A̱nda̱ já nac̱achi tucu rey cán já xiẖín java ga̱ mozo da:̱ “Sa̱ nac̱andíví
tócó ndihi ñaẖa ña̱ coo víco̱ joo na̱ nac̱ana i ̱ cán coó̱ saẖa̱ toho na quixi na víco.̱ 9Ña̱ cán
quéa̱ cuáhán ndó ndijáá cáyé náhnu ta ndá ñay̱ivi nac̱uu cana ndó na̱ ná quixi na víco̱
tándaẖa̱ yóho”, nac̱achi rey cán nas̱ahnda da chuun nu̱mozo da.̱ 10 A̱nda̱ já naq̱ueemozo
da̱ nas̱aẖaṉ na̱ ndijáá cáyé ta ndaja cáamé ñay̱ivi naj̱átaca na. Ñay̱ivi vaẖa xiẖín na̱ quini
viti naṯaca nac̱aja na. Ta já naj̱ácutú na̱ vehe nu̱ú coo víco̱ tándaẖa̱ cán xiẖín ñay̱ivi.

11 ʼA̱nda̱ já naṉdiẖvi rey nu̱ ñúhu na̱ cán já nax̱ini da ndácaa̱ṉ in daṯaa̱, da̱ co̱ ndíxi
jáhma̱ ña̱ ndíxi na̱ ndúu víco̱ tándaẖa.̱ 12 Ta nac̱ayati mé rey nu̱ dá já nac̱achi da já xiẖiṉ
dá: “Amigo, ndaja nac̱ajún naq̱uiẖvún yóho tá co̱ ndíxi tohún jáhma̱ ña̱ ndíxi na̱ ndúu
víco̱ tándaẖa”̱, nac̱achi rey xiẖín da̱ cán. Joo coó̱ naṉducú ñehe da tu̱hun nu̱ rey. 13 A̱nda̱
já nas̱ahnda rey chuun nu̱ mozo da.̱ Já nac̱achi da já xiẖiṉ ná: “Cató ndó ndáha̱ dá xiẖín
saẖa̱ dá. Ta jácana ndó da̱ chí jaṯa̱ nu̱ú naá yávi.̱ Cán cuacu ndivaẖa da aṉda̱ quiaẖva
cahñá nu̱hu̱ da”̱, cáchí da.̱ 14 Jáchi ̱ cuaẖá ndivaẖa cúú ná nac̱ana Ndióxi ̱ ña̱ ná cacomí
a̱ cuéntá saẖa̱ joo chá cúú ná ndíquiaẖva na ndáha̱ mé á ña̱ ná cuu cax̱i a na —nac̱achi
Jesús.

Ndáca̱ tu̱hún na̱ Jesús á ndítahan nu̱ ná cha̱hvi na jiu̱hún cuéntá impuesto
(Mr. 12:13-17; Lc. 20:20-26)

15 Tá naṉdihi já naq̱uee na̱ fariseo nas̱aẖaṉ na̱ jándique táhan na tu̱hun na ndaja caja
na coto ndojó na̱ Jesús xiẖín tu̱hun cáhaṉ mé á já ná cuu jácojo na cuac̱hi jaṯá. 16 Ña̱

cán quéa̱ nac̱hindahá na̱ java na̱ cuéntá mé ná xiẖín java na̱ cuéntá Herodes nu̱ú Jesús já
nac̱achi na já xiẖiṉ á:

—Maestro, xíni ̱ nde̱ ña̱ ndinuhu ña̱ ndaa̱̱ cáhaṉ mé ndó. Ta cándaa̱̱ ini nde̱ ña̱ jánaẖa̱
ndó ña̱ ndaa̱̱ saẖa̱ íchi ̱ cuéntá Ndióxi.̱ Ta co̱ quéhe̱ ndó cuéntá tá cáhaṉ núu ñay̱ivi saẖa̱
ndo.̱ Ta cándaa̱̱ ini nde̱ ña̱ tá cáhaṉ ndó saẖá in ñaẖa cája ñay̱ivi cúú á saẖá ña̱ sándeẖé
ndó jaṉda̱ ínima̱ ná. 17 Saẖá ña̱ cán quéa̱ cúni ̱nde̱ candaa̱̱ ini nde̱ ndía̱ cachi ndó saẖá ña̱
yóho: Á ndítahan nu̱ú nde̱ chaẖvi nde̱ jiu̱hún cuéntá impuesto nu̱ú da̱ cómí cuéntá saẖá
ñuu Roma. Á chaẖvi nde̱ ña̱ á a̱ cháhvi toho nde̱ ña̱ —nac̱achi na̱ cán xiẖín Jesús.

18 Joo sa̱ nac̱andaa̱̱ ini Jesús ña̱ cáhvi núu ini na saẖá ña̱ cán quéa̱ nac̱achi a já xiẖiṉ ná:
—Co̱ cúú ndó tá quiaẖva ndáa ndó jáchi ̱ cúni ̱ndó coto ndojó cuití ndó yeẖe.̱ 19 Jánaẖa̱

ndó in táhan jiu̱hún ña̱ cháhvi ndó impuesto jaṉ nu̱ú i ̱—nac̱achi Jesús.
A̱nda̱ já nas̱aẖaṉ na̱ in jiu̱hún caa̱ naní denario nu̱ á. 20 Tá nax̱ini Jesús ña̱ yóho já

nac̱achi a já xiẖiṉ ná:
—Yo naẖná ta yo quiv̱i ̱ quéa̱ ndáa nu̱ á —nac̱achi a.
21 Já nac̱achi na̱ cán já xiẖiṉ á:
—Ñéhe a naẖná xiẖín quiv̱í da̱ cómí cuéntá saẖá ñuu Roma —nac̱achi na.
A̱nda̱ já nac̱achi tucu Jesús já:
—Ndiquiaẖva ndó ña̱ cúú ñaẖa da̱ cómí cuéntá saẖá ñuu Roma jaṉ nu̱ dá. Ta

ndiquiaẖva ndó ña̱ cúú ñaẖa Ndióxi ̱nu̱ á —nac̱achi a.
22Tá nax̱ini joẖo na̱ cán ña̱ yóho já nac̱atóntó na̱ ta naj̱ándacoo na a̱ naq̱uee na cuaẖaṉ

na.̱
Tá ndáca̱ tu̱hun na̱ Saduceo Jesús á mé a̱ nda̱a̱ nditacu ndii̱
(Mr. 12:18-27; Lc. 20:27-40)

23 Ta sa̱ mé quiv̱i ̱ já nas̱aẖaṉ java na̱ saduceo caẖaṉ na̱ xiẖín Jesús. Ta mé na̱ saduceo
yóho co̱ cándúsa na ña̱ nditacu tucu na̱ sa̱ nax̱iẖi.̱ Saẖá ña̱ cán quéa̱ naṉdac̱a̱ tu̱hún na̱
Jesús já cáchí na̱ já xiẖiṉ á:

24—Maestro, nu̱ ley nac̱aẖyí Moisés saṉahá naṯaẖnda̱ chuun ta cáchí a̱ já: “Tá tándaẖa̱
in daṯaa̱ xiẖiṉ ñájíhí da̱ ta tá xíhi ̱ da̱ ta coó̱ jaẖyi da cácu já quéa̱ ndítahan nu̱ú ñani da
tandaẖa̱ dá xiẖiṉ ñá cuáaṉ nac̱andoo̱ cán. Ta já ná coo jaẖyi da̱ cán xiẖín yuhú nu̱ú ñani
da”, cáchí leyMoisés. 25Taviti cuni joẖo ndóná cacunde̱ in quiaẖva nu̱ ndó. Tañuménde̱
yóho nas̱aṉduu u̱sa̱ ñani. Ta da̱ nu̱ cuítí cán naṯandaẖa̱ dá xiẖín in ñáñáha.̱ Tá naṉdihi já
nax̱iẖi ̱ da.̱ Joo saẖá ña̱ coó̱ jaẖyi da nac̱acu xiẖiṉ ñájíhí da̱ saẖá ña̱ cán quéa̱ naṉdiquehe
ñani da, da̱ chí iv̱i ̱ jaṯa̱ dá ñá cuáaṉ cán. 26 Ta quiaẖva já naṉdoho ri da̱ chí iv̱i ̱ cán jáchi ̱
nax̱iẖi ̱ da̱ ta coó̱ jaẖyi da nac̱acu xiẖiṉ ña.̱ Ta jaṉda̱ ndíhu̱sa̱ ñani cán naṯandaẖa̱ xiẖiṉ
ña̱ ta ndíhu̱sa̱ da̱ nax̱iẖi ̱ ta ni in da coó̱ nac̱acu jaẖyi xiẖiṉ ña.̱ 27 Ta tá nu̱ ndíhí nax̱iẖi ̱ ri
ñáñáha̱ cán va. 28 Ta viti cachi ndó xiẖín nde̱ tá ná xiṉu̱ quiv̱í nditacu tucu ndii̱, ndá da̱
cacuu ndusa yíi ̱ñá cán jáchi ̱ndíhu̱sa̱ ñani cán naṯandaẖa̱ xiẖiṉ ñá ñuyíví yóho—nac̱achi
na̱ saduceo cán xiẖín Jesús.

29 A̱nda̱ já nac̱achi Jesús já:
—A̱ váha toho cáhán ndo̱ jáchi ̱co̱ xíni ̱ndó ndaja cáhaṉ tu̱hun Ndióxi ̱ ta ni co̱ xíni ̱ndó

ndá quiaẖva cáhnu cúú ndée̱ Ndióxi.̱ 30 Jáchi ̱mé quiv̱i ̱ tá ná nditacu tucu ndii̱ a̱ tándaẖa̱
ga̱ ná ta ni a̱ quiáhva na jaẖyi jíhí na̱ tandaẖa̱ ná. Cacuu na tátu̱hun táto̱ Ndióxi ̱ ndúu
indiví ta co̱ tándaẖa̱ na̱ cán. 31 Joo sa̱ xíni ̱ yo̱ ña̱ nditacu tucu ndii̱. Á a̱ ñáha cahvi ndó
tu̱hun Ndióxi ̱ nu̱ cáchí a̱ já: 32 “Yeẖe̱ cúú Ndióxi ̱ ña̱ cája cáhnu Abraham ta yeẖe̱ cúú
Ndióxi ̱ ña̱ cája cáhnu Isaac ta yeẖe̱ cúú Ndióxi ̱ ña̱ cája cáhnu Jacob viti”, nac̱achi a. Ta
ña̱ yóho cúni ̱ cachi a ña̱ tácú yii̱ ̱ va Abraham xiẖín Isaac xiẖín Jacob vaṯí sa̱ nax̱iẖi ̱ yiquí
cu̱ñu na —nac̱achi Jesús.

33Tá nax̱ini joẖo ñay̱ivi ndúu cán ña̱ yóho já nac̱atóntó na̱ xiẖín ña̱ jánaẖa̱ Jesús nu̱ ná.
Tá cáha̱n Jesús ndá ley quéa̱ cáhnu chága̱
(Mr. 12:28-34)

34 Tá naṉ̃eẖé na̱ fariseo tu̱hun ña̱ naq̱uee vaẖa Jesús nas̱aẖnu̱ a̱ nu̱ú na̱ saduceo já

naṉditútú ndihi na. 35 Ta in táhan mé da̱ cán, da̱ jánaẖa̱ ley Moisés naṉdac̱a̱ tu̱hún da̱
Jesús jáchi ̱ cúni ̱da̱ coto ndojó da̱ mé á. Já nac̱achi da já:

36—Maestro, ndía̱ cúú ña̱ cáhnu chága̱ sáhndá ley Moisés caja í —nac̱achi da̱ cán xiẖín
Jesús.

37 Já nac̱achi Jesús já xiẖiṉ dá:
—Ña̱ cáhnu chága̱ nu̱ ley Moisés cúú ña̱ yóho: “Ndítahan quiẖvi ̱ ini ndó Ndióxi,̱ xitoho

ndó xiẖiṉ tócó ndihi ínima̱ ndó ta xiẖín ndinuhu ini ndó ta xiẖiṉ tócó ndihi xíní túni ̱
ndo.̱” 38 Ña̱ yóho cúú ley nu̱ cuítí ta cúú á ña̱ cáhnu chága̱ nu̱ tócó ndihi ley. 39 Ta tá
quiaẖva íin ña̱ nu̱ cuítí yóho quiaẖva já íin ri ña chí iv̱i ̱ va ta cáchí a̱ já: “Xíní ñúhú
quiẖvi ̱ini ndó ñani táhan ndó tá quiaẖva quíhvi ̱ini ndómé ndó.” 40Ta jaṯa̱ ndíví ña̱ yóho
tíin tócó ndihi ley Moisés xiẖín ña̱ naj̱ánaẖa̱ na̱ profeta saṉahá —nac̱achi Jesús xiẖín na̱
fariseo cán.

Ndáca̱ tu̱hún na̱ Jesús ndáchí na̱quixi a
(Mr. 12:35-37; Lc. 20:41-44)

41Ta nani naṉditútú ndihi na̱ fariseo ndúu na nu̱ Jesús cán já naṉdac̱a̱ tu̱hún a̱ na.̱ 42 Já
nac̱achi a já xiẖiṉ ná:

—Ndía̱ cáhvi ini ndó saẖa̱ Cristo. Ndá chic̱hi cáhán ndo̱ vax̱i a —nac̱achi Jesús xiẖiṉ
ná.

Já nac̱achi na̱ cán já:
—Vax̱i a chic̱hi David, da̱ nas̱ac̱uu rey saṉahá —nac̱achi na̱ cán xiẖín Jesús.
43 A̱nda̱ já nac̱achi tucu Jesús já xiẖiṉ ná:
—Tá ta̱ mé a̱ ndaa̱̱ vax̱i Cristo chic̱hi David ndá cuéntá quéa̱ nac̱achi da ña̱ cúú á xitoho

da. Jáchi ̱nac̱hutú ndaa̱̱ ínima̱ David xiẖiṉ ínima̱ yii̱ ̱Ndióxi ̱ tá nac̱aẖyí da̱ já:
44 Já nac̱achi Ndióxi ̱xiẖín xitoho i:̱
“Cacoo̱ xoo cuáha i ̱yóho
jaṉda̱ quiaẖva ná caja i ̱ ña̱ ná cacomún cuéntá saẖá na̱ co̱ cúní yoẖó”, nac̱achi Ndióxi,̱

nac̱achi David.
45 Ndávaẖa cáchí na̱ ña̱ vax̱i Cristo chic̱hi David tá ta̱ sa̱ mé David nac̱achi da ña̱ cúú á
xitoho da —nac̱achi Jesús.

46Ta chí ni in na coó̱ nac̱uu caja nducú ñehe na tu̱hun nu̱ á. Ta jaṉda̱ mé quiv̱i ̱ já ni in
ga̱ na̱ coó̱ nas̱aẖaṉ ndeé ini ndac̱a̱ tu̱hún chága̱ na̱ mé á.

23
Chíca̱a̱n Jesús cua̱chi ja̱tá na̱ fariseo xiẖín ja̱tá na̱ jána̱ha̱ ley Moisés
(Mr. 12:38-40; Lc. 11:37-54; 20:45-47)

1 A̱nda̱ já nac̱achi Jesús já xiẖiṉ tócó ndihi ñay̱ivi ta xiẖín na̱ xíca tuun xiẖiṉ á cán já:
2—Na̱ jánaẖa̱ ley xiẖín na̱ fariseo cúú ná na̱ ndítahan nu̱u̱ ndicani na ña̱ cúni ̱cachi ley

Moisés. 3Ña̱ cán quéa̱ xíní ñúhú caja ndó tócó ndihi ña̱ jánaẖa̱ na̱ nu̱ ndo.̱ Joo a̱ cája toho
ndó tá quiaẖva cája mé ná jáchi ̱ co̱ cája na ña̱ jánaẖa̱ mé va na. 4 Jáchi ̱ cája na ña̱ ná coo
iẖvi ̱ ndivaẖa ley jaṉda̱ quiaẖva co̱ ndeé ini ñay̱ivi cája na ña.̱ Joo mé ná ni loho tíín co̱
chíndeé ñahá na.̱ 5Ta cája na tócó ndihi ñaẖa ña̱ ná cuni ñay̱ivi na jáchi ̱cátóó na̱ candic̱o̱
listoni náhnu jiṉi ̱ ná xiẖín jic̱o̱ ndáha̱ ná nu̱ ndáa̱ tu̱hun Ndióxi.̱ Ta cátóó na̱ coo lánda̱
chága̱ yuhú jáhma̱ ná a̱ ju̱ú ga̱ java ga̱ ñay̱ivi. 6Ta tá cuaẖaṉ na̱ víco̱ cátóó na̱ coo na nu̱ú
vaẖa cuití va. Ta tá quíhvi na veñu̱hu cátóó na̱ cacoo̱ na nu̱ sácoo̱ na̱ íin chága̱ saẖa.̱ 7Ta
cátóó na̱ ña̱ ná caẖaṉ toní ñúhú ndivaẖa ñay̱ivi xiẖiṉ ná tá xíca nuu na nu̱ú yaẖvi. Ta chí
a̱ ju̱ú quiaẖva cátóó na̱ ña̱ ná cachi ñay̱ivi ʼmaestroʼ xiẖiṉ ná.

8 ʼJoo ndóhó co̱ ndítahan nu̱ ndó nducú ndó ña̱ ná caẖaṉ ñay̱ivi ʼmaestroʼ xiẖiṉ ndo.̱
Jáchi ̱ in ñani cúú ndihi ndó ta in túhún cúú maestro ndo,̱ mé á cúú Cristo. 9 Ta a̱ cáhaṉ
ndo̱ tátá cáhnu xiẖín ni in ñay̱ivi ñuyíví yóho jáchi ̱ in túhún Ndióxi ̱cúú á tátá ndo̱ ta mé
á íin a indiví. 10 Ta a̱ ndúcú ndo̱ ña̱ ná caẖaṉ ñay̱ivi ʼjefeʼ xiẖiṉ ndó jáchi ̱ in túhún laá̱ va
cúú jefe ndo,̱ mé a̱ cúú Cristo. 11Ndá da̱ cúú da̱ cáhnu chága̱ tañu ndó xíní ñúhú da̱ cája

chúun da saẖá ndihi ndó. 12 Jáchi ̱ ndá na̱ ndíñehe jícó mé, jánuu ndáha̱ Ndióxi ̱ na.̱ Joo
ndá na̱ jánuu ndáha̱ mé nu̱ Ndióxi,̱ jándiñehe jícó mé á na.̱

13 ʼNdáhví nac̱uu ndó, na̱ jánaẖa̱ leyMoisés xiẖín na̱ fariseo jáchi ̱co̱ cúú ndó tá quiaẖva
ndáa ndó. Jáchi ̱ sájí nuu ndó nu̱ú ñay̱ivi já ná a̱ cu̱ú cacomí Ndióxi ̱ cuéntá saẖa̱ ná. Ta ni
ndóhó co̱ ndíquiaẖva ndóméndó ndáha̱ Ndióxi ̱ná cacomí a̱ cuéntá saẖa̱ ndo.̱ Ta cája ndó
ña̱ ná a̱ cúu candaa̱̱ ini ñay̱ivi ndaja caja na ndiquiaẖva namé ná ndáha̱ Ndióxi.̱ 14Ndáhví
naẖá nac̱uu ndó, na̱ jánaẖa̱ ley Moisés xiẖín na̱ fariseo jáchi ̱ co̱ cúú ndó tá quiaẖva ndáa
ndó. Jáchi ̱ cándaa ndó vehe naj̱iẖí cuáaṉ ta tá naṉdihi cuaẖá ndivaẖa xíca̱ taẖví ndo̱ nu̱
Ndióxi ̱ jáchi ̱ cúni ̱ ndó jájaẖvi ndó nu̱ú ña̱ núu cája ndó. Saẖá ña̱ cán quéa̱ cáchí i ̱ xiẖiṉ
ndó ña̱ ndóhó cacuu ndó na̱ ndoho chága̱ ini, caja Ndióxi.̱

15 ʼNdáhví naẖá nac̱uu ndó, na̱ jánaẖa̱ ley Moisés xiẖín na̱ fariseo jáchi ̱ co̱ cúú ndó
tá quiaẖva ndáa ndó. Jáchi ̱ a̱ ju̱ú quiaẖva xíca nuu ndó ndúcú ndo̱ in tálaá̱ ñay̱ivi ña̱ ná
candic̱o̱ na̱ ña̱ jánaẖa̱ ndo.̱ Ta tá sa̱ naṉdaja ndó na̱ cuéntámé ndó já cája chága̱ na̱ cuac̱hi
jaṉda̱ cáni a nu̱ ná ndoho chága̱ ini na̱ indayá a̱ ju̱ú ga̱ mé ndó.

16 ʼNdáhví naẖá nac̱uu ndó jáchi ̱ cúú ndó tátu̱hun na̱ cuaá̱ ndáca inga na̱ cuaá̱. Jáchi ̱
jánaẖa̱ ndó ñay̱ivi ña̱ tá sáhan na tu̱hun na nu̱ú inga ñay̱ivi nani tává na̱ quiv̱i ̱ veñu̱hu
cáhnu já quéa̱ co̱ ndúsa̱ jáxiṉu̱ coo̱ na tu̱hun na. Joo cáchí ndo̱ ña̱ tá tává na̱ quiv̱i ̱ jiu̱hu̱n
cuáán ndácaa̱ṉ veñu̱hu cáhnu já quéa̱ ndúsa̱ jáxiṉu̱ coo̱ na tu̱hun na, já cáchí ndo.̱ 17 Joo
tóntó ndivaẖa ndó ta cúú ndó tátu̱hun na̱ cuaá̱ viti. Jáchi ̱ co̱ cándaa̱̱ ini ndó ña̱ íin chága̱
saẖá veñu̱hu cáhnu a̱ ju̱ú ga̱ saẖá jiu̱hu̱n cuáán jáchi ̱mé jiu̱hu̱n cuáán cúú á cuéntáNdióxi ̱
saẖá ña̱ ndácaa̱ṉ ini veñu̱hu cáhnu ña̱ cúú cuéntá mé á. 18 Ta inga tucu ña̱ jánaẖa̱ ndó
nu̱ú ñay̱ivi cúú ña̱ yóho: Tá sáhan in na tu̱hun na nu̱ú ñay̱ivi nani tává na̱ quiv̱i ̱ nu̱ náa̱
Ndióxi ̱ já quéa̱ co̱ ndúsa̱ jáxiṉu̱ coo̱ na tu̱hun na. Joo cáchí ndo̱ ña̱ tá tává ñay̱ivi quiv̱i ̱ña̱
sájoc̱o̱ na̱ cánúu nu̱ náa̱ cán já quéa̱ ndúsa̱ jáxiṉu̱ coo̱ na tu̱hun na, já cáchí ndo.̱ 19 Joo
tóntó ndivaẖa ndó ta cúú ndó tátu̱hun na̱ cuaá̱. Jáchi ̱ íin chága̱ saẖá nu̱ náa̱ cán a̱ ju̱ú ga̱
saẖá ña̱ sájoc̱o̱ na̱ cánúu nu̱ náa̱ jáchi ̱ña̱ sájoc̱o̱ na̱ cán cúú á cuéntá Ndióxi ̱saẖá ña̱ cánúu
a nu̱ náa̱ cuéntá mé á. 20 Saẖá ña̱ cán quéa̱ ndá na̱ tává quiv̱i ̱nu̱ náa̱ já quéa̱ tává ndihi ri
na quiv̱i ̱ tócó ndihi ña̱ sájoc̱o̱ na̱ cánúu nu̱ náa̱ cán. 21Ta ndá na̱ tává quiv̱i ̱veñu̱hu cáhnu
já quéa̱ tává ri na quiv̱i ̱ Ndióxi ̱ jáchi ̱ cán íin mé á. 22 Ta ndá na̱ tává quiv̱i ̱ indiví já quéa̱
tává ri na quiv̱i ̱Ndióxi ̱xiẖín quiv̱i ̱nu̱ sácoo̱ a sáhndá a̱ chuun.

23 ʼNdáhví naẖá nac̱uu ndó, na̱ jánaẖa̱ ley Moisés xiẖín na̱ fariseo jáchi ̱ co̱ cúú ndó
tá quiaẖva ndáa ndó. Mé ndó cávaẖa ndó u̱xu̱ táhndá ña̱ jáquee ndó ñundáhyi ̱ ndo̱ ta
sáhan ndó in táhndá ña̱ nu̱ Ndióxi.̱ Já cája ndó aṉda̱ yu̱cu̱ válí ña̱ támi sáhaṉ tátu̱hun
menta xiẖín anís xiẖiṉ comino. Joo co̱ cája ndó ña̱ íin chága̱ saẖa̱ ña̱ sáhndá ley Moisés.
Jáchi ̱ co̱ cája ndó ña̱ ndaa̱̱ ta co̱ cándáhví ini ndó ñay̱ivi ta co̱ cándeé ini ndó Ndióxi ̱ tá
quiaẖva sáhndá ley caja ndó. Mé a̱ ndaa̱̱ xíní ñúhú cája ndó tócó ndihi ña̱ yóho joo a̱
jándacoo ndó ña̱ jóco̱ ndó nu̱ Ndióxi ̱ in táhndá nu̱ú u̱xu̱ táhndá ña̱ ñéhe̱ ndó. 24Mé ndó
cúú ndó tátu̱hun na̱ cuaá̱ ndáca inga na̱ cuaá̱. Jáchi ̱ ndinuhu ini ndó cája ndó ña̱ coó̱
cuaẖá saẖa̱ cuéntá ley Moisés joo sácú xoo ndó ña̱ íin chága̱ saẖa̱ nu̱ Ndióxi ̱ caja ndó.
Cúú ndó tátu̱hun in da̱ ndíhi ini da tavá da̱ in ndicama loho ndácaa̱ṉ tásá da̱ ná a̱ cócó da̱
ri.̱ Joo co̱ íhvi ̱ toho nu̱ dá cocó da̱ in camello.

25 ʼNdáhví naẖá nac̱uu ndó, na̱ jánaẖa̱ ley Moisés xiẖín na̱ fariseo jáchi ̱ co̱ cúú ndó tá
quiaẖva ndáa ndó. Jáchi ̱ndíhi ini ndó caja ndó costumbre ña̱ ndícata ndó jaṯa̱ vaso xiẖín
jaṯá coẖo̱ joo ña̱ ñúhu ini a cán naj̱átaca cuíhná ndo̱ saẖá ña̱ ndiáva̱ ndivaẖa ini ndó ña̱
núu. 26Ndáhví naẖá nac̱uu ndó, na̱ fariseo jáchi ̱ cúú ndó tátu̱hun na̱ cuaá̱. Ña̱ ndítahan
caja ndó nu̱ cuítí quéa̱ ndaja vií ndó ínima̱ ndó já cacuu ndó tátu̱hun in vaso á in coẖo̱ sa̱
naṉdicata vaẖa na jáchi ̱naṉdivií ini a xiẖín jaṯá viti.

27 ʼNdáhví naẖá nac̱uu ndó, na̱ jánaẖa̱ ley Moisés xiẖín na̱ fariseo jáchi ̱ co̱ cúú ndó tá
quiaẖva ndáa ndó. Cúú ndó tátu̱hun vehe válí ndíta camasanto nu̱ táán na̱ ndii̱. Ndató
jándicuchu na jaṯá joo chí ini a a̱ ju̱ú quiaẖva quini sáhaṉ jáchi ̱ ndinuhu lásá ndii̱ ñúhu
ini a. 28 Quiaẖva já cúú mé ndó jáchi ̱ ndáa ndó tátu̱hun ñay̱ivi vaẖa ndivaẖa. Joo mé a̱
ndaa̱̱ co̱ cúú ndó tá quiaẖva ndáa ndó jáchi ̱ndinuhu ña̱ núu ndácaa̱ṉ ínima̱ ndo.̱

29 ʼNdáhví naẖá nac̱uu ndó, na̱ jánaẖa̱ ley Moisés xiẖín na̱ fariseo jáchi ̱ co̱ cúú ndó tá

quiaẖva ndáa ndó. Cávaẖa ndó vehe válí ndíta camasanto nu̱ú cañuhu lásá na̱ nas̱ac̱uu
profeta saṉahá ta jácacutú ndó nu̱ú naṉdu̱xu̱ na̱ nac̱aja ndaa̱.̱ 30 Ta cáchí ndo̱ já: “Ta tá
nas̱anduu nde̱ tiempo nas̱aṉduu tásáhnu jícó yo̱ saṉahá ta chí a̱ chíndeé toho nde̱ na̱
nas̱ahní profeta, na̱ nas̱aṉduu saṉahá”, cáchí ndo.̱ 31 Ta xiẖín ña̱ yóho náha̱ táhyí a̱ ña̱
naq̱uixi ndó chic̱hi na̱ nas̱ahní profeta saṉahá. 32 Cuáhán ndo̱ jáxiṉu̱ coo̱ ndó mé cuac̱hi
nac̱asáhá cája tásáhnu jícó ndo̱ saṉahá.

33 ʼMé ndó cúú ndó tátu̱hun coo̱ jáchi ̱ cája ndó tá quiaẖva cája coo̱. A̱ cu̱ú cac̱u ndaa
ínima̱ ndó ta chí tandaa quiv̱i ̱ cu̱hu̱n ndó indayá nu̱ ndoho ndivaẖa ini ndó. 34 Saẖá ña̱
cán quéa̱ yeẖe̱ chindahá i ̱ java profeta nu̱ ndo̱ xiẖín java na̱ ndic̱hí xiẖín java na̱ jánaẖa̱
tu̱hun Ndióxi ̱nu̱ ndo.̱ Joo java na cahní ndó na̱ ta java na cata caa ndó na̱ ndic̱a crúxu̱ ta
java na cani ndó na̱ ini veñu̱hu ta java na taxí ndó na̱ tá ñuu tá ñuu. 35Ña̱ cán quéa̱ cac̱a̱
Ndióxi ̱ cuéntá nu̱ ndó saẖa̱ tócó ndihi ñay̱ivi ndaa̱,̱ na̱ nas̱ahní ndo̱ saṉahá. Cac̱a̱ mé á
cuéntá saẖa̱ Abel, da̱ nas̱acuu da̱ ndaa̱̱ jaṉda̱ quiaẖva nax̱iṉu̱ coo̱ a nu̱ú cac̱a̱ mé á cuéntá
saẖá Zacarías, da̱ nas̱acuu jaẖyi Berequías. Mé da̱ yóho nas̱ahní ndó ini veñu̱hu tañu nu̱
náa̱ xiẖín nu̱ú yii̱ ̱ndivaẖa. 36Mé a̱ ndaa̱̱ ná caẖaṉ i ̱xiẖiṉ ndo̱ ña̱ cac̱a̱ Ndióxi ̱cuéntá saẖa̱
tócó ndihi ndii̱ jaṉ nu̱ú ñay̱ivi ndúu tiempo viti.

Tá sácu Jesús sa̱há ña̱yivi ndúu ñuu Jerusalén
(Lc. 13:34-35)

37 ʼNdáhví naẖá nac̱uu ndó, na̱ ndúu ñuu Jerusalén. Jáchi ̱ sáhní ndó na̱ profeta. Ta
ndicuiṯa ndó cáni ndó na̱ xiẖín yu̱u̱ na̱ nac̱hindahá Ndióxi ̱ nu̱ ndó. Cuaẖá ndivaẖa tañu
cúni ̱ jándataca ndihi i ̱ ndoẖó joo coó̱ nax̱een ndó cuni joẖo ndó. Cúú á tá quiaẖva cája
nduxú tá játaca rí jaẖyi válí ri ̱ tix̱i ndix̱i ̱ rí. 38 Ta viti cuni joẖo ndó ña̱ cáhaṉ i ̱ xiẖiṉ ndo.̱
Vax̱i quiv̱i ̱ tá jaṉi ̱ndáha̱ mé vehe ndó candoo̱ a. 39 Ta mé a̱ ndaa̱̱ ná caẖaṉ i ̱ xiẖiṉ ndó ña̱
a̱ cúní ga̱ ndó yeẖe̱ jaṉda̱ quiaẖva ná xiṉu̱ coo̱ quiv̱i ̱cachi ndó: “Cáhnu naẖá ná cacuu da̱
vax̱i cuéntá Ndióxi,̱ xitoho í”, cachi ndó —nac̱achi Jesús xiẖín na̱ cán.

24
Cáxi tu̱hun Jesús ña̱ va̱xi quiv̱í ndihi sa̱há veñu̱hu cáhnu ndáca̱a̱n ñuu Jerusalén
(Mr. 13:1-2; Lc. 21:5-6)

1 Ta tá sa̱ naq̱uee Jesús veñu̱hu cáhnu Jerusalén cán cuaẖaṉ já nac̱ativi na̱ xíca tuun
xiẖiṉ á nu̱ á ta nac̱asáhá na̱ cáhaṉ na̱ xiẖiṉ á ndá quiaẖva cáa veñu̱hu cán. 2 Joo naṉducú
ñehe Jesús tu̱hun nu̱ ná já nac̱achi a já:

—Mé a̱ ndaa̱̱ ná caẖaṉ i ̱xiẖiṉ ndo̱ ña̱ jaṉda̱ ni in yu̱u̱ yóho a̱ cándoo̱ jaṯá inga yu̱u̱ jáchi ̱
vax̱i quiv̱i ̱ tá nditaṉi ̱ndihi ña̱ yóho —nac̱achi Jesús xiẖín na̱ xíca tuun xiẖiṉ á cán.

Ña̱ coo tá sa̱ na̱cayati quiv̱í ndihi sa̱ha̱ ñuyíví
(Mr. 13:3-23; Lc. 21:7-24; 17:22-24)

3 A̱nda̱ já naq̱uee Jesús cuaẖaṉ chí yúcu̱ nu̱ cáa yitó olivo xiẖín na̱ xíca tuun xiẖiṉ á. Ta
nani ndúu na̱ cán nac̱ativi na̱ xíca tuun xiẖiṉ á nu̱ íin coo a cán já nac̱asáhá ndáca̱ tu̱hún
xóo na a̱ já nac̱achi na já xiẖiṉ á:

—Cúni ̱nde̱ ña̱ ná cax̱i tu̱hun ndó xiẖín nde̱ ndá ama coo tócó ndihi ña̱ yóho. Ta ndaja
coo tá ná xiṉu̱ coo̱ quiv̱í quixi tucu ndó ñuyíví yóho. Ta ndaja coo tá ná ndihi saẖa̱ ñuyíví
—nac̱achi na̱ xiẖín Jesús.

4 Já nac̱achi Jesús já:
—Cuéntá coo ndó ná a̱ jándahvi ni in na ndoẖó. 5 Jáchi ̱ cuaẖá ndivaẖa na quixi

na cuéntá mí i ̱ ta caẖaṉ na̱ ña̱ tu̱hún tá cachi na já xiẖiṉ ndo:̱ “Yeẖe̱ cúú Cristo, da̱
nac̱hindahá Ndióxi ̱ cacomí cuéntá saẖá ñay̱ivi”, cachi na. Ta xiẖín ña̱ yóho cuaẖá
ndivaẖa ñay̱ivi jándahvi na. 6 Ta jaṉdá joho ñeẖe̱ ndó tu̱hun ña̱ ndicuiṯa ñay̱ivi cani
táhan na yóho á cáa. Joo a̱ cáyiẖví toho ndó jáchi ̱ já ndítahan coo. Joo ña̱ yóho co̱ cúni ̱
cachi a ña̱ nax̱iṉu̱ coo̱ quiv̱í nu̱ ndíhí. 7 Jáchi ̱ñay̱ivi ndúu in nación ndicuiṯa na cani táhan
na xiẖín na̱ ndúu inga nación. Ta quixi tam̱a̱ ta quixi cueẖe̱ ta ndaja táhan quixi a táan.

8 Ta ña̱ yóho cacuu a tondóhó ña̱ casáhá jihna ñúhú vax̱i nu̱ú ñay̱ivi jáchi ̱ cámaṉi ̱ xiṉu̱
coo̱ nu̱ú ndoho chága̱ ini na.

9 ʼA̱nda̱ já tiin na ndoẖó ta ndiquiaẖva na ndoẖó ndahá na̱ co̱ cúni ̱ndoẖó já ná caja xíxi
na xiẖiṉ ndo.̱ Ta cahní na̱ ndoẖó ta tócó ndihi ñay̱ivi ndúu ñuyíví candají na̱ ndoẖó saẖá
yeẖe.̱ 10Ta mé tañu já cuaẖa̱ ná jándacoo na ña̱ candeé ini na yeẖe̱ ta ndaja táhan mé ná
candají táhan na ta ndaja mé ná jic̱ó túhún táhan na. 11Ta quixi cuaẖá ndivaẖa na̱ tu̱hún
ta cachi na cúú ná profeta cuéntá Ndióxi ̱ joo jándahvi na cuaẖá ndivaẖa ñay̱ivi. 12 Ta
saẖá ña̱ ndicuaẖá ndivaẖa ña̱ núu ñuyíví yóho saẖá ña̱ cán quéa̱ jándacoo cuaẖá ñay̱ivi
ña̱ quíhvi ̱ ini táhan na. 13 Joo ndá na̱ ná candic̱o̱ tuun íchi ̱mí i ̱ jaṉda̱ ná xiṉu̱ quiv̱i ̱ quivi
na, na̱ cán cacuu na cac̱u ndaa ínima.̱ 14Ta níí cúú ñuyíví ndicuiṯa nuu tu̱hun vaẖa cáhaṉ
saẖá yeẖe̱ já ná candaa̱̱ ini ñay̱ivi ndá quiaẖva cacomí Ndióxi ̱ cuéntá saẖa̱ ná. A̱nda̱ jáví
ndihi saẖa̱ ñuyíví.

15 ʼNa̱ cáhvi tutu ná candaa̱̱ ini na ña̱ cáhaṉ. Saṉahá nac̱aẖyí profeta Daniel saẖá in ña̱
quini ña̱ játiv̱í ñahá. Tá ná cuni ndó ña̱ xínu̱ coo̱ ña̱ yóho nu̱ú yii̱ ̱cuéntá Ndióxi ̱16 já quéa̱
ndá na̱ ndúu estado Judea xíní ñúhú cunu na cu̱hu̱n na̱ chí yúcu̱. 17Ta ndá na̱ cándójó jiṉi ̱
véhe, co̱ ndítahan nuu na tavá na̱ ndá ñaẖa vehe na. 18 Ta ndá na̱ ndúu yúcu̱, ná a̱ ndícó
coo̱ na vehe na ndiquehe na jáhma̱ ná. 19Ndáhví nac̱uu naj̱iẖí, na̱ ñúhu jaẖyi mé quiv̱i ̱
já. Ta ndáhví nac̱uu naj̱iẖí na̱ néhe ndaa na̱ vaḻí táhan ña̱ chíchí yii̱.̱ 20Cac̱a̱ taẖví ndo̱ nu̱
Ndióxi ̱ ña̱ ná a̱ cácuu a̱ tiempo vix̱i tá ná cunu ndó cu̱hu̱n ndo.̱ Ta cac̱a̱ taẖví ndo̱ nu̱ á
ña̱ ná a̱ cácuu a quiv̱i ̱ ndíquehe ndée̱ ná. 21 Jáchi ̱ quiv̱í ndoho ndivaẖa ini ñay̱ivi cacuu a
cán. Jáchi ̱ jaṉda̱ tá nac̱av̱a̱ sáhá saẖa̱ ñuyíví coó̱ naṉdoho ini na tá quiaẖva ndoho ini na
mé quiv̱i ̱ já. Ta tá ná yaẖa ña̱ jaṉ, a̱ ndícó coo̱ ga̱ ña̱ ndoho ini na quiaẖva já. 22 Ta tá ná
a̱ ndája cuítí Ndióxi ̱ tiempo cán ni in ñay̱ivi a̱ cúu cacu ndaa. Joo saẖá na̱ sa̱ nac̱ax̱i mé á
saẖá na̱ cán ndaja cuítí mé á tiempo cán.

23 ʼTa tá ná cachi in na xiẖiṉ ndó: “Candeẖé ndo.̱ Yóho íin Cristo, da̱ nac̱hindaháNdióxi ̱
cacomí a̱ cuéntá saẖá ñay̱ivi.” Á tá ná cachi na: “Candeẖé ndo.̱ Cáa íin da”, cachi na, já
quéa̱ a̱ cándúsa toho ndó na.̱ 24 Jáchi ̱ quixi cuaẖá na̱ jándahvi ndoẖó ta ndaja na mé ná
tátu̱hun Cristo. Joo a̱ ju̱ú Cristo cúú ná. Ta quixi cuaẖa̱ ná ta cachi na caẖaṉ na̱ cuéntá
Ndióxi ̱ta jári caja na cuaẖá ndivaẖa ña̱ náhnu xiẖín ña̱ xitúhún ña̱ ná jándahvi na ñay̱ivi.
Ta jaṉda̱ na̱ sa̱ nac̱ax̱i Ndióxi ̱ jándahvi na tá ná cuu caja na ña.̱ 25 Candeẖé ndo̱ jáchi ̱ sa̱
nac̱ax̱i tu̱hun yac̱hi ̱ ndihi i ̱ ña̱ yóho xiẖiṉ ndo.̱ 26Ña̱ cán quéa̱ tá ná cachi na xiẖiṉ ndo:̱
“Candeẖé ndo.̱ Yucú íchí cáa íin Cristo.” Já quéa̱ a̱ cúhu̱n ndó jaṉ. Á tá ná cachi na xiẖiṉ
ndo:̱ “Candeẖé ndo.̱ Ini vehe yóho ndácaa̱ṉ da̱ cúú Cristo.” A̱ cándúsa ndó na.̱ 27 Jáchi ̱
tá quiaẖva yéhe̱ tása quéta xoo nu̱ cána caṉdii ta xójo̱ cava indiví quiaẖva já queta yeẖe,̱
da̱ nac̱hindahá Ndióxi ̱ nduu ñay̱ivi. 28 Mé nu̱ candúhu̱ yiquí cu̱ñu ndii̱ cán cacuu nu̱ú
ndicutú tiyoc̱ó canduu rí.

Ndá quia̱hva coo tá ná quixi tucu Jesucristo
(Mr. 13:24-37; Lc. 21:25-33; 17:26-30, 34-36)

29 ʼTa iv̱i ̱ laá̱ tá jac̱á nay̱aẖa quiv̱í ndoho naẖá ini na̱ cán já canaá nu̱ú caṉdii ta ni a̱
ndíyeẖe̱ ga̱ yoo̱̱ ta jaṉda̱ indiví quee quim̱i cu̱yu rí nu̱ ñúhu̱ ta jaṉda̱ indiví ña̱ nac̱avaẖa
Ndióxi ̱ndiquiji nuu. 30 A̱nda̱ já ndaca náha̱ ña xitúhún indiví já candaa̱̱ ini ñay̱ivi ña̱ vax̱i
yeẖe,̱ da̱ nac̱hindahá Ndióxi ̱nduu ñay̱ivi. Ta ndaja táhan ñay̱ivi ndúu níí cúú saẖá ñuyíví
ndaẖyi ̱cóhó na̱ ta já cuni na yeẖe̱ quixi i ̱ tañu vic̱o̱ indiví xiẖiṉ tócó ndihi ndeé e̱ ta cuni
na ndá quiaẖva cáhnu cúú yeẖe.̱ 31Ta já chindahá i ̱ táto̱ mí i ̱ña̱ ná tiví cóhó na̱ trompeta
já ná nditaca tócó ndihi na̱ nac̱ax̱i i ̱tañu tócó ndihi ñuu jaṉda̱ níí cúú saẖa̱ ñuyíví ta jaṉda̱
níí cúú saẖá indiví.

32 ʼJácuaha ndó ña̱ cúni ̱ cachi mé quiaẖva sácú u̱ nu̱ ndó saẖá yíto̱ tiṯó ñu̱hú. Jáchi ̱ tá
yúta̱ ndáha̱ dó cán ta já vax̱i núma̱ válí do̱ já candaa̱̱ ini ndó ña̱ sa̱ nac̱ayati tiempo ihní.
33Quiaẖva já cuu candaa̱̱ ini ndó ña̱ tá ná cuni ndó ña̱ sa̱ cúú tócó ndihi ña̱ nac̱achi i ̱xiẖiṉ
ndo̱ yóho já cuu candaa̱̱ cáxí ini ndó ña̱ sa̱ nac̱ayati tiempo quixi tucu yeẖe̱ ñuyíví yóho.
34Mé a̱ ndaa̱̱ ná caẖaṉ i ̱xiẖiṉ ndo̱ ña̱ yaẖa tócó ndihi ña̱ yóho ta aṉda̱ jáví quivi na̱ ndúu

tiempo viti. 35 Ta ndihi saẖa̱ indiví xiẖín ñuyíví joo a̱ ndíhi toho saẖá tu̱hun nac̱aẖaṉ i ̱
xiẖiṉ ndo̱ yóho jáchi ̱ coo tá coo tá quiaẖva nac̱achi i ̱ yóho.

36 ʼJoo ni in túhún toho ñay̱ivi co̱ xíni ̱ na̱ ndá quiv̱i ̱ á ndá hora yaẖa ña̱ yóho. Ni mé
táto̱ Ndióxi ̱ndúu indiví co̱ xíni ̱na̱ ndá quiv̱i ̱coo ña̱ yóho. Ta ni yeẖe,̱ da̱ cúú in túhún jiṉi ̱
já jaẖyi Ndióxi ̱ co̱ xíni ̱ ndá quiv̱í coo ña̱ yóho. In túhún Ndióxi,̱ tátá i ̱ quéa̱ xíni ̱ a.̱ 37 Tá
quiaẖva nay̱aẖa tiempo tá nas̱ahii̱n Noé saṉahá quiaẖva já yaẖa ri tá ná tandaa quiv̱í
quixi tucu yeẖe,̱ da̱ nac̱hindahá Ndióxi ̱ nduu ñay̱ivi. 38 Jáchi ̱ mé tiempo cán tá cámaṉí
cuun jav̱i ̱ quíni cán já cáxixi ñay̱ivi ta cáxihi na ta tándaẖa̱ ná ndúu na jaṉda̱ quiaẖva
naq̱uiẖvi Noé ini barco cáhnu cán. 39 Ta coó̱ naq̱uehe na cuéntá jaṉda̱ quiaẖva nax̱iṉu̱
coo̱ jav̱i ̱ quíni cán ta naj̱ánaá dó saẖá ndihi na. Quiaẖva já a̱ quéhe na cuéntá saẖa̱ ndá
quiv̱i ̱ quixi yeẖe,̱ da̱ nac̱hindahá Ndióxi ̱ nduu ñay̱ivi. 40Mé tiempo já canduu iv̱i ̱ daṯaa̱
xútu da ta in da ndindita cu̱hu̱n xiẖín i ̱ta inga da candoo̱ va. 41Ta canduu iv̱i ̱naj̱iẖí ndíco
na ta in ñá ndindita cu̱hu̱n xiẖín i ̱ ta inga ñá candoo̱ va.

42 ʼXíní ñúhú coo tiaẖva vaẖa ndó jáchi ̱ co̱ xíni ̱ ndó ndá quiv̱i ̱ quixi tucu xitoho ndó.
43 Xíní ñúhú candaa̱̱ vaẖa ini ndó ña̱ tá xíni ̱ in daṯaa̱ ndá hora cúni ̱ quiẖvi taa̱ cuiẖná
vehe da já quéa̱ a̱ cúju̱ toho da jáchi ̱ candaa vaẖa da vehe da já ná a̱ quíhvi da̱ cuiẖná
vehe da. 44 Saẖá ña̱ cán quéa̱ ndítahan canduu tiaẖva ri ndóhó va. Jáchi ̱ xiṉu̱ coo̱ yeẖe,̱
da̱ nac̱hindahá Ndióxi ̱nduu ñay̱ivi mé hora tá co̱ cáhán ndo̱ xiṉu̱ coo̱ i ̱nu̱ ndo.̱

Da̱ cája chúun va̱ha ta da̱ co̱ cája chúun va̱ha
(Lc. 12:41-48)

45 ʼMé ndó ndítahan nu̱ ndó cacuu ndó tátu̱hun in da̱ ndíchí jiṉi,̱ da̱ cája chúun vaẖa
nu̱ú xitoho da. Ta naj̱ándacoo xitoho da chuun ndáha̱ dá ña̱ ná quiaẖva da cuxu na̱ java
ga̱ cúúmozo xiẖín da̱ cán. A̱nda̱ já naq̱uee xitoho da cuaẖaṉ da.̱ 46Taẖví nac̱uumémozo
cán tá xínu̱ coo̱ xitoho da ta ndítahan da̱ cája chuun yii̱ ̱va da ña nac̱andoo̱ nu̱ dá caja da.
47Mé a̱ ndaa̱̱ ná caẖaṉ i ̱xiẖiṉ ndo̱ ña̱ quiaẖva xitoho da̱ cán chuun nu̱ dá ña̱ ná cacomí da̱
cuéntá saẖa̱ tócó ndihi ñaẖa cómí xitoho da. 48 Joo tá cásáhá da̱ cája núu da ta cáhán da̱
ña̱ cayáncá ndivaẖa xitoho da ndicó coo̱ da. 49Ta saẖá ña̱ cán quéa̱ cásáhá da̱ cája xíxi da
xiẖín java ga̱ na̱ cúú mozo xiẖiṉ dá. Ta já cáa ga̱ da̱ cásáhá xíxi da ta xíhi da ta já xíni da.
50 Ta ndaja coo xiṉu̱ coo̱ xitoho mozo cán mé quiv̱i ̱ co̱ cáhán da̱ ña̱ xiṉu̱ coo̱ da. 51 A̱nda̱
jáví jándoho quini xitoho da̱ cán ini da jáchi ̱ co̱ cúú dá tá quiaẖva cáa da. Ta ndítahan
ndoho da tá quiaẖva ndoho tócó ndihi na̱ cája já mé nu̱ú cuacu ndivaẖa na jaṉda̱ quiaẖva
cáhñá nu̱hu̱ ná —nac̱achi Jesús.

25
Sácú Jesús quia̱hva sa̱há ña̱ na̱caja u̱xu̱ na̱jiẖí, na̱ tacú

1 Já cáchí tucu Jesús já:
—Tá ná xiṉu̱ coo̱ quiv̱í cacomí Ndióxi ̱cuéntá saẖá ñay̱ivi já cacuu a tá quiaẖva nay̱aẖa

xiẖín u̱xu̱ naj̱iẖí, na̱ tacú tá nas̱aẖaṉ na̱ vicó tándaẖa.̱ Tá naq̱uehe na candil ña̱ ñúhu sítí
ini já cuaẖaṉ na̱ ndique táhan na xiẖín da̱ tándaẖa̱ cán. 2 U̱hu̱n táhan na̱ tacú cán cúú ná
na̱ tácu̱ ini ta u̱hu̱n na̱ cán cúú ná na̱ co̱ tácu̱ toho ini. 3Ndíhu̱hu̱n na̱ co̱ tácu̱ ini cán naṯiin
na candil ñaẖa na cuaẖaṉ na joo coó̱ naq̱uehe chága̱ na̱ sítí ña̱ jácutú tucu na candil tá
sa̱ cúni ̱ ndaẖva̱ ña.̱ 4 Joo na̱ tácu̱ ini cán ñéhe na candil ñaẖa na ta ñéhe ri na yúyú sítí
cuaẖaṉ na̱ ña̱ jácutú na̱ candil tá sa̱ cúni ̱ ndaẖva̱ ña.̱ 5 Ta ndaja coo nac̱asáhá cáyáncá
mé da̱ tándaẖa̱ cán saẖá ña̱ cán quéa̱ naṉaá ini ndihi na ta naq̱uij̱i ̱ va na. 6 Joo tá nac̱uu
yati java ñuú já tácu̱ cáyuhú java na já cáchí na̱ já: “Candeẖé ndo.̱ Sa̱ vax̱i da̱ tándaẖa.̱
Cuáhán queta ndó ndiquehe ndó da”̱, cáchí na̱ cáyuhú na̱ cán. 7 Já naṉdacoo̱ tócó ndihi
na̱ tacú cán ta nac̱asáhá na̱ cája ndíví na̱ candil ñaẖa na. 8 A̱nda̱ já nac̱asáhá ndíhu̱hu̱n
na̱ co̱ tácu̱ ini cán cáhaṉ na̱ xiẖín ndíhu̱hu̱n na̱ tácu̱ ini cán já cáchí na̱ já xiẖiṉ ná: “Caja
ndó ñam̱aṉi ̱ quiaẖva loho ndó sítí ndo̱ nu̱ú nde̱ jáchi ̱ sa̱ naṉdihi sítí nde̱ ta jaḻóho cúni ̱
ndaẖva̱ candil ñaẖa nde”̱, cáchí na̱ co̱ tácu̱ ini cán. 9 Já naṉducú ñehe ndíhu̱hu̱n na̱ tácu̱
ini cán tu̱hun nu̱ ná já cáchí na̱ já: “A̱ cúu toho caja nde̱ quiaẖva nde̱ sítí nu̱ ndó jáchi ̱
tiaẖva náá ndimaṉi ̱dó nu̱ mé nde.̱ Vaẖa chága̱ cuáhán mé ndó nu̱ cáyahvi dó cueen ndó

do”̱, nac̱achi na̱ tácu̱ ini cán xiẖiṉ ná. Já naq̱uee na̱ co̱ tácu̱ toho ini cán cuaẖaṉ na.̱ 10 Joo
nani naq̱uee ndíhu̱hu̱n na̱ co̱ tácu̱ ini cán cuaẖaṉ na̱ cueen na sítí na̱ já nax̱iṉu̱ da̱ tándaẖa̱
cán ta naṉdiẖvi ndíhu̱hu̱n naj̱iẖí tácu̱ ini cán ini vehe nu̱ íin vicó tándaẖa̱ cán ta naṉdaji
yéhé. 11Tá naṉdihi já naṉdai cuu ndíhu̱hu̱n na̱ nas̱aẖaṉ nax̱een sítí cán já cátí ndáha̱ ná
yéhé ta cáyuhú na̱ já cáchí na̱ já: “Cuná loho ndó yéhé nu̱ú nde,̱ xitoho”, cáchí na̱ cáyuhú
na̱ ndíta na jaṯa̱ véhe. 12 A̱nda̱ já naṉducú ñehe da̱ tándaẖa̱ cán tu̱hun nu̱ ná já cáchí da̱
já xiẖiṉ ná: “Co̱ xíni ̱ toho i ̱yo cúú ndóhó”, nac̱achi da̱ cán xiẖiṉ ná —nac̱achi Jesús.

13 Já nac̱achi tucu Jesús já:
—Saẖá ña̱ cán quéa̱ xíní ñúhú cuéntá vaẖa coo ri ndóhó va jáchi ̱ co̱ xíni ̱ndó ndá hora

xiṉu̱ coo̱ quiv̱í cacomí Ndióxi ̱ cuéntá saẖa̱ ndo̱ —cáchí Jesús.

Ña̱ na̱caja in ta̱a xiẖín jiu̱hún da̱
(Lc. 19:11-27)

14 Ta já cáchí tucu Jesús já:
—Tá ná xiṉu̱ coo̱ quiv̱í cacomí Ndióxi ̱cuéntá saẖá ñay̱ivi já cacuu a tátu̱hun ña̱ nay̱aẖa

xiẖín in daṯaa̱. Tá nax̱iṉu̱ coo̱ quiv̱í quee da cu̱hu̱n xícá da̱ já nac̱ana da java da̱ cája chúun
xiẖiṉ dá. Ta já naṉdiquiaẖva da jiu̱hún da̱ ndahá da̱ cán ña̱ ná candaa da ña.̱ 15 Ta tá
quiaẖva tiaẖva in in da cañehe da jiu̱hún quiaẖva já nas̱aẖaṉ xitoho da nu̱ dá. In táhan
da̱ cán nas̱aẖaṉ xitoho da u̱hu̱n mil nu̱ dá ña̱ ná candaa da ña.̱ Ta inga da̱ cán naṉ̃eẖe̱
iv̱i ̱ mil. Ta inga da̱ cán naṉ̃eẖe̱ in mil. A̱nda̱ já naq̱uee xitoho da cuaẖaṉ xícá da.̱ 16 Ta
ndaja coo da̱ naṉdiquiaẖva xitoho u̱hu̱n mil ndáha̱ cán nac̱aja da ndaẖvi ̱ xiẖín jiu̱hún
xitoho da ta já naṉ̃eẖe̱ dá inga u̱hu̱n mil chága̱ jaṯá. 17 Ta jári da̱ nas̱aẖaṉ xitoho iv̱i ̱mil
nu̱ cán nac̱aja da ndaẖvi ̱xiẖín jiu̱hún cán ta naṉ̃eẖe̱ dá inga iv̱i ̱mil jaṯá. 18 Joo da̱ nas̱aẖaṉ
xitoho in mil nu̱ cán naṯiin da jiu̱hún xitoho da ta já nas̱aẖaṉ da̱ nac̱aan da in yávi ̱ ta já
naj̱ándu̱xu̱ da̱ ña.̱

19 ʼTa tá sa̱ nay̱aẖa cuaẖa̱ tiempo já naṉdicó coo̱ xitoho mozo cán. Ta já nac̱asáhá cája
vií da̱ cuéntá xiẖín da̱ cán. 20 Ta já nax̱iṉu̱ da̱ naṉ̃eẖe̱ u̱hu̱n mil cán nu̱ú xitoho da ta já
naṉdiquiaẖva da inga u̱hu̱n mil ña̱ naṉ̃eẖe̱ dá jaṯá jiu̱hún cán nu̱ú xitoho da. Ta já cáchí
da̱ já xiẖín xitoho da: “Candeẖé ndo̱ u̱hu̱nmil nas̱aẖaṉ ndó nu̱ú i.̱ Joo yóho íin inga u̱hu̱n
mil naṉ̃eẖé e̱ jaṯá”, nac̱achi da xiẖín xitoho da. 21 A̱nda̱ já nac̱achi xitoho da já xiẖiṉ dá:
“Vaẖa ndivaẖa nac̱ajún. Mozo vaẖa ndivaẖa cúú yóhó jáchi ̱ chá va nas̱aẖaṉ i ̱ nu̱u̱n ta
vaẖa nac̱aja chúún ña.̱ Saẖá ña̱ cán quéa̱ caja i ̱ ña̱ ná cacomún cuéntá saẖá cuaẖa̱ chága̱
ñaẖa. Ta viti cuu coún xiẖín i ̱ ta já ná cajii̱ ̱ chága̱ inún”, nac̱achi xitoho da. 22Tá naṉdihi
já nax̱iṉu̱ coo̱ ri da̱ naṉdiquehe iv̱i ̱mil cán nu̱ú xitoho da. Já nac̱achi da já xiẖín xitoho
da: “Iv̱i ̱mil nas̱aẖaṉ ndó nu̱ú i ̱ joo yóho íin inga iv̱i ̱mil naṉ̃eẖé e̱ jaṯá”, nac̱achi da xiẖín
xitoho da. 23 A̱nda̱ já nac̱achi xitoho da já xiẖiṉ dá: “Vaẖa ndivaẖa nac̱ajún. Mozo vaẖa
cúú yóhó jáchi ̱ chá va nas̱aẖaṉ i ̱ nu̱u̱n ta nac̱aja chúun vaẖún ña.̱ Saẖá ña̱ cán quéa̱ caja
i ̱ ña̱ ná cacomún cuéntá saẖá cuaẖa̱ chága̱ ñaẖa. Ta viti cuu coún xiẖín i ̱ ta já ná cajii̱ ̱
chága̱ inún”, nac̱achi xitoho da. 24 Joo tá nax̱iṉu̱ coo̱ ri da̱ naṉ̃eẖe̱ in mil ndahá xitoho
cán já nac̱asáhá cáchí da̱ já xiẖín xitoho da: “Candeẖé ndo,̱ xitoho i.̱ Sa̱ cándaa̱̱ vaẖa ini
i ̱ña̱ cúú ndó in taa̱ ndacú ndivaẖa tu̱hun. Ta vaṯí co̱ xútu ndó nu̱ú in ñúhu̱ joo jáquee tá
jáquee ndó nu̱ á. Ta játaca ndó ña̱ nu̱ú coó̱ nax̱utu ndó ña.̱ 25 Saẖá ña̱ cán quéa̱ nay̱iẖví vi ̱
ta nas̱aẖaṉ i ̱ naj̱ándu̱xu̱ u̱ jiu̱hún nas̱aẖaṉ ndó nu̱ú i ̱ tix̱i ñúhu̱. Joo yóho íin jiu̱hún ndo̱
ndiquehe ndó ña”̱, nac̱achi da̱ cán xiẖín xitoho da. 26 A̱nda̱ já nac̱achi xitoho da já xiẖiṉ
dá: “Co̱ cúún in mozo vaẖa nu̱ú i.̱ Cúún da̱ júsá ndivaẖa. Sa̱ cándaa̱̱ vaẖa inún ña̱ jáquee
e̱ nu̱ ñúhu̱ ña̱ co̱ xútu u̱, 27ña̱ cán quéa̱ ndá cuéntá quéa̱ coó̱ nas̱aẖaṉ tóún jiu̱hún i ̱banco
já ná ndiquehe e̱ jiq̱ui ̱á nu̱ú na̱ cán tá ná ndicó coo̱ i,̱ nduu”, nac̱achi xitoho da̱ cán xiẖiṉ
dá. 28 A̱nda̱ já nac̱achi da xiẖín java na̱ ndúu cán: “Candaa ndó in mil jaṉ ndahá da̱ jaṉ
ta quiaẖva ndó ña̱ nu̱ú da̱ sa̱ cómí u̱xu̱ mil jaṉ. 29 Jáchi ̱da̱ cája chúun vaẖa ñeẖe̱ chága̱ ví
da̱ ñaẖa já quéa̱ ná coo cuaẖá chága̱ nu̱ dá. Joo da̱ co̱ cája chúun vaẖa jaṉda̱ ña̱ chá cómí
da̱ ndindaa ndáha̱ dá. 30 Ta mozo a̱ váha toho jaṉ tiin ndó da̱ jácana ndó da̱ nu̱ú naá jaṯa̱

véhe jaṉ. Cán cúú nu̱ ndáhyi ̱ ndaá̱ ñay̱ivi jaṉda̱ quiaẖva cáhñá nu̱hu̱ ná saẖá ña̱ ndóho
ndivaẖa ini na”, nac̱achi xitoho da, —nac̱achi Jesús.

Tá ná cavií sa̱há ña̱yivi nu̱ Ndióxi ̱
31 Já nac̱achi tucu Jesús já:
—Tá ná xiṉu̱ quiv̱í quixi yeẖe,̱ da̱ nac̱hindahá Ndióxi ̱nduu ñay̱ivi ta quixi i ̱ xiẖiṉ tócó

ndihi na̱ cúú táto̱ Ndióxi.̱ A̱nda̱ já cacoo̱ i ̱ nu̱ sácoo̱ na̱ sáhndá chuun ta já ndicáhnu
ndivaẖa i.̱ 32 Ta nditaca ñay̱ivi ndúu ndíjáá ñuyíví nu̱ú i.̱ Ta já casáhá i ̱ ndicahnda java
táhan i ̱na̱ tá quiaẖva cája in da̱ ndáá ndicachi tá sáhndá java da ndicachi xiẖín tij̱úhu̱ ña̱
ná a̱ cáva táhan rí. 33 Ta já chinduu u̱ ñay̱ivi cuéntá mí i,̱ na̱ cúú tátu̱hun ndicachi cán
xoo cuáha i.̱ Ta xoo íti i ̱chinduu u̱ na̱ co̱ cúú cuéntá mí i,̱ na̱ cúú tátu̱hun tij̱úhu̱ cán. 34Ta
saẖá ña̱ cúú u̱ da̱ cómí cuéntá saẖá ñay̱ivi saẖá ña̱ cán quéa̱ cachi i ̱ já xiẖín na̱ ndúu xoo
cuáha i ̱ cán já: “Cuáyaẖa ndó ná cacomí Ndióxi,̱ tátá i ̱ cuéntá saẖa̱ ndo̱ jáchi ̱ cúú ndó na̱
nac̱aja cuaẖá mé á ñam̱aṉi ̱ xiẖiṉ. Jáchi ̱ jaṉda̱ tá cámaṉí cav̱a̱ sáhá saẖa̱ ñuyíví sa̱ nas̱acu
tiaẖva mé á nu̱ú canduu ndó ña̱ cacomí a̱ cuéntá saẖa̱ ndo.̱ 35 Jáchi ̱nas̱aẖaṉ ndó nax̱ixi i ̱
tá nac̱uico i.̱ Ta nas̱aẖaṉ ndó ticuií̱ nu̱ú i ̱tá naẖic̱hi ̱ini i.̱ Ta naṉdiquehe vaẖa ndó yeẖe̱ tá
nas̱acuu u̱ da̱ tóho̱ nax̱iṉu̱ i ̱nu̱ ndo.̱ 36Ta naj̱asá ndo̱ jáhma̱ nu̱ú i ̱ tá co̱ ñéhé e̱ ña̱ cándixi
i.̱ Ta tá nas̱aquíhvi ̱ já nac̱hindeé ndó yeẖe.̱ Ta tá nas̱aṉdacaa̱ṉ i ̱vecaa̱ já nax̱ito nihni ndó
yeẖe.̱” 37 A̱nda̱ já ndac̱a̱ tu̱hún java na̱ nac̱aja vaẖa ta já cachi na já xiẖín i:̱ “Ndá tañu
quéa̱ nax̱ini nde̱ ña̱ cuíco ndó, xitoho nde̱ ta já nas̱aẖaṉ nde̱ ña̱ xíxi ndó. Ta ndá tañu
nax̱ini nde̱ ña̱ íchi ̱ndó ticuií̱ ta já nas̱aẖaṉ nde̱ ticuií̱ nu̱ ndo.̱ 38Ta ndá tañu nas̱acuu ndó
da̱ tóho̱ ta naṉdiquehe vaẖa nde̱ ndoẖó. Ta ndá tañu nax̱ini nde̱ ña̱ cámaṉí jáhma̱ candixi
ndó ta naj̱asá nde̱ ña̱ nu̱ ndo.̱ 39Ta ndá tañu quéa̱ nax̱ini nde̱ ña̱ quíhvi ̱ndo̱ ta nac̱hindeé
nde̱ ndoẖó. Ta ndá tañu nas̱aṉdacaa̱ṉ ndó vecaa̱ ta nax̱ito nihni nde̱ ndoẖó.” 40 A̱nda̱ já
cachi yeẖe,̱ da̱ cómí cuéntá saẖá ñay̱ivi já xiẖiṉ ná: “Mé a̱ ndaa̱̱ ná caẖaṉ i ̱ xiẖiṉ ndó ña̱
tá nac̱aja ndó a̱ xiẖín na̱ cúú cuéntá mí i,̱ na̱ coó̱ saẖa̱ nu̱ú ñay̱ivi ñuyíví já cúú á tátu̱hun
nac̱aja ndó a̱ xiẖiṉ mí i”̱, cachi i ̱ xiẖín na̱ ndúu xoo cuáha i.̱

41 ʼA̱nda̱ já casáhá cachi i ̱ já xiẖín na̱ ndúu xoo íti i ̱ cán já: “Caxoo ndó nu̱ú i ̱ jáchi ̱ cúú
ndó na̱ nac̱atav̱i ̱ cháhan ta cu̱hu̱n ndó indayá cañuhu ndó aṉda̱ ama cáa quiv̱i.̱ Jáchi ̱ ña̱
jaṉ cúú ña̱ nas̱acu tiaẖva Ndióxi ̱ ndacaa̱ṉ tiñáhá sac̱uaẖa̱ xiẖiṉ táto̱ mé rí. 42 Jáchi ̱ coó̱
nas̱aẖaṉ ndó ña̱ xíxi i ̱tá nac̱uico i ̱ta ni coó̱ nas̱aẖaṉ ndó ticuií̱ nu̱ú i ̱coho i ̱tá naẖic̱hi ̱ini i.̱
43Da̱ tóho̱ cúú u̱ nax̱iṉu̱ coo̱ i ̱ tañu ndó ta coó̱ naṉdiquehe vaẖa ndó yeẖe.̱ Ta naṉdimaṉi ̱
i ̱ña̱ candixi i ̱ta coó̱ nas̱aẖaṉ ndó in jáhma̱ loho nu̱ú i.̱ Nas̱aquíhvi ̱ta nas̱aṉdacaa̱ṉ i ̱vecaa̱
ta coó̱ nax̱ito nihni ndó yeẖe”̱, cachi i ̱xiẖín na̱ ndúu xoo íti i ̱ cán. 44 A̱nda̱ já nducú ñehe
ri na̱ cán tu̱hun nu̱ú i ̱ já cachi na já xiẖín i:̱ “Ndá tañu quéa̱ nax̱ini nde̱ ña̱ cuíco ndó ta
ndá tañu quéa̱ nax̱ini nde̱ ña̱ íchi ̱ ini ndó ticuií̱ ta ndá tañu nas̱acuu ndó da̱ tóho̱ ta ndá
tañu naṉdimaṉi ̱ jáhma̱ ndo̱ ta ndá tañu nas̱ahii̱n quíhvi ̱ ndo̱ ta ndá tañu nas̱aṉdacaa̱ṉ
ndó vecaa̱ ta coó̱ nac̱hindeé nde̱ ndoẖó”, cachi na̱ ndúu xoo íti i ̱ cán xiẖín i.̱ 45 A̱nda̱ já
cachi i ̱ já xiẖín na̱ co̱ cúú cuéntá mí i ̱ já: “Mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá ta̱ coó̱
nac̱aja ndó xiẖín ñani táhan ndó, na̱ coó̱ saẖa̱ nu̱ú ñay̱ivi ñuyíví já quéa̱ coó̱ nac̱aja ndó
ña̱ xiẖín yeẖe”̱, cachi i ̱ xiẖín na̱ co̱ cúú cuéntá mí i.̱ 46 Ta já yaẖa ndihi na̱ cán cu̱hu̱n ná
indayá aṉda̱ ama cáa quiv̱i.̱ Ta na̱ nac̱aja vaẖa cán yaẖa na nu̱ Ndióxi ̱catacu na aṉda̱ ama
cáa quiv̱i ̱—cáchí Jesús.

26
Ndítúhún jeẖé na̱ tiin na Jesús
(Mr. 14:1-2; Lc. 22:1-2; Jn. 11:45-53)

1 Tá naṉdihi nac̱aẖaṉ Jesús tócó ndihi ña̱ yóho xiẖín ñay̱ivi cán já nac̱achi a xiẖín na̱
xíca tuun xiẖiṉ á cán já:

2 —Sa̱ cándaa̱̱ ini ndó ña̱ tix̱i iv̱i ̱ quiv̱i ̱ coo vicó pascua ta já ndiquiaẖva na yeẖe,̱ da̱
nac̱hindaháNdióxi ̱nduuñay̱ivi ndahá na̱ cata caa yeẖe̱ ndic̱a crúxu̱—nac̱achi Jesús xiẖín
na̱ xíca tuun xiẖiṉ á cán.

3 A̱nda̱ já na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés xiẖín na̱ sac̱uaẖa̱ veñu̱hu

naṉdique táhan na yéhé Caifás, da̱ cúú sac̱uaẖa̱ chága̱ nu̱ ndíhi ju̱tu̱ cán. 4Ta naj̱ándique
táhan tu̱hun na ndá quiaẖva caja na tiin jeẖé na̱ Jesús ña̱ ná cahní ñahá na.̱ 5 Já cáchí
xiẖiṉ táhan na já:

—Joo a̱ tíin toho í da̱ tañu mé víco̱ jáchi ̱ tiaẖva náá ndivaa̱̱ ñay̱ivi —nac̱achi na.
Tá na̱cho̱jo̱ in ñáñáha̱ perfume jiṉi ̱ Jesús
(Mr. 14:3-9; Jn. 12:1-8)

6Ta ndaja coo íin Jesús ñuu Betania vehe Simón, da̱ cáhaṉ na̱ xiẖiṉ: taa̱ naṉdoho cueẖe̱
táhyi.̱ 7 Já nax̱iṉu̱ in ñáñáha̱ nu̱ á ta cáñee in yúyú ña̱ alabastro ndáha̱ ña.̱ Ta ini mé yúyú
cán ñúhu perfume, dó yaẖvi ndivaẖa. Ta já nax̱iṉu̱ ñá naj̱ácu̱yu ñá do̱ jiṉi ̱ Jesús nani íin
coo a nu̱ mesa cán. 8 Tá nax̱ini na̱ xíca tuun xiẖín Jesús cán ña̱ yóho já nac̱asáhá na̱ xójo̱
ini na já cáchí na̱ já:

—Ndá cuéntá quéa̱ tíví uun perfume yaẖvi ndivaẖa yóho. 9 Jáchi ̱ cuu jic̱ó yó do̱ ta já
quehé cuaẖá jiu̱hún saẖa̱ do,̱ nduu ta já cuu jasá yo̱ jiu̱hún cán nu̱ú na̱ ndaẖví —nac̱achi
na̱ cán.

10 Ta nac̱andaa̱̱ ini Jesús ña̱ cáhvi ini na̱ cán ña̱ cán quéa̱ nac̱asáhá cáchí a̱ já xiẖiṉ ná:
—Ndá cuéntá quéa̱ cája cueẖe̱ ndó xiẖiṉ ñáñáha̱ jaṉ jáchi ̱ña̱ vaẖa quéa̱ nac̱aja ñá yóho

xiẖín i.̱ 11 Jáchi ̱na̱ ndaẖví níí tiempo canduu na tañu ndó joo yeẖe̱ a̱ cóo tuun toho i ̱xiẖiṉ
ndo.̱ 12 Jáchi ̱ tá naj̱ácu̱yu ñá perfume yiquí cu̱ñu i ̱ já nac̱aja tiaẖva ñá yeẖe̱ ná coo tiaẖva
vi ̱ tá ná casaa̱̱ quiv̱í ndu̱xu̱. 13Mé a̱ ndaa̱̱ ná caẖaṉ i ̱xiẖiṉ ndo̱ ña̱ níí cúú ñuyíví nu̱ú caca
nuu ñay̱ivi caẖaṉ na̱ tu̱hun vaẖa saẖá i ̱ndicani na ña̱ nac̱aja ñá yóho xiẖín i ̱ já ndicu̱hu̱n
ini na saẖa̱ ña̱ —nac̱achi a.

Jícó túhún Judas Jesús
(Mr. 14:10-11; Lc. 22:3-6)

14 Ta ndaja coo in táhan da̱ u̱xu̱ iv̱i ̱ xíca tuun xiẖín Jesús, da̱ naní Judas Iscariote
nas̱aẖaṉ da̱ caẖaṉ da̱ xiẖín na̱ sac̱uaẖa̱ nu̱ú ju̱tu̱. 15 Ta já cáchí da̱ já xiẖiṉ ná:

—Ndaja quiaẖva ndó nu̱ú i ̱ tá ná ndiquiaẖva i ̱ Jesús nu̱ ndo̱ —nac̱achi Judas xiẖín na̱
sac̱uaẖa̱ nu̱ú ju̱tu̱ cán.

A̱nda̱ já nas̱aẖaṉ na̱ oc̱o̱ u̱xu̱ jiu̱hu̱n cúxú nu̱ dá saẖá Jesús. 16Ta sa̱ mé nani já nac̱asáhá
Judas ndúcú da̱ ndaja cuu caja da ndiquiaẖva da Jesús ndáha̱ ná.

Tá na̱xijíni nda̱yí Jesús xiẖín na̱ xíca tuun xiẖiṉ á
(Mr. 14:12-25; Lc. 22:7-23; Jn. 13:21-30; 1 Co. 11:23-26)

17Mé quiv̱í nu̱ú víco̱ xíxi na pan, ña̱ co̱ quée yusá nax̱aa̱̱ xiẖiṉ cán já nax̱iṉu̱ na̱ xíca
tuun xiẖín Jesús cán nu̱ á. Já nac̱achi na já xiẖiṉ á:

—Ndáchí cúni ̱ndó cu̱hu̱n nde̱ caja ndíví nde̱ cajíni ndó vicó pascua —nac̱achi na xiẖiṉ
á.

18 A̱nda̱ já nac̱achi Jesús já xiẖiṉ ná:
—Cuáhán ndó ñuu jaṉ ta jaṉ cuni ndó in daṯaa̱ ta já cachi ndó já xiẖiṉ dá: “Da̱ jánaẖa̱

ndeẖe̱ cáchí xu̱hu̱n: Cu̱hu̱n i ̱vehe ndó cajíni i ̱vicó pascua xiẖín na̱ xíca tuun xiẖín i ̱ jáchi ̱
sa̱ naṉdindaa tiempo cu̱hu̱n i ̱viti” —nac̱achi Jesús.

19 Já naq̱uee na̱ cán nas̱aẖaṉ na̱ nac̱aja na tá íin nas̱ahnda Jesús nu̱ ná ta cán nac̱aja
ndíví na̱ ña̱ cajíni na vicó pascua.

20Ta ndaja coo tá nac̱uaá já nas̱acoo̱ Jesús nu̱mesa xiẖín ndíhu̱xu̱ iv̱i ̱na̱ xíca tuun xiẖín
a̱ cán. 21 Ta nani xíjíni na já nac̱asáhá cáchí a̱ já:

—Mé a̱ ndaa̱̱ ná caẖaṉ i ̱ xiẖiṉ ndó ña̱ in táhan ndó, na̱ xíca tuun xiẖín i ̱ cacuu da̱ jic̱ó
túhún yeẖe̱ —nac̱achi Jesús xiẖiṉ ná.

22 A̱nda̱ já nac̱asáhá na̱ cán cácuéha̱ ndivaẖa ini na já nac̱asáhá tá in tá in na ndáca̱
tu̱hún na̱ Jesús já cáchí na̱ já xiẖiṉ á:

—Á yeẖe̱ cacuu da̱ jic̱ó túhún ndo,̱ xitoho i ̱—cáchí na̱ ndáca̱ tu̱hún ñahá na.̱
23 A̱nda̱ já naṉducú ñehe Jesús tu̱hun nu̱ ná já nac̱achi a já xiẖiṉ ná:

—Da̱ naq̱uiẖvi ndáha̱ ini coẖo̱ xíxi i,̱ da̱ cán cúú da̱ jic̱ó túhún yeẖe.̱ 24 Yeẖe̱ cúú da̱

nac̱hindahá Ndióxi ̱ nduu ñay̱ivi ta ndítahan nu̱ú i ̱ quivi i ̱ tá íin cáchí tu̱hun Ndióxi.̱ Joo
ndáhví naẖá nac̱uu da̱ jic̱ó túhún yeẖe.̱ Jaṉda̱ vaẖa chága̱ ná a̱ cácu da, nduu —nac̱achi
Jesús.

25 A̱nda̱ já naṉdicaẖaṉ Judas, mé da̱ jic̱ó túhún ñahá cán já nac̱achi da já xiẖín Jesús:
—Xitoho i,̱ á yeẖe̱ cúú da̱ jic̱ó túhún ndo̱ —nac̱achi da̱ xiẖiṉ á.
—Jivi mún cúú dá —nac̱achi Jesús xiẖiṉ dá.
26 Ta nani xíxi na ndúu na naṯiin Jesús pan já naṉdiquiaẖva ndixaẖvi nu̱ Ndióxi.̱ Tá

naṉdihi já nas̱ahnda java ña̱ ta naṉdicahnda ña̱ nu̱ú na̱ xíca tuun xiẖiṉ á cán. Ta já
nac̱achi a já xiẖiṉ ná:

—Júhun ndó jáchi ̱ña̱ yóho cúú tátu̱hun yiquí cu̱ñu i ̱—nac̱achi a.
27Tá naṉdihi já naṯiin a in vaso nu̱ ñúhu tó uva já naṉdiquiaẖva ndixaẖvi nu̱ Ndióxi ̱ já

nac̱achi a já xiẖín na̱ xíca tuun xiẖiṉ á cán já:
—Coho ndihi ndó dó ñúhu ini vaso yóho. 28 Jáchi ̱dó yóho cúú dó tátu̱hun nií̱ i,̱ dó cuiṯa

saẖá cuaẖá ñay̱ivi já ná ndoo cuac̱hi na. Tá ná cuiṯa nií̱ i ̱ já candaa̱̱ ini ndó ña̱ naj̱áxiṉu̱
coo̱ Ndióxi ̱ tu̱hun a nas̱aẖaṉ saṉahá. 29Mé a̱ ndaa̱̱ ná caẖaṉ i ̱ xiẖiṉ ndo̱ ña̱ a̱ cóho ga̱ i ̱ tó
uva jaṉda̱ quiaẖva ná xiṉu̱ coo̱ quiv̱í coho tucu u̱ inga dó vaẖa chága̱ xiẖiṉ ndo̱ tá ná xiṉu̱
quiv̱í cacomí Ndióxi,̱ tátá i ̱ cuéntá saẖá ñay̱ivi —nac̱achi a.

Cáxi tu̱hun Jesús ña̱ chijeẖé tu̱hún Pedro ña̱ xíni ̱ da̱ mé á
(Mr. 14:26-31; Lc. 22:31-34; Jn. 13:36-38)

30 Ta tá naṉdihi nax̱ita na in canto já naq̱uee na cuaẖaṉ na̱ yúcu̱ yitó olivo. 31 Ta já
nac̱achi Jesús já xiẖiṉ ná:

—Mé ñuú viti jándacoo ndihi ndó yeẖe̱ cu̱hu̱n ndó saẖá ña̱ ndoho i.̱ Já cáchí tu̱hun
Ndióxi ̱já: “Cahní i ̱da̱ ndáá ndicachi ta xiẖín ña̱ yóhondicuiṯa nuundicachi jaṉa̱ dá cu̱hu̱n
ri”̱, cáchí tu̱hun Ndióxi.̱ 32 Joo tá sa̱ ná nditacu tucu u̱ já cu̱hu̱n jihna ñúhú yeẖe̱ estado
Galilea aṉda̱ já cu̱hu̱n mé ndó —nac̱achi Jesús.

33 A̱nda̱ já naṉducú ñehe Pedro tu̱hun nu̱ á já nac̱achi da já xiẖiṉ á:
—Vaṯí ná jándacoo tócó ndihi na mé ndó saẖá ña̱ ndoho ndó joo a̱ jándacoo toho i ̱

ndoẖó —nac̱achi da xiẖiṉ á.
34 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ ná caẖaṉ i ̱ xu̱hu̱n ña̱ mé ñuú viti tá cámaṉi ̱ cana chéle já chijeẖé tu̱hún

ña̱ xínu̱n yeẖe̱ u̱ni ̱ táhndá —nac̱achi Jesús xiẖiṉ dá.
35 A̱nda̱ já nac̱achi tucu da já:
—Vaṯí ná quivi i ̱ xiẖiṉ ndo̱ joo a̱ chíjeẖé tu̱hun toho i ̱ saẖá ña̱ xíni ̱ i ̱mé ndó —nac̱achi

da xiẖín Jesús.
Ta quiaẖva já nac̱achi tócó ndihi java ga̱ na̱ xíca tuun xiẖiṉ á cán.
Tá xíca̱ ta̱hví Jesús nu̱ Ndióxi ̱ in nu̱ú naní a̱ Getsemaní
(Mr. 14:32-42; Lc. 22:39-46)

36 A̱nda̱ já nax̱iṉu̱ coo̱ Jesús xiẖín na̱ xíca tuun xiẖiṉ á cán in nu̱ú naní a̱ Getsemaní. Já
nac̱achi a já xiẖiṉ ná:

—Yóho cacoo̱ ndó nani ná cu̱hu̱n i ̱ cáa cac̱a̱ taẖví i ̱nu̱ Ndióxi ̱—cáchí a.̱
37 Ta ndáca Pedro xiẖiṉ ndíví da̱ cúú jaẖyi Zebedeo cuaẖaṉ xiẖiṉ á. Ta já nac̱asáhá

cácuéha̱ ndivaẖa ini a ta a̱ ju̱ú quiaẖva táhvi ̱ ini a. 38 A̱nda̱ já nac̱achi a já:
—A̱ ju̱ú quiaẖva cácuéha̱ ini i ̱ chí quivi i ̱ cúu ini i.̱ Yóho candati tóo ndó yeẖe̱ ta coto a̱

cúju̱ ndo̱ —nac̱achi Jesús.
39 Ta já naq̱uee mé á nas̱aẖaṉ loho chága̱ chí nu̱u̱ já nac̱axítí a̱ jaṉda̱ quiaẖva nax̱iṉu̱

taan nu̱ ñúhu̱. Ta já cáchí a̱ já:
—Tátá Ndióxi,̱ tá ta̱ ná cuu caja ndó ñam̱aṉi ̱ña̱ ná a̱ ndóho i ̱ña̱ iẖvi ̱ndivaẖa vax̱i nu̱ú

i ̱ndoho i.̱ Joo ná coo tá íin cúni ̱mé ndó ta ná a̱ cóo toho ña̱ cúni ̱yeẖe̱ —cáchí Jesús.
40 Tá naṉdihi já naṉdicó coo̱ a nu̱ú naj̱ándacoo a na̱ xíca tuun xiẖiṉ á cán ta já

naṉdiñeẖe̱ á na̱ quíji ̱na̱ ndúu na. A̱nda̱ já nac̱achi a já xiẖiṉ Pedro:

—Á coó̱ nac̱uu candita ndó ni in hora. 41 Xíní ñúhú coo tiaẖva ndó ta cac̱a̱ taẖví ndo̱

nu̱ Ndióxi ̱ já ná a̱ cóto ndojó rí quini ndoẖó. Jáchi ̱ ínima̱ ñay̱ivi cúni ̱a̱ ndinducú a̱ Ndióxi ̱
joo yiquí cu̱ñu na co̱ íin tiaẖva caja ña̱ cúni ̱Ndióxi ̱—nac̱achi Jesús.

42 A̱nda̱ já naq̱uee tucu Jesús táhndá iv̱i ̱ cuaẖaṉ tucu a cac̱a̱ taẖví a̱ nu̱ Ndióxi ̱ já cáchí
a̱ já:

—Tátá Ndióxi,̱ tá ta̱ a̱ cúu va caja ndó ñam̱aṉi ̱ ná a̱ ndóho ini i ̱ ña̱ jaṉ já ná coo tá íin
cúni ̱mé ndó coo —cáchí a.̱

43 Tá naṉdihi já naṉdicó coo̱ tucu a nu̱ ndúu na̱ xíca tuun xiẖiṉ á cán ta naṉdiñeẖe̱ á
na̱ quíji ̱ tucu na ndúu na jáchi ̱ naq̱uehe a̱ maẖnú na.̱ 44 Já naq̱uee tucu a nas̱aẖaṉ xíca̱
taẖví a̱ nu̱ Ndióxi ̱táhndá u̱ni ̱ta sa̱ mé tu̱hun cán nac̱aẖaṉ tucu a. 45 A̱nda̱ já naq̱uixi tucu
a nu̱ ndúu na̱ xíca tuun xiẖiṉ á cán já nac̱achi a já xiẖiṉ ná:

—Vaṯí cúni ̱ ndó cu̱ju̱ ndó ta vaṯí cúni ̱ ndó ndiquehe ndée̱ ndó joo a̱ cúu caja ndó ña̱
viti. Jáchi ̱ sa̱ nax̱iṉu̱ coo̱ hora ndiquiaẖva na yeẖe,̱ da̱ nac̱hindahá Ndióxi ̱ nduu ñay̱ivi
ndahá ñay̱ivi cája cuac̱hi. 46 Cuáhán ndacoo ndó ná coẖo.̱ Jáchi ̱ sa̱ vax̱i da̱ jic̱ó túhún
yeẖe̱ —cáchí a.̱

Tá na̱tiin na Jesús
(Mr. 14:43-50; Lc. 22:47-53; Jn. 18:2-11)

47Ta nani cáhaṉ yii̱ ̱va Jesús já nax̱iṉu̱ Judas, da̱ cúú in táhan u̱xu̱ iv̱i ̱na̱ xíca tuun xiẖiṉ
á cán. Ta ndáca da cuaẖá ñay̱ivi, ñéhe na machítí xiẖiṉ yíto̱ viti. Ta na̱ cán cúú ná na̱
naq̱uixi cuéntá na̱ sac̱uaẖa̱ nu̱ú ju̱tu̱ xiẖiṉ cuéntá na̱ sac̱uaẖa̱ veñu̱hu. 48 Ta mé Judas,
da̱ ndiquiaẖva ñahá cán sa̱ nac̱andoo̱ da xiẖín na̱ cán ña̱ tatí yúhu̱ dá saj̱óho Jesús jáchi ̱
nac̱achi da já xiẖiṉ ná:

—Ndá da̱ ná tatí yuhú u̱ saj̱óho, da̱ cán cúú dá tiin ndó —nac̱achi da.
49 Chí iv̱i ̱ laá̱ nac̱ativi da nu̱ Jesús já nac̱aẖaṉ Ndióxi ̱ dá xiẖiṉ á ta já naṯatí yúhu̱ dá

saj̱óho mé á. 50 A̱nda̱ já nac̱achi Jesús já xiẖiṉ dá:
—Cama chá cajún ña,̱ amigo.
A̱nda̱ já nac̱ayati na nu̱ Jesús ta naṯiin tuun na a.̱
51 Joo in táhan da̱ xíca tuun xiẖín Jesús cán, naṯavá da̱ machítí da̱ ta já nac̱hitúhu̱n da̱

in joẖo da̱ cúú mozo nu̱ú da̱ sac̱uaẖa̱ chága̱ nu̱ ndíhi ju̱tu̱ cán. 52 A̱nda̱ já nac̱achi Jesús já
xiẖiṉ dá:

—Chicaa̱ṉ vaẖa machítí jaṉ jáchi ̱ndá na̱ sáhní xiẖiṉ machítí, xiẖiṉ machítí quivi ri na̱
cán va. 53 Á co̱ cándaa̱̱ inún ña̱ cuu cac̱a̱ taẖví i ̱ nu̱ Ndióxi,̱ tátá i ̱ ña̱ ná chindahá mé á
cuaẖa̱ ndivaẖa táto̱ mé á ña̱ ná chindeé na̱ yeẖe.̱ 54 Cuu caja i ̱ ña̱ joo xíní ñúhú yaẖa tá
yaẖa ña̱ nac̱aẖyi ̱nu̱ú tu̱hun Ndióxi ̱ndoho i ̱—cáchí Jesús.

55 Ta já nac̱achi Jesús já xiẖín na̱ nax̱iṉu̱ tiin ñahá cán:
—Cája ndó xiẖín i ̱tátu̱hun cája na xiẖín taa̱ cuiẖná jáchi ̱naq̱ueta ndó vax̱i ndó tiin ndó

yeẖe̱ xiẖín machítí ta xiẖiṉ yíto̱ viti. Ta ndijáá níí quiv̱i ̱ nas̱ahii̱n i ̱ xiẖiṉ ndo̱ ini veñu̱hu
cáhnu jánaẖa̱ i ̱ tu̱hun Ndióxi ̱ nu̱ ndo̱ ta ni in tañu coó̱ naṯiin ndó yeẖe.̱ 56 Joo tócó ndihi
ña̱ yóho yáha ña̱ já ná xiṉu̱ coo̱ ña̱ nac̱aẖyí na̱ profeta saẖá i ̱ ini tu̱hun Ndióxi ̱ saṉahá
—cáchí a.̱

Tá naṉdihi já nax̱inu ndihi na̱ xíca tuun xiẖín Jesús cán cuaẖaṉ na̱ ta naj̱ándacoo na
mé á.

Tá ñéhe na Jesús cua̱ha̱n na̱ nu̱ú na̱taca ndihi na̱ sa̱cua̱ha̱
(Mr. 14:53-65; Lc. 22:54-55, 63-71; Jn. 18:12-14, 19-24)

57 Tá naṯiin na̱ cán Jesús já ñéhe na a̱ cuaẖaṉ na̱ nu̱ú Caifás, da̱ cúú sac̱uaẖa̱ chága̱ nu̱
ndíhi ju̱tu̱. Ta cán sa̱ naṉditútú na̱ jánaẖa̱ ley Moisés ndúu na xiẖín na̱ sac̱uaẖa̱ veñu̱hu.
58 Joo ndaja coo nas̱aṉdic̱o̱ xícá Pedro Jesús aṉda̱ quiaẖva nax̱iṉu̱ da̱ yéhé vehe da̱ cúú
sac̱uaẖa̱ chága̱ nu̱ ndíhi ju̱tu̱ cán. Ta já naṉdiẖvi da nas̱acoo̱ da nu̱ ndúu soldado cán
sándeẖé da̱ ndá quéa̱ caja na xiẖín Jesús.

59Ta na̱ sac̱uaẖa̱ nu̱ú ju̱tu̱ xiẖiṉ tócó ndihi na̱ cómí cuéntá saẖá na̱ Israel naṯaca na cán
ndúcú na̱ cuac̱hi jácojo na jaṯá Jesús já ná cuu cahní ñahá na.̱ 60 Joo coó̱ naṉ̃eẖe̱ ná cuac̱hi

jíquí ña̱ cuu chinúu na jaṯa̱ mé á vaṯí nax̱iṉu̱ coo̱ cuaẖá na̱ nac̱aẖaṉ ña̱ tu̱hún saẖá. A̱nda̱
jáví nax̱iṉu̱ coo̱ iv̱i ̱ ga̱ da̱ cáhaṉ ña̱ tu̱hún saẖá. 61 Já nac̱achi da já:

—Nax̱ini joẖo nde̱ nac̱achi da̱ jaṉ já: “Jánditaṉi ̱ i ̱ veñu̱hu cáhnu cán ta jácandichi tucu
u̱ ña̱ tix̱i u̱ni ̱quiv̱í”, cáchí da̱ —nac̱achi na̱ cán chícaa̱ṉ na̱ cuac̱hi jaṯá Jesús.

62 A̱nda̱ já naṉdac̱a̱ ndichi da̱ cúú sac̱uaẖa̱ chága̱ nu̱ ndíhi ju̱tu̱ cán já cáchí da̱ já xiẖín
Jesús:

—Á chí a̱ ndúcú ñehún tu̱hun nu̱ú nde̱ saẖá cuac̱hi jácojo na jaṯu̱n —nac̱achi da.
63 Joo ni in tu̱hun coó̱ naṉducú ñehe Jesús nu̱ dá. A̱nda̱ já nac̱achi da̱ cúú sac̱uaẖa̱ chága̱

nu̱ ndíhi ju̱tu̱ cán já xiẖiṉ á:
—Tavún quiv̱i ̱ Ndióxi,̱ ña̱ tácú íin indiví ta cachún xiẖín nde̱ á jivi ndusa yóhó cúún

Cristo, da̱ cúú in túhún jiṉi ̱ já jaẖyi Ndióxi,̱ da̱ nac̱hindahá mé á cacomí cuéntá saẖá
ñay̱ivi —nac̱achi da xiẖín Jesús.

64 Já naṉducú ñehe Jesús tu̱hun nu̱ dá já nac̱achi a já:
—A̱jaṉ, jivi yeẖe̱ cúú u̱ da̱ cáchí ndó jaṉ. Ta viti ná caẖaṉ i ̱ xiẖiṉ ndo̱ ña̱ vax̱i quivi

tá cuni ndó yeẖe,̱ da̱ nac̱hindahá Ndióxi ̱ nduu ñay̱ivi cacoo̱ i ̱ xoo cuáha Ndióxi,̱ mé á íin
cuaẖa̱ ndée.̱ Ta já cuni ndó yeẖe̱ ndicó coo̱ i ̱ñuyíví yóho tañu vic̱o̱ tá ná quixi i ̱chí indiví
—nac̱achi a.

65 Tá nax̱ini joẖo da̱ sac̱uaẖa̱ chága̱ nu̱ ndíhi ju̱tu̱ cán ña̱ yóho já naṉdatá da̱ jáhma̱ dá
ña̱ ná candaa̱̱ ini ñay̱ivi ña̱ xójo̱ ini da. Ta já nac̱achi da já:

—Ndája núu da̱ yóho Ndióxi.̱ Coó̱ chicuu chága̱ yó ñay̱ivi ná caẖaṉ na̱ xiẖiṉ yo̱ jáchi ̱sa̱
nax̱ini joẖo ndihí ña̱ nac̱anaẖá da̱ yóho xiẖiṉ Ndióxi.̱ 66 Ta ndaja xíní ndó caja í xiẖiṉ dá
viti —nac̱achi da.

A̱nda̱ já nac̱achi ndihi na̱ cán já:
—Íin cuac̱hi da̱ jaṉ ta ndítahan cu̱hu̱n da̱ quivi da —nac̱achi na̱ cán.
67 Ta já nac̱asáhá na̱ xíhnu ndaa na tójií̱ na̱ nu̱ á. Ta nac̱asáhá túxú na̱ yiq̱uí a.̱ Ta java

na cáni jaẖndá nu̱u̱ á. 68 Ta já cáchí na̱ já xiẖiṉ á:
—Caẖaṉ xiẖín nde̱ yo nac̱ani yoẖó tá ta̱ mé a̱ ndaa̱̱ cúún Cristo, da̱ nac̱hindahá Ndióxi ̱

cacomí cuéntá saẖá ñay̱ivi —cáchí na̱ xiẖiṉ á.
Tá na̱chijeẖé tu̱hun Pedro ña̱ xíni ̱ da̱ Jesús
(Mr. 14:66-72; Lc. 22:56-62; Jn. 18:15-18, 25-27)

69 Ta ndaja coo íin coo Pedro yuhú yéhé da̱ cúú sac̱uaẖa̱ chága̱ nu̱ ndíhi ju̱tu̱ cán. Já
nac̱ativi in ñáñáha,̱ ñá cája chúun mé vehe cán. Já nac̱asáhá cáchí ña̱ já xiẖiṉ dá:

—Yóhó cúún in táhan da̱ xíca tuun xiẖín Jesús, da̱ estadoGalilea—nac̱achi ñá cán xiẖiṉ
dá.

70 Joo ndaja coo nac̱hijeẖé tu̱hun Pedro nu̱ ndíhi na̱ cán ña̱ xíni ̱da̱ Jesús. Já cáchí da̱ já:
—Co̱ xíni ̱ toho i ̱ndá saẖa̱ cáhu̱n —nac̱achi da xiẖiṉ ñá cán.
71 Ta tá sa̱ naq̱ueta da yéhé cán já nax̱ini inga ñáñáha̱ da̱ já nac̱asáhá cáchí ña̱ já xiẖiṉ

tócó ndihi na̱ ndúu cán:
—Nax̱ini i ̱nax̱ic̱a tuun da̱ yóho xiẖín Jesús, da̱ ñuu Nazaret cán —nac̱achi ñá cán.
72Ta já nac̱asáhá tucu Pedro chíjeẖé tu̱hun da ña̱ xíni ̱da̱ Jesús ta naṯavá da̱ quiv̱i ̱Ndióxi ̱

já cáchí da̱ já:
—Co̱ xíni ̱ toho i ̱ndá da̱ cúú da̱ jaṉ —nac̱achi Pedro xiẖín na̱ cán.
73Chá va nay̱aẖa ña̱ yóho ta nac̱ayati java na̱ ndúu cán nu̱ Pedro. Já nac̱achi na já xiẖiṉ

dá:
—Méa̱ ndaa̱̱ táhyí jivi táhanna̱ xíca tuunxiẖín Jesús cúú ri yóhóva jáchi ̱cáhu̱n tátu̱hun

cáhaṉ na̱ cán —nac̱achi na xiẖiṉ dá.
74 A̱nda̱ já nac̱asáhá Pedro cánaẖá da̱ ta naṯavá da̱ quiv̱i ̱Ndióxi ̱ ña̱ co̱ xíni ̱ da̱ Jesús. Já

cáchí da̱ já:
—Co̱ xíni ̱ toho i ̱ndá da̱ cúú da̱ jaṉ —nac̱achi da.
Tá nac̱achi da já chí iv̱i ̱ laá̱ nac̱ana chéle. 75 A̱nda̱ já naṉdicu̱hu̱n ini Pedro ña̱ nac̱aẖaṉ

Jesús xiẖiṉ dá tá nac̱achi a xiẖiṉ dá: “Tá cámaṉí cana chéle sa̱ chíjeẖé tu̱hún ña̱ xínu̱n

yeẖe̱ u̱ni ̱ tañu.” A̱nda̱ já naq̱ueta da jaṯa̱ véhe ta a̱ ju̱ú quiaẖva sácu da jáchi ̱ cácuéha̱
ndivaẖa ini da.

27
Tá na̱ndiquia̱hva na Jesús ndáha̱ Pilato
(Mr. 15:1; Lc. 23:1-2; Jn. 18:28-32)

1 Tá naṯiv̱i inga quiv̱í itaa̱ṉ já naṉdique táhan ndihi na̱ sac̱uaẖa̱ nu̱ú ju̱tu̱ xiẖín na̱
sac̱uaẖa̱ veñu̱hu ña̱ nditúhún na̱ ndá quiaẖva jácojo na cuac̱hi jaṯá Jesús já ná cuu cahní
ñahá na.̱ 2 Saẖá ña̱ cán quéa̱ nac̱ató na̱ mé á ta ñéhe na a̱ cuaẖaṉ na̱ ndiquiaẖva na mé á
nu̱ Pilato, da̱ cúú gobernador ñuu cán.

Tá na̱xiẖi ̱ Judas
3Ta ndaja coo nax̱ini Judas, da̱ naj̱ic̱ó túhún Jesús ña̱ nas̱acu ini na̱ cán cahní na̱ Jesús.

Já nac̱ahvi ini da saẖá ña̱ núu nac̱aja da chí ndáva da cuaẖaṉ da̱ nducú ñehe da ndíhoc̱o̱
u̱xu̱ jiu̱hu̱n cúxú nu̱ú na̱ sac̱uaẖa̱ nu̱ú ju̱tu̱ xiẖín nu̱ú na̱ sac̱uaẖa̱ veñu̱hu. 4 Já nac̱achi da
já xiẖín na̱ cán:

—Cuac̱hi cáhnu ndivaẖa quéa̱ nac̱aja i ̱ jáchi ̱naj̱ic̱ó túhún i ̱ in da̱ coó̱ cuac̱hi.
Já nac̱achi na̱ cán já xiẖiṉ dá:
—Co̱ sáhní toho nde̱ mé nde̱ saẖá ña̱ yóho. Mún xíni ̱ ndá quéa̱ nac̱ajún —nac̱achi na̱

cán xiẖiṉ dá.
5 A̱nda̱ já nac̱uihna Judas jiu̱hún cán ini veñu̱hu cáhnu. Ta já naq̱ueta da nas̱aẖaṉ da̱

nac̱ata caa da mé dá já nas̱ahní da̱ mé dá.
6Ta já naj̱átaca na̱ sac̱uaẖa̱ nu̱ú ju̱tu̱ jiu̱hún cán já nac̱achi xiẖiṉ táhan na já:
—A̱ váha toho ña̱ ná chicaa̱ṉ yó jiu̱hún yóho ini saṯo̱ nu̱ táán na̱ jiu̱hún jóco̱ na̱ nu̱

Ndióxi ̱ jáchi ̱ndii̱ nax̱iẖi ̱ saẖá ña̱ yóho —nac̱achi na.
7 Ta tá sa̱ naṉditúhún vaẖa xiẖiṉ táhan na já nax̱een na in ñúhu̱ xiẖín jiu̱hún cán. Mé

ñúhu̱ cán naní a̱ ñúhu̱ da̱ cávaẖa ñaẖa xiẖín ñundáhyi.̱ Ta ñúhu̱ cán cacuu a nu̱ jándu̱xu̱
na̱ na̱ tóho.̱ 8 Saẖá ña̱ cán quéa̱ nas̱acu na quiv̱i ̱ñúhu̱ cán ña̱ cananí a̱ yójo̱ nu̱ú nax̱iṯa̱ nii̱.̱
Ta já naní a̱ jaṉda̱ viti. 9 Ta xiẖín ña̱ yóho nax̱iṉu̱ coo̱ nu̱ú ña̱ nac̱aẖyí profeta Jeremías
saṉahá tá nac̱achi da já saẖá Jesús: “Naṯiin na ndíhoc̱o̱ u̱xu̱ jiu̱hu̱n cúxú jáchi ̱ ña̱ jaṉ
nas̱acuu yaẖvi nas̱acu na̱ Israel chaẖvi na saẖa̱ dá. 10 Ta xiẖiṉ mé jiu̱hún cán nax̱een
na ñúhu̱ naní a̱ ñúhu̱ da̱ cávaẖa ñaẖa xiẖín ñundáhyi ̱ jáchi ̱ quiaẖva já nas̱ahnda Ndióxi ̱
chuun nu̱ú i ̱ caja i”̱, cáchí tu̱hun Ndióxi.̱

Tá cándichi Jesús nu̱ Pilato
(Mr. 15:2-5; Lc. 23:3-5; Jn. 18:33-38)

11 Ta ndaja coo cándichi Jesús nu̱ Pilato, da̱ cúú gobernador. Ta já nac̱asáhá da̱ cán
ndáca̱ tu̱hún ñahá da̱ já cáchí da̱ já xiẖiṉ á:

—Á mé a̱ ndaa̱̱ cúún in rey, da̱ cómí cuéntá saẖá na̱ Israel.
—A̱jaṉ. Jivi ndusa cúú u̱ tá quiaẖva cáchí ndó jaṉ —nac̱achi Jesús xiẖiṉ dá.
12Ta na̱ sac̱uaẖa̱ nu̱ú ju̱tu̱ xiẖín na̱ sac̱uaẖa̱ veñu̱hu nac̱hicaa̱ṉ na̱ cuac̱hi jaṯá Jesús joo

ni in tu̱hun coó̱ naṉducú ñehe a nu̱ ná. 13 A̱nda̱ já nac̱achi Pilato já xiẖín Jesús:
—Á co̱ xíni ̱ joẖo tohún ndaja cuaẖá nu̱ú cuac̱hi jácojo na jaṯu̱n —nac̱achi da.
14 Joo ni in túhún tu̱hun coó̱ naṉducú ñehe Jesús nu̱ dá. Chí cátóntó ndivaẖa da̱ cúú

gobernador saẖá ña̱ co̱ cáhaṉ Jesús.
Sácú ini na ndaja caja na ña̱ ná quivi Jesús
(Mr. 15:6-20; Lc. 23:13-25; Jn. 18:38-19:16)

15Tañumé víco̱ pascua nas̱ahii̱n costumbre da̱ cúú gobernador cán sá jaṉí da̱ in táhan
da̱ ndácaa̱ṉ vecaa̱. Ndá da̱ cúni ̱ ñay̱ivi jaṉí da,̱ da̱ cán cúú da̱ jání da.̱ 16 Mé tañu já
nas̱andacaa̱ṉ in da̱ naní Barrabás vecaa̱. Níí cúú nax̱iṯa nuu tu̱hun saẖá da̱ yóho. 17Ta tá
naṯaca ndihi ñay̱ivi já naṉdac̱a̱ tu̱hún Pilato na̱ já nac̱achi da já xiẖiṉ ná:

—Yo cúni ̱ ndo̱ ña̱ ná janí i.̱ Á Barrabás janí i ̱ á Jesús, da̱ cáchí na̱ cúú Cristo, da̱
nac̱hindahá Ndióxi ̱ cacomí cuéntá saẖá ñay̱ivi. Yo janí i ̱ cúni ̱ndo̱ —nac̱achi da.

18Nac̱achi Pilato ña̱ yóho xiẖiṉ ná jáchi ̱sa̱ cándaa̱̱ vaẖa ini da ña̱ saẖá ña̱ cáhiẖvi ̱ ini na
xiẖín Jesús saẖá ña̱ cán quéa̱ naṉdiquiaẖva na mé á nu̱ dá. 19Ta nani íin coo da nu̱ sácoo̱
da̱ sáhndá da̱ chuun vechúun cán já nac̱hindahá ñájíhí da̱ tu̱hun nu̱ dá já nac̱achi ñá já:
“A̱ quíhvi ndáhu̱n Jesús jáchi ̱ cúú dá in taa̱ ndaa̱.̱ Ñuú aṉda̱ véhe nas̱aṉí i ̱ nac̱aja Jesús ta
ndícani ndivaẖa ini i ̱ saẖá”, nac̱achi ñá.

20 Joo ndaja coo na̱ sac̱uaẖa̱ nu̱ú ju̱tu̱ xiẖín na̱ sac̱uaẖa̱ veñu̱hu cán naj̱ácaẖaṉ na̱ ñay̱ivi
ña̱ ná cac̱a̱ na̱ nu̱ Pilato ña̱ ná janí da̱ Barrabás ta ná cahní da̱ Jesús. 21 A̱nda̱ já nac̱achi da̱
cúú gobernador cán já xiẖiṉ ná:

—Yo cúni ̱ndó ña̱ ná janí i.̱
A̱nda̱ já nac̱achi na̱ cán já:
—Barrabás jaṉ va janí ndó —nac̱achi na xiẖiṉ dá.
22 A̱nda̱ já nac̱achi tucu Pilato já xiẖiṉ ná:
—Ndía̱ cúni ̱ndó caja i ̱ xiẖín Jesús, da̱ cáchí ndo̱ cúú Cristo.
A̱nda̱ já nac̱achi tócó ndihi na̱ cán já:
—Cata caa ndó da̱ ndic̱a crúxu̱.
23 A̱nda̱ já nac̱achi tucu Pilato já xiẖiṉ ná:
—Ndá cuac̱hi nac̱aja da, vaẖa —nac̱achi da xiẖiṉ ná.
Joo xiẖín ña̱ yóho ví ga̱ ví nac̱asáhá cáyuhú na̱ já cáchí na̱ já:
—Cata caa ndó da̱ ndic̱a crúxu̱.
24Ta tá nax̱ini Pilato ña̱ co̱ yáa̱ na̱ cán ta ví ga̱ ví ndívaa̱̱ na̱ já naṯiin da ticuií̱ ta naṉdahá

da̱ nu̱ ndíhi ñay̱ivi cán ta já nac̱achi da já xiẖiṉ ná:
—Xiẖín ña̱ yóho jánaẖa̱ i ̱ nu̱ ndo̱ ña̱ coó̱ cuac̱hi toho ndójo i ̱ saẖa̱ ndá ña̱ ná caja ndó

xiẖín da̱ yóho jáchi ̱ coó̱ cuac̱hi toho da̱ yóho. Jaṯa̱ mé ndó ná cu̱hu̱n ndihi va —nac̱achi
da xiẖiṉ ná.

25 A̱nda̱ já nac̱achi tócó ndihi na̱ cán já:
—Vaẖa ná candojo nde̱ cuac̱hi ta jaṉda̱ jaẖyi nde̱ viti ná candojo na cuac̱hi saẖá ña̱ ná

quivi da —nac̱achi na̱ cán xiẖiṉ dá.
26 A̱nda̱ já naj̱aní Pilato Barrabás. Ta tá naṉdihi naj̱ácaxáhan na Jesús já naṉdiquiaẖva

da a̱ ndáha̱ ná ña̱ ná cata caa na a̱ ndic̱a crúxu̱.
27 A̱nda̱ já ñéhe soldado cuéntá gobernador cán Jesús yuyéhé vechúun. Já naj̱átaca

soldado cán java ga̱ táhan da ta cán nac̱av̱a̱ toyiv̱i ̱ da̱ mé á ndúu da. 28 Tá naṉdihi já
naṯavá na̱ jáhma̱ á. A̱nda̱ já nac̱hinúu na in jahmá cuáhá túu̱n jaṯá. 29 Ta já nac̱hinúu na
in tiy̱iv̱i ̱ íñu̱ jiṉi ̱á. Ta nac̱hiñee na in ndoo̱̱ ndahá cuáha. Ta já nac̱asáhá na̱ cáxítí na̱ nu̱ á
já sácu̱ ndaa ic̱hi ̱ñahá na̱ já cáchí na̱ já xiẖiṉ á:

—Cáhnu naẖá ná cacuu yóhó, da̱ cúú rey nu̱ú na̱ Israel —nac̱achi na.
30Ta nac̱asáhá xíhnu ndaa na tójií̱ na̱ nu̱u̱ á. Ta já cándaa na ndoo̱̱ cán ndáha̱ á ta cáni

na yiquí jíní a̱ xiẖiṉ do.̱ 31 Ta tá sa̱ naṉdihi nas̱ac̱u̱ ndaa ñahá na̱ já nac̱andaa na jáhma̱
nac̱hinúuna jaṯá cán ta naj̱ácandixi tucuna a̱ xiẖiṉ jáhma̱mé á. A̱nda̱ já ñéhena a̱ cuaẖaṉ
na̱ cata caa na a̱ ndic̱a crúxu̱.

Tá na̱cata caa na Jesús ndic̱a crúxu̱
(Mr. 15:21-32; Lc. 23:26-43; Jn. 19:17-27)

32 Ta tá ñéhe na Jesús cuaẖaṉ na̱ cata caa na a̱ já naṉditahan na in da̱ naní Simón, da̱
ñuu Cirene. Ta nac̱aja ndúsa̱ na̱ xiẖiṉ dá ña̱ ná ndicojo da crúxu̱ nu̱ú cata caa na Jesús.
33Ta nax̱iṉu̱ coo̱ na xiq̱ui ̱naní Gólgota. Tu̱hun yóho cúni ̱cachi a: nu̱ ndúu lásá yiquí jíní
ndii̱. 34Mé cán nas̱aẖaṉ na̱ vino nu̱ á, dó nac̱ava táhan xiẖín ña̱ ov̱a̱ ña̱ ná coho a do.̱ Joo
tá nax̱ito ndojó a̱ do̱ coó̱ nax̱een toho a coho a do.̱

35Ta tá sa̱ naṉdihi nac̱ata caa na a̱ ndic̱a crúxu̱ já naq̱uehe na jáhma̱ á naṉdicahnda nu̱
táhan na. Joo jihna ñúhú nas̱ajíquí na̱ saẖá ta da̱ naq̱uee vaẖa cán, da̱ cán naṉdiquehe
jáhma̱ á. Xiẖín ña̱ yóho nax̱iṉu̱ coo̱ nu̱ú ña̱ nac̱aẖyí profeta saṉahá tá nac̱aẖyí da̱ já:
“Naṉdicahndanu̱ táhanméná cotó níhnu i ̱ta já nas̱ajíquí na̱ saẖá cotómaá̱ i ̱ta da̱ naq̱uee
vaẖa cán naṉdiquehe da ña”̱, cáchí tu̱hun Ndióxi.̱ 36 Ta já nas̱acoo̱ soldado cán ndúu na

ndáá ñahá na.̱ 37 Ta jiṉí ndic̱a crúxu̱ cán nac̱aẖyí na̱ ndá saẖa̱ nac̱ata caa na a̱ já cáchí a̱
já: “Da̱ yóho cúú Jesús, da̱ cúú rey nu̱ú na̱ Israel.”

38Ta sa̱ mé já nac̱ata caa ri na iv̱i ̱taa̱ cuiẖná xiẖín Jesús: in da xoo cuáha ta inga da xoo
íti. 39 Chí cáva̱ jiṉi ̱mé ñay̱ivi yáha cán cánaẖá na̱ xiẖiṉ á. 40 Ta já cáchí na̱ já:

—Yóhó cáchún jánditaṉi ̱ veñu̱hu cáhnu cán ta tix̱i u̱ni ̱ víxí quiv̱i ̱ cáchún jácandichi
tucún ña.̱ Tá ta̱ mé a̱ ndaa̱̱ cúún jaẖyi Ndióxi ̱ jácac̱u mún ta cuáhán nuu ndic̱a crúxu̱ jaṉ
—nac̱achi na xiẖín Jesús.

41 Ta quiaẖva já nac̱aja ri na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés xiẖín na̱
sac̱uaẖa̱ veñu̱hu. Sácu̱ ndaa na̱ a̱ já cáchí na̱ já:

42—Naj̱ácac̱u da java ga̱ ñay̱ivi ta viti chí a̱ cu̱ú caja da jácac̱u da mé dá. Tá ta̱ mé a̱
ndaa̱̱ cúú dá rey nu̱ú na̱ Israel, ná nuu da ndic̱a crúxu̱ viti ñúhú já ná candúsa nde̱ da.̱
43Cándeé ini da Ndióxi ̱ ta cáchí da̱ cúú da̱ jaẖyi Ndióxi ̱ já quéa̱ ná quixi Ndióxi ̱chindeé a̱
da̱ tá ta̱ mé a̱ ndaa̱̱ quíhvi ̱ ini a da̱ —nac̱achi na̱ cán cánaẖá na̱ xiẖín Jesús.

44Quiaẖva já cánaẖá ri ndíví taa̱ cuiẖná tácaa in in xoo jíiṉ á cán xiẖiṉ á.
Tá na̱xiẖi ̱ Jesús
(Mr. 15:33-41; Lc. 23:44-49; Jn. 19:28-30)

45Tá nax̱iṉu̱ coo̱ caxiv̱i ̱ndaa̱̱ nac̱anaá níí cúú ñuyíví ta jaṉda̱ caa̱ u̱ni ̱saẖini já nac̱asáhá
naṉdiyeẖe̱ tucu. 46 Ta sa̱ mé hora já nac̱ayuhú cóhó Jesús já nac̱achi a já:

—Elí, Elí, lama sabactani —ña̱ yóho cúni ̱ cachi a: Ndióxi ̱ mí i,̱ Ndióxi ̱ mí i,̱ ndávaẖa
naj̱ándacoo ndáha̱ ndó yeẖe.̱

47 Ta java na̱ ndíta cán tá nax̱ini joẖo na tu̱hun cáchí a̱ já nac̱achi na já:
—Cána da profeta Elías —nac̱achi na̱ cán.
48 Iv̱i ̱ laá̱ xínu in da nas̱aẖaṉ da̱ nac̱hindaxi da in tic̱oṯo̱ ini vino iyá. Ta nac̱ató da̱ ña̱

nu̱ú in yitó ndoo̱̱ já nac̱hiñee da do̱ yati yúhu̱ Jesús ña̱ ná coho a do.̱ 49 Joo na̱ java ndíta
cán nac̱achi na já xiẖiṉ dá:

—Cóho̱ candeẖé yo̱ á quixi Elías jácac̱u a da̱ —nac̱achi na̱ cán.
50 A̱nda̱ já nac̱ayuhú cóhó tucu Jesús já nax̱iẖi ̱ a.̱ 51 Ta ndaja coo naṉdatá java ndaa̱̱

jahmá ndeé ña̱ sájí nuu nu̱ú yii̱ ̱ ndivaẖa veñu̱hu cáhnu ñuu Jerusalén cán. Jaṉda̱ jiṉi ̱
á ta jaṉda̱ saẖá naṉdaṯa.̱ Ta mé hora já naṯaa̱n ta ndijáá yu̱u̱ tóto̱ ndúu cán naṉdaṯa.̱
52 Ta naṉu̱na̱ cáva̱ nu̱ nas̱aṉ̃uhu na̱ nax̱iẖi ̱ ta cuaẖá ñay̱ivi, na̱ nas̱ac̱uu cuéntá Ndióxi ̱
naṉditacu tucu na. 53 Ta tá sa̱ naṉditacu tucu Jesús já nax̱iṉu̱ na̱ naq̱ueta cáva̱ cán ñuu
Jerusalén ta cuaẖá ndivaẖa ñay̱ivi nax̱ini ñahá.

54 Ta da̱ cúú sac̱uaẖa̱ nu̱ú soldado cuéntá Roma xiẖiṉ da̱ ndáá Jesús xiẖín da̱ cán tá
nax̱ini da ña̱ naṯaa̱n ta nax̱ini da java ga̱ ña̱ nay̱aẖa cán já nac̱asáhá yíhví ndivaẖa da. Já
nac̱achi da já:

—Mé a̱ ndaa̱̱ táhyí cúú da̱ yóho in túhún jiṉi ̱ já jaẖyi Ndióxi ̱—nac̱achi da.
55 Ta mé cán nas̱aṉdita cuaẖá naj̱iẖí sándeẖé xícá na̱ Jesús. Mé na̱ cán cúú na̱ nac̱aja

ndíví ñahá nu̱ Jesús tá naṉdic̱o̱ na̱ mé á naq̱uixi na jaṉda̱ estado Galilea. 56 Tañu naj̱iẖí
cán nas̱aṉdacaa̱ṉ María, ñá ñuu Magdala xiẖiṉ María, ñá cúú náná Jacobo xiẖiṉ José. Ta
cán nas̱aṉdacaa̱ṉ ri ñá cúú náná ndíví da̱ cúú jaẖyi Zebedeo.

Tá na̱chica̱a̱n na̱ yiquí cu̱ñu Jesús ini cáva̱
(Mr. 15:42-47; Lc. 23:50-56; Jn. 19:38-42)

57Ta ndaja coo nas̱ahii̱n in da̱ cuic̱á naní José, da̱ ñuuArimatea. Mé da̱ yóho nas̱ac̱uu da
in táhan da̱ nas̱ax̱ic̱a tuun xiẖín Jesús. Ta tá sa̱ nac̱uaá já nax̱iṉu̱ da̱ 58 nas̱aẖaṉ da̱ caẖaṉ
ndaẖví da̱ xiẖiṉ Pilato ña̱ ná ndiquiaẖva da yiquí cu̱ñu Jesús nu̱ dá. A̱nda̱ já nas̱ahnda
Pilato chuun ña̱ ná ndiquiaẖva na ña̱ nu̱ dá. 59 Ta já nac̱hitiví José cán yiquí cu̱ñu Jesús
xiẖín in jáhma̱ vaẖa ña̱ vií. 60 Ta já nac̱hicaa̱ṉ da̱ yiquí cu̱ñu Jesús ini in yávi ̱ ña̱ saá̱
ndácaa̱ṉ ndic̱a cáva̱ ña̱ jac̱á nac̱aán da̱ cuéntá mé dá. Ta tá naṉdihi já nac̱hijaẖví da̱ yuhú
cáva̱ cán xiẖín in yu̱u̱ jáhndá cáhnu ta já naq̱uee da cuaẖaṉ da.̱ 61 Ta nu̱ yéhé mé cáva̱
cán nas̱aṉduu coo María, ñá ñuu Magdala xiẖín inga ñá naní María cán.

Tá ndáá java soldado nu̱ ndáca̱a̱n Jesús

62 Ta ndaja coo sa̱ naṉdihi nac̱aja ndíví na̱ ñaẖa cuéntá quiv̱i ̱ ndíquehe ndée̱ na.̱ Ta

inga quiv̱í itaa̱ṉ naj̱átaca táhan na̱ sac̱uaẖa̱ nu̱ú ju̱tu̱ xiẖín na̱ fariseo já nas̱aẖaṉ na̱ nu̱
Pilato. 63 Já nac̱achi na já xiẖiṉ dá:

—Vax̱i nde̱ nu̱ ndo̱ cac̱a̱ loho nde̱ ñam̱aṉi ̱nu̱ ndó. Jáchi ̱ndícu̱hu̱n ini nde̱ ña̱ tá nas̱aṯacu
Jesús, da̱ nax̱ic̱a jándahvi ñay̱ivi cán nac̱achi da ña̱ tá sa̱ ná yaẖa u̱ni ̱quiv̱i ̱ já nditacu tucu
da. 64Ña̱ cúni ̱nde̱ quéa̱ ná chindahá loho ndó na̱ cu̱hu̱n candaa nu̱ú nac̱hicaa̱ṉ na̱ yiquí
cu̱ñu da̱ cán jaṉda̱ quiaẖva ná yaẖa u̱ni ̱ quiv̱i.̱ Jáchi ̱ tiaẖva náá xiṉu̱ coo̱ na̱ nax̱ic̱a tuun
xiẖiṉ dá ñuú ta caja cuíhná na̱ yiquí cu̱ñu da. Ta já casáhá cachi na xiẖín ñay̱ivi ñuu ña̱
naṉditacu tucu Jesús tañu na̱ nax̱iẖi.̱ Ta xiẖín ña̱ yóho jándahvi chága̱ na̱ ñay̱ivi a̱ ju̱ú ga̱
jihna —nac̱achi na.

65 A̱nda̱ já nac̱achi Pilato já:
—Cañehe ndó in táhndá soldado. Cuáhán ndó candaa ndó nu̱ ndácaa̱ṉ da̱ tá quiaẖva

xíni ̱mé ndó caja ndó —cáchí Pilato xiẖiṉ ná.
66 A̱nda̱ já naq̱uee na̱ cán nas̱aẖaṉ na̱ já nac̱hicají vaẖa chága̱ na̱ nu̱ ndácaa̱ṉ yiquí cu̱ñu

Jesús cán. Ta nas̱acu na sello yu̱u̱ jáhndá cán ta já nas̱acu na soldado ña̱ ná candaa da ña.̱
28

Tá na̱nditacu tucu Jesús
(Mr. 16:1-8; Lc. 24:1-12; Jn. 20:1-10)

1 Tá sa̱ nay̱aẖa quiv̱i ̱ ndíquehe ndée̱ ná ta naṯiv̱i inga quiv̱í itaa̱ṉ já nax̱iṉu̱ María, ñá
ñuu Magdala xiẖín inga María cán sándeẖé na̱ nu̱ú nac̱hicaa̱ṉ na̱ yiquí cu̱ñu Jesús cán.
2 In naá cuití naṯaa̱n ndeé ndivaẖa. Nay̱aẖa ña̱ yóho jáchi ̱naṉuu in táto̱ Ndióxi ̱ indiví. Ta
naj̱átiví a̱ yu̱u̱ jáhndá nas̱ajaẖvi nu̱ú nas̱aṉdacaa̱ṉ yiquí cu̱ñu Jesús cán. Ta já nas̱acoo̱ a
jaṯá. 3 Ta yéhe̱ mé táto̱ Ndióxi ̱ cán tá quiaẖva yéhe̱ tasa. Ta jáhma̱ ndíxi a cúú á jahmá
yaa cac̱hi.̱ 4 Ta a̱ ju̱ú quiaẖva ná yiẖví soldado ndúu cán nac̱aja táto̱ Ndióxi ̱ chí nac̱asáhá
quíji niṉu da. Ta já nac̱u̱yu da nu̱ ñúhu̱ tátu̱hun ndii̱ nax̱iẖi.̱ 5 Joo ndaja coo táto̱ Ndióxi ̱
cán naṉdicaẖaṉ xiẖín naj̱iẖí cán já nac̱achi a já xiẖiṉ ná:

—A̱ cáyiẖví toho ndó. Sa̱ xíni ̱ vaẖa i ̱ ña̱ ndínducú ndo̱ Jesús, ña̱ nac̱ata caa na ndic̱a
crúxu̱. 6Coó̱ toho a̱ cán íin yóho jáchi ̱ sa̱ naṉditacu tucu a tá quiaẖva nac̱achi mé á xiẖiṉ
ndo.̱ Naha ndó candeẖé ndo̱ nu̱ú nas̱ahii̱n a já cuni ndó ña̱ coó̱ ga̱ íin nu̱ú nas̱acu na ña.̱
7 Ta cama ndó cu̱hu̱n ndó cax̱i tu̱hun ndó xiẖín da̱ nax̱ic̱a tuun xiẖiṉ á ña̱ sa̱ naṉditacu
tucu Jesús tañu na̱ sa̱ nax̱iẖi.̱ Ta viti cánu̱ú mé á cuaẖaṉ estado Galilea. Ta tá cu̱hu̱n ndó
cán já cuni ndó a.̱ Ta ndicu̱hun ini ndó ña̱ nac̱achi i ̱xiẖiṉ ndo̱ —nac̱achi táto̱ Ndióxi ̱cán.

8 A̱nda̱ já naq̱uee mé naj̱iẖí cán mé nu̱ú nas̱aṉdacaa̱ṉ yiquí cu̱ñu Jesús. Ta vaṯí yíhví
na̱ joo cávatá ndivaẖa na ta saẖá ña̱ cán quéa̱ xínu na cuaẖaṉ na̱ cax̱i tu̱hun na ña̱ yóho
nu̱ú na̱ nax̱ic̱a tuun xiẖín Jesús cán. 9 Ta nani cuaẖaṉ na̱ iv̱i ̱ laá̱ sa̱ íin va Jesús xiẖiṉ ná.
Já nac̱achi a já xiẖiṉ ná:

—Ndióxi ̱ná coo xiẖiṉ ndo.̱
A̱nda̱ já nac̱ayati na̱ cán nu̱ á já naṉumi na saẖá ta nac̱aja cáhnuna a.̱ 10 A̱nda̱ já nac̱achi

tucu Jesús já xiẖiṉ ná:
—A̱ cáyiẖví toho ndó. Cuáhán ndo̱ cax̱i tu̱hun ndó xiẖín na̱ cúú cuéntá mí i ̱ ña̱ ná

cu̱hu̱n na̱ estado Galilea jáchi ̱ cán cuni na yeẖe̱ —nac̱achi Jesús xiẖín naj̱iẖí cán.
11 Ta nani xínu naj̱iẖí cán cuaẖaṉ na̱ já ndáva java soldado, da̱ nas̱aṉdaa nu̱ú

nas̱aṉdacaa̱ṉ Jesús cán nax̱iṉu̱ da̱ ñuu Jerusalén já nac̱ax̱i tu̱hun da ña̱ nac̱uu nu̱ú na̱
sac̱uaẖa̱ nu̱ú ju̱tu̱. 12 A̱nda̱ já naj̱átaca táhan na̱ sac̱uaẖa̱ cán xiẖín na̱ sac̱uaẖa̱ veñu̱hu já
naj̱ándique táhan na tu̱hun na ta já nas̱aẖaṉ cuaẖá ndivaẖa na jiu̱hún nu̱ú na̱ soldado
cán. 13 Já nac̱achi na já xiẖín soldado cán:

—Coto a̱ cáhaṉ ndó ña̱ naṉditacu Jesús. Ña̱ cachi ndó cúú ña̱ yóho: “Na̱ nax̱ic̱a tuun
xiẖiṉ á cán, na̱ cán cúú na̱ naq̱uixi ñuú ta nac̱aja cuíhná na̱ yiquí cu̱ñu a nani naq̱uij̱i ̱
nde”̱, já cachi ndó xiẖiṉ ndá na̱ ná ndac̱a̱ tu̱hún ndoẖó. 14 Ta a̱ cáyiẖví toho ndó tá ná
candaa̱̱ ini da̱ cúú gobernador saẖá ña̱ yóho jáchi ̱ caẖaṉ mé nde̱ xiẖiṉ dá ta chindeé nde̱
ndoẖó ña̱ ná a̱ cája da ni in ñaẖa xiẖiṉ ndo̱ —nac̱achi na̱ sac̱uaẖa̱ cán xiẖiṉ soldado.

15 A̱nda̱ já naq̱uehe da̱ cúú soldado cán jiu̱hún ta nac̱aja da tá quiaẖva nas̱ahnda na̱

sac̱uaẖa̱ cán chuun nu̱ dá. Ta xiẖín ña̱ yóho naṉdicuiṯa nuu tu̱hun saẖá ña̱ nay̱aẖa cán.
Ta cáhaṉ na̱ Israel cán saẖá ña̱ yóho jaṉda̱ quiv̱i ̱ víti.

Tá sáhndá Jesús chuun nu̱ú na̱ na̱xic̱a tuun xiẖiṉ á
(Mr. 16:14-18; Lc. 24:36-49; Jn. 20:19-23)

16 Joo ndíhu̱xu̱ in na̱ nax̱ic̱a tuun xiẖín Jesús cán nas̱aẖaṉ na̱ chí Galilea. Já naṉdaa na
in jiṉi ̱yúcu̱ tá quiaẖva nas̱ahnda mé Jesús chuun nu̱ ná. 17Ta tá nax̱ini na mé á já nac̱aja
cáhnu na a.̱ Joo java na cáhvi iv̱i ̱ joho ini na jáchi ̱ co̱ cándúsa na ña̱ naṉditacu tucu a.
18 A̱nda̱ já nac̱ayati Jesús nu̱ ná já nac̱achi a já xiẖiṉ ná:

—Nas̱aẖaṉ Ndióxi ̱ndée̱ nu̱ú i ̱caja i ̱ña̱ náhnu ndivaẖa indiví xiẖín ñuyíví yóho. 19Saẖá
ña̱ cán quéa̱ cuáhán ndo̱ jánaẖa̱ ndo̱ nu̱ú ñay̱ivi ndúu ndijáá ñuyíví ndaja caja na caca
vaẖa na íchi ̱ cuéntá mí i.̱ Ta caja ndúta̱ ndó na̱ xiẖín quiv̱i ̱ Ndióxi,̱ tátá i ̱ ta xiẖín quiv̱í
yeẖe,̱ da̱ cúú in túhún jiṉi ̱ já jaẖyi mé á ta xiẖín quiv̱i ̱ ínima̱ yii̱ ̱Ndióxi.̱ 20 Ta jánaẖa̱ ndó
na̱ ña̱ ná caja na tócó ndihi ña̱ nas̱ahnda i ̱nu̱ ndó caja ndó. Ta mé a̱ ndaa̱̱ coo i ̱xiẖiṉ ndo̱
ndijáá níí quiv̱i ̱ jaṉda̱ quiaẖva ná xiṉu̱ coo̱ quiv̱i ̱ ndihi saẖa̱ ñuyíví. Já ná coo —nac̱achi
Jesús.

Tu̱hun vaẖa nac̱aẖyí Marcos saẖa̱ Jesucristo
Tá jácandúta̱ Juan ña̱yivi yucú íchí
(Mt. 3:1-12; Lc. 3:1-9, 15-17; Jn. 1:19-28)

1Quiaẖva joẖo nac̱av̱a̱ sáhá tu̱hun vaẖa cáhaṉ saẖa̱ Jesucristo, mé a̱ cúú in túhún jiṉi ̱
já jaẖyi Ndióxi.̱

2 Saṉahá nac̱aẖyí profeta Isaías ña̱ nac̱aẖaṉ Ndióxi ̱xiẖín jaẖyi a. Já cáchí a̱ já:
Chindahá i ̱ in da̱ canu̱ú cu̱hu̱n nu̱ mún,
ña̱ ná cax̱i tu̱hun da nu̱ú ñay̱ivi saẖa̱ yóhó ta já ndaja ndacú da̱ íchi ̱nu̱ú yaẖún.

3Ta caẖaṉ cóhó da̱ tañu yucú íchí ta cachi da já xiẖín ñay̱ivi:
“Caja tiaẖva ndó íchi ̱ nu̱ú quixi xitoho í ta cuná ndó in íchi ̱ ndac̱ú nu̱ mé á ña̱ ná ndiẖvi

a ínima̱ ndo”̱, nac̱aẖyí Isaías.
4Ta ndaja coo íin Juan yucú íchí ta nac̱asáhá cája ndúta̱ dá ñay̱ivi. Ta cáxi tu̱hun da xiẖiṉ
ná ña̱ tá cúni ̱na̱ caja cáhnu ini Ndióxi ̱ saẖá cuac̱hi na já ndítahan nu̱ ná ndicó coo̱ ini na
ta já candúta̱ ná. 5 Chí naq̱uixi cuaẖá ndivaẖa ñay̱ivi estado Judea xiẖín ñuu Jerusalén
taa joẖo na nu̱ cáhaṉ da̱ ta tá náhma̱ na̱ cuac̱hi na já nac̱aja ndúta̱ dá na̱ ini yu̱ta Jordán.

6 Ta nas̱aṉdixi mé Juan yóho jáhma̱ ña̱ nac̱avaẖa na xiẖiṉ íji ̱ camello ta nas̱aṉdic̱o̱ in
níi ̱ jáhndá tóco̱ dá. Ta nax̱ixi da tic̱a xiẖín ñu̱ñu̱ yúcú. 7 Tá cáxi tu̱hun da nu̱ú ñay̱ivi já
cáchí da̱ já:

—Jaṯá yeẖe̱ vax̱i in da̱ íin cuaẖa̱ chága̱ ndée̱ dá a̱ ju̱ú ga̱ yeẖe̱ chí coó̱ saẖá i ̱ndic̱a̱ xítí i ̱
nu̱ dá ña̱ ndaxí i ̱ correa ndu̱sa̱ dá. 8Yeẖe̱ naj̱ácandúta̱ i ̱ ndoẖó xiẖín ticuií̱ joo mé da̱ cán
cúú da̱ jándicutú ínima̱ ndó xiẖiṉ ínima̱ yii̱ ̱Ndióxi ̱—nac̱achi Juan xiẖín ná.

Tá na̱candúta̱ Jesús
(Mt. 3:13-17; Lc. 3:21-22)

9Mé tiempo já naq̱uee Jesús ñuu Nazaret ña̱ ndácaa̱ṉ estado Galilea. Nax̱iṉu̱ a̱ nu̱ íin
Juan ta naj̱ácandúta̱ Juan Jesús ini yu̱ta Jordán cán. 10 Ta tá naq̱uee Jesús ticuií̱ cán já
nax̱ini a naṉdinu̱na̱ indiví ta naṉuu ínima̱ yii̱ ̱ Ndióxi ̱ jaṯa̱ mé á. Ta cáa ínima̱ yii̱ ̱ Ndióxi ̱
yóho tá quiaẖva cáa in ndijaṯa. 11 Ta nax̱ini joẖo na cáhaṉ in a indiví ta já cáchí a̱ já:

—Yóhó cúún jaẖyi máni ̱ i ̱ ta cájii̱ ̱ ndivaẖa ini i ̱ xu̱hu̱n.
Tá na̱xito ndojó tiñáhá sa̱cua̱ha̱ Jesús
(Mt. 4:1-11; Lc. 4:1-13)

12 Iv̱i ̱ laá̱ nas̱aẖaṉ ínima̱ yii̱ ̱ Ndióxi ̱ ndáca Jesús yucú íchí nu̱ coó̱ ñay̱ivi. 13 Ta cán
nas̱ahii̱n a iv̱i ̱ jico quiv̱i ̱ ta mé tiñáhá sac̱uaẖa̱ nax̱ito ndojó rí a.̱ Ta cán ndúu quití quini
joo nax̱iṉu̱ java táto̱ Ndióxi ̱ chindeé na̱ mé á.

Cásáhá Jesús cáha̱n tu̱hun va̱ha xiẖín ña̱yivi
(Mt. 4:12-17; Lc. 4:14-15)

14 Tá naṉdihi nac̱hicaa̱ṉ na̱ Juan vecaa̱ já nas̱aẖaṉ Jesús estado Galilea cax̱i tu̱hun a
nu̱ú ñay̱ivi tu̱hun vaẖa saẖa̱ Ndióxi.̱ 15 Já cáchí a̱ já xiẖiṉ ná:

—Sa̱ nax̱iṉu̱ tiempo viti ta nac̱ayati quiv̱i ̱ cacomí Ndióxi ̱ cuéntá saẖá ñay̱ivi. Ña̱
ndítahan nu̱ ndo̱ quéa̱ jándacoo ndó cuac̱hi cája ndó ta candúsa ndó tu̱hun vaẖa ña̱ cuu
jácac̱u ndoẖó —nac̱achi Jesús.

Cána Jesús co̱mí na̱ caca tuun xiẖiṉ á
(Mt. 4:18-22; Lc.: 5:1-11)

16 In tañu xíca Jesús cuaẖaṉ yati yu̱hú tañu̱hú Galilea. Ta nax̱ini a in da naní Simón
xiẖín Andrés, da̱ cúú ñani. Ndíví mé da̱ yóho cúú dá da̱ tává tiy̱acá ta ñúhu da jácana da
ñúnu̱ dá ini tañu̱hú. 17Nac̱asáhá cáchí Jesús já xiẖiṉ dá:

—Naha quíi ̱ndó candic̱o̱ ndó yeẖe̱ caca tuun ndó xiẖín i.̱ Tává ndó tiy̱acá viti joo caja
i ̱ña̱ ná cuu tavá ndó ñay̱ivi tañu cuac̱hi —nac̱achi Jesús.



San Marcos 1:18 61 San Marcos 1:39

18 Ta chí iv̱i ̱ laá̱ naj̱ándacoo da ñúnu̱ dá ta naṉdic̱o̱ da̱ Jesús.
19 A̱nda̱ já nax̱ic̱a loho ga̱ Jesús chí nu̱u̱ já nax̱ini a Jacobo xiẖín ñani da Juan, da̱ cúú

jaẖyi Zebedeo. Ndíví da̱ yóho ñúhu da ini barco ndája vaẖa da ñúnu̱ dá. 20Nac̱ana Jesús
ndíví da̱ yóho ta chí naj̱ándacoo da tátá da,̱ Zebedeo cán ini barco xiẖín java ga̱ da̱ cája
chúun xiẖiṉ dá ta já nac̱asáhá xíca tuun da xiẖín Jesús.

Tá ndáca̱a̱n ínima̱ quini ini in da̱ta̱a
(Lc. 4:31-37)

21Nax̱iṉu̱ coo̱ Jesús xiẖín na̱ xíca tuun xiẖiṉ á ñuu Capernaum. Ta tá naṯandaa quiv̱i ̱
ndíquehe ndée̱ ñay̱ivi já naq̱uiẖvi Jesús ini veñu̱hu ta nac̱asáhá jánaẖa̱ na̱ cán. 22 Ta
nac̱atóntó tócó ndihi ñay̱ivi saẖá tu̱hun cáhaṉ mé á jáchi ̱ naj̱ánaẖa̱ mé á tátu̱hun in da̱
íin saẖa̱ cahnda chuun ta co̱ cáhaṉ tátu̱hun na̱ jánaẖa̱ ley Moisés. 23 Ini mé veñu̱hu cán
nas̱aṉdacaa̱ṉ in daṯaa̱, da̱ ndácaa̱ṉ ínima̱ quini ini. Nac̱asáhá cáyuhú rí cán já cáchí ri ̱ já:

24—Jesús, da̱ ñuu Nazaret. Ndá cuéntá quéa̱ quíhvi nuún xiẖín nde.̱ Á vas̱ún jándihún
saẖá nde.̱ Sa̱ xíni ̱ vaẖa i ̱ yoẖó ta cándaa̱̱ cáxí ini i ̱ ña̱ cúún in da̱ yii̱ ̱ nac̱hindahá Ndióxi ̱
—nac̱achi rí cán.

25 Ta nac̱asáhá Jesús jánaṉi a rí quini ndácaa̱ṉ ini da̱ cán. Já nac̱achi a já:
—Caji yúhu̱n ta janí da̱ yóho.
26Ta tá quéta rí quini ndácaa̱ṉ ini da̱ cán nas̱ahní yiẖí rí da̱ ta cáyuhú cóhó ri ̱já naq̱ueta

rí ini da̱ cán. 27Nac̱atóntó tócó ndihi ñay̱ivi chí nac̱asáhá ndáca̱ tu̱hún táhan na já cáchí
na̱ já:

—Ndía̱ quéa̱ yóho. Ta ndá naq̱uixi tu̱hun saá̱ jánaẖa̱ da̱ yóho jáchi ̱ cáhaṉ da̱ xiẖiṉ rí
quini tátu̱hun in da̱ sáhndá chuun ta chí cándúsa rí quee rí cu̱hu̱n ri ̱—nac̱achi na.

28 Ta chí cama chá naṉdicuiṯa nuu tu̱hun saẖa̱ Jesús níí cúú estado Galilea.
Ta na̱ndaja va̱ha Jesús ñá cúú xo̱jo Simón
(Mt. 8:14-15; Lc. 4:38-39)

29Tá naq̱uee na veñu̱hu já cuaẖaṉ Jesús xiẖín Jacobo xiẖín Juan vehe Simón xiẖín ñani
da, Andrés. 30 Ta ndaja coo cándúhu̱ ñá cúú xoj̱o Simón nu̱ú xiṯo nac̱hicaa̱ṉ cáhni ̱ ndeé
ña.̱ Ta tá nax̱iṉu̱ coo̱ na̱ cán já nac̱ax̱i tu̱hun na nu̱ú Jesús ña̱ quíhvi ̱ña.̱ 31 A̱nda̱ já nac̱ayati
Jesús nu̱ ña̱ ta naṯiin a ndáha̱ ña̱ já naṉdiñehe a ña̱ chí iv̱i ̱ laá̱ naṉdindaa cáhni ̱á ña.̱ A̱nda̱
já nac̱asáhá cája ndíví ña̱ ña̱ cuxu na.

Ndája va̱ha Jesús cua̱há ña̱yivi
(Mt. 8:16-17; Lc. 4:40-41)

32Tá naq̱ueṯa nuu caṉdii ta nac̱uaá já ñéhe ndihi ñay̱ivi na̱ quíhvi ̱xiẖín na̱ ñúhu ínima̱
quini ini nac̱asaa̱̱ na̱ nu̱ Jesús. 33Ta tócó ndihi na̱ ñuu naṉdai cuu na yuyéhé nu̱ íin Jesús.
34 Naṉdaja vaẖa Jesús cuahá ñay̱ivi, na̱ ndóho tá nu̱ú cueẖe.̱ Ta naṯavá a̱ cuaẖá ínima̱
quini ini ñay̱ivi. Joo coó̱ nas̱aẖaṉ Jesús ñam̱aṉi ̱nu̱ rí quini ña̱ ná caẖaṉ rí jáchi ̱xíni ̱ rí yo
cúú Jesús.

Xíca nuu Jesús jána̱ha̱ ña̱yivi estado Galilea
(Lc. 4:42-44)

35 Ta naha inga quiv̱í itaa̱ṉ tá cámaṉí yií̱ tiv̱i naṉdacoo̱ Jesús ta naq̱uee a ñuu cuaẖaṉ
nu̱ú coó̱ ñay̱ivi ña̱ cac̱a̱ taẖví a̱ nu̱ Ndióxi.̱ 36 Tá naṉdacoo̱ Simón xiẖín java ga̱ da̱ xíca
tuun xiẖiṉ Jesús já nax̱ini na ña̱ coó̱ a̱ íin chí naq̱uee na cuaẖaṉ na̱ ndinducú na̱ mé á.
37 Ta tá naṉdiñehe ñahá na̱ já cáchí na̱ já xiẖiṉ á:

—Tócó ndihi ñay̱ivi ndínducú na̱ ndoẖó.
38 Joo cáchí Jesús já xiẖiṉ ná:
—Cóho̱ java ga̱ ñuu yati yóho ña̱ ná jánaẖa̱ i ̱ tu̱hun vaẖa nu̱ú na̱ cán viti jáchi ̱ saẖá ña̱

yóho vax̱i i ̱—cáchí Jesús.
39 Ta chí nax̱ic̱a nuu Jesús níí cúú estado Galilea cáhaṉ tu̱hun vaẖa ini veñu̱hu in in

ñuu cán ta tává a̱ ínima̱ quini ndácaa̱ṉ ini ñay̱ivi.

Tá na̱ndaja va̱ha Jesús in da̱ ndóho cueẖe̱ táhyi ̱
(Mt. 8:1-4; Lc. 5:12-16)

40 Ta ndaja coo nac̱ayati in daṯaa̱ ndóho cueẖe̱ táhyi ̱ nu̱ú Jesús ta nac̱axítí da̱ nu̱ á já
nac̱asáhá cáchí da̱ já:

—Cuu ndaja vaẖa ndó yeẖe̱ tá cúni ̱ndó —cáchí da.̱
41 Ta naṯaẖvi ̱ ini Jesús saẖa̱ dá. A̱nda̱ já nac̱ani ndaa ndáha̱ á da.̱ Já cáchí a̱ já:
—Cúni ̱ña̱ ná ndivaẖún ña̱ cán quéa̱ naṉdivaẖún viti —nac̱achi Jesús xiẖiṉ dá.
42 Tá nac̱achi a já chí iv̱i ̱ laá̱ naṉdindaa cueẖe̱ táhyi ̱ ña̱ naṉdoho da̱ cán. Já naṉdivií

yiquí cu̱ñu da. 43Tá naṉdihi naj̱ándinday̱í Jesús da̱ ta nas̱ahnda chuun nu̱ dá já cáchí a̱ já
xiẖiṉ dá:

44—Candeẖé. A̱ cáhu̱n xiẖín ni in túhún tohoñay̱ivi ña̱ nac̱aja i ̱xu̱hu̱n. Cuáhánndac̱ún
naẖu̱n mún nu̱ú ju̱tu̱. Ta ndítahan joc̱ún ñaẖa nu̱ Ndióxi ̱ tátu̱hun nas̱ahnda ley Moisés
saṉahá caja na̱ sa̱ naṉdivaẖa. Já ná candaa̱̱ ini tócó ndihi ñay̱ivi ña̱ sa̱ naṉdindaa va cueẖe̱
nas̱andohún —nac̱achi Jesús xiẖiṉ dá.

45 Joo tá naq̱uee da cuaẖaṉ da̱ nac̱asáhá da̱ ndícani da nu̱ú ndihi ñay̱ivi ña̱ naṉdaja
vaẖa Jesús da̱ saẖá ña̱ cán quéa̱ coó̱ nac̱uu ga̱ ndiẖvi tívi Jesús ni in ñuu. Jaṯá ñuu nu̱ú
co̱ ndúu ñay̱ivi nas̱ahii̱n a ta jaṉda̱ mé cán xínu̱ coo̱ ñay̱ivi, na̱ quíxi nu̱ú ndijáá ñuu xíto
nihni na mé á.

2
Tá na̱ndaja va̱ha Jesús in da̱ na̱xiẖi ̱ tu̱chu sa̱ha̱
(Mt. 9:1-8; Lc. 5:17-26)

1Tánay̱aẖa cháquiv̱i ̱já naṉdicó coo̱ tucu Jesús ñuuCapernaum. Tanac̱andaa̱̱ ini ñay̱ivi
ña̱ íin a vehe. 2Ta chí cama chá naṉditútú cuaẖá ñay̱ivi chí co̱ váti ̱ga̱ yuyéhé cándita na.
Já nac̱asáhá cáxi tu̱hun Jesús tu̱hun Ndióxi ̱nu̱ ná. 3 A̱nda̱ já nax̱iṉu̱ coo̱ com̱í taa̱ ta ñéhe
da in da̱ nax̱iẖi ̱tu̱chu saẖa.̱ Nas̱aa̱̱ da̱ nu̱ íin Jesús. 4 Joo nax̱ini da ña̱ a̱ cu̱ú xiṉu̱ da̱ yati nu̱
íin Jesús saẖá cuaẖá ñay̱ivi chútú ndaa̱̱ nu̱ íin a cán. Chí naṉdaa da jiṉi ̱véhe ta nac̱asáhá
da̱ súná da̱ jiṉi ̱ véhe mé xoo nu̱ íin Jesús. Ta mé cán naj̱ánuu da xiṯo loho nu̱ cándúhu̱
da̱ quíhvi ̱ chí yávi ̱ jiṉi ̱ véhe cán. 5 Tá nax̱ini Jesús ña̱ cándeé ini da̱ cán mé á já cáchí a̱ já
xiẖiṉ mé da̱ quíhvi ̱ cán:

—Candeẖé, jaẖyi a. Sa̱ nac̱aja cáhnu ini i ̱ saẖá cuac̱hún viti —nac̱achi Jesús.
6 Joo java na̱ jánaẖa̱ ley Moisés ndúu coo cán nac̱asáhá cáhán na:̱ 7 “Ndá cuéntá quéa̱

ndája núu daNdióxi ̱xiẖín tu̱hun cáhaṉ da.̱ Jáchi ̱ni in túhún toho ñay̱ivi a̱ cu̱ú caja cáhnu
ini saẖá cuac̱hi. In túhún jiṉi ̱ Ndióxi ̱ quéa̱ cuu caja cáhnu ini saẖá cuac̱hi”, nac̱aẖán na.̱
8 Joo sa̱ nac̱andaa̱̱ ini Jesús ña̱ cáhvi ini na̱ cán chí nac̱achi a já xiẖiṉ ná:

—Ndávaẖa cáhán ndo̱ já. 9 Á cáhán ndó ña̱ iẖvi ̱ chága̱ cachi i ̱ xiẖín da̱ yóho: “Nac̱aja
cáhnu ini i ̱ saẖa̱ cuac̱hún viti.” Á tá coó̱ ta cachi i ̱xiẖiṉ dá: “Cuándacoo̱, ndiquehe xiṯún
ta caca nuún.” 10Candeẖé vaẖa ndó ná naẖa̱ i ̱nu̱ ndo̱ ña̱ íin saẖá i,̱ da̱ nac̱hindahá Ndióxi ̱
nduu u̱ ñay̱ivi caja cáhnu ini i ̱ saẖá cuac̱hi cája ñay̱ivi ñuyíví yóho —nac̱achi Jesús xiẖiṉ
ná.

A̱nda̱ já nac̱achi a xiẖiṉ mé da̱ nax̱iẖi ̱ tu̱chu saẖa̱ cán:
11—Ta viti cáhaṉ i ̱ xu̱hu̱n cuándacoo̱ ndiquehe xiṯo lohún ta cuanúhu̱ —nac̱achi a.
12 Chí iv̱i ̱ laá̱ naṉdacoo̱ mé da̱ quíhvi ̱ cán ta naṉdiquehe da xiṯo loho da já naq̱uee da

cuaẖaṉ da̱ nu̱ú ndihi na̱ ndúu cán. A̱nda̱ já nac̱atóntó tócó ndihi na ta nac̱asáhá cája
cáhnu na Ndióxi ̱ já cáchí na̱ já:

—Ni in túhún tañu coó̱ nax̱ini nde̱ in ñaẖa cáhnu tátu̱hun ña̱ yóho —nac̱achi na.
Tá na̱cana Jesús Leví, da̱ cáha̱n na̱ Mateo xiẖiṉ
(Mt. 9:9-13; Lc. 5:27-32)

13 Tá naṉdihi já nas̱aẖaṉ tucu Jesús yuhú tañu̱hú cán ta tá nac̱ayati cuaẖá ñay̱ivi nu̱ á
já nac̱asáhá jánaẖa̱ nu̱ ná. 14Nani xíca Jesús cuaẖaṉ nay̱aẖa nu̱ íin in da̱ naní Leví, jaẖyi
Alfeo. Ta íin coo da nu̱ sácoo̱ da̱ játaca jiu̱hún cuéntá impuesto. Ta cáchí a̱ já xiẖiṉ dá:

—Naha quíi ̱ candic̱u̱n yeẖe.̱

A̱nda̱ já naṉdac̱a̱ ndichi Leví ta naṉdic̱o̱ da̱ Jesús.
15Tá naṉdihi nas̱aẖaṉ Jesús vehe Leví ta nas̱ac̱oo̱ a xíxi a xiẖín cuaẖá da̱ játaca jiu̱hún

cuéntá impuesto xiẖín java ga̱ na̱ cája cuac̱hi. Ta sa̱ mé cán nas̱aṉduu ri java da̱ xíca tuun
xiẖiṉ Jesús xíxi da tañu na̱ cán jáchi ̱ cuaẖá ñay̱ivi ndíco̱ na̱ Jesús. 16 Joo na̱ jánaẖa̱ ley
Moisés xiẖín na̱ fariseo tá nax̱ini na íin coo Jesús xíxi a xiẖín na̱ cán nac̱asáhá cáchí na̱
já xiẖín da̱ xíca tuun xiẖín Jesús:

—Ndá cuéntá quéa̱ xíxi xitoho ndó xiẖín na̱ játaca jiu̱hún cuéntá impuesto ta xiẖín
java ga̱ na̱ cája cuac̱hi —nac̱achi na̱ cán.

17 Tá nax̱ini joẖo Jesús ña̱ yóho nac̱asáhá cáchí a̱ já:
—Ñay̱ivi íin vaẖa co̱ xíní ñúhú toho na da̱ cája tátá ñahá joo na̱ quíhvi,̱ na̱ cán cúú na̱

xíní ñúhú da̱ cája tátá ñahá. Ta yeẖe̱ coó̱ vax̱i toho i ̱ cana i ̱ na̱ sa̱ íin vaẖa. Vax̱i i ̱ cana i ̱
ñay̱ivi, na̱ cája cuac̱hi ña̱ ná jándacoo na cuac̱hi cája na —nac̱achi Jesús.

Cáha̱n Jesús ndá sa̱ha̱ quéa̱ cajuhun na
(Mt. 9:14-17; Lc. 5:33-39)

18 In tañu tá xíjuhun na̱ xíca xiẖiṉ Juan xiẖín na̱ xíca xiẖín na̱ fariseo nax̱iṉu̱ coo̱ java
ñay̱ivi nu̱ Jesús ta nac̱asáhá ndáca̱ tu̱hún na̱ mé á já cáchí na̱ já:

—Ndávaẖa co̱ xíjuhun toho na̱ xíca tuun xiẖiṉ yóhó joo xíjuhun mé nde,̱ na̱ xíca xiẖiṉ
Juan xiẖiṉ na̱ xíca xiẖín na̱ fariseo —nac̱achi na.

19 Ta naṉducú ñehe Jesús tu̱hun nu̱ ná já nac̱achi a já:
—Á cáhán ndo̱ xíjuhun na̱ ndúu víco̱ tándaẖa̱ nani íin mé da̱ tándaẖa̱ cán xiẖiṉ ná.

U̱hu̱n. Jáchi ̱ cájii̱ ̱ íní na̱ nani íin mé da̱ tándaẖa̱ xiẖiṉ ná. Chí a̱ cu̱ú toho cajuhun na.
20 Joo xiṉu̱ quiv̱i ̱ candaa na mé da̱ tándaẖa̱ ta aṉda̱ jáví casáhá cajuhun na. Ta cáchí i ̱
xiẖiṉ ndó ña̱ vax̱i quiv̱i ̱ candaa na yeẖe̱ nu̱ú na̱ yóho ta aṉda̱ jáví casáhá na̱ xíca tuun
xiẖín i ̱ cajuhun na —nac̱achi Jesús.

21 Ta nas̱acu Jesús inga quiaẖva nu̱ ná já cáchí a̱ já:
—Ama ná jándaha ñay̱ivi jahmá yatá xiẖín in túhu̱n jáhma̱ saá̱ jáchi ̱tá naṉdihi ndíndií

a,̱ sáhndá chága̱ ví a̱ jahmá yatá cán ta jándacáhnu chága̱ ví a̱ yávi ̱ ña̱ naṉdicahmá na̱
cán. 22 Ta ni co̱ táán na̱ vino saá̱ ini vóso̱ níi ̱ yatá jáchi ̱ jácaẖndi ̱mé vino cán níi ̱ ta cuiṯa̱
mé vino cán ta tíví vóso̱ níi ̱ caja dó saẖá ña̱ cán quéa̱ ndítahan taán na̱ vino saá̱ ini vóso̱
nií saá̱ —nac̱achi a.

Ña̱ na̱caja na̱ xíca tuun xiẖín Jesús in quiv̱i ̱ ndíquehe ndée̱ ña̱yivi
(Mt. 12:1-8; Lc. 6:1-5)

23 In quiv̱i ̱ndíquehe ndée̱ ñay̱ivi nani xíca Jesús cuaẖaṉ tañu nu̱ú nax̱utu na trigo xiẖín
na̱ xíca tuun xiẖiṉ á já nac̱asáhá túhun na yu̱cu̱ jiṉi ̱ trigo. 24 Tá nax̱ini na̱ fariseo ña̱ cája
na já nac̱achi na já xiẖín Jesús:

—Candeẖé. Ndávaẖa cája na̱ xíca tuun xu̱hu̱n chuun ña̱ co̱ ndítahan caja na quiv̱i ̱
ndíquehe ndée̱ yo̱ —nac̱achi na̱ fariseo.

25 A̱nda̱ já nac̱achi Jesús já xiẖiṉ ná:
—Á a̱ ñáha cahvi ndó nu̱ú tu̱hun Ndióxi ̱ nu̱ cáhaṉ saẖá ña̱ nac̱aja David saṉahá tá

nac̱uicomé dá xiẖín na̱ xíca xiẖiṉ dá. 26Ña̱ nac̱aja David quéa̱ naq̱uiẖvi da veñu̱huNdióxi ̱
tá nas̱ac̱uu Abiatar da̱ sac̱uaẖa̱ nu̱ú ju̱tu̱. Já nax̱ixi da pan yii̱ ̱ ña̱ in túhún ju̱tu̱ cúú da̱
ndítahan nu̱ú cuxu ña̱ cán, nduu. Joo nax̱ixi David ña̱ ta nas̱aẖaṉ da̱ ña̱ nu̱ú java ga̱ na̱
xíca xiẖiṉ dá.

27 Ta nac̱achi tucu Jesús já xiẖiṉ ná:
—Candeẖé ndo.̱ Coó̱ nac̱avaẖa Ndióxi ̱ñay̱ivi ndoho ini na saẖá quiv̱i ̱ndíquehe ndée̱ ná

jáchi ̱nas̱acu ini a cavaẖa in quiv̱i ̱ já ná cuu ndíquehe ndée̱ ñay̱ivi. 28Ña̱ cán quéa̱ yeẖe̱ va,
da̱ nac̱hindahá Ndióxi ̱ nduu ñay̱ivi íin saẖá i ̱ cahnda i ̱ chuun saẖá quiv̱i ̱ ndíquehe ndée̱
ñay̱ivi —nac̱achi Jesús.

3
Tá na̱ndaja va̱ha Jesús in da̱ na̱hic̱hi ̱ ndáha̱
(Mt. 12:9-14; Lc. 6:6-11)

1Naq̱uiẖvi tucu Jesús ini veñu̱hu ta cán nas̱aṉdacaa̱ṉ in daṯaa̱, da̱ naẖic̱hi ̱ndáha.̱ 2 Ta
nac̱asáhá nání na̱ fariseo Jesús sándeẖé na̱ á ndaja vaẖa mé á da̱ cán quiv̱i ̱ndíquehe ndée̱
ná já ná cuu chicaa̱ṉ na̱ cuac̱hi jaṯá. 3 A̱nda̱ já cáchí Jesús xiẖín da̱ naẖic̱hi ̱ndáha̱ cán já:

—Cuándacoo̱ ta candichi maẖñú yóho —nac̱achi Jesús.
4 A̱nda̱ já naṉdac̱a̱ tu̱hún a̱ na̱ java cán já cáchí a̱ já xiẖiṉ ná:
—Ndía cáchí ley ndítahan caja í mé quiv̱i ̱ndíquehe ndée̱ ñay̱ivi. Á chindeé yó ñay̱ivi á

caja í ña̱ núu xiẖiṉ ná. Á jácac̱ú na̱ á cahní yó na̱ —nac̱achi Jesús.
Joo ni in túhún tu̱hun coó̱ nac̱aẖaṉ na.̱ 5Nac̱asáhá xójo ini Jesús sándeẖé a̱ nu̱ ná. Joo

táhvi ̱ tucu ini a saẖa̱ ná jáchi ̱cúú ná ñay̱ivi sáá ini. Ta cáchí a̱ xiẖiṉ mé daṯaa̱, da̱ naẖic̱hi ̱
ndáha̱ cán:

—Jándacaa̱̱ ndáhu̱n.
Tá naj̱ándacaa̱̱ da̱ ndáha̱ dá iv̱i ̱ laá̱ naṉdivaẖa ndáha̱ dá. 6Tá naṉdihi naq̱uee na̱ fariseo

veñu̱hu já nac̱asáhá na̱ jándique táhan na tu̱hun na xiẖín na̱ cuéntá Herodes ña̱ cahní na̱
Jesús.

Tá na̱nditútú cua̱há ña̱yivi yuhú tañu̱hú
7 Joo nas̱aẖaṉ Jesús xiẖín na̱ xíca tuun xiẖiṉ á yuhú tañu̱hú ta cuaẖá ndivaẖa ñay̱ivi

estado Galilea naṉdic̱o̱ na̱ nas̱aẖaṉ na.̱ 8 Tá nac̱andaa̱̱ ini ñay̱ivi ña̱ náhnu cája Jesús,
naq̱uixi cuaẖá na̱ estado Judea xiẖín na̱ ñuu Jerusalén xiẖín na̱ ñundáhyi ̱Idumea xiẖín na̱
inga xoo yu̱ta Jordán xiẖín java na̱ ndúu ñuu válí jíiṉ ñuu Tiro xiẖín Sidón jáchi ̱candeẖé
na̱ Jesús cúni ̱na.̱ 9Saẖá ña̱ yóho quéa̱ nax̱ic̱a̱ Jesús ñam̱aṉi ̱nu̱ú na̱ xíca tuun xiẖiṉ á ña̱ ná
cacu tiaẖva na in barco nu̱ú ndacaa̱ṉ mé á ña̱ ná a̱ cándíhi ñay̱ivi cuaẖa̱ cán ña.̱ 10 Jáchi ̱
cuaẖá ndivaẖa ñay̱ivi naṉdaja vaẖa mé á. Saẖá ña̱ cán quéa̱ tócó ndihi na̱ quíhvi ̱ cáti na
jaṯá ña̱ cani ndaa ndáha̱ ná mé á cúni ̱na.̱

11 Ta tá nax̱ini na̱ ñúhu ínima̱ quini ini cán Jesús iv̱i ̱ laá̱ ndícava xítí na̱ nu̱ á ta cásáhá
cáyuhú cóhó na̱ já cáchí rí quini ndácaa̱ṉ ini na̱ cán já:

—Yóhó cúún da̱ cúú in túhún jiṉi ̱ já jaẖyi Ndióxi.̱
12 Joo jánaṉi Jesús rí cán já sáhndá a̱ chuun nu̱ ri ̱ña̱ ná a̱ cáxi tu̱hun rí yo cúú mé á.
Tá na̱ca̱xi Jesús u̱xu̱ iv̱i ̱ da̱ caca tuun xiẖiṉ á
(Mt. 10:1-4; Lc. 6:12-16)

13 Tá naṉdihi já naq̱uee xóo Jesús nas̱aẖaṉ in xiq̱ui ̱ ta tá naṉdihi nac̱ana mé á java na̱
xíca xiẖiṉ á cán,ména̱ cúni ̱a̱ cax̱i a ta nax̱iṉu̱ na̱ cán nu̱ Jesús. 14Ta tañuna̱ cán naṉdicax̱i
Jesús u̱xu̱ iv̱i ̱ da̱ caca tuun xiẖiṉ á ta tá naṉdihi já nac̱hindahá mé á da̱ cu̱hu̱n da̱ caẖaṉ
da̱ tu̱hun Ndióxi ̱ xiẖín ñay̱ivi. 15 Ta nac̱aja mé á ña̱ cuu ndaja vaẖa da na̱ quíhvi ̱ ta cuu
cahnda da chuun nu̱ rí quini ña̱ ná quee rí ini ñay̱ivi. 16 Ña̱ yóho cúú quiv̱í u̱xu̱ iv̱i ̱ da̱
naṉdicax̱i Jesús caca tuun xiẖiṉ á: Simón, da̱ nas̱acu tucu a quiv̱i ̱ cananí Pedro 17 xiẖiṉ
Jacobo xiẖín ñani da, da̱ naní Juan, jaẖyi Zebedeo. Ndíví da̱ yóho nas̱acu a quiv̱i ̱ cananí
Boanerges ta mé tu̱hun yóho cúni ̱ cachi a cúú dá tátu̱hun jaẖyi in tasa ña̱ cána indiví.
18Nac̱ax̱i a Andrés xiẖiṉ Felipe xiẖiṉ Bartolomé xiẖiṉ Mateo xiẖiṉ Tomás xiẖiṉ Jacobo,
da̱ cúú jaẖyi Alfeo xiẖiṉ Tadeo xiẖiṉ Simón, da̱ nax̱ic̱a cuéntá na̱ cananista 19xiẖiṉ Judas
Iscariote, mé da̱ naj̱ic̱ó túhún Jesús tá nu̱ ndíhí.

Jácojo na cua̱chi ja̱tá Jesús ña̱ cája chúun a xiẖiṉ ndée̱ tiñáhá sa̱cua̱ha̱
(Mt. 12:22-32; Lc. 11:14-23; 12:10)

A̱nda̱ já naq̱uiẖvi Jesús ini in vehe xiẖín na̱ xíca tuun xiẖiṉ á. 20 Ta inga tucu nac̱hutú
cuaẖá ñay̱ivi nu̱ íin a jaṉda̱ a̱ cu̱ú cuxu a xiẖín na̱ xíca tuun xiẖiṉ á cán. 21 Ta tá naṉ̃eẖé
na̱ vehe Jesús tu̱hun saẖá ña̱ yóho iv̱i ̱ laá̱ naq̱uixi na ña̱ cañehe na mé á cu̱hu̱n a̱ cúni ̱na̱
jáchi ̱nac̱atac̱hi ̱ Jesús cáhán na.̱

22 Jári na̱ jánaẖa̱ ley Moisés, na̱ naq̱uixi Jerusalén nac̱asáhá cáhaṉ na̱ já cáchí na̱ já:

—Taa̱ yóho ndácaa̱ṉ Beelzebú ini da, rí cúú sac̱uaẖa̱ nu̱ rí quini. Ta xiẖiṉ ndée̱ mé rí

cán tává da̱ rí quini ini ñay̱ivi —nac̱achi na.
23 A̱nda̱ já nac̱ana Jesús ñay̱ivi já nas̱acu a in quiaẖva nu̱ ná ja cáchí a̱ já xiẖiṉ ná:
—A̱ cu̱ú tavá tiñáhá sac̱uaẖa̱ mé rí. 24 Jáchi ̱tá sáhndá java táhan na ndúu in ñuu ta cáni

táhan ndaja táhan mé va na já quéa̱ a̱ ñéhe̱ íní na̱ coo nahá na.̱ 25 Ta tá cásáhá sáhndá
java táhan na̱ ndúu in vehe ta cáni táhan na já a̱ cu̱ú ga̱ canduu nahá na̱ mé vehe cán.
26 Ta quiaẖva já tá ná casáhá rí quini ndúu ndáha̱ tiñáhá sac̱uaẖa̱ cáni táhan rí xiẖiṉ mé
va rí jaṉda̱ quiaẖva sáhndá java táhan rí já quéa̱ a̱ cu̱ú canduu nahá ri ̱ jáchi ̱ndihi saẖa̱ ri.̱

27 ʼSácú u̱ inga quiaẖva nu̱ ndo.̱ Ni in daṯaa̱ a̱ cu̱ú ndiẖvi da caja cuíhná da̱ ñaẖa vehe
in da̱ ndacú cán joo tá ná cató da̱ da̱ ndacú já cuu quehe da ñaẖa da̱ cán.

28 ʼMé a̱ ndaa̱̱ ná caẖaṉ i ̱xiẖiṉ ndo.̱ Ndióxi ̱cuu caja cáhnu ini a saẖa̱ tá nu̱ú cuac̱hi cája
ñay̱ivi xiẖín saẖa̱ tá nu̱ú tu̱hun quini cáhaṉ na.̱ 29 Joo tá ná caẖaṉ núu na saẖa̱ ínima̱ yii̱ ̱
Ndióxi ̱ já quéa̱ a̱ cája cáhnu ini Ndióxi ̱ saẖá ña̱ nac̱aja na ta aṉda̱ ama cáa quiv̱i ̱ candojo
na cuac̱hi saẖá —nac̱achi Jesús.

30Nac̱achi a ña̱ yóho̱ xiẖín na̱ cán jáchi ̱ cáchí na̱ ña̱ ndácaa̱ṉ ínima̱ quini ini a.
Náná Jesús xiẖín ñani a cúni ̱na̱ cuni na a̱
(Mt. 12:46-50; Lc. 8:19-21)

31 Tá naṉdihi nax̱iṉu̱ náná Jesús xiẖín ñani a nu̱ íin a joo nac̱andoo̱ na jaṯa̱ véhe. Ta
nac̱hindahá na̱ in na nas̱aẖaṉ nac̱ana ñahá. 32 Ta na̱ ndúu coo xiẖiṉ Jesús cáchí na̱ já
xiẖiṉ á:

—Jaṯa̱ véhe cáa íin nánún xiẖín ñanún ta ndínducú na̱ yoẖó —cáchí na̱ xiẖín Jesús.
33 A̱nda̱ já nac̱achi Jesús já xiẖiṉ ná:
—Ná caẖaṉ i ̱ xiẖiṉ ndo̱ yo já cúú tátu̱hun náná i ̱xiẖín ñani i.̱
34 A̱nda̱ já nas̱andeẖé a̱ nu̱ú na̱ ndúu coo tiy̱iv̱i ̱ xiẖiṉ á cán já cáchí a̱ já xiẖiṉ ná:
—Na̱ yóho cúú ná tátu̱hun náná i ̱ xiẖiṉ ñani i.̱ 35 Jáchi ̱ ndá na̱ cája ña̱ cúni ̱Ndióxi,̱ na̱

cán cúú ná tátu̱hun ñani i ̱ xiẖín quiaẖvá i ̱xiẖiṉ náná i ̱—nac̱achi Jesús.
4

Sácú Jesús quia̱hva sa̱há in da̱ sátá tata
(Mt. 13:1-9; Lc. 8:4-8)

1Nac̱asáhá tucu Jesús jánaẖa̱ ñay̱ivi yuhú tañu̱hú ta naṯaca cuaẖá ñay̱ivi nu̱ íin a̱ cán.
A̱ ju̱ú quiaẖva cuaẖa̱ cúú ná saẖá ña̱ cán quéa̱ naq̱uiẖvi Jesús ini in barco, dó cándichi
yuhú tañu̱hú cán. Ta nas̱acoo̱ a cán ta tócó ndihi ñay̱ivi naṉdac̱a̱ ndita na nu̱ú ñu̱tí yuhú
tañu̱hú cán. 2 Já naj̱ánaẖa̱ cuaẖá ñaẖa nu̱ú na̱ cán ta nas̱acu a quiaẖva nu̱ ná já cáchí a̱ já:

3—Cuni joẖo ndó ña̱ yóho: In da̱ sátá tata naq̱uee da cuaẖaṉ da̱ cata da ña.̱ 4Ta tá sátá
da̱ ña̱ cuaẖaṉ da̱ nac̱u̱yu java ña̱ íchi ̱ ta nax̱iṉu̱ laa ta nas̱axí rí a.̱ 5 Ta java ña̱ nac̱u̱yu a
tañu yu̱u̱ nu̱ú coó̱ cuaẖa̱ ñúhu̱. Ta cama chá naṉdu̱ta̱ mé tata cán jáchi ̱co̱ cúná ñúhu̱ nu̱ú
nac̱u̱yu a. 6 Joo tá naq̱ueta caṉdii já naj̱áhic̱hi ̱ a̱ ña̱ saẖá ña̱ coó̱ cuaẖa̱ yóho̱ a̱ chí naṉdihi
saẖá. 7 Ta java tata nac̱u̱yu a tañu tohíñú ta tá nas̱ahnu tohíñú cán já naṉditáha̱ ndihi a
nac̱aja tohíñú chí coó̱ nas̱aẖaṉ mé tata cán ndá ñaẖa jáquee na nu̱ á. 8Ta java tata nac̱u̱yu
a nu̱ú ñuhú vaẖa. Naṉdu̱ta̱ mé tata cán ta nas̱ahnu a já nas̱aẖaṉ cuaẖá ñaẖa ña̱ jáquee na
nu̱ á. Java ña̱ nas̱aẖaṉ oc̱o̱ u̱xu̱ a̱ nu̱ú in in tata ta java ña̱ nas̱aẖaṉ u̱ni ̱ jico u̱xu̱ a̱ ta java
ña̱ in ciento a̱ nu̱ú in in tata.

9 A̱nda̱ já nac̱achi tucu Jesús já xiẖiṉ ná:
—Na̱ íin joẖo, ná cuni joẖo na —nac̱achi a.
Ndícani Jesús ndá sa̱ha̱ quéa̱ na̱sacu a quia̱hva nu̱ ná
(Mt. 13:10-17; Lc. 8:9-10)

10 Tá nac̱andoo̱ Jesús xiẖiṉ mé na̱ u̱xu̱ iv̱i ̱ xíca tuun xiẖiṉ á cán xiẖín java ga̱ na̱ ndíco̱
ñahá cán já nac̱asáhá ndáca̱ tu̱hún na̱ Jesús ña̱ ndía̱ cúni ̱ cachi a xiẖín quiaẖva nas̱acu a
nu̱ú na̱ cán. 11 Ta cáchí a̱ já xiẖiṉ ná:

—Ña̱ coó̱ nac̱andaa̱̱ ini ndó jihna ña̱ cán cándaa̱̱ ini ndó a̱ viti jáchi ̱nas̱uná Ndióxi ̱xíní

túni ̱ ndo̱ cándaa̱̱ ini ndó ndá quiaẖva cacomí mé á cuéntá saẖá ñay̱ivi. Joo na̱ a̱ ñáha
cacomí Ndióxi ̱ cuéntá saẖa,̱ na̱ cán cúú na̱ sácú u̱ quiaẖva nu̱u̱. 12 Já quéa̱ vaṯí sándeẖé
na̱ joo cúú ná tátu̱hun na̱ co̱ tívi nu̱u̱ ta vaṯí xíni ̱ joẖo na joo cúú ná tátu̱hun na̱ jóho̱ jáchi ̱
co̱ cándaa̱̱ ini na ña̱ cáhaṉ i ̱ xiẖiṉ ná. Ta saẖá ña̱ cán quéa̱ co̱ ndícó coo̱ na nu̱ Ndióxi ̱ ta
ni mé á co̱ cája cáhnu ini saẖá cuac̱hi na.

Ndícani Jesús sa̱há da̱ sátá tata cán
(Mt. 13:18-23; Lc. 8:11-15)

13 Ta já cáchí tucu a já xiẖín na̱ xíca tuun xiẖiṉ á:
—Ta tá co̱ cándaa̱̱ ini ndó quiaẖva, ña̱ nas̱acu u̱ yóho ndaja caja ndó candaa̱̱ ini ndó

java ga̱ quiaẖva ña̱ cachi i ̱xiẖiṉ ndo.̱ 14Mé da̱ sátá tata cán cúú dá tátu̱hun da̱ xíca cáhaṉ
tu̱hun Ndióxi ̱xiẖín ñay̱ivi. 15 Java ga̱ ñay̱ivi cúú ná tátu̱hun tata ña̱ nac̱u̱yu íchi.̱ Táa joẖo
na tu̱hun Ndióxi ̱ ta tá naṉdihi nax̱ini joẖo na ña̱ já vax̱i tiñáhá sac̱uaẖa̱ ta cája rí xiẖiṉ
ná ña̱ ndíndójó na̱ ña.̱ 16 Ta java ñay̱ivi cúú ná tátu̱hun tata ña̱ nac̱u̱yu tañu yu̱u̱ jáchi ̱
táa joẖo na tu̱hun Ndióxi ̱ ta cájii̱ ̱ ini na ndíquehe na ña.̱ 17 Ta tá quiaẖva ndiává yu̱cu̱
saẖá ña̱ co̱ ñúhu cúná yóho̱ a̱ quiaẖva já ndóho ñay̱ivi tá casáhá ndicuiṯa ñay̱ivi cája xíxi
na xiẖiṉ ná. Ta tá cásáhá ndóho ini na saẖá tu̱hun Ndióxi ̱ ña̱ nax̱ini joẖo na̱ cán chí iv̱i ̱
laá̱ jándacoo va na ña̱ cándeé ini na Ndióxi.̱ 18 Ta java na cúú ná tátu̱hun tata ña̱ nac̱u̱yu
tañu tohíñú jáchi ̱táa joẖo na tu̱hunNdióxi ̱19 joo ndícani ndivaẖa ini na saẖá ñaẖa ñuyíví
yóho. Cátóó ndivaẖa na ñaẖa cuícá chí jándahvi na mé ná xiẖín ña̱ cán ta xíca̱ ini na coo
tócó ndihi ñaẖa nu̱ ná. Ta cáva nuu táhan ñaẖa ñuyíví yóho xiẖín tu̱hun Ndióxi ̱ini ínima̱
ná saẖá ña̱ cán quéa̱ cávitá ini na ta co̱ sáhnu na xiẖín tu̱hun Ndióxi.̱ 20 Joo ndúu java na̱
xíni ̱ joẖo tu̱hun Ndióxi ̱ ta cándúsa na ña.̱ Ta cája chúun vaẖa na xiẖiṉ á ta já cuahnu
na xiẖiṉ á. Cúú ná tátu̱hun tata nac̱u̱yu nu̱ ñuhú vaẖa. Java na cúú ná tátu̱hun tata ña̱
nas̱aẖaṉ oc̱o̱ u̱xu̱ a̱ nu̱ú in in a. Ta java na cúú ná tátu̱hun ña̱ nas̱aẖaṉ u̱ni ̱ jico u̱xu̱ a̱ ta
java na cúú ná tátu̱hun ña̱ nas̱aẖaṉ in ciento a̱ nu̱ú in in tata —nac̱achi Jesús xiẖín na̱
cán.

Sácú Jesús quia̱hva sa̱há in lámpara
(Lc. 8:16-18)

21 Ta cáchí tucu Jesús xiẖiṉ ná:
—Coó̱ toho chuun lámpara tá chícaa̱ṉ í ña̱ tix̱i saṯo̱ á tix̱i xiṯo jáchi ̱ chuun ña̱ quéa̱

cánúu ña̱ nu̱ jícó já ná jándiyeẖe̱ ña̱ nu̱ yo.̱ 22Ni in túhún toho ñaẖa a̱ cu̱ú coo jeẖé jáchi ̱
xiṉu̱ quiv̱i ̱ já ndáca náha̱ nu̱ á. Ta ni in tu̱hun nac̱aẖaṉ jeẖé ñay̱ivi a̱ cu̱ú coo jeẖé nahá
jáchi ̱ xiṉu̱ quiv̱i ̱ já candaa̱̱ ini tócó ndihi ñay̱ivi saẖá tu̱hun nas̱ahii̱n jeẖé cán. 23 Na̱ íin
joẖo, ná cuni joẖo na —nac̱achi a.

24 Ta cáchí tucu a já xiẖiṉ ná:
—Candeẖé vaẖa ndó ña̱ taa joẖo ndó. Tá quiaẖva cája ndó xiẖín ñay̱ivi quiaẖva já caja

Ndióxi ̱xiẖiṉ ndo̱ joo chága̱ ví caja mé á xiẖiṉ ndo.̱ 25 Jáchi ̱da̱ sa̱ íin ñaẖa nu̱u̱, ñeẖe̱ táhvi ̱
dá coo chága̱ ñaẖa nu̱ dá joo da̱ coó̱ ñaẖa nu̱u̱, jaṉda̱ ña̱ chá íin nu̱ dá ndindaa —nac̱achi
Jesús.

Jána̱ha̱ Jesús nu̱ ná ndá quia̱hva sáhnu tata
26 Ta cáchí tucu Jesús já:
—Tá ndíquiaẖva ñay̱ivi mé ná ndáha̱ Ndióxi ̱ ña̱ ná cacomí a̱ cuéntá saẖa̱ ná já cúú á

tátu̱hun in daṯaa̱ nac̱hihin tata. 27Tá naṉdihi yáha quiv̱i ̱ ta quíji ̱da̱ ta ndácoo̱ da já yáha
quiv̱i ̱ xiẖín ñuú. Ta já ndúta̱ mé tata cán ta sáhnu a joo mé da̱ nac̱hihin a cán co̱ xíni ̱ da̱
ndaja sáhnu a. 28 Sáhnu a jáchi ̱chuun nu̱ mé ñúhu̱ quéa̱ caja ña̱ ná cuahnu ña̱ cán. Jihna
ñúhú ndúta̱ mé yu̱cu̱ trigo já cana yóco̱ a̱ ta nu̱mé yóco̱ a̱ cán ndícutú ndaa̱̱ ndíqui ̱á. 29Ta
tá nac̱hic̱hi mé ndíqui ̱ a̱ cán já quée na cuaẖaṉ na̱ jáquee na ña̱ jáchi ̱ nax̱iṉu̱ coo̱ quiv̱i ̱
jáquee na ña̱ —nac̱achi Jesús.

Sácú Jesús inga quia̱hva sa̱ha̱ ndíqui ̱mostaza
(Mt. 13:31-32; Lc. 13:18-19)

30 Ta cáchí tucu Jesús já:
—Viti sácú u̱ inga quiaẖva nu̱ ndo̱ já ná cándaa̱̱ ini ndó ndá quiaẖva caja Ndióxi ̱ xiẖín

ñay̱ivi tá casáhá a̱ cómí a̱ cuéntá saẖa̱ ná. 31 Cúú á tátu̱hun in ndíqui ̱mostaza ña̱ chíhin
na nu̱ú ñundáhyi.̱ Cúú á ndíqui ̱ loho chága̱ nu̱ tócó ndihi ndíqui ̱ válí íin ñuyíví. 32 Joo tá
naṉdihi nac̱hihin na a̱ nas̱ahnu a ta naṉduu a in yíto,̱ dó cáhnu nu̱ ndíhi yíto.̱ Ta xiẖiṉ
ndahá náhnu dó sácú do̱ cáti ̱ ta jaṉda̱ laa ndíquehe ndée̱ ri ̱nu̱ cáti ̱do̱ —nac̱achi Jesús.

Sácú Jesús quia̱hva cuití va nu̱ú ña̱yivi
(Mt. 13:34-35)

33 Naj̱ánaẖa̱ Jesús tu̱hun Ndióxi ̱ nu̱ ná. Ta nas̱acu cuaẖá quiaẖva nu̱ ná tátu̱hun ña̱
yóho jaṉda̱ quiaẖva xínu̱ nu̱ mé ná cándaa̱̱ ini na. 34Xiẖiṉ mé quiaẖva cuití va naj̱ánaẖa̱
Jesús nu̱ú ñay̱ivi joo tá nac̱andoo̱ Jesús xiẖiṉ mé na̱ xíca tuun xiẖiṉ á já ndícani cáxí ndihi
a ñaẖa nu̱ú na̱ cán.

Tá na̱jácatáji ̱ Jesús tañu̱hú tá ndíco̱jo̱ do̱
(Mt. 8:23-27; Lc. 8:22-25)

35 Tá nac̱uaá mé quiv̱i ̱ cán já nac̱achi Jesús já xiẖín na̱ xíca tuun xiẖiṉ á:
—Cóho̱ inga xoo tañu̱hú yóho.
36 A̱nda̱ já naj̱ándacoo na ñay̱ivi já naq̱uee na cuaẖaṉ na̱ xiẖín Jesús inimé barco nu̱ú sa̱

ndácaa̱ṉmé á. Ta ndáca táhan java ga̱ barco cuaẖaṉ dó xiẖiṉ ná. 37Ta ndaja coo nax̱iṉu̱ in
tac̱hi ̱quíni ndivaẖa. Ta nac̱asáhá ndícoj̱o̱ tañu̱hú ndíhvi dó ini barco já nac̱asáhá ndícutú
ticuií̱ ini mé barco cán. 38 Ta chí xoo jaṯa̱ mé barco cán cándúhu̱ Jesús quíji ̱ a̱ ta cánúu
jiṉi ̱ á jaṯá ña̱ yíhi jiṉi ̱ná. Já naj̱ándacáxí ini na mé á ta cáchí na̱ já xiẖiṉ á:

—Maestro. Chí co̱ sáhní a̱ mé á ña̱ cúni ̱ ndihi saẖa̱ yo̱ jáchi ̱ sácoo̱ barco caẖá ticuií̱
cuaẖaṉ do̱ —nac̱achi na.

39 A̱nda̱ já naṉdacoo̱ Jesús ta nac̱asáhá jánaṉi a tac̱hi ̱xiẖín tañu̱hú viti já cáchí a̱ já:
—Catáji ̱ndo.̱
Já naj̱áyaa̱̱ tac̱hi.̱ Já nac̱andoo̱ táji ̱ níí mé cán. 40 A̱nda̱ já nac̱achi Jesús xiẖín na̱ xíca

tuun xiẖiṉ á:
—Ndávaẖa nay̱iẖví naẖá ndo.̱ Ndávaẖa co̱ cándeé ini ndó yeẖe̱ —nac̱achi a.
41 A̱ ju̱ú quiaẖva nay̱iẖví mé na̱ cán já nac̱asáhá cáhaṉ xiẖiṉ táhan na:
—Ndá da̱ cúú daṯaa̱ yóho ña̱ jaṉda̱ tac̱hi ̱ xiẖín tañu̱hú cándúsa nu̱ cáhaṉ da̱ —nac̱achi

na̱ cán.
5

Tá na̱ndaja va̱ha Jesús in da ndáca̱a̱n ínima̱ quini ini
(Mt. 8:28-34; Lc. 8:26-39)

1 A̱nda̱ já nax̱iṉu̱ na̱ inga xoo mé tañu̱hú cán nu̱ íin ñundáhyi ̱ cuéntá Gadara. 2 Ta tá
naṉuu Jesús barco cán já naq̱uee in daṯaa̱ camasanto já nax̱iṉu̱ da̱ nu̱ú Jesús. Mé da̱ yóho
cúú dá da̱ ndácaa̱ṉ ínima̱ quini ini. 3Ta íin va da nu̱ ndúxu̱ ndii̱ ta ni in na a̱ cu̱ú cató na̱ da̱
ni xiẖiṉ cadena a̱ cu̱ú cató na̱ da.̱ 4Vaṯí cuaẖá tañu sa̱ nac̱ató na̱ saẖa̱ dá xiẖiṉ ndáha̱ dá
joo sáhndá da̱ cadena ta jácuachi da ña̱ ta ni in na a̱ cu̱ú caja xiẖiṉ dá. 5Ñuú ta ndiví xíca
nuu da yúcu̱ xiẖín nu̱ ndúxu̱ ndii̱ cáyuhú da̱ xíca nuu da ta jándicueẖe̱ da̱ mé dá xiẖín
yu̱u̱. 6 Joo tá nax̱ini xícá da̱ Jesús, niẖi chá nas̱aẖaṉ da̱ nax̱iṉu̱ da̱ nu̱ íin a já naṉdicava
xítí da̱ nu̱ á. 7 Ta cáyuhú cóhó da̱ já cáchí da̱ já xiẖiṉ á:

—Ndá cuéntá quéa̱ vas̱ún quiẖvi nuún xiẖín i.̱ Yóhó cúún Jesús, da̱ cúú in túhún jiṉi ̱
já jaẖyi Ndióxi,̱ ña̱ cáhnu ndivaẖa. Xíca̱ taẖví i ̱nu̱u̱n ña̱ ná a̱ jándohún ini i ̱—nac̱achi da.

8Nac̱achi da ña̱ yóho xiẖiṉ Jesús jáchi ̱nac̱asáhá sáhndá mé á chuun nu̱ rí quini cán já
cáchí a̱ já:

—Ínima̱ quini, janí da̱ yóho.
9 A̱nda̱ já naṉdac̱a̱ tu̱hún Jesús mé rí quini cán já cáchí a̱ já:
—Ndaja nanún.
A̱nda̱ já naṉducú ñehe da̱ cán tu̱hun nu̱ á já nac̱achi da já xiẖiṉ á:

—Legión naní nde̱ jáchi ̱ cuaẖa̱ cúú nde.̱
10Ndáhvímé xíca̱ taẖví da̱ cán nu̱ Jesús ña̱ ná a̱ tává xícá a̱ rí quini cu̱hu̱n ri.̱ 11Ta ndaja

coo xíca nuu cuaẖa̱ cóchí xíxáhan rí yati yúcu̱ cán. 12 Saẖá ña̱ cán quéa̱ nax̱ic̱a̱ taẖví mé
ínima̱ quini cán nu̱ Jesús já cáchí ri ̱ já:

—Chindahá ndeẖe̱ ná cu̱hu̱n nde̱ ndiẖvi nde̱ cóchí cáa.
13 A̱nda̱ já nas̱aẖaṉ Jesús ñam̱aṉi ̱ ta chí naq̱uee ínima̱ quini nas̱aṉ̃uhu ini da̱ cán já

naṉdiẖvi rí ini cóchí xíca nuu cán. Ta tócó ndihi cóchí yóho xínu rí cuaẖaṉ rí naṉuu rí
nu̱ ndáyi já naj̱áqueṯa nuu rí mé rí ini tañu̱hú chí nac̱andaa rí ticuií̱ já nax̱iẖi ̱ rí. Tátu̱hun
iv̱i ̱mil cóchí naṉdihi saẖa.̱

14 Ta ndaja coo mé da̱ ndáá cóchí cán nay̱iẖví da̱ chí xínu da cuaẖaṉ da̱ cax̱i tu̱hun
da ña̱ nay̱aẖa yóho nu̱ú ñay̱ivi ñuu Gadara xiẖín nu̱ú java ga̱ na̱ ndúu yati cán. Naq̱uee
cuaẖá ñay̱ivi mé cán candeẖé na̱ ña̱ nac̱uu. 15 Tá nax̱iṉu̱ coo̱ na nu̱ íin Jesús nax̱ini na
íin coo da̱ nas̱aṉ̃uhu cuaẖa̱ rí quini ini cán. Sa̱ naṉdac̱a̱ ndixi da jáhma̱ ta sa̱ naṉdicáxí
táhyí ini da. Chí nay̱iẖví na.̱ 16 Ta na̱ nax̱ini ña̱ nac̱aja Jesús cán nac̱asáhá na̱ ndícani na
nu̱ú ñay̱ivi ña̱ naṉdoho daṯaa̱, da̱ nas̱aṉ̃uhu rí quini ini cán xiẖín ña̱ naṉdoho cóchí viti.
17 A̱nda̱ já nac̱asáhá na̱ xíca̱ taẖví na̱ nu̱ Jesús ña̱ ná quee a cu̱hu̱n a.̱

18Tá sa̱ cuaẖaṉ ndíhvi Jesús ini mé barco cán já nax̱iṉu̱ da̱ nas̱aṉ̃uhu rí quini ini cán já
nac̱asáhá da̱ xíca̱ taẖví da̱ nu̱ á ña̱ ná quiaẖva ñam̱aṉi ̱nu̱ dá cu̱hu̱n da̱ xiẖiṉ á. 19 Joo coó̱
nas̱aẖaṉ Jesús ñam̱aṉi ̱nu̱ dá já nac̱achi a xiẖiṉ dá:

—Cuanúhu̱ vehún ta ndicani nu̱ú na̱ vehún ndaja náhnu ñaẖa nac̱aja Ndióxi ̱xu̱hu̱n ta
ndaja naṯaẖvi ̱ ini a saẖu̱n —nac̱achi a.

20 Já naq̱uee da cuaẖaṉ da̱ ta nac̱asáhá da̱ ndícani da nu̱ú ñay̱ivi ndúu java ñuu cuéntá
Decápolis tócó ndihi ña̱ nac̱aja Jesús xiẖiṉ dá. Chí cátóntó na̱ táa joẖo na ña.̱

Tá na̱ndaja va̱ha Jesús ja̱hyi jíhí Jairo xiẖín in ñá na̱cani ndaa ndáha̱ jáhma̱ á
(Mt. 9:18-26; Lc. 8:40-56)

21 Tá naṉdihi naṉdiẖvi Jesús ini mé barco cán já nax̱iṉu̱ coo̱ a inga xoo tañu̱hú nu̱ú
naq̱uixi a. Ta cán naṉditútú cuaẖá ñay̱ivi nu̱ á mé yuhú tañu̱hú cán. 22 Já nax̱iṉu̱ in da̱
naní Jairo, da̱ sáhndá chuun veñu̱hu. Tá nax̱ini da Jesús nac̱axítí da̱ saẖá. 23 Ta ndáhví
mé nax̱ic̱a̱ taẖví da̱ nu̱ á já cáchí da̱ já:

—Xíhi ̱ jaẖyí i ̱ viti ñúhú. Caja ndó ñam̱aṉi ̱ná coẖo̱ vehe chinúu ndó ndáha̱ ndó jaṯa̱ ña̱
ná ndivaẖa ñá já ná catacu ñá —nac̱achi da.

24 A̱nda̱ já naq̱uee Jesús cuaẖaṉ xiẖiṉ dá. Chí cándíhi táhan mé ñay̱ivi ndíco̱ na̱ jaṯá
cuaẖaṉ na.̱ 25 Ta tañu ñay̱ivi cán ndácaa̱ṉ in ñá quíhvi.̱ Sa̱ nax̱iṉu̱ u̱xu̱ iv̱i ̱ cuia̱̱ ndítaẖví
nii̱ ̱ ña.̱ 26Naṉdoho ndivaẖa ini ñá nu̱ú na̱ cája tátá ñay̱ivi ta sa̱ naj̱átiv̱í ndihi ñá jiu̱hún
ña̱ cátátá ña̱ cúni ̱ ña.̱ Joo a̱ cu̱ú ndivaẖa ñá ta jaṉda̱ cája ndeé chága̱ ví a̱ xiẖiṉ ña.̱ 27 Tá
nax̱ini joẖo ñá saẖa̱ Jesús já cuaẖaṉ ñá cayati ñá chí jaṯá tañu tócó ndihi ñay̱ivi cuaẖaṉ
jaṯa̱ mé a̱ cán. Ta nac̱ani ndaa ndáha̱ ñá jáhma̱ á 28 jáchi ̱ nac̱aẖán ña:̱ “Tá ná cani ndaa
cuití ndahá yo̱ jáhma̱ á já ndavaẖa í”, nac̱aẖán ña.̱ 29 Iv̱i ̱ laá̱ naẖic̱hi ̱ nii̱ ̱ ñá. Nax̱ini cáxí
ña̱ naṉdivaẖa ñá ta cuaẖaṉ va cueẖe̱ naṉdoho ñá. 30 Jári Jesús iv̱i ̱ laá̱ nac̱andaa̱̱ ini a ña̱
naṉdivaẖa in ñay̱ivi nac̱aja ndée̱ mé á. Já nac̱asáhá sándeẖé a̱ chí jaṯa̱ tañu ñay̱ivi. Já
nac̱asáhá ndáca̱ tu̱hún á na̱ já cáchí a̱ já:

—Ndá ndó nac̱ani ndaa ndáha̱ jahmá i.̱
31 Ta naṉducú ñehe mé na̱ xíca tuun xiẖiṉ á cán tu̱hun nu̱ á já cáchí na̱ já xiẖiṉ á:
—Sándeẖé vaẖa mé ndó ndá quiaẖva cándíhi táhan ñay̱ivi vax̱i na xiẖiṉ ndo̱ ta cáa ga̱

mé ndó ndáca̱ tu̱hún ndó ndá na̱ nac̱ani ndaa ndáha̱ jáhma̱ ndo̱ —nac̱achi na.
32 Joo cáva̱ nuu nu̱u̱ Jesús sándeẖé a̱ ndá na̱ nac̱ani ndaa ndáha̱ jáhma̱ á. 33 Ta mé ñá

naṉdivaẖa cán tá nac̱andaa̱̱ ini ñá ña̱ nay̱aẖa já nac̱asáhá quíji niṉu ñá saẖá ña̱ yíhví ña.̱
Já nax̱iṉu̱ ñá nas̱axítí ña̱ nu̱ Jesús. A̱nda̱ já nac̱asáhá ña̱ ndícani ñá nu̱ á ndaja cáa ña̱
nac̱aja ñá. 34 A̱nda̱ já nac̱achi Jesús já xiẖiṉ ña:̱

—Jaẖyi a, naṉdivaẖún jáchi ̱ nac̱andúsún yeẖe.̱ Cuanúhu̱ ta a̱ ndícani ga̱ inún jáchi ̱
naṉdindaa cueẖu̱n —nac̱achi Jesús.

35Cáhaṉ yii̱ ̱ va Jesús xiẖiṉ ñá cán tá nax̱iṉu̱ java na naq̱uixi vehe mé da̱ sáhndá chuun

veñu̱hu cán já nac̱achi na já xiẖiṉ dá:
—Sa̱ nax̱iẖi ̱ va jaẖyi ndó. A̱ jáquiẖvi ̱ ga̱ ndó da̱ xíca jánaẖa̱ ñay̱ivi jaṉ —nac̱achi na.
36 Joo nac̱aja Jesús tátu̱hun co̱ xíni ̱ joẖo a nu̱ú nac̱aẖaṉ na.̱ Nac̱asáhá cáchí a̱ já xiẖín

da̱ sáhndá chuun veñu̱hu cán:
—A̱ cáyiẖví tohún. Candúsa cuití vún yeẖe̱ —cáchí a.̱
37Ta coó̱ nas̱aẖaṉ Jesús ñam̱aṉi ̱nu̱ú na̱ cuaẖa̱ ndúu cán cu̱hu̱n na̱ xiẖiṉ á. Na̱ nas̱aẖaṉ

cuití xiẖiṉ á cúú Pedro xiẖiṉ Jacobo xiẖiṉ Juan, da̱ cúú ñani Jacobo. 38Tá nax̱iṉu̱ na̱ vehe
mé da̱ sáhndá chuun veñu̱hu cán já nax̱ini a ndíváá ñay̱ivi sácu ndivaẖa na cáyuhú na̱
ndúu na cán. 39 Já naq̱uiẖvi a vehe ta já cáchí a̱ já:

—Ndávaẖa ndíváá naẖá ndo̱ ta sácu cuaẖa̱ ndo.̱ Ta coó̱ nax̱iẖi ̱ toho ñáloho yóho joo
quíji ̱ cuití va ñá —nac̱achi a xiẖín na̱ cán.

40 Joo nac̱asáhá na̱ sácu̱ ndaa na a.̱ A̱nda̱ já naṯavá Jesús tócó ndihi ñay̱ivi jaṯa̱ véhe.
Na̱ naq̱uiẖvi xiẖiṉ á nas̱ac̱uu tátá náná ña̱ xiẖín na̱ xíca tuun xiẖiṉ á. Ta nac̱ayati a nu̱
cándúhu̱ mé ñáloho cán. 41 Já naṯiin a ndáha̱ ña̱ ta nac̱asáhá cáchí a̱ já xiẖiṉ ña:̱

—Talita, cumi —nac̱achi a. Mé tu̱hun yóho cúni ̱ cachi a: Ñáloho cáhaṉ i ̱ xu̱hu̱n
cuándacoo̱.

42 Iv̱i ̱ laá̱ naṉdacoo̱ ñáloho, ñá ndacaa̱ṉ u̱xu̱ iv̱i ̱ cuia̱̱ ta nac̱asáhá ña̱ xíca nuu ñá. Já
nac̱atóntó tócó ndihi ñay̱ivi. 43 Joo nas̱ahnda Jesús chuun nu̱ú na̱ ndúu cán ña̱ ná a̱ cáxi
tu̱hun na ña̱ nay̱aẖa yóho nu̱ú java ga̱ ñay̱ivi. Ta nas̱ahnda a chuun nu̱ ná ña̱ ná quiaẖva
na ña̱ cuxu mé ñáloho cán.

6
Íin Jesús ñuu a Nazaret
(Mt. 13:53-58; Lc. 4:16-30)

1 Naq̱uee Jesús cuanúhu̱ á ñuu a. Já naq̱uee na̱ xíca tuun xiẖiṉ á cuaẖaṉ na̱ xiẖiṉ á.
2 Tá nax̱iṉu̱ quiv̱i ̱ ndíquehe ndée̱ ná já nac̱asáhá Jesús jánaẖa̱ ñay̱ivi ini veñu̱hu cán. Ta
cuaẖá ñay̱ivi nax̱ini joẖo nu̱ú nac̱aẖaṉ ta chí nac̱atóntó na̱ ta ndáca̱ tu̱hún xiẖiṉ táhan
na já cáchí na̱ já:

—Ndájá nac̱atiaẖva naẖá da̱ yóho ña̱ jánaẖa̱ dá nu̱ yo.̱ Ndá naq̱uixi ña̱ ndíchí jiṉi ̱ dá.
Ndá naq̱uixi ñaẖa xitúhún cája da. 3Á a̱ ju̱ú da̱ yóho cúú da̱ cája chúun xiẖiṉ yíto,̱ da̱ cúú
jaẖyi María. Ta ñani da cúú Jacobo xiẖiṉ José xiẖiṉ Judas xiẖiṉ Simón. Ta quiaẖva̱ da̱ jaṉ
ndúu ñuu yóho xiẖiṉ mí —cáchí na̱ ndáca̱ tu̱hún táhan na.

Ta chí coó̱ nax̱een na candúsa ñahá na.̱ 4 Saẖá ña̱ cán quéa̱ nac̱achi Jesús já xiẖiṉ ná:
—Vaṯí tócó ndihi ñay̱ivi cája cáhnu na in profeta joo na̱ vehe da xiẖín na̱ ñuu da co̱

cándúsa na da̱ —nac̱achi Jesús.
5 Chí coó̱ nac̱uu caja Jesús ña̱ náhnu nu̱ú na̱ cán. Java va na̱ quíhvi ̱ cuití va nac̱hinúu a

ndahá jiṉi ̱ná já naṉdaja vaẖa a na.̱ 6Ta chí nac̱atóntó Jesús saẖá ña̱ co̱ cándúsa na mé á.
Saẖá ña̱ cán quéa̱ naq̱uee Jesús cuaẖaṉ jánaẖa̱ ñay̱ivi java ga̱ ñuu válí ndúu yati cán.

Tá na̱chindahá Jesús u̱xu̱ iv̱i ̱ na̱ xíca tuun xiẖiṉ á ca̱xi tu̱hun na nu̱ú ña̱yivi sa̱ha̱ mé á
(Mt. 10:5-15; Lc. 9:1-6)

7 Tá naj̱ánditaca Jesús ndíhu̱xu̱ iv̱i ̱ na̱ xíca tuun xiẖiṉ á cán já nac̱hindahá a̱ na̱ tá iv̱i ̱
tá iv̱i ̱ cañehe táhan na cu̱hu̱n na.̱ Ta nas̱aẖaṉ ndée̱ nu̱ ná ña̱ ná cuu tavá na̱ ínima̱ quini
ñúhu ini ñay̱ivi. 8Ta nas̱ahnda a chuun nu̱ ná ña̱ ná a̱ cáñehe toho na ñaẖa cu̱hu̱n na̱ íchi.̱
In túhún ña̱ cuu cañehe na cu̱hu̱n na̱ cúú in garrote, dó tiin ndaa na. Joo a̱ cu̱ú cañehe na
ni yátí ni pan ni jiu̱hún. 9Ndítahan cayihi na ndu̱sa̱ ta in túhún cotó na̱ ndítahan candixi
na cu̱hu̱n na.̱ 10 Ta nac̱achi a já xiẖiṉ ná:

—Tá ná xiṉu̱ coo̱ ndó in vehe, canduu ndó mé vehe jaṉ aṉda̱ quiaẖva xiṉu̱ quiv̱í quee
ndó cu̱hu̱n ndo.̱ 11 Ta ndá ñuu co̱ cúni ̱ na̱ ndiquehe vaẖa na ndoẖó ta ni co̱ cúni ̱ na̱ taa
joẖo na nu̱ cáhaṉ ndo̱ já quéa̱ cuáhán queta ndó cu̱hu̱n ndo̱ ta catí ndó ña̱ yácá saẖa̱ ndo̱
já ná naẖa̱ ña̱ cuaẖaṉ cuac̱hi na̱ cán jaṯa̱ mé va na. Mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá
ná xiṉu̱ quiv̱i ̱ caja vií Ndióxi ̱ saẖá ñay̱ivi ndúu ñuyíví já quéa̱ jándoho chága̱ Ndióxi ̱ ini

ñay̱ivi ñuu jaṉ saẖá ña̱ coó̱ naṉdiquehe na ndoẖó a̱ ju̱ú ga̱ tá quiaẖva naj̱ándoho a ini na̱
ñuu Sodoma xiẖiṉ Gomorra saṉahá —nac̱achi Jesús xiẖiṉ ná.

12 A̱nda̱ já naq̱uee mé na̱ xíca tuun xiẖiṉ á cuaẖaṉ na̱ cax̱i tu̱hun na nu̱ú ñay̱ivi ña̱
ndítahan nu̱ ná ndicó coo̱ ini na jándacoo na cuac̱hi cája na. 13Ta naṯavá cuaẖa̱ ná ínima̱
quini nas̱aṉ̃uhu ini ñay̱ivi ta tá nax̱oj̱o̱ na̱ sítí jiṉí ñay̱ivi quíhvi ̱ já naṉdivaẖa na.

Tá na̱xiẖi ̱ Juan, da̱ na̱caja ndúta̱ ña̱yivi
(Mt. 14:1-12; Lc. 9:7-9)

14Naṉ̃eẖe̱ Herodes, mé da̱ cómí cuéntá saẖá ñay̱ivi cán tu̱hun saẖá Jesús jáchi ̱níí cúú
naṉdicuiṯa nuu tu̱hun saẖá. Ta já cáchí Herodes já saẖa̱ Jesús:

—Á a̱ ju̱ú Jesús cúú á Juan, da̱ naj̱ácandúta̱ ñay̱ivi ta viti naṉditacu tucu da. Saẖá ña̱
cán quéa̱ íin ndée̱ da̱ cája da tócó ndihi ña̱ cája da̱ yóho —cáchí da.̱

15 Ta java na cáchí na̱ já:
—Á a̱ ju̱ú da̱ yóho cúú Elías, da̱ nas̱acuu profeta.
Ta java na cáchí na̱ já:
—Á a̱ ju̱ú da̱ yóho cúú in profeta tátu̱hun na̱ profeta nas̱aṉduu saṉahá ndivaẖa.
16 Tá nax̱ini joẖo Herodes ña̱ yóho já nac̱asáhá cáchí da̱ já:
—Jivi ndusa da̱ yóho cúú Juan, da̱ naj̱ácandúta̱ ñay̱ivi, da̱ nas̱ahnda i ̱chuunná chitúhu̱n

ná jic̱o̱ dá joo viti naṉditacu tucu da —nac̱achi da.
17 Jáchi ̱ mé Herodes yóho sa̱ nas̱ahnda da chuun ña̱ ná tiin na Juan, da̱ naj̱ácandúta̱

ñay̱ivi ta nac̱ató na̱ da̱ já nac̱hicaa̱ṉ na̱ da̱ vecaa̱. Nac̱aja da ña̱ yóho saẖá Herodías, ña̱
nas̱ac̱uu ñájíhí Felipe, ñani mé Herodes jáchi ̱ sa̱ naq̱uehe Herodes ña̱ cacuu ñá ñájíhí mé
dá. 18 Ta naṯiin Herodes mé Juan jáchi ̱ já nas̱ac̱aẖaṉ Juan já xiẖiṉ dá:

—Co̱ ndítahan coún xiẖiṉ ñájíhí ñanún —nac̱achi da.
19 Saẖá ña̱ cán quéa̱ nax̱oj̱o̱ ini Herodías xiẖiṉ Juan. Ta cúni ̱ ñá cahní ñá da̱ joo a̱ cu̱ú

caja ñá. 20 Jáchi ̱ yíhví Herodes Juan saẖá ña̱ xíni ̱ da̱ ña̱ cúú Juan in taa̱ ndaa̱,̱ da̱ co̱ cája
cuac̱hi. Ña̱ cán quéa̱ coó̱ nas̱aẖaṉ Herodes ñam̱aṉi ̱nu̱ mé Herodías caja ñá ña̱ núu xiẖiṉ
dá. Ta táa joẖo Herodes nu̱ cáhaṉ Juan vaṯí cáhvi iv̱i ̱ joẖo ini da saẖá ña̱ xíni ̱ joẖo da joo
cájii̱ ̱ ini da táa joẖo da nu̱ cáhaṉ da.̱ 21 Joo in quiv̱i ̱ naṉu̱na̱ nu̱ Herodías cahní ña̱ Juan
jáchi ̱nac̱aja Herodes in víco̱ cuéntá quiv̱í nac̱acu da. Mé já nac̱ana da da̱ náhnu ndúu nu̱
dá ña̱ ná quixi na cuxu na xiẖiṉ dá. Ta nac̱ana da tócó ndihi na̱ cúú sac̱uaẖa̱ nu̱ú soldado
xiẖiṉ tócó ndihi ñay̱ivi íin saẖa̱ estado Galilea. 22Ta ndaja coo ñá cúú jaẖyi jíhí Herodías
naq̱uiẖvi ñá nu̱ ndúu na xíxi na ta nac̱asáhá ña̱ xíta sáhá ña̱ nu̱ú ndihi na̱ cán. Ta nac̱atóó
Herodes xiẖín na̱ ndúu xíxi xiẖiṉ dá ndá quiaẖva nax̱ita sáhá ña̱ saẖá ña̱ cán quéa̱ nac̱achi
Herodes xiẖiṉ ña:̱

—Ndía̱ cúni ̱mún, cac̱ún ña̱ nu̱ú i ̱ jáchi ̱quiaẖva i ̱ña̱ nu̱u̱n —nac̱achi da.
23 Ta nas̱aẖaṉ da̱ tu̱hun da nu̱ ñá cán ña̱ quiaẖva da tócó ndihi ñaẖa ná cac̱a̱ ñá nu̱ dá

vaṯí ñahñu táhví ndaa̱̱ ñundáhyi ̱ ña̱ cómí da̱ chuun saẖa̱ nac̱achi da quiaẖva da nu̱ ña.̱
24 Já naq̱uee ñá cán cuaẖaṉ ñá cax̱i tu̱hún ña̱ nu̱ náná ña̱ ña̱ nac̱achi Herodes xiẖiṉ ñá. Ta
naṉdac̱a̱ tu̱hún ñá náná ña̱ ndía̱ cac̱a̱ ñá nu̱ dá ta já nac̱achi mé náná ña̱ já xiẖiṉ ña:̱

—Cac̱a̱ yiquí jíní Juan, da̱ jácandúta̱ ñay̱ivi —nac̱achi Herodías.
25 Ta cama chá naq̱uiẖvi tucu ñá cán nu̱ ndácaa̱ṉ Herodes já cáchí ña̱ já xiẖiṉ dá:
—Viti ñúhú cúni ̱ña̱ ná quiaẖva mé ndó yiquí jíní Juan, da̱ jácandúta̱ ñay̱ivi nu̱ú i ̱ ini in

coẖo̱ cáhnu —nac̱achi ñá.
26 Ta ndaja coo nac̱asáhá nac̱acuéha̱ ndivaẖa ini Herodes saẖá ña̱ nax̱ic̱a̱ ñá cán yiquí

jíní Juan. Joo saẖá ña̱ sa̱ nas̱aẖaṉ da̱ tu̱hun da nu̱ ña̱ ta sa̱ nax̱ini joẖo tócó ndihi na̱
ndúu xíxi xiẖiṉ dá cán ña̱ nac̱achi da xiẖiṉ ña̱ saẖá ña̱ cán quéa̱ ndúsa̱ caja da ña̱ cúni ̱
ña.̱ 27 Chí iv̱i ̱ laá̱ nac̱hindahá da̱ in soldado vecaa̱ ña̱ ná cañehe da yiquí jíní Juan quixi a.
28Nax̱iṉu̱ soldado cán vecaa̱ já nac̱hitúhu̱n dá jic̱o̱ Juan já ñéhe da ña̱ ini in coẖo̱ cáhnu
já naṉdiquiaẖva da ña̱ nu̱ ñá cán já naṉdiquiaẖva ñá a̱ nu̱ náná ña.̱

29Tánac̱andaa̱̱ ini na̱ nax̱ic̱a xiẖiṉ Juanña̱ nac̱aja na xiẖiṉ dá já nas̱aẖaṉ na̱ naṉdiqueẖe
na yiquí cu̱ñu da já naj̱ándu̱xu̱ na̱ da.̱

Tá na̱sa̱ha̱n Jesús ña̱ cuxu u̱hu̱n mil ta̱a
(Mt. 14:13-21; Lc. 9:10-17; Jn. 6:1-14)

30 Tá naṉdihi já naṉdique táhan tucu na̱ xíca tuun xiẖiṉ Jesús xiẖiṉ á já nac̱asáhá
ndícani na nu̱ á ña̱ nac̱aja na xiẖín ña̱ naj̱ánaẖa̱ na.̱ 31 Já nac̱achi Jesús xiẖiṉ ná:

—Naha ndó ná coẖo̱ ndiquehe ndée̱ loho í nu̱ cáa xóo.
Nac̱achi a já xiẖiṉ ná jáchi ̱ cuaẖaṉ vax̱i ñay̱ivi xíca nuu cuaẖa̱ chá na̱ mé cán ta chí

co̱ sáhan na ñam̱aṉi ̱ cuxu na. 32 A̱nda̱ já naṉdiẖvi Jesús xiẖín na̱ xíca tuun xiẖiṉ á ini in
barco já naq̱uee na cuaẖaṉ na̱ in nu̱ cáa xóo. 33 Joo cuaẖá ñay̱ivi naṉdicuni na Jesús tá
naq̱uee a cuaẖaṉ. Já xínu cuaẖá ñay̱ivi tá nu̱ú ñuu cán cuaẖaṉ sáhá na̱ xoo nu̱ú cuaẖaṉ
Jesús ini barco. Ta jihna ga̱ mé ná nax̱iṉu̱ yuhú tañu̱hú cán a̱ ju̱ú ga̱ Jesús. 34 Tá naṉuu
Jesús barco cán já nax̱ini a cuaẖá ndivaẖa ñay̱ivi. Já naṯahvi ini a saẖa̱ ná jáchi ̱tá quiaẖva
ndúu ndicachi, rí coó̱ xitoho quiaẖva já ndúu na. A̱nda̱ já nac̱asáhá jánaẖa̱ cuaẖá ñaẖa
nu̱ ná. 35 Ta tá sa̱ cáhini cuaẖaṉ nax̱iṉu̱ na̱ xíca tuun xiẖiṉ á já cáchí na̱ já:

—Sa̱ naẖini va ta a̱ ju̱ú xoo nu̱ ndúu ñay̱ivi quéa̱ yóho. 36Ndinday̱í ndó ñay̱ivi ná cu̱hu̱n
na̱ ñuu válí xiẖín nu̱ú yati yóho já ná cueen na ña̱ cuxu na —nac̱achi na̱ xíca tuun xiẖín
Jesús.

37 Tá naṉdihi já naṉducú ñehe Jesús tu̱hun já cáchí a̱ já:
—Mé ndó quiaẖva ndó ná cuxu na —nac̱achi Jesús xiẖín na̱ cán.
Ta nac̱achi na já xiẖiṉ á:
—Ndá cuu caja nde̱ quiaẖva nde̱ ña̱ cuxu na̱ yóho jáchi ̱jiu̱hún cuaẖá ndivaẖa xíní ñúhú

nde̱ já cuu cueen nde̱ pan cuxu ñay̱ivi cuaẖa̱ yóho. Ta ni a̱ quéta toho iv̱i ̱ ciento denario
—nac̱achi na.

38 Já nac̱achi tucu Jesús já xiẖín na̱ cán:
—Ndaja pan cómí ndo.̱ Cuáhán ndo̱ candeẖé ndo.̱
Tá nas̱aẖaṉ na̱ sándeẖé na̱ já cáchí na̱ já xiẖiṉ á:
—Íin u̱hu̱n pan xiẖín iv̱i ̱ tiy̱acá.
39 A̱nda̱ já nas̱ahnda Jesús chuun nu̱ ná ña̱ ná jácacoo̱ na ndihi ñay̱ivi tá táhndá nu̱ú

yu̱cu̱ cuíi ̱ cán. 40 Ta nas̱acoo̱ na java táhndá in ciento na̱ ta java táhndá iv̱i ̱ jico u̱xu̱
na.̱ 41 A̱nda̱ já naṯiin Jesús ndíhu̱hu̱n pan xiẖiṉ ndíví tiy̱acá ta sándeẖé a̱ indiví já
naṉdiquiaẖva ndixaẖvi nu̱ Ndióxi.̱ Ta nas̱ahnda java pan já nas̱aẖaṉ ña̱ nu̱ú na̱ xíca tuun
xiẖiṉ á já ná ndicahnda na ña̱ nu̱ú ñay̱ivi. Tá quiaẖva já nas̱ahnda tiy̱acá já naṉditaẖnda̱
rí nu̱ tócó ndihi ñay̱ivi cán. 42 Já nax̱ixi tócó ndihi ñay̱ivi cán ta nac̱hutú tix̱i ndihi na.
43Tamé pan xiẖín tiy̱acá ña̱ nac̱andoo̱ nax̱ixi na naj̱áchutú na̱ u̱xu̱ iv̱i ̱toy̱ic̱á. 44Ta nax̱ixi
u̱hu̱n mil daṯaa̱ cán.

Tá na̱xic̱a sáhá Jesús nu̱ú tañu̱hú
(Mt. 14:22-27; Jn. 6:16-21)

45 Tá naṉdihi nac̱aja Jesús ña̱ ná ndiẖvi na̱ xíca tuun xiẖiṉ á ini in barco ña̱ ná cu̱hu̱n
cuéé na̱ inga xoo tañu̱hú já xiṉu̱ na̱ Betsaida nani ndínday̱í a̱ ñay̱ivi já saa̱̱mé á cán ndique
táhan xiẖiṉ ná. 46 Ta tá sa̱ naṉdinday̱í ndihi a ñay̱ivi naq̱uee a cuaẖaṉ yúcu̱ cac̱a̱ taẖví a̱
nu̱ Ndióxi.̱ 47Tá nac̱uaá sa̱ ndácaa̱ṉ barco maẖñú tañu̱hú cán ta Jesús íin yii̱ ̱ va nu̱ ñúhu̱.
48 Ta nax̱ini a ña̱ ndóho ini na̱ xíca tuun xiẖiṉ á jáchi ̱ a̱ cu̱ú jácaca na barco ini ticuií̱
jáchi ̱mé xoo nu̱ú cu̱hu̱n na̱ vax̱i tac̱hi.̱ Tá sa̱ cuaẖaṉ tívi já xíca sáhá Jesús cuaẖaṉ nu̱ú
ticuií̱ xoo nu̱ ndúu na ta tá nac̱ayati a nu̱ ndúu na jaḻóho yaẖa saa cu̱hu̱n a,̱ nduu. 49 Joo
tá nax̱ini na xíca sáhá Jesús nu̱ú ticuií̱ nac̱aẖán na̱ cúú á in ínima̱ já nac̱ayuhú cóhó na.̱
50 Jáchi ̱ tócó ndihi na̱ nax̱ini ñahá nay̱iẖví na.̱ Joo naṉdicaẖaṉ Jesús já cáchí a̱ já:

—Ndacú coo ini ndó jáchi ̱yeẖe̱ va cúú u̱. A̱ yíhví toho ndó —nac̱achi Jesús.
51Tá naṉdaa Jesús jaṯa̱ barco nu̱ cándójó na̱ já naj̱áyaa̱̱ tac̱hi.̱ Chí nac̱atóntómé na̱ xíca

tuun xiẖiṉ á cán. 52 Jáchi ̱ a̱ ñáha tac̱u̱ vaẖa ini na saẖá ña̱ nac̱aja Jesús tá naṉdaja cuaẖa̱
mé á pan xiẖín tiy̱acá jáchi ̱naṉdaji tuun xíní túni ̱ná.

Tá na̱ndaja va̱ha Jesús na̱ quíhvi ̱ ndúu ñundáhyi ̱Genesaret
(Mt. 14:34-36)

53 Nax̱iṉu̱ na̱ inga xoo tañu̱hú ta nac̱ató ndaa na barco yuhú tañu̱hú cán já nas̱aa̱̱ na̱

ñundáhyi ̱ Genesaret. 54 Tá quéta Jesús xiẖín na̱ xíca tuun xiẖiṉ á ini barco cán iv̱i ̱ laá̱
naṉdicuni ñay̱ivi mé á. 55 Já xínu na cuaẖaṉ na̱ ndijáá ñuu válí ndúu yati cán ndúcú na̱
na̱ quíhvi ̱ já ñéhe na na̱ nu̱ú xiṯo cásaa̱̱ na̱ nu̱ Jesús. 56 Ta ndá ñuu nac̱uu nu̱ quíhvi Jesús
cúú á ñuu náhnu á ñuu válí á yúcu̱ já quéta ñay̱ivi sácú na̱ na̱ quíhvi ̱yuhú íchi.̱ Ta já xíca̱
taẖví na̱ nu̱ Jesús ña̱ ná quiaẖva ñam̱aṉi ̱ cani ndaa ndáha̱ ná a̱ vaṯí loho yuhú jahmá a.̱
Ta ndá na̱ nac̱ani ndaa ndáha̱ mé á iv̱i ̱ laá̱ naṉdivaẖa na.

7
Ña̱ cája quini ínima̱ ña̱yivi
(Mt. 15:1-20)

1 In tañu na̱ fariseo xiẖín java na̱ jánaẖa̱ ley Moisés, na̱ naq̱uixi ñuu Jerusalén nac̱ayati
na nu̱ íin Jesús. 2Ta nax̱oj̱o̱ ini na tá nax̱ini na ña̱ ndúu coo java na̱ xíca tuun xiẖín Jesús
xíxi na tá cámaṉi ̱ ndahá na̱ tá quiaẖva íin costumbre na̱ Israel. 3 Jáchi ̱ jánaẖa̱ na̱ fariseo
xiẖín ndihi na̱ Israel ña̱ a̱ cu̱ú cuxu na tá cámaṉí ndahá vaẖa na tá quiaẖva íin costumbre
tásáhnu jícó na.̱ 4 Ta jári jánaẖa̱ na̱ ña̱ tá ndícó coo̱ na sáhaṉ na̱ yaẖvi xíní ñúhú ndahá
na̱ tá quiaẖva íin costumbre na̱ já ná cuu cuxu na. Ta íin cuaẖá ga̱ nu̱ú ñaẖa jánaẖa̱ na̱
ndítahan caja na tátu̱hun ña̱ ndícata na yáxi ̱ xíhi na xiẖín tindoẖo̱ xiẖín coẖó caa̱ aṉda̱
xiṯo quíji ̱na̱ viti, ndítahan ndicata na. 5 A̱nda̱ já nac̱asáhá na̱ fariseo xiẖín na̱ jánaẖa̱ ley
Moisés cáchí na̱ já xiẖiṉ Jesús.

—Ndávaẖa co̱ cája na̱ xíca tuun xu̱hu̱n tá quiaẖva nac̱achi tásáhnu jícó yo̱ caja í.
Ndávaẖa xíxi na tá cámaṉi ̱ ndahá na̱ tá quiaẖva sáhndá ley caja í —nac̱achi na. 6 Já
nac̱achi Jesús já xiẖiṉ ná:
—Mé a̱ ndaa̱̱ nac̱aẖaṉ profeta Isaías saẖa̱ ndo̱ jáchi ̱ co̱ cúú ndó tá quiaẖva ndáa ndó.
Já nac̱aẖyí da̱ já:
Yuhú niṉu uun na cája cáhnu na yeẖe.̱
Ta co̱ cája cáhnu na yeẖe̱ xiẖín ndinuhu ínima̱ ná.

7Mé a̱ uun va quéa̱ cája cáhnu na yeẖe,̱
jáchi ̱ña̱ jánaẖa̱ na̱ nu̱ú ñay̱ivi cúú á ña̱ quixi jiṉi ̱mé cuití va na, nac̱aẖyí Isaías saṉahá.
8 Jáchi ̱ naj̱ándacoo ndó ña̱ nas̱ahnda Ndióxi ̱ nu̱ ndó caja ndó ta nac̱asáhá ndíco̱ cáhnu
ndó costumbre ña̱ nac̱aja tásáhnu jícó ndo.̱ Ta saẖá ña̱ yóho ndícata ndó tindoẖo̱ xiẖiṉ
yáxi ̱xíhi ndó ta cája ndó cuaẖá chága̱ costumbre yatá —nac̱achi Jesús xiẖiṉ ná.

9 Já nac̱achi tucu a já xiẖiṉ ná:
—Saẖá ña̱ cúni ̱ ndo̱ candic̱o̱ cáhnu ndó costumbre mé va ndó saẖá ña̱ cán quéa̱

naj̱ándacoo ndó ña̱ nas̱ahnda Ndióxi ̱ caja ndó. 10 Jáchi ̱ já cáchí ley Moisés: “Caja cáhnún
tátún xiẖiṉ nánún”, ta jári cáchí a̱ já: “Ndá na̱ ná chicaa̱ṉ cháhan jaṯa̱ tátá na̱ á jaṯa̱ náná
na,̱ ndítahan quivi na”, cáchí ley Moisés. 11 Joo ndóhó jánaẖa̱ ndó nu̱ú ñay̱ivi ña̱ cuu
caẖaṉ na̱ já xiẖiṉ tátá na̱ á náná na:̱ “A̱ cu̱ú chindeé e̱ ndóhó jáchi ̱ sa̱ nas̱acu xoo i ̱ñaẖa i ̱
quiaẖva i ̱ña̱ nu̱ Ndióxi”̱, cáchí na.̱ 12Tá ná cachi na ña̱ yóho já quéa̱ co̱ ndúsa̱ ga̱ chíndeé
na̱ tátá na̱ á náná na.̱ 13 Quiaẖva joho cája ndó sácu xóo ndó ña̱ nas̱ahnda Ndióxi ̱ nu̱
ndo̱ ta ndája ndó a̱ tátu̱hun in ñaẖa ña̱ coó̱ saẖa.̱ Jáchi ̱ ndíco̱ cáhnu ndó costumbre ña̱
naj̱ándadacoo tásáhnu jícó ndó nu̱ ndo̱ ta quiaẖva já jánaẖa̱ ndó nu̱ú jaẖyi ndó. Ta cuaẖá
ga̱ ñaẖa tátu̱hun ña̱ yóho cája ndó —nac̱achi Jesús.

14Anda̱ já nac̱ana tucu Jesús ñay̱ivi já nac̱achi a já xiẖiṉ ná:
—Cuni joẖo ndihi ndó nu̱ cáhaṉ i ̱ xiẖiṉ ndo̱ ta candaa̱̱ ini ndó ña.̱ 15 Ni in ñaẖa xíxi

ñay̱ivi a̱ cu̱ú caja quini ínima̱ ná. Ña̱ cuu ndaja quini ñay̱ivi cúú ña̱ quixi ínima̱ na̱ tátu̱hun
ña̱ cáhaṉ na̱ xiẖín ña̱ cája na. 16Na̱ íin joẖo, ná cuni joẖo na —cáchí Jesús.

17Tánaṉdihi naṉdiẖvi Jesús ini in vehe ta nac̱andoo̱ cuaẖá ñay̱ivi jaṯa̱ véhe. Já naṉdac̱a̱
tu̱hún na̱ xíca tuun xiẖiṉ á ña̱ ndía̱ cúni ̱ cachi a xiẖín tu̱hun nac̱aẖaṉ xiẖiṉ ná. 18 Ta
naṉducú ñehe a tu̱hun nu̱ ná já nac̱achi a já:

—Á coó̱ toho xíní túni ̱ ri ndóhó va, vaẖa. Jáchi ̱ co̱ cándaa̱̱ ini ndó ña̱ tócó ndihi ñaẖa
xíxi ñay̱ivi a̱ cu̱ú caja quini a na.̱ 19 Jáchi ̱ ña̱ xíxi ñay̱ivi co̱ xínu̱ a̱ ini ínima̱ ná joo xínu̱
coo̱ a tix̱i na já queta tucu a yiquí cu̱ñu na —nac̱achi Jesús.

Xiẖín tu̱hun yóho nac̱achi Jesús xiẖiṉ ná ña̱ cuu cuxu na tócó ndihi ñaẖa ña̱ xíxi ñay̱ivi
jáchi ̱ co̱ ndája quini a ínima̱ ná. 20 Ta nac̱achi tucu Jesús já:

—Ña̱ cuu ndaja quini ñay̱ivi cúú ña̱ quíxi ínima̱ ná tátu̱hun tu̱hun cáhaṉ na̱ xiẖín ña̱
cája na. 21 Jáchi ̱ chí ini ínima̱ ná quéta ña̱ cáhvi núu ini na tátu̱hun ña̱ cáhvi ini in daṯaa̱
coo da xiẖiṉ ñájíhí ñani táhan da á tá xíca̱ ini da coo da xiẖín in ñáñáha,̱ ñá co̱ cúú ñájíhí
da̱ á tá cáhvi ini na cahní na̱ ndii̱. 22 Ta sa̱ mé cán quéta ña̱ xíca̱ ini na caja cuíhná na̱
ta jári xíca̱ ini na coo cuaẖá ndivaẖa ñaẖa nu̱ ná. Ta sa̱ mé cán quéta ña̱ núu cája na ta
cáhaṉ na̱ ña̱ tu̱hún ta cája na tá nu̱ú cuac̱hi ta cáhiẖvi ̱ ini na ta cátóó na̱ caẖaṉ na̱ saẖa̱
táhan na ta cája cáhnu na mé ná ta quíhví cája na. 23 Tócó ndihi ña̱ núu yóho ña̱ cáhvi
ini ñay̱ivi caja na, quíxi a ínima̱ ná ta ndája quini a na.̱

Tá na̱candeé ini in ñá tóho̱ Jesús
(Mt. 15:21-28)

24 Já naq̱uee Jesús cuaẖaṉ chí ñundáhyi ̱cuéntá Tiro xiẖín Sidón. Ta naq̱uiẖvi a in vehe
coo a ta co̱ cúni ̱a̱ ña̱ ná candaa̱̱ ini na̱ ñuu ña̱ iin a cán joo coó̱ nac̱uu coo jeẖé a.̱ 25Chá va
ta nac̱andaa̱̱ ini in ñáñáha̱ ña̱ íin Jesús vehe cán. Ta íin in jaẖyi jíhí ña,̱ ñá ndácaa̱ṉ ínima̱
quini ini. Ta ndaja coo nas̱aa̱̱ ñá ta nac̱axítí ña̱ saẖa̱ Jesús. 26 Ta cúú ñá ñá tóho̱ cuéntá
ñundáhyi ̱ Sirofenicia. Ta nax̱ic̱a̱ taẖví ñá nu̱ Jesús ña̱ ná tavá a̱ ínima̱ quini ndácaa̱ṉ ini
jaẖyi ñá. 27 A̱nda̱ já nac̱achi Jesús já xiẖiṉ ña:̱

—Jihna ñúhú ndítahan nu̱ú i ̱ chíndeé e̱ na̱ Israel aṉda̱ jáví cuu chindeé e̱ ndoẖó, na̱
tóho̱ jáchi ̱ íin in tu̱hun ta cáchí a̱ ña̱ a̱ váha toho candaa í pan xíxi na̱ vaḻí ta jácana í ña̱
nu̱ú tiṉa —nac̱achi Jesús.

28 A̱nda̱ já nac̱achi mé ñá tóho̱ cán já xiẖiṉ Jesús:
—Mé a̱ ndaa̱̱ cáhaṉ ndó, xitoho. Joo aṉda̱ tiṉa, rí ndúu tix̱i mesa xíxi rí ña̱ jácu̱yu jaẖyi

xitoho rí —nac̱achi ñá.
29 A̱nda̱ já nac̱achi Jesús já xiẖiṉ ñá:
—Vaẖa va nac̱aẖu̱n. Saẖá ña̱ cán quéa̱ cáchí i ̱ xu̱hu̱n cuanúhu̱ viti jáchi ̱ sa̱ naq̱ueta va

ínima̱ quini nas̱aṉdacaa̱ṉ ini jaẖyún —nac̱achi Jesús.
30Ta tá nax̱iṉu̱ ñá vehe já nax̱ini ñá cándúhu̱ jaẖyi ñá nu̱ú xiṯo ta sa̱ coó̱ ga̱ ínima̱ quini

cán ndácaa̱ṉ ini jaẖyi ñá.
Tá na̱ndaja va̱ha Jesús in da̱ jóho̱, da̱ a̱ cu̱ú ca̱ha̱n

31Naq̱uee Jesús ñundáhyi ̱cuéntá Tiro ta nay̱aẖa chí ñuu Sidónxiẖín java ga̱ ñuu cuéntá
Decápolis cán já nax̱iṉu̱ coo̱ a tañu̱húGalilea. 32Cánñéhe na in daṯaa̱ nac̱asaa̱̱ na̱ nu̱ Jesús.
Cúú dá da̱ jóho̱ ta cúú dá da̱ níhi.̱ Ta nax̱ic̱a̱ na̱ nu̱ á ña̱ ná chinúu a ndáha̱ á jiṉi ̱ dá já ná
ndivaẖa da. 33 Já naṯavá xóo Jesús da̱ tañu ñay̱ivi cán. Já naj̱áquiẖvi a in nducu ndáha̱
joẖo da ta nax̱ihnu a tójií̱ a̱ já nac̱ani ndaa a tójií̱ a̱ yáa̱ dá. 34 Tá naṉdihi nas̱andeẖé a̱
indiví já ndísaa̱̱ ndísaa̱̱ ínima̱ á já nac̱achi a já xiẖiṉ dá:

—Efata —nac̱achi a ta ña̱ yóho cúni ̱ cachi: Ná ndinu̱na.̱
35 Iv̱i ̱ laá̱ naṉdinu̱na̱ joẖo mé da̱ jóho̱ cán ta naṉdivaẖa yáa̱ dá já nac̱asáhá cáhaṉ vaẖa

da. 36 Ta nas̱ahnda Jesús chuun nu̱ú ndihi na ña̱ ná a̱ cáxi tu̱hun na ña̱ yóho nu̱ú ni in
ñay̱ivi. Joo tá nac̱achi a̱ ña̱ yóho já quéa̱ ví ga̱ ví cáhaṉ na.̱ 37 Chí cátóntó ndihi ñay̱ivi tá
xíni joẖo na ña̱ ta cáhaṉ xiẖiṉ táhan na já cáchí na̱ já:

—Vaẖa ndivaẖa cája Jesús tócó ndihi ñaẖa jáchi ̱ jánditac̱u̱ a̱ na̱ jóho̱ ta jándicaẖaṉ mé
á na̱ níhi ̱—nac̱achi na.

8
Tá na̱sa̱ha̱n Jesús ña̱ cuxu co̱mi ̱mil ña̱yivi
(Mt. 15:32-39)

1Mé já naṉditútú tucu cuaẖá ñay̱ivi ta chí coó̱ mé ñaẖa cuxu na. A̱nda̱ já nac̱ana Jesús

na̱ xíca tuun xiẖiṉ á já nac̱achi a já xiẖiṉ ná:
2—Táhnda̱ ndivaẖa ini i ̱saẖá ñay̱ivi yóho jáchi ̱sa̱ nax̱iṉu̱ u̱ni ̱quiv̱i ̱ndúuna xiẖín i ̱yóho

ta chí coó̱ ga̱ ñaẖa cuxu na. 3Ta co̱ cúni ̱chindahá i ̱na̱ nu̱hu̱ na̱ vehe na jáchi ̱cámaṉi ̱cuxu
na ta tiaẖva náá cuitá na̱ ta cu̱yu na íchi ̱ jáchi ̱ sa̱ cáni ̱ndivaẖa naq̱uixi java na —nac̱achi
Jesús.

4 A̱nda̱ já nac̱achi na̱ xíca tuun xiẖiṉ á cán já:
—Ndaa̱̱ cáhaṉ ndo.̱ Ta ni mí, a̱ cu̱ú quiaẖva í ña̱ cuxu na jáchi ̱ coó̱ toho ñay̱ivi ndúu

yóho nu̱ú cueén ña̱ cuxu na —nac̱achi na.
5 A̱nda̱ já naṉdac̱a̱ tu̱hún Jesús na̱ já cáchí a̱ já xiẖiṉ ná:
—Ndaja pan cómí ndo.̱
Já nac̱achi na̱ cán já:
—U̱sa̱ ña.̱
6 A̱nda̱ já nas̱ahnda Jesús chuunnu̱ú ñay̱ivi ña̱ ná cacoo̱ na nu̱ ñúhu̱. Já naṯiin a ndíhu̱sa̱

pan cán. Ta naṉdiquiaẖva ndixaẖvi nu̱ Ndióxi.̱ Já nas̱ahnda java ña̱ ta nas̱aẖaṉ ña̱ nu̱ú
na̱ xíca tuun xiẖiṉ á cán ña̱ ná ndicahnda na ña̱ nu̱ú ñay̱ivi cuaẖa̱ cán. 7Ta jári nas̱ac̱omí
na̱ java tiy̱acá válí ta naṉdiquiaẖva mé á ndixaẖvi nu̱ Ndióxi ̱ saẖa̱ ri ̱ já nas̱ahnda chuun
nu̱ ná ña̱ ná ndicahnda na ri.̱ 8 Ta nax̱ixi tócó ndihi na̱ ndúu cán aṉda̱ quiaẖva nac̱hutú
tix̱i na ta tá naṉdihi naj̱áchutú na̱ jaṉda̱ u̱sa̱ toy̱ic̱á xiẖín ña̱ nac̱andoo̱. 9 Tátu̱hun com̱i ̱
mil ñay̱ivi nax̱ixi. Ta tá naṉdihi já naj̱ándinday̱í Jesús na.̱ 10 Já naṉdiẖvi a ini barco xiẖín
na̱ xíca tuun xiẖiṉ á já naq̱uee na cuaẖaṉ na̱ ñundáhyi ̱ cuéntá Dalmanuta.

Cúni ̱na̱ fariseo ña̱ ná caja Jesús in ña̱ xitúhún nu̱ ná
(Mt. 16:1-4; Lc. 12:54-56)

11 A̱nda̱ já nax̱iṉu̱ na̱ fariseo nu̱ Jesús já nac̱asáhá ndítúhún na̱ xiẖiṉ á. Ta saẖá ña̱ cúni ̱
na̱ coto ndojó cuití ñahá na̱ saẖá ña̱ cán quéa̱ nax̱ic̱a̱ na̱ nu̱ á ña̱ ná caja in ña̱ xitúhún, ña̱
quixi indiví já ná candaa̱̱ ini na ámé a̱ ndaa̱̱ cúú á ña̱ nac̱hindahá Ndióxi.̱ 12Ndísaa̱̱ ndísaa̱̱
ini Jesús jáchi ̱ndíhi ini a xiẖiṉ ná já cáchí a̱ já:

—Ndá saẖa̱ quéa̱ xíca̱ na̱ yóho ña̱ ná caja i ̱ in ña̱ xitúhún. Mé a̱ ndaa̱̱ ná caẖaṉ i ̱ xiẖiṉ
ndó ña̱ a̱ cája i ̱ñaẖa xitúhún nu̱ú na̱ yóho —nac̱achi a.

13 A̱nda̱ já naṉdiẖvi tucu Jesús ini mé barco cán ta naj̱ándacoo a na̱ cán já naq̱uee a
cuaẖaṉ inga xoo tañu̱hú.

Tá cáha̱n Jesús sa̱há ña̱ jána̱ha̱ na̱ fariseo
(Mt. 16:5-12)

14 Ta ndaja coo naṉdindójó mé na̱ xíca tuun xiẖín a̱ cán cañehe na ñaẖa cuxu na joo
nas̱ahii̱n in pan cuití va xiẖiṉ ná ini barco cán. 15 A̱nda̱ já nas̱ahnda Jesús chuun nu̱ ná já
cáchí a̱ já xiẖiṉ ná:

—Candeẖé ndo.̱ Cuéntá coo ndó xiẖín na̱ fariseo ta xiẖín na̱ cúú cuéntá Herodes jáchi ̱
ña̱ jánaẖa̱ na̱ cúú á tátu̱hun yúsa̱ nax̱aa̱̱ ña̱ cáva táhan na xiẖiṉ harina cávaẖa na pan
—nac̱achi Jesús.

16 Coó̱ nac̱andaa̱̱ ini na ña̱ cáchí a̱ ña̱ cán quéa̱ nac̱asáhá ndítúhún xiẖiṉ táhan na já
cáchí na̱ já:

—Saẖá ña̱ coó̱ pan ñéhé vax̱í saẖá ña̱ cán quéa̱ cáhaṉ Jesús ña̱ yóho xoẖo̱ —nac̱achi na.
17 Sa̱ nac̱andaa̱̱ ini Jesús ña̱ cáhaṉ na̱ ta já nac̱asáhá cáchí a̱ já:
—Mé ndó cáchí ndó ña̱ coó̱ pan ñéhé vax̱í jáchi ̱ co̱ cándaa̱̱ ini ndó ta ni co̱ cája ndó

cuéntá saẖá ña̱ jánaẖa̱ i.̱ Naṉdaji tuun xíní túni ̱ ndo.̱ 18 Cúú ndó tátu̱hun na̱ co̱ tívi nu̱u̱
xiẖín na̱ coó̱ joẖo jáchi ̱vaṯí xíní ndo̱ ta xíni ̱joẖo ndó joo co̱ cándaa̱̱ ini ndó. Á co̱ ndícu̱hu̱n
ini ndó ña̱ nac̱aja i ̱ 19 tá naṉdicahnda i ̱ ndíhu̱hu̱n pan nu̱ú u̱hu̱n mil taa̱. Ndaja toy̱ic̱á
naṉditaca nac̱aja ndó xiẖín ña̱ nac̱andoo̱ cán —nac̱achi Jesús.

Já naṉducú ñehe na tu̱hún nu̱ á:
—U̱xu̱ iv̱i ̱ña.̱
20 Ta nac̱achi tucu Jesús xiẖiṉ ná já:

—Ta tá naṉdicahnda i ̱ u̱sa̱ pan nu̱ú com̱i ̱mil ñay̱ivi, ndaja toy̱ic̱á naṉditaca nac̱aja ndó

xiẖín ña̱ nac̱andoo̱ —nac̱achi a.
Já naṉducú ñehe na tuhun nu̱ á:
—U̱sa̱ ña.̱
21 A̱nda̱ já nac̱achi a já xiẖiṉ ná:
—Cámaṉi ̱ yii̱ ̱ va cándaa̱̱ ini ndó —nac̱achi a.
Tá na̱ndaja va̱ha Jesús in da̱ cua̱á ñuu Betsaida

22 Tá naṉdihi nax̱iṉu̱ na̱ ñuu Betsaida já ñéhe na in da̱ cuaá̱ nac̱asaa̱̱ na̱ nu̱ Jesús. Já
nax̱ic̱a̱ taẖví na̱ nu̱ á ña̱ ná cani ndaa ndáha̱ á da.̱ 23 Ta chí naṯiin a ndáha̱ da̱ cuaá̱ cán já
naṯavá a̱ da̱ yuhú ñuu. Nac̱hindaa tójií̱ a̱ nduchú núú da̱ já nac̱hinúu a ndáha̱ á jiṉi ̱dá. Já
naṉdac̱a̱ tu̱hún a̱ da̱ á cuu candeẖé da.̱ 24 Ta já nac̱achi da̱ cán já sándeẖé da:̱

—Sándeẖé e̱ java taa̱ joo tá quiaẖva ndáa yíto̱ quiaẖva já ndáa da xíca nuu da xíní i ̱
—nac̱achi da.

25 A̱nda̱ já nac̱hinúu tucu Jesús ndáha̱ á nduchú núú da̱ já nas̱andeẖé ndaa̱̱ da.̱ A̱nda̱
jáví naṉdivaẖa nduchú núú da̱ ta nac̱asáhá sándeẖé cáxí vaẖa da tócó ndihi ñaẖa. 26 Ta
nac̱hindahá Jesús da̱ cuanúhu̱ da̱ vehe da já nac̱achi a já xiẖiṉ dá:

—A̱ ndíhvún maẖñú ñuu ni a̱ ndícanún ña̱ yóho nu̱ú ñay̱ivi ndúu jaṉ —nac̱achi a.
Tá cáxi tu̱hun nda̱a̱ Pedro ña̱ cúú Jesús mé a̱ na̱chindahá Ndióxi ̱ cacomí cuéntá sa̱há ña̱yivi
(Mt. 16:13-20; Lc. 9:18-21)

27 Tá naṉdihi já nas̱aẖaṉ Jesús xiẖín na̱ xíca tuun xiẖiṉ á ñuu válí ndácaa̱ṉ Cesarea
cuéntá Filipo. Nani xíca na cuaẖaṉ na̱ íchi ̱naṉdac̱a̱ tu̱hún a̱ na̱ já cáchí a̱ já xiẖiṉ ná:

—Ndá da̱ cáchí ñay̱ivi cúú yeẖe̱ —nac̱achi a.
28 Já nac̱achi na̱ cán já:
—Java na cáchí na̱ ña̱ cúú ndó Juan, da̱ nac̱aja ndúta̱ ñay̱ivi. Ta java na cáchí na̱ ña̱

cúú ndó profeta Elías. Ta java na cáchí na̱ ña̱ cúú ndó in táhan profeta nas̱aṉduu saṉahá
—nac̱achi na.

29 A̱nda̱ já naṉdac̱a̱ tu̱hún tucu Jesús na̱ já cáchí a̱ já xiẖiṉ ná:
—Ta ndóhó ri, ndá da̱ cáchí ndo̱ cúú u̱ —nac̱achi a.
A̱nda̱ já nac̱achi Pedro já xiẖiṉ á:
—Mé ndó cúú Cristo, mé a̱ nac̱hindahá Ndióxi ̱cacomí cuéntá saẖá ñay̱ivi —nac̱achi da.
30 A̱nda̱ já nas̱ahnda Jesús chuun nu̱ ná ña̱ ná a̱ cáxi tu̱hun na ña̱ yóho nu̱ú ni in ñay̱ivi.
Cáxi tu̱hun Jesús ña̱ quivi a
(Mt. 16:21-28; Lc. 9:22-27)

31 A̱nda̱ já nac̱asáhá jánaẖa̱ Jesús nu̱ ná ña̱ tandaa quiv̱í ndoho ndivaẖa ini mé á, da̱
nac̱hindahá Ndióxi ̱nduu ñay̱ivi. Ta na̱ sac̱uaẖa̱ veñu̱hu xiẖín na̱ sac̱uaẖa̱ nu̱ú ju̱tu̱ xiẖín
na̱ jánaẖa̱ ley Moisés candají na̱ mé á jaṉda̱ quiaẖva ná cahní ñahá na.̱ Joo tá ná xiṉu̱
u̱ni ̱ quiv̱i ̱ nditacu tucu a. 32 Cáxí ndivaẖa nac̱aẖaṉ Jesús ña̱ yóho xiẖiṉ ná ta chí aṉda̱ já
naṯavá xóo Pedro Jesús já nac̱asáhá jánaṉi da a̱ saẖá ña̱ nac̱achi a xiẖiṉ ná. 33 Joo nac̱av̱a̱
Jesús ta naṉdicoto nihni a nu̱ú na̱ xíca tuun xiẖiṉ á já nac̱asáhá ndícueẖe̱ a̱ xiẖiṉ Pedro
já cáchí a̱ já xiẖiṉ dá:

—Cuáhán quee Satanás, rí cúú tiñáhá sac̱uaẖa.̱ Co̱ íin xíní túnu̱n tá quiaẖva íin xíní
túni ̱Ndióxi ̱ jáchi ̱ cáhvi inún tá quiaẖva cáhvi ini ñay̱ivi ñuyíví yóho —nac̱achi a.

34 A̱nda̱ já nac̱ana Jesús na̱ xíca tuun xiẖiṉ á xiẖín java ga̱ ñay̱ivi já nac̱achi a já xiẖiṉ
ná:

—Ndá na̱ cúni ̱candic̱o̱ yeẖe̱ ndítahan nu̱ ná ndiẖi chága̱ ini na saẖá yeẖe̱ a̱ ju̱ú ga̱ saẖa̱
mé ná. Ta ndítahan coo tiaẖva na ndoho ini na saẖá yeẖe.̱ Ta coó̱ caja toho a ná quivi na
saẖá i.̱ 35 Jáchi ̱ndá na̱ cátóó coo chága̱ ñuyíví yóho ndihi saẖa̱ ná. Joo ndá na̱ sáhan ndeé
ini quivi saẖá i ̱ xiẖín saẖá tu̱hun Ndióxi,̱ ñeẖe̱ táhvi ̱ ná catacu na aṉda̱ ama cáa quiv̱i.̱
36Vaṯí ná quee vaẖa in na ñuyíví yóho ta cómí na̱ tócó ndihi ñaẖa ñuyíví joo ndá chuun
quéa̱ tá nu̱ ndíhí ndihi saẖa̱ ná indayá. 37 Jáchi ̱ni in ñaẖa a̱ cu̱ú chaẖvi in na saẖa̱ ínima̱
ná ná a̱ cúhu̱n na̱ indayá. 38 Candeẖé ndo.̱ Mé tiempo viti cája ñay̱ivi cuaẖá cuac̱hi ta co̱

xéen na caja na ña̱ sáhndá Ndióxi ̱nu̱ ná. Ta ndá na̱ cácahan nu̱u̱ saẖá i ̱xiẖiṉ saẖá tu̱hun
vaẖa cáhaṉ i ̱quiaẖva já cacahan ri nu̱ú yeẖe,̱ da̱ nac̱hindahá Ndióxi ̱nduu ñay̱ivi saẖá na̱
cán tá ná quixi i ̱cacomí i ̱cuéntá saẖá ñay̱ivi. Mé tiempo cán naẖa̱ ndaja cáhnu cúú yeẖe̱
jáchi ̱quixi i ̱ xiẖiṉ ndée̱ Ndióxi ̱ ta xiẖiṉ ndée̱ táto̱ yii̱ ̱mé á viti —nac̱achi Jesús.

9
1Ta nac̱achi tucu Jesús já xiẖiṉ ná:
—Mé a̱ ndaa̱̱ ná caẖaṉ i ̱ xiẖiṉ ndo.̱ Java na̱ ndúu yóho a̱ quíví toho na jaṉda̱ quiaẖva

ná xiṉu̱ quiv̱i ̱ cuni na cacomí Ndióxi ̱ cuéntá saẖá ñay̱ivi xiẖiṉ ndée̱ mé á —nac̱achi a.
Tá na̱ndija̱ma Jesús quia̱hva cáa
(Mt. 17:1-13; Lc. 9:28-36)

2 Tá nay̱aẖa iṉ̃u̱ quiv̱i ̱ já naṉdaa Jesús in yucú jícó ta ndáca táhan Pedro xiẖiṉ Jacobo
xiẖiṉ Juan cuaẖaṉ na̱ xiẖiṉ á. Ta nu̱ táhyí mé na̱ cán naṉdijam̱a quiaẖva cáa. 3 Ta a̱ ju̱ú
quiaẖva naṉdiyeẖe̱ jáhma̱ ndíxi a chí naṉdiyaa cac̱hi ̱ ña.̱ Ni in ñay̱ivi ñuyíví yóho a̱ cu̱ú
ndicata yaa naẖá jáhma̱ tá quiaẖva yaa naṉduu jáhma̱ á. 4 A̱nda̱ já na̱ xíca tuun xiẖín
Jesús nax̱ini na Elías xiẖiṉ Moisés ndúu na ndítúhún na̱ xiẖiṉ á. 5 Ta já nac̱achi Pedro já
xiẖín Jesús:

—Maestro, vaẖa cúu ndúu nde̱ yóho jáchi ̱ já cuu cavaẖa nde̱ u̱ni ̱ vehe tiy̱ahvá válí. In
a coo mé ndó ta inga coo Moisés ta inga coo Elías —nac̱achi da.

6Nay̱iẖví ndivaẖa na̱ xíca tuun xiẖín Jesús saẖá ña̱ cán quéa̱ co̱ xíni ̱mé Pedro ndía cáa
cáhaṉ va da. 7 A̱nda̱ já naṉuu in vic̱o̱ jaṯa̱ ná já naj̱ájaẖvi a na̱ ta tañu vic̱o̱ cán nax̱ini joẖo
na ña̱ cáhaṉ in a já cáchí a̱ já:

—Da̱ yóho cúú jaẖyi maṉí i.̱ Cuni joẖo ndó nu̱ cáhaṉ da.̱
8Ta tá naṉdicoto nihni na sa̱ coó̱ ga̱ na̱ nax̱ini na ta jaṉdá in túhún Jesús nax̱ini na.
9Tá sa̱ cuaẖaṉ nuu na jiṉi ̱yúcu̱ cán já nas̱ahnda Jesús chuun nu̱ ná ña̱ ná a̱ cáxi tu̱hun

na̱ nu̱ú ñay̱ivi ña̱ nax̱ini na aṉda̱ quiaẖva ná xiṉu̱ quiv̱i ̱ nditacu tucu mé a̱ nac̱hindahá
Ndióxi ̱nduu ñay̱ivi. 10 Saẖá ña̱ cán quéa̱ nac̱hijeẖé tu̱hun na saẖá joo naṉditúhún xiẖiṉ
táhan na ndía̱ cúni ̱cachi Jesús tá nac̱achi a ña̱ nditacu tucu a. 11 A̱nda̱ já nac̱asáhá ndáca̱
tu̱hún na̱ mé á já cáchí na̱ já xiẖiṉ á:

—Ndávaẖa cáchí na̱ jánaẖa̱ ley Moisés ña̱ ndítahan quixi jihna ñúhú profeta Elías —
nac̱achi na.

12 Já nac̱achi Jesús já xiẖiṉ ná:
—Mé a̱ ndaa̱̱ jihna ñúhú quixi Elías ta ndaja vaẖa ndihi da ñaẖa. Á co̱ xíni ̱ ndó ndá

quiaẖva cáchí tu̱hun Ndióxi ̱ saẖá da̱ chindahá Ndióxi ̱nduu ñay̱ivi. Cáchí a̱ ña̱ ndoho ini
da ta candají na̱ da.̱ 13 Joo cáxi tu̱hun i ̱ nu̱ ndó ña̱ sa̱ naq̱uixi va Elías ta nac̱aja na tá
quiaẖva cúni ̱ mé va na xiẖiṉ dá ta tá quiaẖva cáchí tu̱hun Ndióxi ̱ ndoho da quiaẖva já
naṉdoho da —nac̱achi Jesús.

Tá na̱ndaja va̱ha Jesús in ta̱a loho ndáca̱a̱n ínima̱ quini ini
(Mt. 17:14-21; Lc. 9:37-43)

14 Tá naṉdihi já naṉdicó coo̱ Jesús xiẖín na̱ cán nu̱ ndúu java ga̱ na̱ xíca tuun xiẖiṉ á
cán. Já nax̱ini na cuaẖá ndivaẖa ñay̱ivi nac̱av̱a̱ nuu na na̱ cán. Jári ñúhu java na̱ jánaẖa̱
ley Moisés cáni táhan yúhu̱ ná xiẖín na̱ xíca tuun xiẖín Jesús. 15 Tá nax̱ini ñay̱ivi yóho
Jesús chí nac̱atóntó ndihi na já naṉdava nihni na nas̱aẖaṉ na̱ cáhaṉ Ndióxi ̱ ná xiẖiṉ á.
16 A̱nda̱ já naṉdac̱a̱ tu̱hún Jesús na̱ já cáchí a̱ já xiẖiṉ ná:

—Ndá saẖa̱ ndítúhún ndó xiẖín na̱ jaṉ —nac̱achi a.
17 In da̱ cándichi cán naṉducú ñehe da tu̱hun nu̱ Jesús já cáchí da̱ já:
—Maestro, yóho ñéhe e̱ jaẖyí i ̱ nac̱asaa̱̱ i ̱ nu̱ ndó jáchi ̱ ndácaa̱ṉ in ínima̱ quini ini da

ta naṉdaja níhi ̱ ñahá ri.̱ 18 Ndá nac̱uu tíin rí da,̱ jándacava rí da̱ nu̱ ñúhu̱ ta já cásáhá
cána cuyu chiq̱uiṉ̃u̱ yúhu̱ dá ta cáhñá nu̱hu̱ dá. Xiẖín ña̱ yóho cásáhá jácuitá rí da.̱ Ta sa̱
nax̱ic̱a̱ i ̱ ñam̱aṉi ̱ nu̱ú na̱ xíca tuun xiẖiṉ ndó ña̱ ná tavá na̱ mé ínima̱ quini yóho joo coó̱
nac̱uu caja na ña̱ —nac̱achi da.

19 Já nac̱achi Jesús já xiẖiṉ ná:

—Ndáhví naẖá nac̱uu ndó jáchi ̱sa̱ cuaẖá ndivaẖa quiv̱i ̱íin i ̱xiẖiṉ ndo̱ ta a̱ ñáha candeé

ini ndó yeẖe.̱ Ta chí co̱ ndeé ga̱ ini i ̱ xiẖín ña̱ cája ndó. Taxi ndó da̱ loho jaṉ chóho —
nac̱achi a.

20 Chí ñéhe na da̱ loho cán nas̱aa̱̱ na̱ nu̱ Jesús. Ta tá nax̱ini mé rí quini ndácaa̱ṉ ini da̱
loho Jesús iv̱i ̱ laá̱ nac̱aja rí ña̱ ná quivi yiẖí da̱ loho cán já tíví núu da naṉdicava da nu̱
ñúhu̱ xiẖín chiq̱uiṉ̃u̱ cána yúhu̱ dá. 21 A̱nda̱ já naṉdac̱a̱ tu̱hún Jesús tátá da̱ cán já cáchí a̱
já xiẖiṉ dá:

—Á saṉahá ndóho jaẖyún ña̱ yóho —nac̱achi a.
Já nac̱achi tátá da̱ cán já:
—Jaṉda̱ tá loho da cája rí já xiẖiṉ dá. 22 Ta cuaẖá tañu chícaa̱ṉ rí quini da ini yávi ̱

núhu̱ xiẖín ini ticuií̱ viti ña̱ cahní ñahá ri ̱ cúni ̱ ri.̱ Ña̱ cán quéa̱ xíca̱ taẖví i ̱ nu̱ ndó ña̱ ná
candáhví loho ini ndó ndeẖe̱ ta chindeé ndó ndeẖe̱ tá ta̱ cuu caja ndó ña̱ —nac̱achi da.

23 A̱nda̱ já cáchí Jesús já xiẖiṉ dá:
—Cuu caja i ̱ ña̱ tá cándúsún yeẖe.̱ Jáchi ̱ cuu caja i ̱ tócó ndihi ñaẖa xiẖín ñay̱ivi tá

cándeé ini na yeẖe̱ —nac̱achi a.
24 Iv̱i ̱ laá̱ nac̱ayuhú tátá mé da̱ loho cán já cáchí da̱ já:
—Cándúsa vi ̱ joo chindeé ndó yeẖe̱ ná candúsa chága̱ i ̱—nac̱achi da.
25 Ta tá nax̱ini Jesús ña̱ nac̱asáhá chútú cuaẖá ñay̱ivi já naṉdicueẖe̱ mé á xiẖiṉ mé rí

quini cán já cáchí a̱ já xiẖiṉ ri:̱
—Ínima̱ quini, rí naṉdaja níhi ̱ ta naṉdaja jóho̱ da̱ loho yóho, sáhndá i ̱ chuun nu̱u̱n ña̱

ná queún cu̱hu̱n ta a̱ ndícó coo̱ gaú̱n ndiẖvún ini da —nac̱achi a.
26 A̱nda̱ já nac̱ayuhú cóhó rí quini cán já nas̱ahní yiẖí tucu rí da.̱ Chí naq̱ueta rí cuaẖaṉ

rí ta naj̱ándacoo rí da̱ loho cán tátu̱hun in ndii̱ saẖá ña̱ cán quéa̱ nac̱asáhá cáchí ñay̱ivi ña̱
sa̱ nax̱iẖi ̱ va da̱ jaṉ. 27 Joo naṯiin Jesús ndáha̱ dá já naṉdiñehe a da.̱ Ta já naṉdac̱a̱ ndichi
da̱ cán.

28Ta tá naṉdiẖvi Jesús ini in vehe xiẖín na̱ xíca tuun xiẖiṉ á já naṉdac̱a̱ tu̱hún jeẖé na̱
mé á já cáchí na̱ já xiẖiṉ á:

—Ndávaẖa coó̱ nac̱uu caja ndeẖe̱ tavá nde̱ ínima̱ quini nas̱aṉdacaa̱ṉ ini da̱ loho jaṉ
—nac̱achi na.

29 Já nac̱achi Jesús já xiẖiṉ ná:
—Tá cúni ̱ ndó tavá ndo̱ tá ínima̱ quini táhan rí yóho ndítahan cajuhun ndó ta cac̱a̱

taẖví ndo̱ nu̱ Ndióxi ̱—nac̱achi a.
Cáxi tu̱hun tucu Jesús ndaja coo nu̱ú quivi a
(Mt. 17:22-23; Lc. 9:43-45)

30 Tá naq̱uee na cuaẖaṉ na̱ nay̱aẖa na chí estado Galilea ta co̱ cúni ̱ Jesús ña̱ ná candaa̱̱
ini ñay̱ivi 31 jáchi ̱jánaẖa̱ Jesús nu̱ú na̱ xíca tuun xiẖiṉ á cúni ̱a.̱ Ta cáchí a̱ xiẖiṉ ná ña̱ vax̱i
quiv̱i ̱ ndiquiaẖva ñay̱ivi mé á, da̱ nac̱hindahá Ndióxi ̱ nduu ñay̱ivi ndahá ñay̱ivi ta cahní
ñahá na̱ joo tá ná yaẖa u̱ni ̱quiv̱i ̱nditacu tucu a. 32 Joo coó̱ nac̱andaa̱̱ ini na ña̱ cáhaṉ xiẖiṉ
ná ta yíhví na̱ ndac̱a̱ tu̱hún na̱ mé á saẖá tu̱hun cáhaṉ.

Ndícani Jesús ndá na̱ cúú na̱ íin chága̱ sa̱ha̱
(Mt. 18:1-5; Lc. 9:46-48)

33 Ta ndaja coo nax̱iṉu̱ na̱ ñuu Capernaum ta tá sa̱ ndúu na vehe já nac̱asáhá ndáca̱
tu̱hún Jesús na̱ xíca tuun xiẖiṉ á já cáchí a̱ já xiẖiṉ ná:

—Ndía̱ ndítúhún ndó saẖa̱ tá vax̱i ndó íchi ̱—nac̱achi a.
34 Joo coó̱ naṉducú ñehe na̱ cán tu̱hun nu̱ á jáchi ̱ íchi ̱ nu̱ú naq̱uixi na naṉditúhún

cuaẖa̱ ná saẖa̱ ndá da̱ cúú da̱ cáhnu chága̱ tañumé ná. 35 A̱nda̱ já nas̱ac̱oo̱ Jesús já nac̱ana
ndíhu̱xu̱ iv̱i ̱ da̱ xíca tuun xiẖiṉ á já nac̱asáhá cáchí a̱ já xiẖiṉ dá:

—Ndá ndó, na̱ cúni ̱ cacuu na̱ nu̱ cuítí ndítahan ndaja núu ndó mé ndó cacuu ndó na̱
nu̱ ndíhí ta caja ndíví ndo̱ nu̱ ndíhi na —nac̱achi a.

36Tá naṉdihi já nac̱ana Jesús in da̱ loho já nas̱acu a da̱ maẖñú nu̱ ndúu na já nas̱aṉ̃ehe
ndaa da̱ já nac̱asáhá cáchí a̱ já:

37—Ndá na̱ ná ndiquehe vaẖa in da̱ loho tátu̱hun da̱ yóho saẖá ña̱ quíhvi ̱ ini na yeẖe,̱

ndíquehe ri na yeẖe̱ viti. Ta ndá na̱ ndíquehe yeẖe,̱ a̱ ju̱ú in túhún yeẖe̱ ndíquehe na vaẖa
jáchi ̱ndíquehe ri na tátá i,̱ mé a̱ nac̱hindahá yeẖe̱ —nac̱achi a.

Tá ndúu java na̱ ndíquehe sa̱ha̱ yo̱ já quéa̱ cua̱ha̱n na̱ xoo í
(Mt. 10:42; Lc. 9:49-50)

38 A̱nda̱ já nac̱achi Juan já:
—Maestro, nax̱ini nde̱ in daṯaa̱ ta cáhaṉ da̱ quiv̱i ̱mé ndó já tává da̱ ínima̱ quini ñúhu

ini ñay̱ivi. Joo co̱ xíca nuu da xiẖín yo̱ saẖá ña̱ cán quéa̱ nas̱aji nuu nde̱ nu̱ dá caja da ña̱
—nac̱achi da.

39 Joo nac̱achi Jesús já:
—A̱ cájí nuu ndó nu̱ dá jáchi ̱ tá cája in na ña̱ xitúhún xiẖín quiv̱í i ̱ já quéa̱ a̱ cu̱ú caca

nuu na caẖaṉ núu na saẖá i.̱ 40 Jáchi ̱ndá na̱ co̱ ndíndita caja xíxi xoẖo,̱ mé na̱ cán cuaẖaṉ
na̱ xoo mí. 41 Ta ndá na̱ ná quiaẖva in ñaẖa nu̱ ndó vaṯí in yáxi ̱ ticuií̱ saẖá ña̱ ndíco̱ ndó
yeẖe̱ mé a̱ ndaa̱̱ ná caẖaṉ i ̱ xiẖiṉ ndo̱ ña̱ chaẖvi tá chaẖvi Ndióxi ̱ saẖá ñam̱aṉi ̱ cája na
xiẖiṉ ndó —nac̱achi Jesús.

Tá jándacava ña̱yivi inga na nu̱ú cua̱chi
(Mt. 18:6-9; Lc. 17:1-2)

42 Ta cáchí tucu Jesús já:
—Ndá na̱ ná jándacava in na̱ ndaẖví, na̱ cándeé ini yeẖe̱ nu̱ú cuac̱hi jaṉda̱ vaẖa chága̱

ná candic̱o̱ in yu̱ú yoj̱ó jic̱o̱ ná ta ná ndihi saẖá na̱ caẖá tañu̱hú. 43 Tá ndáha̱ ndo̱ quéa̱
jándacava ndoẖó nu̱ú cuac̱hi chitúhu̱n ndó a̱ jáchi ̱vaẖa chága̱ ná cu̱hu̱n ndó indiví xiẖín
in túhún ndáha̱ ndo̱ a̱ ju̱ú ga̱ cu̱hu̱n ndó xiẖiṉ ndíví ndáha̱ ndo̱ indayá nu̱ú co̱ ndáhva̱
ñúhu̱ cáyi.̱ 44 Ta cán ni ticu̱jú co̱ xíhi ̱ ni ñúhu̱ cáyi ̱ co̱ ndáhva.̱ 45 Tá saẖa̱ ndo̱ quéa̱
jándacava ndoẖó nu̱ú cuac̱hi chitúhu̱n ri ndó ña̱ jaṉ va jáchi ̱vaẖa chága̱ ná cu̱hu̱n rénco̱
ndó indiví xiẖín in túhún saẖa̱ ndo̱ a̱ ju̱ú ga̱ cu̱hu̱n ndó xiẖiṉ ndíví saẖa̱ ndo̱ indayá nu̱ú
co̱ ndáhva̱ ñúhu̱ cáyi.̱ 46 Ta cán ni ticu̱jú co̱ xíhi ̱ ta ni ñúhu̱ cáyi ̱ co̱ ndáhva.̱ 47 Tá nduchú
núú ndó quéa̱ jándacava ndoẖó nu̱ú cuac̱hi tavá ndó ña̱ jáchi ̱vaẖa chága̱ ná coo cóhó nu̱u̱
ndó cu̱hu̱n ndó nu̱ú cacomí Ndióxi ̱cuéntá saẖa̱ ndo̱ a̱ ju̱ú ga̱ ña̱ ná coo ndíví nduchú núú
ndo̱ cu̱hu̱n ndó indayá. 48 Ta cán ni co̱ xíhi ̱ ticu̱jú ta ni ñúhu̱ cáyi ̱ co̱ ndáhva.̱

49 ʼTá quiaẖva ndívií jiu̱hún cuáán cája ñúhu̱ cáyi ̱quiaẖva já ndivií ínima̱ ñay̱ivi xiẖín
ña̱ ndóho ini na. Ta tócó ndihi ñaẖa jóco̱ na̱ nu̱ Ndióxi ̱ chícaa̱ṉ na̱ ñii̱ ̱ yívi na já co̱ tíví a.̱
50Vaẖa va cája ñii̱ ̱ jáchi ̱ xiẖín ñii̱ ̱ ndíhaj̱i ̱ ña̱ xíxi na joo tá co̱ óhva̱ ña̱ já a̱ cu̱ú caja oẖva̱
tucu yó a̱ já ná caja chúun tucú ña.̱ Ndítahan nu̱ ndóhó caja ndó tátu̱hun cája ñii̱ ̱ ta já
canduu vií xiẖiṉ táhan ndó —cáchí Jesús.

10
Jána̱ha̱ Jesús nu̱ú na̱ sa̱ na̱tanda̱ha̱ ña̱ co̱ ndítahan jándacoo táhan na
(Mt. 19:1-12; Lc. 16:18)

1 Naq̱uee Jesús ñuu Capernaum cuaẖaṉ. Já nas̱aẖaṉ estado Judea xiẖín ñundáhyi ̱ íin
inga xoo yu̱ta Jordán. Cán nac̱asáhá naṉditaca tucu ñay̱ivi nu̱ á chí jánaẖa̱ tucu a na̱ tá
quiaẖva nac̱aa̱n mé á cája. 2 A̱nda̱ já nac̱ayati java na̱ fariseo nu̱ Jesús saẖá ña̱ coto ndojó
ñahá na̱ cúni ̱na.̱ Nac̱achi na já xiẖiṉ á:

—Á núná nu̱ú in daṯaa̱ jándacoo da ñájíhí da̱ —nac̱achi na.
3 Já naṉducú ñehe Jesús tu̱hun nu̱ ná já cáchí a̱ já xiẖiṉ ná:
—Ndaja cáchí ley Moisés ña̱ ndítahan caja ndó —nac̱achi a.
4 A̱nda̱ já nac̱achi na̱ cán já:
—Tá ná quiaẖva in daṯaa̱ in tutu nu̱ ñájíhí da̱ saẖá ña̱ cúni ̱ da̱ jándacoo da ña̱ já quéa̱

sáhan ley Moisés ñam̱aṉi ̱ jándacoo da ña̱ —nac̱achi na.
5 A̱nda̱ já nac̱achi Jesús já xiẖiṉ ná:
—Sáhan ley Moisés ñam̱aṉi ̱ yóho nu̱ ndo̱ jáchi ̱ táhyí ndivaẖa ínima̱ ndo.̱ 6 Joo jaṉda̱

mé saẖa̱ tá nac̱avaẖa Ndióxi ̱ ñay̱ivi nu̱ cuítí já nac̱avaẖa in túhún taa̱ xiẖín in túhún

ñáha.̱ 7Saẖá ña̱ cán quéa̱ ndítahan nu̱ú daṯaa̱ jándacoo da tátá da̱ xiẖiṉ náná da̱ já ndique
táhan da xiẖiṉ ñájíhí da.̱ 8 Já xiṉu̱ ndíví na̱ cán cacuu na tátu̱hun in víxí yiquí cu̱ñu na
saẖá ña̱ cán quéa̱ co̱ cúú ga̱ na̱ iv̱i ̱ yiquí cu̱ñu saẖá ña̱ naṉduu na tátu̱hun in túhún yiquí
cu̱ñu. 9 Saẖá ña̱ cán quéa̱ co̱ ndítahan nu̱ú na̱ cán janí táhan na ña̱ naj̱ácatáhan Ndióxi ̱tá
naṯandaẖa̱ ná —nac̱achi Jesús xiẖiṉ ná.

10 Ta tá naṉdicó coo̱ tucu na vehe já nac̱asáhá tucu na̱ xíca tuun xiẖiṉ á cán ndáca̱
tu̱hún na̱ Jesús saẖá ña̱ nac̱aẖaṉ. 11 Ta naṉducú ñehe Jesús tu̱hun nu̱ ná já nac̱achi a já:

—Tá ná jándacoo in daṯaa̱ ñájíhí da̱ ta tándaẖa̱ dá xiẖín inga ñáñáha̱ já quéa̱ cája da
cuac̱hi nu̱ ñájíhí nu̱ú da̱ jáchi ̱ íin da xiẖín inga ñáha.̱ 12 Ta tá ná jándacoo in ñáñáha̱ yíi ̱
ña̱ ta tándaẖa̱ ñá xiẖín inga da cája ri ñá cán va cuac̱hi nu̱ yíi ̱ ña̱ jáchi ̱ íin ñá xiẖín inga
daṯaa̱ —nac̱achi Jesús.

Cája yii̱ ̱ Jesús na̱ va̱lí
(Mt. 19:13-15; Lc. 18:15-17)

13 A̱nda̱ já ñéhe na java na̱ vaḻí nac̱asaa̱̱ na̱ nu̱ Jesús ña̱ ná cani ndaa ndáha̱ á na.̱ Joo mé
na̱ xíca tuun xiẖiṉ á cán nac̱asáhá na̱ cája cueẖe̱ na̱ xiẖiṉ mé na̱ ndáca na̱ vaḻí cán. 14 Tá
nax̱ini Jesús ña̱ cája na já naṉdicueẖe̱ a̱ já cáchí a̱ já xiẖín na̱ xíca tuun xiẖiṉ á:

—Quiaẖva ndóñam̱aṉi ̱ná quixi na̱ vaḻí nu̱ú i ̱ta a̱ cájí nuundónu̱ ná jáchi ̱cacomíNdióxi ̱
cuéntá saẖá ñay̱ivi tá ná caja na tá quiaẖva cája na̱ vaḻí yóho. 15Mé a̱ ndaa̱̱ ná caẖaṉ i ̱
xiẖiṉ ndo̱ ndá na̱ co̱ cúni ̱ ndiquiaẖva na mé ná ndáha̱ Ndióxi ̱ tátu̱hun cája na̱ vaḻí yóho
já quéa̱ a̱ cúu cacomí Ndióxi ̱ cuéntá saẖa̱ ná —nac̱achi a.

16 A̱nda̱ já nac̱asáhá Jesús ñéhe ndaa na̱ vaḻí ta chínúu a ndáha̱ á jiṉi ̱ná já cája yii̱ ̱ á na.̱
Cáha̱n in da̱ cuic̱á xiẖín Jesús
(Mt. 19:16-30; Lc. 18:18-30)

17 Tá cuaẖaṉ tucu Jesús íchi ̱ já xínu in daṯaa̱ nac̱asaa̱̱ da̱ nas̱axítí da̱ nu̱ á já cáchí da̱ já
xiẖiṉ á:

—Maestro, mé ndó cúú ndó taa̱ vaẖa ña̱ cán quéa̱ ndáca̱ tu̱hún i ̱ndoẖó ndía̱ ndítahan
caja i ̱ já ná ñeẖe̱ táhvi ̱ cu̱hu̱n i ̱ indiví coo i ̱ aṉda̱ ama cáa quiv̱i ̱—nac̱achi da.

18 Já nac̱achi Jesús já xiẖiṉ dá:
—Ndá cuéntá quéa̱ cáchún xiẖín i ̱ña̱ cúú u̱ da̱ vaẖa. Ni in túhún toho ñay̱ivi co̱ cúú ná

na̱ vaẖa ñuyíví yóho. In túhún Ndióxi ̱cuití va quéa̱ vaẖa. 19Sa̱ xíni ̱vún ña̱ sáhndá Ndióxi ̱
nu̱u̱n cajún já cáchí a̱ já: “Coto a̱ cóún xiẖiṉ ñájíhí á yíi ̱ ñani táhún. Coto a̱ cáhnún ndii̱.
Coto a̱ cája cuíhnún. Coto a̱ cáhún ña̱ tu̱hún saẖá ñay̱ivi. Coto a̱ jándahvún ñay̱ivi. Ta
caja cáhnún tátún xiẖiṉ nánún” —nac̱achi Jesús xiẖiṉ dá.

20 Já nac̱achi da̱ cán já:
—Maestro, jaṉda̱ tá nas̱acuu u̱ taa̱ loho nac̱asáhá i ̱ cája i ̱ tócó ndihi ña̱ sáhndá Ndióxi ̱

caja i ̱—nac̱achi da.
21Nas̱andeẖé Jesús nu̱ dá ta táhnda̱ ini a saẖa̱ dá já nac̱achi a já xiẖiṉ dá:
—Inga ñaẖa cámaṉi ̱ cajún: Cuáhán jic̱ún tócó ndihi ñaẖún jaṉ ta ndacahndún jiu̱hún

jaṉ nu̱ú na̱ ndaẖví já ñeẖe̱ táhvu̱n coo cuaẖá ñaẖún indiví. Ta tá naṉdihi já quisún
candic̱ún yeẖe̱ —nac̱achi Jesús.

22 Joo tá nax̱ini joẖo da̱ cuic̱á cán ña̱ nac̱achi Jesús iv̱i ̱ laá̱ nac̱avitá ini da já naq̱uee
cuéha̱ dá cuaẖaṉ da̱ jáchi ̱ íin cuaẖá ndivaẖa ñaẖa da.

23 A̱nda̱ já nac̱asáhá sándeẖé Jesús nu̱ú na̱ xíca tuun xiẖín a̱ cán já nac̱achi a já:
—Ndaja yáncá ndivaẖa cáa já ndiquiaẖva na̱ cuic̱á mé ná ndáha̱ Ndióxi ̱ña̱ ná cacomí a̱

cuéntá saẖa̱ ná —nac̱achi a.
24Chí nac̱atóntómé na̱ xíca tuun xiẖiṉ á cán saẖá tu̱hun nac̱aẖaṉ joo naṉdicaẖaṉ tucu

Jesús já cáchí a̱ já:
—Jaẖyi a, ndaja yáncá cáa saẖá in na̱ cándeé ini jiu̱hún ndiquiaẖva na mé ná ndáha̱

Ndióxi ̱ ña̱ ná cacomí a̱ cuéntá saẖa̱ ná. 25 Jáchi ̱ jaṉda̱ cama chága̱ cuu yaẖa in camello
ini in yávi ̱ saẖa̱ yítu̱cú a̱ ju̱ú ga̱ ña̱ ná ndiquiaẖva in da̱ cuic̱á mé dá ndáha̱ Ndióxi ̱ ña̱ ná
cacomí a̱ cuéntá saẖa̱ dá —nac̱achi Jesús.

26 A̱nda̱ já nac̱atóntó ndihi mé na̱ xíca tuun xiẖiṉ á cán tá nax̱ini joẖo na ña̱ yóho. Já

nac̱asáhá ndáca̱ tu̱hún táhan na já cáchí na̱ já:
—Ndá na̱ cúú na̱ cuu cac̱u ndaa ínima,̱ dá já —nac̱achi na.
27Naṉdicoto nihni Jesús nu̱ ná já cáchí a̱ já xiẖiṉ ná:
—Ni in na a̱ cúu caja ña̱ yóho joo Ndióxi ̱quéa̱ cuu caja ña̱ jáchi ̱ni in ñaẖa co̱ íhvi ̱ toho

nu̱ Ndióxi ̱—nac̱achi a.
28 A̱nda̱ já nac̱achi Pedro já xiẖín Jesús:
—Joo ndeẖe̱ naj̱ándacoo ndihi nde̱ ña̱ nas̱ac̱omí nde̱ ta ndíco̱ nde̱ ndoẖó —nac̱achi da.
29 Já naṉducú ñehe Jesús tu̱hun nu̱ ná já cáchí a̱ já:
—Mé a̱ ndaa̱̱ ná caẖaṉ i ̱xiẖiṉ ndo̱ ña̱ ndá na̱ jándacoo vehe na á ñani na á quiaẖva na á

tátá na̱ á náná na̱ á ñájíhí na̱ á jaẖyi na á ñundáhyi ̱ná saẖá yeẖe̱ xiẖín saẖá tu̱hun cáhaṉ
i,̱ 30na̱ cán cúú na̱ ñeẖe̱ cuaẖa̱ chága̱ ví ñaẖa ñuyíví yóho jaṯá ña̱ naj̱ándacoo na tátu̱hun
vehe na, ñani na, quiaẖva na, náná na,̱ jaẖyi na, ñundáhyi ̱ná viti vaṯí ná ndicuiṯa ñay̱ivi
caja xíxi na xiẖiṉ ná. Joo ñeẖe̱ táhvi ̱ná catacu na aṉda̱ ama cáa quiv̱i ̱xiẖiṉ Ndióxi.̱ 31Ta
ndúu cuaẖá na̱ íin saẖá ñuyíví yóho viti joo vax̱i quiv̱i ̱ cacuu na na̱ coó̱ saẖa̱ nu̱ Ndióxi.̱
Ta ndúu cuaẖá na̱ coó̱ saẖa̱ ñuyíví yóho viti joo vax̱i quiv̱i ̱cacuu na na̱ íin saẖa̱ nu̱ Ndióxi ̱
—nac̱achi a.

Cáxi tu̱hun tucu Jesús ña̱ quivi a
(Mt. 20:17-19; Lc. 18:31-34)

32 Ta ndaja coo cuaẖaṉ Jesús xiẖín na̱ xíca tuun xiẖiṉ á chí íchi ̱ ndáa cuaẖaṉ chí
Jerusalén. Cánu̱u Jesús cuaẖaṉ xiẖiṉ ná. Ta nac̱atóntó na̱ cán ta yíhví na̱ cuaẖaṉ na̱
xiẖiṉ á. A̱nda̱ já naṯavá xóo tucu a ndíhu̱xu̱ iv̱i ̱ na̱ xíca tuun xiẖiṉ á já nac̱asáhá cáhaṉ
xiẖiṉ ná ña̱ ndoho a chága̱ chí nu̱u̱. 33 Já nac̱achi a já:

—Candeẖé ndo.̱ Yóho ndáa í cuaẖaṉ yo̱ chí Jerusalén nu̱ú ndiquiaẖva na yeẖe,̱ da̱
nac̱hindahá Ndióxi ̱ nduu ñay̱ivi ndahá na̱ sac̱uaẖa̱ nu̱ú ju̱tu̱ xiẖín nu̱ú na̱ jánaẖa̱ ley
Moisés. Na̱ yóho cúú na̱ cacu ini saẖá ndaja quivi i.̱ A̱nda̱ já ndiquiaẖva na yeẖe̱ ndahá
na̱ tóho.̱ 34 Cuac̱u̱ ndaa na yeẖe̱ ta cani na yeẖe̱ ta cuihna na tójií̱ na̱ nu̱ú i ̱ ta já cahní na̱
yeẖe.̱ Joo tá ná yaẖa u̱ni ̱quiv̱í nditacu tucu u̱ —nac̱achi Jesús xiẖiṉ ná.

Tá na̱xic̱a̱ Jacobo xiẖiṉ Juan ña̱ma̱ni ̱ nu̱ Jesús
(Mt. 20:20-28)

35 A̱nda̱ já nac̱ayati Jacobo xiẖiṉ Juan, jaẖyi Zebedeo nu̱ Jesús já nac̱achi da já xiẖiṉ á:
—Maestro, cúni ̱nde̱ cac̱a̱ nde̱ in ñam̱aṉi ̱nu̱ ndo̱ —nac̱achi da.
36 Já nac̱achi Jesús já xiẖiṉ dá:
—Ndía̱ maṉi ̱ cúni ̱ndó caja i ̱ xiẖiṉ ndo̱ —nac̱achi a.
37 Já nac̱achi da̱ cán já xiẖiṉ á:
—Ña̱ xíca̱ nde̱ nu̱ ndo̱ quéa̱ ná quiaẖva ndó ñam̱aṉi ̱ nu̱ú nde̱ cacoo̱ in in nde̱ xoo jíiṉ

ndo.̱ In nde̱ coo xoo cuáha ta in nde̱ coo xoo íti jíiṉ mé ndó indiví nu̱ú coo ndó cacomí
ndó cuéntá saẖá ñay̱ivi —nac̱achi da.

38 A̱nda̱ já nac̱achi Jesús já xiẖiṉ dá:
—Co̱ cándaa̱̱ ini ndó ña̱ xíca̱ ndó nu̱ú i.̱ Á cuu ndoho ini ndó tá quiaẖva ndítahan nu̱ú i ̱

ndoho ini i.̱ Jáchi ̱ña̱ vax̱i nu̱ú i ̱ndoho ini i ̱ cúú á tátu̱hun coho i ̱ in yáxi ̱ndutá ov̱a.̱ Á íin
tiaẖva ndó ndoho ini ndó tá quiaẖva nditahan nu̱ú i ̱ndoho ini i ̱ aṉda̱ quiaẖva ná quivi i ̱
—nac̱achi a.

39 Já nac̱achi da̱ cán já:
—Cuu caja nde̱ ña.̱
Já nac̱achi Jesús já xiẖiṉ dá:
—Mé a̱ ndaa̱̱ tandaa quiv̱i ̱ coho ndó ña̱ ov̱a̱ ñúhu ini yáxi,̱ mé ña̱ coho i.̱ Ta tandaa

quiv̱i ̱ ndoho ndivaẖa ini ndó tá quiaẖva ndoho ini i ̱ aṉda̱ quiaẖva ná quivi i.̱ 40 Joo saẖá
ña̱ cacoo̱ in ndó xoo cuáha i ̱ ta in ndó xoo íti i ̱ a̱ ju̱ú nu̱ú i ̱ quiaẖva i ̱ ña̱ nu̱ ndo.̱ Jáchi ̱ sa̱
naṉdicax̱i Ndióxi ̱na̱ ñeẖe̱ táhvi ̱ cacoo̱ cán —nac̱achi Jesús xiẖiṉ dá.

41 Tá nax̱ini joẖo u̱xu̱ chága̱ na̱ xíca tuun xiẖiṉ Jesús cán ña̱ yóho já nac̱asáhá xójo̱ ini

na xiẖiṉ Jacobo xiẖiṉ Juan viti. 42 Joo nac̱ana Jesús na̱ já nac̱achi a já xiẖiṉ ná:
—Sa̱ xíni ̱ ndó ndaja cája na̱ sáhndá chuun nu̱ú ñay̱ivi ndúu ñuyíví yóho. Ña̱ cája na

quéa̱ jácandíhi na ñay̱ivi ta cája na tá quiaẖva cúni ̱mé ná. 43 Joo co̱ ndítahan coo ña̱ cán
tañu mé ndó jáchi ̱ndá da̱ cúni ̱ cacuu da̱ cáhnu chága̱ tañu ndó xíní ñúhú cacuu da in da̱
cája ndíví nu̱ú ndihi ndó. 44Ta ndá da̱ cúni ̱cacuu taa̱ nu̱ cuítí tañu ndóhó ndítahan cacuu
da da̱ cája ndíví nu̱ ndihi ndó. 45 Jáchi ̱ ni yeẖe,̱ da̱ nac̱hindahá Ndióxi ̱ nduu ñay̱ivi coó̱
naq̱uixi i ̱ ñuyíví yóho ña̱ ná caja ndíví ñay̱ivi nu̱ú i.̱ Ña̱ naq̱uixi i ̱ caja i ̱ quéa̱ caja ndíví i ̱
nu̱ ná ta ndiquiaẖva i ̱mí i ̱ quivi i ̱ já ná cuu cac̱u ndaa ínima̱ cuaẖá ñay̱ivi ná a̱ cúhu̱n na̱
indayá —nac̱achi a.

Tá na̱ndaja va̱ha Jesús in da̱ cua̱á naní Bartimeo
(Mt. 20:29-34; Lc. 18:35-43)

46 A̱nda̱ já nax̱iṉu̱ na̱ ñuu Jericó. Ta tá sa̱ naq̱ueta tucu Jesús cuaẖaṉ jaṯá ñuu cán xiẖín
na̱ xíca tuun xiẖiṉ á xiẖín cuaẖá ga̱ ñay̱ivi ta mé yuhú íchi ̱ cán íin coo in da̱ cuaá̱ naní
Bartimeo, jaẖyi Timeo sáti da. 47Ta tá nax̱ini joẖo da ña̱ cáyati Jesús, da̱ ñuu Nazaret vax̱i
da já nac̱asáhá mé da̱ cuaá̱ cán cáyuhú cóhó da̱ já cáchí da̱ já:

—Jesús, da̱ naq̱uixi chic̱hi David caja ndó ñam̱aṉi ̱candáhví loho ini ndó yeẖe̱—nac̱achi
da.

48 Joo nac̱asáhá cuaẖá ñay̱ivi cája cueẖe̱ na̱ xiẖiṉ dá ña̱ ná caji da yúhu̱ dá. Joo ví ga̱ ví
cáyuhú da̱ já cáchí da̱ já:

—Ndóhó, da̱ naq̱uixi chic̱hi David caja ndó ñam̱aṉi ̱ candáhví loho ini ndó yeẖe̱ —
nac̱achi da.

49 A̱nda̱ já naṉdac̱a̱ ndichi Jesús já nac̱achi a já:
—Cana ndó da̱ ná quixi da.
Já nac̱ana na da̱ cuaá̱ cán já cáchí na̱ já xiẖiṉ dá:
—A̱ ndícani inún. Candichi jáchi ̱ cána Jesús yoẖó —nac̱achi na.
50 A̱nda̱ já naj̱ácana da cotó ndeé da̱ ta naṉdac̱a̱ ndichi da já nas̱aa̱̱ da̱ nu̱ íin Jesús.

51 A̱nda̱ já naṉdac̱a̱ tu̱hún Jesús da̱ já cáchí a̱ já xiẖiṉ dá:
—Ndía̱ cúnu̱n ná caja i ̱ xu̱hu̱n.
Já nac̱achi mé da̱ cuaá̱ cán já:
—Candeẖé e̱ cúni,̱ xitoho.
52 Já nac̱achi Jesús já xiẖiṉ dá:
—Cuu nu̱hu̱ vún viti. Sa̱ naṉdivaẖún jáchi ̱nac̱andeé inún yeẖe̱ —nac̱achi a.
Chí iv̱i ̱ laá̱ naṉdac̱a̱ ndeẖé da̱ cuaá̱ cán. Já naṉdic̱o̱ da̱ Jesús íchi ̱ cán cuaẖaṉ da.̱

11
Ndíhvi Jesús ñuu Jerusalén
(Mt. 21:1-11; Lc. 19:28-40; Jn. 12:12-19)

1Tá nax̱iṉu̱ na̱ yati ñuu Jerusalén jíiṉ ñuu Betfagé xiẖín ñuu Betania ña̱ ndíque táhan
nu̱u̱ xiẖiṉ yúcu̱ yitó Olivo já nas̱ahnda Jesús chuun nu̱ú iv̱i ̱da̱ xíca tuun xiẖiṉ á. 2 Já cáchí
a̱ já xiẖiṉ dá:

—Cuáhán ndo̱ ñuu loho ndácaa̱ṉ yati jaṉ. Tá ná xiṉu̱ coo̱ ndó jaṉ ndiñeẖe̱ ndó in búrro̱
ndíco̱ ndaa, rí cámaṉi ̱ yii̱ ̱ ndaa na. Ndaxí ndó ri ̱ ta cañehe ndó ri ̱ quixi ndó. 3 Ta ndá na̱
ná ndac̱a̱ tu̱hún ndoẖó saẖa̱ ri ̱ já quéa̱ cachi ndó xiẖiṉ ná ña̱ xíní ñúhú xitoho ndó ri ̱viti
joo tá ná ndihi chuun rí já ndixi tucu rí, já cachi ndó xiẖiṉ ná —nac̱achi Jesús xiẖiṉ da.̱

4 Ta naq̱uee da̱ cán cuaẖaṉ da̱ já naṉdiñeẖe̱ dá mé búrro̱ cán ndíco̱ ndaa rí jíiṉ yéhé
yuhú íchi ̱ já naṉdaxí da̱ ri.̱

5Ta ndaja coo java na̱ ndúu cán nac̱asáhá cáchí na̱ já:
—Ndía̱ cája ndó. Ndávaẖa ndáxí ndo̱ búrro̱ jaṉa̱ nde̱ jaṉ —nac̱achi na.
6 A̱nda̱ já naṉducú ñehe mé da̱ xíca tuun xiẖiṉ Jesús cán tu̱hun nu̱ ná ta nac̱achi da tá

quiaẖva nac̱achi Jesús xiẖiṉ dá. A̱nda̱ já naṉ̃eẖe̱ dá ñam̱aṉi ̱ cañehe da rí cu̱hu̱n da.̱ 7 Tá
naṉdihi já ñéhe da búrro̱ cán nac̱asaa̱̱ da̱ nu̱ Jesús já nac̱hojó da̱ cotó ndéé da̱ jaṯa̱ ri ̱ já

naṉdaa Jesús jaṯa̱ ri.̱ 8 Ta cuaẖá ñay̱ivi nac̱asáhá na̱ chínduu na cotó ndéé na̱ íchi ̱ ta java
na nac̱asáhá na̱ sáhndá na̱ ndáha̱ yíto̱ já chínduu na do̱ íchi.̱ 9 Ta na̱ cuaẖaṉ chí nu̱u̱ ta
jári na̱ vax̱i chí jaṯa̱ nac̱asáhá na̱ cáyuhú na̱ já cáchí na̱ já:

—Cája cáhnu í Ndióxi.̱ Ndicáhnu naẖá ná cacuu da̱ cómí cuéntá saẖa̱ yo̱ jáchi ̱ cúú dá
da̱ vax̱i yuhú nu̱u̱ Ndióxi.̱ 10 Cáhnu ná coo quiv̱í tá casáhá Ndióxi ̱ cacomí a̱ cuéntá saẖa̱
yo.̱ Tá quiaẖva nas̱ac̱omí David, tátá yo̱ cuéntá saẖá ñay̱ivi saṉahá quiaẖva já cacomí mé
á cuéntá saẖa̱ yo.̱ Cáhnu ná cacuu Ndióxi ̱—cáchí ñay̱ivi.

11 A̱nda̱ já naṉdiẖvi Jesús ñuu Jerusalén ta já nax̱iṉu̱ a̱ veñu̱hu cáhnu cán. Ta tá naṉdihi
nas̱andeẖé ndihi a níí xoo cán já naq̱uee a cuaẖaṉ chí ñuu Betania xiẖiṉ ndíhu̱xu̱ iv̱i ̱ na̱
xíca tuun xiẖiṉ á jáchi ̱ sa̱ naẖini ta cuaẖaṉ cuáá va.

Tá na̱chica̱a̱n Jesús cháhan ja̱ta̱ titó ñu̱hú
(Mt. 21:18-19)

12 Tá naq̱uee na Betania inga quiv̱i ̱ itaa̱ṉ já nac̱asáhá cuíco Jesús cuaẖaṉ. 13 Tá nax̱ini
xícá a̱ in titó ñu̱hú vaẖa dó ndoco ndáha.̱ Nas̱aẖaṉ Jesús sándeẖé a̱ á íin cuiẖi nu̱ do̱ joo
co̱ rí ná ñeẖe̱ a.̱ Ndáha̱ uun va dó cán íin jáchi ̱ a̱ ju̱ú tiempo coo rí cán queá̱. 14 A̱nda̱ já
nac̱aẖaṉ Jesús xiẖín titó ñu̱hú cán já cáchí a̱ já xiẖiṉ do:̱

—Ni in ga̱ na̱ a̱ cáxí ga̱ cuiẖi nu̱ yóhó —cáchí a̱ xiẖiṉ do.̱
Ta nax̱ini joẖo na̱ xíca tuun xiẖiṉ á cán tu̱hun yóho.
Tá na̱taxí Jesús na̱ ndúu jícó ña̱ha yéhé veñu̱hu
(Mt. 21:12-17; Lc. 19:45-48; Jn. 2:13-22)

15 Tá naṉdihi já nax̱iṉu̱ na̱ Jerusalén. Ta tá naṉdiẖvi Jesús veñu̱hu cáhnu cán já
nac̱asáhá táxí a̱ na̱ ndúu jícó cán xiẖín na̱ ndúu xéen viti. Ta nax̱icó ñehe a mesa na̱
ndúu ndíjama jiu̱hún ñay̱ivi ta nax̱icó ñehe a táyi ̱ sácoo̱ na̱ ndúu jícó ndíjaṯa. 16 Ta chí
coó̱ nas̱aẖaṉ ñam̱aṉi ̱ nu̱ú ñay̱ivi cañehe na ñaẖa ndiẖvi na veñu̱hu. 17 A̱nda̱ já nac̱asáhá
jánaẖa̱ nu̱ ná já cáchí a̱ já xiẖiṉ ná:

—Já cáchí tu̱hun Ndióxi:̱ “Vehe mí i ̱ cacuu a vehe nu̱ú quixi na cac̱a̱ taẖví na̱ nu̱ú i ̱
saẖa̱ tócó ndihi ñay̱ivi ñuyíví”, cáchí tu̱hun Ndióxi.̱ Joo ndóhó naṉdai cuu ndó yóho caja
cuíhná ndo̱ nu̱ú ñay̱ivi —nac̱achi Jesús xiẖiṉ ná.

18Támé na̱ sac̱uaẖa̱ nu̱ú ju̱tu̱ cán xiẖín na̱ jánaẖa̱ ley Moisés nax̱ini joẖo na ña̱ yóho já
nac̱asáhá na̱ ndúcú na̱ ndá quiaẖva cahní na̱ a̱ jáchi ̱yíhví ñahá na̱ saẖá ña̱ cátóntó ndihi
ñay̱ivi xiẖín ña̱ jánaẖa̱ mé á nu̱ ná. 19 Joo tá nac̱uaá já naq̱uee Jesús ñuu cuaẖaṉ xiẖín na̱
xíca tuun xiẖiṉ á.

Tá na̱hic̱hi ̱ titó ñu̱hú, dó co̱ó cuiẖi nu̱u̱
(Mt. 21:20-22)

20 Ta naha chá inga quiv̱í itaa̱ṉ nay̱aẖa na nu̱ cándichi mé titó ñu̱hú cán já nax̱ini na
ña̱ naẖic̱hi ̱do̱ jaṉda̱ yóho̱ do̱ naẖic̱hi.̱ 21 A̱nda̱ já naṉdicu̱hu̱n ini Pedro saẖa̱ mé titó ñu̱hú
já cáchí da̱ já xiẖiṉ Jesús:

—Maestro, candeẖé ndó titó ñu̱hú, dó nac̱aẖaṉ cueẖe̱ ndó xiẖiṉ. Sa̱ naẖic̱hi ̱ dó viti
—nac̱achi da.

22 Já nac̱achi Jesús já xiẖiṉ dá:
—Candeé ini ndó Ndióxi.̱ 23 Jáchi ̱mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá ná cachi ndó

xiẖiṉ yúcu̱ yóho: “Caxoo ta cuáhán jáqueṯún mún ini tañu̱hú”, ta tá co̱ cáhvi iv̱i ̱ joẖo ini
ndó ta tá candúsa ndó coo tá íin cáchí ndó ta chí já ndusa coo. 24 Saẖá ña̱ cán quéa̱ cáchí
i ̱ xiẖiṉ ndo̱ ña̱ tócó ndihi ñaẖa xíca̱ taẖví ndó nu̱ Ndióxi ̱ ta tá cándúsa ndó ña̱ sa̱ naṉ̃eẖe̱
ndó a̱ já quéa̱ ñeẖe̱ ndusa ndó a.̱ 25 Ta tá ndúu ndó xíca̱ taẖví ndo̱ nu̱ Ndióxi ̱ xíní ñúhú
caja cáhnu ini ndó saẖa̱ ndá na̱ xójo̱ ini ndó xiẖiṉ já ná caja cáhnu ri ini Ndióxi,̱ tátá ndo̱
ña̱ íin indiví saẖá cuac̱hi ndó. 26 Joo tá co̱ cája cáhnu ini ndó saẖá ñay̱ivi já quéa̱ ni Ndióxi,̱
tátá ndo̱ ña̱ íin indiví a̱ cája cáhnu ini a saẖá cuac̱hi ndó —nac̱achi a.

Tá na̱nda̱ca̱ tu̱hún na̱ Jesús ña̱ ndáchí quíxi ndée̱ á ña̱ cája cua̱há nu̱ú ña̱ha
(Mt. 21:23-27; Lc. 20:1-8)

27 A̱nda̱ já naṉdicó coo̱ tucu na ñuu Jerusalén. Ta tá xíca Jesús chí veñu̱hu cáhnu cán

já nac̱ayati na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés xiẖín na̱ sac̱uaẖa̱ veñu̱hu nu̱
á. 28 Já naṉdac̱a̱ tu̱hún na̱ Jesús já cáchí na̱ já xiẖiṉ á:

—Yo já sáhan ñam̱aṉi ̱nu̱u̱n cajún ña̱ cájún yóho —nac̱achi na.
29 Já nac̱achi Jesús já xiẖiṉ ná:
—Ná ndac̱a̱ tu̱hún ri yeẖe̱ va ndoẖó ta tá ná nducú ñehe ndó tu̱hun nu̱ú i ̱ aṉda̱ já cax̱i

tu̱hun i ̱nu̱ ndo̱ yo já nas̱aẖaṉ ñam̱aṉi ̱nu̱ú i ̱caja i ̱ña̱ cája i ̱yóho. 30Cachi ndó xiẖín i ̱yo já
nac̱hindahá Juan ña̱ ná quixi da caja ndúta̱ da̱ ñay̱ivi. Á Ndióxi ̱ nac̱hindahá da,̱ á ñay̱ivi
nac̱hindahá ñahá. Nducú ñehe quíi ̱ndó tu̱hun nu̱ú i ̱viti —nac̱achi Jesús xiẖiṉ ná.

31 A̱nda̱ já nac̱asáhá ndítúhún xiẖiṉ táhan na̱ cán já cáchí na̱ já:
—Tá ná cachí ña̱ Ndióxi ̱ quéa̱ nac̱hindahá Juan ta já nducú nehe Jesús tu̱hun nu̱ yo̱ já

cachi da̱ xoẖo:̱ “Ndá cuéntá quéa̱ coó̱ nax̱een ndó candúsa ndó da,̱ dá já”, cachi Jesús
xoẖo.̱ 32 Ta tá ná cachí: “Ñay̱ivi cúú na̱ nac̱hindahá Juan”, já ndicuiṯa ñay̱ivi xiẖiṉ yo̱
—nac̱achi na ndítúhún xiẖiṉ táhan na.

Já cáchí na̱ jáchi ̱ yíhví na̱ ñay̱ivi jáchi ̱ tócó ndihi ñay̱ivi nac̱aẖán na̱ saẖa̱ Juan ña̱ cúú
dá da̱ nac̱hindahá Ndióxi ̱ jáyaẖa da tu̱hun cáhaṉ mé á nu̱ú ñay̱ivi. 33 Saẖá ña̱ cán quéa̱
nac̱achi na já xiẖiṉ Jesús:

—Co̱ xíni ̱ toho nde̱ yo nac̱hindahá Juan.
A̱nda̱ já nac̱achi a já xiẖiṉ ná:
—Ta ni yeẖe̱ a̱ cáxi tu̱hun i ̱nu̱ ndo̱ yo já nas̱aẖaṉ ndée̱ nu̱ú i ̱caja i ̱ña̱ yóho —nac̱achi a.

12
Sácú Jesús quia̱hva sa̱há java mozo, da̱ na̱caja quini xiẖín xitoho
(Mt. 21:33-46; Lc. 20:9-19)

1 A̱nda̱ já nac̱asáhá Jesús sácú a̱ quiaẖva nu̱ú ñay̱ivi já nac̱achi a já xiẖiṉ ná:
—Nas̱ahii̱n in daṯaa̱ naj̱ándee̱ cuaẖa̱ dá tó uva nu̱ ñúhu̱ dá ta já nas̱acu da in corra yíto̱

nu̱ do.̱ Ta nac̱avaẖa da in nu̱ú cu̱hni ̱mé uva cán ña̱ cavaẖa vino. Ta nac̱avaẖa da in nu̱
jícó canúu da já cuu candaa da tócó ndihi dó cán.

ʼTá naṉdihi já nas̱aẖaṉ ndojó da̱ ñúhu̱ dá nu̱ú java na caja chúun na ña̱ já naq̱uee da
cuaẖaṉ xícá da.̱ 2 Ta tá nax̱iṉu̱ tiempo jáquee na já nac̱hindahá da̱ in mozo da̱ nu̱ú na̱
cája chúun ñúhu̱ da̱ cán ña̱ ná ndiquiaẖva na ña̱ cáni nu̱ dá ndiquehe da saẖa̱ ñúhu̱ da̱
ña̱ nas̱aẖaṉ ndojó da̱ nu̱ú na̱ cán. 3 Joo mé na̱ cája chúun tóo ñúhu̱ cán naṯiin na mozo
da̱ cán já nac̱ani na da.̱ Tá naṉdihi já naṉducú ñehe na da̱ nu̱ú xitoho da joo coó̱ ñaẖa ná
saẖaṉ na̱ nu̱ dá. 4 A̱nda̱ já nac̱hindahá tucu mé da̱ xiẖín ñaẖa ñúhu̱ cán inga mozo. Joo
da̱ yóho nac̱aja xíxi tucu na xiẖiṉ dá jáchi ̱ nac̱ani na da̱ xiẖín yu̱u̱. Ta naj̱ándicueẖe̱ na̱
jiṉi ̱dá já nac̱asáhá cánaẖá na̱ xiẖiṉ dá. 5Ta mé da̱ xiẖín ñaẖa ñúhu̱ cán nac̱hindahá tucu
da inga mozo da̱ ta nas̱ahní na̱ da.̱ Ta nac̱hindahá cuaẖá ga̱ da̱ mozo da̱ nas̱aẖaṉ cán. Ta
java da nac̱ani na ta java da nas̱ahní na.̱

6 ʼNac̱andoo̱ in túhún jaẖyi mé da̱ xiẖín ñaẖa ñúhu̱ cán ta quíhvi ̱ ndivaẖa ini da jaẖyi
da. Joo tá nu̱ ndíhí já nac̱hindahá da̱ jaẖyi da jáchi ̱cáhán da:̱ “Cája i ̱cuéntá coo toní ñúhú
na̱ xiẖín jaẖyí i”̱, nac̱aẖán da.̱ 7 Joo mé na̱ cája chúun ñúhu̱ cán nac̱asáhá ndítúhún xiẖiṉ
táhan na já cáchí na̱ já: “Candeẖé ndo.̱ Yóho vax̱i da̱ cúú jaẖyi xitoho í. Ta tá ná xiṉu̱
quiv̱í quivi xitoho í ta da̱ yóho cacuu da ndicojo chuun saẖa̱ ñúhu̱ yóho. Cóho̱ cahní yó
da̱ já ná candoo̱ ñúhu̱ yóho ndáha̱ mí”, nac̱achi xiẖiṉ táhan na̱ cán. 8 A̱nda̱ já naṯiin na
da̱ cán ta nas̱ahní na̱ da̱ já naj̱ácana na yiquí cu̱ñu da jaṯa̱ cútu̱ cán —nac̱achi Jesús.

9 A̱nda̱ já naṉdac̱a̱ tu̱hún Jesús ñay̱ivi ndúu cán já cáchí a̱ já:
—Á co̱ xíni ̱ ndó ndía̱ caja da̱ xiẖín ñaẖa ñúhu̱ yóho viti. Ña̱ caja da quéa̱ quixi da ta

cahní ndihi da na̱ cája chúun tóo nu̱ ñúhu̱ dá. Já ndiquiaẖva da ñúhu̱ dá nu̱ú java ga̱ na̱
já ná caja chúun na nu̱ á.

10 ʼÁ co̱ xíni ̱ndó ña̱ cáchí tu̱hun Ndióxi.̱ Ña̱ cáchí a̱ quéa:̱
Mé yu̱u̱ ña̱ naj̱ácana da̱ cávaẖa vehe,
ña̱ cán cúú ña̱ naṉduu yu̱u̱ ndúhu̱ saẖá vehe ña̱ íin chága̱ saẖa.̱

11 Ña̱ yóho quéa̱ nac̱aja Ndióxi ̱ ta cúú á in ñaẖa cáhnu ndivaẖa nu̱ yo,̱ cáchí tu̱hun

Ndióxi ̱—nac̱achi Jesús.
12 A̱nda̱ já nac̱asáhá ndúcú na̱ sac̱uaẖa̱ tiin na Jesús chicaa̱ṉ na a̱ vecaa̱ jáchi ̱nac̱andaa̱̱

ini na ña̱ saẖa̱ mé ná nas̱acu a quiaẖva yóho. Joo saẖá ña̱ yíhví na̱ ñay̱ivi naj̱ándacoo na
a̱ ta naq̱uee na cuaẖaṉ na.̱

Ndáca̱ tu̱hún na̱ Jesús á ndítahan nu̱ ná cha̱hvi na jiu̱hún cuéntá impuesto
(Mt. 22:15-22; Lc. 20:20-26)

13 Tá naṉdihi já nac̱hindahá na̱ java na̱ fariseo xiẖiṉ na̱ cúú cuéntá Herodes nu̱ Jesús
ña̱ ná coto ndojó ñahá na̱ xiẖín tu̱hun cáhaṉ mé á já ná chicaa̱ṉ na̱ cuac̱hi jaṯá. 14 A̱nda̱
já nax̱iṉu̱ na̱ nu̱ Jesús já cáchí na̱ já xiẖiṉ á:

—Maestro, xíni ̱ nde̱ ña̱ ndinuhu ña̱ ndaa̱̱ cáhaṉ mé ndó. Ta co̱ quéhe ndó cuéntá tá
cáhaṉ núu ñay̱ivi saẖa̱ ndo.̱ Ta cándaa̱̱ ini nde̱ ña̱ tá cáhaṉ ndó saẖá in ñaẖa cája ñay̱ivi
cúú á saẖá ña̱ sándeẖé ndó jaṉda̱ ínima̱ ná. Ta cándaa̱̱ ini nde̱ ña̱ jánaẖa̱ ndó ña̱ ndaa̱̱ saẖa̱
íchi ̱ cuéntá Ndióxi.̱ Ta viti cúni ̱nde̱ ndac̱a̱ tu̱hún nde̱ ndoẖó á ndítahan nu̱ú nde̱ chaẖvi
nde̱ jiu̱hún cuéntá impuesto nu̱ú da̱ cómí cuéntá saẖa̱ yo̱ ñuu Roma. Á chaẖvi nde̱ ña,̱ á
a̱ cháhvi toho nde̱ ña̱ —nac̱achi na.

15 Joo sa̱ nac̱andaa̱̱ ini Jesús ña̱ co̱ cúú ná tá quiaẖva ndáa na ña̱ cán quéa̱ nac̱achi a já
xiẖiṉ ná:

—Cándaa̱̱ cáxí táhyí ini i ̱ ña̱ cúni ̱ ndó coto ndojó cuití ndó yeẖe.̱ Jánaẖa̱ ndó in táhan
jiu̱hún jaṉ nu̱ú i ̱ná candeẖé e̱ ña̱ —nac̱achi a.

16 Já nas̱aẖaṉ na̱ mé jiu̱hún cán nu̱ á ta tá nax̱ini a ña̱ já nac̱achi a já xiẖiṉ ná:
—Yo naẖná ta yo quiv̱i ̱ quéa̱ ndáa̱ nu̱ á.
Já nac̱achi na̱ cán já xiẖiṉ á:
—Ñéhe a quiv̱i ̱ xiẖín naẖná da̱ cómí cuéntá saẖa̱ yó ñuu Roma —nac̱achi na xiẖiṉ á.
17 A̱nda̱ já nac̱achi Jesús já xiẖiṉ ná:
—Ndiquiaẖva ndó ñaẖa da̱ cómí cuéntá saẖa̱ ndó ñuu Roma jaṉ nu̱ dá. Ta ndiquiaẖva

ndó nu̱ Ndióxi ̱ña̱ cúú ñaẖa mé á —nac̱achi a.
Chí nac̱atóntó mé na̱ cán saẖá ña̱ nac̱achi Jesús xiẖiṉ ná.
Ndáca̱ tu̱hún na̱ saduceo Jesús á mé a̱ nda̱a̱ nditacu ndii̱
(Mt. 22:23-33; Lc. 20:27-40)

18 A̱nda̱ já nas̱aẖaṉ java na̱ saduceo caẖaṉ na̱ xiẖín Jesús. Ta mé na̱ saduceo yóho co̱
cándúsa na ña̱ ndítacu tucu na̱ sa̱ nax̱iẖi.̱ Saẖá ña̱ cán quéa̱ naṉdac̱a̱ tu̱hún na̱ Jesús já
cáchí na̱ já xiẖiṉ á:

19—Maestro, nu̱ ley nac̱aẖyi ̱Moisés saṉahá naṯaẖnda̱ chuun ta cáchí a̱ já: “Tá tándaẖa̱
in daṯaa̱ xiẖiṉ ñájíhí da̱ ta tá coó̱ jaẖyi ñá cácu xiẖiṉ dá ta tá ná xiṉu̱ quiv̱i ̱quivi da̱ cán já
quéa̱ cáchí ley Moisés ña̱ ndítahan tandaẖa̱ tucu ñájíhí da̱ xiẖín da̱ cúú ñani mé ndii̱ cán
já ná coo jaẖyi da̱ cán xiẖiṉ yuhú nu̱ú ñani da”, já cáchí ley Moisés. 20 Ta viti cuni joẖo
ndó ná cacu nde̱ in quiaẖva nu̱ ndó. Nas̱ahii̱n u̱sa̱ ñani ta da̱ nu̱ cuítí naṯandaẖa̱ dá xiẖiṉ
in ñáñáha.̱ Tá naṉdihi nax̱iẖi ̱ da̱ joo coó̱ jaẖyi da ná cacu xiẖiṉ ñá cán. 21 Ta naṯandaẖa̱
ñani da, da̱ chí iv̱i ̱ xiẖiṉ ñá cuáaṉ cán. Ta já nax̱iẖi ̱ ri da̱ cán va ta ni da̱ yóho coó̱ nac̱acu
jaẖyi xiẖiṉ ñájíhí ñani. Ta quiaẖva já naṉdoho ri ñani da, da̱ chí u̱ni.̱ 22 A̱nda̱ quiaẖva
nax̱iṉu̱ ndíhu̱sa̱ da̱ naṯandaẖa̱ xiẖiṉ ña̱ ta ni in da coó̱ nac̱acu jaẖyi xiẖiṉ ña.̱ Tá nu̱ ndíhí
nax̱iẖi ̱ ri mé va ñá. 23Ta viti ndáca̱ tu̱hún nde̱ ndoẖó ndá da̱ cacuu ndusa yíi ̱ñá cán tá ná
xiṉu̱ quiv̱i ̱ nditacu tucu ndii̱ jáchi ̱ndíhu̱sa̱ va ñani da̱ cán naṯandaẖa̱ xiẖiṉ ñá —nac̱achi
na.

24 A̱nda̱ já naṉducú ñehe Jesús tu̱hun nu̱ ná já cáchí a̱ já xiẖiṉ ná:
—A̱ váha toho cáhvi ini ndó jáchi ̱ co̱ xíni ̱ ndó ndaja cáhaṉ tu̱hun Ndióxi ̱ ta ni co̱ xíni ̱

ndó ndá quiaẖva cáhnu cúú ndée̱ Ndióxi.̱ 25 Jáchi ̱tá ná nditacu tucu ndii̱ a̱ tándaẖa̱ ga̱ na̱
ta ni a̱ quiáhva na jaẖyi jíhí na̱ tandaẖa̱ ná. Cacuu na tátu̱hun táto̱ Ndióxi ̱ndúu indiví ta
co̱ tándaẖá na̱ cán. 26 Joo sa̱ xíni ̱yo̱ ña̱ nditacu tucu ndii̱. Á a̱ ñáha cahvi ndó ña̱ nac̱aẖyí
Moisés saẖá ña̱ nac̱aẖaṉ Ndióxi ̱ xiẖiṉ dá tañu tohíñú, dó cándaha ñúhu̱ cán. Já nac̱achi
a já xiẖiṉ dá: “Yeẖe̱ cúú Ndióxi ̱cája cáhnu Abraham ta yeẖe̱ cúú Ndióxi ̱cája cáhnu Isaac

ta yeẖe̱ cúú Ndióxi ̱cája cáhnu Jacob”, nac̱achi a. 27Ta ña̱ yóho cúni ̱cachi a ña̱ tácú yii̱ ̱va
Abraham xiẖín Isaac xiẖín Jacob vaṯí sa̱ nax̱iẖi ̱ yiquí cu̱ñu na. Saẖá ña̱ cán quéa̱ co̱ xíni ̱
ndó ndá saẖa̱ cáhaṉ ndo̱ —nac̱achi a.

Tá cáha̱n Jesús ndía̱ cúú ña̱ cáhnu chága̱ sáhndá Ndióxi ̱ caja í
(Mt. 22:34-40)

28Ta ndaja coo in da̱ jánaẖa̱ ley Moisés nac̱ayati da nu̱ Jesús jáchi ̱ sa̱ nax̱ini joẖo da ña̱
nac̱aẖaṉ Jesús xiẖín na̱ ndúu cán. Saẖá ña̱ xíni ̱ da̱ ña̱ naṉducú ñehe ndaa̱̱ Jesús tu̱hun
nu̱ú na̱ cán saẖá ña̱ cán quéa̱ naṉdac̱a̱ tu̱hún da̱ Jesús já cáchí da̱ já xiẖiṉ á:

—Ndía̱ cúú ña̱ cáhnu chága̱ sáhndá Ndióxi ̱ caja í —nac̱achi da.
29 Já nac̱achi Jesús já xiẖiṉ dá:
—Ña̱ cáhnu chága̱ cúú ña̱ cáchí tu̱hun Ndióxi ̱ yóho: “Taa joẖo ndó, na̱ Israel. Íin in

túhún jiṉi ̱ Ndióxi ̱ ta mé á cúú xitoho í. 30 Ta ndítahan quiẖvi ̱ ini ndó mé Ndióxi,̱ xitoho
ndó xiẖiṉ tócó ndihi ínima̱ ndo̱ ta xiẖiṉ ndinuhu ini ndó. Ta quiẖvi ̱ ini ndó a̱ xiẖiṉ tócó
ndihi xíní túni ̱ndo̱ ta xiẖiṉ tócó ndihi ndée̱ ndo.̱” Ña̱ yóho cúú ña̱ nu̱ cuítí sáhndá Ndióxi ̱
caja ndó. 31 Tá cúni ̱ coo ña̱ nu̱ cuítí já cúni ̱ coo ri ña̱ chí iv̱i ̱ va ta cáchí a:̱ “Quiẖvi ̱ ini ndó
ñani táhan ndó tá quiaẖva quíhvi ̱ ini ndó mé ndó.” Coó̱ ga̱ inga ña̱ sáhndá Ndióxi ̱ caja
ndó cacuu ña̱ cáhnu chága̱ nu̱ú ña̱ yóho —nac̱achi a.

32 A̱nda̱ já nac̱achi mé da̱ jánaẖa̱ ley Moisés cán xiẖín Jesús:
—Vaẖa chá nac̱aẖaṉ ndó, Maestro. Mé a̱ ndaa̱̱ quéa̱ nac̱aẖaṉ ndo̱ ña̱ íin in tálaá̱ cuití

Ndióxi ̱ ta coó̱ inga ga̱ Ndióxi.̱ 33Ta ndítahan quiẖvi ̱ iní mé á xiẖiṉ tócó ndihi ínima̱ yo̱ ta
xiẖiṉ ndinuhu iní ta xiẖiṉ tócó ndihi xíní túni ̱yo̱ ta xiẖiṉ tócó ndihi ndée̱ yo.̱ Ta ndítahan
quiẖvi ̱ iní ñani táhan í tá quiaẖva quíhvi iní mí. Ndíyaẖvi chága̱ ña̱ yóho a̱ ju̱ú ga̱ tócó
ndihi ñaẖa jóco̱ na̱ nu̱ Ndióxi ̱ta ndíyaẖvi chága̱ ña̱ a̱ ju̱ú ga̱ ñaẖa chícaa̱ṉ ñúhu̱ ná nu̱ náa̱
—nac̱achi da.

34 Tá nax̱ini Jesús ña̱ naṉducú ñehe vaẖa da̱ cán tu̱hun nu̱ á já cáchí a̱ já xiẖiṉ dá:
—Jaḻóho cúni ̱ña̱ cacomí Ndióxi ̱ cuéntá saẖu̱n —nac̱achi Jesús.
Tá naṉdihi cán ni in ga̱ na̱ coó̱ nas̱aẖaṉ ndeé ini na ndac̱a̱ tu̱hún ga̱ na̱ mé á.
Ndáca̱ tu̱hún na̱ Jesús ndáchí na̱quixi a
(Mt. 22:41-46; Lc. 20:41-44)

35Ndácaa̱ṉ Jesús veñu̱hu cáhnu jánaẖa̱ nu̱ú ñay̱ivi já cáchí a̱ já xiẖiṉ ná:
—Ndávaẖa cáchí na̱ jánaẖa̱ ley Moisés ña̱ vax̱i Cristo chic̱hi David. 36Ta sa̱ mé David tá

nac̱hutú ndaa̱̱ ini da xiẖiṉ ínima̱ yii̱ ̱Ndióxi ̱ já nac̱achi da já:
Já nac̱achi Ndióxi ̱xiẖiṉ xitoho i:̱
“Cacoo̱ xoo cuáha i ̱yóho,
aṉda̱ quiaẖva ná caja i ̱ ña̱ ná cacomún cuéntá saẖá na̱ co̱ cúní yoẖó”, nac̱achi Ndióxi ̱

saṉahá.
37Ndávaẖa cáchí na̱ ña̱ vax̱i Cristo chic̱hi David joo mé tiempo cán nac̱achi David ña̱ cúú
á xitoho da —nac̱achi Jesús.

Ta cuaẖa̱ ndivaẖa ñay̱ivi cájii̱ ̱ íní na̱ táa joẖo na nu̱ cáhaṉ Jesús.
Chíca̱a̱n Jesús cua̱chi ja̱tá na̱ jána̱ha̱ ley Moisés
(Mt. 23:1-36; Lc. 11:37-54; 20:45-47)

38 Tá jánaẖa̱ Jesús na̱ já cáchí a̱ já xiẖiṉ ná:
—Cuéntá coo ndó xiẖín na̱ jánaẖa̱ leyMoisés jáchi ̱cátóó na̱ cándixi na jáhma̱ náni ̱caca

nuu na. Ta cátóó na̱ caẖaṉ toní ñúhú ndivaẖa ñay̱ivi xiẖiṉ ná tá xíca nuu na nu̱ú yaẖvi.
39Ta tá cuaẖaṉ na̱ veñu̱hu cátóó na̱ cacoo̱ na nu̱ sácoo̱ na̱ íin chága̱ saẖa.̱ Ta tá cuaẖaṉ na̱
víco̱ nu̱ú vaẖa cátóó na̱ coo na. Cuéntá coo ndó xiẖín na̱ yóho. 40 Jáchi ̱ cándaa na vehe
naj̱iẖí cuáaṉ ta tá naṉdihi cuaẖá ndivaẖa xíca̱ taẖví na̱ nu̱ Ndióxi ̱ jáchi ̱cúni ̱na̱ jájaẖvi na
nu̱ú ña̱ núu cája na. Mé a̱ ndaa̱̱ ná caẖaṉ i ̱ xiẖiṉ ndo̱ ña̱ mé na̱ jánaẖa̱ ley Moisés yóho
cacuu na na̱ ndoho chága̱ ini caja Ndióxi ̱—cáchí Jesús.

Ña̱ na̱jo̱co̱ in ñá cuáa̱n ndáhví
(Lc. 21:1-4)

41 In tañu íin coo Jesús ini veñu̱hu cáhnu cán yati nu̱ íin saṯo̱ nu̱ táán na̱ jiu̱hún jóco̱

na̱ nu̱ Ndióxi.̱ Ta sándeẖé a̱ ndá quiaẖva táán ñay̱ivi jiu̱hún ini mé saṯo̱ cán. Ta nax̱ini a
cuaẖá taa̱ cuic̱á xínu̱ coo̱ táán cuaẖá na̱ jiu̱hún ini mé saṯo̱ cán. 42Ta mé já nax̱iṉu̱ coo̱ in
ñá cuáaṉ ndáhví ta naṯaán ña̱ iv̱i ̱ jiu̱hún ña̱ núu yaẖvi ini mé saṯo̱ cán. 43 Já nac̱ana Jesús
na̱ xíca tuun xiẖiṉ á ta já cáchí a̱ já xiẖiṉ ná:

—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ cuaẖa̱ chága̱ jiu̱hún nas̱aẖaṉ ñá cuáaṉ ndáhví
yóho a̱ ju̱ú ga̱ tócó ndihi java ga̱ na̱ cán. 44 Jáchi ̱ tócó ndihi na̱ cán nas̱aẖaṉ na̱ ña̱ yójó
nu̱ ná joo ñá cuáaṉ ndáhví yóho nas̱aẖaṉ ñá nu̱ Ndióxi ̱ tócó ndihi ña̱ cómí ñá catacu ñá
—nac̱achi a xiẖiṉ ná.

13
Cáxi tu̱hun Jesús nu̱ ná ña̱ va̱xi quiv̱i ̱ ndihi sa̱há veñu̱hu cáhnu ñuu Jerusalén
(Mt. 24:1-2; Lc. 21:5-6)

1Tá naq̱uee Jesús veñu̱hu cáhnu cán já nac̱achi in da̱ xíca tuun xiẖín a̱ cán já:
—Maestro, candeẖé ndó ndaja náhnu yu̱u̱ nac̱avaẖa na veñu̱hu yóho ta ndaja jícó

ndivaẖa nac̱avaẖa na ña̱ —nac̱achi da.
2 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ náhnu a joo ndá chuun cúú á jáchi ̱ni jaṉda̱ in yu̱u̱ yóho a̱ cándoo̱ jaṯá inga

yu̱u̱ jáchi ̱vax̱i quiv̱i ̱ tá nditaṉi ̱ndihi ña̱ yóho —nac̱achi a.
Ndícani Jesús ña̱ coo tá ná cayati quiv̱i ̱ ndihi sa̱ha̱ ñuyíví
(Mt. 24:3-28; Lc. 21:7-24; 17:22-24)

3 A̱nda̱ já nas̱aẖaṉ na̱ cán yúcu̱ yíto̱ Olivo, ña̱ xíto ndaa táhan xiẖín veñu̱hu cáhnu cán.
Ta tá íin coo Jesús cán já nax̱iṉu̱ Pedro xiẖiṉ Jacobo xiẖiṉ Juan xiẖiṉ Andrés já nac̱aẖaṉ
jeẖé na̱ xiẖiṉ á já cáchí na̱ já:

4—Cúni ̱nde̱ ña̱ ná cax̱i tu̱hun ndó xiẖín nde̱ ndá ama coo tócó ndihi ña̱ yóho. Ta ndaja
coo tá sa̱ nac̱ayati mé quiv̱i ̱ cán —nac̱achi na.

5 Já nac̱achi Jesús já xiẖiṉ ná:
—Cuéntá coo ndó ta a̱ quiáhva ndó ñam̱aṉi ̱ jándahvi ni in ñay̱ivi ndoẖó. 6 Jáchi ̱ cuaẖá

ndivaẖa na quixi na cuéntá mí i ̱ ta caẖaṉ na̱ ña̱ tu̱hún tá cachi na já xiẖiṉ ndó: “Yeẖe̱
cúú Cristo, da̱ nac̱hindahá Ndióxi ̱ cacomí cuéntá saẖá ñay̱ivi.” Ta xiẖín ña̱ yóho cuaẖá
ndivaẖa ñay̱ivi jándahvi na.

7 ʼJoo tá nac̱asáhá xíni ̱ joẖo ndó ña̱ yóho cáa cúu tondóhó, a̱ cáyiẖví toho ndó jáchi ̱
quiaẖva já ndítahan coo. Joo cámaṉí yií̱ xiṉu̱ coo̱ quiv̱i ̱ nu̱ ndíhí. 8 Jáchi ̱ ñay̱ivi ndúu in
nación ndicuiṯa na cani táhan na xiẖín na̱ ndúu inga nación ta cani táhan na̱ in ñuu xiẖín
na̱ inga ñuu. Ta quixi nditáán ndijáá nu̱ ndúu ñay̱ivi já xiṉu̱ tam̱a̱ ndeé ta já casáhá na̱
ndivaa̱̱ na.̱ Ta tócó ndihi ña̱ yóho cúú á tá cav̱a̱ sáhá saẖá ña̱ núu vax̱i nu̱ú ñay̱ivi jáchi ̱
cámaṉi ̱ xiṉu̱ coo̱ chága̱ nu̱ú ndoho ini na.

9 ʼJoo candaa vaẖa ndóméndó jáchi ̱ndiquiaẖva na ndoẖó ndahá na̱ cómí chuun ta cani
na ndoẖó ini veñu̱hu. Ta saẖá yeẖe̱ cañehe na ndoẖó nu̱ú na̱ cómí cuéntá saẖá ñay̱ivi
xiẖín nu̱ú na̱ cúú jutixia ta já cuu caẖaṉ ndó saẖá i ̱ nu̱ú na̱ cán. 10 Joo jihna ñúhú xíní
ñúhú ndicuiṯa nuu tu̱hun vaẖa saẖa̱ mí i ̱nu̱ tócó ndihi ñay̱ivi aṉda̱ jáví ndihi saẖa̱ ñuyíví
yóho. 11 Ta tá ná cañehe na ndoẖó cu̱hu̱n ndó nu̱ú na̱ jutixia, a̱ ndícani ini ndó saẖá ndá
tu̱hun caẖaṉ ndó xiẖiṉ ná. Mé hora já caẖaṉ ndó ña̱ quiaẖva Ndióxi ̱ nu̱ ndó caẖaṉ ndo.̱
Jáchi ̱a̱ ju̱ú jiṉi ̱mé ndó quixi ña̱ caẖaṉ ndo.̱ Ínima̱ yii̱ ̱Ndióxi ̱cacuu ña̱ quiaẖva tócó ndihi
ña̱ caẖaṉ ndo.̱ 12 Ta java taa̱ jic̱ó túhún da̱ ñani da ta java da jic̱ó túhún da̱ jaẖyi da ña̱
ná cahní ñahá na.̱ Ta cuaẖa̱ ná ndicuiṯa na cani táhan na xiẖiṉ tátá na̱ ta cahní ñahá na.̱
13 Ta ndaja táhan ñay̱ivi ndúu ñuyíví yóho candají na̱ ndoẖó saẖá yeẖe.̱ Joo ndá na̱ ná
candic̱o̱ tuun íchi ̱mí i ̱ jaṉda̱ ná xiṉu̱ quiv̱í quivi na, na̱ jaṉ cacuu na̱ cac̱u ndaa ínima.̱

14 ʼNa̱ cáhvi tutu ná candaa̱̱ ini na ña̱ cáhaṉ. Daniel cúú da̱ nac̱aẖyí saṉahá saẖá in ña̱
quini ña̱ játiv̱í ñahá. Tá ná cuni ndó ña̱ cándichi in a nu̱ú co̱ ndítahan coo a já ndítahan
nu̱ú na̱ ndúu estado Judea cunu na cu̱hu̱n na̱ chí yúcu̱. 15 Ta ndá na̱ cánúu jiṉi ̱ véhe mé
quiv̱i ̱ já co̱ ndítahan nuu na tavá na̱ ñaẖa vehe na. 16 Ta ndá na̱ ndúu yúcu̱ co̱ ndítahan

ndicó coo̱ na vehe na ndiquehe na jáhma̱ ná. 17Ndáhví naj̱iẖí, mé na̱ ñúhu jaẖyi mé quiv̱i ̱
já. Ta ndáhví na̱ ñéhe ndaa na̱ vaḻí táhan ña̱ chíchí yii̱.̱ 18 Cac̱a̱ taẖví ndo̱ nu̱ Ndióxi ̱ ña̱
ná a̱ cácuu a tiempo vix̱i tá ná cunu ndó cu̱hu̱n ndo̱ já ná a̱ ndóho chága̱ ini ndó. 19 Jáchi ̱
quiv̱í ndoho ndivaẖa ini ndó cacuu a̱ cán. Jáchi ̱ jaṉda̱ tá nac̱av̱a̱ sáhá saẖa̱ ñuyíví coó̱
naṉdoho ini na tá quiaẖva ndoho ini na mé quiv̱í jaṉ. Ta tá ná yaẖa ña̱ jaṉ, a̱ ndícó coo̱
ga̱ ña̱ ndoho ini na quiaẖva já. 20Ta tá ná a̱ ndája cuítí Ndióxi ̱ tiempo yóho ni in ñay̱ivi a̱
cúu cac̱u ndaa. Joo nas̱acu ini a ndaja cuítí a̱ mé tiempo yóho jáchi ̱quíhvi ̱ini a tócó ndihi
na̱ nac̱ax̱i mé á.

21 ʼTa tá ná cachi in na xiẖiṉ ndó: “Candeẖé ndo,̱ yóho íin Cristo, da̱ nac̱hindahá Ndióxi ̱
cacomí cuéntá saẖá ñay̱ivi”, á tá ná cachi na: “Candeẖé ndo,̱ cáa íin da”, cachi na já quéa̱
a̱ cándúsa toho ndó na.̱ 22 Jáchi ̱quixi cuaẖá na̱ jándahvi ndoẖó ta ndaja namé ná tátu̱hun
Cristo. Joo a̱ ju̱ú Cristo cúú ná. Ta quixi cuaẖa̱ ná ta cachi na caẖaṉ na̱ cuéntá Ndióxi ̱ ta
jári caja na cuaẖá nu̱ú ña̱ náhnu xiẖín ña̱ xitúhún ña̱ ná jándahvi na ñay̱ivi. Ta aṉda̱ na̱
sa̱ nac̱ax̱i Ndióxi ̱ jándahvi na tá ná cuu caja na ña.̱ 23 Xíní ñúhú candeẖé vaẖa ndó mé
ndó jáchi ̱ sa̱ nac̱ax̱i tu̱hun yac̱hi ̱ndihi i ̱ña̱ yóho xiẖiṉ ndo̱ —nac̱achi Jesús.

Ndaja coo tá ná xiṉu̱ co̱o quiv̱í quixi tucu Jesús
(Mt. 24:29-35,42,44; Lc. 21:25-36)

24 Já cáchí tucu Jesús já:
—Joo tá sa̱ nay̱aẖa tócó ndihi ña̱ naṉdoho ini ñay̱ivi já canaá nu̱ú caṉdii ta a̱ ndíyeẖe̱

ga̱ yoo̱.̱ 25 A̱nda̱ indiví quee quim̱i cu̱yu rí nu̱ ñúhu̱ ta quiji nuu indiví ña̱ nac̱avaẖa Ndióxi.̱
26 A̱nda̱ já cuni na yeẖe̱ quixi i ̱ tañu vic̱o̱ xiẖiṉ tócó ndihi ndée̱ cáhnu i,̱ da̱ nac̱hindahá
Ndióxi ̱nduu ñay̱ivi. Ta cuni na ndá quiaẖva cáhnu cúú yeẖe.̱ 27Ta tá naṉdihi já chindahá
i ̱táto̱ mí i ̱ña̱ ná jánditaca na na̱ sa̱ nac̱ax̱i i ̱ tañu tócó ndihi ñuu jaṉda̱ níí cúú saẖá ñuyíví
ta jaṉda̱ níí cúú saẖá indiví.

28 ʼCatiaẖva ndó ña̱ cúni ̱ cachi mé quiaẖva sácú u̱ nu̱ ndó saẖá titó ñu̱hú. Tá yúta̱
ndáha̱ dó cán ta vax̱i núma̱ válí do̱ já candaa̱̱ ini ndó ña̱ vax̱i tiempo ihní. 29Ta quiaẖva já
cacuu ña̱ yóho tá ná cuni ndó yaẖa tócó ndihi ña̱ yóho. Jáchi ̱aṉda̱ jáví candaa̱̱ ini ndó ña̱
nac̱ayati tiempo quixi tucu yeẖe̱ ñuyíví yóho. 30Mé a̱ ndaa̱̱ ná caẖaṉ i ̱xiẖiṉ ndó ña̱ yaẖa
tá yaẖa tócó ndihi ña̱ nac̱achi i ̱ xiẖiṉ ndo̱ ta aṉda̱ jáví quivi na̱ ndúu tiempo viti. 31 Ta
ndihi saẖá indiví xiẖiṉ ñuyíví joo a̱ ndíhi toho saẖá tu̱hun nac̱aẖaṉ i ̱ xiẖiṉ ndó yóho.
Jáchi ̱ coo tá coo va ña.̱

32 ʼJoo ni in túhún toho ñay̱ivi co̱ xíni ̱na̱ ndá quiv̱i ̱ á ndá hora yaẖa ña̱ yóho. Ta ni mé
táto̱ Ndióxi ̱ndúu indiví co̱ xíni ̱na̱ ndá quiv̱i ̱coo ña̱ yóho. Ta ni yeẖe,̱ da̱ cúú in túhún jiṉi ̱
já jaẖyi Ndióxi ̱ co̱ xíni ̱ndá quiv̱i ̱ coo ña̱ yóho. In túhún Ndióxi,̱ tátá yo̱ quéa̱ xíni ̱ a.̱

33 ʼSaẖá ña̱ cán quéa̱ cañuhu ini ndó saẖá ña̱ yóho. Coo tiaẖva ndó ta cac̱a̱ taẖví ndo̱
nu̱ Ndióxi ̱ jáchi ̱ co̱ xíni ̱ ndó ndá quiv̱í xiṉu̱ coo̱ ña̱ yóho. 34 Jáchi ̱ ña̱ yóho cúú á tátu̱hun
in daṯaa̱ quéta cuaẖaṉ xícá joo tá cámaṉí quee da cu̱hu̱n da̱ jándacoo tóo da vehe da nu̱
mozo da̱ ña̱ ná candaa na ña.̱ Ta sáhan da chuun caja in in mozo da.̱ Ta nu̱ú da̱ ndáá yéhé
nas̱ahnda da chuun ña̱ ná candaa vaẖa da ña.̱ 35 Saẖá ña̱ cán quéa̱ xíní ñúhú coo tiaẖva
ndó jáchi ̱ co̱ xíni ̱ ndo̱ ndá quiv̱í xiṉu̱ coo̱ mé da̱ cúú xitoho vehe. Co̱ xíni ̱ ndo̱ á cacuu
a tá nac̱uaá tóo á cacuu a java ñuú táji ̱ á cacuu a tá nac̱ana chéle á cacuu a tá sa̱ naṯiv̱i.
36Cuéntá coo ndó. A̱ ju̱ú tiaẖva náá xiṉu̱ coo̱ da ta ndiñeẖe̱ dá ndoẖó ndúu ndó quíji ̱ndo.̱
37Ña̱ cáhaṉ i ̱ xiẖiṉ ndó cáhaṉ i ̱ xiẖín ndihi na: Xíní ñúhú coo tiaẖva ndó saẖa̱ mé quiv̱i ̱
quixi tucu u̱ —nac̱achi Jesús.

14
Ndítúhún jeẖé na̱ tiin na Jesús
(Mt. 26:1-5; Lc. 22:1-2; Jn. 11:45-53)

1 Tá cámaṉí iv̱i ̱ quiv̱i ̱ caja na vicó pascua xiẖiṉ víco̱ tá xíxi na pan ña̱ co̱ quée yusá
nax̱aa̱̱ xiẖiṉ já nac̱asáhá na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés ndúcú na̱ ndá
quiaẖva caja na tiin jeẖé na̱ Jesús já cuu cahní na̱ a.̱ 2 Ta já cáchí xiẖiṉ táhan na:

—A̱ tíin toho í da̱ mé víco̱ jáchi ̱ tiaẖva náá ndivaa̱̱ ñay̱ivi —nac̱achi na.

Tá na̱cho̱jo̱ in ñáñáha̱ perfume jiṉi ̱ Jesús
(Mt. 26:6-13; Jn. 12:1-8)

3Ta ndaja coo íin Jesús ñuu Betania vehe Simón, da̱ cáhaṉ na̱ xiẖiṉ: taa̱ naṉdoho cueẖe̱
táhyi.̱ Ta nani ndúu coo na nu̱ mesa cán nax̱iṉu̱ in ñáñáha̱ ta ñéhe ñá in yúyú alabastro
nac̱hutú jíní a̱ xiẖín perfume, dó támindivaẖa sáhaṉ ta cúúdóperfumeyaẖvi ndivaẖa. Ta
naṯahví ñá yóho mé yúyú cán já nac̱hoj̱ó ña̱ do̱ jiṉi ̱ Jesús. 4Ta java na̱ ndúu cán nac̱asáhá
na̱ jáa̱ ná xiẖiṉ ña̱ já nac̱asáhá cáchí xiẖiṉ táhan na já:

—Ndávaẖa naṯiv̱í uun perfume yóho. 5Cuu jic̱ó yó do,̱ nduu ta yáha ga̱ nu̱ú u̱ni ̱ciento
denario quehé saẖa̱ dó ta xiẖín jiu̱hún cán cuu chindeé yó na̱ ndaẖví, nduu —cáchí na.̱

Saẖá ña̱ cán quéa̱ nax̱oj̱o̱ ini na xiẖiṉ ñáñáha̱ cán ta nac̱aẖaṉ núu na saẖa̱ ña.̱
6 A̱nda̱ já nac̱achi Jesús já xiẖiṉ ná:
—A̱ cáhaṉ ndó xiẖiṉ ña.̱ A̱ jáquiẖvi ̱ndó ña.̱ Ña̱ vaẖa quéa̱ nac̱aja ñá yóho xiẖín i.̱ 7 Jáchi ̱

na̱ ndaẖví níí tiempo canduu na tañu ndó ta cuu caja ndó ña̱ vaẖa xiẖiṉ ná ndá tañu cúni ̱
mé va ndó joo yeẖe̱ a̱ cóo tuun toho i ̱xiẖiṉ ndo.̱ 8Méñá yóho nac̱aja ñá jaṉda̱ nu̱ú nax̱iṉu̱
ndée̱ ñá caja ñá xiẖín i.̱ Sa̱ naj̱ándicuchu yac̱hi ̱va ñá yóho yiquí cu̱ñu i ̱xiẖín perfume, dó
támi sáhaṉ jaṉ ña̱ ná coo tiaẖva vi ̱ tá ná casaa̱̱ quiv̱í ndu̱xu̱. 9Mé a̱ ndaa̱̱ ná caẖaṉ i ̱xiẖiṉ
ndo̱ níí cúú ñuyíví nu̱ú caca nuu ñay̱ivi caẖaṉ na̱ tu̱hun vaẖa saẖa̱ mí i ̱ já quéa̱ ndicani
na ña̱ nac̱aja ñá yóho xiẖín i ̱ já ndicu̱hu̱n ini na saẖa̱ ña̱ —nac̱achi a.

Jícó túhún Judas Jesús
(Mt. 26:14-16; Lc. 22:3-6)

10 Ta ndaja coo in táhan da̱ u̱xu̱ iv̱i ̱ xíca tuun xiẖiṉ Jesús, da̱ naní Judas Iscariote
nas̱aẖaṉ da̱ cáhaṉ da̱ xiẖín na̱ sac̱uaẖa̱ nu̱ú ju̱tu̱. Já nas̱aẖaṉ da̱ tu̱hun da nu̱ú na̱ cán ña̱
ndiquiaẖva da Jesús ndáha̱ ná. 11 Tá nax̱ini joẖo na̱ cán ña̱ nac̱achi da xiẖiṉ ná nac̱avatá
na̱ ta nas̱aẖaṉ na̱ tu̱hun na nu̱ mé Judas ña̱ quiaẖva na jiu̱hún nu̱ dá. Ta sa̱ mé nani já
nac̱asáhá Judas ndúcú da̱ ndaja cuu caja da ndiquiaẖva da Jesús nu̱ ná.

Tá na̱xijíni nda̱yí Jesús xiẖín na̱ xíca tuun xiẖiṉ á
(Mt. 26:17-29; Lc. 22:7-23; Jn. 13:21-30; 1 Co 11:23-26)

12 Mé quiv̱í nu̱ú víco̱ pascua tá xíxi na pan ña̱ co̱ quée yusá nax̱aa̱̱ xiẖiṉ já sáhní na̱
ndicachi válí jóco̱ na̱ nu̱ Ndióxi.̱ Já naṉdac̱a̱ tu̱hún na̱ xíca tuun xiẖiṉ Jesús mé á já cáchí
na̱ já xiẖiṉ á:

—Ndáchí cúni ̱ndó cu̱hu̱n nde̱ caja ndíví nde̱ cajíni ndó vicó pascua —nac̱achi na.
13 A̱nda̱ já nac̱hindahá Jesús iv̱i ̱ da̱ xíca tuun xiẖiṉ á já cáchí a̱ já xiẖiṉ dá:
—Cuáhán ndó ñuu jaṉ jáchi ̱ jaṉ ndiñeẖe̱ ndó in daṯaa̱ ñéhe da in yoo tic̱uií̱ ta candic̱o̱

ndó da̱ cu̱hu̱n ndo.̱ 14Tá ná xiṉu̱ da̱ vehe nu̱ú ndiẖvi da já cachi ndó xiẖín da̱ cúú xitoho
vehe cán já: “Da̱ jánaẖa̱ ndeẖe̱ cáchí xu̱hu̱n: Ndáchí íin nu̱ú coo i ̱ cajíni i ̱ vicó pascua
xiẖín na̱ xíca tuun xiẖín i.̱” 15 A̱nda̱ já jánaẖa̱ mé da̱ cán in cuarto cáhnu ña̱ cánúu jiṉi ̱
véhe piso niṉu. Sa̱ íin tiaẖva va ña.̱ Cán caja ndíví ndo̱ ña̱ cajíní —nac̱achi Jesús xiẖiṉ ná.

16 Já naq̱uee mé na̱ xíca tuun xiẖiṉ Jesús cán cuaẖaṉ na̱ ta tá nax̱iṉu̱ na̱ ñuu cán
nas̱ahii̱n tá íin cáchí Jesús xiẖiṉ ná. Já nac̱aja ndíví na̱ ña̱ cajíni na vicó pascua mé cán.

17Tá nac̱uaá nax̱iṉu̱ Jesús xiẖiṉ ndíhu̱xu̱ iv̱i ̱na̱ xíca tuun xiẖiṉ á. 18Ta tá ndúu coo na
nu̱ mesa xíxi na já nac̱achi Jesús já xiẖiṉ ná:

—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ in táhan ndó, da̱ ndúu coo xíxi xiẖín i ̱ nu̱ mesa
yóho cacuu da̱ jic̱ó túhún yeẖe̱ —nac̱achi a.

19 A̱nda̱ já nac̱asáhá na̱ cán cácuéha̱ ini na já nac̱asáhá tá in tá in na ndáca̱ tu̱hún na̱
mé á já cáchí na̱ já xiẖiṉ á:

—Á yeẖe̱ cacuu da̱ jic̱ó túhún mé ndó.
Já nac̱achi inga tucu da já:
—Á a̱ ju̱ú yeẖe̱ cacuu da.
20 A̱nda̱ já nac̱achi Jesús já:
—In táhan ndó da̱ cúú u̱xu̱ iv̱i,̱ da̱ in ndúu xíxi xiẖín i ̱ ini coẖó i,̱ da̱ cán cúú da̱ jic̱ó

túhún yeẖe.̱ 21 Yeẖe̱ cúú da̱ nac̱hindahá Ndióxi ̱ nduu ñay̱ivi ta ndítahan nu̱ú i ̱ quivi i ̱ tá

íin cáchí tu̱hun Ndióxi.̱ Joo ndáhví naẖá nac̱uu da̱ jic̱ó túhún yeẖe.̱ Jaṉda̱ vaẖa chága̱ ná
a̱ cácu da, nduu —nac̱achi a.

22 Nani xíxi na ndúu na naṯiin Jesús pan já naṉdiquiaẖva ndixaẖvi nu̱ Ndióxi.̱ Tá
naṉdihi nas̱ahnda java ña̱ ta nas̱aẖaṉ ña̱ nu̱ ná já cáchí a̱ já xiẖiṉ ná:

—Júhun ndó jáchi ̱ña̱ yóho cúú tátu̱hun yiquí cu̱ñu i ̱—nac̱achi a.
23 Tá naṉdihi naṯiin a in vaso nu̱ ñúhu tó uva já naṉdiquiaẖva ndixaẖvi nu̱ Ndióxi.̱ Ta

nas̱aẖaṉ mé á do̱ nu̱ú na̱ cán ta tá in tá in na nax̱ihi na do.̱ 24 Já nac̱achi a já xiẖiṉ ná:
—Dó yóho cúú dó tátu̱hun nií̱ i,̱ dó cuiṯa saẖá cuaẖá ñay̱ivi. Tá ná cuiṯa nií̱ i ̱ já candaa̱̱

ini ndó ña̱ naj̱áxiṉu̱ coo̱ Ndióxi ̱ tu̱hun a nas̱aẖaṉ saṉahá. 25Mé a̱ ndaa̱̱ ná caẖaṉ i ̱ xiẖiṉ
ndo̱ ña̱ a̱ cóho ga̱ i ̱tó uva jaṉda̱ quiaẖva ná xiṉu̱ coo̱ quiv̱í coho tucu u̱ inga dó vaẖa chága̱
tá ná xiṉu̱ quiv̱í cacomí Ndióxi ̱ cuéntá saẖá ñay̱ivi —nac̱achi a.

Cáxi tu̱hun Jesús ña̱ chijeẖé tu̱hun Pedro ña̱ xíni ̱ da̱ mé á
(Mt. 26:30-35; Lc. 22:31-34; Jn. 13:36-38)

26 Tá naṉdihi nax̱ita na in canto já naq̱uee na cuaẖaṉ na̱ yúcu̱ yitó Olivo. 27 A̱nda̱ já
nac̱achi Jesús já xiẖiṉ ná:

—Tócó ndihi ndó jándacoo ndó yeẖe̱ ñuú viti jáchi ̱ já cáchí tu̱hun Ndióxi ̱ já: “Cahní i ̱
da̱ ndáá ndicachi ta xiẖín ña̱ yóho ndicuiṯa nuu ndicachi jaṉa̱ dá cu̱hu̱n ri”̱, cáchí tu̱hun
Ndióxi.̱ 28 Joo tá naṉdihi nditacu tucu u̱ ta já cu̱hu̱n jihna ñúhú yeẖe̱ estado Galilea aṉda̱
já cu̱hu̱n mé ndó —nac̱achi a.

29 A̱nda̱ já nac̱achi Pedro já xiẖiṉ Jesús:
—Vaṯí ná jándacoo ndihi na mé ndó joo a̱ jándacoo toho i ̱ndoẖó —nac̱achi da.
30 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ ná caẖaṉ i ̱ xu̱hu̱n mé ñuú viti tá cámaṉí cana iv̱i ̱ chéle já chijeẖé tu̱hún

ña̱ xínún yeẖe̱ u̱ni ̱ tañu —nac̱achi a.
31 Já nac̱asáhá ndúcú ndéé Pedro cáhaṉ da̱ já cáchí da̱ já:
—Vaṯí ná quivi i ̱ xiẖiṉ ndo̱ joo a̱ chíjeẖé tu̱hun toho i ̱ saẖá ña̱ xíní i ̱mé ndó —nac̱achi

da.
Ta mé quiaẖva já nac̱achi ndihi na̱ cán xiẖiṉ á.
Tá xíca̱ ta̱hví Jesús tañu yitó olivo naní a̱ Getsemaní
(Mt. 26:36-46; Lc. 22:39-46)

32 A̱nda̱ já nax̱iṉu̱ na̱ cán in nu̱ú naní Getsemaní já nac̱achi Jesús já xiẖín na̱ xíca tuun
xiẖiṉ á:

—Yóho cacoo̱ ndó nani ná cu̱hu̱n i ̱ cáa cac̱a̱ taẖví i ̱nu̱ Ndióxi ̱—nac̱achi a.
33 Ta ndáca Pedro xiẖiṉ Jacobo xiẖiṉ Juan cuaẖaṉ xiẖiṉ á. Ta ndaja coo nac̱asáhá

cácuéha̱ ini a ta a̱ ju̱ú quiaẖva táhvi ̱ ini a. 34 Já nac̱achi a já xiẖiṉ ná:
—Cácuéha̱ ndivaẖa ini i ̱ chí quivi i ̱ cúu ini i.̱ Yóho candoo̱ tóo ndó ta coto a̱ cúju̱ ndo̱

—nac̱achi a.
35 A̱nda̱ já naq̱uee Jesús cuaẖaṉ chága̱ chí nu̱u̱ já nac̱axítí a̱ jaṉda̱ quiaẖva nax̱iṉu̱ coo̱

nu̱u̱ á nu̱ ñúhu̱ cán. Já nax̱ic̱a̱ taẖví a̱ nu̱ Ndióxi ̱ña̱ ná cajamé á ña̱ ná a̱ ndóho a tá quiaẖva
vax̱i nu̱ á ndoho a chí nu̱u̱. 36 Já cáchí a̱ já xíca̱ taẖví a̱ nu̱ Ndióxi:̱

—Tátá Ndióxi,̱ tócó ndihi ñaẖa cuu caja ndó. Chindeé ndó yeẖe̱ ná a̱ ndóho i ̱ ña̱ iẖvi ̱
ndivaẖa ña̱ vax̱i nu̱ú i ̱ ndoho i.̱ Joo ná coo tá íin cúni ̱ mé ndó ta ná a̱ cóo toho ña̱ cúni ̱
yeẖe̱ —nac̱achi a.

37 A̱nda̱ já naṉdicó coo̱ a nu̱ ndúu na̱ xíca tuun xiẖiṉ á cán ta já naṉdiñeẖe̱ á na̱ quíji ̱
na̱ ndúu na. Já nac̱asáhá cáchí a̱ já xiẖiṉ Pedro:

—Á quíji ̱ vún, Simón. Á coó̱ nac̱uu canditún ni in hora. 38Xíní ñúhú coo tiaẖva ndó ta
cac̱a̱ taẖví ndo̱ nu̱ Ndióxi ̱ já ná a̱ cóto ndojó rí quini ndoẖó. Mé a̱ ndaa̱̱ ínima̱ ñay̱ivi cúni ̱
a̱ ndinducú a̱ Ndióxi ̱ joo yiquí cu̱ñu na co̱ íin tiaẖva caja ña̱ cúni ̱Ndióxi ̱—nac̱achi a.

39 A̱nda̱ já naq̱uee tucu a cuaẖaṉ cac̱a̱ taẖví a̱ nu̱ Ndióxi.̱ Ta sa̱ mé tu̱hun nac̱aẖaṉ nu̱
cuítí cán nac̱aẖaṉ tucu a chí iv̱i.̱ 40 Ta tá naṉdicó coo̱ a naṉdiñeẖe̱ tucu a na̱ xíca tuun
xiẖiṉ á cán ndúu na quíji ̱ na̱ jáchi ̱ naq̱uehe a̱ maẖnú na.̱ Ta chí co̱ xíni ̱ na̱ ndá tu̱hun

nducú ñehe na nu̱ Jesús saẖá ña̱ quíji ̱ na.̱ 41 Tá naṉdicó coo̱ a táhndá u̱ni ̱ já nac̱achi a já
xiẖiṉ ná:

—Vaṯí cúni ̱ ndó cu̱ju̱ ndo̱ ta vaṯí cúni ̱ ndó ndiqueẖe ndée̱ ndo̱ joo a̱ cúu caja ndó ña̱
viti. Jáchi ̱ sa̱ nax̱iṉu̱ coo̱ hora ndiquiaẖva na yeẖe,̱ da̱ nac̱hindahá Ndióxi ̱ nduu ñay̱ivi
ndahá ñay̱ivi cája cuac̱hi. 42 Cuáhán ndacoo̱ ndó ná coẖo.̱ Jáchi ̱ sa̱ vax̱i da̱ jícó túhún
yeẖe̱ —nac̱achi a.

Tá na̱tiin na Jesús
(Mt. 26:47-56; Lc. 22:47-53; Jn. 18:2-11)

43Ta nani cáhaṉ yii̱ ̱va Jesús cándichi a já nax̱iṉu̱ Judas, da̱ cúú in táhan da̱ u̱xu̱ iv̱i ̱xíca
tuun xiẖín Jesús cán. Ta xiẖiṉ mé da̱ cán vax̱i cuaẖá ñay̱ivi ñéhe na machiti xiẖiṉ yíto̱
viti. Mé na̱ vax̱i cán cúú ná na̱ vax̱i cuéntá na̱ sac̱uaẖa̱ nu̱ú ju̱tu̱ xiẖín nu̱ú na̱ jánaẖa̱ ley
Moisés xiẖín nu̱ú na̱ sac̱uaẖá veñu̱hu. 44 Ta mé Judas, da̱ ndiquiaẖva mé á nu̱ú na̱ cán sa̱
nac̱andoo̱ da xiẖín na̱ cán ña̱ tatí yúhu̱ dá saj̱óho Jesús jáchi ̱nac̱achi da já xiẖiṉ ná:

—Mé da̱ ná tatí yuhú u̱ saj̱óho, da̱ cán cúú dá tiin ndó ta cató tuun ndó da̱ cañehe ndó
cu̱hu̱n ndo̱ —nac̱achi da.

45 Ta tá nax̱iṉu̱ da̱ cán chí iv̱i ̱ laá̱ nac̱ayati da nu̱ Jesús já cáchí da̱ já xiẖiṉ á:
—Maestro, maestro.
Já naṯatí yúhu̱ dá saj̱óho a. 46 A̱nda̱ já naṯiin tuun na Jesús.
47 Joo in táhan da̱ xíca tuun xiẖín Jesús cán naṯavá da̱ machiti da̱ já nac̱hitúhu̱n dá in

joẖo da̱ cúú mozo da̱ sac̱uaẖa̱ nu̱ú ju̱tu̱ cán. 48 A̱nda̱ já nac̱achi Jesús já xiẖín na̱ nax̱iṉu̱
tiin ñahá cán:

—Cája ndó xiẖín i ̱tátu̱hun cája na xiẖín taa̱ cuiẖná jáchi ̱naq̱ueta ndó vax̱i ndó tiin ndó
yeẖe̱ xiẖín machiti ta xiẖiṉ yíto.̱ 49Ndijáá níí quiv̱i ̱nas̱ahii̱n i ̱ tañu ndó jaṉ ta naj̱ánaẖa̱ i ̱
ndoẖó ini veñu̱hu cáhnu ta ni in tañu coó̱ naṯiin ndó yeẖe.̱ Joo tócó ndihi ña̱ yáha yóho
xíní ñúhú yaẖa ña̱ já ná xiṉu̱ coo̱ nu̱ú ña̱ nac̱aẖyi ̱ saẖá i ̱ ini tu̱hun Ndióxi ̱—nac̱achi a.

50 A̱nda̱ já nax̱inu ndihi na̱ xíca tuun xiẖiṉ Jesús cán cuaẖaṉ na̱ ta naj̱ándacoo na mé
á.

Tá na̱xinu in da̱tacú cua̱ha̱n da̱
51 Joo in daṯacú cátíví da̱ in túhún jiṉí sábana ndíco̱ da̱ jaṯá na̱ cán cuaẖaṉ da̱ ta naṯiin

na da.̱ 52 Joo naj̱aní da̱ mé dá ta nac̱andoo̱ sábana da̱ já nax̱inu lahla da cuaẖaṉ da.̱
Na̱sacu na Jesús nu̱ú na̱taca ndihi na̱ sa̱cua̱ha̱
(Mt. 26:57-68; Lc. 22:54-55, 63-71; Jn. 18:12-14, 19-24)

53 A̱nda̱ já nas̱aṉ̃ehe na Jesús nas̱aẖaṉ na̱ nu̱ú da̱ cúú sac̱uaẖa̱ chága̱ nu̱ ndíhi ju̱tu̱. Ta
naṉdique táhan tócó ndihi na̱ sac̱uaẖa̱ nu̱ú ju̱tu̱ xiẖín na̱ sac̱uaẖa̱ veñu̱hu xiẖín na̱ jánaẖa̱
ley Moisés. 54 Ta nas̱aṉdic̱o̱ xícá Pedro Jesús aṉda̱ quiaẖva nax̱iṉu̱ da̱ yéhé vehe da̱ cúú
sac̱uaẖa̱ chága̱ nu̱ ndíhi ju̱tu̱ cán. Já nas̱ac̱oo̱ da xiẖín da̱ ndáá veñu̱hu cáhnu cán xítúní
da̱ yati yávi ̱núhu̱ cán.

55Ta na̱ sac̱uaẖa̱ nu̱ú ju̱tu̱ xiẖiṉ tócó ndihi na̱ cómí cuéntá saẖá na̱ Israel naṯaca na cán
ndúcú na̱ cuac̱hi jácana na jaṯá Jesús já cuu cahní ñahá na.̱ Joo coó̱ cuac̱hi jíquí ná ñeẖe̱
ná chínúu na jaṯa̱ mé á. 56 Ta cuaẖa̱ ná nac̱asáhá cáhaṉ na̱ ña̱ tu̱hún saẖa̱ Jesús joo co̱
xínu̱ tu̱hun cáhaṉ na̱ jáchi ̱ a̱ cu̱ú ndique táhan vaẖa tu̱hun na. 57 Ta naṉdac̱a̱ ndichi java
da cáhaṉ da̱ tu̱hun jíquí saẖa̱ Jesús já cáchí da̱ já:

58—Nax̱ini joẖo nde̱ nac̱achi da̱ jaṉ já: “Jánditaṉi ̱ i ̱ veñu̱hu cáhnu cán, ña̱ nac̱avaẖa
ñay̱ivi ta tix̱i u̱ni ̱ quiv̱í jácandichi tucu u̱ inga ga̱ ña̱ a̱ cu̱ú cavaẖa ndahá taa̱” —nac̱achi
da.

59 Joo ni já coó̱ nac̱uu ndique táhan tu̱hun na xiẖín ña̱ nac̱achi na̱ cán.
60 A̱nda̱ já naṉdac̱a̱ ndichi mé da̱ cúú sac̱uaẖa̱ chága̱ nu̱ ndíhi ju̱tu̱ tañu na̱ cán já

naṉdac̱a̱ tu̱hún da̱ Jesús já cáchí da̱ já xiẖiṉ á:
—Á chí a̱ ndúcú ñehún tu̱hun nu̱ú nde̱ saẖá cuac̱hi jácojo na jaṯu̱n —nac̱achi da.
61 Joo coó̱ nac̱aẖaṉ Jesús ni in tu̱hun xiẖiṉ ná já táji ̱ níí já va nas̱ahii̱n a. Mé da̱ cúú

sac̱uaẖa̱ chága̱ nu̱ ndíhi ju̱tu̱ cán nac̱asáhá ndáca̱ tu̱hún tucu da a̱ já cáchí da̱ já xiẖiṉ á:

—Á jivi ndusa yóhó cúún Cristo, da̱ cúú in túhún jiṉi ̱ já jaẖyi Ndióxi ̱ yii̱,̱ mé da̱

nac̱hindahá Ndióxi ̱ cacomí cuéntá saẖá ñay̱ivi —nac̱achi da.
62 A̱nda̱ já nac̱achi Jesús já:
—A̱jaṉ, jivi yeẖe̱ cúú dá. Ta vax̱i quiv̱i ̱ tá cuni ndó yeẖe,̱ da̱ nac̱hindahá Ndióxi ̱ nduu

ñay̱ivi cacoo̱ i ̱ xoo cuáha Ndióxi,̱ mé a̱ íin cuaẖa̱ ndée.̱ Ta já cuni ndó yeẖe̱ ndicó coo̱ i ̱
ñuyíví yóho tañu vic̱o̱ tá ná quixi i ̱ chí indiví —nac̱achi a.

63 A̱nda̱ já naṉdatá da̱ cúú sac̱uaẖa̱ chága̱ nu̱ ndíhi ju̱tu̱ jáhma̱ da̱ ña̱ ná candaa̱̱ ini ñay̱ivi
ña̱ xójo̱ ini da. Já cáchí da̱ já:

—Ndá chicuu chága̱ yó ñay̱ivi ndicani nu̱ yo.̱ Xiẖín ña̱ nac̱aẖaṉ da̱ yóho cándaa̱̱ iní ña̱
ndája núu daNdióxi.̱ 64Á sa̱ nax̱ini joẖo ndó ña̱ ndája núu daNdióxi ̱xiẖín tu̱hun nac̱aẖaṉ
da.̱ Ndaja xíní ndó caja í xiẖiṉ dá viti —nac̱achi da.

A̱nda̱ já naṉdique táhan tu̱hun ndihi ñay̱ivi ña̱ ndácaa̱ṉ cuac̱hi nu̱ Jesús ña̱ cán quéa̱
ndítahan quivi a.

65 Java na nac̱asáhá na̱ xíhnu ndaa na tójií̱ nu̱ á ta java na nac̱hicaji na jáhma̱ nu̱ á já
nac̱asáhá cáni na jaẖndá nu̱u̱ á já ndáca̱ tu̱hún ñahá na̱ já cáchí na̱ já xiẖiṉ á:

—Caẖaṉ xiẖín nde̱ yo nac̱ani yoẖó viti —nac̱achi na.
Ta jaṉda̱ na̱ ndáá veñu̱hu cáhnu cán viti nac̱asáhá cáni na jaẖndá nu̱u̱ á.
Tá na̱chijeẖé tu̱hun Pedro ña̱ xíni ̱ da̱ Jesús
(Mt. 26:69-75; Lc. 22:56-62; Jn. 18:15-18, 25-29)

66 Ta ndaja coo Pedro íin yii̱ ̱ dá xítúní da̱ cán já nax̱iṉu̱ in ñá cája chúun xiẖín da̱ cúú
sac̱uaẖa̱ chága̱ nu̱ ndíhi ju̱tu̱. 67 Já nax̱ini ñá xítúní Pedro ta nahá vaẖa nas̱andeẖé ñá nu̱
dá já cáchí ña̱ já:

—Yóhó cúún táhan da̱ xíca tuun xiẖiṉ Jesús, da̱ ñuu Nazaret —nac̱achi ñá.
68 Joo nac̱hijeẖé tu̱hun da ña̱ xíni ̱da̱ Jesús já cáchí da̱ já:
—U̱hu̱n. Co̱ xíni ̱ toho i ̱da ta co̱ xíni ̱ toho yeẖe̱ ndá saẖa̱ cáhu̱n —cáchí Pedro.
A̱nda̱ já nac̱ayati da yuyéhé ta iv̱i ̱laá̱ nac̱ana chéle. 69Tá nax̱inimé ñá cája chúun xiẖín

da̱ cúú sac̱uaẖa̱ chága̱ nu̱ ndíhi ju̱tu̱ cán ña̱ nas̱andichi tóo da yéhé cán já nac̱asáhá ña̱
cáxi tu̱hun ñá xiẖiṉ tócó ndihi ñay̱ivi ndúu cán já cáchí ña̱ já:

—Candeẖé ndó. Da̱ cáa cúú in táhan da̱ xíca tuun xiẖín Jesús —nac̱achi ñá.
70Nac̱achi tucu Pedro ña̱ co̱ xíni ̱da̱ Jesús. Chá va nay̱aẖa ña̱ yóho ta já nac̱achi na̱ ndúu

xítúní cán xiẖiṉ Pedro:
—Táhan ri da̱ cáa va cúú yóhó jáchi ̱ cúún da̱ Galilea ta cáhu̱n tátu̱hun cáhaṉ na̱ cán

—nac̱achi na.
71 A̱nda̱ já nac̱asáhá Pedro cánaẖá da̱ ta naṯavá da̱ quiv̱i ̱ Ndióxi ̱ ña̱ co̱ xíni ̱ da̱ Jesús já

nac̱achi da já:
—Ni co̱ xíni ̱mí i ̱ndá taa̱ cúú da̱ jaṉ, da̱ cáhaṉ ndó saẖá jaṉ —nac̱achi da.
72 Tá nac̱achi da já iv̱i ̱ laá̱ nac̱ana chéle ña̱ chí iv̱i.̱ A̱nda̱ já naṉdicu̱hu̱n ini Pedro ña̱

nac̱achi Jesús xiẖiṉ dá tá nac̱achi a já: “Tá cámaṉí cana iv̱i ̱ chéle sa̱ chíjeẖé tu̱hún ña̱
xínún yeẖe̱ u̱ni ̱ tañu.” Tá naṉdicu̱hu̱n ini Pedro ña̱ yóho já nac̱asáhá sácu ndivaẖa da.̱

15
Tá na̱ndiquia̱hva na Jesús ndáha̱ Pilato
(Mt. 27:1-2, 11-14; Lc. 23:1-5; Jn. 18:28-38)

1 Tá naṯiv̱i inga quiv̱í itaa̱ṉ já naṉdique táhan na̱ sac̱uaẖa̱ nu̱ú ju̱tu̱ xiẖín na̱ sac̱uaẖa̱
veñu̱hu xiẖín na̱ jánaẖa̱ ley Moisés xiẖín ndihi na̱ cómí cuéntá saẖá na̱ Israel. Já nac̱ató
na̱ Jesús ñéhe na a̱ cuaẖaṉ na̱ já naṉdiquiaẖva na mé á nu̱ Pilato. 2Ta mé Pilato naṉdac̱a̱
tu̱hún da̱ Jesús já cáchí da̱ já xiẖiṉ á:

—Á mé a̱ ndaa̱̱ cúún in rey, da̱ cómí cuéntá saẖá na̱ Israel.
—A̱jaṉ. Jivi cúú u̱ tá quiaẖva cáchí ndo̱ jaṉ —nac̱achi Jesús xiẖiṉ dá.
3Ta naj̱ácojo na̱ sac̱uaẖa̱ nu̱ú ju̱tu̱ cán cuaẖá cuac̱hi jaṯa̱ Jesús. 4 Já naṉdac̱a̱ tu̱hún tucu

Pilato Jesús já nac̱achi da já xiẖiṉ á:

—Ndávaẖa co̱ ndúcú ñehún tu̱hun nu̱ú i.̱ Candeẖé ndaja cuaẖá nu̱ú cuac̱hi jácojo na

jaṯu̱n —nac̱achi da.
5 Joo ni in tu̱hun coó̱ nac̱aẖaṉ Jesús. Tá nax̱ini Pilato ña̱ co̱ ndúcú ñehe Jesús tu̱hun já

nac̱atóntó da̱ saẖá ña̱ cája.
Sácú ini na sa̱ha̱ Jesús ndaja caja na ña̱ ná quivi a
(Mt. 27:15-31; Lc. 23:13-25; Jn. 18:38-19:16)

6Tañu mé víco̱ pascua nas̱ahii̱n costumbre Pilato ña̱ janí da̱ in da̱ ndácaa̱ṉ vecaa̱. Ndá
da̱ cúni ̱ ñay̱ivi janí da,̱ da̱ cán cúú da̱ jání da.̱ 7 Ta ndaja coo mé já ndácaa̱ṉ in da̱ naní
Barrabás vecaa̱ xiẖín java ga̱ da̱ nax̱ic̱a xiẖiṉ dá. Ndácaa̱ṉ da̱ vecaa̱ saẖá ña̱ nas̱ahní da̱
ndii̱ tá naṉdivaa̱̱ ñay̱ivi. 8 Chí nax̱iṉu̱ ñay̱ivi nu̱ Pilato já nac̱asáhá na̱ cáhaṉ na̱ xiẖiṉ dá
ña̱ ná caja da tá quiaẖva sá caja da. 9 Joo naṉdac̱a̱ tu̱hún Pilato na̱ já cáchí da̱ já:

—Á co̱ cúni ̱ndó ña̱ ná janí i ̱da̱ cúú rey nu̱ú ñay̱ivi Israel yóho —nac̱achi da.
10Nac̱achi Pilato ña̱ yóho jáchi ̱xíni ̱da̱ ña̱ naṉdiquiaẖva na̱ sac̱uaẖa̱ nu̱ú ju̱tu̱ cán Jesús

nu̱ da̱ saẖá ña̱ cáhiẖvi ̱ini na xiẖiṉ á. 11 Joo na̱ sac̱uaẖa̱ nu̱ú ju̱tu̱ cán nac̱asáhá na̱ jándiniẖi
na ñay̱ivi ña̱ ná cachi na xiẖiṉ Pilato ña̱ ná janí da̱ Barrabás. 12 Tá naṉdihi já naṉdac̱a̱
tu̱hún Pilato na̱ já nac̱achi da já xiẖiṉ ná:

—Ndía̱ cúni ̱ndó caja i ̱ xiẖín da̱ cáchí ndó cúú rey nu̱ ndóhó, na̱ Israel —nac̱achi da.
13 A̱nda̱ já naṉducú ñehe ñay̱ivi cán tu̱hun nu̱ Pilato já cáchí na̱ já xiẖiṉ dá:
—Cata caa ndó da̱ ndic̱a crúxu̱.
14 Já nac̱achi Pilato já xiẖiṉ ná:
—Ndá cuac̱hi nac̱aja da, vaẖa.
Joo ví ga̱ ví cáyuhú cóhó na̱ já cáchí na̱ já:
—Cata caa ndó da̱ ndic̱a crúxu̱.
15Ta saẖá ña̱ cúni ̱Pilato candoo̱ vaẖa da nu̱ú ñay̱ivi naj̱aní da̱ Barrabás. Ta tá naṉdihi

naj̱ácaxáhan na Jesús já naṉdiquiaẖva da a̱ ndáha̱ na̱ cu̱hu̱n cata caa ñahá na̱ ndic̱a crúxu̱.
16 A̱nda̱ já ñéhe soldado Jesús cuaẖaṉ na̱ yuyéhé vechúun cán. Já naj̱ánditaca soldado

cán java ga̱ táhan da. 17 Já nac̱hinúu na in jahmá cuáhá túu̱n jaṯa̱ Jesús ta nac̱hinúu na in
tiy̱iv̱i ̱ íñu̱ jiṉi ̱ á. 18 Tá naṉdihi já nac̱asáhá na̱ cáyuhú na̱ já cáchí na̱ já:

—Cáhnu nahá ná cacuu yóhó, da̱ cúú rey nu̱ú na̱ Israel —cáchí na̱ sácu̱ ndaa ñahá na.̱
19 Tá naṉdihi nac̱asáhá cáni na yiquí jíní a̱ xiẖín in ndoo̱ ta nac̱asáhá na̱ xíhnu ndaa

na tójií̱ na̱ nu̱u̱ á já nac̱asáhá na̱ cáxítí na̱ nu̱ á ña̱ cája na tátu̱hun cája cáhnu na a.̱ 20 Tá
naṉdihi nas̱ac̱u̱ ndaa na a̱ já naṯavá na̱ jáhma̱ cuáhá túu̱n ña̱ nas̱anúu jaṯá. Ta naj̱ándac̱a̱
ndixi na a̱ xiẖiṉ jáhma̱ mé á já nas̱aṉ̃ehe na a̱ cuaẖaṉ na̱ cata caa na a̱ ndic̱a crúxu̱.

Tá na̱cata caa na Jesús ndic̱a crúxu̱
(Mt. 27:32-44; Lc. 23:26-43; Jn. 19:17-27)

21Tá ñéhe na Jesús cuaẖaṉ na̱ cata caa na a̱ ndic̱a crúxu̱ já naṉdique táhan na xiẖín in
da vax̱i da ndiẖvi da ñuu Jerusalén. Mé da̱ cán naní da̱ Simón, da̱ ñuu Cirene, da̱ cúú tátá
Alejandro xiẖiṉ Rufo. Já nac̱aja ndúsa̱ ná xiẖiṉ dá ña̱ ná ndicojo da crúxu̱ nu̱ú cata caa
na Jesús.

22 Já nas̱aṉ̃ehe na Jesús nas̱aẖaṉ na̱ in xiq̱ui ̱ naní Gólgota. Tu̱hun yóho cúni ̱ cáchí a:
nu̱ ndúu lásá yiquí jíní ndii̱. 23Cán nas̱aẖaṉ na̱ vino nu̱ Jesús, dó nac̱av̱a̱ táhan xiẖín ju̱sa
ña̱ naní mirra. Joo coó̱ nax̱een toho a coho a do.̱ 24 A̱nda̱ já nac̱ata caa na a̱ ndic̱a crúxu̱.
Já nac̱asáhá soldado cán sájíquí da̱ saẖa̱ jáhma̱ Jesús ta nac̱achi xiẖiṉ táhan da ña̱ ndá da̱
ná quee vaẖa cuu quehe in in jáhma̱ Jesús.

25Ta cúú á tátu̱hun caa̱̱ iṉ naha tá nac̱ata caa na Jesús ndic̱a crúxu̱ cán. 26Ta jiṉí ndic̱a
crúxu̱ cán nac̱aẖyí na̱ ndá saẖá nac̱ata caa na a̱ ta já cáchí a̱ já: “Da̱ yóho cúú rey nu̱ú na̱
Israel.” 27 Ta sa̱ mé já nac̱ata caa na iv̱i ̱ taa̱ cuiẖná xiẖiṉ Jesús: in da xoo cuáha ta in da
xoo íti. 28Ta xiẖín ña̱ yóho nax̱iṉu̱ coo̱ tu̱hun Ndióxi ̱tá cáchí a̱ já: “Tañu taa̱ quini nas̱acu
na a.̱”

29 Chí cáva̱ jiṉi ̱mé ñay̱ivi yáha cán cánaẖá na̱ xiẖiṉ á já cáchí na̱ já:

—Candeẖé. Yóhó cáchúnña̱ jánditaṉu̱n veñu̱hu cáhnu cán ta tix̱i u̱ni ̱víxí quiv̱i ̱cáchún

jácandichi tucún ña.̱ 30 Jácac̱u mún. Cuáhán nuu ndic̱a crúxu̱ jaṉ —nac̱achi na sácu̱ ndaa
ic̱hi ̱na.̱

31 Ta quiaẖva já cája na̱ sac̱uaẖa̱ nu̱ú ju̱tu̱ cán xiẖín na̱ jánaẖa̱ ley Moisés sácu̱ ndaa
ñahá na.̱ Ta nac̱asáhá cáhaṉ xiẖiṉ táhan na já cáchí na̱ já:

—Nac̱uu nac̱aja Jesús jácac̱u da java ga̱ ñay̱ivi joo viti a̱ cu̱ú jácac̱u da mé dá. 32 Tá ta̱
mé a̱ ndaa̱̱ cúú dá Cristo, da̱ cúú rey nu̱ú na̱ Israel ná nuu da ndic̱a crúxu̱ viti ñúhú já ná
candúsa nde̱ da̱ —cáchí na.̱

Ta jaṉda̱ da̱ iv̱i ̱ táhan ndácaa ndic̱a crúxu̱ jíiṉ á cán cánaẖá da̱ xiẖiṉ á.
Tá na̱xiẖi ̱ Jesús
(Mt. 27:45-56; Lc. 23:44-49; Jn. 19:28-30)

33Tá nax̱iṉu̱ coo̱ cax̱iv̱i ̱ndaa̱̱ nac̱anaá níí cúú ñuyíví ta jaṉda̱ caa̱̱ u̱ni ̱saẖini já nac̱asáhá
naṉdiyeẖe̱ tucu. 34 Ta sa̱ mé hora já nac̱ayuhú cóhó Jesús já cáchí a̱ já:

—Eloi, Eloi, lama sabactani —nac̱achi a.
Tu̱hun yóho cúni ̱cáchí a:̱ Ndióxi ̱mí i,̱ Ndióxi ̱mí i,̱ ndávaẖa naj̱ándacoo ndáha̱ ndó yeẖe.̱

35 Ta java na̱ ndíta cán nax̱ini joẖo na tu̱hun cáchí a.̱ Já nac̱achi na já:
—Cuni joẖo ndó jáchi ̱ cána da profeta Elías —nac̱achi na.
36 A̱nda̱ já xínu in da nas̱aẖaṉ da̱ nac̱hindaxi da in tic̱oṯo̱ ini vino iyá. Já nac̱ató da̱ mé

tic̱oṯo̱ cán nu̱ú in yitó ndoo̱ já nac̱hitivi da do̱ yati yúhu̱ Jesús ña̱ ná coho a do.̱ Já nac̱achi
da já xiẖín java da̱ cán:

—Cóho̱ candeẖó á quixi Elías jánuu a da̱ ndic̱a crúxu̱ —nac̱achi da.
37 A̱nda̱ já nac̱ayuhú cóhó Jesús já nax̱iẖi ̱ a.̱ 38 A̱nda̱ já naṉdaṯá java ndaa̱̱ jáhma̱ ndeé

ña̱ sájí nuu nu̱ú yií̱ ndivaẖa veñu̱hu cáhnu ñuu Jerusalén cán. Jaṉda̱ jiṉi ̱ á ta jaṉda̱ saẖá
naṉdaṯa.̱ 39 Ta ndaja coo in daṯaa̱, da̱ sáhndá chuun nu̱ú soldado cuéntá Roma nas̱ahii̱n
da nu̱ ndácaa Jesús cán ta tá nax̱ini da nax̱iẖi ̱ a̱ já nac̱achi da já:

—Mé a̱ ndaa̱̱ táhyí cúú da̱ yóho in túhún jiṉi ̱ já jaẖyi Ndióxi ̱—nac̱achi da.
40 Ta nas̱aṉduu java naj̱iẖí ta sándeẖé xícá na̱ Jesús. Tañu na̱ yóho nas̱aṉdacaa̱ṉ ñá

naní María, ñá ñuuMagdala xiẖín María, ñá cúú náná Jacobo, da̱ loho chá nu̱ú José xiẖín
in ñá naní Salomé. 41Nas̱aṉdic̱o̱ naj̱iẖí yóho jaṯa̱ Jesús ta nac̱hindeé ñahá na̱ tá nas̱ahii̱n
a estado Galilea. Cuaẖá ga̱ naj̱iẖí nas̱aṉduu cán ta java na cúú ná na̱ nas̱aẖaṉ xiẖiṉ á ñuu
Jerusalén jihna tá cámaṉí quivi a.

Tá na̱jándu̱xu̱ na̱ Jesús
(Mt. 27:57-61; Lc. 23:50-56; Jn. 19:38-42)

42 Tá nac̱uaá tóo uun quiv̱í viernexe tá cámaṉí casaa̱̱ quiv̱i ̱ ndíquehe ndée̱ na̱ Israel já
nay̱aẖa tócó ndihi ña̱ yóho. 43 Ta ndaja coo íin in da naní José, da̱ ñuu Arimatea, da̱ cúú
táhan na̱ cómí cuéntá saẖá na̱ Israel. Mé José yóho ndáti da casaa̱̱ quiv̱í cacomí Ndióxi ̱
cuéntá saẖá ñay̱ivi ñuyíví yóho. Ta nas̱aẖaṉ ndeé ini da cu̱hu̱n da̱ caẖaṉ máni ̱ dá xiẖín
Pilato saẖá yiquí cu̱ñu Jesús ña̱ ná quiaẖva mé Pilato ña̱ nu̱ dá. 44 Chí nac̱atóntó Pilato
tá nac̱andaa̱̱ ini da ña̱ sa̱ nax̱iẖi ̱ Jesús. Já nac̱ana da da̱ sáhndá chuun nu̱ú soldado da̱ já
naṉdac̱a̱ tu̱hún ñahá da̱ á sa̱ nax̱iẖi ̱Jesús. 45Tá nac̱ax̱i tu̱hun da̱ cán nu̱ Pilato ña̱ sa̱ nax̱iẖi ̱
Jesús já nas̱aẖaṉ Pilato ñam̱aṉi ̱ nu̱ú José ña̱ ná ndiquehe da yiquí cu̱ñu Jesús. 46 A̱nda̱ já
nax̱een José in jahmá vaẖa ta naj̱ánuu da yiquí cu̱ñu Jesús ndic̱a crúxu̱ já nac̱hitiví da̱
ña̱ xiẖín mé jahmá vaẖa cán. Tá naṉdihi já nac̱hicaa̱ṉ da̱ mé yiquí cu̱ñu Jesús cán ini in
yávi ̱ndácaa̱ṉ ndic̱a cáva.̱ Tá naṉdihi já nac̱hijaẖvi da yuhú cáva̱ cán xiẖín in yu̱u̱ jáhndá
cáhnu. 47Ta ndaja coo María, ñá ñuu Magdala xiẖín María, náná José nas̱andeẖé na̱ nu̱ú
nas̱acu na yiquí cu̱ñu Jesús ini mé cáva̱ cán.

16
Tá na̱nditacu tucu Jesús
(Mt. 28:1-10; Lc. 24:1-12; Jn. 20:1-10)

1 Ta tá sa̱ nay̱aẖa quiv̱i ̱ ndíqueẖe ndée̱ na̱ já nas̱aẖaṉ María, ñá ñuu Magdala xiẖín

María, ñá cúú náná Jacobo xiẖiṉ Salomé viti naq̱uee na cuaẖaṉ na̱ cueen na java nu̱ú
ñaẖa támi sáhaṉ ña̱ chindáá na̱ yiquí cu̱ñu Jesús. 2 Ta naha chá mé quiv̱i ̱ domingo tá
naq̱ueta caṉdii já cuaẖaṉ na̱ nu̱ú nac̱hicaa̱ṉ na̱ yiquí cu̱ñu Jesús cán. 3 Ta nani xíca na
cuaẖaṉ na̱ íchi ̱cán já ndítúhún xiẖiṉ táhan na ndá quiaẖva caja na tavá na̱ yu̱u̱ ndájí nu̱ú
ndácaa̱ṉ yiquí cu̱ñu Jesús cán. Já cáchí na̱ já:

—Yo tavá toho yu̱u̱ ndájí nuu nu̱ú quiẖví ini nu̱ ndácaa̱ṉ yiquí cu̱ñu Jesús —cáchí xiẖiṉ
táhan na cásaẖaṉ na̱ jáchi ̱ cáhnu ndivaẖa mé yu̱u̱ cán.

4 Joo tá nax̱iṉu̱ na̱ mé cáva̱ cán já nax̱ini na ña̱ coó̱ ga̱ yu̱u̱ ndájí yuhú cáva̱ cán. 5 Ta tá
naṉdiẖvi na mé cáva̱ cán já nax̱ini na cáa íin in daṯaa̱ ndíxí jahmá yaa ña̱ cáni.̱ Íin coo
da xoo cuáha ta cúú dá da̱ yúta.̱ Tá nax̱ini naj̱iẖí yóho da̱ cán chí nay̱iẖví na.̱ 6 A̱nda̱ já
nac̱aẖaṉ da̱ cán já cáchí da̱ já:

—A̱ yíhví toho ndó. Xíni ̱ yeẖe̱ ña̱ ndínducú ndo̱ Jesús ña̱ Nazaret, ña̱ nac̱ata caa na
ndic̱a crúxu̱. Candeẖé ndo̱ nu̱ú nas̱acu na a.̱ Coó̱ ga̱ íin viti jáchi ̱ naṉditacu tucu a. 7 Ta
viti cuáhán ndo̱ cax̱i tu̱hun ndó xiẖín na̱ nax̱ic̱a tuun xiẖiṉ á ta xiẖiṉ Pedro ña̱ cánu̱ú mé
á cuaẖaṉ estado Galilea. Tá cu̱hu̱n ndó cán já cuni ndó a̱ tá quiaẖva nac̱achi mé á xiẖiṉ
ndo̱ —nac̱achi táto̱ Ndióxi.̱

8 Já naq̱uee na̱ cán xínu na cuaẖaṉ na̱ jáchi ̱nay̱iẖví ndivaẖa na aṉda̱ quíji niṉu na. Coó̱
nac̱aẖaṉ na̱ xiẖín ni in ñay̱ivi jáchi ̱nay̱iẖví ndivaẖa na.

Tá na̱xini María, ñá ñuu Magdala Jesús
(Jn. 20:11-18)

9 Tá naṉdihi naṉditacu tucu Jesús ta tá naṯiv̱i mé quiv̱i ̱ domingo já ñá nu̱ cuítí nax̱ini
Jesús nas̱acuu ñá María, ñá ñuu Magdala, mé ñá naṯavá Jesús u̱sa̱ rí quini nas̱aṉdacaa̱ṉ
ini ñá. 10Ta tá nax̱ini ñá mé á já naq̱uee ñá cuaẖaṉ ñá cax̱i tu̱hun ñá nu̱ú na̱ nax̱ic̱a tuun
xiẖiṉ Jesús ña̱ tácú a.̱ Ta ndúu cuéha̱ ini na ta sácu na ndúu na tá nas̱aa̱̱ ña.̱ 11 Ta nac̱ax̱i
tu̱hun ñá nu̱ ná ña̱ naṉditacu tucu Jesús ta nax̱ini ñá mé á joo coó̱ nax̱een na candúsa na
ña.̱

Tá na̱xini iv̱i ̱ da̱ na̱xic̱a tuun xiẖiṉ Jesús mé á
(Lc. 24:13-35)

12 Ta tá naṉdihi já naṉdijam̱a Jesús ndá quiaẖva cáa já naṉdac̱a̱ náha̱ á nu̱ú iv̱i ̱ táhan
na̱ cuaẖaṉ yúcu̱, na̱ nax̱ic̱a tuun xiẖiṉ á. 13 Joo tá naṉdicuni namé á já naq̱uee na cuaẖaṉ
na̱ cax̱i tu̱hun na xiẖín na̱ java cán joo coó̱ nax̱een na candúsa na tu̱hun nac̱aẖaṉ ndíví
na̱ yóho xiẖiṉ ná.

Sáhndá Jesús chuun nu̱ú na̱ xíca tuun xiẖiṉ á
(Mt. 28:16-20; Lc. 24:36-49; Jn. 20:19-23)

14 Tá naṉdihi cán naṉdac̱a̱ náha̱ Jesús nu̱ú ndíhu̱xu̱ in na̱ nax̱ic̱a tuun xiẖiṉ á nani
ndúu na xíxi na. Já nac̱asáhá jánaṉi a na̱ jáchi ̱ naṉdaja táhyí na̱ ínima̱ ná ta coó̱ nax̱een
na candúsa na ña̱ nax̱ini na̱ java cán Jesús tá naṉdihi naṉditacu tucu a. 15 Já nac̱asáhá
cáchí Jesús já xiẖiṉ ná:

—Cuáhán ndo̱ níí cúú ñuyíví yóho ta cax̱i tu̱hun ndó xiẖín ndihi ñay̱ivi tu̱hun vaẖa
saẖá i.̱ 16Ta ndá na̱ ná candúsa yeẖe̱ ta candúta̱ ná já quéa̱ cac̱u ndaa ínima̱ ná ta a̱ cúhu̱n
na̱ indayá. Joo na̱ co̱ cándúsa yeẖe,̱ na̱ cán cúú na̱ cu̱hu̱n na̱ ndoho ini na indayá aṉda̱
ama cáa quiv̱i.̱ 17 Joo na̱ cándeé ini yeẖe̱ caja na ña̱ xitúhún. Ta xiẖín quiv̱í yeẖe̱ tavá na̱
ínima̱ quini ndácaa̱ṉ ini ñay̱ivi. Ta ndacaẖaṉ na̱ tu̱hun saá̱ ña̱ coó̱ nac̱atiaẖva na. 18 Ta
tá ná tiin ndáha̱ ná coo̱̱ ta tá ná coho na ña̱ cúú cahní ñahá, a̱ cáhní toho a na.̱ Ta tá ná
chinúu na ndáha̱ ná jiṉí na̱ quíhvi ̱ já ndivaẖa mé na̱ quíhvi ̱ cán —nac̱achi Jesús.

Tá na̱ndaa Jesús cua̱ha̱n indiví
(Lc. 24:50-53)

19 Tá naṉdihi nac̱aẖaṉ Jesús, xitoho í tócó ndihi tu̱hun yóho xiẖiṉ ná aṉda̱ já
naṉdindita cuaẖaṉ indiví ta nas̱ac̱oo̱ a xoo cuáha Ndióxi,̱ tátá yo.̱ 20Tá naṉdihi já naq̱uee
na̱ nax̱ic̱a tuun xiẖiṉ á cán cuaẖaṉ na̱ cax̱i tu̱hun na tu̱hun vaẖa saẖa̱ Jesús ndijáá ñuu.



San Marcos 16:20 95 San Marcos 16:20
Ta já nac̱hindeé Jesús, xitoho í na̱ cán ta náha̱ ña̱ cúú á ña̱ ndaa̱̱ cáhaṉ na̱ jáchi ̱nac̱aja mé
á ña̱ cúú cája na cuaẖá nu̱ú ña̱ xitúhún. Já ná coo.

Tu̱hun vaẖa nac̱aẖyí Lucas saẖá Jesucristo
Ndícani Lucas ndava̱ha na̱ca̱hyí da̱ tu̱hun yóho

1 Sa̱ xíni ̱ vaẖún, Teófilo ña̱ sa̱ cuaẖá ñay̱ivi ndúcú na̱ caẖyí na̱ tá cáa tá íin ña̱ nay̱aẖa
tañu nde.̱ 2 Ta naj̱ánaẖa̱ na̱ nu̱ú nde̱ tócó ndihi ña̱ nax̱ini na jaṉda̱ mé saẖa.̱ Mé na̱ yóho
cúú ná na̱ nax̱ic̱a nuu nac̱aẖaṉ na̱ tu̱hun vaẖa saẖa̱ Jesús nu̱ú ñay̱ivi. 3Ta cúni ̱ ri yeẖe̱ va
caẖyí i ̱ ña̱ jáchi ̱ cuéé cuéé naṉdac̱a̱ tu̱hún i ̱ ndaja cáa aṉda̱ mé saẖa̱ já ná cuu caẖyí vií
ndihi i ̱ ña̱ nu̱ mún, Teófilo, da̱ quíhvi ̱ ndivaẖa ini i.̱ 4 Jáchi ̱ cúni ̱ ña̱ ná candaa̱̱ vaẖa inún
ndaja cáa ña̱ ndaa̱̱ ña̱ naj̱ánaẖa̱ na̱ nu̱u̱n.

Cáxi tu̱hun in táto̱ Ndióxi ̱ ña̱ cacu Juan, da̱ jácandúta̱ ña̱yivi
5Mé tiempo cán nas̱acuu Herodes rey nu̱ú na̱ Judea. Ta nas̱ahii̱n in da̱ cúú ju̱tu̱ naní

Zacarías. Ta nas̱acuu da cuéntá in táhndá ju̱tu̱ naní Abías. Ta ñájíhí da̱ naní ña̱ Elisabet,
ñá naq̱uixi chic̱hi Aarón, da̱ nas̱acuu ju̱tu̱ saṉahá. 6 Mé Zacarías yóho xiẖiṉ ñájíhí da̱
nas̱acuu na ñay̱ivi nax̱ic̱a ndaa̱̱ nu̱ Ndióxi.̱ Ta xiẖín ndinuhu ini na nac̱aja na ña̱ sáhndá
Ndióxi ̱nu̱ú tu̱hun mé á caja na. Ta ni in túhún toho ñay̱ivi coó̱ nac̱uu ñeẖe̱ íní na̱ caẖaṉ
núu na saẖa̱ ná. 7 Joo coó̱ toho jaẖyi na nac̱acu jáchi ̱coó̱ nac̱uu canduu jaẖyi Elisabet cán.
Ta mé tiempo já sa̱ nac̱ayatá ndivaẖa ndíví na.̱

8 Ta ndaja coo in quiv̱i ̱ naṉditahan nu̱ú mé táhndá ju̱tu̱ xíca xiẖiṉ Zacarías cán caja
chúun na cuéntá Ndióxi.̱ 9 Tócó ndihi ju̱tu̱ cán nas̱ajíquí na̱ ndá da̱ ná quee vaẖa ta da̱
cán cacuu da̱ quiẖvi chiníhmá ini veñu̱hu cáhnu ndácaa̱ṉ ñuu Jerusalén cán. Ta naq̱uee
vaẖa Zacarías. 10Ta nani chíníhmá Zacarías cán ini veñu̱hu já naṉditútú ñay̱ivi ndúu na
yéhé ñu̱hu cán ndícahán na̱ Ndióxi.̱ 11Ta nani chíníhmá Zacarías nu̱ náa̱ cán ndácaa̱ṉ da̱
já nac̱anáha̱ in táto̱ Ndióxi ̱nu̱ dá cándichi a xoo cuáha nu̱ náa̱ nu̱ chíníhmá da̱ cán. 12Tá
nax̱ini Zacarías táto̱ Ndióxi ̱ cán, nay̱iẖví ndivaẖa da ta ni co̱ xíni ̱ da̱ ndía̱ caja da. 13 Joo
naṉdicaẖaṉ táto̱ Ndióxi ̱ cán xiẖiṉ dá já nac̱achi a já:

—A̱ yíhví tohún, Zacarías jáchi ̱sa̱ nax̱ini joẖo Ndióxi ̱nu̱ú nax̱ic̱a̱ taẖvún nu̱ á. Saẖá ña̱
cán quéa̱ cajamé á ña̱ ná cacu in jaẖyi Elisabet, ñájíhún. Ta cacún quiv̱i ̱dá cananí da̱ Juan.
14 A̱ ju̱ú quiaẖva cavatún ta cajii̱ ̱ inún caja taa̱ loho jaṉ tá ná cacu da. Ta cuaẖá ga̱ java na
cajii̱ ̱ íní na̱ caja da tá ná cacu da. 15 Jáchi ̱ da̱ cáhnu cacuu jaẖyún jaṉ nu̱ Ndióxi.̱ A̱ cóho
da ni in túhún toho dó xíhi ñay̱ivi xíni na xiẖiṉ. Ta cacuu da in da̱ jándicutú ndaa̱̱ Ndióxi ̱
xiẖiṉ ínima̱ yii̱ ̱mé á jaṉda̱ tá cámaṉí cacu da. 16Tamé jaẖyún jaṉ caja da ña̱ ná ndicó coo̱
cuaẖá na̱ Israel nu̱ Ndióxi,̱ xitoho na. 17 Ta jihna ñúhú mé Juan cu̱hu̱n da̱ caja tiaẖva da
ñay̱ivi jaṉda̱ ná quixi mé á chindahá Ndióxi.̱ Tá quiaẖva naṉdicutú ndaa̱̱ ínima̱ profeta
Elías xiẖiṉ ínima̱ yii̱ ̱Ndióxi ̱quiaẖva já ndicutú ndaa̱̱ ínima̱ Juan xiẖiṉ á já ná coo ndée̱ dá
caja da ñaẖa tátu̱hun nac̱aja Elías. Ta caja mé Juan ña̱ ná ndique táhanmáni ̱ñay̱ivi xiẖín
jaẖyi na. Ta caja da ña̱ ná coo joẖo ñay̱ivi sáá ini já ná caja na ña̱ cúni ̱Ndióxi.̱ Quiaẖva já
caja da cacu tiaẖva da ñay̱ivi jaṉda̱ quiaẖva ná xiṉu̱ quiv̱í quixi da̱ nas̱aẖaṉ Ndióxi ̱tu̱hun
a chindahá a̱ —nac̱achi táto̱ Ndióxi ̱ cán xiẖiṉ Zacarías.

18 A̱nda̱ já naṉdac̱a̱ tu̱hún Zacarías cán táto̱ Ndióxi ̱ já nac̱achi da já xiẖiṉ á:
—Ndaja caja i ̱ candaa̱̱ ini i ̱ á mé a̱ ndaa̱̱ táhyí coo tá íin cáchún coo jáchi ̱ sa̱ nac̱ayatá

ndivaẖa i ̱ ta quiaẖva já nac̱ayatá ri ñájíhí vi ̱—nac̱achi Zacarías cán.
19 A̱nda̱ já naṉducú ñehe táto̱ Ndióxi ̱ cán tu̱hun nu̱ dá já cáchí a̱ já xiẖiṉ dá:
—Yeẖe̱ cúú Gabriel ta chuun Ndióxi ̱ xíca nuu i ̱ cája i.̱ Mé a̱ cán nac̱hindahá yeẖe̱ ña̱

ná quixi i ̱ cax̱i tu̱hun i ̱ ña̱ yóho xu̱hu̱n. 20 Joo viti saẖá ña̱ coó̱ nac̱andúsún ña̱ nac̱achi i ̱
xu̱hu̱n candoo̱ níhu̱n ña̱ ná a̱ cúu caẖu̱n jaṉda̱ quiaẖva ná xiṉu̱ quiv̱i ̱cacu jaẖyún. Sa̱ vax̱i
quiv̱i ̱ coo tá íin nac̱achi i ̱ xu̱hu̱n coo —nac̱achi táto̱ Ndióxi ̱ cán xiẖiṉ dá.

21 Joo ndaja coo ñay̱ivi ndíta ndáti yéhé ñu̱hu cán sa̱ nac̱asáhá ndíhi ini na saẖá ña̱
sa̱ nac̱anahá ta coó̱ Zacarías cán quéta jaṯa̱ véhe. 22 Joo tá naq̱ueta Zacarías veñu̱hu coó̱
nac̱uu caẖaṉ da̱ ni in túhún tu̱hun xiẖiṉ ná. Xiẖín ña̱ yóho nac̱andaa̱̱ ini na ña̱ nax̱ini

da in ñaẖa nac̱aja Ndióxi ̱nu̱ náa̱ yii̱ ̱mé á cán. Jaṉdá ndáha̱ uun da cúu nu̱ú na̱ cán jáchi ̱
nac̱andoo̱ níhi ̱dá.

23Ta tá sa̱ naj̱áxiṉu̱ Zacarías quiv̱i ̱cája chúun da veñu̱hu cán já naq̱uee da cuanúhu̱ dá
vehe da. 24 Tá sa̱ nay̱aẖa ña̱ yóho já naq̱uee̱ jaẖyi Elisabet, ñájíhí Zacarías cán. Ta tix̱i
u̱hu̱n yoo̱̱ coó̱ naq̱uee ñá caca nuu ñá. Ta nac̱aẖán ña:̱ 25 “Nac̱aja Ndióxi ̱ ña̱ yóho xiẖín i ̱
viti já ná a̱ cándeẖé ndaa nahá ga̱ ñay̱ivi yeẖe”̱, nac̱aẖán ña.̱

Cáxi tu̱hun táto̱ Ndióxi ̱ xiẖiṉ María ña̱ cacu Jesús
26 Tá nax̱iṉu̱ iṉ̃u̱ yoo̱̱ ñúhu jaẖyi Elisabet cán já nac̱hindahá Ndióxi ̱ mé Gabriel, táto̱

mé á in ñuu naní Nazaret ndácaa̱ṉ estado Galilea. 27Nas̱aẖaṉ táto̱ Ndióxi ̱ yóho Nazaret
nax̱iṯo nihni a in ñá tacú naní María, ñá naṯiin tu̱hun in da̱ naní José ña̱ ná tandaẖa̱ ñá
xiẖiṉ dá. Mé José yóho naq̱uixi da chic̱hi David, da̱ nas̱acomí cuéntá saẖá ñay̱ivi Israel
saṉahá. 28Naṉdiẖvi táto̱ Ndióxi ̱ cán nu̱ íin ñá ta já nac̱achi a já xiẖiṉ ña:̱

—Cáhaṉ Ndióxi ̱yeẖe̱ xu̱hu̱n, María jáchi ̱cúún in ñá naṉ̃eẖe̱ táhvi ̱nu̱ Ndióxi.̱ Íin Ndióxi ̱
xu̱hu̱n ta nac̱aja cuaẖa̱ chága̱ ñam̱aṉi ̱ xu̱hu̱n a̱ ju̱ú ga̱ xiẖín java ga̱ naj̱iẖí —nac̱achi táto̱
Ndióxi ̱ cán xiẖiṉ ña.̱

29 Joo tá nax̱ini María táto̱ Ndióxi ̱ cán já nac̱atóntó ña̱ táa joẖo ñá ña̱ cáhaṉ mé a̱ cán
xiẖiṉ ña.̱ “Ta ndá cuéntá quéa̱ cáhaṉ táto̱ Ndióxi ̱yóho já xiẖín yo”̱, nac̱aẖán ña.̱ 30 A̱nda̱
já nac̱achi táto̱ Ndióxi ̱ cán já xiẖiṉ ña:̱

—A̱ yíhví tohún, María jáchi ̱cúún in ñá naṉ̃eẖe̱ táhvi ̱nu̱ Ndióxi.̱ 31Ta viti quee̱ jaẖyún
ta tá sa̱ nac̱acu a já cacún quiv̱i ̱ á ná cananí a̱ Jesús. 32Mé jaẖyún jaṉ cacuu a taa̱ cáhnu.
Ta cachi ñay̱ivi saẖa̱ dá ña̱ cacuu da in túhún jiṉi ̱ já jaẖyi Ndióxi,̱ mé á cáhnu nu̱ ndíhi a.
Ta mé Ndióxi,̱ xitoho í caja ña̱ ná cacomí jaẖyún cuéntá saẖá ñay̱ivi tá quiaẖva nas̱acomí
David, da̱ cúú tásáhnu jícó da̱ cuéntá saẖá ñay̱ivi. 33 Quixi da cacomí da̱ cuéntá saẖá
ñay̱ivi Israel ta aṉda̱ ama cáa quiv̱i ̱ cacomí da̱ cuéntá saẖa̱ ná —nac̱achi táto̱ Ndióxi ̱ cán
xiẖiṉ María.

34 A̱nda̱ já naṉdac̱a̱ tu̱hún María táto̱ Ndióxi ̱ cán já cáchí ña̱ já xiẖiṉ á:
—Ndaja coo cacu jaẖyi i ̱ ta ni in túhún toho taa̱ co̱ íin xiẖín i ̱—nac̱achi ñá xiẖiṉ á.
35 A̱nda̱ já naṉducú ñehe táto̱ Ndióxi ̱ cán tu̱hun nu̱ ñá já cáchí a̱ já:
—Ínima̱ yii̱ ̱Ndióxi ̱ quéa̱ quixi jándicutú yoẖó. Ta ndée̱ Ndióxi,̱ mé á cáhnu nu̱ ndíhi a

cán cav̱a̱ nuu a yoẖó tátu̱hun caja in vic̱o.̱ Saẖá ña̱ cán quéa̱ tá ná cacu jaẖyún jaṉ cacuu
da in da̱ yii̱ ̱nac̱ax̱i Ndióxi ̱caja chúun nu̱ mé á. Ta cachi ñay̱ivi saẖa̱ dá ña̱ cúú dá in túhún
jiṉi ̱ já jaẖyi Ndióxi.̱ 36Ta cáxi tu̱hun i ̱xu̱hu̱n ña̱ cacu jaẖyi Elisabet, ñá cúú táhún cán vaṯí
sa̱ nac̱ayatá ña.̱ Ta viti sa̱ nax̱iṉu̱ iṉ̃u̱ yoo̱̱ ñúhu jaẖyi ñá, mé ñá nac̱achi ñay̱ivi saẖa̱ ña̱ a̱
cúu coo jaẖyi ñá. 37 Jáchi ̱Ndióxi ̱cuu caja tócó ndihi ñaẖa —nac̱achi táto̱ Ndióxi ̱cán xiẖiṉ
María.

38 A̱nda̱ já nac̱achi María já:
—Ndióxi ̱ cúú xitoho i ̱ ta ná caja mé á tá quiaẖva cúni ̱a̱ xiẖín i.̱ Ná coo tá íin cáchí ndó

coo.
Tá naṉdihi nac̱achi María cán ña̱ yóho já naq̱uee táto̱ Ndióxi ̱ cán cuaẖaṉ.
Xíto nihni María Elisabet, ñá cúú táhan ñá

39 Ta mé tañu quiv̱i ̱ já já xínu María nas̱aẖaṉ ñá in ñuu ndácaa̱ṉ chí yúcu̱ cuéntá
Judea cán. 40 Ta tá naq̱uiẖvi ñá vehe Zacarías, yíi ̱ Elisabet cán já nac̱aẖaṉ Ndióxi ̱ ñá
xiẖiṉ Elisabet. 41Ta tá nax̱ini joẖo Elisabet nac̱aẖaṉ Ndióxi ̱María xiẖiṉ ñá chí nac̱andita
ña̱ loho ndácaa̱ṉ tix̱i Elisabet cán chí iv̱i ̱ laá̱ naṉdicutú ndaa̱̱ ñá xiẖiṉ ínima̱ yii̱ ̱ Ndióxi.̱
42 A̱nda̱ já nac̱ayuhú cóhó Elisabet já nac̱achi ñá já xiẖiṉ María:

—Ni in túhún toho naj̱iẖí coó̱ nac̱aja máni ̱Ndióxi ̱xiẖiṉ tá quiaẖva nac̱aja máni ̱á yoẖó.
Ta nac̱aja yii̱ ̱mé á jaẖyún. 43Ta coó̱ saẖa̱ toho yeẖe̱ ná quisún yóho, ñá cúú náná xitoho i ̱
coto nihnún yeẖe.̱ 44 Jáchi ̱tá nax̱ini joẖo uun i ̱ña̱ nac̱aẖaṉ Ndiósu̱n xiẖín i ̱iv̱i ̱laá̱ nac̱aṉda̱
jaẖyi i ̱ ini tix̱i i ̱ jáchi ̱ nac̱ajii̱ ̱ íní a.̱ 45 Taẖví nac̱uún jáchi ̱ nac̱andúsún ña̱ nac̱achi Ndióxi,̱
xitoho í xu̱hu̱n. Jáchi ̱ caja tá caja mé á ña̱ nac̱achi a caja —nac̱achi Elisabet cán xiẖiṉ
María.

46 A̱nda̱ já nac̱achi María já:

Cája cáhnu i ̱Ndióxi,̱ xitoho í xiẖiṉ ínima̱ i.̱
47 Ta cájii̱ ̱ ndivaẖa ini i ̱ xiẖín ña̱ cája Ndióxi,̱ mé a̱ jácac̱u yeẖe.̱
48 Jáchi ̱naṉdicu̱hu̱n ini a saẖá yeẖe,̱ ñá ndáhví, ñá cúú in mozo mé á.
Ta cachi ñay̱ivi ndúu viti xiẖín na̱ vax̱i quiv̱í canduu ñuyíví yóho ña̱ nac̱aja cuaẖa̱ Ndióxi ̱

ñam̱aṉi ̱ xiẖín i.̱
49 Jáchi ̱mé Ndióxi,̱ mé a̱ cuu caja tócó ndihi ñaẖa nac̱aja cuaẖá ña̱ náhnu xiẖín i.̱
Ta yii̱ ̱ndivaẖa quiv̱i ̱mé á.
50 Ta níí tiempo táhvi ̱ ini mé á saẖa̱ tócó ndihi ñay̱ivi, na̱ cája cáhnu mé á.
51 A̱ ju̱ú quiaẖva náhnu ñaẖa nac̱aja mé á.
Nas̱aẖnu̱ a̱ nu̱ú na̱ ndíñehe jícó mé.
52 Ta nac̱andaa mé á chuun ndahá da̱ náhnu ta naj̱ánuu ndáha̱ mé á da.̱
Ta naṉdiñehe jícó mé á na̱ naj̱ánuu ndáha̱ mé ñuyíví yóho.
53 Ta naj̱ándicutú ndaa̱̱ mé á ñaẖa nu̱ú na̱ naṉdimaṉí ñaẖa cuxu.
Ta nac̱andaa mé á ña̱ nas̱acomí na̱ cuic̱á já naṯaxí a̱ na̱ cán ná quee na cu̱hu̱n na.̱
54Nac̱hindeé a̱ na̱ Israel, na̱ cája chúun cuéntá mé á.
Ta coó̱ naṉdindójó a̱ taẖvi ̱ ini a saẖa̱ ná.
55 Jáchi ̱quiaẖva já nas̱aẖaṉ mé á tu̱hun a caja aṉda̱ ama cáa quiv̱i ̱xiẖiṉ Abraham ta xiẖín

tásáhnu jícó yo,̱ na̱ naq̱uixi chic̱hi mé dá, já nac̱achi María cája cáhnu ñá Ndióxi.̱
56 Ta nac̱andoo̱ María nas̱ahii̱n ñá vehe Elisabet tix̱i u̱ni ̱ yoo̱.̱ A̱nda̱ já naq̱uee ñá

cuanúhu̱ ñá vehe ñá.
Tá na̱cacu Juan, da̱ jácandúta̱ ña̱yivi

57Tá naṉdindaa quiv̱í cacu jaẖyi Elisabet já nac̱acu in taa̱ loho. 58Ta tócó ndihi ñay̱ivi
ndúu yati xiẖiṉ ñá xiẖín na̱ cúú táhan ñá nas̱aẖaṉ na̱ xíto nihni na ña.̱ Ta cájii̱ ̱ íní na̱
jáchi ̱ nac̱andaa̱̱ ini na ña̱ nac̱aja Ndióxi ̱ cuaẖá ñam̱aṉi ̱ xiẖiṉ ña.̱ 59 Ta tá nax̱iṉu̱ ña̱ loho
cán u̱na̱ quiv̱i ̱ já nas̱aẖaṉ na̱ nac̱hicaa̱ṉ na̱ marca yiquí cu̱ñu a tátu̱hun íin costumbre na.̱
Ta nac̱aẖán na̱ cananí a̱ Zacarías tá quiaẖva naní tátá a.̱ 60 Joo já nac̱achi Elisabet já:

—A̱ cánaní toho da já. Juan va cananí da̱ —nac̱achi ñá xiẖín na̱ cán.
61 A̱nda̱ já nac̱achi na cán já xiẖiṉ ña:̱
—Ndá cuéntá quéa̱ cananí jaẖyún já ta ni in túhún toho na̱ vehún coó̱ naní já.
62 A̱nda̱ já nac̱uu ndáha̱ ná nu̱ Zacarías cán ña̱ ndáca̱ tu̱hún na̱ da̱ ndaja coo cananí ña̱

loho cán. 63 A̱nda̱ já nax̱ic̱a̱ Zacarías cán in tutu nu̱ ná ta já nac̱aẖyí da̱ já: “Juan cananí
da.̱” Tá nac̱ahvi na̱ cán ña̱ yóho já nac̱atóntó ndihi na. 64Ta chí sa̱ mé hora já naṉdicaẖaṉ
tucu Zacarías. Já nac̱asáhá da̱ cája cáhnu da Ndióxi.̱ 65Xiẖiṉ tócó ndihi ña̱ nay̱aẖa yóho
nac̱atóntó ndihi na̱ nas̱anduu yati xiẖiṉ Zacarías cán. Ta níí cúú ñuu válí ñúhu chí yúcu̱
cuéntá Judea cán naṉdicuiṯa nuu tu̱hun saẖa̱ tócó ndihi ña̱ nay̱aẖa yóho. 66Ta tócó ndihi
na̱ nax̱ini joẖo ña̱ yóho nac̱asáhá ndícani ini na saẖá. Já nac̱asáhá ndáca̱ tu̱hún táhan na
já cáchí xiẖiṉ táhan na já:

—Ndá taa̱ cacuu taa̱ loho yóho tá ná cuahnu da.
Nac̱achi na ña̱ yóho jáchi ̱nax̱ini táhyí na̱ ñam̱aṉi ̱náhnu cája Ndióxi ̱xiẖín taa̱ loho cán.
Cája cáhnu Zacarías Ndióxi ̱

67 A̱nda̱ já naṉdicutú ínima̱ Zacarías, tátá Juan cán xiẖiṉ ínima̱ yii̱ ̱Ndióxi.̱ Já nac̱asáhá
da̱ cáhaṉ da̱ tu̱hun sáhan Ndióxi ̱nu̱ dá caẖaṉ da.̱ Já nac̱achi da já:
68 Cáhnu ná cacuu Ndióxi,̱ mé a̱ cúú xitoho ñay̱ivi naq̱uixi chic̱hi Israel.
Jáchi ̱naq̱uixi a jácac̱u a mí, na̱ cúú cuéntá mé á.
69Nac̱hindahá Ndióxi ̱mé a̱ jácac̱u mí ná a̱ cúhu̱n yó indayá.
Ta íin ndée̱ á caja tócó ndihi ña̱ náhnu.
Ta naq̱uixi a chic̱hi David, da̱ nac̱aja chúun cuéntá Ndióxi ̱ saṉahá.
70 Ta jaṉda̱ saṉahá ndivaẖa nas̱aẖaṉ Ndióxi ̱ tu̱hun a ña̱ caja mé á ña̱ yóho.
Ta já naj̱áyaẖa na̱ profeta cán tu̱hun nac̱aẖaṉ Ndióxi ̱nu̱ú ñay̱ivi.
71Ña̱ nac̱achi mé á quéa̱ jácac̱u a mí ndahá na̱ iẖvi ̱ yo̱ xiẖiṉ ndáha̱ na̱ co̱ cúní mí.
72 Ta nac̱achi a taẖvi ̱ ini a saẖa̱ tásáhnu jícó yo,̱ na̱ nas̱anduu saṉahá cán.

Ta a̱ ndíndójó toho mé á saẖá tu̱hun yii̱ ̱nas̱aẖaṉ nu̱ ná jáchi ̱ña̱ yii̱ ̱ cúú tócó ndihi tu̱hun

sáhan Ndióxi ̱nu̱ú ñay̱ivi.
73 Ña̱ yóho cúú tu̱hun nac̱achi Ndióxi ̱ jáxiṉu̱ coo̱ a nu̱u̱ tá nas̱aẖaṉ mé á tu̱hun a nu̱

Abraham, da̱ nas̱acuu tásáhnu jícó yo̱ cán.
74 Ta nac̱achi mé á xiẖiṉ dá ña̱ jácac̱u a mí ndahá na̱ co̱ cúní mí já ná a̱ cáyiẖví yo̱ caja

chúun í cuéntá mé á.
75 Ta já ná cacuú ñay̱ivi ndaa̱,̱ na̱ naṉdiquiaẖva mé caja ña̱ cúni ̱ mé á tócó ndihi quiv̱i ̱

ndúú ñuyíví yóho, nac̱achi Zacarías nu̱ ndíhi ñay̱ivi cán.
76 A̱nda̱ já nac̱asáhá da̱ cáhaṉ da̱ xiẖín ña̱ loho jaẖyi da já cáchí da̱ já xiẖiṉ á:

Ta yóhó, jaẖyi a, cachi ñay̱ivi saẖu̱n ña̱ cúún in profeta Ndióxi,̱ mé a̱ cúú cáhnu nu̱ ndíhi
a.

Ta jihna ñúhú cu̱hún jácaẖún ñay̱ivi ña̱ ná cacu tiaẖva na ínima̱ ná ndiquehe na mé a̱
chindahá Ndióxi ̱vax̱i.

77Ta xiẖín ña̱ yóho cuu cax̱i tu̱hún xiẖín ñay̱ivi ña̱ cája cáhnu ini Ndióxi ̱ saẖá cuac̱hi na.
Já ná cuu cac̱u ndaa ínima̱ ná ná a̱ cúhu̱n na̱ indayá.
78 Saẖá ña̱ quíhvi ̱ ini Ndióxi ̱mí ta saẖá ña̱ táhvi ̱ ini mé á saẖa̱ yo̱ saẖá ña̱ cán quéa̱ jaṉda̱

indiví nu̱ íin mé á nac̱hindahá a̱ in a cuu chindeé a̱ mí ná ndiẖví ichí saá̱ cuéntá
mé á.

79 Jáchi ̱vax̱i a jándiyeẖe̱ a̱ nu̱ú ñay̱ivi ndúu nu̱ú naá ña̱ ná caca na íchi ̱nu̱ú cuu coo vaẖa
ini na xiẖiṉ Ndióxi,̱ nac̱achi Zacarías xiẖín jaẖyi loho da.

80 Já nac̱asáhá sáhnu taa̱ loho cán cuaẖaṉ da.̱ Ta ndíndacú da̱ xiẖín ñaẖa Ndióxi ̱ viti.
Ta nas̱ahii̱n da yucú íchí nu̱ú co̱ ndúu cuaẖá ñay̱ivi jaṉda̱ quiaẖva nax̱iṉu̱ quiv̱í nac̱asáhá
jánaẖa̱ da̱ nu̱ú na̱ Israel.

2
Tá na̱cacu Jesús ñuu Belén
(Mt. 1:18-25)

1Ta mé tiempo cán tá nas̱acomí Augusto cuéntá saẖá ñay̱ivi ndúu ñuyíví já nas̱ahnda
da chuun ña̱ ná nditaca quiv̱í ndaja táhaṉ ñay̱ivi cómí da̱ cuéntá saẖa.̱ 2 Ta mé tañu nu̱
cuítí tá naṉditaca quiv̱i ̱ ná já nas̱acuu Cireneo gobernador estado Siria. 3 Ta tócó ndihi
ñay̱ivi naṉditahan nu̱ ná cu̱hu̱n na̱ tá ñuu tá ñuu nu̱ú nac̱acu tásáhnu jícó na̱ ná quee̱
quiv̱i ̱ ná. 4 Saẖá ña̱ cán quéa̱ naq̱uee José ñuu Nazaret cuéntá Galilea cán já nas̱aẖaṉ
da̱ ñuu Belén ña̱ ndácaa̱ṉ estado Judea nu̱ú nac̱acu David jáchi ̱ naq̱uixi da chic̱hi David.
5 Nas̱aẖaṉ María xiẖiṉ José ñuu Belén quee̱ quiv̱i ̱ ná. Mé María yóho cúú ñá nax̱ic̱a̱ da̱
cacuu ñájíhí da.̱ Ta sa̱ já ñúhu jaẖyi ñá cuaẖaṉ ñá ñuu Belén. 6 Ta nani nas̱anduu na
ñuu Belén cán nax̱iṉu̱ quiv̱í cacu jaẖyi María. 7 Ta nac̱acu jaẖyi nu̱ú ña.̱ Ta nac̱hitiví ñá
a̱ ticoṯo̱ já nac̱hindúhu̱ ñá a̱ nu̱ xixáhan quíti ̱ cán. Mé nu̱ sánduu quíti ̱ cán nac̱acu jaẖyi
María jáchi ̱coó̱ naṉ̃eẖe̱ ná vehe canduu na jáchi ̱sa̱ nac̱atáñu va vehe nu̱ú canduu ñay̱ivi
xínu̱ coo̱ ñuu Belén cán.

Cáxi tu̱hun táto̱ Ndióxi ̱ xiẖín na̱ ndáá ndicachi ña̱ na̱cacu Jesús
8 Nas̱anduu java na̱ ndáá ndicachi jaṉa̱ ná ñuú yati ñuu Belén cán. 9 Ta in náá cuití

naṉaẖa̱ táto̱ Ndióxi ̱mé á nu̱ ná. Ta chí naṉdiyiẖvi ̱ndaa nu̱ ndúu na̱ cán nac̱aja Ndióxi ̱ ta
nay̱iẖví ndivaẖa na. 10 Joo naṉdicaẖaṉ táto̱ Ndióxi ̱ cán xiẖiṉ ná já nac̱achi a já:

—A̱ yíhví toho ndó jáchi ̱ tu̱hun vaẖa quéa̱ ñéhe e̱ vax̱i i ̱ caẖaṉ i ̱ xiẖiṉ ndo.̱ Ta xiẖín
ña̱ yóho cajii̱ ̱ ndivaẖa ini tócó ndihi ñay̱ivi. 11 Jáchi ̱ mé quiv̱i ̱ víti nac̱acu in a jácac̱u a
ndoẖó nu̱ú cuac̱hi ndó ta mé á cán cúú Cristo, xitoho ndó, ña̱ nac̱hindahá Ndióxi ̱cacomí
a̱ cuéntá saẖa̱ ndo.̱ Ta nac̱acu a ñuu Belén nu̱ú nac̱acu David saṉahá. 12Tá ná cu̱hu̱n ndo̱
cán já cuni ndó ña̱ loho cán cátíví a̱ ticoṯo̱ cándúhu̱ á nu̱ xíxáhan quíti.̱ Tá ná cuni ndó
ña̱ yóho já candaa̱̱ ini ndó ña̱ cáhaṉ i ̱ ña̱ ndaa̱̱ xiẖiṉ ndo̱ —nac̱achi táto̱ Ndióxi ̱ xiẖín na̱
ndáá ndicachi cán.

13Ta nani cáhaṉ táto̱ Ndióxi ̱ cán nax̱iṉu̱ coo̱ cuaẖa̱ chága̱ táto̱ Ndióxi ̱nu̱ íin a̱ cán. Mé
táto̱ Ndióxi ̱yóho naq̱uixi na indiví ta cája cáhnu na Ndióxi ̱ já cáchí na̱ já:
14 Cáhnu ná cacuu Ndióxi ̱ íin indiví.

Ta ná coo vaẖa ini tócó ndihi ñay̱ivi ndúu ñuyíví, mé na̱ cájii̱ ̱ini xiẖín ñam̱aṉi ̱cája Ndióxi ̱

xiẖiṉ ná, nac̱achi táto̱ Ndióxi ̱ cán.
15Ta tá sa̱ naṉdicó coo̱ táto̱ Ndióxi ̱cán cuaẖaṉ chí indiví já nac̱asáhá cáchí xiẖiṉ táhan

na̱ ndáá ndicachi cán já:
—Cóho̱ quíi ̱ yo̱ ñuu Belén candeẖé yo̱ ña̱ nac̱achi Ndióxi,̱ xitoho í xoẖo̱ ña̱ nac̱uu ñuu

Belén cán.
16 Já xínu na nas̱aẖaṉ na̱ ta tá nax̱iṉu̱ coo̱ na cán já naṉdiñeẖe̱ ná María xiẖiṉ José

xiẖín mé ña̱ loho cándúhu̱ nu̱ xíxáhan quíti ̱ cán. 17 A̱nda̱ já nac̱asáhá naṉdicani na̱
ndáá ndicachi cán nu̱ ná ña̱ nac̱achi táto̱ Ndióxi ̱ xiẖiṉ ná saẖá ña̱ loho cán. 18 Ta chí
cátóntó tócó ndihi ñay̱ivi tá xíni ̱ joẖo na ña̱ ndícani na̱ ndáá ndicachi cán nu̱ ná. 19 Joo
naṉdicu̱hu̱n iniMaría tócó ndihi ña̱ nay̱aẖa ta ndícani ini ñá saẖá. 20Tánaṉdihi já naq̱uee
na̱ ndáá ndicachi cán cuaẖaṉ na.̱ Ta a̱ ju̱ú quiaẖva cája cáhnu na Ndióxi ̱ cuaẖaṉ na̱ saẖa̱
tócó ndihi ña̱ nax̱ini joẖo na xiẖín saẖa̱ tócó ndihi ña̱ nax̱ini na jáchi ̱ nas̱ahii̱n tá íin
nac̱achi táto̱ Ndióxi ̱ cán xiẖiṉ ná.

Tá ñéhe na lée loho Jesús cua̱ha̱n na̱ ndiquia̱hva na cuéntá sa̱ha̱ mé á veñu̱hu cáhnu ñuu
Jerusalén

21Tá nay̱aẖa u̱na̱ quiv̱i ̱nac̱acu lée jaẖyi María cán já nac̱hicaa̱ṉ na̱ marca yiquí cu̱ñu a
tá quiaẖva íin costumbre na.̱ Ta nas̱acu na quiv̱i ̱á cananí a̱ Jesús jáchi ̱quiaẖva já nac̱achi
táto̱ Ndióxi ̱ cán xiẖiṉ María ña̱ ndítahan cananí a̱ jaṉda̱ tá cámaṉí cañuhu jaẖyi ñá.

22Ta nu̱ leyMoisés, ña̱ nac̱aẖyí da̱ saṉahá cáchí a̱ ña̱ tá ná ndihi nac̱acu jaẖyi in ñáñáha,̱
a̱ cúu quiẖvi ñá veñu̱hu aṉda̱ ná yaẖa sáhndá ley quiv̱i.̱ Ta tá sa̱ nay̱aẖa quiv̱i ̱ cán já
naq̱uehe María xiẖiṉ José mé lée loho Jesús cán. Já ñéhe na ña̱ cuaẖaṉ na̱ ndiquiaẖva na
cuéntá saẖá nu̱ Ndióxi ̱ veñu̱hu cáhnu ñuu Jerusalén cán. 23 Nac̱aja na ña̱ yóho jáchi ̱ já
cáchí ley nas̱ahndaNdióxi ̱saṉahá: “Tócó ndihi taa̱ vaḻí, na̱ cúú jaẖyi nu̱ú naj̱iẖí, ndítahan
ndiquiaẖva na ña̱ nu̱ Ndióxi.̱” 24 Ta jári naj̱oc̱o̱ na̱ ña̱ sáhndá ley Moisés coo tá naṉdihi
nac̱acu jaẖyi na. Ta ña̱ yóho cúú iv̱i ̱ndiyu̱u̱ á iv̱i ̱ndijaṯa.

25 Ta ndaja coo mé tiempo cán nas̱ahii̱n in daṯaa̱ naní Simeón ñuu Jerusalén cán.
Ta nas̱acuu da in taa̱ vaẖa ndivaẖa, da̱ cája cáhnu Ndióxi.̱ Ta ndáti da xiṉu̱ coo̱ quiv̱i ̱
chindahá Ndióxi ̱ in da̱ chindeé na̱ Israel já ná a̱ ndóho ga̱ ini na. Ta naṉdicutú ndaa̱̱
ínima̱ dá xiẖiṉ ínima̱ yii̱ ̱Ndióxi.̱ 26 Ta mé a̱ cán quéa̱ nac̱achi xiẖiṉ dá ña̱ a̱ quíví toho da
jaṉda̱ quiaẖva ná cuni táhyí da̱ Cristo, mé a̱ nas̱aẖaṉ Ndióxi ̱tu̱hun a chindahá a.̱ 27Tamé
ínima̱ yii̱ ̱Ndióxi ̱ndáca Simeón cuaẖaṉ da̱ veñu̱hu mé quiv̱i ̱nax̱iṉu̱ María xiẖiṉ José cán
caja na xiẖiṉ Jesús tá quiaẖva sáhndá ley Moisés caja na. 28 Tá naṉdique táhan da xiẖiṉ
ná já naṯiin da Jesús já nas̱añehe ndaa da a.̱ Já nac̱asáhá da̱ cája cáhnu da Ndióxi ̱ já cáchí
da̱ já:
29 Tátá Ndióxi,̱ sa̱ cuu quiaẖva ndó ñam̱aṉi ̱quivi yaa i ̱ viti,
jáchi ̱ sa̱ naj̱áxiṉu̱ coo̱ ndó nu̱ú tu̱hun ndó, ña̱ nas̱aẖaṉ ndó nu̱ú yeẖe,̱ da̱ cúú mozo ndo.̱
30 Jáchi ̱nax̱ini i ̱ xiẖín nu̱ú i ̱mé a̱ nac̱hindahá ndó jácac̱u ndeẖe.̱
31Nas̱acu ndó a̱ ña̱ ná jácac̱u a ndaja táhaṉ ñay̱ivi.
32Mé a̱ yóho jándiyeẖe̱ a̱ nu̱ú na̱ coó̱ naq̱uixi chic̱hi Israel.
Ta saẖa̱ mé a̱ yóho caẖaṉ vaẖa ñay̱ivi saẖá na̱ Israel, na̱ cúú cuéntá mé ndo,̱ nac̱achi

Simeón.
33Chí nac̱atóntó José xiẖiṉMaría táa joẖo naña̱ cáhaṉ Simeón saẖa̱ Jesús. 34Tánaṉdihi

nax̱ic̱a̱ taẖví Simeón nu̱ Ndióxi ̱ saẖa̱ ná aṉda̱ já nac̱asáhá cáchí da̱ já xiẖiṉ María, náná
Jesús:

—Nac̱ax̱i Ndióxi ̱ taa̱ loho yóho ña̱ ná caja da ná cu̱hu̱n cuaẖá na̱ Israel ndoho ini na ta
caja da ña̱ ná cac̱u ínima̱ cuaẖá na̱ cán. Naq̱uixi da nu̱ Ndióxi ̱joo candají cuaẖa̱ ná da̱ 35 já
náha̱ táhyí ña̱ cáhvi ini in in na̱ cán. Ta yóhó, María taẖvi ̱ndivaẖa inún saẖá ña̱ yóho ta
cacuu a tátu̱hun tuxú na̱ machiti ínimu̱n —nac̱achi Simeón xiẖiṉ María.

36 Ta mé cán nas̱ahii̱n ri in ñá naní Ana, ñá jáyaẖa tu̱hun cáhaṉ Ndióxi ̱nu̱ú ñay̱ivi. Ta
nas̱acuu ñá jaẖyi da̱ naní Fanuel, da̱ naq̱uixi chic̱hi Aser. Mé Ana yóho nac̱ayatá ña.̱ Tá
yúta̱ ñá naṯandaẖa̱ ña̱ joo u̱sa̱ laá̱ cuia̱̱ nas̱ahii̱n ñá xiẖiṉ yíi ̱ ña̱ já nax̱iẖi ̱ da.̱ 37 Ta viti sa̱

nax̱iṉu̱ com̱i ̱ jícó com̱í cuia̱̱ íin cuáaṉ ña.̱ Ñuú ta ndiví íin tuun ñá veñu̱hu cája cáhnu
ñá Ndióxi.̱ Xíjuhun ñá ta xíca̱ taẖví ña̱ nu̱ mé á. 38 Mé hora íin Simeón ndítúhún da̱
xiẖiṉ María já nax̱iṉu̱ coo̱ Ana cán. Ta tá naṉdihi naṉdiquiaẖva ñá ndixaẖvi nu̱ Ndióxi ̱
já nac̱asáhá cáhaṉ ñá saẖá ña̱ loho Jesús cán nu̱ú ñay̱ivi, na̱ ndáti quixi quiv̱í chindahá
Ndióxi ̱da̱ chindeé na̱ ñuu Jerusalén. Ta cáchí ñá ña̱ jivi mé Jesús cán quéa̱ ndáti na quixi.

Tá na̱ndicó co̱o na ñuu Nazaret
39 Tá naṉdihi nac̱aja José xiẖiṉ María ña̱ sáhndá ley Moisés cája na̱ cán já cuanúhu̱ na̱

ñuuNazaret, ña̱ ndácaa̱ṉ estado Galilea cán. 40Tamé taa̱ loho Jesús sáhnu da ta ndíndacú
da.̱ Ta joho ndíndíchí ga̱ ví jiṉi ̱dá cuaẖaṉ da.̱ Ta cuaẖá ndivaẖa ñam̱aṉi ̱cája Ndióxi ̱xiẖiṉ
dá.

Ndáca̱a̱n Jesús veñu̱hu cáhnu ñuu Jerusalén
41 Tá nu̱ cuía̱ sáhan náná tátá Jesús víco̱ pascua ñuu Jerusalén. 42 Ta tá nax̱iṉu̱ Jesús

u̱xu̱ iv̱i ̱ cuia̱̱ já ndáca táhan mé á xiẖiṉ ná tá cuaẖaṉ na̱ víco̱ ñuu Jerusalén cán jáchi ̱ já
nas̱ahii̱n costumbre ñay̱ivi cája na tañu víco̱ cán. 43 Ta tá sa̱ nay̱aẖa víco̱ cán já naṉdicó
coo̱ José xiẖiṉ María cuaẖaṉ na.̱ Joo coó̱ nax̱ini na ña̱ nac̱andoo̱ Jesús ñuu Jerusalén cán.
44Tañu ñay̱ivi cuaẖa̱ cán cátáhan da vax̱i da, nac̱aẖán na.̱ Ta tá sa̱ nax̱iṉu̱ níí in quiv̱i ̱xíca
na cuaẖaṉ na̱ já nac̱asáhá ndínducú na̱ da̱ tañu ñay̱ivi cúú táhan na xiẖín tañu na̱ xíní
táhan xiẖiṉ ná. 45 Joo coó̱ naṉdiñeẖe̱ ná da.̱ A̱nda̱ já naṉdicó coo̱ tucu na ñuu Jerusalén
ndínducú na̱ da.̱

46 Jaṉda̱ quiv̱í u̱ni ̱ví já naṉdiñeẖe̱ ná Jesús ini veñu̱hu cáhnu cán. Cáa íin coo da tañuna̱
jánaẖa̱ ley Moisés cán. Táa joẖo da nu̱ cáhaṉ na̱ ta ndáca̱ tu̱hún da̱ na̱ saẖá java ga̱ ñaẖa.
47Ta chí cátóntó tócó ndihi ñay̱ivi tá xíni ̱joẖo na tu̱hun ndúcú ñehe da nu̱ú na̱ jánaẖa̱ ley
Moisés cán jáchi ̱ náha̱ ña̱ ndíchí jiṉi ̱ dá. 48 Tá nax̱ini María xiẖiṉ José ña̱ ndácaa̱ṉ Jesús
tañu na̱ jánaẖa̱ ley Moisés cán já nac̱atóntó na.̱ A̱nda̱ já nac̱achi María já xiẖiṉ Jesús:

—Jaẖyi maṉí i.̱ Ndá cuéntá quéa̱ nac̱ajún ña̱ yóho xiẖín nde.̱ Yeẖe̱ xiẖiṉ tátún a̱ ju̱ú
quiaẖva ndícani ini nde̱ xíca nuu nde̱ ndínducú nde̱ yoẖó —nac̱achi María xiẖiṉ Jesús.

49 A̱nda̱ já nac̱achi Jesús já:
—Ndá cuéntá quéa̱ ndínducú ndó yeẖe.̱ Á co̱ xíni ̱ toho ndó ña̱ ndítahan ndiẖi ini i ̱cája

i ̱ chuun nas̱ahnda tátá i,̱ mé á íin indiví nu̱ú i ̱ cája i,̱ vaẖa —nac̱achi Jesús xiẖiṉ ná.
50 Joo ni María ni José coó̱ nac̱andaa̱̱ ini na ña̱ nac̱achi Jesús cán xiẖiṉ ná.
51 A̱nda̱ já naṉdicó coo̱ Jesús cuaẖaṉ xiẖiṉ ná ñuu Nazaret. Ta nac̱aja da tócó ndihi

ña̱ cúni ̱ na.̱ Ta naṉdicu̱hu̱n ini María ña̱ nac̱aja Jesús ini veñu̱hu cáhnu cán. 52 Ta sáhnu
Jesús ta cátac̱u̱ ini da cuaẖaṉ. Ta cájii̱ ̱ ini Ndióxi ̱xiẖiṉ ña̱ cája Jesús. Ta quiaẖva já cájii̱ ̱ ri
ini ñay̱ivi va xiẖín ña̱ cája da.

3
Cásáhá Juan cáha̱n da̱ tu̱hun Ndióxi ̱ xiẖín ña̱yivi yucú íchí cán
(Mt. 3:1-12; Mr. 1:1-8; Jn. 1:19-28)

1Tánax̱iṉu̱ saẖu̱n cuia̱̱ cómí Tiberio cuéntá saẖá ñay̱ivi ñuyíví já nas̱acuu Poncio Pilato
gobernador nu̱ú na̱ ndúu estado Judea. Ta da̱ naní Herodes nas̱acuu gobernador nu̱ú na̱
ndúu estado Galilea. Ta ñani Herodes, da̱ naní Felipe cán nas̱acuu gobernador nu̱ú na̱
ndúu Iturea xiẖín nu̱ú na̱ ndúu Traconite. Ta da̱ naní Lisanias nas̱acuu gobernador nu̱ú
na̱ ndúu Abilinia. 2 Ta Anás xiẖiṉ Caifás nas̱acuu da̱ sac̱uaẖa̱ nu̱ ndíhi ju̱tu̱. Mé tiempo
cán nac̱aẖaṉ Ndióxi ̱xiẖiṉ Juan, da̱ cúú jaẖyi Zacarías, mé nu̱ íin da yucú íchí cán. 3 A̱nda̱
já nay̱aẖa Juan ndíjáá ñuu válí ñúhu yuhú yu̱ta Jordán cán. Ta cáxi tu̱hun da nu̱ú ñay̱ivi
ña̱ ndítahan nu̱ ná jándacoo na ña̱ núu cája na já ná caja cáhnu ini Ndióxi ̱ saẖá cuac̱hi
na ta já ná candúta̱ ná. 4 Tócó ndihi ña̱ yóho nay̱aẖa tá íin nac̱achi Isaías tá nac̱aẖyí da̱
saṉahá:
Vax̱i quiv̱i ̱ tá caẖaṉ cóhó in da tañu yúcu̱ íchí ta cachi da já:
“Caja tiaẖva ndó íchi ̱nu̱ú quixi xitoho í,
ta cuná ndó in ichí ndac̱ú nu̱ mé á ña̱ ná ndiẖvi a ínima̱ ndo.̱
5 Tócó ndihi ña̱ cúú táhvi ̱ná ndicutú ndihi a.

Tócó ndihi yúcu̱ xiẖín xiq̱ui ̱ná ndicav̱a̱ ndaa̱̱ ndihi a.
Tócó ndihi ichí ndícav̱a̱ ná ndindac̱ú ndihi a.
Ta íchi ̱ña̱ co̱ íin ndaa̱̱ nu̱u̱ ndindaa̱̱ ndihi nu̱ á.
6 Ta tócó ndihi ñay̱ivi ndúu ñuyíví cuni na ndá quiaẖva jácac̱u Ndióxi ̱ ñay̱ivi”, já cáchí

tutu nac̱aẖyí Isaías saṉahá ndivaẖa.
7 Ta nac̱asáhá ñay̱ivi ndái cuu na nu̱ íin Juan ña̱ ná jácandúta̱ da̱ na̱ joo nac̱asáhá xójo̱

ndivaẖa ini da xiẖiṉ ná já cáchí da̱ já:
—Mé ndó cúú ndó tátu̱hun coo̱ jáchi ̱ cúú ndó na̱ quini. Cáhán ndo̱ ña̱ a̱ jándoho ga̱

Ndióxi ̱ini ndó saẖá cuac̱hi ndó tá ná candúta̱ ndo̱ vaṯí cája tá cája ndó cuac̱hi. 8Xíní ñúhú
caja ndó ña̱ vaẖa já ná cuni ñay̱ivi ña̱ mé a̱ ndaa̱̱ táhyí naj̱ándicoo ndó ña̱ núu nas̱acaja
ndó jihna. Ta a̱ cáhán ndo̱ ña̱ jácac̱u Ndióxi ̱ ndoẖó saẖá ña̱ cúú ndó na̱ naq̱uixi chic̱hi
Abraham. Jáchi ̱coó̱ saẖa̱ toho ña̱ jaṉ nu̱ Ndióxi ̱ tá co̱ jándacoo ndó cuac̱hi ndó. Jáchi ̱mé
a̱ ndaa̱̱ ná caẖaṉ i ̱ xiẖiṉ ndó ña̱ jaṉda̱ yu̱u̱ ndúu nu̱ ñúhu̱ jaṉ cuu caja Ndióxi ̱ña̱ ná nduu
a ñay̱ivi quixi chic̱hi Abraham. 9Mé ndó cúú ndó tátu̱hun in yíto,̱ dó sa̱ naṯiin na hacha
cuaẖaṉ na̱ cahnda na. Ta tócó ndihi yíto,̱ dó co̱ sáhan cuiẖi vaẖa nu̱u̱, taẖnda̱ do̱ ta quee̱
dó nu̱ ñúhu̱ cay̱i ̱ do.̱ Quiaẖva já caja rí Ndióxi ̱ xiẖiṉ ndóhó tá co̱ cúni ̱ ndó ndicó coo̱ ini
ndó nu̱ mé á —nac̱achi Juan xiẖín ñay̱ivi cán.

10 A̱nda̱ já nac̱asáhá ñay̱ivi cán ndáca̱ tu̱hún na̱ da̱ já cáchí na̱ já xiẖiṉ dá:
—Ndía̱ ndítahan nu̱ú nde̱ caja nde.̱
11 Já cáchí Juan já xiẖiṉ ná:
—Ndá na̱ ndúu iv̱i ̱cotó ná quiaẖva na in a nu̱ú na̱ coó̱ ñaẖa nu̱u̱. Ta ndá na̱ íin ña̱ cuxu

ná cahnda java táhan na ña̱ xiẖín na̱ coó̱ a̱ nu̱u̱ —cáchí Juan xiẖín na̱ cán.
12Tañu na̱ naṉdai cuu cán nax̱iṉu̱ ri java da̱ játaca jiu̱hún cuéntá impuesto ña̱ candúta̱

dá. Ta naṉdac̱a̱ tu̱hún da̱ Juan já nac̱achi da já:
—Maestro, ndía̱ ndítahan nu̱ú nde̱ caja nde.̱
13 A̱nda̱ já nac̱achi Juan já xiẖiṉ dá:
—Quehe ndó jiu̱hún nu̱ú ñay̱ivi tá quiaẖva sáhndá ley cuití va quehe ndó —nac̱achi

Juan xiẖín da̱ cán.
14 Ta jári java da̱ cúú soldado naṉdac̱a̱ tu̱hún da̱ Juan já nac̱achi da já:
—Ta ndeẖe̱ ri ndía̱ ndítahan caja nde.̱
Já nac̱achi Juan já xiẖiṉ dá:
—A̱ cándaa ndó ña̱ cómí ñay̱ivi. A̱ jáyiẖví ndó na̱ saẖá ña̱ ná quiaẖva na ñaẖa nu̱ ndo.̱

Ta ni a̱ jácojo ndó cuac̱hi jaṯa̱ ná tá coó̱ nac̱aja na ña.̱ Ta xíní ñúhú coo vaẖa ini ndó xiẖín
yaẖvi quéhe ndó saẖá chuun cája ndó —nac̱achi Juan xiẖín da̱ cán.

15Tócó ndihi ñay̱ivi ndíhi ini na jáchi ̱cúni ̱na̱ candaa̱̱ ini na ña̱ á mé Juan cúú Cristo, da̱
nac̱hindahá Ndióxi ̱ cacomí cuéntá saẖá ñay̱ivi. 16 Joo naṉdicaẖaṉ Juan xiẖiṉ tócó ndihi
ñay̱ivi já nac̱achi da já xiẖiṉ ná:

—Mé a̱ ndaa̱̱ cája ndúta̱ i ̱ndoẖó xiẖín ticuií̱. Joo vax̱i inga da ta da̱ cán cúú da̱ jándicutú
ínima̱ ndo̱ xiẖiṉ ínima̱ yii̱ ̱Ndióxi ̱ta ña̱ cán cacuu a tátu̱hunñúhu̱ cáyi.̱ Ta da̱ cán íin cuaẖa̱
chága̱ ndée̱ dá a̱ ju̱ú ga̱ yeẖe.̱ Ta chí coó̱ saẖá i ̱ ndica xítí i ̱ nu̱ dá ña̱ ndaxí i ̱ correa ndu̱sa̱
dá. 17Mé da̱ vax̱i cán cax̱i da ñay̱ivi vaẖa tañu ñay̱ivi quini. Cúú á tátu̱hun in daṯaa̱ tá
jáxix̱i da trigo xiẖiṉ pala já ná quee xeẖe̱ á já cacu vaẖa da ña.̱ Ta xeẖe̱ nac̱ana cán cu̱hu̱n
a̱ cay̱i ̱ a̱ xiẖiṉ ñúhu̱ iṯa̱ ña̱ a̱ ndáhva̱ toho —nac̱achi Juan.

18 Quiaẖva joho nac̱aẖaṉ Juan nu̱ú ñay̱ivi tá nac̱ax̱i tu̱hun da tu̱hun vaẖa nu̱ ná. Ta
cuaẖá java ga̱ ñaẖa cáhaṉ da̱ xiẖiṉ ná caja na. 19 Inga ñaẖa nac̱aja da quéa̱ naj̱ánaṉi da
Herodes, da̱ cúú gobernador jáchi ̱ nas̱ahii̱n Herodes xiẖín Herodías, ñá cúú ñájíhí ñani
da, Felipe. Ta naj̱ánaṉi Juan da̱ saẖá java ga̱ ña̱ núu nac̱aja da. 20 Joo nac̱aja jóhó Herodes
mé dá ta coó̱ nax̱een da coo joẖo da nu̱ cáhaṉ Juan xiẖiṉ dá. Ña̱ nac̱aja da quéa̱ nac̱aja
chága̱ da̱ ña̱ núu tá nac̱hicaa̱ṉ da̱ Juan vecaa̱.

Tá na̱candúta̱ Jesús
(Mt. 3:13-17; Mr. 1:9-11)

21Tá cámaṉí ndácaa̱ṉ Juan vecaa̱, cája ndúta̱ dá ñay̱ivi ta já naj̱ácandúta̱ ri da Jesús. Ta

nani xíca̱ taẖví Jesús nu̱ Ndióxi ̱ já naṉu̱na̱ indiví. 22Ta naṉuu ínima̱ yii̱ ̱Ndióxi ̱ jaṯa̱ Jesús.
Ta nas̱acaa̱ ínima̱ yii̱ ̱Ndióxi ̱yóho tá quiaẖva cáa in ndijaṯa. Tá naṉdihi já nax̱ini joẖo na
ña̱ cáhaṉ in a indiví já nac̱achi a já:

—Yóhó cúún jaẖyi maṉí i ̱ ta cájii̱ ̱ ndivaẖa ini i ̱ xu̱hu̱n —nac̱achi a.
Ña̱ yóho cúú quiv̱í na̱ na̱sacuu tásáhnu jícó Jesús
(Mt. 1:1-17)

23 Nas̱andacaa̱ṉ Jesús tátu̱hun oc̱o̱ u̱xu̱ cuia̱̱ tá nac̱asáhá jánaẖa̱ tu̱hun Ndióxi ̱ nu̱ú
ñay̱ivi. Ta nac̱aẖán ñay̱ivi ña̱ nas̱acuu a jaẖyi José. Ta José cán nas̱acuu da jaẖyi Elí, 24 ta
tátá Elí nas̱ananí Matat. Ta tátá Matat nas̱ananí Leví. Ta tátá Leví nas̱ananí Melqui. Ta
tátá Melqui nas̱ananí Jana. Ta tátá Jana nas̱ananí José. 25Ta tátá José nas̱ananí Matatías.
Ta tátáMatatías nas̱ananí Amós. Ta tátá Amósnas̱ananíNahum. Ta tátáNahumnas̱ananí
Esli. Ta tátá Esli nas̱ananí Nagai. 26 Ta tátá Nagai nas̱ananí Maat. Ta tátá Maat nas̱ananí
Matatías. Ta tátá Matatías nas̱ananí Semei. Ta tátá Semei nas̱ananí José. Ta tátá José
nas̱ananí Judá. 27 Ta tátá Judá nas̱ananí Joana. Ta tátá Joana nas̱ananí Resa. Ta tátá
Resa nas̱ananí Zorababel. Ta tátá Zorababel nas̱ananí Salatiel. Ta tátá Salatiel nas̱ananí
Neri. 28Ta tátá Neri nas̱ananí Melqui. Ta tátá Melqui nas̱ananí Adi. Ta tátá Adi nas̱ananí
Cosam. Ta tátá Cosam nas̱ananí Elmodam. Ta tátá Elmodam nas̱ananí Er. 29 Ta tátá Er
nas̱ananí Josué. Ta tátá Josué nas̱ananí Eliezer. Ta tátá Eliezer nas̱ananí Jorim. Ta tátá
Jorim nas̱ananí Matat. 30 Ta tátá Matat nas̱ananí Leví. Ta tátá Leví nas̱ananí Simeón.
Ta tátá Simeón nas̱ananí Judá. Ta tátá Judá nas̱ananí José. Ta tátá José nas̱ananí Jonán.
Ta tátá Jonán nas̱ananí Eliaquim. 31 Ta tátá Eliaquim nas̱ananí Melea. Ta tátá Melea
nas̱ananí Mainán. Ta tátá Mainán nas̱ananí Matata. Ta tátá Matata nas̱ananí Natán.
32Ta tátá Natán nas̱ananí David. Ta tátá David nas̱ananí Isaí. Ta tátá Isaí nas̱ananí Obed.
Ta tátá Obed nas̱ananí Booz. Ta tátá Booz nas̱ananí Salmón. Ta tátá Salmón nas̱ananí
Naasón. 33 Ta tátá Naasón nas̱ananí Aminadab. Ta tátá Aminadab nas̱ananí Aram. Ta
tátá Aram nas̱ananí Esrom. Ta tátá Esrom nas̱ananí Fares. Ta tátá Fares nas̱ananí Judá.
34 Ta tátá Judá nas̱ananí Jacob. Ta tátá Jacob nas̱ananí Isaac. Ta tátá Isaac nas̱ananí
Abraham. Ta tátá Abraham nas̱ananí Taré. Ta tátá Taré nas̱ananí Nacor. 35Ta tátá Nacor
nas̱ananí Serug. Ta tátá Serug nas̱ananí Ragau. Ta tátá Ragau nas̱ananí Peleg. Ta tátá
Peleg nas̱ananí Heber. Ta tátá Heber nas̱ananí Sala. 36 Ta tátá Sala nas̱ananí Cainán. Ta
tátá Cainán nas̱ananí Arfaxad. Ta tátá Arfaxad nas̱ananí Sem. Ta tátá Sem nas̱ananí Noé.
Ta tátá Noé nas̱ananí Lamec. 37 Ta tátá Lamec nas̱ananí Matusalén. Ta tátá Matusalén
nas̱ananí Enoc. Ta tátá Enoc nas̱ananí Jared. Ta tátá Jared nas̱ananí Mahalaleel. Ta tátá
Mahalaleel nas̱ananí Cainán. 38Ta tátá Cainán nas̱ananí Enós. Ta tátá Enós nas̱ananí Set.
Ta tátá Set nas̱ananí Adán. Ta Ndióxi ̱nac̱avaẖa Adán.

4
Xíto ndojó tiñáhá sa̱cua̱ha̱ Jesús
(Mt. 4:1-11; Mr. 1:12-13)

1Tá naṉdihi cán naq̱uee Jesús yu̱ta Jordán. Ta naṉdicutú ndaa̱̱ ínima̱ mé á xiẖiṉ ínima̱
yii̱ ̱ Ndióxi ̱ ta mé a̱ cán nas̱andaca Jesús nas̱aẖaṉ yucú íchí nu̱ú co̱ ndúu ñay̱ivi. 2 Ta cán
nas̱ahii̱n Jesús tix̱i iv̱i ̱ jico quiv̱i ̱ ta nax̱ito ndojó tiñáhá sac̱uaẖa̱ mé á. Ta tócó ndihi quiv̱i ̱
cán coó̱ nax̱ixi a ta tá naṉdihi já nac̱asáhá cuíco a. 3 A̱nda̱ já nac̱achi tiñáhá sac̱uaẖa̱ cán
já xiẖiṉ á:

—Tá ta̱ jivi ndusa jaẖyi Ndióxi ̱ cúún, cahnda chuun ña̱ ná nduu yu̱u̱ yóho pan.
4 A̱nda̱ já naṉducú ñehe Jesús tu̱hun nu̱ ri ̱ já nac̱achi a já:
—Já cáchí tu̱hun Ndióxi:̱ “A̱ ju̱ú pan cuití cuxu ñay̱ivi já catacu na, vaẖa. Xíní ñúhú

caja ri na ña̱ sáhndá tu̱hun Ndióxi ̱nu̱ ná já quéa̱ ná cuu catacu na nu̱ Ndióxi”̱, —nac̱achi
Jesús xiẖiṉ rí cán.

5 Tá naṉdihi já ndáca tiñáhá sac̱uaẖa̱ cán Jesús nas̱aẖaṉ rí in jiṉi ̱ yucú jícó xiẖiṉ á já
naṉaẖa̱ rí tócó ndihi ñuu ndúu ñuyíví nu̱ á in tóo loho joho. 6 A̱nda̱ já nac̱achi rí já xiẖiṉ
á:

—Candeẖé ndaja náhnu cúú ñuu ndúu ñuyíví ta yeẖe̱ sáhndá i ̱chuun nu̱ú ndaja táhaṉ

ña̱ ta cuu jasá i ̱ ña̱ nu̱ yóhó jáchi ̱ cuu jasá i ̱ ña̱ yo nu̱ cúni ̱mí i ̱ jasá i ̱ ña.̱ 7 Ta quiaẖva i ̱ ña̱
nu̱u̱n tá ná caxítún nu̱ú i ̱ caja cáhnún yeẖe̱ —nac̱achi rí xiẖiṉ á.

8 Joo naṉducú ñehe Jesús tu̱hun nu̱ ri ̱ já cáchí a̱ já:
—Satanás, cuáhán caxoo jáchi ̱ já cáchí tu̱hun Ndióxi:̱ “In túhún Ndióxi,̱ xitohún

ndítahan caja cáhnún ta in túhún mé á ndítahan caja ndívún nu̱u̱” —nac̱achi Jesús xiẖín
tiñáhá sac̱uaẖa̱ cán.

9 Tá naṉdihi já ndáca tucu tiñáhá sac̱uaẖa̱ cán Jesús nas̱aẖaṉ rí ñuu Jerusalén xiẖiṉ á.
Ta naj̱ándaa rí a̱ nu̱ jícó jiṉi ̱ veñu̱hu cáhnu ndácaa̱ṉ cán já nac̱achi rí já xiẖiṉ á:

—Tá ta̱ jivi ndusa jaẖyi Ndióxi ̱ cúún jácana mún chí niṉu̱. 10 Jáchi ̱ nu̱ú tu̱hun Ndióxi ̱
ndáa̱ in tu̱hun ña̱ cáchí a̱ já:
Cahnda Ndióxi ̱ chuun nu̱ táto̱ mé á ña̱ ná candaa na yoẖó.
11 Ta ndiñehe ndáha̱ ná yoẖó já quéa̱ ná a̱ ndícueẖe̱ saẖu̱n tá ná cachihin saẖu̱n xiẖín

yu̱u̱, cáchí tu̱hun Ndióxi ̱—nac̱achi rí xiẖiṉ Jesús.
12 A̱nda̱ já naṉducú ñehe Jesús tu̱hun nu̱ ri ̱ já cáchí a̱ já:
—Íin inga tucu nu̱ú nac̱aẖyi ̱ tu̱hun Ndióxi ̱ ta cáchí a̱ já: “A̱ cóto ndojó tohún Ndióxi,̱

xitohún” —nac̱achi Jesús xiẖiṉ rí cán.
13 Ña̱ cán quéa̱ naq̱uee xóo tóo tiñáhá sac̱uaẖa̱ nu̱ Jesús ta naq̱uee rí cuaẖaṉ ri ̱ jáchi ̱

coó̱ naṉ̃eẖe̱ íní ri ̱ndá quiaẖva coto ndojó chága̱ rí a.̱
Tá na̱casáhá cáxi tu̱hun Jesús tu̱hun Ndióxi ̱ nu̱ú na̱ estado Galilea
(Mt. 4:12-17; Mr. 1:14-15)

14 Ta ndaja coo naṉdicó coo̱ Jesús estado Galilea. Ta íin cuaẖá ndée̱ a̱ jáchi ̱ naṉdicutú
ndaa̱̱ ínima̱ mé á xiẖiṉ ínima̱ yii̱ ̱Ndióxi.̱ Ta ndijáá ñay̱ivi ndúu cán nac̱asáhá na̱ cáhaṉ na̱
saẖa̱ mé á. 15 Ta nac̱asáhá a̱ jánaẖa̱ tu̱hun Ndióxi ̱nu̱ú ñay̱ivi ini veñu̱hu in in ñuu na. Ta
tócó ndihi na cáhaṉ vaẖa na saẖá ña̱ cája mé á.

Tá na̱sahii̱n Jesús ñuu Nazaret
(Mt. 13:53-58; Mr. 6:1-6)

16 Tá naṉdihi já cuanúhu̱ Jesús ñuu Nazaret nu̱ú nas̱ahnu a. Ta mé quiv̱i ̱ ndíquehe
ndée̱ ná cán, nas̱aẖaṉ mé á veñu̱hu. Ta nac̱aja tá quiaẖva sá caja mé á já naṉdac̱a̱ ndichi
a cahvi a tu̱hun Ndióxi ̱nu̱ú ñay̱ivi. 17Nas̱aẖaṉ na̱ libro nac̱aẖyí profeta Isaías nu̱ á ña̱ ná
cahvi a ña̱ nu̱ú na̱ ndúu veñu̱hu cán. Ta tá nas̱uná a̱ libro cán já naṉdiñeẖe̱ á nu̱ ndáa̱ ña̱
cáchí a̱ já:
18 Chútú ndaa̱̱ ínima̱ i ̱ xiẖiṉ ínima̱ yii̱ ̱Ndióxi,̱
jáchi ̱nac̱ax̱i mé á yeẖe̱ ña̱ ná cu̱hu̱n i ̱ cax̱i tu̱hun i ̱ tu̱hun saá̱ ña̱ vaẖa nu̱ú na̱ ndaẖví.
Ta nac̱hindahá mé á yeẖe̱ ña̱ ná ndaja vaẖa i ̱na̱ íin cuéha̱ ini.
Ta nac̱hindahá mé á yeẖe̱ ña̱ ná cax̱i tu̱hun i ̱ nu̱ú na̱ ndúu ndahá tiñáhá sac̱uaẖa̱ ndá

quiaẖva caja na queta na ndáha̱ ri.̱
Ta nac̱hindahá mé á yeẖe̱ ña̱ ná cuná i ̱nduchú núú na̱ cuaá̱ já ná cuu candeẖé na.̱
Ta nac̱hindahá a̱ yeẖe̱ ña̱ ná candaa i ̱ña̱ ndóho ini ñay̱ivi.
19 Ta nac̱hindahá mé á yeẖe̱ ña̱ ná caẖaṉ i ̱ xiẖín ñay̱ivi ña̱ sa̱ nax̱iṉu̱ coo̱ tiempo vaẖa

ndivaẖa jáchi ̱ cúni ̱ Ndióxi ̱ caja cuaẖá ñam̱aṉi ̱ xiẖín ñay̱ivi, já cáchí ña̱ nac̱ahvi
Jesús nu̱ú na̱ cán.

20 Tá naṉdihi já nac̱hicaji Jesús libro cán já naṉdiquiaẖva mé á ña̱ nu̱ú da̱ cája chúun
veñu̱hu cán ta nas̱acoo̱ a. Na̱ ñúhu veñu̱hu cán sándeẖé na̱ nu̱ mé á. 21 Saẖá ña̱ cán quéa̱
nac̱achi a já xiẖiṉ ná:

—Mé quiv̱i ̱ viti nax̱ini ndó nax̱iṉu̱ coo̱ nu̱ú tu̱hun nac̱aẖyí Isaías saṉahá ndivaẖa —
nac̱achi Jesús xiẖín na̱ cán.

22 Ta ndijáá ñay̱ivi cán cáhaṉ vaẖa na saẖa̱ Jesús ta cátóntó na̱ saẖá ña̱ ndató ndivaẖa
tu̱hun cáhaṉ xiẖiṉ ná. Já nac̱asáhá ndáca̱ tu̱hún táhan na já cáchí na̱ já:

—Á a̱ ju̱ú da̱ yóho cúú jaẖyi José cán —cáchí na̱ cáhaṉ xiẖiṉ táhan na.
23 A̱nda̱ já nac̱achi Jesús xiẖín na̱ cán já:

—Cája i ̱ cuéntá cúni ̱ ndó cachi ndó tu̱hun yóho xiẖín i:̱ “Yoẖó, da̱ cúú doctor ndaja

vaẖa jihna mún.” Ta xiẖín ña̱ yóho cúni ̱ ndó cachi ndó xiẖín i:̱ “Ña̱ náhnu nax̱ini joẖo
nde̱ nac̱ajún ñuu Capernaum cán, caja ña mé ñuu mún yóho ná cuni nde.̱”

24 A̱nda̱ já nac̱aẖaṉ chága̱ Jesús xiẖiṉ ná já nac̱achi tucu a já:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ ni in túhún toho ñay̱ivi co̱ ndíquehe vaẖa na

profeta mé ñuu da. 25Mé a̱ ndaa̱̱ ná caẖaṉ i ̱ xiẖiṉ ndo.̱ Tá nas̱ahii̱n profeta Elías saṉahá
já nas̱anduu cuaẖá ri na̱ cuáaṉ tañu ñay̱ivi Israel ta naṉdoho ndivaẖa ini na jáchi ̱naq̱uixi
in joc̱o ndeé ndivaẖa saẖá ña̱ coó̱ nac̱uun jav̱i ̱ tix̱i u̱ni ̱ cuia̱̱ java. 26 Joo coó̱ nac̱hindahá
toho Ndióxi ̱Elías ña̱ ná cu̱hu̱n da̱ chindeé da̱ na̱ ndúu nación Israel cán. Ña̱ nac̱aja Ndióxi ̱
quéa̱ nac̱hindahá a̱ da̱ nu̱ú in ñá cuáaṉ nas̱ahii̱n ñuu Sarepta yati ñuu Sidón cán. 27 Ta
quiaẖva já nas̱ahii̱n ri tiempo tá nas̱acuu Eliseo profeta. Mé tiempo cán nas̱anduu cuaẖá
na̱ naṉdoho cueẖe̱ táhyi ̱nación Israel cán. Joo in túhún da̱ naṉdaja vaẖa da̱ cán, da̱ naní
Naamán, da̱ naq̱uixi ñuu tóho̱ naní Siria —nac̱achi Jesús xiẖín na̱ cán.

28 Tá nax̱ini joẖo na̱ ñúhu veñu̱hu cán ña̱ nac̱achi Jesús xiẖiṉ ná já nax̱oj̱o̱ ndivaẖa ini
na xiẖiṉ á. 29 Já naṉdicuiṯa na xiẖiṉ á ta naṯavá na̱ Jesús yuhú ñuu. Ta cán naj̱ándaa na
a̱ jiṉi ̱ yucú jícó nu̱ cánúu ñuu cán. Já nac̱aẖán na̱ chindahá nihni na a̱ jaṉda̱ niṉu̱. 30 Joo
nay̱aẖa Jesús cuaẖaṉ nu̱ ná já naq̱uee a cuaẖaṉ va.

In da̱ na̱sa̱ndaca̱a̱n ínima̱ quini ini
(Mr. 1:21-28)

31 A̱nda̱ já naq̱uee Jesús cuaẖaṉ ñuu Capernaum, ña̱ ndácaa̱ṉ estado Galilea. Ta cán
nac̱asáhá jánaẖa̱ tu̱hun Ndióxi ̱nu̱ú ñay̱ivi mé quiv̱i ̱ ndíquehe ndée̱ ná. 32 Ta chí cátóntó
na̱ tá quiaẖva jánaẖa̱ Jesús nu̱ ná jáchi ̱cáhaṉ mé á tátu̱hun in da̱ íin saẖa̱ cahnda chuun.

33Mé ini veñu̱hu nu̱ ndácaa̱ṉ Jesús jánaẖa̱ cán nas̱aṉdacaa̱ṉ in daṯaa̱, da̱ ndácaa̱ṉ in
ínima̱ quini ini. Já nac̱ayuhú ínima̱ quini cán nu̱ Jesús já cáchí ri ̱ já:

34—Jándacoo táji ̱ ndeẖe,̱ Jesús, da̱ ñuu Nazaret. Ndá cuéntá quéa̱ quíhvi nuún xiẖín
nde.̱ A̱ vásún jándihún saẖá nde.̱ Sa̱ xíni ̱ vaẖa i ̱ yoẖó ta cándaa̱̱ cáxí ini i ̱ ña̱ cúún in da̱
yii̱ ̱ nac̱hindahá Ndióxi ̱—nac̱achi ínima̱ quini cán xiẖiṉ Jesús.

35 A̱nda̱ já nac̱asáhá Jesús jánaṉi a ínima̱ quini ndácaa̱ṉ ini daṯaa̱ cán já nac̱achi a já
xiẖiṉ ri:̱

—Caji yúhu̱n ta janí da̱ yóho —nac̱achi Jesús xiẖiṉ ri.̱
Tá nac̱achi a já chí naj̱ándacava rí quini daṯaa̱ nu̱ú na̱ cán já naq̱ueta rí ini da̱ cán. Ta

coó̱ nac̱aja rí ni in ña̱ núu xiẖiṉ dá. 36 Tócó ndihi ñay̱ivi nas̱anduu cán nay̱iẖví ndivaẖa
na. Ta já nac̱asáhá cáchí xiẖiṉ táhan na já:

—Íin ndivaẖa saẖá tu̱hun cáhaṉ Jesús yóho jáchi ̱ xiẖín ña̱ cáhaṉ da̱ sáhndá da̱ chuun
xiẖiṉ ndée̱ dá ta tává da̱ ínima̱ quini ta chí quée rí cuaẖaṉ ri ̱ —nac̱achi xiẖiṉ táhan na̱
cán.

37 Ta níí cúú ñuu válí cán naṉdicuiṯa nuu tu̱hun saẖa̱ Jesús.
Ndája va̱ha Jesús ñá cúú xo̱jo Simón Pedro
(Mt. 8:14-15; Mr. 1:29-31)

38 A̱nda̱ já naq̱uee Jesús veñu̱hu cán já cuaẖaṉ vehe in da̱ naní Simón. Tá nax̱iṉu̱ a̱ cán
já naq̱uiẖvi a ini vehe da. Ta nax̱ini a ña̱ quíhvi ̱ñá cúú xoj̱o Simón cán, ña̱ chícaa̱ṉ cáhni ̱
ndeé ña.̱ Chí nax̱ic̱a̱ taẖví na̱ nu̱ Jesús ña̱ ná ndaja vaẖa mé á ña.̱ 39 A̱nda̱ já nac̱ayati Jesús
nu̱ ña̱ já nas̱ahnda chuun nu̱ú cueẖe̱ cán ña̱ ná quee a. Já naṉdindaa ña̱ chícaa̱ṉ cáhni ̱ á
ña̱ chí iv̱i ̱ laá̱ naṉdicoo̱ ñá já nac̱asáhá cája ndíví ñá ña̱ cuxu na.

Ndája va̱ha Jesús cua̱há na̱ quíhvi ̱
(Mt. 8:16-17; Mr. 1:32-34)

40Tá naq̱ueṯa nuu caṉdii mé quiv̱i ̱ cán já ñéhe ñay̱ivi na̱ quíhvi ̱ndúu nu̱ ná nax̱iṉu̱ na̱
nu̱ Jesús. Tá nu̱ú cueẖe̱ nas̱aṉdoho na̱ cán ta tá nac̱hinúu Jesús ndáha̱ á jiṉí in in na já
naṉdivaẖa na nac̱aja mé á. 41 Ta cuaẖa̱ táhan na̱ quíhvi ̱ cán nac̱ana ínima̱ quini ini na
nac̱aja mé á. Ta tá quéta rí quini cán já cáyuhú cóhó ri ̱nu̱ Jesús já cáchí ri ̱ já:

—Yóhó cúún in túhún jiṉi ̱ já jaẖyi Ndióxi ̱—cáchí ri ̱ xiẖiṉ Jesús.

Joo naj̱ánaṉi Jesús ínima̱ quini cán ta co̱ cúni ̱ a̱ quiaẖva ñam̱aṉi ̱ ña̱ ná caẖaṉ ri ̱ jáchi ̱

xíni ̱ vaẖa rí cán ña̱ cúú mé á Cristo, da̱ nac̱hindahá Ndióxi ̱ cacomí cuéntá saẖá ñay̱ivi.
Jána̱ha̱ Jesús tu̱hun Ndióxi ̱ nu̱ú ña̱yivi ndúu estado Galilea
(Mr. 1:35-39)

42 Tá naṯiv̱i inga quiv̱í itaa̱ṉ já naq̱uee Jesús ñuu cán ta cuaẖaṉ in nu̱ cáa xóo. Joo
nac̱asáhá ñay̱ivi ndínducú na̱ mé á jaṉda̱ quiaẖva nax̱iṉu̱ na̱ nu̱ íin a jáchi ̱cúni ̱na̱ caji na
nu̱u̱ á ná a̱ jándacoo a na.̱ 43 A̱nda̱ já nac̱achi Jesús já xiẖiṉ ná:

—Ndítahan nu̱ú i ̱ cu̱hu̱n i ̱ cax̱i tu̱hun i ̱ xiẖín ñay̱ivi ndúu java ga̱ ñuu ña̱ vax̱i quiv̱i ̱
cacomíNdióxi ̱cuéntá saẖa̱ ná. Jáchi ̱chuunyóhonac̱hindaháNdióxi ̱yeẖe̱ vax̱i i ̱—nac̱achi
Jesús xiẖín na̱ cán.

44Chí nax̱ic̱a nuu Jesús jánaẖa̱ tu̱hun Ndióxi ̱nu̱ú ñay̱ivi ini veñu̱hu estado Galilea cán.
5

Cája Jesús ña̱ ná cuu tiin cua̱ha̱ ná tiy̱acá
(Mt. 4:18-22; Mr. 1:16-20)

1 In tañu íin Jesús yuhú tañu̱hú naní Genesaret. Ta a̱ ju̱ú quiaẖva naṯaca ñay̱ivi chí
nac̱asáhá cándíhi na Jesús jáchi ̱ cúni ̱ na̱ cuni joẖo na tu̱hun Ndióxi.̱ 2 Ta nax̱ini Jesús iv̱i ̱
barco ndíta dó yati yuhú tañu̱hú cán. Coó̱ da̱ ñúhu ini dó jáchi ̱ sa̱ naq̱uee da̱ tává tiy̱acá
ta yati jíiṉ va ndícata da ñúnu̱ dá. 3 A̱nda̱ já naq̱uiẖvi Jesús ini in táhan barco cán, do̱
cúú ñaẖa Simón. Ta nac̱achi Jesús xiẖiṉ Simón ña̱ ná jácaxícá loho da do.̱ Tá naṉdihi já
nas̱acoo̱ Jesús ini barco já nac̱asáhá jánaẖa̱ nu̱ú ñay̱ivi jaṉda̱ mé ini barco cán. 4 Ta tá sa̱
naṉdihi nac̱aẖaṉ xiẖín ñay̱ivi cán já nac̱achi a já xiẖiṉ Simón:

—Cañehe barco yóho ná cu̱hu̱n dó xoo nu̱ cúná chága̱ ticuií̱ ta jácanún ñúnu̱n tavún
tiy̱acá —nac̱achi Jesús xiẖiṉ dá.

5 A̱nda̱ já naṉducú ñehe Simón tu̱hun nu̱ Jesús já cáchí da̱ já xiẖiṉ á:
—Maestro, nini yaa ñuú nac̱aja chúun nde̱ ña̱ ndúcú nde̱ tavá nde̱ tiy̱acá. Ta coó̱ ñaẖa

naṯavá nde.̱ Joo tá sa̱ cáchí mé ndó já caja i ̱ tá íin cáchí ndo̱ cu̱hu̱n i ̱ jácana i ̱ ñúnu̱ i ̱ ini
tañu̱hú —nac̱achi Simón xiẖiṉ Jesús.

6 Ta tá nac̱aja da ña̱ nac̱achi Jesús xiẖiṉ dá já a̱ ju̱ú quiaẖva cuaẖá tiy̱acá naṯavá da̱
chí jaṉda̱ ñúnu̱ dá cán nac̱asáhá táhnda.̱ 7 A̱nda̱ já nac̱uu ndáha̱ dá nu̱ú java ga̱ da̱ tává
tiy̱acá ñúhu ini inga barco ña̱ ná quixi da chindeé táhan da xiẖiṉ dá. A̱nda̱ já naq̱uixi da̱
cán chindeé táhan da xiẖiṉ Simón. Já naj̱ácutú da̱ ndíví barco cán xiẖín tiy̱acá chí jaṉda̱
ndúcú cacoo̱ dó cán caẖá tañu̱hú xiẖín ña̱ cuaẖá tiy̱acá naq̱uee̱ ini dó. 8Tá nax̱ini Simón
Pedro cán ña̱ yóho já nac̱axítí da̱ nu̱ Jesús já cáchí da̱ já xiẖiṉ á:

—A̱ cáyati ndó nu̱ú i,̱ xitoho i ̱ jáchi ̱ cúú u̱ in taa̱ cája cuac̱hi.
9 Já nac̱achi Simón jáchi ̱ nay̱iẖví da.̱ Ta quiaẖva já nay̱iẖví da̱ nac̱hindeé táhan xiẖiṉ

dá cán saẖá ña̱ cuaẖa̱ nahá tiy̱acá naṯavá da.̱ 10 Quiaẖva já nay̱iẖví ri Jacobo xiẖiṉ Juan,
da̱ cúú jaẖyi Zebedeo. Ndíví da̱ yóho chíndeé táhan da xiẖiṉ Simón cán. Ta já nac̱achi
Jesús já xiẖiṉ Simón:

—A̱ cáyiẖví tohún jáchi ̱ viti casáhún caca nuún tavún ñay̱ivi tañu cuac̱hi tá quiaẖva
nac̱ajún tá naṯavún tiy̱acá ini tañu̱hú —nac̱achi Jesús xiẖiṉ dá.

11Ña̱ cán quéa̱ tá naṯavá da̱ cán barco da̱ yuhú tañu̱hú cán já naj̱ándacoo ndihi da ñaẖa
da ta naṉdic̱o̱ da̱ Jesús.

Tá na̱ndaja va̱ha Jesús in da̱ ndóho cueẖe̱ táhyi ̱
(Mt. 8:1-4; Mr. 1:40-45)

12 Ta ndaja coo íin Jesús in ñuu ta já nax̱iṉu̱ coo̱ in da̱ ndóho cueẖe̱ táhyi ̱ nu̱ á. Ta
tá nax̱ini da Jesús já nac̱axítí da̱ nu̱ á jaṉda̱ quiaẖva nac̱ani ndaa nu̱u̱ dá nu̱ ñúhu̱. Já
nac̱asáhá xíca̱ taẖví da̱ nu̱ á já cáchí da̱ já xiẖiṉ á:

—Cuu ndaja vaẖa ndó yeẖe,̱ xitoho i ̱ tá cúni ̱ndo̱ —nac̱achi da xiẖiṉ Jesús.
13 A̱nda̱ já nac̱ani ndaa ndáha̱ Jesús da̱ já nac̱achi a já:
—Cúni ̱ña̱ ná ndivaẖún ña̱ cán quéa̱ naṉdivaẖún viti —nac̱achi Jesús.

Tá nac̱achi Jesús já chí iv̱i ̱ laá̱ naṉdindaa cueẖe̱ táhyi ̱ naṉdoho da̱ cán. 14 A̱nda̱ já

nas̱ahnda Jesús chuun nu̱ dá ña̱ ná a̱ ndícani da nu̱ú ñay̱ivi saẖá ña̱ nac̱aja xiẖiṉ dá. Ña̱
nac̱achi a xiẖiṉ dá quéa:̱

—Cuáhán ndac̱ún jánaẖu̱n mún nu̱ú ju̱tu̱. Ta ndítahan joc̱ún ñaẖa nu̱ Ndióxi ̱ tátu̱hun
nas̱ahnda ley Moisés saṉahá caja na̱ sa̱ naṉdivaẖa. Já ná candaa̱̱ ini ñay̱ivi ña̱ sa̱
naṉdindaa va cueẖe̱ nas̱andohún —nac̱achi Jesús xiẖín da̱ cán.

15 Joo ví ga̱ ví nac̱asáhá ndícuiṯa nuu tu̱hun saẖá ña̱ cája Jesús. Saẖá ña̱ cán quéa̱ tácá
cuaẖá ndivaẖa ñay̱ivi cuni joẖo na nu̱ cáhaṉ mé á xiẖiṉ ná. Ta jári tácá na̱ jáchi ̱ cúni ̱na̱
ña̱ ná ndaja vaẖa mé á na.̱ 16 Joo tává xóo Jesús mé á xoo nu̱ú coó̱ ñay̱ivi ta cán sá xic̱a̱
taẖví a̱ nu̱ Ndióxi.̱

Ndája va̱ha Jesús in da̱ na̱xiẖi ̱ tu̱chu sa̱ha̱
(Mt. 9:1-8; Mr. 2:1-12)

17 In tañu ndácaa̱ṉ Jesús ini in vehe jánaẖa̱ nu̱ú ñay̱ivi. Tañu na̱ cán nas̱aṉduu coo java
na̱ fariseo xiẖín java na̱ jánaẖa̱ ley Moisés. Tócó ndihi na cúú ná na̱ naq̱uixi ndijáá ñuu
válí ñúhu estado Galilea cán xiẖín ñuu válí ñúhu estado Judea xiẖín ñuu Jerusalén viti.
Ta náha̱ Jesús ña̱ ñéhe a ndée̱ Ndióxi ̱ jáchi ̱ndívaẖa ñay̱ivi cája mé á. 18Mé hora já nax̱iṉu̱
coo̱ java daṯaa̱ ta ñéhe da in xiṯo loho nu̱ cándúhu̱ in da̱ quíhvi,̱ da̱ nax̱iẖi ̱ tu̱chu saẖa.̱
Ta cúni ̱da̱ jáquiẖvi da da̱ cán ini vehe nu̱ ndácaa̱ṉ Jesús cán já chindúhu̱ dá da̱ nu̱ Jesús,
nac̱aẖán da.̱ 19 Joo coó̱ nac̱uu caja da quiẖvi da jáchi ̱ naṉditútú ndivaẖa ñay̱ivi ndúu na
yéhé vehe cán. Saẖá ña̱ cán quéa̱ naṉdaa da jiṉi ̱ véhe já naṯavá da̱ teja cándójó cán. Já
naj̱ánuu da xiṯo loho nu̱ cándúhu̱ mé da̱ quíhvi ̱cán tañu tócó ndihi ñay̱ivi ñúhu ini vehe
cán jaṉda̱ quiaẖva nax̱iṉu̱ xiṯo da̱ quíhvi ̱ cán nu̱ íin Jesús. 20 Tá nax̱ini Jesús ña̱ cándeé
ini da̱ ñéhe da̱ quíhvi ̱ cán mé á já nac̱achi a já xiẖín da̱ quíhvi ̱ cán já:

—Candeẖé. Sa̱ nac̱aja cáhnu ini i ̱ saẖá cuac̱hún viti —nac̱achi Jesús xiẖiṉ dá.
21 A̱nda̱ já nac̱asáhá na̱ jánaẖa̱ ley Moisés xiẖín na̱ fariseo cán cáhán na:̱ “Ndá da̱ cúú

da̱ yóho ta ndá cuéntá quéa̱ ndája núu da Ndióxi ̱xiẖín tu̱hun cáhaṉ da.̱ Jáchi ̱ni in túhún
toho ñay̱ivi a̱ cúu caja cáhnu ini saẖá cuac̱hi. In túhún jiṉi ̱ Ndióxi ̱ quéa̱ cuu caja cáhnu
ini saẖá cuac̱hi”, nac̱aẖán na̱ cán.

22 Joo Jesús sa̱ nac̱andaa̱̱ va ini a ña̱ cáhvi ini na̱ cán saẖá ña̱ cán quéa̱ nac̱achi a já xiẖiṉ
ná:

—Ndávaẖa cáhán ndo̱ já. 23 Á cáhán ndo̱ ña̱ iẖvi ̱ chága̱ cachi i ̱ xiẖín da̱ yóho: “Nac̱aja
cáhnu ini i ̱ saẖa̱ cuac̱hún viti.” Á tá coó̱ tá cachi i ̱ xiẖiṉ dá: “Ndicoo̱ ta cuanúhu̱.”
24Candeẖé vaẖa ndo̱ ná naẖa̱ i ̱nu̱ ndo̱ ña̱ íin saẖá i,̱ da̱ nac̱hindahá Ndióxi ̱nduu u̱ ñay̱ivi,
caja cáhnu ini i ̱ saẖá cuac̱hi ñay̱ivi ñuyíví yóho —nac̱achi Jesús xiẖín na̱ cán.

A̱nda̱ já nac̱achi tucu a xiẖín da̱ nax̱iẖi ̱ tu̱chu saẖa̱ cán já:
—Ta viti cáhaṉ i ̱ xu̱hu̱n, cuándacoo̱ ndiquehe xiṯo lohún ta cuánúhu̱.
25Tá nac̱achi Jesús já chí iv̱i ̱ laá̱ naṉdicoo̱ da nu̱ ndíhi ñay̱ivi ndúu cán jáchi ̱naṉdivaẖa

saẖa̱ dá. Ta naṉdiquehe da xiṯo loho da nu̱ú nas̱andúhu̱ dá. A̱nda̱ já cája cáhnu da Ndióxi ̱
naq̱uee da cuanúhu̱ dá vehe da. 26 Ta tócó ndihi ñay̱ivi nas̱aṉduu cán nac̱atóntó na̱ ta
nac̱aja cáhnu na Ndióxi ̱ saẖá ña̱ nac̱aja Jesús. Ta a̱ ju̱ú quiaẖva yíhví na̱ já nac̱achi na já:

—Ña̱ náhnu ndivaẖa va quéa̱ nax̱iní quiv̱i ̱ viti —nac̱achi na.
Cána Jesús in da̱ naní Leví, da̱ cáha̱n na̱ Mateo xiẖiṉ, ña̱ ná caca da xiẖiṉ á
(Mt. 9:9-13; Mr. 2:13-17)

27 Tá naṉdihi já naq̱uee Jesús xíca cuaẖaṉ. Ta cán nax̱ini a in da̱ játaca jiu̱hún cuéntá
impuesto. Mé da̱ yóho naní da̱ Leví ta íin coo da nu̱ sácoo̱ na̱ játaca jiu̱hún cuéntá
impuesto cán. A̱nda̱ já nac̱achi Jesús já xiẖiṉ dá:

—Naha quíi ̱ candic̱u̱n yeẖe̱ —nac̱achi a xiẖiṉ dá.
28 A̱nda̱ já naṉdac̱a̱ ndichi Leví cán ta naj̱ándacoo da tócó ndihi ñaẖa cán ta já nac̱asáhá

ndíco̱ da̱ Jesús xíca da. 29 Tá naṉdihi já nac̱avaẖa Leví in víco̱ cáhnu mé vehe da cán ña̱
caja cáhnu da Jesús. Ta cán naṯaca cuaẖa̱ táhan na̱ játaca jiu̱hún cuéntá impuesto ndúu
na vehe da. Ta cuaẖá ga̱ ñay̱ivi naṯaca ndúu coo nu̱ mesa cán. 30 Joo na̱ fariseo xiẖín na̱

jánaẖa̱ ley Moisés nac̱asáhá na̱ cáhaṉ núu na saẖá na̱ xíca tuun xiẖiṉ Jesús já nac̱achi na
já:

—Ndá cuéntá quéa̱ xíxi ndó xiẖín na̱ játaca jiu̱hún cuéntá impuesto ta xiẖín java ga̱ na̱
cája cuac̱hi —nac̱achi na̱ cán xiẖín na̱ xíca tuun xiẖín Jesús.

31 A̱nda̱ já naṉducú ñehe Jesús tu̱hun nu̱ú na̱ cán já nac̱achi a já xiẖiṉ ná:
—Ñay̱ivi íin vaẖa co̱ xíní ñúhú toho na da̱ cája tátá ñahá joo na̱ quíhvi,̱ na̱ cán cúú na̱

xíní ñúhú da̱ cája tátá ñahá. 32Ta yeẖe̱ coó̱ vax̱i toho i ̱ cana i ̱na̱ sa̱ íin vaẖa. Vax̱i i ̱ cana i ̱
ñay̱ivi, na̱ cája cuac̱hi ña̱ ná jándacoo na cuac̱hi cája na —nac̱achi Jesús xiẖín na̱ cán.

Ndáca̱ tu̱hún na̱ Jesús ndá cuéntá quéa̱ co̱ xíjuhun da̱ xíca tuun xiẖiṉ á
(Mt. 9:14-17; Mr. 2:18-22)

33 A̱nda̱ já nac̱asáhá ndáca̱ tu̱hún tucu na Jesús já cáchí na̱ já xiẖiṉ á:
—Xíní nde̱ ña̱ xíca̱ taẖví ndivaẖa va na̱ nas̱axic̱a tuun xiẖiṉ Juan ta jári xíjuhunndivaẖa

va na̱ cán. Ta quiaẖva já cája na̱ fariseo. Joo na̱ xíca tuun xiẖiṉ yóhó jaṉ níí tiempo xíxi
na pan ta xíhi na vino. Ndá cuéntá quéa̱ cája na já —nac̱achi na̱ cán xiẖiṉ Jesús.

34 A̱nda̱ já naṉducú ñehe Jesús tu̱hun nu̱ ná já cáchí a̱ já xiẖiṉ ná:
—Cúú á tátu̱hun tá cája na víco̱ tándaẖa̱ ta íin va mé da̱ tándaẖa̱ cán xiẖiṉ ná já quéa̱

co̱ ndítahan nu̱ ná cajuhun na. Quiaẖva já íin ri xiẖín yeẖe̱ va. Coó̱ saẖa̱ cajuhun na̱ xíca
tuun xiẖín i ̱ jáchi ̱ íin vi ̱ xiẖiṉ ná viti. 35 Joo vax̱i quiv̱i ̱ ndindaa i ̱ nu̱ú na̱ yóho. A̱nda̱ já
casáhá na̱ yóho cajuhun na —nac̱achi Jesús xiẖín na̱ cán.

36 A̱nda̱ já nas̱acu Jesús quiaẖva nu̱ ná já nac̱achi a já xiẖiṉ ná:
—Ni in túhún toho ñay̱ivi co̱ sáhndá na̱ in túhu̱n jáhma̱ saá̱ já ndicahmá na̱ in jáhma̱

yatá. Jáchi ̱ tá ná caja na já játiv̱í na̱ jáhma̱ saá̱ cán. Ta ni co̱ ndíque táhan vaẖa in jáhma̱
yatá tá jándaha na ña̱ xiẖín in túhu̱n jahmá saá̱. 37Ta ni in túhún toho ñay̱ivi co̱ táán na̱
vino saá̱ ini in nií yatá. Jáchi ̱ tá ná caja na já já quéa̱ jácaẖndi ̱ va vino saá̱ nií yatá cán.
Ta xiẖín ña̱ yóho tiv̱i níi ̱ cán ta tiv̱i ri dó cúú vino cán va. 38 Ña̱ ndítahan caja na quéa̱
taán na vino saá̱ ini nií saá̱ já ná cuu cañuhu vaẖa dó cán ta mé níi ̱co̱ cáhndi ̱a.̱ 39Ta ni in
túhún táhan na̱ xíhi vino yatá co̱ xíca̱ na̱ vino saá̱ coho na jáchi ̱ cáchí na̱ ña̱ vaẖa chága̱
xíhi dó yatá —nac̱achi Jesús xiẖín quiaẖva sácú a̱ nu̱ú na̱ cán.

6
Tá na̱ xíca tuun xiẖiṉ Jesús túhun na yu̱cu̱ jiṉi ̱ trigo quiv̱i ̱ ndíquehe ndée̱ ña̱yivi
(Mt. 12:1-8; Mr. 2:23-28)

1 In quiv̱i ̱ ndíquehe ndée̱ ñay̱ivi nani xíca Jesús cuaẖaṉ xiẖín na̱ xíca tuun xiẖiṉ á já
nay̱aẖa na tañu nu̱ú nax̱utu na trigo. Já nac̱asáhá na̱ cán túhun na yu̱cu̱ jiṉi ̱ trigo cán já
tává na̱ trigo já chíníhni ndáha̱ ná a̱ ta sáxí na̱ cásaẖaṉ na.̱ 2Tá nax̱ini java na̱ fariseo cán
ña̱ cája na já nac̱achi na já:

—Ndávaẖa cája ndó chuun ña̱ co̱ ndítahan caja ndó quiv̱i ̱ndíquehe ndée̱ yo̱ —nac̱achi
na̱ fariseo cán xiẖín na̱ xíca tuun xiẖiṉ Jesús.

3 A̱nda̱ já naṉducú ñehe Jesús tu̱hun nu̱ ná já nac̱achi a:
—Á a̱ ñáha cahvi ndó nu̱ú tu̱hun Ndióxi ̱ nu̱ cáhaṉ saẖá ña̱ nac̱aja David saṉahá tá

nac̱uico da xiẖín na̱ xíca xiẖiṉ dá. 4Ña̱ nac̱aja da̱ cán quéa̱ naq̱uiẖvi da ini veñu̱hu Ndióxi ̱
ta naṯiin da pan yii̱ ̱ já nax̱ixi da ña̱ ta nas̱aẖaṉ da̱ ña̱ nu̱ú na̱ xíca xiẖiṉ dá ña̱ ná cuxu na.
Joo ju̱tu̱ cuití va cúú na̱ ndítahan nu̱ú cuxu ña̱ cán, nduu. 5 Ta yeẖe̱ va, da̱ nac̱hindahá
Ndióxi ̱nduu ñay̱ivi íin saẖá i ̱cahnda i ̱chuun saẖá quiv̱i ̱ndíquehe ndée̱ ñay̱ivi —nac̱achi
Jesús xiẖín na̱ cán.

Tá na̱ndaja va̱ha Jesús in da̱ na̱hic̱hi ̱ ndáha̱
(Mt. 12:9-14; Mr. 3:1-6)

6 Inga tucu quiv̱i ̱ndíquehe ndée̱ ná já naq̱uiẖvi Jesús ini in veñu̱hu ta nac̱asáhá jánaẖa̱
nu̱ ná. Ta ini mé veñu̱hu cán nas̱aṉdacaa̱ṉ in daṯaa̱, da̱ naẖic̱hi ̱ ndahá cuáha. 7 Ta ndaja
coo na̱ jánaẖa̱ ley Moisés xiẖín na̱ fariseo nání na̱ Jesús sándeẖé na̱ ña̱ á ndaja vaẖa mé
á da̱ cán quiv̱i ̱ ndíquehe ndée̱ na.̱ Ta xiẖín ña̱ yóho cáhán na̱ cuu ñeẖe̱ íní na̱ jácojo na

cuac̱hi jaṯá. 8 Joo sa̱ xíni ̱va Jesús ña̱ cáhvi ini na̱ cán. Saẖá ña̱ cán quéa̱ nac̱achi a já xiẖín
da̱ naẖic̱hi ̱ndáha̱ cán já:

—Cuándacoo̱ ta candichi maẖñú yóho —nac̱achi Jesús xiẖiṉ dá.
A̱nda̱ já naṉdac̱a̱ ndichi da̱ cán nu̱ú Jesús.
9 A̱nda̱ já nac̱asáhá Jesús cáhaṉ xiẖín java ga̱ na̱ ndúu cán já nac̱achi a já xiẖiṉ ná:
—Cuni joẖo ndó ná ndac̱a̱ tu̱hún i ̱ ndoẖó. Ndía cáchí ley ndítahan caja í mé quiv̱i ̱

ndíquehe ndée̱ ñay̱ivi. Á chindeé yo̱ ñay̱ivi á caja í ña̱ núu xiẖiṉ ná. Á jácac̱ú na̱ á cahní
yó na̱ —nac̱achi Jesús xiẖiṉ ná.

10 A̱nda̱ já naṉdicoto nihni Jesús nu̱ú ndihi na nac̱av̱a̱ nuu ndúu xiẖiṉ á cán. Ta nac̱achi
a já xiẖín da̱ naẖic̱hi ̱ndáha:̱

—Jándacaa̱̱ ndáhu̱n.
Ta tá naj̱ándacaa̱̱ da̱ cán ndáha̱ dá chí iv̱i ̱ laá̱ naṉdivaẖa ndáha̱ dá. 11 Joo tócó ndihi na̱

java ndúu cán nax̱oj̱o̱ ndivaẖa ini na. Já nac̱asáhá ndítúhún xiẖiṉ táhan na ña̱ ndá quéa̱
cuu caja na já ná cuu jándihi na saẖa̱ Jesús.

Tá na̱ca̱xi Jesús u̱xu̱ iv̱i ̱ da̱ cacuu apóstol
(Mt. 10:1-4; Mr. 3:13-19)

12Mé tañu já naq̱uee Jesús nas̱aẖaṉ in jiṉi ̱yúcu̱ cac̱a̱ taẖví a̱ nu̱ Ndióxi.̱ Ta níí cúú ñuú
nax̱ic̱a̱ taẖví a̱ nu̱ Ndióxi.̱ 13 Ta tá sa̱ naṯiv̱i já nac̱ana mé á na̱ xíca xiẖiṉ á. Ta tañu na̱
cán nac̱ax̱i a u̱xu̱ iv̱i ̱ da̱ cacuu da in táhndá taa̱ cananí apóstol, da̱ chíndahá a̱ caca nuu
cáhaṉ tu̱hun Ndióxi.̱ 14Nac̱ax̱i a da̱ naní Simón, da̱ nas̱acu tucu a quiv̱i ̱ cananí Pedro. Ta
nac̱ax̱i a da̱ cúú ñani Pedro, da̱ naní Andrés. Ta nac̱ax̱i a Jacobo xiẖiṉ Juan xiẖiṉ Felipe
xiẖiṉ Bartolomé 15 xiẖiṉ Mateo xiẖiṉ Tomás xiẖiṉ Jacobo, da̱ cúú jaẖyi Alfeo. Ta nac̱ax̱i
a Simón, da̱ nax̱ic̱a cuéntá na̱ cananista. 16 Ta nac̱ax̱i ri a Judas, ñani Jacobo xiẖiṉ Judas
Iscariote, mé da̱ naj̱ic̱ó túhún Jesús tá nu̱ ndíhí.

Jána̱ha̱ Jesús nu̱ú cua̱há ña̱yivi
(Mt. 4:23-25)

17 Tá naṉdihi naṉuu Jesús jiṉi ̱ yúcu̱ xiẖín na̱ xíca tuun xiẖiṉ á já nax̱iṉu̱ a̱ yojó ndaa̱̱
nas̱ahii̱n a xiẖiṉ ná. Ta cán nas̱aṉduu ri cuaẖá ndivaẖa ñay̱ivi táhan na̱ naq̱uixi ndijáá
ñuu válí ndúu chí estado Judea xiẖín na̱ ndúu ñuu Jerusalén xiẖín na̱ ndúu ñuu Tiro xiẖiṉ
Sidón, ña̱ ndúu yati yuhú tañu̱hú. Ta tócó ndihi ñay̱ivi yóho nax̱iṉu̱ na̱ cuni joẖo na nu̱
cáhaṉ Jesús. Ta nax̱iṉu̱ na̱ jáchi ̱ cúni ̱ na̱ ña̱ ná ndaja vaẖa mé á na.̱ 18 Ta tócó ndihi na̱
nas̱añuhu ínima̱ quini ini naṉdaja vaẖa ri Jesús na̱ jáchi ̱ naṯavá a̱ ínima̱ quini nas̱añuhu
ini na. 19 Ta tócó ndihi ñay̱ivi cúni ̱ na̱ cani ndaa ndáha̱ ná Jesús jáchi ̱ xiẖiṉ ndée̱ mé á
ndája vaẖa tócó ndihi na̱ quíhvi.̱

Jána̱ha̱ Jesús ndá quia̱hva cajii̱ ̱ chága̱ iní já ná a̱ cánduu cuéha̱ yo̱
(Mt. 5:1-12)

20 Tá naṉdihi já nas̱andeẖé Jesús nu̱ú na̱ xíca tuun xiẖiṉ á já nac̱asáhá cáchí a̱ já xiẖiṉ
ná:

—Taẖví nac̱uu ndó, na̱ cándáhví jáchi ̱ndóhó cúú na̱ cacomí Ndióxi ̱ cuéntá saẖa.̱
21 ʼTaẖví nac̱uu ndó, na̱ cuíco viti ñúhú jáchi ̱ndóhó cacuu na̱ chutú ndaa̱̱ tá ná ndihi.
ʼTaẖví nac̱uu ndó, na̱ sácu viti jáchi ̱ndóhó cacuu na̱ casáhá cuac̱u̱ tá nu̱ ndíhí.
22 ʼTaẖví nac̱uu ndó tá cándají ñay̱ivi ndoẖó ta casáhá táxí na̱ ndoẖó á cánahá na̱ xiẖiṉ

ndo.̱ Ta taẖví nac̱uu ndó tá quéhe núu na ndoẖó saẖá ña̱ cáhán na̱ ña̱ cúú ndó na̱ núu
ndivaẖa. Tá ná caja na tócó ndihi ña̱ yóho xiẖiṉ ndo̱ saẖá ña̱ cándeé ini ndó yeẖe,̱ da̱
nac̱hindahá Ndióxi ̱ nduu ñay̱ivi, taẖví nac̱uu ndó. 23 Já quéa̱ ndítahan cájii̱ ̱ ndivaẖa ini
ndómé quiv̱i ̱já jáchi ̱sa̱ nax̱ic̱a̱ taẖví Ndióxi ̱in ña̱ vaẖa ndivaẖa íin indiví quiaẖva nu̱ ndo.̱
Jáchi ̱ tá quiaẖva cája xíxi na̱ jaṉ xiẖiṉ ndó viti quiaẖva já nac̱aja xíxi ri tásáhnu jícó na̱
jaṉ xiẖín na̱ nas̱acuu profeta saṉahá.

24 ʼJoo ndáhví nac̱uu ndó, na̱ cuic̱á viti jáchi ̱ sa̱ nac̱ajii̱ ̱ndivaẖa va ini ndó ñuyíví yóho.
25 ʼNdáhví nac̱uu ndó, na̱ nac̱hutú ndaa̱̱ viti jáchi ̱ndóhó cúú na̱ quixi tam̱a̱ nu̱u̱.
ʼNdáhví nac̱uu ndó, na̱ sácu̱ viti jáchi ̱ndóhó cúú na̱ cuacu xiẖiṉ ña̱ cacuéha̱ ini ndó.

26 ʼNdáhví nac̱uu ndó tá ná casáhá ñay̱ivi caẖaṉ vaẖa na saẖa̱ ndo̱ jáchi ̱ quiaẖva já

nac̱aẖaṉ vaẖa tásáhnu jícó na̱ jaṉ saẖá na̱ profeta túhún nas̱aṉduu naj̱ándahvi ñay̱ivi
saṉahá.

Xíní ñúhú quiẖvi ̱ iní na̱ co̱ cúní mí
(Mt. 5:38-48; 7:12)

27 ʼTócó ndihi ndó, na̱ xíni ̱ joẖo nu̱ cáhaṉ i ̱ yóho, ndítahan quiẖvi ̱ ini ndó na̱ co̱ cúní
ndoẖó. Ta xíní ñúhú caja vaẖa ndó xiẖiṉ ndá na̱ cándají ndoẖó. 28Xíní ñúhú cac̱a̱ taẖví
ndó nu̱ Ndióxi ̱ña̱ ná caja yii̱ ̱á na̱ nac̱hicaa̱ṉ cháhan jaṯa̱ ndo.̱ Ta cac̱a̱ taẖví ndó nu̱ Ndióxi ̱
saẖá na̱ cánahá xiẖiṉ ndo.̱ 29Ta ndá na̱ ná cani in xoo saj̱óho ndó, cata ñee ndó inga xoo
saj̱óho ndó nu̱ ná ña̱ ná cani na. Ta tá ná candaa na jahmá ndeé ndo̱ quiaẖva ndó ñam̱aṉi ̱
ña̱ ná quehe ri na cotó ndo̱ tá já cúni ̱na.̱ 30 A̱ cájíhnda̱ ndó nu̱ú na̱ xíca̱ ñaẖa nu̱ ndo.̱ Ta
ndá na̱ cándaa ña̱ cúú ñaẖa ndó, a̱ ndíndac̱a̱ ndó ña̱ nu̱ ná. 31 Tá quiaẖva cúni ̱ ndó caja
ñay̱ivi xiẖiṉ ndo̱ quiaẖva já ndítahan caja ri ndóhó va xiẖiṉ ná.

32 ʼJáchi ̱ tá quíhvi ̱ ini ndó ñay̱ivi saẖá ña̱ quíhvi ̱ ri ini na̱ cán ndoẖó va, ndía vaẖa cája
ndó jáchi ̱quiaẖva já cája ñay̱ivi quini. 33Ta tá cája vaẖa cuití ndo̱ xiẖín na̱ cája vaẖa xiẖiṉ
mé ndó, ndía vaẖa cája ndó jáchi ̱quiaẖva já cája ri ñay̱ivi quini va. 34Ta tá sáhan tóo ndó
ñaẖa ndó nu̱ú ñay̱ivi saẖá ña̱ cáhán ndo̱ caja na ñam̱aṉi ̱ xiẖiṉ mé ndó, ndía vaẖa cája
ndó jáchi ̱ quiaẖva já cája ri ñay̱ivi quini va. 35 Joo ndóhó, xíní ñúhú quiẖvi ̱ ini ndó na̱
co̱ cúní ndoẖó. Ta xíní ñúhú caja vaẖa ndó xiẖín ñay̱ivi. Ta xíní ñúhú quiaẖva tóo ndó
ñaẖa ndó ta a̱ cándati ndó ña̱ ná nducú ñehe na̱ cán ña̱ nu̱ ndo.̱ Tá ná caja ndó já já quéa̱
ñeẖe̱ táhvi ̱ ndó ña̱ vaẖa ndivaẖa caja Ndióxi ̱ ta nduu ndó jaẖyi Ndióxi,̱ mé a̱ cúú Ndióxi ̱
cáhnu ndivaẖa. Jáchi ̱mé Ndióxi ̱ cándáhví ini a ndá na̱ co̱ ndíquiaẖva ndixaẖvi nu̱ mé á
ta cándáhví ri ini a ñay̱ivi quini va. 36 Xíní ñúhú taẖnda̱ ini ndó saẖá ñay̱ivi tá quiaẖva
táhnda̱ ini Ndióxi ̱ saẖa̱ ná.

Co̱ ndítahan candeẖé ndaa yó ña̱yivi
(Mt. 7:1-5)

37 ʼA̱ cándeẖé ndaa ndó ñay̱ivi já ná a̱ cája Ndióxi ̱ já xiẖiṉ ndo.̱ A̱ chícaa̱ṉ ndó cuac̱hi
jaṯá inga na já ná a̱ quéhe Ndióxi ̱cuéntá saẖá cuac̱hi mé ndó. Caja cáhnu ini ndó saẖa̱ ná
já ná caja cáhnu ini Ndióxi ̱saẖa̱ mé ndó. 38 Jasá ndo̱ ñaẖa nu̱ú ñay̱ivi já ná ñeẖe̱ ndó ñaẖa
nu̱ Ndióxi.̱ Cúú á tátu̱hun cája ñay̱ivi tá jáchutú na̱ in ndoẖo̱ xiẖín nu̱ni ̱ ta quíji nihni
na ndoẖo̱ já ná ndituun a ta jácu̱yu chága̱ na̱ nu̱ni ̱ já táán na̱ ña̱ ini a jaṉda̱ quiaẖva xíta̱
ña̱ yuhú ndoẖo̱ cán. Tá quiaẖva cája mé ndó xiẖín ñay̱ivi quiaẖva já caja Ndióxi ̱ xiẖiṉ
ndo̱ jáchi ̱ tá cuaẖa̱ sáhan ndó nu̱ú ñay̱ivi quiaẖva já cuaẖa̱ quiaẖva ri Ndióxi ̱ nu̱ ndóhó
va —nac̱achi Jesús xiẖín na̱ cán.

39 Tá naṉdihi já nas̱acu a quiaẖva nu̱ ná já nac̱achi a já:
—A̱ cu̱ú toho caja in taa̱ cuaá̱ candaca da inga da̱ cuaá̱ cu̱hu̱n da̱ jáchi ̱ndíví já da̱ ndicava

da yávi.̱ 40Ni in túhún toho da̱ xíca jácuaha tiaẖva chága̱ nu̱ mé da̱ jánaẖa̱ ñahá cán. Joo
tá ná xiṉu̱ quiv̱i ̱ já catiaẖva vaẖa da já candaa̱̱ ini da tócó ndihi ña̱ xíni ̱da̱ naj̱ánaẖa̱ ñahá
cán.

41 ʼJáchi ̱ ndá cuéntá quéa̱ sándeẖé ndó ña̱ núu cája ñani táhan ndó ta co̱ sándeẖé ndo̱
ndá quiaẖva náhnu chága̱ ña̱ núu cája mé ndó. Cúú á tátu̱hun ndácaa̱ṉ in xeẖe̱ loho
nduchú núú ñani táhan ndó nani ndácaa̱ṉ in yíto̱ ndúhu̱ cáhnu ini nduchú núú ndo.̱ 42Ta
tá a̱ cu̱ú cuni ndó yitó cáhnu ndácaa̱ṉ ini nduchú núú mé ndó ndaja caja ndó cachi ndó
xiẖín ñani táhan ndó: “Ñani i,̱ ná tavá loho i ̱xeẖe̱ ndácaa̱ṉ nduchú núún jaṉ.” Jándahvi
ndó mé ndó xiẖín ña̱ cája ndó. Xíní ñúhú tavá ndo̱ yíto̱ cáhnu ndácaa̱ṉ nduchú núú mé
ndó já ná nu̱na̱ nu̱ ndó cuni vaẖa ndó já ná cuu tavá ndó xeẖe̱ loho ndácaa̱ṉ nduchú núú
ñani táhan ndó —nac̱achi Jesús.

Tá xíní yo̱ cuiẖi in yíto̱ já cánda̱a̱ iní ndá yíto̱ cúú dó
(Mt. 7:17-20; 12:34-35)

43 A̱nda̱ já nac̱asáhá tucu a cáchí já:

—Coó̱ toho yitó vaẖa cúun cuiẖi quini nu̱u̱. Ta ni coó̱ yitó quini cuu cuun cuiẖi vaẖa

nu̱u̱. 44 Jáchi ̱xiẖín cuiẖi cúun nu̱ú in in yíto̱ cándaa̱̱ iní ndá yíto̱ cúú dó. A̱ vája cúú tu̱hun
sáhndá ñay̱ivi tití ñu̱hú nu̱ú toẖíñú. Ta ni a̱ vája cúú tu̱hun sáhndá na̱ uva nu̱ú tonáña̱
yúcú. 45 In taa̱ vaẖa cáhaṉ da̱ ndinuhu ña̱ vaẖa jáchi ̱ndinuhu ña̱ vaẖa ñúhu ínima̱ dá. Ta
in taa̱ quini cáhaṉ da̱ ndinuhu ña̱ núu jáchi ̱ ña̱ núu quéa̱ ndácaa̱ṉ ínima̱ dá. Jáchi ̱ yúhu̱
ñay̱ivi cána tócó ndihi ña̱ naṉdicutú ñúhu ínima̱ ná —nac̱achi Jesús.

Sácú Jesús quia̱hva sa̱há iv̱i ̱ da̱ na̱cava̱ha vehe
(Mt. 7:24-27)

46 Cáhaṉ tucu Jesús já cáchí a̱ já:
—Ndá cuéntá quéa̱ cáhaṉ xitohonaẖá ndó yeẖe̱ ta co̱ cája ndóña̱ sáhndá i ̱nu̱ ndo.̱ 47Ná

caẖaṉ i ̱xiẖiṉ ndó ndaja íin da̱ vax̱i nu̱ú i ̱cuni joẖo da tu̱hun cáhaṉ i ̱ ta cája da ña̱ cáchí i.̱
48Cúú dá tátu̱hun in daṯaa̱ nac̱avaẖa vehe. Tá nac̱asáhá da̱ tává da̱ saẖá vehe da já nas̱ata
cúná da̱ já ná chinúu da vehe da jaṯa̱ tóto.̱ Ta tá nas̱aẖnu̱ cuaẖá yu̱ta já nac̱ani ndaa niẖi
ticuií̱ cán jaṯá vehe da. Joo coó̱ naṉdicava vehe da nac̱aja ticuií̱ cán jáchi ̱ tóyíí cándichi
vehe da jaṯa̱ tóto̱ cán. 49 Joo ndá da̱ xíni ̱ joẖo nu̱ cáhaṉ i ̱ ta co̱ cája da ña̱ cáchí i,̱ cúú dá
tátu̱hun inga daṯaa̱, da̱ nac̱avaẖa vehe nu̱ ñúhu̱ uun. Ta coó̱ nas̱ata da nu̱ú naṉdu̱xu̱ saẖá.
Ta tá nas̱aẖnu̱ cuaẖá yu̱ta já nac̱ani ndaa niẖi ticuií̱ cán jaṯá vehe da. Ta xiẖín ña̱ yóho
naṉdicava vehe da ta chí naṉdihi saẖa̱ chí uun —nac̱achi Jesús.

7
Tá na̱ndaja va̱ha Jesús in da̱ cája chúun nu̱ú in jefe soldado
(Mt. 8:5-13)

1 Tá naṉdihi nac̱aẖaṉ Jesús xiẖín ñay̱ivi cán já naq̱uee a cuaẖaṉ chí Capernaum. 2Mé
ñuu Capernaum cán nas̱ahii̱n in daṯaa̱, da̱ sáhndá chuun nu̱ú soldado naq̱uixi ñuu Roma.
Mé da̱ yóho nas̱ahii̱n in mozo da̱ ta quíhvi ̱ ndivaẖa ini da mozo da.̱ Joo ndaja coo mé
mozo da̱ yóho quíhvi ̱ndeé da̱ ta jaṉda̱ ja̱ chá quivi da. 3Tá nax̱ini joẖo da̱ sáhndá chuun
nu̱ú soldado yóho saẖá Jesús já nac̱hindahá da̱ java na̱ sac̱uaẖa̱ táhan na̱ naq̱uixi chic̱hi
Israel já ná cac̱a̱ na̱ ñam̱aṉi ̱nu̱ú Jesús quixi a ndaja vaẖa mozo da̱ cán. 4Tá nax̱iṉu̱ na̱ cán
nu̱ú Jesús nac̱asáhá xíca̱ taẖví ndivaẖa na nu̱ á já cáchí na̱ já xiẖiṉ á:

—Íin saẖá da̱ sáhndá chuun nu̱ú soldado yóho ña̱ ná chindeé ndó da.̱ 5 Jáchi ̱quíhvi ̱ ini
da tócó ndihi ñay̱ivi ndúu nación Israel ta sa̱ mé da̱ jaṉ cúú da̱ nas̱ahnda chuun ña̱ ná
cavaẖa na veñu̱hu nde̱ —nac̱achi na̱ cán xiẖiṉ Jesús.

6 A̱nda̱ já naq̱uee Jesús cuaẖaṉ xiẖiṉ ná. Joo tá sa̱ jaḻóho xiṉu̱ coo̱ na vehe da̱ sáhndá
chuun nu̱ú soldado cán já nac̱hindahá da̱ java amigo da̱ nu̱ú Jesús ná caẖaṉ na̱ yuhú nu̱u
da já nac̱achi na já:

—A̱ jándiẖi ndó mé ndó ndiẖvi ndó vehe e,̱ xitoho i ̱ jáchi ̱ coó̱ saẖa̱ toho i ̱ña̱ ná ndiẖvi
ndó vehe e.̱ 7 Saẖá ña̱ cán quéa̱ coó̱ nas̱aẖaṉ ndeé ini i ̱ cu̱hu̱n i ̱ ndinducú u̱ mé ndó. Joo
jaṉda̱ nu̱ íin ndó jaṉ cahnda ndó chuun ña̱ ná ndivaẖa mozo i ̱ já ndivaẖa da. 8 Jáchi ̱ndúu
java na̱ náhnu chága̱ sáhndá chuun nu̱ú i.̱ Ta ndúu ri soldado sáhndá ri yeẖe̱ va chuun
nu̱u̱. Ta tá chíndahá i ̱ in da ña̱ ná cu̱hu̱n da̱ nu̱ cúni ̱mí i ̱ cu̱hu̱n da̱ ta cuaẖaṉ da.̱ Ta tá
sáhndá i ̱ chuun nu̱ú inga da ña̱ ná quixi da nu̱ú i ̱ ta vax̱i da nu̱ú i.̱ Ta tá sáhndá i ̱ chuun
nu̱ mozo i ̱ña̱ ná caja da ña̱ sáhndá i ̱ ta cája da ña̱ —nac̱achi na.

9Tá nax̱ini joẖo Jesús tócó ndihi ña̱ nac̱aẖaṉ amigo da̱ sáhndá chuun nu̱ú soldado cán
xiẖiṉ á já nac̱atóntó a̱ xiẖín daṯaa̱ cán. A̱nda̱ já nas̱andeẖé a̱ nu̱ tócó ndihi ñay̱ivi ndíco̱
cuaẖaṉ cán já nac̱achi a já xiẖiṉ ná:

—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ a̱ ñáha cuni i ̱ tañu na̱ Israel in da̱ cándeé cáhnu
naẖá ini Ndióxi ̱ tá quiaẖva cándeé cáhnu ini da̱ yóho Ndióxi ̱ —nac̱achi Jesús xiẖín na̱
ndíco̱ jaṯá cán.

10Ta tá naṉdicó coo̱ na̱ cúú mozo da̱ sáhndá chuun nu̱ú soldado cán vehe da já nax̱ini
na ña̱ sa̱ naṉdivaẖa va da̱ nas̱aq̱uíhvi ̱ cán.

Tá na̱jánditacu Jesús ja̱hyi in ñá cuáa̱n

11 Tá sa̱ nay̱aẖa ña̱ yóho já naq̱uee Jesús cuaẖaṉ chí in ñuu naní Naín xiẖín na̱ xíca

tuun xiẖiṉ á. Ta a̱ ju̱ú quiaẖva cuaẖá ñay̱ivi ndíco̱ cuaẖaṉ. 12 Tá nax̱iṉu̱ coo̱ a yati yuhú
ñuu cán já nax̱ini a ñay̱ivi ñéhe na in ndii̱ cuaẖaṉ na̱ jándu̱xu̱ na.̱ Mé ndii̱ cán nas̱acuu da
in túhún já nu̱ náná da,̱ ñá cúú ñá cuáaṉ. Ta a̱ ju̱ú quiaẖva cuaẖá ñay̱ivi ñuu cán ndáca
táhan xiẖiṉ ñá cuaẖaṉ na̱ jándu̱xu̱ na̱ jaẖyi ñá. 13Tá nax̱ini Jesús ña̱ já naṯaẖvi ̱ ini a saẖa̱
ña.̱ A̱nda̱ já nac̱achi a já xiẖiṉ ña:̱

—A̱ cuácu gau̱̱n.
14 A̱nda̱ já nac̱ayati Jesús nu̱ú saṯó ndii̱ cán já nac̱ani ndaa ndáha̱ á do.̱ A̱nda̱ já nas̱ac̱uiṯa

na̱ ndójo saṯó ndii̱ cán. Ta nac̱aẖaṉ Jesús xiẖín da̱ cúú ndii̱ cán já nac̱achi a já xiẖiṉ dá:
—Yeẖe̱ cáhaṉ i ̱ xu̱hu̱n, da̱ tacú, cuándacoo̱ —nac̱achi Jesús xiẖiṉ dá.
15 A̱nda̱ já nas̱acoo̱ da̱ nas̱acuu ndii̱ cán ta nac̱asáhá da̱ cáhaṉ da.̱ Já naṉdiquiaẖva Jesús

da̱ nu̱ náná da.̱ 16 Tá nax̱ini tócó ndihi ñay̱ivi cuaẖaṉ cán ña̱ nac̱aja Jesús já yíhví na.̱ Ta
nac̱asáhá na̱ cája cáhnu na Ndióxi ̱ já cáchí na̱ já:

—In profeta cáhnu ndivaẖa cúú da̱ nax̱iṉu̱ coo̱ tañu mí yóho viti.
Ta nac̱achi tucu na:
—Ndióxi ̱quéa̱ nax̱iṉu̱ coo̱ nu̱ yo̱ ña̱ ná chindeé a̱ ñay̱ivi cuéntá mé á —nac̱achi na.
17 Ta níí cúú ñay̱ivi cuéntá estado Judea xiẖín na̱ ndúu yati cán nac̱andaa̱̱ ini na saẖá

ña̱ nac̱aja Jesús cán.
Juan, da̱ jácandúta̱ ña̱yivi, na̱chindahá da̱ java da̱ xíca xiẖiṉ dá nu̱ Jesús
(Mt. 11:2-19)

18 Ta ndaja coo naṉ̃eẖe̱ Juan, da̱ jácandúta̱ ñay̱ivi, tu̱hun saẖa̱ tócó ndihi ña̱ nac̱aja
Jesús yóho jáchi ̱ naṉdicani na̱ xíca xiẖiṉ Juan ña̱ nu̱ dá. Saẖá ña̱ cán quéa̱ nac̱ana da iv̱i ̱
táhan da̱ xíca xiẖiṉ da̱ 19 já nac̱hindahá da̱ na̱ nu̱ Jesús ña̱ ná ndac̱a̱ tu̱hún na̱ mé á á jivi
ndusa cúú á Cristo, mé a̱ chindahá Ndióxi ̱cacomí cuéntá saẖá ñay̱ivi, á ndítahan candati
na inga ga̱ quixi. 20 Tá nax̱iṉu̱ na̱ xíca xiẖiṉ Juan nu̱ íin Jesús já nac̱achi na já xiẖiṉ á:

—Da̱ naní Juan, da̱ xíca jácandúta̱ ñay̱ivi, da̱ cán cúú da̱ nac̱hindahá ndeẖe̱ vax̱i nde̱
ndac̱a̱ tu̱hún nde̱ ndoẖó á cúú ndó Cristo, ña̱ chindahá Ndióxi ̱cacomí cuéntá saẖá ñay̱ivi,
á ndítahan candati nde̱ inga ga̱ —nac̱achi na̱ cán xiẖiṉ Jesús.

21Mé hora nax̱iṉu̱ coo̱ na̱ cán nu̱ íin Jesús já nax̱ini na naṉdaja vaẖa Jesús cuaẖá ñay̱ivi
quíhvi,̱ na̱ nas̱andoho tá nu̱ú cueẖe.̱ Ta naṯavá a̱ ínima̱ quini nas̱añuhu ínima̱ java na.
Ta cuaẖá ndivaẖa na̱ cuaá̱ naṉdinu̱na̱ nu̱u̱ nac̱aja Jesús. 22 Saẖá ña̱ cán quéa̱ tá naṉducú
ñehe Jesús tu̱hun nu̱ú na̱ xíca xiẖiṉ Juan cán já nac̱achi a já xiẖiṉ ná:

—Cuáhán ndó ndicani ndó nu̱ Juan saẖa̱ tócó ndihi ña̱ nax̱ini ndó cája i ̱xiẖiṉ tócó ndihi
ña̱ nax̱ini joẖo ndó cáhaṉ i.̱ Ta ndicani ndó nu̱ dá ña̱ ndínu̱na̱ nu̱ú na̱ cuaá̱ ta ndícaca na̱
rénco̱ cája i.̱ Ta ndája vaẖa i ̱ na̱ ndóho cueẖe̱ táhyi.̱ Ta jándinu̱na̱ i ̱ joẖo na̱ jóho̱ já ná
cuni joẖo na. Ta jánditacu u̱ ndii̱. Ta cáxi tu̱hun i ̱ tu̱hun Ndióxi ̱nu̱ú na̱ ndaẖví já ná cuu
cac̱u ndaa ínima̱ ná. 23Taẖví nac̱uu na̱ co̱ jándacoo ña̱ cándeé ini na yeẖe̱ —nac̱achi Jesús
xiẖiṉ ná.

24 Tá naq̱uee na̱ nac̱hindahá Juan cán cuaẖaṉ na̱ já nac̱asáhá Jesús cáhaṉ saẖa̱ Juan
nu̱ú ñay̱ivi cán já cáchí a̱ já xiẖiṉ ná:

—Ndía̱ nac̱aẖán ndó cuni ndó tá naq̱ueta ndó nas̱aẖaṉ ndó sándeẖé ndo̱ Juan yucú íchí
cán. A̱ ju̱ú da̱ cán cúú taa̱ láhá já quíji nuu da tátu̱hun quíji nuu in tíyoó̱ cája tac̱hi.̱ 25Ndía̱
naq̱ueta ndó candeẖé ndó. A̱ ju̱ú da̱ cán cúú taa̱ ndíxi jahmá lánda̱ ndivaẖa. Sa̱ xíni ̱vaẖa
ndó ña̱ co̱ ndúu toho da̱ ndíxi jahmá lánda̱ yucú íchí. Ndá da̱ ndíxi jahmá lánda̱ ta cája
da ña̱ cúni ̱ yiquí cu̱ñu da, mé da̱ cán cúú da̱ ndúu vehe rey cuití va. 26Ndía̱ nas̱aẖaṉ ndó
nax̱ini ndó cán. Á coó̱ nas̱aẖaṉ ndó cuni joẖo ndó nu̱ cáhaṉ in da̱ cúú profeta nu̱ ndo.̱
Mé a̱ ndaa̱̱ da̱ cán cúú dá in profeta ta íin chága̱ saẖa̱ dá a̱ ju̱ú ga̱ inga profeta nas̱aṉduu
saṉahá. 27 Jáchi ̱mé Juan cúú dá da̱ cáhaṉ tu̱hun Ndióxi ̱ saẖa̱ tá cáchí a̱ já:
Chindahá i ̱ in da̱ canu̱ú cu̱hu̱n nu̱ mún,
já ná caja tiaẖva da íchi ̱nu̱ú quisún, já nac̱aẖyi ̱ a̱ saṉahá.
28 Candeẖé ndo̱ ná caẖaṉ i ̱ xiẖiṉ ndo.̱ Tañu tócó ndihi ñay̱ivi coó̱ ga̱ inga profeta cáhnu
chága̱ a̱ ju̱ú ga̱ Juan,méda̱ jácandúta̱ ñay̱ivi. Joondána̱ sa̱ naṉdiquiaẖvaméndáha̱Ndióxi ̱

ña̱ ná cacomí a̱ cuéntá saẖa̱ ná, vaṯí cúú ná na̱ coó̱ saẖa,̱ na̱ cán cúú na̱ cáhnu chága̱ a̱ ju̱ú
ga̱ Juan —nac̱achi Jesús.

29 Tá nax̱ini joẖo tócó ndihi ñay̱ivi ndúu cán ña̱ yóho já naṉdicuni na ña̱ cája ndaa̱̱
Ndióxi ̱tócó ndihi ñaẖa. Na̱ nac̱aẖán já cúú na̱ naj̱ácandúta̱ Juan ta tañu na̱ cán nas̱añuhu
java ri na̱ játaca jiu̱hún cuéntá impuesto. 30 Joo na̱ fariseo xiẖín na̱ jánaẖa̱ ley Moisés, na̱
coó̱ naj̱ácandúta̱ Juan cán, na̱ cán cúú na̱ naq̱uehe núu na tócó ndihi ñam̱aṉi ̱cúni ̱Ndióxi ̱
caja xiẖiṉ ná. 31 A̱nda̱ já nac̱achi Jesús já xiẖiṉ ná:

—Ná caẖaṉ i ̱ xiẖiṉ ndó ndaja íin ñay̱ivi ndúu tiempo viti. 32 Cúú ná tátu̱hun na̱ vaḻí
sácoo̱ sájíquí nu̱ú yaẖvi ta cáyuhú na̱ nu̱ú java ga̱ na̱ vaḻí ndúu cán já cáchí na̱ já: “Naṯiví
nde̱ tótíví nu̱ ndo̱ joo coó̱ nax̱een ndó cata sáhá ndo.̱ Ta nax̱ita cuéha̱ ndivaẖa nde̱ nu̱
ndo̱ ta ni coó̱ nas̱acu ndó.” 33 Quiaẖva já íin ñay̱ivi ndúu tiempo viti jáchi ̱ naq̱uixi Juan,
da̱ jácandúta̱ ñay̱ivi ta nax̱ijuhun da ta coó̱ nax̱ihi da vino joo nac̱achi ndó saẖa̱ dá ña̱
ndácaa̱ṉ ínima̱ quini ini da. 34 Ta tá nax̱iṉu̱ yeẖe,̱ da̱ nac̱hindahá Ndióxi ̱ nduu ñay̱ivi ta
xíxi i ̱pan ta xíhi i ̱vino já nac̱asáhá cáchí ndo̱ saẖá i ̱ña̱ cúu u̱ in taa̱ ndeẖé ndivaẖa ta xíhi
ndivaẖa i.̱ Ta cáchí ndo̱ ña̱ cátóó ndivaẖa i ̱ cacuu u̱ amigo na̱ cája cuac̱hi xiẖín na̱ játaca
jiu̱hún cuéntá impuesto. 35 Joo na̱ cúni ̱ cándaa̱̱ ini ña̱ ndaa̱,̱ na̱ cán cúú na̱ cándaa̱̱ ini ña̱
cája Juan xiẖín yeẖe̱ ña̱ ndaa̱̱ —nac̱achi Jesús xiẖín na̱ cán.

Íin Jesús vehe Simón, da̱ cúú fariseo
36 In táhan da̱ fariseo nac̱ana da Jesús ña̱ ná cu̱hu̱n a̱ cuxu a vehe da. A̱nda̱ já nas̱aẖaṉ

Jesús vehe da já nas̱acoo̱ a nu̱ mesa. 37 Joo ndaja coo in ñáñáha,̱ mé ñá ñuu cán tá naṉ̃eẖe̱
ñá tu̱hun ña̱ nax̱iṉu̱ Jesús vehe Simón cán cuxu a já nax̱iṉu̱ ñá xiẖín in yúyú alabastro,
ña̱ nac̱hutú ndaa̱̱ xiẖiṉ sítí támi sáhaṉ nac̱asaa̱̱ ñá nu̱ Jesús. Mé ñáñáha̱ yóho cúú ñá in ñá
cája cuaẖá cuac̱hi. 38 Ta sácu ñá nac̱axítí ña̱ saẖa̱ Jesús ta xiẖín ticuií̱ nu̱u̱ ñá naj̱ácuchu
ñá saẖá. Ta tá naṉdihi já naj̱áhic̱hi ̱ ñá do̱ xiẖín ijí jiṉi ̱ ña.̱ A̱nda̱ já naṯatí yúhu̱ ñá saẖá.
Ta nac̱hojó ñá sítí támi sáhaṉ cán jaṯa̱ sáha̱ á. 39Tá nax̱ini mé da̱ fariseo, da̱ nac̱ana Jesús
vehe da cán ña̱ yóho já nac̱aẖán da̱ já: “Tá profeta ndusa ná cacuu da̱ yóho ta sa̱ cándaa̱̱
va ini da ndá ñá cúú ñá cáni ndaa ndáha̱ saẖa̱ dá jáchi ̱ cúú ñá ña̱ cája cuaẖá cuac̱hi”,
nac̱aẖán Simón cán.

40 A̱nda̱ já nac̱achi Jesús já xiẖín da̱ fariseo cán:
—Candeẖé Simón, cuni joẖo ná caẖaṉ i ̱ xu̱hu̱n —nac̱achi Jesús xiẖiṉ dá.
A̱nda̱ já nac̱achi Simón cán já xiẖiṉ Jesús:
—Caẖaṉ mé á xiẖín i,̱ xitoho i ̱—nac̱achi da.
41 A̱nda̱ já nas̱acu Jesús in quiaẖva nu̱ dá já nac̱achi a já xiẖiṉ dá:
—Nas̱aṉduu iv̱i ̱ daṯaa̱ ta nas̱ay̱icá da̱ jiu̱hún nu̱ mé da̱ sáhan tóo a cán. In da nas̱ay̱icá

u̱hu̱n ciento ta inga da nas̱ayicá iv̱i ̱ jico u̱xu̱. 42 Ta ni in da̱ cán co̱ ndéé da̱ chaẖvi da ña̱
yícá da̱ saẖá ña̱ cán quéa̱ nac̱aja cáhnu ini da̱ sáhan tóo jiu̱hún cán saẖá ña̱ yícá ndíví da̱
cán. Ta viti cachún xiẖín i,̱ Simón, ndá da̱ cáhún tix̱i ndíví da̱ yóho cacuu da da̱ quiẖvi ̱ ini
chága̱ mé da,̱ da̱ nac̱aja cáhnu ini saẖa̱ cuéntá ña̱ nas̱ay̱icá da̱ cán —nac̱achi Jesús xiẖiṉ
Simón.

43 A̱nda̱ já naṉducú ñehe Simón cán tu̱hun nu̱ Jesús já nac̱achi da já xiẖiṉ á:
—Cája i ̱ cuéntá ña̱ quíhvi ̱ ini chága̱ da̱ nas̱ay̱icá cuaẖá jiu̱hún cán nu̱ dá —nac̱achi da.
A̱nda̱ já nac̱achi Jesús já xiẖiṉ Simón:
—Mé a̱ ndaa̱̱ cáhu̱n —nac̱achi a.
44 A̱nda̱ já nas̱andeẖé Jesús ñá nac̱hoj̱o̱ sítí saẖá cán já nac̱achi a já xiẖiṉ Simón:
—Candeẖé vaẖa ñáñáha̱ jaṉ, Simón. Naq̱uiẖvi i ̱vehún joo coó̱ nas̱aẖún ticuií̱ ndoo saẖá

i.̱ Joo ñáñáha̱ yóho naj̱ácuchu ñá saẖá i ̱xiẖín ticuií̱ nu̱u̱ ña.̱ Ta tá naṉdihi já naj̱áhic̱hi ̱ñá
saẖá i ̱ xiẖiṉ ijí jiṉi ̱ña.̱ 45 Ta yóhó, coó̱ naṯatí yu̱hún saj̱óho yeẖe̱ tá nas̱aa̱̱ i ̱ vehún. Joo ñá
yóho, jaṉda̱ nani naq̱uiẖvi ñá vehún tátí yúhu̱ ñá saẖá i.̱ Ta aṉda̱ viti ñúhú cája ñá a.̱ 46Ta
ni coó̱ nac̱hojó tohún sítí jiṉí i ̱ tá nax̱iṉu̱ i ̱vehún. Joo ñá yóho nac̱hojó ñá sítí támi sáhaṉ
saẖá i.̱ 47 Ta cáchí i ̱ xu̱hu̱n, Simón, ña̱ xiẖín ña̱ cája ñá yóho náha̱ ña̱ mé a̱ ndaa̱̱ quíhvi ̱
ini ñá yeẖe̱ jáchi ̱nac̱aja cáhnu ini i ̱ saẖá cuac̱hi ñá vaṯí cuaẖá ndivaẖa cúú á. Joo ndá na̱

cáhán ña̱ chá cuití va cuac̱hi cája cáhnu ini i ̱saẖa,̱ na̱ cán cúú ri na̱ chá cuití quíhvi ̱ ini na
yeẖe̱ —nac̱achi Jesús xiẖiṉ Simón.

48 A̱nda̱ já nac̱asáhá cáchí a̱ já xiẖiṉ ñáñáha̱ cán:
—Sa̱ nac̱aja cáhnu ini i ̱ saẖá cuac̱hún viti.
49 Ta tócó ndihi java ga̱ na̱ naṯaca ndúu coo nu̱ mesa vehe Simón cán nac̱asáhá cáchí

xiẖiṉ táhan na já:
—Ndá taa̱ cúú da̱ yóho jáchi ̱ jaṉda̱ cuac̱hi cája ñay̱ivi cája cáhnu ini da saẖa̱ —nac̱achi

xiẖiṉ táhan na̱ cán.
50 A̱nda̱ já nac̱achi Jesús já xiẖiṉ ñáñáha̱ cán:
—Nac̱ac̱u ndaa ínimu̱n jáchi ̱ nac̱andeé inún yeẖe.̱ Cuanúhu̱ ta a̱ ndícani ga̱ inún viti

—nac̱achi Jesús xiẖiṉ ña.̱
8

Tá java na̱jiẖí chíndeé na̱ Jesús
1Tá naṉdihi nay̱aẖa ña̱ yóho já nac̱asáhá Jesús xíca nuu a cuaẖá ñuu náhnu xiẖín ñuu

válí ña̱ cax̱i tu̱hun a xiẖiṉ ná ña̱ sa̱ nac̱ayati quiv̱í cacomí Ndióxi ̱cuéntá saẖa̱ ná. Ta ndíco̱
ndíhu̱xu̱ iv̱i ̱ na̱ apóstol cán mé á. 2 Ta nas̱andaca táhan java ri naj̱iẖí xiẖiṉ á, na̱ naṯavá
mé á ínima̱ quini ini xiẖín na̱ naṉdaja vaẖa mé á nu̱ú cueẖe̱ nas̱andoho na. Tañu naj̱iẖí
yóho nas̱aṉdacaa̱ṉ ñá naní María, ñá cáhaṉ na̱ Magdalena xiẖiṉ. Mé María yóho cúú ñá
naṯavá Jesús u̱sa̱ ínima̱ quini ini. 3 Ta cátáhan ri in ñá naní Juana cuaẖaṉ ñá xiẖín na̱
cán. Mé Juana cúú ñá ñájíhí da̱ naní Chuza, da̱ cómí cuéntá saẖá vehe Herodes. Ta jári in
ñá naní Susana nax̱ic̱a nuu ñá xiẖiṉ Jesús. Cuaẖa̱ chága̱ naj̱iẖí nax̱ic̱a nuu na xiẖiṉ á ta
nac̱hindeé ñahá na̱ xiẖín ña̱ cómí na.̱

Sácú Jesús quia̱hva sa̱há in da̱ sátá tata
(Mt. 13:1-17; Mr. 4:1-12)

4Naq̱ueta ñay̱ivi cuaẖá ñuu jáchi ̱ cúni ̱ na̱ cuni na Jesús. Ta tá sa̱ naṯaca cuaẖá ñay̱ivi
nu̱ íin Jesús, nac̱asáhá cáhaṉ xiẖiṉ ná. Ta nas̱acu a in quiaẖva nu̱ ná já nac̱achi a já xiẖiṉ
ná:

5—In da̱ sátá tata naq̱uee da cuaẖaṉ da̱ cata da ña.̱ Ta tá sátá da̱ ña̱ cuaẖaṉ da̱ já nac̱u̱yu
java ña íchi.̱ Ta tá nay̱aẖa ñay̱ivi já nac̱hiníhni saẖa̱ joho na a̱ ta já nax̱iṉu̱ laa nas̱axí rí ña.̱
6Ta java tata cán nac̱u̱yu a tañu yu̱u̱. Ta tá naṉdu̱ta̱ mé tata cán, cama chá naẖic̱hi ̱a̱ jáchi ̱
íchí ndivaẖa tañu yu̱u̱ cán. 7 Ta java ga̱ tata cán nac̱u̱yu a tañu toẖíñú ta tá naṉdu̱ta̱ ña̱
já naṉditáha̱ ndihi a nac̱aja toẖíñú, dó nas̱ahnu xiẖiṉ á cán. 8 Joo java tata nac̱u̱yu a nu̱
ñuhú vaẖa. Ta tá nas̱ahnu a já naj̱áquee na cuaẖá ñaẖa nu̱ á. Jaṉda̱ in ciento tata nac̱ana
jaṯá in in nu̱ú tata cán —nac̱achi Jesús xiẖiṉ ná.

Ta tá naṉdihi naṉdicani Jesús ña̱ yóho nu̱ ná já nac̱aẖaṉ cóhó a̱ nu̱ ná já nac̱achi a já
xiẖiṉ ná:

—Ndá ndó, na̱ íin joẖo, ná cuni joẖo ndó —nac̱achi Jesús xiẖín na̱ cán.
9 A̱nda̱ já nac̱asáhá na̱ xíca tuun xiẖiṉ á cán ndáca̱ tu̱hún na̱ mé á ndía̱ cúni ̱ cachi

quiaẖva nac̱achi a xiẖín ñay̱ivi cán. 10 Ta naṉducú ñehe Jesús tu̱hun nu̱ ná já nac̱achi a
já xiẖiṉ ná:

—Ña̱ coó̱ nac̱andaa̱̱ ini ndó jihna, ña̱ cán cándaa̱̱ ini ndó viti jáchi ̱ nas̱uná Ndióxi ̱ xíní
túni ̱ndó candaa̱̱ ini ndó ndá quiaẖva cacomímé á cuéntá saẖá ñay̱ivi. Joo sácú u̱ quiaẖva
nu̱ú java ga̱ ñay̱ivi já quéa̱ vaṯí sándeẖé na̱ joo cúú ná tátu̱hun na̱ co̱ tívi nu̱u̱. Ta vaṯí xíni ̱
joẖo na, cúú ná tátu̱hun na̱ jóho̱ jáchi ̱co̱ cándaa̱̱ ini na ña̱ cáhaṉ i ̱xiẖiṉ ná—nac̱achi Jesús
xiẖín na̱ xíca tuun xiẖiṉ á cán.

Ndícani Jesús ña̱ cúni ̱ cachi quia̱hva na̱sacu a nu̱ú na̱ cán
(Mt. 13:18-23; Mr. 4:13-20)

11 A̱nda̱ já nac̱achi Jesús já xiẖiṉ ná:
—Ña̱ yóho cúni ̱ cachi quiaẖva nas̱acu u̱ nu̱ú ñay̱ivi yóho: Mé tata cán cúú á yuhú nu̱ú

tu̱hun Ndióxi,̱ ña̱ xíca java na cáhaṉ na̱ xiẖín ñay̱ivi. 12Mé tata ña̱ naṉdicava íchi ̱ cán
náha̱ nu̱ yo̱ ndá quiaẖva íin java ñay̱ivi. Xíni ̱ joẖo na tu̱hun Ndióxi ̱ joo tá naṉdihi já vax̱i

tiñáhá sac̱uaẖa̱ ta cája rí xiẖiṉ ná ña̱ ndíndójó na̱ ña̱ já ná a̱ cándúsa na tu̱hun Ndióxi ̱
ña̱ ná a̱ cácu ndaa ínima̱ ná. 13 Ta tata ña̱ naṉdicava tañu yu̱u̱ cán náha̱ nu̱ yo̱ ña̱ ndúu
java ñay̱ivi ta xíni ̱ joẖo na tu̱hun Ndióxi ̱ ta cájii̱ ̱ íní na̱ ndíquehe na ña.̱ Joo saẖá ña̱ co̱
ñéhe̱ íní yóho̱ á cu̱hu̱n cúná a̱ saẖá ña̱ cán quéa̱ chá tiempo cuití va cándúsa na tu̱hun
Ndióxi.̱ Jáchi ̱ tá cásáhá ndóho ini na saẖá tu̱hun Ndióxi ̱ chí jándacoo va na ña.̱ 14 Ta
tata ña̱ naṉdicava tañu toẖíñú cán náha̱ nu̱ yo̱ ña̱ ndúu java ñay̱ivi ta xíni ̱ joẖo na tu̱hun
Ndióxi ̱joo co̱ jándacoo na íchi ̱nax̱ic̱a na jihna. Ta cásáhá ndícani ini na saẖá ñaẖa ñuyíví
yóho ta cásáhá na̱ cátóó na̱ canduu cuaẖá ñaẖa cuícá nu̱ ná ta cásáhá ndicají ini na caja
na ña̱ núu. Saẖá ña̱ cán quéa̱ cúú á tátu̱hun tata ña̱ co̱ cána ñaẖa jáquee na nu̱u̱ jáchi ̱
coó̱ nas̱ahnu na xiẖín tu̱hun Ndióxi.̱ 15 Joo tata ña̱ naṉdicava nu̱ ñuhú vaẖa cán náha̱ nu̱
yo̱ ña̱ ndúu java ñay̱ivi ta xíni ̱ joẖo na tu̱hun Ndióxi ̱ xiẖín ndinuhu ini na ta cája na ña̱
sáhndá a̱ nu̱ ná. Ta saẖá ña̱ ndíco̱ cáhnu na Ndióxi ̱ ta co̱ jándacoo na mé á saẖá ña̱ cán
quéa̱ cúú ná tátu̱hun tata nas̱aẖaṉ cuaẖá ñaẖa ña̱ cuu jáquee na nu̱u̱ jáchi ̱sáhnu na xiẖín
tu̱hun Ndióxi ̱—nac̱achi Jesús ndícani a nu̱ú na̱ xíca tuun xiẖiṉ á cán.

Sácú Jesús in quia̱hva sa̱há in lámpara
(Mr. 4:21-25)

16 ʼNi in túhún toho ñay̱ivi co̱ ndícahmi na in lámpara ta aṉda̱ já chíjaẖvi na jaṯá xiẖín
in ñaẖa. Ta ni co̱ chícaa̱ṉ jeẖé na̱ ña̱ tix̱i xiṯo. Ña̱ cája na quéa̱ chínúu jícó na̱ ña̱ já ná
yeẖe̱ a̱ nu̱ú na̱ quíhvi ini vehe cán. 17 Ni in túhún toho ñaẖa a̱ cu̱ú coo jeẖé nahá jáchi ̱
xiṉu̱ quiv̱i ̱ já ndáca náha̱ nu̱ á. Ta ni in tu̱hun nac̱aẖaṉ jeẖé ñay̱ivi a̱ cu̱ú coo jeẖé nahá
jáchi ̱xiṉu̱ quiv̱i ̱ já candaa̱̱ ini tócó ndihi ñay̱ivi saẖá tu̱hun nas̱ahii̱n jeẖé cán.

18 ʼSaẖá ña̱ cán quéa̱ ndítahan coo joẖo vaẖa ndó nu̱ cáhaṉ i ̱ xiẖiṉ ndo.̱ Jáchi ̱ da̱ íin
ñaẖa nu̱u̱, ñeẖe̱ táhvi ̱dá coo chága̱ ñaẖa nu̱ dá joo da̱ coó̱ ñaẖa nu̱u̱, jaṉda̱ ña̱ loho íin nu̱
dá ndindaa —nac̱achi Jesús.

Tá na̱xiṉu̱ co̱o náná Jesús xiẖín ñani a nu̱ íin a
(Mt. 12:46-50; Mr. 3:31-35)

19 A̱nda̱ já nax̱iṉu̱ coo̱ náná Jesús xiẖín ñani a mé nu̱ íin a̱ cán. Joo coó̱ nac̱uu cayatí
na nu̱ á jáchi ̱a̱ ju̱ú quiaẖva nac̱hutú ñay̱ivi ndúu na xiẖiṉ á cán. 20 A̱nda̱ já nas̱aẖaṉ in da
cax̱i tu̱hun da xiẖiṉ Jesús já cáchí da̱ já xiẖiṉ á:

—Jaṯa̱ véhe cáa íin nánún xiẖín ñanún ta caẖaṉ na̱ xu̱hu̱n cúni ̱ na̱ —nac̱achi da̱ cán
xiẖiṉ Jesús.

21 A̱nda̱ já nac̱achi Jesús xiẖiṉ tócó ndihi ñay̱ivi ndúu cán já:
—Ndá na̱ xíni ̱ joẖo tu̱hun Ndióxi ̱ ta cája na ña̱ cáchí a,̱ na̱ cán cúú ná tátu̱hun náná i ̱

xiẖín ñani i ̱—nac̱achi Jesús xiẖiṉ ná.
Tá na̱jácatáji ̱ Jesús ta̱chi ̱ xiẖín tañu̱hú tá ndíco̱jo̱ do̱
(Mt. 8:23-27; Mr. 4:35-41)

22 In quiv̱i ̱ naq̱uiẖvi Jesús ini in barco xiẖín na̱ xíca tuun xiẖiṉ á. Ta já nac̱achi a já
xiẖiṉ ná:

—Cóho̱ inga xoo tañu̱hú yóho.
A̱nda̱ já naq̱uee na cuaẖaṉ na.̱ 23 Ta nani xójo̱ cava na tañu̱hú cán cuaẖaṉ na̱ já naṉaá

ini Jesús naq̱uij̱i ̱ á. Ta in náá cuití nax̱iṉu̱ in tac̱hi ̱ quíni ndivaẖa nu̱ú tañu̱hú cán ta
nac̱asáhá ndíndita dó ta jáchutú do̱ ini barco cán. Ta chí iy̱o̱ ndivaẖa cáa jáchi ̱cuu cacoo̱
barco caẖá ticuií̱. 24 A̱nda̱ já nas̱aẖaṉ na̱ ndíñehe na Jesús já nac̱achi na já xiẖiṉ á:

—Maestro, Maestro. Cácoo̱ barco yo̱ caẖá ticuií̱ cuaẖaṉ do̱ —nac̱achi na xiẖiṉ á.
A̱nda̱ já naṉdicoo̱ Jesús já nac̱asáhá jánaṉi a tac̱hi ̱xiẖín ticuií̱ ndícoj̱o̱ cán. Tá naṉdihi

já naj̱áyaa̱̱ mé á tac̱hi ̱ xiẖín ticuií̱ chí táji ̱ níí uun nac̱andoo̱ nu̱ú tañu̱hú cán. 25 A̱nda̱ já
nac̱achi Jesús já xiẖín na̱ xíca tuun xiẖiṉ á:

—Ndaja vaẖa co̱ cándeé ini ndó yeẖe̱ —nac̱achi a.
Joo na̱ cán nay̱iẖví na̱ ta nac̱atóntó na.̱ Ta chí jaṉdá ndáca̱ tu̱hún táhan na já cáchí na̱

já:

—Ndá da̱ cúú daṯaa̱ yóho ña̱ aṉda̱ tac̱hi ̱ xiẖín tañu̱hú cándúsa nu̱ cáhaṉ da̱ —nac̱achi

xiẖiṉ táhan na̱ cán.
Tá na̱tava Jesús ínima̱ quini na̱sañuhu ini in da̱ta̱a ñuu Gadara
(Mt. 8:28-34; Mr. 5:1-20)

26 Tá naṉdihi já cuaẖaṉ na̱ ta nax̱iṉu̱ coo̱ na ñundáhyi ̱ cuéntá Gadara, ña̱ cándoo̱ inga
xoo tañu̱hú ta ndícoto nihni táhan xiẖín estado Galilea. 27 Tá naṉuu Jesús barco cán já
nac̱ayati in daṯaa̱, da̱ ñuu Gadara cán nu̱ á. Mé da̱ yóho sa̱ nac̱anahá ndivaẖa ñúhu ínima̱
quini ini da. Ta já cáa vichí láhlá da̱ xíca nuu da. Ta ni co̱ íin da vehe. Tañu nu̱ jándu̱xu̱
na̱ ndii̱ cán va íin tuun da. 28Tá nax̱ini da Jesús naṉdicava xítí da̱ nu̱ á ta já nac̱ayuhú da̱
já nac̱achi da já xiẖiṉ á:

—Ndá cuéntá quéa̱ vas̱ún quiẖvi nuún xiẖín i.̱ Yóhó cúún Jesús, da̱ cúú in túhún jiṉi ̱
já jaẖyi Ndióxi,̱ ña̱ cáhnu ndivaẖa. Xíca̱ taẖví i ̱nu̱u̱n ña̱ ná a̱ jándohún ini i.̱

29Nac̱achi da ña̱ yóho xiẖiṉ Jesús jáchi ̱ nac̱asáhá sáhndá mé á chuun nu̱ ínima̱ quini
cán ña̱ ná quee rí ínima̱ da̱ cán. Ta cuaẖá tañu nas̱aṯiin rí da.̱ Ta vaṯí nac̱ató na̱ ndáha̱ dá
xiẖín saẖa̱ dá xiẖiṉ cadena joo nas̱ahnda túhu̱n dá ña̱ nac̱aja rí quini cán. Ta já nac̱aja rí
ña̱ ná cunu da cu̱hu̱n da̱ chí yucú íchí nu̱ú co̱ ndúu ñay̱ivi. 30Naṉdac̱a̱ tu̱hún Jesús mé rí
quini cán já nac̱achi a já xiẖiṉ ri:̱

—Ndaja nanún.
A̱nda̱ já naṉducú ñehe da̱ cán tu̱hun nu̱ á já nac̱achi da já xiẖiṉ á:
—Legión naní i.̱
Nac̱achi da̱ cán ña̱ naní da̱ Legión jáchi ̱cuaẖá ndivaẖa rí quini naṉdiẖvi rí ini da. 31Ta

mé rí quini ñúhu ini da̱ cán nax̱ic̱a̱ taẖví rí nu̱ Jesús ña̱ ná a̱ chíndahá a̱ rí cu̱hu̱n rí nu̱
ndúu ínima̱ ndii̱. 32 Ta yati in ndic̱a yúcu̱ cán nas̱aṉduu cuaẖá ndivaẖa cóchí xíxáhan
rí. Saẖá ña̱ cán quéa̱ nax̱ic̱a̱ rí quini cán ñam̱aṉi ̱ nu̱ Jesús ña̱ ná ndiẖvi rí ini cóchí ndúu
cán. A̱nda̱ já nas̱aẖaṉ Jesús ñam̱aṉi ̱ nu̱ ri.̱ 33 Chí naq̱uee rí quini daṯaa̱ cán cuaẖaṉ rí já
naṉdiẖvi rí ini cóchí cán. Ta tócó ndihi cóchí yóho xínu rí cuaẖaṉ rí naṉuu rí nu̱ ndáyi
já naj̱áqueṯa nuu rí mé rí ini tañu̱hú cán ta já nac̱andaa rí ticuií̱ já nax̱iẖi ̱ ri.̱

34Tá nax̱ini mé daṯaa̱ ndáá cóchí cán ña̱ yóho já nax̱inu da cuaẖaṉ da̱ cax̱i tu̱hun da ña̱
nay̱aẖa yóho nu̱ú ñay̱ivi ñuu Gadara cán xiẖín nu̱ú java ga̱ na̱ ndúu yati cán. 35 A̱nda̱ já
naq̱ueta ñay̱ivi sándeẖé na̱ ña̱ nac̱uu cán. Ta tá nax̱iṉu̱ coo̱ na nu̱ íin Jesús cán já nax̱ini
na íin coo mé da̱ nas̱añuhu rí quini ini cán saẖa̱ Jesús. Ta sa̱ naṉdaca ndixi da jáhma̱ ta
chí sa̱ naṉdicáxí táhyí ini da. Tá nax̱ini na ña̱ yóho chí nay̱iẖví na.̱ 36 Ta na̱ nax̱ini nu̱ú
naṯavá Jesús rí quini ini daṯaa̱ cán, na̱ cán cúú na̱ naṉdicani ña̱ nu̱ú na̱ coó̱ nax̱ini cán.
37 Tá nax̱ini joẖo na̱ ñuu Gadara cán ndaja nas̱ahii̱n já nax̱ic̱a̱ taẖví ndihi na nu̱ Jesús ña̱
ná quee a cu̱hu̱n a̱ jáchi ̱yíhví ndivaẖa na. Saẖá ña̱ cán quéa̱ naṉdiẖvi tucu Jesús ini barco
cán ña̱ ná quee a cu̱hu̱n a.̱ 38 Joo tá cámaṉí quee a cu̱hu̱n a̱ já nac̱asáhá da̱ naq̱ueta rí quini
ini cán xíca̱ taẖví da̱ nu̱ Jesús ña̱ ná quiaẖvamé á ñam̱aṉi ̱cu̱hu̱n da̱ xiẖiṉ á. Joo nas̱ahnda
Jesús chuun nu̱ dá ña̱ ná candoo̱ da. Já nac̱achi a já xiẖiṉ dá:

39—Cuanúhu̱ vehún. Ta já ndicanún nu̱ú na̱ vehún ndaja náhnu ñaẖa nac̱aja Ndióxi ̱
xu̱hu̱n —nac̱achi Jesús xiẖín da̱ cán.

A̱nda̱ já naq̱uee da̱ cán cuaẖaṉ da.̱ Já naṉdicani da nu̱ tócó ndihi na̱ Gadara cán ndaja
cáa ña̱ nac̱aja Jesús xiẖiṉ dá.

Tá na̱ndaja va̱ha Jesús ja̱hyi jíhí Jairo xiẖín in ñá na̱cani ndaa ndáha̱ jáhma̱ á
(Mt. 9:18-26; Mr. 5:21-43)

40 Tá naṉdicó coo̱ Jesús inga xoo tañu̱hú cán, a̱ ju̱ú quiaẖva cávatá ñay̱ivi nax̱iṉu̱ na̱
ndiquehe na mé á jáchi ̱mé cán nas̱anduu na ndáti na mé á. 41 A̱nda̱ já nac̱asaa̱̱ in daṯaa̱
naní Jairo, da̱ sáhndá chuun veñu̱hu. Mé Jairo yóho nax̱iṉu̱ da̱ nac̱axítí da̱ saẖa̱ Jesús já
nax̱ic̱a̱ taẖví da̱ nu̱ á ña̱ ná cu̱hu̱n a̱ vehe da. 42 Jáchi ̱xíhi ̱ñá loho cúú jaẖyi jíhí da̱ ta in já
cúú ñá nu̱ dá ta ndácaa̱ṉ ñá tátu̱hun u̱xu̱ iv̱i ̱ cuia̱.̱ Chí naq̱uee Jesús cuaẖaṉ ta nani xíca
cuaẖaṉ vehe Jairo cán a̱ ju̱ú quiaẖva cuaẖá ñay̱ivi ndíco̱ na̱ jaṯá cuaẖaṉ na̱ ta chí jaṉda̱
cándíhi na mé á cuaẖaṉ na.̱

43 Ta tañu ñay̱ivi cuaẖaṉ cán ndácaa̱ṉ in ñáñáha̱ ta ndítaẖví nii̱ ̱ ñá tix̱i u̱xu̱ iv̱i ̱ cuia̱.̱

Ta naj̱ándihi ndihi ñá jiu̱hún ña̱ nu̱ú na̱ cája tátá ñay̱ivi joo ni in na coó̱ nac̱uu caja tátá
ñahá. 44 Joo nac̱ayati ñá chí jaṯa̱ Jesús ta naṯiin ñá yúhu̱ jáhma̱ á. Chí iv̱i ̱ laá̱ nas̱acuii̱ṉ nii̱ ̱
ñá cán.

45 A̱nda̱ já nac̱asáhá Jesús ndáca̱ tu̱hún a̱ tócó ndihi ñay̱ivi já nac̱achi a já xiẖiṉ ná:
—Ndá ndó nac̱ani ndaa ndáha̱ yeẖe̱ —nac̱achi a xiẖiṉ ná.
Joo ni in na coó̱ nas̱aẖaṉ tu̱hun nu̱ á. Saẖá ña̱ cán quéa̱ nac̱achi Pedro xiẖín java ga̱ da̱

xíca tuun xiẖiṉ mé á cán já xiẖiṉ á:
—Maestro, a̱ ju̱ú quiaẖva cándíhi ñay̱ivi mé ndó ta chindahá nihni joho namé ndó vax̱i

na ta cáa ga̱ mé ndó ndáca̱ tu̱hún ndo̱ ndá na̱ nac̱ani ndaa ndáha̱ ndoẖó —nac̱achi da̱ cán
xiẖiṉ á.

46 A̱nda̱ já nac̱achi Jesús já:
—Íin in na̱ nac̱ani ndaa ndáha̱ yeẖe̱ jáchi ̱nac̱andaa̱̱ ini i ̱ña̱ naṉdivaẖa in na xiẖiṉ ndée̱

mí i ̱—nac̱achi Jesús.
47 Joo ndaja coomé ñá naṉdivaẖa cán tá nax̱ini ñá ña̱ nac̱andaa̱̱ ini Jesús saẖá ña̱ nac̱aja

ñá já naṉdiquiji niṉu ñá xiẖín ña̱ yíhví ña̱ ta já nax̱iṉu̱ coo̱ ña̱ nac̱axítí ña̱ nu̱ Jesús. Ta nu̱
ndíhi ñay̱ivi ndúu cán nac̱asáhá ña̱ ndícani ñá nu̱ á ndá cuéntá quéa̱ nac̱ani ndaa ndáha̱
ña̱ mé á chí iv̱i ̱ laá̱ naṉdivaẖa ñá. 48 A̱nda̱ já nac̱achi Jesús já xiẖiṉ ña:̱

—Jaẖyi a, naṉdivaẖún jáchi ̱ nac̱andúsún yeẖe.̱ Cuanúhu̱. Ta a̱ ndícani ga̱ inún —
nac̱achi Jesús xiẖiṉ ña.̱

49 Ta nani cáhaṉ Jesús xiẖiṉ ñá cán já nax̱iṉu̱ in da̱ naq̱uixi chí vehe Jairo, da̱ sáhndá
chuun veñu̱hu cán. Já nac̱achi da̱ cán já xiẖiṉ dá:

—Sa̱ nax̱iẖi ̱ va jaẖyi ndó. A̱ jáquiẖvi ga̱ ndó da̱ xíca jánaẖa̱ ñay̱ivi jaṉ.
50 Joo tá nax̱ini joẖo Jesús ña̱ nac̱achi da̱ cán já nac̱achi a já xiẖiṉ Jairo:
—A̱ cáyiẖví tohún. Candúsa cuití vún yeẖe̱ chí ndivaẖa va jaẖyún—nac̱achi Jesús xiẖiṉ

dá.
51Tá nax̱iṉu̱ coo̱ Jesús vehe Jairo cán coó̱ nax̱een a quiaẖva ñam̱aṉi ̱ña̱ ná quiẖvi ñay̱ivi

ini vehe cán xiẖiṉ á. Na̱ naq̱uiẖvi xiẖiṉ á nas̱acuu Pedro xiẖiṉ Jacobo xiẖiṉ Juan xiẖiṉ
tátá mé ñá loho cán xiẖiṉ náná ña.̱ 52 Jaṉdá joho ndíváá ñay̱ivi sácu ndivaẖa na ndúu na
saẖa̱ ñá loho cán. A̱nda̱ já naṉdicaẖaṉ Jesús xiẖiṉ ná já nac̱achi a já:

—A̱ cuácu ndó. Coó̱ nax̱iẖi ̱ toho ñá loho yóho. Quíji ̱ cuití va ñá —nac̱achi a xiẖiṉ ná.
53 Joo nac̱asáhá na̱ cán sácu̱ ndaa na Jesús jáchi ̱ xíni ̱ na̱ ña̱ sa̱ nax̱iẖi ̱ ñá loho cán ta sa̱

cúú ñá ndii̱. 54 A̱nda̱ já naṯiin Jesús ndáha̱ ñá nax̱iẖi ̱ cán já nac̱aẖaṉ cóhó a̱ xiẖiṉ ña̱ já
nac̱achi a já:

—Ñá loho, cuándacoo̱.
55 Chí iv̱i ̱ laá̱ naṉditacu ñá loho cán já naṉdicoo̱ ñá. Ta nas̱ahnda Jesús chuun ña̱ ná

quiaẖva na ña̱ cuxu ñá. 56 Chí a̱ ju̱ú quiaẖva nac̱atóntó tátá náná ñá loho cán saẖá ña̱
nac̱aja Jesús. Joo nas̱ahnda Jesús chuun nu̱ ná ña̱ ná a̱ ndícani na nu̱ú ni in ñay̱ivi saẖá
ña̱ nay̱aẖa.

9
Tá na̱chindahá Jesús ndíhu̱xu̱ iv̱i ̱ na̱ xíca tuun xiẖiṉ á ña̱ ná cu̱hu̱n na̱ ca̱xi tu̱hun na tu̱hun

Ndióxi ̱ nu̱ú ña̱yivi
(Mt. 10:5-15; Mr. 6:7-13)

1Naj̱ánditaca Jesús ndíhu̱xu̱ iv̱i ̱ na̱ xíca tuun xiẖiṉ á já nas̱aẖaṉ ndée̱ nu̱ ná ña̱ ná cuu
tavá na̱ tá nu̱ú ínima̱ quini ñúhu ini ñay̱ivi ta nas̱aẖaṉ ndée̱ mé á nu̱ ná ña̱ ná cuu ndaja
vaẖa na tá nu̱ú cueẖe̱ ndóho ñay̱ivi. 2Nas̱ahnda Jesús chuun nu̱ ná ña̱ ná cax̱i tu̱hun na
xiẖín ñay̱ivi ña̱ sa̱ nac̱ayati quiv̱í cacomí Ndióxi ̱ cuéntá saẖa̱ ná. Ta nas̱ahnda chuun nu̱
ná ña̱ ná ndaja vaẖa na na̱ quíhvi.̱ 3 Ta nac̱achi a já xiẖiṉ ná:

—A̱ cáñehe ndó ñaẖa cu̱hu̱n ndó íchi.̱ Ni garróté ni yátí ni pan ni jiu̱hún a̱ cáñehe ndó
cu̱hu̱n ndo.̱ In túhún cotó cañehe ndó cu̱hu̱n xiẖiṉ ndo.̱ 4 Tá ná xiṉu̱ coo̱ ndó in vehe,
canduu ndó vehe jaṉ jaṉda̱ quiaẖva ná ndindaa quiv̱í quee ndó cu̱hu̱n ndo.̱ 5Ta ndá ñuu

nu̱ú co̱ cúni ̱ na̱ ndiquehe vaẖa na ndoẖó, cuáhán quee ndó ñuu jaṉ ta catí ndó ña̱ yácá
saẖa̱ ndo̱ já ná naẖa̱ ña̱ cuaẖaṉ cuac̱hi na̱ cán jaṯa̱ mé va na —nac̱achi Jesús xiẖiṉ ná.

6 A̱nda̱ já naq̱uee na̱ cán cuaẖaṉ na̱ ta nas̱aẖaṉ na̱ nax̱ic̱a nuu na ndijáá ñuu válí. Xíca
na cáxi tu̱hun na nu̱ú ñay̱ivi tu̱hun vaẖa cáhaṉ saẖa̱ Jesús, mé a̱ cuu jácac̱u ñahá. Ta
ndája vaẖa na na̱ quíhvi.̱

Tá na̱xiẖi ̱ Juan, da̱ na̱caja ndúta̱ ña̱yivi
(Mt. 14:1-12; Mr. 6:14-29)

7 Ta ndaja coo Herodes, da̱ cúú gobernador cán nac̱andaa̱̱ ini da saẖa̱ tócó ndihi ña̱
cája Jesús. Ta chí co̱ xíni ̱ da̱ ndía̱ caẖán da̱ jáchi ̱ java na cáchí na̱ xiẖiṉ dá ña̱ cúú Jesús
mé Juan, da̱ naj̱ácandúta̱ ñay̱ivi ta viti naṉditacu tucu da cáchí java na xiẖiṉ dá. 8Ta java
ri na cáchí na̱ ña̱ cúú Jesús profeta Elías, mé da̱ nax̱ic̱a nuu saṉahá ta viti nax̱iṉu̱ tucu da
nu̱ ná. Ta java na cáchí na̱ ña̱ cúú á in táhan na̱ profeta nas̱anduu saṉahá joo túní quéa̱
naṉditacu tucu a xíca nuu a, cáchí na.̱ 9 A̱nda̱ já nac̱achi Herodes já xiẖiṉ ná:

—Mí yeẖe̱ cúú da̱ nas̱ahnda chuun ña̱ ná chitúhu̱n ná jic̱o̱ da̱ naní Juan cán. Ta co̱ xíni ̱
ndá da̱ cúú da̱ naní Jesús yóho. Jáchi ̱mé a̱ ndaa̱̱ xíni ̱ joẖo i ̱ ña̱ cája cuaẖá ndivaẖa da ña̱
náhnu —nac̱achi Herodes cán.

Ta chí cúni ̱Herodes cuni da Jesús.
Sáhan Jesús ña̱ cuxu u̱hu̱n mil ta̱a
(Mt. 14:13-21; Mr. 6:30-44; Jn. 6:1-14)

10Tá naṉdicó coo̱ na̱ nac̱hindahá Jesús caca nuu caẖaṉ tu̱hun Ndióxi ̱xiẖín ñay̱ivi cán
nu̱ íin mé á já naṉdicani na nu̱ á saẖa̱ tócó ndihi ña̱ nac̱aja na nu̱ú nas̱aẖaṉ na.̱ A̱nda̱ já
ñéhe Jesús na̱ nas̱aẖaṉ na̱ in nu̱ cáa xóo yati chí ñuu Betsaida cán. 11 Joo tá nac̱andaa̱̱
ini ñay̱ivi ndá xoo cuaẖaṉ Jesús já ndíco̱ na̱ cuaẖaṉ na.̱ Ta naṉdiquehe vaẖa Jesús na̱ ta
naṉdicani a nu̱ ná ña̱ sa̱ nac̱ayati quiv̱í cacomí Ndióxi ̱ cuéntá saẖa̱ ná. Ta naṉdaja vaẖa
mé á na̱ quíhvi.̱

12Ta tá sa̱ cáhini cuaẖaṉ já nac̱ayati ndíhu̱xu̱ iv̱i ̱na̱ apóstol cán nu̱ Jesús já nac̱achi na
já xiẖiṉ á:

—Caẖaṉ ndó xiẖín ñay̱ivi ná quee na cu̱hu̱n na̱ ndiquehe ndée̱ ná ta ná nducú na̱ ña̱
cuxu na ñuu válí xiẖín nu̱ú yati chá yóho nu̱ ndúu ñay̱ivi jáchi ̱ coó̱ ñaẖa mé va nu̱ ndúú
yóho —nac̱achi na̱ cán xiẖiṉ Jesús.

13 A̱nda̱ já nac̱achi Jesús já xiẖiṉ ná:
—Mé ndó quiaẖva ndó ná cuxu na —nac̱achi a xiẖiṉ ná.
A̱nda̱ já nac̱achi na̱ cán já xiẖiṉ á:
—U̱hu̱n víxí pan xiẖín iv̱i ̱ laá̱ tiy̱acá cuití va íin nu̱ú nde.̱ Ta ama ná cu̱hu̱n ri ndeẖe̱

cueen nde̱ ñaẖa cuxu tócó ndihi ñay̱ivi ndúu yóho —nac̱achi na̱ cán.
14 Jáchi ̱ ñay̱ivi cán cúú ná tátu̱hun u̱hu̱n mil taa̱. A̱nda̱ já nac̱achi tucu Jesús já xiẖín

na̱ xíca tuun xiẖiṉ á:
—Cacu coo ndó na̱ tá táhndá iv̱i ̱ jico u̱xu̱, iv̱i ̱ jico u̱xu̱ na.̱
15Chí nas̱acu coo ndíhu̱xu̱ iv̱i ̱na̱ apóstol cán na.̱ 16 A̱nda̱ já naṯiin Jesús ndíhu̱hu̱n pan

xiẖiṉ ndíví tiy̱acá cán já nas̱andeẖé a̱ chí indiví já naṉdiquiaẖva ndixaẖvi nu̱ Ndióxi ̱saẖá
ña̱ cán. Tá naṉdihi já nas̱ahnda java táhví a̱ ña̱ já nas̱aẖaṉ ña̱ nu̱ú na̱ xíca tuun xiẖiṉ á
cán já naṉditaẖnda̱ ña̱ cuxu ñay̱ivi ndúu cán. 17 Ta tócó ndihi na naṉ̃eẖé nax̱ixi jaṉda̱
quiaẖva nac̱hutú tix̱i na. Tá naṉdihi já naj̱áchutú na̱ u̱xu̱ iv̱i ̱ toy̱ic̱á xiẖín ña̱ nac̱andoo̱
nax̱ixi ndihi na̱ cán.

Tá náhma̱ Pedro ña̱ cúú Jesús mé a̱ na̱chindahá Ndióxi ̱ cacomí cuéntá sa̱há ña̱yivi
(Mt. 16:13-28; Mr. 8:27-9:1)

18 In tañu tá nac̱ana xóo Jesús xiẖín na̱ xíca tuun xiẖiṉ á ña̱ cac̱a̱ taẖví a̱ nu̱ Ndióxi ̱ já
naṉdac̱a̱ tu̱hún mé á na̱ já nac̱achi a já xiẖiṉ ná:

—Ndá da̱ cáchí ñay̱ivi cúú yeẖe̱ —nac̱achi a xiẖiṉ ná.
19 A̱nda̱ já naṉducú ñehe na̱ cán tu̱hun nu̱ á já nac̱achi na já xiẖiṉ á:

—Java ñay̱ivi cáchí na̱ ña̱ cúú ndó Juan, da̱ naj̱ácandúta̱ ñay̱ivi. Ta java na cáchí na̱

ña̱ cúú ndó profeta Elías. Ta cáchí java ga̱ ví na̱ ña̱ cúú ndó in táhan profeta nas̱anduu
saṉahá, da̱ naṉditacu tucu xíca nuu viti —nac̱achi na̱ xíca tuun xiẖiṉ Jesús cán.

20 A̱nda̱ já naṉdac̱a̱ tu̱hún Jesús na̱ já nac̱achi a já xiẖiṉ ná:
—Ta ndóhó ri ndá da̱ cáchí ndo̱ cúú u̱ —nac̱achi a xiẖiṉ ná.
A̱nda̱ já nac̱achi Pedro já xiẖiṉ á:
—Mé ndó cúú Cristo, ña̱ nac̱hindahá Ndióxi ̱ cacomí cuéntá saẖá ñay̱ivi —nac̱achi da

xiẖiṉ á.
21 Joo nac̱achi Jesús xiẖín na̱ xíca tuun xiẖín a̱ ña̱ coto a̱ ndícani na ña̱ yóho nu̱ú ni in

túhún ñay̱ivi. 22 A̱nda̱ já nac̱achi a já xiẖín na̱ cán:
—Yeẖe̱ cúú u̱ da̱ nac̱hindahá Ndióxi ̱nduu ñay̱ivi ta ndítahan nu̱ú i ̱ndoho ndivaẖa ini

i.̱ Ta na̱ sac̱uaẖa̱ veñu̱hu xiẖín na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés candají
na̱ yeẖe̱ ta aṉda̱ já cahní na̱ yeẖe.̱ Joo tá ná xiṉu̱ u̱ni ̱ quiv̱i ̱ já nditacu tucu u̱ —nac̱achi a
xiẖiṉ ná.

23 Tá naṉdihi já nac̱achi tucu a já xiẖín ndihi na̱ xíca tuun xiẖiṉ á cán já:
—Ndá na̱ cúni ̱candic̱o̱ yeẖe̱ ndítahan nu̱ ná ndiẖi chága̱ ini na saẖá yeẖe̱ a̱ ju̱ú ga̱ saẖa̱

mé ná. Ta ndijáá níí quiv̱i ̱ ndítahan coo tiaẖva na ndoho ini na saẖá yeẖe̱ ta coó̱ caja
toho a ná quivi na saẖá i.̱ 24 Jáchi ̱ndá na̱ cátóó coo chága̱ ñuyíví yóho ndihi saẖa̱ ná. Joo
ndá na̱ sáhan ndeé ini quivi saẖá i ̱ ñeẖe̱ táhvi ̱ ná catacu na aṉda̱ ama cáa quiv̱i.̱ 25Vaṯí
ná quee vaẖa in na ñuyíví yóho ta cómí na̱ tócó ndihi ñaẖa ñuyíví joo ndá chuun quéa̱
tá nu̱ ndíhí ndihi saẖa̱ ná indayá. 26 Ndá na̱ cácahan nu̱u̱ saẖá i ̱ xiẖín saẖá tu̱hun vaẖa
cáhaṉ i ̱ quiaẖva já cacahan ri nu̱ú yeẖe,̱ da̱ nac̱hindahá Ndióxi ̱ nduu ñay̱ivi saẖá na̱ cán
tá ná quixi i ̱ cacomí i ̱ cuéntá saẖá ñay̱ivi. Mé tiempo cán naẖa̱ ndaja cáhnu cúú yeẖe̱
jáchi ̱quixi i ̱xiẖiṉ ndée̱ Ndióxi ̱ ta xiẖiṉ ndée̱ táto̱ mé á viti. 27Mé a̱ ndaa̱̱ ná caẖaṉ i ̱xiẖiṉ
ndo̱ ña̱ ndúu java na̱ ndíta yóho ta ni a̱ quíví toho na jaṉda̱ quiaẖva ná xiṉu̱ quiv̱í cuni na
cacomí Ndióxi ̱ cuéntá saẖá ñay̱ivi —nac̱achi Jesús xiẖín na̱ cán.

Tá na̱ndijama Jesús quia̱hva cáa
(Mt. 17:1-8; Mr. 9:2-8)

28Ta tá nay̱aẖa tátu̱hun u̱na̱ quiv̱i ̱nac̱achi Jesús ña̱ yóho xiẖiṉ ná já naṉdaa jiṉí in yúcu̱
ña̱ cac̱a̱ taẖví a̱ nu̱ Ndióxi.̱ Ta ndáca táhan Pedro xiẖiṉ Jacobo xiẖiṉ Juan cuaẖaṉ na̱ xiẖiṉ
á. 29 Ta nani xíca̱ taẖví Jesús nu̱ Ndióxi ̱ já naṉdijam̱a quiaẖva cáa nu̱u̱ á. Ta jaṉda̱ jáhma̱
ndíxi a cán naṉdiyaa cac̱hi ̱ ña̱ ta chí a̱ ju̱ú quiaẖva yéhe̱ ña.̱ 30 A̱nda̱ já nax̱ini na iv̱i ̱ taa̱
ndúu da ndítúhún da̱ xiẖiṉ Jesús. In da̱ cán cúú Moisés ta inga da̱ cán cúú Elías. 31 A̱
ju̱ú quiaẖva ndató ndíyeẖe̱ ndaa nu̱ ndúu na cáhaṉ na̱ xiẖiṉ Jesús ta ndítúhún na̱ saẖá
ña̱ jándoho na ini a ñuu Jerusalén ta já quivi a. 32 Ta vaṯí cúni ̱ cu̱ju̱ Pedro xiẖín java ga̱
na̱ cátáhan xiẖiṉ dá cán nas̱andita na. Ta nax̱ini na ndá quiaẖva cáhnu cúú Jesús xiẖín
da̱ iv̱i ̱ táhaṉ ndúu xiẖiṉ á cán. 33 Ta tá nac̱asáhá cáxícá Moisés xiẖiṉ Elías cán nu̱ Jesús
cuaẖaṉ na̱ já nac̱achi Pedro já xiẖiṉ Jesús:

—Maestro, ndaja vaẖa cúú á ndúu nde̱ yóho jáchi ̱ já cuu cavaẖa nde̱ u̱ni ̱ vehe tiy̱ahvá
válí. In a coo mé ndó ta inga coo Moisés ta inga coo Elías —nac̱achi da.

Joo chí co̱ xíni ̱mé va Pedro ndía̱ cáa cáhaṉ da.̱ 34 Ta nani cáhaṉ da̱ ndíta na já naṉuu
in vic̱o̱ jaṯa̱ ná ta naj̱ájaẖví a̱ na.̱ Ta chí nac̱asáhá yíhví na̱ xíca tuun xiẖiṉ Jesús cán tá
nax̱ini na nac̱av̱a̱ nuu vic̱o̱ cán na.̱ 35 A̱nda̱ já nax̱ini joẖo na cáhaṉ in a tañu vic̱o̱ cán já
nac̱achi a já:

—Da̱ yóho cúú jaẖyi maṉí i.̱ Cuni joẖo ndó nu̱ cáhaṉ da.̱
36Tá naṉdihi nax̱ini joẖo na ña̱ cáchí a̱ cán já nax̱ini na ña̱ íin in túhún jiṉi ̱mé va Jesús.

Ta mé na̱ xíca tuun xiẖiṉ á cán nas̱ahii̱n táji ̱ yúhu̱ ná saẖá ña̱ nax̱ini na ta coó̱ naṉdicani
na saẖá nu̱ú ni in túhún ñay̱ivi.

Tá na̱ndaja va̱ha Jesús in ta̱a loho ndáca̱a̱n ínima̱ quini ini
(Mt. 17:14-21; Mr. 9:14-29)

37Ta inga quiv̱í itaa̱ṉ tá naṉuu Jesús xiẖín na̱ xíca tuun xiẖiṉ á jiṉi ̱yúcu̱ cán já naq̱ueta

cuaẖá ndivaẖa ñay̱ivi cuaẖaṉ na̱ ndique táhanna xiẖín Jesús. 38 A̱nda̱ já naṉdicaẖaṉ cóhó
ndivaẖa in daṯaa̱ tañu tócó ndihi ñay̱ivi cán já nac̱achi da já xiẖiṉ Jesús:

—Maestro, caja ndó ñam̱aṉi ̱ candeẖé loho ndó jaẖyí i ̱ jáchi ̱ in túhún jiṉi ̱ já cúú dá nu̱ú
i.̱ 39Ta ndácaa̱ṉ in ínima̱ quini ini da ta tíin rí dá ta cája rí xiẖiṉ dá ña̱ ná ndaẖyi ̱cóhó da.̱
Ta cája rí ña̱ ná quivi yiẖí da̱ ta já cána cuyu chiquiṉ̃u̱ yúhu̱ dá. A̱ ju̱ú quiaẖva cája xíxi rí
quini cán xiẖiṉ dá ta chí co̱ cúni ̱ rí janí rí da.̱ 40 Sa̱ nax̱ic̱a̱ taẖví i ̱ nu̱ú na̱ xíca tuun xiẖiṉ
ndo̱ ña̱ ná tavá na̱ mé rí quini cán joo coó̱ nac̱uu caja na ña̱ —nac̱achi da̱ cán xiẖiṉ Jesús.

41 A̱nda̱ já nac̱achi Jesús já:
—Ndáhví naẖá nac̱uu ndó jáchi ̱sa̱ cuaẖá ndivaẖa quiv̱i ̱íin i ̱xiẖiṉ ndo̱ ta a̱ ñáha candeé

ini ndó yeẖe.̱ Cúú ndó ñay̱ivi quini ndivaẖa chí co̱ ndéé ga̱ ini i ̱ xiẖín ña̱ cája ndó. Taxi
ndó taa̱ loho jaṉ chóho —nac̱achi Jesús xiẖiṉ ná.

42 Ta tá cáyati taa̱ loho cán cuaẖaṉ da̱ nu̱ Jesús já nac̱aja rí quini cán ña̱ ná ndicava da
nu̱ ñúhu̱ ta cán nac̱aja rí ña̱ ná quivi yiẖí tucu da. A̱nda̱ já naj̱ánaṉi Jesús rí quini cán
já naṉdivaẖa taa̱ loho cán ta naṉdiquiaẖva mé á da̱ nu̱ tátá da.̱ 43 Ta tócó ndihi ñay̱ivi
nas̱anduu cán nac̱atóntó na̱ tá nax̱ini na ña̱ náhnu cája Ndióxi.̱

Ta nani cátóntó na̱ ndúu na saẖá ña̱ náhnu cája Jesús cán já nac̱asáhá cáhaṉmé á xiẖín
na̱ xíca tuun xiẖiṉ á. Já nac̱achi a já xiẖiṉ ná:

44—Cuni joẖo vaẖa ndóña̱ yóho ta coto a̱ ndíndójó ndóña.̱ Tiin na yeẖe,̱ da̱ nac̱hindahá
Ndióxi ̱nduu ñay̱ivi ta já ndiquiaẖva na yeẖe̱ ndahá java daṯaa̱ —nac̱achi Jesús xiẖiṉ ná.

45 Joo ni in táhan na̱ xíca tuun xiẖiṉ á cán coó̱ nac̱andaa̱̱ ini na ndía̱ cúni ̱ cachi Jesús.
Jáchi ̱ coó̱ naṉu̱na̱ xíní túni ̱ ná ña̱ ná candaa̱̱ ini na ña.̱ Ta yíhví na̱ ndac̱a̱ tu̱hún na̱ mé á
ña̱ ná ndicani a ña̱ nu̱ ná.

Ndícani Jesús ndá na̱ cúú na̱ íin chága̱ sa̱ha̱
(Mt. 18:1-5; Mr. 9:33-37)

46 Tá naṉdihi já nac̱asáhá na̱ xíca tuun xiẖiṉ Jesús cán ndítúhún xiẖiṉ táhan na saẖa̱
ndá da̱ cúú da̱ cáhnu chága̱ tañu mé ná. 47 A̱nda̱ já nax̱ini Jesús ña̱ cáhvi ini na̱ cán já
naṯiin a in taa̱ loho já nas̱acu ndichi a da̱ jíiṉ á. 48 Já nac̱achi a já xiẖiṉ ná:

—Ndá na̱ ná ndiquehe vaẖa taa̱ loho yóho saẖá ña̱ quíhvi ̱ ini na̱ yeẖe,̱ ndíquehe ri na
yeẖe̱ viti. Ta ndá na̱ ndíquehe yeẖe,̱ ndiquehe ri na tátá i,̱ mé a̱ nac̱hindahá yeẖe.̱ Ndá
na̱ coó̱ saẖa̱ mé tañu tócó ndihi ndó, na̱ cán cúú na̱ íin chága̱ saẖa̱ nu̱ Ndióxi ̱—nac̱achi
Jesús xiẖín na̱ cán.

Tá ndúu java na̱ ndíquehe sa̱ha̱ yo̱ já quéa̱ cua̱ha̱n na̱ xoo í
(Mr. 9:38-40)

49 A̱nda̱ já nac̱achi Juan já xiẖiṉ Jesús:
—Maestro, nax̱ini nde̱ in daṯaa̱ ta cáhaṉ da̱ quiv̱i ̱mé ndó já tává da̱ ínima̱ quini ñúhu

ini ñay̱ivi. Joo co̱ xíca nuu da xiẖiṉ yo̱ saẖá ña̱ cán quéa̱ nas̱aji nuu nde̱ nu̱ dá caja da ña̱
—nac̱achi da̱ cán.

50 A̱nda̱ já nac̱achi Jesús já xiẖiṉ dá:
—A̱ cájí nuu ndó nu̱ dá saẖá ña̱ cája da ña.̱ Jáchi ̱ndá da̱ co̱ ndíndita caja xíxi xoẖo,̱ mé

da̱ cán cuaẖaṉ da̱ xoo mí —nac̱achi Jesús.
Jána̱ni Jesús Jacobo xiẖiṉ Juan

51Tá nac̱ayati quiv̱í ndindita Jesús cu̱hu̱n a̱ indiví coó̱ nay̱iẖví a̱ quehe a íchi ̱cuaẖaṉ chí
ñuu Jerusalén. 52Nac̱hindahá Jesús java na̱ xíca xiẖiṉ á ña̱ ná cu̱hu̱n cuéé na̱ in ñuu loho
ndácaa̱ṉ estado Samaria cán já ná nducú na̱ nu̱ú canduu tóo na chí naq̱uee na cuaẖaṉ na.̱
53 Joo coó̱ nax̱een toho na̱ Samaria cán ndiquehe na Jesús jáchi ̱ nax̱ini na ña̱ cuaẖaṉ chí
ñuu Jerusalén. 54 Tá nax̱ini Jacobo xiẖiṉ Juan cán ña̱ yóho já nac̱achi da já xiẖiṉ Jesús:

—Á co̱ cúni ̱ ndó, xitoho i ̱ ña̱ ná cahnda nde̱ chuun ña̱ ná cu̱yu ñúhu̱ cáyi ̱ indiví já ná
jánaá nde̱ saẖá ñay̱ivi yóho tá quiaẖva nac̱aja profeta Elías saṉahá —nac̱achi na xiẖiṉ á.

55 A̱nda̱ já naṉdicoto nihni Jesús nu̱ ná já nac̱asáhá jánaṉi a na̱ já nac̱achi a já xiẖiṉ ná:

—Co̱ xíni ̱ ndó ña̱ a̱ váha toho cáhvi ini ndó já. 56 Jáchi ̱ coó̱ naq̱uixi toho yeẖe,̱ da̱

nac̱hindahá Ndióxi ̱ nduu ñay̱ivi, ña̱ ná jánaá i ̱ saẖá ñay̱ivi. Naq̱uixi i ̱ ñuyíví yóho jáchi ̱
cúni ̱ña̱ ná cac̱u ndaa ínima̱ ná —nac̱achi Jesús xiẖín na̱ cán.

A̱nda̱ já naq̱uee na cuaẖaṉ na̱ inga ñuu loho.
Na̱ cúni ̱ candic̱o̱ Jesús
(Mt. 8:19-22)

57 Ta nani xíca na cuaẖaṉ na̱ já nac̱achi in daṯaa̱ já xiẖiṉ Jesús:
—Cúni ̱ candic̱o̱ i ̱ ndoẖó ndá nac̱uu nu̱ú cu̱hu̱n ndo̱ —nac̱achi da.
58 A̱nda̱ já naṉducú ñehe Jesús tu̱hun nu̱ dá já cáchí a̱ já xiẖiṉ dá:
—Ndicuii cúú rí ta vaṯi ̱ íin cáva̱ ñúhu rí. Laa cúú rí ta vaṯi ̱ íin táca̱ ñúhu rí. Joo yeẖe,̱ da̱

nac̱hindahá Ndióxi ̱nduu ñay̱ivi chí ni nu̱ú cu̱ju̱ mí i ̱ coó̱ va —nac̱achi a xiẖiṉ dá.
59 Tá naṉdihi já nac̱achi Jesús já xiẖín inga da:
—Naha quíi ̱ candic̱o̱ yeẖe.̱
Joo naṉducú ñehe da̱ cán tu̱hun nu̱ Jesús já cáchí da̱ já xiẖiṉ á:
—Quiaẖva jihna ndó ñam̱aṉi ̱ nu̱ú i ̱ ña̱ ná cu̱hu̱n i ̱ jándu̱xu̱ tátá i ̱ já quixi i ̱ candic̱o̱ i ̱

ndoẖó —nac̱achi da xiẖiṉ Jesús.
60 A̱nda̱ já nac̱achi Jesús já xiẖiṉ dá:
—Ná cu̱hu̱n mé ñay̱ivi, na̱ a̱ ñáha cac̱u ndaa ínima̱ jándu̱xu̱ na̱ ndii̱ jaṉ. Joo yóhó,

cuáhán cax̱i tu̱hun nu̱ú ñay̱ivi ña̱ sa̱ naṉdindaa quiv̱í cacomí Ndióxi ̱ cuéntá saẖa̱ ná —
nac̱achi Jesús xiẖiṉ dá.

61 A̱nda̱ já nac̱ativi inga daṯaa̱ nu̱ Jesús já nac̱achi da já xiẖiṉ á:
—Jesús, candic̱o̱ i ̱ndoẖó cúni.̱ Joo quiaẖva ndó ñam̱aṉi ̱nu̱ú i ̱ná cu̱hu̱n loho i ̱ndinday̱í

jihna ñúhú i ̱na̱ vehe e̱ já quixi i ̱ candic̱o̱ i ̱ ndoẖó —nac̱achi da xiẖiṉ Jesús.
62 A̱nda̱ já nac̱achi Jesús já xiẖiṉ dá:
—Ndá da̱ cásáhá ndíco̱ yeẖe̱ ta já ndicó coo̱ tucu da cuaẖaṉ da̱ chí jaṯa,̱ cúú dá da̱ coó̱

chuun toho cacomíNdióxi ̱cuéntá saẖa.̱ Jáchi ̱da̱ cán cúú dá tátu̱hun da̱ tíin yaṯa̱ ta cásáhá
da̱ xútu da cuaẖaṉ da̱ joo tá naṉdihi ndicoto nihni tucu da chí jaṯa̱ ta chí coó̱ saẖa̱ dá
cacomí Ndióxi ̱ cuéntá saẖa̱ dá —nac̱achi Jesús.

10
Chíndahá Jesús u̱ni ̱ jico u̱xu̱ ta̱a cu̱hu̱n da̱ ca̱ha̱n da̱ tu̱hun Ndióxi ̱ xiẖín ña̱yivi

1Tá naṉdihi já nac̱ax̱i Jesús inga u̱ni ̱jico u̱xu̱ chága̱ daṯaa̱. Ta tá iv̱i ̱tá iv̱i ̱da̱ nac̱hindahá
a̱ da̱ cuaẖaṉ da̱ já ná cu̱hu̱n cuéé da̱ caẖaṉ da̱ tu̱hun Ndióxi ̱xiẖín ñay̱ivi ndúu tócó ndihi
ñuu nu̱ú nas̱acu ini Jesús cu̱hu̱n a̱ coto nihni a ñay̱ivi. 2 A̱nda̱ já nac̱achi a já xiẖiṉ ná:

—Mé a̱ ndaa̱̱ ndúu cuaẖá ndivaẖa ñay̱ivi, na̱ cúni ̱cuni joẖo tu̱hun Ndióxi ̱joo coó̱ cuaẖá
na̱ cúni ̱ cu̱hu̱n caẖaṉ ña̱ xiẖiṉ ná. Cúú á tátu̱hun vaẖa ndivaẖa nac̱ana níi ̱ nu̱ú utu joo
ndímaṉí na̱ jáquee ña. Ña̱ cán quéa̱ xíní ñúhú cac̱a̱ taẖví ndo̱ nu̱ú da̱ xiẖín ñaẖa utu
cán ña̱ ná chindahá chága̱ da̱ na̱ jáquee nu̱ú utu da. Quiaẖva já ndítahan cac̱a̱ taẖví ndo̱
nu̱ Ndióxi ̱ ña̱ ná chindahá chága̱ mé á na̱ caca nuu caẖaṉ tu̱hun Ndióxi ̱ xiẖín ñay̱ivi já
ná ndiquehe vaẖa na ña.̱ 3Mé ndó cúú ndó na̱ chindahá i ̱ cu̱hu̱n caca nuu caẖaṉ tu̱hun
Ndióxi.̱ Mé a̱ ndaa̱̱ iy̱o ndivaẖa cáa nu̱ú cu̱hu̱n ndo̱ jáchi ̱cacuu ndó tátu̱hun ndicachi válí
tañu cuaẖá ndivaẖyí. 4 Tá naq̱uee ndó cuaẖaṉ ndo̱ coto a̱ cáñehe ndó yátí cu̱hu̱n ndo̱ ni
jiu̱hún ni inga ndu̱sa̱ ndó a̱ cáñehe ndó cu̱hu̱n ndo.̱ Ta a̱ cácuiṯa ndó caẖaṉ Ndióxi ̱ ndó
xiẖín ñay̱ivi ndique táhan xiẖiṉ ndó íchi.̱ 5 Ta tá ná xiṉu̱ coo̱ ndó in vehe, jihna ñúhú
caẖaṉ Ndióxi ̱ndó xiẖín na̱ ndúu vehe cán já cachi ndó já xiẖiṉ ná: “Ná coo vaẖa ini ndó,
na̱ ndúu vehe yóho”, cachi ndó xiẖiṉ ná. 6Ta tá mé a̱ ndaa̱̱ íin vaẖa ini ñay̱ivi ndúu vehe
cán já a̱ cándoo̱ núu toho tu̱hun nac̱achi ndó xiẖín na̱ cán. Joo tá co̱ íin vaẖa ini na̱ cán já
a̱ quéhe ndó cuéntá saẖá ña̱ nac̱achi ndó ña̱ ná coo vaẖa ini na̱ jaṉ jáchi ̱a̱ ju̱ú na̱ coo vaẖa
ini cúú toho na̱ jaṉ. 7 Tá ná xiṉu̱ coo̱ ndó in vehe nu̱ ndíquehe vaẖa na ndoẖó, canduu
ndómé vehe jaṉ. Ta a̱ cáca nuu ndó tá vehe tá vehe nducú ndo̱ nu̱ú coo ndó. Ta ndá ñaẖa
íin nu̱ ná sáhan na nu̱ ndo̱ cuxu ndó á coho ndó, tiin ndó a̱ ndáha̱ ná. Jáchi ̱ndítahan nu̱ú
in daṯaa̱ ndiquehe da ña̱ catacu da saẖá chuun cája da. 8 Ta tá ná xiṉu̱ coo̱ ndó in ñuu

nu̱ ndíquehe vaẖa na ndoẖó, cuxu ndó ndía̱ cúú mé a̱ sáhan na nu̱ ndo.̱ 9 Ta ndaja vaẖa
ndó ndá na̱ quíhvi ̱ndúu cán. Ta cachi ndó já xiẖiṉ ná: “Sa̱ nac̱ayati quiv̱í cacomí Ndióxi ̱
cuéntá saẖa̱ ndo”̱, cachi ndó xiẖiṉ ná. 10 Joo tá ná xiṉu̱ coo̱ ndó in ñuu nu̱ú co̱ cúni ̱ na̱
ndiquehe vaẖa na ndoẖó, cuáhán ndó cáyé ñuu cán já cachi ndó já xiẖiṉ ná: 11 “Jaṉda̱ ña̱
yácá naṯiin ndaa saẖá nde̱ ñuu ndó yóho quíji nihni nde̱ ta xiẖín ña̱ yóho náha̱ nde̱ ña̱
cuaẖaṉ cuac̱hi ndó jaṯa̱ mé va ndó. Jáchi ̱sa̱ nac̱ax̱i tu̱hun va nde̱ xiẖiṉ ndo̱ ña̱ sa̱ nac̱ayati
quiv̱í cacomíNdióxi ̱cuéntá saẖá ñay̱ivi”, cachi ndó xiẖiṉ ná—nac̱achi Jesús xiẖín na̱ cán.

12 A̱nda̱ já nac̱achi tucu a já xiẖiṉ ná:
—Tá ná xiṉu̱ coo̱ quiv̱i ̱caja vií Ndióxi ̱saẖá ñay̱ivi já jándoho chága̱ mé á ini ñay̱ivi ñuu

jaṉ a̱ ju̱ú ga̱ tá quiaẖva naj̱ándoho a ini na̱ ñuu Sodoma saṉahá —nac̱achi Jesús xiẖiṉ ná.
Cáha̱n Jesús sa̱há ñuu nu̱ ndúu ña̱yivi, na̱ co̱ cúni ̱ jándacoo cua̱chi
(Mt. 11:20-24)

13 A̱nda̱ já nac̱achi tucu Jesús xiẖiṉ ná já:
—Ndáhví naẖá nac̱uu ndó, na̱ ñuu Corazín. Ta ndáhví naẖá nac̱uu ndóna̱ ñuuBetsaida.

Cuaẖá ndivaẖa ña̱ náhnu nac̱aja i ̱nu̱ ndo̱ joo coó̱ nax̱een ndó ndicó coo̱ ini ndó jándacoo
ndó cuac̱hi ndó. Saṉahá naj̱ándihi Ndióxi ̱saẖá ñuuTiro xiẖín saẖá ñuu Sidón saẖá cuac̱hi
na. Tá ná saẖaṉ i ̱caja i ̱ña̱ náhnunu̱ú na̱ cán tá quiaẖva nac̱aja i ̱nu̱mé ndó, sa̱ naj̱ándacoo
va na̱ cán cuac̱hi na, nduu. Ta chí iv̱i ̱ laá̱ ndac̱a̱ ndixi na jahmá ndií ta jácu̱yu na yaa̱̱ yíquí
jíní na,̱ nduu. Jáchi ̱xiẖín ña̱ yóho jánaẖa̱ na̱ ña̱ naṉdicó coo̱ ini na saẖá cuac̱hi na. 14 Joo
tá ná xiṉu̱ quiv̱i ̱ caja vií Ndióxi ̱ saẖá ñay̱ivi já ndoho chága̱ ini mé ndó, na̱ ñuu jaṉ a̱ ju̱ú
ga̱ tá quiaẖva naṉdoho ini ñay̱ivi nas̱anduu ñuu Tiro xiẖín ñuu Sidón saṉahá. 15 Ta viti
cáhaṉ i ̱ xiẖiṉ ndó, na̱ ndúu ñuu Capernaum. Jaṉda̱ indiví cúni ̱ ndó cu̱hu̱n ndó joo saẖá
ña̱ sáá ini ndó cu̱hu̱n ndó jaṉda̱ indayá, caja Ndióxi ̱—nac̱achi Jesús.

16 A̱nda̱ já nac̱achi a xiẖín na̱ xíca tuun xiẖiṉ á já:
—Ndá na̱ xíni ̱ joẖo nu̱ cáhaṉ ndo̱ ta cája na ña̱ cáchí ndo̱ já quéa̱ cúú á tátu̱hun cája na

ña̱ cáchí yeẖe̱ xiẖiṉ ná caja na. Ta ndá na̱ cándají ndoẖó cúú á tátu̱hun cándají ri na yeẖe̱
va. Ta ndá na̱ cándají yeẖe,̱ cándají ri na Ndióxi,̱ mé a̱ nac̱hindahá a̱ yeẖe̱ quixi i ̱ ñuyíví
yóho —nac̱achi Jesús xiẖín na̱ chíndahá mé á cu̱hu̱n caẖaṉ tu̱hun Ndióxi ̱ xiẖín ñay̱ivi
cán.

A̱nda̱ já naq̱uee na cuaẖaṉ na.̱
Tá na̱ndicó co̱o ndíhu̱ni ̱ jico u̱xu̱ na̱ na̱chindahá Jesús caca nuu ca̱ha̱n tu̱hun Ndióxi ̱

17 A̱ ju̱ú quiaẖva cájii̱ ̱ íní na̱ u̱ni ̱ jico u̱xu̱ na̱ nac̱hindahá Jesús caẖaṉ tu̱hun Ndióxi ̱ cán
tá naṉdicó coo̱ na. Já nac̱achi na já xiẖiṉ Jesús:

—Tá cáhaṉ nde̱ quiv̱i ̱ ndó sáhndá nde̱ chuun nu̱ ínima̱ quini ta chí xíni ̱ joẖo rí ta cája
rí ña̱ sáhndá nde̱ nu̱ ri ̱—nac̱achi na̱ cán xiẖiṉ Jesús.

18 A̱nda̱ já nac̱achi Jesús já xiẖiṉ ná:
—Mé a̱ ndaa̱̱ quéa̱ cáhaṉ ndó jaṉ. Jáchi ̱ nax̱ini i ̱ xiẖín nu̱u̱ mí i ̱ ndá quiaẖva naq̱uee

Satanás, rí cúú tiñáhá sac̱uaẖa̱ indiví ta naṉdicava rí nu̱ ñúhu̱ tátu̱hun in tasa. 19 Chí
nas̱aẖaṉ i ̱ndée̱ nu̱ ndóhó ña̱ ná cuu cahnda ndó chuun nu̱ú tiñáhá sac̱uaẖa.̱ Já cuu cuaṉi
nihni ndó jaṯá coo̱ xiẖín jaṯa̱ líhma̱ ta a̱ ndóho ndó ni in ñaẖa. Ta nas̱aẖaṉ i ̱ndée̱ nu̱ ndo̱
ña̱ ná cuu quee vaẖa ndó nu̱ú ndihi ña̱ núu cúni ̱ tiñáhá sac̱uaẖa̱ caja rí xiẖiṉ ndo.̱ 20Vaṯí
cájii̱ ̱ ini ndó saẖá ña̱ cándúsa rí quini nu̱ sáhndá ndó chuun nu̱ ri ̱ joo ndítahan cajii̱ ̱chága̱
ini ndó saẖá ña̱ sa̱ naq̱uee̱ va quiv̱i ̱ndó ña̱ cu̱hu̱n ndó indiví —nac̱achi Jesús xiẖiṉ ná.

Tá na̱cajii̱ ̱ ndiva̱ha ini Jesús
(Mt. 11:25-27; 13:16-17)

21 Ta chí mé hora já nac̱aja ínima̱ yii̱ ̱ Ndióxi ̱ ña̱ ná cajii̱ ̱ ndivaẖa ini Jesús. Já nac̱asáhá
cáchí a̱ já:

—Cája cáhnu i ̱ ndoẖó, tátá Ndióxi,̱ ña̱ cúú xitoho tócó ndihi ñaẖa ndúu indiví xiẖiṉ
ñuyíví. Jáchi ̱ naj̱ánaẖa̱ ndó ña̱ ndíchí ndivaẖa nu̱ú ñay̱ivi, na̱ coó̱ cuaẖá saẖa̱ nu̱ú java
ga̱ na.̱ Ta nac̱aja ndó ña̱ ná a̱ cúu candaa̱̱ ini na̱ ndic̱hí xiẖín na̱ tácu̱ ini ñaẖa mé ndó. Já
nac̱aja ndó jáchi ̱ já nas̱acu ini ndó caja ndó —nac̱achi Jesús.

22 A̱nda̱ já nac̱achi a já xiẖín na̱ ndúu cán:
—Naṉdiquiaẖva tátá i ̱ tócó ndihi ñaẖa ndahá i ̱ ña̱ ná cacomí i ̱ cuéntá saẖá. Ta ni in

túhún toho ñay̱ivi co̱ xíni ̱ vaẖa na̱ yeẖe,̱ da̱ cúú in túhún jiṉi ̱ já jaẖyi Ndióxi.̱ Mé Ndióxi,̱
tátá i ̱ cuití va xíni ̱vaẖa yeẖe.̱ Ta ni in túhún toho na co̱ xíni ̱vaẖa yo cúú tátá i.̱ In túhún
yeẖe,̱ da̱ cúú jaẖyi a xíni ̱vaẖa i ̱yo cúú mé á. Ta yeẖe̱ cúú da̱ cax̱i ndá ñay̱ivi jánaẖa̱ i ̱nu̱u̱
saẖá Ndióxi,̱ tátá i ̱ já ná candaa̱̱ vaẖa ini na yo cúú mé á —nac̱achi Jesús.

23 A̱nda̱ já nas̱andeẖé a̱ nu̱ú na̱ xíca tuun xiẖiṉ á cán. Já nac̱asáhá cáchí a̱ já xiẖiṉ mé
cuití na:̱

—Taẖví nac̱uu ñay̱ivi tá ná cuu candeẖé na̱ tócó ndihi ña̱ xíní mé ndó viti. 24 Mé a̱
ndaa̱̱ ná caẖaṉ i ̱ xiẖiṉ ndo̱ ña̱ cuaẖa̱ táhan na̱ profeta nas̱anduu saṉahá ta cuaẖa̱ táhan
na̱ nas̱acomí cuéntá saẖá ñay̱ivi saṉahá cúni ̱na̱ cuni na tócó ndihi ña̱ xíní ndo̱ cája i.̱ Joo
coó̱ nax̱ini na ña.̱ Ta cúni ̱ na̱ cuni joẖo na ña̱ xíni ̱ joẖo ndó cáhaṉ i ̱ xiẖiṉ ndo.̱ Joo coó̱
nax̱ini joẖo na ña.̱

Sácu Jesús quia̱hva sa̱há in da̱ Samaria, da̱ na̱caja va̱ha
25 Ta ndaja coo in da̱ jánaẖa̱ ley Moisés naṉdac̱a̱ ndichi da caẖaṉ da̱ xiẖiṉ Jesús jáchi ̱

cúni ̱da̱ coto ndojó ñahá da.̱ Ta nac̱achi da já xiẖiṉ á:
—Maestro, ndía̱ ndítahan caja i ̱ já ná cuu catacu u̱ indiví aṉda̱ ama cáa quiv̱i ̱—nac̱achi

da xiẖiṉ á.
26 A̱nda̱ já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Ndaja cáchí ley Moisés. Ndaja cáchí ley tá cáhvún ña̱ —nac̱achi Jesús xiẖiṉ dá.
27 A̱nda̱ já naṉducú ñehe da̱ jánaẖa̱ ley Moisés cán tu̱hun nu̱ Jesús já nac̱achi da já:
—“Quiẖvi ̱ inún Ndióxi,̱ xitohún xiẖiṉ tócó ndihi ínimu̱n ta xiẖiṉ ndinuhu inún. Ta

quiẖvi ̱ inún a̱ xiẖiṉ tócó ndihi ndéu̱n ta xiẖiṉ tócó ndihi xíní túnu̱n. Ta quiẖvi ̱ inún ñani
táhún tá quiaẖva quíhvi ̱ inún mún” —nac̱achi da̱ cán naṉducú ñehe da tu̱hun nu̱ Jesús.

28 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ vaẖa va nac̱aẖu̱n. Cuáhán caja tócó ndihi ña̱ yóho já ñeẖe̱ táhvu̱n catacún

indiví aṉda̱ ama cáa quiv̱i ̱—nac̱achi Jesús xiẖiṉ dá.
29 Joo da̱ jánaẖa̱ ley Moisés cán cúni ̱ da̱ candoo̱ vaẖa da nu̱ú ñay̱ivi ndúu cán saẖá ña̱

cán quéa̱ cáchí da̱ já xiẖiṉ Jesús:
—Yo já cúú ñani táhan i.̱
30 A̱nda̱ já naṉdicani Jesús nu̱ dá já cáchí a̱ já xiẖiṉ dá:
—In tañu naq̱uee in daṯaa̱ ñuu Jerusalén cuaẖaṉ da̱ íchi ̱ ña̱ naṉuu cuaẖaṉ chí ñuu

Jericó. Ta ndaja coo cán naq̱ueta java taa̱ cuiẖná nu̱ dá. Ta naṯiin na da̱ ta nac̱aja cuíhná
ndihi na ñaẖa da jaṉda̱ jáhma̱ dá viti naq̱uehe na. Tá naṉdihi já nac̱ani quini ndivaẖa na
da̱ jaṉda̱ quiaẖva nas̱ahní tóo na da.̱ Já naq̱uee na cuaẖaṉ na.̱ 31Ta ña̱ vaẖa quéa̱ nay̱aẖa
in ju̱tu̱ mé íchi ̱cán. Joo tá nax̱ini ñahá da̱ já nay̱aẖa saa da cuaẖaṉ va da. 32Ta sa̱ mé íchi ̱
cán nay̱aẖa ri in da̱ naq̱uixi chic̱hi Leví ta tá nax̱ini da da̱ naṉdicueẖe̱ cándúhu̱ íchi ̱ cán
já nay̱aẖa saa da cuaẖaṉ da.̱ 33 Jári in da̱ Samaria xíca cuaẖaṉ mé íchi ̱ cán. Joo tá nax̱ini
da̱ da̱ naṉdicueẖe̱ cándúhu̱ íchi ̱ cán chí naṯaẖvi ̱ ini da saẖa̱ dá. 34 A̱nda̱ já nac̱ayati da nu̱
cándúhu̱ dá. Já nac̱aja tátá da̱ nu̱ú naṉdicueẖe̱ da̱ quíhvi ̱ cán xiẖiṉ sítí xiẖiṉ vino viti.
Ta já nac̱ató da̱ nu̱ú naṉdicueẖe̱ cán xiẖín tic̱oṯo.̱ Tá naṉdihi naj̱ándaa da da̱ jaṯa̱ búrro̱
jaṉa̱ dá já ñéhe ñahá da̱ cuaẖaṉ da.̱ Já naṉducú da̱ vehe coo tóo da̱ quíhvi ̱ cán ña̱ ná
candaa na da.̱ 35Ta inga quiv̱í itaa̱ṉ tá nas̱acu ini da̱ Samaria cán quehe da íchi ̱cu̱hu̱n da̱
já naṯavá da̱ iv̱i ̱ jiu̱hún caa̱ nas̱aẖaṉ da̱ nu̱ú da̱ xiẖín ñaẖa vehe cán. Já nac̱achi da já xiẖiṉ
dá: “Cajún ñam̱aṉí candaa vaẖún da̱ quíhvi ̱ yóho. Ta tá ná chicaa̱ṉ chágu̱n jiu̱hún xiẖiṉ
dá, a̱ ndícani toho inún jáchi ̱ chaẖvi mí vi ̱ ña̱ nu̱u̱n tá ná ndicó coo̱ i”̱, cáchí da̱ Samaria
cán —nac̱achi Jesús.

36 A̱nda̱ já naṉdac̱a̱ tu̱hún Jesús da̱ jánaẖa̱ ley Moisés cán já nac̱achi a já xiẖiṉ dá:
—Ta viti cachún xiẖín i ̱ tix̱i ndíhu̱ni ̱ da̱ nay̱aẖa íchi ̱ nu̱ú nas̱anduhú da̱ naṉdicueẖe̱

nac̱aja taa̱ cuiẖná yóho, ndá da̱ cúú da̱ naṉaẖa̱ ña̱ mé a̱ ndaa̱̱ táhyí quíhvi ̱ ini da ñani
táhan da —nac̱achi Jesús.

37 A̱nda̱ já nac̱achi da̱ jánaẖa̱ ley Moisés já:

—Da̱ naṯaẖvi ̱ ini saẖá da̱ naṉdicueẖe̱ jaṉ, da̱ jaṉ cúú da̱ cája i ̱ cuéntá naṉaẖa̱ da̱ ña̱ mé

a̱ ndaa̱̱ quíhvi ̱ ini da ñani táhan da —nac̱achi da̱ cán.
A̱nda̱ já nac̱achi Jesús já xiẖiṉ dá:
—Ta viti cuáhán ri yóhó va, quiẖvi ̱inún ñani táhún tá quiaẖva nac̱aja da̱ Samaria yóho

—nac̱achi a xiẖiṉ dá.
Tá na̱sa̱ha̱n Jesús vehe Marta xiẖiṉ María

38 Naq̱uehe Jesús íchi ̱ xíca cuaẖaṉ jaṉda̱ quiaẖva nax̱iṉu̱ coo̱ a in ñuu loho. Ta cán
naṉdiquehe vaẖa in ñá naní Marta mé á vehe ñá. 39 Ta nas̱ahii̱n in quiẖvi ̱Marta yóho,
ñá naní María. Ta nax̱iṉu̱ coo̱ María nas̱acoo̱ ñá yati saẖa̱ Jesús jáchi ̱ cúni ̱ ñá cuni joẖo
ñá nu̱ cáhaṉ mé á. 40 Joo ndaja coo a̱ ju̱ú quiaẖva ndíhi ini mé Marta cája ndíví ñá ñaẖa
cuxu na ndácaa̱ṉ ña.̱ A̱nda̱ já nac̱ayati ñá nu̱ Jesús já nac̱achi ñá já xiẖiṉ á:

—Candeẖé ndo,̱ xitoho i.̱ Á co̱ sándeẖé toho ndó ña̱ in túhún mí i ̱ cája ndíví i ̱ ñaẖa ta
ñá cúú quiẖví i ̱ jaṉ co̱ chíndeé loho ñá yeẖe.̱ Caẖaṉ loho ndó xiẖiṉ ña̱ ná chindeé ñá yeẖe̱
—nac̱achi Marta cán xiẖiṉ Jesús.

41 A̱nda̱ já naṉducú ñehe Jesús tu̱hun nu̱ ña̱ já cáchí a̱ já xiẖiṉ ña:̱
—Marta loho, a̱ ju̱ú quiaẖva ndícani inún ta ndíhi inún jáchi ̱ íin ndivaẖa chuun nu̱u̱n.

42 Joo íin in túhún ñaẖa ña̱ íin chága̱ saẖa̱ ta cúú á ña̱ ndítahan cajún. Ta María, ñá cúú
quiẖvu̱n yóho nac̱ax̱i ñá ña̱ vaẖa chága.̱ Ta ni in na a̱ cúu caji nuu nu̱ ñá cuni joẖo ñá
tu̱hun cáhaṉ i ̱—nac̱achi Jesús xiẖiṉ ña.̱

11
Jána̱ha̱ Jesús na̱ xíca tuun xiẖiṉ á ndaja caja na ca̱ca̱ ta̱hví na̱ nu̱ Ndióxi ̱
(Mt. 6:9-15; 7:7-11)

1 In tañu xíca taẖví Jesús nu̱ Ndióxi ̱ ndácaa̱ṉ. Ta tá naṉdihi nax̱ic̱a̱ taẖví a̱ já nac̱achi
in táhan da̱ xíca tuun xiẖiṉ á cán já xiẖiṉ á:

—Jánaẖa̱ ndó ndeẖe,̱ xitoho nde̱ cac̱a̱ taẖví nde̱ nu̱ Ndióxi,̱ tátá yo̱ tá quiaẖva nac̱aja
Juan, da̱ nac̱aja ndúta̱ ñay̱ivi. Jáchi ̱ naj̱ánaẖa̱ da̱ nu̱ú na̱ nas̱ax̱ic̱a xiẖiṉ dá ndá quiaẖva
caja na cac̱a̱ taẖví na̱ nu̱ Ndióxi ̱—nac̱achi da̱ cán xiẖiṉ Jesús.

2 A̱nda̱ já nac̱achi Jesús já xiẖín na̱ cán:
—Tá ná cac̱a̱ taẖví ndo̱ nu̱ Ndióxi ̱ já cachi ndó já:

Tátá Ndióxi,̱ ña̱ íin indiví,
cáhnu ná cacuu quiv̱i ̱ndo.̱
Ná tandaa quíi ̱quiv̱í cacomí ndó cuéntá saẖá nde.̱
Ta ná coo tá íin cúni ̱mé ndó coo ñuyíví yóho tá quiaẖva íin indiví cája ndó.
3Quiaẖva ndó nu̱ú nde̱ ña̱ ndímaṉí nu̱ú nde̱ cuxu nde̱ in in quiv̱i.̱
4 Caja cáhnu ini ndó saẖá cuac̱hi nde̱ tá quiaẖva cája cáhnu ini nde̱ saẖa̱ tócó ndihi ña̱

núu cája ñay̱ivi xiẖín nde.̱
Ta a̱ quiáhva ndó ñam̱aṉi ̱ña̱ ná coto ndojó tiñáhá sac̱uaẖa̱ ndeẖe̱ já ná a̱ cája nde̱ cuac̱hi

nu̱ ndo,̱ já cachi ndó cac̱a̱ taẖví ndo̱ —nac̱achi Jesús.
5 A̱nda̱ já nas̱acu Jesús in quiaẖva nu̱ ná já nac̱achi a já xiẖiṉ ná:
—Cúú á tátu̱hun tá ná cu̱hu̱n ndó vehe in amigo ndo̱ java ñuú táji ̱ ta já cachi ndó já

xiẖiṉ dá: “Amigo, á a̱ quiáhva tóún u̱ni ̱ pan nu̱ú i ̱ 6 jáchi ̱nac̱asaa̱̱ in da̱ xíní táhan xiẖín i ̱
vehe e̱ ta cúú dá da̱ nas̱aẖaṉ xícá ta coó̱ ñaẖa nu̱ú i ̱ quiaẖva i ̱ cuxu da”, cachi ndó xiẖiṉ
amigo ndo.̱ 7Ta viti ná caja í cuéntá nducú ñehe da ndácaa̱ṉ ini vehe cán tu̱hun nu̱ ndo̱ já
cachi da já: “A̱ jáquiẖvún yeẖe̱ jáchi ̱ndájí tuun yéhé. Ta ndúu jaẖyi válí i ̱ quíji ̱na̱ xiẖín i ̱
nu̱ú xiṯo ta a̱ cu̱ú caja i ̱ndacoo̱ i ̱quiaẖva i ̱ndá ñaẖa nu̱u̱n”, cachi da̱ cán xiẖiṉ ndo̱ ná caja
í cuéntá. 8Mé a̱ ndaa̱̱ ná caẖaṉ i ̱ xiẖiṉ ndo̱ ña̱ vaṯí co̱ cúni ̱ da̱ jaṉ ndacoo̱ da quiaẖva da
ñaẖa nu̱ ndo̱ saẖá ña̱ xíní táhan ndó xiẖiṉ dá joo ndacoo̱ tá ndacoo̱ da̱ quiaẖva da ñaẖa
nu̱ ndo̱ saẖá ña̱ jáquiẖvi ndó da.̱ Saẖá ña̱ cán quéa̱ ndacoo̱ da quiaẖva da tócó ndihi ña̱
xíní ñúhú ndo̱ nu̱ ndo.̱ 9Ña̱ cán quéa̱ cáhaṉ i ̱ ña̱ yóho xiẖiṉ ndo:̱ Ndá ñaẖa ndímaṉi ̱ nu̱
ndo̱ xíní ñúhú cac̱a̱ ndó ña̱ nu̱ Ndióxi ̱ ta já quiaẖva mé á ña̱ nu̱ ndo.̱ Ndinducú ndo̱ ña̱
cúni ̱ndo̱ ta ñehe ndó ña̱ caja Ndióxi.̱ Cúú á tátu̱hun catí ndáha̱ ndo̱ yéhé ta já nu̱na̱ yéhé

nu̱ ndo.̱ 10 Jáchi ̱na̱ xíca,̱ na̱ cán cúú na̱ ñéhe̱ va. Ta na̱ ndúcú ñaẖa, na̱ cán cúú na̱ ndíñeẖe̱
va. Ta na̱ cátí ndáha̱ yéhé, na̱ cán cúú na̱ ndínu̱na̱ yéhé nu̱u̱.

11 ʼTa ndá ndó, na̱ ndúu jaẖyi ta tá xíca̱ jaẖyi ndó pan cuxu a nu̱ ndo,̱ ama cuéhé ri ndó
quiaẖva ndó yu̱u̱ nu̱ á ña̱ ná caxí a.̱ Ta ama ná quiaẖva ndó coo̱ caxí a̱ tá xíca̱ cu̱ñu tiy̱acá
caxí a.̱ 12 Ta ama cuéhé ri ndó quiaẖva ndó líhma̱ caxí jaẖyi ndó tá xíca̱ ndiv̱i ̱ nu̱ ndo.̱
13Vaṯí cúú ndó ñay̱ivi cája cuac̱hi joo xíni ̱vaẖa ndó quiaẖva ndó ña̱ vaẖa nu̱ú jaẖyi ndó.
Ta ndaja ga̱ ví cája Ndióxi,̱ tátá ndo,̱ mé a̱ íin indiví xiẖiṉ ndo.̱ Quiaẖva mé á ínima̱ yii̱ ̱ á
nu̱ ndá na̱ ná cac̱a̱ ña̱ nu̱ á —nac̱achi Jesús.

Chíca̱a̱n na̱ cua̱chi Jesús ña̱ ñéhe a ndée̱ tiñáhá sa̱cua̱ha̱
(Mt. 12:22-30; Mr. 3:20-27)

14 In tañu tává Jesús ínima̱ quini ini in daṯaa̱, da̱ naṉduu níhi,̱ nac̱aja rí quini. Ta tá sa̱
nac̱ana mé rí quini ini da̱ cán nac̱aja Jesús aṉda̱ já naṉdicaẖaṉ tucu da. Ta chí nac̱atóntó
cuaẖá ñay̱ivi ndúu cán tá nax̱ini na ña̱ yóho. 15 Joo java na nac̱asáhá cáchí na̱ já saẖa̱
Jesús:

—Taa̱ yóho cúú tává da̱ rí quini ñúhu ini ñay̱ivi jáchi ̱ mé Beelzebú, rí cúú tiñáhá
sac̱uaẖa̱ nu̱ rí quini cán, sáhan rí ndée̱ rí nu̱ dá cája da ña̱ —nac̱achi na.

16Ta java ga̱ na̱ cúni ̱na̱ coto ndojó na̱ Jesús saẖá ña̱ cán quéa̱ nax̱ic̱a̱ na̱ nu̱ á ña̱ ná caja
mé á ñaẖa xitúhún quixi indiví já ná cuni na. 17 Joo xíni ̱vaẖa va Jesús ña̱ cáhvi ini na̱ cán
saẖá ña̱ cán quéa̱ nac̱achi a já xiẖiṉ ná:

—Tá sáhndá java táhan ñay̱ivi ndúu in ñuu ta ndúu na cuaẖa̱ táhndá já cásáhá cáni
táhan ndaja táhan mé va na já cama chá ndihi saẖá ñuu nu̱ ndúu na cán. Ta quiaẖva já
yáha xiẖín na̱ ndúu in vehe tá cásáhá sáhndá java táhan na ta cáni táhan na já cama chá
ndihi saẖá vehe na. 18 Ta quiaẖva já yáha xiẖín Satanás, rí cúú tiñáhá sac̱uaẖa̱ va. Tá
ná cani táhan ndaja táhan mé rí já quéa̱ ndihi saẖa̱ ndée̱ ña̱ cómí ri.̱ Cáhaṉ i ̱ ña̱ yóho
xiẖiṉ ndo̱ jáchi ̱ cáchí ndo̱ ña̱ tává i ̱ rí quini ini ñay̱ivi xiẖiṉ ndée̱ Beelzebú, rí cúú tiñáhá
sac̱uaẖa.̱ 19 Joo tá mé a̱ ndaa̱̱ cúú ndusa ña̱ cáchí ndó saẖá i ̱ jaṉ, ndáchí quéhe na̱ cúú
cuéntá mé ndó jaṉ ndée̱ tává na̱ rí quini ini ñay̱ivi. Ama ná cachi ndó ña̱ tává ndó rí
quini xiẖiṉ ndée̱ tiñáhá sac̱uaẖa.̱ Ña̱ yóho náha̱ ña̱ co̱ cáhvi ndaa̱̱ ini ndó. 20 Joo yeẖe̱
xiẖín in túhún ndée̱ Ndióxi ̱tává i ̱ ínima̱ quini ini ñay̱ivi. Ta xiẖín ña̱ yóho náha̱ cáxí a̱ ña̱
sa̱ nax̱iṉu̱ coo̱ quiv̱í cacomí Ndióxi ̱ cuéntá saẖa̱ ndo̱ —cáchí Jesús.

21Ta sácú Jesús quiaẖva nu̱ ná ta xiẖín ña̱ yóho jánaẖa̱ ña̱ quee vaẖa mé á xiẖín tiñáhá
sac̱uaẖa.̱ Já cáchí a̱ já:

—Íin in daṯaa̱ ta tóyíí cáa da ta ñéhe da ndá chúun chíndeé da̱ mé dá. Ta nani ndáá da̱
vehe da mé a̱ ndaa̱̱ coó̱ toho ñaẖa ndoho ñaẖa da jáchi ̱ndáá vaẖa da ña.̱ 22 Joo tá ná quixi
inga taa̱, da̱ ndacú chága̱ a̱ ju̱ú ga̱ mé da̱ cán ta quee vaẖa da xiẖiṉ dá já candaa ndihi
da ndá chúun ña̱ nac̱andeé ini da mé dá. Ta já caja tá cúni ̱mé da̱ ndacú chága̱ cán xiẖiṉ
ñaẖa da̱ inga cán.

23 ʼNdá na̱ coó̱ cuaẖaṉ xoo i,̱ cúú ná na̱ co̱ cúní yeẖe.̱ Jáchi ̱ndá na̱ co̱ chíndeé yeẖe̱ xiẖín
ña̱ cája i,̱ cúú ná na̱ sájí nuu nu̱ú i.̱

Jána̱ha̱ Jesús ña̱ cua̱há tañu ndícó co̱o tucu rí quini ini ña̱yivi va̱tí sa̱ na̱quee rí
(Mt. 12:43-45)

24 ʼTá quéta in rí quini ini in daṯaa̱ já quée rí cuaẖaṉ rí xíca nuu rí ndijáá yucú íchí
ndínducú rí nu̱ú candoo̱ rí. Ta tá co̱ ndíñeẖe̱ rí ña̱ já cásáhá cáhvi ini rí já: “Cóho̱ ndicó
coo̱ tucú ini da̱ nu̱ú nas̱aṉdacaa̱ṉ í cán jáchi ̱ cúú á tátu̱hun vehé”, cáhán ri.̱ 25 Ta tá xiṉu̱
coo̱ rí ini da̱ cán já sándeẖé ri ̱ña̱ íin vií va ini da̱ cán tá quiaẖva vií ini vehe tá naṯiẖvi ̱á ta
naṉdaca ndójó vaẖa tócó ndihi ñaẖa ini a. 26 A̱nda̱ já quée tucu mé rí quini cán cuaẖaṉ
ri ̱quehe rí u̱sa̱ ga̱ rí quini chága̱ a̱ ju̱ú ga̱ mé rí já xínu ndihi rí ndiẖvi rí ini da̱ cán. Ta mé
da̱ cán ndiquini chága̱ da̱ a̱ ju̱ú tá nas̱aṉdacaa̱ṉ in tálaá̱ rí ini da —nac̱achi Jesús.

Ndá na̱ cúú na̱ ta̱hví chága̱ na̱cuu
27Ta nani cáhaṉ Jesús tu̱hun yóho nu̱ú ñay̱ivi já nac̱ayuhú cóhó in ñáñáha̱ tañu ñay̱ivi

cuaẖa̱ cán já nac̱achi ñá já:

—Taẖví nac̱uu ñá naj̱ácacu yoẖó, mé ñá naj̱ácuáhnu yoẖó —nac̱achi ñá xiẖiṉ Jesús.
28 A̱nda̱ já nac̱achi Jesús já:
—Taẖví chága̱ nac̱uu ñay̱ivi tá xíni ̱joẖo na tu̱hunNdióxi ̱ta cája na ña̱ cáchí a̱ —nac̱achi

Jesús.
Xíca̱ ña̱yivi quini ña̱ ná caja Jesús ña̱ xitúhún cuni na

29Tá ndítaca cuaẖá ñay̱ivi nu̱ íin Jesús já nac̱asáhá mé á cáhaṉ xiẖiṉ ná já nac̱achi a já:
—Quini ndivaẖa va ñay̱ivi ndúu tiempo viti. Xíca̱ na̱ ña̱ ná caja i ̱ ñaẖa xitúhún nu̱ ná.

Joo coó̱ toho ña̱ cán coo. Ña̱ cuni ndusa na quéa̱ ndoho i ̱ tá quiaẖva naṉdoho Jonás, da̱
nas̱acuu profeta saṉahá. 30 Jáchi ̱mé ñay̱ivi nas̱anduu saṉahá ñuu Nínive cán nac̱andaa̱̱
ini na ña̱ nac̱hindahá Ndióxi ̱ Jonás nu̱ ná. Ta quiaẖva já candaa̱̱ ri ini na̱ ndúu viti ña̱
nac̱hindahá ri Ndióxi ̱yeẖe̱ va, da̱ naṉduu ñay̱ivi. 31Tá ná xiṉu̱ quiv̱í caja vií Ndióxi ̱ saẖá
cuac̱hi ñay̱ivi ndúu tiempo viti aṉda̱ já ndicuiṯa in ñá nas̱acomí cuéntá saẖá ñay̱ivi ndúu
chí sur saṉahá ta chicaa̱ṉ ñá cuac̱hi jaṯá ñay̱ivi ndúu tiempo viti. Jáchi ̱ mé ñá cán vaṯí
nas̱ahii̱n xícá ndivaẖa ñá nu̱ rey Salomón saṉahá nas̱aẖaṉ ñá cuni joẖo ñá tu̱hun ndíchí
cáhaṉ da.̱ Ta yeẖe̱ íin chága̱ saẖá i ̱ a̱ ju̱ú ga̱ Salomón joo co̱ cándúsa ndó yeẖe.̱ 32 Ta jári
ñay̱ivi nas̱anduu Nínive saṉahá cán ndicuiṯa na chicaa̱ṉ na cuac̱hi jaṯa̱ ndo̱ tá ná xiṉu̱
quiv̱í caja vií Ndióxi ̱ saẖá cuac̱hi ñay̱ivi ndúu viti. Jáchi ̱mé na̱ nas̱anduu ñuu Nínive cán
naj̱ándacoo na cuac̱hi cája na tá nac̱aẖaṉ Jonás xiẖiṉ ná ña̱ nac̱achi Ndióxi ̱ coo. Ta yeẖe̱
íin chága̱ saẖá i ̱ a̱ ju̱ú ga̱ Jonás joo co̱ cándúsa ndó yeẖe.̱

Nduchú núú yo̱ cúú á tátu̱hun in lámpara
(Mt. 5:15; 6:22-23)

33 ʼNi in túhún toho ñay̱ivi co̱ chícaa̱ṉ ñúhu̱ ná in lámpara ta já quéhe na ña̱ sácú na̱ in
nu̱ú jeẖé. Ni co̱ chícaa̱ṉ na̱ ña̱ tix̱i saṯo.̱ Ña̱ cája na quéa̱ chínúu jícó na̱ ña̱ já ná yeẖe̱ nu̱ú
na̱ quíhvi ini vehe cán. 34Nduchú núú yo̱ cúú á tátu̱hun in lámpara jándiyeẖe̱ a̱ nu̱ yo̱ já
xíní yo̱ nu̱ xíca í. Ta tá tívi vaẖa nduchú núú yo̱ já cuu candeẖé vaẖa í nu̱ xíca í. Joo tá co̱
tívi nduchú núú yo̱ já quéa̱ xíca í nu̱ naá ndivaẖa. 35 Cuéntá coo ndó a̱ ju̱ú caẖán ndo̱ ña̱
cúú ndó na̱ xíca nu̱ yéhe̱ ta cáa ví ndó cája ndó cuac̱hi tátu̱hun na̱ xíca nu̱ naá. 36 Tá ná
quiaẖva ndó ñam̱aṉi ̱ jándiyeẖe̱ Ndióxi ̱ ínima̱ ndo̱ já a̱ cája ga̱ ndó cuac̱hi jáchi ̱ a̱ cáñehe
ga̱ ndó ínima̱ quini. Tá cája ndó ña̱ cúni ̱ Ndióxi ̱ já cúú á tátu̱hun in lámpara jándiyeẖe̱
ínima̱ ndo̱ —nac̱achi Jesús.

Chíca̱a̱n Jesús cua̱chi ja̱tá na̱ fariseo xiẖín ja̱tá na̱ jána̱ha̱ ley Moisés
(Mt. 23:1-36; Mr. 12:38-40; Lc. 20:45-47)

37 Tá naṉdihi nac̱aẖaṉ Jesús já nac̱ana in da̱ fariseo Jesús ña̱ ná cu̱hu̱n a̱ cuxu a vehe
da. Tá naṉdihi já nas̱aẖaṉ Jesús vehe da já naq̱uiẖvi a nas̱acoo̱ a nu̱ mesa xiẖiṉ java na̱
cán. 38 Joo ndaja coo da̱ fariseo cán chí nac̱atóntó da̱ jáchi ̱nax̱ini da ña̱ coó̱ naṉdahá Jesús
cacoo̱ a cuxu a tá quiaẖva íin costumbre mé na̱ fariseo cán. 39 A̱nda̱ já nac̱achi Jesús já
xiẖín da̱ fariseo cán:

—Ndóhó, na̱ fariseo, ndíhi ini ndó cája ndó costumbre ña̱ ndícata ndó jaṯa̱ vaso xiẖín
jaṯá coẖo̱ viti joo co̱ ndíhi ini ndó ndícata ndó ini a. Quiaẖva já cája mé va ndó jáchi ̱ndíhi
ini ndó ndahá ndo̱ tátu̱hun costumbre ndo̱ joo co̱ ndíhi ini ndó ndaja vií ndo̱ ínima̱ ndo̱
nu̱ú nac̱hutú ndaa̱̱ xiẖín ñaẖa quini cáhvi ini ndó. 40Ndaja tóntó jiṉi ̱ndo.̱ Á co̱ xíni ̱ toho
ndó ña̱ tá nac̱avaẖa Ndióxi ̱ñay̱ivi já nac̱avaẖamé á yiquí cu̱ñu na ta nac̱avaẖamé á ínima̱
ná. 41Caja ndó ñam̱aṉi ̱xiẖín na̱ ndaẖví xiẖín ndinuhu ini ndó já ná coo vií ndó nu̱ Ndióxi.̱

42 ʼNdáhví nac̱uu ndó, na̱ fariseo. Mé ndó tá cáchí ndo̱ sáhan ndó ñaẖa nu̱ Ndióxi ̱ já
cávaẖa ndó u̱xu̱ táhndá ñaẖa ndó cán. Ta in a sáhan ndó nu̱ Ndióxi ̱ ta quéhe ndihi ndó
ña̱ java cán. Quiaẖva já cája ndó xiẖín miṉu estila xiẖín yu̱cu̱ loṯá ta quiaẖva já cája ndó
xiẖiṉ tá nu̱ú ñaẖa cána nu̱ ñúhu̱ ndo.̱ Joo co̱ cája ndó ña̱ ndaa̱̱ xiẖín ñay̱ivi. Ta ni co̱
quíhvi ̱ ini ndó Ndióxi.̱ Joo ña̱ cúni ̱Ndióxi ̱caja ndó quéa̱ ná caja ndaa̱̱ ndó ta ná quiẖvi ̱ ini
ndó a.̱ Ta a̱ ndíndójó ndó quiaẖva ndó ñaẖa nu̱ Ndióxi.̱

43 ʼNdáhví nac̱uu ndó, na̱ fariseo. Jáchi ̱ tá sáhaṉ ndó veñu̱hu cátóó ndo̱ cacoo̱ ndó nu̱

sácoo̱ na̱ náhnu. Ta cúni ̱ndó ña̱ ná caẖaṉ Ndióxi ̱ toní ñúhú ndivaẖa ñay̱ivi xiẖiṉ ndo̱ tá
ndique táhan na xiẖiṉ ndo̱ íchi.̱

44 ʼNdáhví nac̱uu ndó, na̱ jánaẖa̱ ley Moisés. Ta ndáhví nac̱uu ndó, na̱ fariseo. Jáchi ̱co̱
cúú ndó tá quiaẖva ndáa ndó. Mé ndó cúú ndó tátu̱hun yávi ̱ nu̱ táán na̱ ndii̱ jáchi ̱ núu
cája ndó. Vaṯí xójo̱ cava ñay̱ivi yáha na nu̱ú naṉdu̱xu̱ ndii̱ cán joo co̱ xíni ̱ na̱ ña̱ cúú á in
yávi ̱nu̱ ñúhu ndii̱ jáchi ̱ coó̱ yu̱u̱ ñáñí a̱ —nac̱achi Jesús.

45 A̱nda̱ já naṉducú ñehe in da̱ jánaẖa̱ ley Moisés cán tu̱hun nu̱ Jesús já nac̱achi da já
xiẖiṉ á:

—Maestro, xiẖín tu̱hun cáhaṉ jaṉ jándihiẖvi ̱ ri a ndeẖe̱ va.
46 A̱nda̱ já nac̱achi Jesús já xiẖiṉ dá:
—Ndáhví nac̱uu ri ndóhó va, na̱ jánaẖa̱ ley Moisés. Jáchi ̱ cája ndó ña̱ ná coo iẖvi ̱

ndivaẖa ley já ná a̱ cúu caja ñay̱ivi ña.̱ Joo mé ndó cája ndúsa̱ ndó xiẖiṉ ná ña̱ ná caja na
ña̱ vaṯí ni mé ndó a̱ cu̱ú caja ndó ña.̱

47 ʼNdáhví nac̱uu ndó jáchi ̱cúú á tátu̱hun cávaẖa ndó ñáñí nu̱ jándu̱xu̱ ndó na̱ profeta,
na̱ nas̱ahní tásáhnu jícó ndo̱ saṉahá. 48Ta xiẖín ña̱ yóhonáha̱ ndó ña̱ cájii̱ ̱ini ndó xiẖín ña̱
nac̱aja tásáhnu jícó ndo̱ saṉahá tá nas̱ahní na̱ na̱ profeta. Ta viti cúú á tátu̱hun chíndeé
táhan ndó xiẖín na̱ cán jáchi ̱mé ná nas̱ahní na̱ na̱ profeta ta mé ndó nac̱avaẖa ndó nu̱ú
naṉdu̱xu̱ na.̱

49 ʼXíni ̱ vaẖa Ndióxi ̱ ñay̱ivi ta ndaa̱̱ nac̱aẖaṉ mé á tá nac̱achi a já: “Chindahá i ̱ java
profeta xiẖín java apóstol nu̱ ndo.̱ Joo mé ndó cahní ndo̱ java na ta java na ndicuiṯa ñee
ndó na”̱, nac̱achi Ndióxi ̱ saṉahá. 50 Joo viti cac̱a̱ Ndióxi ̱ cuéntá nu̱ú ñay̱ivi ndúu tiempo
viti saẖa̱ tócó ndihi na̱ profeta, na̱ nax̱iẖi ̱ ndijáá tiempo jaṉda̱ nani nac̱av̱a̱ sáhá saẖa̱
ñuyíví. 51 Cac̱a̱ Ndióxi ̱ cuéntá nu̱ú ñay̱ivi ndúu tiempo viti saẖá na̱ profeta ndii̱ nax̱iẖi ̱
saṉahá. Cac̱a̱ mé á cuéntá saẖá Abel, da̱ nax̱iẖi ̱ nac̱aja Caín cán. Ta cac̱a̱ mé á cuéntá
saẖá ndijáá na̱ profeta nax̱iẖi ̱ tiempo naq̱uixi cán jaṉda̱ quiaẖva nax̱iṉu̱ coo̱ a nu̱ú cac̱a̱
cuéntá saẖá ndii̱ Zacarías. Mé da̱ yóho nas̱ahní na̱ da̱ ini veñu̱hu saṉahá tañu nu̱ náa̱
xiẖín nu̱ú yii̱ ̱ ndivaẖa. Ña̱ cán quéa̱ cáhaṉ i ̱ xiẖiṉ ndó ña̱ cac̱a̱ Ndióxi ̱ cuéntá saẖa̱ tócó
ndihi ndii̱ jaṉ nu̱ú ñay̱ivi ndúu tiempo viti.

52 ʼNdáhví nac̱uu ndó, na̱ jánaẖa̱ ley Moisés. Jáchi ̱ cája ndó ña̱ ná a̱ cúu candaa̱̱ ini
ñay̱ivi ña̱ cáchí tu̱hun Ndióxi.̱ Ta xiẖín ña̱ yóho cúú ndó na̱ sájí nuu cuití va jáchi ̱ ni co̱
sáhan ndó ñam̱aṉí nu̱ ná ña̱ ná candúsa na ña̱ ndaa̱.̱ Ta mé ndó vaṯí xíni ̱ ndó cúú á ña̱
ndaa̱̱ joo co̱ cája ndó ña̱ cáchí a̱ —nac̱achi Jesús xiẖín na̱ jánaẖa̱ ley Moisés cán.

53 Tá nac̱achi Jesús ña̱ yóho já nax̱oj̱o̱ ndivaẖa ini na̱ jánaẖa̱ ley Moisés cán xiẖín na̱
fariseo cán xiẖiṉ á. Ta já nac̱asáhá na̱ ndáca̱ tu̱hún cuaẖa̱ chága̱ na̱ mé á saẖá ña̱ cúni ̱na̱
jáquiẖvi ̱cuití ñahá na.̱ 54Ta nas̱acu cuaẖa̱ ná tu̱hun iẖvi ̱nu̱ á jáchi ̱ndúcú na̱ ndá quiaẖva
chicaa̱ṉ na̱ cuac̱hi jaṯá xiẖín in tu̱hun ña̱ ná yaẖa yúhu̱ á caẖaṉ.

12
Jána̱ha̱ Jesús sa̱há na̱ co̱ cúú ná tá quia̱hva ndáa na

1Ta nani cáhaṉ Jesús cán nac̱asáhá tácá cuaẖá ndivaẖa ñay̱ivi. Cuaẖa̱ mil na̱ nac̱asáhá
ndáí cuu na cán. Jaṉda̱ quiaẖva cándíhi táhan ndaja táhan mé ná xiẖiṉ á cuaẖaṉ ná. Nu̱
cuítí nac̱aẖaṉ Jesús xiẖín na̱ xíca tuun xiẖiṉ á já cáchí a̱ já:

—Cuéntá coo ndó xiẖín na̱ fariseo jáchi ̱ cúú ná tátu̱hun yúsa̱ nax̱aa̱̱ quée xiẖiṉ harina
ña̱ cávaẖa na pan. Co̱ cúú ná tá quiaẖva ndáa na. 2 Ta ni in túhún toho ñaẖa a̱ cúu coo
jeẖé naẖá jáchi ̱ cana tá cana tu̱hun saẖá. 3 Tócó ndihi tu̱hun nac̱aẖaṉ jeẖé ndó ñuú já
vax̱i quiv̱i ̱ cuni joẖo ñay̱ivi ña̱ ndiví táhyí. Tócó ndihi ña̱ nac̱aẖaṉ jeẖé ndo̱ tá ndájí yéhé
já vax̱i quiv̱i ̱ candaa̱̱ ini tócó ndihi ñay̱ivi ñuu saẖá —nac̱achi Jesús xiẖín na̱ xíca tuun
xiẖiṉ á.

Yo já ndítahan cayiẖví yo̱
(Mt. 10:26-31)

4 A̱nda̱ já nac̱asáhá cáhaṉ Jesús xiẖín ndihi na̱ cán já cáchí a̱ já:



San Lucas 12:5 128 San Lucas 12:22
—Candeẖé ndo,̱ na̱ cúú amigo i.̱ Cúni ̱ caẖaṉ i ̱ xiẖiṉ ndo̱ ña̱ a̱ cáyiẖví toho ndó ñay̱ivi,

na̱ cuu cahní yiquí cu̱ñu ndó. Jáchi ̱ ña̱ jaṉ cúú ndihi va ña̱ cája na ta a̱ cu̱ú caja na ni in
ñaẖa xiẖiṉ ínima̱ ndó. 5Ta viti ná caẖaṉ i ̱xiẖiṉ ndó yo já ndítahan ndusa nu̱ ndó cayiẖví
ndo:̱ Ndítahan cayiẖví ndó Ndióxi ̱ jáchi ̱ mé a̱ cán quéa̱ cuu caja ña̱ ná quivi ndó ta tá
naṉdihi cuu chicaa̱ṉ ínima̱ ndo̱ ini indayá. Mé a̱ cán quéa̱ ndítahan ndusa cayiẖví ndo.̱

6 ʼSa̱ xíni ̱vaẖa ndó ña̱ u̱hu̱n laa válí yaẖvi rí iv̱i ̱ jiu̱hún. Vaṯí núu ndivaẖa sáhan ñay̱ivi
rí joo co̱ ndíndójó toho Ndióxi ̱ saẖa̱ ri ̱ jáchi ̱ndáá mé á ri.̱ 7Quiaẖva já íin ri saẖa̱ mé ndó
nu̱ Ndióxi.̱ Jáchi ̱ jaṉda̱ ijí jiṉi ̱ ndó jaṉ ndáhvi tá in tá in a nu̱ Ndióxi.̱ A̱ cáyiẖví toho ndó
jáchi ̱ndiyaẖvi chága̱ ndóhó nu̱ Ndióxi ̱ a̱ ju̱ú ga̱ cuaẖá laa válí.

Tá cáha̱n cáxí ña̱yivi ña̱ cúú ná cuéntá Jesús
(Mt. 10:32-33; 12:32; 10:19-20)

8 ʼMé a̱ ndaa̱̱ ná caẖaṉ i ̱xiẖiṉ ndó ña̱ ndá na̱ cáxi tu̱hun nu̱ú ñay̱ivi ña̱ cuaẖaṉ na̱ cuéntá
mí i ̱já quéa̱ cachimí i,̱ da̱ nac̱hindaháNdióxi ̱nduu ñay̱ivi saẖa̱ ná ña̱mé a̱ ndaa̱̱ cúú ndusa
na̱ cán cuéntá mí i.̱ Já cachi i ̱ xiẖiṉ táto̱ Ndióxi.̱ 9 Joo ndá na̱ ná cachi xiẖín ñay̱ivi ña̱ co̱
xíni ̱toho na yeẖe̱ já quéa̱ ni yeẖe̱ a̱ ndícuni toho i ̱na̱ ña̱ cúú ná cuéntámí i ̱nu̱ táto̱ Ndióxi.̱

10 ʼTa ndá na̱ ná caẖaṉ núu saẖá yeẖe,̱ da̱ nac̱hindahá Ndióxi ̱ nduu ñay̱ivi, caja cáhnu
ini i ̱ saẖa̱ ná. Joo ndá na̱ ná caẖaṉ núu saẖa̱ ínima̱ yii̱ ̱Ndióxi,̱ na̱ cán cúú na̱ a̱ cája cáhnu
ini toho Ndióxi ̱ saẖa.̱

11 ʼTá ná tiin na ndoẖó ña̱ cañehe na ndoẖó cu̱hu̱n ndó naẖma̱ ndó nu̱ú na̱ sac̱uaẖa̱
veñu̱hu á nu̱ú na̱ jutixia saẖá i,̱ a̱ ndícani toho ini ndó ña̱ ndá tu̱hun quéa̱ caẖaṉ ndó nu̱ú
na̱ cán. 12 Jáchi ̱ tá ná xiṉu̱ coo̱ hora caẖaṉ ndó nu̱ú na̱ cán, jánaẖa̱ ínima̱ yii̱ ̱ Ndióxi ̱ nu̱
ndo̱ ndá tu̱hun nducú ñehe ndó nu̱ú na̱ cán —nac̱achi Jesús xiẖiṉ ná.

In da̱ cuic̱á, da̱ na̱caja quíhví
13 In táhan da̱ ndácaa̱ṉ tañu ñay̱ivi cuaẖa̱ cán nac̱aẖaṉ da̱ xiẖiṉ Jesús já nac̱achi da já

xiẖiṉ á:
—Maestro, caẖaṉ loho ndó xiẖín ñani i ̱ña̱ ná cahnda java da ñaẖa ña̱ naj̱ándacoo tátá

nde̱ nu̱ú nde̱ tá nax̱iẖi ̱na̱ —nac̱achi da xiẖiṉ Jesús.
14 A̱nda̱ já naṉducú ñehe Jesús tu̱hun nu̱ dá já nac̱achi a já xiẖiṉ dá:
—A̱ ju̱ú juéxe̱ cúú yeẖe̱ já coo i ̱ cahnda java i ̱ñaẖa ndó, vaẖa.
15 A̱nda̱ já nac̱achi tucu a já xiẖín na̱ ndúu cán:
—Cuni joẖo vaẖa ndó. Cuéntá coo ndó ña̱ ná a̱ ndiáva̱ naẖá ini ndó canduu cuaẖá ñaẖa

cuícá nu̱ ndo.̱ Jáchi ̱ a̱ ju̱ú saẖa̱ ña̱ ndúu cuaẖá ñaẖa cuícá nu̱ ndó chí cuu catacu naẖá
chága̱ ndó, vaẖa —nac̱achi Jesús.

16 A̱nda̱ já nas̱acu a in quiaẖva nu̱ ná já nac̱achi a já xiẖiṉ ná:
—Nas̱ahii̱n in da̱ cuic̱á ta a̱ ju̱ú quiaẖva nas̱ahnu vaẖa ñaẖa nu̱ ñúhu̱ dá. 17 A̱nda̱ já

nac̱asáhámé da̱ cuic̱á cán ndícani ini da já nac̱aẖán da̱ já: “Ndáchí taán toho í cuaẖá naẖá
ñaẖa nac̱ana nu̱ yo̱ yóho jáchi ̱coó̱ ga̱ nu̱ú cañuhu a”, nac̱aẖán da.̱ 18 A̱nda̱ já nac̱aẖán tucu
da já: “Ña̱ caja í quéa̱ ndicani ndihi í yáca̱ níi ̱ ñaẖa í já cavaẖa í ña̱ náhnu chága.̱ Ta cán
taán yo̱ ndihi ña̱ nac̱ana nu̱ yo̱ ta cán taán yo̱ tócó ndihi java ga̱ ña̱ cómí yo.̱ 19 A̱nda̱ já
cachi i ̱ já xiẖiṉ mí i:̱ Sa̱ cuaẖá ndivaẖa va ñaẖa nas̱acu vaẖún viti. Ta queta ña̱ cusún tix̱i
cuaẖá ndivaẖa cuia̱.̱ Ta viti jaṉdá ndiquehe ndée̱ cuití vún. Cuxu cuití vún. Coho cuití
vún. Ta jaṉdá cajii̱ ̱ cuití ini vún, já va cachi i ̱ xiẖiṉ mí i”̱, nac̱aẖán da.̱ 20 Joo nac̱aẖaṉ
Ndióxi ̱ já nac̱achi a já xiẖiṉ dá: “Taa̱ quíhví, sa̱ mé ñuú viti quivi vún. Ta tócó ndihi ña̱
nas̱acu vaẖún jaṉ a̱ ju̱ú ña̱ cusún cúú á. Ndá na̱ cúúmé va na̱ cuxu ña̱ jaṉ”, nac̱achi Ndióxi ̱
xiẖiṉ dá. 21Quíhví ndivaẖa cája ñay̱ivi tá ndája tútú na̱ ñaẖa ñuyíví yóho joo co̱ ñúhu ini
na saẖa̱ Ndióxi ̱ ña̱ ná caja na ña̱ cúni ̱mé á. Saẖá ña̱ cán quéa̱ cúú ná na̱ ndaẖví ndivaẖa
nu̱ mé á —nac̱achi Jesús xiẖiṉ ná.

Ndáá Ndióxi ̱ na̱ cúú ndusa ja̱hyi mé á
(Mt. 6:25-34)

22 Tá naṉdihi já nac̱aẖaṉ Jesús xiẖín na̱ xíca tuun xiẖiṉ á cán já nac̱achi a já xiẖiṉ ná:

—A̱ ndícani toho ini ndó saẖá ña̱ cuxu ndó catacu ndó ta ni saẖa̱ jáhma̱ candixi ndó.

23 Jáchi ̱ cáhnu chága̱ mé ndó a̱ ju̱ú ga̱ ña̱ xíxi ndó xiẖín ña̱ ndíxi ndó. 24 Candeẖé ndó rí
naní ticac̱á jaṉ. Co̱ xútu rí ta ni co̱ jáquee rí. Ta ni coó̱ yáca̱ nu̱ táán rí ñaẖa rí. Joo sáhan
va Ndióxi ̱ñaẖa cuxu rí ña̱ ná catacu rí vaṯí laa va cúú rí. Ta mé ndó ndiyaẖvi chága̱ ndó a̱
ju̱ú ga̱ laa jaṉ. 25 A̱ ndícani toho ini ndó jáchi ̱ coó̱ toho a̱ ñéhe̱ ndó ndícani ini ndó. Ni in
túhún toho ndó a̱ cúu ndaja jícó ndo̱ mé ndó java metro chága̱ saẖá ña̱ ndícani ini ndó.
26 Tá ta̱ ni loho ña̱ yóho a̱ cu̱ú caja ndó, ndía̱ ndóho ndó ndícani naẖá ini ndó caja ndó
java ga̱ ñaẖa, dá já.

27 ʼCandeẖé ndo̱ ndá quiaẖva ndató sáhnu ita. Co̱ cája chúun a ta ni co̱ cávaẖa jáhma̱ á.
Joo mé a̱ ndaa̱̱ ná caẖaṉ i ̱xiẖiṉ ndo̱ ña̱ ñúchí chága̱ ita yóho nac̱aja Ndióxi ̱a̱ ju̱ú ga̱ jáhma̱
vaẖa ndivaẖa nas̱aṉdixi rey Salomón saṉahá, da̱ nas̱ahii̱n cuaẖá ñaẖa cuícá. 28 Candeẖé
ndó ndaja ndáá vaẖa Ndióxi ̱ yu̱cu̱ ita vaṯí íin tóo a viti ta itaa̱ṉ cáyi ̱ a̱ jándihi saẖá. Ta
ndíyaẖvi chága̱ mé ndó a̱ ju̱ú ga̱ yu̱cu̱ ita. Joo co̱ cándúsa ndó ña̱ candaa mé á ndoẖó. Ña̱
cán quéa̱ xíní ñúhú candeé ini ndóNdióxi ̱ña̱ quiaẖva tá quiaẖvamé á jáhma̱ candixi ndó.
29 Ta a̱ ndícani ini ndó ndaja caja ndó ñeẖe̱ ndó ña̱ cuxu ndó xiẖín ña̱ coho ndó. 30 Jáchi ̱
ñay̱ivi, na̱ co̱ xíni ̱ íchi ̱ cuéntá Ndióxi,̱ na̱ cán cúú na̱ ndícani cuaẖá ini saẖa̱ tócó ndihi ña̱
yóho. Joo cúú ndó cuéntá Ndióxi,̱ mé a̱ cúú tátá ndo̱ ta xíni ̱vaẖa mé a̱ ña̱ ndímaṉí nu̱ ndó
catacu ndó. 31 Joo ndítahan nu̱ ndó ndiquiaẖva ndó mé ndó ndáha̱ Ndióxi ̱ ña̱ ná cacomí
a̱ cuéntá saẖa̱ ndo̱ já quiaẖva mé á nu̱ ndo̱ ña̱ ndímaṉí nu̱ ndo̱ catacu ndó.

Indiví cúú nu̱ ndítahan ndaja tútú ña̱yivi ña̱ va̱ha
(Mt. 6:19-21)

32 ʼA̱ cáyiẖví toho ndó jáchi ̱mé ndó cúú ndó tátu̱hun ndicachi válí jaṉá i.̱ Mé a̱ ndaa̱̱
chá va cúú ndó joo cájii̱ ̱ ini Ndióxi ̱ ña̱ cómí a̱ cuéntá saẖa̱ ndo.̱ 33 Jic̱ó ndó ña̱ cómí ndo̱
ta jasá ndó ñaẖa nu̱ú na̱ ndímaṉí ñaẖa nu̱u̱. Jáchi ̱ quiaẖva já ndaja tútú ndó ñaẖa vaẖa
indiví nu̱ú cu̱hu̱n ndo.̱ Jáchi ̱mé cán a̱ ndíhi saẖá ña̱ vaẖa cómí ndo.̱ Ta ni na̱ cuiẖná a̱
cu̱ú quiẖvi na caja cuíhná ñaẖa ndó cán. Ta ni tiquijí a̱ cu̱ú jándihi rí saẖá ñaẖa ndó cán.
34 Jáchi ̱nu̱ú naṉdaja tútú ndo̱ ña̱ ndáyaẖvi nu̱ ndo,̱ cán coo ri ínima̱ ndo.̱

Náha̱ Jesús ña̱ xíní ñúhú canduu tia̱hva ña̱yivi cu̱hu̱n na̱ xiẖiṉ mé á
35 ʼXíní ñúhú canduu tiaẖva ndó candati ndó ndá hora ndicó coo̱ tucu u̱ quixi i ̱

ndiquehe e̱ ndoẖó. 36 Xíní ñúhú cacuu ndó tátu̱hun mozo tá ndáti tiaẖva da ndicó coo̱
xitoho da, da̱ cuaẖaṉ víco̱ tándaẖa.̱ Ndáti tiaẖva da cuná da̱ yéhé nu̱ dá tá ná xiṉu̱ coo̱ da
cani ndáha̱ dá yéhé. 37Taẖví nac̱uu mozo tá co̱ quíji ̱da̱ ndúu da tá ná xiṉu̱ coo̱ xitoho da.
Mé a̱ ndaa̱̱ ná caẖaṉ i ̱ xiẖiṉ ndo̱ ña̱ jaṉda̱ mé da̱ cúú xitoho da̱ cán ndiquehe ñahá da̱ ta
já cacoo̱ da da̱ nu̱ mesa da̱ ta já chicaa̱ṉ da̱ coẖo̱ cuxu mozo da.̱ 38 Coó̱ caja toho a ña̱ ná
xiṉu̱ coo̱ xitoho da java ñuú táji ̱ á tá sa̱ yati tiv̱i, taẖví nac̱uu mozo cán tá ndíta da ndúu
da tá nax̱iṉu̱ xitoho da nu̱ dá. 39 Candeẖé ndo̱ jáchi ̱ xíní ñúhú candaa̱̱ ini ndó ña̱ yóho.
Tá xíni ̱ in daṯaa̱ ndá hora cúni ̱ na̱ cuiẖná quiẖvi na̱ vehe da já quéa̱ a̱ cúju̱ da̱ jáchi ̱ ndáá
vaẖa da vehe da já ná a̱ quíhvi na caja cuíhná na̱ ñaẖa vehe da. 40Quiaẖva já xínú ñúhú
canduu tiaẖva ri ndóhó va jáchi ̱ quixi tucu yeẖe,̱ da̱ nac̱hindahá Ndióxi ̱ ndúu ñay̱ivi mé
quiv̱i ̱ co̱ cáhán ndo̱ quixi i ̱—nac̱achi Jesús xiẖiṉ ná.

In mozo va̱ha xiẖín in mozo a̱ váha
(Mt. 24:45-51)

41 A̱nda̱ já naṉdac̱a̱ tu̱hún Pedro Jesús já nac̱achi da já xiẖiṉ á:
—Á nu̱ú ndeẖe̱ cuití nas̱acu ndó quiaẖva yóho á nas̱acu ndó ña̱ nu̱ú ndaja táhan ñay̱ivi

ndúu yóho.
42 A̱nda̱ já nac̱achi Jesús já xiẖiṉ dá:
—Ña̱ cáhaṉ i ̱ yóho cáhaṉ i ̱ ña̱ xiẖín da̱ tácu̱ ini, da̱ cája vaẖa ndusa. Cúú á tátu̱hun in

mozo tá jándacoo xitoho da chuun ndáha̱ dá ña̱ ná quiaẖva da cuxu na̱ java ga̱ cúú mozo
xiẖiṉ dá cán. A̱nda̱ já naq̱uee mé xitoho da cuaẖaṉ da.̱ 43 Taẖví nac̱uu mé mozo cán tá
xínu̱ coo̱ xitoho da ta ndíñeẖe̱ dá da̱ cája da chuun ña̱ nac̱andoo̱ nu̱ dá caja da. 44Mé a̱
ndaa̱̱ ná caẖaṉ i ̱xiẖiṉ ndo̱ ña̱ quiaẖva xitoho da̱ cán chuun nu̱ dá ña̱ ná cacomí da̱ cuéntá

saẖa̱ tócó ndihi ñaẖa cómí xitoho da. 45 Joo da̱ cúú mozo yóho tá ná casáhá da̱ caẖán da̱
ña̱ cayáncá ndivaẖa xitoho da ndicó coo̱ da ta saẖá ña̱ cán quéa̱ cásáhá da̱ cája xíxi da
xiẖín java ga̱ na̱ cúú mozo xiẖiṉ dá cán. Ta já cáa ga̱ da̱ cásáhá xíxi da ta xíhi da ta já xíni
da. 46 Ta ndaja coo xiṉu̱ coo̱ xitoho mozo cán mé quiv̱i ̱ co̱ cáhán da.̱ A̱nda̱ jáví jándoho
quini xitoho da̱ cán ini da jáchi ̱ coó̱ nac̱aja da ña̱ ndítahan caja da. Ta ndoho da̱ yóho tá
quiaẖva ndóho tócó ndihi na̱ sáá ini, mé na̱ co̱ cája ña̱ sáhndá xitoho na nu̱ ná caja na.

47 ʼTá ná candaa̱̱ ini mozo ña̱ cúni ̱ xitoho da caja da joo co̱ íin tiaẖva da caja da ña̱ ta
ni co̱ cúni ̱da̱ caja da ña̱ sáhndá xitoho da nu̱ dá, da̱ cán cúú da̱ ndoho ndivaẖa ini. 48 Joo
tá íin in mozo ta co̱ cándaa̱̱ vaẖa ini da ndá quéa̱ cúni ̱xitoho da caja da ta ndaja coo cája
da in ñaẖa ña̱ co̱ táhán ini xitoho da xiẖiṉ já quéa̱ chá cuití va ndoho ini da. Tá ná caja
Ndióxi ̱ cuaẖá ñam̱aṉi ̱ xiẖín in ñay̱ivi já quéa̱ ndítahan caja chúun cuaẖa̱ ná nu̱ mé á. Ta
tá sa̱ cándeé ini ñay̱ivi inga na já quéa̱ ndinuhu ñam̱aṉi ̱ náhnu chága̱ cac̱a̱ na̱ cán ña̱ ná
caja na xiẖiṉ ná.

Cája Jesús ña̱ sáhndá java táhan ña̱yivi
(Mt. 10:34-36)

49 ʼYeẖe̱ naq̱uixi i ̱ ñuyíví yóho cahnda java táhan i ̱ ñay̱ivi já ná naẖa̱ na̱ cúni ̱ cu̱hu̱n
xoo mí i ̱xiẖín na̱ co̱ cúni ̱ cu̱hu̱n xoo i.̱ Ta ña̱ yóho cúú á tátu̱hun naq̱uixi i ̱ chícaa̱ṉ ñúhu̱
i ̱ ñuyíví yóho. Ta cúni ̱ ña̱ ná ndihi quíi ̱ chuun naq̱uixi caja i ̱ yóho. 50 Vax̱i quiv̱í ndoho
ndivaẖa ini i ̱ ta a̱ ju̱ú quiaẖva ndíhi ini i ̱ ndáti xiṉu̱ coo̱ mé quiv̱í jaṉ. 51 A̱ cáhán toho
ndó ña̱ nax̱iṉu̱ i ̱ñuyíví yóho caja i ̱ña̱ ná coo vaẖa ini ñay̱ivi. Ña̱ vax̱i yeẖe̱ caja i ̱quéa̱ ná
cahnda java táhan na. 52 Jáchi ̱viti xiẖiṉ chí nu̱u̱ cacuu a tátu̱hun canduu u̱hu̱n ñay̱ivi in
vehe joo a̱ cúní táhan na saẖá yeẖe̱ jáchi ̱ iv̱i ̱na̱ cacuu cuéntá mí i ̱ ta u̱ni ̱na̱ candají yeẖe.̱
Á tá coó̱ ta u̱ni ̱na̱ quiẖvi ̱ini yeẖe̱ ta iv̱i ̱na̱ candají ri yeẖe.̱ 53Ta jári da̱ cúú tátá cani táhan
da xiẖín jaẖyi da saẖá yeẖe.̱ Ta jári ndicuiṯa daṯaa̱ cani táhan da xiẖiṉ tátá da̱ saẖá yeẖe.̱
Ta jári naj̱iẖí cani táhan na xiẖín jaẖyi jíhí na̱ saẖá yeẖe.̱ Ta jári naj̱iẖí cani táhan na xiẖiṉ
náná na̱ saẖá yeẖe.̱ Ta jári ndicuiṯa naj̱iẖí cani táhan na xiẖín saṉu na saẖá yeẖe.̱ Ta jári
ndicuiṯa naj̱iẖí cani táhan na xiẖín xoj̱o na saẖá yeẖe̱ —nac̱achi Jesús.

Co̱ cúni ̱ña̱yivi canda̱a̱ ini na yo cúú Jesús
(Mt. 16:1-4; Mr. 8:11-13)

54 A̱nda̱ já nac̱achi tucu Jesús já xiẖín ñay̱ivi:
—Mé ndó tá xíní ndo̱ ndicuiṯa vic̱o̱ vax̱i a ñuu ndó chí xoo nu̱ quéta caṉdii já cáchí ndó

ña̱ cuun jav̱i ̱ ta chí cúun ndusa dó. 55 Ta tá xíní ndo̱ vax̱i tac̱hi ̱ chí xoo sur já cáchí ndo̱
ña̱ ihní ndivaẖa coo ta chí ihní ndusa sáhii̱n. 56Co̱ cúú ndó tá quiaẖva ndáa ndó. Cándaa̱̱
vaẖa ini ndó ña̱ cúu ñuyíví ta cándaa̱̱ ini ndó caẖaṉ ndó ndá quéa̱ coo tá sándeẖé ndó
indiví. Joo co̱ cúni ̱ndó candaa̱̱ ini ndó ña̱ jánaẖa̱ i ̱ nu̱ ndo.̱

Ndítahan caja va̱ha ndó xiẖín na̱ co̱ cúní ndo̱hó
(Mt. 5:25-26)

57 ʼNdávaẖa co̱ tává vaẖa ndó cuéntá ndía̱ quéa̱ vaẖa ta ndía̱ quéa̱ a̱ váha. 58 Tá sácú
ini na saẖa̱ ndó cu̱hu̱n ndó vecaa̱ ta ndáca táhan ndó xiẖín na̱ cán cuaẖaṉ ndó nu̱ú na̱
jutixia, xíní ñúhú nducú ndó ndá quiaẖva ndique táhan máni ̱ tucu ndó xiẖiṉ ná nani
xíca ndó íchi ̱ cuaẖaṉ ndo.̱ Já quéa̱ ná a̱ cáñehe na̱ cán ndoẖó cu̱hu̱n ndó nu̱ juéxe̱ jáchi ̱
da̱ cúú juéxe̱ cán ndiquiaẖva da ndoẖó ndáha̱ policía ta policía cán chicaa̱ṉ da̱ ndoẖó
vecaa̱. 59Mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá ndácaa̱ṉ ndó vecaa̱ jaṉ chí a̱ cána ndó
jaṉda̱ quiaẖva ná chaẖvi ndihi ndó ña̱ yícá ndo̱ nu̱ú da̱ cán já janí da̱ ndoẖó —nac̱achi
Jesús xiẖiṉ ná.

13
Cáha̱n Jesús ña̱ ndítahan jándacoo ña̱yivi cua̱chi cája na

1Mé tiempo já nax̱iṉu̱ coo̱ java na ndicani na nu̱ Jesús saẖá ña̱ nas̱ahní Pilato java daṯaa̱
estado Galilea nani jóco̱ da̱ nu̱ Ndióxi.̱ Ña̱ cán quéa̱ cáchí na̱ ña̱ nac̱atáhan nií̱ da̱ nax̱iẖi ̱
xiẖín nii̱ ̱ quíti,̱ rí jóco̱ da.̱ 2 A̱nda̱ já nac̱achi Jesús já xiẖiṉ ná:

—Á cáhán ndo̱ ña̱ nax̱iẖi ̱da̱ Galilea yóho saẖá ña̱ íin chága̱ cuac̱hi da a̱ ju̱ú ga̱ java ga̱ na̱

Galilea. 3 A̱ ju̱ú a̱ já jáchi ̱ quiaẖva já ndihi ri saẖa̱ ndóhó va tá ná a̱ jándacoo ndó cuac̱hi
cája ndó. 4 Saṉahá ndivaẖa já nax̱iẖi ̱ saẖu̱n u̱ni ̱ taa̱ jáchi ̱ naṉdicava in torre naní Siloé
jaṯa̱ ná. Á cáhán ndo̱ ña̱ naṉdicava torre cán jaṯá na̱ yóho jáchi ̱nas̱ahii̱n chága̱ cuac̱hi na
a̱ ju̱ú ga̱ na̱ ñuu Jerusalén. Joo co̱ cúú á quiaẖva já. 5Mé a̱ ndaa̱̱ ná caẖaṉ i ̱ xiẖiṉ ndo̱ ña̱
quiaẖva já ndihi ri saẖa̱ ndóhó va tá ná a̱ jándacoo ndó cuac̱hi cája ndó —nac̱achi Jesús
xiẖiṉ ná.

Sácú Jesús quia̱hva sa̱há in tiṯó ñu̱hú, dó co̱ cána cuiẖi nu̱u̱
6 A̱nda̱ já nas̱acu Jesús in quiaẖva nu̱ ná já nac̱achi a já xiẖiṉ ná:
—In daṯaa̱ naj̱ándee̱ da in tiṯó ñu̱hú nu̱ ñúhu̱ dá. Ta tá nay̱aẖa tiempo já nas̱aẖaṉ da̱

sándeẖé da̱ do̱ ña̱ á cána tiṯó ñu̱hú nu̱ do.̱ Joo co̱ mé rí naṉdiñeẖe̱ dá. 7 A̱nda̱ já nac̱achi
da já xiẖín da̱ ndáá ñúhu̱ dá cán: “Candeẖé, sa̱ nax̱iṉu̱ u̱ni ̱ cuia̱̱ já cuití quixi i ̱ ndúcú u̱
tiṯó ñu̱hú nu̱ yíto̱ yóho. Ta coó̱ ñaẖa cána nu̱ do.̱ Vaẖa chága̱ ná cahndún do̱ jáchi ̱ ndá
chuun quéa̱ candichi uun dó cája táñu dó nu̱ ñúhu̱ i”̱, nac̱achi da xiẖín da̱ ndáá ñúhu̱ dá
cán. 8 A̱nda̱ já nac̱achi da̱ ndáá ñúhu̱ dá cán já xiẖiṉ dá: “Quiaẖva ndó ñam̱aṉí, xitoho i ̱
ña̱ ná coo tóo ga̱ dó cuia̱̱ víti ná játayi i ̱ ñúhu̱ saẖa̱ do̱ ta ná chicaa̱ṉ loho i ̱ taṯa̱ saẖa̱ do.̱
9 Ta xiẖín ña̱ yóho jonáá cana cuiẖi nu̱ do.̱ Ta tá coó̱ ñaẖa cána nu̱ do̱ já cahnda ndó do̱
tá cúni ̱ndo”̱, nac̱achi mozo cán xiẖín xitoho da —nac̱achi Jesús.

Mé quiv̱i ̱ ndíquehe ndée̱ ña̱yivi ndája va̱ha Jesús in ñá xíca tojo
10Ta ndaja coo in quiv̱i ̱ndiquehe ndée̱ ná já nas̱aṉdacaa̱ṉ Jesús veñu̱hu jánaẖa̱ tu̱hun

Ndióxi ̱nu̱ú ñay̱ivi. 11Ta mé ini veñu̱hu cán nas̱aṉdacaa̱ṉ in ñáñáha,̱ ñá quíhvi ̱saẖu̱n u̱ni ̱
cuia̱.̱ In ínima̱ quini cúú rí naq̱uiẖvi ini ñá ta nac̱aja rí ña̱ ná nditojo ñá ta chí ni loho a̱
cu̱ú jándicaa̱̱ ñá mé ñá. 12 Tá nax̱ini Jesús ña̱ já nac̱ana mé á ña̱ já nac̱achi a já xiẖiṉ ña:̱

—Ndaja vaẖa i ̱ yoẖó viti —nac̱achi Jesús xiẖiṉ ña.̱
13 A̱nda̱ já nac̱hojó a̱ ndáha̱ á jaṯa̱ ña̱ chí mé hora já naṉdicaa̱̱ yiquí cu̱ñu ñá ta nac̱asáhá

ña̱ cája cáhnu ñá Ndióxi.̱ 14 Joo mé da̱ cúú sac̱uaẖa̱ veñu̱hu cán nac̱asáhá ndícueẖe̱ da̱
jáchi ̱ naṉdaja vaẖa Jesús ñáñáha̱ cán mé quiv̱i ̱ ndíquehe ndée̱ ná. Já nac̱asáhá cáchí da̱
cán já xiẖín ñay̱ivi ndúu ini veñu̱hu cán já:

—Íin iṉ̃u̱ quiv̱i ̱ núná nu̱ yó cája chúun í ta tañu quiv̱i ̱ já cuu quixi ndó catátá ndo̱ tá
cúni ̱ndo.̱ Joo a̱ quíxi ndó catátá ndo̱ quiv̱i ̱ndíquehe ndée̱ yó —nac̱achi da xiẖiṉ ná.

15 A̱nda̱ já nac̱achi Jesús já xiẖín da̱ sac̱uaẖa̱ veñu̱hu:
—Co̱ cúú ndó tá quiaẖva ndáa ndó. Cája mé ndó chuun quiv̱i ̱ ndíquehe ndée̱ yo̱ tá

ndáxí ndo̱ tiṉdiq̱ui ̱ á búrro̱ jaṉa̱ ndó sáhaṉ ndó jácoho ndó ri ̱ ticuií̱. 16 Ta viti candeẖé
ndo̱ ñáñáha̱ yóho. Cúú ñá ñá naq̱uixi chic̱hi Abraham ta sa̱ íin saẖu̱n u̱ni ̱ cuia̱̱ naq̱uehe
cueẖe̱ ña̱ nac̱aja Satanás, mé tiñáhá sac̱uaẖa.̱ Tamé ndó cáhán ndo̱ ña̱ a̱ váha toho nac̱aja
i ̱ ña̱ naj̱aní i ̱ ñáñáha̱ yóho ndáha̱ cueẖe̱ ña̱ naṉdoho ñá tix̱i cuaẖá cuia̱.̱ Joo mé a̱ ndaa̱̱
naṉditahan nu̱ú i ̱ janí i ̱ña̱ ndahá cueẖe̱ yóho coó̱ caja toho a cúú á quiv̱i ̱ndíquehe ndée̱
yo̱ —nac̱achi Jesús.

17Tá nac̱achi Jesús ña̱ yóho chí a̱ ju̱ú quiaẖva nac̱acahan nu̱ú na̱ co̱ cúní Jesús cán. Joo
tócó ndihi java ga̱ ñay̱ivi cán cájii̱ ̱ ndivaẖa ini na jáchi ̱ nax̱ini na ña̱ cája Jesús ña̱ náhnu
ndivaẖa.

Sácú Jesús quia̱hva sa̱há in ndíqui ̱mostaza
(Mt. 13:31-32; Mr. 4:30-32)

18 Tá naṉdihi já nac̱achi tucu Jesús já:
—Ná ndicani i ̱nu̱ ndó ndaja íin nu̱ ndíquiaẖva ñay̱ivimé ná ndáha̱ Ndióxi ̱ña̱ ná cacomí

a̱ cuéntá saẖa̱ ná. 19 Cúú á tátu̱hun in ndiquí mostaza ña̱ chíhin in daṯaa̱ nu̱ ñúhu̱ dá. Ta
mé ndíqui ̱ loho yóho sáhnu a jaṉda̱ quiaẖva ndúu a tátu̱hun in yitó cáhnu nu̱ xínu̱ coo̱
laa chójó ri ̱ táca̱ ri ̱nu̱ ndáha̱ do̱ —nac̱achi Jesús.

Sácú Jesús quia̱hva sa̱ha̱ ndaja cája yusá na̱xia̱a̱ tá quée a xiẖiṉ harina
(Mt. 13:33)

20 A̱nda̱ já nac̱achi tucu Jesús já:
—Ná ndicani i ̱nu̱ ndo̱ ndaja íin nu̱ ndíquiaẖva ñay̱ivimé ná ndáha̱ Ndióxi ̱ña̱ ná cacomí

a̱ cuéntá saẖa̱ ná. 21Cúú á tátu̱hun tá cávaẖa na pan ta quée yusá nax̱aa̱̱ xiẖiṉ harina. Cúú
á tátu̱hun tá cáva táhan in ñáñáha̱ loho yusá nax̱aa̱̱ xiẖín u̱ni ̱táhndá náhnu harina ña̱ ná
jánañu a tócó ndihi mé yúsa̱ cán —nac̱achi Jesús.

Táhán ndiva̱ha yéhé nu̱ú quiẖvi ña̱yivi cu̱hu̱n na̱ indiví
(Mt. 7:13-14, 21-23)

22Naṉdiquehe Jesús íchi ̱cuaẖaṉ chí ñuu Jerusalén ta ndijáá ñuu náhnu xiẖín ñuu válí
nu̱ yáha jánaẖa̱ mé á tu̱hun Ndióxi ̱ cuaẖaṉ. 23Ta ndaja coo naṉdac̱a̱ tu̱hún in da Jesús já
nac̱achi da já xiẖiṉ á:

—Xitoho í, á chá cuití va ñay̱ivi cacuu na̱ cac̱u ndaa ínima̱ cu̱hu̱n chí indiví —nac̱achi
da xiẖiṉ Jesús.

A̱nda̱ já naṉducú ñehe Jesús tu̱hun já cáchí a̱ já xiẖiṉ dá:
24—Cúú á tátu̱hun íin in yéhé táhán loho nu̱ú ndiẖvi ñay̱ivi indiví. Ña̱ cán quéa̱ xíní

ñúhú ndó ndiẖi ̱ ini ndó ndiẖvi ndó chí yéhé loho cán jáchi ̱cuaẖá ndivaẖa ñay̱ivi ndítihvi
na ña̱ quiẖvi na joo a̱ cúu quiẖvi na. 25 Jáchi ̱ tá quiaẖva íin in xitoho vehe quiaẖva já íin
Ndióxi.̱ Jáchi ̱ tá ná ndicoo̱ da̱ cúú xitoho vehe cán chícaji tuun da viṯi ̱ yéhé vehe da já
xínu̱ coo̱ ndó cándichi ndó jaṯa̱ véhe cáni ndáha̱ ndó yéhé já cachi ndó já: “Á ndúyu ndó,
xitoho i.̱ Á a̱ cája ndó ñam̱aṉi ̱ cuná loho ndó yéhé ná quiẖvi nde”̱, cachi ndó xiẖiṉ dá.
Ta já nducú ñehe da̱ cán tu̱hun nu̱ ndó cachi da já xiẖiṉ ndo:̱ “Cuáhán ndo̱ jáchi ̱ co̱ xíni ̱
toho i ̱ndoẖó.” 26Ta já casáhámé ndó cachi ndó já xiẖiṉ dá: “Cuaẖá tañu sa̱ nax̱ixi nde̱ ta
nax̱ihi nde̱ xiẖiṉ ndo.̱ Ta níí cáyé ñuu nde̱ nax̱ic̱a nuu ndó naj̱ánaẖa̱ ndó ñay̱ivi.” 27 A̱nda̱
já nducú ñehe da̱ cán tu̱hun nu̱ ndo̱ já cachi da já xiẖiṉ ndo:̱ “Sa̱ nac̱aẖaṉ vi ̱xiẖiṉ ndo̱ ña̱
co̱ xíni ̱toho i ̱ndá na̱ cúú ndóhó. Caxoo ndihi ndó nu̱ú i ̱jáchi ̱cúú ndó ñay̱ivi cája ndinuhu
ña̱ núu.” 28 Ta cán ndusa quéa̱ cuacu cóhó ndo̱ ta casáhá cahñá nu̱hu̱ ndó xiẖín ña̱ coj̱o̱
ini ndó. Jáchi ̱cán cuni ndó Abraham xiẖiṉ Isaac xiẖiṉ Jacob xiẖiṉ tócó ndihi na̱ profeta.
Cuni ndó ña̱ ndúu na indiví cán ta cómí Ndióxi ̱ cuéntá saẖa̱ ná. Ta a̱ ju̱ú quiaẖva taẖnda̱
ini ndó jáchi ̱ tavá xóo Ndióxi ̱ ndoẖó ña̱ ná a̱ ndíhvi ndó nu̱ ndúu na̱ cán. 29 Jáchi ̱ xiṉu̱
ñay̱ivi ndúu ndijáá ñuyíví nu̱ Ndióxi ̱ ta ndaca nduu na nu̱ú cacomí Ndióxi ̱ cuéntá saẖá
ñay̱ivi. 30Ta mé quiv̱i ̱ cán já cuni ndó java ñay̱ivi, na̱ coó̱ saẖa̱ mé nu̱ú ñay̱ivi ta nduu na
na̱ íin chága̱ saẖa̱ nu̱ Ndióxi.̱ Ta cán cuni ndó java na̱ ndíñehe jícó mé viti ta a̱ cóo toho
saẖa̱ ná nu̱ Ndióxi ̱—nac̱achi Jesús.

Táhnda̱ ini Jesús ta sácu a sa̱há ña̱yivi ndúu ñuu Jerusalén
(Mt. 23:37-39)

31Mé quiv̱i ̱ já nax̱iṉu̱ coo̱ java na̱ fariseo nu̱ Jesús já nac̱achi na já xiẖiṉ á:
—Cuáhán inga ñuu coún jáchi ̱ sácú ini Herodes cahní da̱ yoẖó —nac̱achi na xiẖiṉ á.
32 A̱nda̱ já nac̱achi Jesús já xiẖiṉ ná:
—Cuáhán ndó caẖaṉ ndó xiẖín da̱ cátóó jándahvi ñay̱ivi jaṉ ta cachi ndó xiẖiṉ dá ña̱

tává i ̱ ínima̱ quini ñúhu ini ñay̱ivi ta ndája vaẖa i ̱na̱ quíhvi ̱ta caja tá caja i ̱ña̱ yóho jaṉda̱
quiaẖva ná xiṉu̱ coo̱ quiv̱í jándihi i ̱ chuun yóho. 33 Joo sa̱ mé Jerusalén jaṉ quivi vi ̱ jáchi ̱
jaṉ cúú nu̱ sáhní na̱ profeta. Ta viti ndítahan caca nuu yií vi ̱ íchi ̱ xíca i ̱ cuaẖaṉ i ̱ yóho
—nac̱achi Jesús.

34 A̱nda̱ já nac̱achi tucu Jesús já:
—Ndáhví naẖá nac̱uu ndó, na̱ ndúu ñuu Jerusalén. Jáchi ̱ sáhní ndó na̱ profeta. Ta

ndícuiṯa ndó cáni ndó na̱ nac̱hindahá Ndióxi ̱nu̱ ndó xiẖín yu̱u̱. Cuaẖá ndivaẖa tañu cúni ̱
jánditaca ndihi i ̱ ndoẖó joo coó̱ nax̱een ndó. Cúú á tá quiaẖva cája nduxú tá játaca rí
jaẖyi válí ri ̱ tix̱i ndix̱i ̱ ri.̱ 35 Ta viti cuni joẖo ndó ña̱ cáhaṉ i ̱ xiẖiṉ ndo.̱ Vax̱i quiv̱í jaṉi ̱
ndáha̱ mé vehe ndó candoo̱ a. Ta mé a̱ ndaa̱̱ ná caẖaṉ i ̱ xiẖiṉ ndo̱ ña̱ a̱ cúní ga̱ ndó yeẖe̱
jaṉda̱ quiaẖva ná xiṉu̱ coo̱ quiv̱í cachi ndó: “Cáhnu naẖá ná cacuu da̱ vax̱i cuéntá Ndióxi,̱
xitoho í” —nac̱achi Jesús.

Tá na̱ndaja va̱ha Jesús in da̱ na̱quiẖvi cuiñu
1 Ta ndaja coo in quiv̱i ̱ ndíquehe ndée̱ ná já nas̱aẖaṉ Jesús nax̱ixi a vehe in da̱ cúú

sac̱uaẖa̱ nu̱ú na̱ fariseo. Ta java ga̱ na̱ fariseo cán nac̱asáhá nání na̱ Jesús ndúu na. 2 Ta
mé yati nu̱ Jesús cán nas̱ahii̱n in daṯaa̱, da̱ naq̱uiẖvi cuiñu yiquí cu̱ñu. 3 A̱nda̱ já naṉdac̱a̱
tu̱hún Jesús na̱ jánaẖa̱ ley Moisés xiẖín na̱ fariseo já nac̱achi a já xiẖiṉ ná:

—Á núná nu̱ yó ndaja vaẖa í in da̱ quíhvi ̱mé quiv̱i ̱ ndíquehe ndée̱ yo,̱ á co̱ núná toho
nu̱ yó cája í ña̱ —nac̱achi Jesús xiẖiṉ ná.

4 Joo táji ̱nas̱ahii̱n yuhú na̱ cán. A̱nda̱ já naṉdaja vaẖa Jesús da̱ quíhvi ̱ cán já nac̱achi a
xiẖiṉ dá ña̱ ná quee da cu̱hu̱n da.̱ 5 Ta já nac̱achi a já xiẖín na̱ fariseo cán:

—Mé ndó tá ndicava búrro̱ á tiṉdiq̱ui ̱ jaṉa̱ ndo̱ ini in táhvi ̱ chí iv̱i ̱ laá̱ tavá ndó ri.̱ Ta
coó̱ caja toho a á cúú á quiv̱i ̱ndíquehe ndée̱ yo̱ —nac̱achi Jesús.

6 Joo coó̱ nac̱uu nducú ñehe na tu̱hun nu̱ Jesús.
7 A̱nda̱ já nax̱ini Jesús ña̱ jaṉdá joho ndácax̱i na naṯaca cán nu̱ú vaẖa cacoo̱ na já

naj̱ánaẖa̱ nu̱ ná ndía̱ vaẖa chága̱ ndítahan caja na. Já nac̱achi a já:
8—Tá ná cana in na yoẖó cu̱hu̱n in víco̱ tándaẖa,̱ a̱ ndúcú tohún cacoú̱n nu̱ sácoo̱ na̱

náhnu. Jáchi ̱ cuu xiṉu̱ coo̱ in da̱ íin chága̱ saẖa̱ a̱ ju̱ú ga̱ yóhó. 9 Ta da̱ nac̱ana yoẖó víco̱
cán cuu cachi da já xu̱hu̱n: “Quiaẖva nu̱ íin coú̱n jaṉ ná cacoo̱ da̱ yóho”, cachi da xu̱hu̱n.
A̱nda̱ já cacahan nu̱u̱n já queún cu̱hu̱n cacoú̱n jaṉda̱ nu̱ ndíhí. 10Ña̱ ndítahan cajún quéa̱
cacoú̱n jaṉda̱ nu̱ ndíhí. Já quéa̱ tá ná xiṉu̱ da̱ nac̱ana yoẖó nu̱ íún já cachi da já xu̱hu̱n:
“Amigo, cuáhán yaẖa nu̱ ndúu na̱ náhnu coún.” Xiẖín ña̱ yóho ndindita jícún nu̱ú na̱
ndúu coo nu̱ mesa xíxi xu̱hu̱n cán. 11 Jáchi ̱ndá na̱ cája cáhnumé, na̱ cán cacuu na̱ naṉuu
ndáha joho. Ta na̱ co̱ ndíñehe jícó mé, na̱ cán cúú na̱ ndicáhnu —nac̱achi Jesús.

12 A̱nda̱ já nac̱aẖaṉ Jesús xiẖín mé da̱ nac̱ana ñahá cán já nac̱achi a já xiẖiṉ dá:
—Tá ná cavaẖa cuaẖún ña̱ cajáhñu na á ña̱ cajíni na, a̱ cána tohún na̱ cúú amigún jaṉ ni

na̱ cúú ñanún jaṉ ta ni a̱ cána tohún na̱ cúú táhún ta ni a̱ cánún na̱ cuic̱á ndúu yati xu̱hu̱n
jaṉ. Jáchi ̱ tá ná caja na víco̱ cana ri na̱ jaṉ va yoẖó ta xiẖín ña̱ jaṉ táhnda̱ cuéntá saẖá
ñam̱aṉi ̱nac̱ajún xiẖín na̱ cán. 13Ña̱ ndítahan cajún tá ná cavaẖún in víco̱ quéa̱ canún na̱
ndaẖví ta canún na̱ rénco̱ ta canún na̱ cuaá̱. 14Ta já cajii̱ ̱ ínún jáchi ̱na̱ cán a̱ cúu toho caja
na chaẖvi na ñam̱aṉi ̱ nac̱ajún xiẖiṉ ná ñuyíví yóho. Joo vax̱i quiv̱í tá ná nditacu ñay̱ivi
nas̱añehe ínima̱ vaẖa ñuyíví yóho já chaẖvi Ndióxi ̱ ñam̱aṉi ̱ nac̱ajún jaṉ —nac̱achi Jesús
xiẖiṉ ná.

Sácú Jesús quia̱hva sa̱há in da̱ta̱a, da̱ na̱cana cua̱ha̱ chá ña̱yivi ña̱ ná cu̱hu̱n na̱ víco̱ vehe da
(Mt. 22:1-10)

15 Tá nax̱ini joẖo in táhan da̱ íin coo nu̱ mesa xiẖiṉ Jesús cán ña̱ yóho já nac̱achi da já
xiẖiṉ á:

—Taẖví nac̱uu na̱ ná ñeẖe̱ táhvi ̱ cu̱hu̱n indiví ña̱ ná cacomí Ndióxi ̱ cuéntá saẖa̱ ná —
nac̱achi da xiẖiṉ Jesús.

16 A̱nda̱ já nas̱acu Jesús in quiaẖva nu̱ dá já nac̱achi a já xiẖiṉ dá:
—In daṯaa̱ nac̱avaẖa da in víco̱ cáhnu ta nac̱ana cuaẖá ndivaẖa da ñay̱ivi. 17 Ta tá sa̱

nax̱iṉu̱ coo̱ hora cajíni na já nas̱ahnda da chuun nu̱ mozo da̱ ña̱ ná cu̱hu̱n da̱ cana da na̱
ña̱ quixi na ndaca nduu na nu̱ mesa. Já nac̱achi da já xiẖiṉ ná: “Naha quíi ̱ ndo̱ jáchi ̱ sa̱
nac̱andíví ndihi ñaẖa”, nac̱achi mozo xiẖín na̱ cán. 18 Joo tócó ndihi na̱ cán nac̱asáhá
na̱ cáhaṉ na̱ ña̱ a̱ cúu toho cu̱hu̱n na.̱ Ta in táhan da̱ cán nac̱asáhá cáchí da̱ já xiẖiṉ mé
mozo cán já: “Jac̱á nax̱een uun i ̱ in ñúhu̱ ta xíní ñúhú cu̱hu̱n i ̱ candeẖé e̱ nu̱ á. Cáhnu
coo inún”, nac̱achi da xiẖiṉ mozo cán. 19 Ta inga da nac̱achi da xiẖiṉ mé mozo cán já:
“Jac̱á nax̱een e̱ u̱hu̱n yúntá tiṉdiq̱ui ̱ ta viti cúni ̱cu̱hu̱n i ̱coto ndojó i ̱ri.̱ Cáhnu coo inún”,
nac̱achi da xiẖiṉ mozo cán. 20 Ta inga tucu da nac̱asáhá cáchí da̱ já: “Jac̱á naṯandaẖa̱ vi ̱
saẖá ña̱ cán quéa̱ a̱ cúu toho cu̱hu̱n i”̱, nac̱achi da xiẖiṉ mozo cán. 21 Tá naṉdicó coo̱
mozo cán nu̱ú xitoho da já naṉdicani ndihi da nu̱ú xitoho da ña̱ nac̱achi na̱ cán xiẖiṉ dá.
A̱nda̱ já nac̱asáhá naṉdicueẖe̱ xitoho da̱ cán já nac̱achi tucu da já xiẖiṉ mozo da:̱ “Ta viti

cuáhán camún ndijáá cáyé ñuu játacún na̱ ndaẖví xiẖín na̱ rénco̱ xiẖín na̱ cuaá̱. Cañehún
na̱ quisún yóho ná cuxu na”, nac̱achi xitoho da̱ cán xiẖiṉ dá. 22 Tá naṉdihi já nas̱aẖaṉ
mozo cán já nac̱aja da ña̱ nac̱achi xitoho da xiẖiṉ dá. Ta tá naṉdicó coo̱ da já nac̱achi
da já xiẖín xitoho da: “Sa̱ nac̱aja i ̱ tá íin nas̱ahnda ndó nu̱ú i.̱ Joo yójó tá yójó nu̱ú cuu
canduu chága̱ na”̱, nac̱achi da xiẖín xitoho da. 23 A̱nda̱ já nac̱achi xitoho da já xiẖiṉ dá:
“Cuáhán ndijáá cáyé xiẖiṉ ndijáá íchi ̱ ta xiẖín ña̱ ndúsa̱ játacún na̱ ña̱ ná quixi na já ná
chutú vehe e.̱ 24 Jáchi ̱ni in túhún toho táhan na̱ nac̱ana i ̱quixi vehe e̱ nu̱ cuítí cán, a̱ quíxi
ga̱ na̱ cajíni na ña̱ nac̱atáhan vehe e”̱, nac̱achi da xiẖiṉ mozo da̱ —nac̱achi Jesús.

Ndítahan jándacoo í ndá ña̱ ndáya̱hvi nu̱ yo̱ tá ta̱ mé a̱ nda̱a̱ cúni ̱ yó candic̱o̱ yó Jesús
(Mt. 10:37-38)

25 Cuaẖá ñay̱ivi ndíco̱ na̱ jaṯa̱ Jesús cuaẖaṉ na.̱ A̱nda̱ já naṉdicó coo̱ játá nu̱u̱ Jesús já
nac̱achi a já xiẖiṉ ná:

26—Ndá na̱ cúni ̱ jácuaha xiẖín i ̱ xíní ñúhú quiẖvi ̱ ini chága̱ na̱ yeẖe̱ a̱ ju̱ú ga̱ tátá na̱
xiẖiṉ náná na.̱ Ta xíní ñúhú quiẖvi ̱ ini chága̱ na̱ yeẖe̱ a̱ ju̱ú ga̱ ñájíhí na̱ á jaẖyi na á ñani
na á quiaẖva na. Ta xíní ñúhú quiẖvi ̱ ini chága̱ na̱ yeẖe̱ a̱ ju̱ú ga̱ mé ná. 27 Ta ndá na̱ co̱
ndíco̱ yeẖe̱ saẖá ña̱ yíhví na̱ quivi na, mé a̱ ndaa̱̱ coó̱ saẖa̱ toho na cacuu na cuéntá yeẖe.̱
28Tá cúni ̱ndó cavaẖa ndó in vehe jícó ña̱ cája ndó quéa̱ tavá vaẖa ndó cuéntá ña̱ á queta
jiu̱hún ndo̱ á a̱ quéta já ná jáxiṉu̱ ndó ña.̱ 29 Jáchi ̱ tá ná a̱ tává jihna ndó cuéntá ta casáhá
ndó cavaẖa ndó vehe ndó joo tá naṉdihi co̱ quéta ga̱ jiu̱hún ndó ña̱ ná jáxiṉu̱ coo̱ ndó ña̱
já quéa̱ cacahan nu̱u̱ ndo̱ jáchi ̱casáhá ñay̱ivi cuac̱u̱ ndaa na ndoẖó. 30 Já cachi na já xiẖiṉ
ndo:̱ “Taa̱ jaṉ nac̱asáhá da̱ cávaẖa da vehe da joo coó̱ nac̱uu jáxiṉu̱ dá ña”̱, já cachi na
cuac̱u̱ ndaa na ndoẖó —nac̱achi Jesús.

31 A̱nda̱ já nac̱achi tucu Jesús já:
—Tá ná cani táhan in rey, da̱ cómí u̱xu̱ mil soldado xiẖín inga rey, da̱ cómí oc̱o̱ mil

soldado já quéa̱ xíní ñúhú ndicani vaẖa ini da ña̱ á cuu quee vaẖa da xiẖín da̱ inga rey
cán tá ná quiẖvi táhan da xiẖiṉ dá. 32Ta tá naṯavá vaẖa da cuéntá ña̱ a̱ cu̱ú quee vaẖa da
xiẖín rey, da̱ cómí oc̱o̱ mil soldado cán jaṉda̱ xícá va íin da já chindahá da̱ java naṯaa̱ ña̱
ná cu̱hu̱n da̱ cac̱a̱ da̱ ñam̱aṉi ̱ nu̱ú inga rey cán ña̱ ná ndic̱o va tondóhó. 33Quiaẖva já íin
ri xiẖiṉ ndóhó va. Ndá ndóhó, na̱ co̱ cúni ̱ jándacoo tócó ndihi ña̱ cómí ndo̱ saẖá yeẖe̱ já
quéa̱ coó̱ saẖa̱ toho ndó cacuu ndó cuéntá yeẖe̱ —nac̱achi Jesús.

Cáha̱n Jesús ña̱ tá jándacoo ña̱yivi íchi ̱ cuéntá mé á cúú ná tátu̱hun ñii̱,̱ ña̱ co̱ óhva̱ ga̱
(Mt. 5:13; Mr. 9:50)

34 A̱nda̱ já nac̱achi tucu Jesús já:
—Ña̱ vaẖa ndivaẖa cúú ñii̱ ̱ yívi na joo coó̱ chuun toho a tá co̱ óhva̱ ña.̱ 35Mé ñii̱,̱ ña̱ co̱

óhva̱ ga̱ jaṉ ni co̱ váha ña̱ jácana í nu̱ ñúhu̱ yo̱ jáchi ̱ co̱ ndáhá toho ñúhu̱ yo̱ cája ña.̱ Ña̱
cája na xiẖín ñii̱ ̱ jaṉ quéa̱ sátá va na ña.̱ Na̱ íin joẖo, ná cuni joẖo na —nac̱achi Jesús.

15
Sácú Jesús quia̱hva sa̱há in ndicachi, rí na̱ndiñúhú
(Mt. 18:10-14)

1 Cuaẖá na̱ játaca jiu̱hún cuéntá impuesto xiẖín cuaẖá na̱ cája cuac̱hi nac̱asáhá na̱
cáyati na nu̱ íin Jesús jáchi ̱ cúni ̱ na̱ cuni joẖo na nu̱ cáhaṉ mé á. 2 Saẖá ña̱ cán quéa̱
nac̱asáhá na̱ fariseo xiẖín na̱ jánaẖa̱ ley Moisés cáhaṉ núu na saẖá. Já cáchí xiẖiṉ táhan
na já:

—Taa̱ jaṉ ndíquehe vaẖa da ñay̱ivi cája cuac̱hi ta xíxi da xiẖiṉ ná —cáchí xiẖiṉ táhan
na̱ cán.

3 A̱nda̱ já nas̱acu Jesús in quiaẖva nu̱ ná já nac̱achi a já xiẖiṉ ná:
4—Mé ndó tá cómí ndo̱ in ciento ndicachi ta tá in cuití ndíñúhú in ndicachi jaṉa̱ ndo̱

ña̱ cája ndó quéa̱ jándacoo ndó com̱i ̱ jíco saẖu̱n com̱i ̱ rí cán yúcu̱ ta já quée ndó cuaẖaṉ
ndó ndinducú ndó rí naṉdiñúhú cán jaṉda̱ quiaẖva ndíñeẖe̱ ndó ri.̱ 5Ta tá ndiñeẖe̱ ndó ri ̱
já cávatá ndo̱ já quéhe ndó ri ̱ chínúu ndó ri ̱ saẖá jiq̱ui ̱ndo̱ vax̱i ndó. 6Ta tá xínu̱ coo̱ ndó

vehe ndó já játaca ndó ñani táhan ndo̱ xiẖín na̱ xíní táhan xiẖiṉ ndó. Já casáhá cáchí ndó
já xiẖiṉ ná: “Xíní ñúhú cajii̱ ̱ íní ndó xiẖín i ̱ jáchi ̱ cájii̱ ̱ íní i ̱ saẖá ña̱ naṉdiñeẖé e̱ ndicachi
jaṉá i,̱ rí naṉdiñúhú cán”, cáchí ndó xiẖiṉ ná. 7Méa̱ ndaa̱̱ ná caẖaṉ i ̱xiẖiṉ ndo̱ ña̱ quiaẖva
já ta jaṉda̱ chága̱ ví cájii̱ ̱ ini na̱ ndúu indiví tá jándacoo in ñay̱ivi cuac̱hi cája na a̱ ju̱ú ga̱
saẖá com̱i ̱ jícó saẖu̱n com̱i ̱ñay̱ivi, na̱ cája tá cája ña̱ vaẖa.

Sácú Jesús quia̱hva sa̱há in jiu̱hún, ña̱ na̱ndiñúhú
8 ʼTa viti ná caẖaṉ tucu u̱ inga quiaẖva xiẖiṉ ndo.̱ In ñáñáha̱ nas̱ahii̱n u̱xu̱ jiu̱hún caa̱

ña̱ yahvi ndivaẖa nu̱ ña.̱ Ta tá ndíñúhú in táhan ña̱ cán já ndícahmi ñá ñúhu̱ ta tíhví
ñá vehe ñá jáchi ̱ndíhi ini ñá ndínducú ñá ña̱ ta vií vií ndínducú ñá ña̱ jaṉda̱ quiaẖva ná
ndiñeẖe̱ ñá ña.̱ 9Ta tá sa̱ naṉdiñeẖe̱ ñá ña̱ já játaca ñá ñani táhan ñá xiẖín na̱ xíní táhan
xiẖiṉ ña̱ já cásáhá cáchí ña̱ já xiẖiṉ ná: “Xíní ñúhú cajii̱ ̱ íní ndó xiẖín i ̱jáchi ̱cájii̱ ̱ ini i ̱saẖá
ña̱ naṉdiñeẖé e̱ jiu̱hún i,̱ ña̱ naṉdiñúhú”, cachi ñá cán —nac̱achi Jesús.

10 A̱nda̱ já nac̱achi tucu Jesús já:
—Mé a̱ ndaa̱̱ ná caẖaṉ i ̱ xiẖiṉ ndó quiaẖva já cájii̱ ̱ íní táto̱ Ndióxi ̱ ndúu indiví tá

jándacoo in ñay̱ivi cuac̱hi cája na —nac̱achi Jesús.
Tá na̱jándacoo in da̱ta̱a tátá da̱ ta na̱quee da cua̱ha̱n xícá da̱

11 A̱nda̱ já nas̱acu Jesús in quiaẖva nu̱ ná já nac̱achi a já:
—In daṯaa̱ nas̱ahii̱n iv̱i ̱ jaẖyi taa̱ da. 12 Ta da̱ loho chá cán nac̱achi da já xiẖiṉ tátá

da:̱ “Taá̱ i,̱ á a̱ váha ná ndicahnda va ndó ñaẖa cómí ndo̱ já ná ndiquehe e̱ ña̱ cáni nu̱ú i ̱
ndiquehe e”̱, nac̱achi da̱ cán xiẖiṉ tátá da.̱ A̱nda̱ já nas̱ahnda java tátá da̱ ñaẖa, in táhndá
naq̱uehemé dá ta in táhndá naq̱uehe ñani da. 13Ta chá va quiv̱í nay̱aẖa já naj̱ic̱ó ndihi da̱
loho chá cán ñaẖa ña̱ naṉ̃eẖe̱ dá nu̱ tátá da̱ ta xiẖín jiu̱hún nac̱ana cán naq̱uee da cuaẖaṉ
xícá ndivaẖa da chí ñuu tóho.̱ Ta cán nac̱asáhá da̱ játiv̱í ndaja nac̱uu joho da jiu̱hún da̱
ña̱ cája da ña̱ núu. 14Ta tá sa̱ naj̱átiv̱í ndihi da jiu̱hún da̱ já nax̱iṉu̱ in tam̱a̱ ndeé ndivaẖa
mé nu̱ íin da cán. Já nac̱asáhá nax̱iṉu̱ joc̱o nu̱ dá ta nac̱asáhá cuíco da. 15 A̱nda̱ já naq̱uee
da nas̱aẖaṉ da̱ ndúcú da̱ chuun caja da nu̱ú in daṯaa̱ mé nu̱ íin da cán. Ta nas̱aẖaṉ da̱ cán
chuun nu̱ dá ña̱ ná cu̱hu̱n da̱ candaa da cóchí jaṉá da̱ cán. 16Ta tá cúni ̱coo ndiava já cúni ̱
coo ña̱ sáxí cóchí cán. Ta chí caxí da̱ ña̱ cán jaṉda̱ quiaẖva chutú tix̱i da cúni ̱ da.̱ Joo co̱
sáhan na ña̱ nu̱ dá. 17 A̱nda̱ já nac̱asáhá da̱ ndícani ini da já nac̱aẖán da̱ já: “Cuaẖa̱ chá
mozo táhan na̱ cája chúun nu̱ tátá i ̱ chí yójó joho ñaẖa xíxáhan na ta yóho xíhi ̱ va yeẖe̱
joc̱o íin i.̱ 18 Ña̱ caja i ̱ quéa̱ ndicó coo̱ tucu u̱ nu̱ íin tátá i ̱ ta já cachi i ̱ já xiẖiṉ ná: Tátá
maṉí i,̱ nac̱aja i ̱ cuac̱hi nu̱ Ndióxi ̱ ta nac̱aja ri ̱ cuac̱hi nu̱ ndóhó va. 19 Ta chí coó̱ saẖa̱ mí
vi ̱ cacuu u̱ jaẖyi ndó saẖá ña̱ nac̱aja i.̱ Ndiquehe ndó yeẖe̱ ná cacuu u̱ tátu̱hun in mozo
va ndó, já cachi i ̱ cu̱hu̱n i ̱ nu̱ tátá i”̱, nac̱aẖán da.̱ 20 A̱nda̱ já naq̱uehe da íchi ̱ cuanúhu̱ dá
vehe tátá da.̱

ʼTa jaṉda̱ xícá va vax̱i da já nax̱ini tátá da̱ mé dá já naṉdicuni a da.̱ Ta naṯaẖvi ̱ ini a
saẖa̱ dá. Já xínu a nas̱aẖaṉ ñeẖé a̱ da̱ já naṉumi a da̱ ta naṯatí yúhu̱ á saj̱óho da. 21 A̱nda̱ já
nac̱achi da já xiẖiṉ tátá da:̱ “Tátá maṉí i,̱ nac̱aja i ̱cuac̱hi nu̱ Ndióxi ̱ ta nac̱aja ri ̱cuac̱hi nu̱
ndóhó va. Ta chí coó̱ saẖa̱ mí i ̱ cacuu u̱ jaẖyi ndó”, nac̱achi da xiẖiṉ tátá da.̱ 22 Ta ndaja
coo tátá da̱ nac̱asáhá cáhaṉ xiẖín java ga̱ mozo já nac̱achi a já xiẖiṉ ná: “Cama ndó ta
tavá ndó jáhma,̱ ña̱ vaẖa ta jácandixi ndó jaẖyi i.̱ Ta chicaa̱ṉ ndó in jéhe̱ nducu ndáha̱ dá.
Ta chicaa̱ṉ ndó ndu̱sa̱ saẖa̱ dá. 23 Ta cañehe ndó chélo,̱ rí ndató naṉdaha jaṉ já ná quivi
rí cuxú jáchi ̱ caja i ̱ in víco̱ viti. 24 Jáchi ̱ jaẖyi i ̱ yóho tá naq̱uee da cuaẖaṉ da̱ nac̱aẖán i ̱
nax̱iẖi ̱ da.̱ Joo viti naṉdicó coo̱ da nu̱ú i.̱ Saẖá ña̱ cán cúú á tátu̱hun naṉditacu tucu da.
Nas̱acuu da tátu̱hun da̱ naṉdiñúhú joo viti naṉdee va da”, nac̱achi tátá da̱ cán. A̱nda̱ já
nac̱asáhá na̱ cája na víco.̱

25 ʼJoo ndaja coo da̱ cúú ñani da, da̱ sac̱uaẖa̱ chága̱ cán, ndácaa̱ṉ da̱ cája chúun da yúcu̱
va. Ta tá naṉdicó coo̱ da já nax̱ini joẖo da tíví musica ta cáxita sáhá na.̱ 26 A̱nda̱ já nac̱ana
da in da̱ cája chúun cán já naṉdac̱a̱ tu̱hún ñahá da̱ ndía̱ cúu. 27 A̱nda̱ já nac̱achi da̱ cája
chúun cán xiẖiṉ dá: “Cúu víco̱ jáchi ̱ naṉdicó coo̱ ñanún. Ta nas̱ahnda tátún chuun ña̱
ná quivi chélo,̱ rí ndató naṉdaha cán jáchi ̱ cájii̱ ̱ íní na̱ ña̱ nac̱asaa̱̱ vaẖa ñanún ta coó̱ a̱

naṉdoho da”, nac̱achi da̱ cán. 28 Joo ndaja coo da̱ sac̱uaẖa̱ cán naj̱oo da ta chí coó̱ nax̱een
da quiẖvi da nu̱ cúu víco̱ cán. Saẖá ña̱ cán naq̱ueta tátá da̱ jaṯa̱ véhe já cáhaṉ ndaẖví a̱
xiẖiṉ dá ña̱ ná quiẖvi da. 29 A̱nda̱ já nac̱asáhá cáchí da̱ já xiẖiṉ tátá da:̱ “Taá̱ i,̱ sa̱ cándaa̱̱
vaẖa ini ndó ña̱ sa̱ cuaẖá ndivaẖa cuia̱̱ cája chúun i ̱nu̱ ndo̱ ta cája i ̱ tócó ndihi ña̱ sáhndá
ndó nu̱ú i ̱ caja i.̱ Joo ni in túhún toho tañu coó̱ nas̱aẖaṉ ndó ni in tijúhu̱ loho nu̱ú i ̱ ña̱
ná caja i ̱ in víco̱ loho cuxu u̱ xiẖín na̱ xíní táhan xiẖín i.̱ 30 Joo viti nas̱ahní ndó chélo,̱ rí
ndató naṉdaha jaṉ, ña̱ cája ndó víco̱ jáchi ̱ nac̱asaa̱̱ ñani i ̱ jaṉ. Ta mé da̱ jaṉ nax̱ic̱a nuu
da naj̱átiv̱í ndaja nac̱uu da jiu̱hún ndo̱ xiẖín naj̱iẖí xíca jii̱”̱, nac̱achi da̱ cán xiẖiṉ tátá da.̱
31 A̱nda̱ já nac̱achi tátá da̱ já xiẖiṉ dá: “Candeẖé jaẖyi a. Mé a̱ ndaa̱̱ níí tiempo íún xiẖín
i.̱ Ta ñaẖa mé vún cúú ndihi ña̱ íin nu̱ú i.̱ 32 Joo mé a̱ ndaa̱̱ ndítahan nu̱ yo̱ caja í víco̱ ta
cajii̱ ̱ íní yo̱ viti jáchi ̱naṉdicó coo̱ ñanún, mé da̱ nac̱aẖán yo̱ ña̱ nax̱iẖi.̱ Ta viti nac̱asaa̱̱ da̱
cúú á tátu̱hun naṉditacu tucu da. Nas̱acuu a tátu̱hun naṉdiñúhú da̱ joo naṉdiñeẖe̱ yó da̱
viti”, nac̱achi a cán xiẖín jaẖyi a —nac̱achi Jesús.

16
Ndíndaa chuun ndáha̱ in mozo jáchi ̱ co̱ó na̱caja va̱ha da nu̱ú xitoho da

1 A̱nda̱ já nas̱acu tucu Jesús inga quiaẖva nu̱ú na̱ xíca tuun xiẖiṉ á. Já nac̱achi a já xiẖiṉ
ná:

—Nas̱ahii̱n in taa̱ cuic̱á ta nas̱ahii̱n in da̱ ndáá ñaẖa da. Joo java ñay̱ivi nas̱aẖaṉ na̱
chicaa̱ṉ na̱ cuac̱hi jaṯa̱ dá nu̱ú xitoho da ña̱ játiv̱í ndaja nac̱uu joho da ña̱ cúú ñaẖa xitoho
da. 2 A̱nda̱ já nac̱ana xitoho damé dá já nac̱achi da já xiẖiṉ dá: “Joho cáchí ñay̱ivi naq̱uixi
na cáhaṉ na̱ saẖu̱n saẖá ña̱ cán quéa̱ táxi i ̱ cuéntá nu̱u̱n ña̱ ndicanún nu̱ú i ̱ ndaja cáa
chuun nac̱ajún jáchi ̱ ndindaa chuun ndáhu̱n ta a̱ cácuu gaú̱n da̱ ndáá ñaẖa i”̱, nac̱achi
xitoho da̱ cán xiẖiṉ dá. 3 A̱nda̱ já nac̱asáhá da̱ cúú mozo cán ndícani ini da já nac̱aẖán da̱
já: “Ndía̱ caja i ̱ viti jáchi ̱ ndindaa va chuun ndahá i ̱ caja xitoho i.̱ Ta co̱ ndée̱ toho i ̱ caja
i ̱ chuun vee̱. Ta tá ná caca nuu i ̱ cuati i ̱ ta cacahan va nu̱ú i.̱ 4 Sa̱ xíni ̱ vi ̱ ndía̱ caja i ̱ já ná
ndiquehe vaẖa ñay̱ivi yeẖe̱ vehe na tá ná ndindaa chuun ndahá i ̱caja xitoho i”̱, nac̱aẖán
da.̱ 5 A̱nda̱ já nac̱ana da tá in tá in na̱ yícá nu̱ú xitoho da. Ta tá nax̱iṉu̱ da̱ nu̱ cuítí cán
nu̱ dá já naṉdac̱a̱ tu̱hún ñahá da̱ já nac̱achi da já xiẖiṉ dá: “Ndaja yícún nu̱ú xitoho i”̱,
nac̱achi da xiẖín da̱ yícá cán. 6 Já naṉducú ñehe da̱ cán tu̱hun já nac̱achi da já: “In ciento
lata sítí yícá i ̱ nu̱ú xitohún”, nac̱achi da̱ cán xiẖiṉ dá. A̱nda̱ já nac̱achi da̱ cúú mozo cán
já xiẖiṉ dá: “Candeẖé nu̱ tutu yóho ndáa̱ ndaja yícún nu̱ú xitoho i.̱ Joo cacoo̱ quíi ̱ jaṉ ta
caẖyí ña̱ yícún iv̱i ̱ jico u̱xu̱ lata sítí cuití va”, nac̱achi mozo cán xiẖín da̱ yícá nu̱ú xitoho
da̱ cán. 7 Tá naṉdihi já naṉdac̱a̱ tu̱hún da̱ inga da̱ yícá nu̱ú xitoho da já nac̱achi da já
xiẖiṉ dá: “Ta yóhó ri ndaja yícún nu̱ú xitoho i”̱, nac̱achi da. A̱nda̱ já naṉducú ñehe da̱
yícá cán tu̱hun nu̱ dá já nac̱achi da já xiẖiṉ dá: “In ciento maquila trigo yícá i ̱ nu̱ dá”,
nac̱achi da̱ cán. A̱nda̱ já nac̱achi tucu da̱ ndáá ñaẖa cán já: “Candeẖé yóho ndáa̱ ndaja
yícún. Joo cacoo̱ quíi ̱ jaṉ ta caẖyí ña̱ yícún com̱i ̱ jico maquila trigo cuití va”, nac̱achi da̱
ndáá ñaẖa cán xiẖiṉ dá. 8 Tá naṉdihi já nac̱achi xitoho da xiẖiṉ dá ña̱ mé a̱ ndaa̱̱ cúú dá
in da̱ ndíchí jiṉi ̱ jáchi ̱xiẖín ña̱ nac̱aja da̱ cán candoo̱ vaẖa da nu̱ú ñay̱ivi yícá nu̱ú xitoho
da vaṯí coó̱ nac̱aja vaẖa da nu̱ú xitoho da —nac̱achi Jesús xiẖín quiaẖva sácú a̱ nu̱ú na̱
xíca tuun xiẖiṉ á cán.

A̱nda̱ já nac̱achi tucu a já xiẖiṉ ná:
—Ñay̱ivi cátóó canduu vaẖa ñuyíví yóho xíni ̱vaẖa chága̱ na̱ ndaja cája na candoo̱ vaẖa

nu̱ táhan na a̱ ju̱ú ga̱ na̱ sa̱ xíca íchi ̱ cuéntá Ndióxi.̱
9 ʼÑay̱ivi ndúu ñuyíví yóho cája na ña̱ núu xiẖín ña̱ cómí na.̱ Joo ndóhó, xíní ñúhú caja

ndó ndinuhu ña̱ vaẖa xiẖín ña̱ cómí ndo.̱ Jáchi ̱ña̱ jaṉ quéa̱ cúni ̱Ndióxi ̱caja ndó. Jáchi ̱ tá
ná xiṉu̱ quiv̱í quivi ndó já ndiquehe vaẖa na ndoẖó indiví saẖá ña̱ nac̱aja vaẖa ndó xiẖín
ña̱ nas̱ac̱omí ndo.̱

10 ʼTa ndá da̱ xiẖín ndinuhu ini ndáá da̱ ñaẖa da vaṯí loho cúú á quiaẖva já caja ri da
candaa da ñaẖa da tá cuaẖa̱ cúú á. Joo ndá da̱ co̱ ndáá da̱ ñaẖa da xiẖín ndinuhu ini da
vaṯí loho cúú á quiaẖva já a̱ cándaa vaẖa da ñaẖa da tá cuaẖa̱ cúú á. 11Ta tá co̱ ndáá vaẖa

ndó ñaẖa ñuyíví yóho já quéa̱ ni Ndióxi ̱a̱ quiáhva toho a ñaẖa cuéntá indiví nu̱ ndo̱ jáchi ̱
a̱ cátiaẖva ndó candaa ndó ña.̱ 12Ta tá co̱ tiáhva ndó candaa ndó ña̱ nas̱aẖaṉ tóo inga na
nu̱ ndo,̱ náha̱ ña̱ a̱ cúu ndiquiaẖva na ña̱ cacuu ñaẖa mé ndó nu̱ ndo̱ jáchi ̱a̱ cátiaẖva ndó
candaa ndó ña.̱

13 ʼNi in túhún tohomozo a̱ cúu caja chúun nu̱ú iv̱i ̱xitoho. Jáchi ̱candají da̱ in xitoho da
ta inga xitoho da quiẖvi ̱ ini chága̱ da.̱ Á tá coó̱ ta caja ndíví vaẖa da chuun nu̱ú in xitoho
da ta inga da̱ cán a̱ cája chúun vaẖa da nu̱u̱. Ta quiaẖva já íin ri xiẖiṉ ndóhó va jáchi ̱ a̱
cu̱ú caja cáhnu ndó Ndióxi ̱ tá chínúu ndó ínima̱ ndó jaṯá jiu̱hún ndo̱ —nac̱achi Jesús.

14Ta nu̱ cáhaṉ Jesús cán ndíta na̱ fariseo, na̱ cátóó ndivaẖa jiu̱hún táa joẖo na nu̱ cáhaṉ
mé á. Ta nac̱asáhá na̱ sácu̱ ndaa na Jesús. 15 A̱nda̱ já nac̱achi Jesús já xiẖiṉ ná:

—Cája ndó tátu̱hun cúú ndó ñay̱ivi vaẖa nu̱ú ñay̱ivi joo sa̱ xíni ̱vaẖa Ndióxi ̱ ínima̱ ndo.̱
Ndá ña̱ cáhvi ini ñay̱ivi ndáyaẖvi chága,̱ ña̱ jaṉ quéa̱ co̱ ndáyaẖvi nu̱ Ndióxi ̱ —nac̱achi
Jesús xiẖiṉ ná.

Ndítahan nu̱ú ña̱yivi caja na ña̱ na̱sa̱hnda̱ Ndióxi ̱ a̱nda̱ quia̱hva ná naá sa̱ha̱ ñuyíví xiẖín
indiví

16 A̱nda̱ já nac̱achi tucu Jesús já:
—Jaṉda̱ tá cámaṉí xiṉu̱ Juan, da̱ nac̱aja ndúta̱ ñay̱ivi já nas̱ahii̱n ley Moisés xiẖín ña̱

naj̱ánaẖa̱ na̱ profeta saṉahá. Joo viti ndijáá ndícuiṯa nuu tu̱hun Ndióxi ̱ cuaẖaṉ ña̱ vax̱i
quiv̱i ̱ cacomí Ndióxi ̱ cuéntá saẖá ñay̱ivi. Ta ndá na̱ cúni ̱ ndiquiaẖva na mé ná ndáha̱
Ndióxi ̱ndítahan nu̱ ná ndiẖi ini na ndiẖvi na íchi ̱ cuéntá mé á.

17 ʼJoo jaṉda̱ quiaẖva ná naá saẖa̱ ñuyíví xiẖín indiví ndítahan nu̱ú ñay̱ivi caja na tócó
ndihi ña̱ sáhndá ley. Jáchi ̱ jaṉda̱ vaẖa chága̱ íin a ná ndihi saẖá ñuyíví xiẖín indiví a̱ ju̱ú
ga̱ ña̱ ná ndihi saẖá in túhún tu̱hun ndácaa̱ṉ nu̱ ley Moisés —nac̱achi Jesús.

Tá jándacoo táhan na̱ sa̱ na̱tanda̱ha̱
(Mt. 19:1-12; Mr. 10:1-12)

18 A̱nda̱ já nac̱achi tucu Jesús já:
—Tá jándacoo in daṯaa̱ ñájíhí da̱ ta tándaẖa̱ dá xiẖín inga ñáñáha̱ já quéa̱ cája da cuac̱hi

nu̱ Ndióxi.̱ Ta ndá da̱ tándaẖa̱ xiẖín in ñáñáha,̱ ñá naj̱ándacoo yíi,̱ cája ri da̱ cán va cuac̱hi
nu̱ Ndióxi ̱—nac̱achi Jesús.

Ña̱ na̱ndoho in da̱ cuic̱á xiẖín ña̱ na̱ndoho in da̱ naní Lázaro
19Ndícani Jesús nu̱ú ñay̱ivi já nac̱achi a já xiẖiṉ ná:
—Nas̱ahii̱n in da̱ cuic̱á ta a̱ ju̱ú quiaẖva vaẖa jáhma̱ nas̱andixi da ta chí a̱ ju̱ú quiaẖva

ñúchí nac̱aja cutú da̱ vehe da jáchi ̱ ndijáá níí quiv̱i ̱ nas̱acaja da víco̱ nu̱ xíxáhan cuícá
ndivaẖa da. 20 Ta nas̱ahii̱n in da̱ ndaẖví naní Lázaro. Quíhvi ̱ da̱ ta ndóho da cueẖe̱ ndiẖi
táhyi.̱ Ta ndáhví cáa da̱ íin coo da nu̱ ñúhu̱ yuyéhé da̱ cuic̱á cán. 21 Ta mé da̱ ndaẖví
yóho cúni ̱da̱ jáchutú da̱ tix̱i da xiẖín ña̱ ndícava nu̱ mesa da̱ cuic̱á cán. Ta xiẖín ña̱ ndeé
quíhvi ̱ da̱ ndaẖví yóho chí jaṉda̱ tiṉa xínu̱ coo̱ rí yácó ndaa rí nu̱ú ndiẖi naṉana níi ̱ da̱
cán. 22 Ta ndaja coo in quiv̱í nax̱iẖi ̱ da̱ ndaẖví cán. Já nax̱iṉu̱ táto̱ Ndióxi ̱ já ñéhe na da̱
cuaẖaṉ da̱ coo da indiví nu̱ íin Abraham. Ta jári da̱ cuic̱á cán va nax̱iẖi ̱da̱ ta nas̱aẖaṉ na̱
naj̱ándu̱xu̱ ná da.̱ 23 Ta nani ndóho ini da̱ cuic̱á cán ndácaa̱ṉ da̱ indayá já naṉdiñehe da
nu̱u̱ dá. Já nax̱ini xícá da̱ Abraham. Ta nax̱ini da íin Lázaro xiẖiṉ dá. 24 A̱nda̱ já nac̱asáhá
da̱ cuic̱á cán cáyuhú da̱ já nac̱achi da já: “Tátá Abraham, candáhví loho ini ndó yeẖe.̱ Ta
ná chindahá ndó Lázaro ná quixi da yóho quiaẖva loho da ticuií̱ jándaxi loho da yaá i ̱
jáchi ̱ndóho ndivaẖa ini i ̱ indayá yóho nu̱ cáyi ̱ñuhú iṯa.̱” 25 A̱nda̱ já nac̱achi Abraham já
xiẖiṉ dá: “Jaẖyi a, xíní ñúhú ndicu̱hu̱n inún ña̱ vaẖa ndivaẖa nas̱ahiú̱n ñuyíví. Ta Lázaro
yóho ndáhví ndivaẖa naṉdoho da ñuyíví saẖá ña̱ cán quéa̱ co̱ ndóho ga̱ ini da yóho viti
nani ndóho inún jaṉ viti. 26 Ta a̱ cúu saa̱̱ toho Lázaro nu̱ íún jaṉ jáchi ̱ íin in táhvi ̱ cúná
ndivaẖa tañu ndeẖe,̱ na̱ ndúu xoo chóho xiẖiṉ ndóhó, na̱ ndúu xoo chí jaṉ. Saẖá ña̱ cán
quéa̱ a̱ cu̱ú cu̱hu̱n na̱ ndúu xoo chóho chí jaṉ ta ni na̱ ndúu xoo chí jaṉ a̱ cu̱ú quixi xoo
chóho”, nac̱achi Abrahamxiẖín da̱ cán. 27 A̱nda̱ já nac̱achi da̱ cuic̱á cán já xiẖiṉ Abraham:
“Tá ta̱ já ta caja loho ndó ñam̱aṉi,̱ tátá Abraham ña̱ ná chindahá loho ndó Lázaro ña̱ ná

cu̱hu̱n da̱ vehe tátá i ̱ 28 ná caẖaṉ loho da xiẖín na̱ vehe e.̱ Jáchi ̱ ndúu u̱hu̱n ñani i ̱ ta co̱
cúni ̱ i ̱ña̱ ná quixi na̱ cán yóho ndoho ini na tá quiaẖva ndóho ini i ̱viti”, nac̱achi da̱ cuic̱á
cán xiẖiṉ Abraham. 29 Joo naṉducú ñehe Abraham tu̱hun nu̱ dá já nac̱achi da já xiẖiṉ dá:
“Sa̱ íin va ley nac̱aẖyí Moisés xiẖín ña̱ nac̱aẖyí na̱ profeta nu̱ú na̱ cán. Vaẖa va ná caja
na ña̱ cáchí a”̱, nac̱achi Abraham xiẖiṉ dá. 30 A̱nda̱ já naṉducú ñehe da̱ cuic̱á cán tu̱hun
nu̱ Abraham já nac̱achi da já xiẖiṉ dá: “Mé a̱ ndaa̱̱ quéa̱ cáhaṉ ndó jaṉ, tátá Abraham.
Joo vaẖa chága̱ ná chindahá ndó in táhan na̱ sa̱ nax̱iẖi ̱ já ná caẖaṉ na̱ xiẖín ñani i ̱ já ná
jándacoo cama na cuac̱hi cája na”, nac̱achi da xiẖín Abraham. 31 A̱nda̱ já nac̱achi tucu
Abraham já xiẖiṉ dá: “Tá co̱ cúni ̱ ñanún caja da ña̱ nac̱aẖyí Moisés xiẖín ña̱ nac̱aẖyí na̱
profeta quiaẖva já a̱ cándúsa toho ri na ndiquehe vaẖa na in ndii̱ tá ná nditacu a cu̱hu̱n
a̱ caẖaṉ xiẖín ñanún”, nac̱achi Abraham xiẖín da̱ cuic̱á cán —nac̱achi Jesús xiẖín ñay̱ivi.

17
Tá jáca̱ha̱n táhan ña̱yivi caja na cua̱chi
(Mt. 18:6-7, 21-22; Mr. 9:42)

1 A̱nda̱ já nac̱achi Jesús já xiẖín na̱ xíca tuun xiẖiṉ á:
—Níí tiempo quixi ñaẖa ña̱ cája ña̱ ná ndicají ini ñay̱ivi caja na cuac̱hi. Joo ndáhví

nac̱uu na tá ná jándicava na inga na nu̱ú cuac̱hi. 2 Jaṉda̱ vaẖa chága̱ ná candic̱o̱ in yu̱ú
yoj̱ó jic̱o̱ ná ta ná ndihi saẖa̱ ná caẖá tañu̱hú a̱ ju̱ú ga̱ ña̱ jándicava na na̱ ndaẖví yóho nu̱ú
cuac̱hi. 3 Cuéntá coo ndó xiẖín ña̱ cája ndó.

ʼTá ná caja ñani táhan ndó cuac̱hi nu̱ ndo,̱ jánaṉi ndó da.̱ Ta tá ná taẖvi ̱ ini da saẖá
cuac̱hi nac̱aja da, caja cáhnu ini ndó saẖa̱ dá. 4 Ta vaṯí u̱sa̱ táhndá ná caja da cuac̱hi nu̱
ndo̱ in quiv̱i ̱ ta já vax̱i tucu da nu̱ ndo̱ u̱sa̱ táhndá ta já cásáhá cáchí tucu da xiẖiṉ ndo̱
ña̱ a̱ ndícó coo̱ ga̱ da̱ caja da ña̱ já ndítahan nu̱ ndó caja cáhnu ini ndó saẖa̱ dá —nac̱achi
Jesús.

Cúni ̱na̱ xíca tuun xiẖiṉ Jesús candeé cáhnu chága̱ ini na mé á
5Tá naṉdihi já nac̱achi na̱ xíca tuun xiẖiṉ Jesús cán já xiẖiṉ á:
—Vá ná caja ndó ña̱ ná candeé chága̱ ini nde̱ ndoẖó —nac̱achi na xiẖiṉ á.
6 A̱nda̱ já nac̱achi Jesús já xiẖiṉ ná:
—Tá ná candeé ini ndó yeẖe̱ vaṯí cúú á tátu̱hun in ndiquí mostaza cuu cachi ndó xiẖín

in yíto̱ cáhnu ña̱ ná cu̱hu̱n dó candichi dó ini tañu̱hú ta chí já ndusa coo.
Ña̱ ndítahan caja in da nu̱ú xitoho da

7 ʼTá íin in mozo ndo̱ ta chindahá ndó da̱ yúcu̱ ña̱ ná tiin da yaṯa̱ á candaa da quíti ̱ jaṉa̱
ndo̱ ta tá ná ndicó coo̱ da̱ cán já amaná cachi ndó xiẖiṉ dá ña̱ ná yaẖa da cacoo̱ da nu̱mesa
cuxu da. 8Ña̱ caja ndó quéa̱ cachi ndó já xiẖiṉ dá: “Jácatáhan ñaẖa ná cajíni i ̱ta caja ndíví
ná cuxu u̱. Ta tá sa̱ naṉdihi nax̱ixi i ̱ já cuxu mún tá cúnu̱n”, ña̱ jaṉ va quéa̱ caẖaṉ ndó
xiẖiṉ mozo ndo.̱ 9 Ta ama ná ndiquiaẖva ñay̱ivi ndixaẖvi nu̱ mozo na̱ tá naṉdihi nac̱aja
da in chuun nas̱ahnda na nu̱ dá caja da. 10Ta quiaẖva já ndítahan coo ri xiẖiṉ ndóhó va.
Tá ná ndihi nac̱aja ndó tócó ndihi chuun nas̱ahnda Ndióxi ̱ nu̱ ndo̱ já ndítahan nu̱ ndó
cachi ndó já: “Mé nde̱ cúú nde̱ mozo coó̱ saẖa̱ ta nac̱aja cuití va nde̱ chuun ndítahan nu̱ú
nde̱ caja nde”̱, já ndítahan cachi ndó —nac̱achi Jesús xiẖín na̱ cán.

Tá na̱ndaja va̱ha Jesús u̱xu̱ ta̱a ndóho cueẖe̱ táhyi ̱
11 Ta nani xíca Jesús cuaẖaṉ chí ñuu Jerusalén já nay̱aẖa chí xoo nu̱ íin lindero na̱

Samaria xiẖín na̱ Galilea. 12 Ta tá nax̱iṉu̱ coo̱ a in ñuu loho já naq̱ueta u̱xu̱ taa̱ ndóho
cueẖe̱ táhyi ̱nu̱ á joo nas̱acuiṯa xícá da̱ nu̱ á. 13 Já nac̱asáhá cáyuhú da̱ nu̱ Jesús já nac̱achi
da já xiẖiṉ á:

—Jesús, maestro, candáhví loho ini ndó ndeẖe̱ —nac̱achi da xiẖiṉ Jesús.
14 Tá nax̱ini Jesús ndíhu̱xu̱ da̱ cán já nac̱achi a já xiẖiṉ dá:
—Cuáhán ndó naẖa̱ ndó mé ndó nu̱ú na̱ cúú ju̱tu̱ —nac̱achi Jesús xiẖiṉ dá.
Ta nani xíca ndihi da cuaẖaṉ da̱ naṉdivií yiquí cu̱ñu da ta naṉdindaa cueẖe̱ da.̱ 15 Ta

ndaja coo in táhan ndíhu̱xu̱ da̱ cán tá nax̱ini da ña̱ naṉdivií yiquí cu̱ñu da já nac̱avatá

ndivaẖa da. Ta nac̱asáhá da̱ cája cáhnu da Ndióxi ̱ cáyuhú cóhó da̱ já naṉdicó coo̱ da nu̱
Jesús. 16 Já nac̱axítí da̱ nu̱ á jaṉda̱ quiaẖva nax̱iṉu̱ taan da nu̱ ñúhu̱ jáchi ̱ ndíquiaẖva
ndivaẖa da ndixaẖvi nu̱ á. Ta mé daṯaa̱ yóho cúú dá da̱ Samaria. 17 A̱nda̱ já nac̱achi Jesús
já xiẖiṉ dá:

—U̱xu̱ cúú da̱ naṉdivaẖa nac̱aja i.̱ Joo iṉ da̱ cán coó̱ nax̱een toho da ndicó coo̱ da
ndiquiaẖva da ndixaẖvi nu̱ú i.̱ 18 In túhún da̱ tóho̱ yóho cuití va cúú da̱ naṉdicó coo̱
ndíquiaẖva ndixaẖvi nu̱ Ndióxi ̱—nac̱achi Jesús.

19 A̱nda̱ já nac̱achi Jesús já xiẖín daṯaa̱ cán:
—Candichi ta cuáhán. Naṉdivaẖún jáchi ̱nac̱andúsún yeẖe̱ —nac̱achi Jesús.
Ndaja coo tá ná xiṉu̱ co̱o quiv̱í cacomí Ndióxi ̱ cuéntá sa̱há ña̱yivi
(Mt. 24:23-28, 36-41)

20Ta ndaja coo na̱ fariseo nac̱asáhá na̱ ndáca̱ tu̱hún na̱ Jesús ña̱ ndá ama casáhá Ndióxi ̱
cacomí a̱ cuéntá saẖá ñay̱ivi. A̱nda̱ já naṉducú ñehe Jesús tu̱hun nu̱ ná já nac̱achi a já
xiẖiṉ ná:

—A̱ cúu cuni ndó nu̱ú cacomí Ndióxi ̱cuéntá saẖá ñay̱ivi. 21Coó̱ toho ñay̱ivi cachi xiẖiṉ
ndo:̱ “Yóho íin a”, á “Cáa íin a.” Mé a̱ ndaa̱̱ ná caẖaṉ i ̱xiẖiṉ ndo̱ sa̱ nax̱iṉu̱ va quiv̱i ̱ ta viti
tañu mé ndó nac̱asáhá cómí Ndióxi ̱ cuéntá saẖá ñay̱ivi —nac̱achi Jesús xiẖín na̱ fariseo
cán.

22 A̱nda̱ já nac̱asáhá cáchí a̱ já xiẖín na̱ xíca tuun xiẖiṉ á:
—Vax̱i quiv̱í tá cúni ̱ndó cuni ndó yeẖe,̱ da̱ nac̱hindahá Ndióxi ̱nduu ñay̱ivi vaṯí ná coo

i ̱in quiv̱i ̱cuití va. Joo a̱ cóo toho i ̱xiẖiṉ ndo.̱ 23Ta queta ñay̱ivi cachi xiẖiṉ ndo:̱ “Yóho íin
da.” Á tá coó̱ ta cachi na xiẖiṉ ndo:̱ “Cán íin da”, cachi na xiẖiṉ ndo.̱ Joo coto a̱ cúhu̱n ndó
candeẖé ndo.̱ A̱ cándic̱o̱ ndó jaṯa̱ ná cu̱hu̱n ndo.̱ 24 Jáchi ̱tá ná xiṉu̱ ndusa quiv̱í quixi yeẖe̱
já cuni ndó quixi i ̱ tá quiaẖva quixi tasa. Ta ndijáá ñay̱ivi cuni na ndá quiaẖva ndiyeẖe̱
a̱ tá xoo tá xoo. Quiaẖva já coo tá ná xiṉu̱ quiv̱í quixi yeẖe,̱ da̱ nac̱hindahá Ndióxi ̱ nduu
ñay̱ivi. 25 Joo jihna ñúhú ndítahan nu̱ú i ̱ ndoho ndivaẖa ini i.̱ Ta a̱ ju̱ú quiaẖva candají
ñay̱ivi ndúu tiempo viti yeẖe.̱ 26 Tá quiaẖva nas̱ahii̱n tiempo tá nas̱ahii̱n Noé saṉahá
quiaẖva já coo ri tá ná xiṉu̱ coo̱ quiv̱í quixi ri yeẖe,̱ da̱ nac̱hindahá Ndióxi ̱ nduu ñay̱ivi.
27 Jáchi ̱mé tiempo cán xíxi na ta xíhi na ta cája na vicó tándaẖa̱ jaṉda̱ quiaẖva nax̱iṉu̱
quiv̱í naq̱uiẖvi Noé ini barco cáhnu. Já nax̱iṉu̱ jav̱i ̱quíni ndivaẖa ta naj̱aẖvi ñuyíví xiẖín
ticuií̱ já nax̱iẖi ̱ndihi ñay̱ivi nas̱aṉduu tiempo cán. 28Ta quiaẖva já nas̱ahii̱n ri mé tiempo
tá nas̱atacu Lot saṉahá. Jaṉdá joho cáxixi ñay̱ivi ta jaṉdá joho cáxihi na ta jaṉdá joho
xéen na ñaẖa ta jaṉdá joho jícó na̱ ñaẖa ndúu na jaṉdá joho cáxutu na ta jaṉdá joho
cávaẖa na vehe na. 29 Ta tá nax̱iṉu̱ quiv̱í naj̱ándacoo Lot ñuu Sodoma cán já naq̱ueta da
cuaẖaṉ da̱ xiẖín na̱ vehe da já nac̱u̱yu ñúhu̱ xiẖín yu̱u̱ cáyi ̱ chí indiví ta já nax̱iẖi ̱ ndihi
ñay̱ivi nas̱aṉduu cán. 30 Quiaẖva já caja ñay̱ivi mé tiempo já jáchi ̱ ndiẖi ini na catacu
na jaṉda̱ quiaẖva xiṉu̱ coo̱ quiv̱í quixi tucu yeẖe̱ ñuyíví yóho, mé da̱ nac̱hindahá Ndióxi ̱
nduu ñay̱ivi.

31 ʼTa ndá ndó, na̱ ndúu jaṯa̱ véhe ndómé quiv̱i ̱já a̱ quíhvi ndó ini vehe ndó ña̱ tavá ndó
ñaẖa cómí ndo.̱ Ta ndándó, na̱ ndúu yúcu̱ a̱ ndíxi ndó vehendó. 32Ndítahanndicu̱hu̱n ini
ndó ndaja naṉdoho ñá cúú ñájíhí Lot jáchi ̱nac̱av̱a̱ játá nu̱u̱ ña̱ sándeẖé ñá ña̱ naj̱ándacoo
ñá ta já naṉdihi saẖa̱ mé ñá cán. 33Ndá na̱ chínúu ínima̱ jaṯá ñaẖa ñuyíví yóho, na̱ cán
cúú na̱ ndihi saẖa.̱ Joo ndá na̱ ndíquiaẖva mé ndáha̱ mí i ̱ ta íin tiaẖva na quivi na saẖá i,̱
na̱ cán cúú na̱ catacu aṉda̱ ama cáa quiv̱i.̱

34 ʼMé a̱ ndaa̱̱ ná caẖaṉ i ̱xiẖiṉ ndo̱ ña̱ tá ná xiṉu̱ quiv̱i ̱cán já ndiquehe e̱ na̱ cúú cuéntá
mí i.̱ Cacuu a tátu̱hun tá ndúu iv̱i ̱na̱ quíji ̱na̱ in xiṯo ta in na ndiquehe e̱ ta inga na candoo̱
va saẖá ña̱ coó̱ nac̱andúsa na mí i.̱ 35 Ta tá ndúu iv̱i ̱ na̱ ndíco na ta in ñá ndindita cu̱hu̱n
xiẖín i ̱ta inga ñá candoo̱ va. 36Ta tá ndúu iv̱i ̱daṯaa̱ yúcu̱ xútu da ta in da ndindita cu̱hu̱n
xiẖín i ̱ ta inga da candoo̱ va —nac̱achi Jesús.

37Tá nax̱ini joẖo na̱ xíca tuun xiẖiṉ Jesús ña̱ yóho já naṉdac̱a̱ tu̱hún na̱ mé á já nac̱achi
na já xiẖiṉ á:

—Ta ndachi yaẖa tócó ndihi ña̱ cáchí ndó xiẖín nde̱ yóho, xitoho.

A̱nda̱ já nac̱achi Jesús já xiẖiṉ ná:
—Tá quiaẖva cája tiy̱oc̱ó tá tácá ri ̱nu̱ cándúhu̱ in quíti,̱ rí nax̱iẖi ̱quiaẖva já caja ñay̱ivi

taca na nu̱ú i ̱ tá ná xiṉu̱ quiv̱í quixi i ̱—nac̱achi Jesús.
18

Tá na̱xic̱a̱ in ñá cuáa̱n ña̱ma̱ni ̱ nu̱ú da̱ cúú juéxe̱
1 Nas̱acu Jesús in quiaẖva nu̱ ná jáchi ̱ xiẖín quiaẖva yóho cúni ̱ a̱ jánaẖa̱ nu̱ ná ña̱ níí

tiempo xíní ñúhú cac̱a̱ taẖví na̱ nu̱ Ndióxi ̱ta co̱ ndítahan cuitá ini na xiẖiṉ á. 2 Já nac̱achi
a já xiẖiṉ ná:

—In ñuu nas̱ahii̱n in juéxe̱ ta coó̱ nas̱ahii̱n toní ñúhú da̱ xiẖiṉ Ndióxi ̱ ta ni co̱ sáhní da̱
mé dá cúú ñay̱ivi. 3 Ta mé ñuu cán nas̱ahii̱n in ñá cuáaṉ. Ta ndijáá níí quiv̱i ̱ sáhaṉ ñá
cáhaṉ ndaẖví ña̱ xiẖiṉ mé juéxe̱ cán ña̱ ná caja vií da̱ saẖá ña̱ saẖá in na̱ co̱ cúní táhan
xiẖiṉ ña.̱ 4Ta sa̱ cuaẖá quiv̱i ̱ ta já cúu va ñá sáhaṉ ñá nu̱ dá ta co̱ cúni ̱da̱ caja vií da̱ saẖa̱
ña.̱ Joo tá naṉdihi já nac̱aẖán da̱ já: “Vaṯí coó̱ toní ñúhú i ̱ xiẖiṉ Ndióxi ̱ ta ni co̱ sáhní i ̱
mí i ̱cúú ñay̱ivi 5 joo já caja tá caja vií i ̱ saẖa̱ ñá cuáaṉ yóho jáchi ̱ jándiẖi ndivaẖa ñá yeẖe̱
saẖá ña̱ cán ndiquehe e̱ saẖa̱ ña̱ já ná a̱ quíxi ga̱ ñá jándiẖi ñá ini i”̱, nac̱aẖán da̱ cúú juéxe̱
cán —nac̱achi Jesús xiẖiṉ ná.

6 A̱nda̱ já nac̱achi Jesús já xiẖín na̱ ndúu cán já:
—Ña̱ yóho quéa̱ nac̱achi juéxe,̱ da̱ co̱ ñéhe ínima̱ vaẖa cán. 7 Joo cáhnu ga̱ ví ñaẖa caja

Ndióxi ̱tá ná ndiquehe a saẖá na̱ cúú cuéntá mé á tá xíca̱ taẖví na̱ nu̱ á ñuú ta ndiví. Jáchi ̱
ndáti tiaẖva chíndeé a̱ na̱ cúú cuéntá mé á. 8Mé a̱ ndaa̱̱ ná caẖaṉ i ̱ xiẖiṉ ndo̱ ña̱ iv̱i ̱ laá̱
ndiquehemé á saẖa̱ ná. Joo in ñaẖa cúni ̱ndac̱a̱ tu̱hún i ̱ndoẖó. Á ndiñeẖé e̱ ñay̱ivi cándeé
ini na yeẖe̱ tá ná xiṉu̱ quiv̱í quixi tucu u̱ ñuyíví yóho —nac̱achi Jesús xiẖiṉ ná.

Sácú Jesús quia̱hva sa̱há in da̱ fariseo xiẖín sa̱há da̱ játaca jiu̱hún cuéntá impuesto
9 A̱nda̱ já nas̱acu Jesús inga quiaẖva nu̱ú java ñay̱ivi, na̱ ndíñehe jícó mé, na̱ cáhán ña̱

mé cuití na̱ cája ña̱ vaẖa. Ta já nac̱asáhá cáchí a̱ já xiẖiṉ ná:
10—In tañu iv̱i ̱ taa̱ nas̱aẖaṉ da̱ veñu̱hu cac̱a̱ taẖví da̱ nu̱ Ndióxi.̱ In táhan da̱ cán cúú

fariseo ta inga da̱ cán cúú da̱ játaca jiu̱hún cuéntá impuesto. 11 Ta nani xíca̱ taẖví da̱
fariseo cán nu̱ Ndióxi ̱ cándichi da já cáchí da̱ já: “Tátá Ndióxi,̱ ndíquiaẖva i ̱ ndixaẖvi nu̱
ndo̱ jáchi ̱co̱ cája i ̱tá quiaẖva cája java ga̱ ñay̱ivi. Jáchi ̱java na cája cuíhná na̱ ta quini cája
na ta cátóó na̱ coo na xiẖiṉ ñájíhí ñani táhan na. Ta jári ndíquiaẖva i ̱ ndixaẖvi nu̱ ndo̱
jáchi ̱ co̱ cája i ̱ tá quiaẖva cája da̱ játaca jiu̱hún cuéntá impuesto yóho. 12 Jáchi ̱ yeẖe̱ iv̱i ̱
tañu xíjuhun i ̱in in semana ta tá cháhvi na yeẖe̱ saẖá chuun cája i ̱ já cávaẖa i ̱ u̱xu̱ táhndá
ta já jóco̱ i ̱ in táhndá nu̱ mé ndó”, cáchí da̱ fariseo cán. 13 Joo da̱ játaca jiu̱hún cuéntá
impuesto cán xícá xícá nas̱andichi da ta chí ni nu̱u̱ dá co̱ cúni ̱da̱ ndiñehe da indiví saẖá
ña̱ cáhán da̱ ña̱ coó̱ saẖa̱ dá caja da ña.̱ Ña̱ cája da quéa̱ cáni da yic̱a ndícá da̱ ta já cáchí
da̱ já xíca̱ taẖví da̱ nu̱ Ndióxi:̱ “Tátá Ndióxi,̱ candáhví ini ndó yeẖe̱ jáchi ̱ cúú u̱ in da̱ cája
cuac̱hi”, cáchí da.̱ 14 Mé a̱ ndaa̱̱ ná caẖaṉ i ̱ xiẖiṉ ndo̱ ña̱ nac̱aja cáhnu ini Ndióxi ̱ saẖá
da̱ játaca jiu̱hún cuéntá impuesto já cuanúhu̱ va da joo coó̱ nac̱aja cáhnu ini a saẖá da̱
fariseo cán. Nac̱aja cáhnu ini Ndióxi ̱ saẖá da̱ játaca jiu̱hún cuéntá impuesto jáchi ̱ndá na̱
ndíñehe jícó mé jánuu ndáha̱ Ndióxi ̱na.̱ Joo ndá na̱ jánuumé nu̱ Ndióxi ̱ já jándiñehe jícó
mé á na̱ —nac̱achi Jesús xiẖiṉ ná.

Cája yii̱ ̱ Jesús na̱ va̱lí
(Mt. 19:13-15; Mr. 10:13-16)

15 Ta cuaẖá ñay̱ivi ñéhe na na̱ vaḻí nax̱iṉu̱ coo̱ na nu̱ Jesús já ná cani ndaa ndáha̱ á na.̱
Joo tá nax̱ini na̱ xíca tuun xiẖiṉ Jesús cán ña̱ yóho, nac̱asáhá na̱ cája cueẖe̱ na̱ xiẖiṉ mé
na̱ ndáca na̱ vaḻí cán. 16 Joo nac̱ana Jesús na̱ já nac̱achi a já xiẖiṉ ná:

—Quiaẖva ndó ñam̱aṉi ̱ ná quixi na̱ vaḻí nu̱ú i.̱ Ta a̱ cájí nuu ndó nu̱ ná jáchi ̱ cacomí
Ndióxi ̱ cuéntá saẖá ñay̱ivi tá ná caja na tá quiaẖva cája na̱ vaḻí yóho. 17 Mé a̱ ndaa̱̱ ná
caẖaṉ i ̱xiẖiṉ ndo̱ ndá na̱ co̱ cúni ̱ndiquiaẖva na mé ná ndáha̱ Ndióxi ̱tátu̱hun cája na̱ vaḻí
yóho já quéa̱ a̱ cúu cacomí Ndióxi ̱ cuéntá saẖa̱ ná —nac̱achi Jesús xiẖiṉ ná.

Cáha̱n in da̱ cuic̱á xiẖiṉ Jesús
(Mt. 19:16-30; Mr. 10:17-31)

18 In táhan da̱ sáhndá chuun cán naṉdac̱a̱ tu̱hún da̱ Jesús já nac̱achi da já xiẖiṉ á:
—Maestro, mé ndó cúú ndó taa̱ vaẖa ña̱ cán quéa̱ ndáca̱ tu̱hún i ̱ndoẖó ndía̱ ndítahan

caja i ̱ já ná ñeẖe̱ táhvi ̱ i ̱ cu̱hu̱n i ̱ indiví coo i ̱aṉda̱ ama cáa quiv̱i ̱—nac̱achi da xiẖiṉ Jesús.
19 A̱nda̱ já nac̱achi Jesús já xiẖiṉ dá:
—Ndá cuéntá quéa̱ cáchún xiẖín i ̱ña̱ cúú u̱ da̱ vaẖa. Ni in túhún toho ñay̱ivi co̱ cúú ná

na̱ vaẖa ñuyíví yóho. In túhún Ndióxi ̱cuití va quéa̱ vaẖa. 20Sa̱ xíni ̱vún ña̱ sáhndá Ndióxi ̱
nu̱u̱n cajún já cáchí a̱ já: “Coto a̱ coún xiẖiṉ ñájíhí á yíi ̱ ñani táhún. Coto a̱ cáhnún ndii̱.
Coto a̱ cája cuíhnún. Coto a̱ cáhu̱n ña̱ tu̱hún saẖá ñay̱ivi. Ta caja cáhnún tátún nánún”
—nac̱achi Jesús xiẖín da̱ cuic̱á cán.

21 A̱nda̱ já naṉducú ñehe da̱ cán tu̱hun nu̱ Jesús já nac̱achi da já xiẖiṉ á:
—Jaṉda̱ taa̱ loho i ̱ nac̱asáhá i ̱ cája i ̱ tócó ndihi ña̱ sáhndá Ndióxi ̱ caja i ̱ —nac̱achi da

xiẖiṉ Jesús.
22 Tá nax̱ini joẖo Jesús ña̱ nac̱achi da̱ yóho xiẖiṉ á já nac̱achi a já xiẖiṉ dá:
—Inga ñaẖa cámaṉi ̱cajún: Cuáhán jic̱ún tócó ndihi ñaẖún jaṉ ta ndicahnda jiu̱hún jaṉ

nu̱ú na̱ ndaẖví já ñehe táhvu̱n coo cuaẖá ñaẖún indiví. Ta tá naṉdihi já quisún candic̱ún
yeẖe̱ —nac̱achi Jesús xiẖiṉ dá.

23 Tá nax̱ini joẖo da̱ cuic̱á cán ña̱ nac̱achi Jesús xiẖiṉ dá já nac̱acuéha̱ ndivaẖa ini da
jáchi ̱ íin cuaẖá ndivaẖa ñaẖa dá. 24Tá nax̱ini Jesús ña̱ nac̱acuéha̱ ini da̱ cuic̱á cán já cáchí
a̱ já:

—Ndaja yáncá ndivaẖa cáa já ndiquiaẖva na̱ cuic̱á mé ná ndáha̱ Ndióxi ̱ña̱ ná cacomí a̱
cuéntá saẖa̱ ná. 25 Jáchi ̱ jaṉda̱ cama chága̱ cuu yaẖa in camello ini in yávi ̱ saẖa̱ yítu̱cú a̱
ju̱ú ga̱ ña̱ ná ndiquiaẖva in na̱ cuic̱á mé ná ndáha̱ Ndióxi ̱ña̱ ná cacomí a̱ cuéntá saẖa̱ ná
—nac̱achi Jesús.

26 Tá nax̱ini joẖo ñay̱ivi ndíta cán ña̱ nac̱achi Jesús já nac̱achi na̱ cán já:
—Ndá na̱ cúú na̱ cuu cac̱u ndaa ínima,̱ dá já.
27 A̱nda̱ já nac̱achi Jesús já xiẖiṉ ná:
—Ndióxi ̱ quéa̱ cuu caja tócó ndihi ñaẖa vaṯí ñay̱ivi a̱ cu̱ú caja na ña̱ —nac̱achi Jesús

xiẖín ñay̱ivi ndúu cán.
28 A̱nda̱ já nac̱achi Pedro já:
—Candeẖé ndo,̱ xitoho i.̱ Ndeẖe̱ naj̱ándacoo nde̱ tócó ndihi ña̱ nas̱acomí nde̱ ta ndíco̱

nde̱ ndoẖó —nac̱achi da xiẖiṉ Jesús.
29 A̱nda̱ já naṉducú ñehe Jesús tu̱hun nu̱ dá já nac̱achi a já:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ ndá na̱ jándacoo vehe á tátá náná na̱ á ñani na á

ñájíhí na̱ á jaẖyi na saẖá ña̱ cúni ̱ na̱ ña̱ ná cacomí Ndióxi ̱ cuéntá saẖa̱ ná, 30 na̱ cán cúú
na̱ ñeẖe̱ cuaẖa̱ chága̱ ñaẖa ñuyíví yóho jaṯa̱ tócó ndihi ña̱ naj̱ándacoo na. Ta vax̱i quiv̱í
já ñeẖe̱ táhvi ̱ ri na catacu na indiví aṉda̱ ama cáa quiv̱i ̱—nac̱achi Jesús.

Cáxi tu̱hun tucu Jesús ña̱ quivi a
(Mt. 20:17-19; Mr. 10:32-34)

31 Tá naṉdihi já naṯavá xóo Jesús ndíhu̱xu̱ iv̱i ̱ na̱ xíca tuun xiẖiṉ á cán. Já nac̱achi a já
xiẖiṉ ná:

—Viti coẖó chí ñuu Jerusalén nu̱ú xiṉu̱ coo̱ tócó ndihi ña̱ nac̱aẖyí na̱ profeta saẖá yeẖe,̱
da̱ nac̱hindaháNdióxi ̱nduuñay̱ivi. 32 Jáchi ̱méñuu cán tiin na yeẖe̱ já ndiquiaẖvana yeẖe̱
ndahá na̱ tóho.̱ Cuac̱u̱ ndaa na yeẖe.̱ Canahá na̱ xiẖín i.̱ Cuihna ndaa na tójií̱ na̱ yeẖe.̱
33 Cani na yeẖe.̱ Ta tá naṉdihi já cahní na̱ yeẖe.̱ Joo tá ná yaẖa u̱ni ̱ quiv̱i ̱ já nditacu tucu
u̱ tañu na̱ nax̱iẖi ̱—nac̱achi Jesús.

34 Joo na̱ xíca tuun xiẖiṉ á cán ni loho coó̱ nac̱andaa̱̱ ini na ña̱ cúni ̱ Jesús cachi a xiẖiṉ
ná. Jáchi ̱ cúú á ñaẖa ña̱ coó̱ nac̱uu candaa̱̱ ini na saẖa.̱

Tá na̱ndaja va̱ha Jesús in da̱ cua̱á ñuu Jericó
(Mt. 20:29-34; Mr. 10:46-52)

35 Tá nac̱ayati Jesús ñuu Jericó cán ta yati jíiṉ íchi ̱ nu̱ xíca̱ mé á cuaẖaṉ cán íin coo in

da̱ cuaá̱ sáti da. 36 Ta tá nax̱ini joẖo da ña̱ yáha cuaẖá ñay̱ivi cuaẖaṉ na̱ já nac̱asáhá da̱
ndáca̱ tu̱hún da̱ ndía̱ cúu. 37 A̱nda̱ já nac̱achi na já xiẖiṉ dá:

—Jesús, da̱ ñuu Nazaret, da̱ cán cúú da̱ yáha cuaẖaṉ yóho —nac̱achi na xiẖiṉ dá.
38 A̱nda̱ já nac̱asáhá da̱ cuaá̱ cán cáyuhú da̱ já cáchí da̱ já:
—Jesús, da̱ naq̱uixi chic̱hi David, caja ndó ñam̱aṉi ̱ candáhví loho ini ndó yeẖe̱ —cáchí

da.̱
39 Joo ñay̱ivi, na̱ cánu̱ú cuaẖaṉ xiẖiṉ Jesús cán nac̱asáhá na̱ cája cueẖe̱ na̱ xiẖiṉ dá ña̱

ná caji da yúhu̱ dá. Joo ví ga̱ ví nac̱asáhá da̱ cáyuhú da̱ já cáchí tucu da:
—Ndóhó, da̱ naq̱uixi chic̱hi David, caja ndó ñam̱aṉi ̱candáhví loho ini ndó yeẖe̱—cáchí

da̱ cáyuhú da.̱
40 A̱nda̱ já nac̱andichi Jesús já nas̱ahnda chuun ña̱ ná cañehe na da̱ cuaá̱ cán nu̱ á. Ta

tá nax̱iṉu̱ da̱ nu̱ á já naṉdac̱a̱ tu̱hún a̱ da.̱ 41 Já nac̱achi a já xiẖiṉ dá:
—Ndía̱ cúnu̱n ná caja i ̱ xu̱hu̱n —nac̱achi Jesús xiẖiṉ dá.
A̱nda̱ já naṉducú ñehe da̱ cuaá̱ cán tu̱hun nu̱ á já nac̱achi da já:
—Ndac̱a̱ ndeẖé e̱ cúni ̱ i,̱ xitoho i ̱—nac̱achi da.
42 Tá naṉdihi já nac̱achi Jesús já xiẖiṉ dá:
—Candeẖé viti. Naṉdivaẖún jáchi ̱ cándeé inún yeẖe̱ —nac̱achi Jesús xiẖiṉ dá.
43 Chí iv̱i ̱ laá̱ naṉu̱na̱ nu̱ú da̱ cuaá̱ cán. Ta chí a̱ ju̱ú quiaẖva cája cáhnu da Ndióxi.̱

Ndíco̱ da̱ Jesús cuaẖaṉ da.̱ Ta jári tócó ndihi ñay̱ivi tá nax̱ini na ña̱ yóho já nac̱asáhá na̱
cája cáhnu na Ndióxi.̱

19
Tá cáha̱n Jesús xiẖín in da̱ naní Zaqueo

1 Tá naṉdihi já naṉdiẖvi Jesús ñuu Jericó cán já xíca maẖñú ñuu cuaẖaṉ. 2 Ta cán
nas̱ahii̱n in da̱ cuic̱á naní Zaqueo, da̱ cúú da̱ sac̱uaẖa̱ nu̱ú na̱ játaca jiu̱hún cuéntá
impuesto. 3 Ta cúni ̱ da̱ cuni da Jesús joo a̱ cu̱ú cuni ñahá da̱ jáchi ̱ cáti cuaẖá ndivaẖa
ñay̱ivi nu̱ Jesús. Ta mé dá co̱ xínu̱ coo̱ da cuni ñahá da̱ jáchi ̱ cúú dá da̱ ndiẖi.̱ 4 Chí xínu
da nac̱anu̱ú da̱ nu̱ú ñay̱ivi cuaẖa̱ cán já naṉdaa da nu̱ú in yíto̱ yati mé jíiṉ íchi,̱ mé nu̱ú
yaẖa Jesús cán ña̱ ná cuni ñahá da.̱ 5 Ta tá nay̱aẖa Jesús yati saẖa̱ yíto̱ cán já naṉdiñehe
nu̱u̱ á nu̱ cánúu da̱ cán. Já nac̱achi a já xiẖiṉ dá:

—Zaqueo, cuánuu quíi ̱ jáchi ̱ cúni ̱ coo tóo i ̱vehún quiv̱i ̱ víti —nac̱achi Jesús xiẖiṉ dá.
6 A̱nda̱ já ndáva nihni Zaqueo naṉuu da nu̱ yíto̱ cán. Já cávatá da̱ naṉdiquehe vaẖa da

Jesús cañehe da a̱ cuaẖaṉ da̱ xiẖiṉ á vehe da. 7 Joo tá nax̱ini tócó ndihi java ga̱ ñay̱ivi cán
ña̱ yóho já nac̱asáhá na̱ cáhaṉ núu na saẖa̱ Jesús. Ta cáchí na̱ ña̱ cuaẖaṉ mé á coo tóo
a vehe in daṯaa̱, da̱ cája cuaẖá cuac̱hi. 8 Ta tá sa̱ ndúu ndihi na vehe Zaqueo já naṉdac̱a̱
ndichi Zaqueo já nac̱achi da já xiẖiṉ Jesús:

—Candeẖé ndo,̱ xitoho i.̱ Cahnda java ndaa̱̱ i ̱ ñaẖa cómí i ̱ ta já ndicahnda i ̱ ña̱ nu̱ú na̱
ndaẖví. Ta ndá na̱ nac̱aja cuíhná i ̱ ñaẖa, na̱ cán quiaẖva i ̱ com̱i ̱ táhndá chága̱ ñaẖa nu̱u̱
jáchi ̱naj̱ándahvi i ̱na̱ —nac̱achi Zaqueo cán.

9 A̱nda̱ já nac̱achi Jesús já xiẖiṉ ná:
—Quiv̱í viti cája cáhnu ini Ndióxi ̱ saẖá cuac̱hi da̱ yóho xiẖín cuac̱hi na̱ vehe da jáchi ̱

xiẖín ña̱ nac̱aja da̱ yóho viti náha̱ ña̱ mé a̱ ndaa̱̱ cándeé ini da Ndióxi ̱ tá quiaẖva nac̱aja
Abraham. 10Ta yeẖe,̱ da̱ nac̱hindaháNdióxi ̱nduuñay̱ivi naq̱uixi i ̱ndinducú u̱ na̱ xíca nuu
cája cuaẖá cuac̱hi jáchi ̱ cac̱u ndaa ínima̱ ná cúni ̱—nac̱achi Jesús xiẖiṉ ná ta já naq̱uee a
cuaẖaṉ tucu a íchi ̱ chí ñuu Jerusalén.

Tá na̱sa̱ha̱n in da̱ta̱a jiu̱hún da̱ nu̱ú u̱xu̱ mozo da̱
(Mt. 25:14-30)

11Ta nani xíni ̱ joẖo ñay̱ivi ña̱ cáhaṉ Jesús já nas̱acu mé á in quiaẖva nu̱ ná jáchi ̱cáyati
chága̱ mé á ñuu Jerusalén cuaẖaṉ. Ta mé ñay̱ivi ndíco̱ cuaẖaṉ cán nac̱aẖán na̱ ña̱ tá xiṉu̱
coo̱ a ñuu Jerusalén cán chí iv̱i ̱ laá̱ va casáhá Ndióxi ̱ cacomí a̱ cuéntá saẖá ñay̱ivi vaṯí a̱
ju̱ú a̱ já. 12 A̱nda̱ já nac̱achi Jesús já xiẖiṉ ná:

—Nas̱ahii̱n in daṯaa̱, da̱ cúú jaẖyi in rey. In quiv̱í naq̱uee da cuaẖaṉ xícá da̱ ña̱ ndicojo

da chuun cacuu da rey. Tá naṉdihi nas̱acu ini da nu̱hu̱ da̱ ñuu da. 13 Joo tá cámaṉí nu̱hu̱ da̱
já nac̱ana da u̱xu̱ mozo da. Ta nas̱aẖaṉ da̱ in in jiu̱hún nu̱ú in in da̱ cán ta mé jiu̱hún cán
cúú á ña̱ íin ndivaẖa yaẖvi. A̱nda̱ já nac̱achi da já xiẖiṉ mozo dá: “Caja ndó ndaẖvi ̱xiẖín
jiu̱hún yóho jaṉda̱ quiaẖva ná xiṉu̱ quiv̱i ̱ndicó coo̱ tucu u̱ quixi i”̱, nac̱achi da xiẖiṉ mozo
da.̱ Já naq̱uee da cuanúhu̱ dá. 14 Ta ndaja coo ñay̱ivi ñundáhyi ̱ xícá cándají na̱ da.̱ Saẖá
ña̱ cán quéa̱ nac̱hindahá na̱ in táhndá táto̱ ña̱ ná cachi na xiẖiṉ tátá da̱ ña̱ co̱ cúni ̱ toho
na ña̱ ná cacomí da̱ cán cuéntá saẖa̱ ná. 15 Joo já naṉdicojo da̱ cán chuun cacuu da reymé
ñundáhyi ̱ xícá. Ta tá nax̱iṉu̱ coo̱ da cán já nas̱ahnda da chuun ña̱ ná cu̱hu̱n na̱ cana na
mozo da,̱ da̱ nas̱aẖaṉ da̱ jiu̱hún nu̱ cán. Jáchi ̱ cúni ̱da̱ candaa̱̱ ini da ndaja jiu̱hún naṉ̃eẖe̱
in in da̱ cán jaṯá jiu̱hún da.̱ 16Tá naṉdihi já nax̱iṉu̱ coo̱ in táhan da̱ naṉ̃eẖe̱ jiu̱hún cán nu̱
dá já nac̱achi da já: “Candeẖé ndó, xitoho i.̱ Nas̱aẖaṉ ndó in jiu̱hún nu̱ú i ̱ ta viti naṉduu
a u̱xu̱”, nac̱achi da. 17 A̱nda̱ já naṉducú ñehe da̱ cúú rey cán tu̱hun nu̱ dá já nac̱achi da já
xiẖiṉ dá: “Vaẖa ndivaẖa nac̱ajún xiẖín ña̱ yóho. Náha̱ ña̱ mé a̱ ndaa̱̱ cúún in mozo vaẖa
jáchi ̱ nac̱aja ndihún tá íin nac̱achi i ̱ xu̱hún cajún xiẖín jiu̱hún i ̱ vaṯí loho quéa̱ nas̱aẖaṉ
i ̱ nu̱u̱n caja chúún. Ta viti caja i ̱ ña̱ ná cacomún cuéntá saẖá u̱xu̱ ñuu”, nac̱achi rey cán
xiẖiṉ dá. 18Tá naṉdihi já nax̱iṉu̱ coo̱ inga táhan da̱ naṉ̃eẖe̱ jiu̱hún cán nu̱ dá já nac̱achi da
já: “Candeẖé ndo,̱ xitoho i.̱ Nas̱aẖaṉ ndó in jiu̱hún nu̱ú i ̱ ta viti naṉduu a u̱hu̱n”, nac̱achi
mozo cán. 19 A̱nda̱ já nac̱achi da̱ cúú rey já xiẖiṉ dá: “Vaẖa nac̱ajún saẖá ña̱ cán quéa̱
caja i ̱ ña̱ ná cacomún cuéntá saẖá u̱hu̱n ñuu”, nac̱achi rey cán xiẖiṉ dá. 20 Ta tá naṉdihi
já nax̱iṉu̱ coo̱ inga táhan da̱ cán já nac̱achi da já: “Candeẖé ndo,̱ xitoho i.̱ Yóho íin mé
jiu̱hún nas̱aẖaṉ ndó nu̱ú i.̱ Nac̱hicaa̱ṉ vaẖa i ̱ña̱ nu̱ jáhma̱ i ̱21 saẖá ña̱ yíhví i ̱ndoẖó. Jáchi ̱
cúú ndó in taa̱ cueẖe̱ ndivaẖa. Ta cátóó ndó ndiquehe maṉi ̱uun ndó ñaẖa. Ta cátóó ndó
ña̱ ná caja chúun inga ñay̱ivi já jaṉdá xiṉu̱ uun ndó ndiquehe ndó ñaẖa naṉ̃eẖe̱ ná jaṯá
chuun cája ndó”, nac̱achi mozo cán. 22 A̱nda̱ já naṉducú ñehe da̱ cúú rey cán tu̱hun nu̱
mozo da̱ já nac̱achi da já xiẖiṉ dá: “Co̱ cúún in mozo vaẖa nu̱ú i.̱ Xiẖín tu̱hun cáhu̱n
chícaú̱n cuac̱hi jaṯu̱n jáchi ̱ co̱ cúnu̱n caja chúún saẖá i.̱ Cáchún ña̱ xíni ̱ vaẖún cúú yeẖe̱
in da̱ cueẖe̱ ndivaẖa ta cátóó i ̱quehe e̱ jiq̱uí jiu̱hún i ̱vaṯí coó̱ nac̱aja chúun i ̱saẖá. 23 Saẖá
ña̱ cán quéa̱ ndá cuéntá quéa̱ coó̱ nas̱aẖaṉ tóún jiu̱hún i,̱ dá já. Já quéa̱ tá ná ndicó coo̱ i ̱
já ná ndiquehe e̱ jiq̱ui ̱á nu̱ú na̱ cán, nduu”, nac̱achi rey cán xiẖiṉ mozo da.̱ 24Tá naṉdihi
já nac̱achi tucu rey xiẖín java ga̱ ñay̱ivi ndíta cán já: “Candaa ndó jiu̱hún ndáha̱ dá ta
quiaẖva ndó ña̱ nu̱ú da̱ cómí u̱xu̱ a̱ jaṉ”, nac̱achi da̱ cúú rey cán. 25 A̱nda̱ já nac̱achi na̱
ndíta cán já xiẖiṉ rey: “Candeẖé ndo,̱ xitoho i.̱ Ndá túni ̱quiaẖva ri nde̱ jiu̱hún yóho nu̱ú
da̱ sa̱ cómí u̱xu̱ a̱ cáa jáchi ̱sa̱ cuaẖá va jiu̱hún cómí da̱ cáa”, nac̱achi na xiẖiṉ rey cán. 26 Já
nac̱achi rey cán já: “Mé a̱ ndaa̱̱ ná caẖaṉ i ̱xiẖiṉ ndo,̱ ña̱ ndá na̱ sa̱ íin ñaẖa nu̱u̱, mé na̱ cán
ñeẖe̱ táhvi ̱ná coo chága̱ ña̱ nu̱ ná. Joo ndá na̱ coó̱ ñaẖa nu̱u̱ saẖá ña̱ co̱ cája chúun na já
quéa̱ jaṉda̱ ña̱ loho cómí na̱ ndindaa”, nac̱achi rey cán. 27Ta nac̱achi tucu da já: “Cuáhán
ndó quehe ndó ñay̱ivi quini, na̱ co̱ cúní yeẖe,̱ na̱ coó̱ nax̱een ña̱ ná cacomí i ̱ cuéntá saẖá
na̱ cán já ná quixi na. Ta cahní ndó na̱ ná quivi na nu̱u̱ táhyí i”̱, nac̱achi rey cán—nac̱achi
Jesús ndicani a nu̱ú ñay̱ivi.

Ndíhvi Jesús ñuu Jerusalén
(Mt. 21:1-11; Mr. 11:1-11; Jn. 12:12-19)

28 Tá naṉdihi nac̱achi Jesús ña̱ yóho xiẖiṉ ná já naq̱uehe tucu a íchi ̱ xíca cuaẖaṉ chí
ñuu Jerusalén. 29Ta tá sa̱ nax̱iṉu̱ coo̱ a jiṉi ̱yúcu̱ yitó olivo cán nu̱ú ja̱ chá xiṉu̱ coo̱ a ñuu
Betfagé xiẖín ñuu Betania cán já nas̱ahnda chuun nu̱ú iv̱i ̱táhan da̱ xíca tuun xiẖiṉ á cán.
30 Já nac̱achi a já xiẖiṉ dá:

—Cuáhán ndo̱ ñuu loho ndácaa̱ṉ jaṉ. Ta tá ná xiṉu̱ coo̱ ndó jaṉ ndiñehe ndó in búrro̱
ndíco̱ ndaa jaṉ, rí a̱ ñáha yii̱ ̱ ndaa na. Ndaxí ndó ri ̱ ta cañehe ndó ri ̱ quixi ndó. 31 Ta ndá
na̱ ná ndac̱a̱ tu̱hún ndoẖó ña̱ ndá cuéntá quéa̱ ndáxí ndó ri ̱ já cachi ndó já xiẖiṉ ná: “Mé
a̱ cúú xitoho nde̱ xíní ñúhú a̱ ri”̱, cachi ndó xiẖiṉ ná —nac̱achi Jesús xiẖín da̱ cán.

32 Já naq̱uee ndíví da̱ cuaẖaṉ da.̱ Ta tá quiaẖva nac̱achi Jesús coo chí quiaẖva já ndusa

nas̱ahii̱n. 33 Jáchi ̱ nani ndáxí da̱ búrro̱ cán ndúu da já nac̱aẖaṉ mé na̱ xiẖín jaṉa̱ rí cán
saẖa̱ ri ̱ já nac̱achi na̱ cán já:

—Ndá cuéntá quéa̱ ndáxí ndó búrro̱ jaṉa̱ nde̱ jaṉ —nac̱achi na̱ cán.
34 A̱nda̱ já naṉducú ñehe da̱ xíca tuun xiẖiṉ Jesús cán tu̱hun nu̱ ná já nac̱achi da já:
—Ndáxí nde̱ ri ̱ jáchi ̱mé a̱ cúú xitoho nde,̱ xíní ñúhú a̱ ri ̱—nac̱achi da.
35 Já naq̱uehe da ri ̱ñéhe da cuaẖaṉ da̱ nu̱ Jesús. A̱nda̱ já nac̱hojó ñay̱ivi jáhma̱ ná jaṯa̱ ri ̱

já naj̱ándaa na Jesús jaṯa̱ ri.̱ 36Ta nani xíca búrro̱ cán cuaẖaṉ rí xiẖiṉ Jesús já nac̱hinduu
ñay̱ivi jáhma̱ ná íchi ̱nu̱ú yaẖa rí cán xiẖiṉ á. 37Ta yati ñuu Jerusalén, mé nu̱ú ndic̱a yúcu̱
naní yitó Olivo cán já nac̱asáhá cáyuhú tócó ndihi na̱ cúú cuéntámé á cán. Cája cáhnu na
Ndióxi ̱ xiẖín ña̱ cájii̱ ̱ íní na̱ saẖa̱ tócó ndihi ña̱ náhnu nax̱ini na nac̱aja Jesús. 38 Já cáchí
na̱ já cáyuhú na:̱

—Ndicáhnu naẖá ná cacuu da̱ cómí cuéntá saẖa̱ yo̱ yóho jáchi ̱cúú dá da̱ vax̱i yuhú nu̱u̱
Ndióxi.̱ Viti cájii̱ ̱ ini na̱ ndúu indiví. Cáhnu ná cacuu Ndióxi ̱—cáchí na̱ cáyuhú na.̱

39 A̱nda̱ já nac̱achi java na̱ fariseo ñúhu tañu ñay̱ivi cán já xiẖiṉ Jesús:
—Maestro, jánaṉi ndó na̱ ndíco̱ jaṯa̱ ndó yóho ná a̱ cáyuhú cóhó na̱ —nac̱achi na xiẖiṉ

Jesús.
40 Joo naṉducú ñehe Jesús tu̱hun nu̱ ná já nac̱achi a já xiẖiṉ ná:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ tá ná catáji ̱ yuhú na̱ yóho jaṉda̱ já yu̱u̱ ndúu jíiṉ

íchi ̱ jaṉ casáhá cayuhú a̱ caja cáhnu a yeẖe̱ —nac̱achi Jesús.
41 Tá nac̱ayati chága̱ Jesús ñuu Jerusalén cán ta tá nax̱ini a ñuu cán já nac̱asáhá táhvi ̱

ini a sácu a saẖá. 42 Já nac̱achi a já:
—Cúni ̱ jánaẖa̱ i ̱ndoẖó ndía̱ ndítahan caja ndó já ná coo vaẖa ínima̱ ndó nu̱ Ndióxi.̱ Joo

co̱ cúni ̱toho ndó candaa̱̱ ini ndó ña.̱ Ta viti a̱ cúu ga̱ candaa̱̱ ini ndó ña.̱ 43 Jáchi ̱vax̱i quiv̱i ̱
tá quixi na̱ co̱ cúní ndoẖó ta caji nuu na nu̱ ndo̱ ta cani táhan na xiẖiṉ ndo.̱ Ta ni in xoo
a̱ cúu cunu ndó jáchi ̱ níí cúú caji nuu na̱ cán já ná a̱ quée ndó. 44 Ta jándihi na saẖa̱ ndo̱
jáchi ̱ cahní na̱ tócó ndihi ndó, na̱ ndúu cán. Ta ni in yu̱u̱ a̱ cándoo̱ jaṯá inga yu̱u̱ jáchi ̱ña̱
cu̱yu cacuu ndihi a. Já ndoho ndó jáchi ̱ co̱ cándaa̱̱ ini ndó ña̱ naq̱uixi i ̱ jácac̱u u̱ ndoẖó já
ná a̱ ndíhi saẖa̱ ndo̱ —nac̱achi Jesús.

Tá na̱taxí Jesús na̱ ndúu jícó ña̱ha yéhé veñu̱hu
(Mt. 21:12-17; Mr. 11:15-19; Jn. 2:13-22)

45 Tá nax̱iṉu̱ coo̱ Jesús ñuu Jerusalén cán já naṉdiẖvi a veñu̱hu cáhnu ndácaa̱ṉ ñuu
cán. Já nac̱asáhá táxí a̱ na̱ ndúu jícó cán xiẖín na̱ ndúu xéen cán. 46 Jáchi ̱nac̱aja cueẖe̱ a̱
xiẖiṉ ná ta já nac̱achi a já:

—Já cáchí tu̱hun Ndióxi:̱ “Vehe mí i ̱cacuu a nu̱ú quixi na cac̱a̱ taẖví na̱ nu̱ú i”̱, cáchí a.̱
Joo ndóhó naṉdai cuu ndó yóho cája cuíhná ndó nu̱ú ñay̱ivi —nac̱achi Jesús.

47Ndijáá níí quiv̱i ̱ sáhaṉ Jesús veñu̱hu cáhnu cán jánaẖa̱ tu̱hun Ndióxi ̱nu̱ú ñay̱ivi. Joo
na̱ cúú sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés xiẖín na̱ sac̱uaẖá ñuu ndúcú na̱ ndá
quiaẖva caja na cahní na̱ Jesús. 48 Joo co̱ ñéhe̱ íní na̱ ndaja caja na cahní na̱ Jesús jáchi ̱
tócó ndihi ñay̱ivi cúni ̱na̱ taa joẖo na nu̱ jánaẖa̱ Jesús.

20
Tá na̱nda̱ca̱ tu̱hún na̱ Jesús ña̱ yo sáhan ña̱ma̱ni ̱ nu̱ á jána̱ha̱ ña̱yivi
(Mt. 21:23-27; Mr. 11:27-33)

1Ta ndaja coo in quiv̱i ̱ndácaa̱ṉ Jesús veñu̱hu cáhnu jánaẖa̱ ñay̱ivi ndaja cuu cac̱u ndaa
ínima̱ ná já nax̱iṉu̱ na̱ cúú sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés ta cátáhan ri na̱
sac̱uaẖá veñu̱hu nax̱iṉu̱ coo̱ na xiẖiṉ ná nu̱ ndácaa̱ṉ Jesús cán. 2 A̱nda̱ já nac̱achi na já
xiẖiṉ Jesús:

—Ndá saẖa̱ quéa̱ jánaẖún ña̱ yóho. Yo já sáhan ñam̱aṉi ̱ nu̱u̱n cajún ña̱ cájún yóho
—nac̱achi na̱ cán xiẖiṉ Jesús.

3 A̱nda̱ já naṉducú ñehe Jesús tu̱hun nu̱ ná já nac̱achi a já xiẖiṉ ná:

—Ndáca̱ tu̱hún ri yeẖe̱ va ndoẖó. Cachi ndó xiẖín i:̱ 4Yo já nac̱hindahá Juan ña̱ ná quixi
da caja ndúta̱ dá ñay̱ivi. Á Ndióxi ̱ nac̱hindahá da,̱ á ñay̱ivi nac̱hindahá ñahá —nac̱achi
Jesús xiẖín na̱ cán ndáca̱ tu̱hún a̱ na.̱

5 A̱nda̱ já nac̱asáhá ndítúhún xiẖiṉ táhan na̱ sac̱uaẖa̱ cán já cáchí na̱ já:
—Ndía̱ cachi yó xiẖiṉ Jesús yóho. Jáchi ̱ tá ná cachí ña̱ Ndióxi ̱ quéa̱ nac̱hindahá Juan

já nducú ñehe Jesús tu̱hun nu̱ yo̱ já cachi a já xoẖo:̱ “Ndá cuéntá quéa̱ coó̱ nax̱een ndó
candúsa ndó da,̱ dá já”, cachi Jesús xoẖo.̱ 6 Ta tá ná cachí ñay̱ivi va cúú na̱ nac̱hindahá
Juan já ndicuiṯa ñay̱ivi ta cahní na̱ mí xiẖín yu̱u̱. Jáchi ̱ tócó ndihi ñay̱ivi cándaa̱̱ vaẖa ini
na ña̱ Ndióxi ̱ quéa̱ nac̱hindahá Juan jáyaẖa da tu̱hun cáhaṉ mé á nu̱ú ñay̱ivi —nac̱achi
xiẖiṉ táhan na̱ cán.

7 Saẖá ña̱ cán quéa̱ nac̱achi na xiẖiṉ Jesús ña̱ co̱ xíni ̱ toho na yo já nac̱hindahá Juan ña̱
ná quixi da caja ndúta̱ dá ñay̱ivi. 8 A̱nda̱ já naṉducú ñehe Jesús tu̱hun nu̱ ná já nac̱achi a
já xiẖiṉ ná:

—Ta ni yeẖe̱ a̱ cáxi tu̱hun i ̱ xiẖiṉ ndó yo já nas̱aẖaṉ ñam̱aṉi ̱ nu̱ú i ̱ caja i ̱ ña̱ yóho —
nac̱achi Jesús xiẖiṉ ná.

Sácú Jesús quia̱hva sa̱há java mozo, da̱ na̱caja quini xiẖín xitoho da
(Mt. 21:33-44; Mr. 12:1-11)

9Tá naṉdihi já nac̱asáhá Jesús cáhaṉ xiẖín ñay̱ivi ta já nas̱acu a quiaẖva yóho nu̱ ná já
nac̱achi a já:

—Nas̱ahii̱n in daṯaa̱ ta naj̱ándee̱ cuaẖa̱ dá tó uva. Ta tá naṉdihi já nas̱aẖaṉ ndojó na̱
mé dó uva cán. A̱nda̱ já naq̱uee da cuaẖaṉ xícá da̱ cuaẖa̱ tiempo. 10 Ta tá nax̱iṉu̱ coo̱
tiempo jáquee na uva nu̱ dó uva ñaẖa da̱ cán já nac̱hindahá da̱ in mozo da̱ ña̱ ná cu̱hu̱n
da̱ ndiquehe da uva, rí ndítahan nu̱ dá ndiquehe da. Joo mé na̱ cája chúun tóo ñúhu̱ dá
cán naṯiin na mé mozo cán ta nac̱ani na da̱ ta já cáa uun da naṉdicó coo̱ da nac̱aja na.
11Tá naṉdihi já nac̱hindahá mé da̱ xiẖín ñaẖa ñúhu̱ cán inga tucu mozo da.̱ Joo quiaẖva
já nac̱aja ri na xiẖín da̱ cán va. Nac̱anahá na̱ xiẖiṉ dá ta nac̱ani na da.̱ Ta já cáa uun da
nac̱hindahá tucu na da̱ nu̱ú xitoho da. Coó̱ ñaẖa nas̱aẖaṉ na̱ nu̱ dá. 12 Ta mé da̱ xiẖín
ñaẖa ñúhu̱ cán nac̱hindahá tucu da inga mozo da̱ ta quiaẖva já nac̱aja ri na xiẖín da̱ cán
va. Naj̱ándicueẖe̱ na̱ da̱ ta já naṯaxí na̱ da.̱

13 ʼTa tánu̱ ndíhí já nac̱aẖánméda̱ xiẖín ñaẖa ñúhu̱ cán já: “Ña̱ caja i ̱viti quéa̱ chindahá
i ̱ jaẖyi maṉí i ̱ jáchi ̱cája i ̱cuéntá coo toní ñúhú na̱ xiẖiṉ dá tá ná cuni na da”̱, nac̱aẖánmé
da̱ xiẖín ñaẖa ñúhu̱ cán. Ta tá naṉdihi já nac̱hindahá da̱ jaẖyi máni ̱dá. 14 Joo tá nax̱ini na̱
cája chúun tóo ñúhu̱ dá cán ña̱ vax̱i jaẖyi da já nac̱achi xiẖiṉ táhan na̱ cán já: “Candeẖé
ndo.̱ Yóho vax̱i da̱ cúú jaẖyi xitoho í. Ta tá ná xiṉu̱ quiv̱í quivi xitoho í ta da̱ yóho cacuu
da ndicojo chuun saẖa̱ ñúhu̱ yóho. Cóho̱ cahní yó da̱ já ná candoo̱ ñúhu̱ yóho ndáha̱ mí”,
nac̱achi xiẖiṉ táhan na̱ cán. 15 A̱nda̱ já naṯavá na̱ da̱ cúú jaẖyi xitoho cán jaṯa̱ cútu̱ ta cán
nas̱ahní na̱ da̱ —nac̱achi Jesús.

A̱nda̱ já naṉdac̱a̱ tu̱hún Jesús ñay̱ivi ndúu cán já nac̱achi a já xiẖiṉ ná:
—Á co̱ xíni ̱ndó ndía̱ caja da̱ xiẖín ñaẖa ñúhu̱ viti. 16Ña̱ caja da quéa̱ quixi da ta cahní

ndihi da na̱ nac̱aja chúun tóo nu̱ ñúhu̱ dá. Já ndiquiaẖva da ñúhu̱ dá nu̱ú java ga̱ na̱ já ná
caja chúun na nu̱ á —nac̱achi Jesús.

Tá nax̱ini joẖo na̱ ndíta cán ña̱ yóho já nac̱achi ndihi na já:
—A̱ cándeé Ndióxi ̱ coo ña̱ jaṉ já —nac̱achi na̱ cán.
17 Joo nas̱andeẖé Jesús nu̱ ná já nac̱achi a já:
—Ta viti cachi ndó xiẖín i ̱ndía̱ cúni ̱ cachi tu̱hun Ndióxi ̱ tá cáchí a̱ já:

Mé yu̱u̱ ña̱ naj̱ácana da cávaẖa vehe,
ña̱ cán cúú ña̱ naṉduu yu̱u̱ ndúhu̱ saẖá vehe ña̱ íin chága̱ saẖa,̱ cáchí tu̱hun Ndióxi.̱

18 ʼTa yeẖe̱ cúú u̱ tátu̱hun in tóto̱ cáhnu. Ta ndá na̱ ná yaẖa ndicava jaṯa̱ tóto̱ cán chí
chachi ndihi na. Quiaẖva já ndihi saẖá ñay̱ivi tá co̱ cúni ̱na̱ candúsa na yeẖe.̱ Ta mé tóto̱
cáhnu cán tá ná yaẖa ndicava jaṯá in ñay̱ivi chícaj̱i ̱ ndiẖi ̱ ñahá a̱ cán. Quiaẖva já ndihi
saẖá ñay̱ivi ini indayá tá co̱ cúni ̱na̱ candúsa na yeẖe̱ —nac̱achi Jesús.

Ndáca̱ tu̱hún na̱ Jesús á ndítahan nu̱ ná cha̱hvi na jiu̱hún cuéntá impuesto
(Mt. 21:45-46; 22:15-22; Mr. 12:12-17)

19Chí sa̱mé hora já cúni ̱na̱ cúú sac̱uaẖa̱ nu̱ú ju̱tu̱ xiẖín na̱ jánaẖa̱ leyMoisés cán tiin na
Jesús jáchi ̱nac̱andaa̱̱ ini na ña̱ saẖa̱ mé va na̱ cán sácú Jesús mé quiaẖva nu̱ú ñay̱ivi cán.
Joo coó̱ naṯiin na Jesús jáchi ̱ nay̱iẖví na̱ ñay̱ivi ndúu táa joẖo nu̱ cáhaṉ Jesús cán. 20Ña̱
nac̱aja na quéa̱ nac̱hindahá na̱ java daṯaa̱ ña̱ ná canaṉí da̱ Jesús. Ta ndája damé dá ña̱ cúú
dá taa̱ vaẖa ndivaẖa joo co̱ cúú da̱ tá quiaẖva ndáa da. Ta xiẖiṉ ña̱ yóho cúni ̱ da̱ cayati
da nu̱ Jesús ná candeẖé da̱ á yaẖa yúhu̱ á caẖaṉ ndá ñaẖa ña̱ cuu cu̱hu̱n da̱ jic̱ó túhún da̱
mé á nu̱ú da̱ cúú gobernador. 21 Saẖá ña̱ cán quéa̱ nac̱ayati da nu̱ Jesús ta naṉdac̱a̱ tu̱hún
da̱ mé á já nac̱achi da já xiẖiṉ á:

—Maestro, cándaa̱̱ ini nde̱ ña̱ cáhaṉ ndó ta jánaẖa̱ ndó ña̱ ndaa̱.̱ Ta cándaa̱̱ ini nde̱ ña̱
tá cáhaṉ ndó saẖá in ñaẖa cája ñay̱ivi cúú á saẖá ña̱ sándeẖé ndó jaṉda̱ ínima̱ ná. Ta
cándaa̱̱ ini nde̱ ña̱ jánaẖa̱ ndó ña̱ ndaa̱̱ saẖa̱ íchi ̱ cuéntá Ndióxi.̱ 22 Saẖá ña̱ cán quéa̱ cúni ̱
nde̱ candaa̱̱ ini nde̱ viti á ndítahan nu̱ú nde̱ chaẖvi nde̱ jiu̱hún cuéntá impuesto nu̱ú da̱
cómí cuéntá saẖa̱ yo̱ ñuu Roma, á co̱ ndítahan toho nu̱ú nde̱ caja nde̱ ña̱ —nac̱achi na̱ cán
xiẖiṉ Jesús.

23 Joo sa̱ nac̱andaa̱̱ va ini Jesús ña̱ cáhvi núu va ini na saẖá ña̱ cán quéa̱ naṉducú ñehe
a tu̱hun nu̱ ná já nac̱achi a já xiẖiṉ ná:

—Cándaa̱̱ cáxí táhyí ini i ̱ña̱ cúni ̱ndó coto ndojó cuití ndó yeẖe.̱ 24 Jánaẖa̱ ndó in táhan
jiu̱hún jaṉ nu̱ú i.̱ Yo naẖná ta yo quiv̱i ̱ quéa̱ ndáa nu̱ á —nac̱achi a xiẖiṉ ná.

Já nac̱achi na já:
—Ñéhe a quiv̱i ̱ xiẖín naẖná da̱ cómí cuéntá saẖá yo̱ ñuu Roma —nac̱achi na xiẖiṉ á.
25 A̱nda̱ já nac̱achi Jesús já xiẖiṉ ná:
—Ndiquiaẖva ndó ñaẖa da̱ cómí cuéntá saẖa̱ ndó ñuu Roma jaṉ nu̱ dá. Ta ndiquiaẖva

ndó nu̱ Ndióxi ̱ña̱ cúú ñaẖa mé á nu̱ á —nac̱achi Jesús xiẖiṉ ná.
26Chí coó̱ nac̱uu caja na jándahvi na Jesús nu̱ú ñay̱ivi ndúu cán jáchi ̱vií naṉducú ñehe

ndihi Jesús tu̱hun nu̱ ná. Ta chí joho cátóntó ndihi ñay̱ivi xiẖín quiaẖva naṉducú ñehe
Jesús tu̱hun nu̱ ná. Chí nac̱atáji ̱na̱ cán.

Ndáca̱ tu̱hún na̱ saduceo Jesús á mé a̱ nda̱a̱ nditacu tucu ndii̱
(Mt. 22:23-33; Mr. 12:18-27)

27 Tá naṉdihi já naq̱uee java na̱ saduceo cuaẖaṉ na̱ caẖaṉ na̱ xiẖín Jesús. Ta mé na̱
saduceo co̱ cándúsa na ña̱ ndítacu tucu na̱ sa̱ nax̱iẖi.̱ Tá nas̱aa̱̱ na̱ nu̱ íin Jesús já nac̱achi
na já xiẖiṉ á:

28—Maestro, nu̱ ley nac̱aẖyi ̱Moisés saṉahá naṯaẖnda̱ chuun ta cáchí a̱ já: “Tá tándaẖa̱
in daṯaa̱ xiẖiṉ ñájíhí da̱ ta tá coó̱ jaẖyi ñá cácu xiẖiṉ dá ta tá ná xiṉu̱ quiv̱i ̱ quivi da já
quéa̱ cáchí ley Moisés ña̱ ndítahan tandaẖa̱ tucu ñájíhí da̱ xiẖín da̱ cúú ñani mé ndii̱ cán
já ná coo jaẖyi da̱ cán xiẖiṉ yuhú nu̱ú ñani da”, já cáchí ley Moisés. 29 Ta viti cuni joẖo
ndó ná cacu nde̱ in quiaẖva nu̱ ndo.̱ Nas̱ahii̱n u̱sa̱ ñani. Ta da̱ nu̱ cuítí cán naṯandaẖa̱
dá. Joo nay̱aẖa tiempo nax̱iẖi ̱ da̱ ta coó̱ toho jaẖyi da nac̱acu xiẖiṉ ñájíhí da.̱ 30 A̱nda̱
já naṯandaẖa̱ tucu ñá cuáaṉ cán xiẖín ñani chí iv̱i ̱mé ndii̱ cán. Joo nax̱iṉu̱ quiv̱í nax̱iẖi ̱
ri da̱ yóho va ta chí coó̱ jaẖyi da nac̱acu xiẖiṉ ñá cán. 31 A̱nda̱ já naṯandaẖá da̱ chí u̱ni ̱
cán xiẖiṉ ña.̱ Joo ni da̱ cán ni java ga̱ ñani da coó̱ nac̱uu cacu jaẖyi xiẖiṉ ña.̱ Ndíhu̱sa̱ da̱
naṯandaẖa̱ xiẖiṉ ña̱ ta ndíhu̱sa̱ da̱ nax̱iẖi.̱ Joo ni in da coó̱ nac̱acu jaẖyi xiẖiṉ ña.̱ 32Tá nu̱
ndíhí já nax̱iẖi ̱ ri mé va ñá. 33Ña̱ cúni ̱ nde̱ candaa̱̱ ini nde̱ quéa,̱ ndá da̱ cacuu ndusa yíi ̱
ñá cán tá ná xiṉu̱ quiv̱í nditacu tucu ndii̱. Jáchi ̱ndíhu̱sa̱ va ñani da̱ cán naṯandaẖá xiẖiṉ
ña̱ —nac̱achi na̱ cán ndáca̱ tu̱hún na̱ Jesús.

34 A̱nda̱ já naṉducú ñehe Jesús tu̱hun nu̱ ná já nac̱achi a já:
—Nani ndúu ñay̱ivi ñuyíví yóho cuití va tándaẖa̱ ná. 35 Jáchi ̱ndá na̱ naṉditacu tucu ta

naṉ̃eẖe̱ táhvi ̱ná coo na indiví já quéa̱ co̱ tándaẖa̱ na̱ ta ni co̱ sáhan toho na jaẖyi jíhí na̱
tandaẖa̱ ná. 36 Jáchi ̱mé cán cacuu na tátu̱hun táto̱ Ndióxi ̱ já a̱ quívi ga̱ na.̱ Ta cacuu na
jaẖyi Ndióxi ̱ jáchi ̱ sa̱ naṉditacu na tañu ndii̱. 37 Ta sa̱ xíni ̱ yo̱ ña̱ nditacu tucu ndii̱ jáchi ̱
já nac̱achi Moisés saṉahá tá nac̱aẖyí da̱ saẖá ña̱ nax̱ini da tañu tohíñú, dó cándaha ñúhu̱

cáyi ̱cán. Tá nac̱aẖaṉ da̱ saẖá Ndióxi,̱ nac̱achi da ña̱ jaṉda̱ viti cája cáhnu Abraham xiẖín
Isaac xiẖín Jacob mé Ndióxi ̱vaṯí nax̱iẖi ̱na̱ saṉahá. 38 Ta ña̱ yóho cúni ̱ cachi a ña̱ tácú yii̱ ̱
va Abraham xiẖín Isaac xiẖín Jacob vaṯí sa̱ nax̱iẖi ̱yiquí cu̱ñu na. Jáchi ̱ tócó ndihi na̱ cúú
cuéntá Ndióxi,̱ tácú na̱ nu̱ mé á —nac̱achi Jesús xiẖiṉ ná.

39 A̱nda̱ já nac̱achi java na̱ jánaẖa̱ ley Moisés cán já xiẖiṉ á:
—Vaẖa va nac̱aẖaṉ ndó, Maestro.
40 Ta chí coó̱ nas̱aẖaṉ ndeé ga̱ ini na ndac̱a̱ tu̱hún chága̱ na̱ mé á.
Jána̱ha̱ Jesús nu̱ú ña̱yivi ña̱ cúú Cristo ta̱a ta cúú á Ndióxi ̱
(Mt. 22:41-46; Mr. 12:35-37)

41 A̱nda̱ já nac̱achi Jesús já xiẖín ñay̱ivi ndúu cán:
—Ndávaẖa cáchí ñay̱ivi ña̱ vax̱i Cristo chic̱hi David. 42 Ta ndáa ini Salmos ña̱ nac̱aẖyí

David já nac̱achi da já:
Ndióxi ̱quéa̱ nac̱achi já xiẖín xitoho i:̱
“Coo xoo cuáha i ̱yóho,
43 jaṉda̱ quiaẖva ná caja i ̱ña̱ ná cacomún cuéntá saẖá na̱ co̱ cúní yoẖó”, nac̱achi Ndióxi,̱

já nac̱aẖyí David saṉahá.
44Ndávaẖa cáchí na̱ ña̱ vax̱i Cristo chic̱hi David joo mé tiempo cán nac̱achi David ña̱ cúú
á xitoho da —nac̱achi Jesús.

Cáha̱n Jesús sa̱há cua̱chi na̱ jána̱ha̱ ley Moisés
(Mt. 23:1-36; Mr. 12:38-40; Lc. 11:37-54)

45 Tócó ndihi ñay̱ivi ndúu cán nax̱ini joẖo na tá nac̱asáhá Jesús cáchí a̱ xiẖín na̱ xíca
tuun xiẖiṉ á já:

46—Cuéntá coo ndó xiẖín na̱ jánaẖa̱ ley Moisés jáchi ̱ cátóó na̱ cándixi na jahmá náni ̱
caca nuu na. Ta cátóó na̱ caẖaṉ toní ñúhú ndivaẖa ñay̱ivi xiẖiṉ ná tá xíca nuu na nu̱ú
yaẖvi. Ta tá cuaẖaṉ na̱ veñu̱hu cátóó na̱ cacoo̱ na nu̱ sácoo̱ na̱ íin chága̱ saẖa.̱ Ta tá
cuaẖaṉ na̱ víco̱ cátóó na̱ coo vaẖa na. 47 Ta cándaa na vehe naj̱iẖí cuáaṉ. Ta tá naṉdihi
cáni ̱ndivaẖa cája na xíca̱ taẖví na̱ nu̱ Ndióxi ̱ jáchi ̱cúni ̱na̱ jájaẖvi na nu̱ú ña̱ núu cája na.
Mé a̱ ndaa̱̱ ná caẖaṉ i ̱ xiẖiṉ ndo̱ ña̱ na̱ jánaẖa̱ ley Moisés yóho cacuu na na̱ ndoho chága̱
ini caja Ndióxi ̱nu̱ ndíhí —nac̱achi Jesús.

21
Ña̱ na̱jo̱co̱ in ñá cuáa̱n ndáhví
(Mr. 12:41-44)

1 Ta ndaja coo ndácaa̱ṉ Jesús ini veñu̱hu cáhnu cán ta sándeẖé a̱ ndá quiaẖva táán na̱
cuic̱á jiu̱hún ini saṯo̱ nu̱ jóco̱ ñay̱ivi jiu̱hún nu̱ Ndióxi.̱ 2 Ta jári nax̱ini a nax̱iṉu̱ coo̱ in ñá
cuáaṉ ndáhví ta naṯaán ña̱ iv̱i ̱ jiu̱hún ña̱ núu yaẖvi ini mé saṯo̱ cán. 3 A̱nda̱ já nac̱achi
Jesús já xiẖín na̱ xíca tuun xiẖiṉ á cán:

—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ cuaẖa̱ chága̱ jiu̱hún nas̱aẖaṉ ñá cuáaṉ ndáhví
yóho a̱ ju̱ú ga̱ tócó ndihi java ga̱ na̱ cán. 4 Jáchi ̱ tócó ndihi na̱ java cán sáhan na ña̱ yójó
nu̱ va na. Joo ñá cuáaṉ ndáhví yóho nas̱aẖaṉ ñá nu̱ Ndióxi ̱ tócó ndihi ña̱ cómí ñá catacu
ñá —nac̱achi Jesús.

Cáxi tu̱hun Jesús ña̱ va̱xi quiv̱i ̱ ndihi sa̱há veñu̱hu cáhnu ndáca̱a̱n Jerusalén cán
(Mt. 24:1-2; Mr. 13:1-2)

5 Java ñay̱ivi cán ndítúhún na̱ saẖá veñu̱hu cáhnu ñuu Jerusalén ndíta na. Ta ndítúhún
na̱ saẖá yu̱u̱ ndató ndivaẖa nac̱avaẖa veñu̱hu cán. Ta cáhaṉ na̱ saẖá ñaẖa naj̱oc̱o̱ ñay̱ivi
nu̱ Ndióxi ̱ndáa cán. A̱nda̱ já nac̱achi Jesús já xiẖiṉ ná:

6—Vax̱i quiv̱i ̱ndihi saẖa̱ tócó ndihi ña̱ ndíta ndó sándeẖé ndo̱ yóho. Ta ni jaṉda̱ in yu̱u̱
a̱ cándoo̱ jaṯá inga yu̱u̱ ña̱ nditani cacuu tócó ndihi ña̱ yóho —nac̱achi Jesús xiẖiṉ ná.

Ña̱ coo tá ná cayati quiv̱í ndihi sa̱ha̱ ñuyíví
(Mt. 24:3-28; Mr. 13:3-23)

7 A̱nda̱ já naṉdac̱a̱ tu̱hún na̱ Jesús já nac̱achi na já xiẖiṉ á:

—Maestro, ndá ama coo tócó ndihi ña̱ yóho. Ta ndaja coo tá sa̱ nac̱ayati mé quiv̱i ̱ cán
—nac̱achi na xiẖiṉ Jesús.

8 A̱nda̱ já nac̱achi Jesús já:
—Cuéntá coo ndó ta a̱ quiáhva ndó ñam̱aṉi ̱ jándahvi ñay̱ivi ndoẖó. Jáchi ̱ quixi cuaẖá

ndivaẖa na cuéntá mí i ̱ ta caẖaṉ na̱ ña̱ tu̱hún tá cachi na já xiẖiṉ ndo:̱ “Yeẖe̱ cúú Cristo,
da̱ nac̱hindahá Ndióxi ̱ cacomí a̱ cuéntá saẖá ñay̱ivi.” Ta cachi na já: “Viti nax̱iṉu̱ coo̱
tiempo ndihi saẖa̱ ñuyíví”, cachi na xiẖiṉ ndo.̱ Joo coto a̱ cándúsa ndó candic̱o̱ ndó jaṯa̱
ná cu̱hu̱n ndo.̱ 9 Tá ná cuni joẖo ndó ña̱ cáni táhan ñay̱ivi ñuyíví yóho, a̱ cáyiẖví toho
ndó. Jáchi ̱ ndúsa̱ já ndítahan coo. Joo cámaṉí yii̱ ̱ va jáxiṉu̱ coo̱ quiv̱í ndihi saẖá ñuyíví
—nac̱achi Jesús xiẖiṉ ná.

10 A̱nda̱ já nac̱aẖaṉ chága̱ Jesús xiẖiṉ ná já nac̱achi a já:
—Ñay̱ivi ndúu in nación ndicuiṯa na cani táhan na xiẖín na̱ ndúu inga nación ta cani

táhan na̱ in ñuu xiẖín na̱ inga ñuu. 11 Ta quixi cuaẖá ña̱ taa̱n tá sa̱ nac̱ayati quiv̱í ndihi
saẖá ñuyíví. Ta quixi tam̱a̱ ndeé. Ta quixi cueẖe̱ nu̱ú ñay̱ivi ndúu cuaẖá ñuu. Ta chí
catóntó ndivaẖa ñay̱ivi cuni na ñaẖa náhnu chí indiví. Ta yiẖví ndivaẖa na tá cuni na
java ñaẖa xitúhún ndivaẖa.

12 ʼJoo tá cámaṉí xiṉu̱ coo̱ quiv̱i ̱ coo tócó ndihi ña̱ yóho já ndicuiṯa ñay̱ivi caja xíxi na
xiẖiṉ ndó, na̱ cándúsa yeẖe.̱ Ta cañehe na ndoẖó cu̱hu̱n ndó ini veñu̱hu na ta cán caja
vií na̱ saẖa̱ ndo̱ saẖá ña̱ cándeé ini ndó yeẖe.̱ Ta taán na̱ ndoẖó ini vecaa̱ ta já cañehe
na ndoẖó cu̱hu̱n ndó cavií saẖa̱ ndó nu̱ú na̱ cúú jutixia xiẖín nu̱ú na̱ cómí cuéntá saẖá
ñay̱ivi. Tócó ndihi ña̱ yóho ndoho ndó saẖá ña̱ cándeé ini ndó yeẖe.̱ 13 Ta xiẖín ña̱ yóho
cuu ñeẖe̱ íní ndo̱ caẖaṉ ndó saẖá i ̱ nu̱ú na̱ cán. 14 Ta a̱ ndícani ini ndó saẖa̱ ndá tu̱hun
caẖaṉ ndó saẖa̱ mé ndó nu̱ú na̱ cán tá ná xiṉu̱ ndó nu̱ ná. 15 Jáchi ̱mí i ̱ quiaẖva i ̱ tu̱hun
nu̱ ndo̱ ta ndaja ndíchí i ̱ jiṉi ̱ ndo̱ já ná cuu nducú ñehe vaẖa ndó tu̱hun nu̱ú na̱ cán. Ta
chí a̱ cu̱ú quee vaẖa yuhú na̱ cán xiẖiṉ ndo.̱ 16 Joo cuaẖá ñay̱ivi jic̱ó túhún na̱ ndoẖó. Ta
chí jaṉda̱ tátá ndo̱ á ñani ndó á táhan ndó á na̱ xíní táhan xiẖiṉ ndo,̱ na̱ cán cacuu na̱ jic̱ó
túhún ndoẖó cuaẖá tañu. Ta java táhan ndó, na̱ cándeé ini yeẖe̱ quivi ndó caja na. 17 Ta
ndijáá ñay̱ivi ñuyíví candají na̱ ndoẖó saẖá ña̱ cándeé ini ndó yeẖe.̱ 18 Joo ni in ñaẖa a̱
ndóho ndó aṉda̱ ni in ijí jiṉi ̱ ndó a̱ ndíhi saẖa.̱ 19 Ta tá coó̱ nac̱uitá ndo̱ xiẖiṉ tócó ndihi
ña̱ núu caja na xiẖiṉ ndo̱ já xiṉu̱ ndó canduu ndó indiví aṉda̱ ama cáa quiv̱i.̱

20 ʼTá ná cuni ndó ña̱ nac̱av̱a̱ tiyiv̱i ̱ soldado jaṯá ñuu Jerusalén ndúu da, xíní ñúhú
candaa̱̱ ini ndó ña̱ sa̱ nax̱iṉu̱ quiv̱í ndihi saẖá ñuu cán. 21Ña̱ ndítahan caja ndó mé quiv̱i ̱
cán quéa̱ cunu ndó cu̱hu̱n ndó chí yúcu̱ tá ndúu ndó chí estado Judea. Ta ndá ndó, na̱
ndúu ñuu Jerusalén xíní ñúhú jándacoo ndó ñuu jaṉ ta cunu ndó cu̱hu̱n ndo.̱ Ta ndá ndó,
na̱ ndúu yúcu̱, a̱ ndícó coo̱ ga̱ ndó ndiẖvi ndó ñuu Jerusalén yóho. 22 Jáchi ̱ mé quiv̱i ̱ já
cacuu a quiv̱í ndoho ini ñay̱ivi já ná xiṉu̱ coo̱ tócó ndihi nu̱ú ña̱ nac̱achi tu̱hunNdióxi ̱coo
saṉahá ndivaẖa. 23Ndáhví nac̱uu naj̱iẖí tá ñúhu jaẖyi namé quiv̱i ̱já. Ta ndáhví nac̱uu na
tá ñéhe ndaa na na̱ vaḻí táhan ña̱ chíchí yii̱.̱ Jáchi ̱ ndoho ndivaẖa ini ñay̱ivi ndúu ñuyíví
mé quiv̱i ̱ já saẖá ña̱ xójo̱ ndivaẖa ini Ndióxi ̱ xiẖín na̱ cán. 24 Java ñay̱ivi quivi na caja
soldado ta java na caṯo̱ ná já cañehe na na̱ cu̱hu̱n na̱ ndijáá chí ñuu tóho̱ canduu na jáchi ̱
ndihi saẖá ñuu Jerusalén yóho. Ta já quixi na̱ ñuu tóho̱ ta casáhá na̱ cahnda na chuun
nu̱ú ñuu Jerusalén yóho jaṉda̱ quiaẖva ná xiṉu̱ coo̱ quiv̱í cacu ini Ndióxi ̱ ña̱ ná quee na̱
tóho̱ cán cu̱hu̱n na.̱

25 ʼA̱nda̱ já cuni ndó ña̱ náhnu ndivaẖa chí nu̱ú caṉdii xiẖín nu̱ú yoo̱̱ xiẖín nu̱ú quim̱i
viti. Ta ñay̱ivi ñuyíví yóho yiẖví ndivaẖa na ta chí a̱ cándaa̱̱ ini na ndía̱ caja na jáchi ̱quini
ndivaẖa tac̱u̱ nu̱ú ndicoj̱o̱ tañu̱hú. 26Ta chí jaṉda̱ quivi tóo ñay̱ivi xiẖín ña̱ yiẖví na̱ jáchi ̱
casáhá ndicani ndivaẖa ini na saẖa̱ tócó ndihi tondóhó vax̱i ñuyíví yóho. Jáchi ̱ jaṉda̱ mé
caṉdii xiẖín yoo̱̱ xiẖín quim̱i ndiquiji nuu a. 27 A̱nda̱ já cuni ndó yeẖe,̱ da̱ nac̱hindahá
Ndióxi ̱nduu ñay̱ivi, quixi i ̱ tañu vic̱o̱ xiẖiṉ tócó ndihi ndée̱ cáhnu i ̱ ta chí ndiyiẖvi ndaa
mé nu̱ú quixi i.̱ 28 Tá ná casáhá yaẖa tócó ndihi ña̱ cáchí i ̱ xiẖiṉ ndo̱ yóho, xíní ñúhú
ndindeé ini ndó ta ndiñehe ndó nu̱u̱ ndó jáchi ̱ sa̱ nac̱ayati quiv̱i ̱ jácac̱u Ndióxi ̱ ndoẖó
cu̱hu̱n ndó coo ndó indiví —nac̱achi Jesús xiẖiṉ ná.

Sácú Jesús quia̱hva sa̱há tiṯó ñu̱hú
(Mt. 24:32-35; Mr. 13:28-31)

29 A̱nda̱ já nas̱acu a in quiaẖva nu̱ ná já nac̱achi a já:
—Xíní ñúhú candeẖé ndo̱ ndá quiaẖva cája chúun in tiṯó ñu̱hú, á ndá yíto̱ nac̱uu. 30Tá

ná cuni ndó ña̱ jaṉdá joho cana núma̱ do̱ já cándaa̱̱ ini ndó ña̱ nac̱ayati tiempo jav̱i.̱ 31Ta
quiaẖva já tá ná cuni ndó ña̱ sa̱ cúú yáha tócó ndihi ña̱ cáchí i ̱ xiẖiṉ ndo̱ yóho já candaa̱̱
ini ndó ña̱ sa̱ nac̱ayati quiv̱í casáhá Ndióxi ̱ cacomí a̱ cuéntá saẖá ñay̱ivi.

32 ʼMé a̱ ndaa̱̱ ná caẖaṉ i ̱ xiẖiṉ ndo̱ ña̱ cuni ñay̱ivi ndúu mé tiempo já yaẖa tócó ndihi
ña̱ nac̱achi i ̱xiẖiṉ ndo̱ já quivi na. 33Mé a̱ ndaa̱̱ ña̱ cúú indiví xiẖiṉ ñundáhyi ̱yóho ndihi
saẖá joo tu̱hun nac̱aẖaṉ yeẖe̱ xiẖiṉ ndo̱ a̱ ndíhi toho saẖá jáchi ̱ coo tá coo tá íin nac̱achi
i ̱ xiẖiṉ ndó coo.

34 ʼCuéntá coo ndó. Xíní ñúhú candati tiaẖva ndó quiv̱í quixi i ̱ ndiquehe e̱ ndoẖó. A̱
cáca nuu ndó yóho cáa ña̱ caja ndó ña̱ cúni ̱ yiquí cu̱ñu ndó. A̱ cóho ndó caca nuu ndó.
Ta a̱ ndíhi naẖá ini ndó ndicani ini ndó saẖá ñaẖa ñuyíví yóho. 35 Tá ná xiṉu̱ quiv̱í quixi
i ̱ cacuu a tátu̱hun tá sácú jeẖé in daṯaa̱ in trampa nu̱ú in quíti ̱ saẖá ña̱ cúni ̱ da̱ tiin da ri.̱
Mé quíti ̱ cán co̱ xíni ̱ rí ndáchí íin jeẖé trampa tiin ñahá cán. Quiaẖva já co̱ xíni ̱ ñay̱ivi
ndúu ñuyíví ndá quiv̱í quixi tucu u̱ ñuyíví yóho. 36 Xíní ñúhú canduu tiaẖva ndó quiv̱í
quixi i.̱ Níí tiempo xíní ñúhú cac̱a̱ taẖví ndo̱ nu̱ Ndióxi ̱ já ná ndindeé ini ndó tá ná quixi
tócó ndihi ña̱ yóho nu̱ ndo̱ ta já ná cuu xiṉu̱ coo̱ vaẖa ndó indiví já ná cuu coo vií ndo̱
nu̱ú yeẖe,̱ da̱ nac̱hindahá Ndióxi ̱nduu ñay̱ivi —nac̱achi Jesús jánaẖa̱ nu̱ú ñay̱ivi cán.

37Nini quiv̱i ̱ nas̱ahii̱n Jesús ini veñu̱hu cáhnu jánaẖa̱ tu̱hun Ndióxi ̱ nu̱ú na̱ cán. Ta tá
ñuú já sáhaṉ quíji ̱ a̱ yúcu̱ yitó Olivo cán. 38Ndijáá níí quiv̱i ̱ naha chá nax̱iṉu̱ coo̱ ñay̱ivi
veñu̱hu cáhnu cán jáchi ̱ cúni ̱na̱ cuni joẖo na ña̱ jánaẖa̱ Jesús nu̱ ná.

22
Jándique táhan na tu̱hun na ña̱ cahní na̱ Jesús
(Mt. 26:1-5, 14-16; Mr. 14:1-2, 10-11; Jn. 11:45-53)

1 Ta yati tandaa víco̱ pascua tá xíxi ñay̱ivi pan ña̱ co̱ quée yusá nax̱iaa̱̱ xiẖiṉ. 2 Já
nac̱asáhá na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés ndúcú na̱ ndaja caja na cahní
na̱ Jesús. A̱ cu̱ú caja na cahní tívi na ña̱ jáchi ̱yíhví na̱ canaẖá ñay̱ivi xiẖiṉ ná.

3 Joo ndaja coo tiñáhá sac̱uaẖa̱ naṉdeṯa nuu rí ínima̱ in táhan u̱xu̱ iv̱i ̱ da̱ xíca tuun
xiẖiṉ Jesús. Mé da̱ cán naní da̱ Judas ta Judas Iscariote cáhaṉ na̱ xiẖiṉ dá. 4 Ta nas̱aẖaṉ
Judas caẖaṉ da̱ xiẖín na̱ sac̱uaẖa̱ nu̱ú ju̱tu̱ ta xiẖín na̱ sac̱uaẖa̱ nu̱ policía ndáá veñu̱hu.
Ta naṉditúhún da̱ xiẖiṉ ná ña̱ cuu caja da jic̱ó túhún da̱ Jesús ta ndiquiaẖva ñahá dá mé
á nu̱ ná. 5Xiẖín ña̱ yóho nac̱ajii̱ ̱ íní na̱ cán ta nas̱aẖaṉ na̱ tu̱hun na nu̱ Judas ña̱ quiaẖva
na jiu̱hún nu̱ dá. 6Ta nac̱andúsa Judas caja da ña̱ chí nac̱asáhá da̱ ndúcú da̱ ndaja caja da
ndiquiaẖva da Jesús nu̱ú na̱ cán tá coó̱ ñay̱ivi ndúu xiẖiṉ á.

Xíjíni Jesús vicó pascua xiẖín na̱ xíca tuun xiẖiṉ á
(Mt. 26:17-29; Mr. 14:12-25; Jn. 13:21-30; 1 Co 11:23-26)

7Naṯandaamé víco̱ tá xíxi na pan ña̱ co̱ quée yusá nax̱iaa̱̱ xiẖiṉ. Mé víco̱ yóho nas̱acaja
na ña̱ tá nu̱ cuía̱ ta sáhní na̱ ndicachi válí jóco̱ na̱ nu̱ Ndióxi.̱ 8Mé quiv̱i ̱ já nas̱ahnda Jesús
chuun nu̱ Pedro xiẖín nu̱ Juan já nac̱achi a já xiẖiṉ dá:

—Cuáhán ndó caja ndíví ndo̱ ña̱ cajíní vicó pascua —nac̱achi a xiẖiṉ dá.
9 A̱nda̱ já nac̱achi da̱ cán já xiẖiṉ á:
—Yo vehe cúni ̱ndó cu̱hu̱n nde̱ ná caja ndíví nde̱ ña̱ cuxú.
10 A̱nda̱ já naṉducú ñehe Jesús tu̱hun nu̱ dá já nac̱achi a já:
—Tá ná quiẖvi ndó ñuu Jerusalén jaṉ já cuni ndó in daṯaa̱ ta ndójo da in yoo ticuií̱

cuaẖaṉ da.̱ Candic̱o̱ ndó jaṯa̱ dá cu̱hu̱n ndo̱ jaṉda̱ quiaẖva cuni ndó ndá vehe quiẖvi da.
11 Ta já cu̱hu̱n ndó caẖaṉ ndó xiẖiṉ mé da̱ xiẖín ñaẖa vehe cán já cachi ndó já xiẖiṉ dá:
“Da̱ jánaẖa̱ ndeẖe̱ cúú da̱ cáchí xu̱hu̱n: Ndáchí íin nu̱ú coo i ̱ cajíni i ̱ vicó pascua xiẖín na̱
xíca tuun xiẖín i.̱” 12 A̱nda̱ já jánaẖa̱ mé da̱ cán in cuarto cáhnu ña̱ cánúu jiṉi ̱ véhe piso
niṉu. Sa̱ íin tiaẖva va ña. Cán caja ndíví ndó ña̱ cajíní —nac̱achi Jesús.

13 A̱nda̱ já naq̱uee ndíví da̱ cán cuaẖaṉ da.̱ Ta tá íin nac̱achi Jesús xiẖiṉ dá coo quiaẖva

já ndusa nas̱ahii̱n. Ta chí nac̱aja ndíví da̱ tócó ndihi ña̱ cajíni na vicó pascua.
14 Tá nax̱iṉu̱ coo̱ hora cajíni na já nas̱acoo̱ Jesús xiẖiṉ tócó ndihi na̱ xíca tuun xiẖiṉ á

nu̱ mesa. 15 A̱nda̱ já nac̱achi Jesús já xiẖiṉ ná:
—Sa̱ xíca̱ ndivaẖa ini i ̱cajíni i ̱vicó pascua yóho xiẖiṉ ndó nani íin tóo i ̱xiẖiṉ ndo̱ jáchi ̱

vax̱i quiv̱í quivi i.̱ 16 Jáchi ̱ mé a̱ ndaa̱̱ ná caẖaṉ i ̱ xiẖiṉ ndo̱ jaṉda̱ ná xiṉu̱ quiv̱i ̱ cacomí
Ndióxi ̱ cuéntá saẖá ñay̱ivi aṉda̱ jáví cajíni tucu u̱ vicó pascua xiẖiṉ ndo̱ —nac̱achi Jesús
xiẖiṉ ná.

17 A̱nda̱ já naṯiin a in vaso nu̱ ñúhu tó uva ta naṉdiquiaẖva ndixaẖvi nu̱ Ndióxi.̱ Ta já
nac̱achi a já xiẖín na̱ xíca tuun xiẖiṉ á:

—Coho ndó dó ñúhu ini vaso yóho ta cahnda java ndó dó nu̱ táhan ndó. 18 Jáchi ̱a̱ ndícó
coo̱ ga̱ i ̱ coho i ̱ tó uva jaṉda̱ quiaẖva ná xiṉu̱ coo̱ quiv̱i ̱ cacomí Ndióxi ̱ cuéntá saẖá ñay̱ivi
—nac̱achi Jesús xiẖiṉ ná.

19Tá naṉdihi naṯiin a pan ta naṉdiquiaẖva ndixaẖvi nu̱ Ndióxi ̱saẖá. A̱nda̱ já nas̱ahnda
java ña̱ já nas̱aẖaṉ ña̱ nu̱ú na̱ xíca tuun xiẖiṉ á cán já nac̱achi a já xiẖiṉ ná:

—Mé pan yóho cúú á tátu̱hun yiquí cu̱ñu i ̱ jáchi ̱ ndiquiaẖva i ̱ mí i ̱ quivi i ̱ saẖá ndihi
ndó. Xíní ñúhú caja ndó ña̱ yóho ña̱ ná ndicu̱hu̱n ini ndó ña̱ nax̱iẖi ̱ i ̱ saẖa̱ ndo̱ —nac̱achi
Jesús xiẖiṉ ná.

20 Tá sa̱ naṉdihi nax̱ijíni na ta já naṯiin a vaso nu̱ ñúhu tó uva ta já nac̱achi a já:
—Dó ñúhu ini vaso yóho cúú dó tátu̱hun nií̱ i ̱ jáchi ̱ cahní na̱ yeẖe̱ ta cuiṯa̱ nií̱ i ̱ saẖa̱

ndihi ndó. Ta xiẖín ña̱ yóho xiṉu̱ coo̱ nu̱ú tu̱hun nas̱aẖaṉ Ndióxi ̱ nu̱ú ñay̱ivi saṉahá tá
nac̱achi a jácac̱u a ñay̱ivi.

21 ʼCuni joẖo vaẖa ndó ná caẖaṉ i ̱xiẖiṉ ndo.̱ Nu̱ mesa yóho íin coo da̱ jic̱ó túhún yeẖe.̱
22 Jáchi ̱ jaṉda̱ saṉahá nas̱acu ini Ndióxi ̱ña̱ ndítahan ndoho ini yeẖe,̱ da̱ nac̱hindahá mé á
nduu ñay̱ivi. Joo ndáhví nac̱uu da̱ jic̱ó túhún yeẖe̱ —nac̱achi Jesús.

23Xiẖín ña̱ nac̱achi Jesús yóho nac̱asáhá na̱ xíca tuun xiẖiṉ á cán ndáca̱ tu̱hún táhan
na saẖa̱ ndá da̱ cúú da̱ sácú ini cu̱hu̱n jic̱ó túhún ñahá.

Ndítúhún iẖvi ̱ xiẖiṉ táhan na̱ xíca tuun xiẖiṉ Jesús
24Tá naṉdihi já nac̱asáhá ndítúhún iẖvi ̱xiẖiṉ táhan da̱ xíca tuun xiẖiṉ Jesús cán saẖá

ndá da̱ cúú da̱ íin chága̱ saẖa.̱ 25 Saẖá ña̱ cán quéa̱ nac̱achi Jesús já xiẖín ndihi da̱ cán:
—Ndijáá ñuyíví sáhndá rey chuun nu̱ú ñay̱ivi tá quiaẖva cúni ̱mé dá. Ta jári cúni ̱ da̱

ña̱ ná cachi ñay̱ivi saẖa̱ dá ña̱ cúú dá da̱ cája vaẖa. 26 Joo coó̱ nditahan coo ña̱ cán tañu
mé ndó. Ña̱ ndítahan caja ndó quéa̱ tá in ndó cúni ̱ ndó cacuu ndó da̱ íin chága̱ saẖa,̱
xíní ñúhú jánuu ndáha̱ ndó mé ndó tátu̱hun da̱ loho chága̱ nu̱ ndíhi ndó. Ta ndá da̱ cúni ̱
cahnda chuun, xíní ñúhú cacuu da tátu̱hun in da̱ cája ndíví nu̱ mesa xitoho da. 27Mé ndó
sa̱ cándaa̱̱ vaẖa ini ndó ña̱ íin chága̱ saẖá da̱ íin coo nu̱ mesa a̱ ju̱ú ga̱ da̱ cája ndíví ñahá.
Joo yeẖe̱ naj̱ánuu ndáha̱ i ̱mí i ̱ ta naṉduu u̱ tátu̱hun in da̱ cája ndíví nu̱ ndo.̱

28 ʼNdóhó cúú ndó na̱ nas̱anduu tuun xiẖín i ̱nu̱ tócó ndihi ña̱ iẖvi ̱naq̱uixi nu̱ú i.̱ 29Saẖá
ña̱ cán quéa̱ tá quiaẖva nac̱aja tátá i ̱ ñam̱aṉi ̱ xiẖín i ̱ ña̱ ná cacomí i ̱ cuéntá saẖá ñay̱ivi
quiaẖva já caja i ̱ñam̱aṉi ̱xiẖiṉ ndó 30ña̱ ná nditútú ndó canduu ndó xiẖín i ̱ tá ná cacomí
i ̱ cuéntá saẖá ñay̱ivi. Ta já ná cuu caja vií ndo̱ saẖá na̱ naq̱uixi ndíhu̱xu̱ iv̱i ̱ táhndá na̱
naq̱uixi chic̱hi Israel —nac̱achi Jesús xiẖiṉ ná.

Cáxi tu̱hun Jesús ña̱ chijeẖé tu̱hun Pedro ña̱ xíni ̱ da̱ mé á
(Mt. 26:31-35; Mr. 14:27-31; Jn. 13:36-38)

31 A̱nda̱ já naṉdicaẖaṉ Jesús já nac̱achi a já xiẖiṉ Pedro:
—Simón, cuni joẖo vaẖún. Jáchi ̱nax̱ic̱a̱ Satanás, mé tiñáhá sac̱uaẖa̱ ñam̱aṉi ̱ña̱ ná coto

ndojó rí tócó ndihi ndó tá quiaẖva jáxix̱i na trigo. 32 Joo sa̱ nax̱ic̱a̱ taẖví i ̱nu̱ Ndióxi ̱ saẖa̱
yóhó, Simón já ná a̱ jándacoún ña̱ cándeé inún yeẖe.̱ Ta tá sa̱ naṉdicó coo̱ inún xiẖín ña̱
cajún jaṉ, ndítahan chindeún java ga̱ na̱ cándeé ini yeẖe̱ já ná coo ndac̱ú na̱ íchi ̱ cuéntá
mí i ̱—nac̱achi Jesús xiẖiṉ dá.

33 A̱nda̱ já naṉducú ñehe Pedro tu̱hun nu̱ Jesús já nac̱achi da já xiẖiṉ á:

—Candeẖé ndo,̱ xitoho i.̱ Yeẖe̱ sa̱ íin tiaẖva i ̱ cu̱hu̱n i ̱ vecaa̱ xiẖiṉ ndo.̱ Ta jaṉda̱ ná

cahní na̱ yeẖe̱ xiẖiṉ ndo̱ tá cúni ̱na̱ jáchi ̱ sa̱ íin tiaẖva vi ̱—nac̱achi da xiẖiṉ Jesús.
34 Já nac̱achi Jesús já xiẖiṉ dá:
—Candeẖé Pedro ná caẖaṉ i ̱ña̱ ndaa̱̱ xu̱hu̱n. Mé quiv̱í viti tá cámaṉi ̱ cana chéle já u̱ni ̱

tañu chijeẖé tu̱hún saẖá i ̱ ta caẖún ña̱ co̱ xíni ̱ tohún yeẖe̱ —nac̱achi Jesús xiẖiṉ dá.
Cáxi tu̱hun Jesús ña̱ sa̱ cáyati hora ndoho ini a

35Tá naṉdihi já naṉdac̱a̱ tu̱hún Jesús na̱ xíca tuun xiẖiṉ á cán já nac̱achi a já xiẖiṉ ná:
—Jihna nac̱hindahá i ̱ndoẖó cu̱hu̱n ndó caẖaṉ ndó tu̱hun Ndióxi ̱ta nac̱achi i ̱xiẖiṉ ndo̱

ña̱ ná a̱ cáñehe ndó yátí ni jiu̱hún ta ni inga ndu̱sa̱ a̱ cáñehe ndó cu̱hu̱n xiẖiṉ ndo.̱ Á
naṉdimaṉí ñaẖa nu̱ ndo̱ tá nas̱aẖaṉ ndo̱ já —nac̱achi Jesús xiẖiṉ ná.

Já nac̱achi na̱ já:
—Ni in ñaẖa coó̱ naṉdimaṉi ̱nu̱ú nde̱ —nac̱achi na.
36 A̱nda̱ já nac̱achi tucu a já xiẖiṉ ná:
—Joo viti coó̱ ga̱ ña̱ cán coo. Viti cáchí i ̱ xiẖiṉ ndo̱ ña̱ tá íin yátí nu̱ ndo,̱ xíní ñúhú

cañehe ndó ña̱ cu̱hu̱n ndo.̱ Cañehe ndó jiu̱hún ndo̱ tá ná quee ndó cu̱hu̱n ndo.̱ Ta tá
coó̱ machiti nu̱ ndó, xíní ñúhú jic̱ó ndó jahmá ndeé ndo̱ já cueen ndó machiti ña̱ ná coo
tiaẖva ndó. 37 Jáchi ̱saṉahá nac̱aẖyi ̱a̱ nu̱ libro yii̱ ̱Ndióxi ̱ta saẖá yeẖe̱ nac̱aẖaṉ tá nac̱achi
a já: “Nac̱achi ñay̱ivi cúú dá taa̱ quini saẖá ña̱ cán quéa̱ nac̱hitáhan na da̱ xiẖín ñay̱ivi
quini.” Tócó ndihi ña̱ nac̱aẖyi ̱nu̱ú tu̱hun Ndióxi ̱ saẖá yeẖe̱ saṉahá xíní ñúhú xiṉu̱ coo̱ a
viti —nac̱achi Jesús.

38 A̱nda̱ já nac̱achi na̱ xíca tuun xiẖiṉ á cán já:
—Candeẖé ndo,̱ xitoho nde.̱ Yóho ñéhe nde̱ iv̱i ̱machiti —nac̱achi na.
—Sa̱ íin vaẖa —nac̱achi Jesús xiẖiṉ ná.
Cua̱ha̱n Jesús Getsemaní ca̱ca̱ ta̱hví a̱ nu̱ Ndióxi ̱
(Mt. 26:36-46; Mr. 14:32-42)

39 Tá naṉdihi já naq̱uee Jesús cuaẖaṉ yúcu̱ yíto̱ Olivo nu̱ sá saẖaṉ tuun a cac̱a̱ taẖví a̱
nu̱ Ndióxi.̱ Ta já ndíco̱ ndihi na̱ xíca tuun xiẖiṉ á cán jaṯá cuaẖaṉ na.̱ 40 Ta tá sa̱ nax̱iṉu̱
coo̱ na cán já nac̱achi a já xiẖiṉ ná:

—Cac̱a̱ taẖví ndó nu̱ Ndióxi ̱ já ná a̱ ndícava ndó nu̱ú cuac̱hi tá ná coto ndojó tiñáhá
ndoẖó —nac̱achi Jesús xiẖiṉ ná.

41 Tá naṉdihi já naṯavá xóo Jesús mé á tañu na̱ cán já nas̱aẖaṉ tátu̱hun in quiaẖva nu̱
xínu̱ coo̱ in yu̱u̱ tá jání yó ña̱ xiẖiṉ ndáha̱ yo.̱ Quiaẖva já nac̱axícá mé á tañu na̱ cán já
nac̱axítí a̱ xíca̱ taẖví a̱ nu̱ Ndióxi.̱ 42 Já nac̱achi a já:

—Tátá Ndióxi,̱ á cuu caja ndó ñam̱aṉi ̱ já ná a̱ ndóho i ̱ ña̱ iẖvi ̱ ndivaẖa ña̱ vax̱i nu̱ú i ̱
ndoho i.̱ Joo ná coo tá íin cúni ̱mé ndó ná a̱ cóo toho ña̱ cúni ̱yeẖe̱ —cáchí Jesús xíca̱ taẖví
a.̱

43 A̱nda̱ já nac̱anáha̱ in táto̱ Ndióxi ̱ indiví já nax̱iṉu̱ a̱ sáhan tu̱hun ndeé ini Jesús. 44Ta
nac̱asáhá ndóho ndivaẖa ini Jesús jáchi ̱nac̱acuéha̱ ini a. Saẖá ña̱ cán quéa̱ naṉducú ndéé
chága̱ ví a̱ xíca̱ taẖví a̱ nu̱ Ndióxi.̱ Ta chí ndícaa mé tee̱ṉ á nu̱ ñúhu̱ ta dó cán cúú dó
tátu̱hun nii̱ ̱ cúyu nu̱ ñúhu̱.

45 Ta tá naṉdihi nax̱ic̱a̱ taẖví a̱ nu̱ Ndióxi ̱ já naṉdac̱a̱ ndichi a já naq̱uee a cuaẖaṉ nu̱
ndúu na̱ xíca tuun xiẖiṉ á cán. Ta naṉditahan mé á na̱ ndúu na quíji ̱ na.̱ A̱ ju̱ú quiaẖva
cándií ini na saẖá ña̱ cán naṉaá ini na naq̱uij̱i ̱na.̱ 46 A̱nda̱ já nac̱achi a já xiẖiṉ ná:

—Ndá cuéntá quéa̱ quíji ̱ndo̱ ndúundó. Cuáhánndacoo̱ ndó ta cac̱a̱ taẖví ndónu̱Ndióxi ̱
já ná a̱ ndícava ndó nu̱ú cuac̱hi tá ná coto ndojó tiñáhá ndoẖó —nac̱achi Jesús xiẖiṉ ná.

Tá na̱tiin na Jesús
(Mt. 26:47-56; Mr. 14:43-50; Jn. 18:2-11)

47 Jaṉda̱ cáhaṉ chá va Jesús xiẖín na̱ xíca tuun xiẖiṉ á cán cándichi a já nax̱iṉu̱ cuaẖá
ndivaẖa ñay̱ivi nu̱ íin a. Ta in táhan da̱ u̱xu̱ iv̱i ̱xíca tuun xiẖiṉ á, da̱ naní Judas cán, da̱ cán
cúú da̱ ndáca ñayivi vax̱i da. Ta nac̱ayati da tatí yúhu̱ dá saj̱óho Jesús. 48 A̱nda̱ já nac̱achi
Jesús já xiẖiṉ dá:

—Judas, tatí yúhu̱n saj̱óho i ̱ tátu̱hun da̱ quíhvi ̱ ini yeẖe.̱ Joo xiẖín ña̱ cájún jaṉ
ndíquiaẖvún yeẖe̱ ndahá na̱ co̱ cúní yeẖe,̱ da̱ nac̱hindahá Ndióxi ̱ nduu ñay̱ivi —nac̱achi
Jesús.

49Tá nax̱ini tócó ndihi na̱ ndúu xiẖiṉ Jesús cán ña̱ cúu já nac̱asáhá ndáca̱ tu̱hún na̱ mé
á já nac̱achi na já:

—Á cúni ̱ ndó, xitoho nde̱ ña̱ ná ndicuiṯa nde̱ xiẖiṉ machiti cani táhan nde̱ xiẖiṉ ná
—nac̱achi na.

50 Joo in táhan da̱ xíca tuun xiẖiṉ Jesús cán naj̱ándicueẖe̱ da̱ in da̱ cúúmozo da̱ sac̱uaẖa̱
nu̱ú ju̱tu̱ cán jáchi ̱nac̱hitúhu̱n dá joẖo xoo cuáha da. 51 Joo já nac̱achi Jesús já xiẖiṉ ná:

—Sa̱ íin vaẖa. A̱ cáni táhan ndó xiẖiṉ ná —nac̱achi Jesús.
Tá naṉdihi já nac̱ani ndaa ndáha̱ mé á joẖo mozo cán já naṉdaja vaẖa mé á da.̱ 52 Ta

nac̱asáhá cáhaṉ Jesús xiẖín na̱ sac̱uaẖa̱ nu̱ú ju̱tu̱ cán xiẖín na̱ sac̱uaẖa̱ nu̱ policía ndáá
veñu̱hu xiẖín na̱ sac̱uaẖá veñu̱hu cán, mé na̱ nac̱asaa̱̱ tiin na Jesús já nac̱achi a já xiẖiṉ
ná:

—Cája ndó xiẖín i ̱ tátu̱hun cája na xiẖín taa̱ cuiẖná jáchi ̱ naq̱ueta ndó vax̱i ndó tiin
ndó yeẖe̱ xiẖiṉ machiti ta xiẖiṉ yíto.̱ 53 Joo coó̱ a̱ ná caja toho ndó xiẖín i ̱ tá nas̱ahii̱n i ̱
tañu ndó veñu̱hu cán. Joo núná nu̱ ndó viti caja núu ndó jáchi ̱ nas̱aẖaṉ Ndióxi ̱ ñam̱aṉi ̱
ña̱ ná tiin ndó yeẖe.̱ Jáchi ̱nac̱uaá viti ta chíndeé tiñáhá sac̱uaẖa̱ ndoẖó caja ndó ña̱ núu
—nac̱achi Jesús xiẖín na̱ cán.

Tá na̱chijeẖé tu̱hun Pedro ña̱ xíni ̱ da̱ Jesús
(Mt. 26:57-58, 69-75; Mr. 14:53-54, 66-72; Jn. 18:12-18, 25-27)

54 A̱nda̱ já naṯiin na Jesús. Já ñéhe na a̱ cuaẖaṉ na̱ vehe da̱ cúú sac̱uaẖa̱ nu̱ú ju̱tu̱ cán.
Ta xícá xícá ndíco̱ Pedro jaṯa̱ ná cuaẖaṉ da.̱ 55 Ta tá nax̱iṉu̱ coo̱ ñay̱ivi cán yuhú yéhé da̱
cúú sac̱uaẖa̱ nu̱ú ju̱tu̱ cán já naṉdicahmi na ñúhu̱ nas̱acoo̱ na xítúní na.̱ Já nax̱iṉu̱ coo̱ ri
Pedro nas̱acoo̱ da tañu na̱ cán xítúní da.̱ 56 Joo ndaja coo in ñáñáha̱ cája chúun vehe ju̱tu̱
sac̱uaẖa̱ cán nax̱ini ñá íin coo da xítúní da̱ yávi ̱núhu̱ cán. Ta nac̱asáhá sándeẖé ñá nu̱ dá
já cáchí ñá já:

—Da̱ xíca tuun xiẖiṉ Jesús cúú ri da̱ íin coo yóho va —nac̱achi ñá cán.
57 Joo nac̱asáhá Pedro chíjeẖé tu̱hun da já nac̱achi da já:
—Candeẖé, ñáñáha.̱ Co̱ xíni ̱ toho i ̱ndá da̱ cúú da̱ jaṉ —nac̱achi Pedro xiẖiṉ ñá cán.
58 Chá va ta nax̱ini inga daṯaa̱ Pedro ta já nac̱achi da já xiẖiṉ dá:
—In táhan da̱ xíca tuun xiẖiṉ Jesús cáa cúú ri yóhó va —nac̱achi da̱ cán xiẖiṉ Pedro.
A̱nda̱ já nac̱achi Pedro já:
—U̱hu̱n. A̱ ju̱ú toho táhan na̱ cán cúú yeẖe̱ —nac̱achi da.
59 Ta tá sa̱ nay̱aẖa tátu̱hun in hora já nac̱achi inga daṯaa̱ já:
—Mé a̱ ndaa̱̱ da̱ xíca tuun xiẖiṉ Jesús cúú ri da̱ yóho va jáchi ̱ cúú dá da̱ estado Galilea.
60 A̱nda̱ já nac̱achi Pedro já xiẖiṉ dá:
—Co̱ xíni ̱ toho i ̱ndá saẖa̱ cáhu̱n —nac̱achi Pedro.
Tá chí mé hora já nani cáhaṉ Pedro xiẖín daṯaa̱ cán já nac̱ana chéle. 61 A̱nda̱ já

naṉdicoto nihni Jesús nas̱andeẖé a̱ nu̱ Pedro. Tá naṉdicu̱hu̱n ini Pedro saẖá tu̱hun
nac̱achi Jesús xiẖiṉ dá tá cámaṉí tiin na a̱ tá nac̱achi a já: “Mé quiv̱i ̱ viti tá cámaṉi ̱ cana
chéle já u̱ni ̱ tañu chijeẖé tu̱hún saẖá i ̱ ta caẖún ña̱ co̱ xíni ̱ tohún yeẖe”̱, nac̱achi a xiẖiṉ
dá. 62 A̱nda̱ já naq̱ueta Pedro cuaẖaṉ da̱ já nac̱asáhá sácu ndivaẖa da.

Tá sácu̱ ndaa na Jesús
(Mt. 26:67-68; Mr. 14:65)

63Ta java daṯaa̱, da̱ ndúu ndáá Jesús cán nac̱asáhá da̱ sácu̱ ndaa da ña.̱ Ta nac̱ani ñahá
da.̱ 64Nac̱hicaji da nu̱u̱ á ta nac̱ani da jaẖndá nu̱u̱ á já nac̱asáhá da̱ ndáca̱ tu̱hún da̱ mé á
já cáchí da̱ já xiẖiṉ á:

—Cachi yo já nac̱ani jaẖndá nu̱u̱n —cáchí da̱ xiẖiṉ á.
65 Ta cuaẖá chága̱ nu̱ú ña̱ núu cáhaṉ na̱ xiẖiṉ á ña̱ cánaẖá na̱ xiẖiṉ á.

Ndája ndíchí na̱ Jesús
(Mt. 26:59-66; Mr. 14:55-64; Jn. 18:19-24)

66Ta tá sa̱ naṯiv̱i já naṯaca na̱ sac̱uaẖa̱ nu̱ú na̱ Israel cán xiẖín na̱ sac̱uaẖa̱ nu̱ú ju̱tu̱ cán
xiẖín na̱ jánaẖa̱ ley Moisés cán viti. Já ñéhe na Jesús cuaẖaṉ na̱ cavií saẖá nu̱ú na̱ cán. Ta
tá sa̱ naṉditútú ndihi na̱ cán ndúu na já naṉdac̱a̱ tu̱hún na̱ Jesús já nac̱achi na já xiẖiṉ á:

67 —Cax̱i tu̱hun xiẖín nde̱ á cúún Cristo, da̱ nac̱hindahá Ndióxi ̱ cacomí cuéntá saẖá
ñay̱ivi —nac̱achi na xiẖiṉ á.

A̱nda̱ já nac̱achi Jesús já xiẖiṉ ná:
—Tá aj̱aṉ ná cachi i ̱ xiẖiṉ ndo̱ ta chí a̱ cándúsa toho ndó yeẖe.̱ 68 Ta cája i ̱ cuéntá a̱

cáhaṉ ndó xiẖín i ̱ tá ná ndac̱a̱ tu̱hún i ̱ndoẖó. Ta cája i ̱ cuéntá ni a̱ cándúsa ndó janí ndó
yeẖe.̱ 69 Joo viti sa̱ naṯandaa quiv̱í cu̱hu̱n yeẖe,̱ da̱ nac̱hindahá Ndióxi ̱nduu ñay̱ivi ta coo
i ̱ xoo cuáha Ndióxi ̱ indiví jáchi ̱ íin ndée̱ mé á caja tócó ndihi ñaẖa —nac̱achi Jesús xiẖiṉ
ná.

70 A̱nda̱ já nac̱asáhá tócó ndihi na̱ cán ndáca̱ tu̱hún na̱ mé á já nac̱achi na já:
—Á jivi ndusa yóhó cúún in túhún jiṉí já jaẖyi Ndióxi,̱ dá já —nac̱achi na.
A̱nda̱ já nac̱achi Jesús já xiẖiṉ ná:
—A̱jaṉ. Jivi cúú u̱ tá íin cáchí ndó jaṉ —nac̱achi Jesús.
71 A̱nda̱ já nac̱asáhá tócó ndihi na̱ cán cáhaṉ na̱ já nac̱achi na já:
—Co̱ ndítahan ndinducú chága̱ yó ñay̱ivi cacuu testigo nu̱ú ña̱ cáhaṉ da̱ yóho jáchi ̱ sa̱

xíni ̱ joẖo í ña̱ cáhaṉ da̱ ta chícaa̱ṉ da̱ cuac̱hi jaṯa̱ mé dá —nac̱achi na̱ cán.
23

Tá na̱ndiquia̱hva na Jesús ndáha̱ Pilato
(Mt. 27:1-2, 11-14; Mr. 15:1-5; Jn. 18:28-38)

1 A̱nda̱ já naṉdac̱a̱ ndichi ndihi na̱ cán já ñéhe na Jesús nas̱aẖaṉ na̱ nu̱ Pilato. 2 Ta cán
nac̱asáhá na̱ chícaa̱ṉ na̱ cuac̱hi jaṯá já nac̱achi na já saẖá:

—Naṯiin nde̱ da̱ yóho jáchi ̱ xíca nuu da jándivaa̱̱ da̱ ñay̱ivi ñuu nde.̱ Cáchí da̱ ña̱ co̱
ndítahan toho nu̱ú nde̱ chaẖvi nde̱ jiu̱hún cuéntá impuesto nu̱ú da̱ cómí cuéntá saẖa̱ yó
ñuu Roma. Ta cáchí da̱ ña̱ mé dá cúú dá Cristo, da̱ chindahá Ndióxi ̱ cacomí cuéntá saẖá
ñay̱ivi. Ta cáchí da̱ cúú dá in rey —nac̱achi na̱ cán xiẖiṉ Pilato.

3 A̱nda̱ já naṉdac̱a̱ tu̱hún Pilato Jesús já nac̱achi da já xiẖiṉ á:
—Ámé a̱ ndaa̱̱ cúún in rey, da̱ cómí cuéntá saẖá na̱ Israel —nac̱achi da̱ cán xiẖiṉ Jesús.
A̱nda̱ já nac̱achi Jesús já xiẖiṉ dá:
—A̱jaṉ. Jivi cúú u̱ tá quiaẖva cáchí ndó jaṉ.
4 A̱nda̱ já naṉdicaẖaṉ Pilato xiẖín na̱ sac̱uaẖa̱ nu̱ú ju̱tu̱ cán ta xiẖín ñay̱ivi ndúu cán já

nac̱achi da já:
—Co̱ ndíñeẖe̱ mí vi ̱ndá cuac̱hi quéa̱ nac̱aja da̱ yóho —nac̱achi Pilato.
5 Joo ñay̱ivi cuaẖa̱ cán nac̱asáhá cáyuhú cóhó chága̱ na̱ já cáchí na̱ já:
—Mé da̱ jaṉ nax̱ic̱a nuu da jándivaa̱̱ da̱ tócó ndihi ñay̱ivi estado Judea xiẖín ña̱ jánaẖa̱

da̱ nu̱ ná. Ta jaṉda̱ Galilea nac̱asáhá da̱ jándivaa̱̱ da̱ ñay̱ivi. Ta viti nax̱iṉu̱ da̱ ñuu nde̱ cája
da já —nac̱achi ñay̱ivi cáyuhú na.̱

Tá ñéhe na Jesús cua̱ha̱n na̱ nu̱ Herodes
6 Tá nax̱ini joẖo Pilato ña̱ nac̱achi ñay̱ivi cán já naṉdac̱a̱ tu̱hún da̱ na̱ á cúú Jesús da̱

estado Galilea. 7 Ta tá nac̱achi na ña̱ ndusa cúú Jesús da̱ estado Galilea já nac̱hindahá
Pilato Jesús ña̱ ná cu̱hu̱n a̱ nu̱ú Herodes, da̱ cúú gobernador nu̱ú ñay̱ivi estado Galilea.
Jáchi ̱mé tañu já nas̱ahii̱n tóo da ñuu Jerusalén. 8Tá nax̱ini Herodes Jesús já nac̱ajii̱ ̱ íní da̱
jáchi ̱ sa̱ jaṉda̱ jihna cuni da Jesús cúni ̱ da.̱ Jáchi ̱ cuaẖá tañu naṉdicani ñay̱ivi nu̱ dá saẖá
ña̱ cája Jesús. Ta cúni ̱ da̱ cuni da ña̱ ná caja Jesús in ñaẖa xitúhún. 9 Ta cuaẖá ndivaẖa
ñaẖa naṉdac̱a̱ tu̱hún Herodes cán Jesús joo coó̱ naṉducú ñehe a tu̱hun nu̱ dá. 10 Ta tañu
ñay̱ivi cán ñúhu ri na̱ sac̱uaẖa̱ nu̱ú ju̱tu̱ xiẖín na̱ jánaẖa̱ ley Moisés ta chí a̱ ju̱ú quiaẖva
ndúcú ndéé na̱ chícaa̱ṉ na̱ cuac̱hi jaṯa̱ Jesús. 11 A̱nda̱ já nac̱asáhá Herodes cája xíxi da
xiẖiṉ Jesús ta quiaẖva já cája ri na̱ cúú soldado da̱ cán xiẖiṉ á. Ta naj̱ácandixi na Jesús

xiẖiṉ jahmá lánda̱ tátu̱hun jáhma̱ sándixi in rey. Nac̱aja na já xiẖiṉ á jáchi ̱cúni ̱na̱ cuac̱u̱
ndaa ñahá na.̱ Tá naṉdihi já nac̱hindahá tucu Herodes Jesús ña̱ ná cu̱hu̱n a̱ nu̱ Pilato.
12Ta chí mé quiv̱i ̱ já naṉdique táhan máni ̱Herodes xiẖiṉ Pilato jáchi ̱ jihna co̱ cúní táhan
toho da, nduu.

Sácú ini na ndaja caja na cahní na̱ Jesús
(Mt. 27:15-26; Mr. 15:6-15; Jn. 18:39-19:16)

13 A̱nda̱ já naj̱ánditaca Pilato na̱ cúú sac̱uaẖa̱ nu̱ú ju̱tu̱ cán xiẖín na̱ jutixia xiẖín java
ñay̱ivi. 14 Já nac̱achi da já xiẖiṉ ná:

—Mé ndó ñéhe ndó da̱ yóho nac̱asaa̱̱ da̱ nu̱ú i.̱ Ta cáchí ndó ña̱ xíca nuu da jándivaa̱̱ da̱
ñay̱ivi. Joo sa̱ nax̱ini ndó ña̱ naṉdaja ndíchí i ̱da̱ nu̱ ndo.̱ Ta ni in túhún toho cuac̱hi táhan
ña̱ cáhaṉ ndó saẖa̱ jaṉ coó̱ naṉditahan i ̱ nu̱ dá. 15 Ta ni Herodes coó̱ cuac̱hi ná ndiñeẖe̱
jaṯa̱ dá saẖá ña̱ cán quéa̱ naṉducú ñehe da da̱ nu̱ú i.̱ Cuni joẖo vaẖa ndó: Coó̱ saẖa̱ cúú
á ña̱ quivi da. 16 Ña̱ caja i ̱ quéa̱ jándoho i ̱ ini da.̱ A̱nda̱ já janí vi ̱ da̱ cu̱hu̱n da̱ —nac̱achi
Pilato cán xiẖiṉ ná.

17 Tañu víco̱ pascua cán nas̱ahii̱n costumbre nu̱ Pilato janí da̱ in táhan da̱ ñúhu vecaa̱
ña̱ ná candoo̱ vaẖa da nu̱ú ñay̱ivi. 18Saẖá ña̱ cán quéa̱ nac̱asáhá cáyuhú tócó ndihi ñay̱ivi
nu̱ dá já cáchí na̱ já:

—Cahní ndó da̱ jaṉ ta janí ndó Barrabás nu̱ú nde̱ —cáchí na̱ cáyuhú na.̱
19Mé Barrabás yóho ndácaa̱ṉ da̱ vecaa̱ jáchi ̱naj̱átaca cuaẖa̱ dá ñay̱ivi ta naṉdicuiṯa da

xiẖín na̱ sac̱uaẖa̱ ñuu Jerusalén cán ta cúú dá da̱ sáhní ndii̱. Saẖá ña̱ cán quéa̱ ndácaa̱ṉ
da̱ vecaa̱. 20 Joo cúni ̱Pilato janí da̱ Jesús saẖá ña̱ cán quéa̱ nac̱aẖaṉ tucu da xiẖín ñay̱ivi.
21 Joo ví ga̱ ví nac̱asáhá na̱ cán cáyuhú cóhó na̱ nu̱ dá já cáchí na̱ já:

—Cata caa ndó da̱ ndic̱a crúxu̱. Cata caa ndó da.̱
22 Ta aṉda̱ já nac̱aẖaṉ tucu Pilato ña̱ cúú u̱ni ̱xiẖiṉ ná já nac̱achi da já:
—Coó̱ toho ña̱ núu naẖá nac̱aja toho da̱ yóho. A̱ cu̱ú cahnda i ̱chuun ña̱ ná cahní na̱ da̱

jáchi ̱ coó̱ cuac̱hi da. Ña̱ caja i ̱ quéa̱ cahnda i ̱ chuun ña̱ ná jándoho na ini da. A̱nda̱ já janí
vi ̱da̱ —nac̱achi Pilato.

23 Joo ví ga̱ ví ndúcú ndéé na̱ cán cáyuhú na̱ ña̱ ná cata caa na Jesús ndic̱a crúxu̱. Ta
xiẖín ña̱ ndúcú ndéé na̱ cán cáhaṉ na̱ ta ndúcú ndéé ri na̱ sac̱uaẖa̱ nu̱ú ju̱tu̱ cán cáhaṉ
na.̱ Saẖá ña̱ cán quéa̱ naṯaẖnu̱ ini Pilato. 24Ta nac̱andúsa da caja da ña̱ cúni ̱na̱ cán xiẖiṉ
Jesús. 25 Ta naj̱aní da̱ Barrabás jáchi ̱ da̱ cán nac̱aẖaṉ mé ná saẖa̱ ña̱ ná jaṉi ̱ dá. Ta mé
Barrabás yóho nas̱aṉdacaa̱ṉ da̱ vecaa̱ saẖá ña̱ naj̱ándivaa̱̱ da̱ ñay̱ivi ta saẖá ña̱ nas̱ahní da̱
ndii̱. A̱nda̱ já naṉdiquiaẖva da Jesús nu̱ ná ña̱ ná caja na tá cúni ̱mé ná xiẖiṉ á.

Tá na̱cata caa na Jesús ndic̱a crúxu̱
(Mt. 27:32-44; Mr. 15:21-32; Jn. 19:17-27)

26 Ta tá ñéhe na Jesús cuaẖaṉ na̱ cata caa na a̱ já nax̱ini na in da̱ naní Simón, da̱ ñuu
Cirene vax̱i da ndiẖvi da ñuu Jerusalén. Ta já naj̱ácu̱hu̱n ndáha̱ ná da̱ ña̱ ná ndacojo da
crúxu̱ nu̱ú tacaa Jesús cán. Ta naṉdic̱o̱ da̱ Jesús cuaẖaṉ da.̱

27 Ta a̱ ju̱ú quiaẖva cuaẖá ñay̱ivi ndíco̱ jaṯá cuaẖaṉ na.̱ Ta cuaẖá naj̱iẖí sácu ndivaẖa
na ta cáyuhú na̱ cuaẖaṉ na̱ jaṯá jáchi ̱ táhnda̱ ini na saẖá. 28 Joo naṉdicoto nihni Jesús nu̱
ná já nac̱achi a já xiẖiṉ ná:

—Naj̱iẖí, na̱ ñuu Jerusalén, a̱ cuácu toho ndó saẖá yeẖe.̱ Saẖa̱ mé va ndó ta saẖá jaẖyi
ndó viti ndítahan cuacu ndó. 29 Jáchi ̱vax̱i quiv̱i ̱já casáhá ñay̱ivi cachi na já: “Taẖví nac̱uu
naj̱iẖí, na̱ coó̱ nac̱acu jaẖyi. Ta taẖví nac̱uu na̱ coó̱ jaẖyí chíchí”, cachi na jáchi ̱ ndóho
ndivaẖa ini na. 30Mé tiempo já casáhá ñay̱ivi cachi na já: “Vá ná cu̱yu yúcu̱ jaṯa̱ yo̱ já ná
quiví”, cachi na. Ta cachi na xiẖín java yúcu̱: “Chijeẖé ndó ndeẖe”̱, já cachi na saẖá ña̱
ndóho ndivaẖa ini na. 31 Candeẖé ndo̱ ndá quiaẖva jándoho na ini i ̱ ta cúú u̱ tátu̱hun in
yitó cuíi,̱ dó tácú. Ta cája xíxi na xiẖín i ̱ joo xíxi chága̱ caja na xiẖiṉ ndóhó jáchi ̱cúú ndó
tátu̱hun in yitó íchí —nac̱achi Jesús xiẖín na̱ cán.

32Ta tá ñéhe na Jesús cuaẖaṉ cata caa na a̱ ndic̱a crúxu̱ já ñéhe ri na iv̱i ̱da̱ cúú da̱ quini
cuaẖaṉ na̱ cata caa na da̱ já ná quivi da xiẖiṉ á. 33 Ta tá nax̱iṉu̱ coo̱ na in nu̱ú naní lásá

yiquí jíní ndii̱ cán nac̱ata caa na a̱ ndic̱a crúxu̱. Ta nac̱ata caa ri na iv̱i ̱da̱ quini cán va: in
da xoo cuáha Jesús ta inga da xoo íti a. 34Ta tá cáta caa na Jesús ndic̱a crúxu̱ já nac̱achi a
já:

—Tátá Ndióxi ̱caja cáhnu ini ndó saẖá ña̱ cája ñay̱ivi yóho xiẖín i.̱ Jáchi ̱co̱ xíni ̱na̱ ndía̱
cája na —nac̱achi Jesús.

Ta ndaja coo java soldado cán nac̱asáhá da̱ sájíquí da̱ saẖa̱ jáhma̱ Jesús já quéa̱ ndá
da̱ ná quee vaẖa ndiquehe da jáhma̱ á. 35 Ta ñay̱ivi ndúu cán sándeẖé na̱ nu̱ tácaa Jesús
ndic̱a crúxu̱ nani na̱ cúú jutixia nas̱acuiṯa na ndúu na sácu̱ ndaa ñahá cán já cáchí na̱ já:

—Naj̱ácac̱u da java ga̱ ñay̱ivi. Ta viti ná jácac̱u da mé dá tá mé a̱ ndaa̱̱ cúú dá Cristo, da̱
nac̱ax̱i Ndióxi ̱ cacomí cuéntá saẖá ñay̱ivi —cáchí na̱ sácu̱ ndaa ñahá na.̱

36 Ta jári java soldado sácu̱ ndaa da Jesús ndúu da. Ta nac̱ayati da̱ cán nu̱ Jesús já
nac̱hiñee da vino, dó iyá yúhu̱ á ña̱ ná coho a do.̱ 37 Ta já cáchí da̱ já cáyuhú da̱ nu̱ á:

—Tá ta̱ mé a̱ ndaa̱̱ cúún rey, da̱ cómí cuéntá saẖá na̱ Israel chindeé mún já ná a̱ quívún
—cáchí da.̱

38 Ta nac̱hindaa na in tabla ndic̱a crúxu̱ yati jiṉi ̱ Jesús ta nu̱ mé tabla cán nac̱aẖyí na:
“Da̱ yóho cúú rey nu̱ú na̱ Israel.” Tamé ña̱ yóho nac̱aẖyí na̱ ña̱ tu̱hun griego, ña̱ cáhaṉ na̱
nación Grecia xiẖín tu̱hun latín, ña̱ cáhaṉ na̱ ñuu Roma xiẖín tu̱hun hebrero, ña̱ cáhaṉ
na̱ Israel viti.

39 Ta in táhan da̱ quini tácaa ndic̱a inga crúxu̱ yati jíiṉ á cán nac̱asáhá da̱ cánaẖá da̱
xiẖiṉ á. Já cáchí da̱ já:

—Támé a̱ ndaa̱̱ cúún Cristo, da̱ nac̱hindahá Ndióxi ̱cacomí cuéntá saẖá ñay̱ivi chindeé
mún já ná a̱ quívún. Ta chindeé ndeẖe̱ já ná a̱ quíví nde̱ —cáchí da.̱

40 Joo inga táhan da̱ quini tácaa inga xoo jíiṉ a̱ cán nac̱asáhá da̱ jánaṉi da da̱ cáhaṉ
xiẖiṉ Jesús cán já nac̱achi da já xiẖiṉ dá:

—Á co̱ yíhví tohúnNdióxi.̱ Jáchi ̱in cúú yo̱ ndóho iní yóho 41 joomé Jesús yóho coó̱ toho
cuac̱hi nac̱aja da. Ta mé cuití ví ndítahan ndoho iní ña̱ ná chaẖví saẖá cuac̱hi nac̱aja í
—nac̱achi da̱ cán jánaṉi da inga da̱ tácaa cán.

42 Tá naṉdihi já nac̱achi da já xiẖiṉ Jesús:
—Jesús, caja ndó ñam̱aṉi ̱ndicu̱hu̱n ini ndó saẖá i ̱ tá ná casáhá ndó cacomí ndó cuéntá

saẖá ñay̱ivi —nac̱achi da xiẖiṉ Jesús.
43 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ ná caẖaṉ i ̱ xu̱hu̱n ña̱ mé quiv̱i ̱ víti cu̱hún coún xiẖín i ̱ indiví —nac̱achi a

xiẖiṉ dá.
Tá na̱xiẖi ̱ Jesús
(Mt. 27:45-56; Mr. 15:33-41; Jn. 19:28-30)

44 Ta tátu̱hun cax̱iv̱i ̱ já nac̱anaá níí cúú ñuyíví. Ta jaṉda̱ caa̱̱ u̱ni ̱ saẖini já nac̱asáhá
naṉdiyeẖe̱ tucu. 45Naṉaá nu̱ú caṉdii. Ta jaṉda̱ já naṉdaṯá java ndaa̱̱ jáhma̱ ndeé ña̱ tácaa
veñu̱hu cáhnu ñuu Jerusalén ña̱ sájí nuu nu̱ú yií̱ ndivaẖa. 46 A̱nda̱ já nac̱ayuhú cóhó Jesús
já cáchí a̱ já:

—Tátá Ndióxi,̱ ndáha̱ mé ndó jándacoo i ̱ ínima̱ i.̱
Ta tá nac̱achi a ña̱ yóho já nax̱iẖi ̱ va.
47Ta ndaja coo da̱ sáhndá chuun nu̱ú soldado cuéntá Roma cán tá nax̱ini da tócó ndihi

ña̱ nay̱aẖa yóho já nac̱asáhá cája cáhnu da Ndióxi ̱ já nac̱achi da já:
—Mé a̱ ndaa̱̱ táhyí coó̱ toho cuac̱hi da̱ yóho —nac̱achi da.
48 Ta tócó ndihi ñay̱ivi nas̱aṉduu cán, na̱ nax̱ini nu̱ú nax̱iẖi ̱ Jesús jaṉdá joho cáni na̱

yic̱a ndícá na̱ saẖá ña̱ táhnda̱ ini na saẖa̱ Jesús já cuanúhu̱ va na. 49 Joo tócó ndihi na̱ xíní
táhan xiẖiṉ Jesús nac̱andoo̱ na ndíta xícá na̱ sándeẖé na.̱ Ta tañu na̱ cán nas̱aṉduu ri
naj̱iẖí táhan na̱ naq̱uixi xiẖiṉ á jaṉda̱ estado Galilea cán.

Tá na̱chica̱a̱n na̱ yiquí cu̱ñu Jesús ini cáva̱
(Mt. 27:57-61; Mr. 15:42-47; Jn. 19:38-42)



San Lucas 23:50 156 San Lucas 24:17
50Ta ndaja coo nas̱ahii̱n in daṯaa̱ naní José, da̱ ñuu Arimatea ña̱ ndácaa̱ṉ estado Judea

cán. Ta cúú dá in taa̱ vaẖa, da̱ cája ña̱ ndaa̱̱ cuití va. Ta cúú da in táhan na̱ cómí cuéntá
saẖá na̱ Israel. 51Mé José yóho coó̱ naṯahan ini da xiẖín ña̱ nac̱aja java ga̱ na̱ cán jáchi ̱
ndáti da casaa̱̱ quiv̱i ̱cacomí Ndióxi ̱cuéntá saẖá ñay̱ivi. 52Ta nas̱aẖaṉ da̱ caẖaṉ ndaẖví da̱
xiẖiṉ Pilato ña̱ ná ndiquiaẖva da yiquí cu̱ñu Jesús nu̱ dá. 53Ta chí nas̱aẖaṉ Pilato ñam̱aṉi ̱
nu̱ dá chí nas̱aẖaṉ da̱ naj̱ánuu da yiquí cu̱ñu Jesús ndic̱a crúxu̱ cán. Já nac̱hitíví ñahá da̱
xiẖiṉ jáhma̱ vaẖa ta já nac̱hicaa̱ṉ ñahá da̱ ini in yávi ̱ndácaa̱ṉ ndic̱a cáva.̱ Ta ni in túhún
toho ndii̱ a̱ ñáha chícaa̱ṉ na̱ ini mé cáva̱ cán. 54Mé quiv̱i ̱ cán nas̱acuu a quiv̱i ̱ cája ndíví
ñay̱ivi ñaẖa vehe na jáchi ̱ ja̱ chá cacuu a quiv̱i ̱ndíquehe ndée̱ ná saẖá ña̱ cán quéa̱ ndíhi
ini na jáxiṉu̱ na̱ chuun cája na.

55 Ta naj̱iẖí, na̱ nas̱aṉdic̱o̱ jaṯa̱ Jesús jaṉda̱ tá naq̱uixi a chí estado Galilea cán nas̱aẖaṉ
na̱ sándeẖé na̱ ndic̱a cáva̱ nu̱ú naj̱áqueṯa nuu na yiquí cu̱ñu Jesús cán. 56 Ta tá nas̱aa̱̱ na̱
vehe na já nac̱aja ndíví na̱ perfume xiẖín java ga̱ ñaẖa támi sáhaṉ ña̱ ná jándicuchu na
yiquí cu̱ñu Jesús. Ta inga quiv̱í itaa̱ṉ naṉdiquehe ndée̱ ná tá quiaẖva nas̱ahnda Ndióxi ̱
caja na jaṉda̱ saṉahá.

24
Tá na̱nditacu tucu Jesús
(Mt. 28:1-10; Mr. 16:1-8; Jn. 20:1-10)

1 Ta tá sa̱ nay̱aẖa quiv̱i ̱ ndíquehe ndée̱ ná ta naha chá quiv̱i ̱ domingo já naq̱uee tucu
naj̱iẖí cán cuaẖaṉ na̱ nu̱ú nac̱hicaa̱ṉ na̱ yiquí cu̱ñu Jesús ini cáva̱ cán. Já ñéhe na perfume,
dó nac̱aja tiaẖva na cán. Ta ndáca táhan java ga̱ naj̱iẖí xiẖiṉ ná cuaẖaṉ na.̱ 2Ta tá nax̱iṉu̱
coo̱ na cán já nax̱ini na ña̱ coó̱ ga̱ yu̱u̱ ndájí ndaa yuhú cáva̱ nu̱ú nas̱aṉdacaa̱ṉ yiquí cu̱ñu
Jesús. 3 A̱nda̱ já naq̱uiẖvi na ini cáva̱ cán joo coó̱ ga̱ yiquí cu̱ñu Jesús naṉditahan na. 4Ta
chí nay̱iẖví na̱ ta co̱ xíni ̱ na̱ ndía̱ caja na. Ta joṉáá va nax̱ini na ndíta iv̱i ̱ daṯaa̱ yati jíiṉ
ná. Ta a̱ ju̱ú quiaẖva ndató yéhe̱ jáhma̱ ndíxi da̱ cán. 5Ta chí a̱ ju̱ú quiaẖva yíhví naj̱iẖí já
nac̱andayi na jaṉda̱ quiaẖva nax̱iṉu̱ jiṉi ̱ ná nu̱ ñúhu̱. A̱nda̱ já nac̱achi daṯaa̱ cán já xiẖiṉ
ná:

—Co̱ ndítahan toho ndinducú ndo̱ in da̱ tácú tañu nu̱ sánduu ndii̱. 6 Coó̱ toho Jesús
íin yóho jáchi ̱ sa̱ naṉditacu va. Xíní ñúhú ndicu̱hu̱n ini ndó ña̱ nac̱achi a xiẖiṉ ndo̱ tá
nas̱ahii̱n a estado Galilea. 7Mé á cúú á da̱ nac̱hindahá Ndióxi ̱nduu ñay̱ivi ta sa̱ nac̱achi a
xiẖiṉ ndo̱ ña̱ ndiquiaẖva na mé á ndahá ñay̱ivi quini. Ta nac̱achi a xiẖiṉ ndó ña̱ cata caa
na a̱ ndic̱a crúxu̱ ta tá ná xiṉu̱ u̱ni ̱quiv̱í já nditacu tucu a —nac̱achi daṯaa̱ cán.

8 A̱nda̱ já naṉdicu̱hu̱n ini naj̱iẖí cán ña̱ nac̱achi Jesús xiẖiṉ ná. 9Chí naq̱uee na cuaẖaṉ
na̱ já naṉdicani ndihi na saẖá ña̱ yóho nu̱ú na̱ u̱xu̱ in nax̱ic̱a tuun xiẖiṉ Jesús xiẖín nu̱ú
java ga̱ na̱ ndúu cán viti. 10Mé naj̱iẖí cán, na̱ nas̱aẖaṉ cáxi tu̱hun ña̱ yóho nu̱ú na̱ apóstol
cán nas̱ac̱uu María, ñá ñuu Magdala xiẖiṉ Juana xiẖiṉ María, ñá cúú náná Jacobo xiẖín
java ga̱ naj̱iẖí. 11 Joo na̱ apóstol, na̱ nax̱ic̱a tuun xiẖiṉ Jesús cán nac̱aẖán na̱ ña̱ cuéntó
uun va queá̱. Saẖá ña̱ cán quéa̱ coó̱ nax̱een na candúsa na ña̱ nac̱achi naj̱iẖí cán xiẖiṉ ná.

12 Joo ndaja coo naq̱ueta Pedro xínu da cuaẖaṉ da̱ sándeẖé da̱ ini cáva̱ nu̱ú nac̱hicaa̱ṉ
na̱ yiquí cu̱ñu Jesús cán. Nax̱ini da jáhma̱ vaẖa ña̱ nas̱ativí a̱ cán joo coó̱ toho yiquí cu̱ñu
a. Ta chí nac̱atóntó da̱ naq̱uee da cuanúhu̱ dá vehe da.

Cátáhan Jesús cua̱ha̱n xiẖín iv̱i ̱ na̱ cua̱ha̱n chí ñuu Emaús
(Mr. 16:12-13)

13Tamé quiv̱i ̱já iv̱i ̱táhan na̱ cúú cuéntá Jesús naq̱uee na cuaẖaṉ na̱ in ñuu naní Emaús.
Mé ñuu cán ñéhe táhan tátu̱hun u̱xu̱ in kilometro xiẖín ñuu Jerusalén. 14 Ta ndítúhún
na̱ cán cásaẖaṉ na̱ saẖa̱ tócó ndihi ña̱ nac̱uu ñuu Jerusalén cán. 15 Ta nani ndítúhún na̱
cásaẖaṉ na̱ já nac̱ayati Jesús nu̱ ná já nac̱asáhá xíca mé á xiẖiṉ ná cuaẖaṉ na.̱ 16 Ta vaṯí
sándeẖé na̱ cán nu̱ Jesús joo coó̱ nac̱uu ndicuni na mé á. 17 A̱nda̱ já naṉdac̱a̱ tu̱hún Jesús
na̱ cán já nac̱achi a já:

—Ndía̱ ndítúhún ndó cásaẖaṉ ndo.̱ Ta ndavaẖa cácuéha̱ ini ndó cásaẖaṉ ndo̱ —nac̱achi
a xiẖiṉ ná.

18 Já in táhan na̱ cán, da̱ naní Cleofas naṉducú ñehe da tu̱hun nu̱ á já nac̱achi da já:
—Níí cúú va naṉdicuiṯa nuu tu̱hun saẖá ña̱ nac̱uu ñuu Jerusalén tañu quiv̱i ̱ yóho. In

túhún yóhó tañu na̱ ndúu cán cúú da̱ co̱ xíni ̱ña̱ nay̱aẖa —nac̱achi da.
19 A̱nda̱ já nac̱achi Jesús já xiẖiṉ ná:
—Ndía̱ nac̱uu, vaẖa.
Já nac̱achi na̱ cán já xiẖiṉ á:
—Naq̱uixi in da̱ naní Jesús chí ñuu Nazaret ta nas̱acuu da in profeta cáhnu ndivaẖa

jáchi ̱ cuaẖá ndivaẖa ña̱ náhnu nac̱aẖaṉ da.̱ Ta cuaẖá ndivaẖa ña̱ náhnu nac̱aja da nu̱
Ndióxi ̱ xiẖín nu̱ú ñay̱ivi. 20 Joo na̱ sac̱uaẖa̱ nu̱ú ju̱tu̱ xiẖín na̱ jutixia ñuu nde̱ naṯiin na
mé Jesús ta já naṉdiquiaẖva na da̱ ña̱ ná cahní na̱ da̱ ta já nac̱ata caa na da̱ ndic̱a crúxu̱.
21 Joo mé nde̱ nac̱aẖán nde̱ ña̱ mé Jesús cán cacuu da da̱ ndáti nde̱ chindeé da̱ ndeẖe,̱
na̱ Israel yóho já ná a̱ cája xíxi ga̱ na̱ ñuu Roma xiẖín nde,̱ nac̱aẖán nde.̱ Joo naṉdihi va
viti jáchi ̱ sa̱ nay̱aẖa u̱ni ̱ quiv̱i ̱ nax̱iẖi ̱ da̱ cán. 22 Vaṯí naq̱ueṯa java naj̱iẖí tañu nde̱ yóho
naj̱áyiẖví na̱ ndeẖe̱ jáchi ̱naha chá nas̱aẖaṉ na̱ nu̱ú naṉdu̱xu̱ Jesús cán. 23Ta cáchí na̱ ña̱
coó̱ ga̱ yiquí cu̱ñu Jesús ndácaa̱ṉ cán. Saẖá ña̱ cán quéa̱ nax̱iṉu̱ na̱ nu̱ú nas̱anduu nde̱ ta
naṉdicani na nu̱ú nde̱ ña̱ nac̱anáha̱ java táto̱ Ndióxi ̱nu̱ ná ta nac̱achi na ña̱ tácú va Jesús.
24 Ta java táhan da̱ xíca tuun xiẖín nde̱ cán nas̱aẖaṉ da̱ sándeẖé da̱ ini cáva̱ cán ta chí já
ndusa cáa tá quiaẖva cáchí naj̱iẖí. Ta co̱ mé Jesús nax̱ini na —nac̱achi na̱ cán xiẖiṉ Jesús.

25 A̱nda̱ já nac̱achi Jesús já xiẖín na̱ cán:
—Ñay̱ivi tóntó ndivaẖa cúú ndó. Jáchi ̱ yáncá ndivaẖa já xínu̱ ini ndó candúsa ndó ña̱

ndaa̱̱ ña̱ nac̱aẖaṉ na̱ profeta saṉahá. 26 Á co̱ cándaa̱̱ ini ndó ña̱ jihna ñúhú naṉditahan
nu̱ú da̱ cúú Cristo ndoho ini da ta tá sa̱ naṉdihi já ndiñehe jícó Ndióxi ̱ da̱ já ndacojo da
chuun cacomí da̱ cuéntá saẖá ñay̱ivi —nac̱achi Jesús.

27 A̱nda̱ já nac̱asáhá ndícani a nu̱ ná ña̱ nac̱aẖyi ̱nu̱ú tu̱hun Ndióxi ̱nu̱ cáhaṉ saẖa̱ tócó
ndihi ña̱ ndítahan ndoho da̱ cúú Cristo. Nac̱asáhá ndícani a jaṉda̱ libro nac̱aẖyí Moisés
saṉahá jaṉda̱ quiaẖva nax̱iṉu̱ a̱ nu̱ tócó ndihi libro ña̱ nac̱aẖyí na̱ profeta saṉahá.

28Ta tá nax̱iṉu̱ coo̱ na ñuu nu̱ú cuaẖaṉ na̱ cán já nac̱aja Jesús tátu̱hun yáha saa cuaẖaṉ.
29 Joo mé na̱ cán nac̱aja ndúsa̱ ná xiẖiṉ á ña̱ ná coo tóo a xiẖiṉ ná. Já nac̱achi na já xiẖiṉ
á:

—Yóho candoo̱ ndó coo tóo ndó jáchi ̱sa̱ naẖini cuíí va ta ja̱ chá cuaá—nac̱achi na xiẖiṉ
á.

A̱nda̱ já naq̱uiẖvi Jesús ini vehe ña̱ candoo̱ a xiẖiṉ ná. 30Ta tá nas̱acoo̱ a nu̱ mesa xiẖiṉ
ná já naṯiin a in pan já naṉdiquiaẖva ndixaẖvi nu̱ Ndióxi ̱ saẖá. Ta nas̱ahnda java ña̱ já
nas̱aẖaṉ ña̱ nu̱ ná. 31 Ta chí iv̱i ̱ laá̱ naṉu̱na̱ xíní túni ̱ ná ta já naṉdicuni na mé á ña̱ cúú á
Jesús. Joo iv̱i ̱ laá̱ naj̱ándiñúhú a̱ mé á nu̱ ná. 32 A̱nda̱ já nac̱achi xiẖín táhan na já:

—Íchi ̱quéa̱ cájii̱ ̱ndivaẖa iní tá naṉdicani Jesús tu̱hun Ndióxi ̱nu̱ yo̱ tá vax̱í íchi ̱xiẖiṉ á
—nac̱achi xiẖiṉ táhan na̱ cán.

33 Chí iv̱i ̱ laá̱ naq̱uehe tucu na íchi ̱ ña̱ ndicó coo̱ tucu na ñuu Jerusalén. Tá nax̱iṉu̱ na̱
cán naṉdiñeẖe̱ ná ña̱ ndítútú ndíhu̱xu̱ in táhan na̱ nax̱ic̱a tuun xiẖiṉ Jesús cán ndúu na
xiẖín java ga̱ na̱ ndúu cán. 34 A̱nda̱ já nac̱achi na̱ cán xiẖiṉ ndíví na̱ yóho:

—Mé a̱ ndaa̱̱ táhyí naṉditacu tucu Jesús, xitoho í. Ta nax̱ini Simón mé á —nac̱achi na.
35 A̱nda̱ já nac̱asáhá ndíví na̱ cán ndícani na ña̱ nas̱andaca táhanna xiẖiṉ Jesús nas̱aẖaṉ

na.̱ Ta naṉdicani na ña̱ naṉdicuni na mé á nani nas̱ahnda java mé á pan ña̱ cuxu na.
Náha̱ Jesús mé á nu̱ú na̱ na̱xic̱a tuun xiẖiṉ á
(Mt. 28:16-20; Mr. 16:14-18; Jn. 20:19-23)

36Ta nani ndítúhún yii̱ ̱ná ndúu na já nax̱iṉu̱ coo̱ Jesús naṉdac̱a̱ ndichi a maẖñú na̱ cán
já nac̱aẖaṉ Ndióxi ̱ á xiẖiṉ ná já nac̱achi a já:

—Ná caja Ndióxi ̱ña̱ ná coo vaẖa ini ndó.
37 Joo nay̱iẖví na̱ cán ta nac̱aẖán na̱ ña̱ cúú á in ínima̱ ndii̱ va. 38 Joo já nac̱achi Jesús já:
—Ndá cuéntá quéa̱ yíhví ndo.̱ Ta ndá cuéntá quéa̱ co̱ cándúsa ndó ña̱ cúú yeẖe̱ Jesús.

39 Candeẖé ndó ndahá i ̱ ta candeẖé ndó saẖá i.̱ Sa̱ mé yeẖe̱ cúú vi.̱ Cani ndaa ndáha̱ ndó

yeẖe̱ ta candeẖé vaẖa ndó yeẖe.̱ Jáchi ̱ in ínima̱ ndii̱ coó̱ toho yiquí cu̱ñu a tá quiaẖva
sándeẖé ndó ña̱ íin yiquí cu̱ñu yeẖe̱ —nac̱achi Jesús xiẖiṉ ná.

40 Ta nani cáhaṉ Jesús xiẖiṉ ná já nac̱asáhá náha̱ ndáha̱ á xiẖiṉ saẖá nu̱ ná. 41 Joo
cámaṉí yií candúsa na̱ cán ña̱ cúú mé á Jesús jáchi ̱ nac̱atóntó na̱ ta cájii̱ ̱ ndivaẖa ini na
ña̱ cán quéa̱ nac̱achi tucu Jesús já xiẖiṉ ná:

—Ndá ñaẖa íin nu̱ ndó ná cuxu u̱ —nac̱achi Jesús xiẖiṉ ná.
42 A̱nda̱ já nas̱aẖaṉ na̱ in túhu̱n tiy̱acá nay̱ata nu̱ á xiẖiṉ in ñim̱á ñu̱ñu̱ nu̱ á. 43 Já naṯiin

a ña̱ ndáha̱ ná já nax̱ixi a ña̱ nani sándeẖé na̱ a.̱ 44 Tá naṉdihi já nac̱achi a já xiẖiṉ ná:
—Sa̱ nay̱aẖa tá íin nac̱achi i ̱xiẖiṉ ndó jihna. Sa̱ nax̱iṉu̱ coo̱ tá íin nac̱aẖyí Moisés xiẖín

na̱ profeta saṉahá saẖá ña̱ ndítahan ndoho i.̱ Ta jári David tá nac̱aẖyí da̱ libro Salmos já
nac̱aẖaṉ ri da̱ cán va saẖá ña̱ ndoho i ̱—nac̱achi a xiẖiṉ ná.

45 A̱nda̱ já nac̱aja Jesús ña̱ ná ndinu̱na̱ xíní túni ̱ ná já ná candaa̱̱ ini na ña̱ cúni ̱ cachi
tu̱hun Ndióxi ̱ cán. 46 Ta nac̱achi a já xiẖiṉ ná:

—Jaṉda̱ saṉahá nac̱aẖyi ̱ ña̱ ndítahan quivi yeẖe,̱ da̱ cúú Cristo, da̱ nac̱hindahá Ndióxi ̱
cacomí cuéntá saẖá ñay̱ivi. Joo nac̱aẖyi ̱ ri ña̱ ndítahan nditacu tucu u̱ quiv̱í u̱ni.̱ 47 Ña̱
cán quéa̱ ndítahan nu̱ú ñay̱ivi caca nuu na caẖaṉ na̱ tu̱hun vaẖa saẖá i ̱ níí cúú ñuyíví
já ná ndicó coo̱ ini ñay̱ivi ta jándacoo na cuac̱hi cája na. A̱nda̱ já caja cáhnu ini Ndióxi ̱
saẖá ndihi cuac̱hi na. Ta jaṉda̱ ñuu Jerusalén xíní ñúhú ñay̱ivi casáhá na̱ caẖaṉ na̱ tu̱hun
vaẖa saẖá i ̱ ta já cu̱hu̱n na̱ jaṉda̱ ndijáá ñuyíví. 48 Ta ndóhó cúú na̱ nax̱ini ndaja cáa ña̱
naṉdoho i ̱ ña̱ cán quéa̱ ndítahan nu̱ ndó cu̱hu̱n ndó cax̱i tu̱hun ndó tócó ndihi ña̱ yóho
nu̱ú ñay̱ivi. 49 Cuni joẖo vaẖa ndó jáchi ̱ chindahá i ̱ ínima̱ yii̱ ̱Ndióxi ̱ já ná cañuhu a ini in
in ndó. Jáchi ̱ quiaẖva já nac̱achi Ndióxi,̱ tátá i ̱ tá nas̱aẖaṉ tu̱hun a nu̱ ndo.̱ Joo ndítahan
canduu ndihi ndó ñuu Jerusalén yóho jaṉda̱ quiaẖva ná ndicutú ndaa̱̱ ínima̱ ndo̱ xiẖiṉ
ndée̱ Ndióxi ̱ña̱ quixi indiví —nac̱achi Jesús xiẖiṉ ná.

Tá na̱ndaa Jesús cua̱ha̱n indiví
(Mr. 16:19-20)

50 A̱nda̱ já ndáca Jesús na̱ cán nas̱aẖaṉ na̱ xiẖiṉ á yuhú ñuu Betania. Ta naṉdiñehe a
ndáha̱ á já nac̱aja yii̱ ̱ á na.̱ 51 Ta tá cája yii̱ ̱ á na̱ já naṯavá xóo a mé á já naṉdaa cuaẖaṉ
indiví. 52Tá naṉdihi nac̱aja cáhnu na̱ cán Jesús já cávatá ndivaẖa na naṉdicó coo̱ na ñuu
Jerusalén. 53Ta níí tiempo nas̱aṉduu tuun na veñu̱hu cáhnu cája cáhnu na Ndióxi.̱ Já ná
coo.

Tu̱hun vaẖa nac̱aẖyí Juan saẖá ña̱ nac̱aja Jesucristo
Jesucristo cúú á tu̱hun Ndióxi ̱ ta na̱nduu a ña̱yivi

1 Tá nac̱av̱a̱ sáhá saẖa̱ ñuyíví sa̱ íin va mé á naní tu̱hun Ndióxi.̱ Nas̱ahii̱n mé á xiẖiṉ
Ndióxi ̱ ta in cúú mé á xiẖiṉ Ndióxi.̱ 2 Ta jaṉda̱ mé saẖa̱ sa̱ íin va xiẖiṉ Ndióxi.̱ 3 Ta mé a̱
cán cúú á Jesucristo ta nac̱aja Ndióxi ̱ ña̱ nac̱avaẖa mé á tócó ndihi ñaẖa. Ta ni in túhún
toho ñaẖa íin, a̱ cóo tá ná a̱ cávaẖa mé á ña,̱ nduu. 4 Ta mé á quéa̱ cája ña̱ ná catacu tócó
ndihi ñaẖa tamé á jándiyéhe̱ a̱ ínima̱ ñay̱ivi já ná ndicuni na yo cúúmé á. 5Mé Jesucristo
cúú á tátu̱hun in ñúhu̱ cáyi ̱ña̱ jándiyéhe̱ a̱ xoo naá ta a̱ cu̱ú ndaẖva̱ ña.̱

6Ta ndaja coo nac̱hindahá Ndióxi ̱ in daṯaa̱ naní Juan. 7Naq̱uixi da cax̱i tu̱hun da xiẖín
ñay̱ivi ña̱ cúú Jesucristo ña̱ jándiyéhe̱ ínima̱ ñay̱ivi, na̱ ndúunu̱ú naá já ná cuu candúsa na
mé á saẖá ña̱ nac̱aẖaṉ da.̱ 8Mé Juan yóho co̱ cúú dámé á jándiyéhe̱ ínima̱ ñay̱ivi. Naq̱uixi
cuití da̱ cax̱i tu̱hun da xiẖín ñay̱ivi ña̱ mé Jesucristo quéa̱ jándiyéhe̱ ínima̱ ñay̱ivi. 9Mé
Jesucristo nax̱iṉu̱ a̱ ñuyíví yóho ta cúú ndusa mé a̱ ña̱ jándiyéhe̱ ínima̱ tócó ndihi ñay̱ivi.

10 Naq̱uixi mé a̱ naní tu̱hun Ndióxi ̱ ta nas̱ahii̱n a ñuyíví yóho. Ta xiẖín ña̱ nac̱aja
Jesucristo nac̱avaẖa Ndióxi ̱ ñuyíví. Joo ñay̱ivi ndúu ñuyíví yóho coó̱ nax̱een na candaa̱̱
ini na yo cúú mé á. 11Naq̱uixi Jesucristo ñuyíví ña̱ nac̱avaẖa mé á joo na̱ ñuu mé á coó̱
nax̱een toho na ndiqueẖe vaẖa na mé á. 12 Joo ndá na̱ ná ndiquehe vaẖa mé á ta candeé
ini na mé á já quéa̱ sáhan mé á ñam̱aṉi ̱nu̱ ná ña̱ ná nduu na na̱ cúú cuéntá Ndióxi.̱ 13 Ta
na̱ cán cúú na̱ naṉduu jaẖyi mé á. Ta co̱ cúú á saẖá ña̱ nac̱acu na ñuyíví yóho ta ni co̱ cúú
á saẖá ña̱ cúni ̱ in taa̱ cacu in jaẖyi da. Naṉduu na jaẖyi mé á jáchi ̱ já nas̱acu ini mé á coo.

14Mé Jesucristo, mé a̱ naní tu̱hun Ndióxi ̱ cán naṉduu a in taa̱ ta naq̱uixi a nas̱ahii̱n a
tañu nde.̱ Ta tócó ndihi ña̱ nas̱acaja mé á nas̱ac̱uu a ña̱ ndaa̱.̱ Ta a̱ ju̱ú quiaẖva quíhvi ̱
ini a ñay̱ivi. Ta nax̱ini nde̱ ndá quiaẖva cáhnu cúú mé á jáchi ̱ saẖá ña̱ cúú mé á in túhún
jiṉi ̱ já jaẖyi Ndióxi ̱ saẖá ña̱ cán quéa̱ nac̱aja Ndióxi ̱ ña̱ ná ndicáhnu ndivaẖa mé á. 15 Tá
naṉdicani mé Juan saẖá Jesús nu̱ú ñay̱ivi já nac̱achi da já saẖa̱ mé á:

—Mé a̱ yóho cúú á ña̱ nac̱aẖaṉ i ̱ saẖá nu̱ ndo̱ tá nac̱achi i ̱ xiẖiṉ ndo̱ ña̱ vax̱i inga a̱ jaṯá
yeẖe.̱ Ta nac̱achi i ̱ xiẖiṉ ndo̱ ña̱ íin chága̱ saẖa̱ mé a̱ cán a̱ ju̱ú ga̱ yeẖe̱ jáchi ̱ jaṉda̱ tá
cámaṉí yií̱ cacu u̱ sa̱ íin va mé á —nac̱achi Juan.

16 Ta saẖá ña̱ íin ndivaẖa ñam̱aṉi ̱ nu̱ mé á saẖá ña̱ cán quéa̱ a̱ ju̱ú quiaẖva ñéhe̱ táhvi ̱
tócó ndihí nu̱ mé á. 17Nac̱aẖyí Moisés ley Ndióxi ̱ saṉahá. Joo Jesucristo, mé á cúú á ña̱
ndaa̱̱ naq̱uixi a ñuyíví yóho saẖá ña̱ quíhvi ̱ndivaẖa ini a mí. 18Ta ni in túhún toho ñay̱ivi
coó̱ nax̱ini na Ndióxi.̱ In túhún Jesucristo, mé á cúú in túhún jiṉi ̱ já jaẖyi Ndióxi,̱ mé a̱
cán quéa̱ xíni ̱ndá quiaẖva íin Ndióxi ̱ jáchi ̱ in cúú á xiẖiṉ á ta mé a̱ quéa̱ naṉaẖa̱ ña̱ yóho
nu̱ yo.̱

Ndícani Juan nu̱ú ña̱yivi yo cúú Jesús
(Mt. 3:11-12; Mr. 1:7-8; Lc. 3:15-17)

19 Ta ndaja coo java na̱ sac̱uaẖa̱ nu̱ú na̱ Israel, na̱ ndúu ñuu Jerusalén cán nac̱hindahá
na̱ java ju̱tu̱ xiẖín java na̱ naq̱uixi chic̱hi Leví nu̱ íin Juan ña̱ ná ndac̱a̱ tu̱hún na̱ da̱ á cúú
dá da̱ nas̱aẖaṉ Ndióxi ̱ tu̱hun a chindahá a̱ ñuyíví. 20Ta cáxí táhyí nac̱aẖaṉ Juan xiẖiṉ ná
ña̱ co̱ cúú dá da̱ cán ta já nac̱achi da já:

—A̱ ju̱ú toho yeẖe̱ cúú da̱ nac̱achi Ndióxi ̱ chindahá a̱ cacomí cuéntá saẖá ñay̱ivi —
nac̱achi Juan.

21 A̱nda̱ já naṉdac̱a̱ tu̱hún tucu na da̱ já nac̱achi na já xiẖiṉ dá:
—Yo já cúú yóhó, dá já. Á a̱ ju̱ú yóhó cúú profeta Elías —nac̱achi na.
—A̱ ju̱ú toho yeẖe̱ cúú profeta Elías —nac̱achi Juan.
A̱nda̱ já nac̱achi tucu na já xiẖiṉ dá:
—Á a̱ ju̱ú toho yóhó cúú profeta da̱ nac̱achi Ndióxi ̱ chindahá a,̱ dá já —nac̱achi na.
Joo naṉducú ñehe Juan tu̱hun nu̱ ná já nac̱achi da já xiẖiṉ ná:

—Ni in túhún toho da cáchí ndó jaṉ co̱ cúú yeẖe.̱
22 A̱nda̱ já nac̱achi tucu na já xiẖiṉ dá:
—Ndítahan ndicani lohún nu̱ú nde̱ yo cúú yóhó. Jáchi ̱ java na̱ nac̱hindahá na̱ ndeẖe̱

ña̱ ná quixi nde̱ ndac̱a̱ tu̱hún nde̱ yoẖó. Ta tá co̱ cúnu̱n cax̱i tu̱hún xiẖín nde̱ yo cúú
yóhó, ndá cu̱hu̱n nde̱ quehe nde̱ tu̱hun nducú ñehe nde̱ nu̱ú na̱ nac̱hindahá ndeẖe̱ cán
—nac̱achi na.

23 A̱nda̱ já nac̱achi Juan já xiẖiṉ ná:
—Yeẖe̱ cúú da̱ xíca nuu tañu yucú íchí ta cáyuhú cóhó i ̱já cáchí i ̱já xiẖín ñay̱ivi: “Cuná

ndó in íchi ̱ndac̱ú nu̱ mé á ña̱ ná ndiẖvi a ínima̱ ndo”̱ —nac̱achi Juan xiẖiṉ ná tá quiaẖva
nac̱aẖyí profeta Isaías saṉahá.

24Ta na̱ naṉdac̱a̱ tu̱hún Juan cán nas̱aẖaṉ na̱ jáchi ̱já naṯaẖnda̱ chuunnac̱aja na̱ fariseo,
mé na̱ sáhndá chuun ñuu Jerusalén cán. 25 Já nac̱achi tucu na já xiẖiṉ Juan:

—Ndá cuéntá quéa̱ cája ndúta̱ yóhó ñay̱ivi tá ta̱ co̱ cúún Cristo, da̱ nac̱hindahá Ndióxi ̱
cacomí cuéntá saẖá ñay̱ivi. Ta ndá cuéntá quéa̱ jácandútu̱n ñay̱ivi tá ta̱ ni co̱ cúún Elías
ta ni co̱ cúún mé profeta, da̱ nac̱achi Ndióxi ̱ chindahá a̱ —nac̱achi na̱ cán.

26 A̱nda̱ já nac̱achi Juan já xiẖiṉ ná:
—Yeẖe̱ cája ndutá i ̱ñay̱ivi xiẖín ticuií̱ joo tañu mé ndó íin in da co̱ xíni ̱ndo.̱ 27Ta vax̱i

in da̱ jaṯá yeẖe̱ ta íin cuaẖa̱ chága̱ saẖa̱ dá a̱ ju̱ú ga̱ yeẖe.̱ Ta chí ni coó̱ saẖá i ̱ndaxí i ̱correa
ndu̱sa̱ dá —nac̱achi Juan xiẖín na̱ nas̱aẖaṉ ndáca̱ tu̱hún ñahá cán.

28 Tócó ndihi ña̱ yóho nay̱aẖa chí ñuu Betábara ña̱ ndácaa̱ṉ inga xoo yu̱ta Jordán nu̱ú
nac̱aja ndúta̱ Juan ñay̱ivi.

Jesús cúú á tátu̱hun in ndicachi rí jóco̱ na̱ nu̱ Ndióxi ̱
29 Ta inga quiv̱í itaa̱ṉ já nax̱ini Juan cáyati Jesús vax̱i a nu̱ íin da. Já nac̱achi Juan já

xiẖín ñay̱ivi ndúu cán:
—Candeẖé ndo.̱ Da̱ vax̱i jaṉ cúú dá tátu̱hun ndicachi jóco̱ na̱ nu̱ Ndióxi.̱ Ta da̱ jaṉ cúú

da̱ jándoo cuac̱hi ñay̱ivi ndúu ñuyíví. 30Da̱ jaṉ cúú da̱ cáchí i ̱saẖa̱ ña̱ vax̱i in da jaṯá yeẖe̱
ta íin cuaẖa̱ chága̱ saẖa̱ dá a̱ ju̱ú ga̱ yeẖe.̱ Jáchi ̱ jaṉda̱ tá cámaṉí cacu yeẖe̱ sa̱ íin va mé da̱
jaṉ. 31 Ta ni mí i ̱ coó̱ nax̱ini i ̱ ndá quiaẖva cáa da joo nac̱asáhá i ̱ jácandutá i ̱ ñay̱ivi xiẖín
ticuií̱ já ná candaa̱̱ ini na̱ Israel yo cúú mé dá —nac̱achi Juan.

32 Ta naṉdicani da ña̱ nax̱ini da já nac̱achi da já:
—Sa̱ xíní xiẖín nu̱u̱ mí i ̱ ndá quiaẖva naṉuu ínima̱ yii̱ ̱ Ndióxi ̱ jaṯá Jesús. Mé ínima̱ yii̱ ̱

Ndióxi ̱ cán naṉuu a indiví ta cáa tá quiaẖva cáa in ndijaṯa. 33Mé a̱ ndaa̱̱ coó̱ nax̱ini toho
yeẖe̱ yo cúú mé da̱ yóho, nduu. Joo Ndióxi,̱ mé a̱ nac̱hindahá yeẖe̱ jácandutá i ̱ ñay̱ivi
xiẖín ticuií̱, mé a̱ cán quéa̱ nac̱achi já xiẖín i:̱ “Ndá da̱ ná cunún ná nuu ínima̱ yii̱ ̱mí i ̱ ta
sacoo̱ a jaṯa̱ dá, da̱ cán cúú da̱ jándicutú ini ñay̱ivi xiẖiṉ ínima̱ yii̱ ̱mí i”̱, nac̱achi Ndióxi ̱
xiẖín i.̱ 34 Ta viti mé a̱ ndaa̱̱ sa̱ xíni ̱ vi ̱ yo cúú mé á ta cáxi tu̱hun i ̱ xiẖiṉ ndo̱ ña̱ mé á cúú
á in túhún jiṉi ̱ já jaẖyi Ndióxi ̱—nac̱achi Juan.

Tá na̱casáhá java ña̱yivi ndíco̱ na̱ Jesús xíca na xiẖiṉ á
35 Ta inga quiv̱í itaa̱ṉ nas̱ahii̱n tucu Juan cán xiẖín iv̱i ̱ na̱ xíca xiẖiṉ dá. 36 Já nax̱ini da

ña̱ yáha Jesús cuaẖaṉ já nac̱achi Juan já xiẖín na̱ xíca xiẖiṉ dá cán:
—Candeẖé ndo.̱ Da̱ jaṉ cúú tátu̱hun ndicachi, rí jóco̱ na̱ nu̱ Ndióxi ̱—nac̱achi Juan.
37 Tá nax̱ini joẖo da̱ ndíta xiẖín da̱ cán ña̱ yóho já ndíco̱ da̱ jaṯá Jesús cuaẖaṉ da.̱ 38 Tá

nax̱ini Jesús ña̱ ndíco̱ da̱ cán jaṯá já naṉdicoto nihni a nu̱ dá já nac̱achi a xiẖiṉ ndíví da̱
cán já:

—Ndía̱ cúni ̱ndo̱ —nac̱achi a.
Já nac̱achi da̱ cán já xiẖiṉ á:
—Maestro, ndájá íin vehe ndó já —nac̱achi da.
39 A̱nda̱ já naṉducú ñehe Jesús tu̱hun nu̱ dá já nac̱achi a já:
—Cóho̱ ná cuni ndó, dá já —nac̱achi a.
Já ndáca táhan da nas̱aẖaṉ da̱ xiẖiṉ á sándeẖé da̱ nu̱ íin a. Ta nas̱acuu a tátu̱hun caa̱̱

com̱i ̱ saẖini já nas̱aṉduu da xiẖiṉ á.

40 In táhan da nax̱ini joẖo ña̱ nac̱achi Juan ta ndíco̱ da̱ jaṯá Jesús cán naní da̱ Andrés,

da̱ cúú ñani Simón, da̱ cáhaṉ na̱ Pedro xiẖiṉ cán. 41Mé Andrés yóho ndáva da nas̱aẖaṉ
da̱ ndínducú da̱ ñani da, da̱ naní Simón cán. Ta tá naṉdiñeẖe̱ ñahá da̱ já nac̱achi da já
xiẖiṉ dá:

—Naṉditahan nde̱ da̱ nac̱hindahá Ndióxi ̱ cacomí cuéntá saẖá ñay̱ivi, mé a̱ cúú Cristo
—nac̱achi da.

42 Tá naṉdihi já ndáca Andrés cán ñani da nas̱aẖaṉ da̱ nu̱ Jesús. Ta tá nax̱ini Jesús da̱
já nac̱achi a já xiẖiṉ dá:

—Yóhó cúún Simón, jaẖyi Jonás. Joo yeẖe̱ chinúu i ̱ quiv̱u̱n cananún Cefas viti —
nac̱achi Jesús.

Quiv̱i ̱Cefas yóho in cúú va xiẖiṉ Pedro ta cúni ̱ cachi a in tóto.̱
Cána Jesús Felipe xiẖín Natanael ña̱ ná caca tuun da xiẖiṉ á

43Ta inga quiv̱í itaa̱ṉ já naq̱uee Jesús cuaẖaṉ chí estado Galilea. Ta cán naṉditahanmé
á da̱ naní Felipe já nac̱achi a já xiẖiṉ dá:

—Naha quíi ̱ caca tuún xiẖín i ̱—nac̱achi a xiẖiṉ dá.
44Mé Felipe yóho cúú dá da̱ ñuu Betsaida tamé ñuu cán cúú ri ñuu Andrés xiẖiṉ Pedro.

45Tandaja coo Felipe yóhondáva da nas̱aẖaṉ da̱ naṉdinducú da̱ Natanael ta tá naṉdiñeẖe̱
ñahá da̱ já nac̱achi da já xiẖiṉ dá:

—Naṉditahan nde̱ da̱ nac̱aẖyí Moisés saẖa̱ nu̱ ley saṉahá. Ta jári na̱ profeta nac̱aẖyí ri
na saẖa̱ dá. Tamédá cúú Jesús, jaẖyi José, da̱ ñuuNazaret—nac̱achi Felipe xiẖínNatanael
cán.

46 A̱nda̱ já nac̱achi Natanael já:
—Ndá quehe ri ñaẖa vaẖa quixi chí ñuu Nazaret jaṉ —nac̱achi da.
A̱nda̱ já nac̱achi Felipe já xiẖiṉ dá:
—Cóho̱ candeẖún —nac̱achi da.
A̱nda̱ já naq̱uee da cuaẖaṉ da̱ nu̱ íin Jesús.
47 Ta tá nax̱ini Jesús nac̱ayati Natanael nu̱ á já nac̱achi a já:
—Da̱ yóho cúú ndusa in da̱ naq̱uixi chic̱hi Israel ta cúú dá taa̱ cája ña̱ ndaa̱̱ cuití va

—nac̱achi Jesús.
48Tá nax̱ini joẖo Natanael ña̱ yóho já naṉdac̱a̱ tu̱hún da̱ Jesús já nac̱achi da já xiẖiṉ á:
—Á xíni ̱ndó yeẖe,̱ vaẖa.
A̱nda̱ já nac̱achi Jesús já xiẖiṉ dá:
—Jaṉda̱ tá cámaṉí quee Felipe cu̱hu̱n da̱ cana da yoẖó já nax̱ini i ̱ íin coún saẖa̱ tiṯó

ñu̱hú —nac̱achi Jesús xiẖín Natanael.
49 A̱nda̱ já nac̱asáhá cáchí da̱ já xiẖín Jesús:
—Maestro, jivi ndusa cúú ndó in túhún jiṉi ̱ já jaẖyi Ndióxi ̱ ta cúú ndó ña̱ cómí cuéntá

saẖá ñay̱ivi Israel —nac̱achi da xiẖín Jesús.
50 A̱nda̱ já naṉducú ñehe Jesús tu̱hun nu̱ dá já nac̱achi a já:
—Nac̱andúsún yeẖe̱ saẖá ña̱ nac̱achi i ̱ xu̱hu̱n ña̱ nax̱ini i ̱ íin coún saẖa̱ tiṯó ñu̱hú. Joo

náhnu chága̱ ñaẖa cunún xiẖín nduchú núún caja i ̱—nac̱achi Jesús xiẖiṉ dá.
51 A̱nda̱ já nac̱achi tucu Jesús já:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ cuni ndó xiẖín nu̱u̱ ndó ña̱ nu̱ná indiví. Ta cuni

ndó táto̱ Ndióxi ̱ndaa na ta nuu na xiṉu̱ na nu̱ íin yeẖe,̱ da̱ nac̱hindaháNdióxi ̱nduu ñay̱ivi
—nac̱achi Jesús.

2
Tá na̱sa̱ha̱n Jesús in vicó tánda̱ha̱

1Tá nay̱aẖa u̱ni ̱quiv̱i ̱ já nas̱ahii̱n in vicó tándaẖa̱ ñuu Caná ña̱ ndácaa̱ṉ estado Galilea
cán. Ta nas̱aẖaṉ María, náná Jesús mé víco̱ cán. 2 Ta jári nac̱ana na Jesús xiẖín na̱ xíca
tuun xiẖiṉ á ta chí nas̱aẖaṉ ndihi na mé víco̱ cán. 3 Joo ndaja coo nani cúú víco̱ cán
naṉdihi va vino xíhi na. Ta tá nax̱ini náná Jesús ña̱ yóho já nac̱achi ñá já xiẖín Jesús:

—Sa̱ naṉdihi va vino xíhi na —nac̱achi ñá xiẖiṉ á.

4 Já nac̱achi Jesús já xiẖiṉ ñá:
—Co̱ xíní ñúhú toho caẖaṉ ndó já xiẖín i ̱ jáchi ̱ cámaṉí yii̱ ̱ va ndindaa hora caja i ̱ ñaẖa

xitúhún —nac̱achi Jesús xiẖiṉ ña.̱
5Tá naṉdihi já nac̱achi náná Jesús já xiẖín na̱ jácaca vino cán:
—Ndá ñaẖa ná cahnda Jesús nu̱ ndó caja ndó, caja ndó ña̱ —nac̱achi ñá xiẖiṉ ná.
6 Ta mé vehe nu̱ cúú víco̱ cán nas̱ahii̱n iṉ̃u̱ yoo náhnu ña̱ nac̱avaẖa na xiẖín yu̱u̱. Mé

yoo cán nas̱ac̱uu a nu̱ táán na̱ Israel cán ticuií̱, dó ndája vií na̱ mé ná tá quiaẖva sáhndá
ley nu̱ ná caja na. Ta tátu̱hun com̱i ̱ jícó á in ciento litro ticuií̱ quéta ini in in yoo náhnu
cán. 7Tá naṉdihi já nac̱achi Jesús já xiẖín na̱ jácaca vino cán:

—Jácutú ndihi ndó yoo náhnu jaṉ xiẖín ticuií̱.
Ta chí naj̱ácutú jíní ndaa̱̱ na̱ yoo náhnu cán xiẖín ticuií̱. 8 Tá naṉdihi já nac̱achi tucu

Jesús já xiẖiṉ ná:
—Ta viti tavá loho ndó do̱ ta quiaẖva ndó do̱ ná coto ndojó da̱ cómí chuun saẖa̱ víco̱

yóho —nac̱achi Jesús.
Já ñéhe na do̱ nas̱aẖaṉ na̱ nu̱ú da̱ cómí chuun saẖa̱ víco̱ cán. 9 Joo sa̱ nac̱aja Jesús ña̱ ná

nduu ticuií̱ cán vino. Ta nax̱ito ndojó da̱ do̱ joo co̱ xíni ̱da̱ ndájá naq̱uixi dó. In túhún na̱
xíni ̱ cúú na̱ nax̱ini ña̱ naṉdaja Jesús cán ticuií̱ ña̱ ná nduu dó vino. Tá nax̱ito ndojó mé
da̱ cómí chuun yóho do̱ já nac̱atóntó da̱ ta nac̱ana da mé da̱ tándaẖa̱ cán. 10 Já nac̱achi
da já xiẖiṉ dá:

—Ndijáá ñay̱ivi tá cája na in víco̱ já sáhan na vino vaẖa nu̱ cuítí nu̱ú na̱ táhan cán. Ta
tá sa̱ nax̱iẖi ̱ cuaẖá na̱ já sáhan na dó núu cán. Joo yóhó nas̱acu vaẖún vino vaẖa ta ja̱ víti
sáhún do̱ nu̱ú na̱ tácá víco̱ —nac̱achi da.

11Ña̱ xitúhún yóho nac̱aja Jesús ñuu Caná cuéntá estado Galilea nas̱ac̱uu a̱ ña̱ xitúhún
nu̱ cuítí nac̱aja Jesús já ná cuni ñay̱ivi ndá quiaẖva cáhnu cúú mé á. Ta xiẖín ña̱ yóho
nac̱andeé ini na̱ xíca tuun xiẖín a̱ cán mé á.

12 Tá sa̱ nay̱aẖa ña̱ yóho já naq̱uee a cuaẖaṉ xiẖín na̱ xíca tuun xiẖiṉ á chí ñuu
Capernaum. Ta ndáca táhan náná a̱ xiẖín ñani a ndíco̱ na̱ cuaẖaṉ na̱ xiẖiṉ á. Ta nas̱aṉduu
na ñuu Capernaum cán chá quiv̱i ̱ cuití va.

Tává Jesús na̱ ndúu jícó veñu̱hu cáhnu ñuu Jerusalén
(Mt. 21:12-13; Mr. 11:15-18; Lc. 19:45-46)

13 Tá nac̱ayati quiv̱í caja na̱ Israel vicó pascua já naq̱uee Jesús nas̱aẖaṉ chí ñuu
Jerusalén. 14Ta tá nax̱iṉu̱ coo̱ a veñu̱hu cáhnu ndácaa̱ṉ Jerusalén cán já nax̱ini a ña̱ jaṉdá
joho ndúu na̱ jícó. Java na jícó tindiq̱ui ̱ xiẖín ndicachi xiẖín ndijaṯa viti ta java na ndúu
coo ndíjama jiu̱hún. 15Ta chí naṯiin Jesús yóho̱ ta nac̱avaẖa in churrú xiẖiṉ á já nac̱asáhá
táxí ndihi a na̱ ndúu jícó cán. Ta jaṉda̱ tindiq̱ui ̱ xiẖín ndicachi jaṉa̱ ná naṯavá a̱ ri ̱ quee
rí cu̱hu̱n ri.̱ Ta já nax̱iṉu̱ coo̱ a nu̱ ndúu na̱ ndíjama jiu̱hún cán já nax̱icó ñehe a mesa na̱
já nac̱u̱yu ndihi jiu̱hún na̱ nu̱ ñúhu̱. 16 Ta nas̱ahnda a̱ chuun nu̱ú na̱ jícó ndijaṯa cán já
nac̱achi a já:

—Tavá ndihi ndó ña̱ jícó ndó jaṉ. A̱ cája ndó xiẖín vehe tátá i ̱ña̱ cúú á nu̱ cáyaẖvi ñaẖa
—nac̱achi Jesús xiẖiṉ ná.

17 Tá naṉdihi já naṉdicu̱hu̱n ini na̱ xíca tuun xiẖín Jesús cán ña̱ cáchí tu̱hun Ndióxi.̱
Já cáchí a̱ já: “A̱ ju̱ú quiaẖva xójo̱ ini i ̱ saẖá ña̱ co̱ cája cáhnu ñay̱ivi vehe Ndióxi”̱, cáchí
tu̱hun Ndióxi.̱

18Tá nax̱ini na̱ Israel cán ña̱ nac̱aja Jesús ña̱ yóho já naṉdac̱a̱ tu̱hún na̱ mé á já nac̱achi
na já xiẖiṉ á:

—Xíní ñúhú cajún in ñaẖa xitúhún já ná cuni nde̱ ña̱ mé a̱ ndaa̱̱ íin saẖún tasún na̱
ndúu jícó veñu̱hu yóho —nac̱achi na xiẖín Jesús.

19 A̱nda̱ já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Tá ná jánditaṉi ̱ ndó veñu̱hu yóho ta tix̱i u̱ni ̱ quiv̱i ̱ já jácandichi tucu u̱ ña̱ —nac̱achi

Jesús xiẖiṉ ná.
20 A̱nda̱ já nac̱achi na̱ Israel cán já xiẖiṉ á:

—Co̱ cándúsa nde̱ ña̱ cáchún jáchi ̱ nac̱aja chúun na iv̱i ̱ jico iṉ̃u̱ cuia̱̱ já nax̱iṉu̱ veñu̱hu
jaṉ. Ta yóhó cáchún ña̱ tix̱i u̱ni ̱ víxí quiv̱i ̱ jácandichi tucún ña,̱ vaẖa —nac̱achi na̱ cán
xiẖín Jesús.

21 Joo co̱ cáhaṉ toho Jesús saẖá veñu̱hu cáhnu cán jáchi ̱ cáhaṉ mé á saẖa̱ yiquí cu̱ñu
a. 22Ña̱ cán quéa̱ tá nax̱iẖi ̱ Jesús ta naṉditacu tucu a tix̱i u̱ni ̱ quiv̱i ̱ já naṉdicu̱hu̱n ini na̱
xíca tuun xiẖiṉ á cán saẖá tu̱hun nac̱aẖaṉ mé á nu̱ú na̱ Israel yóho. Ta chí nac̱andúsa na
tu̱hun Ndióxi ̱ ta nac̱andúsa na tócó ndihi ña̱ nac̱aẖaṉ Jesús xiẖiṉ ná.

Sa̱ xíni ̱ va Jesús ínima̱ ña̱yivi
23Cuaẖá ñay̱ivi ñuu Jerusalén cán nac̱andúsa na Jesús nani nas̱ahii̱n a víco̱ pascua cán

saẖá ña̱ náhnu xiẖín ña̱ xitúhún nac̱aja nu̱ ná. 24 Vaṯí nac̱achi na cándúsa na mé á joo
coó̱ nac̱andúsa toho Jesús na̱ jáchi ̱ xíni ̱ vaẖa mé á ndá ínima̱ ñéhe in in na̱ cán. 25 Ta co̱
xíní ñúhú toho a ña̱ cax̱i tu̱hun na xiẖiṉ á ndá quiaẖva íin in in ñay̱ivi jáchi ̱ sa̱ xíni ̱ndihi
va mé á ínima̱ ná.

3
Ndítúhún Nicodemo xiẖín Jesús

1 Nas̱ahii̱n in da̱ xíca cuéntá na̱ fariseo naní Nicodemo ta cúú dá da̱ sac̱uaẖa̱ nu̱ú na̱
Israel cán. 2 Ta ñuú naq̱ueta da cuaẖaṉ da̱ coto nihni da Jesús. Ta tá nax̱iṉu̱ coo̱ da nu̱ á
já nac̱achi da já xiẖiṉ á:

—Maestro, cándaa̱̱ cáxí ini nde̱ ña̱ nac̱hindahá Ndióxi ̱ ndoẖó vax̱i ndó nu̱ú nde̱ ña̱ ná
jánaẖa̱ ndó nu̱ú nde.̱ Jáchi ̱ni in túhún toho ñay̱ivi a̱ cu̱ú caja ña̱ náhnu cája mé ndó tá ta̱
co̱ íin Ndióxi ̱xiẖiṉ ná —nac̱achi da xiẖín Jesús.

3 A̱nda̱ já naṉducú ñehe Jesús tu̱hun nu̱ dá já nac̱achi a já:
—Mé a̱ ndaa̱̱ ná caẖaṉ i ̱ xiẖiṉ ndo̱ ña̱ ni in túhún ñay̱ivi a̱ cúu cacomí Ndióxi ̱ cuéntá

saẖa̱ tá ná a̱ ndícó coo̱ tucu na cacu tucu na —nac̱achi a.
4 A̱nda̱ já naṉdac̱a̱ tu̱hún Nicodemo Jesús já nac̱achi da:
—Ndá quiaẖva cuu cacu tucu na tá sa̱ nac̱ayatá na.̱ Ama ná ndiẖvi tucu na tix̱i náná na̱

já cacu tucu na —nac̱achi Nicodemo xiẖín Jesús.
5 A̱nda̱ já nac̱achi tucu Jesús já xiẖiṉ dá:
—Cáhaṉ i ̱ ña̱ ndaa̱̱ xiẖiṉ ndo.̱ Tá nac̱andúta̱ ñay̱ivi xiẖín ticuií̱ ta tá naṉdicutú ndaa̱̱

ínima̱ ná xiẖiṉ ínima̱ yii̱ ̱ Ndióxi ̱ já cúú á tátu̱hun cácu tucu na ta aṉda̱ já cuu cacomí
Ndióxi ̱ cuéntá saẖa̱ ná. 6 Jáchi ̱ ñuyíví yóho cácu jaẖyi ñay̱ivi ta sa̱ já ñay̱ivi cúú va na.
Joo na̱ jándicutú Ndióxi ̱ xiẖiṉ ínima̱ yii̱ ̱ mé á, na̱ cán cúú jaẖyi mé á. 7 Ta co̱ ndítahan
catóntó ndó tá cáchí i ̱xiẖiṉ ndó ña̱ ndítahan cacu tucu ndihi ñay̱ivi já ná cacomí Ndióxi ̱
cuéntá saẖa̱ ná. 8 Jáchi ̱cúú á tátu̱hun tá xícó tac̱hi ̱ndá xoo cúni ̱mé á. Vaṯí xíni ̱joẖo í xícó
tac̱hi ̱ joo co̱ xíni ̱yo̱ ndá xoo quíxi a ta co̱ xíni ̱yo̱ ndá xoo cuaẖaṉ. Quiaẖva já íin ínima̱ yii̱ ̱
Ndióxi ̱ jáchi ̱ vaṯí co̱ xíní ñay̱ivi mé á joo xíní na̱ ndá quiaẖva cája mé á tá ñúhu a ini na
—nac̱achi Jesús xiẖín Nicodemo.

9Tá naṉdihi já nac̱achi Nicodemo já xiẖín Jesús:
—Co̱ cándaa̱̱ toho ini i ̱ña̱ cáchí ndo̱ xiẖín i ̱—nac̱achi da.
10 A̱nda̱ já nac̱achi Jesús já xiẖiṉ dá:
—Cúú ndó da̱ jánaẖa̱ nu̱ú ñay̱ivi Israel ta ndítahan candaa̱̱ ini ndó ña̱ yóho, nduu jáchi ̱

cúú ndó maestro cáhnu nu̱ ná. 11Mé a̱ ndaa̱̱ ná caẖaṉ i ̱ xiẖiṉ ndo.̱ Cáhaṉ nde̱ saẖá ña̱
cándaa̱̱ ini nde̱ ta saẖá ña̱ nax̱ini nde̱ xiẖín nu̱ú nde̱ joo ndóhó co̱ cándúsa ndó ña̱ cáhaṉ
nde̱ xiẖiṉ ndo.̱ 12 Cáhaṉ i ̱ saẖá ñaẖa ñuyíví yóho xiẖiṉ ndo̱ ta co̱ cándúsa ndó ña.̱ Ndaja
ga̱ ví caja ndó tá ná caẖaṉ i ̱ saẖá ñaẖa íin indiví.

13 ʼNi in túhún toho ñay̱ivi a̱ ñáha ndaa cu̱hu̱n chí indiví. In túhún da̱ ndaa indiví
cúú da̱ naṉuu, da̱ naq̱uixi ñuyíví yóho. Ta da̱ cán cúú yeẖe,̱ da̱ nac̱hindahá Ndióxi ̱ nduu
ñay̱ivi. 14 Saṉahá ndivaẖa nac̱ata caa Moisés in coo̱, rí nac̱avaẖa xiẖín caa̱ nu̱ yíto̱ yucú
íchí. Quiaẖva já cata caa ri na yeẖe,̱ da̱ nac̱hindahá Ndióxi ̱nduu ñay̱ivi ndic̱a crúxu̱ 15 já
quéa̱ ná cac̱u ndaa ínima̱ ñay̱ivi já ná a̱ cúhu̱n na̱ indayá tá ná candeé ini na yeẖe.̱ Ta
xiẖín ña̱ yóho catacu na aṉda̱ ama cáa quiv̱i.̱

Quíhvi ̱ ndiva̱ha ini Ndióxi ̱ ña̱yivi ndúu ñuyíví
16 ʼJáchi ̱ saẖa̱ ña̱ naq̱uiẖvi ̱ ndivaẖa ini Ndióxi ̱ ñay̱ivi ndúu ñuyíví saẖá ña̱ cán quéa̱

nac̱hindahá mé á in túhún jiṉi ̱ já jaẖyi a ñuyíví yóho. Já quéa̱ tá ná candeé ini na mé á
cuu cac̱u ndaa ínima̱ ná já ná catacu na aṉda̱ ama cáa quiv̱i.̱ 17 Coó̱ nac̱hindahá Ndióxi ̱
jaẖyi a ña̱ ná quixi da jándihi da saẖá na̱ ndúu ñuyíví yóho. Nac̱hindahá a̱ jaẖyi a jáchi ̱
cúni ̱ a̱ jácac̱u a ñay̱ivi.

18 ʼTa ndá na̱ sa̱ cándeé ini yeẖe,̱ ña̱ cúú u̱ jaẖyi Ndióxi,̱ na̱ cán cúú na̱ cája cáhnu ini
Ndióxi ̱saẖa.̱ Joo na̱ coó̱ nax̱een cándúsa ñahá cán, na̱ cán cúú na̱ co̱ cája cáhnu ini Ndióxi ̱
saẖa̱ jáchi ̱ coó̱ nax̱een na cándúsa na da̱ cúú in túhún jiṉi ̱ já jaẖyi mé á. 19 Ta na̱ coó̱
nax̱een cándúsa cán sa̱ nas̱acu va Ndióxi ̱saẖa̱ ná cu̱hu̱n na̱ indayá jáchi ̱nac̱aa̱n na cája na
ña̱ núu. Saẖá ña̱ cán quéa̱ nax̱iṉu̱ mé á cúú jaẖyi Ndióxi ̱ñuyíví yóho ta cúni ̱a̱ jándiyéhe̱
a̱ nu̱ú ñay̱ivi. Jáchi ̱ cátóó chága̱ na̱ canduu na nu̱ú naá jáchi ̱ cája na ña̱ núu. 20 Jáchi ̱ tócó
ndihi na̱ cája ña̱ núu cándají na̱ ña̱ vaẖa, ña̱ cúú tátu̱hun ña̱ yéhe.̱ Ta co̱ cúni ̱ na̱ cayati
na nu̱ú ña̱ yéhe̱ cán já ná a̱ ndítiv̱i ña̱ núu cája na. 21 Joo na̱ cája ña̱ ndaa̱,̱ na̱ cán cúú na̱
cáyati chága̱ nu̱ú ña̱ vaẖa, ña̱ cúú tátu̱hun ña̱ yéhe̱ já ná naẖa̱ ña̱ mé a̱ ndaa̱̱ cája na ña̱
cúni ̱Ndióxi ̱—nac̱achi Jesús.

Ndícani tucu Juan sa̱há Jesús
22 Tá sa̱ nay̱aẖa ña̱ yóho já naq̱uee Jesús nas̱aẖaṉ chí estado Judea xiẖín na̱ xíca tuun

xiẖiṉ á. Ta cán nas̱ahii̱n a chá tiempo xiẖiṉ ná jáchi ̱naj̱ácandúta̱ ná ñay̱ivi mé cán. 23Ta
jári Juan va naj̱ácandúta̱ dá ñay̱ivi chí ñuu naní Enón yati ñuu Salim cán jáchi ̱ cán ñúhu
cuaẖá ticuií̱. Ta cuaẖá ñay̱ivi nas̱aẖaṉ na̱ cán candúta̱ ná. 24 Tócó ndihi ña̱ yóho nay̱aẖa
tá cámaṉí tiin na Juan chicaa̱ṉ na̱ da̱ vecaa̱.

25 In tañu java na̱ xíca xiẖiṉ Juan cán nac̱asáhá na̱ ndítúhún iẖvi ̱na̱ xiẖín java na̱ Israel
saẖá ña̱ yóho: á ndíyaẖvi chága̱ tá cája ndúta̱ Juan ñay̱ivi á tá cája ndúta̱ na̱ xíca tuun
xiẖín Jesús ñay̱ivi. 26 Tá naṉdihi já ndáva na̱ xíca xiẖiṉ Juan nas̱aẖaṉ na̱ cáhaṉ na̱ xiẖiṉ
dá já nac̱achi na já:

—Maestro, daṯaa̱, da̱ naṉditúhún xiẖiṉ ndó inga xoo yu̱ta Jordán cán, da̱ nac̱aẖaṉ mé
ndó saẖa̱ nu̱ú nde̱ cán, viti xíca nuu da jácandúta̱ dá ñay̱ivi ta jaṉdá joho tócó ndihi ñay̱ivi
ndíco̱ na̱ da̱ viti —nac̱achi na̱ cán xiẖiṉ Juan.

27 A̱nda̱ já nac̱achi Juan já xiẖín na̱ cán:
—Ni in túhún toho ñaẖa a̱ cúu caja ñay̱ivi tá co̱ sáhan Ndióxi ̱ñam̱aṉi ̱nu̱ ná caja na ña.̱

28 Ta sa̱ nax̱ini joẖo ndó ña̱ nac̱ax̱i tu̱hun yac̱hi ̱ vi ̱ xiẖiṉ ndo̱ ña̱ co̱ cúú yeẖe̱ da̱ nas̱aẖaṉ
Ndióxi ̱ tu̱hun a chindahá a̱ cacomí a̱ cuéntá saẖá ñay̱ivi. Nac̱hindahá Ndióxi ̱ yeẖe̱ já ná
cacu tiaẖva i ̱ íchi ̱ nu̱ú quixi mé da̱ cán. 29 Candeẖé ndo.̱ Cúú á tátu̱hun tá cúu in víco̱
tándaẖa.̱ Ta da̱ cúú amigo da̱ tándaẖa̱ cán ndáti da casaa̱̱ da.̱ Ta cájii̱ ̱ ini da tá xíni ̱ joẖo
da nu̱ cáhaṉ vatá da̱ tándaẖa̱ cán jáchi ̱ íin ñájíhí da̱ xiẖiṉ dá. Ta quiaẖva já cájii̱ ̱ ini i ̱ jáchi ̱
cásáhá ñay̱ivi ndíco̱ na̱ jaṯa̱ Jesús viti. 30Mé Jesús jaṉ ndicáhnu joho ga̱ cu̱hu̱n a.̱ Ta yeẖe̱
ndítahan nuu ndáha joho i ̱ cu̱hu̱n i ̱—nac̱achi Juan.

Jesús quéa̱ na̱quixi chí indiví
31Mé Jesús naq̱uixi chí indiví ta cáhnu chága̱ mé á nu̱ ndíhi ñaẖa. Ta ñay̱ivi nac̱acu

ñuyíví yóho cáhaṉ na̱ saẖá ñaẖa ñuyíví cuití va. Joo mé á naq̱uixi chí indiví cán cúú á
ña̱ cáhnu chága̱ nu̱ tócó ndihi ñaẖa. 32 Ta cáhaṉ mé a̱ cán saẖá ña̱ nax̱ini xiẖín nu̱u̱ a̱ ta
cáhaṉ saẖá ña̱ nax̱ini joẖo a. Joo ni in na co̱ cúni ̱ candúsa na ña̱ cáhaṉ mé á. 33 Joo ndá
na̱ cándúsa nu̱ cáhaṉ mé á, na̱ cán cúú na̱ cándaa̱̱ cáxí ini na ña̱ cáhaṉ Ndióxi ̱ ña̱ ndaa̱.̱
34Ndióxi ̱quéa̱ nac̱hindahámé á ta cáhaṉ ndinuhu tu̱hunNdióxi ̱jáchi ̱co̱ ndáhví toho cúú
ini Ndióxi ̱ jándicutú ndaa̱̱ mé a̱ cán xiẖín ínima̱ yii̱ ̱mé á. 35Ta Ndióxi,̱ tátá a̱ ña̱ íin indiví
quíhvi ̱ndivaẖa ini a in túhún jiṉi ̱ já jaẖyi a ta nas̱aẖaṉ ndée̱ a̱ nu̱ú jaẖyi a ña̱ ná cuu caja
tócó ndihi ñaẖa. 36 Ta ndá na̱ cándeé ini mé a̱ cúú in túhún jiṉi ̱ já jaẖyi Ndióxi ̱ cán, na̱
cán cúú na̱ catacu aṉda̱ ama cáa quiv̱i.̱ Joo na̱ co̱ cúni ̱candúsa ñahá cán, na̱ cán cúú na̱ a̱
ñéhe̱ táhvi ̱ toho na catacu na xiẖiṉ Ndióxi.̱ Ña̱ caja Ndióxi ̱ xiẖiṉ ná quéa̱ chindahá a̱ na̱
cu̱hu̱n na̱ indayá aṉda̱ ama cáa quiv̱i.̱

Ndítúhún Jesús xiẖín in ñáñáha̱ cuéntá Samaria
1 Ta ndaja coo na̱ fariseo nac̱andaa̱̱ ini na ña̱ cuaẖa̱ chága̱ ñay̱ivi ndíco̱ jaṯá Jesús ta

cuaẖa̱ chága̱ ñay̱ivi jácandúta̱ Jesús a̱ ju̱ú ga̱ Juan. 2Vaṯí a̱ ju̱ú mé Jesús jácandúta̱ ñay̱ivi
joo na̱ xíca tuun xiẖiṉ á cán jácandúta̱ ñahá. 3 Ta tá nax̱ini joẖo Jesús ña̱ cáhaṉ ñay̱ivi
saẖá já naq̱uee a estado Judea xiẖín na̱ xíca tuun xiẖiṉ á cuaẖaṉ na̱ ndicó coo̱ na chí
estado Galilea.

4 Ta nu̱ú cu̱hu̱n a̱ Galilea cán ndúsa̱ yaẖa ndaa̱̱ estado Samaria já xiṉu̱ a̱ nu̱ú cu̱hu̱n a̱
cán. 5 Ta nax̱iṉu̱ a̱ in ñuu loho naní Sicar cuéntá mé Samaria cán yati nu̱ú ñundáhyi ̱ ña̱
naj̱ándicoo taẖvi ̱ Jacob nu̱ José, jaẖyi da. 6 Ta cán nas̱ahii̱n in chic̱oẖo̱ ña̱ naní chic̱oẖo̱
Jacob. Ta cúú á tátu̱hun cax̱iv̱i ̱tá nax̱iṉu̱ coo̱ Jesús ñuu Sicar cán. Ta chí a̱ váha ga̱ nac̱anaá
a̱ saẖá ña̱ cán quéa̱ nas̱acoo̱ a yati yuhú chic̱oẖo̱ cán. 7 Ta nani íin coo a cán já nax̱iṉu̱ in
ñáñáha̱ cuéntá Samaria tavá ña̱ ticuií̱ ini chic̱oẖo̱ cán. Já nac̱achi Jesús já xiẖiṉ ñá:

—Quiaẖva loho ticuií̱ ná coho i ̱ —nac̱achi a xiẖiṉ ñá. 8 Jáchi ̱ sa̱ cuaẖaṉ na̱ xíca tuun
xiẖiṉ á ñuu cueen na ñaẖa cuxu na.

9 A̱nda̱ já nac̱atóntó ña̱ jáchi ̱co̱ xíní táhan vaẖa na̱ Israel xiẖín na̱ Samaria. Ta nac̱achi
ñá já xiẖín Jesús já:

—Ndá cuéntá quéa̱ xíca̱ yóhó, da̱ Israel, ticuií̱ nu̱ú i ̱ cohún ta ñá Samaria va cúú yeẖe̱
—nac̱achi ñá cán xiẖín Jesús.

10 Já nac̱achi a já xiẖiṉ ñá:
—Tá ná candaa̱̱ inún yo cúú yeẖe,̱ da̱ xíca̱ ticuií̱ nu̱u̱n ta tá ná candaa̱̱ inún ndá quiaẖva

íin ña̱ cúni ̱ Ndióxi ̱ quiaẖva nu̱u̱n já cac̱ún ña̱ nu̱ú i.̱ Jáchi ̱ yeẖe̱ cuu caja i ̱ ña̱ ná catacún
aṉda̱ ama cáa quiv̱i ̱ ta ña̱ yóho cuu a tátu̱hun ticuií̱, do̱ a̱ cúu ndihi saẖa̱ —nac̱achi Jesús.

11 A̱nda̱ já nac̱achi ñá cán já xiẖiṉ á:
—Candeẖé ndo.̱ Ni yáxi ̱ co̱ ñéhe ndó tavá ndó ticuií̱ ini chic̱oẖo̱ yóho ta chic̱oẖo̱

cúná ndivaẖa cúú ña̱ yóho. Ndá cuu caja ri ndó quiaẖva ndó ticuií̱ cáchí ndo̱ jaṉ nu̱ú i.̱
12Tásáhnu jícó nde,̱ da̱ naní Jacob cán naj̱ándacoo chic̱oẖo̱ yóho nu̱ú nde.̱ Ta nu̱ú chic̱oẖo̱
yóho nax̱ihi da̱ cán ticuií̱ ta sa̱ mé chic̱oẖo̱ yóho nax̱ihi ri jaẖyi da̱ cán ta yóho nax̱ihi ri
quíti ̱jaṉa̱ dá. Ama ná cuu quiaẖvamé ndó ticuií̱ vaẖa chága̱ a̱ ju̱ú ga̱ dó naj̱ándacoo Jacob
nu̱ú nde̱ —nac̱achi ñá cán xiẖín Jesús.

13 A̱nda̱ já naṉducú ñehe Jesús tu̱hun nu̱ ñá já nac̱achi a já:
—Ndá ñay̱ivi nac̱uu va xíhi ticuií̱ chic̱oẖo̱ yóho já quéa̱ ic̱hi ̱ tá ic̱hi ̱ ini na. 14 Joo ndá na̱

ná coho ticuií̱ táhan dó sáhan yeẖe,̱ na̱ cán cúú na̱ a̱ ndícó coo̱ ga̱ na̱ ic̱hi ̱ ini na aṉda̱ ama
cáa quiv̱i.̱ Jáchi ̱ cúú á tátu̱hun sa̱ mé ini mé va na cana ticuií̱, dó a̱ ndíhi saẖa̱ ta catacu
na aṉda̱ ama cáa quiv̱i ̱—nac̱achi Jesús xiẖiṉ ñá.

15 A̱nda̱ já nac̱achi ñá cán já xiẖín Jesús:
—Quiaẖva mé ndó ticuií̱, dó co̱ ndíhi saẖa̱ jaṉ nu̱ú i ̱ ña̱ ná a̱ íchi ̱ ga̱ ini i ̱ ticuií̱ já ná a̱

quíxi ga̱ i ̱ yóho tavá i ̱dó coho i ̱—nac̱achi ñá xiẖiṉ á.
16 A̱nda̱ já nac̱achi Jesús já xiẖiṉ ña:̱
—Cuáhán cana yíu̱n ná quixi da yóho xu̱hu̱n.
17 A̱nda̱ já naṉducú ñehe ñá cán tu̱hun nu̱ á já nac̱achi ñá já:
—Coó̱ toho yií i.̱
A̱nda̱ já nac̱achi Jesús já xiẖiṉ ñá:
—Mé a̱ ndaa̱̱ coó̱ toho yíu̱n. 18 Joo nas̱ahii̱n u̱hu̱n yíu̱n ta da̱ íin xu̱hu̱n viti jaṉ co̱ cúú

toho da yíu̱n. Ndaa̱̱ ndusa cáhu̱n —nac̱achi Jesús.
19 Já nac̱achi ñá já xiẖiṉ á:
—Jivi ndusa in profeta cúúmé ndó. 20Tásáhnu jícó nde,̱ na̱ Samaria yóho nac̱aja cáhnu

na Ndióxi ̱ yati jiṉi ̱ yúcu̱ jaṉ. Joo ndóhó, na̱ Israel cáchí ndo̱ ña̱ ndúsa̱ ndítahan nu̱ú nde̱
cu̱hu̱n nde̱ ñuu Jerusalén caja cáhnu nde̱ Ndióxi.̱ Ta mé ndó ndaja cachi ndó —nac̱achi
ñá cán xiẖín Jesús.

21 A̱nda̱ já naṉducú ñehe Jesús tu̱hun nu̱ ñá já nac̱achi a já xiẖiṉ ñá:

—Xíní ñúhú candúsún ña̱ cáhaṉ i ̱ jáchi ̱ mé a̱ ndaa̱̱ vax̱i quiv̱i ̱ caja cáhnu ndihi ndó

Ndióxi,̱ tátá yo̱ ndá xoo nac̱uu va. A̱ cúní ñúhú ga̱ ndó cu̱hu̱n ndo̱ jiṉi ̱ yúcu̱ cáa ta ni
a̱ cúní ñúhú ga̱ ndó cu̱hu̱n ndó ñuu Jerusalén caja cáhnu ndó Ndióxi.̱ 22 Joo ndóhó, na̱
Samaria cája cáhnu cuáá ndo̱ Ndióxi ̱ jáchi ̱ co̱ xíni ̱ ndó a.̱ Joo ndeẖe,̱ na̱ Israel xíni ̱ vaẖa
nde̱ yo cúú Ndióxi ̱cája cáhnu nde.̱ Jáchi ̱chic̱hi mé nde,̱ na̱ Israel nas̱acu ini Ndióxi ̱quixi
mé á jácac̱u ñay̱ivi. 23 Ta viti nax̱iṉu̱ quiv̱i ̱ tá ndítahan caja cáhnu ñay̱ivi Ndióxi,̱ tátá yo̱
xiẖín ndinuhu ini na tá quiaẖva cúni ̱ ínima̱ yii̱ ̱ Ndióxi ̱ jáchi ̱ quiaẖva já cúni ̱Ndióxi,̱ tátá
yo̱ ña̱ ná caja cáhnu ñay̱ivi mé á. 24 A̱ cu̱ú cuni yó Ndióxi ̱ jáchi ̱coó̱ toho yiquí cu̱ñu a saẖá
ña̱ cán quéa̱ xíní ñúhú caja cáhnu ñay̱ivi mé á xiẖín ínima̱ ná ta xiẖín ndiñuhu ini na
—nac̱achi Jesús xiẖiṉ ña.̱

25 A̱nda̱ já nac̱achi tucu ñá cán já:
—Sa̱ cándaa̱̱ cáxí ini i ̱ ña̱ vax̱i quiv̱i ̱ quixi da̱ chindahá Ndióxi ̱ cacomí a̱ cuéntá saẖá

ñay̱ivi, mé da̱ cúú Cristo. Ta tá ná quixi da̱ cán já ndicani ndihi da nu̱ú nde̱ ndaja coo
—nac̱achi ñá cán xiẖín Jesús.

26 A̱nda̱ já nac̱achi Jesús já xiẖiṉ ñá:
—Da̱ cán cúú yeẖe,̱ da̱ cáhaṉ xu̱hu̱n viti —nac̱achi Jesús xiẖiṉ ñá.
27 Ta nani cáhaṉ Jesús xiẖiṉ ñá nax̱iṉu̱ coo̱ na̱ xíca tuun xiẖiṉ á já nac̱atóntó na̱ jáchi ̱

nax̱ini na ndítúhún a̱ xiẖín in ñáñáha.̱ Joo ni in túhún na̱ coó̱ nas̱aẖaṉ ndeé ini na cu̱hu̱n
na̱ ndac̱a̱ tu̱hún ñahá ndá a̱ cúni ̱ñá cán, á ndá saẖa̱ ndítúhún a̱ xiẖiṉ ñá. 28Tá naṉdihi já
naj̱ándacoo ñá cán yoo ñá ta naq̱uee ñá cuaẖaṉ ñá ñuu. Ta cán nac̱asáhá cáhaṉ ñá xiẖín
na̱ ñuu cán já cáchí ña̱ já xiẖiṉ ná:

29—Naha quíi ̱ ndó. Candeẖé ndó in daṯaa̱, da̱ nac̱aẖaṉ ndihi da tá quiaẖva nac̱aja i.̱
Á a̱ ju̱ú da̱ yóho cúú Cristo, da̱ nac̱achi Ndióxi ̱ chindahá a̱ cacomí cuéntá saẖá ñay̱ivi
—nac̱achi ñá cán xiẖiṉ ná.

30Tá naṉdihi já naq̱ueta ndihi na̱ cán cuaẖaṉ na̱ xiẖiṉ ña̱ nu̱ íin Jesús. 31 Joo tá cámaṉi ̱
xiṉu̱ coo̱ na nu̱ íin Jesús já naj̱ácaẖaṉ na̱ xíca xiẖiṉ á mé á ña̱ ná cuxu a vaṯí loho.

32 A̱nda̱ já nac̱achi Jesús já xiẖín na̱ xíca tuun xiẖiṉ á cán:
—Sa̱ íin va ñaẖa cuxu u̱. Ta ndóhó, co̱ xíni ̱ toho ndó ndá a̱ queá̱ —nac̱achi Jesús xiẖiṉ

ná.
33 Tá naṉdihi já nac̱asáhá na̱ cán ndáca̱ tu̱hún táhan na já cáchí na̱ já:
—Ndá na̱ sa̱ naq̱uixi ñehe va ñaẖa cuxu a —cáchí xiẖiṉ táhan na.
34 Saẖá ña̱ cán quéa̱ nac̱achi Jesús já xiẖiṉ ná:
—Tá quiaẖva ndívaẖa ini ñay̱ivi tá xíxi na quiaẖva já ndívaẖa ini i ̱ tá cája i ̱ chuun ña̱

nac̱hindahá Ndióxi ̱ yeẖe̱ caja i ̱ ñuyíví yóho. Ta xíní ñúhú caja i ̱ ña̱ jaṉda̱ quiaẖva ná
jáxiṉu̱ coo̱ i ̱ ña.̱ 35 Xíní ñúhú ndiñehe ndó nu̱u̱ ndó candeẖé ndo̱ ñay̱ivi jáchi ̱ cúú ná
tátu̱hun nu̱ú nax̱utu na trigo. Joo co̱ xíní ñúhú caja ndó tá quiaẖva cája ñay̱ivi tá ndáti
na com̱í yoo̱̱ jáquee na trigo. Jáchi ̱viti ñúhú íin tiaẖva ñay̱ivi ndiquehe na tu̱hun Ndióxi.̱
36Ndá na̱ xíca chíndeé ñay̱ivi ndiquehe na tu̱hun Ndióxi,̱ na̱ cán cúú ná tátu̱hun na̱ xíca
jáquee trigo. Ta a̱ cája chúun uun toho na jáchi ̱ quehe na yaẖvi saẖá chuun cája na. Ta
na̱ ndíquehe tu̱hun Ndióxi ̱ cán cúú na̱ cu̱hu̱n catacu indiví aṉda̱ ama cáa quiv̱i.̱ Ta saẖá
na̱ cán cavatá da̱ nax̱utu xiẖín da̱ naj̱áquee. 37 Jáchi ̱ íin in tu̱hun ta ndaa̱̱ cáhaṉ ña.̱ Já
cáchí a̱ já: “In da xútu ta inga da jáquee jáchi ̱cúú ndíví da̱ da̱ cája chúun nu̱ú in xitoho.”
38 Ta quiaẖva já nay̱aẖa xiẖiṉ mé ndó jáchi ̱ yeẖe̱ nac̱hindahá i ̱ ndoẖó ña̱ ná cu̱hu̱n ndó
chindeé ndo̱ ñay̱ivi ndiẖvi na íchi ̱ cuéntá Ndióxi ̱ vaṯí coó̱ naṉdoho ini ndó cax̱i tu̱hun
ndó tu̱hun Ndióxi ̱ xiẖiṉ ná. Jáchi ̱ inga na nac̱ax̱i tu̱hun tu̱hun Ndióxi ̱ xiẖín na̱ cán joo
ndóhó ñéhe̱ táhvi ̱ndó chíndeé ndó na̱ ndiẖvi na íchi ̱cuéntá Ndióxi ̱—nac̱achi Jesús xiẖín
na̱ xíca tuun xiẖiṉ á cán nani cámaṉi ̱ xiṉu̱ coo̱ ñay̱ivi ñuu cán nu̱ á.

39 Ta cuaẖá ñay̱ivi ñuu Samaria cán nac̱andúsa na Jesús saẖá ña̱ nac̱aẖaṉ ñáñáha̱ cán
xiẖiṉ ná jáchi ̱ nac̱achi ñá cán já xiẖiṉ ná: “Nac̱achi mé á xiẖín i ̱ ndaja cáa tócó ndihi ña̱
nac̱aja i.̱” 40 Saẖá ña̱ cán quéa̱ tá nax̱iṉu̱ coo̱ na̱ Samaria cán nu̱ íin Jesús já nax̱ic̱a̱ taẖví
na̱ nu̱ á ña̱ ná coo chága̱ xiẖiṉ ná. Saẖá ña̱ cán quéa̱ nac̱andoo̱ Jesús nas̱ahii̱n a iv̱i ̱ quiv̱i ̱

xiẖín na̱ cán. 41Ta cuaẖá java ga̱ na̱ Samaria cán nac̱andúsa na Jesús saẖá tu̱hun nac̱aẖaṉ
mé á xiẖiṉ ná. 42 Já nac̱achi mé na̱ Samaria cán xiẖín ñáñáha̱ cán já:

—Nac̱andúsa nde̱ yoẖó tá nac̱aẖún saẖá Jesús nu̱ú nde̱ joo viti cándeé ini nde̱ mé á
jáchi ̱ nax̱ini joẖo nde̱ nu̱ cáhaṉ mé á. Ta viti ndusa cándúsa nde̱ ña̱ cúú á Cristo, mé á
nac̱hindahá Ndióxi ̱ jácac̱u a ñay̱ivi ñuyíví —nac̱achi na̱ Samaria cán xiẖiṉ ñá.

Tá na̱ndaja va̱ha Jesús ja̱hyi in da̱ cája chúun cuéntá gobierno
43 Tá sa̱ nay̱aẖa iv̱i ̱ quiv̱i ̱ nas̱ahii̱n Jesús mé Samaria cán já naq̱uee tucu a cuaẖaṉ chí

estado Galilea. 44 Jáchi ̱ sa̱ nac̱achi mé Jesús já: “Ni in túhún toho profeta co̱ cája cáhnu
na da̱ ñuu da”, nac̱achi Jesús. 45 Joo tá nax̱iṉu̱ coo̱ Jesús estado Galilea cán já naṉdiquehe
vaẖa na̱ cán mé á jáchi ̱ sa̱ nas̱aẖaṉ ri na̱ cán vicó pascua ñuu Jerusalén ta cán nax̱ini na
ña̱ náhnu nac̱aja mé á.

46 A̱nda̱ já nax̱iṉu̱ coo̱ tucu Jesús ñuu Caná cuéntá Galilea cán nu̱ú naṉdaja mé á ticuií̱
naṉduu dó vino. Ta mé ñuu cán nas̱ahii̱n in daṯaa̱, da̱ cája chúun cuéntá gobierno. Ta
a̱ ju̱ú quiaẖva quíhvi ̱ jaẖyi da cándúhu̱ dá ñuu Capernaum. 47 Ta tá nax̱ini joẖo da̱ cán
ña̱ sa̱ naq̱uee Jesús estado Judea ta íin a estado Galilea viti já ndáva da nas̱aẖaṉ da̱ nu̱ á
já nax̱ic̱a̱ taẖví da̱ nu̱ á ña̱ ná cu̱hu̱n a̱ vehe da ndaja vaẖa jaẖyi da jáchi ̱ sa̱ ndícáhví da̱
cándúhu̱ dá. 48 Tá naṉdihi já nac̱achi Jesús já xiẖiṉ dá:

—Ndúsa̱ caja i ̱ña̱ náhnu xiẖín ña̱ xitúhún nu̱ ndo̱ já cuu candúsa ndó yeẖe̱ á tá coó̱ ta
co̱ cúni ̱ndó candúsa ndó yeẖe̱ —nac̱achi Jesús.

49 A̱nda̱ já naṉducúñehe da̱ cája chúun cuéntá gobierno cán tu̱hunnu̱ú Jesús já nac̱achi
da já xiẖiṉ á:

—Á a̱ cu̱ú caja ndó ñam̱aṉi ̱ cu̱hu̱n quíi ̱ndó vehe e̱ jáchi ̱ cúni ̱quivi jaẖyi i ̱—nac̱achi da
xiẖín Jesús.

50 A̱nda̱ já nac̱achi Jesús já xiẖiṉ dá:
—Cuáhán ndicó coo̱ ndó vehe ndó jáchi ̱naṉdivaẖa jaẖyi ndó —nac̱achi Jesús xiẖiṉ dá.
Ta nac̱andúsa da̱ cán ña̱ nac̱achi Jesús xiẖiṉ dá chí naq̱uee da naṉdicó coo̱ da cuanúhu̱

dá. 51 Ta tá sa̱ yati xiṉu̱ coo̱ da vehe da já ndáva nihni na̱ cúú mozo da nas̱aẖaṉ na̱ ñeẖe̱
ná da̱ já nac̱achi na já xiẖiṉ dá:

—Sa̱ co̱ quíhvi ̱ga̱ jaẖyi ndó viti.
52 A̱nda̱ já naṉdac̱a̱ tu̱hún da̱ cán mozo da̱ já cáchí da̱ já:
—Ndá hora nac̱asáhá naṉdivaẖa jaẖyi i ̱—nac̱achi da xiẖiṉ ná.
Já nac̱achi na̱ cán já:
—Cuni tátu̱hun caa̱̱ in saẖini já naṉdindaa ña̱ chícaa̱ṉ cáhni ̱ á da.̱
53 Xiẖín ña̱ yóho nac̱andaa̱̱ ini da̱ cán ña̱ mé a̱ ndaa̱̱ naṉdaja vaẖa Jesús jaẖyi da jáchi ̱

mé hora cán nac̱achi Jesús xiẖiṉ dá ña̱ tácú tá tácú jaẖyi da. Saẖá ña̱ cán quéa̱ nac̱andúsa
mé dá xiẖín na̱ vehe da Jesús.

54 Ta xiẖín ña̱ yóho nax̱iṉu̱ iv̱i ̱ ña̱ xitúhún nac̱aja Jesús estado Galilea cán aṉda̱ nani
naq̱uee a Judea já naṉdicó coo̱ tucu a Galilea.

5
Tá na̱ndaja va̱ha Jesús in da̱ quíhvi,̱ da̱ íin yuhú ticuií̱ naní Betesda

1 Tá nay̱aẖa ña̱ yóho já naq̱uee Jesús cuaẖaṉ ñuu Jerusalén nu̱ cája na̱ Israel víco.̱ 2 Ta
mé nu̱ quíhvi joho na ñuu Jerusalén cán íin in yéhé naní yéhé ndicachi. Ta yati cán
nas̱ahii̱n in vehe ta íin u̱hu̱n yuyéhé nu̱ quíhvi na ini a ta ini mé vehe cán ndácaa̱ṉ in pila
cáhnu nu̱ ñúhu ticuií̱ ta naní a̱ Betesda tu̱hun hebreo. 3Ta níí ini mé vehe cán nac̱aníhni
na̱ quíhvi ̱ndúu na. Java na̱ cúú ná na̱ cuaá̱. Java na quíhvi ̱ saẖa.̱ Ta java na nax̱iẖi ̱ tu̱chu.
Níí cán nac̱aníhni na ndúu na ndáti na ndicaṉda̱ ticuií̱ cán. 4 Jáchi ̱ ndá tañu núu táto̱
Ndióxi ̱ ta jándicaṉda̱ mé á ticuií̱ cán. Ta ndá na̱ ná queṯa nuu nu̱ cuítí ini mé ticuií̱ cán
tá naṉdihi naṉdicaṉda̱ do̱ já ndivaẖa na ta co̱ cája toho a ndá cueẖe̱ ndóho na. 5 Ta tañu
tócó ndihi na̱ quíhvi ̱ nas̱aṉduu cán nas̱aṉdacaa̱ṉ in daṯaa̱, da̱ sa̱ íin oc̱o̱ saẖu̱n u̱ni ̱ cuia̱̱
quíhvi ̱ da.̱ 6 Ta tá nax̱ini Jesús cándúhu̱ dá tañu na̱ quíhvi ̱ cán ta tá nac̱andaa̱̱ ini a ña̱
saṉahá ndivaẖa quíhvi ̱da̱ já naṉdac̱a̱ tu̱hún a̱ da̱ já nac̱achi a já xiẖiṉ dá:

—Á ndivaẖún cúnu̱n.
7 A̱nda̱ já naṉducú ñehe da̱ cán tu̱hun nu̱ á já nac̱achi da já:
—Coó̱ ni in ñay̱ivi yóho ña̱ chindeé na̱ yeẖe̱ queṯa nuu i ̱ ini ticuií̱ tá ndícaṉda̱ do.̱ Jáchi ̱

tá jac̱á cáhán uun i ̱ jáqueṯa i ̱ mí i,̱ sa̱ naq̱uee vaẖa va inga na nu̱ú i.̱ Ña̱ cán quéa̱ a̱ cu̱ú
ndivaẖa i ̱—nac̱achi da̱ cán xiẖín Jesús.

8 A̱nda̱ já nac̱achi Jesús já xiẖiṉ dá:
—Cuáhán ndacoo̱ nditivún yívu̱n ta cuanúhu̱n —nac̱achi Jesús xiẖín da̱ cán.
9 Tá nac̱achi Jesús já chí iv̱i ̱ laá̱ naṉdivaẖa da̱ quíhvi ̱ cán já naṉdiquehe da yívi ̱ dá já

nac̱asáhá da̱ xíca da. Ta saẖá ña̱ cúú á quiv̱i ̱ndíquehe ndée̱ ná 10 saẖá ña̱ cán quéa̱ naq̱ueta
java na̱ sac̱uaẖa̱ nu̱ú na̱ Israel já nac̱achi na já xiẖiṉ dá:

—Viti cúú á quiv̱i ̱ndíquehe ndée̱ yo̱ ta co̱ ndítahan toho nu̱u̱n cojún yívu̱n caca nuún
—nac̱achi na xiẖiṉ dá.

11 A̱nda̱ já naṉducú ñehe da̱ cán tu̱hun nu̱ ná já nac̱achi da já:
—Mé da̱ naṉdaja vaẖa yeẖe̱ cán cúú da̱ nas̱ahnda chuun nu̱ú i ̱ ña̱ ná cojo i ̱ yívi ̱ cu̱hu̱n

i ̱—nac̱achi da̱ cán xiẖiṉ ná.
12 Já naṉdac̱a̱ tu̱hún tucu na̱ Israel cán da̱ já nac̱achi na já:
—Yo já nac̱achi xu̱hu̱n ña̱ ná ndicojún yívu̱n cu̱hu̱n —nac̱achi na̱ cán.
13 Joo da̱ cán co̱ xíni ̱da̱ yo naṉdaja vaẖa ñahá jáchi ̱tá naṉdaja vaẖa Jesús da̱ já naq̱uiẖvi

nuu a cán tañu ñay̱ivi cuaẖa̱ cán cuaẖaṉ. 14 Tá naṉdihi já naṉditahan Jesús da̱ cán ini
veñu̱hu cáhnu já nac̱achi a já xiẖiṉ dá:

—Candeẖé. Sa̱ co̱ quíhvi ̱ gaú̱n viti. A̱ ndícó coo̱ gaú̱n cajún cuac̱hi jáchi ̱ tiaẖva náá
quixi ña̱ ndeé chága̱ ví ndohún —nac̱achi Jesús xiẖiṉ dá.

15 Tá naṉdihi já ndáva da̱ cán nas̱aẖaṉ da̱ cáxi tu̱hun da nu̱ú na̱ Israel ña̱ Jesús cúú ña̱
naṉdaja vaẖa ñahá. 16 Saẖá ña̱ cán quéa̱ nac̱asáhá na̱ Israel cán cája xíxi na xiẖín Jesús.
Ndúcú na̱ cahní na̱ a̱ saẖá ña̱ cája chúun a ndája vaẖamé á na̱ quíhvi ̱quiv̱i ̱ndíquehe ndée̱
ná. 17 A̱nda̱ já nac̱achi Jesús já xiẖiṉ ná:

—Cája chúun ta cája chúun Ndióxi,̱ tátá i ̱ saẖá ña̱ cán quéa̱ cája chúun ta cája chúun ri
yeẖe̱ va —nac̱achi Jesús.

18 Saẖá ña̱ cán quéa̱ ví ga̱ ví cúni ̱ na̱ Israel cán cahní na̱ Jesús jáchi ̱ cáchí na̱ co̱ cája
cáhnu a Ndióxi ̱ quiv̱i ̱ ndíquehe ndée̱ ná tá quiaẖva cáchí ley. Ta cúni ̱ na̱ cahní na̱ mé á
jáchi ̱ cáchí a̱ ña̱ cúú á in túhún jiṉi ̱ já jaẖyi Ndióxi ̱ ta xiẖín ña̱ yóho ndája mé á tátu̱hun
mé Ndióxi.̱

Ña̱ cúú cája Jesús sa̱há ña̱ cúú á in túhún jiṉi ̱ já ja̱hyi Ndióxi ̱
19 Já nac̱achi Jesús já xiẖín na̱ Israel cán:
—Mé a̱ ndaa̱̱ ná caẖaṉ i ̱ xiẖiṉ ndo.̱ Yeẖe̱ cúú u̱ in túhún jiṉi ̱ já jaẖyi Ndióxi ̱ ta co̱ cája i ̱

ni in ñaẖa cuéntá mí i ̱ jáchi ̱ cája i ̱ña̱ xíní i ̱ cája Ndióxi,̱ tátá i.̱ Ta tócó ndihi ña̱ cája tátá i ̱
ña̱ cán cúú ña̱ cája ri yeẖe̱ va. 20 Jáchi ̱ saẖá ña̱ quíhvi ̱ ini Ndióxi,̱ tátá i ̱ yeẖe̱ saẖá ña̱ cán
quéa̱ náha̱ mé á nu̱ú i ̱ ndaja táhan ñaẖa cája mé á. Ta jaṉda̱ ñaẖa náhnu chága̱ ví naẖa̱
mé á nu̱ú i ̱ ta chí catóntó ndihi ndó tá ná cuni ndó ña.̱ 21 Jáchi ̱ tá quiaẖva cája Ndióxi,̱
tátá i ̱ jánditacu a ndii̱ ña̱ ná catacu na quiaẖva já cuu caja ri yeẖe̱ jánditacu u̱ na̱ cúni ̱
mí i ̱ catacu. 22 Ta mé Ndióxi,̱ tátá i ̱ co̱ cája vií toho a saẖá ñay̱ivi. Ña̱ nac̱aja mé á quéa̱
nas̱aẖaṉ ñam̱aṉi ̱ nu̱ú i,̱ da̱ cúú in túhún jiṉi ̱ já jaẖyi mé á, ña̱ ná caja vií i ̱ saẖa̱ ná. 23 Já
quéa̱ ná caja cáhnu ñay̱ivi yeẖe̱ tá quiaẖva cája cáhnu na Ndióxi,̱ tátá i.̱ Jáchi ̱ ndá na̱ co̱
cája cáhnu yeẖe̱ náha̱ ña̱ co̱ cája cáhnu na Ndióxi,̱ tátá i ̱ jáchi ̱mé a̱ cán nac̱hindahá yeẖe̱
vax̱i i.̱

24 ʼMé a̱ ndaa̱̱ ná caẖaṉ i ̱ xiẖiṉ ndo.̱ Ndá na̱ táa joẖo vaẖa nu̱ cáhaṉ i ̱ ta cándúsa na
Ndióxi,̱ mé a̱ nac̱hindahá yeẖe̱ quixi i,̱ na̱ cán cúú na̱ catacu aṉda̱ ama cáa quiv̱i.̱ Ta a̱
jándoho Ndióxi ̱ ini na indayá jáchi ̱ cúú á tátu̱hun sa̱ naj̱ánditacu tucu Ndióxi ̱na.̱ 25Mé a̱
ndaa̱̱ ná caẖaṉ i ̱ xiẖiṉ ndo̱ ña̱ vax̱i quiv̱i ̱ ta cúú á tiempo viti tá na̱ co̱ tácú cuni joẖo na
ña̱ cáhaṉ yeẖe,̱ da̱ cúú in túhún jiṉi ̱ já jaẖyi Ndióxi.̱ Ta ndá na̱ ná ndiquehe vaẖa tu̱hun
cáhaṉ i ̱xiẖiṉ ná catacu na aṉda̱ ama cáa quiv̱i.̱ 26 Jáchi ̱tá quiaẖva cuu caja Ndióxi ̱catacu
ñay̱ivi quiaẖva já nac̱aja mé á ña̱ ná caja ri yeẖe,̱ da̱ cúú in túhún jiṉi ̱ já jaẖyi mé á, ña̱ ná

cuu catacu ñay̱ivi. 27 Ta nas̱aẖaṉ mé á ñam̱aṉi ̱ nu̱ú i ̱ ña̱ ná caja vií i ̱ saẖá ñay̱ivi ñuyíví
jáchi ̱ yeẖe̱ cúú da̱ naq̱uixi indiví nduu in ñay̱ivi. 28 A̱ cátóntó ndo̱ saẖá ña̱ cáhaṉ i ̱ xiẖiṉ
ndo̱ yóho jáchi ̱ mé a̱ ndaa̱̱ vax̱i quiv̱i ̱ tá cuni joẖo tócó ndihi na̱ sa̱ nax̱iẖi ̱ nu̱ú caẖaṉ i ̱
xiẖiṉ ná 29 já queta na camasanto. Ta na̱ nac̱aja vaẖa cán nditacu na ta cu̱hu̱n na̱ catacu
na aṉda̱ ama cáa quiv̱i.̱ Ta na̱ nac̱aja ña̱ quini nditacu na ta cu̱hu̱n na̱ indayá ndoho ini
na.

Náha̱ Jesús ña̱ íin sa̱ha̱ cája tócó ndihi ña̱ cája
30 ʼTócó ndihi ña̱ cája i ̱ a̱ ju̱ú in túhún mí i ̱ caja ña.̱ Tá quiaẖva sáhndá Ndióxi,̱ tátá i ̱

chuun nu̱ú i ̱ ña̱ ná caja vií i ̱ saẖá ñay̱ivi quiaẖva já cája vií i ̱ saẖa̱ ná. Ta cája vií ndaa̱̱ i ̱
saẖa̱ ná jáchi ̱ co̱ ndúcú u̱ caja i ̱ ña̱ cúni ̱mí i.̱ Ña̱ ndúcú u̱ caja i ̱ cúú ña̱ cúni ̱Ndióxi,̱ tátá i ̱
caja i ̱ jáchi ̱mé á nac̱hindahá yeẖe̱ quixi i.̱ 31 Jáchi ̱ tá saẖa̱ mí i ̱ ná caca nuu i ̱ caẖaṉ i,̱ co̱
nditahan ndíquehe ndó ña̱ cáhaṉ i ̱ saẖá i.̱ Co̱ ndítahan nu̱ú i ̱caẖaṉ i ̱ saẖa̱ mí i ̱32 jáchi ̱ íin
inga ña̱ cáhaṉ saẖá i ̱ta ña̱ cáhaṉ mé a̱ cán saẖá i ̱cúú á ña̱ ndaa̱.̱ 33Tamé ndó nac̱hindahá
ndo̱ java na nas̱aẖaṉ na̱ ndáca̱ tu̱hún na̱ Juan saẖá i.̱ Ta ña̱ ndaa̱̱ nas̱ac̱uu tócó ndihi tu̱hun
naṉducú ñehe da̱ cán nu̱ ndo.̱ 34Vaṯí co̱ ndáti i ̱cándúsa ndó yeẖe̱ saẖá ña̱ cáhaṉ in ñay̱ivi
saẖá i ̱ joo cuu cac̱u ndaa ínima̱ ndó tá ná candúsa ndó ña̱ cáhaṉ Juan saẖá i.̱ 35 Jáchi ̱mé
Juan, da̱ nac̱aja ndúta̱ ñay̱ivi cán nas̱ac̱uu da tátu̱hun in íti,̱ dó jándiyéhe̱ nu̱u̱ ndo.̱ Joo
chá tiempo cuití va nac̱ajii̱ ̱ ini ndó xiẖín tu̱hun nac̱aẖaṉ da.̱ 36 Íin inga ña̱ cáhnu chága̱
a̱ ju̱ú ga̱ ña̱ nac̱aẖaṉ Juan saẖá i.̱ Ta ña̱ cán cúú á ña̱ náhnu xiẖín ña̱ xitúhún nax̱ini ndó
nac̱aja i.̱ Ta ña̱ yóho náha̱ nu̱ ndo̱ yo cúú yeẖe̱ ta náha̱ ña̱ cúú á ña̱ ndaa̱̱ ña̱ nac̱hindahá
Ndióxi,̱ tátá i ̱yeẖe.̱ Jáchi ̱ tócó ndihi ña̱ cája i ̱cúú á ña̱ nac̱achi Ndióxi,̱ tátá i ̱xiẖín i ̱caja i.̱
37Ta Ndióxi,̱ tátá i,̱ mé á nac̱hindahá yeẖe̱ náha̱ tu̱hun saẖá i.̱ Joo ndóhó, co̱ xíni ̱joẖo ndó
nu̱ cáhaṉ mé á ta ni co̱ xíní tívi ndó a.̱ 38 Ta ni coó̱ tu̱hun mé á ndácaa̱ṉ ínima̱ ndo̱ jáchi ̱
co̱ cándúsa ndó yeẖe,̱ da̱ nac̱hindahá mé á quixi ñuyíví yóho. 39 Vaṯí jácuaha vaẖa ndó
tu̱hun Ndióxi ̱saẖá ña̱ ndúcú ndo̱ ndaja cuu catacu ndó aṉda̱ ama cáa quiv̱i ̱ joo co̱ cándaa̱̱
ini ndó ña̱ mé tu̱hun Ndióxi ̱ cán cúú á ña̱ cáhaṉ saẖá yeẖe.̱ 40 Ta co̱ cúni ̱ ndó quixi ndó
nu̱ú i ̱ já ná caja i ̱ña̱ ná catacu ndó aṉda̱ ama cáa quiv̱i.̱

41 ʼCo̱ ndúcú toho i ̱ ña̱ ná caja cáhnu ndó yeẖe.̱ 42 Sa̱ xíni ̱ vaẖa i ̱ ínima̱ ndo̱ ta cándaa̱̱
ini i ̱ña̱ co̱ quíhvi ̱ ini ndó Ndióxi.̱ 43Nax̱iṉu̱ i ̱ ñuyíví yóho cuéntá Ndióxi,̱ tátá i ̱ ta co̱ cúni ̱
ndó ndiqueẖe vaẖa ndó yeẖe.̱ Joo tá ná quixi in da cuéntá mé dá já ndiqueẖe vaẖa ndusa
ndó da.̱ 44 Jáchi ̱mé ndó cátóó ndó candoo̱ vaẖa ndó nu̱ú ñay̱ivi cuití va ta co̱ ndúcú ndó
candoo̱ vaẖa ndó nu̱ Ndióxi.̱ Saẖá ña̱ cán quéa̱ iẖvi ̱ ndivaẖa cúú ini ndó cándeé ini ndó
in túhún jiṉi ̱ Ndióxi.̱ 45 Coto a̱ ju̱ú caẖán ndo̱ ña̱ jácojo i ̱ cuac̱hi jaṯa̱ ndo̱ nu̱ Ndióxi,̱ tátá
i.̱ Mé ley nac̱aẖyí Moisés, ña̱ cán cúú á chícaa̱ṉ cuac̱hi jaṯa̱ ndó vaṯí cándeé ini ndó da.̱
46Tá ta̱ mé a̱ ndaa̱̱ cándúsa ndó ña̱ nac̱aẖyí Moisés saṉahá já quéa̱ cándúsa ndó yeẖe̱ jáchi ̱
saẖá yeẖe̱ nac̱aẖyí Moisés saṉahá. 47 Joo saẖá ña̱ co̱ cándúsa ndó ña̱ nac̱aẖyí Moisés saẖá
i ̱ saẖá ña̱ cán quéa̱ co̱ cándúsa ndó ña̱ cáhaṉ i ̱ xiẖiṉ ndo̱ —nac̱achi Jesús xiẖín na̱ Israel
cán.

6
Sáhan Jesús ña̱ cuxu u̱hu̱n mil ta̱a
(Mt. 14:13-21; Mr. 6:30-44; Lc. 9:10-17)

1Tá sa̱ nay̱aẖa tócó ndihi ña̱ yóho já naq̱uee Jesús cuaẖaṉ inga xoo tañu̱hú Galilea cán.
Ta mé tañu̱hú cán cáhaṉ tucu na xiẖiṉ dó naní do̱ Tiberias. 2 Ta cuaẖá ndivaẖa ñay̱ivi
ndíco̱ jaṯa̱ Jesús cuaẖaṉ na̱ jáchi ̱ nax̱ini na ña̱ náhnu nac̱aja mé á tá naṉdaja vaẖa mé á
na̱ quíhvi.̱ 3Tá naṉdihi já naṉdaa Jesús in xiq̱ui ̱ta cán nas̱acoo̱ a xiẖín na̱ xíca tuun xiẖín
a̱ cán. 4Ta mé tiempo já sa̱ cáyati vicó pascua ña̱ cája mé na̱ Israel cán. 5Ta tá naṉdicoto
nihni Jesús já nax̱ini a ña̱ ndíco̱ cuaẖá ñay̱ivi jaṯá vax̱i na já nac̱achi a já xiẖín Felipe:

—Ndájá cájún cuéntá coẖó cueen naẖá yo̱ ña̱ cuxu tócó ndihi ñay̱ivi yóho —nac̱achi
Jesús xiẖiṉ dá.

6Nac̱achi Jesús ña̱ yóho xiẖín Felipe jáchi ̱cúni ̱a̱ cuni a ndía̱ cachi da̱ cán xiẖiṉ á. Jáchi ̱

sa̱ xíni ̱vaẖa Jesús ndáa̱ quéa̱ caja ña̱ ná cuxu ndihi na̱ cán. 7 A̱nda̱ já naṉducú ñehe Felipe
tu̱hun nu̱ú Jesús já nac̱achi da já xiẖiṉ á:

—Ni iv̱i ̱ ciento denario ná cañehé, a̱ quéta toho ña̱ cán cueén pan ná quiaẖva in yuhú
in yuhú cuxu in in ñay̱ivi ndúu yóho —nac̱achi da̱ cán xiẖín Jesús.

8 A̱nda̱ já nac̱aẖaṉ Andrés, da̱ cúú in táhan na̱ xíca tuun xiẖín Jesús, da̱ cúú ñani Simón
Pedro. Já nac̱achi da já xiẖín Jesús:

9—Yóho íin in taa̱ loho ta ñéhe da u̱hu̱n pan cebada xiẖín iv̱i ̱ tiy̱acá. Joo ama ná queta
ri ña̱ yóho cuxu tócó ndihi ñay̱ivi jaṉ —nac̱achi Andrés xiẖín Jesús.

10 A̱nda̱ já nac̱achi Jesús já:
—Caẖaṉ ndó xiẖiṉ ná ña̱ ná cacoo̱ na.
A̱nda̱ já nas̱acoo̱ ndihi na̱ cán. Ta a̱ ju̱ú quiaẖva ndató nas̱ahnu yu̱cu̱ nu̱ú nas̱acoo̱

tátu̱hun u̱hu̱n mil taa̱. 11 Tá naṉdihi já naṯiin Jesús pan cán já naṉdiquiaẖva ndixaẖvi
nu̱ Ndióxi.̱ Ta tá naṉdihi já nas̱aẖaṉ ña̱ nu̱ú na̱ xíca tuun xiẖiṉ á ta naṉdicahnda na ña̱
nu̱ú na̱ ndúu coo cán. Ta quiaẖva já nac̱aja ri a xiẖín tiy̱acá va. Ta nax̱ixi ndihi na jaṉda̱
quiaẖva nac̱hutú tix̱i na. 12 Ta tá naṉdihi já nac̱achi Jesús já xiẖín na̱ xíca tuun xiẖiṉ á
cán:

—Jánditaca ndó tócó ndihi ña̱ nac̱andoo̱ jaṉ já ná a̱ tíví ña̱ —nac̱achi Jesús xiẖiṉ ná.
13 Saẖá ña̱ cán quéa̱ naj̱ánditaca na ña̱ ta naj̱ándicutú na̱ u̱xu̱ iv̱i ̱ toy̱ic̱á xiẖín ña̱

nac̱andoo̱. 14 Tá nax̱ini ndihi ñay̱ivi cán ña̱ xitúhún nac̱aja Jesús yóho já nac̱asáhá cáchí
xiẖiṉ táhan na já:

—Jivi ndusa da̱ yóho cúú profeta nac̱achi Ndióxi ̱chindahá a̱ ñuyíví yóho —cáchí xiẖiṉ
táhan na.

15 Joo naq̱uee Jesús cuaẖaṉ in túhún mé á coo a yúcu̱ jáchi ̱ xíni ̱mé á ña̱ ndúcú ñay̱ivi
cañehe ndúsa̱ na̱ mé á jáchi ̱ cúni ̱na̱ ndaja na mé á rey nu̱ ná.

Tá na̱xic̱a sáhá Jesús nu̱ú tañu̱hú
(Mt. 14:22-27; Mr. 6:45-52)

16 Tá sa̱ nac̱uaá já naṉuu na̱ xíca tuun xiẖín Jesús xiq̱ui ̱ cán cuaẖaṉ chí yuhú tañu̱hú
cán. 17 Ta chí sa̱ nac̱anaá vaẖa va ta coó̱ Jesús xínu̱ coo̱ nu̱ ndúu na saẖá ña̱ cán quéa̱
naṉdaa na jaṯá in barco ta nac̱asáhá na̱ jándicaca na do̱ jáchi ̱ cúni ̱ na̱ cu̱hu̱n na̱ ñuu
Capernaum. 18Ta ndaja coo nac̱asáhá ndícoj̱o̱ ticuií̱ nu̱ú tañu̱hú cán jáchi ̱nac̱asáhá xícó
in tac̱hi ̱ndeé ndivaẖa. 19Ta tá sa̱ nac̱axícá na̱ u̱hu̱n á iṉ̃u̱ kilometro cuaẖaṉ na̱ xiẖiṉ barco
cán nu̱ú ticuií̱ já nax̱ini na xíca sáhá Jesús cuaẖaṉ nu̱ú ticuií̱ já cáyati a nu̱ barco cándójó
na̱ cán. A̱nda̱ já nac̱asáhá yíhví na̱ ndúu na. 20 Ta tá nax̱iṉu̱ coo̱ Jesús nu̱ ná já nac̱achi a
já xiẖiṉ ná:

—A̱ cáyiẖví toho ndó jáchi ̱yeẖe̱ va cúú u̱ —nac̱achi a xiẖiṉ ná.
21 A̱nda̱ já cávatá na̱ naj̱ándaa na a̱ jaṯa̱ barco. Ta iv̱i ̱ laá̱ sa̱ nax̱iṉu̱ coo̱ na nu̱ú cuaẖaṉ

na.̱
Ndínducú ña̱yivi Jesús

22 Tá naṯiv̱i inga quiv̱í itaa̱ṉ já nac̱asáhá ñay̱ivi ndínducú na̱ Jesús jáchi ̱ nax̱ini na ña̱
coó̱ naṉdaa toho a in túhún barco nas̱ahii̱n cán xiẖín na̱ xíca tuun xiẖiṉ a̱ jáchi ̱mé cuití
na̱ cán sa̱ naṉdaa cuaẖaṉ. 23Ta nani ndúu na yuhú tañu̱hú yati nu̱ú naṉdaja cuaẖa̱ Jesús
pan tá naṉdihi naṉdiquiaẖva mé á ndixaẖvi nu̱ Ndióxi ̱ cán já nax̱iṉu̱ coo̱ java barco, dó
naq̱uixi chí ñuu Tiberias. 24Ta saẖá ña̱ coó̱ naṉditahan na Jesús saẖá ña̱ cán quéa̱ naṉdaa
na barco cán já naq̱uee na cuaẖaṉ na̱ ñuu Capernaum ndinducú ñahá na.̱

Jesús cúú á tátu̱hun pan xíxi ña̱yivi já tácú na̱
25 Tá nax̱iṉu̱ coo̱ na̱ cán inga xoo tañu̱hú já naṉditahan na Jesús. Ta nac̱asáhá ndáca̱

tu̱hún na̱ mé á já cáchí na̱ já:
—Maestro, ndá hora nax̱iṉu̱ coo̱ ndó yóho —nac̱achi na xiẖiṉ á.
26 A̱nda̱ já nac̱achi Jesús já xiẖiṉ ná:

—Mé a̱ ndaa̱̱ ná caẖaṉ i ̱ xiẖiṉ ndo.̱ Xíca ndó ndínducú ndó yeẖe̱ joo co̱ cúú á saẖá ña̱

nac̱andaa̱̱ ini ndó yo cúú yeẖe.̱ Saẖá ña̱ náhnu nac̱aja i ̱ tá nas̱aẖaṉ i ̱ ña̱ nax̱ixi ndó jaṉda̱
nac̱hutú tix̱i ndó saẖá ña̱ cán quéa̱ ndínducú ndó yeẖe.̱ 27Co̱ ndítahan ndiẖi nahá ini ndó
saẖá ña̱ cuxu ndó ñuyíví yóho. Ña̱ ndítahan caja ndó quéa̱ ndinducú ndó ndá quiaẖva
catacu ndó aṉda̱ ama cáa quiv̱i.̱ Jáchi ̱yeẖe̱ cúú da̱ nac̱hindahá Ndióxi ̱nduu ñay̱ivi ta cuu
caja i ̱ña̱ ná catacu ndó aṉda̱ ama cáa quiv̱i.̱ Jáchi ̱Ndióxi,̱ tátá i ̱náha̱ ña̱ mé a̱ ndaa̱̱ nac̱ax̱i
a yeẖe̱ caja i ̱ chuun yóho —nac̱achi Jesús xiẖín na̱ cán.

28 A̱nda̱ já nac̱achi na̱ cán já xiẖiṉ á:
—Ndía̱ ndítahan nu̱ú nde̱ caja nde̱ já ná jáxiṉu̱ coo̱ nde̱ ña̱ cúni ̱ Ndióxi ̱ —nac̱achi na

xiẖín Jesús.
29 Já nac̱achi Jesús já xiẖiṉ ná:
—Ña̱ cúni ̱Ndióxi ̱caja ndó quéa̱ ná candúsa ndó yeẖe,̱ da̱ nac̱hindahámé á ñuyíví yóho.
30 A̱nda̱ já nac̱achi tucu na̱ cán já xiẖiṉ á:
—Ndá ñaẖa xitúhún chága̱ cuu caja ndó nu̱ú nde̱ viti ña̱ ná cuni nde̱ ña̱ já ná cuu

candúsa nde̱ ndoẖó. Ndá a̱ náhnu quéa̱ cuu caja ndó. 31 Jáchi ̱mé tásáhnu jícó nde̱ nax̱ixi
na pan tá nax̱ic̱a na yucú íchí nu̱ co̱ ndúu ñay̱ivi cán. Já cáchí tu̱hun Ndióxi ̱ já: “Nax̱ixi
na pan ña̱ naq̱uixi indiví nac̱aja Moisés” —nac̱achi na̱ cán xiẖín Jesús.

32 Já nac̱achi Jesús já xiẖiṉ ná:
—Mé a̱ ndaa̱̱ ná caẖaṉ i ̱ xiẖiṉ ndo.̱ A̱ ju̱ú toho Moisés cúú da̱ nas̱aẖaṉ pan ña̱ naq̱uixi

indiví nu̱ ná. Jáchi ̱Ndióxi,̱ tátá i ̱ cúú ndusa ña̱ nas̱aẖaṉ pan naq̱uixi indiví nu̱ ná. Ta viti
cúni ̱Ndióxi ̱ quiaẖva in ñaẖa vaẖa chága̱ nu̱ ndo̱ a̱ ju̱ú ga̱ ña̱ nas̱aẖaṉ Moisés nu̱ú na̱ cán
saṉahá. 33 Jáchi ̱yeẖe̱ cúú u̱ tátu̱hun pan ña̱ naṉuu indiví nac̱aja Ndióxi ̱ña̱ ná cuu catacu
ñay̱ivi aṉda̱ ama cáa quiv̱i ̱—nac̱achi Jesús xiẖín na̱ cán.

34 A̱nda̱ já nac̱achi na̱ cán já xiẖiṉ á:
—Nini quiv̱i ̱ quiaẖva ndó táhan pan jaṉ nu̱ú nde,̱ xitoho.
35 Já nac̱achi Jesús já xiẖiṉ ná:
—Yeẖe̱ cúú u̱ tátu̱hun mé pan jaṉ. Tá ná ndiquehe ñay̱ivi yeẖe̱ já ndivaẖa ini na ta

cúú á tátu̱hun a̱ cuíco ga̱ na.̱ Ta ndá na̱ cándúsa na mí i ̱ já cúú á tátu̱hun a̱ íchi ̱ ga̱ ini na
ticuií̱. 36 Joo cúú á tá quiaẖva nac̱achi i ̱ xiẖiṉ ndo:̱ co̱ cándúsa toho ndó yeẖe̱ vaṯí xíní
ndó yeẖe.̱ 37 Joo tócó ndihi na̱ vax̱i nu̱ú i ̱ cája Ndióxi,̱ na̱ cán cúú na̱ cándúsa yeẖe.̱ Ta
ndá na̱ cándúsa yeẖe,̱ na̱ cán co̱ táxí i ̱ na̱ ña̱ ná quee na cu̱hu̱n na.̱ 38 Jáchi ̱ vaṯí naṉuu i ̱
indiví nu̱ íin Ndióxi ̱ joo coó̱ naq̱uixi i ̱ caja i ̱ña̱ cúni ̱mí i.̱ Vax̱i i ̱ caja i ̱ña̱ cúni ̱Ndióxi,̱ tátá
i ̱ jáchi ̱mé á nac̱hindahá yeẖe.̱ 39 Ta ña̱ cúni ̱Ndióxi ̱ quéa̱ ña̱ ná a̱ quiáhva i ̱ ñam̱aṉi ̱ ndihi
saẖá na̱ nas̱aẖaṉ mé á nu̱ú i.̱ Ña̱ cúni ̱mé á quéa̱ ná jánditacu u̱ tócó ndihi na tá ná xiṉu̱
coo̱ quiv̱í nu̱ ndíhí. 40Ña̱ cúni ̱Ndióxi ̱quéa̱ ná catacu ñay̱ivi, na̱ cándeé ini yeẖe̱ aṉda̱ ama
cáa quiv̱i.̱ Ta yeẖe,̱ da̱ cúú in túhún jiṉi ̱ já jaẖyi mé á jánditacu u̱ na̱ quiv̱i ̱ nu̱ ndíhí cuíí
—nac̱achi Jesús.

41 A̱nda̱ já nac̱asáhá na̱ Israel cán cáhaṉ núu na saẖá Jesús jáchi ̱ sa̱ nac̱achi a ña̱ cúú á
tátu̱hun pan ta nac̱achi a ña̱ naṉuu a chí indiví. 42 Ta já nac̱achi xiẖiṉ táhan na̱ cán já:

—Á a̱ ju̱ú jaẖyi José va cúú Jesús yóho. Ta xíni ̱ vaẖa va mí yo cúú náná da̱ xiẖiṉ tátá
da.̱ Ta ndá cuéntá quéa̱ cáchí ri da ña̱ naq̱uixi da chí indiví, dá já —nac̱achi xiẖiṉ táhan
na̱ cán.

43 A̱nda̱ já nac̱achi Jesús já xiẖiṉ ná:
—A̱ cáhaṉ núu ga̱ ndó saẖá i.̱ 44 Jáchi ̱ jácaẖaṉ Ndióxi,̱ tátá i,̱ ñay̱ivi ña̱ ná candúsa na

yeẖe.̱ Ta ni in túhún toho ñay̱ivi a̱ cu̱ú candúsa na yeẖe̱ tá ta̱ co̱ jácaẖaṉ Ndióxi ̱ ínima̱
ná, mé á nac̱hindahá yeẖe.̱ Ta na̱ cán cúú na̱ jánditacu u̱ quiv̱í nu̱ ndíhí. 45 Já nac̱aẖyí
na̱ profeta saṉahá: “Jánaẖa̱ Ndióxi ̱ tócó ndihi ñay̱ivi.” Ña̱ cán quéa̱ tócó ndihi ñay̱ivi, na̱
xíni ̱ joẖo nu̱ cáhaṉ Ndióxi ̱ ta cája na ña̱ jánaẖa̱ mé á nu̱ ná, na̱ cán cúú na̱ vax̱i nu̱ú i.̱

46 ʼJoo a̱ ju̱ú caẖán ndo̱ ña̱ cuu cuni java ñay̱ivi Ndióxi,̱ tátá i.̱ Jáchi ̱yeẖe,̱ da̱ nac̱hindahá
mé á ñuyíví yóho, cúú in túhún da̱ xíní ñahá. 47Mé a̱ ndaa̱̱ ná caẖaṉ i ̱ xiẖiṉ ndo.̱ Ndá na̱
cándeé ini yeẖe,̱ na̱ cán cúú na̱ catacu aṉda̱ ama cáa quiv̱i.̱ 48 Jáchi ̱ yeẖe̱ cúú u̱ tátu̱hun
pan ña̱ cuu caja ña̱ ná catacu na. 49 Sa̱ xíni ̱ndó tásáhnu jícó ndo̱ nax̱ixi na pan yucú íchí

saṉahá joo nax̱iẖi ̱tá nax̱iẖi ̱na.̱ 50 Joo yeẖe̱ cúú u̱ tátu̱hun pan ña̱ naṉuu chí indiví já quéa̱
ndá na̱ cándúsa yeẖe̱ cúú ná tátu̱hun na̱ xíxi pan ta já a̱ quíví na.̱ Jáchi ̱ tá ná cuxu na pan
quiaẖva i ̱nu̱ ná já quéa̱ catacu na aṉda̱ ama cáa quiv̱i.̱ 51Yeẖe̱ cúú u̱ tátu̱hunmé pan xíxi
na. Naṉuu i ̱ indiví ta a̱ cúu ndihi saẖá i.̱ Ta jivi mé yiquí cu̱ñu i ̱cúú á tátu̱hun pan xíxi na
yóho ta vax̱i quiv̱i ̱ndiquiaẖva i ̱ña̱ nu̱ ná já ná cuu cac̱u ndaa ínima̱ ná. Ta tá ná cuxu na
ña̱ já catacu na aṉda̱ ama cáa quiv̱i ̱—nac̱achi Jesús.

52 A̱nda̱ já nac̱asáhá na̱ Israel cán ndítúhún cueẖe̱ xiẖiṉ táhan na já nac̱achi na já:
—Cáchí da̱ yóho ña̱ cúú yiquí cu̱ñu da tátu̱hun pan xíxi ñay̱ivi. Ndaja cuu caja ri da

quiaẖva da ña̱ nu̱ yo̱ cuxú —cáchí xiẖiṉ táhan na.
53 A̱nda̱ já nac̱achi Jesús já xiẖiṉ ná:
—Méa̱ ndaa̱̱ ná caẖaṉ i ̱xiẖiṉ ndo.̱ A̱ cu̱ú catacundó aṉda̱ ama cáa quiv̱i ̱tá ta̱ co̱ cándúsa

ndó yeẖe.̱ Ta tá cándúsa ndó yeẖe̱ cúú á tátu̱hun xíxi ndó yiquí cu̱ñu i ̱ ta cúú á tátu̱hun
xíhi ndó nií̱ i.̱ 54Ndá na̱ xíxi na yiquí cu̱ñu i ̱ta xíhi na nií̱ i,̱ na̱ cán cúú na̱ cac̱u ndaa ínima̱
ná ta jánditacu u̱ na̱ quiv̱i ̱nu̱ ndíhí. 55 Jáchi ̱yiquí cu̱ñu i ̱cúú ndusa tátu̱hun in ñaẖa vaẖa
ndivaẖa cuxu na ta nií̱ i ̱ cúú dó tátu̱hun in dó vaẖa xíhi na. 56Ndá na̱ ná ndiquehe vaẖa
yeẖe̱ cúú á tátu̱hun ndiquehe vaẖa na in pan cuxu na ta cúú á tátu̱hun ndiquehe na ticuií̱
xíhi na. Já quéa̱ in nduu na xiẖín i ̱ta já in nduu ri yeẖe̱ va xiẖiṉ mé ná. 57Ta saẖá ña̱ tácú
Ndióxi,̱ tátá i,̱ mé a̱ nac̱hindahá yeẖe̱ saẖá ña̱ cán quéa̱ tácú ri yeẖe̱ va cája mé á. Quiaẖva
já yaẖa ri xiẖín ñay̱ivi jáchi ̱ tá ná ndiquehe vaẖa na yeẖe̱ já catacu na caja i.̱ 58 Jáchi ̱yeẖe̱
cúú u̱ ndusa tátu̱hun pan ña̱ naṉuu indiví. Ta co̱ cúú á tátu̱hun ña̱ nay̱aẖa xiẖiṉ tásáhnu
jícó ndo̱ tá nax̱ixi na pan naní maná yucú íchí cán jáchi ̱ tá naṉdihi nax̱iẖi ̱ tá nax̱iẖi ̱ na̱
cán. Joo ndá na̱ cándeé ini yeẖe̱ cúú ná tátu̱hun na̱ xíxi pan ña̱ naq̱uixi indiví. Ta na̱ cán
catacu na aṉda̱ ama cáa quiv̱i ̱—nac̱achi Jesús.

59 Tócó ndihi ña̱ yóho naj̱ánaẖa̱ Jesús nu̱ ná ini veñu̱hu ñuu Capernaum cán.
Cuu catacu ña̱yivi a̱nda̱ ama cáa quiv̱i ̱ tá ná candeé ini na Jesús

60Ta cuaẖá táhanna̱ xíca xiẖín Jesús cán tá nax̱ini joẖo na ña̱ nac̱aẖaṉmé á já nac̱asáhá
cáhaṉ núu na saẖá já cáchí na̱ já:

—Yáncá ndivaẖa candúsa í tu̱hun cáhaṉ Jesús yóho. A̱ cúu toho caja í xiẖiṉ á —nac̱achi
na̱ cán.

61 Tá nax̱ini Jesús ña̱ cáhvi núu ini na̱ xíca xiẖín a̱ cán já nac̱asáhá cáchí a̱ já xiẖiṉ ná:
—Ndíhiẖvi ̱ndó saẖá tu̱hun nac̱aẖaṉ i ̱yóho. 62Ndaja ga̱ ví ndihiẖvi ̱ndó tá ná cuni ndó

yeẖe̱ ndaa i ̱ cu̱hu̱n i ̱ indiví nu̱ú nas̱ahii̱n i ̱ jáchi ̱ yeẖe̱ cúú u̱ da̱ nac̱hindahá Ndióxi ̱ nduu
ñay̱ivi. 63Nas̱aẖaṉ Ndióxi ̱in ínima̱ nu̱ú in in ñay̱ivi ña̱ ná chindeé a̱ na̱ ndinducú na̱ mé á.
Joo yiquí cu̱ñu ñay̱ivi co̱ chíndeé toho a na̱ ndínducú na̱ mé á. Ta tócó ndihi ña̱ nac̱aẖaṉ
i ̱ xiẖiṉ ndo̱ cúú á ña̱ cuu xiṉu̱ ini ínima̱ ndo̱ ña̱ ná catacu ndó aṉda̱ ama cáa quiv̱i.̱ 64 Joo
ndúu java ndó cámaṉí yií̱ candúsa ndó ña̱ cáhaṉ i ̱ xiẖiṉ ndo̱ —nac̱achi a.

Nac̱achi Jesús ña̱ yóho jáchi ̱sa̱ xíni ̱mé á aṉda̱ saẖa̱ ndá na̱ cúú na̱ co̱ cándúsa ñahá. Ta
sa̱ xíni ̱ Jesús ndá da̱ cúú da̱ jic̱ó túhún ñahá. 65 A̱nda̱ já nac̱achi tucu a já:

—Saẖá ña̱ cán quéa̱ cáchí i ̱xiẖiṉ ndó ña̱ ni in túhún toho ñay̱ivi a̱ cu̱ú candúsa na yeẖe̱
tá co̱ jácaẖaṉ Ndióxi ̱ ínima̱ ná —nac̱achi Jesús.

66 Tá nac̱achi Jesús ña̱ yóho já quéa̱ cuaẖa̱ táhan na̱ nas̱axic̱a xiẖín a̱ cán naj̱ándacoo
na mé á ta chí coó̱ nax̱een ga̱ na̱ caca nuu na xiẖiṉ á. 67 A̱nda̱ já naṉdac̱a̱ tu̱hún Jesús
ndíhu̱xu̱ iv̱i ̱na̱ xíca tuun xiẖín a̱ cán já nac̱achi a já xiẖiṉ ná:

—Á cu̱hu̱n ri ndóhó va cúni ̱ndo̱ —nac̱achi a.
68 A̱nda̱ já naṉducú ñehe Simón Pedro tu̱hun nu̱ú Jesús já nac̱achi da já:
—Candeẖé ndo,̱ xitoho i.̱ Yo nu̱ú ga̱ cuu cu̱hu̱n nde.̱ Tu̱hun cáhaṉ ndó xiẖín nde̱ caja

ña̱ ná cu̱hu̱n nde̱ catacu nde̱ aṉda̱ ama cáa quiv̱i ̱ tá ná candúsa nde̱ ña.̱ 69 Ta ndeẖe̱ sa̱
nac̱andúsa va nde̱ ndoẖó. Ta sa̱ xíni ̱vaẖa nde̱ ña̱ cúú ndó Cristo, ña̱ in túhún jiṉi ̱ já jaẖyi
Ndióxi,̱ ña̱ tácú indiví —nac̱achi Pedro cán xiẖín Jesús.

70 A̱nda̱ já nac̱achi Jesús já:
—Mé a̱ ndaa̱̱ nac̱ax̱i i ̱ndíhu̱xu̱ iv̱i ̱ndó ña̱ ná caca tuun ndó xiẖín i.̱ Ta vaṯí nac̱ax̱i i ̱ndihi

ndó joo in táhan ndó cúú dá cuéntá tiñáhá sac̱uaẖa̱ —nac̱achi Jesús.

71Nac̱achi Jesús ña̱ yóho saẖa̱ Judas, jaẖyi Simón Iscariote jáchi ̱mé Judas cán cúú dá

da̱ jic̱ó túhún ñahá chága̱ chí nu̱u̱ vaṯí cúú dá in táhan da̱ u̱xu̱ iv̱i ̱na̱ xíca tuun xiẖín Jesús
cán.

7
Co̱ cúni ̱na̱ cúú ñani Jesús candúsa na mé á

1Tá nay̱aẖa ña̱ yóho já nax̱ic̱a nuu Jesús tá ñuu tá ñuu estado Galilea cán. Coó̱ nax̱een
ga̱ cu̱hu̱n a̱ chí Judea jáchi ̱ cán nac̱asáhá na̱ ndúcú na̱ mé á cahní na̱ a.̱ 2 Joo saẖá ña̱
nac̱ayati víco̱ tá ndúu ñay̱ivi vehe tiy̱ahvá válí cája na̱ Israel 3 saẖá ña̱ cán quéa̱ nac̱achi
java ñani Jesús já xiẖiṉ á:

—Ndía̱ cájún coún yóho. Cuáhán chí Judea já ná cuni na̱ xíca xu̱hu̱n cán ndaja ndáa ña̱
náhnu cájún. 4 Jáchi ̱ tá cúni ̱ in daṯaa̱ naẖa̱ da̱ ña̱ náhnu cája da já quéa̱ co̱ ndácoo̱ jeẖé
toho da cája da ña.̱ Tá ta̱ mé a̱ ndaa̱̱ cájún ña̱ náhnu já quéa̱ xíní ñúhú cajún ña̱ já ná cuni
níí cúú ñay̱ivi ndaja náhnu ñaẖa cájún —nac̱achi ñani Jesús xiẖiṉ á.

5Nac̱achi na̱ cán ña̱ yóho jáchi ̱ni mé ñani a cán coó̱ nac̱andúsa ñahá. 6 A̱nda̱ já nac̱achi
Jesús xiẖín na̱ cán já:

—Cámaṉí yií̱ ndindaa hora cu̱hu̱n i.̱ Ta vaẖa ri ndóhó ndá hora nac̱uu va cuu cu̱hu̱n
ndó jaṉ. 7 Jáchi ̱ ñay̱ivi cája ña̱ núu ñuyíví yóho a̱ cu̱ú candají toho na ndoẖó joo cándají
na̱ yeẖe̱ jáchi ̱cáxí táhyí cáhaṉ i ̱xiẖiṉ ná ña̱ cája na ña̱ núu. 8Cuáhánmé ndó víco̱ tá cúni ̱
ndó cu̱hu̱n ndo̱ jáchi ̱yeẖe̱ a̱ cúhu̱n toho i ̱ jáchi ̱cámaṉí yií̱ xiṉu̱ hora cu̱hu̱n i ̱—nac̱achi a.

9Ña̱ yóho nac̱achi Jesús xiẖín ñani a. Ta nac̱andoo̱ mé á estado Galilea cán.
Tá na̱xiṉu̱ co̱o Jesús vicó vehe tiy̱ahvá cán

10 Joo tá naṉdihi naq̱uee ñani Jesús cán cuaẖaṉ na̱ víco̱ já naq̱uee ri Jesús cuaẖaṉ mé
víco̱ cán. Joo coó̱ nax̱een a naẖa̱ tívi a mé á nu̱ú ñay̱ivi. 11Tamé na̱ sac̱uaẖa̱ nu̱ú na̱ Israel
cán nac̱asáhá na̱ ndúcú na̱ Jesús: “Ndá xíca nuu da tañu víco̱ cán”, cáhán na.̱

12Ta jaṉdá joho ndítúhún yaá̱ ñay̱ivi saẖá Jesús xíca nuu na víco̱ cán. Java na cáchí na̱
saẖá Jesús ña̱ cúú dá taa̱ cája vaẖa. Ta java na cáchí na:̱ “Co̱ cúú toho da taa̱ vaẖa jáchi ̱
xíca nuu cuití da̱ jándahvi da ñay̱ivi”, cáchí na.̱

13 Joo ni in na co̱ sáhan ndeé ini caẖaṉ saẖá nu̱ú na̱ sac̱uaẖa̱ nu̱ú na̱ Israel cán jáchi ̱
yíhví ñahá na.̱

14Ta tá naṯaẖvi ̱ java víco̱ cán já naq̱uiẖvi Jesús ini veñu̱hu cáhnu ñuu Jerusalén cán já
nac̱asáhá jánaẖa̱ nu̱ú ñay̱ivi. 15 Ta tá xíni ̱ joẖo na̱ Israel cán nu̱ cáhaṉ Jesús chí cátóntó
na̱ já nac̱asáhá ndáca̱ tu̱hún táhan na já cáchí na̱ já:

—Ndájá nac̱atiaẖva naẖá da̱ yóho ña̱ jánaẖa̱ da̱ nu̱ yo̱ jáchi ̱a̱ ju̱ú da̱ nax̱ic̱a jácuaha cúú
dá —nac̱achi xiẖiṉ táhan na̱ cán.

16 A̱nda̱ já nac̱achi Jesús já xiẖiṉ ná:
—Ña̱ jánaẖa̱ i ̱nu̱ ndo̱ yóho co̱ cúú á ña̱ naq̱uixi jiṉi ̱mí i ̱ jáchi ̱cúú á ña̱ quíxi nu̱ Ndióxi,̱

tátá i,̱ mé á nac̱hindahá yeẖe.̱ 17 Ta tá mé a̱ ndaa̱̱ sácú ini ndó caja ndó ña̱ cúni ̱Ndióxi ̱ já
quéa̱ cuu candaa̱̱ ini ndó á cáhaṉ i ̱cuéntá Ndióxi,̱ á cáhaṉ i ̱cuéntámí cuití vi.̱ 18 Jáchi ̱ndá
na̱ cáhaṉ cuéntá mé ná já quéa̱ ndúcú na̱ ña̱ ná caja cáhnu ñay̱ivi na.̱ Joo ndá na̱ ndúcú
ña̱ ná ndicáhnumé á nac̱hindahá ñahá cán, na̱ cán cúú ndusa na̱ cáhaṉ ña̱ ndaa̱̱ ta co̱ cája
na ña̱ co̱ ndítahan nu̱ ná caja na.

19 ʼMé a̱ ndaa̱̱ naj̱ándacoo Moisés ley nu̱ ndo̱ joo ni in túhún ndo̱ co̱ cája ndó ña̱ cáchí
a.̱ Ta viti cúni ̱ndó cahní ndó yeẖe̱ —nac̱achi Jesús.

20 A̱nda̱ já naṉducú ñehe na̱ cán tu̱hun nu̱ á já nac̱achi na já:
—Rí quini va ndácaa̱ṉ ini yóhó jáchi ̱ni in túhún toho na co̱ ndúcú cahní yoẖó—nac̱achi

na̱ cán.
21 A̱nda̱ já nac̱achi Jesús já xiẖiṉ ná:
—Chí cátóntó ndivaẖa ndó saẖá in túhún ña̱ cáhnu nac̱aja i ̱ quiv̱i ̱ ndíquehe ndée̱ yo.̱

22 Joo candeẖé ndo.̱ Moisés cúú da̱ nas̱ahnda chuun nu̱ tásáhnu jícó yo̱ ña̱ ná chicaa̱ṉ na̱
marca yiquí cu̱ñu na vaṯí a̱ ju̱ú Moisés naṯavá saẖá, vaẖa. Mé tásáhnu jícó yo̱ naṯavá saẖá
ta mé ndó chícaa̱ṉ tá chícaa̱ṉ ndó marca yiquí cu̱ñu taa̱ vaḻí vaṯí cúú á quiv̱i ̱ ndíquehe

ndée̱ yo.̱ 23Ta viti cáchí ndo̱ xiẖín i ̱ndaja cáa ri ña̱ yóho. Mé ndó chícaa̱ṉ ndómarca yiquí
cu̱ñu da̱ vaḻí vaṯí cúú á quiv̱i ̱ ndíquehe ndée̱ yo̱ jáchi ̱ co̱ cúni ̱ndó yaẖa nu̱ú ña̱ nas̱ahnda
Moisés nu̱ ndó. Ta viti xójo̱ ini ndó xiẖín i ̱ saẖá ña̱ naṉdaja vaẖa i ̱ in níí yiquí cu̱ñu in
daṯaa̱ quiv̱i ̱ ndíquehe ndée̱ yo.̱ Ndaja cáa ri ña̱ jaṉ cáa já. 24Mé ndó ndaja nac̱uu cáhaṉ
núu ndó saẖá ñay̱ivi ta co̱ ndítahan toho caja ndó já. Jáchi ̱ ndítahan nu̱ ndó candaa̱̱ ini
ndó ña̱ cúú ña̱ ndaa̱̱ —nac̱achi Jesús xiẖín na̱ cán.

Ndícani Jesús ndáchí na̱quixi a
25 Ta java na̱ ñuu Jerusalén nac̱asáhá ndáca̱ tu̱hún táhan na já cáchí na̱ já:
—Á a̱ ju̱ú da̱ yóho cúú da̱ xíca na ndúcú na̱ cahní na.̱ 26Nu̱ ndíhi na cándichi da jánaẖa̱

da̱ ta ni in na co̱ ndáa cúu da. Á tá coó̱ ta jaṉda̱ na̱ jutixia cáa cándúsa na ña̱ cúú dá Cristo,
da̱ nac̱hindahá Ndióxi ̱cacomí a̱ cuéntá saẖá ñay̱ivi. 27 Joo mí xíni ̱vaẖa í ndá ñuu naq̱uixi
da̱ yóho ña̱ cán quéa̱ xíni ̱ yo̱ ña̱ co̱ cúú toho da Cristo jáchi ̱ tá ná quixi ndusa Cristo cán
ni in na a̱ cándaa̱̱ ini ndá ñuu quixi da —nac̱achi na̱ cán cáhaṉ na̱ saẖá Jesús.

28Ta nani jánaẖa̱ Jesús ini veñu̱hu cáhnu cán já nac̱asáhá cáhaṉ cóhó a̱ já nac̱achi a já:
—Mé a̱ ndaa̱̱ xíni ̱vaẖa ndó yeẖe̱ ta xíni ̱ndó ndá ñuu naq̱uixi i.̱ Joo coó̱ vax̱i yeẖe̱ cuéntá

mí i.̱ Mé Ndióxi ̱nac̱hindahá yeẖe̱ vax̱i i,̱ mé a̱ cán cája ña̱ ndaa̱.̱ Joo mé ndó co̱ xíni ̱ toho
ndó a.̱ 29Yeẖe̱ xíni ̱vaẖa i ̱yo cúúmé á jáchi ̱naq̱uixi i ̱nu̱ íinmé á ta nac̱hindahámé á yeẖe̱
vax̱i i ̱—nac̱achi a.

30 A̱nda̱ já ndúcú na̱ tiin na Jesús chicaa̱ṉ na̱ a̱ vecaa̱ joo ni in na coó̱ nas̱aẖaṉ ndeé ini
tiin ñahá jáchi ̱ cámaṉí yií ndindaa hora tiin na a.̱ 31 Ta cuaẖa̱ táhan ñay̱ivi nax̱ini joẖo
nu̱ú nac̱aẖaṉ Jesús cán nac̱andúsa na mé á ta já cáchí na̱ já:

—Á a̱ ju̱ú da̱ yóho cúú Cristo jáchi ̱ tá ná quixi inga da ama ná caja da ñaẖa xitúhún
chága̱ a̱ ju̱ú ga̱ da̱ yóho —nac̱achi na.

Ndúcú na̱ fariseo chica̱a̱n na̱ Jesús veca̱a
32 Tá nax̱ini joẖo na̱ fariseo ña̱ cáhaṉ núu ñay̱ivi saẖá Jesús já naṉdindeé ini na ta

naṉdindeé ini ri na̱ sac̱uaẖa̱ nu̱ú ju̱tu̱ cán chí nac̱hindahá na̱ java soldado cuéntá veñu̱hu
cáhnu cán ña̱ ná tiin na Jesús chicaa̱ṉ na̱ a̱ vecaa̱. 33 A̱nda̱ já nac̱achi tucu Jesús já:

—Chá tiempo cuití va coo tóo i ̱ xiẖiṉ ndo̱ ñuyíví yóho jáchi ̱ tá naṉdihi já cu̱hu̱n tucu
u̱ nu̱ íin mé á nac̱hindahá yeẖe.̱ 34 A̱nda̱ jáví caca nuu ndó ndinducú ndó yeẖe̱ joo a̱
ndítahan ndó yeẖe̱ jáchi ̱ a̱ cúu cu̱hu̱n ndó nu̱ú coo i ̱—nac̱achi Jesús.

35 Tá nax̱ini joẖo na̱ Israel cán ña̱ nac̱achi Jesús já nac̱asáhá ndáca̱ tu̱hún táhan na já
cáchí na̱ já:

—Ta ndáchí já cu̱hu̱n ri da̱ yóho ña̱ cáchí da̱ ña̱ a̱ cúu nditahan í da.̱ Á cu̱hu̱n xícá da̱
ñuu na̱ tóho̱ nu̱ ndúu na̱ Israel ña̱ ná jánaẖa̱ da̱ nu̱ú na̱ griego. 36Ndía̱ cúni ̱cachi da xiẖiṉ
yó tá nac̱achi da ña̱ ndinducú yó da̱ ta a̱ ndítahan toho í da.̱ Jáchi ̱nac̱achi da xiẖiṉ yó ña̱
a̱ cúu coẖo̱ nu̱ú coo da—nac̱achi xiẖiṉ táhan na̱ cán jáchi ̱coó̱ nac̱andaa̱̱ ini na ña̱ nac̱achi
Jesús xiẖiṉ ná.

Jesús cúú á tátu̱hun yu̱ta ticuií̱
37 Ta mé quiv̱í nu̱ ndíhí víco̱ cán nas̱acuu a quiv̱i ̱ cáhnu chága̱ nu̱ú na̱ Israel. Ta mé

quiv̱i ̱ cán naṉdac̱a̱ ndichi Jesús já nac̱ayuhú a̱ já nac̱achi a já:
—Ndá ndó íchi ̱ ini ticuií̱, naha ndó nu̱ú i ̱ já ná caja i ̱ ña̱ ná ndivaẖa ini ndó. 38 Jáchi ̱ já

nac̱aẖyi ̱ a̱ nu̱ú tu̱hun Ndióxi:̱ “Ndá na̱ ná cándeé ini yeẖe,̱ ini mé ínima̱ ná cana tátu̱hun
yu̱ta ticuií̱, dó caja ña̱ ná catacu na” —nac̱achi Jesús xiẖín na̱ cán.

39 Ña̱ cúni ̱ Jesús cachi a xiẖín na̱ yóho quéa̱ tá ná candeé ini na mé á já xiṉu̱ quiv̱í
ndiquehe na ínima̱ yii̱ ̱ Ndióxi ̱ ini ínima̱ ná. Vaṯí mé a̱ ndaa̱̱ a̱ ñáha toho xiṉu̱ ínima̱ yii̱ ̱
Ndióxi ̱ ini ñay̱ivi jáchi ̱ cámaṉí yií̱ va ndindita Jesús ndicáhnu ndivaẖa mé á indiví.

Sa̱ jíin sa̱ jíin ña̱ha cáha̱n ña̱yivi sa̱há Jesús
40 Java na̱ ndúu tañu ñay̱ivi cuaẖa̱ cán tá nax̱ini joẖo na ña̱ yóho já nac̱asáhá cáchí na̱

já:
—Jivi ndusa da̱ yóho cúú profeta nac̱achi Ndióxi ̱ chindahá a̱ ñuyíví yóho —cáchí na.̱

41Ta java na cáchí na̱ saẖá Jesús ña̱ cúú á Cristo, da̱ nac̱hindahá Ndióxi ̱cacomí cuéntá

saẖá ñay̱ivi. Ta java na cáchí na̱ ña̱ a̱ ju̱ú toho a jáchi ̱cáhán na̱ ña̱ a̱ cúu toho quixi Cristo
estado Galilea. 42 Jáchi ̱ cáchí tu̱hun Ndióxi ̱ña̱ tá ná quixi Cristo ñuyíví yóho cacuu da da̱
quixi chic̱hi David, da̱ nas̱acomí cuéntá saẖá ñay̱ivi Israel saṉahá. Ta cáchí tu̱hun Ndióxi ̱
ña̱ cacu da̱ cán ñuu Belén nu̱ú nac̱acu mé David cán.

43Ta chí nac̱asáhá na̱ sáhndá java táhan na saẖá ña̱ coó̱ naṉdique táhan tu̱hun na saẖa̱
Jesús. 44 Ta java na cúni ̱ na̱ tiin na a̱ ña̱ ná cañehe ñahá na̱ cu̱hu̱n a̱ vecaa̱. Joo ni in na
coó̱ naṯiin ñahá.

Co̱ cúni ̱na̱ jutixia candúsa na Jesús
45 Tá naṉdihi já naṉdicó coo̱ soldado cuéntá veñu̱hu cán nu̱ ndúu na̱ fariseo xiẖín na̱

sac̱uaẖa̱ nu̱ú ju̱tu̱ cán joo coó̱ Jesús ñéhe na ná casaa̱̱ na.̱ Já nac̱asáhá na̱ ndúu cán ndáca̱
tu̱hún ñahá na̱ já cáchí na̱ já:

—Ndá cuéntá quéa̱ coó̱ naṯiin ndó da̱ —nac̱achi na̱ cán xiẖín soldado.
46 A̱nda̱ já naṉducú ñehe soldado cán tu̱hun nu̱ ná já cáchí da̱ já xiẖiṉ ná:
—Nac̱atóntó nde̱ nax̱ini joẖo nde̱ nu̱ cáhaṉ da̱ jáchi ̱ ñúchí ndivaẖa cáhaṉ da̱ ta ni in

túhún na̱ coó̱ nac̱aẖaṉ tá quiaẖva cáhaṉ mé dá —nac̱achi soldado cán.
47 Já nac̱achi na̱ fariseo já xiẖiṉ dá:
—Á jári ndóhó va naj̱ándahvi da jaṉ viti. 48 Jáchi ̱ jaṉda̱ ni in túhún toho táhan na̱

sac̱uaẖa̱ ndúu tañu mé nde̱ co̱ cándúsa nde̱ da̱ jaṉ. Ta ni in na̱ fariseo co̱ cándúsa na nu̱
cáhaṉ Jesús jaṉ. 49 Joo cháhan va vax̱i jaṯá ñay̱ivi cándeé ini Jesús jaṉ jáchi ̱ co̱ xíni ̱na̱ ña̱
cáchí ley Moisés —nac̱achi na̱ fariseo xiẖín soldado.

50 A̱nda̱ já naṉdicaẖaṉ Nicodemo, da̱ cúú in táhan na̱ fariseo cán, mé dá nas̱aẖaṉ da̱
naṉditúhún xiẖín Jesús in ñuú. Já nac̱achi da já xiẖín na̱ java ga̱ cán:

51 —Cáchí ley ña̱ a̱ cu̱ú tiín in taa̱ ta já chicaa̱ṉ ndaja nac̱uú da̱ vecaa̱. Ña̱ cáchí ley
quéa̱ ndítahan cuni joẖo í nu̱ú caẖaṉ da̱ já ná candaa̱̱ iní ndaja cáa ña̱ nac̱aja da —nac̱achi
Nicodemo.

52 A̱nda̱ já nac̱aja cueẖe̱ na̱ xiẖín Nicodemo já nac̱achi na já xiẖiṉ dá:
—Á da̱ Galilea cúú ri yóhó va. Cuáhán cahvi vaẖa tu̱hun Ndióxi ̱ já cunún ña̱ co̱ cána ni

in profeta estado Galilea —nac̱achi na xiẖín Nicodemo.
53 Tá naṉdihi já naṉdicuiṯa nuu ndihi na̱ cán cuánúhu̱ ná vehe na.

8
Cája cáhnu ini Jesús sa̱há in ñáñáha̱

1Ta ndaja coo naq̱uee Jesús cuaẖaṉ chí yúcu̱ yitó olivo. 2Ta tá naṯiv̱i inga quiv̱í itaa̱ṉ já
naṉdicó coo̱ tucu a veñu̱hu cáhnu cán. Ta tá nac̱ayati ñay̱ivi nu̱ á já nas̱acoo̱ a ta nac̱asáhá
jánaẖa̱ nu̱ ná. 3 Ta ndaja coo na̱ jánaẖa̱ ley Moisés xiẖín na̱ fariseo ñéhe na in ñáñáha̱
nas̱aa̱̱ na̱ nu̱ á. Mé ñáñáha̱ cán naṉditahan na ña̱ mé hora cándúhu̱ ñá xiẖín in daṯaa̱, da̱
co̱ cúú yíi ̱ ña.̱ Ta já ñéhe na ñá nas̱acu ndichi na ña̱ nu̱ú na̱ ndúu cán. 4 Já nac̱achi na já
xiẖín Jesús:

—Candeẖé ndo̱ Maestro. Naṉditahan nde̱ ñáñáha̱ yóho cándúhu̱ ñá xiẖín in daṯaa̱, da̱
co̱ cúú yíi ̱ña.̱ 5Ta nu̱ ley naj̱ándacoo Moisés nu̱ú nde̱ táhnda̱ chuun ña̱ ná cuun nde̱ yu̱u̱
naj̱iẖí cája já. Ta mé ndó ndía̱ cachi ndó —nac̱achi na.

6Nac̱achi na̱ cán já xiẖín Jesús jáchi ̱ cúni ̱ na̱ coto ndojó cuití ñahá na̱ ta cúni ̱ na̱ ñeẖe̱
íní na̱ jácojo na cuac̱hi jaṯá Jesús. Tá naṉdihi já nas̱acoo̱ Jesús já nac̱asáhá cáhyí a̱ nu̱
ñúhu̱ cán xiẖín nducu ndáha̱ á. 7 Ta saẖá ña̱ ndúcú ndéé na̱ cán ndáca̱ tu̱hún ñahá na̱
naṉdac̱a̱ ndichi Jesús já nac̱achi a já xiẖiṉ ná:

—Ndá ndó, na̱ coó̱ nac̱aja cuac̱hi jácana jihna ñúhú ndó yu̱ú jaṯa̱ ña̱ —nac̱achi a xiẖiṉ
ná.

8 Já nas̱acoo̱ tucu a cáhyí a̱ nu̱ ñúhu̱ cán xiẖín nducu ndáha̱ á. 9 Ta tá nax̱ini joẖo tócó
ndihi na̱ cán ña̱ nac̱achi Jesús já nac̱asáhá na̱ cácahan nu̱u̱ ná ta tá in tá in na nac̱asáhá
quée na cuaẖaṉ na.̱ Ta jihna ñúhú ga̱ na̱ yatá nac̱asáhá quée cuaẖaṉ já ndíco̱ na̱ yúta̱

chága̱ cuaẖaṉ na.̱ Ta tá sa̱ naq̱uee ndihi na cuaẖaṉ na̱ já nac̱andoo̱ mé Jesús xiẖiṉ ñá cán.
10 A̱nda̱ já naṉdac̱a̱ ndichi a ta naṉdac̱a̱ tu̱hún a̱ ña̱ já nac̱achi a já xiẖiṉ ñá:

—Ndáchí cuaẖaṉ na̱ jácojo cuac̱hi jaṯu̱n. Á coó̱ ga̱ na̱ jácojo cuac̱hi jaṯu̱n viti —nac̱achi
Jesús xiẖiṉ ña.̱

11 A̱nda̱ já nac̱achi ñá cán já xiẖín Jesús:
—Mé a̱ ndaa̱̱ coó̱ ga̱ na.̱
A̱nda̱ já nac̱achi Jesús já:
—Ta ni yeẖe̱ a̱ chícaa̱ṉ i ̱ cuac̱hi jaṯu̱n. Cuánúhu̱ vehún ta a̱ cája gaú̱n cuac̱hi —nac̱achi

a.
Jesús cúú á tátu̱hun ñúhu̱ ña̱ jándiyéhe̱ ínima̱ ña̱yivi

12 Já nac̱asáhá tucu Jesús cáhaṉ xiẖín ñay̱ivi já cáchí a̱ já xiẖiṉ ná:
—Yeẖe̱ cúú u̱ tátu̱hun ñúhu̱ ña̱ jándiyéhe̱ ínima̱ ñay̱ivi ta ndá na̱ cándeé ini yeẖe̱ cúú

á tátu̱hun a̱ cáca ga̱ na̱ nu̱ú naá. Jáchi ̱ jándiyéhe̱ e̱ nu̱ ná ta cája i ̱ ña̱ ná catacu na aṉda̱
ama cáa quiv̱i.̱

13 A̱nda̱ já nac̱achi na̱ fariseo já:
—Saẖa̱ mé vún cáhu̱n ta xiẖín ña̱ jaṉ náhún ña̱ cúnu̱n ndíñehe jícún mún. Ta xiẖín ña̱

jaṉ náha̱ ña̱ co̱ cáhu̱n ña̱ ndaa̱̱ —nac̱achi na.
14 A̱nda̱ já nac̱achi Jesús já xiẖiṉ ná:
—Tócó ndihi ña̱ cáhaṉ i ̱ saẖa̱ mí i ̱ cúú á ña̱ ndaa̱̱ ta íin saẖá vaṯí mí i ̱ cáhaṉ i ̱ ña.̱ Jáchi ̱

xíni ̱ vaẖa i ̱ ndá naq̱uixi i ̱ ta xíni ̱ vaẖa i ̱ ndá cu̱hu̱n i.̱ Joo ndóhó, co̱ xíni ̱ toho ndó ndá
naq̱uixi i ̱ ta co̱ xíni ̱ toho ndó ndá cu̱hu̱n i.̱ 15Mé ndó cátóó ndó cándeẖé ndaa ndó ñay̱ivi
tá quiaẖva cája ñay̱ivi ñuyíví. Joo yeẖe̱ co̱ cája toho i ̱ já. 16 Joo tá ná caja vií i ̱ saẖá ñay̱ivi,
caja i ̱ ña̱ tá quiaẖva ndítahan caja i ̱ jáchi ̱ cája i ̱ ña̱ ndaa̱.̱ Ta a̱ ju̱ú in túhún yeẖe̱ caja vií
saẖa̱ ná jáchi ̱Ndióxi,̱ tátá i,̱ mé a̱ nac̱hindahá yeẖe,̱ mé á cán quéa̱ caja vií saẖa̱ ná xiẖiṉ
mí i.̱ 17 Nu̱ ley mé ndó cáchí a̱ ña̱ tá in nu̱ú cáhaṉ iv̱i ̱ ñay̱ivi saẖá ña̱ nay̱aẖa já náha̱ ña̱
cúú á ña̱ ndaa̱.̱ 18 Ta viti cuni joẖo ndó jáchi ̱quiaẖva já yáha ri xiẖín yeẖe̱ va. Jáchi ̱ yeẖe̱
cúú in testigo ta cáhaṉ i ̱ saẖa̱ mí i.̱ Ta inga testigo cúú Ndióxi,̱ tátá i,̱ mé a̱ nac̱hindahá
yeẖe̱ —nac̱achi Jesús xiẖiṉ ná.

19 A̱nda̱ já naṉdac̱a̱ tu̱hún na̱ Jesús já cáchí na̱ já xiẖiṉ á:
—Ndájá íin tátún jaṉ —nac̱achi na.
A̱nda̱ já nac̱achi Jesús já:
—Tá ná cuni ndó yo cúú yeẖe̱ já cuu candaa̱̱ ri ini ndó yo cúú tátá i.̱ Joo co̱ xíni ̱ndo̱ yo

cúú yeẖe̱ ta cáchí ga̱ ví tátá i ̱ co̱ xíni ̱ndó a̱ —nac̱achi Jesús.
20 Tócó ndihi ña̱ yóho nac̱achi Jesús xiẖiṉ ná nani jánaẖa̱ ini veñu̱hu cáhnu yati nu̱ú

nas̱ahii̱n saṯo̱ ndée jiu̱hún jóco̱ na̱ cán. Joo ni in na̱ coó̱ nas̱aẖaṉ ndeé ini tiin ñahá chicaa̱ṉ
vecaa̱ jáchi ̱ coó̱ nas̱aẖaṉ Ndióxi ̱ñam̱aṉi ̱ saẖá ña̱ cámaṉí yií̱ ndindaa hora tiin na mé á.

Cáha̱n Jesús xiẖín ña̱yivi ña̱ a̱ cúu toho cu̱hu̱n na̱ nu̱ú cu̱hu̱n mé á
21 A̱nda̱ já nac̱asáhá tucu Jesús cáchí a̱ já xiẖiṉ ná:
—Vax̱i quiv̱i ̱ quee yeẖe̱ cu̱hu̱n i.̱ Ta caca nuu ndó ndinducú ndó yeẖe̱ joo a̱ ndíñehe

ndó yeẖe̱ jáchi ̱ cája tá cája ndó cuac̱hi jaṉda̱ quiaẖva xiṉu̱ quiv̱í quivi ndó. Ta saẖá ña̱
cán quéa̱ a̱ cúu cu̱hu̱n ndó nu̱ú cu̱hu̱n yeẖe̱ cán —nac̱achi Jesús.

22 A̱nda̱ já nac̱asáhá na̱ Israel cán ndítúhún xiẖiṉ táhan na já cáchí na̱ já:
—Á cahní da̱ yóho mé dá cúni ̱ da̱ ña̱ cán quéa̱ cáchí da̱ xiẖiṉ yo̱ ña̱ a̱ cúu toho caja í

coẖó nu̱ú cu̱hu̱n da̱ —cáchí na.̱
23 Já nac̱achi tucu Jesús já:
—Mé ndó cúú ndó ñay̱ivi ndúu ñuyíví yóho joo yeẖe̱ cúú u̱ da̱ naq̱uixi chí indiví. Mé

ndó cúú ndó cuéntá ñuyíví yóho joo yeẖe̱ co̱ cúú toho i ̱ cuéntá ñuyíví yóho. 24 Saẖá ña̱
cán quéa̱ nac̱achi i ̱xiẖiṉ ndó ña̱ caja ndó cuac̱hi jaṉda̱ quiaẖva xiṉu̱ quiv̱í quivi ndó. Jáchi ̱
tá co̱ cándúsa ndó ña̱ cúú yeẖe̱ da̱ cáchí i ̱cúú u̱, da̱ nac̱hindahá Ndióxi,̱ já quéa̱ quivi ndó
saẖá cuac̱hi ndó —nac̱achi Jesús.

25 A̱nda̱ já naṉdac̱a̱ tu̱hún na̱ cán Jesús já nac̱achi na já xiẖiṉ á:

—Ta ndá da̱ cúú yóhó, dá já —nac̱achi na.
Já nac̱achi Jesús já:
—Jaṉda̱ saẖá va nac̱aẖaṉ i ̱ xiẖiṉ ndó yo cúú yeẖe.̱ 26 Ta ña̱ xíni ̱ joẖo i ̱ cáhaṉ mé á

nac̱hindahá yeẖe,̱ ña̱ cán cúú ña̱ cáhaṉ i ̱ xiẖín ñay̱ivi ñuyíví. Ta ndinuhu ña̱ ndaa̱̱ quéa̱
cáhaṉ mé á. Ta mé a̱ ndaa̱̱ íin cuaẖá ndivaẖa ña̱ núu cája ndó ta cuu tavá i ̱ saẖá nu̱ ndó
tá ná caja vií i ̱ saẖa̱ ndo̱ —nac̱achi Jesús.

27 Joo coó̱ nac̱andaa̱̱ ini na ña̱ cáhaṉ Jesús saẖa̱ Ndióxi,̱ tátá a̱ tá nac̱achi a já xiẖiṉ ná.
28 Saẖá ña̱ cán quéa̱ nac̱achi tucu a já xiẖiṉ ná:

—Tá naṉdihi ná cata caa ndó yeẖe,̱ da̱ nac̱hindahá Ndióxi ̱ nduu ñay̱ivi ndic̱a crúxu̱ já
quéa̱ candaa̱̱ ndusa ini ndó ña̱ yeẖe̱ cúú u̱ da̱ cáchí i ̱ cúú u̱. Ta ni in túhún ñaẖa co̱ cája
i ̱ cuéntá mí i.̱ Ta ña̱ jánaẖa̱ i ̱ nu̱ ndo̱ cúú ña̱ naj̱ánaẖa̱ Ndióxi,̱ tátá i ̱ nu̱ú i.̱ 29 Ta mé á
nac̱hindahá yeẖe̱ co̱ naj̱ándacoo ndáha̱ toho a̱ yeẖe̱ jáchi ̱ íin tuun Ndióxi,̱ tátá i ̱ xiẖín i.̱
Ta níí tiempo ña̱ cája i ̱ cúú ña̱ cájii̱ ̱ ini Ndióxi ̱xiẖiṉ —nac̱achi Jesús.

30 Ta chí cuaẖá ñay̱ivi nac̱andúsa na Jesús tá nax̱ini joẖo na tócó ndihi ña̱ yóho.
Na̱ ndúu ndáha̱ rí quini xiẖín na̱ ndúu ndáha̱ Ndióxi ̱

31 A̱nda̱ já nac̱aẖaṉ Jesús xiẖín java na̱ Israel, na̱ sa̱ nac̱andúsa ñahá cán já nac̱achi a já
xiẖiṉ ná:

—Tá ná caja ndó tá íin nac̱aẖaṉ i ̱xiẖiṉ ndo̱ já naẖa̱ ndó ña̱ mé a̱ ndaa̱̱ táhyí cúú ndó na̱
cuéntá mí i.̱ 32 Ta já candaa̱̱ ini ndó ña̱ ndaa̱̱ ta ña̱ cán caja ña̱ ná a̱ cácuu ga̱ ndó tátu̱hun
in mozo, da̱ ndúu ndáha̱ rí quini —nac̱achi Jesús.

33 A̱nda̱ já nac̱achi na̱ cán já xiẖiṉ á:
—Na̱ naq̱uixi chic̱hi Abraham cúú nde.̱ Ta jaṉda̱ ni in túhún tañu coó̱ nas̱ac̱uu nde̱

mozo. Joo yóhó cáchún xiẖín nde̱ ña̱ a̱ cácuu ga̱ nde̱ mozo. Ndaja cáa ña̱ cáa ri a já —
nac̱achi na.

34 Já nac̱achi Jesús já xiẖiṉ ná:
—Mé a̱ ndaa̱̱ ná caẖaṉ i ̱xiẖiṉ ndo.̱ Tócó ndihi na̱ sá caja cuac̱hi cúú tá cúú na̱ tátu̱hun

mozo nu̱ú cuac̱hi jáchi ̱cómí a̱ cuéntá saẖa̱ ná. 35Ta da̱ cúú mozo nu̱ú in xitoho, coó̱ saẖa̱
dá coo nahá da̱ xiẖín xitoho da jáchi ̱ vax̱i quiv̱i ̱ ndítahan quee da cu̱hu̱n da.̱ Joo da̱ cúú
jaẖyi mé da̱ cúú xitoho cán íin saẖa̱ dá coo nahá da̱ xiẖiṉ tátá da̱ jáchi ̱cúú dá da̱ vehe tátá
da.̱ 36 Ta quiaẖva já íin xiẖín yeẖe,̱ da̱ cúú jaẖyi Ndióxi.̱ Cája i ̱ ña̱ ná a̱ cácomí ga̱ cuac̱hi
cuéntá saẖa̱ ndo̱ ta já a̱ cácuu ga̱ ndó tátu̱hun mozo nu̱ú cuac̱hi cája ndó. 37Ta sa̱ cándaa̱̱
vaẖa ini i ̱ ña̱ cúú ndó ñay̱ivi naq̱uixi chic̱hi Abraham. Joo mé ndó cúni ̱ ndó cahní ndó
yeẖe̱ jáchi ̱ co̱ cúni ̱ ndó ndiquehe vaẖa ndó tu̱hun cáhaṉ i.̱ 38 Cáhaṉ i ̱ saẖa̱ tócó ndihi ña̱
naṉaẖa̱ Ndióxi,̱ tátá i ̱ nu̱ú i.̱ Joo ndóhó cája ndó ña̱ cáhaṉ tátá ndo̱ xiẖiṉ ndó —nac̱achi
Jesús.

39 A̱nda̱ já nac̱achi na̱ cán já xiẖiṉ á:
—Abraham cúú tátá nde̱ jáchi ̱ chic̱hi da̱ cán naq̱uixi nde̱ —nac̱achi na.
Já nac̱achi Jesús já xiẖiṉ ná:
—Tá jivi ndusa cúú ndó na̱ naq̱uixi chic̱hi Abraham já quéa̱ caja ndó tá quiaẖva nac̱aja

da̱ cán, nduu. 40 Joo ndúcú ndó cahní ndó yeẖe̱ jáchi ̱ cáhaṉ i ̱ ña̱ ndaa̱̱ xiẖiṉ ndo̱ tá cáchí
i ̱ña̱ naj̱ánaẖa̱ Ndióxi ̱nu̱ú i.̱ Mé Abraham coó̱ nac̱aja toho da já. 41 Joo cája ndó ña̱ núu tá
quiaẖva cája tátá ndo̱ —nac̱achi Jesús.

Já nac̱achi na̱ cán já xiẖiṉ á:
—A̱ ju̱ú jaẖyi ndáhví toho ñay̱ivi cúú ndeẖe.̱ Ndióxi ̱ cúú ndusa tátá nde̱ —nac̱achi na.
42 Já nac̱achi Jesús já:
—Tá Ndióxi ̱ ndusa ná cacuu tátá ndo̱ ta quiẖvi ̱ ini va ndó yeẖe,̱ nduu. Jáchi ̱ Ndióxi ̱

nac̱hindahá yeẖe̱ vax̱i i ̱ ta íin i ̱ yóho viti. Coó̱ vax̱i toho i ̱ cuéntá mí i.̱ Ndióxi ̱ quéa̱
nac̱hindahá yeẖe̱ vax̱i i.̱ 43 Joo co̱ cándaa̱̱ ini ndó tócó ndihi ña̱ ndícani i ̱ nu̱ ndo̱ ta cúú á
saẖá ña̱ co̱ cúni ̱ndó cuni joẖo ndó nu̱ cáhaṉ i ̱xiẖiṉ ndo.̱ 44Tátá ndo̱ cúú tiñáhá sac̱uaẖa̱
ta cája ndó ña̱ cúni ̱ rí cán jáchi ̱ ñúhu ndó ndáha̱ ri.̱ Ta rí sáhní ndii̱ cúú rí cán jaṉda̱ mé
saẖa.̱ Ta ni in túhún tañu coó̱ naṯiin rí ña̱ ndaa̱̱ já caẖaṉ rí ña.̱ Jáchi ̱ cáhaṉ rí ña̱ tu̱hún
cuití va ta cuéntá mé rí quíxi ndihi ña̱ tu̱hún. 45 Candeẖé ndo.̱ Co̱ cúni ̱ndó candúsa ndó

yeẖe̱ jáchi ̱ cáhaṉ i ̱ ña̱ ndaa̱̱ xiẖiṉ ndó. 46Ni in túhún toho ndó a̱ cúu naẖa̱ nu̱ú ñay̱ivi ña̱
íin cuac̱hi i.̱ Ta tá cáhaṉ i ̱ ña̱ ndaa̱̱ cuití va xiẖiṉ ndó ndá cuéntá quéa̱ co̱ cándúsa ndó
yeẖe,̱ dá já. 47 Jáchi ̱ ndá na̱ cúú ndusa cuéntá Ndióxi ̱ táa joẖo na ña̱ cúú tu̱hun Ndióxi.̱
Joo náha̱ cáxí a̱ ña̱ co̱ cúú ndó cuéntá Ndióxi ̱ jáchi ̱ co̱ cúni ̱ ndó cuni joẖo ndó nu̱ cáhaṉ
mé á xiẖiṉ ndo̱ —nac̱achi Jesús.

Ja̱nda̱ tá cáma̱ní cacu Abraham sa̱ íin va Jesús
48 A̱nda̱ já nac̱anaẖá na̱ Israel xiẖín Jesús já nac̱achi na já:
—Mé a̱ ndaa̱̱ cúún in da̱ Samaria ta ndácaa̱ṉ rí quini inún —nac̱achi na.
49 A̱nda̱ já nac̱achi Jesús já xiẖiṉ ná:
—Coó̱ toho rí quini ndácaa̱ṉ ínima̱ yeẖe.̱ Ña̱ cája i ̱quéa̱ cája cáhnu i ̱Ndióxi,̱ tátá i.̱ Joo

quéhe núu ndivaẖa ndó yeẖe.̱ 50Co̱ cúni ̱toho i ̱ña̱ ná caja cáhnu ndó yeẖe̱ vaṯí mé a̱ ndaa̱̱
cúni ̱Ndióxi ̱ña̱ ná caja cáhnu ndó yeẖe.̱ Ta mé a̱ cán quéa̱ caja vií saẖa̱ ndo.̱ 51Mé a̱ ndaa̱̱
ná caẖaṉ i ̱ xiẖiṉ ndó. Ndá na̱ ná caja ña̱ cáhaṉ i ̱ yóho, na̱ cán catacu na aṉda̱ ama cáa
quiv̱i ̱—nac̱achi Jesús.

52 Já naṉducú ñehe na̱ cán tu̱hun nu̱ á já nac̱achi na já xiẖiṉ á:
—Viti ndusa cándaa̱̱ ini nde̱ ña̱ ndácaa̱ṉ rí quini inún jáchi ̱ cáchún ña̱ tá ná caja nde̱

ña̱ cáhu̱n já quéa̱ catacu nde̱ aṉda̱ ama cáa quiv̱i.̱ Joo xíni ̱ vaẖa nde̱ ña̱ nax̱iẖi ̱ tá nax̱iẖi ̱
Abraham, tásáhnu jícó nde̱ ta jári na̱ profeta nas̱anduu saṉahá nax̱iẖi ̱ na.̱ 53 Á cáhnu
chága̱ yóhó a̱ ju̱ú ga̱ Abraham, da̱ nas̱acuu tásáhnu jícó nde,̱ dá já. Mé Abraham nax̱iẖi ̱
da̱ ta jári mé na̱ profeta nax̱iẖi ̱ri na̱ cán va. Á cájún cuéntá ña̱ cúún da̱ cáhnu chága̱ a̱ ju̱ú
ga̱ na̱ cán, dá já —nac̱achi na xiẖín Jesús.

54 Já nac̱achi Jesús já xiẖiṉ ná:
—Tá ná caja cáhnu i ̱mí i,̱ coó̱ saẖa̱ toho ña̱ cája i.̱ Joo Ndióxi,̱ tátá i ̱ jándicáhnu a yeẖe.̱

Ta jári mé ndó cáchí ndo̱ ña̱ jivi mé a̱ cán cúú Ndióxi ̱ cája cáhnu ndó. 55 Joo co̱ xíni ̱ toho
ndó yo cúú mé á. Yeẖe̱ xíni ̱ yo cúú mé á. Tá ná cachi i ̱ ña̱ co̱ xíni ̱ toho i ̱mé á, cúú u̱ in
da̱ tu̱hún tátu̱hun mé ndó. Joo mé a̱ ndaa̱̱ xíni ̱ vaẖa i ̱ yo cúú Ndióxi ̱ ta cája i ̱ña̱ cáchí mé
á. 56 Ta mé Abraham, da̱ nas̱ac̱uu tásáhnu jícó ndo̱ nac̱ajii̱ ̱ íní da̱ jáchi ̱ naṉ̃eẖe̱ dá tu̱hun
ña̱ quixi yeẖe̱ ñuyíví yóho. Ta a̱ ju̱ú quiaẖva nac̱ajii̱ ̱ ini da tá nax̱ini da ña̱ yóho —nac̱achi
Jesús.

57 A̱nda̱ já cánaẖá chága̱ na̱ Israel xiẖiṉ á já nac̱achi na já xiẖiṉ á:
—Ni iv̱i ̱ jícó u̱xu̱ cuia̱̱ co̱ ndácaa̱ṉ yóhó viti. Ta ndaja cúú cáchún nax̱inún Abraham, da̱

cúú tásáhnu jícó nde̱ —nac̱achi na.
58 Já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Mé a̱ ndaa̱̱ ná caẖaṉ i ̱ xiẖiṉ ndo.̱ Jaṉda̱ tá cámaṉí cacu Abraham sa̱ íin va yeẖe̱ jáchi ̱

cúú u̱ Ndióxi ̱—nac̱achi Jesús.
59 A̱nda̱ já naṯiin na̱ Israel cán yu̱u̱ ña̱ janí na̱ jaṯá. Joo naṉdacoo̱ jeẖé Jesús já nay̱aẖa

tañu na̱ cán ta naq̱uee a veñu̱hu cáhnu cán cuaẖaṉ.
9

Cája Jesús ña̱ ná ndinu̱na̱ nu̱ú in da̱ta̱a na̱cacu cuáá
1 In tañu tá xíca Jesús cuaẖaṉ já nax̱ini a in daṯaa̱, da̱ nac̱acu cuáá. 2 A̱nda̱ já nac̱asáhá

na̱ xíca tuun xiẖín Jesús cán ndáca̱ tu̱hún na̱ mé á saẖá da̱ cuaá̱ cán já cáchí na̱ já xiẖiṉ á:
—Maestro, ndá cuéntá quéa̱ nac̱acu cuáá da̱ yóho. Á nac̱acu cuáá da̱ saẖá cuac̱hi nac̱aja

tátá da̱ á náná da.̱ Á nac̱acu cuáá da̱ saẖá cuac̱hi nac̱aja mé dá —nac̱achi na.
3 Já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Coó̱ nac̱acu cuáá toho da̱ yóho saẖá cuac̱hi mé dá ta ni saẖá cuac̱hi tátá da̱ á náná da.̱

Nac̱acu cuáá da̱ já ná naẖa̱ i ̱nu̱ú ñay̱ivi ndá quiaẖva náhnu ñaẖa cúú cája Ndióxi.̱ 4 Jáchi ̱
ndítahan caja i ̱ chuun, ña̱ nac̱hindahá tátá i ̱ caja i ̱ nani xíca nuu i ̱ ñuyíví yóho. Ta cúú á
tátu̱hun ndiví táhyí cúú á viti joo vax̱i quiv̱i ̱a̱ cóo ga̱ i ̱caja i ̱ña̱ yóho ta já cacuu a tátu̱hun
nac̱uaá ndivaẖa. Ta mé tiempo já ni in na a̱ cúu caja chúun. 5Nani íin tóo i ̱ ñuyíví yóho
cúú á tátu̱hun jándiyéhe̱ mí i ̱nu̱ú na̱ ndúu ñuyíví yóho —nac̱achi Jesús.

6 Tá naṉdihi nac̱achi Jesús ña̱ yóho já nax̱ihnu a tójií̱ a̱ nu̱ ñúhu̱. Ta xiẖín tójií̱ a̱ cán

nac̱avaẖa in mbohla loho ndaẖyi ̱ ta nac̱hindaa mé á ña̱ nduchú núú da̱ cuaá̱ cán. 7 Tá
naṉdihi já nac̱achi a já xiẖiṉ dá:

—Cuáhán chic̱oẖo̱ naní Siloé ta cán cuchún nu̱ún —nac̱achi Jesús xiẖiṉ dá. Mé tu̱hun
Siloé yóho cúni ̱ cachi a: Da̱ nac̱hindahá na.̱

A̱nda̱ já naq̱ueemé da̱ cuaá̱ cán nas̱aẖaṉ da̱ nac̱hichí nu̱ú da̱ ta tá naṉdicó coo̱ da̱ cán sa̱
sándeẖé va da nac̱asaa̱̱ da.̱ 8 Ta ndaja coo java na̱ cúú ñani táhan da xiẖín java na̱ nax̱ini
ña̱ sáti da̱ cán tá nax̱ini na ña̱ sándeẖé tucu da já nac̱achi na xiẖiṉ táhan na já:

—Á a̱ ju̱ú da̱ yóho cúú da̱ da̱ cuaá̱ sácoo̱ sáti yuhú íchi ̱—cáchí xiẖiṉ táhan na.
9Ta já cáchí java na já:
—Jivi da̱ jaṉ cúú dá.
Ta java na cáchí na:̱
—A̱ ju̱ú toho da̱ jaṉ cúú dá vaṯí quiaẖva já cáa da —nac̱achi na.
Joo mé da̱ nas̱ahii̱n cuáá cán cáhaṉ da̱ xiẖiṉ ná já cáchí da̱ já:
—Jivi yeẖe̱ cúú da̱ nas̱ac̱uu da̱ cuaá̱ cán —cáchí da.̱
10 A̱nda̱ já nac̱asáhá na̱ ndáca̱ tu̱hún na̱ da̱ já cáchí na̱ já xiẖiṉ dá:
—Ndaja nac̱ajún naṉu̱ná nu̱u̱n —cáchí na.̱
11 Já nac̱achi da̱ cán já:
—Da̱ naní Jesús cúú da̱ nac̱avaẖa in mbohla loho ndaẖyi.̱ Ta nac̱hindaa da ña̱ nu̱ú i ̱ ta

nac̱achi da xiẖín i ̱ña̱ ná cu̱hu̱n i ̱cuchú nu̱ú i ̱chic̱oẖo̱ naní Siloé. Ta já nas̱aẖaṉ i ̱nac̱hichí
nu̱ú i ̱ cán ta xiẖín ña̱ yóho naṉu̱ná nu̱ú i.̱ Sándeẖé e̱ viti —nac̱achi da.

12 Já naṉdac̱a̱ tu̱hún tucu na̱ cán da̱ já cáchí na̱ já:
—Ta ndájá cuaẖaṉ da̱ naṉdaja vaẖa yoẖó viti —nac̱achi na.
—Co̱ xíni ̱ toho i ̱—nac̱achi da xiẖiṉ ná.
Ndája ndic̱hi ̱ na̱ fariseo da̱ cua̱á, da̱ na̱ndiva̱ha cán

13 Tá naṉdihi ndáca na da̱ nas̱ac̱uu da̱ cuaá̱ cán nas̱aẖaṉ da̱ nu̱ú na̱ fariseo 14 jáchi ̱
nas̱ac̱uu a quiv̱i ̱ndíquehe ndée̱ na̱ tá naṉdaja vaẖa Jesús da̱ cuaá̱ cán xiẖiṉ mbohla loho
ndaẖyi ̱ nac̱hindaa a nu̱ú da̱ cán. 15 Já naṉdac̱a̱ tu̱hún na̱ fariseo cán da̱ ndá quiaẖva
naṉu̱ná nu̱u̱ dá sándeẖé da̱ viti. Já naṉducú ñehe da tu̱hun nu̱ ná já nac̱achi da já xiẖiṉ
ná:

—Nac̱hindaa da ndaẖyi ̱nu̱ú i ̱ ta nac̱hichí nu̱ú i ̱ ta viti tívi nu̱ú i ̱sándeẖé e̱ —nac̱achi da
xiẖiṉ ná.

16 Joo java na̱ fariseo nac̱achi na xiẖín da̱ nas̱ac̱uu da̱ cuaá̱ cán já:
—Da̱ naṉdaja vaẖa yoẖó coó̱ vax̱i toho da cuéntá Ndióxi ̱ jáchi ̱ co̱ cája cáhnu da quiv̱i ̱

ndíquehe ndée̱ yo̱ —nac̱achi na.
Joo já cáchí java na̱ fariseo já:
—Tá da̱ cája cuac̱hi ná cacuu Jesús jaṉ ta a̱ cúu caja da ñaẖa xitúhún naẖá tátu̱hun ña̱

yóho, nduu —nac̱achi java na.
Chí coó̱ nac̱uu ndique táhan vaẖa tu̱hun na̱ fariseo cán saẖá ña̱ cán quéa̱ nas̱ahnda

táhan ndaja táhan mé va na. 17 Já nac̱asáhá ndáca̱ tu̱hún tucu na da̱ nas̱acuu da̱ cuaá̱ cán
já cáchí na̱ já xiẖiṉ dá:

—Ta viti naṉu̱ná nu̱u̱n nac̱aja da̱ jaṉ. Yo já cúú dá cáchún —nac̱achi na.
Já naṉducú ñehe da tu̱hun nu̱ ná já nac̱achi da já xiẖiṉ ná:
—Yeẖe̱ cáchí i ̱ña̱ cúú dá in profeta —nac̱achi da.
18 Joo coó̱ nax̱een na̱ Israel cán candúsa na ña̱ nas̱ac̱uu da̱ da̱ cuaá̱ ta ni co̱ cándúsa na

ña̱ naṉu̱ná nu̱u̱ dá. Saẖá ña̱ cán quéa̱ nas̱aẖaṉ na̱ nac̱ana na tátá náná da.̱ 19Ta já naṉdac̱a̱
tu̱hún na̱ tátá da̱ xiẖiṉ náná da̱ já nac̱achi na já xiẖiṉ ná:

—Á jaẖyi ndó cúú da̱ yóho. Á mé a̱ ndaa̱̱ sa̱ já cuáá já cáa da̱ nac̱acu da. Ta ndá cuéntá
quéa̱ sa̱ tívi nu̱u̱ dá viti —nac̱achi na.

20 A̱nda̱ já naṉducú ñehe na̱ cán tu̱hun nu̱ú na̱ Israel cán já nac̱achi na já xiẖiṉ ná:
—Cándaa̱̱ cáxí ini nde̱ ña̱ jaẖyi nde̱ cúú da̱ yóho. Ta xíni ̱ vaẖa nde̱ ña̱ nac̱acu cuáá da.̱

21 Joo co̱ xíni ̱nde̱ ndaja nac̱uu naṉu̱ná nu̱u̱ dá sándeẖé da̱ viti. Ta ni co̱ xíni ̱nde̱ yo cúú da̱

nas̱uná nu̱u̱ dá. Jaṉ íin mé jaẖyi nde.̱ Ndac̱a̱ tu̱hún ndó mé dá. Sa̱ quiaẖva caẖaṉ mé da̱
jaṉ xiẖiṉ ndo̱ cúú á jáchi ̱ a̱ ju̱ú da̱ loho ga̱ cúú dá jaṉ —nac̱achi tátá da̱ nas̱ac̱uu da̱ cuaá̱
cán xiẖín na̱ Israel cán.

22 Nac̱achi na ña̱ yóho jáchi ̱ yíhví na̱ ña̱ ná a̱ quiáhva ga̱ na̱ Israel cán ñam̱aṉi ̱ nu̱ ná
ndiẖvi na veñu̱hu. Jáchi ̱mé na̱ Israel cán naj̱ándique táhan na tu̱hun na ña̱ a̱ quiáhva ga̱
na̱ ñam̱aṉi ̱ nu̱ú ñay̱ivi quiẖvi na ini veñu̱hu tá ta̱ cáhaṉ na̱ ña̱ cúú Jesús da̱ nac̱hindahá
Ndióxi ̱ cacomí cuéntá saẖá ñay̱ivi. 23 Saẖá ña̱ cán quéa̱ nac̱achi tátá náná da̱ nas̱acuu da
cuaá̱ cán xiẖín na̱ Israel ña̱ ndítahan ndac̱a̱ tu̱hún na̱ mé dá jáchi ̱a̱ ju̱ú ga̱ da̱ loho cúú da̱
jaṉ.

24Tá naṉdihi já nac̱ana tucu na̱ Israel da̱ nas̱ac̱uu da̱ cuaá̱ cán já nac̱achi na já xiẖiṉ dá:
—Xíní ñúhú caja cáhnún Ndióxi ̱ ta a̱ cája cáhnún Jesús jaṉ jáchi ̱ xíni ̱ vaẖa nde̱ ña̱ cúú

dá in da̱ cája cuac̱hi —nac̱achi na.
25 A̱nda̱ já nac̱achi da̱ cán já xiẖín na̱ Israel:
—Co̱ xíni ̱toho i ̱á cúú dá da̱ cája cuac̱hi á cúú dá da̱ co̱ cája cuac̱hi. Ña̱ xíni ̱ndusa i ̱quéa̱

nas̱ac̱uu u̱ da̱ cuaá̱ ta jivi da̱ jaṉ nas̱uná nu̱ú i ̱ sándeẖé e̱ viti —nac̱achi da xiẖiṉ ná.
26 A̱nda̱ já nac̱asáhá ndáca̱ tu̱hún tucu na da̱ já cáchí na̱ já xiẖiṉ dá:
—Tandaja nac̱aja da nas̱uná da̱ nduchúnúún. Ndía̱ nac̱aja da xu̱hu̱n—nac̱achi na xiẖiṉ

dá.
27 A̱nda̱ já nac̱achi da̱ nas̱ac̱uu da̱ cuaá̱ cán já xiẖiṉ ná:
—Sa̱ nac̱achi vi ̱ xiẖiṉ ndo̱ ndá quiaẖva nac̱aja da nas̱uná da̱ nu̱ú i.̱ Joo co̱ cúni ̱ ndó

candúsa ndó yeẖe.̱ Ndá cuéntá quéa̱ ndáca̱ tu̱hún tucu ndó yeẖe.̱ Á cu̱hu̱n ri ndóhó va
caca nuu ndó xiẖiṉ dá cúni ̱ndo,̱ vaẖa —nac̱achi da xiẖiṉ ná.

28 Já nac̱asáhá na̱ Israel cán cánaẖá na̱ xiẖiṉ dá ta já nac̱achi na já xiẖiṉ dá:
—Yóhó va cúú da̱ xíca nuu xiẖín da̱ jaṉ. Joo ndeẖe̱ jácuaha nde̱ ley Moisés cuití va.

29 Jáchi ̱ cándaa̱̱ vaẖa ini nde̱ ña̱ nac̱aẖaṉ Ndióxi ̱xiẖín Moisés. Joo mé Jesús jaṉ co̱ cúú dá
cuéntá Ndióxi ̱ ta ni co̱ xíni ̱ nde̱ ndájá naq̱uixi da jaṉ —nac̱achi na xiẖín da̱ nas̱ac̱uu da̱
cuaá̱ cán.

30 A̱nda̱ já nac̱achi tucu da̱ cán já xiẖiṉ ná:
—Mé a̱ ndaa̱̱ cátóntó vi ̱ xiẖín ña̱ yóho jáchi ̱ jivi Jesús jaṉ nas̱uná da̱ nu̱ú i ̱ ta ndóhó ni

co̱ cándaa̱̱ ini ndó ndá da̱ cúú dá ta ni co̱ xíni ̱ ndo̱ ndájá naq̱uixi da. 31 Sa̱ xíni ̱ yo̱ ña̱ co̱
xíni ̱ joẖo Ndióxi ̱ña̱ xíca̱ taẖví ñay̱ivi cája cuac̱hi nu̱ á. Joo xíni ̱ joẖo mé á nu̱ cáhaṉ ñay̱ivi
tá cája cáhnu na mé á ta tá cája na ña̱ cúni ̱a.̱ 32Ta viti candeẖé ndo.̱ Jaṉda̱ saẖa̱ ñuyíví a̱
ñáha cuni joẖo í ña̱ ndícuná in daṯaa̱ nduchú núú in da̱ nac̱acu cuáá. 33 Ta Jesús yóho a̱
cúu toho caja cuná a̱ nu̱ú i ̱ tá ta̱ co̱ cúú á ña̱ naq̱uixi cuéntá Ndióxi ̱—nac̱achi da.

34 A̱nda̱ já naṉducú ñehe na̱ cán tu̱hun nu̱ dá já nac̱achi na já xiẖiṉ dá:
—A̱nda̱ tá nac̱acún nac̱hutú ndaú̱n xiẖín cuac̱hi. Ta viti chí cúni ̱ri yóhó jánaẖún ndeẖe̱

—nac̱achi na̱ Israel cán xiẖiṉ dá.
A̱nda̱ já naṯaxí na̱ da̱ veñu̱hu cán.
Ña̱yivi, na̱ sándeẖé cúú ná tátu̱hun na̱ co̱ tívi nu̱u̱

35Tá naṉdihi já nac̱andaa̱̱ ini Jesús ña̱ naṯaxí na̱ da̱ nas̱ac̱uu da̱ cuaá̱ cán veñu̱hu. Ta tá
naṉditahan tucu Jesús da̱ já nac̱achi a já xiẖiṉ dá:

—Á cándeé inún da̱ nac̱hindahá Ndióxi ̱nduu ñay̱ivi —nac̱achi Jesús xiẖiṉ dá.
36 Já nac̱achi da já xiẖiṉ á:
—Cachi ndó xiẖín i ̱ yo já cúú dá ña̱ ná cuu candeé ini i ̱da̱ —nac̱achi da.
37 A̱nda̱ já nac̱achi Jesús já xiẖiṉ dá:
—Sa̱ nax̱ini vún yeẖe̱ ta jivi yeẖe,̱ da̱ cáhaṉ xu̱hu̱n yóho cúú da̱ nac̱hindahá Ndióxi ̱

nduu ñay̱ivi —nac̱achi Jesús.
38 Ta tá nac̱achi Jesús ña̱ yóho já nac̱axítí da̱ cán nu̱ á caja cáhnu da a̱ já nac̱achi da já

xiẖiṉ á:
—Mé a̱ ndaa̱̱ cándeé ini i ̱ndoẖó, xitoho i ̱—nac̱achi da.
39 A̱nda̱ já nac̱achi tucu Jesús já xiẖiṉ dá:

—Yeẖe̱ naq̱uixi i ̱ñuyíví yóho já ná naẖa̱ i ̱nu̱ú ñay̱ivi ndá quiaẖva ndáa ña̱ cája na. Jáchi ̱
ndá na̱ cándeé ini yeẖe̱ cúú ná tátu̱hun na̱ sa̱ naṉdiyeẖe̱ nu̱u̱. Joo ndá na̱ cáhán ña̱ cúú
ná na̱ sa̱ naṉdiyeẖe̱ nu̱u̱ cúú ná tátu̱hun na̱ cuaá̱ —nac̱achi Jesús.

40 Ta java na̱ fariseo, na̱ ndíta xiẖín Jesús cán tá nax̱ini joẖo na ña̱ yóho já naṉdac̱a̱
tu̱hún na̱ mé á já cáchí na̱ já:

—Á co̱ cáhún ña̱ cúú ri ndeẖe̱ va na̱ cuaá̱ —nac̱achi na.
41 A̱nda̱ já nac̱achi Jesús já xiẖiṉ ná:
—Tá ná ndicuni ndó ña̱ cúú ndó tátu̱hun na̱ cuaá̱ ta coó̱ toho cuac̱hi ndó, nduu. Joo tá

cáchí ndó ña̱ tívi vaẖa ndivaẖa nu̱u̱ ndo̱ ta co̱ xíní ñúhú ndó in na̱ jánaẖa̱ ndoẖó saẖá ña̱
cán quéa̱ íin tá íin cuac̱hi ndó —nac̱achi Jesús xiẖiṉ ná.

10
Jesús cúú á tátu̱hun in da̱ ndáá ndicachi

1 A̱nda̱ já nac̱achi Jesús já:
—Mé a̱ ndaa̱̱ ná caẖaṉ i ̱xiẖiṉ ndo.̱ Tá ná quiẖvi in daṯaa̱ ini in corra nu̱ ñúhu ndicachi

joo co̱ cúni ̱ da̱ quiẖvi da chí yéhé nu̱ quíhvi mé rí ta ña̱ cája da quéa̱ ndáva ndojó da̱
corra ri ̱ já náha̱ xic̱á a̱ ña̱ cúú dá da̱ cuiẖná. 2 Joo mé da̱ quíhvi chí yéhé cúú dá da̱ ndáá
ndicachi. 3 Ta mé da̱ ndáá yéhé corra nu̱ ñúhu ndicachi cán súná da̱ yéhé ña̱ ná ndiẖvi
da̱ ndáá ndicachi ta jácana da rí cán tá quiv̱i ̱ in in rí. Ta mé ndicachi cán ndícuni rí tac̱hi ̱
dá já quéta rí cuaẖaṉ rí caca nuu rí xiẖiṉ dá. 4Ta tá sa̱ naq̱ueta ndihi rí já ndáca da ri.̱ Ta
cánu̱ú da̱ nu̱ ri ̱ cuaẖaṉ da̱ já vaẖa cuaẖaṉ rí xiẖiṉ dá jáchi ̱ndícuni vaẖa rí tac̱hi ̱ dá. 5 Joo
co̱ ndíco̱ rí jaṯá ñay̱ivi tóho̱ jáchi ̱ co̱ ndícuni rí tac̱hi ̱ ná jáchi ̱ cúú ná na̱ tóho.̱ Ña̱ cája rí
quéa̱ xínu rí nu̱ ná —nac̱achi Jesús xiẖín na̱ fariseo.

6 Ta ña̱ yóho nas̱ac̱uu in quiaẖva nas̱acu Jesús nu̱ú na̱ fariseo joo coó̱ nac̱andaa̱̱ ini na
ña̱ cúni ̱mé á cachi a xiẖiṉ ná.

7 A̱nda̱ já nac̱achi tucu Jesús já xiẖiṉ ná:
—Mé a̱ ndaa̱̱ ná caẖaṉ i ̱ xiẖiṉ ndo.̱ Yeẖe̱ cúú u̱ tátu̱hun in yéhé nu̱ yáha ndicachi já

ndíhvi rí corra ri.̱ 8 Tócó ndihi na̱ naq̱uixi tá cámaṉí xiṉu̱ i ̱ ñuyíví yóho naj̱ándahvi na
ñay̱ivi ta cúú ná tátu̱hun na̱ cuiẖná. Joo coó̱ nax̱een na̱ cúú cuéntá mí i,̱ na̱ cúú tátu̱hun
ndicachi taa joẖo na̱ nu̱ cáhaṉ na̱ cán. 9 Yeẖe̱ cúú u̱ tátu̱hun in yéhé ta ndá na̱ ná quixi
nu̱ú i ̱ quiaẖva i ̱ ñam̱aṉi ̱ nu̱ ná quiẖvi na já ná cac̱u ndaa ínima̱ ná. Cúú á tátu̱hun núná
nu̱ú ndicachi quiẖvi rí ini corra ri ̱ ta núná nu̱ú rí queta tucu rí jáchi ̱ íin yu̱cu̱ cuíi ̱ nu̱ ri ̱
xíxáhan rí.

10 ʼJáchi ̱da̱ cúú da̱ cuiẖná cán cája cuíhná da̱ ri ̱ ta sáhní da̱ ri ̱ ta jándihi da saẖa̱ ri.̱ Joo
yeẖe̱ naq̱uixi i ̱ ñuyíví yóho já ná cuu catacu vaẖa ñay̱ivi ta já ná cuu coo vaẖa na aṉda̱
ama cáa quiv̱i.̱ 11Yeẖe̱ cúú u̱ tátu̱hun in da̱ ndáá vaẖa ndicachi. Jáchi ̱ da̱ cán co̱ yíhví da̱
quivi da saẖá ndicachi jana dá. 12 Joo da̱ quéhe yaẖvi saẖá ña̱ ndáá da̱ ndicachi, ndáá da̱
ri ̱saẖa̱ yaẖvi quéhe da̱ cán cuití va. Saẖá ña̱ cán quéa̱ tá xíní da̱ vax̱i ndivaẖyí quehe rí in
ndicachi, ña̱ cája da quéa̱ xínu da cuaẖaṉ da̱ ta jándacoo da ndicachi ndáhví cán. Jáchi ̱co̱
cúú dá da̱ ndáá vaẖa rí ta ni jaṉa̱ dá co̱ cúú ndicachi cán. Ta co̱ sáhní da̱ mé dá tá ná xiṉu̱
coo̱ ndivaẖyí ña̱ ná tiin rí ndicachi cán cata nuu ñahá ri.̱ 13Da̱ quéhe yaẖvi cán jándacoo
da ri ̱ jáchi ̱ co̱ cúú rí jaṉa̱ mé dá ta co̱ sáhní da̱ mé dá cúú ndicachi.

14 ʼJoo yeẖe̱ cúú u̱ tátu̱hun in da̱ ndáá vaẖa ndicachi. Tá quiaẖva xíni ̱ vaẖa da̱ cán ndá
rí cúú ndicachi jaṉa̱ dá quiaẖva já xíni ̱ vaẖa i ̱ ndá na̱ cúú cuéntá mí i.̱ Ta jári xíni ̱ vaẖa
mé ná yeẖe.̱ 15 Tá quiaẖva xíni ̱ vaẖa Ndióxi,̱ tátá i ̱ yeẖe̱ ta xíni ̱ vaẖa i ̱ mé á quiaẖva já
xíni ̱vaẖa i ̱na̱ cúú cuéntá mí i.̱ Ta saẖá ña̱ yóho íin tiaẖva i ̱ndiquiaẖva i ̱mí i ̱quivi i ̱ saẖa̱
ná jáchi ̱ cúú ná tátu̱hun ndicachi jaṉá i.̱ 16 Joo ndúu java ga̱ ñay̱ivi inga ñuu ta cacuu na
cuéntámí i.̱ Xíní ñúhú ndiquehe e̱ na̱ cán ña̱ ná cuni joẖo na nu̱ cáhaṉ i.̱ Ta in nduu ndihi
na ña̱ ná candaa i ̱ tócó ndihi na.

17 ʼQuíhvi ̱ ini Ndióxi,̱ tátá i ̱yeẖe̱ jáchi ̱ndíquiaẖva i ̱mí i ̱quivi i ̱ saẖá na̱ cúú cuéntá mí i ̱
ta tá naṉdihi nditacu tucu u̱. 18Ta ni in na a̱ cúu cahní yeẖe̱ ndaja nac̱uu joo ndíquiaẖva i ̱

mí i ̱quivi i ̱ jáchi ̱cúni ̱caja i ̱ña.̱ Núná nu̱ú i ̱ndiquiaẖva i ̱mí i ̱quivi i ̱ ta núná nu̱ú i ̱nditacu
tucu u̱. Ña̱ yóho cúú chuun nas̱ahnda tátá i ̱nu̱ú i ̱ caja i ̱—nac̱achi Jesús.

19 Tá nax̱ini joẖo na̱ Israel cán ña̱ yóho já nac̱asáhá na̱ sáhndá táhan tucu na. 20 Ta
cuaẖa̱ táhan na̱ cán nac̱asáhá cáchí na̱ já:

—Ndá cuéntá quéa̱ táa joẖo ndó nu̱ cáhaṉ da̱ jaṉ ta da̱ nac̱atac̱hi ̱ va cúú dá. Tiñáhá va
ndácaa̱ṉ ini da —cáchí xiẖiṉ táhan na.

21 Joo java na cáhaṉ vaẖa na saẖá Jesús já cáchí na̱ já:
—Ni in toho ñay̱ivi a̱ cúu caẖaṉ vaẖa naẖá tátu̱hun cáhaṉ Jesús yóho tá ndácaa̱ṉ tiñáhá

ini ínima̱ ná. Jáchi ̱ama ná cuu caja ri tiñáhá jándiyeẖe̱ rí nu̱ú na̱ cuaá̱ —cáchí java na̱ cán.
Cándají na̱ Israel Jesús

22Nax̱iṉu̱ coo̱ quiv̱i ̱ cája na víco̱ nu̱ cuía̱ ñuu Jerusalén tá cája cáhnu na quiv̱í nax̱iṉu̱
veñu̱hu cáhnu ñuu Jerusalén. Ta mé tiempo vix̱i nas̱ac̱uu a cán. 23 Ta jivi ini mé veñu̱hu
cáhnu cán nas̱ahii̱n Jesús ta xíca nuu a yati yuyéhé naní Salomón. 24 Já nac̱av̱a̱ tiy̱iv̱i ̱ na̱
Israel cán mé á já nac̱asáhá ndáca̱ tu̱hún na̱ mé á já nac̱achi na já xiẖiṉ á:

—Ndaja cáa chí quiv̱í cax̱i tu̱hun ndau̱̱n xiẖín nde̱ ña̱ á jivi ndusa cúún Cristo, da̱
chindahá Ndióxi ̱cacomí cuéntá saẖá ñay̱ivi. Jáchi ̱in iv̱i ̱joho cáhu̱n xíní nde̱ ta co̱ cándaa̱̱
vaẖa ini nde̱ á jivún á a̱ ju̱ú tohún —nac̱achi na̱ cán.

25 A̱nda̱ já naṉducú ñehe Jesús tu̱hun nu̱ ná já nac̱achi a já:
—Sa̱ nac̱aẖaṉ vi ̱ xiẖiṉ ndó joo coó̱ nac̱andúsa ndó yeẖe.̱ Tócó ndihi ña̱ náhnu cája i,̱

cája i ̱ ña̱ xiẖiṉ ndée̱ sáhan tátá i ̱ nu̱ú i ̱ ta jivi mé ña̱ náhnu jaṉ náha̱ nu̱ ndó ña̱ cúú u̱ da̱
nac̱hindahá Ndióxi.̱ 26 Joo ndóhó co̱ cándúsa ndó yeẖe̱ jáchi ̱co̱ cúú ndó tátu̱hun ndicachi
jaṉá i.̱ 27 Joo ñay̱ivi, na̱ cúú tátu̱hun ndicachi jaṉá i,̱ na̱ cán cúú na̱ ndícuni nu̱ cáhaṉ i ̱ ta
ndícuni i ̱ na̱ ña̱ cúú ná cuéntá mí i ̱ ta já ndíco̱ na̱ yeẖe.̱ 28 Ta caja i ̱ ña̱ ná catacu na aṉda̱
ama cáa quiv̱i ̱já ná a̱ ndíhi saẖa̱ ná. Ta ni in túhún ñay̱ivi a̱ cúu caja candaa na̱ cán ndahá i ̱
tá sa̱ ñúhu na ndahá i.̱ 29Ndióxi,̱ tátá i ̱nas̱aẖaṉ na̱ cán nu̱ú i ̱ta mé á quéa̱ cáhnu chága̱ nu̱
tócó ndihi ñaẖa. Ta ni in na a̱ cúu caja candaa na̱ cán ndáha̱ mé á. 30Yeẖe̱ xiẖiṉ Ndióxi,̱
tátá i ̱ in cúú va nde̱ —nac̱achi Jesús.

31 A̱nda̱ já naṯiin tucu na̱ Israel cán yu̱u̱ cuun na Jesús ña̱ cahní ñahá na.̱ 32 A̱nda̱ já
nac̱achi Jesús já xiẖiṉ ná:

—Cuaẖá ndivaẖa ña̱ náhnu nac̱aja i ̱ nu̱ ndó, ña̱ nas̱aẖaṉ tátá i ̱ ñam̱aṉí nu̱ú i ̱ caja i ̱ nu̱
ndo̱ yóho ta viti cachi ndó xiẖín i ̱ndá quéa̱ co̱ táhan ini ndó xiẖiṉ. Ndá cuéntá quéa̱ vax̱i
ndó cuun ndó yu̱ú yeẖe̱ —nac̱achi Jesús.

33 A̱nda̱ já nac̱achi na̱ cán já xiẖiṉ á:
—Co̱ ndúcú toho nde̱ cuun nde̱ yu̱u̱ yoẖó saẖá ña̱ náhnu cájún. Cuun nde̱ yu̱u̱ yoẖó

cúni ̱nde̱ jáchi ̱ndája núún Ndióxi.̱ Jáchi ̱ cúún in taa̱ tátu̱hun ndeẖe̱ ta ndájún mún cúún
Ndióxi ̱—nac̱achi na̱ cán.

34 A̱nda̱ já nac̱achi Jesús já xiẖiṉ ná:
—Nu̱ ley naj̱ándacoo Moisés nu̱ ndo̱ cáchí a̱ ña̱ cúú ñay̱ivi tátu̱hun Ndióxi ̱ saẖá ña̱ cúú

ná jaẖyi mé á. 35Ta sa̱ cándaa̱̱ vaẖa iní ña̱ a̱ cu̱ú taẖnu̱ ña̱ cáhaṉ tu̱hun Ndióxi.̱ Ta nac̱achi
Ndióxi ̱ xiẖín na̱ naṉdiquehe tu̱hun mé á ña̱ cúú ná tátu̱hun Ndióxi.̱ 36 Saẖá ña̱ cán quéa̱
ndá cuéntá quéa̱ cáchí ndo̱ ña̱ naṉdaja núu i ̱ Ndióxi ̱ saẖá ña̱ cáchí i ̱ cúú u̱ in túhún jiṉi ̱
já jaẖyi Ndióxi.̱ Jáchi ̱mé Ndióxi ̱ nac̱ax̱i a yeẖe̱ ta nac̱hindahá a̱ yeẖe̱ vax̱i i ̱ ñuyíví yóho.
37 Saẖá ña̱ cán quéa̱ co̱ ndítahan candúsa ndó yeẖe̱ tá ta̱ co̱ cája i ̱ ña̱ náhnu tátu̱hun ña̱
cája Ndióxi,̱ tátá i.̱ 38 Joo tá cája i ̱ ña̱ já quéa̱ xíní ñúhú candúsa ndó ña̱ náhnu xíní ndo̱
cája i ̱ vaṯí co̱ cúni ̱ ndó candúsa ndó yeẖe.̱ Ta xiẖín ña̱ yóho cuu candúsa ndó ña̱ in cúú
Ndióxi,̱ tátá i ̱ xiẖín i ̱ ta in cúú yeẖe̱ xiẖiṉ mé á —nac̱achi Jesús.

39 A̱nda̱ já ndúcú tucu na tiin na a̱ chicaa̱ṉ na̱ a̱ vecaa̱ joo nac̱hijeẖé a̱ nu̱ ná cuaẖaṉ.
40 Ta já naq̱uee tucu a cuaẖaṉ chí inga xoo yu̱ta Jordán nu̱ú nac̱aja ndúta̱ Juan ñay̱ivi

nu̱ cuítí cán. Ta nac̱andoo̱ Jesús nas̱ahii̱n a cán. 41 Ta cuaẖá ñay̱ivi nac̱asáhá na̱ xínu̱ na̱
nu̱ á ta já cáchí xiẖiṉ táhan na já:

—Mé a̱ ndaa̱̱ coó̱ toho ñaẖa xitúhún nac̱aja Juan. Joo tócó ndihi ña̱ nac̱achi da̱ cán saẖa̱
Jesús yóho cúú á ña̱ ndaa̱̱ —nac̱achi xiẖiṉ táhan na̱ cán.

42 Ta cuaẖa̱ ná nac̱andúsa na Jesús mé nu̱ú nas̱ahii̱n a cán.

11
Tá na̱jánditacu Jesús Lázaro

1 Ta ndaja coo naq̱uehe cueẖe̱ in da̱ naní Lázaro, da̱ ñuu Betania. Ta jivi mé ñuu yóho
cúú ri ñuu María xiẖiṉ Marta, quiẖvi ̱ña.̱ 2MéMaría, ñá cúú quiaẖva Lázaro yóho cúú ñá
ñá nax̱oj̱o̱ perfume jaṯá saẖá Jesús ta naj̱ándihic̱hi ̱ñá do̱ xiẖín ijí jiṉi ̱ña.̱ 3Ta mé ñá xiẖín
quiẖvi ̱ña̱ nac̱hindahá na̱ chuun cuaẖaṉ nu̱ú Jesús ña̱ cácáhví ndivaẖa Lázaro, da̱ quíhvi ̱
ini mé á.

4Ta tá naṉ̃eẖe̱ Jesús tu̱hun yóho já nac̱achi a já:
—A̱ ju̱ú cueẖe̱ cahní ñahá cúú toho ña̱ yóho. Joo xiẖín cueẖe̱ yóho cuu naẖa̱ ndá

quiaẖva cáhnu cúú Ndióxi.̱ Ta xiẖín ña̱ yóho naẖa̱ nu̱ú ñay̱ivi ndá quiaẖva cáhnu cúú
yeẖe,̱ da̱ cúú in túhún jiṉi ̱ já jaẖyi Ndióxi ̱—nac̱achi a.

5Ta ndaja coo quíhvi ̱ndivaẖa ini JesúsMarta xiẖín quiẖvi ̱ñá ta quiaẖva já quíhvi ̱ri ini
a Lázaro viti. 6 Joo tá naṉ̃eẖe̱ Jesús tu̱hun ña̱ quíhvi ̱Lázaro já nac̱andoo̱ a iv̱i ̱ quiv̱i ̱ chága̱
mé nu̱ú nas̱ahii̱n a̱ cán. 7 Ta tá naṉdihi já nac̱achi Jesús já xiẖín na̱ xíca tuun xiẖiṉ á:

—Xíhín ndo̱ ná coẖo̱ tucú chí Judea —nac̱achi a.
8 A̱nda̱ já nac̱achi na̱ cán já xiẖiṉ á:
—Maestro, viti chá va ndúcú ñay̱ivi ndúu cán cahní na̱ ndoẖó xiẖín yu̱u̱ ta cáa tucu ri

ndó cu̱hu̱n ndo̱ cúni ̱ndo̱ —nac̱achi na.
9 Joo sa̱ xíni ̱ Jesús ña̱ cámaṉí xiṉu̱ quiv̱i ̱quivi a saẖá ña̱ cán quéa̱ nac̱achi a já xiẖiṉ ná:
—Candeẖé ndó. U̱xu̱ iv̱i ̱hora ndáca in quiv̱i ̱ta tá xíca nuu na ndiví a̱ cúu toho cachihin

saẖa̱ ná jáchi ̱ tívi xícá yéhe̱ nu̱ xíca na. 10 Joo ndá na̱ xíca nuu ñuú cuu cachihin saẖa̱ ná
jáchi ̱ co̱ yéhe̱ nu̱ xíca na —nac̱achi Jesús.

11 Tá naṉdihi já nac̱achi tucu a já xiẖiṉ ná:
—Sa̱ naq̱uij̱i ̱ va amigo yo̱ Lázaro viti. Joo vílaá̱ cu̱hu̱n i ̱ndiñehe e̱ da̱ —nac̱achi Jesús.
12 A̱nda̱ já nac̱achi na̱ cán já xiẖiṉ á:
—Maestro, tá ta̱ naṉaá ini da naq̱uij̱i ̱ dá já quéa̱ íin vaẖa da, dá já —nac̱achi na̱ cán.
13 Joo ña̱ cúni ̱cachi Jesús quéa̱ sa̱ nax̱iẖi ̱va Lázaro vaṯí na̱ xíca tuun xiẖín a̱ cán nac̱aẖán

na̱ ña̱ cúni ̱mé á cachi a quéa̱ naq̱uij̱i ̱Lázaro cán tá quiaẖva quíji ̱tócó ndihi ñay̱ivi. 14 A̱nda̱
já nac̱aẖaṉ cáxí táhyí tucu Jesús xiẖiṉ ná já nac̱achi a já:

—Nax̱iẖi ̱ va Lázaro. 15 Joo cájii̱ ̱ va ini i ̱ ña̱ coó̱ i ̱ ná sahii̱n i ̱ tá nax̱iẖi ̱ da̱ jáchi ̱ ña̱ yóho
chindeé a̱ ndoẖó já ná candúsa chága̱ ndó yeẖe.̱ Cóho̱ candeẖé yo̱ Lázaro—nac̱achi Jesús.

16 A̱nda̱ já nac̱asáhá Tomás, da̱ cáhaṉ na̱ cuátí xiẖiṉ cán cáhaṉ da̱ xiẖín java ga̱ na̱ xíca
tuun xiẖín Jesús já cáchí da̱ já:

—Cóho̱ ri mí ví quiví xiẖiṉ mé dá, dá já —cáchí da.̱
Já naq̱uee na cuaẖaṉ na.̱
Cúú cája Jesús ña̱ ná nditacu tucu na̱ sa̱ na̱xiẖi ̱

17 Tá nax̱iṉu̱ coo̱ Jesús yati ñuu Betania cán já naṉ̃eẖe̱ á tu̱hun ña̱ sa̱ nax̱iẖi ̱ Lázaro
ta sa̱ íin com̱í quiv̱i ̱ nac̱hicaa̱ṉ va na da̱ ini in cáva.̱ 18Mé ñuu Betania cán ñéhe táhan
yati a xiẖín Jerusalén tátu̱hun u̱ni ̱ kilometro ñéhe táhan. 19 Ta cuaẖa̱ táhan na̱ Israel
cán nas̱aẖaṉ na̱ ndúu tóo na xiẖiṉ Marta xiẖiṉ María tá quiaẖva jáyaẖa na ini na saẖá ña̱
nax̱iẖi ̱Lázaro quiaẖva na. 20Ta tá naṉ̃eẖe̱Marta tu̱hun ña̱ cáyati Jesús ñuu cán cuaẖaṉ já
ndáva ñá nas̱aẖaṉ ñeẖe̱ ñahá ña.̱ Joo nac̱andoo̱ María vehe. 21Tá naṉdique táhan Marta
xiẖín Jesús já nac̱achi ñá já xiẖiṉ á:

—Xitoho, tá ná coo ndó yóho ta ni a̱ quíví toho Lázaro quiaẖva i,̱ nduu. 22 Joo cándaa̱̱
vaẖa ini i ̱ ña̱ tá ná cac̱a̱ ndó ña̱ cúni ̱mé ndó nu̱ Ndióxi ̱ quiaẖva va mé a̱ cán ña̱ nu̱ ndo̱
—nac̱achi Marta.

23 A̱nda̱ já nac̱achi Jesús já xiẖiṉ ñá:
—CandeẖéMarta. A̱ ndícani inún jáchi ̱nditacu tucu va Lázaro, quiaẖvún jaṉ—nac̱achi

Jesús.
24 A̱nda̱ já nac̱achi ñá já xiẖiṉ á:

—Sa̱ xíni ̱vi ̱ña̱ nditacu tucu quiaẖva i ̱ tá ná xiṉu̱ coo̱ quiv̱i ̱nu̱ ndíhí tá ná nditacu tócó

ndihi na̱ sa̱ nax̱iẖi ̱—nac̱achi Marta.
25 Já nac̱achi Jesús já xiẖiṉ ñá:
—Yeẖe̱ cúú da̱ cuu caja ña̱ ná nditacu tucu ndii̱ ta cuu caja i ̱ ña̱ ná catacu ñay̱ivi aṉda̱

ama cáa quiv̱i.̱ Ta ndá na̱ cándeé ini yeẖe̱ vaṯí ná quivi na catacu tá catacu na. 26Ta tócó
ndihi na̱ cándeé ini yeẖe̱ catacu na aṉda̱ ama cáa quiv̱i ̱ta a̱ ndíhi toho saẖa̱ ná ini indayá.
Á cándúsún ña̱ cáhaṉ i ̱ xu̱hu̱n —nac̱achi Jesús.

27 A̱nda̱ já nac̱achi Marta já xiẖiṉ á:
—Cándúsa i ̱ndoẖó ña̱ cúú ndó in túhún jiṉi ̱ já jaẖyi Ndióxi ̱ta cándúsa i ̱ña̱ mé ndó cúú

Cristo, da̱ nac̱hindahá Ndióxi ̱quixi ñuyíví yóho —nac̱achi ñá xiẖiṉ á.
Sácu Jesús sa̱ha̱ Lázaro

28Tá naṉdihi já naq̱uee Marta nas̱aẖaṉ ñá cana ñá María quiẖvi ̱ña.̱ Ta já nac̱aẖaṉ yaá̱
ña̱ xiẖín María já nac̱achi ñá já xiẖiṉ ña:̱

—Sa̱ nax̱iṉu̱ coo̱ Jesús, xitoho í ta íin a yóho. Cuáhán nu̱ íin a jáchi ̱cána yoẖó—nac̱achi
Marta xiẖín quiẖvi ̱ñá.

29Tá nax̱ini joẖo María cán ña̱ nac̱achi quiẖvi ̱ña̱ xiẖiṉ ña̱ chí iv̱i ̱ laá̱ ndáva ñá nas̱aẖaṉ
ña̱ nu̱ íin Jesús. 30 Mé Jesús nas̱andati a cán yuhú ñuu, mé nu̱ú naṉdique táhan xiẖiṉ
Marta cán. 31 Ta ndaja coo mé na̱ Israel, na̱ ndúu jáyaẖa ini ñá cán tá nax̱ini na naq̱uee
númi ̱ joho ñá cuaẖaṉ ña̱ já naṉdicuiṯa na ndíco̱ na̱ jaṯa̱ ñá cuaẖaṉ na.̱ Jáchi ̱ nac̱aẖán na̱
cuaẖaṉ ñá cuacu ñá nu̱ ndácaa̱ṉ Lázaro, quiaẖva ñá. 32 Ta tá nax̱iṉu̱ coo̱ ñá nu̱ íin Jesús
já nac̱axítí ña̱ nu̱ á já nac̱asáhá cáchí ña̱ já xiẖiṉ á:

—Tá ná coo ndó yóho, nduu ta ni a̱ quíví toho Lázaro quiaẖva i ̱—nac̱achi ñá.
33 Ta tá nax̱ini Jesús ña̱ sácu cóhó María xiẖín na̱ Israel, na̱ ndíco̱ nas̱aa̱̱ xiẖiṉ ñá cán

já naṯaẖvi ̱ndivaẖa ini a jaṉda̱ quiaẖva naṉdisaa̱̱ ini a. 34 A̱nda̱ já naṉdac̱a̱ tu̱hún a̱ María
cán já nac̱achi a já xiẖiṉ ña:̱

—Ndájá nac̱hicaa̱ṉ ndó da̱ já —nac̱achi Jesús.
—Naẖa̱ quíi ̱ndó, xitoho i.̱ Candeẖé ndo̱ nu̱ú nac̱hicaa̱ṉ nde̱ da̱ —nac̱achi María.
35 A̱nda̱ já nas̱acu Jesús. 36 Tá nax̱ini na̱ Israel ña̱ yóho já nac̱asáhá cáchí xiẖiṉ táhan

na já:
—Candeẖé ndo̱ ndaja náha̱ naq̱uiẖvi ̱ ini Jesús yóho Lázaro —nac̱achi na.
37 Ta java na nac̱asáhá cáchí na̱ já:
—Mé Jesús yóho nas̱uná da̱ nduchú núú na̱ cuaá̱. Á chí a̱ cu̱ú cuití caja da chindeé da̱

Lázaro já ná a̱ quíví da,̱ nduu —nac̱achi java na̱ cán.
Jánditacu tucu Jesús Lázaro

38 Tá naṉdihi já nac̱asáhá táhvi ̱ ndivaẖa tucu ini Jesús ta já nac̱ayati a nu̱ú nac̱hicaa̱ṉ
na̱ yiquí cu̱ñu Lázaro. Mé nu̱ú ndácaa̱ṉ da̱ cán nas̱ac̱uu a in ndic̱a cáva̱ ta in yu̱u̱ jáhndá
cáhnu nas̱aji nuu yéhé cán. 39 A̱nda̱ já naṉdicaẖaṉ Jesús xiẖín java na̱ ndúu cán ña̱ ná
jácaxoo na yu̱u̱ ndájí nuu nu̱ ndácaa̱ṉ Lázaro cán. Joo ndaja coo Marta, ña̱ cúú quiaẖva
mé ndii̱ cán nac̱asáhá ña̱ cáchí ña̱ já xiẖín Jesús:

—Candeẖé ndo,̱ xitoho i.̱ Sa̱ quini cúú sáhan ndii̱ quiaẖva i ̱ jaṉ jáchi ̱ sa̱ íin com̱í quiv̱í
nax̱iẖi ̱ da̱ —nac̱achi ñá.

40 A̱nda̱ já nac̱achi Jesús já xiẖiṉ ñá:
—Xíní ñúhú ndicu̱hu̱n inún tá nac̱achi i ̱xu̱hu̱n ña̱ tá ná candúsún Ndióxi ̱ já cunún ndá

quiaẖva cáhnu ñaẖa cuu caja mé á —nac̱achi Jesús.
41 Tá naṉdihi já naj̱ácaxoo na yu̱u̱ cáhnu ña̱ nas̱aji nuu nu̱ú nas̱aṉdacaa̱ṉ Lázaro. Já

naṉdiñehe Jesús nu̱u̱ á chí indiví já nac̱achi a já:
—Tátá Ndióxi,̱ ndíquiaẖva i ̱ndixaẖvi nu̱ ndo̱ jáchi ̱nax̱ini joẖo ndó nu̱ú nac̱aẖaṉ i ̱xiẖiṉ

ndo.̱ 42Vaṯí mé a̱ ndaa̱̱ cándaa̱̱ vaẖa ini i ̱ña̱ níí tiempo xíni ̱joẖo ndó nu̱ cáhaṉ i ̱xiẖiṉ ndo.̱
Joo cáhaṉ i ̱ ña̱ yóho saẖá ña̱ ná cuni joẖo ñay̱ivi ndúu xiẖín i ̱ yóho já ná candúsa na ña̱
mé ndó nac̱hindahá ndó yeẖe̱ vax̱i i ̱ñuyíví yóho—nac̱achi Jesús ndíquiaẖva ndixaẖvi nu̱
Ndióxi.̱

43 Tá naṉdihi já nac̱ayuhú cóhó a̱ já nac̱achi a já:
—Lázaro, cuáhán queta.
44Tá naṉdihi já naq̱ueta Lázaro nu̱ú nas̱aṉdacaa̱ṉ da. Nac̱av̱a nuu ndáha̱ dá aṉda̱ saẖa̱

dá xiẖín tic̱oṯo̱ ta ndáji jáhma̱ nu̱u̱ dá naq̱ueta da vax̱i da. A̱nda̱ já nac̱achi Jesús xiẖín
java na̱ ndúu cán ña̱ ná ndaxí na̱ da̱ já ná quee da cu̱hu̱n da.̱ Ta já nac̱aja na.

Jándique táhan na̱ Israel tu̱hun na ña̱ tiin na Jesús chíca̱a̱n na̱ veca̱a
(Mt. 26:1-5; Mr. 14:1-2; Lc. 22:1-2)

45 Ta cuaẖa̱ táhan na̱ Israel, na̱ ndáca táhan nas̱aẖaṉ xiẖín María cán tá nax̱ini na ña̱
naj̱ánditacu tucu Jesús Lázaro cán já nac̱andúsa na mé á. 46 Joo java táhan na̱ Israel cán
ndáva na nas̱aẖaṉ na̱ cáhaṉ na̱ xiẖín na̱ fariseo ta naṉdicani na nu̱ ná ña̱ nac̱aja Jesús.
47 A̱nda̱ já nac̱asáhá na̱ fariseo xiẖín na̱ sac̱uaẖa̱ nu̱ú ju̱tu̱ cán naj̱átaca na tócó ndihi na̱
sac̱uaẖa̱ nu̱ú na̱ Israel já nac̱achi na já xiẖiṉ ná:

—Ndía̱ caja í xiẖín Jesús viti jáchi ̱ cuaẖá ndivaẖa ñaẖa xitúhún cája da̱ yóho. 48 Xíní
ñúhú caji nuu í nu̱ dá jáchi ̱ tá ná a̱ cájí nu̱u̱ í nu̱ dá vax̱i quiv̱i ̱ tá tócó ndihi ñay̱ivi candeé
ini namé dá. Ta xiẖín ña̱ yóho xiṉu̱ ini na̱ jutixia ñuu Roma quixi na jándicani na veñu̱hu
í ta jándihi na saẖa̱ tócó ndihi mí, na̱ Israel —nac̱achi na.

49 Joo in táhan da̱ ndúu cán naní da̱ Caifás, da̱ nas̱ac̱uu da̱ sac̱uaẖa̱ chága̱ nu̱ ndíhi ju̱tu̱
mé cuia̱̱ cán, naṉdicaẖaṉ da̱ já nac̱achi da já:

—Mé ndó cúú ndó ñay̱ivi co̱ xíní túni.̱ 50 Jáchi ̱ co̱ cándaa̱̱ ini ndó ña̱ vaẖa chága̱ ña̱ ná
quivi in taa̱ nu̱ ndíhi ñay̱ivi já ná a̱ ndíhi saẖa̱ tócó ndihi ñay̱ivi. Ña̱ cán quéa̱ cáhán i ̱ña̱
vaẖa chága̱ ná quivi Jesús jaṉ já ná a̱ ndíhi saẖa̱ mí —nac̱achi Caifás.

51 Joo coó̱ nac̱aẖaṉ Caifás ña̱ yóho saẖá ña̱ naq̱uixi a jiṉi ̱mé dá. Ndióxi ̱quéa̱ naj̱ácaẖaṉ
ínima̱ dá ña̱ cáchí da̱ já jáchi ̱ mé tiempo já nas̱ac̱uu da sac̱uaẖa̱ chága̱ nu̱ ndíhi ju̱tu̱ ta
naj̱ácaẖaṉ Ndióxi ̱ ínima̱ dá ña̱ ná cachi da ña̱ ndítahan quivi Jesús saẖá na̱ Israel. 52 Ta
a̱ ju̱ú saẖá in túhún na̱ Israel cuití va vaẖa jáchi ̱mé Jesús naṉditahan quivi a saẖa̱ tócó
ndihi na̱ cúú cuéntá Ndióxi,̱ na̱ ndícuiṯa nuu ndúu ndijáá ñuyíví já ná cuu coo in ñuu.
53 Chí jaṉda̱ mé quiv̱i ̱ já nas̱acu ini na̱ Israel cán cahní na̱ Jesús.

54 Saẖá ña̱ cán quéa̱ coó̱ nax̱ic̱a nuu tívi ga̱ Jesús tañu na̱ Israel cán. Ña̱ nac̱aja mé á
quéa̱ naq̱uee a estado Judea cán já nas̱aẖaṉ chí in ñuu naní Efraín, ña̱ íin yati xoo yucú
íchí nu̱ú coó̱ ñay̱ivi. Cán nas̱ahii̱n a xiẖín na̱ xíca tuun xiẖiṉ á.

55Tá nac̱ayati quiv̱í coo vicó pascua cája na̱ Israel já naq̱uee cuaẖá ñay̱ivi ndúu ndijáá
ñuu cán cuaẖaṉ na̱ chí Jerusalén jáchi ̱ cúni ̱ na̱ ndaja vií na̱ mé ná, ná coo tiaẖva na tá
quiaẖva nas̱ahnda ley Moisés nu̱ ná caja na tá cámaṉi ̱ chá quiv̱í coo vicó pascua. 56 Tá
naṯaca ñay̱ivi ñuu Jerusalén cán nac̱asáhá ndúcú na̱ Jesús. Joo nani ñúhu na veñu̱hu
cáhnu cán ndáca̱ tu̱hún táhan na saẖá Jesús já cáchí xiẖiṉ táhan na já:

—Ndaja xíní ndo̱ á quixi Jesús á a̱ quíxi toho a vicó pascua yóho —nac̱achi xiẖiṉ táhan
na̱ cán.

57Ta na̱ fariseo xiẖín na̱ sac̱uaẖa̱ nu̱ú ju̱tu̱ nas̱ahnda na chuun ña̱ ndá na̱ ná cuni Jesús
já ná cu̱hu̱n na̱ cax̱i tu̱hun na xiẖín na̱ cán ndájá íin a jáchi ̱cúni ̱na̱ tiin na a̱ chicaa̱ṉ na̱ a̱
vecaa̱.

12
Tá na̱chojó in ñáñáha̱ perfume sa̱há Jesús
(Mt. 26:6-13; Mr. 14:3-9)

1Ta tá camaṉi ̱ iṉ̃u̱ quiv̱í coo vicó pascua já naq̱uee Jesús nas̱aẖaṉ ñuu Betania, mé ñuu
nu̱ íin Lázaro, da̱ naj̱ánditacu tucu mé á cán. 2Ta cán nac̱aja ndíví na̱ ña̱ cajíni Jesús jáchi ̱
cúni ̱na̱ caja cáhnu namé á. Ta méMarta cúú ñá cája ndíví nu̱ ná. Ta Lázaro cúú in táhan
da̱ íin coo nu̱ mesa xíxi xiẖín Jesús. 3 Ta ndaja coo María nas̱aẖaṉ ñá quehe ñá tátu̱hun
java litro perfume, dó yaẖvi ndivaẖa. Jáchi ̱cúú dó dó nac̱avaẖa xiẖín ndinuhu yu̱cu̱ támi
sáhaṉ naní nardo. Naj̱ácu̱yu ñá do̱ jaṯa̱ sáha̱ Jesús. Ta tá naṉdihi já naj̱áhic̱hi ̱ ñá saẖá
xiẖín ijí jiṉi ̱ ña.̱ Ta níí ini vehe cán naṉdicuiṯa nuu jíco̱ perfume cán. 4 A̱nda̱ já nax̱ini in

táhan da̱ xíca tuun xiẖín Jesús, da̱ naní Judas Iscariote cán ña̱ yóho. Mé Judas yóho cúú
dá da̱ jic̱ó túhún Jesús tá nu̱ ndíhí ta já cáchí da̱ já:

5 —Ndá cuéntá quéa̱ coó̱ nac̱ayaẖvi perfume yóho já ná cana jiu̱hún jasá yó nu̱ú na̱
ndaẖví, nduu. Jáchi ̱ quiaẖva na u̱ni ̱ ciento denario saẖa̱ dó, nduu —nac̱achi Judas cán.
Ta in denario cúú ña̱ quéhe ñay̱ivi cája chúun na in quiv̱i.̱

6 Joo coó̱ nac̱achi Judas ña̱ yóho saẖá ña̱ quíhvi ̱ ini ndusa da na̱ ndaẖví, vaẖa. Nac̱achi
da já jáchi ̱ cúú dá da̱ cuiẖná ta ndáha̱ mé dá ñúhu ndihi jiu̱hún ta cája cuíhná da̱ ña̱ tá
cúni ̱da.̱ 7 A̱nda̱ já nac̱achi Jesús já xiẖiṉ dá:

—A̱ cáhu̱n xiẖiṉ ñá jáchi ̱ nas̱acu vaẖa ñá do̱ ña̱ ná chojó ñá do̱ yiquí cu̱ñu i.̱ Jáchi ̱ sa̱
xíni ̱ñá ña̱ sa̱ nac̱ayati quiv̱í quivi i.̱ 8Ta níí tiempo canduu na̱ ndaẖví jaṉ tañu ndó ta ndá
tañu cúni ̱mé ndó cuu chindeé ndó na.̱ Joo yeẖe̱ a̱ cóo tuun toho i ̱ xiẖiṉ ndo̱ —nac̱achi
Jesús.

Sácú ini na̱ sa̱cua̱ha̱ nu̱ú ju̱tu̱ cahní na̱ Lázaro
9 Cuaẖá na̱ Israel cán naṉ̃eẖe̱ ná tu̱hun ña̱ íin Jesús ñuu Betania. Saẖá ña̱ cán quéa̱

nas̱aẖaṉ na̱ cán jáchi ̱ cúni ̱na̱ cuni na Jesús ta cúni ̱na̱ cuni na Lázaro, mé da̱ naj̱ánditacu
tucu Jesús. 10 A̱nda̱ já nas̱acu ini na̱ sac̱uaẖa̱ nu̱ú ju̱tu̱ cán cahní ri na̱ Lázaro viti. 11 Jáchi ̱
saẖa̱ Lázaro cán cuaẖá na̱ Israel nac̱asáhá na̱ cándeé ini na Jesús. Ta naj̱ándacoo na ndíco̱
na̱ jaṯá na̱ sac̱uaẖa̱ nu̱ú na̱ Israel.

Tá na̱quiẖvi Jesús ñuu Jerusalén
(Mt. 21:1-11; Mr. 11:1-11; Lc. 19:28-40)

12Ta inga quiv̱í itaa̱ṉ cuaẖá ndivaẖa ñay̱ivi nax̱iṉu̱ coo̱ na ñuu Jerusalén nu̱ú coo vicó
pascua. Ta tá nac̱andaa̱̱ ini na ña̱ xínu̱ coo̱ Jesús ñuu Jerusalén cán 13 já nas̱aẖaṉ na̱
nas̱ahnda na ndáha̱ tó ñu̱u̱ já ndáva na nas̱aẖaṉ na̱ naṉ̃eẖe̱ ñahá na.̱ Ta cáyuhú na̱ já
cáchí na̱ já:

—Cája cáhnu í Ndióxi.̱ Cáhnu naẖá ná cacuu da̱ cómí cuéntá saẖá na̱ Israel jáchi ̱ cúú
dá da̱ vax̱i yuhú nu̱u̱ Ndióxi ̱—cáchí na.̱

14Naṉditahan Jesús in búrro̱ ta nas̱anúu a ri ̱ tá quiaẖva nac̱achi tu̱hun Ndióxi ̱ saṉahá
tá cáchí a̱ já:
15 A̱ cáyiẖví toho ndó, na̱ ndúu ñuu Sión.
Candeẖé ndó da̱ cómí cuéntá saẖa̱ ndó jaṉ,
cánúu da jaṯa̱ búrro̱ loho vax̱i da, cáchí tu̱hun Ndióxi.̱

16Ta coó̱ nac̱andaa̱̱ ini na̱ xíca tuun xiẖín Jesús cán ndá cuéntá quéa̱ cája ñay̱ivi já xiẖiṉ
á. Joo chága̱ chí nu̱u̱ tá sa̱ naṉdindita Jesús cuaẖaṉ indiví já nac̱andaa̱̱ ini na ña̱ quiaẖva
já ndáa̱ nu̱ú tu̱hun Ndióxi ̱ saṉahá ña̱ caja na xiẖín Jesús.

17 Mé ñay̱ivi, na̱ nas̱aṉduu xiẖín Jesús tá nac̱aẖaṉ xiẖiṉ Lázaro ña̱ ná queta da nu̱ú
naṉdu̱xu̱ da̱ ña̱ nditacu da, mé na̱ cán naṉdicani na nu̱ú java ga̱ ñay̱ivi ña̱ nax̱ini na nac̱aja
Jesús cán. 18 Saẖá ña̱ cán quéa̱ naq̱ueta ñay̱ivi nas̱aẖaṉ na̱ ñeẖe̱ ná Jesús jáchi ̱naṉ̃eẖe̱ ná
tu̱hun saẖá ña̱ cáhnu nac̱aja mé a̱ cán. 19 Tá nax̱ini na̱ fariseo ña̱ yóho já nac̱asáhá cáchí
xiẖiṉ táhan na já:

—Candeẖé ndo.̱ Ndá cuu caja í quee vaẖa í xiẖín da̱ jaṉ. Jáchi ̱ tócó ndihi ñay̱ivi cáti na
cuaẖaṉ na̱ xiẖín da̱ jaṉ —nac̱achi xiẖiṉ táhan na̱ fariseo cán.

Java na̱ griego ndínducú na̱ Jesús
20Tañu ñay̱ivi cuaẖa̱ nax̱iṉu̱ coo̱ cája cáhnu Ndióxi ̱víco̱ ñuu Jerusalén cán nax̱iṉu̱ coo̱

ri java na̱ naq̱uixi chí ñundáhyi ̱ cuéntá Grecia. 21 Ta mé na̱ griego yóho nac̱ayati na nu̱
Felipe, da̱ ñuu Betsaida cuéntá Galilea cán. Ta já nac̱asáhá na̱ cáhaṉ ndaẖví na̱ xiẖiṉ dá
já nac̱achi na já xiẖiṉ dá:

—Caẖaṉ nde̱ xiẖín Jesús cúni ̱nde̱ —nac̱achi na.
22 A̱nda̱ já naq̱uee Felipe nas̱aẖaṉ da̱ cax̱i tu̱hun da̱ xiẖín Andrés ta já ndáca táhan ndíví

da̱ nas̱aẖaṉ da̱ ndícani da ña̱ nu̱ú Jesús. 23 A̱nda̱ já nac̱achi Jesús já xiẖiṉ dá:
—Sa̱ nax̱iṉu̱ coo̱ va tiempo caja cáhnu Ndióxi ̱ yeẖe,̱ da̱ nac̱hindahá mé á nduu ñay̱ivi.

24Mé a̱ ndaa̱̱ ná caẖaṉ i ̱xiẖiṉ ndo.̱ Tá quiaẖva ndihi saẖa̱ in ndiquí trigo tá ndícava ña̱ ini

ñundáhyi ̱quiaẖva já ndítahan nu̱ú i ̱quivi i.̱ Jáchi ̱tá ná a̱ ndíhi saẖa̱ ndiquí trigo cán já in
já cacuu va ña.̱ Joo tá ná ndihi saẖá ña̱ cán já ndu̱ta̱ ña̱ ta já ndicuaẖá ndivaẖa ña.̱ 25Ndá
na̱ cátóó chága̱ cája ña̱ cúni ̱mé cuití na̱ a̱ ju̱ú ga̱ ña̱ cúni ̱Ndióxi,̱ na̱ cán cúú na̱ ndihi saẖa.̱
Joo na̱ cája ña̱ cúni ̱ Ndióxi,̱ na̱ cán cúú na̱ catacu aṉda̱ ama cáa quiv̱i.̱ 26 Ta ndá na̱ cúni ̱
caja chúun cuéntá mí i ̱ ndítahan nu̱ ná candic̱o̱ na̱ yeẖe.̱ Jáchi ̱ nu̱ú coo yeẖe,̱ cán coo ri
na̱ cája ña̱ cúni ̱yeẖe.̱ Ta na̱ cán cacuu na na̱ ndiñehe jícó Ndióxi.̱

Cáxi tu̱hun Jesús ña̱ quivi a
27 ʼTa viti ñúhú cácuéha̱ ndivaẖa ini i.̱ Ta a̱ cu̱ú caca taẖví i ̱nu̱ Ndióxi ̱ña̱ ná a̱ quiáhva

mé á ñam̱aṉi ̱ ndoho ini i ̱ jáchi ̱ saẖá chuun yóho naq̱uixi i ̱ ñuyíví yóho. 28 Ña̱ ndítahan
cachi i ̱quéa:̱ “Tátá Ndióxi,̱ cáhnu ná cacuu mé ndó” —nac̱achi Jesús.

Tá nac̱achi Jesús ña̱ yóho, nac̱aẖaṉ Ndióxi ̱ indiví já nac̱achi a já:
—Sa̱ naṉdaja cáhnu i ̱mí i ̱ ta caja tucu u̱ ña̱ —nac̱achi a.
29 Ta ñay̱ivi ndúu cán tá nax̱ini joẖo na ña̱ yóho já nac̱achi na ña̱ jav̱i ̱ va cána. Ta java

na nac̱achi na táto̱ Ndióxi ̱quéa̱ nac̱aẖaṉ.
30 A̱nda̱ já naṉdicaẖaṉ Jesús xiẖiṉ ná já nac̱achi a já:
—A̱ ju̱ú saẖá yeẖe̱ nax̱ini joẖo ndó ña̱ yóho. Joo nac̱atácu̱ a̱ já ná cuni joẖo mé ndó.

31 Ta sa̱ naṯandaa quiv̱í cavií saẖá ñay̱ivi ndúu ñuyíví ta sa̱ naṯandaa quiv̱i ̱ ndihi saẖá ña̱
cája tiñáhá sac̱uaẖa,̱ mé rí sáhndá chuun ñuyíví yóho. 32 Jáchi ̱ tá ná cata caa na yeẖe̱ já
caja i ̱ña̱ ná casáhá ñay̱ivi níí cúú ñuyíví candeé ini na yeẖe̱ —nac̱achi Jesús.

33Xiẖín ña̱ yóho cúni ̱mé á ndicani a nu̱ ná ña̱ quivi a ndic̱a crúxu̱. 34 A̱nda̱ já nac̱achi
ñay̱ivi ndúu cán já xiẖiṉ á:

—Tá cáhvi nde̱ ley Moisés nac̱aẖyi ̱ saṉahá já cándaa̱̱ ini nde̱ ña̱ aṉda̱ ama cáa quiv̱i ̱
catacu da chindahá Ndióxi ̱ cacomí cuéntá saẖá ñay̱ivi. Yo já cúú da̱ cáhu̱n saẖa.̱ Tá ta̱
mé a̱ ndaa̱̱ cúún da̱ nac̱hindahá Ndióxi ̱ nduu ñay̱ivi, da̱ catacu aṉda̱ ama cáa quiv̱i ̱ ndá
cuéntá quéa̱ cáchún quivún —nac̱achi na xiẖín Jesús.

35 Já nac̱achi Jesús já xiẖiṉ ná:
—Yeẖe̱ cúú da̱ jándiyeẖe̱ ínima̱ ñay̱ivi ta coo tóo loho chága̱ i ̱ xiẖiṉ ndo.̱ Saẖá ña̱ cán

quéa̱ xíní ñúhú caca nuu ndó nani jándiyeẖe̱ íchi ̱cu̱hu̱n ndo̱ ta viti núná nu̱ ndó caja ndó
ña.̱ Jáchi ̱vax̱i quiv̱í quivi i ̱caja na ta aṉda̱ já cacuu a tátu̱hun canaá yávi ̱ta já a̱ cándaa̱̱ ini
ndó ndá xoo cu̱hu̱n ndo.̱ 36 Xíní ñúhú candeé ini ndó yeẖe̱ jáchi ̱ cúú u̱ da̱ jándiyeẖe̱ nu̱
ndó nani íin i ̱xiẖiṉ ndó. A̱nda̱ jáví xiṉu̱ coo̱ ndó cacuu ndó ñay̱ivi cuéntá mí i ̱—nac̱achi
Jesús.

Tá naṉdihi já naq̱uee Jesús cuaẖaṉ chíjeẖé a̱ nu̱ ná.
Co̱ cándúsa na̱ Israel Jesús

37 Vaṯí nac̱aja Jesús cuaẖá ña̱ xitúhún nu̱ú ñay̱ivi cán joo coó̱ nax̱een na candúsa na
mé á. 38 Já nas̱ahii̱n jáchi ̱ naṉditahan xiṉu̱ coo̱ nu̱ú tu̱hun ña̱ nac̱aẖyi ̱ Isaías saṉahá cán
tá nac̱achi a já:
Tátá Ndióxi,̱ co̱ cúni ̱na̱ candúsa na tu̱hun ña̱ cáhaṉ í xiẖiṉ ná.
Vaṯí xíní na̱ ña̱ náhnu cája mé ndó joo co̱ cúni ̱ na̱ candúsa na ndoẖó, já nac̱aẖyí Isaías

saṉahá.
39 Saẖá ña̱ cán quéa̱ coó̱ nac̱uu candúsa ñahá ñay̱ivi cán. Ta inga tucu tu̱hun nac̱aẖyí
Isaías quéa̱ cáchí já:
40Mé Ndióxi ̱quéa̱ naj̱ácuaá ñahá ta coó̱ nas̱uná a̱ ínima̱ ná,
já ná a̱ cúu candaa̱̱ ini na yo cúú mé á,
já ná a̱ cúu ndicó coo̱ na nu̱ mé á ña̱ ná ndaja vaẖa mé á na,̱ nac̱aẖyí Isaías.

41Quiaẖva já nac̱aẖaṉ Isaías jáchi ̱nax̱ini mé dá ndá quiaẖva cáhnu cúú Jesús.
42Ta cuaẖa̱ táhan na̱ Israel cán nac̱andeé ini na Jesús. Ta jaṉda̱ java na̱ sac̱uaẖa̱ nu̱ú na̱

Israel cán nac̱andeé ini na Jesús. Joo coó̱ nax̱een na naẖa̱ tu̱hun na saẖá jáchi ̱nay̱iẖví na̱
taxí na̱ fariseo cán na̱ veñu̱hu. 43 Jáchi ̱cúni ̱na̱ candoo̱ vaẖa chága̱ na̱ nu̱ú ñay̱ivi a̱ ju̱ú ga̱
nu̱ Ndióxi.̱

Táhvi ̱ ini ña̱yivi sa̱há cua̱chi na tá xíni ̱ jo̱ho na nu̱ cáha̱n Jesús

44 Tá naṉdihi já nac̱aẖaṉ cóhó Jesús já nac̱achi a já:
—Ndá na̱ cándeé ini yeẖe̱ já quéa̱ a̱ ju̱ú in túhún yeẖe̱ cándeé ini na, vaẖa. Jáchi ̱cándeé

ini ri na̱ Ndióxi,̱ tátá i,̱ mé a̱ nac̱hindahá yeẖe̱ vax̱i i ̱ ñuyíví yóho. 45 Ta ndá na̱ xíní
yeẖe̱ xíní ri na mé a̱ nac̱hindahá yeẖe̱ vax̱i i ̱ ñuyíví. 46 Yeẖe̱ naq̱uixi i ̱ ñuyíví yóho ña̱
ná jándiyéhe̱ ínima̱ ñay̱ivi já quéa̱ ndá na̱ ná candeé ini yeẖe,̱ a̱ cánduu ga̱ na̱ nu̱ú naá.
47 Joo na̱ xíni ̱ joẖo nu̱ cáhaṉ i ̱ ta co̱ cája na ña,̱ a̱ ju̱ú toho yeẖe̱ chícaa̱ṉ cuac̱hi jaṯa̱ ná. Joo
tu̱hun cáhaṉ i ̱quéa̱ chícaa̱ṉ cuac̱hi jaṯa̱ ná. Jáchi ̱ coó̱ vax̱i i ̱ñuyíví yóho chicaa̱ṉ i ̱ cuac̱hi
jaṯá ñay̱ivi. Naq̱uixi i ̱ já ná cuu cac̱u ndaa ínima̱ ná. 48Ndá na̱ cándají yeẖe̱ ta co̱ cúni ̱na̱
caja na ña̱ cáchí i ̱ xiẖiṉ ná, na̱ cán cúú na̱ cu̱hu̱n indayá jáchi ̱mé tu̱hun nac̱aẖaṉ i ̱ cacuu
a ña̱ chícaa̱ṉ cuac̱hi jaṯa̱ ná tá ná xiṉu̱ coo̱ mé quiv̱í nu̱ ndíhí cuíí. 49 Jáchi ̱ co̱ jánaẖa̱ i ̱
ña̱ quíxi jiṉi ̱ mé cuití i.̱ Tócó ndihi ña̱ cáhaṉ i ̱ ta tócó ndihi ña̱ jánaẖa̱ i ̱ nu̱ú ñay̱ivi cúú
á ña̱ nac̱hindahá Ndióxi,̱ tátá i ̱ yeẖe̱ jánaẖa̱ i ̱ nu̱ ná. 50 Ta cándaa̱̱ cáxí ini i ̱ ña̱ tócó ndihi
ña̱ jánaẖa̱ Ndióxi,̱ tátá i ̱ caja ña̱ ná cu̱hu̱n na̱ coo na indiví aṉda̱ ama cáa quiv̱i.̱ Ta tócó
ndihi ña̱ cáhaṉ i ̱ xiẖín ñay̱ivi, cáhaṉ i ̱ ña̱ tá quiaẖva nas̱ahnda Ndióxi,̱ tátá i ̱ nu̱ú i ̱ caja i ̱
—nac̱achi Jesús.

13
Jándoo Jesús sa̱há na̱ xíca tuun xiẖiṉ á

1 Tácámaṉi ̱ in quiv̱i ̱ coo vicó pascua já sa̱ xíni ̱ Jesús ña̱ sa̱ nax̱iṉu̱ coo̱ quiv̱í quivi a
jándacoo a ñuyíví yóho já ndaa mé á ndique táhan xiẖiṉ Ndióxi,̱ tátá a.̱ Níí tiempo
naq̱uiẖvi ̱ ini Jesús tócó ndihi na̱ cúú cuéntá mé á ndúu ñuyíví yóho ta coó̱ naj̱ándacoo
mé á ña̱ quíhvi ̱ ini a na.̱

2 Ta ndaja coo íin Jesús xiẖín na̱ xíca tuun xiẖiṉ á xíjíni na. Jihna sa̱ naj̱ácaẖaṉ tiñáhá
sac̱uaẖa̱ Judas Iscariote, da̱ cúú jaẖyi Simón, ña̱ ná jic̱ó túhún da̱ Jesús. 3 Joo sa̱ xíni ̱vaẖa
Jesús ña̱ nas̱aẖaṉ Ndióxi,̱ tátá a̱ tócó ndihi ndée̱ á nu̱ mé á. Ta sa̱ xíni ̱ a̱ ña̱ naq̱uixi a
nu̱ Ndióxi ̱ ta jivi nu̱ Ndióxi ̱ ndindita tucu a cu̱hu̱n a.̱ 4 Ta nani xíjíni na naṉdac̱a̱ ndichi
Jesús já naṯavá a̱ cotó níhnu a ta já naṯiin a in jáhma̱ nac̱hiñee a tóco̱ á. 5 Tá naṉdihi já
naṯaán a̱ ticuií̱ ini in tisaẖaṉ loho já nac̱asáhá jándoo a saẖá na̱ xíca tuun xiẖín a̱ cán. Ta
já naj̱ándihic̱hi ̱ a̱ saẖa̱ ná xiẖiṉ jáhma̱ cáñee tóco̱ á cán.

6Ta tá naṉditahan ndoo saẖa̱ Simón Pedro já naṉdac̱a̱ tu̱hún da̱ Jesús já cáchí da̱ já:
—Á mé a̱ ndaa̱̱ jándoo ndó saẖá i,̱ xitoho i ̱—nac̱achi da.
7 Já nac̱achi Jesús já xiẖiṉ dá:
—Viti ñúhú co̱ cándaa̱̱ toho inún ndía̱ quéa̱ cája i ̱ yóho joo chága̱ chí nu̱u̱ já candaa̱̱

inún ndá cuéntá quéa̱ cája i ̱ já —nac̱achi Jesús.
8 A̱nda̱ já nac̱achi Pedro já:
—Chí a̱ quiáhva toho mí i ̱ñam̱aṉí nu̱ ndó jándoo ndó saẖá i ̱—nac̱achi da.
A̱nda̱ já nac̱achi Jesús já xiẖiṉ dá:
—Tá ná a̱ quiáhvún ñam̱aṉi ̱jándoo i ̱saẖún já a̱ cúu cacuún cuéntámí i ̱—nac̱achi Jesús.
9 A̱nda̱ já nac̱achi tucu da já xiẖín Jesús:
—Tá ta̱ já cáchí ndo̱ quiaẖva va i ̱ saẖá i ̱ jándoo ndó ta quiaẖva ri ̱ ñam̱aṉí jándahá ndó

yeẖe̱ ta quiaẖva ri ̱ñam̱aṉí chihin ndó jiṉí i ̱ viti —nac̱achi da.
10 A̱nda̱ já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Tá sa̱ nac̱hichi vaẖa ñay̱ivi já ndúu vií na̱ ta saẖa̱ cuití va ndó xíní ñúhú ndicata i.̱ Mé

ndó, na̱ xíca tuun xiẖín i,̱ sa̱ ndúu vií ndo̱ jáchi ̱ sa̱ naj̱ándoo i ̱ cuac̱hi ndó saẖá ña̱ cándeé
ini ndó yeẖe̱ vaṯí a̱ ju̱ú ndihi ndó ndúu vií —nac̱achi Jesús.

11 Nac̱achi Jesús a̱ ju̱ú ndihi na ndúu vií jáchi ̱ sa̱ nac̱andaa̱̱ va ini mé á ndá da̱ cúú da̱
jic̱ó túhún ñahá.

12Tá naṉdihi naj̱ándoo Jesús saẖa̱ ná já nac̱andixi tucu a cotó níhnu a. Já nas̱acoo̱ tucu
a nu̱ mesa já nac̱achi a já xiẖiṉ ná:

—Cája i ̱ cuéntá co̱ cándaa̱̱ vaẖa ini ndó ndá cuéntá quéa̱ naj̱ándoo i ̱ saẖa̱ ndo.̱ Saẖá
ña̱ cán quéa̱ ndicani i ̱ ña̱ nu̱ ndo̱ viti. 13Mé ndó cáchí ndo̱ maestro xiẖín i ̱ ta cáchí ndo̱
cúú u̱ xitoho ndó ta ndaa̱̱ cáhaṉ ndó jáchi ̱ jivi ndusa i.̱ 14 Ta viti candeẖé ndó. Yeẖe̱ cúú

u̱ maestro ndo̱ ta cúú u̱ xitoho ndó ta naj̱ándoo i ̱ saẖa̱ ndo.̱ Saẖá ña̱ cán quéa̱ quiaẖva
já ndítahan caja ndó xiẖiṉ ndaja táhan mé ndó. 15 Sa̱ nas̱acu u̱ in quiaẖva nu̱ ndo̱ ta
ndítahan caja ndó tá quiaẖva nac̱aja mí i ̱xiẖiṉ ndo.̱ 16Xíní ñúhú candaa̱̱ ini ndó ña̱ ni in
túhún toho mozo a̱ cu̱ú cacuu da da̱ cáhnu chága̱ a̱ ju̱ú ga̱ xitoho da. Ta mé a̱ ndaa̱̱ íin
chága̱ saẖá in da̱ sáhndá chuun a̱ ju̱ú ga̱ mé da̱ cuaẖaṉ caja chúun cán. 17Tá nac̱andaa̱̱ ini
ndó ña̱ cáhaṉ i ̱ xiẖiṉ ndo̱ yóho ta tá ná caja ndó ña̱ já quéa̱ cuu cajii̱ ̱ ini ndó.

18 ʼA̱ ju̱ú saẖa̱ tócó ndihi ndó cáhaṉ i ̱ jáchi ̱sa̱ cándaa̱̱ vaẖa ini mí i ̱ndá ndó nac̱ax̱i i.̱ Joo
saẖá in ndó ndítahan xiṉu̱ coo̱ nu̱ú tu̱hun Ndióxi ̱ tá nac̱achi a já: “In da̱ sácoo̱ tuun xíxi
xiẖín i,̱ da̱ cán cúú da̱ naṉdicuiṯa xiẖín i”̱, cáchí tu̱hun Ndióxi.̱ 19 Sa̱ cáxi tu̱hun cuéé e̱ ña̱
yóho xiẖiṉ ndo̱ já quéa̱ tá sa̱ nax̱iṉu̱ ña̱ yóho já candeé ini ndó yeẖe,̱ ña̱ cúú u̱ da̱ cáchí i ̱
cúú u̱. 20Mé a̱ ndaa̱̱ ná caẖaṉ i ̱ xiẖiṉ ndo.̱ Ndá na̱ ná ndiquehe vaẖa in da̱ ná chindahá i,̱
cúú á tátu̱hun ndíquehe vaẖa na yeẖe.̱ Ta ndá na̱ ndíquehe vaẖa yeẖe,̱ ndíquehe vaẖa ri
na Ndióxi,̱ mé a̱ nac̱hindahá yeẖe̱ quixi i ̱ñuyíví yóho —nac̱achi Jesús.

Cáxi tu̱hun Jesús ña̱ cúú Judas da̱ jic̱ó túhún ñahá
(Mt. 26:20-25; Mr. 14:17-21; Lc. 22:21-23)

21 Tá naṉdihi nac̱achi Jesús ña̱ yóho já nac̱acuéha̱ ndivaẖa ini a já nac̱achi a já:
—Mé a̱ ndaa̱̱ ná caẖaṉ i ̱ xiẖiṉ ndo.̱ In táhan ndó cacuu da̱ cu̱hu̱n jic̱ó túhún yeẖe̱ —

nac̱achi Jesús.
22Tá naṉdihi já nac̱asáhá na̱ xíca tuun xiẖín Jesús cán sándeẖé nu̱ táhan na. “Yo saẖa̱

cáhaṉ Jesús”, cáhán na.̱ 23 Jíiṉ Jesús cán íin coo in táhan da̱ xíca tuun xiẖiṉ á, da̱ quíhvi ̱
ini mé á cán. 24 Saẖá ña̱ cán quéa̱ nac̱uu ndáha̱ Simón Pedro nu̱ dá ña̱ ná ndac̱a̱ tu̱hún da̱
mé á saẖa̱ ndá da̱ cúú da̱ jic̱ó túhún ñahá. 25 A̱nda̱ já nac̱ativi chága̱ da̱ cán jíiṉ Jesús já
nac̱asáhá da̱ ndáca̱ tu̱hún ñahá da̱ já nac̱achi da já:

—Ndá da̱ cúú dá, xitoho i ̱—nac̱achi da.
26 A̱nda̱ já nac̱achi Jesús já xiẖiṉ dá:
—Viti ñúhú chindaxi i ̱ in túhu̱n pan ta ndá da̱ ná quiaẖva i ̱ túhu̱n pan cán nu̱u̱, da̱ cán

cúú dá —nac̱achi Jesús.
Tá naṉdihi já nac̱hindaxi a in túhu̱n pan já nas̱aẖaṉ ña̱ nu̱ Judas Iscariote, da̱ cúú jaẖyi

Simón. 27Ta tá naṯiin Judas pan cán chí iv̱i ̱ laá̱ naṉdiẖvi tiñáhá sac̱uaẖa̱ ini da. Já nac̱achi
Jesús já xiẖiṉ dá:

—Xíní ñúhú ndihi inún cajún ña̱ nas̱acu inún cajún —nac̱achi Jesús.
28 Joo ni in túhún java ga̱ na̱ ndúu coo xíxi xiẖín Jesús cán coó̱ nac̱andaa̱̱ ini na ndá

cuéntá quéa̱ nac̱achi Jesús ña̱ yóho xiẖiṉ Judas. 29 Java na nac̱aẖán na̱ ña̱ nas̱ahnda Jesús
chuun nu̱ Judas ña̱ ná cu̱hu̱n da̱ cueen da ñaẖa cuéntá víco̱ pascua. Ta java na nac̱aẖán
na̱ ña̱ nas̱ahnda chuun nu̱ dá ña̱ ná jasá da̱ jiu̱hún nu̱ú na̱ ndaẖví jáchi ̱ndáha̱ mé dá ñúhu
ndihi jiu̱hún. 30 Tá naṉdihi naṯiin Judas pan nas̱aẖaṉ Jesús nu̱ dá chí iv̱i ̱ laá̱ naq̱uee da
cuaẖaṉ da.̱ Ta sa̱ ñuú va quéa̱ cán.

Ndítahan quiẖvi ̱ ini táhan na̱ cúú cuéntá Jesús
31Tá sa̱ naq̱ueta Judas cuaẖaṉ da̱ já nac̱asáhá cáchí Jesús já xiẖín na̱ xíca tuun xiẖiṉ á:
—Viti ndusa quéa̱ nac̱asáhá ndicáhnu ndivaẖa yeẖe,̱ da̱ nac̱hindahá Ndióxi ̱ nduu

ñay̱ivi. Ta saẖá ña̱ caja i ̱ndicáhnu ndivaẖa Ndióxi,̱ tátá i.̱ 32Ta tá náha̱ yeẖe̱ ndá quiaẖva
cáhnu cúú Ndióxi,̱ tátá i ̱ quiaẖva já náha̱ ri Ndióxi ̱ ndá quiaẖva cáhnu cúú yeẖe,̱ da̱
nac̱hindahá Ndióxi ̱ nduu ñay̱ivi. Ta ja̱ chá cámaṉí coo tócó ndihi ña̱ yóho. 33 Candeẖé
ndo,̱ jaẖyi mání i.̱ Ja̱ chá cuití tiempo coo i ̱ xiẖiṉ ndo.̱ A̱nda̱ já ndinducú ndó yeẖe̱ joo a̱
ndíñehe ndó yeẖe.̱ Ndítahan ndicu̱hu̱n ini ndó tá nac̱achi i ̱xiẖín na̱ Israel ña̱ a̱ cúu cu̱hu̱n
na̱ nu̱ú cu̱hu̱n yeẖe.̱ Quiaẖva já cáchí ri ̱ xiẖiṉ ndóhó va: A̱ cúu cu̱hu̱n ndó nu̱ú cu̱hu̱n i.̱
34Ta viti sáhndá i ̱ inga chuun nu̱ ndo̱ ta cúú á ña̱ saá̱. Ta ña̱ yóho cúú á: Ndítahan quiẖvi ̱
ini táhan ndó. Tá quiaẖva quíhvi ̱ ini yeẖe̱ ndoẖó quiaẖva já ndítahan quiẖvi ̱ ri ini táhan
ndó. 35 Jáchi ̱tá ná quiẖvi ̱ini táhan ndó já candaa̱̱ ini tócó ndihi ñay̱ivi ña̱ mé a̱ ndaa̱̱ táhyí
cúú ndó cuéntá mí i ̱—nac̱achi Jesús.

Cáxi tu̱hun Jesús ña̱ chijeẖé tu̱hun Pedro ña̱ xíni ̱ da̱ mé á
(Mt. 26:31-35; Mr. 14:27-31; Lc. 22:31-34)

36 A̱nda̱ já naṉdac̱a̱ tu̱hún Simón Pedro cán Jesús já nac̱achi da já xiẖiṉ á:
—Xitoho i,̱ ndájá cu̱hu̱n ndó já —nac̱achi da.
A̱nda̱ já nac̱achi Jesús já xiẖiṉ dá:
—A̱ cu̱ú toho cu̱hu̱n yóhó nu̱ú cu̱hu̱n i ̱ viti. Joo cacuáchi ̱ lohún já xiṉu̱ coú̱n cán —

nac̱achi Jesús.
37 A̱nda̱ já nac̱achi Pedro já xiẖín Jesús:
—Ndá cuéntá quéa̱ cáchí ndo̱ ña̱ a̱ cúu candic̱o̱ i ̱ ndoẖó cu̱hu̱n i ̱ nu̱ú cu̱hu̱n ndó viti.

Jáchi ̱ sa̱ íin tiaẖva i ̱quivi i ̱ saẖa̱ ndo̱ —nac̱achi Pedro.
38 Já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Mé a̱ ndaa̱̱ ná caẖaṉ i ̱xu̱hu̱n. Vaṯí íin tiaẖvún quivún saẖá i ̱ joo tá cámaṉi ̱cana chéle

já u̱ni ̱ tañu chijeẖé tu̱hún saẖá i ̱ ta caẖún ña̱ co̱ xíni ̱ tohún yeẖe̱ —nac̱achi Jesús xiẖiṉ
Pedro.

14
Ndáca Jesús ña̱yivi cu̱hu̱n na̱ nu̱ Ndióxi,̱ tátá a̱

1 Já nac̱achi tucu Jesús já:
—Coto a̱ ndícani ini ndó. Ndítahan candeé ini ndó Ndióxi ̱ ta ndítahan candeé ini ndó

yeẖe.̱ 2Mé nu̱ íin Ndióxi,̱ tátá i,̱ cán íin cuaẖá ndivaẖa nu̱ núná nu̱ ndó canduu ndó. Tá
ná a̱ cóo nu̱ú canduu ndó cán jaṉda̱ mé saẖa̱ va sa̱ nac̱ax̱i tu̱hun i ̱ xiẖiṉ ndó, nduu. Ta
cu̱hu̱n i ̱ cacu tiaẖva i ̱mé nu̱ú canduu ndó cán. 3 Tá sa̱ ná quee e̱ cu̱hu̱n i ̱ ta tá sa̱ ná caja
ndíví i ̱ nu̱ú canduu ndó cán já quixi tucu u̱ ndiquehe e̱ ndoẖó já ná cu̱hu̱n ndó canduu
ndó xiẖín i ̱mé nu̱ú coo i ̱ cán. 4Mé ndó sa̱ xíni ̱ ndó ndá íchi ̱ candic̱o̱ ndó já cuu saa̱̱ ndó
nu̱ú cu̱hu̱n i ̱—nac̱achi Jesús xiẖín na̱ xíca tuun xiẖín a̱ cán.

5 A̱nda̱ já naṉdicaẖaṉ Tomás xiẖín Jesús já nac̱achi da já xiẖiṉ á:
—Mé nde̱ co̱ xíni ̱ toho nde̱ ndájá cu̱hu̱n ndo,̱ xitoho nde.̱ Ndaja caja ri nde̱ candaa̱̱ ini

nde̱ ndá íchi ̱quehe nde̱ cu̱hu̱n nde̱ —nac̱achi da xiẖiṉ á.
6 Já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Yeẖe̱ cúú tátu̱hun íchi ̱ ña̱ ndítahan candic̱o̱ ñay̱ivi ta yeẖe̱ cúú da̱ jánaẖa̱ ña̱ ndaa̱.̱

Ta yeẖe̱ cúú da̱ cája ña̱ ná catacu ñay̱ivi aṉda̱ ama cáa quiv̱i.̱ Ta in túhún yeẖe̱ ndítahan
candeé ini ñay̱ivi já ná cuu xiṉu̱ coo̱ na nu̱ Ndióxi,̱ tátá i.̱ 7 Tá xíni ̱ ndó yo cúú yeẖe̱ já
xíni ̱ ri ndó yo cúú Ndióxi,̱ tátá i.̱ Ta viti xiẖiṉ chí nu̱u̱ xíni ̱ ndó a̱ jáchi ̱ sa̱ nax̱ini ndó a̱
—nac̱achi Jesús.

8 A̱nda̱ já nac̱achi Felipe já xiẖín Jesús:
—Xitoho nde,̱ jánaẖa̱ ndó nu̱ú nde̱ yo cúú tátá ndo̱ já ná cajii̱ ̱ ini nde̱ —nac̱achi da.
9 A̱nda̱ já nac̱achi Jesús já xiẖiṉ dá:
—Ndá cuéntá quéa̱ cáchún já jáchi ̱jaṉda̱ jihna ndivaẖa va íin i ̱xiẖiṉ ndo̱ ta sa̱ ndítahan

candaa̱̱ ini ndó yo cúú yeẖe.̱ Jáchi ̱ ndá na̱ sa̱ xíni ̱ yo cúú yeẖe̱ xíni ̱ ri na yo̱ cúú Ndióxi,̱
tátá i.̱ Saẖá ña̱ cán quéa̱ ndá cuéntá quéa̱ cúni ̱ ndó ña̱ ná jánaẖa̱ i ̱ tátá i ̱ nu̱ ndo.̱ 10 Xíní
ñúhú candúsa ndó ña̱ in cúú va yeẖe̱ xiẖiṉ Ndióxi,̱ tátá i ̱ ta in cúú va mé á xiẖín i.̱ Tócó
ndihi ña̱ cáhaṉ i ̱xiẖiṉ ndo̱ yóho co̱ cáhaṉ i ̱ña̱ saẖá ña̱ quíxi a jiṉi ̱mé cuití vi.̱ Cáhaṉ i ̱ña̱
quixi nu̱ Ndióxi ̱ jáchi ̱ íin mé á xiẖín i.̱ Ta chuun cája i ̱ quixi a nu̱ Ndióxi ̱ jáchi ̱ cája chúun
mé á. 11Xíní ñúhú candúsa ndó ña̱ in cúú yeẖe̱ xiẖiṉ Ndióxi,̱ tátá i ̱ ta in cúú Ndióxi,̱ tátá
i ̱ xiẖín i.̱ Ta tá co̱ cúni ̱ ndó candúsa ndó ña̱ já quéa̱ xíní ñúhú candúsa ndó ña̱ saẖá ña̱
náhnu nax̱ini ndó nac̱aja i.̱ 12Mé a̱ ndaa̱̱ ná caẖaṉ i ̱ xiẖiṉ ndo.̱ Ndá na̱ cándeé ini yeẖe,̱
cuu caja na ña xitúhún tátu̱hun ña̱ cája mí i.̱ Ta jaṉda̱ ña̱ náhnu chága̱ cuu caja na jáchi ̱
cu̱hu̱n i ̱nu̱ íin Ndióxi,̱ tátá i.̱ 13 Ta tócó ndihi ña̱ cac̱a̱ ndó nu̱ Ndióxi,̱ xíní ñúhú cac̱a̱ ndó
ña̱ xiẖín quiv̱i ̱ mí i ̱ já ná caja i ̱ ña.̱ Ta ndicáhnu Ndióxi,̱ tátá i ̱ xiẖín ña̱ caja i ̱ saẖa̱ ndo.̱
14 Ta caja i ̱ndá ña̱ ná cac̱a̱ ndo̱ nu̱ú i ̱ tá ná cac̱a̱ ndó ña̱ xiẖín quiv̱i ̱mí i.̱

Sáhan Jesús tu̱hun a ña̱ chindahá a̱ ínima̱ yii̱ ̱Ndióxi ̱ cañuhu a ini ña̱yivi

15 ʼTá mé a̱ ndaa̱̱ quíhvi ̱ ini ndó yeẖe,̱ caja tá caja ndó ña̱ sáhndá i ̱ nu̱ ndo̱ caja ndó.

16 Ta cac̱a̱ i ̱ nu̱ Ndióxi,̱ tátá i ̱ ña̱ ná chindahá mé á ínima̱ yii̱ ̱mé á nu̱ ndo.̱ Ta chíndeé mé
á ndoẖó já ná quiaẖva tu̱hun ndéé ini ndó ta já cuu coo tuun a xiẖiṉ ndo.̱ 17 Joo ñay̱ivi,
na̱ co̱ cúú cuéntá mí i,̱ a̱ cúu ndiquehe na ña̱ jáchi ̱ co̱ cándaa̱̱ ini na yo cúú mé á ta ni co̱
cúni ̱ na̱ ndiquehe vaẖa na ña.̱ Joo ndóhó xíni ̱ vaẖa ndó a̱ jáchi ̱ sa̱ íin a xiẖiṉ ndo̱ ta níí
tiempo cañuhu a ini ndó. 18 A̱ jándacoo ndáha̱ toho i ̱ndoẖó jáchi ̱ndicó coo̱ tucu u̱ já coo
i ̱xiẖiṉ ndo.̱ 19 Ja̱ chá cuití ta a̱ cúní ga̱ ñay̱ivi cuéntá ñuyíví yeẖe.̱ Joo mé ndó cuni tá cuni
ndó yeẖe.̱ Ta saẖá ña̱ nditacu tucu u̱ saẖá ña̱ cán quéa̱ cuu catacu mé ndó aṉda̱ ama cáa
quiv̱i.̱ 20Ta mé quiv̱i ̱cán candaa̱̱ ini ndó ña̱ mé a̱ ndaa̱̱ in cúú yeẖe̱ xiẖiṉ Ndióxi,̱ tátá i.̱ Ta
candaa̱̱ ini ndó ña̱ quiaẖva já in cúú ndó xiẖín i ̱ta in cúú yeẖe̱ xiẖiṉ mé ndó viti. 21Ndá na̱
ndíquehe vaẖa tu̱hun cáhaṉ i ̱ ta cája na ña,̱ náha̱ na̱ xiẖín ña̱ yóho ña̱ mé a̱ ndaa̱̱ quíhvi ̱
ini na yeẖe.̱ Ta mé Ndióxi,̱ tátá i ̱ quíhvi ̱ ini a ndijáá na̱ quíhvi ̱ ini yeẖe.̱ Ta quíhvi ̱ ri ini
yeẖe̱ na̱ ta naẖa̱ i ̱mí i ̱nu̱ ná —nac̱achi Jesús.

22 A̱nda̱ já in da̱ naní Judas, da̱ co̱ cúú toho da̱ naní Judas Iscariote, naṉdac̱a̱ tu̱hún da̱
Jesús já nac̱achi da já xiẖiṉ á:

—Xitoho nde,̱ ndá cuéntá quéa̱ cáchí ndó ña̱ naẖa̱ ndómé ndó nu̱ú nde̱ joo a̱ náha̱ toho
ndó mé ndó nu̱ú ñay̱ivi cuéntá ñuyíví —nac̱achi da.

23 Já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Ndá na̱ quíhvi ̱ ini yeẖe,̱ na̱ cán cúú na̱ cája ña̱ cáhaṉ i.̱ Ta já quíhvi ̱ ini Ndióxi,̱ tátá

i ̱ na̱ ta já quixi nde̱ coo nde̱ xiẖiṉ ná. 24 Joo na̱ co̱ quíhvi ̱ ini yeẖe,̱ na̱ cán cúú na̱ quéhe
núu tu̱hun cáhaṉ i.̱ Ta mé tu̱hun cáhaṉ i ̱ nu̱ ndó yóho co̱ cúú á ña̱ quíxi jiṉi ̱mí i.̱ Cúú á
tu̱hun Ndióxi,̱ tátá i,̱ mé a̱ nac̱hindahá yeẖe̱ quixi i ̱ñuyíví yóho.

25 ʼTócó ndihi ña̱ yóho ndícani i ̱ ña̱ nu̱ ndó viti nani íin i ̱ xiẖiṉ ndo.̱ 26 Joo ínima̱ yii̱ ̱
Ndióxi,̱ mé a̱ chindahá Ndióxi ̱yuhú nu̱ú i ̱quixi a, chindeé a̱ ndoẖó. Mé a̱ cán quéa̱ jánaẖa̱
tócó ndihi ñaẖa nu̱ ndo.̱ Ta jándicu̱hu̱n a̱ ini ndó tócó ndihi ña̱ nac̱achi i ̱ xiẖiṉ ndo.̱

27 ʼTá sa̱ ná quee e̱ cu̱hu̱n i ̱ já caja i ̱ ña̱ ná coo vaẖa ini ndó. Joo a̱ cácuu a tátu̱hun tá
cája ñay̱ivi cuéntá ñuyíví. “Ná coo vaẖa ini ndó”, cáchí xiẖiṉ táhan na joo co̱ íin vaẖa
ini xiẖiṉ táhan na. Coto a̱ ndícani naẖá ini ndó ta coto a̱ yíhví ndo̱ jáchi ̱ caja i ̱ña̱ ná coo
vaẖa ini ndó. 28 Sa̱ nax̱ini joẖo ndó ña̱ nac̱achi i ̱xiẖiṉ ndo̱ ña̱ quee e̱ cu̱hu̱n i ̱ ta ndicó coo̱
tucu u̱ já coo i ̱xiẖiṉ ndo.̱ Ta tá mé a̱ ndaa̱̱ quíhvi ̱ndusa ini ndó yeẖe̱ já quéa̱ cajii̱ ̱ ini ndó
saẖá ña̱ cáchí i ̱ cu̱hu̱n i ̱ nu̱ íin Ndióxi,̱ tátá i.̱ Ta íin chága̱ saẖa̱ mé á a̱ ju̱ú ga̱ yeẖe.̱ 29 Sa̱
ndícani cuéé vi ̱ ña̱ yóho nu̱ ndo̱ já quéa̱ tá ná xiṉu̱ coo̱ ña̱ cáchí i ̱ xiẖiṉ ndo̱ coo já quéa̱
cuu candúsa ndó yeẖe.̱

30 ʼJa̱ chá cuití va coo i ̱ñuyíví yóho nditúhún i ̱xiẖiṉ ndo̱ jáchi ̱sa̱ naṯandaa hora xiṉu̱ rí
quini, rí cómí cuéntá saẖá ñay̱ivi ñuyíví yóho vaṯí mé a̱ ndaa̱̱ co̱ ndée̱ rí caja rí ni in ñaẖa
xiẖín i.̱ 31 Joo yaẖa tá yaẖa ña̱ cúni ̱ ri ̱ caja rí xiẖín i.̱ Ta xiẖín ña̱ yóho candaa̱̱ ini ñay̱ivi
ndúu ñuyíví ña̱ mé a̱ ndaa̱̱ quíhvi ̱ ini ndusa i ̱Ndióxi,̱ tátá i ̱ta cája i ̱ña̱ nas̱ahndamé á nu̱ú
i ̱ caja i.̱ Candichi ndó. Xíhín ndo̱ ná coẖo̱ —nac̱achi Jesús xiẖín na̱ xíca tuun xiẖín a̱ cán.

15
Jesús cúú á tátu̱hun in tó uva

1 A̱nda̱ já nac̱achi tucu Jesús já xiẖiṉ ná:
—Yeẖe̱ cúú ndusa tátu̱hun in tó uva ta Ndióxi,̱ tátá i ̱cúú á tátu̱hun da̱ ndája vií saẖa̱ mé

tó uva cán. 2 Ta ñay̱ivi cúú ná tátu̱hun ndáha̱ tó uva cán. Ta ndá na̱ co̱ xeé̱n caja ña̱ cúni ̱
Ndióxi ̱ jácaxoo a na̱ nu̱ mé á tá quiaẖva cája da̱ ndája vií dó cán tá chítúhu̱n dá ndáha̱ tó
uva, ña̱ co̱ cána uva nu̱u̱. Joo tá cána cuaẖa̱ uva nu̱ do̱ já quéa̱ ndája vií da̱ ndáha̱ do̱ ta
ndíjaṯá da̱ do̱ já ná cana cuaẖa̱ chága̱ uva nu̱ do.̱ Quiaẖva já cája ri Ndióxi ̱xiẖín ñay̱ivi, na̱
cája ña̱ cúni ̱mé á. 3 Joo mé ndó sa̱ naṉdivií va ndó jáchi ̱ nax̱ini joẖo ndó ña̱ jánaẖa̱ i ̱ nu̱
ndo.̱ 4 Xíní ñúhú in cacuu ndó xiẖín i ̱ tá quiaẖva in cúú yeẖe̱ xiẖiṉ ndo.̱ Jáchi ̱ in ndáha̱
tó uva a̱ cu̱ú cana uva nu̱ do̱ tá co̱ tíin dó tóco̱ tó uva cán. Quiaẖva já íin ri xiẖiṉ ndóhó
va. A̱ cúu caja ndó ña̱ cúni ̱Ndióxi ̱ tá coó̱ in cúú ndó xiẖín i.̱

5 ʼYeẖe̱ cúú u̱ tátu̱hun tó uva ta ndóhó cúú ndó tátu̱hun ndáha̱ mé tó uva cán. Ta ndá

na̱ in cúú xiẖín i ̱ tá quiaẖva in cúú u̱ xiẖiṉ ná já quéa̱ cuu caja ndihi na ña̱ cúni ̱ Ndióxi.̱
Cacuu a tátu̱hun cána cuaẖa̱ uva vaẖa nu̱ ndáha̱ tó uva cán. Jáchi ̱mé a̱ ndaa̱̱ ni in túhún
ñaẖa a̱ cúu caja ndó tá ná a̱ chíndeé yeẖe̱ ndoẖó. 6Ta ndá na̱ co̱ cúni ̱ in cacuu xiẖín i,̱ na̱
cán cúú na̱ jácaxoo Ndióxi.̱ Ta cúú ná tátu̱hun in ndáha̱ tó uva, dó sa̱ naẖic̱hi ̱ ta nditaca
dó cu̱hu̱n dó cay̱i ̱do.̱

7 ʼTá in ná cacuu ndó xiẖín i ̱ ta tá ná caja ndó ña̱ naj̱ánaẖa̱ i ̱ nu̱ ndo̱ já cuu cac̱a̱ ndó
ndá ña̱ cúni ̱mé ndó nu̱ú i ̱ já quiaẖva i ̱ ña̱ nu̱ ndo.̱ 8Mé Ndióxi,̱ tátá i ̱ ndicáhnu ndivaẖa
tá ná caja ndó ña̱ cúni ̱ a̱ xiẖiṉ ndinuhu ini ndó. Ta xiẖín ña̱ yóho náha̱ ndó ña̱ cúú ndó
cuéntá mí i.̱ 9Quíhvi ̱ ini i ̱ndoẖó tá quiaẖva quíhvi ̱ ini Ndióxi,̱ tátá i ̱ yeẖe.̱ Xíní ñúhú coo
tuun ndó xiẖín i ̱ jáchi ̱quíhvi ̱ ini i ̱ndoẖó. 10Tá ná caja ndó tócó ndihi ña̱ sáhndá i ̱nu̱ ndo̱
caja ndó já quéa̱ coo tuun ndó xiẖín i ̱ jáchi ̱quíhvi ̱ ini i ̱ndoẖó. Quiaẖva já cája ri yeẖe̱ va.
Cája i ̱ tócó ndihi ña̱ nas̱ahnda Ndióxi,̱ tátá i ̱caja i ̱ ta xiẖín ña̱ yóho íin tuun i ̱xiẖiṉ á jáchi ̱
quíhvi ̱ ini a yeẖe.̱

11 ʼCáxi tu̱hun i ̱ña̱ yóho xiẖiṉ ndo̱ já ná cajii̱ ̱ íní ndo̱ tá quiaẖva cájii̱ ̱ íní yeẖe.̱ Ta xiẖín
ña̱ yóho ndicutú ndaa̱̱ ínima̱ ndo̱ xiẖín ña̱ cájii̱ ̱ ini ndó. 12 Cuni joẖo ndó ña̱ sáhndá i ̱ nu̱
ndo̱ yóho: Ndítahan quiẖvi ̱ ini táhan ndó tá quiaẖva quíhvi ̱ ini yeẖe̱ ndoẖó. 13 Tá mé a̱
ndaa̱̱ táhyí quíhvi ̱ ini ñay̱ivi ñani táhan na já quéa̱ íin tiaẖva na quivi na saẖa̱ ná. 14Mé
ndó cúú ndó amigo i ̱ tá cája ndó ña̱ sáhndá i ̱nu̱ ndó caja ndó. 15Cáchí i ̱xiẖiṉ ndo̱ ña̱ cúú
ndó amigo i ̱ jáchi ̱cáxi tu̱hun ndihi i ̱xiẖiṉ ndo̱ ña̱ cáhaṉ Ndióxi,̱ tátá i ̱xiẖín i.̱ Ta a̱ cáhaṉ
ga̱ i ̱xiẖiṉ ndo̱ ña̱ cúú ndómozo jáchi ̱in mozo co̱ xíni ̱toho da ndaja cáa ña̱ cája xitoho da.
16Mé ndó coó̱ nac̱ax̱i ndó yeẖe̱ caca nuu i ̱ xiẖiṉ ndo.̱ Joo mí i ̱ nac̱ax̱i i ̱ ndoẖó ña̱ ná caca
nuu ndó xiẖín i.̱ Ta naj̱ánaẖa̱ i ̱ ndoẖó ndá quiaẖva caja ndó já ná cacuu ndó tátu̱hun in
yíto,̱ dó sáhan cuaẖá cuiẖi ña̱ a̱ ndíhi saẖa.̱ Tá ná caja ndó ña̱ cúni ̱Ndióxi ̱ já quiaẖva tátá
i ̱ndá a̱ cúni ̱mé ndó tá ná cac̱a̱ ndó ña̱ xiẖín quiv̱i ̱mí i.̱ 17Ña̱ yóho quéa̱ sáhndá i ̱nu̱ ndó
caja ndó: Quiẖvi ̱ ini táhan ndó.

Cándají ña̱yivi cuéntá ñuyíví Jesús ta cándají ri na na̱ cúú cuéntá mé á
18 ʼCandeẖé ndo.̱ Tá ná casáhá candají ñay̱ivi cuéntá ñuyíví ndoẖó xíní ñúhú ndicu̱hu̱n

ini ndó ña̱ jihna ñúhú ga̱ nac̱andají ri na̱ yeẖe̱ va. 19Tá ná caja ndó tá quiaẖva cája ñay̱ivi
ñuyíví já quéa̱ quiẖvi ̱ ini va na̱ cán ndoẖó. Jáchi ̱ já cája xiẖiṉ táhan mé na̱ cán. Joo yeẖe̱
nac̱ax̱i i ̱ ndoẖó ña̱ ná quee ndó tañu na̱ cán. Saẖá ña̱ cán quéa̱ co̱ cúni ̱ na̱ cán ndoẖó
jáchi ̱ co̱ cúú ga̱ ndó na̱ ñuyíví yóho. 20 Coto a̱ ndíndójó ndo̱ ña̱ nac̱aẖaṉ i ̱ xiẖiṉ ndo̱ tá
nac̱achi i ̱ña̱ ni in túhún toho mozo a̱ cúu cacuu da da̱ cáhnu chága̱ nu̱ú xitoho da. Ta ni
mé ndó co̱ cúú ndó na̱ náhnu chága̱ a̱ ju̱ú ga̱ yeẖe.̱ Jáchi ̱ tá quiaẖva nac̱aja xíxi na xiẖín
yeẖe̱ quiaẖva já caja xíxi ri na xiẖiṉ ndóhó va. Tá ná candúsa na ña̱ nac̱aẖaṉ i ̱ xiẖiṉ ná
quiaẖva já candúsa ri na ña̱ ná caẖaṉ ri ndóhó va xiẖiṉ ná. 21Tócó ndihi ña̱ yóho caja na
xiẖiṉ ndo̱ saẖá ña̱ cándeé ini ndó yeẖe.̱ Jáchi ̱ co̱ xíni ̱ na̱ Ndióxi,̱ tátá i,̱ mé a̱ nac̱hindahá
yeẖe̱ vax̱i i ̱ñuyíví yóho.

22 ʼTá ná a̱ quíxi toho i ̱ñuyíví yóho cax̱i tu̱hun i ̱xiẖín ñay̱ivi, nduu coó̱ toho na̱ jácojo
cuac̱hi jaṯa̱ ná, nduu. Joo viti naq̱uixi i ̱ ñuyíví yóho ta ndítahan nu̱ ná ndiquiaẖva na
cuéntá saẖá cuac̱hi na. 23Ndá ñay̱ivi cándají yeẖe,̱ cándají ri na Ndióxi,̱ tátá i.̱ 24Nac̱aja
i ̱ ña̱ náhnu nu̱ ná joo coó̱ nac̱andúsa na yeẖe̱ saẖá ña̱ cán quéa̱ ndójo na cuac̱hi. Ta ni
in túhún toho ñay̱ivi coó̱ nac̱aja ña̱ náhnu tá quiaẖva nac̱aja i ̱ nu̱ ná. Vaṯí nax̱ini na ña̱
náhnu nac̱aja i ̱ joo cándají na̱ yeẖe̱ ta cándají na̱ Ndióxi,̱ tátá i.̱ 25 Joo xiẖiṉ tócó ndihi ña̱
cúu yóho xínu̱ coo̱ nu̱ ley naj̱ándacoo Moisés nu̱ ná saṉahá tá cáchí a̱ já: “Chí coó̱ saẖa̱
ná candají na̱ yeẖe”̱, já nac̱achi Moisés saṉahá.

26 ʼTá ná quixi ínima̱ yii̱ ̱ Ndióxi,̱ mé a̱ chindahá i ̱ cuéntá Ndióxi,̱ tátá i,̱ mé a̱ cán quéa̱
caẖaṉ vaẖa saẖá i.̱ Ta jánaẖa̱ ña̱ ndaa̱̱ saẖa̱ Ndióxi ̱ ta chindeé a̱ ñay̱ivi. 27 Ta jári mé ndó
caẖaṉ vaẖa ndó saẖá i ̱ jáchi ̱ jaṉda̱ saẖa̱ tá nac̱asáhá cája chúun i ̱ ñuyíví yóho nas̱aṉduu
tuun ndó xiẖín i ̱—nac̱achi Jesús.

16
1 Já nac̱achi tucu Jesús já:
—Cax̱i tu̱hun i ̱ña̱ yóho xiẖiṉ ndó já ná a̱ jándacoo ndó ña̱ cándeé ini ndó yeẖe.̱ 2 Jáchi ̱

vax̱i quiv̱í tá taxí ñay̱ivi ndoẖó veñu̱hu. Ta ndá na̱ ná cahní ndoẖó caẖán na̱ ña̱ cája
chúun na cuéntá Ndióxi.̱ 3 Caja na ña̱ yóho jáchi ̱ co̱ xíni ̱ na̱ yo cúú Ndióxi,̱ tátá i ̱ ta ni co̱
xíni ̱ na̱ yeẖe.̱ 4 Sa̱ cáxi tu̱hun cuéé e̱ ña̱ yóho xiẖiṉ ndo̱ já quéa̱ tá ná xiṉu̱ coo̱ quiv̱i ̱ cán
já ndicu̱hu̱n ini ndó ña̱ sa̱ nac̱ax̱i tu̱hun yac̱hi ̱vi ̱ xiẖiṉ ndo̱ ña̱ já coo.

Ña̱ cája ínima̱ yii̱ ̱Ndióxi ̱
ʼCoó̱ nac̱ax̱i tu̱hun i ̱ña̱ yóho xiẖiṉ ndó jihna jáchi ̱nas̱ahii̱n i ̱xiẖiṉ ndo.̱ 5 Ja̱ chá cu̱hu̱n i ̱

coo i ̱xiẖiṉ Ndióxi,̱ tátá i,̱ mé a̱ nac̱hindahá yeẖe̱ ñuyíví yóho joo ni in ndó co̱ ndáca̱ tu̱hún
ndó yeẖe̱ ndájá cu̱hu̱n i.̱ 6 Ña̱ cája ndó quéa̱ cácuéha̱ ndivaẖa ini ndó saẖá ña̱ ndícani i ̱
tócó ndihi ña̱ yóho nu̱ ndo.̱ 7 Joo mé a̱ ndaa̱̱ ná caẖaṉ i ̱ xiẖiṉ ndo:̱ Vaẖa chága̱ ná quee e̱
cu̱hu̱n i.̱ Jáchi ̱ tá ná a̱ quée yeẖe̱ cu̱hu̱n i ̱ já a̱ cúu quixi ínima̱ yii̱ ̱ Ndióxi ̱ coo a xiẖiṉ ndo̱
ta mé a̱ cán chindeé a̱ ndoẖó. Joo tá ná quee e̱ cu̱hu̱n i ̱ já chindahá i ̱mé á quixi a nu̱ ndo.̱
8 Ta tá ná xiṉu̱ a̱ cán jánaẖa̱ cáxí táhyí a̱ nu̱ú ñay̱ivi ña̱ cája na cuac̱hi. Ta jánaẖa̱ nu̱ ná
ndaja íin íchi ̱cuéntá ña̱ ndaa̱.̱ Ta jánaẖa̱ nu̱ ná ndá quiaẖva cavií saẖá ñay̱ivi caja Ndióxi.̱
9 Ta jánaẖa̱ cáxí táhyí a̱ ña̱ íin cuac̱hi na jáchi ̱ co̱ cándeé ini na yeẖe.̱ 10 Ta jánaẖa̱ ínima̱
yii̱ ̱Ndióxi ̱ndaja íin íchi ̱cuéntá ña̱ ndaa̱̱ jáchi ̱quee e̱ cu̱hu̱n i ̱nu̱ íin Ndióxi,̱ tátá i ̱ta a̱ cúní
ga̱ ndó yeẖe.̱ 11 Ta jánaẖa̱ cáxí táhyí a̱ ña̱ caja vií Ndióxi ̱ saẖá cuac̱hi jáchi ̱ sa̱ nac̱aja vií a̱
saẖá tiñáhá sac̱uaẖa̱ vaṯí viti ñúhú cómí rí cuéntá saẖá ñay̱ivi ñuyíví yóho.

12 ʼÍin cuaẖá ndivaẖa ñaẖa cúni ̱ caẖaṉ chága̱ i ̱ xiẖiṉ ndo.̱ Joo vaṯi ̱ já va viti jáchi ̱ a̱
cándoo̱ ga̱ jiṉi ̱ ndo.̱ 13 Tá ná xiṉu̱ ínima̱ yii̱ ̱ Ndióxi,̱ mé a̱ cúú ña̱ ndaa̱,̱ mé a̱ cán candaca
ndoẖó íchi ̱ cuéntá ña̱ ndaa̱.̱ Ta a̱ cáhaṉ toho a cán ña̱ quixi jiṉi ̱mé á jáchi ̱ caẖaṉ mé á ña̱
xíni ̱ joẖo a cáhaṉ Ndióxi.̱ Ta cax̱i tu̱hun a xiẖiṉ ndo̱ ndá a̱ coo chága̱ chí nu̱u̱. 14 Ta mé
a̱ cán caja cáhnu a yeẖe̱ jáchi ̱ jánaẖa̱ nu̱ ndó ña̱ cúni ̱mí i ̱ jánaẖa̱ i ̱ nu̱ ndo.̱ 15 Tócó ndihi
ñaẖa jánaẖa̱ Ndióxi,̱ tátá i ̱cúú ri a ña̱ jánaẖa̱ yeẖe̱ va. Saẖá ña̱ cán quéa̱ cáchí i ̱xiẖiṉ ndó
ña̱ ínima̱ yii̱ ̱mé á cax̱i tu̱hun a xiẖiṉ ndó ña̱ cúni ̱mí i ̱ jánaẖa̱ i ̱ nu̱ ndo.̱

16 ʼJa̱ chá cuití coo i ̱xiẖiṉ ndo̱ ta a̱ cúní ga̱ ndó yeẖe̱ jáchi ̱quee e̱ cu̱hu̱n i ̱nu̱ íin Ndióxi,̱
tátá i.̱ Joo tá naṉdihi já cuni tucu ndó yeẖe̱ —cáchí Jesús.

17 A̱nda̱ já nac̱asáhá java na̱ xíca tuun xiẖiṉ á cán ndáca̱ tu̱hún táhan na já cáchí xiẖiṉ
táhan na já:

—Ndía̱ cúni ̱ ri Jesús cachi a xoẖo̱ tá cáchí a̱ ña̱ ja̱ chá cuití va ta a̱ cúní ga̱ í mé á ta tá
naṉdihi já cuni tucú mé á. Ta cáchí a̱ ña̱ cúú á saẖá ña̱ quee a cu̱hu̱n a̱ nu̱ íin Ndióxi,̱ tátá
a.̱ 18Ndía̱ cúni ̱ri a cachi a ña̱ ja̱ chá cuití va cuní mé á. Co̱ cándaa̱̱ vaẖa toho iní ndía̱ cúni ̱
mé á cachi a xiẖín tu̱hun yóho —nac̱achi xiẖiṉ táhan na.

19 Joo nac̱andaa̱̱ ini Jesús ña̱ cúni ̱ na̱ ndac̱a̱ tu̱hún na̱ mé á saẖá ña̱ cán quéa̱ nac̱achi a
já xiẖiṉ ná:

—Nac̱achi i ̱ xiẖiṉ ndó ña̱ ja̱ chá cuití ta a̱ cúní ga̱ ndó yeẖe̱ ta tá naṉdihi já cuni tucu
ndó yeẖe.̱ Ta viti cúni ̱ndo̱ ndac̱a̱ tu̱hún ndó yeẖe̱ ndía̱ cúni ̱ cachi ña̱ yóho. 20Mé a̱ ndaa̱̱
ná caẖaṉ i ̱xiẖiṉ ndo.̱ Tandaa quiv̱i ̱cuacu ndó ta cacuéha̱ ndivaẖa ini ndó ta ñay̱ivi ñuyíví
yóho cavatá ndivaẖa na saẖá ña̱ ndoho i.̱ Ta vaṯí cacuéha̱ ini ndó joo in cuití ndajam̱a ña̱
jaṉ ta já cajii̱ ̱ ndivaẖa ini ndó. 21 Cacuu a tátu̱hun tá xínu̱ coo̱ hora cacu jaẖyi in ñáñáha̱
ta já casáhá ndóho ini ñá. Joo tá sa̱ nac̱acu jaẖyi ñá ndíndójó ndihi ñá saẖá ña̱ naṉdoho
ini ñá jáchi ̱ sa̱ nac̱acu jaẖyi ñá ta cájii̱ ̱ndivaẖa ini ñá xiẖiṉ á. 22Quiaẖva já ndóho ini ndó
xiẖín ña̱ táhnda̱ ini ndó viti. Joo ndicó coo̱ tucu yeẖe̱ já cuni táhan tucú ta já ndicutú
ndaa̱̱ ínima̱ ndó xiẖín ña̱ cájii̱ ̱ íní ndo.̱ Ta ni in na a̱ cúu caja caji nuu nu̱ú ña̱ cájii̱ ̱ íní ndó
jaṉ.

23 ʼMé quiv̱i ̱cán coó̱ ga̱ ñaẖa cac̱a̱ ndó nu̱ú i.̱ Jáchi ̱mé Ndióxi,̱ tátá i ̱quiaẖva tócó ndihi
ña̱ xíní ñúhú ndo̱ tá ná cac̱a̱ ndó ña̱ nu̱ á xiẖín quiv̱i ̱mí i.̱ 24 Jaṉda̱ viti a̱ ñáha cac̱a̱ ndó
ñaẖa nu̱ Ndióxi,̱ tátá i ̱ xiẖín quiv̱í yeẖe.̱ Joo viti xíní ñúhú cac̱a̱ ndó ña̱ cúni ̱ ndó nu̱ mé
á xiẖín quiv̱í yeẖe̱ ta já quiaẖva mé á ña̱ nu̱ ndo.̱ Ta xiẖín ña̱ yóho cuu ndicutú ndaa̱̱ ini
ndó xiẖín ña̱ cájii̱ ̱ íní ndo.̱

Na̱quee va̱ha Jesús nu̱ tócó ndihi ña̱ núu ñuyíví yóho
25 ʼXiẖín quiaẖva cuití nac̱aẖaṉ i ̱ ña̱ yóho xiẖiṉ ndo.̱ Joo tandaa quiv̱i ̱ ta a̱ cáhaṉ ga̱ i ̱

xiẖín quiaẖva nu̱ ndo.̱ Ña̱ caja i ̱ quéa̱ cáxí táhyí caẖaṉ i ̱ saẖa̱ Ndióxi,̱ tátá i ̱ nu̱ ndo.̱ 26 Ta
mé quiv̱i ̱cán cac̱a̱ ndó ña̱ cúni ̱ndó nu̱ Ndióxi,̱ tátá i ̱xiẖín quiv̱i ̱mí i.̱ Sa̱ núná nu̱ ndó cac̱a̱
taẖví ndó nu̱ á ta co̱ xíní ñúhú ga̱ cac̱a̱ taẖví yeẖe̱ nu̱ mé á saẖa̱ ndo.̱ 27 Jáchi ̱ sa̱ quíhvi ̱
ini tátá i ̱ ndoẖó saẖá ña̱ quíhvi ̱ ini ndó yeẖe̱ ta saẖá ña̱ nac̱andúsa ndó ña̱ nac̱hindahá
mé á yeẖe̱ vax̱i i.̱ 28Mé nu̱ íin Ndióxi,̱ tátá i ̱ naq̱uee e̱ vax̱i i ̱ ñuyíví yóho. Ta yac̱hi ̱ chá ta
jándacoo i ̱ñuyíví yóho já ndicó coo̱ tucu u̱ cu̱hu̱n i ̱nu̱ íin Ndióxi,̱ tátá i ̱—nac̱achi Jesús.

29 A̱nda̱ já nac̱achi na̱ xíca tuun xiẖiṉ á cán já:
—Viti ndusa quéa̱ cáhaṉ cáxí táhyí ndo̱ xiẖín nde̱ ta co̱ sácú ga̱ ndó quiaẖva nu̱ú nde.̱

30 Ta viti ndusa cándaa̱̱ ini nde̱ ña̱ xíni ̱ndo̱ tócó ndihi ñaẖa. Ta ni co̱ xíní ñúhú toho ndó
ña̱ ná ndac̱a̱ tu̱hún nde̱ ndoẖó jáchi ̱ sa̱ xíni ̱ va ndó ña̱ cúni ̱ nde̱ candaa̱̱ ini nde.̱ Saẖá ña̱
cán quéa̱ cándúsa nde̱ ña̱ naq̱uixi ndó nu̱ íin Ndióxi ̱—nac̱achi na.

31 Já naṉducú ñehe Jesús tu̱hun nu̱ ná já nac̱achi a já xiẖiṉ ná:
—Á ja̱ víti ndusa cándúsa ndó yeẖe.̱ 32 Joo sa̱ nax̱iṉu̱ coo̱ va hora ndicuiṯa nuu ndó ndá

nac̱uu cu̱hu̱n ndo̱ ta jándacoo in túhún ndó yeẖe.̱ Vaṯí mé a̱ ndaa̱̱ a̱ cándoo̱ mé toho i ̱
jáchi ̱ íin Ndióxi,̱ tátá i ̱ xiẖín i.̱ 33 Cáxi tu̱hun i ̱ ña̱ yóho xiẖiṉ ndo̱ já ná coo vaẖa ini ndó
saẖá ña̱ in cúú ndó xiẖín i.̱ Mé a̱ ndaa̱̱ ndoho tá ndoho ini ndó ñuyíví yóho. Joo a̱ cáyiẖví
toho ndó jáchi ̱ yeẖe̱ nac̱andeé e̱ nas̱aẖnu̱ i ̱ nu̱ tócó ndihi ña̱ núu ñuyíví yóho —nac̱achi
Jesús xiẖín na̱ xíca tuun xiẖiṉ á cán.

17
Xíca̱ ta̱hví Jesús nu̱ Ndióxi ̱ sa̱há na̱ xíca tuun xiẖiṉ á

1 Tá naṉdihi nac̱achi Jesús tócó ndihi ña̱ yóho xiẖín na̱ xíca tuun xiẖiṉ á cán já
naṉdiñehe a nu̱u̱ á chí indiví já nac̱achi a já:

—TátáNdióxi,̱ sa̱ nax̱iṉu̱ coo̱ quiv̱í quivi i.̱ Caja ndó ña̱ ndicáhnundivaẖamí i,̱ da̱ cúú in
túhún jiṉí já jaẖyi mé ndó já ná cuu caja cáhnu ri yeẖe̱ va ndoẖó. 2 Jáchi ̱mé ndó nas̱aẖaṉ
ndó nu̱ú i ̱ ña̱ ná cacomí i ̱ cuéntá saẖa̱ tócó ndihi ñay̱ivi já ná cuu caja i ̱ ña̱ ná catacu na
aṉda̱ ama cáa quiv̱i ̱ jáchi ̱ cúú ná na̱ nas̱aẖaṉ ndo̱ nu̱ú i.̱ 3 Ta tá xíni ̱ na̱ yo cúú mé ndó ta
tá xíni ̱ na̱ yo cúú yeẖe,̱ da̱ nac̱hindahá ndó ñuyíví yóho já cuu catacu na aṉda̱ ama cáa
quiv̱i.̱ Jáchi ̱ in túhún mé ndó cúú ndusa Ndióxi.̱

4 ʼSa̱ nac̱aja cáhnu i ̱ndoẖó nani íin i ̱ñuyíví yóho ta sa̱ naj̱áxiṉu̱ coo̱ ndihi i ̱ña̱ nas̱ahnda
ndó nu̱ú i ̱caja i.̱ 5Ta viti xíca̱ taẖví i ̱nu̱ ndo,̱ tátá Ndióxi ̱ña̱ ná naẖa̱ ndo̱ nu̱ú ñay̱ivi ndaja
cáhnu cúú yeẖe̱ nu̱mé ndó jáchi ̱quiaẖva já in cáhnunas̱ac̱uu u̱ xiẖiṉ ndó jaṉda̱ tá cámaṉí
cav̱a̱ sáhá saẖa̱ ñuyíví.

6 ʼTa nac̱ax̱i ndó na̱ cacuu cuéntá mí i ̱ tañu ñay̱ivi cuéntá ñuyíví yóho. Ta sa̱ nac̱ax̱i
tu̱hun i ̱ xiẖiṉ ná yo cúú mé ndó. Nac̱ax̱i ndó na̱ ta naṉdiquiaẖva ndó na̱ nu̱ú i.̱ Ta
nac̱andúsa na tu̱hun ndó. 7 Ta viti cándaa̱̱ ini na ña̱ tócó ndihi ña̱ sáhan ndó nu̱ú i ̱ quíxi
a cuéntá mé ndó. 8 Ta sa̱ nac̱ax̱i tu̱hun i ̱ xiẖiṉ ná tócó ndihi ña̱ nas̱aẖaṉ ndó nu̱ú i ̱ ta
naṉdiquehe vaẖa na ña.̱ Ta sa̱ nac̱andaa̱̱ ini na ña̱ mé a̱ ndaa̱̱ naq̱uixi i ̱cuéntá mé ndó. Ta
nac̱andúsa na ña̱ nac̱hindahá ndó yeẖe.̱

9 ʼCo̱ xíca̱ taẖví i ̱ nu̱ ndó saẖá ñay̱ivi cuéntá ñuyíví yóho. Joo xíca̱ taẖví i ̱ nu̱ ndó saẖá
na̱ nas̱aẖaṉ ndó nu̱ú i ̱ jáchi ̱ cúú ná cuéntá mé ndó. 10 Tócó ndihi na̱ cúú cuéntá mí i ̱ cúú
ná cuéntá mé ndó viti. Ta tócó ndihi na̱ cúú cuéntá mé ndó cúú ri na̱ cuéntá yeẖe̱ va. Ta
ndicáhnu ndivaẖa mí i ̱ saẖá ña̱ cája na.

11 ʼA̱ cóo ga̱ i ̱ñuyíví yóho jáchi ̱saa̱̱ i ̱nu̱ íin mé ndó. Joo na̱ nac̱ax̱i ndó yóho canduu tóo
na ñuyíví yóho. Tátá Ndióxi,̱ yii̱ ̱ ndivaẖa cúú mé ndó. Xíca̱ taẖví i ̱ nu̱ ndó ña̱ ná candaa
vaẖa ndó na̱ cúú cuéntá mé ndó jáchi ̱xiẖiṉ ndée̱ mé ndó cuu candic̱o̱ na̱ íchi ̱ cuéntá mé
ndó. Já quéa̱ in ná nduu ndihi na tá quiaẖva in cúú mé ndó xiẖín yeẖe.̱ 12 Jáchi ̱ nani
íin i ̱ xiẖiṉ ná ñuyíví yóho ndáá i ̱ na̱ xiẖiṉ ndée̱ mé ndó. Ta ni in túhún toho táhan na̱
nas̱aẖaṉ ndó nu̱ú i ̱cacomí i ̱cuéntá saẖa̱ cán coó̱ naṉdihi saẖa.̱ In túhún da̱ naṉdihi saẖa̱

cúú da̱ jaṉda̱ saṉahá nas̱ahii̱n saẖa̱ ña̱ ndihi saẖa̱ dá já ná cuu xiṉu̱ coo̱ nu̱ú ña̱ nac̱aẖyi ̱
nu̱ú tu̱hun Ndióxi ̱ saṉahá.

13 ʼTa viti quee e̱ ñuyíví yóho saa̱̱ i ̱ nu̱ íin ndó jaṉ. Joo cáhaṉ i ̱ ña̱ yóho xiẖiṉ ndó nani
íin i ̱ ñuyíví yóho já ná ndicutú ndaa̱̱ ini na̱ yóho xiẖín ña̱ cájii̱ ̱ íní na̱ tá quiaẖva cájii̱ ̱ íní
mí i.̱ 14 Sa̱ nac̱ax̱i tu̱hun i ̱ tu̱hun mé ndó nu̱ ná. Joo na̱ cúú cuéntá ñuyíví cándají na̱ na̱
cúú cuéntá mí i ̱ jáchi ̱ co̱ cúú ná cuéntá ñuyíví yóho tá quiaẖva co̱ cúú toho yeẖe̱ cuéntá
ñuyíví yóho. 15 Co̱ xíca̱ taẖví i ̱ nu̱ ndo̱ ña̱ ná tavá ndo̱ na̱ ñuyíví yóho. Ña̱ cúni ̱ quéa̱ ná
chindeé ndó na̱ já ná a̱ quée vaẖa tiñáhá sac̱uaẖa̱ xiẖiṉ ná. 16 Tá quiaẖva co̱ cúú toho i ̱
da̱ cuéntá ñuyíví yóho quiaẖva já co̱ cúú ga̱ na̱ cán ñay̱ivi cuéntá ñuyíví. 17Ta xíca̱ taẖví
i ̱ nu̱ ndó ña̱ ná ndaja vií ndó na̱ xiẖín tu̱hun mé ndó ña̱ jánaẖa̱ ndó nu̱ ná jáchi ̱ tu̱hun
mé ndó cúú ña̱ ndaa̱.̱ 18 Ta tá quiaẖva nac̱aja ndó nac̱hindahá ndó yeẖe̱ tañu na̱ ñuyíví
yóho quiaẖva já chíndahá ri yeẖe̱ va na̱ cúú cuéntá mí i ̱ tañu ñay̱ivi cuéntá ñuyíví. 19 Ta
ndíquiaẖva i ̱mí i ̱ caja i ̱ña̱ cúni ̱mé ndó já quéa̱ ná cuu ndiquiaẖva na̱ yóho mé ná ndáha̱
mé ndó saẖá ña̱ sa̱ xíni ̱na̱ ña̱ ndaa̱.̱

20 ʼTa a̱ ju̱ú saẖá na̱ yóho cuití va xíca̱ taẖví i ̱nu̱ ndo,̱ vaẖa. Xíca̱ taẖví ri nu̱ ndó saẖá na̱
ná candúsa yeẖe̱ chága̱ chí nu̱u̱ saẖá tu̱hun caẖaṉ mé na̱ yóho xiẖiṉ ná. 21 Tátá Ndióxi,̱
xíca̱ taẖví i ̱nu̱ ndó ña̱ ná caja ndó ña̱ in ná nduu tócó ndihi na̱ cúú cuéntá mé ndó yóho.
Ta caja ndó ña̱ in ná nduu ndihi na xiẖiṉ yó tá quiaẖva in cúú ndó xiẖín yeẖe̱ ta in cúú
yeẖe̱ xiẖiṉ mé ndó. Jáchi ̱tá ná caja ndó ña̱ in ná nduu tócó ndihi na já cuu candúsa ñay̱ivi
cuéntá ñuyíví ña̱ mé a̱ ndaa̱̱ nac̱hindahá ndó yeẖe̱ vax̱i i.̱ 22 Nac̱aja i ̱ ña̱ naṉdicáhnu na̱
cán tá quiaẖva naṉdaja cáhnu ndó yeẖe.̱ Já quéa̱ in ná nduu ndihi na tá quiaẖva in cúú
mé ndó xiẖín yeẖe.̱ 23Ta in cúú yeẖe̱ xiẖiṉ ná tá quiaẖva in cúúmé ndó xiẖín i ̱ já ná xiṉu̱
coo̱ ndihi na cacuu na tátu̱hun in víxí ñay̱ivi. Ta já ná cuni ñay̱ivi cuéntá ñuyíví ña̱ mé a̱
ndaa̱̱ nac̱hindahá ndó yeẖe̱ vax̱i i.̱ Ta já ná cuni na ña̱ quíhvi ̱ ini ndó na̱ tá quiaẖva quíhvi ̱
ini ndó yeẖe.̱

24 ʼTátá Ndióxi,̱ nac̱aja ndó ña̱ cómí i ̱cuéntá saẖá na̱ yóho. Ta cúni ̱ña̱ ná coo na xiẖín i ̱
nu̱ú coo i ̱já ná cuni na ndá quiaẖva cáhnu cúú u̱ jáchi ̱nac̱aja ndó ña̱ ná ndicáhnu ndivaẖa
i.̱ Jáchi ̱ jaṉda̱ tá camaṉí cav̱a̱ sáhá saẖa̱ ñuyíví quíhvi ̱ ini ndó yeẖe.̱ 25 Tátá Ndióxi,̱ cája
ndó ña̱ ndaa̱.̱ Ta ñay̱ivi cuéntá ñuyíví yóho co̱ xíni ̱ toho na ndoẖó. Joo yeẖe̱ xíni ̱ vaẖa i ̱
ndoẖó ta na̱ cúú cuéntá mí i ̱ yóho sa̱ cándaa̱̱ vaẖa ini na ña̱ nac̱hindahá ndó yeẖe.̱ 26 Sa̱
nac̱aja i ̱ña̱ ná candaa̱̱ ini na yo cúú mé ndó ta cája i ̱ña̱ ná candaa̱̱ chága̱ ini na saẖa̱ ndo.̱
Ta xiẖín ña̱ yóho candaa̱̱ ini na ña̱ quíhvi ̱ ini ndó na̱ tá quiaẖva quíhvi ̱ ini ndó yeẖe̱ ta já
in ná nduu na xiẖín i ̱—nac̱achi Jesús xíca̱ taẖví a̱ nu̱ Ndióxi.̱

18
Tá na̱tiin na Jesús
(Mt. 26:47-56; Mr. 14:43-50; Lc. 22:47-53)

1 Tá naṉdihi nax̱ic̱a̱ taẖví Jesús nu̱ Ndióxi ̱ já naq̱ueta mé á xiẖín na̱ xíca tuun xiẖín a̱
cán cuaẖaṉ chí inga xoo yívi ̱naní Cedrón. Ta yati cán cáa cuaẖa̱ yitó cuiẖi nu̱ú naq̱uiẖvi
Jesús xiẖín na̱ xíca tuun xiẖiṉ á. 2 Ta Judas Iscariote, mé da̱ jícó túhún ñahá cán sa̱ xíni ̱
vaẖa da nu̱ sáhii̱n Jesús xiẖín na̱ xíca tuun xiẖiṉ á jáchi ̱ cuaẖá tañu naṉditútú ndihi na̱
cán. 3Ña̱ cán quéa̱ ndáca da in táhndá soldado ta ndáca da java policía, na̱ ndáá veñu̱hu
cáhnu ñuu Jerusalén cán. Cúú ná na̱ nac̱hindahá na̱ sac̱uaẖa̱ nu̱ú ju̱tu̱ xiẖín na̱ fariseo.
Ta jaṉdá joho ñéhe na ñaẖa ná cani na a̱ cuaẖaṉ na̱ ta ñéhe ri na ití yúsá jándiyéhe̱ na̱
nu̱ ná. 4 Joo sa̱ xíni ̱vaẖa Jesús ndía̱ ndítahan ndoho a saẖá ña̱ cán quéa̱ naq̱ueta nu̱ ná já
naṉdac̱a̱ tu̱hún a̱ na̱ já nac̱achi a já xiẖiṉ ná:

—Yo ndínducú ndo̱ já —nac̱achi a.
5 Já naṉducú ñehe na̱ cán tu̱hun nu̱ á já nac̱achi na já xiẖiṉ á:
—Ndínducú nde̱ Jesús, da̱ ñuu Nazaret —nac̱achi na.
—Yeẖe̱ cúú u̱ da̱ ndínducú ndo̱ —nac̱achi a.

Ta tañu na̱ cán ndácaa̱ṉ ri Judas, da̱ naj̱ic̱ó túhún ñahá cán. 6 Tá nac̱achi Jesús: “Yeẖe̱

cúú u̱ da̱ ndínducú ndo”̱, já nax̱ic̱a játá na̱ ta nac̱u̱yu na nu̱ ñúhu̱. 7 Já naṉdac̱a̱ tu̱hún tucu
Jesús na̱ já nac̱achi a já xiẖiṉ ná:

—Yo ndínducú ndo̱ já —nac̱achi a.
Já naṉducú ñehe na̱ cán tu̱hun nu̱ á já nac̱achi na já xiẖiṉ á:
—Jesús, da̱ ñuu Nazaret ndínducú nde̱ —nac̱achi na.
8 A̱nda̱ já nac̱achi tucu Jesús já xiẖiṉ ná:
—Sa̱ nac̱achi vi ̱ xiẖiṉ ndo̱ ña̱ yeẖe̱ cúú u̱ da̱ ndínducú ndo.̱ Saẖá ña̱ cán quéa̱ quiaẖva

ndó ñam̱aṉi ̱nu̱ú na̱ yóho ña̱ ná quee na cu̱hu̱n na̱ —nac̱achi Jesús.
9 Nac̱achi Jesús ña̱ yóho já ná a̱ tíin na na̱ xíca tuun xiẖín a̱ cán já ná xiṉu̱ coo̱ nu̱ú

tu̱hun ña̱ nac̱achi mé á tá nax̱ic̱a̱ taẖví a̱ nu̱ Ndióxi ̱ tá nac̱achi a já: “Tátá Ndióxi,̱ ni in
túhún toho táhan na̱ nas̱aẖaṉ ndó nu̱ú i ̱ coó̱ naṉdihi saẖa̱ jáchi ̱ nas̱andaa vaẖa i ̱ na.̱”
10Ta ndaja coo nas̱añee inmachítí nu̱ tóco̱ Simón Pedro. Já naṯuhun da ña̱ ta nac̱hitúhu̱n
dá joẖo cuáha in da̱ naní Malco, da̱ cúú mozo nu̱ú da̱ cúú sac̱uaẖa̱ chága̱ nu̱ ndíhi ju̱tu̱.
11 A̱nda̱ já nac̱achi Jesús já xiẖiṉ Pedro:

—Chicaa̱ṉ vaẖa machítí jaṉ. Jáchi ̱ sa̱ nas̱acu ini Ndióxi,̱ tátá i ̱ndoho ini i ̱ tócó ndihi ña̱
vax̱i nu̱ú i ̱ ta íin tiaẖva i ̱ndoho ini i ̱—nac̱achi Jesús.

Ñéhe na Jesús cua̱ha̱n na̱ nu̱ú da̱ sa̱cua̱ha̱ chága̱ nu̱ ndíhi ju̱tu̱
(Mt. 26:57-58; Mr. 14:53-54; Lc. 22:54)

12Tócó ndihi soldado cán xiẖín da̱ sáhndá chuun nu̱ dá xiẖín java na̱ ndáá veñu̱hu cán
naṯiin na Jesús ta nac̱ató na̱ a.̱ 13 Jihna ñúhú ñéhe na a̱ nas̱aẖaṉ na̱ nu̱ Anás, da̱ cúú xoj̱o
Caifás, da̱ sac̱uaẖa̱ chága̱ nu̱ ndíhi ju̱tu̱ mé cuia̱̱ cán. 14Mé Caifás yóho cúú dá da̱ nac̱achi
xiẖín na̱ Israel ña̱ vaẖa chága̱ ña̱ ná quivi in taa̱ nu̱ ndíhi ñay̱ivi já ná a̱ ndíhi saẖa̱ tócó
ndihi ñay̱ivi.

Chíjeẖé tu̱hun Pedro ña̱ xíni ̱ da̱ Jesús
(Mt. 26:69-70; Mr. 14:66-68; Lc. 22:55-57)

15 Ta ndaja coo Simón Pedro xiẖín inga táhan da̱ xíca tuun xiẖín Jesús cán ndíco̱ na̱
jaṯá nu̱ ñéhe na a̱ cuaẖaṉ na.̱ Ta da̱ inga cán xíni ̱ táhan vaẖa da xiẖín da̱ sac̱uaẖa̱ chága̱
nu̱ ndíhi ju̱tu̱ ña̱ cán quéa̱ naṉ̃eẖe̱ dá ñam̱aṉí ndiẖvi da xiẖín Jesús yuyéhé vehe ju̱tu̱ cán.
16 Joo nac̱andoo̱ Pedro jaṯa̱ véhe yati yéhé cán. Joo da̱ inga cán naṉdicó coo̱ da já nax̱ic̱a̱
da̱ ñam̱aṉi ̱nu̱ ñá ndáá yéhé vehe ju̱tu̱ cán ña̱ ná quiaẖva ñá ñam̱aṉi ̱nu̱ Pedro quiẖvi da.
Saẖá ña̱ cán naq̱uiẖvi Pedro chí yuyéhé vehe cán. 17 Ta mé ñá ndáá yéhé cán naṉdac̱a̱
tu̱hún ña̱ Pedro já nac̱achi ñá já xiẖiṉ dá:

—Á a̱ ju̱ú in táhan da̱ xíca tuun xiẖín Jesús cúú yóhó —nac̱achi ñá.
A̱nda̱ já nac̱achi Pedro já xiẖiṉ ña:̱
—Co̱ cúú toho i ̱ in táhan da̱ xíca tuun xiẖiṉ á —nac̱achi Pedro.
18 Ta mé ñuú cán vix̱i xíní na̱ cúú mozo xiẖín na̱ ndáá veñu̱hu cán. Saẖá ña̱ cán quéa̱

naṉdicahmi na ñúhu̱ ta naṉdac̱a̱ nduuna xítúní na̱ ta tañuna̱ cán cándichi ri Pedro xítúní
da.̱

Ndája ndic̱hi ̱ da̱ sa̱cua̱ha̱ chága̱ nu̱ ndíhi ju̱tu̱ Jesús
(Mt. 26:59-66; Mr. 14:55-64; Lc. 22:66-71)

19 Tá naṉdihi já nac̱asáhá da̱ sac̱uaẖa̱ chága̱ nu̱ ndíhi ju̱tu̱ cán ndája ndic̱hi ̱ da̱ Jesús já
naṉdac̱a̱ tu̱hún da̱ mé á saẖá na̱ nax̱ic̱a tuun xiẖiṉ á. Ta naṉdac̱a̱ tu̱hún da̱ mé á saẖá ña̱
naj̱ánaẖa̱ nu̱ú ñay̱ivi. 20 A̱nda̱ já nac̱achi Jesús já xiẖiṉ dá:

—Coó̱ nac̱aẖaṉ jeẖé toho i ̱ xiẖín ñay̱ivi tá naj̱ánaẖa̱ i ̱ nu̱ ná. Níí tiempo naj̱ánaẖa̱ i ̱
tu̱hun Ndióxi ̱ nu̱ ná ini veñu̱hu ta quiaẖva já naj̱ánaẖa̱ i ̱ nu̱ ná nu̱ tácá na̱ ini veñu̱hu
cáhnu ñuu Jerusalén. Ta ni in túhún toho ñaẖa coó̱ naj̱ánaẖa̱ jeẖé e̱ nu̱ ná. 21 Ta viti
cachi ndó xiẖín i ̱ ndá cuéntá quéa̱ ndáca̱ tu̱hún ndó yeẖe̱ saẖá ña̱ yóho. Cuáhán ndó
ndac̱a̱ tu̱hún ndo̱ ñay̱ivi, na̱ naj̱ánaẖa̱ i ̱ nu̱ cán já ná ndicani na̱ cán nu̱ ndo̱ ndaja cáa ña̱
naj̱ánaẖa̱ i ̱ nu̱ ná. Jáchi ̱xíni ̱ vaẖa na ña̱ nac̱aẖaṉ i ̱ xiẖiṉ ná —nac̱achi Jesús.

22 Tá nac̱achi Jesús ña̱ yóho já nac̱ani in da̱ ndáá veñu̱hu cán jaẖndá nu̱u̱ á já nac̱achi

da já xiẖiṉ á:
—A̱ váha toho ndiñehe yúhu̱n nu̱ú da̱ sac̱uaẖa̱ chága̱ nu̱ ndíhi ju̱tu̱ —nac̱achi da.
23 A̱nda̱ já nac̱achi Jesús já xiẖiṉ dá:
—Tá co̱ váha ná caja i,̱ caẖaṉ xiẖín i ̱ndá cúú ña̱ coó̱ nac̱aja vaẖa i.̱ Joo tá nac̱aja vaẖa i ̱

ndá cuéntá quéa̱ cánún yeẖe̱ —nac̱achi Jesús.
24 Tá naṉdihi já nas̱aṉ̃ehe na Jesús nu̱ú Caifás, da̱ sac̱uaẖa̱ chága̱ nu̱ ndíhi ju̱tu̱ cán ta

sa̱ já ndíco̱ a̱ xiẖiṉ yóho̱ ñéhe na a̱ cuaẖaṉ na.̱
Chíjeẖé tu̱hun tucu Pedro ña̱ xíni ̱ da̱ Jesús
(Mt. 26:71-75; Mr. 14:69-72; Lc. 22:58-62)

25 Ta ndaja coo íin coo yii̱ ̱ Pedro xítúní da̱ xiẖín java na̱ ndúu cán. Ta já nac̱asáhá na̱
cán ndáca̱ tu̱hún na̱ da̱ já nac̱achi na já xiẖiṉ dá:

—Á a̱ ju̱ú táhan da̱ xíca tuun xiẖín Jesús cúú yóhó —nac̱achi na.
Joo nac̱hijeẖé tu̱hun Pedro ña̱ xíni ̱da̱ Jesús já nac̱achi da já:
—Co̱ cúú toho i ̱ in táhan da̱ xíca tuun xiẖiṉ á —nac̱achi da.
26 Joo tá naṉdihi já naṉdac̱a̱ tu̱hún in da̱ cúúmozo nu̱ú da̱ sac̱uaẖa̱ chága̱ nu̱ ndíhi ju̱tu̱

cán, da̱ cúú in táhan da̱ nac̱hitúhu̱n Pedro joẖo. Ta nac̱achi da já xiẖiṉ Pedro:
—Cája i ̱cuéntá nax̱ini i ̱yoẖó nu̱ cáa cuaẖa̱ yitó cuiẖi nu̱ú naṯiin na Jesús cán —nac̱achi

da.
27 Joo nac̱hijeẖé tu̱hun tucu Pedro ña̱ xíni ̱ da̱ Jesús ta iv̱i ̱ laá̱ nac̱ana chéle tá quiaẖva

nac̱achi Jesús xiẖiṉ dá coo.
Ñéhe na Jesús cua̱ha̱n na̱ nu̱ Pilato
(Mt. 27:1-2, 11-14; Mr. 15:1-5; Lc. 23:1-5)

28 Ta tá naṯiv̱i yaa já naṯavá na̱ Jesús vehe Caifás cán já ñéhe na a̱ cuaẖaṉ na̱ vechúun
nu̱ ndácaa̱ṉ da̱ cúú gobernador cuéntá ñuu Roma. Joomé na̱ Israel coó̱ nax̱een na ndiẖvi
na vechúun cán jáchi ̱ cáchí ley na̱ ña̱ tá ná ndiẖvi na vehe na̱ tóho̱ já cuu yu̱xu̱ na̱ ta já a̱
cúu cajíni na vicó pascua ña̱ coo quiv̱í itaa̱ṉ. 29 Saẖá ña̱ cán quéa̱ naq̱ueta Pilato, da̱ cúú
gobernador jaṯa̱ véhe caẖaṉ da̱ xiẖín na̱ Israel já nac̱achi da já:

—Ndá cuac̱hi nac̱aja da̱ yóho —nac̱achi Pilato.
30 Já naṉducú ñehe na̱ Israel cán tu̱hun nu̱ dá já nac̱achi na já:
—Ta tá a̱ ju̱ú taa̱ quini ná cacuu da̱ yóho ta a̱ cáñehe toho nde̱ da̱ quixi da nu̱ ndó, nduu

—nac̱achi na.
31 Já nac̱achi Pilato já xiẖiṉ ná:
—Mé ndó cañehe ndó da̱ cu̱hu̱n ndo.̱ Caja vií ndó saẖa̱ dá tá quiaẖva sáhndá ley mé

ndó —nac̱achi Pilato.
Já nac̱achi na̱ Israel cán já xiẖiṉ dá:
—Ña̱ cúni ̱nde̱ quéa̱ ná cata caa ndó da̱ ndic̱a crúxu̱ jáchi ̱ cúú nde̱ na̱ Israel ta co̱ ñéhe

toho nde̱ ñam̱aṉi ̱ cahní nde̱ ñay̱ivi —nac̱achi na.
32 Ta xiẖín ña̱ yóho nax̱iṉu̱ coo̱ nu̱ú ña̱ nac̱achi Jesús tá nac̱achi a ndá quiaẖva quivi

a. 33 Tá naṉdihi já naṉdiẖvi tucu Pilato ini vechúun cán ta nac̱ana da Jesús já naṉdac̱a̱
tu̱hún ñahá da̱ já nac̱achi da já xiẖiṉ á:

—Á mé a̱ ndaa̱̱ cúún in rey, da̱ cómí cuéntá saẖá na̱ Israel —nac̱achi da.
34 Já nac̱achi Jesús já xiẖiṉ dá:
—Á jiṉi ̱mé ndó naq̱uixi ña̱ ndáca̱ tu̱hún ndó yeẖe.̱ Á ndáca̱ tu̱hún ndó yeẖe̱ saẖá ña̱

nac̱achi ñay̱ivi saẖá i ̱—nac̱achi a.
35 A̱nda̱ já nac̱achi Pilato já xiẖín Jesús:
—Co̱ cándaa̱̱ ini i ̱ saẖa̱ ña̱ yóho jáchi ̱ co̱ cúú yeẖe̱ da̱ Israel. Mé ñay̱ivi Israel jaṉ xiẖín

na̱ sac̱uaẖa̱ nu̱ú ju̱tu̱ cúú na̱ naṉdiquiaẖva yoẖó ndahá i.̱ Ndía̱ nac̱ajún, vaẖa —nac̱achi
Pilato.

36 Já naṉducú ñehe Jesús tu̱hun nu̱ dá já nac̱achi a já xiẖiṉ dá:

—Co̱ cómí i ̱ cuéntá saẖá ñay̱ivi tátu̱hun cája ñay̱ivi cuéntá ñuyíví. Jáchi ̱ tá ná cacomí

i ̱ cuéntá saẖa̱ ná tátu̱hun na̱ ñuyíví já quéa̱ cuu caja i ̱ xiẖín na̱ cómí i ̱ cuéntá saẖa̱ ña̱ ná
cani táhan na xiẖín na̱ Israel ña̱ ná a̱ tíin na yeẖe.̱ Joo co̱ cómí toho i ̱ cuéntá saẖa̱ ná
tátu̱hun cája ñay̱ivi cuéntá ñuyíví —nac̱achi a.

37 A̱nda̱ já nac̱achi tucu Pilato já xiẖín Jesús:
—Á cúún da̱ cómí cuéntá saẖá ñay̱ivi, dá já —nac̱achi da.
Já nac̱achi Jesús já xiẖiṉ dá:
—Ña̱ ndaa̱̱ quéa̱ cáhaṉ ndó jaṉ. Yeẖe̱ cúú u̱ da̱ cómí cuéntá saẖá ñay̱ivi cuéntá mí i ̱

jáchi ̱ nac̱acu u̱ ñuyíví yóho ña̱ ná caja i ̱ já. Ta naq̱uixi i ̱ já ná cax̱i tu̱hun i ̱ ña̱ ndaa̱̱ xiẖín
ñay̱ivi. Ta tócó ndihi na̱ cúú cuéntá ña̱ ndaa̱̱ xíni ̱ joẖo ña̱ cáhaṉ i ̱—nac̱achi a.

38 Já nac̱achi tucu Pilato já xiẖiṉ á:
—Yo xíni ̱ndía̱ cúú ña̱ ndaa̱̱ —nac̱achi da.
Tá naṉdihi já naq̱ueta tucu Pilato vechúun caẖaṉ da̱ xiẖín na̱ Israel já nac̱achi da já

xiẖiṉ ná:
—Chí co̱ ndíñeẖe̱ mí vi ̱ndá cuac̱hi quéa̱ nac̱aja da̱ yóho. 39 Tañu mé víco̱ pascua íin in

costumbre ndo̱ ña̱ ná janí i ̱ in da̱ sá ndacaa̱ṉ vecaa̱. Ta viti cachi ndó xiẖín i ̱á co̱ cúni ̱ndó
ña̱ ná janí i ̱da̱ cúú rey nu̱ú na̱ Israel —nac̱achi Pilato.

40 Ta já nac̱asáhá tócó ndihi na̱ cán cáyuhú cóhó na̱ já cáchí na̱ já:
—A̱ jání toho ndó Jesús jaṉ. Vaẖa chága̱ ná janí ndó Barrabás jaṉ —cáchí na̱ cáyuhú na̱

nu̱ Pilato.
Ta Barrabás cán nas̱ac̱uu da in taa̱ cuiẖná.

19
Sácú na̱ sa̱há Jesús quivi a

1 A̱nda̱ já nas̱ahnda Pilato chuun ña̱ ná jácaxáhan na Jesús xiẖín churrú. 2 Ta da̱ cúú
soldado cán naj̱eẖén da̱ in tiy̱iv̱i ̱xiẖiṉ íñu̱ já nac̱hinúu da a̱ jiṉi ̱á ta nac̱hinúu da in jáhma̱
cuáhá túu̱n jaṯá. 3 Tá naṉdihi já nac̱ativi da nu̱ á sácu̱ ndaa ic̱hi ̱ ñahá da̱ já nac̱achi da já
xiẖiṉ á:

—Cáhnu nahá ná cacuu yóhó, da̱ cúú rey nu̱ú na̱ Israel —nac̱achi da.
A̱nda̱ já cáni da nu̱u̱ á.
4 Tá naṉdihi já naq̱ueta tucu Pilato chí jaṯa̱ já nac̱achi da já xiẖiṉ tócó ndihi na̱ ndúu

cán:
—Candeẖé ndo.̱ Tavá ñéhe e̱ Jesús nu̱ ndo̱ já ná candaa̱̱ ini ndó ña̱ coó̱ toho cuac̱hi da

ndítahan i ̱—nac̱achi da.
5 Tá naṉdihi já naṯavá ñéhe Pilato Jesús ta sa̱ já cánúu tiy̱iv̱i ̱ íñu̱ jiṉi ̱ á. Ta sa̱ já tácaa

jahmá cuáhá túu̱n jaṯá naq̱ueta. A̱nda̱ já nac̱asáhá cáchí Pilato já:
—Candeẖé ndo.̱ Yóho íin da —nac̱achi da.
6 Joo na̱ sac̱uaẖa̱ nu̱ú ju̱tu̱ xiẖín na̱ ndáá veñu̱hu tá nax̱ini na Jesús já nac̱asáhá na̱

cáyuhú cóhó na̱ já cáchí na̱ já:
—Cata caa ndó da̱ ndic̱a crúxu̱, cata caa ndó da̱ —cáchí na.
A̱nda̱ já nac̱achi Pilato já xiẖiṉ ná:
—Mé ndó cañehe ndó da̱ cu̱hu̱n ndo̱ cata caa ndó da̱ ndic̱a crúxu̱ tá cúni ̱ ndo.̱ Jáchi ̱

yeẖe̱ co̱ ndítahan i ̱ndá cuac̱hi nac̱aja da —nac̱achi Pilato.
7 A̱nda̱ já nac̱achi na̱ Israel cán já xiẖín Pilato:
—Nu̱ ley mé nde̱ ndítahan quivi da jáchi ̱ cáchí da̱ cúú dá in túhún jiṉi ̱ já jaẖyi Ndióxi ̱

—nac̱achi na.
8 Tá nax̱ini joẖo Pilato cán ña̱ yóho já nay̱iẖví chága̱ ví da.̱ 9 Já naq̱uiẖvi tucu Pilato

xiẖín Jesús ini vechúun cán já naṉdac̱a̱ tu̱hún da̱ mé á já nac̱achi da já xiẖiṉ á:
—Ndá ñuu naq̱uisún já —nac̱achi da.
Joo coó̱ naṉducú ñehe Jesús tu̱hun nu̱ dá.
10 Já nac̱achi tucu Pilato já:

—Ndá cuéntá quéa̱ co̱ cúnu̱n nducú ñehún tu̱hun nu̱ú i.̱ Á co̱ xíni ̱tohún ña̱ cuu cahnda
i ̱ chuun ña̱ ná cata caa na yoẖó ndic̱a crúxu̱. Ta cuu janí ri ̱ yoẖó ña̱ ná queún cu̱hu̱n tá
cúni ̱—nac̱achi da.

11 A̱nda̱ já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Ni in túhún toho ñaẖa co̱ núná nu̱ ndó caja ndó xiẖín i ̱ tá co̱ sáhan Ndióxi,̱ tátá i ̱

ñam̱aṉi ̱nu̱ ndo.̱ Joo mé a̱ ndaa̱̱ íin chága̱ cuac̱hi nu̱ú da̱ naṉdiquiaẖva yeẖe̱ ndáha̱ ndó a̱
ju̱ú ga̱ ndóhó —nac̱achi Jesús.

12 A̱nda̱ já naṉducú Pilato ndá quiaẖva caja da janí da̱ Jesús ña̱ ná quee a cu̱hu̱n a.̱ Joo
coó̱ nax̱een na̱ Israel ta nac̱asáhá na̱ cáyuhú cóhó na̱ nu̱ dá já cáchí na̱ já:

—Tá ná janí ndó Jesús jaṉ já quéa̱ náha̱ ña̱ co̱ cúú ndó da̱ ñéhe táhan vaẖa xiẖín da̱
cómí cuéntá saẖá ñay̱ivi ñuu Roma. Jáchi ̱ Jesús jaṉ cáchí da̱ ña̱ cúú dá da̱ cómí cuéntá
saẖá ñay̱ivi ta xiẖín ña̱ yóho jándihiẖvi ̱ da̱ emperador, da̱ cómí cuéntá saẖá ñay̱ivi ñuu
Roma —nac̱achi na.

13Tá nax̱ini joẖo Pilato ña̱ yóho já nas̱ahnda da chuun ña̱ ná tavá na̱ Jesús. Ta nas̱acoo̱
mé dá nu̱ sácoo̱ da̱ sáhndá chuun vechúun. Mé nu̱ sácoo̱ da̱ cán naní a̱ Gabata tu̱hun
hebreo. Mé tu̱hun yóho cúni ̱ cachi a nu̱ú naq̱uiẖvi piso yu̱u̱. 14 Nay̱aẖa tócó ndihi ña̱
yóho tá cámaṉí in quiv̱i ̱ coo víco̱ pascua. Ta cúú á tátu̱hun caxiv̱i ̱ ta naṉdac̱a̱ ndichi
Pilato já nac̱achi da já xiẖín na̱ Israel cán:

—Jaṉ íin da̱ cúú rey nu̱ ndo̱ —nac̱achi da.
15 Joo na̱ cán nac̱asáhá tucu na cáyuhú cóhó na̱ nu̱ dá já cáchí na̱ já:
—Cahní ndó da.̱ Ná quivi da. Cata caa ndó da̱ ndic̱a crúxu̱ —cáchí na.̱
Já nac̱achi Pilato já xiẖiṉ ná:
—Ama ná cata caa ri da̱ cúú rey nu̱ ndó ndic̱a crúxu̱ —nac̱achi Pilato.
A̱nda̱ já nac̱achi na̱ sac̱uaẖa̱ nu̱ú ju̱tu̱ cán já:
—Da̱ cómí cuéntá saẖá ñuu Roma, in túhún da̱ cán cuití va cúú rey nu̱ú nde̱ —nac̱achi

na̱ cán.
16 A̱nda̱ já naṉdiquiaẖva Pilato Jesús nu̱ ná ña̱ ná cañehe na a̱ cu̱hu̱n na̱ cata caa na a̱

ndic̱a crúxu̱.
Cáta caa na Jesús ndic̱a crúxu̱
(Mt. 27:32-44; Mr. 15:21-32; Lc. 23:26-43)

17Nac̱hinúu na in crúxu̱ joc̱o̱ Jesús já ndójo a do̱ cuaẖaṉ chí xiq̱ui ̱naní a̱ nu̱ ndúu lásá
yiquí jíní ndii̱. Ta cáchí na̱ Gólgota xiẖiṉ á tu̱hun hebreo. 18Ta cán nac̱ata caa na a̱ ndic̱a
crúxu̱ ta nac̱ata caa ri na inga iv̱i ̱da̱ xiẖiṉ á, in in da̱ in in xoo jíiṉ á. Ta tácaa Jesúsmaẖñú
ndíví da̱ cán. 19 Ta nas̱ahnda Pilato chuun ña̱ ná cu̱hu̱n java na chítivi ndaa na in tabla
ndic̱a crúxu̱ yati jiṉi ̱ Jesús cán. Ta nu̱ tabla cán nac̱aẖyí na:̱ “Da̱ yóho cúú Jesús, da̱ ñuu
Nazaret, da̱ cúú rey nu̱ú na̱ Israel.” 20Ta cuaẖá na̱ Israel nac̱ahvi na ña̱ nac̱aẖyi ̱cán jáchi ̱
yati yuhúñuu Jerusalén nac̱ata caa na Jesús. Ta ña̱ ndáa̱ nu̱ tabla cán nac̱aẖyí na̱ ña̱ tu̱hun
hebrero ña̱ cáhaṉ na̱ Israel xiẖín tu̱hun latín ña̱ cáhaṉ na̱ ñuu Roma xiẖín tu̱hun griego
ña̱ cáhaṉ na̱ nación Grecia. 21 Ta tá nax̱ini na̱ sac̱uaẖa̱ nu̱ú ju̱tu̱ cán ña̱ yóho já nac̱achi
na já xiẖín Pilato:

—A̱ cáhyí toho ndó ña̱ cúú da̱ jaṉ rey nu̱ú na̱ Israel. Vaẖa chága̱ ná caẖyí ndó ña̱ cáchí
da̱ cúú dá rey nu̱ú na̱ Israel —nac̱achi na.

22 Já naṉducú ñehe Pilato tu̱hun nu̱ ná já nac̱achi da já xiẖiṉ ná:
—Coo tá coo ña̱ sa̱ nas̱acu u̱ ta a̱ tává toho i ̱ña̱ —nac̱achi da.
23 Tá naṉdihi nac̱ata caa mé soldado Jesús ndic̱a crúxu̱, já naṯiin da jahmá a̱ ta

naṉdicahnda nu̱ táhan ndícom̱i ̱ dá ña.̱ Ta cotó ndéé a̱ cúú á ña̱ nac̱avaẖa níí na̱ ña̱ jiṉi ̱ á
ta jaṉda̱ saẖá ta coó̱ nac̱ucu na ña.̱ Ta naṯiin da ña̱ 24 ta já nac̱achi xiẖiṉ táhan da̱ já:

—Ná a̱ jácuachí toho í jáhma̱ jaṉ já ná coo níí yii̱ ̱ va. Ña̱ cuu caja í quéa̱ cajíquí yo̱ saẖá
ta ndá da̱ ná quee vaẖa, da̱ cán ndiquehe jáhma̱ jaṉ —nac̱achi xiẖiṉ táhan da̱ cán.

Nac̱aja da ña̱ yóho já ná xiṉu̱ coo̱ nu̱ú tu̱hun Ndióxi ̱ nac̱aẖyi ̱ saṉahá tá nac̱achi a já:
“Naṉdicahnda nu̱ táhan mé ná jahmá i ̱ ta já nas̱ajíquí na̱ saẖá cotó ndéé e̱ ta da̱ naq̱uee

vaẖa cán naṉdiquehe da ña.̱” Quiaẖva já nac̱aẖyi ̱ tu̱hun Ndióxi ̱ saṉahá. Ta quiaẖva já
nac̱aja soldado cán xiẖiṉ jáhma̱ á.

25Ta jíiṉ mé crúxu̱ nu̱ú nac̱ata caa na Jesús cán nas̱aṉdichi náná a̱ xiẖín quiẖvi ̱ñá cán
xiẖín María, ñá cúú ñájíhí Cleofas xiẖín María, ñá ñuu Magdala. 26 Tá nax̱ini Jesús ña̱
cándichi náná a̱ saẖa̱ crúxu̱ ta tá nax̱ini a cándichi yeẖe,̱ da̱ naní Juan, da̱ xíca tuun xiẖiṉ
á, da̱ quíhvi ̱ndivaẖa ini mé á chí já nac̱achi a já xiẖiṉ náná a:̱

—Da̱ jaṉ cúú tátu̱hun jaẖyi ndó viti —nac̱achi Jesús.
27 Tá naṉdihi já nac̱achi a já xiẖiṉ mé da̱ xíca tuun xiẖín a̱ cán:
—Candaa vaẖa ñá jáchi ̱ cúú ñá tátu̱hun nánún viti —nac̱achi Jesús.
Tá nax̱ini joẖo da ña̱ yóho já naṉdiquehe vaẖa da María cán ndáá da̱ ñá tátu̱hun náná

da.̱
Tá na̱xiẖi ̱ Jesús
(Mt. 27:45-56; Mr. 15:33-41; Lc. 23:44-49)

28Tá sa̱ nay̱aẖa tócó ndihi ña̱ yóho já sa̱ xíni ̱vaẖa Jesús ña̱ sa̱ nax̱iṉu̱ coo̱ tócó ndihi ña̱
nac̱achi tu̱hun Ndióxi ̱ coo. Ta nax̱iṉu̱ coo̱ nu̱ú ña̱ nac̱aẖyi ̱ nu̱ú tu̱hun Ndióxi ̱ saẖá Jesús
saṉahá tá nac̱achi a já:

—Íchi ̱ ini i ̱ ticuií̱.
29Mé cán nas̱aṉdichi in tiṉdoẖo̱ nac̱hutú jíní xiẖiṉ vino iyá. Ta naj̱ándaxi na in tic̱oṯo̱

xiẖiṉ vino cán já nac̱ató da̱ ña̱ nu̱ú in yíto̱ naní hisopo ta já nac̱hitivi na ña̱ yati yúhu̱
Jesús ña̱ ná coho a do.̱ 30 A̱nda̱ já nax̱ihi Jesús mé vino iyá cán já nac̱achi a já:

—Sa̱ nay̱aẖa tócó ndihi ñaẖa ña̱ ndítahan ndoho i ̱—nac̱achi a.
Já naṉditoo̱ jic̱o̱ á. Nax̱iẖi ̱ a.̱
Tá na̱tuxú na̱ in yíto̱ tátu̱hun póyá yicá ndícá Jesús

31 Ta ndaja coo nas̱aẖaṉ na̱ Israel cán nax̱ic̱a̱ na̱ ñam̱aṉi ̱ nu̱ Pilato ña̱ ná cahnda da
chuun ña̱ ná caẖnu̱ da̱ lásá saẖá da̱ tácaa ndic̱a crúxu̱ cán já ná quivi yac̱hi ̱ da.̱ Jáchi ̱ coó̱
nax̱een na̱ Israel cán ña̱ ná tacaa ndii̱ ndic̱a crúxu̱ inga quiv̱i ̱ itaa̱ṉ. Jáchi ̱ cacuu a quiv̱i ̱
ndiquehe ndée̱ ná ta cacuu a in quiv̱í yii̱ ̱ ndivaẖa nu̱ ná. 32 Saẖá ña̱ cán quéa̱ naq̱uee
soldado nas̱aẖaṉ da̱ já nas̱aẖnu̱ da̱ lásá saẖá ndíví da̱ tácaa ndic̱a crúxu̱ jíiṉ Jesús cán.
33 Joo tá nac̱ayati da nu̱ Jesús ña̱ caẖnu̱ da̱ lásá saẖá, nax̱ini da ña̱ sa̱ nax̱iẖi ̱ va mé á saẖá
ña̱ cán quéa̱ coó̱ nas̱aẖnu̱ da̱ lásá saẖá.

34 Joo in táhan soldado cán naṯuxú da̱ in yíto̱ tátu̱hun póyá yicá ndícá a̱ já nac̱ana nii̱ ̱
xiẖín ticuií̱ cán. 35 Ta yeẖe̱ cúú u̱ da̱ ndícani ña̱ yóho nu̱ ndo̱ ta nax̱ini i ̱ ña̱ xiẖín nu̱ú i.̱
Ta cúú á ña̱ ndaa̱.̱ Ta cándaa̱̱ cáxí ini i ̱ ña̱ cáhaṉ i ̱ ña̱ ndaa̱̱ já ná candúsa ndó ña̱ ndícani
i ̱ nu̱ ndo.̱ 36 Jáchi ̱ tócó ndihi ña̱ yóho nay̱aẖa já ná xiṉu̱ coo̱ nu̱ú tu̱hun Ndióxi ̱ tá cáchí a̱
já: “Ni in túhún toho lásá da,̱ a̱ cáhnu̱ na”̱, já cáchí tu̱hun Ndióxi.̱ 37 Ta inga tucu cáchí
tu̱hun Ndióxi ̱ já: “Cuni tucu na da,̱ da̱ naṯuxú na̱ póyá yicá ndícá”, já nac̱aẖyí na̱ nu̱ú
tu̱hun Ndióxi ̱ saṉahá.

Tá na̱jándu̱xu̱ na̱ Jesús
(Mt. 27:57-61; Mr. 15:42-47; Lc. 23:50-56)

38 Tá sa̱ nay̱aẖa tócó ndihi ña̱ yóho já nax̱iṉu̱ coo̱ in da̱ naní José, da̱ ñuu Arimateo,
nu̱ Pilato. Ta nax̱ic̱a̱ da̱ ñam̱aṉi ̱ nu̱ Pilato ña̱ ná ndiquehe da yiquí cu̱ñu Jesús cañehe da
cu̱hu̱n da.̱ Mé José yóho cúú dá cuéntá Jesús joo coó̱ naṉaẖa̱ tu̱hun da saẖá jáchi ̱ yíhví
da̱ na̱ Israel. Ta ndaja coo nas̱aẖaṉ Pilato ñam̱aṉi ̱ nu̱ dá ña̱ ná ndiquehe da yiquí cu̱ñu
Jesús. Chí nas̱aẖaṉ da̱ naṉdiquehe da ña.̱ 39 Ta jári íin in da̱ naní Nicodemo ta ñéhe da
tátu̱hun oc̱o̱ u̱xu̱ kilo perfume, dó nac̱avaẖa xiẖín ña̱ naní mirra ta xiẖín ña̱ naní aloes.
Mé Nicodemo yóho cúú da̱ da̱ nas̱aẖaṉ naṉditúhún xiẖín Jesús tá ñuú. 40 Ña̱ cán quéa̱
naṯiin José xiẖiṉ Nicodemo yiquí cu̱ñu Jesús ta nac̱hitiví na̱ ña̱ xiẖín in jáhma̱ vaẖa ña̱
nac̱hindaxi da xiẖiṉ mé perfume cán. Jáchi ̱ quiaẖva já íin costumbre na̱ Israel cája na
tá jándu̱xu̱ na̱ ndii̱. 41 Ta yati nu̱ú nac̱ata caa na Jesús cán nas̱ahii̱n nu̱ cáa cuaẖa̱ yitó
cuiẖi. Ta tañu yíto̱ cán nas̱ahii̱n in yávi ̱ndic̱a cáva̱ nu̱ú cuu chicaa̱ṉ na̱ ndii̱. Mé cáva̱ cán
nas̱ac̱uu a ña̱ saá̱ jáchi ̱ ni in ndii̱ a̱ ñáha chicaa̱ṉ na̱ ini ña̱ cán. 42 Ta cán nac̱hicaa̱ṉ da̱

yiquí cu̱ñu Jesús jáchi ̱ yati nas̱ahii̱n a. Ta númi ̱dá jáchi ̱ sa̱ nac̱ativi quiv̱i ̱ ndiquehe ndée̱
na̱ Israel.

20
Tá na̱nditacu tucu Jesús
(Mt. 28:1-10; Mr. 16:1-8; Lc. 24:1-12)

1Ta tá sa̱ nay̱aẖamé quiv̱i ̱ndíquehe ndée̱ ná ta naha vaẖa chá quiv̱i ̱domingo tá cámaṉi ̱
queta caṉdii já nas̱aẖaṉ María, ñá ñuu Magdala nu̱ú nac̱hicaa̱ṉ na̱ yiquí cu̱ñu Jesús cán.
Já nax̱ini ñá ña̱ nac̱axoo yu̱u̱ cáhnu nas̱aṉdaji yuhú cáva̱ cán. 2 A̱nda̱ já nax̱inu ñá nas̱aẖaṉ
ñá nu̱ íin Simón Pedro xiẖín inga da̱ nax̱ic̱a tuun xiẖiṉ Jesús, da̱ quíhvi ̱ndivaẖa ini mé á
cán. Ta tá nax̱iṉu̱ coo̱ ñá nu̱ dá já nac̱achi ñá já xiẖiṉ dá:

—Naṯavá na̱ yiquí cu̱ñu xitoho i ̱ ta yo xíni ̱ndájá nas̱acu na ña̱ —nac̱achi ñá.
3 A̱nda̱ já naq̱ueta Pedro xiẖín inga da̱ nax̱ic̱a tuun xiẖiṉ Jesús cán ndáva da cuaẖaṉ da̱

nu̱ú nas̱andacaa̱ṉ Jesús. 4 In nu̱ú xínu ndíví da̱ cuaẖaṉ da.̱ Joo niẖi ̱ chága̱ xínu da̱ inga
cán a̱ ju̱ú ga̱ Pedro ña̱ cán quéa̱ jihna ñúhú da̱ nax̱iṉu̱ coo̱ da nu̱ú naṉdacaa̱ṉ Jesús cán.
5 A̱nda̱ já nac̱andayi da sándeẖé da̱ nu̱ú nas̱andacaa̱ṉ Jesús cán. Já nax̱ini da ñúhu tic̱oṯo̱
nas̱atíví a̱ cán cuití va. Joo coó̱ naṉdiẖvi da jaṉda̱ mé ini cáva̱ cán. 6 A̱nda̱ já nax̱iṉu̱ coo̱
Simón Pedro ta naṉdiẖvi da cán. Ta nax̱ini da mé tic̱oṯo̱ nas̱ativí yiquí cu̱ñu Jesús cán.
7Ta nax̱ini da tic̱oṯo̱ ña̱ nas̱ativí jiṉi ̱ á nac̱axoo jíin ña̱ cán ta naṉditiv̱i ̱ vaẖa ña.̱ 8 A̱nda̱ já
naṉdiẖvi ri da̱ inga cán, da̱ nax̱iṉu̱ jihna ñúhú. Ta tá nax̱ini da ña̱ coó̱ yiquí cu̱ñu Jesús
ndácaa̱ṉ já nac̱andúsa da ña̱ naṉditacu tucu a. 9 Jáchi ̱coó̱ nac̱andaa̱̱ ini na̱ cúú cuéntá mé
á ña̱ cáchí tu̱hun Ndióxi ̱ nu̱ cáchí a̱ ña̱ nditacu tucu Jesús. 10 Tá naṉdihi já ndáca táhan
ndíví da̱ nax̱ic̱a tuun xiẖín Jesús cán naṉdicó coo̱ da vehe nu̱ú nas̱aṉduu na.

Tá na̱xini María, ñá ñuu Magdala Jesús
(Mr. 16:9-11)

11 Ta nani nay̱aẖa tócó ndihi ña̱ yóho, naṉdicó coo̱ María mé nu̱ú nas̱aṉdacaa̱ṉ yiquí
cu̱ñu Jesús. Sácu ñá íin ñá yuhú cáva̱ cán. Ta nani sácu ñá nac̱andayi ñá ndicoto nihni
ñá ini cáva̱ cán. 12 Já nax̱ini ñá iv̱i ̱ táto̱ Ndióxi,̱ ña̱ ndíxi jahmá yaa. Ndáa ndúu coo a nu̱ú
nas̱ahii̱n yiquí cu̱ñu Jesús: in a nu̱ú nas̱ahii̱n jiṉi ̱ Jesús ta inga nu̱ú nas̱ahii̱n saẖá. 13 A̱nda̱
já naṉdac̱a̱ tu̱hún táto̱ Ndióxi ̱ cán María já nac̱achi a já xiẖiṉ ñá:

—Ndá cuéntá quéa̱ sácún —nac̱achi a.
Já nac̱achi ñá já xiẖiṉ á:
—Sácu u̱ jáchi ̱ naq̱uehe na yiquí cu̱ñu Jesús, xitoho i ̱ ta co̱ xíni ̱ ndájá nas̱acu na ña̱

—nac̱achi ña.̱
14 Tá jac̱á nac̱achi uun ñá ña̱ yóho já naṉdicoto nihni ñá já nax̱ini ñá in a cándichi a

nu̱ ñá já va joo coó̱ naṉdicuni ñá ña̱ cúú á Jesús. 15 A̱nda̱ já naṉdac̱a̱ tu̱hún Jesús ña̱ já
nac̱achi a já xiẖiṉ ñá:

—Ndá cuéntá quéa̱ sácún. Yo já ndínducún —nac̱achi a.
Ta nac̱aẖánMaría ña̱ mé da̱ cáhaṉ xiẖiṉ ñá cúú dá da̱ ndáámé yitó cuiẖi cáa cán. Saẖá

ña̱ cán quéa̱ já nac̱achi ñá já:
—Tá naṯavún yiquí cu̱ñu Jesús ña̱ nas̱aṉdacaa̱ṉ ini cáva̱ yóho, cax̱i tu̱hún xiẖín i ̱ndájá

nas̱acún ña̱ já ná cu̱hu̱n i ̱ndiquehe e̱ ña̱ —nac̱achi María.
16 A̱nda̱ já nac̱achi Jesús já xiẖiṉ ña:̱
—María.
A̱nda̱ já nac̱av̱a̱ nu̱u̱ ñá já naṉdicuni ñá Jesús ta nac̱aẖaṉ ñá tu̱hun hebreo xiẖiṉ á já

nac̱achi ñá já:
—Raboni —mé tu̱hun yóho cúni ̱ cachi a maestro.
17 Já nac̱achi Jesús já xiẖiṉ ña:̱
—A̱ tíin tuún yeẖe.̱ Jáchi ̱a̱ ñáha toho ndindita i ̱cu̱hu̱n i ̱ indiví nu̱ íin Ndióxi,̱ tátá i.̱ Joo

cuáhán cax̱i tu̱hún xiẖín na̱ cúú cuéntámí i ̱ña̱ cu̱hu̱n i ̱nu̱ íin Ndióxi,̱ tátá i,̱ mé a̱ cúú tátá
mé ndó viti. Cúú á Ndióxi ̱nu̱ mí i ̱ ta cúú ri a Ndióxi ̱nu̱ mé ndó —nac̱achi Jesús.

18 A̱nda̱ já ndáva María, ñá ñuu Magdala nas̱aẖaṉ ñá naṉdicani ñá nu̱ú na̱ nax̱ic̱a tuun

xiẖín Jesús cán ña̱ nax̱ini ñá mé á. Ta naṉdicani ñá ña̱ nac̱achi Jesús xiẖiṉ ña.̱
Tá na̱xini na̱ na̱xic̱a tuun xiẖín Jesús mé á
(Mt. 28:16-20; Mr. 16:14-18; Lc. 24:36-49)

19 Ta tá nac̱uaá mé quiv̱i ̱ domingo cán já naṉditútú tócó ndihi na̱ nax̱ic̱a tuun xiẖín
Jesús cán. Ñúhu tuun na ini vehe ta nac̱hicaji tuun na̱ yéhé jáchi ̱ yíhví na̱ xiṉu̱ na̱ Israel
cán tiin ñahá na.̱ Ta in cuití nax̱iṉu̱ coo̱ Jesús nu̱ ná ta naṉdac̱a̱ ndichi a maẖñú ndaa̱̱ nu̱
ndúu na̱ cán. Já nac̱aẖaṉ Ndióxi ̱ a̱ xiẖiṉ ná já nac̱achi a já:

—Ná coo vaẖa ini ndó —nac̱achi a.
20 Ta tá nac̱achi a ña̱ yóho já naj̱ánaẖa̱ ndáha̱ á xiẖín yicá ndícá a̱ nu̱ ná ña̱ ná candaa̱̱

ini na ña̱ jivi cúúmé á. Ta nac̱ajii̱ ̱ íní na̱ tá nax̱ini na a.̱ 21Tá naṉdihi já nac̱achi tucu Jesús
já xiẖiṉ ná:

—Ná coo vaẖa ini ndó. Tá quiaẖva nac̱aja Ndióxi,̱ tátá i ̱nac̱hindahá a̱ yeẖe̱ ñuyíví yóho
quiaẖva já chíndahá ri yeẖe̱ va ndoẖó cu̱hu̱n ndo̱ cax̱i tu̱hun ndó xiẖín ñay̱ivi saẖa̱ mí i ̱
—nac̱achi Jesús.

22 A̱nda̱ já naṯivi a nu̱ ná já nac̱achi a já xiẖiṉ ná:
—Ndiquehe ndó ínima̱ yii̱ ̱Ndióxi.̱ 23Ta tá ná caja cáhnu ini ndó saẖá cuac̱hi ñay̱ivi, na̱

cán cúú na̱ sa̱ nac̱aja cáhnu ini Ndióxi ̱saẖa.̱ Ta tá ná a̱ cája cáhnu ini ndó saẖá cuac̱hi, na̱
cán cúú na̱ coó̱ nac̱aja cáhnu ini Ndióxi ̱ saẖa̱ —nac̱achi Jesús.

Tá na̱xini xiẖín nu̱u̱ Tomás Jesús
24 In táhan da̱ nax̱ic̱a tuun xiẖín Jesús, da̱ naní Tomás, da̱ cáhaṉ na̱ cuátí xiẖiṉ cán, coó̱

toho da nas̱ahii̱n xiẖín na̱ cán tá naq̱uixi Jesús nu̱ ndúu na. 25Tá naṉdihi já nac̱ax̱i tu̱hun
na̱ java cán xiẖiṉ dá já nac̱achi na já:

—Nax̱ini nde̱ Jesús, xitoho í —nac̱achi na.
Já naṉducú ñehe Tomás tu̱hun nu̱ ná já nac̱achi da já xiẖiṉ ná:
—A̱ cándúsa toho i ̱ ña̱ cáchí ndo̱ jaṉda̱ quiaẖva ná cuni xiẖín nu̱ú i ̱ ndáha̱ Jesús ta já

jáquiẖvi i ̱nducu ndahá i ̱ini yávi ̱nu̱ú naq̱uiẖvi clavo nac̱aja na̱ cán. Ta xíní ñúhú jáquiẖvi
i ̱nducu ndahá i ̱ ini yávi ̱nac̱aán na̱ yicá ndícá a̱ cán. A̱nda̱ jáví candúsa i ̱ndoẖó —nac̱achi
da.

26 Tá nay̱aẖa u̱na̱ quiv̱i ̱ já naṉdique táhan tucu na̱ nax̱ic̱a tuun xiẖín Jesús cán ini in
vehe. Ta mé tañu já nas̱ahii̱n Tomás xiẖiṉ ná. Ta quiaẖva já nas̱aji tuun tucu na yéhé
vehe nu̱ ñúhu na̱ cán. A̱nda̱ já in cuití nax̱iṉu̱ coo̱ Jesús nu̱ ná ta naṉdac̱a̱ ndichi a maẖñú
na̱ cán ta nac̱aẖaṉ Ndióxi ̱ á xiẖiṉ ná já nac̱achi a já xiẖiṉ ná:

—Ná coo vaẖa ini ndó —nac̱achi a.
27 Tá naṉdihi já nac̱achi a já xiẖín Tomás:
—Naha quíi ̱ jáquiẖvi nducú ndáhu̱n ini ndahá i ̱ ta candeẖé ini ndahá i ̱ nu̱ú naq̱uiẖvi

clavo. Ta jáquiẖvi nducú ndáhu̱n yicá ndícá i ̱ já ná cunún nu̱ú naj̱ándicueẖe̱ na̱ yeẖe.̱ A̱
cáhvi ̱ iv̱i ̱ joẖo inún jáchi ̱xíní ñúhú candúsún yeẖe̱ —nac̱achi Jesús.

28 A̱nda̱ já nac̱atóntó Tomás já nac̱achi da já:
—Mé ndó cúú xitoho i ̱ ta cúú ndó Ndióxi ̱ña̱ cája cáhnu i ̱—nac̱achi da.
29 A̱nda̱ já nac̱achi Jesús já xiẖiṉ dá:
—Mé a̱ ndaa̱̱ cándúsún yeẖe̱ viti jáchi ̱ nax̱inún yeẖe.̱ Joo cajii̱ ̱ ini ñay̱ivi, na̱ cándúsa

yeẖe̱ vaṯí coó̱ i ̱ xíní na̱ xiẖín nu̱u̱ ná —nac̱achi Jesús.
Cáha̱n Juan ndá sa̱há na̱ca̱hyí da̱ libro yóho

30 Cuaẖá ndivaẖa java ga̱ ña̱ xitúhún nac̱aja Jesús nu̱ú na̱ nax̱ic̱a tuun xiẖín a̱ cán vaṯí
co̱ ná caẖyi ̱ a̱ nu̱ libro yóho. 31 Joo ña̱ yóho nac̱aẖyi ̱ a̱ já ná candúsa ndó ña̱ cúú Jesús da̱
nac̱hindahá Ndióxi ̱cacomí cuéntá saẖá ñay̱ivi, mé a̱ cúú in túhún jiṉi ̱ já jaẖyi Ndióxi.̱ Ta
saẖá ña̱ cándeé ini ndó mé á cuu catacu ndó aṉda̱ ama cáa quiv̱i.̱

21
Náha̱ Jesús mé á nu̱ú u̱sa̱ táhan na̱ na̱xic̱a tuun xiẖín a̱ cán

1 Tá sa̱ nay̱aẖa ña̱ yóho já naṉaẖa̱ tucu Jesús mé á nu̱ú na̱ nax̱ic̱a tuun xiẖiṉ á nani

nas̱aṉduu na yati yuhú tañu̱hú naní Tiberias cán. Ta quiaẖva joho nas̱ahii̱n a. 2 In tañu
ndúu tútú Simón Pedro xiẖín Tomás, da̱ cáhaṉ na̱ cuátí xiẖiṉ cán. Ta jári ndúu Natanael,
da̱ ñuu Caná cuéntá Galilea cán xiẖín ndíví da̱ cúú jaẖyi Zebedeo cán. Ta nas̱aṉduu ri
inga iv̱i ̱ ga̱ táhan da̱ nax̱ic̱a tuun xiẖín Jesús. 3 A̱nda̱ já nac̱aẖaṉ Simón Pedro xiẖiṉ tócó
ndihi na̱ cán já nac̱achi da já xiẖiṉ ná:

—Cu̱hu̱n i ̱ tavá i ̱ tiy̱acá —nac̱achi da.
—Cu̱hu̱n ri ndeẖe̱ va tavá nde̱ tiy̱acá xu̱hu̱n —nac̱achi na̱ cán xiẖiṉ dá.
Já naṉdiẖvi ndihi na ini barco cuaẖaṉ na̱ tavá na̱ tiy̱acá. Joo coó̱ tiy̱acá naṯavá na̱ mé

ñuú cán. 4 Ta tá sa̱ cuaẖaṉ ndúcú tiv̱i já nac̱anáha̱ Jesús yuhú ticuií̱ cán. Joo na̱ nax̱ic̱a
tuun xiẖín a̱ cán co̱ xíni ̱na̱ ña̱ cúú á Jesús. 5 A̱nda̱ já nac̱ayuhú Jesús ndáca̱ tu̱hún á na̱ já
nac̱achi a já xiẖiṉ ná:

—Á coó̱ toho tiy̱acá naṯavá ndo,̱ ñani —nac̱ayuhú a.̱
—Coó̱ mé rí ná tavá nde̱ —naṉducú ñehe na tu̱hun nu̱ á.
6 A̱nda̱ já nac̱achi tucu Jesús já xiẖiṉ ná:
—Jácana tucu ndó ñúnu̱ ndó chí xoo cuáha barco jaṉ já tavá ndó ri ̱—nac̱achi a.
A̱nda̱ já naj̱ácana na ñúnu̱ ná cán xoo cuáha barco ta tá naṉdihi chí co̱ ndéé na̱ tavá na̱

ñúnu̱ cán jáchi ̱ a̱ ju̱ú quiaẖva nac̱hutú ndaa̱̱ ña̱ xiẖín tiy̱acá. 7 A̱nda̱ já naṉdicaẖaṉ yeẖe,̱
da̱ quíhvi ̱ndivaẖa ini mé a̱ cán já nac̱achi i ̱ já xiẖiṉ Pedro:

—Cúú á Jesús, xitoho í —nac̱achi i.̱
Tá nax̱ini joẖo SimónPedroña̱ cúú a̱ cán Jesús já naṉdicandixi da cotó da̱ jáchi ̱coó̱ toho

cotó da̱ ndíxi da, nduu. Tá naṉdihi já ndáva da cuaẖaṉ da̱ jitá da̱ ticuií̱ chí yuhú tañu̱hú
cán. 8 Tá naṉdihi já nax̱iṉu̱ coo̱ java ga̱ na̱ nax̱ic̱a tuun xiẖín Jesús cán xiẖiṉ barco na̱
chí yuhú tañu̱hú já ñúhu na ñúnu̱ nac̱hutú xiẖín tiy̱acá cán nas̱aa̱̱ na̱ jaṉda̱ yúhu̱. Jáchi ̱
tátu̱hun in ciento metro nas̱aṉdichi barco na̱ yuhú tañu̱hú cán tá naṯavá na̱ tiy̱acá. 9 Tá
nax̱iṉu̱ coo̱ na̱ cán nu̱ ñúhu̱ já nax̱ini na cáyi ̱ ñúhu̱. Ta nax̱ini na cánúu in tiy̱acá yáta rí
nu̱ ñúhu̱ cán. Ta nax̱ini na ña̱ sa̱ íin pan cuxu na viti. 10 A̱nda̱ já nac̱achi Jesús já xiẖiṉ ná:

—Taxi ndó java tiy̱acá, rí jac̱á naṯavá ndó jaṉ —nac̱achi a.
11 A̱nda̱ já ndáva Simón Pedro nas̱aẖaṉ da̱ naṉdaa da jaṯa̱ barco cán já ñúhu da ñúnu̱,

ña̱ nac̱hutú ndaa̱̱ xiẖín tiy̱acá náhnu cán, nax̱iṉu̱ da̱ jaṉda̱ yúhu̱. Ta nas̱ac̱uu rí in ciento
iv̱i ̱ jico saẖu̱n u̱ni.̱ Ta vaṯí cuaẖa̱ ndivaẖa cúú rí coó̱ naṯaẖnda̱ ñúnu̱ nu̱ú nas̱añuhu rí cán.
12 A̱nda̱ já nac̱achi Jesús já xiẖiṉ ná:

—Naha ndó cajiṉi ndó —nac̱achi a.
Ta ni in túhún na̱ cán coó̱ nas̱aẖaṉ ndeé ini na ndac̱a̱ tu̱hún na̱ yo cúú mé á. Jáchi ̱

sa̱ nac̱andaa̱̱ cáxí ini na ña̱ cúú á Jesús, xitoho na. 13 Tá naṉdihi já naṯiin Jesús pan
cán já nas̱ahnda java ña̱ já nas̱aẖaṉ ña̱ nu̱ ná. Ta quiaẖva já nac̱aja ri a xiẖín tiy̱acá va,
naṉdicahnda ri ̱ já nas̱aẖaṉ rí nu̱ ná.

14Xiẖín ña̱ yóho nax̱iṉu̱ u̱ni ̱ tañu naṉaẖa̱ Jesús mé á nu̱ú na̱ nax̱ic̱a tuun xiẖiṉ á jaṉda̱
naní naṉditacu tucu a.

Cáha̱n Jesús xiẖín Simón Pedro
15Tá naṉdihi nax̱ijiṉi na já naṉdac̱a̱ tu̱hún Jesús Simón Pedro já nac̱achi a já xiẖiṉ dá:
—Simón, da̱ cúú jaẖyi Jonás á quíhvi ̱ ini chágún yeẖe̱ a̱ ju̱ú ga̱ na̱ java yóho —nac̱achi

a.
Já nac̱achi da̱ cán já:
—Mé ndó cúú ndó xitoho i ̱ ta sa̱ xíni ̱ vaẖa ndó ña̱ quíhvi ̱ ini i ̱ndoẖó —nac̱achi da.
Já nac̱achi Jesús já xiẖiṉ dá:
—Xíní ñúhú candaa vaẖún na̱ cúú cuéntámí i ̱tá quiaẖva ndáá vaẖa pastó ndicachi válí

jaṉa̱ dá —nac̱achi a.
16 A̱nda̱ já nac̱achi tucu Jesús já xiẖiṉ dá:
—Simón, da̱ cúú jaẖyi Jonás, á quíhvi ̱ inún yeẖe̱ —nac̱achi a.
A̱nda̱ já nac̱achi da já xiẖiṉ á:
—Mé ndó cúú ndó xitoho i ̱ ta cándaa̱̱ vaẖa ini ndó ña̱ quíhvi ̱ ini i ̱ndoẖó —nac̱achi da.

Já nac̱achi Jesús já xiẖiṉ dá:
—Xíní ñúhú candaa vaẖún na̱ cúú cuéntá mí i ̱ tá quiaẖva ndáá vaẖa pastó ndicachi

jaṉa̱ dá —nac̱achi a xiẖiṉ dá.
17 A̱nda̱ já naṉdac̱a̱ tu̱hún tucu a da̱ táhndá u̱ni ̱ já nac̱achi a já xiẖiṉ dá:
—Simón, da̱ cúú jaẖyi Jonás, á mé a̱ ndaa̱̱ quíhvi ̱ inún yeẖe̱ —nac̱achi a.
Tá nax̱ini mé Simón Pedro cán ña̱ nax̱iṉu̱ u̱ni ̱ táhndá ndáca̱ tu̱hún Jesús da̱ saẖá ña̱

yóho já nac̱acuéha̱ ini da já nac̱achi da já xiẖín Jesús:
—Jesús, mé ndó xíni ̱ vaẖa ndó tócó ndihi ñaẖa. Mé ndó xíni ̱ vaẖa ndó ña̱ quíhvi ̱ ini i ̱

ndoẖó —nac̱achi da.
Já nac̱achi Jesús já xiẖiṉ dá:
—Xíní ñúhú candaa vaẖún na̱ cúú cuéntá mí i ̱ tá quiaẖva ndáá vaẖa pastó ndicachi

jaṉa̱ dá. 18 Jáchi ̱mé a̱ ndaa̱̱ ná caẖaṉ i ̱ xu̱hu̱n. Tá nas̱ac̱uún taa̱ yúta̱ chá já ndícandisún
jáhmu̱n ña̱ cúnu̱n ta já cuaẖún ndá nu̱ cúni ̱ mún cu̱hu̱n. Joo tá ná cayatún já jácaú̱n
ndáhu̱n ta inga na jácandixi yoẖó jáhmu̱n. Ta já tiin ndaa na yoẖó cu̱hún xiẖiṉ ná nu̱ú
co̱ cúni ̱mún cu̱hu̱n —nac̱achi a.

19 Xiẖín ña̱ yóho cúni ̱ Jesús ndicani a nu̱ Pedro cán ndá quiaẖva quivi da ña̱ ná caja
cáhnu da Ndióxi.̱ Tá naṉdihi já nac̱achi Jesús já xiẖiṉ dá:

—Xíní ñúhú candic̱ún yeẖe̱ —nac̱achi a.
Ndáca̱ tu̱hún Pedro sa̱ha̱ Juan nu̱ Jesús

20Nani xíca na cásaẖaṉ na̱ xiẖín Jesús já naṉdicoto nihni Pedro chí jaṯa̱ dá já nax̱ini da
tácaa Juan vax̱i da. Mé Juan yóho cúú dá da̱ quíhvi ̱ ndivaẖa ini mé Jesús. Ta sa̱ mé Juan
yóho cúú yeẖe,̱ da̱ nas̱ahii̱n coo jíiṉ á tá nax̱ijíni na vicó pascua. Ta cúú yeẖe,̱ da̱ naṉdac̱a̱
tu̱hún mé á saẖa̱ ndá da̱ cúú da̱ jic̱ó túhún ñahá. 21 Tá nax̱ini Pedro ndíco̱ da̱ yóho jaṯa̱
ná já naṉdac̱a̱ tu̱hún da̱ Jesús já nac̱achi da já xiẖiṉ á:

—Ta ndaja coo Juan yóho, xitoho i.̱ Ndaja quivi da —nac̱achi Pedro.
22 A̱nda̱ já naṉducú ñehe Jesús tu̱hun nu̱ dá já nac̱achi a já xiẖiṉ dá:
—Tá cúni ̱yeẖe̱ ña̱ ná catacu da jaṉda̱ quiaẖva ná xiṉu̱ coo̱ quiv̱í ndicó coo̱ i ̱ñuyíví yóho,

co̱ ndítahan toho ndiẖi inún saẖá. Ña̱ ndítahan cajún quéa̱ candic̱ún yeẖe̱ —nac̱achi a.
23Ta saẖá ña̱ nac̱achi Jesús ña̱ yóho saẖá ña̱ cán quéa̱ naṉdicuiṯa nuu tu̱hun tañu tócó

ndihi na̱ nax̱ic̱a tuun xiẖín Jesús cán. Ta cáchí na̱ saẖá i ̱ña̱ a̱ quíví toho i.̱ Joo a̱ ju̱ú toho
ña̱ yóho quéa̱ cúni ̱ Jesús cachi a xiẖiṉ ná. Ña̱ nac̱achi Jesús quéa̱ tá cúni ̱mé á catacu u̱
jaṉda̱ quiaẖva ná ndicó coo̱ mé á, co̱ ndítahan toho ndiẖi ini Pedro saẖá ña̱ cán.

24Ta jivi mé da̱ cáhaṉ na̱ saẖa̱ cán cúú yeẖe,̱ da̱ cáhyí tócó ndihi ña̱ yóho. Ta tócó ndihi
na xíni ̱na̱ ña̱ cúú á ña̱ ndaa̱.̱

25 Cuaẖá ndivaẖa nu̱ú ñaẖa nac̱aja chága̱ Jesús. Tá ná cacu ini i ̱ caẖyí i ̱ tá in tá in ña̱
nac̱aja mé á, cája i ̱cuéntá a̱ quéta toho ñuyíví yóho coo libro caẖaṉ saẖá ña̱ nac̱aja mé á.
Já ná coo.

Tu̱hun vaẖa nac̱aẖyí Lucas saẖá ña̱ nac̱aja na̱ apóstol
Na̱sa̱ha̱n Jesús tu̱hun a quixi ínima̱ yii̱ ̱Ndióxi ̱

1 Jihna sa̱ nac̱aẖyí i ̱ in libro ña̱ ná candoo̱ a nu̱ ndóhó, tá Teófilo. Mé libro cán cáhaṉ
ndihi a saẖá ña̱ nac̱aja Jesús ta cáhaṉ ndihi a saẖá ña̱ naj̱ánaẖa̱ mé á tá nac̱asáhá cája
chúun a 2 ta jaṉda̱ tá naṉdaa cuaẖaṉ indiví. Tá nas̱ahii̱n a ñuyíví yóho ta cámaṉi ̱ cu̱hu̱n
a̱ indiví já nac̱ax̱i Jesús u̱xu̱ iv̱i ̱ daṯaa̱ cacuu da̱ apóstol ña̱ ná caja chúun na cuéntá mé á.
Ta nac̱aja ínima̱ yii̱ ̱Ndióxi ̱ña̱ ná cuu jánaẖa̱ Jesús nu̱ú na̱ cán ña̱ ndítahan nu̱ ná caja na.
3 Ta tá sa̱ nax̱iẖi ̱ Jesús ta naṉditacu tucu a já nax̱ic̱a nuu a ñuyíví yóho tix̱i iv̱i ̱ jícó quiv̱i.̱
Ta naṉaẖa̱ mé á nu̱ú ndihi na̱ cúú apóstol já ná candaa̱̱ ini na ña̱ mé a̱ ndaa̱̱ naṉditacu
tucu a. Ta naj̱ánaẖa̱ nu̱ ná ña̱ cúni ̱Ndióxi ̱ cacomí a̱ cuéntá saẖá ñay̱ivi.

4Tá cámaṉi ̱ndaa Jesús cu̱hu̱n a indiví já nas̱ahii̱n a xiẖín na̱ apóstol já nas̱ahnda mé á
chuun nu̱ ná já cáchí a̱ já xiẖiṉ ná:

—Xíní ñúhú candati ndó ñuu Jerusalén yóho aṉda̱ quiaẖva xiṉu̱ ínima̱ yii̱ ̱ Ndióxi ̱
cañuhu a ini ínima̱ ndo.̱ Jáchi ̱ nas̱aẖaṉ tátá i ̱ tu̱hun a nu̱ ndo̱ ña̱ quixi ínima̱ yii̱ ̱ mé á
ndacaa̱ṉ ini ínima̱ ndo̱ ña̱ cán quéa̱ naj̱ánaẖa̱ i ̱ ndoẖó ña̱ nac̱achi mé á. 5 Mé a̱ ndaa̱̱
naj̱ácandúta̱ Juanñay̱ivi xiẖín ticuií̱ joo tix̱i chá quiv̱i ̱jándicutúNdióxi ̱ndoẖó xiẖiṉ ínima̱
yii̱ ̱mé á —cáchí Jesús xiẖiṉ ná.

Tá na̱ndaa Jesús cua̱ha̱n indiví
6 Ta ndaja coo tá naṯaca na̱ cán xiẖiṉ Jesús já nac̱asáhá ndáca̱ tu̱hún na̱ mé á já cáchí

na̱ já xiẖiṉ á:
—Jesús, xitoho nde,̱ á viti quéa̱ quiaẖva ndó ñam̱aṉi ̱ nu̱ú nde,̱ na̱ Israel cacomí nde̱

cuéntá saẖa̱ mé nde̱ já ná a̱ cácomí ga̱ gobierno ñuu Roma cuéntá saẖá nde̱ —nac̱achi na
xiẖiṉ á.

7 A̱nda̱ já naṉducú ñehe Jesús tu̱hun nu̱ ná já nac̱achi a já:
—Co̱ ndítahan tohonu̱ ndóhó candaa̱̱ ini ndóndá quiv̱i ̱cajaNdióxi,̱ tátá yo̱ ña̱ jaṉ. Jáchi ̱

in túhún mé á cuití va quéa̱ xíni ̱ a̱ ndá quiv̱i ̱ yaẖa ña̱ sáhndá mé á coo. 8 Joo ndítahan nu̱
ndó candati ndó yóho aṉda̱ quiaẖva ná quixi ínima̱ yii̱ ̱ Ndióxi ̱ cañuhu a ini ndó. Já ná
nduu ndeé ini ndó ña̱ ná cuu jánaẖa̱ ndó nu̱ú ñay̱ivi saẖá i.̱ A̱nda̱ já ndítahan nu̱ mé ndó
caẖaṉ ndó saẖá i ̱ ñuu Jerusalén yóho xiẖiṉ estado Judea xiẖiṉ estado Samaria. A̱nda̱ já
quee ndó cu̱hu̱n ndó cuaẖá ñuu xícá níí cúú ñuyíví jánaẖa̱ ndó nu̱ú ñay̱ivi cán saẖa̱ mí i ̱
—nac̱achi Jesús xiẖiṉ ná.

9Tá naṉdihi nac̱aẖaṉ Jesús ña̱ yóho xiẖiṉ ná ta nani sándeẖé cáxí na̱ cán nu̱ Jesús ndíta
na já naṉdaa cuaẖaṉ indiví. Já nax̱iṉu̱ in vic̱o̱ nac̱hijaẖvi ñahá a̱ chí coó̱ nax̱ini ga̱ na̱ mé
á. 10Ta nani ndíta na̱ cán sándeẖé na̱ nu̱ú naṉdaa Jesús cuaẖaṉ indiví já naṉdicoto nihni
na ta sa̱ ndíta iv̱i ̱ taa̱ ndíxi jahmá yaa jíiṉ ná. 11 Já nac̱achi da já xiẖiṉ ná:

—Taa̱ Galilea, ndávaẖa sándeẖé ndó indiví nu̱ú naṉdaa Jesús cuaẖaṉ. Jáchi ̱ tá quiaẖva
nax̱ini ndó naṉdindita cuaẖaṉ indiví quiaẖva já cuni tucu ndó a̱ ndicó coo̱ tucu a ñuyíví
yóho —nac̱achi ndíví da̱ cán xiẖiṉ ná.

Na̱ca̱xi na Matías caja da chuun ña̱ na̱jándacoo Judas
12 Tá naṉdihi naṉdaa Jesús cuaẖaṉ indiví já naq̱uee na̱ apóstol yúcu̱ naní yitó olivo

cán já naṉdicó coo̱ na ñuu Jerusalén. Ta mé yúcu̱ cán cándoo̱ a tátu̱hun in kilómetro
jaṯá ñuu Jerusalén. 13 Tá nax̱iṉu̱ coo̱ na ñuu Jerusalén cán já naṉdaa na vehe cánúu jícó
jáchi ̱mé vehe cán nas̱aṉduu tóo na. Tócó ndihi na̱ nas̱aṉduu cán nas̱ac̱uu Pedro xiẖiṉ
Jacobo xiẖiṉ Juan xiẖiṉ Andrés xiẖiṉ Felipe xiẖiṉ Tomás xiẖiṉ Bartolomé xiẖiṉ Mateo
xiẖín Jacobo, da̱ cúú jaẖyi Alfeo xiẖiṉ Simón, da̱ nax̱ic̱a cuéntá cananista xiẖiṉ Judas, da̱
cúú ñani Jacobo. 14Níí tiempo nas̱aṯaca ndíhu̱xu̱ in na̱ yóho xiẖín ñani Jesús xiẖiṉ María,
náná Jesús xiẖín java ga̱ naj̱iẖí cac̱a̱ taẖví na̱ nu̱ Ndióxi.̱

15Tandaja coo in quiv̱i ̱naṯaca tátu̱hun in ciento oc̱o̱ na̱ cúú cuéntá Jesús. Já nac̱andichi

Pedro maẖñú na̱ cán ta já nac̱achi da já xiẖiṉ ná:
16—Candeẖé ndo,̱ ñani i,̱ na̱ cúú cuéntá Jesús. Nas̱ahii̱n tá íin nac̱achi ínima̱ yii̱ ̱Ndióxi ̱

coo. Jáchi ̱nac̱aja Ndióxi ̱ña̱ ná caẖaṉ rey David ini tu̱hun mé á saẖa̱ Judas, da̱ nas̱aṉdaca
na̱ naṯiin Jesús ñéhe na a̱ cuaẖaṉ na̱ vecaa̱. 17Mé Judas yóho nas̱ac̱uu da da̱ nax̱ic̱a xiẖiṉ
yo̱ ta nac̱aja chúun da cuéntá Jesús xiẖiṉ yo.̱ 18 Joo naj̱ic̱ó túhún da̱ Jesús ta naq̱uehe da
jiu̱hún saẖá ña̱ núu nac̱aja da. Ta xiẖín jiu̱hún cán nax̱een da in ñúhu̱. Ta tá naṉdihi já
naj̱ándicava ndayi damé dá ta naṉdaṯa̱ tix̱i da chí nac̱ana cuyu ndihi xiti da. 19Tá naṉ̃eẖé
ñay̱ivi ñuu Jerusalén tu̱hun ña̱ sa̱ nax̱iẖi ̱ Judas cán já nac̱hinúu na quiv̱i ̱mé ñúhu̱ nax̱een
da cán cananí a̱ Acéldama. Mé tu̱hun cán cúni ̱cachi a yójo̱ nu̱ú nax̱iṯa̱ nii̱ ̱jáchi ̱cán nax̱iṯa̱
nii̱ ̱ Judas tá nax̱iẖi ̱ da.̱ 20 Jáchi ̱ já cáchí in Salmo ndácaa̱ṉ ini libro yii̱ ̱ Ndióxi ̱ tá nac̱aẖaṉ
saẖa̱ Judas já cáchí a̱ já:
Ná candoo̱ ndáha̱ vehe da,
ta ni in ñay̱ivi ná a̱ cánduu ga̱ ini a.
Ta sa̱ mé cán ndácaa̱ṉ inga tucu Salmo ta cáchí a:̱
Inga tucu da ná ndicojo chuun nas̱aṉdojo da, cáchí tu̱hun Ndióxi.̱

21 A̱nda̱ já nac̱achi tucu Pedro já xiẖiṉ ná:
—Tañu mí yóho ndúu java na̱ nax̱ic̱a nuu xiẖiṉ yo̱ tá nax̱ic̱a í xiẖiṉ Jesús, xitoho í nani

nas̱ahii̱n a ñuyíví yóho. 22 Java na̱ yóho nas̱aṉduu na xiẖiṉ yo̱ tá naj̱ácandúta̱ Juan Jesús
xiẖín ticuií̱ ta nas̱aṉduu na xiẖiṉ yo̱ jaṉda̱ quiaẖva naṉdaa Jesús cuaẖaṉ indiví. Ña̱ cán
quéa̱ ndítahan nu̱ yó cax̱í in da tañu na̱ yóho já ná caca da xiẖiṉ yo̱ cax̱i tu̱hun da nu̱ú
ñay̱ivi ña̱ naṉditacu tucu Jesús —nac̱achi Pedro xiẖín na̱ cán.

23 Saẖá ña̱ cán quéa̱ nac̱ana iv̱i ̱ da̱ tañu ñay̱ivi cán. A̱nda̱ já nas̱acu ini na cax̱i na in da
tañu ndíví da.̱ In da̱ nac̱ana na̱ cán nas̱ananí José ta naní tucu da Barsabás ta inga tucu
quiv̱i ̱dá nas̱ac̱uu Justo. Ta da̱ inga cán nas̱ananí Matías. 24 A̱nda̱ já nax̱ic̱a̱ taẖví ndihi na̱
cán nu̱ Ndióxi ̱ já nac̱achi na já:

—Tátá Ndióxi,̱ sa̱ xíni ̱ ndó ndía̱ cáhvi ini tócó ndihi ñay̱ivi. Ña̱ cán quéa̱ caja ndó
ñam̱aṉi ̱ jánaẖa̱ ndó nu̱ú nde̱ ndá da̱ cúú da̱ sa̱ nac̱ax̱i ndó 25 cacuu apóstol ña̱ ná caja
da mé chuun ña̱ naj̱ándacoo Judas. Mé Judas nac̱aja da cuac̱hi cáhnu nu̱ ndo̱ ña̱ cán quéa̱
viti íin da nu̱ ndítahan nu̱ dá coo da —nac̱achi na xiẖiṉ Ndióxi.̱

26 A̱nda̱ já nas̱ajíquí na̱ ndá da̱ cuu quee vaẖa. Naq̱uee vaẖa Matías chí naṉdique táhan
da xiẖín na̱ u̱xu̱ in apóstol cuéntá Jesús cán.

2
Tá na̱nuu ínima̱ yii̱ ̱Ndióxi ̱ ja̱tá na̱ cúú cuéntá Jesús

1Tá nax̱iṉu̱ coo̱ quiv̱í coo víco̱ Pentecostés já naṉditaca ndihi na̱ cúú cuéntá Jesús ndúu
tútú na̱ ini in vehe. 2 In cuití nax̱ini joẖo na in a̱ níhi naq̱uixi a chí indiví. Tá quiaẖva níhi
xícó tac̱hi ̱ ndeé quiaẖva já níhi a naq̱uixi a. Ta já nax̱ini joẖo ndihi na̱ ndúu coo vehe
cán ña.̱ 3 A̱nda̱ já nax̱ini na in ñaẖa ña̱ cáa tá quiaẖva cáa ñuhú iṯa.̱ A̱nda̱ já naṉditaẖnda̱
ña̱ nas̱andójó a̱ jiṉi ̱ in in na̱ cán. 4 Ta nac̱hutú ndaa̱̱ ínima̱ ndihi na̱ cán xiẖiṉ ínima̱ yii̱ ̱
Ndióxi.̱ Chí nac̱asáhá naṉdicaẖaṉ na̱ tu̱hun, ña̱ coó̱ nas̱aṯiaẖva na jáchi ̱ já nac̱aja ínima̱
yii̱ ̱Ndióxi.̱

5Mé tiempo já nas̱anduu java na̱ Israel, na̱ cája cáhnu Ndióxi ̱ ñuu Jerusalén cán. Mé
na̱ Israel yóho naq̱uixi na ndijáá ñuu jaṯá ñuyíví. 6 Tá nax̱ini joẖo na̱ cán ña̱ níhi xójo̱
cúu cán já nac̱asáhá ndítaca na. Joo tá nax̱iṉu̱ na̱ nu̱ ndúu na̱ cúú cuéntá Jesús cán já
nac̱atóntó na̱ jáchi ̱nax̱ini joẖo na cáhaṉ na̱ cúú cuéntá Jesús cánmé tu̱hun cáhaṉ na̱ vaṯí
co̱ cúú ná na̱ ñuu na. 7 Chí nac̱atóntó ndivaẖa na̱ cán já nac̱asáhá ndítúhún xiẖiṉ táhan
na já cáchí na̱ já:

—Tócó ndihi na̱ cúú cuéntá Jesús yóho cúú ná na̱ naq̱uixi estado Galilea. 8Ndá cuéntá
quéa̱ cáhaṉ na̱ tu̱hun cáhaṉ in in mí. 9 Jáchi ̱ sa̱ jíin sa̱ jíin ñuu naq̱uixi mí. Java í naq̱uixi
nación Partia ta java í naq̱uixi naciónMedia ta java í naq̱uixi nación Elam ta java í naq̱uixi
nación Mesopotamia ta java í naq̱uixi estado Judea ta java í naq̱uixi estado Capadocia ta

java í naq̱uixi estado Ponto ta java í naq̱uixi estado Asia 10 ta java í naq̱uixi estado Frigia ta
java í naq̱uixi estado Panfilia ta java í naq̱uixi nación Egipto ta java í naq̱uixi ñuu cuéntá
Africa, ña̱ xícá chága̱ a̱ ju̱ú ga̱ ñuu Cirene. Ta ndúu java ñay̱ivi naq̱uixi ñuu Roma yóho.
Ta java na̱ cán cúú ná na̱ naq̱uixi chic̱hi Israel ta java na co̱ cúú ná na̱ naq̱uixi chic̱hi Israel
joo cája cáhnu na Ndióxi,̱ mé a̱ cája cáhnu mí. 11Ta sa̱ mé yóho ndúu java ñay̱ivi naq̱uixi
nación Creta xiẖiṉ nación Arabia. Ta xíni ̱ joẖo ndihí cáhaṉ na̱ cúú cuéntá Jesús yóho
tu̱hun cáhaṉ in in mí. Ta cáhaṉ na̱ saẖá ñaẖa xitúhún cája Ndióxi ̱xiẖiṉ ná —cáchí ndihi
na̱ sándeẖé cán.

12 Ta chí co̱ xíni ̱ na̱ ndúu sándeẖé cán ndía̱ caẖán na̱ saẖá na̱ cúú cuéntá Jesús cán.
Jáchi ̱nac̱atóntó ndivaẖa na jaṉda̱ ndáca̱ tu̱hún táhan mé ná ndúu na já cáchí na̱ já:

—Ndía̱ cúni ̱ cachi ña̱ cája na̱ yóho.
13 Joo java na̱ ndúu cán nac̱asáhá sácu̱ ndaa ñahá na̱ já cáchí na̱ já:
—Na̱ xíhi va cúú na̱ yóho.
Cáha̱n ndojó Pedro nu̱ú ña̱yivi

14 A̱nda̱ já nac̱andichi Pedro xiẖiṉ ndíhu̱xu̱ in ga̱ na̱ apóstol cán já nac̱asáhá cáhaṉ cóhó
da̱ xiẖiṉ tócó ndihi na̱ cán já cáchí da̱ já:

—Cuni joẖo vaẖa ndó ña̱ cáhaṉ i ̱ xiẖiṉ ndó, ñay̱ivi Israel, na̱ estado Judea xiẖín ndihi
ndó na̱ tóho̱ ndúu ñuu Jerusalén viti. 15Mé ndó cáhán ndo̱ ña̱ nax̱iṉi tócó ndihi ñay̱ivi
ndúu yóho. Joo co̱ cúú ná na̱ nax̱iṉi jáchi ̱ jac̱á caa̱ iṉ naha va queá̱. 16 Ña̱ cája na̱ yóho
quéa̱ nac̱achi da̱ naní Joel saṉahá tá nac̱aẖaṉ da̱ xiẖín ñay̱ivi ña̱ ndítahan coo. Mé da̱ cán
cúú da̱ nac̱achi ña̱ cáchí Ndióxi ̱ coo já nac̱achi da já:
17 Tá sa̱ nac̱ayati quiv̱í ndihi saẖa̱ ñuyíví yóho já cáchí Ndióxi ̱ já:
“Chindahá i ̱ ínima̱ yii̱ ̱mí i ̱ cañuhu a ini tócó ndihi ñay̱ivi.
Ta tócó ndihi jaẖyi yií ndo̱ xiẖín jaẖyi jíhí ndo̱ cax̱i tu̱hun na xiẖiṉ ndó tu̱hun caẖaṉ i ̱

xiẖiṉ ná.
Ta na̱ tacú cuni ndímáhnú na̱ ñaẖa naẖa̱ i ̱ nu̱ ná.
Ta na̱ yatá quixi saṉi nu̱ ná caja i.̱
18 Ta mé tiempo já chindahá i ̱ ínima̱ yii̱ ̱mí i ̱ ña̱ ná cañuhu a ini na̱ cája chúun cuéntá mí

i,̱ á cúú ná taa̱ á cúú ná ñáha.̱
Ta caja i ̱ña̱ ná caẖaṉ na̱ saẖá i ̱nu̱ú ñay̱ivi.
19 Ta cuaẖá ndivaẖa ña̱ náhnu caja i ̱ indiví xiẖín ñuyíví ta cuni ñay̱ivi ña.̱
Cuni na nii̱ ̱ xiẖiṉ ñúhu̱ cáyi ̱xiẖín ñiẖma̱ ña̱ ndindita tátu̱hun vic̱o̱ núhú.
20 Ta canaá nu̱ú caṉdii ta ndicuáhá nii̱ ̱nu̱ú yoo̱.̱
Ña̱ yóho cacuu ña̱ yaẖa tá sa̱ nac̱ayati quiv̱i ̱ xiṉu̱ yeẖe,̱ mé á cúú xitoho na caja vií i ̱ saẖá

ñay̱ivi ñuyíví.
Mé quiv̱i ̱ cán cacuu a in quiv̱i ̱ cáhnu ndivaẖa.
21 Joo cac̱u ndaa ínima̱ tócó ndihi na̱ ná ndicaẖán quiv̱í i”̱, nac̱achiNdióxi ̱ini libro nac̱aẖyí

Joel saṉahá —nac̱achi Pedro.
22 A̱nda̱ já nac̱achi tucu Pedro já:
—Cuni joẖo vaẖa ndó tu̱hun cáhaṉ i ̱xiẖiṉ ndó, na̱ Israel. Jáchi ̱cáhaṉ i ̱saẖa̱ Jesús, mé a̱

naq̱uixi ñuu Nazaret. Jáchi ̱naṯahan ini Ndióxi ̱xiẖiṉ tócó ndihi ñaẖa nac̱aja mé Jesús. Ta
nax̱ini xiẖín nu̱u̱ ndó ña̱ náhnu xiẖín ña̱ xitúhún nac̱aja mé á nu̱ ndo̱ xiẖiṉ ndée̱ nas̱aẖaṉ
Ndióxi ̱nu̱ a.̱ Ta sa̱ cándaa̱̱ vaẖa ini mé ndó ña̱ yóho. 23 Joo tá naṯiin ndó Jesús já naj̱áxiṉu̱
coo̱ ndó ña̱ nas̱acu ini Ndióxi ̱ coo saṉahá ndivaẖa. Ta mé ndó naṉdiquiaẖva ndó Jesús
ndáha̱ taa̱ quini. Ta nac̱aja ndó ña̱ ná cata caa na Jesús ndic̱a crúxu̱. 24 Joo naj̱ánditacu
Ndióxi ̱ Jesús já ná a̱ cóo a nu̱ ndóho ini na̱ sa̱ nax̱iẖi ̱ jáchi ̱ ni in ñaẖa a̱ cúu caja ña̱ ná
coo Jesucristo nu̱ ndúu na̱ sa̱ nax̱iẖi.̱ 25 Saṉahá ndivaẖa nac̱aẖyí rey David saẖá Jesús já
nac̱achi da já:
Xíni ̱vaẖa i ̱ña̱ níí tiempo íin ndó xitoho i,̱ xiẖín i,̱
ta íin ndó xoo cuáha i ̱ chíndeé ndó yeẖe̱ saẖá ña̱ cán quéa̱ co̱ yíhví toho i.̱
26 Saẖá ña̱ cán quéa̱ nac̱ajii̱ ̱ ndivaẖa ini i,̱
ta nac̱aẖaṉ vatá ndivaẖa i.̱

Jáchi ̱vaṯí ná quivi i ̱ cacuu u̱ ndii̱ joo coo vaẖa ini i.̱
27 Jáchi ̱ caja ndó ña̱ ná nditacu tucu u̱ já ná a̱ cándoo̱ nahá ínima̱ i ̱nu̱ ndúu ínima̱ ndii̱.
Ta ni a̱ quiáhva toho ndó ñam̱aṉi ̱ taẖyi ̱ yiquí cu̱ñu i ̱ jáchi ̱ cúú u̱ jaẖyi máni ̱ndo.̱
28Naj̱ánaẖa̱ ndó nu̱ú i ̱ndaja caja i ̱ña̱ cúni ̱ndo.̱
Jáchutú ndaa̱̱ ndó ínima̱ i ̱ xiẖín ña̱ cájii̱ ̱ ini i ̱ jáchi ̱ já íin va ndó xiẖín i,̱ nac̱aẖyí David

saṉahá ndivaẖa —cáchí Pedro xiẖín na̱ ndúu cán.
29 A̱nda̱ já nac̱achi tucu Pedro já xiẖiṉ ná:
—Candeẖé ndo,̱ ñani i ̱ ná ndicani i ̱ nu̱ ndo̱ ña̱ cúni ̱ cachi ña̱ yóho. Sa̱ cándaa̱̱ cáxí iní

ña̱ sa̱ nax̱iẖi ̱ David, da̱ nas̱ac̱uu tásáhnu jícó yo.̱ Ta naj̱ándu̱xu̱ na̱ da̱ ta íin yii̱ ̱ va nu̱ú
naj̱ándu̱xu̱ na̱ da.̱ 30 Nac̱achi David ña̱ yóho jáchi ̱ nas̱ac̱uu da profeta. Jáchi ̱ mé Ndióxi ̱
quéa̱ nas̱aẖaṉ tu̱hun a nu̱ dá ta nac̱achi a xiẖiṉ dá ña̱ quixi Jesucristo chic̱hi mé dá ta
nac̱achi a ña̱ cacomímé Jesucristo cán cuéntá saẖá ñay̱ivi Israel. 31Sa̱ nac̱andaa̱̱ ini David
ña̱ caja Ndióxi ̱chí nu̱u̱ saẖá ña̱ cán quéa̱ nac̱achi da xiẖín ñay̱ivi ña̱ nditacu tucu Jesús tá
naṉdihi quivi a. Ta nac̱ax̱i tu̱hun David nu̱ ná ña̱ a̱ jándicoo toho Ndióxi ̱ ínima̱ Jesús nu̱
ndúu ínima̱ ndii̱ ta ni a̱ quiáhva tohomé áñam̱aṉi ̱taẖyi ̱yiquí cu̱ñumé Jesús cán. 32Ta viti
cándaa̱̱ iní ña̱ nax̱iṉu̱ tu̱hun nac̱aẖyí David jáchi ̱nax̱ini tócó ndihí ña̱ naj̱ánditacu Ndióxi ̱
Jesús. 33 Ta naj̱ándindita cáhnu ndivaẖa Ndióxi ̱ Jesús ta nas̱acu a ña̱ xoo cuáha mé á. Ta
nas̱aẖaṉ Ndióxi ̱ ínima̱ yii̱ ̱mé á nu̱ Jesús jáchi ̱ña̱ yóho cúú tu̱hun nas̱aẖaṉ Ndióxi ̱saṉahá.
Ta tócó ndihi ña̱ nax̱ini ndó xiẖín nu̱u̱ ndo̱ ta nax̱ini joẖo ndó yóho cúú á ña̱ naq̱uixi
cuéntá Ndióxi.̱ 34 Ta sa̱ xíni ̱ yo̱ ña̱ co̱ cáhaṉ David saẖa̱ mé dá jáchi ̱ a̱ ju̱ú David cúú da̱
naṉdaa indiví, vaẖa. Sa̱ mé David cúú dá da̱ nac̱achi tu̱hun yóho:
Nac̱achi Ndióxi ̱xiẖín xitoho i:̱
“Naha xoo cuáha jií̱n i ̱ cacoún,
35 jaṉda̱ quiaẖva ná cacu u̱ na̱ cándají yoẖó tix̱i saẖu̱n”, nac̱achi Ndióxi ̱—já nac̱aẖyí David

saṉahá.
36 A̱nda̱ já nac̱achi tucu Pedro já:
—Ña̱ cán quéa̱ cúni ̱ña̱ ná candaa̱̱ ini tócó ndihi ndó ña̱ cáhaṉ i ̱xiẖiṉ ndó, na̱ Israel. Mé

Jesús, mé a̱ nac̱ata caa ndó ndic̱a crúxu̱ naṉdaja Ndióxi ̱ ña̱ ná nduu a xitoho ñay̱ivi. Ta
naṉdaja Ndióxi ̱ ña̱ ná nduu a ña̱ nac̱hindahá mé á cacomí cuéntá saẖá ñay̱ivi —nac̱achi
Pedro xiẖín na̱ ndúu cán.

37 Tá nax̱ini joẖo na̱ cán ña̱ nac̱achi Pedro xiẖiṉ ná iv̱i ̱ laá̱ naṯaẖvi ̱ ini na já nac̱asáhá
ndáca̱ tu̱hún na̱ Pedro xiẖiṉ java ga̱ na̱ apóstol cán já cáchí na̱ já xiẖiṉ ná:

—Ndía̱ ndítahan caja nde,̱ ñani, na̱ cúú cuéntá Jesús.
38 A̱nda̱ já naṉducú ñehe Pedro tu̱hun nu̱ ná já cáchí da̱ já xiẖiṉ ná:
—Xíní ñúhú ndicó coo̱ ini ndó ta jándicoo ndó cuac̱hi cája ndó ta candúta̱ ndó cuéntá

Jesucristo já quéa̱ ná caja cáhnu ini Ndióxi ̱ saẖá cuac̱hi ndó ta já ñeẖe̱ táhvi ̱ndó quiaẖva
Ndióxi ̱ínima̱ yii̱ ̱mé á nu̱ ndo.̱ 39 Jáchi ̱nas̱aẖaṉ Ndióxi ̱tu̱hun a caja ña̱ jáchutú ndaa̱̱ ínima̱
ndo̱ xiẖiṉ ínima̱ yii̱ ̱mé á ta quiaẖva já caja ri a xiẖín jaẖyi ndó ta jári xiẖín na̱ tóho,̱ na̱
ndúu xícá. Jáchi ̱ já caja mé á xiẖín ñay̱ivi nac̱ax̱i mé á —nac̱achi Pedro xiẖiṉ ná.

40 Ta cuaẖá ndivaẖa java ga̱ tu̱hun nac̱aẖaṉ Pedro xiẖiṉ ná ta já naj̱ácaẖaṉ da̱ na̱ já
nac̱achi da já xiẖiṉ ná:

—Candeé ini ndó Jesús já ná jácac̱u a ndoẖó já ná a̱ cúhu̱n ndó indayá nu̱ú cu̱hu̱n ñay̱ivi
cája cuac̱hi —nac̱achi Pedro xiẖiṉ ná.

41 Cuaẖá ñay̱ivi naṉdiquehe vaẖa na tu̱hun nac̱aẖaṉ Pedro ta nac̱andeé ini na Jesús.
Ta mé quiv̱i ̱ já nac̱andúta̱ tátu̱hun u̱ni ̱ mil ñay̱ivi já naṉdiẖvi na íchi ̱ cuéntá Jesús. Ta
naṉdique táhan na̱ cán xiẖín java ga̱ na̱ cúú cuéntá Jesús. 42 Ta ndinuhu ini na jácuaha
na ña̱ jánaẖa̱ na̱ apóstol nu̱ ná. Ta cándúsa táhan tócó ndihi na ta ndítútú na̱ xíca̱ taẖví
na̱ nu̱ Ndióxi.̱ Ta níí tiempo sá taca na ndicahnda java táhan na pan cuxu na.

Ña̱ na̱caja ña̱yivi tá na̱casáhá na̱ ndíco̱ na̱ íchi ̱ cuéntá Jesús
43Mé tiempo já nas̱aẖaṉ Ndióxi ̱ ñam̱aṉi ̱ nu̱ú na̱ apóstol cán ña̱ ná cuu caja na cuaẖá

ndivaẖa ñaẖa xitúhún xiẖín cuaẖá ña̱ náhnu ndivaẖa ta chí cátóntó tócó ndihi ñay̱ivi tá
xíní na̱ ña̱ yóho. 44Ta tócó ndihi na̱ cúú cuéntá Jesús cán in naṉduu ndihi na ta ndícahnda

java ñaẖa nu̱ táhan na. 45 Ta jícó na̱ ñaẖa cómí na̱ ta já ndícahnda na jiu̱hún na̱ nu̱ú na̱
ndímaṉí ñaẖa nu̱u̱. 46Ta ndijáá níí quiv̱i ̱ndítútú na̱ cája cáhnu na Ndióxi ̱veñu̱hu cáhnu
ndácaa̱ṉ ñuu Jerusalén cán. Ta tá ndíque táhan na vehe já ndícahnda java táhan na pan
cuxu na ta cávatá ndivaẖa xiẖiṉ táhan na cája na já. Ta ni in na co̱ ndíñehe jícó mé.
47Nac̱aja cáhnu na Ndióxi ̱ ta tócó ndihi ñay̱ivi ndúu ñuu Jerusalén íin vaẖa ini na xiẖín
na̱ cán. Ta nini quiv̱i ̱ nac̱aja Ndióxi ̱ ña̱ naṉdicuaẖá na̱ cúú cuéntá Jesús, mé na̱ jácac̱u
ndaa Ndióxi ̱ ínima.̱

3
Ndíva̱ha in ta̱a rénco̱ cája Pedro

1 In quiv̱i ̱tátu̱hun caa̱ u̱ni ̱saẖini cuaẖaṉ Pedro xiẖiṉ Juan veñu̱hu cáhnu Jerusalén cán.
Mé hora já tácá ñay̱ivi cuaẖaṉ na veñu̱hu cac̱a̱ taẖví na̱ nu̱ Ndióxi.̱ 2Ta mé yuyéhé ñu̱hu
cán íin coo in da̱ nax̱iẖi ̱ tu̱chu saẖa.̱ Ta jaṉda̱ tá nac̱acu da cáa da já. Ta ndijáá níí quiv̱i ̱
ñéhe na da̱ cuaẖaṉ da̱ yuyéhé ñu̱hu cáhnu naní yéhé ñúchí. Ta cán íin coo da sáti da nu̱ú
ñay̱ivi ndíhvi ini veñu̱hu cán. 3Ta tá nax̱ini da̱ rénco̱ cán cuaẖaṉ quíhvi Pedro xiẖiṉ Juan
ini veñu̱hu cán já nac̱ata ñee da ndáha̱ dá nu̱ ná sáti da. 4 A̱nda̱ já naṉdicoto nihni Pedro
xiẖiṉ Juan nu̱ú da̱ rénco̱ cán já nac̱achi Pedro já xiẖiṉ dá:

—Candeẖé nu̱ú nde.̱
5 A̱nda̱ já nas̱andeẖé cáxí da̱ cán nu̱ ná jáchi ̱ cáhán da̱ quiaẖva na jiu̱hún nu̱ dá. 6 Joo

já nac̱achi Pedro xiẖiṉ dá já:
—Coó̱ toho jiu̱hún i ̱ quiaẖva i ̱ nu̱u̱n joo ña̱ íin nu̱ú i ̱ ña̱ cán quiaẖva i ̱ nu̱u̱n. Íin

ndivaẖa ndée̱ Jesucristo, mé á ñuu Nazaret saẖá ña̱ cán quéa̱ sáhndá i ̱ chuun nu̱u̱n ña̱
ná candichún cacún —nac̱achi Pedro xiẖiṉ dá.

7 A̱nda̱ já naṯiin Pedro ndahá cuáha da̱ cán ta naṉdiñehe da da̱ já nac̱andichi da chí
iv̱i ̱ laá̱ naṉdiẖvi ndée̱ saẖa̱ dá já naṉditacu tu̱chu saẖa̱ dá. 8 A̱nda̱ já nac̱andita mé da̱
nas̱ahii̱n rénco̱ saẖa̱ cán já nac̱andichi da ta já nac̱asáhá da̱ xíca da. Cándita da cája cáhnu
da Ndióxi ̱ naṉdiẖvi da xiẖiṉ ná ini veñu̱hu cán. 9 Ta tócó ndihi ñay̱ivi ndúu cán nax̱ini
na cándita da cája cáhnu da Ndióxi.̱ 10 Ta a̱ ju̱ú quiaẖva nac̱atóntó na̱ ta nay̱iẖví na̱ saẖá
ña̱ nax̱ini na cán. Jáchi ̱ naṉdicuni na da̱ cán cúú da̱ da̱ nas̱ac̱uu rénco,̱ da̱ nas̱ahii̱n coo
sáti yéhé ñu̱hu naní yéhé ñúchí cán.

Cáha̱n ndojó Pedro nu̱ú ña̱yivi ndúu yéhé ñu̱hu cáhnu cán
11Mé da̱ nas̱ac̱uu taa̱ rénco̱ cán naṯiin tuun da Pedro xiẖiṉ Juan ta chí co̱ cúni ̱ da̱ janí

ñahá da.̱ Ta tócó ndihi ñay̱ivi nac̱atóntó na̱ xínu na cuaẖaṉ na̱ candeẖé na̱ da̱ rénco̱ cán
nu̱ ndíta da yéhé ñu̱hu, ña̱ naní yéhé Salomón. 12 Tá nax̱ini Pedro nac̱asáhá tácá cuaẖá
ñay̱ivi nu̱ íin da já nac̱asáhá cáchí da̱ já xiẖiṉ ná:

—Cuni joẖo vaẖa ndó, ñay̱ivi Israel. Cátóntó ndivaẖa ndó sándeẖé ndó ndeẖe̱ jáchi ̱
cáhán ndo̱ ña̱ naṉdaja vaẖa nde̱ da̱ yóho xiẖiṉ ndée̱ mé nde.̱ Á tá coó̱ ta cáhán ndo̱ ña̱
naṉdaja vaẖa nde̱ da̱ saẖá ña̱ ndícahán ndivaẖa nde̱ Ndióxi.̱ 13 Joo co̱ íin toho a tá quiaẖva
cáhán ndo.̱ Jáchi ̱mé Ndióxi,̱ ña̱ nac̱aja cáhnu Abraham xiẖiṉ Isaac xiẖiṉ Jacob, tásáhnu
jícó yo̱ naṉdaja vaẖa mé á da̱ yóho. Ta mé Ndióxi ̱ cán nac̱aja ña̱ ná nduu cáhnu ndivaẖa
Jesucristo, jaẖyi mé á. Joomé ndó naṉdiquiaẖva ndó a̱ ndahá na̱ jutixia. Ta tá cúni ̱Pilato
janí da̱ Jesús já nas̱aji nuu ndó nu̱ dá caja da ña.̱ 14 Mé Jesús cúú á ña̱ yii̱ ̱ ndivaẖa ta
ndinuhu ña̱ ndaa̱̱ cuití va cája. Joo mé ndó nac̱andají ndó a̱ ta nax̱ic̱a̱ ndó nu̱ Pilato ña̱ ná
janí da̱ in da̱ sáhní ndii̱. 15 Tá naṉdihi já nas̱ahní ndó Jesús, mé a̱ cúú cája ña̱ ná catacu
ñay̱ivi aṉda̱ ama cáa quiv̱i.̱ Ta vaṯí nax̱iẖi ̱ a̱ nas̱ac̱uu a ndii̱ joo naj̱ánditacu tucu Ndióxi ̱
mé á. Ta cándaa̱̱ cáxí ini nde̱ ña̱ cáhaṉ nde̱ ña̱ ndaa̱̱ xiẖiṉ ndo.̱ 16Ta sa̱ mé Jesús cúú á ña̱
cándeé ini nde.̱ Ta saẖá ña̱ cándeé ini nde̱ mé á saẖá ña̱ cán quéa̱ naṉdivaẖa da̱ cándichi
nu̱ ndó yóho. Ta xíni ̱ndó da̱ naṉdivaẖa yóho ta cándaa̱̱ cáxí ini ndó naṉdiẖvi ndée̱ saẖa̱
dá saẖá ña̱ cándeé cáhnu ini nde̱ Jesús.

17 ʼCandeẖé ndo,̱ ñani i.̱ Sa̱ xíni ̱ vaẖa nde̱ viti ña̱ tá nas̱ahní ndó Jesús co̱ nac̱andaa̱̱ ini
ndó ndía̱ nac̱aja ndó. Ta ni na̱ cúú jefe ndo̱ coó̱ nac̱andaa̱̱ ini na ndía̱ nac̱aja na. 18 Joo
xiẖín ña̱ yóho naj̱áxiṉu̱ coo̱ Ndióxi ̱ tu̱hun nas̱aẖaṉ nu̱ yó saṉahá tá nac̱achi na̱ profeta

cuéntá Ndióxi ̱ña̱ ndítahan ndoho ini Jesucristo, mé a̱ nac̱hindahá Ndióxi ̱cacomí cuéntá
saẖá ñay̱ivi. 19 Saẖá ña̱ cán quéa̱ xíní ñúhú jándacoo ndó cuac̱hi cája ndó ta ndicó coo̱ ini
ndó nu̱ Ndióxi ̱ já ná jándoo mé á cuac̱hi nac̱aja ndó. A̱nda̱ já caja Ndióxi ̱ ña̱ ná ndivaẖa
ini ndó. 20 Jaṉda̱ jihna nac̱ax̱i Ndióxi ̱ Jesucristo ná chindahá a̱ ña̱ ná quixi a ñuyíví yóho
já ná cacomí a̱ cuéntá saẖá ñay̱ivi. 21 Ta viti íin Jesucristo indiví ndáti a tandaa quiv̱í
caja Ndióxi ̱ ña̱ nduu vií tócó ndihi ñaẖa. Já ndítahan coo jáchi ̱ saṉahá ndivaẖa nac̱aẖaṉ
Ndióxi ̱xiẖín na̱ profeta mé á saẖá ña̱ yóho ta mé ná nac̱ax̱i tu̱hun na ña̱ nu̱ú ñay̱ivi. 22Ta
ña̱ yóho cúú tu̱hun nac̱aẖaṉ Moisés nu̱ tásáhnu jícó yo̱ já nac̱achi da já xiẖiṉ ná: “Tañu
mé ndó jaṉ cana in profeta caja Ndióxi,̱ xitoho í tá quiaẖva nac̱ajamé á xiẖiṉ mí i.̱ Ta coto
a̱ quéhe núu ndó ni in túhún tu̱hun caẖaṉ mé profeta jaṉ xiẖiṉ ndo.̱ 23 Jáchi ̱ tócó ndihi
ñay̱ivi, na̱ co̱ cúni ̱ candúsa tu̱hun cáhaṉ mé profeta jaṉ ndihi saẖa̱ ná ta a̱ ñéhe̱ táhvi ̱ ga̱
na̱ coo na xiẖín na̱ ñuu Ndióxi”̱, nac̱achi Moisés saṉahá —nac̱achi Pedro xiẖiṉ ná.

24 Ta nac̱aẖaṉ chága̱ Pedro xiẖiṉ ná já cáchí da̱ já xiẖiṉ ná:
—Tócó ndihi na̱ profeta nac̱aẖaṉ na̱ saẖá ña̱ yáha tiempo viti. Ta profeta Samuel cúú

da̱ nac̱asáhá cáhaṉ saẖá ña̱ yóho. Ta tócó ndihi java ga̱ na̱ profeta naq̱uixi tá nu̱ ndíhí
nac̱aẖaṉ na̱ cán saẖa̱ tiempo viti. 25 Nac̱hindahá Ndióxi ̱ na̱ profeta saṉahá ña̱ ná cax̱i
tu̱hun na xiẖiṉ yo̱ ña̱ sáhan Ndióxi ̱ tu̱hun a nu̱ yó, na̱ Israel. Nac̱aja vaẖa mé á saẖa̱
yo̱ tá nac̱achi a já xiẖiṉ Abraham, da̱ nas̱ac̱uu tásáhnu jícó yo:̱ “Xiẖín ña̱ caja na̱ quixi
chic̱hún chí nu̱u̱ já caja cuaẖá ndivaẖa i ̱ ñam̱aṉi ̱ xiẖiṉ tócó ndihi ñay̱ivi ndúu ndijáá
ñuyíví”, nac̱achi a. 26 Tá naj̱ánditacu Ndióxi ̱ Jesucristo, jaẖyi mé á jihna ñúhú ga̱ nu̱ mé
ndó, na̱ Israel nac̱hindahá a̱ ña̱ já ná caja yii̱ ̱ á ndoẖó já ná jándicoo ndó cuac̱hi cája ndó
—nac̱achi Pedro.

4
Ndíquehe Pedro xiẖiṉ Juan sa̱ha̱ mé dá nu̱ú na̱ sa̱cua̱há veñu̱hu

1Ta jaṉda̱ cáhaṉ chá va Pedro xiẖiṉ Juannu̱úñay̱ivi cán já nax̱iṉu̱ java da̱ cúú ju̱tu̱ xiẖín
da̱ sáhndá chuun nu̱ policia veñu̱hu cán. Ta tañu na̱ yóho nax̱iṉu̱ ri na̱ saduceo. 2 Xójo̱
ndivaẖa ini na jáchi ̱ jánaẖa̱ Pedro xiẖiṉ Juan nu̱ú ñay̱ivi ña̱ sa̱ naṉditacu tucu Jesucristo.
Ta xiẖín ña̱ yóho náha̱ ña̱ vax̱i quiv̱i ̱ nditacu tucu ndii̱. 3 Saẖá ña̱ cán quéa̱ naṯiin na̱ cán
Pedro xiẖiṉ Juan ta naṯaán na̱ da̱ vecaa̱. Ta cán nac̱andoo̱ da jaṉda̱ inga quiv̱í itaa̱ṉ jáchi ̱
sa̱ nac̱uaá va. 4 Joo cuaẖá ndivaẖa ñay̱ivi nac̱andúsa tu̱hun nac̱aẖaṉ Pedro ta xiẖín ña̱
yóho naṉdicuaẖa̱ chága̱ na̱ cúú cuéntá Jesús. Jáchi ̱na̱ nac̱andúsa cán nas̱ac̱uu na tátu̱hun
u̱hu̱n mil daṯaa̱.

5Ta ndaja coo na̱ cúú sac̱uaẖa̱ nu̱ú ñay̱ivi Israel cán xiẖín na̱ sac̱uaẖa̱ veñu̱hu xiẖín na̱
jánaẖa̱ ley Moisés naṉdique táhan ndihi na inga quiv̱í itaa̱ṉ. 6 Ta tañu na̱ cán ndácaa̱ṉ
ri da̱ naní Anás, da̱ cúú sac̱uaẖa̱ nu̱ú ju̱tu̱. Ta tañu na̱ cán nas̱aṉdacaa̱ṉ ri Caifás xiẖiṉ
Juan xiẖiṉ Alejandro xiẖiṉ tócó ndihi na̱ cúú na̱ vehe na̱ sac̱uaẖa̱ nu̱ú ju̱tu̱ cán. 7 A̱nda̱ já
naṯavá na̱ Pedro xiẖiṉ Juan vecaa̱. Ta ñéhe na da̱ cuaẖaṉ na̱ nu̱ú naṯaca na̱ cán ta nas̱ani
ndichi na da̱ maẖñú na̱ naṯaca cán ta já naṉdac̱a̱ tu̱hún na̱ da̱ já cáchí na̱ já xiẖiṉ dá:

—Ndaja nac̱aja ndó naṉdaja vaẖa ndó da̱ nas̱aquíhvi ̱ saẖa̱ cán. Yo já nas̱aẖaṉ ndée̱ nu̱
ndó ña̱ cúú cája ndó ña̱ yóho —cáchí na̱ ndáca̱ tu̱hún ñahá na.̱

8Ta nac̱aja Ndióxi ̱ña̱ ná ndicutú ndaa̱̱ ínima̱ Pedro xiẖiṉ ínima̱ yii̱ ̱Ndióxi ̱ña̱ cán quéa̱
nac̱asáhá da̱ ndúcú ñehe da tu̱hun nu̱ ná já cáchí da̱ já xiẖiṉ ná:

—Cuni joẖo vaẖa ndó, na̱ sac̱uaẖa̱ ñuu xiẖín na̱ sac̱uaẖa̱ veñu̱hu Israel. 9 Naṉdac̱a̱
tu̱hún ndó ndeẖe̱ ndaja nac̱aja nde̱ naṉdaja vaẖa nde̱ da̱ nas̱aquíhvi ̱ saẖa̱ cán. 10 Cuni
joẖo ndó ná ndicani nde̱ saẖá ña̱ yóho nu̱ ndo̱ ta já ná cuu candaa̱̱ ri ini tócó ndihi ñay̱ivi
Israel ña̱ mé daṯaa̱, da̱ cándichi nu̱ ndo̱ yóho naṉdivaẖa da xiẖín ndée̱ Jesucristo, ña̱ ñuu
Nazaret. Mé a̱ cán nac̱ata caa mé ndó ndic̱a crúxu̱ cán ta tá naṉdihi já naj̱ánditacu ñahá
Ndióxi.̱ 11 Ta mé Jesús yóho cúú á ña̱ cáhaṉ tu̱hun Ndióxi ̱ saẖa,̱ ña̱ cúú á tátu̱hun yu̱u̱
ndúhu̱, ña̱ nac̱andají na̱ cávaẖa vehe. Ta mé ndó cúú ndó tátu̱hun na̱ cávaẖa vehe cán,
na̱ nac̱andají Jesús. Joo viti nax̱iṉu̱ a̱ cúú á tátu̱hun yu̱u̱ ña̱ íin chága̱ saẖa̱ nac̱aja Ndióxi.̱
12 Jáchi ̱ ni in túhún toho ñay̱ivi ndúu ñuyíví a̱ cúu jácac̱u mí ña̱ ná a̱ cúhu̱n yó indayá.

In túhún Jesucristo quéa̱ nac̱hindahá Ndióxi ̱ nu̱ yo̱ já ná cac̱u ndaa ínima̱ yo̱ —nac̱achi
Pedro xiẖiṉ ná.

13 Tá nax̱ini na̱ sac̱uaẖa̱ cán ña̱ co̱ yíhví Pedro ni Juan ndíta da cáhaṉ da̱ xiẖiṉ ná já
nac̱atóntó na̱ jáchi ̱sa̱ xíni ̱na ña̱ coó̱ tiaẖva da tutu. Ta nax̱ini na ña̱ cúú dá da̱ ndaẖví, da̱
nax̱ic̱a xiẖiṉ Jesús. 14Ta ni co̱ ñéhe̱ íní na̱ sac̱uaẖa̱ cán cachi na xiẖiṉ Pedro ña̱ cúú dá da̱
tu̱hún jáchi ̱ sa̱ nu̱u̱ táhyí na̱ já va cándichi da̱ naṉdivaẖa saẖa̱ cán. 15 A̱nda̱ já naṯavá tóo
na da̱ cán já nac̱asáhá ndítúhún xiẖiṉ táhan na. 16 Já cáchí na̱ já:

—Ndía̱ caja í xiẖiṉ ndíví da̱ yóho viti jáchi ̱ sa̱ nac̱andaa̱̱ ini ndihi ñay̱ivi ñuu Jerusalén
ña̱ xitúhún nac̱aja da. Ta ni mí, a̱ cúu cachí ña̱ cúú á ña̱ tu̱hún. 17 Joo cóho̱ jáyiẖví yó na̱
ná a̱ cáhaṉ chága̱ na̱ saẖa̱ Jesús nu̱ú ni in túhún toho ga̱ ñay̱ivi. Jáchi ̱ co̱ cúni ̱ yo̱ ña̱ ná
ndicuiṯa nuu tu̱hun saẖa̱ Jesús —cáchí na̱ ndítúhún xiẖiṉ táhan na.

18 A̱nda̱ já nac̱ana tucu na Pedro xiẖiṉ Juan ta nas̱ahnda na chuun nu̱ ná ña̱ ná a̱ jánaẖa̱
ga̱ na̱ saẖa̱ Jesús ta ni ná a̱ cáhaṉ ga̱ na̱ quiv̱i ̱ Jesús. 19 A̱nda̱ já naṉducú ñehe Pedro xiẖiṉ
Juan tu̱hun nu̱ ná já cáchí da̱ já xiẖiṉ ná:

—Cahvi vaẖa ini ndó, na̱ sac̱uaẖa.̱ Á cáhán ndó ña̱ vaẖa chága̱ caja nde̱ ña̱ sáhndá
ndóhó á ña̱ sáhndá Ndióxi ̱nu̱ú nde̱ caja nde.̱ 20 Jáchi ̱a̱ cu̱ú jándacoo nde̱ caẖaṉ nde̱ saẖá
ña̱ nax̱ini nde̱ xiẖín saẖá ña̱ nax̱ini joẖo nde̱ —cáchí da̱ xiẖín na̱ sac̱uaẖa̱ cán.

21 A̱nda̱ já nac̱aẖaṉ cueẖe̱ na̱ sac̱uaẖa̱ cán xiẖiṉ dá ña̱ ná a̱ jánaẖa̱ chága̱ da̱ saẖa̱ Jesús.
Joo tócó ndihi ñay̱ivi cája cáhnu na Ndióxi ̱ saẖá ña̱ nac̱aja da̱ cán. Ña̱ cán quéa̱ naj̱aní
ñahá na̱ jáchi ̱coó̱ naṉ̃eẖe̱ íní na̱ ndá quiaẖva caja xíxi na xiẖiṉ dá. 22Tamé da̱ naṉdivaẖa
cán nax̱iṉu chága̱ da̱ nu̱ú iv̱i ̱ jícó cuia̱̱ tá naṉdivaẖa saẖa̱ dá.

Xíca̱ ta̱hví na̱ cúú cuéntá Jesús nu̱ Ndióxi ̱
23 Ta tá sa̱ naj̱aṉi ̱ Pedro xiẖiṉ Juan já naq̱uee da cuaẖaṉ da nu̱ú nas̱aṉduu java ga̱ na̱

cúú cuéntá Jesús cán. Ta já naṉdicani na nu̱ú na̱ cán ña̱ nac̱aẖaṉ na̱ sac̱uaẖá nu̱ú ju̱tu̱
xiẖín na̱ sac̱uaẖá veñu̱hu cán xiẖiṉ ná. 24Tá nax̱ini joẖo java ga̱ na̱ cúú cuéntá Jesús cán
ña̱ ndícani da nu̱ ná já nac̱asáhá tócó ndihi na xíca̱ taẖví na̱ nu̱ Ndióxi ̱ já cáchí na̱ já:

—Tátá Ndióxi.̱ Mé ndó cúú Ndióxi ̱ña̱ nac̱avaẖa indiví xiẖín ñuyíví xiẖín tañu̱hú xiẖiṉ
tócó ndihi ñaẖa. 25 Saṉahá ndivaẖa tá naj̱ándicutú ndaa̱̱ ndó ínima̱ David, tásáhnu jícó
nde̱ xiẖiṉ ínima̱ yii̱ ̱mé ndó já nac̱achi ndó já xiẖiṉ dá ta já nac̱aẖyí da:̱
Ndá cuéntá quéa̱ ndívaa̱̱ naẖá ñay̱ivi ndúu ñuyíví ta ndinuhu ña̱ núu cáhvi ini na caja na.
26 Tócó ndihi da̱ cómí cuéntá saẖá ñay̱ivi ndúu ñuyíví xiẖín da̱ sáhndá chuun nu̱ú ñuu

naṉdique táhan na cani táhan na xiẖiṉ Ndióxi.̱
Ta cáni táhan na xiẖiṉ mé a̱ nac̱ax̱i Ndióxi ̱chindahá a̱ cacomí cuéntá saẖá ñay̱ivi, nac̱achi

ndó saṉahá.
27 ʼTa mé a̱ ndaa̱̱ quéa̱ yóho jáchi ̱ ini ñuu yóho naj̱átaca táhan Herodes xiẖiṉ Poncio

Pilato xiẖín na̱ tóho̱ xiẖín na̱ Israel viti. Naj̱átaca táhan na caja núu na xiẖiṉ Jesús, da̱
cúú jaẖyi yii̱ ̱ mé ndó, mé a̱ nac̱ax̱i ndó. 28 Joo xiẖín ña̱ nac̱aja na̱ yóho nax̱iṉu̱ coo̱ nu̱ú
ña̱ nas̱acu ini mé ndó coo jaṉda̱ jihna ndivaẖa jáchi ̱ cuu caja ndó tócó ndihi ña̱ cúni ̱ndó
caja ndó. 29 Ta viti candeẖé ndo,̱ tátá Ndióxi ̱ndá quiaẖva cúni ̱na̱ caja xíxi na xiẖín nde.̱
Ta quiaẖva ndó ñam̱aṉi ̱ná candeé ini nde̱ ndoẖó já ná a̱ yíhví nde̱ caẖaṉ nde̱ tu̱hun vaẖa
saẖa̱ mé ndó xiẖiṉ ndá nu̱ú ñay̱ivi nac̱uu jáchi ̱ mé nde̱ cúú nde̱ na̱ cája chúun nu̱ ndo.̱
30 Ta xíca̱ taẖví nde̱ nu̱ ndo̱ ña̱ ná cuu ndaja vaẖa nde̱ na̱ quíhvi ̱ xiẖiṉ ndée̱ mé ndó. Ta
ná caja ndó ñam̱aṉi ̱ ña̱ ná caja cuaẖá nde̱ ñaẖa xitúhún xiẖín cuaẖá ña̱ náhnu ná cuni
ñay̱ivi ña̱ xiẖiṉ ndée̱ Jesucristo, jaẖyi yii̱ ̱mé ndó cája nde̱ tócó ndihi ña̱ yóho —cáchí na̱
xíca̱ taẖví na̱ nu̱ Ndióxi.̱

31 Tá naṉdihi nax̱ic̱a̱ taẖví na̱ nu̱ Ndióxi ̱ já naq̱uiji nuu vehe nu̱ ndúu tútú na̱ cán. Ta
já naṉdicutú ndaa̱̱ ínima̱ ndihi na̱ cán xiẖiṉ ínima̱ yii̱ ̱ Ndióxi ̱ ta naṉdindeé ini na caẖaṉ
na̱ tu̱hun Ndióxi ̱nu̱ú ñay̱ivi.

Sáhndá java táhan na̱ cúú cuéntá Jesús ña̱ha cómí na̱
32 Cuaẖá ndivaẖa nas̱ac̱uu na̱ cúú cuéntá Jesús cán joo chí in jiṉi ̱ ndíhi na. Ta ni in

túhún na̱ co̱ cájíhnda̱ ñaẖa nu̱ táhan jáchi ̱ cáchí na:̱ “Ñaẖa tócó ndihí queá̱.” 33 Xiẖiṉ

ndée̱ sáhan Ndióxi ̱ nu̱ ná cáxi tu̱hun na̱ apóstol ña̱ naṉditacu tucu Jesús. Ta nac̱aja
Ndióxi ̱ cuaẖá ndivaẖa ñam̱aṉi ̱ xiẖiṉ tócó ndihi na̱ cúú cuéntá Jesús cán. 34 Ta ni in na
coó̱ naṉdimaṉí ñaẖa nu̱u̱ jáchi ̱na̱ íin ñaẖa nu̱u̱ tátu̱hun vehe á ñúhu̱ naj̱ic̱ó na̱ ña̱ ta ñéhe
namé jiu̱hún cán 35 ta sáhan na ña̱ nu̱ú na̱ apóstol já ná ndicahndamé ná ña̱ nu̱ú in in na̱
xíní ñúhú a.̱ 36 Já nac̱aja in daṯaa̱ naní José, da̱ naq̱uixi chic̱hi Leví. Ta cúú dá da̱ nac̱acu in
isla naní Chipre. Mé da̱ yóho nac̱hinúu na̱ apóstol quiv̱i ̱dá naní da̱ Bernabé ta mé tu̱hun
yóho cúni ̱ cachi a da̱ sáhan tu̱hun ndeé ini ñay̱ivi. 37Ta mé da̱ naní Bernabé yóho naj̱ic̱ó
da̱ ñúhu̱ dá ta já nas̱aẖaṉ da̱ mé jiu̱hún da̱ cán nu̱ú na̱ apóstol.

5
Cája Ananías xiẖiṉ Safira cua̱chi nu̱ Ndióxi ̱

1 Joomé tañu já in da̱ naní Ananías xiẖiṉ Safira, ñájíhí da̱ naj̱ic̱ó na̱ in ñundáhyi ̱ná. 2 Joo
coó̱ naṉdiquiaẖva ndihi da jiu̱hún ña̱ nac̱ayaẖvi ñúhu̱ cán nu̱ú na̱ apóstol. Ta nac̱achi da
xiẖiṉ ná ña̱ cán cúú ndihi va ña̱ naq̱uehe da saẖa̱ ñúhu̱. Joo naj̱ándique táhan tu̱hun da
xiẖiṉ ñájíhí da̱ ña̱ ná candoo̱ chá jiu̱hún cán nu̱ ná. 3Ta tá nax̱iṉu̱ coo̱ Ananías ndiquiaẖva
da jiu̱hún cán nu̱ Pedro já nac̱achi Pedro já xiẖiṉ dá:

—Ndá cuéntá quéa̱ nas̱aẖu̱n ñam̱aṉi ̱ nu̱ tiñáhá sac̱uaẖa̱ naṉdiẖvi rí ínimu̱n, Ananías.
Ta nas̱acu inún jándaẖvún ínima̱ yii̱ ̱ Ndióxi ̱ ta já naq̱uehún táhan jiu̱hún nac̱haẖvi na
saẖá ñúhu̱ jaṉ. 4Ñaẖa mé vún nas̱ac̱uu ñúhu̱ jaṉ, nduu. Ta tá naj̱ic̱ún ña,̱ ñaẖa mé vún
cúú ri jiu̱hún jaṉ va. Nac̱ahvi inún cajún ña̱ núu yóho ta xiẖín ña̱ nac̱ajún yóho a̱ ju̱ú
nu̱ mé nde̱ cuití va nac̱aẖún ña̱ tu̱hún joo nac̱aẖún ña̱ tu̱hún nu̱ Ndióxi ̱—nac̱achi Pedro
xiẖiṉ dá.

5Tá nax̱ini joẖo Ananías ña̱ nac̱achi Pedro xiẖiṉ dá iv̱i ̱ laá̱ naṉdicava da nax̱iẖi ̱da̱ saẖá
cuac̱hi nac̱aja da nu̱ Ndióxi.̱ Ta tócó ndihi na̱ nac̱andaa̱̱ ini saẖá ña̱ nay̱aẖa yóho nay̱iẖví
ndivaẖa na. 6 A̱nda̱ já nax̱iṉu̱ java da̱ tacú já nac̱hitíví na̱ ndii̱ cán já ñéhe na a̱ cuaẖaṉ na̱
jándu̱xu̱ na.̱

7 Ta tá sa̱ nay̱aẖa tátu̱hun u̱ni ̱ hora já naq̱uiẖvi ñájíhí Ananías nu̱ ndácaa̱ṉ Pedro cán.
Joo ni co̱ xíni ̱ñá ña̱ naṉdoho yíi ̱ña.̱ 8 A̱nda̱ já naṉdac̱a̱ tu̱hún Pedro ña̱ já cáchí da̱ já xiẖiṉ
ña:̱

—Á mé a̱ ndaa̱̱ naj̱ic̱ó ndó ñúhu̱ ndo̱ ta nac̱haẖvi na tá quiaẖva nac̱achi yíu̱n xiẖín i ̱
saẖá —nac̱achi Pedro.

A̱nda̱ já naṉducú ñehe ñá cán tu̱hun nu̱ dá já cáchí ña̱ já xiẖiṉ dá:
—A̱jaṉ, quiaẖva já naj̱ic̱ó nde̱ ña.̱
9 A̱nda̱ já nac̱achi Pedro já xiẖiṉ ña:̱
—Mé ndó naj̱ándique táhan ndó tu̱hun ndó coto ndojó ndo̱ ínima̱ yii̱ ̱Ndióxi.̱ Candeẖé.

Jaṯa̱ vehe jaṉ vax̱i na̱ nas̱aẖaṉ naj̱ándu̱xu̱ yíu̱n. Ta viti cañehe ri na yoẖó va cu̱hu̱n na̱
jándu̱xu̱ na̱ —nac̱achi Pedro xiẖiṉ ña.̱

10Tá nac̱achi Pedro já iv̱i ̱ laá̱ naṉdicava ñá saẖa̱ dá nax̱iẖi ̱ña̱ saẖá cuac̱hi nac̱aja ñá. Tá
nax̱iṉu̱ coo̱ da̱ tacú, da̱ nas̱aẖaṉ naj̱ándu̱xu̱ yíi ̱ ñá cán já nax̱ini na cándúhu̱ ri mé va ñá
nax̱iẖi ̱ ña.̱ A̱nda̱ já naṯavá na̱ ña̱ ta naj̱ándu̱xu̱ na̱ ña̱ in xoo mé nu̱ú naj̱ándu̱xu̱ na̱ yíi ̱ ña̱
cán. 11Ta tócó ndihi na̱ cúú cuéntá Jesús cán xiẖiṉ tócó ndihi java ga̱ na̱ tá nac̱andaa̱̱ ini
na saẖá ña̱ nay̱aẖa yóho nay̱iẖví ndivaẖa na.

Sáhan Ndióxi ̱ ndée̱ nu̱ú na̱ apóstol já ná caja na cua̱há ña̱ha xitúhún
12 Ta nac̱aja Ndióxi ̱ ña̱ ná cuu caja na̱ apóstol cán cuaẖá ñaẖa xitúhún xiẖín cuaẖá

ña̱ náhnu tañu ñay̱ivi cán. Ta tócó ndihi na̱ cúú cuéntá Jesús nas̱aṯaca na yéhé ñu̱hu
cáhnu naní yéhé Salomón. 13Ta java ga̱ ñay̱ivi, na̱ co̱ ndíco̱ íchi ̱cuéntá Jesús cán yíhví na̱
catáhan na xiẖín na̱ cúú cuéntá Jesús yóho. Joo ndijáá java ga̱ ñay̱ivi cán íin toṉi ñúhú
na̱ xiẖín na̱ apóstol cán. 14Ta cuaẖá ndivaẖa ñay̱ivi nac̱asáhá cándúsa na Ndióxi,̱ taa̱ viti
naj̱iẖí viti. 15 Ta saẖá ña̱ náhnu cája na̱ apóstol yóho naṯavá na̱ na̱ quíhvi ̱ jaṯa̱ véhe ta
nac̱hinduu na na̱ nu̱ú xiṯo á nu̱ yívi ̱mé nu̱ú yaẖa Pedro cán. Já quéa̱ tá ná yaẖa da vaṯí
candaẖvi ̱cuití da̱ ná cani ndaa jaṯá java na̱ cán ña̱ ná ndivaẖa na. 16Ta cuaẖá ñay̱ivi ndúu

java ñuu válí ndúu yati cán ñéhe na na̱ quíhvi ̱xiẖín na̱ ñúhu ínima̱ quini ini vax̱i na ñuu
Jerusalén ta cán naṉdivaẖa ndihi na.

Jándoho na ini na̱ apóstol
17 A̱nda̱ já da̱ cúú sac̱uaẖa̱ nu̱ú ju̱tu̱ cán xiẖín na̱ cúú cuéntá Saduceo cán nac̱asáhá

cáhiẖvi ̱ ndivaẖa ini na xiẖín na̱ apóstol. 18 Saẖá ña̱ cán quéa̱ naṯiin na na̱ apóstol cán ta
naṯaán na̱ na̱ vecaa̱. 19 Joo ñuú nax̱iṉu̱ coo̱ in táto̱ Ndióxi ̱ ta nas̱uná a̱ yéhé caa̱ cán ta
naṯavá a̱ na̱ ta já nac̱achi a já xiẖiṉ ná:

20 —Cuáhán ndó veñu̱hu cáhnu ta ndicani ndó nu̱ú ñay̱ivi saẖa̱ tócó ndihi ña̱ cája
Ndióxi,̱ mé a̱ ndíjama ñay̱ivi ná ndiẖvi na íchi ̱ cuéntá mé á —nac̱achi a xiẖiṉ ná.

21Ña̱ cán quéa̱ tá naṯiv̱i inga quiv̱i ̱ itaa̱ṉ já naṉdiẖvi na̱ apóstol veñu̱hu cáhnu cán ta
nac̱asáhá na̱ jánaẖa̱ na̱ nu̱ú ñay̱ivi cán.

Joo da̱ cúú sac̱uaẖa̱ nu̱ú ju̱tu̱ cán xiẖiṉ tócó ndihi na̱ sac̱uaẖa̱ cómí cuéntá saẖá nación
Israel cán nas̱ahnda na chuun nu̱ policia cán ña̱ ná cu̱hu̱n na̱ tavá na̱ na̱ apóstol ñúhu
vecaa̱ cán ná quixi na nu̱ú na̱ sac̱uaẖa̱ cán. 22 Joo tá nax̱iṉu̱ coo̱ na̱ cúú policia vecaa̱ cán
coó̱ naṉdiñehe toho ñahá na.̱ Ta já naṉdicó coo̱ na cax̱i tu̱hun na xiẖín na̱ sac̱uaẖa̱ cán.
23 Já cáchí na̱ já:

—Tá nax̱iṉu̱ nde̱ yéhé caa̱ já nax̱ini nde̱ ndájí tuun a ta ndíta soldado ndáá vaẖa da ña.̱
Joo tá naṉdiẖvi nde̱ ini vecaa̱ sándeẖé nde̱ coó̱ na̱ apóstol cán ná ndiñeẖé nde.̱

24 Tá nax̱ini joẖo na̱ sac̱uaẖa̱ nu̱ú ju̱tu̱ xiẖín da̱ cúú sac̱uaẖa̱ nu̱ policia veñu̱hu xiẖín
java ga̱ na̱ sac̱uaẖá veñu̱hu cán ña̱ yóho já nac̱asáhá ndáca̱ tu̱hún táhan na saẖá ña̱
ndítahan quixi nu̱ ná chí nu̱u̱ saẖá ña̱ cája na̱ apóstol yóho.

25Mé hora já nax̱iṉu̱ coo̱ in daṯaa̱ ta cáchí da̱ já xiẖiṉ ná:
—Na̱ apóstol naṯaán ndó vecaa̱ cuni cán, ndíta na jaṯá veñu̱hu jánaẖa̱ na̱ ñay̱ivi —

nac̱achi da̱ cán xiẖiṉ ná.
26 A̱nda̱ já nas̱aẖaṉ da̱ cúú sac̱uaẖa̱ nu̱ú policia xiẖiṉ java ga̱ policia já naṯiin tucu da

na̱ apóstol nas̱aṉ̃ehe da na̱ nu̱ú na̱ sac̱uaẖa̱ veñu̱hu cán. Joo coó̱ nac̱aja xíxi na xiẖiṉ ná
jáchi ̱ nay̱iẖví na̱ ndicuiṯa ñay̱ivi cuaẖa̱ cán cani na na̱ xiẖín yu̱u̱. 27 Ta tá nax̱iṉu̱ coo̱ na
xiẖín na̱ apóstol nu̱ ndúu na̱ sac̱uaẖa̱ veñu̱hu cán já nas̱acu ndichi na na̱ nu̱ ná. A̱nda̱ já
nac̱achi da̱ cúú sac̱uaẖa̱ nu̱ú ju̱tu̱ cán já xiẖiṉ ná:

28—Mé nde̱ nas̱ahnda nde̱ chuun nu̱ ndó ña̱ ná a̱ jánaẖa̱ chága̱ ndó saẖá Jesús jaṉ. Joo
mé ndó sa̱ naj̱ándicutú ndó Jerusalén xiẖín ña̱ jánaẖa̱ ndó jaṉ. Ta cúni ̱ ndó jácojo ndó
cuac̱hi jaṯá nde̱ ña̱ nas̱ahní nde̱ Jesús jaṉ —cáchí da.̱

29 A̱nda̱ já naṉducú ñehe Pedro xiẖín java ga̱ na̱ apóstol cán tu̱hun nu̱ ná já cáchí na̱ já
xiẖiṉ ná:

—Ndítahan nu̱ú nde̱ caja jihna ñúhú ga̱ nde̱ ña̱ sáhndá Ndióxi ̱ nu̱ú nde,̱ a̱ ju̱ú ga̱ ña̱
sáhndá ñay̱ivi nu̱ú nde̱ caja nde.̱ Saẖá ña̱ cán quéa̱ coó̱ nac̱aja nde̱ ña̱ nac̱achi ndó xiẖín
nde.̱ 30 Ta mé Ndióxi ̱ nac̱aja cáhnu tásáhnu jícó yo̱ saṉahá nac̱aja ña̱ ná nditacu Jesús,
mé a̱ nas̱ahní ndo̱ tá nac̱ata caa ndó a̱ ndic̱a crúxu̱. 31 Joo naṉdiñehe jícó Ndióxi ̱ Jesús
ta nas̱acu a ña̱ xoo cuáha mé á ta nac̱aja ña̱ ná nduu Jesús ña̱ cacomí cuéntá saẖá ñay̱ivi
Israel ta jácac̱u a na̱ já ná a̱ cúhu̱n na̱ indayá. Ta tá ná ndicó coo̱ ini na já caja cáhnu ini
Ndióxi ̱ saẖá cuac̱hi cája na. 32 Ta nax̱ini xiẖín nu̱ú nde̱ tócó ndihi ña̱ yóho ta cáhaṉ nde̱
saẖá ta quiaẖva já cáhaṉ ínima̱ yii̱ ̱Ndióxi ̱saẖá ña̱ yóho. Ta chindahá Ndióxi ̱ínima̱ yii̱ ̱mé
á cañuhu a ini na̱ cája ña̱ cúni ̱mé á —cáchí na̱ apóstol xiẖín na̱ cán.

33 Tá nax̱ini joẖo na̱ sacuaẖa̱ cán ña̱ nac̱achi na̱ apóstol já iv̱i ̱ laá̱ nax̱oj̱o̱ ndivaẖa ini
na xiẖiṉ ná chí cúni ̱ na̱ cahní ñahá na.̱ 34 Joo ndaja coo íin tañu na̱ cán in da̱ sac̱uaẖa̱
cúú fariseo naní Gamaliel, da̱ íin toṉi ñúhú ñay̱ivi xiẖiṉ. Ta cúú dá da̱ jánaẖa̱ ley Moisés
nu̱ ná. Nac̱andichi da tañu na̱ sac̱uaẖa̱ cán já nas̱ahnda da chuun ña̱ ná tavá xóo na na̱
apóstol cán jaṯa̱ véhe. 35 A̱nda̱ já nac̱achi da já xiẖín na̱ sac̱uaẖa̱ cán:

—Candeẖé ndo,̱ naṯaa̱ Israel. Cuéntá coo ndó a̱ ju̱ú caja ndaja nac̱uu ndó xiẖín na̱
apóstol yóho. 36Xíní ñúhú ndicu̱hu̱n ini ndó ña̱ saṉahá naṉdindita in da̱ naní Teudas ta
nac̱achi da xiẖín ñay̱ivi ña̱ cúú dá in da̱ íin cuaẖá saẖa.̱ Ta nas̱aṉdic̱o̱ tátu̱hun com̱i ̱ciento
taa̱ jaṯa̱ dá joo nas̱ahní na̱ da̱ ta tá nax̱iẖi ̱ da̱ já naṉdicuiṯa nuu tócó ndihi ñay̱ivi nax̱ic̱a

jaṯá da̱ cán ta xiẖín ña̱ yóho naṉaá saẖá ndihi ña̱ nac̱aja da. 37 Tá naṉdihi já naṉdindita
inga tucu da̱ naní Judas, da̱ naq̱uixi estado Galilea mé tiempo cándahvi ñay̱ivi ñuu. Ta
cuaẖá ndivaẖa ñay̱ivi naṉdic̱o̱ jaṯá da̱ cán joo nas̱ahní ri na da̱ cán va ta tócó ndihi na̱
nas̱aṉdic̱o̱ jaṯa̱ dá naṉdicuiṯa nuu ndihi na. 38 Saẖá ña̱ cán quéa̱ jácaẖaṉ i ̱ndoẖó viti ná a̱
quíhvi ndáha̱ ndó na̱ apóstol yóho. A̱ quíhvi nuu ndó xiẖín ña̱ cája na jáchi ̱ tá jiṉi ̱mé va
na naq̱uixi ña̱ cája na já quéa̱ ndihi va saẖá ña̱ cája na̱ yóho. 39 Joo tá Ndióxi ̱nac̱hindahá
na̱ caja na ña̱ cája na̱ yóho já quéa̱ a̱ cúu toho caja ndó jándihi ndó saẖá ña̱ cája na. Cuéntá
coo ndó jáchi ̱ tiaẖva náá xiẖiṉ Ndióxi ̱ cani táhan ndó —cáchí Gamaliel xiẖín na̱ sac̱uaẖa̱
cán.

40 Tócó ndihi na̱ sac̱uaẖa̱ nax̱ini joẖo nu̱ú nac̱aẖaṉ da̱ cán, naṯahan ini na xiẖín ña̱
nac̱aẖaṉ da.̱ A̱nda̱ já nac̱ana na na̱ apóstol ta já nac̱ani na na̱ xiẖín churú. Ta nac̱achi na
xiẖiṉ ná ña̱ ná a̱ cáhaṉ ga̱ na̱ saẖa̱ Jesús nu̱ú ñay̱ivi. A̱nda̱ já naj̱aní ñahá na.̱ 41 Ta cájii̱ ̱
ndivaẖa ini na̱ apóstol cán naq̱ueta na nu̱ ñúhu na̱ sac̱uaẖa̱ cán jáchi ̱ nas̱aẖaṉ Ndióxi ̱
ñam̱aṉi ̱ nu̱ ná ndoho ini na saẖá Jesús. 42 Ta ndijáá níí quiv̱i ̱ ini veñu̱hu cáhnu xiẖín ini
vehe ñay̱ivi cáhaṉ na̱ ta jánaẖa̱ na̱ saẖa̱ Jesucristo.

6
Cáxi na u̱sa̱ da̱ cacuu diácono, da̱ chíndeé na̱ apóstol

1 Ta mé tiempo cán ndícuaẖá ndivaẖa na̱ cúú cuéntá Jesús. Ta ndaja coo na̱ cáhaṉ
tu̱hun griego cán nac̱asáhá cáhaṉ cuac̱hí na̱ nu̱ú na̱ Israel. Mé na̱ cáhaṉ tu̱hun griego
yóho cáchí na̱ ña̱ co̱ ndítaẖnda̱ in nu̱ú ñaẖa cája na̱ Israel tá ndítaẖnda̱ ña̱ cuxu na̱ cuáaṉ
in in quiv̱i.̱ 2 A̱nda̱ já naṉdaja tútú ndíhu̱xu̱ iv̱i ̱ na̱ apóstol cán tócó ndihi na̱ cúú cuéntá
Jesús já nac̱asáhá cáchí na̱ já xiẖiṉ ná:

—Ña̱ ndítahan nu̱ mé nde,̱ na̱ apóstol quéa̱ cax̱i tu̱hun nde̱ tu̱hun Ndióxi ̱ nu̱ú ñay̱ivi.
Saẖá ña̱ cán quéa̱ co̱ yáchi ̱ nde̱ ndícahnda nde̱ ña̱ cuxu ñay̱ivi. 3 Saẖá ña̱ cán quéa̱ xíní
ñúhú ndinducú mé ndó u̱sa̱ taa̱ tañu ndó já ná caja na chuun yóho. Joo xíní ñúhú cacuu
na ñay̱ivi cándeé ini ndó. Ta xíní ñúhú cacuu na na̱ tácu̱ ini. Ta xíní ñúhú cacuu na na̱
naṉdicutú ndaa̱̱ ínima̱ xiẖiṉ ínima̱ yii̱ ̱ Ndióxi ̱ já ná cuu quiaẖva ndó chuun yóho nu̱ ná.
4Ta ña̱ caja mé nde̱ quéa̱ ndinuhu ini nde̱ cac̱a̱ taẖví nde̱ nu̱ Ndióxi ̱ ta jánaẖa̱ nde̱ tu̱hun
mé á nu̱ú ñay̱ivi —nac̱achi na̱ apóstol xiẖín na̱ cúú cuéntá Jesús cán.

5Ta tócó ndihi na naṯahan ini na xiẖín ña̱ nac̱achi na̱ apóstol. Saẖá ña̱ cán quéa̱ nac̱ax̱i
na da̱ naní Esteban. Mé Esteban yóho cúú dá da̱ cándeé cáhnu ini Ndióxi.̱ Ta cúú dá da̱
naṉdicutú ndaa̱̱ ínima̱ xiẖiṉ ínima̱ yii̱ ̱Ndióxi.̱ Ta nac̱ax̱i na da̱ naní Felipe xiẖiṉ Prócoro
xiẖín Nicanor xiẖín Timón xiẖiṉ Parmenas xiẖín Nicolás, da̱ naq̱uixi ñuu Antioquía. Mé
Nicolás yóho nac̱asáhá cándúsa da tá quiaẖva cándúsa na̱ Israel, nduu joo naṉdiquehe
da íchi ̱cuéntá Jesús. 6Tá naṉdihi já ñéhe na̱ cúú cuéntá Jesús cán ndíhu̱sa̱ na̱ nax̱iṉu̱ coo̱
na nu̱ ndúu na̱ apóstol cán. A̱nda̱ já nax̱ic̱a̱ taẖví na̱ nu̱ Ndióxi ̱ saẖa̱ ná. Ta nac̱hinúu na̱
apóstol cán ndáha̱ ná jiṉi ̱ in in ndíhu̱sa̱ na̱ cán ña̱ ná caja na chuun Ndióxi.̱

7Ta nac̱asáhá ndícuiṯa nuu tu̱hun cáhaṉ saẖa̱ Jesús chí naṉdicuaẖá na̱ cúú cuéntá Jesús
ñuu Jerusalén. Ta cuaẖá na̱ cúú ju̱tu̱ cán nac̱asáhá cándeé ini na Jesús.

Tíin na Esteban
8Ta ndaja coo nac̱aja cuaẖa̱ Ndióxi ̱ñam̱aṉi ̱ xiẖín in da̱ naní Esteban cán ta naṉdicutú

ndaa̱̱ ínima̱ dá xiẖiṉ ínima̱ yii̱ ̱ Ndióxi ̱ chí nac̱asáhá cája da cuaẖá ñaẖa náhnu xiẖín ña̱
xitúhún nu̱ú ñay̱ivi. 9 Joo in quiv̱i ̱nac̱asáhá java na cáni táhan yúhu̱ ná xiẖiṉ mé Esteban.
Na̱ cán cúú ná cuéntá veñu̱hu naní Esclavos Libertados xiẖín java na̱ ñuu Cirene xiẖín na̱
ñuu Alejandría xiẖín na̱ ñuu Cilicia xiẖín java ga̱ na̱ naq̱uixi ñuu válí ndúu estado Asia
nac̱asáhá cáni táhan yúhu̱ ná xiẖiṉ dá. 10 Joo a̱ cu̱ú quee vaẖa na xiẖiṉ dá jáchi ̱nas̱aẖaṉ
ínima̱ yii̱ ̱ Ndióxi ̱ tu̱hun ndíchí nu̱ú mé Esteban cán ña̱ ná nducú ñehe da nu̱ ná. 11 A̱nda̱
já nac̱haẖvi na̱ cán java na já ná caẖaṉ na̱ tu̱hun túhún saẖa̱ Esteban. Ta nac̱achi na̱ cán
ña̱ nax̱ini joẖo na ña̱ nac̱anaẖá Esteban xiẖiṉ Moisés ta nac̱anaẖá da̱ xiẖiṉ Ndióxi.̱ 12 Ta
xiẖín ña̱ yóho naj̱ándivaa̱̱ ná ñay̱ivi xiẖín na̱ sac̱uaẖa̱ veñu̱hu xiẖín na̱ jánaẖa̱ ley Moisés.
Ta já naṯiin na da̱ já ñéhe na da̱ cuaẖaṉ da̱ nu̱ú ndihi na̱ sac̱uaẖa̱ ñuu cán. 13Ta naṉducú

na̱ da̱ cándúsa cavaẖa tu̱hun túhún saẖá Esteban ta já nac̱asáhá cáchí da̱ cávaẖa ña̱ tu̱hún
já:

—Cánaẖá da̱ yóho xiẖín veñu̱hu cáhnu Ndióxi ̱ yóho ta cánaẖá da̱ xiẖiṉ ley Moisés.
14 Ta nax̱ini joẖo nde̱ cáchí da̱ ña̱ játaṉi ̱ Jesús veñu̱hu cáhnu yóho, mé da̱ naq̱uixi ñuu
Nazaret ta ndijama da costumbre naj̱ándacoo Moisés nu̱ yo̱ —cáchí da̱ cáhaṉ ña̱ tu̱hún
saẖa̱ Esteban.

15 A̱nda̱ já naṉdicoto nihni na̱ sac̱uaẖa̱ xiẖiṉ tócó ndihi na̱ ndúu coo cán nu̱ Esteban já
nax̱ini na naṉdiyéhe̱ nu̱u̱ dá tátu̱hun in nu̱u̱ táto̱ Ndióxi ̱ndúu indiví.

7
Ndíquehe Esteban sa̱ha̱ mé dá nu̱ú na̱ sa̱cua̱ha̱

1 A̱nda̱ já naṉdac̱a̱ tu̱hún da̱ cúú sac̱uaẖa̱ nu̱ú ju̱tu̱ cán Esteban já nac̱achi da já xiẖiṉ
dá:

—Á ña̱ ndaa̱̱ cúú ndihi ña̱ cáhaṉ na̱ yóho saẖu̱n.
2 A̱nda̱ já naṉducú ñehe Esteban tu̱hun nu̱ ná já nac̱achi da já:
—A̱ ju̱ú toho ña̱ ndaa̱̱ quéa̱ cáhaṉ na̱ jaṉ saẖá i.̱ Joo cuni joẖo ndó ña̱ ná caẖaṉ i ̱ xiẖiṉ

ndo,̱ na̱ sac̱uaẖa̱ xiẖín ñani i.̱ Saṉahá ndivaẖa tá nas̱ahii̱n tásáhnu jícó yo,̱ da̱ nas̱ananí
Abraham ñundáhyi ̱ Mesopotamia tá cámaṉí quee da cu̱hu̱n da̱ coo da ñuu Harán já
naṉaẖa̱ Ndióxi ̱mé á nu̱ dá. Ta mé Ndióxi,̱ xitoho í cúú á in Ndióxi ̱cáhnu ndivaẖa. 3Ta já
nac̱achi a já xiẖiṉ Abraham: “Jándacoo táhún ta jándacoo ñuún ta cuáhán inga ñuu nu̱ú
naẖa̱ i ̱ nu̱ún coún”, nac̱achi Ndióxi ̱ xiẖiṉ dá. 4 A̱nda̱ já naj̱ándacoo Abraham ñundáhyi ̱
Caldea nu̱ú nas̱ahii̱n da ta já naq̱uee da cuaẖaṉ da̱ coo da ñuuHarán. Tá naṉdihi já nax̱iẖi ̱
tátá da̱ ta jaṉda̱ já nas̱andaca Ndióxi ̱ Abraham naq̱uixi da nu̱ ndúu yó viti. 5 Joo coó̱
nas̱aẖaṉ Ndióxi ̱ ñundáhyi ̱ nu̱ dá tá nas̱ahii̱n da yóho. Ni in loho ñúhu̱ coó̱ nas̱aẖaṉ mé
á nu̱ dá mé tiempo cán. Joo nac̱achi a xiẖiṉ dá ña̱ quiaẖva ña̱ nu̱ dá chága̱ chí nu̱u̱. Ta
nac̱achi a xiẖiṉ dá ña̱ nduu a ñaẖa jaẖyi da tá ná quivi da vaṯí cámaṉí cacu jaẖyi Abraham
mé tiempo já. 6 Ta nac̱achi Ndióxi ̱ xiẖiṉ dá ña̱ tócó ndihi jaẖyi da xiẖín na̱ quixi chic̱hi
jaẖyi da cacuu na tátu̱hun na̱ tóho̱ jáchi ̱ canduu na inga ñuu, ña̱ co̱ cúú ñuu na. Ta cán
caja chúun na joo a̱ quéhe yaẖvi na saẖá chuun caja na ta jándoho ndivaẖa na̱ cán ini
na tix̱i com̱i ̱ ciento cuia̱.̱ 7Nac̱achi tucu Ndióxi ̱ xiẖiṉ dá já: “Joo jándoho i ̱ ini ñay̱ivi, na̱
caja xíxi xiẖín ñay̱ivi quixi chic̱hún. Ta tá naṉdihi caja i ̱ña̱ ná queta na̱ quixi chic̱hún ta
quixi na chóho já ná caja cáhnu na yeẖe.̱” 8Ña̱ yóho quéa̱ nac̱achi Ndióxi ̱xiẖiṉ Abraham
tá nas̱aẖaṉ tu̱hun a nu̱ dá. Ta nac̱achi a xiẖiṉ dá ña̱ ná chicaa̱ṉ da̱ marca yiquí cu̱ñu da
já ná a̱ ndíndójó da̱ saẖá tu̱hun nas̱aẖaṉ Ndióxi ̱ nu̱ dá. Ta tá nac̱acu jaẖyi Abraham, da̱
naní Isaac já nac̱hicaa̱ṉ Abrahammarca yiquí cu̱ñu da tá nax̱iṉu̱ u̱na̱ quiv̱í nac̱acu da. Ta
quiaẖva já nac̱aja ri Isaac xiẖiṉ Jacob, jaẖyi da tá nac̱acu da. Ta sa̱ mé quiaẖva já nac̱aja
ri Jacob xiẖín u̱xu̱ iv̱i ̱ jaẖyi da tá nac̱acu da. Ta jaẖyi Jacob yóho cúú tátá u̱xu̱ iv̱i ̱ táhndá
ñay̱ivi Israel.

9 ʼTa mé jaẖyi Jacob yóho nas̱ac̱uu tásáhnu jícó yo̱ joo nac̱ahiẖvi ̱ ini na xiẖín in ñani
na, da̱ naní José. Saẖá ña̱ cán quéa̱ naj̱ic̱ó na̱ da̱ cuaẖaṉ da̱ nación Egipto. Joo nas̱ahii̱n
Ndióxi ̱xiẖiṉ dá. 10Ta nac̱hindeé a̱ da̱ nu̱ tócó ndihi ña̱ naṉdoho ini da ta nas̱aẖaṉ cuaẖa̱
Ndióxi ̱ xíní túni ̱ dá. Ta nac̱aja mé á ña̱ ná tahan ini Faraón, mé rey nación Egipto cán
xiẖín ña̱ cája José. Saẖá ña̱ cán quéa̱ nas̱acu rey cán José ña̱ ná nduu da gobernador saẖa̱
tócó ndihi nación Egipto cán. Ta nac̱aja rey cán ña̱ ná cacomí da̱ cuéntá saẖá vehe mé
rey cán viti.

11 ʼTa in tañu nax̱iṉu̱ tam̱a̱ ndeé ta nac̱asáhá ndóho ndivaẖa ini tócó ndihi ñay̱ivi ndúu
nación Egipto. Ta quiaẖva já naṉdoho ri ini na̱ ndúu ñundáhyi ̱ Canaán ta chí co̱ ñéhe̱
ná ña̱ cuxu tásáhnu jícó yo.̱ 12 Joo tá nac̱andaa̱̱ ini Jacob ña̱ íin trigo nación Egipto já
nac̱hindahá da̱ jaẖyi da, na̱ nas̱ac̱uu tásáhnu jícó yo̱ cán já nas̱aẖaṉ na̱ nax̱een na ña̱ cuxu
na. Ta tá nas̱aẖaṉ na nu̱ cuítí yóho coó̱ naṉdicuni na ñani na José cán. 13 Joo tá nas̱aẖaṉ na̱
ña̱ chí iv̱i ̱ chí Egipto cán já naj̱ánaẖa̱ José mé dá nu̱ú ñani da. Ta xiẖín ña̱ yóho nac̱andaa̱̱
ini da̱ cúú rey nación Egipto cán ña̱ cúú José da̱ Israel. 14 A̱nda̱ já nas̱ahnda José chuun

ña̱ ná cañehe na Jacob, tátá da̱ xiẖiṉ tócó ndihi na̱ vehe da quixi na canduu na ñundáhyi ̱
Egipto cán. Ta tócó ndihi na̱ nas̱aẖaṉ cán nas̱ac̱uu na̱ u̱ni ̱ jíco saẖu̱n ñay̱ivi. 15 Já naq̱uee
Jacob cuaẖaṉ da̱ coo da Egipto xiẖiṉ tócó ndihi na̱ vehe da. Ta sa̱ mé cán nax̱iẖi ̱ da̱ ta
cán nax̱iẖi ̱ jaẖyi da, na̱ nas̱acuu tásáhnu jícó yo.̱ 16 Já nac̱hicaa̱ṉ na̱ ndii̱ cán ini cáva̱ mé
Egipto cán joo tá nay̱aẖa tiempo já naṯavá na̱ lásá na̱ já ñéhe na ña̱ nas̱aẖaṉ na̱ nac̱hicaa̱ṉ
na̱ ini cáva̱ mé cama santo ña̱ nax̱een Abraham nu̱ú jaẖyi in da̱ naní Hamor ñuu Siquem
cán.

17 ʼTa tá nac̱ayati quiv̱í xiṉu̱ coo̱ ña̱ nas̱aẖaṉ Ndióxi ̱ tu̱hun a nu̱ Abraham coo já
nac̱asáhá cácu cuaẖá jaẖyi na̱ naq̱uixi chic̱hi Israel. Já naṉdicuaẖa̱ ná nani ndúunaEgipto
cán. 18 A̱nda̱ já nac̱asáhá inga tucu rey cómí da̱ cuéntá saẖá ñay̱ivi nación Egipto cán ta
mé rey saá̱ cán co̱ xíni ̱ toho da José. 19 Ta mé rey yóho naj̱ándahvi da tásáhnu jícó yo̱
cán ta nac̱asáhá cája xíxi da xiẖiṉ ná. Ta nac̱aja ndúsa̱ dá xiẖiṉ ná ña̱ ná jándacoo na
jaẖyi na, na̱ jac̱á nac̱acu já ná quivi na. 20 Ta mé tiempo já nac̱acu Moisés ta nas̱ac̱uu da
in ticuáhá loho ña̱ naṯahan ini Ndióxi ̱ xiẖiṉ. Ta naj̱ácuahnu tátá náná Moisés yóho mé
dá tix̱i u̱ni ̱ yoo̱̱ mé vehe mé na̱ cán. 21 Joo tá nax̱iṉu̱ quiv̱i ̱ ndítahan nu̱ ná jándacoo na
da̱ já naṉdiquehe ñá cúú jaẖyi rey Egipto cán da̱ já naj̱ácuahnu ñá da̱ tátu̱hun jaẖyi ñá.
22 Ta naj̱ácuaha Moisés tócó ndihi ña̱ xíni ̱ na̱ ndíchí nación Egipto cán. Ta naṉdindíchí
ndivaẖa jiṉi ̱ dá. Ta nac̱aja cuaẖa̱ dá ña̱ náhnu.

23 ʼTa tá nax̱iṉu̱ Moisés iv̱i ̱ jico cuia̱̱ já nas̱acu ini da coto nihni da ñani táhan da, na̱
naq̱uixi chic̱hi Israel. 24 Tá nac̱asaa̱̱ da̱ nu̱ ndúu na̱ cán já nax̱ini da cája xíxi in da̱ Egipto
xiẖín in da̱ Israel. Ta cúni ̱Moisés ndiquehe da saẖá da̱ Israel ña̱ cán quéa̱ nas̱ahní Moisés
mé da̱ Egipto cán. 25 Jáchi ̱ nac̱aẖán Moisés ña̱ cuu candaa̱̱ ini na̱ Israel cán ña̱ chíndahá
Ndióxi ̱ da̱ já ná jaṉí da̱ na̱ ndáha̱ na̱ Egipto cán. Joo coó̱ nac̱andaa̱̱ ini na ña̱ yóho. 26 Ta
inga quiv̱í itaa̱ṉ tá nax̱iṉu̱ coo̱ Moisés nu̱ ndúu na̱ Israel cán já nax̱ini da cáni táhan iv̱i ̱
da̱ naq̱uixi chic̱hi Israel. A̱nda̱ já nac̱asáhá Moisés sáhndá java táhan da da̱ cán já cáchí
da̱ já xiẖiṉ ná: “Ndaja ñani mé va ndó, a̱ váha toho cája ndó cáni táhan ndaja táhan mé
va ndó.” 27 A̱nda̱ já nac̱hindahá nihni da̱ cája xíxi xiẖín ñani táhan cán Moisés já nac̱achi
da já xiẖiṉ dá: “Ni in toho na coó̱ nas̱aẖaṉ chuun nu̱ yóhó cacuún da̱ cacomí cuéntá saẖá
nde̱ já ná cuu caja viún saẖá nde.̱ 28 Á tá quiaẖva nac̱ajún nas̱ahnún da̱ Egipto cán cuni
quiaẖva já cúnu̱n cajún xiẖín i”̱, nac̱achi da̱ cán xiẖiṉ Moisés. 29 Tá nax̱ini joẖo Moisés
ña̱ yóho já nay̱iẖví ndivaẖa da chí nax̱inu da cuaẖaṉ da̱ chí ñundáhyi ̱ cuéntá Madián já
nas̱ahii̱n da cán tátu̱hun in da̱ tóho.̱ Ta cán naṯandaẖa̱ dá ta nac̱acu iv̱i ̱ jaẖyi taa̱ da.

30 ʼTa tá sa̱ nay̱aẖa iv̱i ̱ jico cuia̱̱ nas̱ahii̱n Moisés Madián cán já naṉaẖa̱ in táto̱ Ndióxi ̱
mé á nu̱ dá tañu in toẖíñú cándaha ñúhu̱ mé yucú íchí yati yucú naní Sinaí cán. 31Ta chí
nac̱atóntó Moisés xiẖín ña̱ nax̱ini da nac̱aja Ndióxi ̱cán. Ta tá nac̱ayati da sándeẖé da̱ ña̱
já nax̱ini joẖo da cáhaṉ Ndióxi ̱xiẖiṉ dá já cáchí a̱ já: 32 “Yeẖe̱ cúú u̱ Ndióxi ̱nac̱aja cáhnu
tásáhnu jícún Abraham xiẖiṉ Isaac xiẖiṉ Jacob.” A̱nda̱ já nac̱asáhá quíji Moisés xiẖín ña̱
yíhví da̱ ta coó̱ nas̱aẖaṉ ndeé ini da ndicoto nihni da nu̱ cáhaṉ Ndióxi ̱ cán. 33 A̱nda̱ já
nac̱achi tucu Ndióxi ̱ já xiẖiṉ dá: “Tavá ndu̱sa̱ saẖu̱n jáchi ̱ yii̱ ̱ ndivaẖa cúú nu̱ sánu̱n jaṉ.
34Sa̱ nax̱ini i ̱ndá quiaẖva ndáhví ndóho ñay̱ivi cuéntámí i,̱ na̱ ndúu Egipto ta nax̱iṉi ̱joẖo
i ̱ nu̱ tána na saẖá ña̱ jándoho na̱ Egipto jaṉ ini na. Saẖá ña̱ cán quéa̱ vax̱i i ̱ chindeé e̱ na̱
ta yóhó cacuún da̱ chindahá i ̱cu̱hu̱n Egipto já ná tavún na̱ nu̱ ndóho ini na cán”, nac̱achi
Ndióxi ̱xiẖiṉ Moisés.

35 ʼNac̱andají na̱ Israel cánMoisés ta nac̱achi na xiẖiṉ dá: “Coó̱ na̱ nas̱acu toho yoẖó ña̱
ná cacomún cuéntá saẖá nde̱ já ná cuu caja viún saẖá nde.̱” Joo Ndióxi ̱quéa̱ nac̱hindahá
Moisés ña̱ ná cacuu da da̱ cacomí cuéntá saẖá na̱ Israel cán ta já ná jácac̱u da na.̱ Jáchi ̱
já nac̱achi táto̱ Ndióxi ̱xiẖiṉ dá tá naṉaẖa̱ mé á tañu toẖíñú cándaha ñúhu̱ cán. 36 Ta mé
Moisés nas̱aẖaṉ tucu da mé Egipto cán ta naṯavá da̱ tócó ndihi na̱ Israel, na̱ nas̱aṉduu
Egipto cán ta nac̱aja da cuaẖá ñaẖa náhnu xiẖín ña̱ xitúhún mé Egipto cán. Ta quiaẖva
já nac̱aja da xiẖín tañu̱hú naní Tañu̱hú Cuáhá tá nas̱uná da̱ do̱ nu̱ú nay̱aẖa na̱ Israel cán.
Ta quiaẖva já nac̱aja da cuaẖá ña̱ náhnu yucú íchí nu̱ú nax̱ic̱a na iv̱i ̱jico cuia̱̱ cán. 37Tamé
Moisés nac̱ax̱i tu̱hun da xiẖín ñay̱ivi já nac̱achi da já xiẖiṉ ná: “Tá quiaẖva nac̱aja Ndióxi ̱

nac̱hindahá a̱ yeẖe̱ nu̱ ndo̱ quiaẖva já chindahá mé á inga da̱ cacuu profeta nu̱ ndo.̱ Ta
mé da̱ cán cacuu da in da̱ quixi chic̱hi mé ndó”, nac̱achi Moisés xiẖiṉ ná. 38TaméMoisés
nas̱ahii̱n da tañu ñay̱ivi Israel, na̱ nas̱ac̱uu tásáhnu jícó yo̱ tá nax̱ic̱a na yucú íchí cán. Ta
xiẖiṉ mé da̱ cán nac̱aẖaṉ táto̱ Ndióxi ̱ jiṉi ̱ yúcu̱ Sinaí cán. Ta cán nas̱aẖaṉ Ndióxi ̱ ley nu̱
dá já ná naẖa̱ da̱ ña̱ nu̱ yo̱ ña̱ ná caca vaẖa í íchi ̱ cuéntá Ndióxi.̱

39 ʼJoo coó̱ nax̱een toho tásáhnu jícó yo̱ cuni joẖo na nu̱ú nac̱aẖaṉ Moisés xiẖiṉ ná. Ña̱
cán quéa̱ nac̱andají na̱ da̱ ta nac̱asáhá ndúcú na̱ ndicó coo̱ na Egipto. 40Ta nani nas̱ahii̱n
Moisés jiṉi ̱ yúcu̱ Sinaí cán já nac̱achi na xiẖiṉ Aarón, ñani Moisés já: “Cúni ̱ nde̱ ña̱ ná
cavaẖún tiṉiṉ̃u yúú Ndióxi ̱ caja cáhnu nde̱ ta ná canuú a̱ cu̱hu̱n a̱ nu̱ú nde.̱ Jáchi ̱ co̱
cándaa̱̱ ini nde̱ ndía̱ naṉdoho Moisés, da̱ naṯavá ndeẖe̱ nu̱ú nas̱aṉduu nde̱ Egipto cán.”
41 A̱nda̱ já nac̱avaẖa na in yoc̱o̱ ñéhe naẖná chélo̱ ta já nas̱ahní na̱ quíti ̱ naj̱oc̱o̱ na̱ nu̱ú
mé yoc̱o̱ cán. Ta nac̱ajii̱ ̱ ndivaẖa ini na xiẖín yoc̱o̱ ña̱ nac̱avaẖa mé na̱ cán. 42 A̱nda̱ já
naj̱ándacoo Ndióxi ̱na̱ já ná caja cáhnu na ndá ña̱ cúni ̱na̱ tátu̱hun quim̱i xiẖín yoo̱̱ xiẖín
caṉdii. Já nac̱achi Ndióxi ̱ ini libro nac̱aẖyí na̱ profeta saṉahá:
Ndóhó, na̱ Israel, a̱ ju̱ú nu̱ mí i ̱nas̱ahní toho ndó quíti ̱naj̱oc̱o̱ ndó tañu iv̱i ̱ jico cuia̱̱ nani

nax̱ic̱a nuu ndó yucú íchí jaṉ.
43Ña̱ nac̱aja ndó quéa̱ nac̱aja cáhnu ndó yoc̱o̱ ña̱ nac̱avaẖa mé va ndó.
Ta nac̱achi ndó ña̱ cúú mé yoc̱o̱ cán inga ndióxi ̱naní Moloc.
Ta nas̱aṉ̃ehe ndó ña̱ xiẖiṉ cáti ̱ á tá cuaẖaṉ ndo.̱
Ta nac̱avaẖa ndó inga tiṉiṉ̃u quim̱i nac̱achi ndó cúú á inga tucu ndióxi ̱naní Renfán.
Ta nas̱aṉ̃ehe ndó tiṉiṉ̃u cán cuaẖaṉ ndó caja cáhnu ndó coó̱ nac̱aja cáhnu ndó yeẖe.̱
Ña̱ cán quéa̱ tavá i ̱ndoẖó ñundáhyi ̱na̱ Israel ta chindahá i ̱ndoẖó in ñuu tóho̱ xícá chága̱ a̱

ju̱ú ga̱ Babilonia, nac̱achi Ndióxi ̱xiẖín na̱ cán—nac̱achi Esteban xiẖín na̱ sacuaẖá
ñuu cán.

44 Já nac̱achi tucu Esteban já xiẖiṉ ná:
—Vaṯí nac̱aja cáhnu tásáhnu jícó yo̱ java ga̱ yoc̱o̱ joo nas̱añehe tá nas̱añehe na in

veñu̱hu níi ̱quíti ̱ cuéntá Ndióxi ̱ tá nax̱ic̱a nuu na yucú íchí nu̱ú co̱ ndúu ñay̱ivi cán. Jáchi ̱
jaṉda̱ jihna nas̱ahnda Ndióxi ̱chuun nu̱ Moisés tá quiaẖva coo mé veñu̱hu níi ̱quíti ̱cán ta
nas̱ahnda chuun nu̱ dá ña̱ ná cavaẖa da ña̱ xiẖiṉ níi ̱ quíti.̱ Ta ini mé veñu̱hu cán naṯaán
da̱ yu̱u̱ jáhndá nu̱ ndáa̱ ley nas̱aẖaṉ Ndióxi ̱ nu̱ dá saṉahá. 45 Tá sa̱ nay̱aẖa cuaẖá cuia̱̱
já nax̱iẖi ̱Moisés já naṉdiquehe da̱ naní Josué chuun ña̱ cañehe da cuéntá saẖa̱ tásáhnu
jícó yo.̱ Ta mé tásáhnu jícó yo̱ nac̱ani táhan na xiẖín na̱ nas̱aṉduu ñundáhyi ̱ yóho. Ta
nac̱aja Ndióxi ̱ña̱ ná quee vaẖa na̱ Israel xiẖín na̱ cán. Naṯavá Ndióxi ̱na̱ cán já ná canduu
na̱ Israel ñundáhyi ̱ yóho ta mé tiempo já na̱ Israel ñéhe na veñu̱hu níi ̱ quíti ̱ cuaẖaṉ na.̱
Ta já nas̱ahii̱n a xiẖiṉ ná jaṉda̱ quiv̱í nas̱acomí David cuéntá saẖá na̱ Israel. 46 Nac̱aja
Ndióxi ̱ cuaẖá ñam̱aṉi ̱ xiẖiṉ David saẖá ña̱ cán quéa̱ nas̱acu ini David cavaẖa da in nu̱ú
coo Ndióxi,̱ mé a̱ nac̱aja cáhnu Jacob saṉahá. 47 Joo da̱ nac̱avaẖa mé vehe Ndióxi ̱ cán
nas̱acuu Salomón, jaẖyi David. 48 Ta sa̱ cándaa̱̱ iní ña̱ a̱ ju̱ú quiaẖva cáhnu cúú Ndióxi ̱
ta co̱ ndácaa̱ṉ toho a ini veñu̱hu cávaẖa daṯaa̱. Íin in profeta ta nac̱aẖyí da̱ ña̱ nac̱achi
Ndióxi ̱ já:
49 Tátu̱hun in rey, da̱ íin coo silleta vaẖa,
ta chínúu da saẖa̱ dá jaṯá in táyi ̱ loho,
quiaẖva já íin coo i ̱ indiví ta chínúu i ̱ saẖá i ̱ jaṯa̱ ñuyíví.
Yeẖe̱ cómí i ̱ cuéntá saẖá indiví xiẖiṉ ñuyíví saẖá ña̱ cán quéa̱ coó̱ toho vehe cuu cavaẖa

ndó coo yeẖe,̱
ta co̱ xíní ñúhú i ̱ in vehe nu̱ ndíquehe ndée.̱
50 Jáchi ̱yeẖe̱ cúúNdióxi ̱ña̱ nac̱avaẖa tócó ndihi ñaẖa, já nac̱achi Ndióxi ̱saṉahá—nac̱achi

Esteban xiẖiṉ ná.
51 A̱nda̱ já nac̱achi tucu Esteban já xiẖiṉ ná:
—Joo mé ndó cúú ndó ñay̱ivi sáá ini ta cúú ndó tátu̱hun na̱ co̱ xíni ̱ Ndióxi.̱ Jáchi ̱ co̱

cúni ̱ ndó cuni joẖo ndó ña̱ cáchí Ndióxi ̱ xiẖiṉ ndo̱ ta co̱ cúni ̱ ndó candaa̱̱ ini ndó tu̱hun
Ndióxi.̱ Ta ni co̱ cúni ̱ndó quiaẖva ndó ñam̱aṉi ̱ndiẖvi ínima̱ yii̱ ̱Ndióxi ̱ini ínima̱ ndo.̱ Xíxi

ndivaẖa nas̱ahii̱n ini tásáhnu jícó ndo̱ ta quiaẖva já cája ri mé ndó viti. 52Mé tásáhnu jícó
ndo̱ nac̱aja xíxi ndivaẖa na xiẖín ndihi na̱ profeta ta nas̱ahní ñahá na̱mé na̱ yóho naq̱uixi
na cáxi tu̱hun saẖa̱mé a̱ quixi chí nu̱u̱, mé a̱ co̱ cája cuac̱hi. Ta tá nax̱iṉu̱mé a̱ cán já naj̱ic̱ó
túhún ndó a̱ ta nas̱ahní ndó a.̱ 53 Ta mé ndó cúú ndó na̱ nas̱aẖaṉ táto̱ Ndióxi ̱ ley nu̱u̱ joo
co̱ cúni ̱ndó caja ndó ña̱ cáchí a̱ —nac̱achi Esteban xiẖiṉ ná.

Tá na̱sahní na̱ Esteban
54 Tá nax̱ini joẖo na̱ sac̱uaẖa̱ cán tócó ndihi ña̱ nac̱aẖaṉ Esteban já nax̱oj̱o̱ ndivaẖa

ini na xiẖiṉ dá chí cáhñá nu̱hu na. 55 Joo naṉdicutú ndaa̱̱ ínima̱ Esteban xiẖiṉ ínima̱
yii̱ ̱ Ndióxi ̱ ta já naṉdicoto nihni da indiví já nax̱ini da ndá quiaẖva cáhnu cúú Ndióxi ̱ ta
nax̱ini da cándichi Jesús xoo cuáha Ndióxi.̱ 56 A̱nda̱ já nac̱achi Esteban já xiẖiṉ ná:

—Candeẖé ndó. Núná indiví xíní i ̱ ta tívi cándichi Jesús xoo cuáha Ndióxi ̱ —nac̱achi
Esteban xiẖiṉ ná.

57 Joo nac̱hicaji tuun na̱ cán joẖo na já ná a̱ cúni ̱joẖo na ña̱ cáhaṉ Esteban. Ta nac̱asáhá
cáyuhú cóhó na̱ cáti na cuaẖaṉ na̱ cani na da.̱ 58Naṯavá na̱ mé Esteban yu̱hú ñuu ta cán
nac̱asáhá cúun na yu̱u̱ dá. Ta mé na̱ naj̱ácojo cuac̱hi jaṯa̱ Esteban cán naṯavá na̱ cotó na̱
ta nac̱hinduu tóo na ña̱ nu̱ú in da̱ tacú naní Saulo cándichi cán. 59 Ta nani cúun na̱ cán
yu̱u̱ Esteban já nac̱asáhá mé Esteban xíca̱ taẖví da̱ nu̱ Ndióxi ̱ já cáchí da̱ já:

—Jesús, mé ndó cúú xitoho i.̱ Ndiquehe ndó ínima̱ i ̱ viti.
60 A̱nda̱ já nac̱axítí Esteban já nac̱asáhá cáyuhú cóhó da̱ já nac̱achi da já:
—Jesús, xitoho i,̱ a̱ quéhe ndó cuéntá saẖá cuac̱hi cája na̱ yóho.
Tá naṉdihi nac̱achi Esteban tu̱hun yóho já nax̱iẖi ̱ da.̱

8
Cásáhá Saulo cája xíxi da xiẖín na̱ cúú cuéntá Jesús

1Ta mé hora nas̱ahní na̱ Esteban cándichi Saulo sándeẖé da̱ ta naṯahan ini da xiẖín na̱
nas̱ahní Esteban cán.

Ta mé quiv̱i ̱ cán nac̱asáhá na̱ cája xíxi chága̱ na̱ xiẖín na̱ cúú cuéntá Jesús ndúu ñuu
Jerusalén cán. Chí tócó ndihi na̱ cúú cuéntá Jesús naṉdicuiṯa nuu na ndijáá chí estado
Judea xiẖín estado Samaria. Jooména̱ apóstol cuití va coó̱ nax̱iṯa nuu toho na. Nac̱andoo̱
na ñuu Jerusalén. 2 Ta java daṯaa̱ naṉdiquehe na yiquí cu̱ñu Esteban cuaẖaṉ na̱ jándu̱xu̱
na̱ da̱ tá quiaẖva íin costumbre na̱ ta a̱ ju̱ú quiaẖva nas̱acu na saẖa̱ dá. 3 Ta mé Saulo
nac̱aja xíxi chága̱ da̱ xiẖín na̱ cúú cuéntá Jesús ta naq̱uiẖvi da vehe tá vehe na ta ñúhu
da na̱ ta tává da̱ na̱ jaṯa̱ véhe. Coó̱ caja toho á cúú ná taa̱ á cúú ná ñáha̱ ta já ñéhe da na̱
cuaẖaṉ na̱ vecaa̱.

Cáha̱n na̱ cúú cuéntá Jesús tu̱hun va̱ha sa̱ha̱ mé á nu̱ú na̱ estado Samaria
4Ta na̱ cúú cuéntá Jesús tá naṉdicuiṯa nuu na jaṯá ñuu Jerusalén cán nac̱ax̱i tu̱hun na

tu̱hun vaẖa saẖá Jesús níí cúú nu̱ xíca na cuaẖaṉ na.̱ 5Ta ndaja coo in da̱ cúú cuéntá Jesús
naní Felipe naq̱uee da cuaẖaṉ da̱ chí in ñuu cuéntá Samaria ta cán nac̱asáhá da̱ cáhaṉ da̱
saẖa̱ Jesucristo nu̱ú ñay̱ivi. 6Nac̱asáhá ndítútú cuaẖá ñay̱ivi nu̱ dá ta xiẖín ndinuhu ini
na táa joẖo na nu̱ cáhaṉ da̱ xiẖiṉ ná jáchi ̱ nax̱ini xiẖín nu̱u̱ ná cuaẖá ñaẖa náhnu cája
Felipe. 7Naṉdaja vaẖa da cuaẖá ñay̱ivi, na̱ nas̱aṉ̃uhu ínima̱ quini ini chí cáyuhú cóhómé
ínima̱ quini cán tá quéta ini na̱ quíhvi ̱ cán. Ta naṉdaja vaẖa ri da cuaẖá na̱ nax̱iẖi ̱ tu̱chu
ta naṉdaja vaẖa ri da na̱ xíca rénco.̱ 8 Saẖá ña̱ cán quéa̱ nac̱ajii̱ ̱ ndivaẖa ini ñay̱ivi ñuu
cán xiẖín ña̱ nac̱aja da.

9 Ta mé ñuu cán nas̱ahii̱n in da̱ taj̱í naní Simón. Mé Simón yóho nas̱ac̱uu da in taa̱, da̱
naj̱ándahvi ñay̱ivi Samaria cán jáchi ̱nas̱acachi da ña̱ cúú dá in da̱ íin ndivaẖa saẖa.̱ 10Ta
tócó ndihi mé ñay̱ivi ñuu cán, á cúú ná na̱ ndaẖví á na̱ náhnu, nas̱axini joẖo na xiẖín
ndinuhu ini na nu̱ú nas̱ac̱aẖaṉ da,̱ nduu. Ta nac̱achi na saẖa̱ dá ña̱ cája da ña̱ náhnu tá
quiaẖva cája Ndióxi.̱ 11 Ta nas̱ac̱andúsa na nu̱ú nas̱acaẖaṉ da̱ xiẖiṉ ná jáchi ̱ tix̱i cuaẖa̱
tiempo naj̱ándahvi da na̱ xiẖín ña̱ taj̱í. 12 Ta ndaja coo nac̱asáhá na̱ cándúsa na̱ ñuu cán
tu̱hun vaẖa cáhaṉ Felipe saẖa̱ Jesucristo, ña̱ cacomí Ndióxi ̱ cuéntá saẖa̱ ná tá ná candeé
ini na Jesucristo. Ta já nac̱asáhá na̱ cándúta̱ ná, taa̱ xiẖiṉ ñáha̱ viti. 13Ta jaṉda̱ mé Simón

cán nac̱andúsa da ta nac̱andúta̱ dá já nac̱asáhá xíca nuu da xiẖiṉ Felipe. Ta chí cátóntó
da̱ xíní da̱ ña̱ náhnu xiẖín ña̱ xitúhún cája Felipe cán.

14 Ta tá naṉ̃eẖé na̱ apóstol ndúu ñuu Jerusalén cán tu̱hun ña̱ naṉdiquehe na̱ Samaria
cán tu̱hun vaẖa cáhaṉ saẖa̱ Jesús já nac̱hindahá na̱ Pedro xiẖiṉ Juan estado Samaria cán.
15 Ta tá nax̱iṉu̱ coo̱ Pedro xiẖiṉ Juan estado Samaria cán já nax̱ic̱a̱ taẖví na̱ nu̱ Ndióxi ̱
saẖá na̱ cúú cuéntá Jesús cán ña̱ ná chutú ndaa̱̱ ínima̱ ná xiẖiṉ ínima̱ yii̱ ̱Ndióxi.̱ 16 Jáchi ̱
sa̱ nac̱andúta̱ ná cuéntá Jesucristo saẖá ña̱ cándeé ini na mé á joo a̱ ñáha chutú ndaa̱̱
ínima̱ ná xiẖiṉ ínima̱ yii̱ ̱Ndióxi.̱ 17 A̱nda̱ já chójó Pedro xiẖiṉ Juan ndáha̱ dá jiṉí in in na̱
cán nani xíca̱ taẖví da̱ nu̱ Ndióxi ̱ já nac̱hutú ndaa̱̱ ínima̱ ná xiẖiṉ ínima̱ yii̱ ̱Ndióxi.̱

18 Tá nax̱ini Simón ña̱ nac̱hutú ínima̱ na̱ cúú cuéntá Jesús cán xiẖiṉ ínima̱ yii̱ ̱ Ndióxi ̱
tá chínúu na̱ apóstol ndáha̱ ná jiṉi ̱ ná já cúni ̱da̱ cueen da ndée̱ Ndióxi ̱ cán. 19 Já nac̱achi
Simón já xiẖiṉ ná:

—Quiaẖva ndó ndée̱ cómí ndó jaṉ nu̱ú i ̱ já ná cacomí ri yeẖe̱ va ña̱ já quéa̱ ndá na̱ ná
chinúu i ̱ndahá i ̱ jiṉi ̱ná cuu ndicutú ndaa̱̱ ínima̱ ná xiẖiṉ ínima̱ yii̱ ̱Ndióxi.̱

20 A̱nda̱ já naṉducú ñehe Pedro tu̱hun nu̱ dá já cáchí da̱ já xiẖiṉ dá:
—Ná jándihi Ndióxi ̱ saẖu̱n xiẖín saẖá jiu̱hún cómún jáchi ̱ cáhún ña̱ cuu cueún ña̱ jásá

maṉi ̱uun Ndióxi ̱nu̱ú ñay̱ivi. 21 Coó̱ saẖá tohún cajún ña̱ cája nde̱ yóho jáchi ̱ co̱ íin vaẖa
toho ínimu̱n nu̱ Ndióxi.̱ 22Xíní ñúhú jándacoún ña̱ núu cáhvi inún jaṉ ta ndítahan cac̱a̱
taẖvún nu̱ Ndióxi ̱ já ná candeẖé mé á á caja cáhnu ini a saẖu̱n jáchi ̱ núu ndivaẖa cáhvi
inún. 23 Jáchi ̱ náha̱ cáxí ña̱ cáhiẖvi ̱ ndivaẖa inún. Cúú á tátu̱hun mé ña̱ quini nac̱ató a̱
yoẖó chí cájún ña̱ núu.

24 A̱nda̱ já naṉducú ñehe Simón tu̱hun nu̱ Pedro já cáchí da̱ já:
—Cac̱a̱ taẖvi ndó nu̱ Ndióxi ̱ saẖá i ̱ já ná a̱ quíxi ña̱ núu cáchí ndó jaṉ nu̱ú i ̱—nac̱achi

da xiẖiṉ ná.
25Tá naṉdihi naṉdicani Pedro xiẖiṉ Juan saẖá ña̱ nac̱aja Ndióxi ̱xiẖiṉ ná. Ta tá naṉdihi

nac̱aẖaṉ na̱ tu̱hun Ndióxi ̱ nu̱ú na̱ cán já naq̱uee na nas̱aẖaṉ na̱ cáhaṉ na̱ tu̱hun Ndióxi,̱
ña̱ cuu jácac̱u ñay̱ivi ndijáá ñuu válí ñúhu chí estado Samaria cán. A̱nda̱ jáví naṉdicó coo̱
tucu na chí ñuu Jerusalén.

Cáha̱n Felipe sa̱ha̱ Jesús nu̱ú in da̱ na̱quixi nación Etiopía
26Tá sa̱ nay̱aẖa ña̱ yóho já nax̱iṉu̱ in táto̱ Ndióxi ̱nu̱ íin Felipe estado Samaria cán ta já

cáchí a̱ já xiẖiṉ dá:
—Cuáhán chí sur nu̱ quée íchi ̱ña̱ quéta ñuu Jerusalén cuaẖaṉ chí ñuu Gaza —nac̱achi

táto̱ Ndióxi ̱xiẖiṉ dá.
Ta mé íchi ̱ cán yáha nu̱ú co̱ ndúu ñay̱ivi jáchi ̱ íchí ndivaẖa. 27 A̱nda̱ já naq̱uee Felipe

cuaẖaṉ da.̱ Ta íchi ̱ nu̱ xíca da cuaẖaṉ da̱ cán naṉditahan da in daṯaa̱, da̱ naq̱uixi nación
Etiopía. Mé da̱ Etiopía yóho cúú dá in taa̱ cáhnu nación dá jáchi ̱ cúú dá da̱ cómí cuéntá
saẖá jiu̱hún ña̱ cúú ñaẖa ñá naní Candace, ñá cómí cuéntá saẖá ñay̱ivi nación Etiopía. Mé
da̱ yóho sa̱ nas̱aẖaṉ da̱ ñuu Jerusalén caja cáhnu da Ndióxi.̱ 28 Ta tá cuaẖaṉ tucu da íchi ̱
ndicó coo̱ da̱ Etiopía cán ta nani íin coo da jaṯa̱ carreta já cáhvi da libro nac̱aẖyí profeta
Isaías. 29 A̱nda̱ já nac̱aẖaṉ ínima̱ yii̱ ̱Ndióxi ̱xiẖiṉ Felipe já nac̱achi a já xiẖiṉ dá:

—Cativi jíiṉ carreta cuaẖaṉ jaṉ.
30 A̱nda̱ já nac̱ayati Felipe jíiṉ carreta cán ta já nax̱ini joẖo da cáhvi da̱ Etiopía cán libro

Isaías. A̱nda̱ já naṉdac̱a̱ tu̱hún Felipe da̱ já cáchí da̱ já xiẖiṉ dá:
—Á cándaa̱̱ inún ña̱ cáhvún jaṉ.
31 A̱nda̱ já naṉducú ñehe da̱ Etiopía cán tu̱hun nu̱ Felipe já nac̱achi da já:
—Ndaja caja i ̱candaa̱̱ ini i ̱ña̱ cáhvi i ̱tá coó̱ na̱ ndicani nu̱ú i ̱ndía̱ cúni ̱cachi a —nac̱achi

da̱ Etiopía cán xiẖiṉ Felipe.
A̱nda̱ já nax̱ic̱a̱ da̱ ñam̱aṉi ̱nu̱ Felipe ña̱ ná ndaa da jaṯá carreta da̱ já ná cacoo̱ da xiẖiṉ

dá ta ná ndicani da nu̱ dá ña̱ cúni ̱ cachi a. Chí naṉdaa Felipe carreta cán.
32 Ta cáhvi da̱ Etiopía cán tu̱hun Ndióxi ̱nu̱ cáchí a:̱

Tá quiaẖva ñéhe na in ndicachi cuaẖaṉ rí quivi rí quiaẖva já nas̱añehe na da̱ cuaẖaṉ da̱
quivi da.

Ta tá quiaẖva cája ndicachi tá co̱ ndáhyi ̱ ri ̱ nani ndíjaṯá na̱ ri ̱ quiaẖva já nac̱aja mé dá

jáchi ̱ coó̱ nas̱uná da̱ yúhu̱ dá caẖaṉ da.̱
33Nac̱aja xíxi ndivaẖa na xiẖiṉ dá ta coó̱ nac̱aja ndaa̱̱ na̱ xiẖiṉ dá.
Jáchi ̱ jaṉda̱ na̱ naq̱uixi chic̱hi nu̱ú naq̱uixi mé dá coó̱ naṉdiquehe na saẖa̱ dá.
Ña̱ nac̱aja na quéa̱ nas̱ahní na̱ da̱ já ná a̱ cóo ga̱ da̱ ñuyíví yóho, cáchí tu̱hun Ndióxi ̱ nu̱

cáhvi da̱ Etiopía cán.
34 A̱nda̱ já naṉdac̱a̱ tu̱hún da̱ Etiopía cán Felipe já cáchí da̱ já xiẖiṉ dá:
—Ta viti caja ndó ñam̱aṉí ndicani ndó nu̱ú i ̱ ndía̱ cúni ̱ cachi a yóho. Á saẖa̱ mé va

profeta yóho cáhaṉ da̱ á saẖá inga va da cáhaṉ da.̱
35 A̱nda̱ já nac̱asáhá Felipe ndícani da nu̱ú da̱ cán ña̱ nac̱aẖyí Isaías já naṉdicani da

tu̱hun vaẖa saẖa̱ Jesús nu̱ dá. 36 Ta tá yáha na cuaẖaṉ na̱ nu̱ ñúhu ticuií̱ já nac̱achi da̱
Etiopía cán já xiẖiṉ Felipe:

—Yóho ñúhu ticuií̱. Á cuu caja ndúta̱ ndó yeẖe̱ —nac̱achi da xiẖiṉ Felipe.
37 A̱nda̱ já nac̱achi Felipe xiẖiṉ dá:
—Tá cándeé ini ndó Jesús xiẖín ndinuhu ini ndó ta cuu va candúta̱ ndo.̱
A̱nda̱ já naṉducú ñehe da̱ cán tu̱hun nu̱ Felipe já cáchí da̱ já:
—Cándúsa i ̱ña̱ cúú Jesucristo in túhún jiṉi ̱ já jaẖyi Ndióxi ̱—nac̱achi da̱ Etiopía cán.
38 Chí iv̱i ̱ laá̱ nas̱ahnda da̱ Etiopía cán chuun ña̱ ná cani ndichi na carreta cándójó na̱

cuaẖaṉ na̱ cán. A̱nda̱ já naṉuu ndíví da̱ cuaẖaṉ da̱ nu̱ ñúhu ticuií̱ ta já naj̱ácandúta̱ Felipe
da̱ Etiopía cán. 39 Tá naṉdihi naq̱uee na ini ticuií̱ cán já ñéhe ínima̱ yii̱ ̱ Ndióxi ̱ Felipe
cuaẖaṉ da̱ inga xoo chí coó̱ nax̱ini táhan chága̱ da̱ xiẖín da̱ Etiopía cán. Joo cájii̱ ̱ ini da̱
Etiopía cán cuaẖaṉ da̱ íchi.̱ 40Tá naṉdicoto nihni Felipe sa̱ íin da in ñuu naní Azoto. Ta tá
ñuu tá ñuu cuaẖaṉ da̱ cáhaṉ da̱ tu̱hun vaẖa saẖa̱ Jesús nu̱ú ñay̱ivi aṉda̱ quiaẖva nax̱iṉu̱
coo̱ da ñuu Cesarea.

9
Ndíquehe Saulo íchi ̱ cuéntá Jesús
(Hch. 22:6-16; 26:12-18)

1 Joo ndaja coo da̱ naní Saulo cája xíxi tá cája xíxi da xiẖín na̱ cúú cuéntá Jesús. Ta sácú
ini da ndaja caja da cahní da̱ na.̱ Ta saẖá ña̱ cúni ̱da̱ jándihi da saẖa̱ ná saẖá ña̱ cán quéa̱
nas̱aẖaṉ da̱ cáhaṉ da̱ xiẖín da̱ cúú sac̱uaẖa̱ nu̱ú ju̱tu̱ 2ña̱ ná quiaẖva na in carta nu̱ cáhaṉ
ña̱ ñéhe̱ dá ñam̱aṉi ̱quiẖvi da veñu̱hu ñúhu ñuu Damasco já ná ndinducú da̱ na̱ ndíco̱ íchi ̱
cuéntá Jesús já ná cató da̱ na̱ cañehe da na̱ quixi na cu̱hu̱n na̱ vecaa̱ ñuu Jerusalén. Co̱
cája toho a á cúú ná taa̱ á ñáha.̱ Chí naq̱uee Saulo ñuu Jerusalén xiẖiṉ mé carta. 3 Joo
nani xíca da cuaẖaṉ da̱ íchi ̱ tá sa̱ yati xiṉu̱ coo̱ da ñuu Damasco já in náá cuití naṉdiyiẖvi ̱
ndaa ñúhu̱ jaṯa̱ dá. Mé ñúhu̱ yóho naq̱uixi a chí indiví. 4 Chí iv̱i ̱ laá̱ naṉdicava Saulo nu̱
ñúhu̱. A̱nda̱ já nax̱ini joẖo da cáhaṉ in a xiẖiṉ dá já cáchí a̱ já xiẖiṉ dá:

—Saulo, Saulo. Ndá cuéntá quéa̱ cája xísún xiẖín i ̱—cáchí a̱ xiẖiṉ dá.
5 A̱nda̱ já nac̱asáhá ndáca̱ tu̱hún Saulo já cáchí da̱ já:
—Yo cúú ndó, na̱ cáhaṉ. Ndaja naní ndo̱ —cáchí da.̱
A̱nda̱ já naṉducú ñehe a cán tu̱hun nu̱ dá já cáchí a̱ já xiẖiṉ dá:
—Yeẖe̱ cúú u̱ Jesús, mé a̱ cája xísún xiẖiṉ. Ta xiẖín ña̱ cájún yóho cúú á tátu̱hun cája

xísún xiẖiṉ mé vún jáchi ̱ cájún tátu̱hun cája in tiṉdiq̱ui ̱ tá sáni ̱ ndaa rí nu̱ yócó poya ta
jándicueẖe̱ ri ̱mé va rí.

6 A̱nda̱ já nac̱asáhá quíji Saulo xiẖín ña̱ yíhví da̱ já nac̱achi da já:
—Caẖaṉ ndó xiẖín i,̱ xitoho i ̱ndía̱ quéa̱ cúni ̱ndó ná caja i ̱—cáchí da.̱
A̱nda̱ já naṉducú ñehe Jesús tu̱hun nu̱ dá já cáchí a̱ já xiẖiṉ dá:
—Cuándacoo̱ ta cuáhán quiẖvi ñuu Damasco. Ta jaṉ caẖaṉ na̱ xu̱hu̱n ndía̱ ndítahan

cajún —cáchí Jesús.
7Ta tócó ndihi da̱ cásaẖaṉ xiẖiṉ Saulo cán nay̱iẖví ndivaẖa da jáchi ̱nax̱ini joẖo da ña̱

cáhaṉ cán vaṯí coó̱ ñay̱ivi ná xini da. 8 Tá naṉdihi já naṉdacoo̱ Saulo nu̱ ñúhu̱. Joo tá
nas̱uná da̱ nduchú núú da̱ chí co̱ tívi ga̱ nu̱u̱ dá. Saẖá ña̱ cán quéa̱ jaṉdá tíin ndaa na da̱

cuaẖaṉ da̱ chí Damasco. 9 Cán nas̱ahii̱n cuáá da̱ tix̱i u̱ni ̱ quiv̱i ̱ ta chí coó̱ nax̱ixi da ta ni
ticuií̱ coó̱ nax̱ihi da.

10Mé ñuu Damasco cán nas̱ahii̱n in da̱ cúú cuéntá Jesús naní Ananías. Ta ndaja coo
nax̱ini ndímáhnú da̱ Jesús ta nac̱aẖaṉ xiẖiṉ dá já nac̱achi a já:

—Ananías.
A̱nda̱ já naṉducú ñehe da tu̱hun nu̱ á já cáchí da̱ já:
—Yóho íin i.̱ Ndía̱ cúni ̱ndo,̱ xitoho i.̱
11 A̱nda̱ já nac̱achi Jesús xiẖiṉ dá:
—Candichi ta cuáhán cáyé naní a̱ Ndac̱ú Ndaa̱.̱ Ta vehe da̱ naní Judas cán ndac̱a̱ tu̱hún

saẖá in da̱ naní Saulo, da̱ nac̱acu ñuu Tarso. Viti ñúhú xíca̱ taẖví da̱ nu̱ Ndióxi ̱ ndácaa̱ṉ
da.̱ 12 Jáchi ̱nax̱ini ndímáhnú da̱ ña̱ quíhvi mún, Ananías vehe nu̱ ndácaa̱ṉ da.̱ Ta nax̱ini
da ña̱ chínúún ndáhu̱n jiṉi ̱ dá ta já cuu candeẖé tucu da —nac̱achi Jesús xiẖiṉ Ananías.

13 Tá nax̱ini joẖo Ananías ña̱ yóho já nac̱achi da já:
—Candeẖé ndo,̱ xitoho i.̱ Yíhví i ̱ cu̱hu̱n i ̱ jáchi ̱ sa̱ cuaẖá ndivaẖa ñay̱ivi ndícani nu̱ú i ̱

saẖá mé Saulo jaṉ. Ta ndícani na nu̱ú i ̱ndá quiaẖva xíxi cája da xiẖín na̱ cúú cuéntá mé
á, na̱ ndúu ñuu Jerusalén. 14 Ta viti vax̱i da̱ jaṉ ñuu yóho jáchi ̱ sa̱ nax̱ic̱a̱ da̱ ñam̱aṉi ̱ nu̱ú
na̱ sac̱uaẖa̱ nu̱ú ju̱tu̱ ña̱ ná cuu játaca da tócó ndihi na̱ cája cáhnu mé ndó já ná cañehe
da na̱ cu̱hu̱n na̱ vecaa̱ —nac̱achi Ananías.

15 A̱nda̱ já nac̱achi Jesús já xiẖín Ananías:
—Cuáhán quíi ̱ jáchi ̱ sa̱ nac̱ax̱i i ̱ da̱ ña̱ ná caẖaṉ da̱ saẖá i ̱ nu̱ú ñay̱ivi java ga̱ nación ta

quiaẖva já caẖaṉ da̱ saẖá i ̱nu̱ú na̱ cómí cuéntá saẖá na̱ cán. Ta nac̱ax̱i i ̱da̱ ña̱ ná caẖaṉ da̱
saẖá i ̱nu̱ú na̱ naq̱uixi chic̱hi Israel viti. 16Ta jánaẖa̱ i ̱nu̱ dá ndá quiaẖva ndítahan ndoho
ini da saẖá i ̱—nac̱achi Jesús.

17 A̱nda̱ já naq̱uee Ananías cuaẖaṉ da̱ vehe nu̱ íin Saulo cán. Tá nax̱iṉu̱ da̱ cán já
nac̱hinúu da ndáha̱ dá jiṉi ̱ Saulo já nac̱achi da já xiẖiṉ dá:

—Ñani Saulo. Mé Jesús, xitoho í, mé á nax̱iṉún nu̱ú naq̱uisún íchi ̱ cán, mé á cán quéa̱
nac̱hindahá yeẖe̱ vax̱i i ̱ já ná ndinu̱na̱ nduchú núún já ná cuu candeẖé tucún. Ta já cúni ̱
Ndióxi ̱ña̱ ná ndicutú ndaa̱̱ ínimu̱n xiẖiṉ ínima̱ yii̱ ̱mé á —nac̱achi Ananías xiẖiṉ Saulo.

18Chí iv̱i ̱laá̱ nac̱asáhá cúyu ñaẖa tátu̱hun runchu tiy̱acá nduchú núú Saulo chí naṉu̱na̱
nu̱u̱ dá sándeẖé tucu da. A̱nda̱ já nas̱aẖaṉ Saulo nac̱andúta̱ dá. 19 Tá naṉdihi já nax̱ixi
da ta naṉdiẖvi tucu ndée̱ dá ta nas̱ahii̱n tóo da chá quiv̱i ̱xiẖín na̱ cúú cuéntá Jesús ndúu
ñuu Damasco cán.

Cáha̱n Saulo sa̱ha̱ Jesús nu̱ú ña̱yivi ñuu Damasco
20Tá naṉdihi já nac̱asáhá Saulo jánaẖa̱ da̱ tu̱hun Ndióxi ̱ini veñu̱hu ta jánaẖa̱ da̱ ña̱ cúú

Jesús in túhún jiṉi ̱ já jaẖyi Ndióxi.̱ 21 Ta tócó ndihi na̱ táa joẖo nu̱ cáhaṉ da̱ cátóntó na̱
cája da. Já cáchí xiẖiṉ táhan na já:

—Á a̱ ju̱ú da̱ yóho cúú da̱ naṉdicuiṯa cája xíxi xiẖín na̱ cúú cuéntá Jesús ñuu Jerusalén,
nduu. Á a̱ ju̱ú sa̱ mé da̱ yóho vax̱i da tiin da na̱ cúú cuéntá Jesús mé ñuu yóho já ná cu̱hu̱n
na̱ nu̱ú na̱ sac̱uaẖa̱ nu̱ú ju̱tu̱ já ná taán ñahá na̱ vecaa̱ —nac̱achi xiẖiṉ táhan na.

22 Joo ví ga̱ ví ndíndeé ini Saulo cáhaṉ da̱ tu̱hun Ndióxi.̱ Ta náha̱ da̱ nu̱ú ñay̱ivi ña̱ mé
Jesús cúú Cristo, mé á nac̱hindahá Ndióxi ̱ cacomí cuéntá saẖá ñay̱ivi. Jaṉda̱ quiaẖva já
naj̱ájac̱a̱ da̱ xíní túni ̱ na̱ naq̱uixi chic̱hi Israel ndúu Damasco cán xiẖín tu̱hun cáhaṉ da̱
xiẖiṉ ná.

Xínu Saulo nu̱ú java na̱ Israel jáchi ̱ cúni ̱ na̱ cahní na̱ da̱
23Tá sa̱ nay̱aẖa cuaẖá quiv̱i ̱ já naj̱ándique táhan na̱ naq̱uixi chic̱hi Israel cán tu̱hun na

ña̱ cahní na̱ Saulo. 24 Joo nac̱andaa̱̱ ini Saulo ña̱ ndúcú na̱ cahní na̱ da.̱ Ta mé na̱ ndúcú
cahní Saulo cán nas̱andati na ñuú ta ndiví yéhé ñuu cán jaṉda̱ quiaẖva ná queta da já ná
cahní na̱ da.̱ 25 Joo in ñuú na̱ cúú cuéntá Jesús ndúu ñuu Damasco cán nac̱hicaa̱ṉ na̱ da̱
ini in toy̱ic̱á cáhnu já naj̱ánuu na da̱ ndic̱a náma̱ cáhnu ndájí yuhú ñuu cán já nac̱ac̱u da
ta naq̱uee da cuaẖaṉ da.̱

Cua̱ha̱n Saulo ñuu Jerusalén

26 Tá nax̱iṉu̱ coo̱ Saulo ñuu Jerusalén já naṉducú da̱ ndique táhan da xiẖín na̱ cúú

cuéntá Jesús ndúu cán. Joo tócó ndihi na̱ cán nay̱iẖví na̱ da̱ jáchi ̱ co̱ cándúsa na ña̱ sa̱
naṉdiquehe da íchi ̱ cuéntá Jesús. 27 Joo naṉdiquehe Bernabé saẖa̱ Saulo. Nas̱aẖaṉ da̱
naj̱ánaẖa̱ da̱ da̱ nu̱ú na̱ apóstol cán já ná ndique táhan na xiẖiṉ dá. Ta naṉdicani Bernabé
nu̱ ná ndaja nas̱ahii̱n tá nax̱ini Saulo Jesús íchi ̱ nu̱ xíca da cuaẖaṉ da̱ chí ñuu Damasco.
Ta naṉdicani da ña̱ nac̱aẖaṉ Jesús xiẖiṉ Saulo. Ta naṉdicani da ña̱ coó̱ nay̱iẖví Saulo
caẖaṉ da̱ saẖa̱ Jesús ñuu Damasco. 28 A̱nda̱ já naṉdiquehe na Saulo ta nac̱andoo̱ da ñuu
Jerusalén. Ta nac̱asáhá xíca nuu da xiẖín na̱ apóstol. 29 Ta co̱ yíhví da̱ cáhaṉ da̱ saẖá
Jesús. Ta naṉditúhún da̱ xiẖín na̱ naq̱uixi chic̱hi Israel, na̱ cáhaṉ tu̱hun griego ndúu ñuu
cán. Joo mé na̱ cán ndúcú na̱ ndá quiaẖva caja na cahní na̱ da.̱ 30Tá nac̱andaa̱̱ ini na̱ cúú
cuéntá Jesús ña̱ ndúcú na̱ cahní na̱ Saulo já ñéhe na da̱ cuaẖaṉ da̱ ñuu Cesarea. A̱nda̱ já
nac̱hindahá na̱ da̱ cuanúhu̱ dá ñuu Tarso.

31 A̱nda̱ já naṉduu vaẖa ini tócó ndihi na̱ cúú cuéntá Jesús ndúu ndijáá estado Judea
xiẖiṉ estado Galilea xiẖín estado Samaria. Ta naṉdindacú chága̱ ví ini na xiẖín tu̱hun
Ndióxi.̱ Ta xiẖín ndinuhu ini na cája cáhnu na Ndióxi.̱ Ta chíndeé ínima̱ yii̱ ̱mé á na.̱ Ta
já naṉdicuaẖa̱ chága̱ na̱ cuaẖaṉ na.̱

Ndíva̱ha in da̱ naní Eneas
32 Ta ndaja coo xíca nuu Pedro xíto nihni da na̱ cúú cuéntá Jesús ndúu ñuu válí cán.

Ta já nas̱aẖaṉ ri da xíto nihni da na̱ cúú cuéntá Jesús ndúu ñuu Lida. 33 Cán naṉditahan
da in daṯaa̱ naní Eneas, da̱ nax̱iẖi ̱ tu̱chu saẖa.̱ Ta tix̱i u̱na̱ cuia̱̱ nas̱andúhu̱ dá jáchi ̱ a̱ cu̱ú
caca da. 34 A̱nda̱ já nac̱aẖaṉ Pedro xiẖiṉ dá já nac̱achi da já:

—Eneas, viti ndája vaẖa Jesucristo yoẖó. Cuáhán ndacoo̱. Nditivún yívu̱n —cáchí
Pedro xiẖiṉ dá.

Chí iv̱i ̱ laá̱ naṉdacoo̱ Eneas. 35 Tócó ndihi na̱ ndúu ñuu Lida xiẖín na̱ ñuu Sarón
nax̱ini na da̱ naṉdivaẖa yóho ta aṉda̱ já naj̱ándacoo na costumbre yatá nas̱acaja na já
naṉdiquehe na íchi ̱ cuéntá Jesús, xitoho í.

Ndítacu in ñáñáha̱ naní Dorcas
36Ta ndaja coo nas̱ahii̱n in ñáñáha,̱ ñá cúú cuéntá Jesús ñuu Jope. Ta mé ñáñáha̱ yóho

naní ñá Tabita ta tu̱hun griego cáchí na̱ Dorcas xiẖiṉ ñá. Ta mé Dorcas yóho níí tiempo
naṉdiẖi ini ñá cája ñá ñam̱aṉi ̱ xiẖín ñay̱ivi ta nac̱hindeé ñá na̱ ndaẖví. 37 Ta mé tañu já
naq̱uehe cueẖe̱ Dorcas ta nax̱iẖi ̱ ña.̱ Ta tá sa̱ naṉdicata na yiquí cu̱ñu ñá já ñéhe na ña̱
nas̱aẖaṉ na̱ nac̱hindúhu̱ ná ña̱ piso niṉu vehe cán. 38Ta yati va ñéhe táhan ñuu Jope cán
xiẖín ñuu Lida nu̱ íin Pedro. Tá nac̱andaa̱̱ ini na̱ cúú cuéntá Jesús ña̱ íin yati Pedro já
nac̱hindahá na̱ iv̱i ̱ daṯaa̱ nas̱aẖaṉ da̱ cana da Pedro ña̱ ná cu̱hu̱n quíi ̱dá ñuu Jope cán.

39 A̱nda̱ já ndáca táhan Pedro cuaẖaṉ da̱ xiẖiṉ ndíví daṯaa̱ cán. Tá nax̱iṉu̱ coo̱ Pedro
ñuu Jope cán já naj̱áquiẖvi na da̱ ini vehe nu̱ ndácaa̱ṉ mé ndii̱ Dorcas cán. Naṯaca tiy̱iv̱i ̱
cuaẖá naj̱iẖí cuáaṉ ndúu na sácu ndivaẖa na saẖa̱ ñá nax̱iẖi ̱ cán. Ta naj̱ánaẖa̱ na̱ jáhma̱
ña̱ nac̱avaẖa Dorcas nu̱ dá tá nas̱aṯacu ñá. 40 A̱nda̱ já nac̱achi Pedro xiẖín ndihi ñay̱ivi
ndúu cán ña̱ ná quee tóo na jaṯa̱ véhe. Tá sa̱ naq̱ueta na̱ cán já nac̱axítí da̱ xíca̱ taẖví da̱
nu̱ Ndióxi.̱ A̱nda̱ já nac̱asáhá sándeẖé da̱ ndii̱ cán já nac̱asáhá cáchí da̱ já xiẖiṉ ña:̱

—Cuáhán ndacoo̱, Tabita.
Tá nac̱achi da já chí iv̱i ̱ laá̱ naṉu̱na̱ nduchú núú ña̱ naṉditacu ñá. Tá nax̱ini ñá Pedro já

nas̱acoo̱ ñá. 41 A̱nda̱ já naṯiin Pedro ndáha̱ ña̱ já naṉdiñehe da ña.̱ A̱nda̱ já nac̱ana da na̱
cúú cuéntá Jesús xiẖín na̱ cuáaṉ cán ná quiẖvi tucu na cán jáchi ̱sa̱ naṉditacu ñá. 42Tócó
ndihi ñay̱ivi ñuu Jope cán nac̱andaa̱̱ ini na ña̱ naṉditacu Dorcas chí cuaẖa̱ ná nac̱andúsa
na Jesús ta naṉdiẖvi na íchi ̱cuéntá mé á. 43Ta chí nac̱andoo̱ Pedro cuaẖá quiv̱i ̱ñuu Jope
cán. Nac̱andoo̱ tóo da vehe in da̱ naní Simón, da̱ ndája vií níi ̱ quíti.̱

10
Cáha̱n Pedro tu̱hun va̱ha sa̱ha̱ Jesús nu̱ Cornelio

1 Ta ndaja coo nas̱ahii̱n in daṯaa̱ naní Cornelio ñuu Cesarea cán. Ta mé Cornelio yóho

cúú dá da̱ cómí chuun nu̱ú iṉ̃u̱ ciento soldado. Tamé táhndá soldado yóho naní a̱ Táhndá
Italiano. 2 Ta mé Cornelio yóho xiẖiṉ tócó ndihi na̱ vehe da cája cáhnu na Ndióxi ̱ xiẖín
ndinuhu ini na. Ta jásá da̱ jiu̱hún da̱ ña̱ chíndeé da̱ na̱ naq̱uixi chic̱hi Israel. Ta níí tiempo
xíca̱ taẖví da̱ nu̱ Ndióxi.̱ 3 In quiv̱i ̱ tátu̱hun caa̱ u̱ni ̱ saẖini nani xíca̱ taẖví da̱ nu̱ Ndióxi ̱ já
nax̱ini cáxí táhyí da̱ naq̱uiẖvi in táto̱ Ndióxi ̱ ini vehe nu̱ ndácaa̱ṉ da̱ já nac̱achi a já xiẖiṉ
dá:

—Cornelio.
4Ta chí nay̱iẖví Cornelio sándeẖé da̱ táto̱ Ndióxi ̱ cán. A̱nda̱ já nac̱achi da já:
—Ndía̱ cúni ̱ndo,̱ táto̱ Ndióxi.̱
A̱nda̱ já naṉducú ñehe táto̱ Ndióxi ̱ cán tu̱hun nu̱ dá já cáchí a̱ já xiẖiṉ dá:
—Xíni ̱ joẖo Ndióxi ̱ tá xíca̱ taẖvún nu̱ á ta sa̱ xíni ̱ a̱ ña̱ nac̱hindeé cuaẖún na̱ ndaẖví.

Ta táhán ini mé á xiẖín ña̱ cájún. 5 Ta viti cúni ̱ Ndióxi ̱ ña̱ ná chindahún java daṯaa̱ ná
cu̱hu̱n da̱ ñuu Jope já ná cana da da̱ naní Simón, da̱ cáhaṉ tucu na Pedro xiẖiṉ ná quixi
da. 6 Íin tóo Pedro vehe inga da̱ naní Simón, da̱ ndája vií nií quíti.̱ Ta yati yuhú tañu̱hú
íin vehe da. Ta mé Pedro cán cax̱i tu̱hun da xu̱hu̱n ndía̱ ndítahan nu̱u̱n cajún —nac̱achi
táto̱ Ndióxi ̱ cán.

7 Tá sa̱ naq̱uee táto̱ Ndióxi ̱ cán cuaẖaṉ já nac̱ana Cornelio iv̱i ̱ mozo da̱ ta nac̱ana da
in táhan soldado, da̱ cómí da̱ cuéntá saẖa.̱ Ta mé soldado yóho cúú dá in da̱ cája cáhnu
Ndióxi.̱ Ta cándeé ini Cornelio da.̱ 8 Ta tá naṉdihi naṉdicani Cornelio nu̱ ndíhu̱ni ̱ da̱ ña̱
nac̱achi táto̱ Ndióxi ̱xiẖiṉ dá já nac̱hindahá ñahá da̱ cuaẖaṉ da̱ ñuu Jope.

9 Ta inga quiv̱í itaa̱ṉ xíca na̱ cán cuaẖaṉ na̱ íchi ̱ ta sa̱ yati xiṉu̱ coo̱ na ñuu Jope. Ta
cúú á tátu̱hun cax̱iv̱i ̱ ta mé hora já naṉdaa Pedro jiṉi ̱ véhe cac̱a̱ taẖví da̱ nu̱ Ndióxi.̱ 10 A̱
ju̱ú quiaẖva cuíco Pedro chí nax̱ic̱a̱ da̱ ña̱ cuxu da. Ta nani cája ndíví na̱ ña̱ cuxu da já
naj̱ánaẖa̱ Ndióxi ̱ in ñaẖa nu̱ dá. 11 Ta ña̱ nax̱ini da quéa̱ naṉdinu̱na̱ indiví já naṉuu in
jáhma̱ cáhnu tátu̱hun in sábaṉa̱ ña̱ ndíco̱ ndícom̱í tiṯo̱ ta núu a vax̱i ñuyíví yóho xíní da.̱
12Ta mé ini jáhma̱ cán ñúhu tá nu̱ú quíti,̱ rí com̱í saẖa̱ xiẖín coo̱̱ xiẖín laa viti. 13 A̱nda̱ já
nax̱ini joẖo da cáhaṉ in a xiẖiṉ dá já nac̱achi a já:

—Pedro. Candichi ta cahní quíti ̱ jaṉ casún.
14 A̱nda̱ já naṉducú ñehe Pedro tu̱hun já cáchí da̱ já:
—A̱ cája toho i ̱ já, xitoho i ̱ jáchi ̱ ni in túhún tañu a̱ ñáha caxí i ̱ quití quini tátu̱hun rí

yóho. Jáchi ̱ cáchí ley nas̱aẖaṉ ndó nu̱ú nde̱ ña̱ ná a̱ cáxí toho nde̱ ri ̱—cáchí Pedro xiẖiṉ
á.

15 A̱nda̱ já nac̱aẖaṉ tucu a xiẖiṉ dá já nac̱achi a já:
—Sa̱ naṉdaja vií va Ndióxi ̱ rí jaṉ. Saẖá ña̱ cán quéa̱ co̱ ndítahan cachún ña̱ cúú rí rí

quini —cáchí a̱ xiẖiṉ dá.
16 Tix̱i u̱ni ̱ táhndá nax̱ini da ña̱ yóho nac̱aja Ndióxi.̱ A̱nda̱ já naṉdindita tucu jáhma̱

cán cuaẖaṉ chí indiví. 17Chí nac̱asáhá ndícani ini Pedro ndía̱ cúni ̱cachi ña̱ nax̱ini da. Ta
xiẖín ña̱ yóho nax̱iṉu̱ coo̱ ndíhu̱ni ̱ daṯaa̱, da̱ nac̱hindahá Cornelio mé vehe nu̱ íin Pedro
cán. Jáchi ̱ vax̱i da ndac̱a̱ tu̱hún da̱ saẖá vehe Simón jaṉda̱ quiaẖva naṉditahan da ña.̱
18Ndíta ndíhu̱ni ̱da̱ cán yuyéhé vehe Simón ta cáyuhú da̱ ndáca̱ tu̱hún da̱ saẖá in da naní
Simón, da̱ cáhaṉ tucu na Pedro xiẖiṉ. 19 Ta nani ndáca̱ tu̱hún na̱ yóho íin yii̱ ̱ va Pedro
jiṉi ̱ véhe cán ndícani ini da saẖá ña̱ nax̱ini da nac̱aja Ndióxi ̱ cán. A̱nda̱ já nac̱aẖaṉ ínima̱
yii̱ ̱Ndióxi ̱xiẖiṉ dá já cáchí a̱ já:

—Candeẖé, naṉdai cuu u̱ni ̱ taa̱ vehe yóho ta ndínducú da̱ yoẖó. 20 Cuáhán nuu cu̱hún
xiẖiṉ dá ta a̱ ndícani inún jáchi ̱mí i ̱nac̱hindahá i ̱da̱ vax̱i —cáchí a̱ xiẖiṉ Pedro.

21 A̱nda̱ já naṉuu Pedro já nax̱iṉu̱ da̱ nu̱ ndíta daṯaa̱ nac̱hindahá Cornelio cán. Já
nac̱achi Pedro já xiẖiṉ dá:

—Yeẖe̱ cúú Pedro, da̱ vax̱i ndó ndínducú ndo̱ ta viti cachi ndó xiẖín i ̱ ndá quéa̱ cúni ̱
ndo.̱

22 A̱nda̱ já naṉducú ñehe da̱ cán tu̱hun nu̱ Pedro já cáchí da̱ já:
—Da̱ naní Cornelio cúú da̱ nac̱hindahá ndeẖe̱ vax̱i nde.̱ Mé Cornelio cúú dá in da̱ cómí

cuéntá saẖá iṉ̃u̱ ciento soldado. Mé dá cúú dá in taa̱ cája ña̱ ndaa̱.̱ Ta cája cáhnu da

Ndióxi.̱ Ta quíhvi ̱ ndivaẖa ini na̱ Israel da.̱ Ta nac̱aẖaṉ in táto̱ Ndióxi ̱ xiẖiṉ dá ña̱ ná
chindahá da̱ ndeẖe̱ cana nde̱ ndoẖó cu̱hu̱n ndó vehe da já ná caẖaṉ ndó xiẖiṉ dá ndá
quéa̱ cúni ̱Ndióxi ̱ caja da —cáchí da̱ xiẖiṉ Pedro.

23 A̱nda̱ já naj̱áyaẖa Pedro ndíhu̱ni ̱ daṯaa̱ cán ini vehe. Já nac̱andoo̱ da cán naq̱uij̱i ̱ da̱
ñuú vehe Simón cán. Ta inga quiv̱í itaa̱ṉ já naq̱uee Pedro cuaẖaṉ da̱ xiẖiṉ ndíhu̱ni ̱daṯaa̱
cán. Ta ndáca Pedro java na̱ cúú cuéntá Jesús ndúu ñuu Jope cán cuaẖaṉ na̱ xiẖiṉ dá.

24 Jaṉda̱ inga quiv̱í itaa̱ṉ já nax̱iṉu̱ coo̱ na ñuu Cesarea nu̱ íin Cornelio ndáti da na.̱ Mé
Cornelio yóho sa̱ naj̱átaca da tócó ndihi na̱ vehe da xiẖín java na̱ ñéhe táhan vaẖa xiẖiṉ
dá ndúu na xiẖiṉ dá ndáti na saa̱̱ Pedro. 25 Tá nax̱iṉu̱ coo̱ Pedro vehe cán já naq̱ueta
Cornelio ndiquehe ñahá da.̱ Ta tá naṉdihi já nac̱axítí Cornelio nu̱ Pedro ña̱ caja cáhnu
ñahá da.̱ 26 Joo nas̱acu ndichi Pedro da̱ já nac̱achi Pedro já xiẖiṉ dá:

—Candichi jáchi ̱ñay̱ivi xiẖín mé vún cúú yeẖe.̱
27 Sa̱ já cáhaṉ Pedro xiẖiṉ dá ndáca táhan da naṉdiẖvi da ini vehe. Ta tá naṉdiẖvi

da cán já nax̱ini Pedro naṉditútú cuaẖá ñay̱ivi ndúu na cán. 28 A̱nda̱ já nac̱asáhá Pedro
cáhaṉ da̱ xiẖiṉ ná já cáchí da̱ já:

—Sa̱ xíni ̱ vaẖa ndó ña̱ cúú yeẖe̱ in da̱ naq̱uixi chic̱hi Israel. Ta sa̱ xíni ̱ ndó ña̱ sáhndá
ley nu̱ú nde̱ ña̱ ná a̱ cátáhan nde̱ xiẖín ñay̱ivi tóho.̱ Ta ni vehe na ná a̱ ndíhvi nde̱ cáchí
ley. Joo viti naj̱ánaẖa̱ Ndióxi ̱ nu̱ú i ̱ ña̱ co̱ cúú ndeẖe̱ ñay̱ivi vií chága̱ a̱ ju̱ú ga̱ ndóhó, na̱
tóho.̱ 29 Saẖá ña̱ cán quéa̱ tá nac̱ana ndó yeẖe̱ iv̱i ̱ laá̱ naq̱uee e̱ vax̱i i.̱ Ta ni coó̱ naṉdaja
ndíchí i ̱da̱ ndáca yeẖe̱ vax̱i i ̱yóho. Ta viti cúni ̱ candaa̱̱ ini i ̱ndá cuéntá quéa̱ nac̱ana ndó
yeẖe̱ vax̱i i ̱—cáchí Pedro.

30 A̱nda̱ já naṉducú ñehe Cornelio tu̱hun nu̱ Pedro já cáchí da̱ já:
—Jaṉda̱ com̱í quiv̱i ̱tátu̱hun hora viti, xíjuhun i ̱ta xíca̱ taẖví i ̱nu̱ Ndióxi ̱ndácaa̱ṉ i ̱vehe

e.̱ Ta tá nas̱andeẖé e̱ já nax̱ini i ̱ in daṯaa̱ ndíxí jahmá yéhe̱ cándichi da nu̱ú i.̱ 31 Já nac̱achi
da já xiẖín i:̱ “Cornelio, sa̱ xíni ̱ joẖo Ndióxi ̱nu̱ xíca̱ taẖvún nu̱ á. Ta quéhe a cuéntá saẖá
ñam̱aṉi ̱cájún xiẖín na̱ ndaẖví. 32Ña̱ cán quéa̱ chindahá java daṯaa̱ ná cu̱hu̱n da̱ ñuu Jope
cana da Simón, da̱ cáhaṉ tucu na Pedro xiẖiṉ ná quixi da caẖaṉ da̱ xu̱hu̱n. Viti íin tóo
da vehe in da̱ naní Simón, da̱ ndája vií níi ̱ quíti.̱ Ta yati yuhú tañu̱hú ndácaa̱ṉ vehe da”,
nac̱achi táto̱ Ndióxi ̱cán xiẖín i.̱ 33 Saẖá ña̱ cán quéa̱ iv̱i ̱ laá̱ nac̱hindahá i ̱mozo i ̱nas̱aa̱̱ da̱
nducú da̱ ndoẖó. Ta vaẖa nac̱aja ndó vax̱i ndó. Ta viti naṉditútú ndihi nde̱ ndáti nde̱ nu̱
Ndióxi.̱ Ta cúni ̱nde̱ cuni joẖo nde̱ tócó ndihi ña̱ nas̱ahnda Ndióxi ̱nu̱ ndó cachi ndó xiẖín
nde̱ —cáchí Cornelio xiẖiṉ Pedro.

Cáxi tu̱hun Pedro nu̱ú ña̱yivi vehe Cornelio
34 A̱nda̱ já nac̱asáhá cáhaṉ Pedro já nac̱achi da já:
—Viti cándaa̱̱ ini i ̱ ña̱ coó̱ na̱ náhnu chága̱ a̱ ju̱ú ga̱ inga na nu̱ Ndióxi ̱ jáchi ̱ nu̱ mé á

in cúú ndihi ví. 35 Ña̱ cája mé á quéa̱ ndíquehe vaẖa ndá ñay̱ivi nac̱uu tá cándeé ini na
mé á ta cája na ña̱ vaẖa. Coó̱ caja toho a á cúú ná na̱ Israel á na̱ tóho.̱ 36 Nac̱ax̱i tu̱hun
Ndióxi ̱ nu̱ú ñay̱ivi Israel ndá quiaẖva cuu coo vaẖa ini na tá cándeé ini na Jesucristo,
mé á cúú xitoho toco ndihí. 37 Sa̱ cándaa̱̱ ini ndó ndaja nas̱ahii̱n tá nac̱asáhá Juan cáxi
tu̱hun da nu̱ú ñay̱ivi ndúu estado Galilea ña̱ ná ndicó coo̱ ini na nu̱ú cuac̱hi na ta já ná
candúta̱ na.̱ Ta naṉdicuiṯa nuu tu̱hun ndijáá nu̱ ndúu na̱ Israel. 38 Ta sa̱ cándaa̱̱ ini ndó
ndaja nac̱aja Ndióxi ̱ xiẖiṉ Jesús, mé a̱ naq̱uixi ñuu Nazaret. Naj̱ándicutú ndaa̱̱ Ndióxi ̱
Jesús xiẖiṉ ínima̱ yii̱ ̱mé á ta naj̱ándicutú a̱ ña̱ xiẖiṉ ndée̱ mé á. Ta mé Jesús nax̱ic̱a nuu a
cája ndinuhu ña̱ vaẖa xiẖín ñay̱ivi. Ta naṉdaja vaẖamé á na̱ nas̱aṉdoho ini nac̱aja tiñáhá
sac̱uaẖa.̱ Nac̱aja Jesús ña̱ yóho jáchi ̱nas̱ahii̱n Ndióxi ̱xiẖiṉ á. 39Tamé nde,̱ na̱ apóstol cúú
na̱ nax̱ini ña̱ nac̱aja Jesús tócó ndihi ña̱ yóho tá nas̱ahii̱n a estado Judea ta tá nas̱ahii̱n a
ñuu Jerusalén. A̱nda̱ já nas̱ahní na̱ mé á tá nac̱ata caa na a̱ ndic̱a crúxu̱. 40 Joo tá nay̱aẖa
u̱ni ̱ quiv̱i ̱ já naj̱ánditacu Ndióxi ̱ Jesús ta nac̱aja Ndióxi ̱ ña̱ ná naẖa̱ Jesús mé á nu̱ú nde.̱
41 Coó̱ naṉaẖa̱ toho Jesús mé á nu̱ tócó ndihi ñay̱ivi. Nu̱ú ndeẖe,̱ na̱ nac̱ax̱i Ndióxi ̱ cuití
va naṉaẖa̱ Jesús mé á. Jáchi ̱ jaṉda̱ jihna nac̱ax̱i mé á ndeẖe̱ ña̱ ná cuni nde̱ ña̱ ta ná caẖaṉ
nde̱ xiẖín ñay̱ivi saẖa̱ mé á. Ta tá sa̱ naṉditacu tucu a tañu ndii̱ cán já nax̱ixi nde̱ xiẖiṉ

á. 42 Ta mé á nac̱hindahá ndeẖe̱ cax̱i tu̱hun nde̱ nu̱ú ñay̱ivi saẖa̱ Jesús ta ná ndicani nde̱
nu̱ ná ña̱ nas̱acu Ndióxi ̱mé Jesús ña̱ ná caja vií a̱ saẖá ñay̱ivi. Coó̱ caja toho a á tácú na̱ á
nax̱iẖi ̱ na.̱ 43 Ta jári na̱ profeta va jaṉda̱ saṉahá nac̱aẖaṉ na̱ saẖa̱ Jesús ta nac̱achi na ña̱
caja cáhnu ini Ndióxi ̱ saẖá cuac̱hi ndijáá ñay̱ivi tá ná candeé ini na mé á —cáchí Pedro
xiẖín ndihi na̱ ndúu vehe Cornelio cán.

Jándicutú Ndióxi ̱ na̱ co̱ó na̱quixi chic̱hi Israel xiẖiṉ ínima̱ yii̱ ̱mé á
44Ta nani cáhaṉ Pedro cándichi da já nax̱iṉu̱ ínima̱ yii̱ ̱Ndióxi ̱naj̱ándicutú a̱ ínima̱ tócó

ndihi na̱ táa joẖo ña̱ cáhaṉ da̱ cán. 45Ta na̱ cúú cuéntá Jesús, na̱ naq̱uixi chic̱hi Israel, na̱
ndáca Pedro vax̱i xiẖiṉ dá cán, nac̱atóntó na̱ tá nax̱ini na naṉdicutú na̱ tóho̱ cán xiẖiṉ
ínima̱ yii̱ ̱Ndióxi.̱ 46Ta xíni ̱na̱ ña̱ cúú á ña̱ ndaa̱̱ jáchi ̱nax̱ini joẖo ña̱ cája cáhnu na Ndióxi ̱
ta cáhaṉ na̱ inga tu̱hun ña̱ coó̱ nas̱aṯiaẖva na. 47 A̱nda̱ já nac̱achi Pedro já:

—Cája i ̱cuéntá ni in túhún toho ñay̱ivi a̱ cúu caji nuu nu̱ú na̱ tóho̱ yóho ña̱ ná candúta̱
ná jáchi ̱sa̱ naṉdicutú ínima̱ ná xiẖiṉ ínima̱ yii̱ ̱Ndióxi ̱ tátu̱hun naṉdicutú mé nde̱ xiẖiṉ á
—cáchí Pedro.

48 A̱nda̱ já nas̱ahnda Pedro chuun ña̱ ná jácandúta̱ ná na̱ cuéntá Jesucristo. Tá naṉdihi
já nax̱ic̱a̱ taẖví na̱ cán nu̱ Pedro ña̱ ná candoo̱ da chága̱ quiv̱i ̱ xiẖiṉ ná.

11
Ndícani Pedro nu̱ú na̱ cúú cuéntá Jesús ndúu ñuu Jerusalén sa̱há ña̱ na̱ya̱ha vehe Cornelio

1Tócó ndihi na̱ apóstol xiẖín na̱ cúú cuéntá Jesús ndúu estado Judea naṉ̃eẖe̱ ná tu̱hun
ña̱ naṉdiquehe ri na̱ coó̱ naq̱uixi chic̱hi Israel tu̱hun Ndióxi.̱ 2 Ta tá naṉdicó coo̱ Pedro
chí ñuu Jerusalén já nac̱asáhá in táhndá na̱ cúú cuéntá Jesús ndúu ñuu cán cáhaṉ núu na
saẖa̱ dá. Mé na̱ yóho cáhán na̱ ña̱ ndítahan nu̱ú na̱ tóho̱ cahnda loho na yiquí cu̱ñu na
tátu̱hun íin costumbre na̱ Israel. 3 Já cáchí na̱ já xiẖiṉ dá:

—Ndá cuéntá quéa̱ nas̱aẖún nax̱iṯo nihnún na̱ coó̱ naq̱uixi chic̱hi Israel. Ta ndá cuéntá
quéa̱ nax̱isún xiẖiṉ ná. A̱ váha toho nac̱ajún cáhán nde̱ —nac̱achi na̱ Israel cán xiẖín
Pedro.

4 A̱nda̱ já nac̱asáhá Pedro ndícani da tócó ndihi ña̱ nay̱aẖa jaṉda̱ saẖa.̱ Já nac̱achi da já:
5—Nas̱ahii̱n i ̱ ñuu Jope. Ta nani xíca̱ taẖví i ̱ nu̱ Ndióxi ̱ já naj̱ánaẖa̱ mé á in ñaẖa nu̱ú

i.̱ Ta ña̱ nax̱ini i ̱ cúú in jáhma̱ cáhnu tátu̱hun sábaṉa̱ naṉuu chí indiví ta ndícom̱í xoo
tiṯo̱ á nac̱aṯo.̱ Ta chí jaṉda̱ yati nu̱ íin i ̱ nax̱iṉu̱ a.̱ 6 Ta tá nas̱andeẖé vaẖa i ̱ ini a já nax̱ini
i ̱ ñúhu tá nu̱ú quíti,̱ rí com̱í saẖa̱ xiẖiṉ tá nu̱ú quití yúcú xiẖín coo̱̱ xiẖín laa ñúhu ini a
nax̱ini i.̱ 7 A̱nda̱ já nax̱ini joẖo i ̱ cáhaṉ in a já nac̱achi a já xiẖín i:̱ “Pedro, cuáhán ndacoo̱
cahní quíti ̱ jaṉ casún.” 8 A̱nda̱ já naṉducú ñehe e̱ tu̱hun já nac̱achi i ̱ já: “A̱ cáxí toho i ̱ rí
yóho, xitoho i ̱ jáchi ̱co̱ xíni ̱toho i ̱caxí i ̱quití quini tátu̱hun rí yóho”, cáchí i ̱xiẖiṉ Ndióxi.̱
9 A̱nda̱ já nac̱aẖaṉ tucu a cán chí indiví já nac̱achi a já: “Sa̱ naṉdaja vií va Ndióxi ̱ rí jaṉ.
Saẖá ña̱ cán quéa̱ co̱ ndítahan cachún ña̱ cúú rí rí quini”, nac̱achi Ndióxi ̱ xiẖín i.̱ 10 U̱ni ̱
táhndá nay̱aẖa ña̱ yóho nac̱aja Ndióxi.̱ A̱nda̱ já naṉdaa tucu tócó ndihi ña̱ cán cuaẖaṉ
tucu a chí indiví. 11 Ta chí sa̱ mé hora já nax̱iṉu̱ coo̱ u̱ni ̱ taa̱ ndínducú da̱ yeẖe̱ mé vehe
nu̱ú nas̱ahii̱n tóo i ̱ cán. Ta da̱ cán naq̱uixi da jaṉda̱ ñuu Cesarea ndínducú da̱ yeẖe.̱ 12 Ta
já nac̱hindahá ínima̱ yii̱ ̱ Ndióxi ̱ yeẖe̱ cuaẖaṉ i ̱ xiẖiṉ ná saẖá ña̱ cán quéa̱ coó̱ nay̱iẖví i ̱
cu̱hu̱n i ̱ xiẖiṉ ná. Ta ndáca i ̱ iṉ̃u̱ ñaní yóho nas̱aẖaṉ da̱ xiẖín i.̱ Tá nax̱iṉu̱ coo̱ nde̱ ñuu
cán já naq̱uiẖvi nde̱ vehe Cornelio, da̱ nac̱hindahá da̱ cán ndinducú yeẖe.̱ 13 Ta tá sa̱
ñúhu ndihi nde̱ vehe Cornelio cán já nac̱asáhá ndícani da nu̱ú nde̱ ña̱ nax̱ini da cándichi
in táto̱ Ndióxi ̱ ini vehe da ta nac̱achi a xiẖiṉ dá já: “Chindahá java taa̱ ná cu̱hu̱n da̱ ñuu
Jope cana da in da̱ naní Simón, da̱ cáhaṉ tucu na Pedro xiẖiṉ. 14 Ta da̱ cán cax̱i tu̱hun
xu̱hu̱n ta xiẖín ndihi na̱ vehún ndaja caja ndó cac̱u ndaa ínima̱ ndó”, nac̱achi táto̱ Ndióxi ̱
xiẖiṉ Cornelio cán. 15 Ta tá nac̱asáhá i ̱ cáhaṉ i ̱ xiẖín na̱ vehe Cornelio cán já naṉdicutú
ndaa̱̱ ínima̱ ná xiẖiṉ ínima̱ yii̱ ̱ Ndióxi ̱ tá quiaẖva naj̱ándicutú a̱ ínima̱ mí jihna. 16 Xiẖín
ña̱ yóho naṉdicu̱hu̱n ini i ̱ña̱ nac̱achi Jesús, xitoho í xiẖiṉ yo̱ tá nac̱achi a já: “Mé a̱ ndaa̱̱
naj̱ácandúta̱ Juan ndoẖó xiẖín ticuií̱ joo vax̱i quiv̱i ̱ jándicutú Ndióxi ̱ ndoẖó xiẖiṉ ínima̱
yii̱ ̱mé á”, nac̱achi Jesús. 17Ta tá sa̱ nas̱aẖaṉ Ndióxi ̱ ínima̱ yii̱ ̱mé á nu̱ú na̱ cán tá quiaẖva

nac̱aja xiẖiṉ mí saẖá ña̱ nac̱andúsa í Jesucristo, xitoho í ama ná cani táhan i ̱xiẖiṉ Ndióxi ̱
saẖá ña̱ cája mé á xiẖín na̱ cán —nac̱achi Pedro.

18 Tá nax̱ini joẖo na̱ cán ña̱ nac̱achi Pedro já nac̱atáji ̱ ná ta nac̱aja cáhnu na Ndióxi ̱ já
nac̱achi na já:

—Mé a̱ ndaa̱̱ sáhan ri Ndióxi ̱ ñam̱aṉi ̱ nu̱ú na̱ tóho̱ ña̱ ná ndicó coo̱ ini na jándacoo na
cuac̱hi cája na já ná coo na xiẖiṉ mé á aṉda̱ ama cáa quiv̱i ̱—nac̱achi na̱ cúú cuéntá Jesús,
na̱ naq̱uixi chic̱hi Israel cán.

Cua̱há na̱ ñuu Antioquía ndíquehe na íchi ̱ cuéntá Jesús
19 Tá naṉdihi nas̱ahní na̱ Esteban já nac̱asáhá cája xíxi na xiẖín na̱ cúú cuéntá Jesús.

A̱nda̱ já naṉdicuiṯa nuu na cuaẖaṉ na̱ ta java na nax̱inu na jaṉda̱ chí estado Fenicia. Java
na nax̱inu na cuaẖaṉ na̱ chí isla Chipre. Ta java na nax̱inu na chí ñuu Antioquía. Ta cán
nac̱asáhá cáhaṉ na̱ tu̱hun Ndióxi ̱ nu̱ú na̱ naq̱uixi chic̱hi Israel cuití va. Joo coó̱ nac̱ax̱i
tu̱hun na ña̱ nu̱ú na̱ tóho̱ cán. 20 Joo java na̱ cúú cuéntá Jesús, na̱ naq̱uixi chí isla Chipre
cán xiẖín na̱ naq̱uixi ñuu Cirene nax̱iṉu̱ coo̱ na ñuu Antioquía ta nac̱asáhá na̱ cáhaṉ na̱
tu̱hun vaẖa saẖa̱ Jesús, xitoho í xiẖín na̱ coó̱ naq̱uixi chic̱hi Israel ndúu cán. 21Ta nas̱aẖaṉ
Ndióxi ̱ cuaẖá ndée̱ mé á nu̱ ná. Ta cuaẖá ndivaẖa ñay̱ivi naj̱ándacoo na costumbre yatá
na̱ ta naṉdiquehe na íchi ̱ cuéntá Jesús, xitoho í.

22 Tá nac̱andaa̱̱ ini na̱ cúú cuéntá Jesús ndúu ñuu Jerusalén tócó ndihi ña̱ nay̱aẖa cán
já nac̱hindahá na̱ Bernabé cuaẖaṉ da̱ jaṉda̱ ñuu Antioquía cán. 23Tá nax̱iṉu̱ coo̱ Bernabé
ñuu Antioquía cán já nax̱ini da ndá quiaẖva nac̱aja Ndióxi ̱ñam̱aṉi ̱ xiẖín ñay̱ivi ñuu cán
chí nac̱ajii̱ ̱ ndivaẖa ini da. Ta nac̱aẖaṉ da̱ xiẖiṉ ná ña̱ ná candic̱o̱ na̱ íchi ̱ cuéntá Jesús
xiẖín ndinuhu ini na. 24Mé Bernabé yóho cúú dá in taa̱ vaẖa. Ta chútú ndaa̱̱ ínima̱ da̱
xiẖiṉ ínima̱ yii̱ ̱Ndióxi ̱ ta cándeé cáhnu ini da mé á. Ta cuaẖá ñay̱ivi naṉdiquehe na íchi ̱
cuéntá Jesús, xitoho í saẖá ña̱ nac̱aja da.

25 Tá naṉdihi já naq̱uee Bernabé cuaẖaṉ da̱ ndinducú da̱ Saulo chí ñuu Tarso. Ta tá
naṉdiñeẖe̱ dá Saulo já ñéhe da da̱ cuaẖaṉ da̱ chí ñuu Antioquía. 26Ta nas̱aṉduu da xiẖín
na̱ cúú cuéntá Jesúsmé ñuu cán tátu̱hun in cuia̱.̱ Ta naj̱ánaẖa̱ da̱ tu̱hunNdióxi ̱nu̱ú cuaẖá
ndivaẖa ñay̱ivi. Ta mé ñuu Antioquía cán cúú nu̱ú nu̱ cuítí nas̱acu na quiv̱i ̱ná cananí na̱
na̱ cúú cuéntá Jesús.

27Tamé tiempo já nax̱iṉu̱ coo̱ java na̱ profeta mé ñuu Antioquía cán. Mé profeta yóho
naq̱uixi na chí ñuu Jerusalén ta tiaẖva na jáyaẖa na tu̱hun cáhaṉ Ndióxi ̱nu̱ú ñay̱ivi. 28Ta
in táhan da̱ profeta cán, da̱ naní Agabo naṉdac̱a̱ ndíchí da̱ tañu na̱ cúú cuéntá Jesús mé
vehe nu̱ú naṯaca na cán. Já nac̱achi da já:

—Cáxi tu̱hun ínima̱ yii̱ ̱Ndióxi ̱xiẖín i ̱ña̱ quixi in tam̱a̱ ndeé ndivaẖa ndijáá ñuyíví yóho
—nac̱achi da xiẖiṉ ná.

Ta chí já ndusa nas̱ahii̱n jáchi ̱ naq̱uixi in tam̱a̱ ndeé ndivaẖa tá nas̱acomí Claudio
cuéntá saẖá ñay̱ivi ñuu Roma. 29 A̱nda̱ já na̱ cúú cuéntá Jesús ñuu Antioquía cán naj̱átaca
na jiu̱hún chindeé ñahá na̱ cán. Ta ndá quiaẖva xínu̱ coo̱ nu̱mé ná quiaẖva na, quiaẖva já
sáhan na. A̱nda̱ já nac̱hindahá na̱ ña̱ nu̱ú na̱ cúú cuéntá Jesús ndúu estado Judea. 30Tamé
Saulo xiẖín Bernabé cúú da̱ ñéhe jiu̱hún cán cuaẖaṉ da̱ ndiquiaẖva da ña̱ nu̱ú na̱ sac̱uaẖa̱
cómí cuéntá saẖá na̱ cúú cuéntá Jesús ndúu estado Judea cán.

12
Tá na̱casáhá ndóho chága̱ ini na̱ cúú cuéntá Jesús

1 Ta mé tiempo já nac̱asáhá Herodes, da̱ cómí cuéntá saẖá ñuu Jerusalén cán cája xíxi
da xiẖín java na̱ cúú cuéntá Jesús. 2Nas̱ahnda da chuun ña̱ ná cahní na̱ Jacobo, ñani Juan
xiẖiṉ yuchú cáni.̱ Ta já nac̱aja na. 3Ta tá nax̱ini Herodes ña̱ nac̱ajii̱ ̱íní na̱ sac̱uaẖa̱ veñu̱hu
Israel xiẖín ña̱ nas̱ahní da̱ Jacobo já naṯiin ri da Pedro. Ta ña̱ yóho nas̱ac̱uu a mé tiempo
tá cája na̱ Israel víco̱ tá xíxi na pan ña̱ co̱ cáva táhan yusá nax̱aa̱̱ xiẖiṉ. 4Tá sa̱ nac̱hicaa̱ṉ
Herodes Pedro vecaa̱ já nas̱ahnda da chuun nu̱ú com̱i ̱ táhndá soldado ña̱ ná candaa na
da.̱ Ta com̱í com̱í taa̱ ndáca in in táhndá cán. Mé Herodes nas̱acu ini da tavá da̱ Pedro
vecaa̱ ndiquiaẖva da da̱ nu̱ú ñay̱ivi Israel ña̱ ná cahní na̱ da̱ tá sa̱ ná yaẖa víco.̱ 5 Nani

ndácaa̱ṉ Pedro vecaa̱ ndáá vaẖa na da.̱ Joo na̱ cúú cuéntá Jesús xiẖín ndinuhu ini na xíca̱
taẖví na̱ nu̱ Ndióxi ̱ saẖa̱ dá.

Tává Ndióxi ̱ Pedro veca̱a
6Ta in ñuú sácú ini Herodes tavá da̱ Pedro vecaa̱ inga quiv̱í itaa̱ṉ ña̱ ndiquiaẖva da da̱

nu̱ú ñay̱ivi, nduu. Joo mé ñuú já nani cándúhu̱ Pedro quíji ̱ da̱ tañu iv̱i ̱ soldado ta ndíco̱
jíiṉ ga̱ cadena ndáha̱ dá ta co̱ cáhaṉ saẖá java ga̱ soldado ndíta ndáá yéhé vecaa̱ cán.
7 Ta in náá cuití nax̱iṉu̱ coo̱ in táto̱ Ndióxi ̱ ini vecaa̱ cán chí naṉdiyiẖvi ̱ ndaa ini a. A̱nda̱
já nax̱iṉu̱ coo̱ mé táto̱ Ndióxi ̱ nu̱ cándúhu̱ Pedro já naq̱uiní a̱ ndáha̱ á yic̱a ndícá da̱ já
naṉdicáxí ini da. A̱nda̱ já nac̱achi a já xiẖiṉ dá:

—Camún ndacoo̱ quíu̱n.
A̱nda̱ já nac̱u̱yu cadena ña̱ nas̱aṉdic̱o̱ ndáha̱ Pedro. 8 A̱nda̱ já nac̱achi tucu táto̱ Ndióxi ̱

cán já xiẖiṉ dá:
—Ndaja tuun nií tis̱ún ta cayihi ndu̱su̱n.
Ta tá sa̱ nac̱aja da ña̱ já nac̱achi tucu táto̱ Ndióxi ̱ já xiẖiṉ dá:
—Quehe tic̱achí níhnu chinúú jaṯu̱n ná coẖo̱ candic̱o̱ yeẖe̱ —cáchí a̱ xiẖiṉ dá.
9 A̱nda̱ já tácaa Pedro jaṯa̱ táto̱ Ndióxi ̱ cán cuaẖaṉ da.̱ Joo co̱ xíni ̱ da̱ á jivi quéa̱ á a̱ ju̱ú

a.̱ “Sání ví”, cáhán da.̱ 10Ta xíca na cásaẖaṉ na̱ já nay̱aẖa na nu̱ ndíta in táhndá soldado.
Ta aṉda̱ já nay̱aẖa na nu̱ ndíta inga táhndá soldado. Ta tá sa̱ nax̱iṉu̱ coo̱ na yéhé caa̱
cán já naṉu̱na̱ mé va já naq̱uee na vecaa̱ cuaẖaṉ na.̱ Ta tá sa̱ nax̱ic̱a chá na̱ cáyé cán já
naq̱uee táto̱ Ndióxi ̱ cán cuaẖaṉ ta já nac̱andoo̱ Pedro cán. 11 A̱nda̱ já nac̱andaa̱̱ ini Pedro
ña̱ nay̱aẖa. Ta nac̱achi da já xiẖiṉ mé dá:

—Viti ndusa cándaa̱̱ ini i ̱ña̱ mé a̱ ndaa̱̱ táhyí quéa̱ nac̱aja táto̱ Ndióxi ̱yóho. Mé Ndióxi ̱
nac̱hindahá a̱ táto̱ á já ná tavá a̱ yeẖe̱ ndáha̱ Herodes já ná a̱ cáhní da̱ yeẖe̱ tá quiaẖva
cúni ̱na̱ Israel —nac̱achi da.

12 Nani cáhán Pedro xíca da cuaẖaṉ da̱ vehe María, ñá cúú náná Juan, da̱ naní tucu
Marcos. Cán naṉditútú cuaẖá na̱ cúú cuéntá Jesús ndúu na xíca̱ taẖví na̱ nu̱ Ndióxi ̱ saẖa̱
Pedro. 13 Ta tá nax̱iṉu̱ coo̱ da vehe María cán já nac̱asáhá cátí ndáha̱ dá yéhé cán. A̱nda̱
já nax̱iṉu̱ coo̱ in ñá loho naní Rode ña̱ candeẖé ñá ndá na̱ cándichi jaṯa̱ véhe cán. 14 Tá
nax̱ini joẖo ñá cáhaṉ da̱ já naṉdicuni ñá tac̱hi ̱ Pedro. Joo naṉdindójó ña̱ cuná ñá yéhé
saẖá ña̱ cájii̱ ̱ íní ña.̱ Ta já xínu ñá naṉdicó coo̱ tucu ñá ini vehe cax̱i tu̱hun ñá xiẖín na̱
java cán ña̱ cándichi Pedro jaṯa̱ véhe. 15 Joo tá naṉdicani ñá ña̱ yóho nu̱ ná já nac̱achi na
já xiẖiṉ ña:̱

—Tac̱hi ̱va cúú yóhó.
—Jivi da —cáchí ñá cán ndúcú ndéé ña̱ cáhaṉ ñá xiẖiṉ ná.
A̱nda̱ já nac̱achi na̱ cán já:
—Ndá ínima̱ va da quéa̱ jaṉ jáchi ̱vecaa̱ va ndácaa̱ṉ Pedro —nac̱achi na.
16 Joo ndaja coo Pedro cátí ndáha̱ yii̱ ̱ va da yéhé cán. Já nax̱iṉu̱ coo̱ na nas̱uná na̱ yéhé

nu̱ dá ta chí nay̱iẖví na̱ tá nax̱ini na da.̱ 17 Joo nac̱uu ndáha̱ dá nu̱ ná ña̱ ná a̱ cáhaṉ chága̱
na.̱ A̱nda̱ já nac̱asáhá da̱ ndícani da nu̱ ná ndaja nac̱aja Ndióxi ̱naṯavá a̱ da̱ vecaa̱ cán. Ta
já nac̱achi da xiẖiṉ ná:

—Ndicani ndó ña̱ yóho nu̱ Jacobo ta ndicani ndó ña̱ nu̱ tócó ndihi na̱ cúú cuéntá Jesús
—nac̱achi Pedro.

A̱nda̱ já naq̱ueta Pedro cuaẖaṉ da.̱
18 Tá naṯiv̱i inga quiv̱í itaa̱ṉ já nac̱atóntó soldado vecaa̱ cán tá nac̱andaa̱̱ ini da ña̱ coó̱

Pedro íin vecaa̱ ta coó̱ nax̱ini da ndáchí cuaẖaṉ da.̱ 19 A̱nda̱ já nas̱ahnda Herodes chuun
ña̱ ná ndinducú na̱ da.̱ Joo coó̱ naṉdiñeẖe̱ ná da.̱ A̱nda̱ já nac̱asáhá da̱ ndája ndic̱hi ̱ da̱
soldado vecaa̱ cán ndáchí cuaẖaṉ Pedro. Joo coó̱ nac̱uu cachi na̱ cán ndáchí cuaẖaṉ da.̱
Saẖá ña̱ cán quéa̱ nas̱ahnda Herodes chuun ña̱ ná cahní ndihi na soldado da̱ nas̱aṉdaa
yéhé caa̱ cán. Tá nay̱aẖa ña̱ yóho já naj̱ándacoo Herodes estado Judea cán ta naq̱uee da
cuaẖaṉ da̱ chí Cesarea coo da.

Quiv̱í na̱xiẖi ̱Herodes

20 A̱ ju̱ú quiaẖva xójo̱ ini Herodes xiẖín ñay̱ivi ndúu ñuu Tiro xiẖín na̱ ndúu ñuu Sidón.

Joo ndíví ñuu cán naj̱ándique táhan na tu̱hun na cu̱hu̱n na̱ caẖaṉ na̱ xiẖiṉ dá. Coo vaẖa
ini na xiẖiṉ dá cúni ̱ na̱ jáchi ̱ ñundáhyi ̱ rey cán cána tócó ndihi ña̱ xíxi na. Joo jihna
ñúhú naṉdique táhan máni ̱ ná xiẖín in da̱ naní Blasto. Mé Blasto yóho nas̱ac̱uu da in
da̱ cáhnu cája chúun nu̱ rey cán. Ta nac̱aẖán na̱ ña̱ ná caẖaṉ ndaẖví da̱ cán nu̱ rey saẖa̱
ná. 21 Ta nas̱acu Herodes in quiv̱í nditútú ndihi na nu̱ dá. Ta tá naṯandaa mé quiv̱i ̱ já
nas̱ac̱andixi Herodes jáhma̱ vaẖa ndivaẖa da, ña̱ sácandixi rey. Ta nas̱acoo̱ da nu̱ sácoo̱
rey. Ta já nac̱aẖaṉ cóhó da̱ xiẖín ñay̱ivi. 22Tá nax̱iṉu̱ coo̱ ña̱ cáhaṉ da̱ já nac̱asáhá ñay̱ivi
cán cáyuhú na̱ já cáchí na̱ já:

—Ndióxi ̱ cúú da̱ yóho ta co̱ cúú dá ndá taa̱ nac̱uu —cáchí na̱ cája cáhnu na Herodes
cán.

23 Ta chí sa̱ mé hora já nax̱iṉu̱ in táto̱ Ndióxi ̱ ta nac̱aja ña̱ ná quehe Herodes cueẖe̱
jáchi ̱coó̱ nac̱aja cáhnu da Ndióxi ̱ ta já nas̱aẖaṉ da̱ ñam̱aṉi ̱nu̱ú ñay̱ivi ña̱ cáchí na̱ cúú dá
ndióxi.̱ Chí sa̱ mé hora já naq̱uiẖvi tic̱u̱jú yiquí cu̱ñu da já nax̱iẖi ̱ da.̱

24 Ta níí cúú naṉdicuiṯa nuu tu̱hun vaẖa saẖa̱ Jesús xíca cuaẖaṉ. Ta chí naṉdicuaẖa̱
chága̱ na̱ cúú cuéntá Jesús.

25 Ta ndaja coo naṉdiquiaẖva Bernabé xiẖiṉ Saulo mé jiu̱hún nu̱ú na̱ sac̱uaẖa̱ veñu̱hu
ndúu ñuu Jerusalén já naṉdicó coo̱ da cuaẖaṉ da̱ ñuu Antioquía. Ta ndáca na Juan, da̱
naní tucu Marcos cuaẖaṉ da̱ xiẖiṉ ná.

13
Cája chúun Bernabé xiẖiṉ Saulo cuéntá Ndióxi ̱

1Ta ndaja coo tañu na̱ cúú cuéntá Jesús ndúu ñuu Antioquía cán ndúu na̱ cúú profeta
ta ndúu ri na̱ jánaẖa̱ tu̱hun Ndióxi.̱ Ta ña̱ yóho cúú quiv̱i ̱ ná: Bernabé xiẖiṉ Saulo xiẖín
Simón, da̱ cáhaṉ na̱ Taa̱ Tu̱ún xiẖiṉ, xiẖiṉ Lucio, da̱ ñuuCirene xiẖínManaén, da̱ nas̱ahnu
xiẖín Herodes. Mé Herodes yóho cúú dá da̱ cómí cuéntá saẖá ñay̱ivi estado Galilea. 2 In
quiv̱i ̱ nani naṉditútú ndihi na ndúu na xíjuhun na ta cája cáhnu na Ndióxi ̱ já nac̱aẖaṉ
ínima̱ yii̱ ̱mé á xiẖiṉ ná já nac̱achi a já:

—Tavá jíin ndó Bernabé xiẖiṉ Saulo jáchi ̱ sa̱ nac̱ax̱i mí i ̱chuun quiaẖva i ̱nu̱ ná caja na
—nac̱achi a.̱

3 Ta tá sa̱ naṉdihi nax̱ijuhun na ta tá naṉdihi nax̱ic̱a̱ taẖví na̱ nu̱ Ndióxi ̱ já nac̱hojó na̱
ndáha̱ ná jiṉi ̱ Saulo xiẖín Bernabé já naṉdinday̱í na̱ na̱ cuaẖaṉ na̱ caja na chuun Ndióxi.̱

Cáha̱n Saulo xiẖín Bernabé tu̱hun va̱ha sa̱ha̱ Jesús isla Chipre
4 Tá naṉdihi já nac̱hindahá ínima̱ yii̱ ̱ Ndióxi ̱ Saulo xiẖín Bernabé cuaẖaṉ na̱ ñuu

Seleucia. Ta cán naṉdaa na barco cuaẖaṉ na̱ isla Chipre. 5 Ta ndáca na Juan, da̱ naní
tucu Marcos cuaẖaṉ da̱ xiẖiṉ ná já ná chindeé da̱ na.̱ Ta tá nax̱iṉu̱ coo̱ na ñuu Salamina
nu̱ sá ndíchí barco cán já nac̱asáhá na̱ cáhaṉ na̱ tu̱hun Ndióxi ̱nu̱ú ñay̱ivi tácá veñu̱hu na̱
Israel cán. 6Níí cúú isla cán nax̱ic̱a nuu na jaṉda̱ quiaẖva nax̱iṉu̱ coo̱ na ñuu Pafos. Ta cán
naṉditahan na in da̱ taj̱í naq̱uixi chic̱hi Israel ta naní da̱ Barjesús. Ta cúú dá in da̱ tu̱hún
jáchi ̱ cáchí da̱ xiẖín ñay̱ivi ña̱ cáhaṉ da̱ cuéntá Ndióxi.̱ 7 Ta mé da̱ taj̱í yóho nas̱ahii̱n
tuun da xiẖín in da̱ naní Sergio Paulo, da̱ cúú gobernador nu̱ú ñay̱ivi isla Chipre cán.
Ta nas̱ac̱uu da da̱ ndíchí jiṉi.̱ Ta mé gobernador yóho nac̱ana da Bernabé xiẖiṉ Saulo
jáchi ̱ cúni ̱ da̱ cuni joẖo da tu̱hun Ndióxi.̱ 8 Joo da̱ taj̱í naní Barjesús, da̱ naní tucu Elimas
nac̱asáhá da̱ sájí nuu da nu̱ú Bernabé xiẖín nu̱ú Saulo jáchi ̱ co̱ cúni ̱ da̱ ña̱ ná candeé ini
gobernador cán Jesús. 9 Naṉdicutú ndaa̱̱ ínima̱ yii̱ ̱ Ndióxi ̱ ini Saulo, da̱ cáhaṉ na̱ Pablo
xiẖiṉ já nac̱asáhá sándeẖé ndaa da nu̱ú da̱ taj̱í cán. 10 Já nac̱achi da̱ já xiẖiṉ dá:

—Yóhó cúún taa̱ quini ta cúún jaẖyi tiñáhá, da̱ xíca jándahvi ñay̱ivi. Co̱ cúnún tócó
ndihi ña̱ vaẖa jáchi ̱cúnu̱n caji nuún nu̱ú ñay̱ivi ná a̱ ndíquehe na íchi ̱cuéntá Jesús. 11Ta
viti jándoho Ndióxi ̱ inún. Jácuaá a̱ yoẖó ta ni a̱ cúnún nu̱ú caṉdii tix̱i chá quiv̱i ̱—nac̱achi
Pablo xiẖín da̱ taj̱í cán.

Tá nac̱achi Pablo já chí iv̱i ̱ laá̱ nac̱uaá da̱ cán. Jaṉdá tíin ndaa na da̱ xíca da jáchi ̱co̱ tívi

nu̱u̱ dá. 12Tá nax̱ini da̱ cúú gobernador cán ña̱ yóho chí iv̱i ̱ laá̱ nac̱andúsa da Jesús. Jáchi ̱
chí cátóntó da̱ xíni ̱ joẖo da tócó ndihi ña̱ cáhaṉ na̱ saẖa̱ Jesús.

Xínu̱ co̱o Pablo xiẖín Bernabé ñuu Antioquía ña̱ ndáca̱a̱n estado Pisidia
13 Naṉdaa Pablo xiẖín na̱ xíca xiẖiṉ dá barco ñuu Pafos cuaẖaṉ na̱ chí ñuu Perge ña̱

ndácaa̱ṉ estado Panfilia. Joo nas̱ahnda táhan Juan, da̱ naní tucu Marcos xiẖiṉ ná já
naṉdicó coo̱ da chí ñuu Jerusalén. 14 Tá naṉdihi já naq̱uee Pablo xiẖín na̱ xíca xiẖiṉ dá
ñuu Perge já nax̱iṉu̱ na̱ ñuu Antioquía ña̱ ndácaa̱ṉ estado Pisidia. Ta mé quiv̱i ̱ndíquehe
ndée̱ ñay̱ivi naṉdiẖvi na veñu̱hu já nas̱acoo̱ na. 15Ta tá sa̱ naṉdihi nac̱ahvi na ley Moisés
xiẖín ña̱ nac̱aẖyí na̱ profeta já nac̱ana na̱ sac̱uaẖa̱ veñu̱hu cán Pablo xiẖín na̱ xíca xiẖiṉ
dá já nac̱achi na já xiẖiṉ ná:

—Ñani i,̱ tá íin tu̱hun vaẖa cúni ̱ ndó caẖaṉ ndó xiẖín ñay̱ivi yóho cuu candichi ndó
caẖaṉ ndó xiẖiṉ ná viti —nac̱achi na̱ cán xiẖiṉ dá.

16 A̱nda̱ já nac̱andichi Pablo já nac̱uu ndáha̱ dá nu̱ ná catáji ̱ yúhu̱ ná já nac̱asáhá cáchí
da̱ já xiẖiṉ ná:

—Cuni joẖo ndó ñay̱ivi Israel xiẖiṉ tócó ndihi ndó, na̱ cája cáhnu Ndióxi.̱ 17MéNdióxi,̱
mé a̱ cája cáhnu ñay̱ivi nación Israel nac̱ax̱i a tásáhnu jícó yo̱ ta nac̱aja mé á ña̱ ná
ndicuaẖá ndivaẖa na nani nas̱ac̱uu na na̱ tóho̱ nación Egipto cán. Joo tá naṉdihi já naṯavá
mé á na̱ xiẖiṉ ndée̱ mé á. 18 Ta cáhnu nas̱ahii̱n ini Ndióxi ̱ saẖá cuac̱hi na tañu iv̱i ̱ jico
cuia̱̱ nani nax̱ic̱a nuu na yucú íchí cán. 19 Ta naj̱ándihi Ndióxi ̱ saẖá u̱sa̱ nación ñay̱ivi
nas̱aṉduu ñundáhyi ̱Canaán já naj̱áyaẖa ñundáhyi ̱ jaṉ ndáha̱ tásáhnu jícó yo̱ jáchi ̱ jaṉda̱
saṉahá nas̱aẖaṉ mé á tu̱hun a nu̱ ná ña̱ caja já xiẖiṉ ná. 20 A̱nda̱ já nas̱ahnda Ndióxi ̱
chuun nu̱ juexe já ná cacomí na̱ cuéntá saẖa̱ ná tix̱i com̱i ̱ ciento java cuia̱̱ jaṉda̱ quiaẖva
nax̱iṉu̱ coo̱ tiempo tá naq̱uixi profeta Samuel, da̱ jáyaẖa tu̱hun cáhaṉ Ndióxi ̱nu̱ú ñay̱ivi.
21 A̱nda̱ já nax̱ic̱a̱ taẖví na̱ Israel nu̱ Ndióxi ̱ ña̱ ná cacu mé á in rey ná cacomí da̱ cuéntá
saẖa̱ ná. Saẖá ña̱ cán quéa̱ nas̱acu Ndióxi ̱ in da naní Saúl ná cacuu da rey nu̱ ná. Nas̱ac̱uu
da jaẖyi Cis, da̱ naq̱uixi chic̱hi Benjamín. Ta nas̱ac̱omí Saúl cuéntá saẖa̱ ná tix̱i iv̱i ̱ jico
cuia̱.̱ 22 Tá naṉdihi já naṯavá Ndióxi ̱ Saúl já nac̱hinúu a David ña̱ ná cacomí da̱ cuéntá
saẖa̱ ná. Já nac̱achi Ndióxi ̱ já saẖa̱ dá: “Íin vaẖa ini i ̱ xiẖiṉ David, jaẖyi Isaí jáchi ̱ xíni ̱ ña̱
caja mé dá tócó ndihi ña̱ cúni”̱, nac̱achi Ndióxi ̱ saẖa̱ David. 23Ta in da̱ naq̱uixi chic̱hi mé
David cán cúú Jesús, mé a̱ nas̱aẖaṉ Ndióxi ̱ tu̱hun a chindahá jácac̱u ñay̱ivi Israel jaṉda̱
saṉahá ndivaẖa. 24Ta jaṉda̱ tá cámaṉí quixi Jesús já nax̱ic̱a nuu Juan, da̱ jácandúta̱ ñay̱ivi
nac̱aẖaṉ da̱ xiẖín ñay̱ivi ña̱ ndítahan nu̱ ná jándicoo na cuac̱hi cája na ta ná candúta̱ ná.
25 Ta tá sa̱ yati quivi da já nac̱achi da já xiẖín ñay̱ivi: “A̱ ju̱ú caẖán ndo̱ ña̱ cúú yeẖe̱ da̱
nac̱hindahá Ndióxi ̱ cacomí cuéntá saẖa̱ ñay̱ivi, vaẖa. Jáchi ̱ ja̱ chá xiṉu̱ inga da̱ íin chága̱
saẖa̱ a̱ ju̱ú ga̱ yeẖe.̱ Ta da̱ cán cacomí cuéntá saẖa̱ ndo̱ ta cúú ndusa da̱ cáhnu chága̱ ta
chí coó̱ saẖa̱ mí i ̱ caxítí i ̱ndaxí i ̱ correa ndu̱sa̱ dá”, nac̱achi Juan xiẖín ñay̱ivi cán.

26 ʼCuni joẖo vaẖa ndó, ñani i,̱ na̱ naq̱uixi chic̱hi Abraham xiẖiṉ tócó ndihi ndó, na̱ cája
cáhnu Ndióxi ̱ xiẖín ndinuhu ini. Mé Ndióxi ̱ cúni ̱ a̱ ña̱ ná candaa̱̱ ini ndó ña̱ nac̱hindahá
mé á Jesús ñuyíví yóho já ná jácac̱u a ndoẖó já ná a̱ cúhu̱n ndó indayá. 27 Tócó ndihi na̱
ndúu ñuu Jerusalén xiẖín na̱ sac̱uaẖa̱ coó̱ nac̱andaa̱̱ ini na ña̱ nac̱hindahá Ndióxi ̱ Jesús
ñuyíví yóho. Ta ni coó̱ nac̱andaa̱̱ ini na tu̱hun nac̱aẖyí profeta saẖa̱ Jesús tá nas̱ac̱ahvi
na ña̱ veñu̱hu tá quiv̱i ̱ ndíquehe ndée̱ ná. Saẖá ña̱ cán quéa̱ nas̱ahní na̱ Jesús joo xiẖín
ña̱ nac̱aja na yóho naj̱áxiṉu̱ coo̱ na ña̱ nac̱achi profeta saṉahá. 28 Ta vaṯí coó̱ naṉ̃eẖe̱ ná
cuac̱hi chicaa̱ṉ na̱ jaṯa̱ Jesús joo nax̱ic̱a̱ na̱ ñam̱aṉi ̱ nu̱ Pilato ña̱ ná cahnda da chuun ña̱
ná cahní na̱ Jesús. 29Ta tá sa̱ nax̱iṉu̱ coo̱ tócó ndihi ña̱ cáchí tu̱hun Ndióxi ̱ saẖa̱ mé á coo
aṉda̱ já naj̱ánuu na a̱ ndic̱a crúxu̱ já naj̱ándu̱xu̱ na̱ ña.̱ 30 Joo naj̱ánditacu Ndióxi ̱ Jesús
tañu ndii̱. 31 Ta tix̱i cuaẖá quiv̱í naṉaẖa̱ Jesús mé á nu̱ú na̱ nas̱aṉ̃ehe táhan xiẖiṉ á tá
naq̱uee a estado Galilea cuaẖaṉ chí Jerusalén. Ta mé na̱ cán cúú na̱ xíca cáhaṉ saẖa̱ mé
á nu̱ú ñay̱ivi viti.

32 ʼSaẖá ña̱ cán quéa̱ cáxi tu̱hun nde̱ tu̱hun vaẖa saẖa̱ Jesús nu̱ ndóhó viti jáchi ̱ jaṉda̱
saẖa̱ nac̱achi Ndióxi ̱ xiẖiṉ tásáhnu jícó yo̱ ña̱ já coo. 33 Ta tá naj̱ánditacu Ndióxi ̱ Jesús

naj̱áxiṉu̱ coo̱ a tu̱hun nas̱aẖaṉ nu̱ yó, na̱ naq̱uixi chic̱hi na̱ cán. Jáchi ̱ já nac̱aẖyi ̱ a̱ nu̱
Salmo iv̱i ̱ ta saẖa̱ Jesús nac̱aẖaṉ tá nac̱achi a já: “Jaẖyi mí i ̱ cúú yóhó. Ta yeẖe̱ cája ña̱ ná
catacún quiv̱i ̱viti”, cáchí tu̱hun Ndióxi.̱ 34 Joo Ndióxi ̱sa̱ nas̱aẖaṉ va tu̱hun a ña̱ jánditacu
a Jesús já ná a̱ táhyi ̱ yiquí cu̱ñu a. Jáchi ̱ já nac̱aẖyi ̱ a̱ ini libro yii̱ ̱mé á já cáchí a̱ já: “Nu̱
yóhó quiaẖva i ̱ tócó ndihi ña̱ vaẖa, ña̱ nas̱aẖaṉ i ̱ tu̱hun i ̱nu̱ David quiaẖva i ̱nu̱ dá”, cáchí
tu̱hun Ndióxi.̱ 35 Já cáchí tucu inga Salmo já: “Mé ndó a̱ quiáhva toho ndó ñam̱aṉí taẖyi ̱
yiquí cu̱ñu i ̱ jáchi ̱ cúú u̱ jaẖyi máni ̱mé ndo,̱ da̱ cája chúun nu̱ ndo”̱, cáchí tu̱hun Ndióxi.̱
36 Ta sa̱ xíni ̱ yo̱ co̱ cáhaṉ ña̱ yóho saẖá ña̱ nac̱aja David jáchi ̱ tá naṉdihi nac̱aja da ña̱
nas̱ahnda Ndióxi ̱nu̱ dá já nax̱iẖi ̱da̱ ta naj̱ándu̱xu̱ na̱ da̱ nu̱ú naṉdu̱xu̱ tásáhnu jícó da.̱ Ta
naṯaẖyi ̱ yiquí cu̱ñu da̱ cán. 37 Joo yiquí cu̱ñu Jesús coó̱ naṯaẖyi ̱ toho a jáchi ̱ naj̱ánditacu
Ndióxi ̱ ña.̱ 38Ña̱ cán quéa̱ vax̱i nde̱ cax̱i tu̱hun nde̱ ña̱ yóho nu̱ ndo,̱ ñani i ̱ já ná candaa̱̱
ini ndó ña̱ cája cáhnu ini Ndióxi ̱saẖá cuac̱hi ñay̱ivi saẖá ña̱ nac̱aja Jesús tá nax̱iẖi ̱a̱ ndic̱a
crúxu̱. 39 Ta cája cáhnu ini Ndióxi ̱ saẖá cuac̱hi ñay̱ivi tá cándeé ini na Jesús. Jáchi ̱ ni in
túhún ñay̱ivi a̱ cúu nduu ndaa̱̱ nu̱ Ndióxi ̱ saẖá ña̱ sácú vaẖa na ley Moisés. 40 Joo cuéntá
coo ndó a̱ ju̱ú ndoho ndó ña̱ nac̱achi na̱ profeta saṉahá tá nac̱achi na já:
41 Cuni joẖo vaẖa ndó, ndóhó na̱ sácu̱ ndaa ic̱hi ̱ña̱ cáhaṉ Ndióxi.̱
Catóntó ndo̱ jáchi ̱ cama chá ndihi saẖa̱ ndo.̱
Jáchi ̱yeẖe̱ cúú Ndióxi ̱ ta cája i ̱ña̱ náhnu ndivaẖa,
joo co̱ cándúsa ndó ña̱ cája i ̱ vaṯí ndicani java na ña̱ nu̱ ndo,̱ nac̱achi Ndióxi ̱ saṉahá —

nac̱achi Pablo xiẖiṉ ná.
42 Ta tá naq̱ueta Pablo xiẖín na̱ xíca xiẖiṉ dá veñu̱hu na̱ Israel cán já nax̱ic̱a̱ ñay̱ivi,

na̱ coó̱ naq̱uixi chic̱hi Israel ñam̱aṉi ̱ nu̱ dá ña̱ ná caẖaṉ da̱ xiẖiṉ ná saẖá tu̱hun Ndióxi ̱
inga quiv̱i ̱ ndíquehe ndée̱ ná. 43 Tá naq̱uee ndihi na veñu̱hu cán já cuaẖá na̱ Israel xiẖín
cuaẖá na̱ tóho,̱ na̱ cándúsa ley Moisés ta cája cáhnu na Ndióxi ̱nac̱asáhá na̱ ndíco̱ na̱ jaṯa̱
Pablo xiẖín jaṯá Bernabé. Ta Pablo xiẖiṉ Bernabé jánaẖa̱ da̱ na̱ ña̱ ná candeé cáhnu ini
na Ndióxi ̱ já ná caja mé á ñam̱aṉi ̱ xiẖiṉ ná.

44 Ta tá nax̱iṉu̱ coo̱ inga quiv̱i ̱ ndíquehe ndée̱ ná já naṯaca tátu̱hun tócó ndihi ñay̱ivi
ñuu veñu̱hu cán ña̱ taa joẖo na tu̱hun Ndióxi ̱ cúni ̱ na.̱ 45 Joo tá nax̱ini na̱ naq̱uixi
chic̱hi Israel cán ña̱ naṯaca cuaẖá ndivaẖa ñay̱ivi já nac̱asáhá na̱ Israel cáhiẖvi ̱ ini na. Já
nac̱asáhá na̱ cáhaṉ núu na saẖa̱ Pablo ta nac̱anaẖá na̱ xiẖiṉ dá. 46Xiẖín ña̱ cán naṉdindeé
chága̱ ini Pablo xiẖín Bernabé já nac̱asáhá cáchí da̱ já:

—Jihna ñúhú ndítahan nu̱ú nde̱ cax̱i tu̱hun nde̱ tu̱hun Ndióxi ̱ nu̱ mé ndó, na̱ naq̱uixi
chic̱hi Israel. Joo sándeẖé nde̱ ña̱ co̱ cúni ̱ toho ndó ndiquehe ndó ña.̱ Ta cája nde̱ cuéntá
ña̱ coó̱ saẖa̱ ndó cu̱hu̱n ndó indiví. Saẖá ña̱ cán quéa̱ vaẖa chága̱ ná cu̱hu̱n nde̱ caẖaṉ nde̱
tu̱hun Ndióxi ̱ xiẖín na̱ coó̱ naq̱uixi chic̱hi Israel. 47 Jáchi ̱ já cáa chuun nas̱ahnda Ndióxi ̱
nu̱ú nde̱ tá nac̱achi a já xiẖín nde:̱
Nas̱acu yeẖe̱ ndoẖó ña̱ ná cax̱i tu̱hun ndó nu̱ú ñay̱ivi tóho̱ ndúu ndijáá ñuyíví,
já ná candaa̱̱ ini na ndaja caja na ná cac̱u ndaa ínima̱ ná, nac̱achi Ndióxi ̱—nac̱achi Pablo

xiẖiṉ ná.
48 Tá nax̱ini joẖo na̱ tóho,̱ na̱ coó̱ naq̱uixi chic̱hi Israel cán ña̱ yóho chí nac̱ajii̱ ̱ ini na

já nac̱asáhá na̱ cáhaṉ na̱ ña̱ cúú ndusa tu̱hun Ndióxi ̱ ña̱ vaẖa. Ta tócó ndihi na̱ nac̱ax̱i
Ndióxi ̱ cac̱u ndaa ínima,̱ naṉdiẖvi na íchi ̱ cuéntá mé á. 49 Já nas̱ahii̱n nu̱ú nax̱iṯa nuu
tu̱hun Ndióxi ̱níí cúú ñundáhyi ̱cán. 50 Joo na̱ naq̱uixi chic̱hi Israel cán naj̱ándivaa̱̱ na̱ java
naj̱iẖí, na̱ cátóó cu̱hu̱n veñu̱hu, na̱ co̱ cáhaṉ núu ñay̱ivi saẖa.̱ Ta naj̱ándivaa̱̱ na̱ java daṯaa̱,
da̱ íin saẖa̱ ñuu cán ña̱ ná ndicuiṯa na xiẖiṉ Pablo xiẖín Bernabé viti ta aṉda̱ quiaẖva ná
tavá na̱ da̱ ñundáhyi ̱ cuéntá ñuu cán. 51 A̱nda̱ já naq̱uiji nihni Pablo xiẖín Bernabé ña̱
yácá ndu̱sá saẖa̱ mé dá já ná naẖa̱ nu̱ú na̱ cán ña̱ coó̱ naṯahan ini da xiẖín ña̱ cája na̱
Israel cán. Já naq̱uee da ñuu Antioquía cán cuaẖaṉ da̱ inga ñuu naní Iconio. 52Ta na̱ cúú
cuéntá Jesús, na̱ nac̱andoo̱ ñuu Antioquía cán naṉdicutú ndaa̱̱ ínima̱ ná xiẖiṉ ínima̱ yii̱ ̱
Ndióxi ̱ ta cájii̱ ̱ ndivaẖa ini na.

Cáha̱n Pablo xiẖiṉ Bernabé tu̱hun Ndióxi ̱ nu̱ú ña̱yivi ndúu ñuu Iconio
1Tá nax̱iṉu̱ Pablo xiẖiṉ Bernabé ñuu Iconio já naṉdiẖvi da veñu̱hu nu̱ ndítaca na̱ Israel

cán. Ta cán nac̱aẖaṉ da̱ tu̱hun vaẖa saẖa̱ Jesús nu̱ ná. Ta cuaẖá ndivaẖa na̱ Israel xiẖín
na̱ coó̱ naq̱uixi chic̱hi Israel nac̱andeé ini na Jesús. 2 Joo java na̱ Israel, na̱ coó̱ nac̱andúsa
tu̱hun Ndióxi ̱ nac̱asáhá na̱ cává na̱ jiṉí ñay̱ivi, na̱ coó̱ naq̱uixi chic̱hi Israel ña̱ ná caẖaṉ
núu na saẖá na̱ cúú cuéntá Jesús. 3Saẖá ña̱ cán quéa̱ nas̱aṉduu nahá chága̱ ví Pablo xiẖín
Bernabé mé ñuu cán. Ta co̱ ná yiẖví na̱ caẖaṉ chága̱ ví na̱ tu̱hun Ndióxi ̱ jáchi ̱ cándeé ini
na Jesús, xitoho na. Ta nas̱aẖaṉ Ndióxi ̱ ndée̱ á nu̱ ná ña̱ ná cuu caja na cuaẖá nu̱ú ña̱
náhnu ta xiẖín ña̱ yóho nac̱andaa̱̱ ini ñay̱ivi ña̱ mé a̱ ndaa̱̱ táhyí quíhvi ̱ ini ndusa Ndióxi ̱
ñay̱ivi. 4 Joo ñay̱ivi ñuu cán nac̱asáhá na̱ sáhndá táhan na jáchi ̱ java na cuaẖaṉ na̱ jaṯá
na̱ Israel ta java na cuaẖaṉ jaṯá na̱ apóstol cán. 5 A̱nda̱ já na̱ Israel xiẖín na̱ coó̱ naq̱uixi
chic̱hi Israel naj̱ándique táhan na tu̱hun na xiẖín na̱ jutixia ñuu cán ña̱ ndúcú na̱ canaẖá
quini na xiẖiṉ na̱ apóstol ta nducú na̱ cahní na̱ da̱ xiẖín yu̱u̱. 6 Joo tá nac̱andaa̱̱ ini Pablo
xiẖiṉ Bernabé ña̱ sácú ini na̱ cán caja xíxi na xiẖiṉ dá já nax̱inu da cuaẖaṉ da̱ chí estado
Licaonia. Nax̱iṉu̱ coo̱ da ñuu Listra xiẖín ñuu Derbe xiẖín java ga̱ ñuu válí ñúhu ndijáá
chí cán. 7 Ta cán nac̱aẖaṉ ri da tu̱hun vaẖa saẖa̱ Jesús nu̱ú ñay̱ivi ndúu cán va.

Cúun na yu̱u̱ Pablo ñuu Listra
8 Tá nax̱iṉu̱ coo̱ da ñuu Listra cán já naṉdique táhan da xiẖiṉ in daṯaa̱, da̱ a̱ cu̱ú caca.

Ta íin coo da̱ cán jáchi ̱ cúú dá da̱ quíhvi ̱ saẖa̱ jaṉda̱ tá nac̱acu da cáa da já. 9 Ta íin coo
da̱ quíhvi ̱ saẖa̱ yóho táa joẖo da nu̱ cáhaṉ Pablo. A̱nda̱ já naṉdicoto nihni Pablo nu̱ dá ta
cándaa̱̱ ini Pablo ña̱ cuu ndivaẖa da jáchi ̱cándeé ini da̱ quíhvi ̱cán Ndióxi.̱ 10 Saẖá ña̱ cán
quéa̱ nac̱ayuhú Pablo nu̱ dá já cáchí da̱ já:

—Cuáhán candichi —nac̱achi Pablo.
Ta chí iv̱i ̱ laá̱ nac̱andita da ta nac̱asáhá xíca da. 11Tá nax̱ini ñay̱ivi ñuu cán ña̱ naṉdaja

vaẖa Pablo da̱ cán já nac̱asáhá na̱ cán cáyuhú cóhó na̱ mé tu̱hun cáhaṉ na̱ ñuu Licaonia,
ña̱ co̱ cándaa̱̱ ini Pablo. Já cáchí na̱ já:

—Ndióxi ̱ cúú da̱ yóho ña̱ naq̱uixi indiví túní a̱ ñéhe cuití da̱ nahná ñay̱ivi —cáchí na̱
cáyuhú na̱ tu̱hun mé ná.

12Nac̱achi na̱ cán ña̱ Bernabé cúú dá in ndióxi ̱naní Júpiter. Ta Pablo cúú dá in ndióxi ̱
naní Mercurio cáchí na̱ jáchi ̱mé dá cúú da̱ cáhaṉ chága.̱ 13 Ta da̱ cúú ju̱tu̱ nu̱ú veñu̱hu
Júpiter, ña̱ ndácaa̱ṉ yuhú ñuu cán ñéhe da tiṉdiq̱ui ̱ xiẖín cuaẖá ita jáchi ̱ndúcú ndihi na̱
cán cahní na̱ tiṉdiq̱ui ̱ joc̱o̱ na̱ rí nu̱ Pablo xiẖiṉ nu̱ú Bernabé caja cáhnu na da.̱ 14 Joo tá
nac̱andaa̱̱ ini Pablo xiẖiṉ Bernabé ña̱ ndúcú na̱ cán caja cáhnu na da̱ já naṉdatá da̱ jáhma̱
dá saẖá ña̱ co̱ táhán ini da xiẖín ña̱ cája na. Ta já nac̱asáhá na̱ xínu na naq̱uiẖvi na tañu
ñay̱ivi cán. Ta cáyuhú Pablo já cáchí da̱ já xiẖiṉ ná:

15—Candeẖé ndo.̱ A̱ váha toho ña̱ ndúcú ndó caja ndó yóho jáchi ̱ ñay̱ivi xiẖiṉ mé va
ndó cúúndeẖe.̱ Ndá cuéntá quéa̱ cúni ̱ndó caja cáhnundóndeẖe.̱ Ta chuunvax̱i nde̱ yóho
quéa̱ cax̱i tu̱hun nde̱ xiẖiṉ ndó tu̱hun vaẖa saẖa̱ Jesús. Ta já ndítahan nu̱ ndo̱ jándacoo
ndó ña̱ a̱ váha jaṉ. Ta candic̱o̱ ndó Ndióxi ̱ tácú, mé á nac̱avaẖa indiví xiẖín ñuyíví xiẖiṉ
tañu̱hú xiẖiṉ tócó ndihi ñaẖa ndúu nu̱ú in in ña̱ cán. 16 A̱nda̱ saṉahá naj̱ándicoo ndáha̱
Ndióxi ̱ñay̱ivi ndijáá nación caja na ndía̱ cúni ̱mé va na caja na. 17 Joo níí tiempo naj̱ánaẖa̱
Ndióxi ̱yo cúú mé á nu̱ ná jáchi ̱níí tiempo nac̱aja vaẖa mé á xiẖiṉ ná. Mé a̱ chíndahá jav̱i ̱
nu̱ yo.̱ Ta mé á cája ña̱ ná cana vaẖa ñundáhyi ̱ yo.̱ Ta cája mé á ña̱ ná a̱ cámaṉí ña̱ cuxú
já ná cajii̱ ̱ íní yo̱ —nac̱achi Pablo xiẖín na̱ cán.

18Ta vaṯí nac̱aẖaṉ Pablo tu̱hun yóho xiẖiṉ ná joo iẖvi ̱ndivaẖa já nac̱ava da jiṉí ñay̱ivi
cán ña̱ ná a̱ cáhní na̱ tiṉdiq̱ui ̱ joc̱o̱ na̱ nu̱ dá ña̱ caja cáhnu na da.̱

19 Tá naṉdihi já nax̱iṉu̱ coo̱ java na̱ Israel, na̱ naq̱uixi ñuu Antioquía xiẖín java na̱
naq̱uixi chí ñuu Iconio. Já nac̱ava na jiṉí ñay̱ivi já nac̱aṯi na nac̱uun na yu̱u̱ Pablo. Ta
tá sa̱ nac̱aẖán na̱ nax̱iẖi ̱ da̱ já ñúhu na da̱ nas̱aẖaṉ na̱ naj̱ácana na da̱ yuhú ñuu. 20 Joo
na̱ cúú cuéntá Jesús naṯaca na ta nac̱av̱a̱ nuu na nu̱ cándúhu̱ Pablo ta já naṉdacoo̱ da já

naq̱uiẖvi tucu da ñuu cán. Ta inga quiv̱i ̱ itaa̱ṉ já naq̱uee da xiẖín Bernabé cuaẖaṉ da̱ ñuu
Derbe.

21Tá nax̱iṉu̱ coo̱ ndíví da̱ cán ñuu Derbe já nac̱asáhá da̱ cáxi tu̱hun da nu̱ú ñay̱ivi saẖá
Jesús ta cuaẖa̱ ná naṉdiquehe íchi ̱ cuéntá Jesús ñuu cán. A̱nda̱ jáví naṉdicó coo̱ Pablo
xiẖín Bernabé chí ñuu Listra xiẖín ñuu Iconio já naq̱uee da cuaẖaṉ da̱ chí Antioquía.
22 Ta mé ñuu cán naj̱ácaẖaṉ da̱ na̱ cúú cuéntá Jesús ña̱ ná coo ndacú chága̱ na̱ ta ná a̱
jándacoo na ña̱ cándeé ini na Jesús. Ta nac̱achi da ña̱ já ndusa ndoho ndivaẖa ini na jaṉda̱
quiaẖva ná xiṉu̱ coo̱ na cacomíNdióxi ̱cuéntá saẖa̱ ná. 23Tá naṉdihi já nas̱acu Pablo xiẖiṉ
Bernabé java da̱ sac̱uaẖa̱ ña̱ ná cacomí da̱ cuéntá saẖá na̱ cúú cuéntá Jesús in in ñuu cán.
Ta tá naṉdihi nax̱ijuhun na ta nax̱ic̱a̱ taẖví na̱ nu̱ Ndióxi ̱ saẖa̱ ná já naṉdiquiaẖva da na̱
ndáha̱ Ndióxi ̱ña̱ ná candaa mé á na̱ jáchi ̱ cándeé ini na mé á.

Ndícó co̱o Pablo xiẖín Bernabé ñuu Antioquía ña̱ ndáca̱a̱n estado Siria
24 Tá naṉdihi já nay̱aẖa Pablo xiẖín Bernabé chí estado Pisidia jaṉda̱ quiaẖva nax̱iṉu̱

coo̱ na ñundáhyi ̱cuéntá Panfilia. 25Ta nac̱aẖaṉ na̱ tu̱hun vaẖa saẖa̱ Jesús nu̱ú ñay̱ivi ñuu
Perge. A̱nda̱ já naq̱uee na cuaẖaṉ na̱ chí ñuu Atalia. 26Ta ñuu Atalia cán naṉdaa na barco
já naṉdicó coo̱ na chí Antioquía nu̱ú naq̱uee na jihna. Jáchi ̱mé cán cúúnu̱ú naṉdiquiaẖva
na da̱ ndáha̱ Ndióxi ̱ ña̱ ná caja da chuun mé á. Ta viti sa̱ naj̱ándihi da chuun naṯaẖnda̱
nu̱ dá cán. 27 Tá nax̱iṉu̱ coo̱ Pablo xiẖín Bernabé mé ñuu Antioquía cán já naj̱átaca da
tócó ndihi na̱ cúú cuéntá Jesús ndúu ñuu cán já naṉdicani da tócó ndihi ña̱ nac̱aja Ndióxi ̱
xiẖiṉ dá. Naṉdicani da ndá quiaẖva nas̱aẖaṉ Ndióxi ̱ ñam̱aṉi ̱ nu̱ú na̱ coó̱ naq̱uixi chic̱hi
Israel ña̱ ná ndiquehe na íchi ̱cuéntá mé á. 28Ta nac̱andoo̱ nahá Pablo xiẖín Bernabé ñuu
Antioquía cán xiẖín na̱ cúú cuéntá Jesús.

15
Ndítaca na̱ sa̱cua̱ha̱ cuéntá Jesús

1 Ta ndaja coo mé tiempo já java daṯaa̱, da̱ naq̱uixi chí estado Judea nax̱iṉu̱ da̱ ñuu
Antioquía cán. Ta nac̱asáhá na̱ jánaẖa̱ na̱ nu̱ú na̱ cúú cuéntá Jesús ña̱ ndítahan nu̱ ná
caja na ña̱ cáchí leyMoisés ña̱ ná chicaa̱ṉ na̱ marca yiquí cu̱ñu na já ná cuu jácac̱u Ndióxi ̱
na.̱ 2 Joo Pablo xiẖín Bernabé nac̱asáhá cáni táhan ndeé yúhu̱ dá xiẖín na̱ Judea cán saẖá
ña̱ yóho. Ta saẖá ña̱ naṉditúhún cuaẖa̱ ná saẖá ña̱ yóho saẖá ña̱ cán quéa̱ nas̱acu ini na̱
cúú cuéntá Jesús cán chindahá na̱ Pablo xiẖiṉ Bernabé xiẖín java ga̱ da̱ cúú cuéntá Jesús
ña̱ ná cu̱hu̱n na̱ ñuu Jerusalén já ná nditúhún chága̱ na̱ saẖá ña̱ yóho xiẖín na̱ apóstol ta
xiẖín na̱ sac̱uaẖa̱ cómí cuéntá saẖá na̱ cúú cuéntá Jesús ndúu Jerusalén cán.

3 A̱nda̱ já na̱ cúú cuéntá Jesús ndúu Antioquía nac̱hindahá na̱ na̱ cán chí naq̱uee na
cuaẖaṉ na.̱ Ta nu̱ xíca na cuaẖaṉ na̱ cán nay̱aẖa na chí ñundáhyi ̱Fenicia xiẖiṉ ñundáhyi ̱
Samaria. Ta cán naṉdicani na nu̱ú na̱ cúú cuéntá Jesús ndá quiaẖva naṉdiquehe na̱ coó̱
naq̱uixi chic̱hi Israel íchi ̱ cuéntá Jesús ta já naj̱ándacoo na costumbre yatá nas̱ac̱aja na
jihna. Chí nac̱ajii̱ ̱ ndivaẖa ini na̱ cúú cuéntá Jesús cán tá nax̱ini joẖo na ña̱ yóho.

4Tá nax̱iṉu̱ coo̱ Pablo xiẖín Bernabé xiẖín java ga̱ na̱ cán ñuu Jerusalén já naṉdiquehe
vaẖa na̱ cúú cuéntá Jesús ndúu ñuu cán na.̱ Ta jári na̱ apóstol xiẖín na̱ sac̱uaẖá veñu̱hu
cán naṉdiquehe vaẖa na na.̱ A̱nda̱ já naṉdicani Pablo nu̱ú na̱ cán tócó ndihi ña̱ náhnu
nac̱aja Ndióxi ̱ xiẖiṉ dá. 5 Joo java na̱ fariseo, na̱ sa̱ ndiquehe íchi ̱ cuéntá Jesús naṉdac̱a̱
ndichi na já nac̱asáhá cáchí na̱ já:

—Ndítahan nu̱ú na̱ cúú cuéntá Jesús, na̱ coó̱ naq̱uixi chic̱hi Israel chicaa̱ṉ na̱ marca
yiquí cu̱ñu na.̱ Ta ndítahan nu̱ mí caẖaṉ í xiẖiṉ ná ña̱ ná cacu vaẖa na ley Moisés —
nac̱achi na̱ fariseo cán.

6 A̱nda̱ já naṯaca na̱ apóstol xiẖín na̱ sac̱uaẖa̱ veñu̱hu ña̱ ná nditúhún na̱ ndaja coo saẖá
ña̱ yóho. 7 Sa̱ naṉditúhún cuaẖá ndivaẖa na̱ cán saẖá ña̱ yóho. A̱nda̱ já naṉdac̱a̱ ndichi
Pablo tañu na̱ cán ta já nac̱achi da já:

—Sa̱ xíni ̱ vaẖa ndó, ñani i ̱ ña̱ nac̱ax̱i Ndióxi ̱ yeẖe̱ jihna ña̱ ná cax̱i tu̱hún i ̱ tu̱hun vaẖa
saẖa̱ Jesús nu̱ú na̱ coó̱ naq̱uixi chic̱hi Israel já ná candeé ri ini na̱ cán va Jesús ña̱ ná jácac̱u
Ndióxi ̱na.̱ 8TaméNdióxi,̱ mé a̱ xíni ̱ndaja cáa ínima̱ in in ñay̱ivi, mé a̱ cán quéa̱ naj̱ánaẖa̱

nu̱ yo̱ ña̱ ndíquehe vaẖa mé á na̱ tóho.̱ Jáchi ̱ nas̱aẖaṉ ínima̱ yii̱ ̱ mé á nu̱ ná tá quiaẖva
nac̱aja xiẖiṉ mí, na̱ naq̱uixi chic̱hi Israel. 9 Ni in túhún toho í co̱ cúú yo̱ na̱ vaẖa chága̱
a̱ ju̱ú ga̱ inga na nu̱ Ndióxi.̱ Jáchi ̱ tá quiaẖva naṉdaja vií Ndióxi ̱ mí saẖá ña̱ cándeé iní
Jesucristo quiaẖva já naṉdaja vií ri a na̱ cán va saẖá ña̱ cándeé ini na Jesucristo. 10 Ta
viti cúú á tátu̱hun naṉdindójó ndó ña̱ nac̱aja Ndióxi ̱ tá nac̱hindahá Jesucristo quivi a
saẖá cuac̱hí. Ta viti cúni ̱ ndó caja ndúsa̱ ndó xiẖín na̱ tóho̱ yóho ña̱ ná cacu vaẖa na ley
Moisés. Ta sa̱ cándaa̱̱ ini ndó ña̱ ni mí ta ni tásáhnu jícó yo̱ a̱ cu̱ú caja í cacu vaẖa í ley cán.
11 Joo ña̱ cándeé cáhnu iní quéa̱ ña̱ jácac̱umaṉi ̱uunNdióxi ̱mí saẖá ña̱ táhvi ̱ini Jesucristo
saẖa̱ mí. Ta quiaẖva já táhvi ̱ ri ini a saẖá na̱ tóho̱ cán va —nac̱achi Pedro xiẖiṉ ná.

12 Ta xiẖín ña̱ yóho nac̱atáji ̱ yúhu̱ tócó ndihi na̱ cán. Ta táa joẖo na tá nac̱asáhá Pablo
xiẖiṉ Bernabé ndícani da nu̱ ná tócó ndihi ña̱ náhnu xiẖín ña̱ xitúhún ña̱ nas̱aẖaṉ Ndióxi ̱
ñam̱aṉi ̱nu̱ dá caja da nu̱ú na̱ coó̱ naq̱uixi chic̱hi Israel cán. 13Tá naṉdihi nac̱aẖaṉ da̱ cán
já nac̱asáhá Jacobo cáchí da̱ já:

—Cuni joẖo ndó ná caẖaṉ i ̱ xiẖiṉ ndó, ñani i.̱ 14 Sa̱ nac̱ax̱i tu̱hún Simón, da̱ naní tucu
Pedro nu̱ yo̱ tá nu̱ cuítí nac̱aja Ndióxi ̱ñam̱aṉi ̱xiẖín na̱ tóho̱ ta nac̱ax̱i a na̱ ña̱ ná nduu na
ñay̱ivi cuéntá mé á. 15 Ta in quiaẖva cáhaṉ ña̱ yóho xiẖín ña̱ nac̱aẖyí na̱ profeta saṉahá
tá nac̱aẖyí na̱ ña̱ nac̱achi Ndióxi:̱
16 Tá sa̱ nay̱aẖa tiempo já ndicó coo̱ tucu ú. Ta tá quiaẖva nac̱aja cáhnu ñay̱ivi yeẖe̱ tá

tiempo nas̱ac̱omí David cuéntá saẖá ñay̱ivi Israel,
quiaẖva já vax̱i quiv̱i ̱ caja i ̱ña̱ ná caja cáhnu tucu na yeẖe.̱
17 Caja i ̱ já jáchi ̱ cúni ̱ña̱ ná ndinducú na̱ tóho̱ yeẖe̱ ña̱ ná cacuu u̱ xitoho tócó ndihi na,
mé ná cúú ná nac̱ax̱i yeẖe̱ ná cacuu na cuéntá mí i.̱
18Ña̱ yóho quéa̱ nac̱achi Ndióxi ̱ saṉahá ndivaẖa tá nac̱ax̱i tu̱hun a ndaja coo tiempo viti

—nac̱achi Jacobo xiẖín na̱ cán.
19 Já nac̱achi tucu Jacobo já xiẖiṉ ná:
—Saẖá ña̱ cán quéa̱ cáhaṉ i ̱ ña̱ co̱ ndítahan caja ndúsa̱ yó xiẖín na̱ tóho̱ cacu vaẖa na

ley Moisés jáchi ̱nac̱asáhá ndíco̱ na̱ íchi ̱cuéntá Ndióxi ̱viti. 20 Joo ña̱ ndítahan caja í quéa̱
caẖyí yo̱ in carta ná cu̱hu̱n a̱ nu̱ú na̱ cúú cuéntá Jesús ndúu ñuu Antioquía já ná caja na
ñam̱aṉi ̱ña̱ ná a̱ cáxí na̱ cu̱ñu quíti,̱ rí naj̱oc̱o̱ ñay̱ivi nu̱ú tiṉiṉ̃u yúú. Ta ná a̱ cóo na xiẖín
na̱ co̱ cúú ñájíhí na̱ á yíi ̱ ná. Ta coto ná a̱ cáxí na̱ cu̱ñu quíti,̱ rí nas̱aẖnú. Ta coto ná a̱
cáxí na̱ nii̱.̱ 21 Jáchi ̱ jaṉda̱ saṉahá naj̱ánaẖa̱ na̱ ña̱ yóho nu̱ú ñay̱ivi ndijáá ñuu tá quiv̱i ̱
ndíquehe ndée̱ ná tá jánaẖa̱ na̱ ley Moisés nu̱ ná ini veñu̱hu —nac̱achi Jacobo xiẖiṉ ná.

22 A̱nda̱ já na̱ apóstol xiẖín na̱ sac̱uaẖá veñu̱hu cán xiẖiṉ tócó ndihi na̱ cúú cuéntá Jesús
naj̱ándique táhan na tu̱hun na ña̱ cax̱i na tañu tócó ndihi na̱ cúú cuéntá Jesús cán java
da ná cu̱hu̱n ñuu Antioquía xiẖiṉ Pablo xiẖín Bernabé. Ta da̱ nac̱ax̱i na cu̱hu̱n cúú Judas,
da̱ naní tucu Barsabás xiẖiṉ Silas. Ndíví da̱ yóho cúú da̱ íin saẖa̱ nu̱ú na̱ cúú cuéntá Jesús
cán. 23 Ta ña̱ yóho cúú tu̱hun ndáa̱ nu̱ carta ñéhe na̱ cán cuaẖaṉ na:̱

“Tócó ndihi ndeẖe,̱ na̱ cúú apóstol xiẖín na̱ sac̱uaẖa̱ veñu̱hu xiẖín na̱ cúú cuéntá Jesús
ndúu ñuu yóho chíndahá nde̱ Ndióxi ̱ coo ndóhó, na̱ cúú cuéntá Jesús, na̱ coó̱ naq̱uixi
chic̱hi Israel, na̱ ndúu ñuu Antioquía xiẖín ñundáhyi ̱ cuéntá Siria xiẖín Cilicia jaṉ. 24 Sa̱
naṉ̃eẖé nde̱ tu̱hun ña̱ naq̱uee java na̱ cúú cuéntá Jesús ñuu yóho nas̱aa̱̱ na̱ chí jaṉ tá coó̱
nax̱ic̱a̱ na̱ ñam̱aṉi ̱ nu̱ú nde̱ cu̱hu̱n na.̱ Ta naj̱áquiẖvi ̱ na̱ ndoẖó ta naj̱ájana na jiṉi ̱ ndó
xiẖín tu̱hun cáhaṉ na̱ jáchi ̱ cáchí na̱ xiẖiṉ ndó ña̱ ndítahan nu̱ ndó chícaa̱ṉ ndó marca
yiquí cu̱ñu ndó ta ndítahan cacu vaẖa ndó ley Moisés já ná cuu cac̱u ndaa ínima̱ ndo.̱
25 Saẖá ña̱ cán quéa̱ ñúhu joẖo ndihi nde̱ ña̱ ná cax̱i nde̱ java ñaní já ná catáhan da xiẖín
Pablo xiẖín Bernabé saa̱̱ da̱ coto nihni da ndoẖó. 26Mé Pablo xiẖín Bernabé yóho ndúu
tiaẖva da quivi da saẖa̱ Jesucristo, mé a̱ cúú xitoho í. 27 Ta chíndahá nde̱ Judas xiẖiṉ
Silas já ná caẖaṉ yúhu̱ mé ná xiẖiṉ ndo̱ já ná ndicani na saẖa̱ tócó ndihi ña̱ yóho nu̱ ndo.̱
28Mé ínima̱ yii̱ ̱ Ndióxi ̱ naj̱ácaẖaṉ ndeẖe̱ ña̱ co̱ ndítahan nu̱ú nde̱ caja ndúsa̱ nde̱ xiẖiṉ
ndó cacu vaẖa ndó tócó ndihi ña̱ sáhndá ley Moisés. Joo ná caẖaṉ nde̱ xiẖiṉ ndo̱ ndía̱
quéa̱ co̱ ndítahan caja ndó: 29Coto a̱ cáxí ndó cu̱ñu quíti,̱ rí naj̱oc̱o̱ na̱ nu̱ú tiṉiṉ̃u yúú. Ta
coto a̱ cáxí ndo̱ nii̱ ̱ ta a̱ cáxí ndó cu̱ñu quíti,̱ rí nas̱aẖnú. Ta coto a̱ cóo ndó xiẖiṉ ñájíhí

á yíi ̱ inga na. Tá ná cacu vaẖa ndó tócó ndihi ña̱ yóho já quéa̱ cúú ndó na̱ cája vaẖa. Ña̱
yóho cúú tu̱hun cáhaṉ nde̱ xiẖiṉ ndo̱ ta ná coo Ndióxi ̱ xiẖiṉ ndo.̱” Ña̱ yóho cáchí carta
nac̱hindahá na̱ nu̱ú na̱ ñuu Antioquía cán.

30 A̱nda̱ já naq̱uee na̱ cán cuaẖaṉ na̱ ñuu Antioquía. Ta tá nax̱iṉu̱ na̱ ñuu Antioquía cán
já naj̱átaca na tócó ndihi na̱ cúú cuéntá Jesús cán já naṉdiquiaẖva na carta nu̱ ná. 31Ta tá
naṉdihi nac̱ahvi na̱ cúú cuéntá Jesús mé carta já nac̱ajii̱ ̱ ndivaẖa ini na jáchi ̱ naṉdindeé
chága̱ ví ini na nac̱aja ña̱ cáchí carta cán. 32Mé Judas xiẖiṉ Silas cúú da̱ profeta, da̱ jáyaẖa
tu̱hun cáhaṉ Ndióxi ̱ nu̱ú ñay̱ivi. Ta xiẖín ña̱ yóho nas̱aẖaṉ da̱ cuaẖá tu̱hun ndeé ini na̱
cúú cuéntá Jesús. 33Nas̱aṉduu na cán chá quiv̱i ̱ ta chí nas̱acu ini Judas xiẖiṉ Silas ndicó
coo̱ da ñuu Jerusalén jáchi ̱ cán ndúu na̱ nac̱hindahá ñahá ñuu Antioquía. Já naṉdinday̱í
na̱ cúú cuéntá Jesús da̱ ña̱ ná coo vaẖa da tá cu̱hu̱n da̱ íchi.̱ 34 Joo nas̱acu ini Silas candoo̱
da ñuu Antioquía cán. 35 Ta nac̱andoo̱ Pablo xiẖiṉ Bernabé chága̱ quiv̱i ̱ ñuu Antioquía
cán ta xiẖín cuaẖá java ga̱ na̱ naj̱ánaẖa̱ chága̱ na̱ tu̱hun vaẖa saẖa̱ Jesús nu̱ú ñay̱ivi.

Cua̱ha̱n tucu Pablo ca̱ha̱n da̱ tu̱hun va̱ha sa̱ha̱ Jesús nu̱ú ña̱yivi
36 Tá nay̱aẖa quiv̱i ̱ já nac̱achi Pablo já xiẖín Bernabé:
—Cóho̱ coto nihní na̱ cúú cuéntá Jesús ndúu ndijáá ñuu nu̱ú nax̱ic̱a nuu í nac̱aẖaṉ yó

tu̱hun Ndióxi ̱ jihna já ná candeẖé yo̱ á ndíco̱ yii̱ ̱ va na Jesús —nac̱achi da.
37 Cándúsa Bernabé cu̱hu̱n da̱ joo cúni ̱ da̱ candaca tucu da Juan, da̱ cáhaṉ na̱ Marcos

xiẖiṉ ña̱ cu̱hu̱n da̱ xiẖiṉ ná. 38 Joo Pablo nac̱aẖán da̱ ña̱ vaẖa chága̱ ná a̱ cáñehe na da̱
cu̱hu̱n da̱ xiẖiṉ ná jáchi ̱naj̱ándacoodana̱ tá nax̱iṉu̱ na̱ estado Panfilia saẖá ña̱ coó̱ nax̱een
ga̱ da̱ caca nuu da caja da chuun Ndióxi ̱ xiẖiṉ ná. 39Naṉditúhún cuaẖa̱ ná saẖá ña̱ yóho
joo coó̱ naṉdique táhan tu̱hun na saẖá ña̱ cán quéa̱ nas̱ahnda táhan na. Saẖá ña̱ cán quéa̱
naṉ̃ehe BernabéMarcos cuaẖaṉ xiẖiṉ dá chí isla Chipre. 40Ta nac̱ax̱i Pablo Silas candaca
táhan xiẖiṉ dá. Ta nax̱ic̱a̱ taẖví na̱ cúú cuéntá Jesús nu̱ Ndióxi ̱ saẖa̱ dá ña̱ ná chindeé a̱
da̱ nu̱ú cu̱hu̱n da.̱ A̱nda̱ já naq̱uee da cuaẖaṉ da.̱ 41Nay̱aẖa da chí ñundáhyi ̱ Siria xiẖín
ñundáhyi ̱ Cilicia ta níí cúú nu̱ú cuaẖaṉ da̱ sáhan da tu̱hun ndeé ini na̱ cúú cuéntá Jesús
ña̱ ná candeé chága̱ ini na mé á.

16
Cátáhan Timoteo xíca da xiẖiṉ Pablo xiẖiṉ Silas

1 Ta nay̱aẖa Pablo xiẖiṉ Silas ñuu Derbe aṉda̱ já nax̱iṉu̱ coo̱ na ñuu Listra. Ta cán
naṉdiñeẖe̱ ná in da̱ cúú cuéntá Jesús, naní Timoteo, da̱ cúú jaẖyi in ñá cúú cuéntá Jesús,
ñá naq̱uixi chic̱hi Israel. Ta tátá da̱ cúú griego. 2 Ta na̱ cúú cuéntá Jesús ndúu ñuu Listra
xiẖín na̱ ndúu ñuu Iconio nac̱aẖaṉ vaẖa na saẖa̱ Timoteo. 3 Cúni ̱ Pablo ña̱ ná catáhan
Timoteo xiẖiṉ dá caca nuu da xiẖiṉ dá saẖá ña̱ cán quéa̱ nac̱aja Pablo ña̱ nac̱hicaa̱ṉ na̱
marca yiquí cu̱ñu Timoteo tá quiaẖva cáchí ley Moisés já ná a̱ cáhaṉ núu na̱ Israel ndúu
ndijáá ñuu válí cán saẖa̱ dá. Jáchi ̱ sa̱ xíni ̱ vaẖa ndihi na̱ cán ña̱ cúú Timoteo jaẖyi in taa̱
griego saẖá ña̱ cán quéa̱ coó̱ nac̱hicaa̱ṉ na̱ marca Timoteo tá loho chá da.̱ 4 Ta já naq̱uee
ndihi na cán cuaẖaṉ na̱ ta níí cúú ñuu nu̱ xíca na cuaẖaṉ na̱ cáxi tu̱hun na nu̱ú na̱ cúú
cuéntá Jesús ña̱ ná caja na ña̱ nac̱achi na̱ sac̱uaẖa̱ xiẖiṉ na̱ apóstol ndúu ñuu Jerusalén
cán. 5 Xiẖín ña̱ yóho naṉdindac̱ú chága̱ na̱ cúú cuéntá Jesús ta cándeé cáhnu chága̱ ini
na mé á. Ta in in quiv̱i ̱ yáha joho ndícuaẖa̱ chága̱ ñay̱ivi ndíhvi íchi ̱ cuéntá Jesús.

Ña̱ na̱xini Pablo na̱caja Ndióxi ̱ tá na̱sahii̱n da ñuu Troas
6Ta nas̱aji ínima̱ yii̱ ̱Ndióxi ̱na̱ cán ña̱ ná a̱ cúhu̱n na̱ estado Asia caẖaṉ na̱ tu̱hun vaẖa

saẖa̱ Jesús nu̱ú ñay̱ivi cán. Saẖá ña̱ cán quéa̱ nay̱aẖa na ñundáhyi ̱ cuéntá Frigia xiẖín
Galacia cuaẖaṉ na.̱ 7 Já nax̱iṉu̱ coo̱ na yúhu̱ estado Misia. Ta chí cán yaẖa na cu̱hu̱n
na̱ ñundáhyi ̱cuéntá Bitinia nac̱aẖán na.̱ Joo coó̱ nas̱aẖaṉ ínima̱ yii̱ ̱Ndióxi ̱ñam̱aṉi ̱nu̱ ná
caja na ña.̱ 8 A̱nda̱ já nay̱aẖa saa na estadoMisia jaṉda̱ quiaẖva nax̱iṉu̱ coo̱ na in ñuu naní
Troas. 9Ta in ñuú nani íin da mé ñuu Troas cán nas̱aṉi ndímáhnú Pablo. Ta ña̱ nax̱ini da
cúú in taa̱, da̱ naq̱uixi chí estadoMacedonia. Ta cándichi da cáhaṉ ndaẖví da̱ xiẖiṉ Pablo
já cáchí da̱ já: “Naha ndó chí Macedonia yóho ña̱ ná chindeé ndó ndeẖe.̱” 10Tá naṉdicani

Pablo ña̱ yóho nu̱ú nde̱ chí iv̱i ̱ laá̱ nac̱aja tiaẖva nde̱ ñaẖa nde̱ jáchi ̱ sa̱ nac̱andaa̱̱ cáxí ini
nde̱ ña̱ mé Ndióxi ̱ quéa̱ cána ndeẖe̱ ña̱ ná cu̱hu̱n nde̱ estado Macedonia cán já ná cax̱i
tu̱hun nde̱ tu̱hun vaẖa saẖa̱ Jesús nu̱ú ñay̱ivi ndúu cán.

Xínu̱ co̱o Pablo xiẖín na̱ xíca xiẖiṉ dá ñuu Filipos
11Tá naṉdihi já naṉdaa nde̱ barco ñuu Troas já naq̱uee nde̱ cuaẖaṉ ndac̱ú nde̱ isla naní

Samotracia. Ta jaṉda̱ quiv̱í itaa̱ṉ já nax̱iṉu̱ coo̱ nde̱ ñuu Neápolis. 12 Ta cán naṉuu nde̱
mé barco cuaẖaṉ sáhá nde̱ chí ñuu Filipos. Mé ñuu Filipos cán cúú á ñuu ña̱ íin chága̱
saẖa̱ nu̱ú java ga̱ ñuu válí ñúhu chí Macedonia cán. Ta ndíco̱ a̱ ñuu Roma. Ta nas̱aṉduu
nde̱ ñuu Filipos cán chá quiv̱i.̱ 13Ta in quiv̱i ̱ndíquehe ndée̱ ná já naq̱uee nde̱ cuaẖaṉ nde̱
yuhú ñuu yati yuhú yu̱ta nu̱ sá taca ñay̱ivi xíca̱ taẖví na̱ nu̱ Ndióxi.̱ Já nas̱ac̱oo̱ nde̱ cán ta
nac̱asáhá nde̱ cáhaṉ nde̱ tu̱hun vaẖa saẖa̱ Jesús nu̱ú naj̱iẖí, na̱ tácá cán. 14 In mé ñáñáha̱
cán naní ña̱ Lidia ta cúú ñá ñá ñuu Tiatira. Mé Lidia yóho cúú ñá ñá jícó jáhma̱ vaẖa ña̱
color ndíhí. Ta cúú ñá in ñá cája cáhnu Ndióxi.̱ Ta nani xíni ̱ joẖo ñá ña̱ cáhaṉ Pablo saẖa̱
Jesús já nas̱uná Ndióxi ̱ xíní túni ̱ ña̱ já nac̱andúsa ñá ña̱ cáhaṉ Pablo cán. 15 Tá naṉdihi
nac̱andúta̱ ñá xiẖín na̱ vehe ñá ta já cáchí ña̱ já xiẖín nde:̱

—Tá ta̱ mé a̱ ndaa̱̱ ndícuni ndó yeẖe̱ ña̱ cúú u̱ cuéntá Jesús caja ndó ñam̱aṉí saa̱̱ ndó
vehe e̱ coo ndó —nac̱achi ñá xiẖín nde.̱

Ta nac̱aja ndúsa̱ ñá xiẖín nde̱ chí nac̱andoo̱ tóo nde̱ vehe ñá cán.
16 Ta ndaja coo in tañu tá cuaẖaṉ nde̱ nu̱ sá xic̱a̱ taẖví nde̱ nu̱ Ndióxi ̱ já naṉditahan

nde̱ in ñá tacú, ñá ndácaa̱ṉ ínima̱ quini ini. Ta cája ña̱ cán ña̱ ná ndicuni ini ñá. Mé ñá
tacú yóho cúú ñá nax̱een na. Ta mé xitoho ñá cán tává cuaẖa̱ dá jiu̱hún saẖá ña̱ ndícuni
ini ñá. 17 Ta mé ñá tacú yóho nac̱asáhá ña̱ ndíco̱ ñá jaṯa̱ Pablo xiẖín jaṯá nde̱ ta cáyuhú
cóhó ña̱ já cáchí ña̱ já:

—Da̱ cája cáhnuNdióxi,̱ ña̱ cáhnu íin indiví cúú da̱ cásaẖaṉ yóho. Ta xíca da cáxi tu̱hun
da̱ xiẖiṉ ndó ndá quiaẖva cuu cac̱u ndaa ínima̱ ndo̱ —cáchí ña̱ cáyuhú ña.̱

18 Já cuití já cuití cája ñá cuaẖá quiv̱i ̱ jaṉda̱ quiaẖva co̱ ndéé ga̱ ini Pablo xiẖín ña̱ cája
ñá. Chí naṉdicoto nihni Pablo nu̱ ñá já nac̱achi da já xiẖiṉ ínima̱ quini ndácaa̱ṉ ini ñá
cán:

—Xiẖín quiv̱i ̱ Jesucristo sáhndá i ̱ chuun nu̱u̱n ña̱ ná queún ini ñá loho yóho —cáchí
Pablo.

Chí iv̱i ̱ laá̱ naq̱ueta ínima̱ quini cán cuaẖaṉ.
19 Joo tá nax̱ini na̱ cúú xitoho ñá cán ña̱ a̱ cóo ga̱ cana jiu̱hún na̱ caja ñá cán já naṯiin

na Pablo xiẖiṉ Silas já ñéhe na da̱ nas̱aẖaṉ na̱ vechúun nu̱ú na̱ jutixia. 20 Tá nax̱iṉu̱ coo̱
na cán já nac̱achi na já xiẖín da̱ cúú juéxe̱ cán:

—Da̱ naq̱uixi chic̱hi Israel yóho naṉdai cuu da jándiniẖi da ñay̱ivi ñuu í. 21 Jáchi ̱jánaẖa̱
da̱ costumbre mé va da nu̱ú ñay̱ivi. Ta mí a̱ cu̱ú candúsa í ta ni a̱ cúú caja í costumbre da̱
yóho jáchi ̱ cúú yó ñay̱ivi ndíco̱ ñuu Roma —nac̱achi na̱ cán xiẖiṉ juéxe.̱

22 A̱nda̱ já naṉdicuiṯa ñay̱ivi xiẖiṉ dá. Já nas̱ahnda juéxe̱ cán chuunña̱ ná tavána̱ jáhma̱
Pablo xiẖiṉ Silas ta ná cani na ndíví da̱ xiẖiṉ yíto.̱ 23Tá naṉdihi nac̱ani quini ndivaẖa na
da̱ já naṯaán na̱ da̱ vecaa̱. Ta nas̱ahnda na chuun nu̱ú da̱ ndáá vecaa̱ cán ña̱ ná candaa
vaẖa da da.̱ 24 Tá naṯahnda chuun yóho nu̱ú da̱ ndáá vecaa̱ cán já nac̱hicaa̱ṉ da̱ Pablo
xiẖiṉ Silas jaṉda̱ sa̱ véhe cuíí vecaa̱ cán. Ta já nac̱hicaa̱ṉ da̱ saẖa̱ dá tañu iv̱i ̱ yíto̱ naní
cepo já ná ndituun vaẖa da.

25 Joo tátu̱hun java ñuú xíca̱ taẖví Pablo xiẖiṉ Silas nu̱ Ndióxi ̱ ta xíta da ña̱ cája cáhnu
damé ánani táa joẖo java ga̱ na̱ ñúhu ini vecaa̱ cán nu̱ cáhaṉ da.̱ 26 In jonáá cuití nac̱asáhá
táan ndeé ndivaẖa chí jaṉda̱ yu̱u̱ ndúhu̱ saẖá vecaa̱ cán cánda.̱ A̱nda̱ já naṉu̱na̱ tócó ndihi
yéhé caa̱ cán ta nac̱u̱yu cadena nas̱aṉdic̱o̱ tócó ndihi na̱ nas̱añuhu vecaa̱ cán. 27 A̱nda̱ já
naṉdicáxí ini da̱ ndáá vecaa̱ cán ta tá nax̱ini da núná yéhé caa̱ cán já naṯuhun da yuchú
cáni ̱ dá ña̱ cahní da̱ mé dá jáchi ̱ nac̱aẖán da̱ sa̱ naq̱uee ndihi na̱ nas̱aṉ̃uhu vecaa̱ cán
cuaẖaṉ na.̱ 28 Joo nac̱ayuhú Pablo nu̱ dá já nac̱achi Pablo já xiẖiṉ dá:

—A̱ cáhní tohún yoẖó jáchi ̱yóho ndúu ndihi va nde.̱

29 A̱nda̱ já nax̱ic̱a̱ da̱ ndáá vecaa̱ cán in lámpara já xínu da naṉdiẖvi da nu̱ ndúu na

vecaa̱. Ta chí quíji mé dá xiẖín ña̱ yíhví da̱ já nac̱axítí da̱ nu̱ Pablo xiẖín nu̱ Silas. 30 Tá
naṉdihi já naṯavá da̱ na̱ já nac̱asáhá ndáca̱ tu̱hún da̱ na̱ já nac̱achi da já:

—Ndía̱ ndítahan caja i ̱ já ná jácac̱u ndaa Ndióxi ̱ ínima̱ i ̱—nac̱achi da.
31 A̱nda̱ já naṉducú ñehe Pablo xiẖiṉ Silas tu̱hun nu̱ dá já cáchí da̱ já xiẖiṉ dá:
—Ndítahan candúsún Jesucristo, xitoho í já ná cac̱u ndaa ínimu̱n xiẖiṉ ínima̱ tócó

ndihi na̱ vehún —nac̱achi da.
32 A̱nda̱ já nac̱asáhá Pablo ndícani da tu̱hun vaẖa saẖa̱ Jesús nu̱ú da̱ cán xiẖín nu̱ tócó

ndihi na̱ ndúuveheda̱ cán. 33Taméhora já nac̱aja tátá da̱ ndáá vecaa̱ cánnu̱únaṉdicueẖe̱
jaṯa̱ Pablo xiẖiṉ jaṯa̱ Silas nu̱ú nac̱ani yíto̱ cán. Ta tá naṉdihi já nac̱andúta̱ da̱ ndáá vecaa̱
cán xiẖiṉ tócó ndihi na̱ vehe da. 34 Tá naṉdihi já ndáca da Pablo xiẖiṉ Silas nas̱aẖaṉ da̱
xiẖiṉ dá vehe da. Ta cán nac̱aja ndíví na̱ ña̱ cuxu Pablo xiẖiṉ Silas. Ta chí nac̱ajii̱ ̱ndivaẖa
ini da̱ ndáá vecaa̱ cán xiẖín na̱ vehe da jáchi ̱ sa̱ naṉdiquehe na íchi ̱ cuéntá Jesús.

35 Ta naha inga quiv̱í itaa̱ṉ já nac̱hindahá na̱ cúú juéxe̱ cán policia nu̱ú da̱ ndáá vecaa̱
cán ña̱ ná janí da̱ Pablo xiẖiṉ Silas vecaa̱. 36 A̱nda̱ já nac̱achi da̱ ndáá vecaa̱ cán já xiẖiṉ
Pablo:

—Nas̱ahnda na̱ cúú juéxe̱ chuun nu̱ú i ̱ña̱ ná janí i ̱ndoẖó cu̱hu̱n ndo.̱ Saẖá ña̱ cán quéa̱
cáxi tu̱hun i ̱xiẖiṉ ndó cuáhán quee ndó ta ná cu̱hu̱n Ndióxi ̱xiẖiṉ ndo̱ —nac̱achi da xiẖiṉ
dá.

37 Joo nac̱aẖaṉ Pablo xiẖín da̱ cúú policia cán já nac̱achi da já xiẖiṉ ná:
—A̱ váha toho nac̱aja na xiẖín nde̱ jáchi ̱ cúú nde̱ na̱ romano ta na̱ jutixia jaṉ nac̱ani

quini na ndeẖe̱ nu̱ táhyí tócó ndihi ñay̱ivi tá cámaṉí caja vií na̱ saẖá nde.̱ Ta tá naṉdihi
já naṯaán jíin ga̱ na̱ ndeẖe̱ vecaa̱. Ta viti cúni ̱na̱ janí jeẖé na̱ ndeẖe̱ quee nde̱ cu̱hu̱n nde.̱
Joo a̱ váha toho cája na já. Saẖá ña̱ cán quéa̱ a̱ quéta nde̱ jaṉda̱ quiaẖva ná quixi mé ná
tavá na̱ ndeẖe̱ já quee nde̱ —nac̱achi Pablo xiẖiṉ da̱ cúú policia cán.

38 A̱nda̱ já nas̱aẖaṉ na̱ cúúpolicia naṉdicani nanu̱úna̱ cúú juéxe̱ña̱ nac̱achi Pablo xiẖiṉ
ná. Tá nac̱andaa̱̱ ini na̱ cúú juéxe̱ cán ña̱ cúú Pablo xiẖiṉ Silas da̱ romano chí nay̱iẖví na.̱
39 A̱nda̱ já nas̱aẖaṉ na̱ nax̱ic̱a̱ na̱ ñam̱aṉi ̱ nu̱ Pablo xiẖín nu̱ Silas ña̱ ná caja cáhnu ini da
saẖá ña̱ nac̱aja na. Já naṯavá na̱ da̱ vecaa̱ ta tá naṉdihi já nax̱ic̱a̱ na̱ ñam̱aṉi ̱ nu̱ dá ña̱
ná quee da ñuu cán cu̱hu̱n da.̱ 40 Tá naq̱uee Pablo xiẖiṉ Silas vecaa̱ já nas̱aẖaṉ na̱ vehe
ñá naní Lidia. Ta tá naṉdihi naṉdique táhan da xiẖín na̱ cúú cuéntá Jesús ndúu cán já
nas̱aẖaṉ da̱ tu̱hun ndéé ini na aṉda̱ já naq̱uee da cuaẖaṉ da.̱

17
Ndíniẖi ña̱yivi ñuu Tesalónica

1Nani xíca Pablo xiẖiṉ Silas cuaẖaṉ da̱ íchi ̱nay̱aẖa da chí ñuu naní Anfípolis xiẖín inga
ñuu naní Apolonia aṉda̱ quiaẖva nax̱iṉu̱ coo̱ na ñuu Tesalónica. Cán nas̱ahii̱n veñu̱hu nu̱
tácá na̱ Israel. 2 Ta saẖá ña̱ nac̱aa̱n Pablo sáhaṉ da̱ veñu̱hu quiv̱i ̱ ndíquehe ndée̱ ná saẖá
ña̱ cán quéa̱ naq̱uiẖvi da veñu̱hu cán. Ta tix̱i u̱ni ̱semana nac̱aẖaṉ da̱ tu̱hun Ndióxi ̱xiẖiṉ
ná mé quiv̱i ̱ ndíquehe ndée̱ ná. 3 Ta nu̱ libro yii̱ ̱ Ndióxi ̱ tává Pablo tu̱hun ndícani da nu̱
ná ña̱ ndítahan nu̱ú Jesucristo ndoho ini a. Ta tá sa̱ naṉdihi nax̱iẖi ̱ a̱ já nditacu a jáchi ̱ já
cáchí libro yii̱ ̱Ndióxi ̱ coo. Já nac̱achi Pablo já xiẖiṉ ná:

—Mé Jesús, mé a̱ cáhaṉ i ̱ saẖa̱ nu̱ ndo̱ yóho, mé a̱ yóho cúú Cristo, ña̱ nac̱hindahá
Ndióxi ̱ cacomí cuéntá saẖá ñay̱ivi —nac̱achi Pablo.

4 Ta chí nac̱andúsa java na̱ Israel ña̱ nac̱achi Pablo xiẖiṉ ná. A̱nda̱ já nac̱atáhan na
xiẖiṉ Pablo xiẖiṉ Silas xíca nuu na. Ta cuaẖá ri na̱ griego, na̱ sa̱ cája cáhnu Ndióxi ̱ndúu
cán nac̱andúsa na ña̱ nac̱achi Pablo xiẖiṉ ná. Ta nac̱andúsa ri cuaẖá naj̱iẖí, na̱ íin toní
ñúhú ñay̱ivi xiẖiṉ ta naṉdiẖvi na íchi ̱ cuéntá Jesús. 5 Joo na̱ Israel, na̱ co̱ cándúsa Jesús
nac̱asáhá cáhiẖvi ̱ ini na. Saẖá ña̱ cán quéa̱ naj̱átaca na java taa̱ quini, da̱ coó̱ chuun nu̱
xíca nuumé cáyé cán. Já nac̱asáhá na̱ jándiniẖi na ñay̱ivi mé ñuu Tesalónica cán. A̱nda̱ já
cáti na nas̱aẖaṉ na̱ vehe in da̱ naní Jasón. Ta xiẖín ña̱ ndúsa̱ naq̱uiẖvi na vehe da̱ cán ña̱
ndínducú na̱ Pablo xiẖiṉ Silas ña̱ tavá na̱ da̱ ndíquiaẖva na da̱ nu̱ú na̱ sac̱uaẖa̱ ñuu cán.

6 Joo coó̱ naṉdiñeẖe̱ ná Pablo xiẖiṉ Silas cán saẖá ña̱ cán quéa̱ jaṉda̱ mé Jasón, da̱ xiẖín
ñaẖa vehe cán ñúhu na da̱ xiẖín java ga̱ na̱ cúú cuéntá Jesús cuaẖaṉ na̱ nu̱ú na̱ jutixia
ñuu cán. Tá naṉdihi já cáyuhú na̱ já cáchí na̱ já xiẖín na̱ jutixia cán:

—Da̱ naní Pablo xiẖín da̱ naní Silas xíca nuu da níí cúú ñuyíví jájana da jiṉí ñay̱ivi. Ta
quiaẖva já cúni ̱ da̱ caja da xiẖín ñay̱ivi ñuu í. 7 Ta da̱ naní Jasón yóho naṉdiquehe vaẖa
da da̱ cán vehe da. Ta xiẖín ña̱ cája na̱ yóho náha̱ ña̱ co̱ cája na ña̱ sáhndá ley ñuu Roma
ta ni co̱ cája cáhnu na da̱ cómí cuéntá saẖá ñuu Roma. Jáchi ̱mé na̱ yóho xíca na cáhaṉ
na̱ ña̱ íin inga da̱ cómí cuéntá saẖá ñay̱ivi. Ta cáchí na̱ cúú dá in da̱ naní Jesús —nac̱achi
na.

8 Tá nax̱ini joẖo ñay̱ivi xiẖín na̱ jutixia cán ña̱ yóho chí nac̱asáhá na̱ ndívaa̱̱ na.̱ 9 Joo
nac̱haẖvi Jasón xiẖín java na̱ cúú cuéntá Jesús cán jiu̱hún nu̱ú na̱ jutixia cán já naj̱aní
ñahá na.̱

Cua̱ha̱n Pablo xiẖiṉ Silas ñuu Berea
10 Ta tá sa̱ nac̱uaá mé ñuú já nac̱hindahá na̱ cúú cuéntá Jesús cán Pablo xiẖiṉ Silas já

ná cu̱hu̱n da̱ chí ñuu Berea. Ta tá nax̱iṉu̱ coo̱ da ñuu Berea cán já naṉdiẖvi da veñu̱hu
na̱ Israel cán. 11Ta nas̱uná chága̱ na̱ Israel cán ínima̱ ná a̱ ju̱ú ga̱ na̱ ndúu ñuu Tesalónica
chí cájii̱ ̱ íní na̱ naṉdiquehe na tu̱hun Ndióxi.̱ Ta ndijáá níí quiv̱i ̱ ndínducú na̱ nu̱ú tu̱hun
Ndióxi ̱ ña̱ á mé a̱ ndaa̱̱ cúú ña̱ jánaẖa̱ Pablo nu̱ ná. 12 Ta cuaẖa̱ táhan na̱ naq̱uixi chic̱hi
Israel cán naṉdiquehe na íchi ̱ cuéntá Jesús. Ta cuaẖá naj̱iẖí griego, na̱ tácu̱ ini nación
cán xiẖín cuaẖá naṯaa̱ griego naṉdiquehe na íchi ̱cuéntá Jesús. 13 Joo tá naṉ̃eẖé na̱ Israel
ñuu Tesalónica tu̱hun ña̱ íin Pablo ñuu Berea cáhaṉ da̱ tu̱hun Ndióxi ̱ nu̱ú ñay̱ivi chí iv̱i ̱
laá̱ nas̱aẖaṉ na̱ jándiniẖi na ñay̱ivi ñuu Berea cán já ná ndicuiṯa na xiẖiṉ Pablo. 14 Joo
iv̱i ̱ laá̱ na̱ cúú cuéntá Jesús cán nac̱hindahá na̱ Pablo cuaẖaṉ da̱ yati yuhú tañu̱hú nani
nac̱andoo̱ Silas xiẖiṉ Timoteo ñuu Berea cán. 15 Ta java na̱ cúú cuéntá Jesús ndáca na
Pablo ta nas̱añehe na da̱ jaṉda̱ ñuu Atenas. Ta tá naṉdicó coo̱ na̱ cán ñuu Berea já ñéhe
na chuun ña̱ ná cu̱hu̱n quíi ̱ Silas xiẖiṉ Timoteo ñuu Atenas ná ndique táhan da xiẖiṉ
Pablo.

Íin Pablo ñuu Atenas
16Nani ndáti Pablo xiṉu̱ coo̱ Silas xiẖiṉ Timoteo ñuu Atenas cán já nac̱asáhá ndíhi ini

da jáchi ̱níí cúú ñuu cán nac̱hutú ndaa̱̱ xiẖín cuaẖá tiṉiṉ̃u yúú ndícahán ñay̱ivi ñuu cán.
17Saẖá ña̱ cán quéa̱ nac̱asáhá Pablo cáhaṉ da̱ tu̱hun Ndióxi ̱xiẖín na̱ Israel ini veñu̱hu na.
Ta quiaẖva já nac̱aẖaṉ ri da tu̱hun Ndióxi ̱ xiẖín java na̱ tóho,̱ na̱ cája cáhnu Ndióxi ̱ cán.
Ta jári ndijáá níí quiv̱i ̱ cáhaṉ da̱ tu̱hun Ndióxi ̱xiẖín ñay̱ivi tácá nu̱ú yaẖvi ñuu cán. 18Ta
java taa̱, da̱ jácuaha íchi ̱cuéntá Epicureos xiẖín da̱ jácuaha íchi ̱cuéntá Estoicos nac̱asáhá
ndítúhún na̱ xiẖiṉ Pablo. Joo java na̱ cán cáchí na̱ saẖa̱ Pablo ña̱ cuaẖá ndivaẖa cáhaṉ da̱
ta co̱ cándaa̱̱ ini na ndá quéa̱ cáhaṉ da.̱ Ta java na cáchí na̱ já saẖa̱ dá:

—Á tá coó̱ ta java ga̱ ndióxi ̱xíca nuu da cáhaṉ da̱ saẖa̱ —cáchí na.̱
Nac̱achi na ña̱ yóho saẖa̱ Pablo jáchi ̱nax̱ic̱a nuumé dá cáhaṉ da̱ tu̱hun vaẖa saẖa̱ Jesús

ta cáhaṉ da̱ ña̱ naṉditacu tucu Jesús. 19 Saẖá ña̱ cán quéa̱ ndáca na Pablo cuaẖaṉ ná in
nu̱ú naní Areópago jáchi ̱cán cúú nu̱ ndítaca ñay̱ivi nditúhún na.̱ Ta tá nax̱iṉu̱ coo̱ Pablo
cán já nac̱asáhá ndáca̱ tu̱hún na̱ da̱ já cáchí na̱ já xiẖiṉ dá:

—Á cajún ñam̱aṉí cax̱i tu̱hún xiẖín nde̱ ndá cúú ña̱ saá̱ ña̱ xícún jánaẖún nu̱ú ñay̱ivi.
20 Jáchi ̱ sa̱ naṉ̃eẖé nde̱ tu̱hun ña̱ cátóntó ñay̱ivi xiẖín ña̱ jánaẖún nu̱ ná ta viti cúni ̱ nde̱
candaa̱̱ ini nde̱ ndía̱ quéa̱ jánaẖún nu̱ ná —nac̱achi na xiẖiṉ Pablo.

21 Nac̱achi na já xiẖiṉ Pablo jáchi ̱ tócó ndihi ñay̱ivi Atenas xiẖín na̱ tóho̱ ndúu cán
ndijáá níí quiv̱i ̱ndinuhu ini na ndítúhún na̱ ñaẖa saá̱, ña̱ nax̱ini joẖo na jánaẖa̱ inga na.

22 A̱nda̱ já nac̱andichi Pablo tañu na̱ ndúu mé nu̱ú naní Areópago cán já nac̱achi da já
xiẖiṉ ná:

—Candeẖé ndó, ñay̱ivi ñuu Atenas. Cándaa̱̱ cáxí ini i ̱ña̱ cúú ndó ñay̱ivi cátóó ndicahán
cuaẖá nu̱ú tiṉiṉ̃u yúú, ña̱ cúú ndióxi ̱ ndo̱ ta ndícahán ndó ña̱ xiẖín ndinuhu ini ndó.
23 Jáchi ̱ tá xíca nuu i ̱ ñuu ndó já nax̱ini i ̱ cuaẖá nu̱náa̱ nu̱ cája cáhnu ndó ña.̱ Ta nu̱ xíca
nuu i ̱ cán nax̱ini i ̱ inga nu̱náa.̱ Ta nu̱náa̱ cán ndáa̱ in tu̱hun ta cáchí a:̱ “Náa̱ yóho cúú nu̱

ndícahán nde̱ ndióxi ̱co̱ xíni ̱nde”̱, já nax̱ini i ̱cáchí a.̱ Ta vaṯí co̱ xíni ̱ndó Ndióxi ̱ndícahán
ndo̱ cán joo cája cáhnu ndó ña.̱ Ta mé Ndióxi ̱ cán quéa̱ cúni ̱ caẖaṉ i ̱ saẖa̱ nu̱ ndó viti.

24 ʼMéNdióxi ̱cán quéa̱ nac̱avaẖa ñuyíví xiẖiṉ tócó ndihi ñaẖa íin ñuyíví yóho. Tamé á
cómí a̱ cuéntá saẖá indiví xiẖiṉ ñuyíví. Ta co̱ ndácaa̱ṉ tohomé á ini veñu̱hu ña̱ nac̱avaẖa
ndahá ñay̱ivi. 25 Ta ni co̱ xíní ñúhú a̱ chindeé ñay̱ivi mé á jáchi ̱ sa̱ mé á quéa̱ cája ña̱ ná
catacu mí. Mé Ndióxi ̱quéa̱ sáhan tac̱hi ̱ yó nu̱ yo̱ ta mé á sáhan tócó ndihi ñaẖa nu̱ yo.̱

26 ʼMé Ndióxi ̱ cán nac̱avaẖa in taa̱ nu̱ cuítí. Ta tócó ndihi ñay̱ivi ndúu ñuyíví naq̱uixi
na chic̱hi mé taa̱, da̱ nac̱avaẖa Ndióxi ̱ cán. Tá naṉdihi já naj̱ándicuiṯa nuu Ndióxi ̱ñay̱ivi
naq̱uixi chic̱hi da̱ cán níí cúú ñuyíví já naṯaẖnda̱ in in nación canduu a. Ta sa̱ nas̱acu ini
Ndióxi ̱ndaja tiempo canduu in in nación ñuyíví yóho ta nas̱acu ini mé á ndáchí coo in in
nación. 27 Já nac̱aja Ndióxi ̱ jáchi ̱ cúni ̱ a̱ ña̱ ná ndinducú ñay̱ivi mé á ta já ná ndiñeẖe̱ ná
íchi ̱cuéntá mé á. Joo mé a̱ ndaa̱̱ yati va íin Ndióxi ̱nu̱ tócó ndihi ñay̱ivi. 28 Jáchi ̱mé á cája
ña̱ ná catacú ta ná caṉda̱ yiquí cu̱ñu í. Saṉahá nac̱achi java taa̱ cuéntá mé ndó já: “Cúú
yó na̱ vehe Ndióxi.̱” 29 Joo tá mé a̱ ndaa̱̱ cúú yó na̱ vehe Ndióxi ̱ co̱ ndítahan caẖán yo̱ ña̱
Ndióxi ̱ cúú tiṉiṉ̃u yúú ña̱ naj̱ándicuchu na xiẖín jiu̱hu̱n cuáán á xiẖín jiu̱hu̱n cúxú. Ta
ni co̱ ndítahan caẖán yo̱ ña̱ Ndióxi ̱ cúú tiṉiṉ̃u yúú cávaẖa ndahá ñay̱ivi xiẖín yu̱u̱. Jáchi ̱
jiṉi ̱mé va na̱ jaṉ cána ña̱ cávaẖa na. 30 Jihna nas̱acu ini Ndióxi ̱ ña̱ a̱ jándoho toho a ini
ñay̱ivi saẖá cuac̱hi nas̱ac̱aja na jáchi ̱co̱ cándaa̱̱ ini na ña̱ cúni ̱mé á, nduu. Joo viti sáhndá
Ndióxi ̱chuun nu̱ tócó ndihi ñay̱ivi ña̱ ná ndicó coo̱ ini na ta ná a̱ cája cáhnu ga̱ na̱ tiṉiṉ̃u
yúú. 31 Jáchi ̱sa̱ nas̱acu Ndióxi ̱ in quiv̱í caja vií a̱ saẖa̱ tócó ndihi ñay̱ivi ndúu ñuyíví yóho.
Ta sa̱ nac̱ax̱i mé á Jesús ña̱ caja vií ndaa̱̱ mé á saẖa̱ ná. Ta naj̱ánditacu tucu Ndióxi ̱ Jesús
tá naṉdihi nax̱iẖi ̱a.̱ Ta xiẖín ña̱ yóho naṉaẖa̱ nu̱ú ñay̱ivi ña̱ mé a̱ ndaa̱̱ caja vií Jesús saẖa̱
ná —nac̱achi Pablo xiẖín ndihi na̱ cán.

32 Tá nax̱ini joẖo na̱ cán ña̱ cáchí Pablo ña̱ vax̱i quiv̱í nditacu ndii̱ já nac̱asáhá java na̱
cán sácu̱ ndaa na da.̱ Joo java na cáchí na̱ já xiẖiṉ dá:

—Vaẖa chága̱ ná caẖún saẖá ña̱ jaṉ nu̱ú nde̱ inga tañu —cáchí na̱ xiẖiṉ dá.
33 A̱nda̱ já naq̱uee Pablo nu̱ Areópago cán cuaẖaṉ da.̱ 34 Joo java ñay̱ivi, na̱ nac̱andúsa

ña̱ cáchí da̱ nac̱asáhá ndíco̱ na̱ da̱ xíca na. Tañu na̱ cán nas̱aṉdacaa̱ṉ in da̱ naní Dionisio,
da̱ cúú táhan na̱ ndítaca Areópago cán. Ta tañu na̱ nac̱andúsa cán ndácaa̱ṉ ri in ñáñáha̱
naní Dámaris. Ta jári java chága̱ na̱ cándúsa naṉdiẖvi na íchi ̱ cuéntá Jesús.

18
Xínu̱ co̱o Pablo ñuu Corinto

1 Tá naṉdihi já naq̱uee Pablo ñuu Atenas cán já cuaẖaṉ da̱ chí ñuu Corinto. 2 Ta mé
cán naṉdique táhan da xiẖín in da̱ Israel naní Aquila, da̱ nas̱ac̱uu estado Ponto. Ta jac̱á
cúu saá̱ va nax̱iṉu̱ coo̱ Aquila ñuu Corinto cán xiẖiṉ ñájíhí da,̱ ñá naní Priscila. Ta ndíví
na̱ yóho sa̱ naq̱uee na ñuu Roma ndácaa̱ṉ nación Italia jáchi ̱ Claudio, da̱ cómí cuéntá
saẖá na̱ ñuu Roma cán nas̱ahnda da chuun ña̱ ná quee ndihi na̱ Israel cu̱hu̱n na.̱ Ña̱ cán
quéa̱ nax̱iṉu̱ Aquila xiẖiṉ ñájíhí da̱ ñuu Corinto cán. A̱nda̱ já nas̱aẖaṉ Pablo nax̱iṯo nihni
da na̱ nu̱ ndúu na̱ cán. 3 Ta nac̱andoo̱ Pablo vehe na̱ cán cája chúun da xiẖiṉ ná jáchi ̱
sa̱ mé chuun ña̱ cája na̱ cán tiaẖva ri da̱ cán va. Ta chuun nas̱ac̱aja na quéa̱ cávaẖa na
vehe lona, ña̱ ndeé. 4Ta tá xínu̱ coo̱ quiv̱i ̱ndíquehe ndée̱ ná já sáhaṉ da̱ veñu̱hu na̱ Israel
caẖaṉ da̱ tu̱hun Ndióxi ̱xiẖiṉ ná. Ta já naj̱áxiṉu̱ da̱ ini na̱ Israel xiẖín na̱ tóho̱ já nac̱asáhá
na̱ cándúsa na Jesús.

5Ta ndaja coo naj̱ándacoo Silas xiẖiṉ Timoteo estadoMacedonia ta nax̱iṉu̱ coo̱ na ñuu
Corinto cán. A̱nda̱ jáví naj̱ándacoo Pablo chuun cája da̱ cán já nac̱asáhá da̱ ndúcú ndéé
chága̱ da̱ cáhaṉ da̱ tu̱hun Ndióxi ̱ nu̱ú ñay̱ivi. Ta cáxí táhyí cáhaṉ da̱ xiẖín na̱ naq̱uixi
chic̱hi Israel ña̱ mé Jesús cúú á ña̱ ndáti na chindahá Ndióxi ̱quixi. 6 Joo na̱ naq̱uixi chic̱hi
Israel cán coó̱ naṉdiquehe na tu̱hun cáhaṉ Pablo ta nac̱asáhá cánaẖá na̱ xiẖiṉ dá ta cáhaṉ
núu na saẖa̱ Jesús. A̱nda̱ já naq̱uiji nihni Pablo jáhma̱ dá já ná candaa̱̱ ini na ña̱ co̱ ndójo
ga̱ da̱ cuac̱hi saẖá na̱ Israel cán ta já nac̱achi da já xiẖiṉ ná:



Hechos 18:7 239 Hechos 18:25
—Tá ná cu̱hu̱n ndó indayá ta cómímé va ndó cuac̱hi saẖá. Joo yeẖe̱ co̱ ndójo ga̱ i ̱cuac̱hi

saẖa̱ ndo̱ jáchi ̱ sa̱ nac̱aẖaṉ i ̱ tu̱hun Ndióxi ̱xiẖiṉ ndo̱ ta co̱ cúni ̱ndó cándúsa ndó ña.̱ Viti
xiẖiṉ chí nu̱u̱ cu̱hu̱n i ̱ caẖaṉ i ̱ tu̱hun vaẖa saẖa̱ Jesús nu̱ú na̱ coó̱ naq̱uixi chic̱hi Israel
—nac̱achi Pablo xiẖiṉ ná.

7 Já naq̱ueta da veñu̱hu na̱ cán cuaẖaṉ da.̱ Já nas̱aa̱̱ da̱ vehe in da̱ naní Justo, da̱ cája
cáhnuNdióxi.̱ Ta yati jíiṉ veñu̱hu cán íin vehe da. 8Ta in da naní Crispo, da̱ sáhndá chuun
veñu̱hu cán nac̱andúsa da Jesús, xitoho í xiẖiṉ tócó ndihi na̱ vehe da. Ta cuaẖa̱ táhanmé
na̱ ñuu Corinto cán naṉdiquehe na íchi ̱ cuéntá Jesús ta nac̱andúta̱ ná tá nax̱ini joẖo na
tu̱hun Ndióxi ̱ nac̱aẖaṉ Pablo xiẖiṉ ná. 9 Ta ndaja coo in ñuú naq̱uixi tátu̱hun in saṉi nu̱
Pablo ta xiẖín ña̱ cán nac̱aẖaṉ Ndióxi ̱xiẖiṉ dá já nac̱achi a já:

—A̱ yíhvún caẖún saẖá i ̱nu̱ú ñay̱ivi ta coto a̱ cátáji ̱yúhu̱n caẖaṉ chágu̱n xiẖiṉ ná saẖa̱
i.̱ 10 Jáchi ̱ íin vi ̱xu̱hu̱n ta ni in na a̱ cúu tiin yoẖó ña̱ ná caja xíxi na xu̱hu̱n. Jáchi ̱ sa̱ ndúu
cuaẖá ndivaẖa ñay̱ivi ñuu yóho, na̱ cacuu cuéntá mí i ̱—nac̱achi Ndióxi ̱xiẖiṉ dá.

11 Saẖá ña̱ cán quéa̱ nas̱ahii̱n tóo Pablo in cuia̱̱ java ñuu Corinto cán ta naj̱ánaẖa̱ da̱
tu̱hun Ndióxi ̱nu̱ú ñay̱ivi cán.

12 Joomé tiempo cán nac̱asáhá cómí in da̱ naní Galión cuéntá saẖá ñay̱ivi estado Acaya
nu̱ ndácaa̱ṉ ñuu Corinto cán. Já naṉdique táhan ndihi na̱ Israel ña̱ cúni ̱ na̱ caja xíxi na
xiẖiṉ Pablo chí naṯiin na da̱ já ñéhe na da̱ cuaẖaṉ da̱ vechúun. 13 Ta mé cán nac̱asáhá
cáchí na̱ já xiẖín da̱ cúú gobernador cán:

—Da̱ naní Pablo yóho xíca da jácaẖaṉ da̱ ñay̱ivi ña̱ ndítahan nu̱ ná caja cáhnunaNdióxi ̱
ta co̱ sáhndá ley yo̱ cája í já —cáchí na̱ cán xiẖín gobernador.

14 A̱nda̱ já ndúcú Pablo candichi da caẖaṉ da̱ joo mé Galión cán nac̱asáhá cáchí da̱ já
xiẖín na̱ Israel cán:

—Tá cuac̱hi ndeé ná caja da̱ yóho já quéa̱ cuu cuni joẖo i ̱nu̱ cáhaṉ ndo̱ ná ndaja ndichi
i ̱ saẖa̱ dá, nduu. 15 Joo co̱ cúni ̱ toho i ̱ caja vií saẖá ña̱ jaṉ jáchi ̱ cúú á saẖá tu̱hun cáhaṉ
ndo̱ xiẖín saẖá quiv̱í ñay̱ivi Israel xiẖín saẖa̱ ley mé va ndó ña̱ cán quéa̱ vaẖa chága̱ ná
caja vií mé va ndó saẖá ña̱ yóho —nac̱achi da̱ cúú gobernador cán xiẖiṉ ná.

16Tá naṉdihi já naṯavá da̱ na̱ Israel vechúun cán. 17 A̱nda̱ já naṯiin tócó ndihi na̱ griego
cán da̱ naní Sóstenes, da̱ sáhndá chuun veñu̱hu cán. Ta naṯiin na da̱ mé nu̱ táhyí mé da̱
cúú gobernador cán nac̱ani na da.̱ Joo coó̱ nas̱ahní toho Galión mé dá saẖá ña̱ nac̱aja na.

Ndícó co̱o tucu Pablo chí Antioquía
18 Cuaẖá va quiv̱i ̱ nac̱andoo̱ tóo chága̱ Pablo ñuu Corinto cán. A̱nda̱ já naṉdinday̱í da̱

na̱ cúú cuéntá Jesús ndúu cán já naq̱uee da cuaẖaṉ da̱ ñundáhyi ̱cuéntá Siria. Ta ndáca da
Aquila xiẖiṉ Priscila cuaẖaṉ na̱ xiẖiṉ dá. Ta tá nax̱iṉu̱ da̱ ñuu Cencrea tá cámaṉi ̱ndaa da
barco cu̱hu̱n chága̱ da̱ chí nu̱u̱ já naj̱aṯá lahla da jiṉi ̱dá já ná xiṉu̱ coo̱ nu̱ú tu̱hun nac̱aẖaṉ
da.̱ 19Ta tá nax̱iṉu̱ coo̱ da ñuu Efeso xiẖín na̱ ndáca táhan xiẖiṉ dá cán já naj̱ándacoo da
Priscila xiẖín Aquila. Ta naq̱uee da cuaẖaṉ da̱ chí veñu̱hu ñuu Efeso cán nu̱ú nac̱aẖaṉ
da̱ tu̱hun Ndióxi ̱ nu̱ú na̱ Israel, na̱ tácá cán. 20 Tá naṉdihi já nac̱asáhá cáhaṉ ndaẖví na̱
Israel cán xiẖiṉ Pablo ña̱ ná candoo̱ tóo da chága̱ quiv̱i ̱xiẖiṉ ná. Joo coó̱ nax̱een toho da.
21Ña̱ nac̱aja da quéa̱ naṉdinday̱í da̱ na̱ já nac̱achi da já xiẖiṉ ná:

—Ndítahan cu̱hu̱n i ̱ coo i ̱ Jerusalén jáchi ̱ sa̱ naṉdindaa quiv̱í vax̱i víco.̱ Joo ndicó coo̱
tucu u̱ coto nihni i ̱ndoẖó tá cúni ̱Ndióxi ̱—nac̱achi Pablo xiẖiṉ ná.

Tá naṉdihi já naṉdaa da barco naq̱uee da ñuu Efeso. 22Ta tá nax̱iṉu̱ coo̱ da ñuu Cesarea
já naq̱uee da cuaẖaṉ da̱ chí ñuu Jerusalén caẖaṉ Ndióxi ̱da̱ xiẖín na̱ cúú cuéntá Jesús ndúu
cán. Tá naṉdihi já naq̱uee da cuaẖaṉ da̱ chí inga ñuu naní Antioquía. 23 Ta tá naṉdihi
nas̱ahii̱n da chá quiv̱i ̱cán já naq̱uee tucu da cuaẖaṉ da̱ tá in tá in ñuu válí ñúhu chí estado
Galacia xiẖiṉ estado Frigia ña̱ quiaẖva da tu̱hun ndeé ini na̱ cúú cuéntá Jesús ndúu cán.

Cáha̱n Apolos tu̱hun Ndióxi ̱ nu̱ú na̱ ñuu Efeso
24Mé tañu já nax̱iṉu̱ coo̱ in da̱ naq̱uixi chic̱hi Israel naní Apolos mé ñuu Efeso cán. Mé

Apolos yóho cúú dá da̱ nac̱acu ñuu Alejandría. Ta cúú dá in da̱ tiaẖva vaẖa tu̱hun Ndióxi ̱
ta tiaẖva vaẖa da jánaẖa̱ da̱ ña̱ nu̱ú ñay̱ivi. 25Mé Apolos yóho sa̱ naj̱ácuaha vaẖa da íchi ̱

cuéntá Jesús, xitoho í ta xiẖín ndinuhu ini da cáhaṉ da̱ saẖa̱ mé á nu̱ú ñay̱ivi. Ta cáxí
táhyí jánaẖa̱ da̱ saẖa̱ Jesús nu̱ ná. Ta nac̱aẖaṉ da̱ xiẖiṉ ná ña̱ ndítahan candúta̱ ñay̱ivi
tá quiaẖva naj̱ácandúta̱ Juan ñay̱ivi jihna. Joo co̱ xíni ̱ vaẖa da tócó ndihi ña̱ naj̱ánaẖa̱
Jesús. 26Chí já naq̱uiẖvi mé Apolos veñu̱hu cán caẖaṉ da̱ tu̱hun Ndióxi ̱xiẖiṉ ñay̱ivi jáchi ̱
co̱ yíhví da̱ caẖaṉ da̱ xiẖiṉ ná. Ta ndaja coo nax̱ini joẖo Priscila xiẖiṉ Aquila nu̱ cáhaṉ
da.̱ Ta tá naṉdihi já ñéhe na da̱ cuaẖaṉ na̱ já naṉdicani vaẖa chága̱ na̱ nu̱ dá ndaja íin
íchi ̱cuéntá Ndióxi.̱ 27Ta tá nas̱acu ini Apolos cu̱hu̱n da̱ chí estado Acaya já nac̱hindeé na̱
cúú cuéntá Jesús da̱ já ná cuu cu̱hu̱n vaẖa da. Ta nac̱aẖyí na̱ in carta nas̱aẖaṉ na̱ nu̱ dá
ná quiaẖva da ña̱ nu̱ú na̱ cúú cuéntá Jesús ndúu cán já quéa̱ ná ndiquehe vaẖa na da.̱ Ta
tá nax̱iṉu̱ coo̱ Apolos yóho estado Acaya cán nac̱hindeé cuaẖá ndivaẖa da na̱ cúú cuéntá
Jesús, na̱ nac̱andeé ini mé á saẖá ña̱ naṯaẖvi ̱ ini Ndióxi ̱ saẖa̱ ná. 28Ta nu̱ cáxí táhyí ndihi
ñay̱ivi naṉaẖa̱ da̱ ña̱ a̱ ju̱ú ña̱ ndaa̱̱ cúú ña̱ jánaẖa̱ na̱ Israel nu̱ú ñay̱ivi. Ta xiẖín tu̱hun
Ndióxi ̱naṉaẖa̱ da̱ nu̱ ná ña̱ mé Jesús cúú Cristo, mé a̱ nac̱hindahá Ndióxi ̱ cacomí cuéntá
saẖá ñay̱ivi.

19
Tá íin Pablo ñuu Efeso

1 Ta nani íin Apolos ñuu Corinto cán já nay̱aẖa Pablo chí yúcu̱ jaṉda̱ quiaẖva nax̱iṉu̱
coo̱ da ñuu Efeso. Ta cán naṉdiñeẖe̱ dá java na̱ cúú cuéntá Jesús. 2 Já naṉdac̱a̱ tu̱hún da̱
na̱ já nac̱achi da já xiẖiṉ ná:

—Ánaṉdicutú ndaa̱̱ ínima̱ ndo̱ xiẖiṉ ínima̱ yii̱ ̱Ndióxi ̱tá nac̱andúsa ndó Jesús—nac̱achi
da xiẖiṉ ná.

Já naṉducú ñehe na̱ cán tu̱hun nu̱ dá já cáchí na̱ já xiẖiṉ dá:
—Chí a̱ ñáha mé va candaa̱̱ ini nde̱ saẖa̱ ínima̱ yii̱ ̱ Ndióxi ̱ jaṉ —nac̱achi na̱ cán xiẖiṉ

Pablo.
3 A̱nda̱ já naṉdac̱a̱ tu̱hún Pablo na̱ já cáchí da̱ já xiẖiṉ ná:
—Ndaja vaẖa nac̱andúta̱ ndo,̱ dá já.
A̱nda̱ já naṉducú ñehe na̱ cán tu̱hun nu̱ dá já nac̱achi na já:
—Nac̱andúta̱ nde̱ tá quiaẖva naj̱ánaẖa̱ Juan —nac̱achi na.
4 A̱nda̱ já nac̱achi tucu Pablo já xiẖiṉ ná:
—Naj̱ácandúta̱ Juan ñay̱ivi já ná naẖa̱ na̱ nu̱ú ñay̱ivi ña̱ naṉdijam̱a na ta co̱ cája ga̱ na̱

cuac̱hi nas̱ac̱aja na jihna. Joo nac̱aẖaṉ Juan xiẖiṉ ná ña̱ ndítahan nu̱ ná candúsa na inga
da̱ vax̱i jaṯa̱ dá. Ta da̱ nac̱aẖaṉ Juan cán saẖa̱ cúú Jesús, mé a̱ nac̱hindahá Ndióxi ̱ cacomí
cuéntá saẖá ñay̱ivi —nac̱achi Pablo xiẖiṉ ná.

5 Tá nax̱ini joẖo na̱ cán ña̱ nac̱achi Pablo xiẖiṉ ná chí iv̱i ̱ laá̱ nac̱andúta̱ ná cuéntá
Jesús, mé a̱ cúú xitoho í. 6Ta tá nac̱hojó Pablo ndáha̱ dá jiṉi ̱ná já nax̱iṉu̱ ínima̱ yii̱ ̱Ndióxi ̱
naj̱ándicutú a̱ ini na. A̱nda̱ já nac̱asáhá na̱ ndícaẖaṉ na̱ inga tu̱hun ña̱ coó̱ nas̱aṯiaẖva
na. Ta jáyaẖa na tu̱hun nac̱aẖaṉ Ndióxi ̱ nu̱ú na̱ ndúu cán. 7 Ta tix̱i ndihi na̱ cán cúú ná
tátu̱hun u̱xu̱ iv̱i ̱ taa̱.

8 Ta tix̱i u̱ni ̱ yoo̱̱ nas̱ahii̱n Pablo ñuu cán sáhaṉ da̱ veñu̱hu jánaẖa̱ da̱ saẖa̱ Jesús nu̱ú
ñay̱ivi xiẖín ndinuhu ini da. Ta jáxiṉu̱ da̱ ini ñay̱ivi ña̱ ná ndiẖvi na íchi ̱ cuéntá Jesús já
cuu cacomí mé á cuéntá saẖa̱ ná. 9 Joo java na̱ cán sáá ini na ta coó̱ nax̱een na candúsa
na nu̱ cáhaṉ da.̱ Ña̱ nac̱aja na quéa̱ nac̱asáhá cáhaṉ núu na saẖá tu̱hun vaẖa cáhaṉ saẖa̱
Jesús nu̱ú ñay̱ivi. Saẖá ña̱ cán quéa̱ naṯavá xóo Pablo na̱ cúú cuéntá Jesús tañu na̱ cán já
nas̱aẖaṉ ndac̱a da na̱ in vehe escuela nu̱ íin in da̱ naní Tiranno ta cán jánaẖa̱ Pablo tu̱hun
Ndióxi ̱ nu̱ ná ndijáá níí quiv̱i.̱ 10 Já nas̱ac̱aja Pablo tix̱i iv̱i ̱ cuia̱̱ ta xiẖín ña̱ cája da nax̱ini
joẖo ndihi na̱ ndúu estado Asia tu̱hun vaẖa saẖa̱ Jesús, xitoho í. Ta na̱ nax̱ini joẖo tu̱hun
Ndióxi ̱ cán cúú ná na̱ naq̱uixi chic̱hi Israel xiẖín na̱ tóho̱ viti. 11 Ta nac̱aja Ndióxi ̱ ña̱ ná
cuu caja Pablo cuaẖá ña̱ xitúhún nu̱ú ñay̱ivi ndúu cán. 12 Jáchi ̱ jaṉda̱ pañito á jáhma̱ ña̱
cáni ndaa Pablo cán ñéhe na ña̱ cuaẖaṉ na̱ ta jácani ndaa na ña̱ na̱ quíhvi ̱ xiẖiṉ á chí
ndívaẖa na. Ta tá ñúhu ínima̱ quini ini na jaṉda̱ rí cán quéta cuaẖaṉ.

13 Joo java na̱ Israel, na̱ co̱ cúú cuéntá Jesús xíca nuu na tává na̱ ínima̱ quini ñúhu ini

ñay̱ivi. Ta ndaja coo nas̱acu ini na caja chúun na quiv̱i ̱Jesús, xitoho í, ña̱ ná tavá na̱ ínima̱
quini. Já nac̱achi na̱ cán já xiẖín ínima̱ quini ndácaa̱ṉ ini ñay̱ivi:

—Xiẖín quiv̱i ̱ Jesús ña̱ xíca nuu Pablo cáhaṉ da̱ saẖa,̱ sáhndá nde̱ chuun nu̱u̱n ña̱ ná
queún cu̱hu̱n —nac̱achi na̱ cán.

14 Já nac̱aja ndíhu̱sa̱ jaẖyi in da̱ naní Esceva, da̱ cúú da̱ sac̱uaẖa̱ nu̱ú ju̱tu̱ veñu̱hu na̱
Israel ndúu ñuu cán. 15 Joo tá nac̱achi na ña̱ yóho xiẖiṉ rí quini ñúhu ini in daṯaa̱ já
naṉducú ñehe rí cán tu̱hun nu̱ ná já cáchí ri ̱ já:

—Xíni ̱ vi ̱ yo cúú Jesús ta xíni ̱ ri ndá da̱ cúú Pablo va. Joo mé ndó, co̱ xíni ̱ toho i ̱ndoẖó
—nac̱achi rí quini.

16Tá nac̱achi ínima̱ quini cán já chí iv̱i ̱ laá̱ naṉdava daṯaa̱ ndácaa̱ṉ ínima̱ quini ini cán
jaṯa̱ ndíhu̱sa̱ na̱ cán ta nac̱aja xíxi quini da xiẖiṉ ná jáchi ̱ a̱ ju̱ú quiaẖva ndacú da.̱ Quini
nac̱aja da̱ cán xiẖiṉ ná aṉda̱ nax̱inu lahla ndihi na jaṯa̱ véhe ta chí a̱ váha na naṉdicueẖe̱
na̱ nac̱aja ínima̱ quini cán. 17 Ta chí nac̱andaa̱̱ ini ndihi ñay̱ivi ndúu ñuu Efeso cán saẖá
ña̱ nay̱aẖa yóho vaṯí cúú ná na̱ Israel á cúú ná na̱ tóho̱ naṉ̃eẖe̱ ndihi na tu̱hun. Saẖá ña̱
cán quéa̱ nay̱iẖví na.̱ Ta cuaẖa̱ ná nac̱aẖaṉ na̱ ña̱ cáhnu cúú quiv̱i ̱ Jesús ña̱ cúú xitoho í.

18Ta cuaẖa̱ táhan na̱ cándúsa Jesús cán nac̱asáhá na̱ náhma̱ na̱ tócó ndihi cuac̱hi nac̱aja
na. 19Ta cuaẖá na̱ nas̱ac̱uu na̱ taj̱í ñéhe ndihi na libro ña̱ taj̱í nax̱iṉu̱ na̱ ta nac̱hicaa̱ṉ ñúhu̱
ná ña̱ nu̱ú ndihi ñay̱ivi. Tá naj̱iṯá na̱ cuéntá saẖá yaẖvi tócó ndihi libro nac̱ay̱i ̱cán nax̱iṉu̱
a̱ tátu̱hun iv̱i ̱ jico u̱xu̱ mil jiu̱hu̱n cúxú. 20 Já nac̱asáhá xíta nuu tu̱hun vaẖa saẖa̱ Jesús. Ta
náha̱ ña̱ mé a̱ ndaa̱̱ íin ndée̱ Jesús caja tócó ndihi ñaẖa.

21 Tá sa̱ nay̱aẖa ndihi ña̱ yóho já nas̱acu ini Pablo cu̱hu̱n da̱ coto nihni da estado
Macedonia xiẖiṉ estado Acaya. Já quehe tucu da íchi ̱ cu̱hu̱n da̱ jaṉda̱ Jerusalén. Ta
nac̱achi da ña̱ tá sa̱ nas̱aẖaṉ da̱ ñuu Jerusalén já yaẖa da cu̱hu̱n da̱ chí ñuu Roma. 22 Ta
mé Pablo yóho nac̱hindahá da̱ iv̱i ̱ táhan da̱ xíca chíndeé táhan xiẖiṉ dá ña̱ ná cu̱hu̱n da̱
chí estado Macedonia. Ta da̱ nac̱hindahá da̱ cán cúú Timoteo xiẖiṉ Erasto ta mé Pablo
nac̱andoo̱ tóo chága̱ da̱ estado Asia.

Ndáva̱a̱ ña̱yivi ndúu ñuu Efeso
23Mé tiempo já a̱ ju̱ú quiaẖva cuaẖá ñay̱ivi ñuu Efeso naṉdivaa̱̱ na̱ saẖá ña̱ naṉdiẖvi

cuaẖá ñay̱ivi íchi ̱ cuéntá Jesús. 24 In da̱ naní Demetrio cúú dá da̱ naj̱ándivaa̱̱ na̱ cán. Mé
Demetrio yóho cávaẖa da tiṉiṉ̃u yúú xiẖín jiu̱hu̱n cúxú ta mé tiṉiṉ̃u yúú cán ndáa tá
quiaẖva cáa in veñu̱hu cuéntá Diana, ñá cúú ndióxi ̱ cája cáhnu na̱ ñuu cán. Ta a̱ ju̱ú
quiaẖva vaẖa cána jiu̱hún na̱ cája chúun xiẖiṉ dá cán. 25 Saẖá ña̱ cán quéa̱ mé Demetrio
yóho naj̱átaca da tócó ndihi na̱ cája chúun xiẖiṉ dá ta naj̱átaca ri da java ga̱ táhan na cája
mé chuun cávaẖa tiṉiṉ̃u yúú cán. Já nac̱achi da já xiẖiṉ ná:

—Candeẖé ndo,̱ sa̱ cándaa̱̱ vaẖa ini ndó ña̱ vaẖa ndivaẖa cána jiu̱hún yo̱ xiẖín chuun
cája í yóho ta ndúu vaẖa í cája ña. 26 Joo sa̱ xíní ndo̱ ta ñéhe̱ mé ndó tu̱hun saẖá da̱ naní
Pablo. Xíca nuu da cáhaṉ da̱ xiẖín ñay̱ivi ña̱ a̱ ju̱ú toho ndióxi ̱ cúú ña̱ cávaẖa ndahá
ñay̱ivi. Ta sa̱ cuaẖá ndivaẖa ñay̱ivi nac̱ava da jiṉi.̱ Ta a̱ ju̱ú in túhún ñuu Efeso yóho
cuití va jáchi ̱ sa̱ nac̱andeé da̱ nac̱ava da jiṉí cuaẖá na̱ ndúu chí estado Asia viti. 27Ta iẖvi ̱
ndivaẖa cáa ña̱ yóho jáchi ̱cuu caẖnu̱ da̱ nu̱ú chuun cája í ta nu̱ cána jiu̱hún yo̱ quéa̱ yóho.
Ta jaṉda̱ veñu̱hu ndióxi ̱yo,̱ ñá naní Diana cuu ndihi saẖa̱ vaṯí níí cúú cáhaṉ vaẖa na saẖa̱
veñu̱hu ñá. Joo xiẖín ña̱ cája Pablo yóho tá xíca nuu da cuu casáhá ñay̱ivi caẖaṉ núu na
saẖa̱ Diana ta cuu casáhá na̱ candají na̱ ñá cúú ndióxi ̱ yo,̱ mé Diana yóho. Ta mé ñá cúú
ñá ñá cáhnu ndivaẖa ta ñay̱ivi níí cúú estado Asia yóho xiẖiṉ ñay̱ivi níí cúú ñuyíví cája
cáhnu na ña̱ —nac̱achi Demetrio cán xiẖín java ga̱ da̱ cávaẖa tiṉiṉ̃u yúú cán.

28 Ta tá nax̱ini joẖo ndihi na̱ cán ña̱ nac̱achi Demetrio chí iv̱i ̱ laá̱ naj̱aa̱̱ quini na já
nac̱ayuhú na̱ já nac̱achi na já:

—Cáhnu ná cacuu Diana, ñá cúú ndióxi ̱ndícahán na̱ Efeso.
29 Ta xiẖín ña̱ yóho tócó ndihi ñay̱ivi ñuu cán nac̱asáhá na̱ ndívaa̱̱ na.̱ Saẖá ña̱ cán

quéa̱ naṯiin na iv̱i ̱ daṯaa̱, da̱ naní Gayo xiẖín da̱ naní Aristarco. Ndíví da̱ yóho cúú da̱ da̱
estado Macedonia ta xíca nuu da xiẖiṉ Pablo. Ta mé ñay̱ivi cán naṯiin na da̱ já ñúhu na

da̱ cuaẖaṉ da̱ vehe nu̱ ndítaca ñay̱ivi cán. 30Ndúcú Pablo quiẖvi nuu da tañu ñay̱ivi cán
ña̱ caẖaṉ da̱ xiẖiṉ ná cúni ̱da.̱ Joo na̱ cúú cuéntá Jesús cán coó̱ nax̱een na ña̱ ná cu̱hu̱n da.̱
31Ta jári java na̱ jutixia cuéntá estado Asia ndúu cán ta xíní táhan vaẖa xiẖiṉ Pablo saẖá
ña̱ cán quéa̱ nac̱hindahá na̱ chuun nu̱ dá ña̱ ná a̱ quíhvi nuu da caẖaṉ da̱ xiẖín na̱ cán.
32Tañu nu̱ táca ñay̱ivi ndívaa̱̱ naẖá cán sa̱ jíin sa̱ jíin ñaẖa cáyuhú na̱ ndúu na. Jáchi ̱cuaẖá
na̱ naṯaca cán ni co̱ xíni ̱na̱ ndá cuéntá quéa̱ naṯaca na̱ tañu ñay̱ivi cuaẖa̱ cán. 33 Joo java
ñay̱ivi ndúu cán naṉdicani na ndaja cáa ña̱ cúu cán nu̱ú in da̱ naní Alejandro. Ta java na̱
Israel ndúu cán nac̱hindahá na̱ Alejandro já ná candichi da caẖaṉ da̱ xiẖín ñay̱ivi cán.
A̱nda̱ já naṉdiñehe Alejandro ndáha̱ dá já ná catáji ̱ tóo yúhu̱ ná já nac̱asáhá ndíquehe da
saẖá na̱ cúú cuéntá Jesús. 34 Joo tá nax̱ini ñay̱ivi cán ña̱ cúú Alejandro in da̱ Israel chí iv̱i ̱
laá̱ nac̱asáhá tócó ndihi na̱ cán cáyuhú na̱ já cáchí na̱ já:

—Cáhnu ná cacuu Diana, ñá cúú ndióxi ̱ndícahán na̱ Efeso.
Ta coó̱ nac̱atáji ̱na̱ tix̱i iv̱i ̱hora cáyuhú na̱ mé tu̱hun yóho.
35Ta tá sa̱ nac̱atáji ̱loho ñay̱ivi já nac̱asáhá da̱ cúú da̱ cáhyí tutu ñuu cán cáhaṉ da̱ xiẖín

ñay̱ivi já cáchí da̱ já xiẖiṉ ná:
—Candeẖé ndó, na̱ Efeso. Sa̱ cándaa̱̱ ini ndihi ñay̱ivi ndúu ñuyíví ña̱ ndítahan nu̱ú

ñay̱ivi ndúu ñuu Efeso candaa vaẖa na veñu̱hu ñá cúú ndióxi ̱ naní Diana. Jáchi ̱ mé ñá
cúú ñá ñá cáhnu ndivaẖa ta indiví naq̱uixi nahná ña̱ naṉdicava nu̱ yo.̱ 36Ta ni in na a̱ cúu
cachi ña̱ cáhaṉ i ̱ ña̱ tu̱hún saẖá ña̱ cán quéa̱ caja ndó ñam̱aṉi ̱ catáji ̱ ndo̱ ta ndicani vaẖa
ini ndó saẖá ña̱ cúni ̱ndó caja ndó. 37 Jáchi ̱ndíví da̱ ndáca ndó nac̱asaa̱̱ ndó yóho co̱ cája
cuíhná da̱ veñu̱hu Diana ta ni co̱ cáhaṉ núu da saẖa̱ ña.̱ 38 Ta tá co̱ táhán ini Demetrio
xiẖín na̱ cája chúun xiẖiṉ dá saẖá ña̱ cája Pablo já ndítahan nu̱ ná cu̱hu̱n na̱ vechúun nu̱ú
jutixia ta cán cuu ndiquehe in in na saẖa̱ mé ná jáchi ̱ saẖá ña̱ cán ndúu juéxe̱ cán caja
vií na̱ saẖá ñay̱ivi. 39 Joo tá inga ñaẖa quéa̱ cúni ̱ndó caja vií ndó saẖa,̱ xíní ñúhú nditaca
ndihí já ná cuu caja vií yó saẖá. 40 Jáchi ̱ cája i ̱ cuéntá cuu chicaa̱ṉ na̱ cuac̱hi jaṯa̱ yo̱ saẖá
ña̱ jándicuiṯa í ñay̱ivi cani táhan na saẖa̱ tócó ndihi ña̱ nay̱aẖa quiv̱í viti. Jáchi ̱mé a̱ ndaa̱̱
co̱ xíni ̱ yo̱ ndá tu̱hun nducú ñehé tá ná ndac̱a̱ tu̱hún na̱ mí ndá cuéntá quéa̱ naṉdivaa̱̱
naẖá yo̱ —nac̱achi da xiẖiṉ ná.

41 Tá naṉdihi nac̱achi da̱ cáhyí tutu cán tu̱hun yóho xiẖín ñay̱ivi cán já naj̱ándu̱ta̱ da̱
na.̱

20
Cua̱ha̱n Pablo estado Macedonia xiẖiṉ estado Grecia

1Tá sa̱ naṉdu̱ta̱ ndihi ñay̱ivi, na̱ naṉdivaa̱̱ naẖá cán já nac̱ana Pablo tócó ndihi na̱ cúú
cuéntá Jesús jáchi ̱ cúni ̱ da̱ caẖaṉ da̱ xiẖiṉ ná saẖá java ñaẖa ña̱ ndítahan nu̱ ná caja na.
Ta tá naṉdihi nac̱aẖaṉ da̱ xiẖiṉ ná já naṉumi da na̱ ta naṉdinday̱í da̱ na̱ já naq̱uee da
cuaẖaṉ da̱ chí Macedonia. 2Níí cúú estadoMacedonia cán nax̱ic̱a nuu da sáhan da tu̱hun
ndéé ini na̱ cúú cuéntá Jesús xiẖín tu̱hun cáhaṉ da.̱ Tá naṉdihi já naq̱uee da cuaẖaṉ da̱
ta nax̱iṉu̱ da̱ chí estado Grecia. 3 Ta nac̱andoo̱ da cán tix̱i u̱ni ̱ yoo̱.̱ Ta tá ja̱ chá quehe da
barco cu̱hu̱n da̱ chí ñundáhyi ̱ cuéntá Siria já naṉ̃eẖe̱ dá tu̱hun ña̱ sácu ini na̱ Israel cán
cahní na̱ da.̱ Saẖá ña̱ cán quéa̱ nas̱acu ini da ña̱ vaẖa chága̱ ná cu̱hu̱n sáhá da̱ já ná yaẖa
tucu da chí Macedonia. 4Ta ndáca táhan java na̱ cúú cuéntá Jesús cuaẖaṉ na̱ xiẖiṉ Pablo.
Ta na̱ cán cúú na̱ yóho: in da̱ naní Sópater, da̱ ñuu Berea xiẖín Aristarco xiẖín Segundo,
da̱ ñuu Tesalónica xiẖín Gayo, da̱ ñuu Derbe xiẖín Timoteo. Ta tañu na̱ cán cuaẖaṉ ri
Tíquico xiẖiṉ Trófimo, da̱ naq̱uixi estado Asia. 5 Tócó ndihi na̱ ndáca táhan xiẖiṉ Pablo
yóho nas̱aẖaṉ cuéé na̱ chínu̱u̱ candati na ndeẖe̱ ñuu Troas. 6 Joo ndeẖe,̱ da̱ cúú Pablo
xiẖiṉ Lucas tá sa̱ nay̱aẖa víco̱ tá xíxi na pan ña̱ co̱ cáva̱ táhan yu̱sá nax̱aa̱̱ xiẖiṉ já naṉdaa
nde̱ barco ñuu Filipos cuaẖaṉ nde̱ chí Troas. Ta jaṉda̱ quiv̱í u̱hu̱n já naṉdique táhan nde̱
xiẖín ndihi na̱ cán. Ta chí nac̱andoo̱ tóo chága̱ nde̱ u̱sa̱ quiv̱i ̱ñuu Troas cán.

Xíto nihni Pablo ñuu Troas
7Ta quiv̱i ̱domingo naṯaca ndihi nde,̱ na̱ cúú cuéntá Jesús ña̱ cuxu nde̱ pan yii̱.̱ Ta saẖá

ña̱ queta Pablo cu̱hu̱n da̱ inga quiv̱í itaa̱ṉ saẖá ña̱ cán quéa̱ naj̱ánaẖa̱ cuaẖa̱ dá nu̱ ná jaṉda̱

quiaẖva nax̱iṉu̱ java ñu̱u. 8 Tócó ndihi na̱ cúú cuéntá Jesús cán naṉditútú nde̱ ndúu nde̱
in vehe cánúu jiṉí niṉu. Ta chí ndíyiẖvi ̱ndaa nu̱ ndúu nde̱ jáchi ̱cuaẖá lámpara cáyi.̱ 9Ta
ndaja coo in da̱ loho naní Eutico íin coo da ventana xíni ̱joẖo da nu̱ cáhaṉ Pablo. Joo saẖá
ña̱ cuaẖa̱ cáhaṉ Pablo saẖá ña̱ cán quéa̱ naṉaá ini da̱ loho cán chí naq̱uij̱i ̱da.̱ Já naj̱aṉi ̱dá
naṉdicava da jaṉda̱ nu̱ ñúhu̱ piso u̱ni.̱ Ta tá naṉuu na̱ cúú cuéntá Jesús cán naṉdiñehe
na da̱ jaṉdá ndii̱ cúú dá. 10 A̱nda̱ já naṉuu Pablo ta naj̱ácaa̱ da mé dá jaṯá da̱ loho cán ta
naṉumi da da̱ ta já nac̱achi da já xiẖín na̱ cúú cuéntá Jesús cán:

—A̱ cáyiẖví toho ndó jáchi ̱ tácú va da̱ yóho —nac̱achi Pablo chí naj̱ánditacu ñahá da.̱
11 A̱nda̱ já naṉdaa tucu Pablo cuaẖaṉ da̱ vehe piso niṉu cán. Já nas̱ahnda java da pan yii̱ ̱

cán ta nax̱ixi na ña.̱ A̱nda̱ já nac̱aẖaṉ chága̱ da̱ xiẖiṉ ná jaṉda̱ quiaẖva naṯiv̱i. Já naq̱uee
da cuaẖaṉ da.̱ 12 Ta saẖá mé da̱ loho, da̱ naṉdicava cán cájii̱ ̱ íní na̱ ndáca vaẖa na da̱
cuaẖaṉ na̱ jáchi ̱naṉditacu da.

Quée Pablo ñuu Troas ta cua̱ha̱n da̱ chí ñuu Mileto
13 Nas̱acu ini Pablo cu̱hu̱n sáhá da̱ aṉda̱ ñuu Asón. Joo mé nde̱ naṉdaa nde̱ barco

nas̱aẖaṉ nde̱ mé ñuu cán jáchi ̱ jaṉda̱ cán nac̱andoo̱ nde̱ ndique táhan nde̱ xiẖiṉ dá. 14Ta
tá naṉdique táhan nde̱ ñuu Asón cán xiẖiṉ dá já naṉdaa da xiẖín ndihi nde̱ ini barco.
Já naq̱uee nde̱ cuaẖaṉ nde̱ ñuu Mitilene. 15 Cásaẖaṉ nde̱ ini barco ta inga quiv̱í itaa̱ṉ
já nay̱aẖa nde̱ yati isla Quío ta jaṉda̱ tá nay̱aẖa inga tucu quiv̱i ̱ já nax̱iṉu̱ coo̱ nde̱ ñuu
Samos. Ta naq̱uee tucu nde̱ cuaẖaṉ nde̱ jaṉda̱ quiaẖva nax̱iṉu̱ coo̱ nde̱ ñuu Trogilio. Ta
cán naṉdiquehe ndée̱ nde̱ ta jaṉda̱ inga quiv̱í itaa̱ṉ nax̱iṉu̱ coo̱ nde̱ ñuu Mileto. 16 Co̱
cúni ̱ Pablo cayáncá da̱ estado Asia saẖá ña̱ cán quéa̱ coó̱ nas̱aẖaṉ nde̱ ñuu Efeso. Númi ̱
da̱ cu̱hu̱n da̱ ñuu Jerusalén coo da quiv̱i ̱ víco̱ Pentecostés jáchi ̱nas̱acu ini da coo da víco̱
cán tá ná quiaẖva Ndióxi ̱ñam̱aṉi ̱nu̱ dá.

Cáha̱n Pablo xiẖín na̱ sa̱cua̱há ñuu Efeso
17Ta nani ndúu nde̱ ñuuMileto cán já nac̱ana Pablo tócó ndihi na̱ sac̱uaẖa̱ veñu̱hu ñuu

Efeso cán já ná quixi na. 18 Ta tá sa̱ naṯaca na nu̱ ndúu nde̱ já nac̱achi da já xiẖiṉ ná:
—Sa̱ xíni ̱vaẖa ndó ndaja nac̱aja i ̱ jaṉda̱ quiv̱í nu̱ cuítí tá nax̱iṉu̱ coo̱ i ̱estado Asia yóho.

19Níí tiempo nas̱ahii̱n i ̱ tañu ndó cán nac̱aja chúun i ̱ cuéntá Jesucristo, xitoho í. Ta coó̱
naṉdinehe jícó i ̱mí i ̱ saẖá ña̱ nac̱aja i.̱ Ta cuaẖá tañu nas̱acu u̱ saẖa̱ ndo.̱ Ta naṉdoho ini
i ̱ saẖá ña̱ cúni ̱na̱ Israel cahní na̱ yeẖe.̱ 20Ta coó̱ naj̱ándacoo i ̱cáhaṉ i ̱ tu̱hun Ndióxi ̱xiẖiṉ
ndo̱ jáchi ̱ xíni ̱ vaẖa i ̱ ña̱ jaṉ cuu chindeé a̱ ndoẖó. Ta naj̱ánaẖa̱ i ̱ ndoẖó nu̱ táhyí ñay̱ivi
ta jári ini vehe ndó. 21 Ta naj̱ánaẖa̱ i ̱ nu̱ú na̱ Israel xiẖín nu̱ú na̱ tóho̱ ña̱ ndítahan nu̱ ná
ndicó coo̱ ini na ta jándacoo na cuac̱hi cája na. Ta nac̱achi i ̱xiẖiṉ ná ña̱ ndítahan candeé
ini na Jesucristo, xitoho í. 22Ta viti cu̱hu̱n i ̱chí ñuu Jerusalén jáchi ̱cúni ̱ ínima̱ yii̱ ̱Ndióxi ̱
ña̱ ná cu̱hu̱n i ̱ cán ta co̱ xíni ̱ndía̱ cuu ndoho i ̱ñuu cán. 23Ña̱ xíni ̱ndusa i ̱quéa̱ ña̱ nac̱ax̱i
tu̱hun ínima̱ yii̱ ̱Ndióxi ̱xiẖín i ̱ña̱ ndá ñuu nac̱uu nu̱ú cu̱hu̱n i ̱ña̱ jivi i ̱chicaa̱ṉ ñay̱ivi yeẖe̱
vecaa̱ á jivi i ̱caja xíxi na xiẖín i.̱ 24 Joo ni in ña̱ yóho co̱ cája toho a nu̱ú i.̱ Ta vaṯí ná cahní
na̱ yeẖe̱ co̱ yíhví toho i.̱ Jáchi ̱ ña̱ cúni ̱ mí i ̱ quéa̱ cajii̱ ̱ íní i ̱ jáxiṉu̱ coo̱ i ̱ chuun nas̱aẖaṉ
Jesucristo nu̱ú i ̱caja i.̱ Ta ña̱ yóho cúú á cáxi tu̱hun i ̱nu̱ú ñay̱ivi tu̱hun vaẖa saẖa̱ mé á ta
saẖa̱ ndá quiaẖva quíhvi ̱ ini a ñay̱ivi.

25 ʼSa̱ nax̱ic̱a nuu i ̱tañu ndó ta nac̱aẖaṉ i ̱xiẖiṉ ndó ña̱ vax̱i quiv̱i ̱cacomí Ndióxi ̱cuéntá
saẖá ñay̱ivi. Ta viti xíni ̱ vaẖa i ̱ ña̱ ni in ndó a̱ cúní ga̱ ndó yeẖe.̱ 26 Saẖá ña̱ cán quéa̱
cáxi tu̱hun i ̱ xiẖiṉ ndó quiv̱i ̱ víti ña̱ co̱ ndójo ga̱ i ̱ cuac̱hi saẖa̱ ndo̱ tá ná jándicoo ndó
íchi ̱ cuéntá Jesús. 27 Jáchi ̱ sa̱ nac̱ax̱i tu̱hun i ̱ nu̱ ndo̱ tócó ndihi ña̱ sácú ini Ndióxi ̱ caja ta
coó̱ nac̱hijeẖé tu̱hun toho i ̱ saẖá nu̱ ndo.̱ 28 Saẖá ña̱ cán quéa̱ ndítahan candaa vaẖa ndó
mé va ndó ta candaa vaẖa ndó tócó ndihi na̱ cúú cuéntá Jesús ná cuahnu chága̱ na̱ xiẖín
tu̱hun Ndióxi.̱ Jáchi ̱mé ínima̱ yii̱ ̱ Ndióxi ̱ nas̱acu a ndoẖó ña̱ ná cacomí ndo̱ cuéntá saẖá
na̱ cúú cuéntá mé á jáchi ̱nax̱iṯa̱ nii̱ ̱mé á saẖá ndihi na tá nax̱iẖi ̱ a̱ ndic̱a crúxu̱. 29 Cáhaṉ
i ̱ña̱ yóho xiẖiṉ ndo̱ jáchi ̱ sa̱ cándaa̱̱ vaẖa ini i ̱ña̱ tá sa̱ ná quee yeẖe̱ cu̱hu̱n i ̱ já quixi java
ñay̱ivi ta cacu ini na jándihi na saẖá na̱ cúú cuéntá Jesús. Ta tá quiaẖva cája ndivaẖyí
jándihi rí saẖá ndicachi quiaẖva já cacúni ̱ na̱ jándihi na saẖá na̱ cúú cuéntá Jesús. 30 Ta

jaṉda̱ mé tañumé ndó jaṉ va cana java na ta jánaẖa̱ na̱ ña̱ tu̱hún nu̱ú ñay̱ivi. Ta nducú na̱
ndiquehe na na̱ sa̱ cúú cuéntá Jesús cu̱hu̱n na̱ jaṯá na̱ cán. 31Ña̱ cán quéa̱ cuéntá vaẖa coo
ndó ná a̱ jándahvi na ndoẖó. Xíní ñúhú ndicu̱hu̱n ini ndó ña̱ tix̱i u̱ni ̱cuia̱̱ coó̱ naj̱ándacoo
i ̱caẖaṉ i ̱xiẖiṉ ndó ndáa̱ quéa̱ ndítahan nu̱ ndó caja ndó. Ta ñuú ta ndiví nac̱aẖaṉ i ̱xiẖiṉ
ndó saẖá ña̱ yóho ta chí aṉda̱ nas̱acu u̱ saẖa̱ ndo̱ ña̱ ná caja ndó ña̱ cúni ̱Ndióxi.̱

32 ʼViti jándacoo i ̱ ndoẖó, ñani i,̱ ndahá Ndióxi ̱ jáchi ̱ cáchí tu̱hun mé á ña̱ quíhvi ̱ ini a
tócó ndihi ñay̱ivi. Íin ndée̱ Ndióxi ̱caja ndacú a̱ ndoẖó já ná cuu coo ndó xiẖiṉ tócó ndihi
na̱ nac̱ax̱i mé á caja ñam̱aṉi ̱ xiẖiṉ. 33Ta xíní ñúhú ndicu̱hu̱n ini ndó ña̱ coó̱ naṉdiava ini
i ̱ quehe e̱ jiu̱hún á jáhma̱ vaẖa cómí java ga̱ ñay̱ivi. 34 Ña̱ nac̱aja i ̱ quéa̱ nac̱aja chúun i ̱
xiẖiṉ ndahá i ̱ já ná a̱ ndímaṉí ñaẖa catacu u̱ ta já ná cuu catacu na̱ xíca xiẖín i.̱ 35 Ta níí
tiempo naj̱ánaẖa̱ i ̱nu̱ ndo̱ ña̱ quiaẖva já ndítahan nu̱ ndó caja chúun ndó já ná coo ñaẖa
catacu ndó ta já ná cuu chindeé ndó na̱ ndímaṉí ñaẖa nu̱u̱. Ndítahan ndicu̱hu̱n ini ndó
tu̱hun nac̱achi Jesucristo tá nac̱achi a: “Cájii̱ ̱ chága̱ ini na̱ jásá ñaẖa a̱ ju̱ú ga̱ na̱ ñéhe̱ á”,
nac̱achi Pablo xiẖín na̱ sac̱uaẖa̱ veñu̱hu ñuu Efeso cán.

36 Tá naṉdihi nac̱aẖaṉ Pablo já nac̱axítí da̱ já nac̱asáhá xíca̱ taẖví da̱ nu̱ Ndióxi ̱ xiẖín
ndihi na̱ cúú cuéntá Jesús cán. 37 Ta tócó ndihi na̱ cán nas̱acu na xiẖiṉ dá ta naṉumi na
da̱ ta já naṯatí yúhu̱ ná saj̱óho da ña̱ ndínday̱í na̱ da.̱ 38 Tócó ndihi na nac̱acuéha̱ ini na
saẖa̱ Pablo jáchi ̱nac̱achi da xiẖiṉ ná ña̱ a̱ cúní ga̱ na̱ da.̱ Tá naṉdihi já ndáca táhan ndihi
na nas̱aẖaṉ na̱ xiẖiṉ dá jaṉda̱ nu̱ú naṉdaa da barco cán.

21
Cua̱ha̱n Pablo chí ñuu Jerusalén

1Tá naṉdihi naṉdinday̱í nde̱ na̱ cúú cuéntá Jesús cán já naṉdaa nde̱ barco naq̱uee nde̱
cuaẖaṉ ndac̱ú nde̱ in ñuu naní Cos. Ta inga quiv̱í itaa̱ṉ já naq̱uee tucu nde̱ cuaẖaṉ nde̱
chí inga ñuu naní Rodas. Ta já naq̱uee nde̱ cuaẖaṉ nde̱ chí ñuu naní Pátara. 2 Ta mé
cán naṉdique táhan nde̱ xiẖín in barco, dó cu̱hu̱n chí estado Fenicia ta chí naṉdaa nde̱
dó cuaẖaṉ nde.̱ 3 Ta nani cásaẖaṉ nde̱ ini dó já nax̱ini nde̱ isla Chipre xoo íti nde.̱ Joo
nay̱aẖa saa va nde̱ jaṉda̱ quiaẖva nax̱iṉu̱ coo̱ nde̱ ñuu Tiro ndácaa̱ṉ estado Siria jáchi ̱
mé cán ndítahan nu̱ ná jánuu na ñaẖa ndójo dó. 4Mé ñuu Tiro cán naṉditahan nde̱ na̱
cúú cuéntá Jesús ta nac̱andoo̱ tóo nde̱ xiẖiṉ ná tix̱i u̱sa̱ quiv̱i.̱ Ta naj̱ácaẖaṉ ínima̱ yii̱ ̱
Ndióxi ̱ na̱ cán ña̱ ná cax̱i tu̱hun na xiẖiṉ Pablo ña̱ ná a̱ cúhu̱n da̱ ñuu Jerusalén. 5 Joo tá
sa̱ nay̱aẖa u̱sa̱ quiv̱i ̱ já naq̱uee nde̱ cuaẖaṉ nde̱ chí ñuu Jerusalén. Ta naq̱ueta tócó ndihi
na̱ cúú cuéntá Jesús cán xiẖiṉ ñájíhí na̱ xiẖiṉ jaẖyi válí na̱ já ndáca táhan na xiẖín nde̱
cuaẖaṉ nde̱ aṉda̱ yuhú ñuu cán. Ta yatí yuhú tañu̱hú cán nac̱axítí ndihi nde̱ nax̱ic̱a̱ taẖví
nde̱ nu̱ Ndióxi.̱ 6 Ta tá naṉdinday̱í táhan nde̱ já naṉdaa nde̱ barco ta na̱ cán naq̱uee na
cuanúhu̱ ná vehe na.

7Naq̱uee nde̱mé ñuu Tiro cásaẖaṉ nde̱ nu̱ú tañu̱hú jaṉda̱ quiaẖva nax̱iṉu̱ coo̱ nde̱ ñuu
Tolemaida. Ta mé cán nac̱aẖaṉ Ndióxi ̱ nde̱ xiẖiṉ na̱ cúú cuéntá Jesús ndúu cán. Ta chí
nac̱andoo̱ nde̱ in quiv̱i ̱ xiẖiṉ ná. 8 Ta inga quiv̱í itaa̱ṉ já naq̱uee nde̱ cuaẖaṉ nde̱ jaṉda̱
quiaẖva nax̱iṉu̱ coo̱ nde̱ ñuu Cesarea. Ta cán nas̱aẖaṉ nde̱ vehe in da̱ sáxic̱a nuu cáhaṉ
tu̱hun Ndióxi ̱ xiẖín ñay̱ivi. Mé da̱ yóho naní da̱ Felipe ta nas̱ac̱uu da in táhan ndíhu̱sa̱
da̱ chíndeé na̱ apóstol veñu̱hu ñuu Jerusalén. Ta chí nac̱andoo̱ tóo nde̱ vehe da̱ cán. 9Ta
nas̱ahii̱n com̱í jaẖyi jíhí da,̱ na̱ tacú. Ta tiaẖva ndícom̱i ̱ná jáyaẖa na tu̱hun cáhaṉ Ndióxi ̱
nu̱ú ñay̱ivi. 10 Tá sa̱ nac̱aja chá quiv̱i ̱ ndúu nde̱ vehe da̱ cán já nax̱iṉu̱ coo̱ in profeta, da̱
naq̱uixi estado Judea ta naní da̱ Agabo. 11Mé da̱ yóho nas̱aa̱̱ da̱ coto nihni da ndeẖe̱ nu̱
ndúu nde̱ cán. Ta nani íin da̱ xiẖín nde̱ cán já naṯiin da cinturón ñaẖa Pablo. Já nac̱ató
da̱ ndáha̱ dá xiẖín saẖa̱ dá xiẖiṉ mé cinturón ta já nac̱achi da já:

—Cáchí ínima̱ yii̱ ̱ Ndióxi ̱ ña̱ tá quiaẖva nac̱aja i ̱ nac̱ató i ̱mí i ̱ quiaẖva já cató na̱ Israel
da̱ xiẖín ñaẖa cinturón yóho. Ta já ndiquiaẖva na da̱ ndahá na̱ tóho̱ —nac̱achi Agabo cán
xiẖín nde.̱

12Tá nax̱ini joẖo nde̱ ña̱ nac̱achi Agabo yóho já nac̱asáhá nde̱ cáhaṉ ndaẖví nde̱ xiẖiṉ
Pablo ña̱ ná a̱ cúhu̱n da̱ ñuu Jerusalén. Ta jári na̱ cúú cuéntá Jesús ndúu ñuu Cesarea cán

cáhaṉ ndaẖví na̱ xiẖiṉ dá ña̱ ná a̱ cúhu̱n da.̱ 13 Joo naṉducú ñehe Pablo tu̱hun nu̱ú nde̱
já nac̱achi da já:

—Ndá cuéntá quéa̱ sácu cóhó ndo̱ ta cája ndó ña̱ cándií ini i.̱ Candeẖé ndo̱ ná caẖaṉ i ̱
xiẖiṉ ndo.̱ Coó̱ caja toho a ná cató na̱ yeẖe̱ jáchi ̱ íin tiaẖva i ̱ndiquiaẖva i ̱mí i ̱quiví i ̱saẖa̱
Jesús, xitoho í mé ñuu Jerusalén cán —nac̱achi da.

14 Coó̱ nac̱uu caja nde̱ cava nde̱ jiṉi ̱ dá ña̱ ná a̱ cúhu̱n da.̱ Chí coó̱ nac̱aẖaṉ chága̱ nde̱
saẖá ña̱ yóho xiẖiṉ dá ta nac̱achi nde:̱

—Ná coo tá quiaẖva cúni ̱Ndióxi ̱va.
15Tánaṉdihi já nac̱aja tiaẖva nde̱ ñaẖa nde̱ ta já naq̱uee nde̱ cuaẖaṉ nde̱ ñuu Jerusalén.

16Ta ndáca táhan java na̱ cúú cuéntá Jesús ñuu Cesarea cán cuaẖaṉ na̱ xiẖín nde.̱ Ta tañu
na̱ cán ndácaa̱ṉ in da naní Mnasón, da̱ naq̱uixi isla Chipre. Ta aṉda̱ saṉahá ndíco̱ da̱ íchi ̱
cuéntá Jesús. Ta sa̱ mé vehe da̱ yóho sácú ini nde̱ canduu tóo nde̱ ñuu Jerusalén cán.

Xíto nihni Pablo da̱ naní Jacobo
17 Tá nax̱iṉu̱ coo̱ nde̱ ñuu Jerusalén já cávatá na̱ cúú cuéntá Jesús cán naṉdiquehe na

ndeẖe.̱ 18Ta inga quiv̱í itaa̱ṉ já ndáca Pablo ndeẖe̱ nas̱aẖaṉ nde̱ coto nihni nde̱ Jacobo. Ta
tá nax̱iṉu̱ coo̱ nde̱ cán já nax̱ini nde̱ ña̱ naṯaca tócó ndihi na̱ sac̱uaẖa̱ nu̱ú na̱ cúú cuéntá
Jesús cán. 19Ta nac̱aẖaṉ Ndióxi ̱Pablo xiẖiṉ ná já nac̱asáhá ndícani da nu̱ ná tá in tá in ña̱
náhnu nas̱aẖaṉ Ndióxi ̱ ñam̱aṉi ̱ nu̱ dá caja da tañu na̱ tóho,̱ na̱ coó̱ naq̱uixi chic̱hi Israel.
20 Tá nax̱ini joẖo na̱ cán ña̱ yóho já nac̱aja cáhnu na Ndióxi.̱ Ta tá naṉdihi já nac̱asáhá
cáchí na̱ já xiẖiṉ Pablo:

—Candeẖé, ñani i.̱ Sa̱ xíni ̱ vaẖún ña̱ cuaẖá ndivaẖa táhan na̱ naq̱uixi chic̱hi Israel sa̱
ndíco̱ na̱ íchi ̱ cuéntá Jesús viti. Ta tócó ndihi na cáchí na̱ ña̱ ndítahan caja na ña̱ sáhndá
leyMoisés. 21 Joo naṉ̃eẖe̱ ná tu̱hunña̱ xíca nuún jánaẖúnnu̱ú na̱ Israel, na̱ ndúuñuu tóho̱
ña̱ co̱ xíní ñúhú ga̱ caja na ña̱ sáhndá ley Moisés ta ni marca cán co̱ xíní ñúhú chicaa̱ṉ
ga̱ na̱ yiquí cu̱ñu jaẖyi na. Ta jánaẖún na̱ ña̱ co̱ ndítahan caja na costumbre naj̱ándacoo
tásáhnu jícó yo̱ nu̱ yo.̱ 22Ta co̱ xíni ̱nde̱ ndía̱ caja nde̱ viti jáchi ̱nditútú na̱ ndúu Jerusalén
yóho tá ná candaa̱̱ ini na ña̱ nac̱asau̱̱n yóho. 23 Saẖá ña̱ cán quéa̱ cája nde̱ cuéntá ña̱ vaẖa
chága̱ ná cajún ña̱ cáchí nde̱ yóho: Cañehún com̱í taa̱ ndúu tañu nde̱ yóho já ná cu̱hu̱n
na̱ xu̱hu̱n. Jáchi ̱ sa̱ nax̱iṉu̱ coo̱ quiv̱í caja ndícom̱í da̱ yóho ña̱ nas̱aẖaṉ da̱ tu̱hun da nu̱
Ndióxi ̱ caja da. 24 Ná cu̱hún xiẖiṉ dá já ná ndaja viún mún xiẖiṉ dá tá quiaẖva sáhndá
ley Moisés ta já ná chaẖvún nu̱ú jaṯá jiṉi ̱ dá. Ta xiẖín ña̱ yóho cuni na̱ Israel ña̱ a̱ ju̱ú
ña̱ ndaa̱̱ cúú tócó ndihi tu̱hun cáhaṉ iẖvi ̱ na̱ saẖu̱n. Ta xiẖín ña̱ yóho cuni na ña̱ cája tá
cájún ña̱ sáhndá ley Moisés. 25 Ta saẖá na̱ tóho,̱ na̱ cúú cuéntá Jesús, sa̱ nac̱aẖyí nde̱ in
carta cuaẖaṉ nu̱ ná ña̱ ná a̱ jándiẖi ̱ na̱ mé ná caja na ley Moisés. Joo nac̱achi nde̱ xiẖiṉ
ná ña̱ ná a̱ cáxí na̱ cu̱ñu quíti,̱ rí naj̱oc̱o̱ na̱ nu̱ú tiṉiṉ̃u yúú. Ta ná a̱ cáxí na̱ nii̱ ̱ ta ni ná a̱
cúxu na cu̱ñu quíti,̱ rí nas̱aẖnú. Ta ná a̱ cóo na xiẖín taa̱ á ñáha,̱ na̱ co̱ cúú yíi ̱ná á ñájíhí
na.̱ Ña̱ yóho cúú tu̱hun nac̱aẖyí nde̱ nu̱ carta cuaẖaṉ nu̱ú na̱ tóho̱ —nac̱achi na̱ sac̱uaẖa̱
cán xiẖiṉ Pablo.

26 A̱nda̱ já naq̱uehe Pablo ndícom̱í daṯaa̱ cán ndáca da cuaẖaṉ xiẖiṉ dá. Ta inga quiv̱í
itaa̱ṉ já naṉdaja vií da̱ mé dá nu̱ Ndióxi ̱ ta naṉdivií ndícom̱í da̱ cán viti. Ta tá naṉdihi já
naq̱uiẖvi da veñu̱hu ña̱ cax̱i tu̱hun da xiẖiṉ ná ndá quiv̱i ̱ xiṉu̱ coo̱ ña̱ ndivií na̱ já ná cuu
joc̱o̱ in in da̱ cán ñaẖa nu̱ Ndióxi.̱

Tíin na Pablo veñu̱hu cáhnu ñuu Jerusalén cua̱ha̱n da̱ veca̱a
27Tá ja̱ chá xiṉu̱ coo̱ quiv̱í u̱sa̱ já nax̱iṉu̱ coo̱ java da̱ Israel, da̱ naq̱uixi chí estado cuéntá

Asia. Ta tá nax̱ini na̱ cán ndácaa̱ṉ Pablo ini veñu̱hu cáhnu cán já naj̱ándivaa̱̱ na̱ ñay̱ivi já
ná ndicuiṯa na caja xíxi na xiẖiṉ dá. 28 Ta nac̱asáhá cáyuhú na̱ nu̱ú ñay̱ivi já cáchí na̱ já
xiẖiṉ ná:

—Candeẖé ndó, na̱ Israel. Caja ndó ñam̱aṉi ̱chindeé ndó ndeẖe̱ xiẖín da̱ yóho jáchi ̱níí
cúú nu̱ xíca da̱ yóho cáhaṉ núu da saẖá ñay̱ivi Israel ta jánaẖa̱ da̱ ñay̱ivi ña̱ co̱ ndítahan
nu̱ ná candúsa na ley Moisés ta ni co̱ ndítahan nu̱ ná caja cáhnu na veñu̱hu cáhnu

ndácaa̱ṉ Jerusalén yóho. Ta viti cája núu chága̱ da̱ jáchi ̱jaṉda̱ java da̱ tóho,̱ da̱ ñuu Grecia
naj̱áquiẖvi da veñu̱hu í ta jáyu̱xu̱ da̱ veñu̱hu yii̱ ̱ yóho xiẖín da̱ tóho̱ jaṉ —cáchí na.̱

29 Tócó ndihi ña̱ yóho nac̱achi taa̱ Israel naq̱uixi Asia cán xiẖín ñay̱ivi jáchi ̱ nac̱aẖán
da̱ ña̱ naj̱áquiẖvi Pablo cán da̱ naní Trófimo, da̱ tóho̱ ñuu Efeso ini veñu̱hu joo a̱ ju̱ú a̱ já.
Nac̱aẖán na̱ já jáchi ̱nax̱ini na ndáca táhan Trófimo xiẖiṉ Pablo xíca nuu da ñuu Jerusalén
cán.

30Xiẖín ña̱ nac̱achi da̱ naq̱uixi Asia yóho naṉdivaa̱̱ tócó ndihi ñay̱ivi ñuu Jerusalén já
xínu na nax̱iṉu̱ coo̱ na naṯiin na Pablo. Já ñúhu na da̱ naṯavá na̱ da̱ jaṯá veñu̱hu cán ta
iv̱i ̱ laá̱ nac̱hicaji na yéhé veñu̱hu cán. 31Chí ndúcú na̱ cahní na̱ da̱ joo da̱ cúú jefe soldado
cán naṉ̃eẖe̱ dá tu̱hun ña̱ naṉdivaa̱̱ ndihi ñay̱ivi ñuu Jerusalén cán. 32 A̱nda̱ já naj̱átaca da̱
cúú jefe soldado xiẖín java ga̱ da̱ náhnu já xínu da nax̱iṉu̱ coo̱ da nu̱ ndívaa̱̱ ñay̱ivi cán.
Tá nax̱ini ñay̱ivi cán vax̱i da̱ cúú jefe soldado cán xiẖiṉ java soldado já naj̱áyaa̱̱ ñahá na̱
chí co̱ cáni ga̱ na̱ Pablo. 33 A̱nda̱ já nac̱ayati da̱ cúú jefe soldado cán nu̱ Pablo já naṯiin da
da̱ cu̱hu̱n da̱ vecaa̱. Ta nas̱ahnda da chuun ña̱ ná cató na̱ da̱ xiẖín iv̱i ̱ cadena. Tá naṉdihi
já nac̱asáhá ndáca̱ tu̱hún da̱ ñay̱ivi ña̱ ndá da̱ cúú da̱ yóho ta ndía̱ nac̱aja da. 34 Joo sa̱ jíin
sa̱ jíin tu̱hun cáyuhú in in ñay̱ivi cán. Saẖá ña̱ cán quéa̱ coó̱ nac̱uu candaa̱̱ ini da̱ cúú jefe
soldado cán ndá cuac̱hi quéa̱ jácojo na jaṯa̱ Pablo jáchi ̱a̱ ju̱ú quiaẖva ndívaa̱̱ na̱ cán ndúu
na. Saẖá ña̱ cán quéa̱ nas̱ahnda mé jefe soldado cán chuun ña̱ ná cañehe na Pablo vehe
nu̱ ndúu soldado. 35Ta tá nax̱iṉu̱ coo̱ na cán nac̱aẖán na̱ ndaa na cuaṉi ̱vehe soldado cán
xiẖiṉ Pablo joo coó̱ nac̱uu ndaa na jáchi ̱ chí cándíhi táhan ñay̱ivi cúni ̱ na̱ cani na Pablo.
Saẖá ña̱ cán quéa̱ nas̱aj̱oc̱ó soldado cán Pablo já naṉdaa na cuaṉi ̱vehe soldado cán xiẖiṉ
dá. 36 Ta tócó ndihi na̱ cán cáyuhú cóhó na̱ ndícaa na jaṯa̱ soldado já cáchí na̱ já:

—Cahní ndó da.̱ Ná quivi da —cáyuhú na.̱
Ndíquehe Pablo sa̱ha̱ mé dá nu̱ú ña̱yivi cán

37Ta tá sa̱ ndúcú na̱ jáquiẖvi na Pablo ini vehe soldado cán já nac̱achi Pablo já xiẖín da̱
cúú jefe soldado cán:

—Á quiaẖva ndó ñam̱aṉi ̱nu̱ú i ̱ná caẖaṉ i ̱ iv̱i ̱ joho tu̱hun xiẖín ñay̱ivi yóho.
A̱nda̱ já naṉducú ñehe da̱ cúú jefe soldado cán tu̱hun nu̱ Pablo já nac̱achi da já:
—Á tiaẖvún caẖún tu̱hun griego, dá já. 38 Á a̱ ju̱ú toho yóhó cúú da̱ naq̱uixi nación

Egipto viti chá va, da̱ naj̱ácaẖaṉ ñay̱ivi ná ndicuiṯa na cani táhan na xiẖín gobierno ta
nas̱aṉdaca da com̱i ̱ mil da̱ sáhní ndii̱ nas̱aẖaṉ da̱ chí yucú íchí nu̱ú coó̱ ñay̱ivi. Á a̱ ju̱ú
toho yóhó cúú mé da̱ cán —nac̱achi da̱ cúú jefe soldado cán xiẖiṉ Pablo.

39 A̱nda̱ já naṉducú ñehe Pablo tu̱hun nu̱ dá já nac̱achi da já:
—Jíin va cúú yeẖe̱ jáchi ̱cúú u̱ in da̱ naq̱uixi chic̱hi Israel ta nac̱acu u̱ ñuu Tarso, in ñuu

cáhnu ndácaa̱ṉ estado Cilicia. Ta viti á cuu quiaẖva loho ndó ñam̱aṉi ̱nu̱ú i ̱ná caẖaṉ i ̱ iv̱i ̱
tu̱hun xiẖín ñay̱ivi yóho —nac̱achi Pablo xiẖín da̱ cúú jefe soldado cán.

40 A̱nda̱ já nas̱aẖaṉ da̱ cán ñam̱aṉi ̱ nu̱ Pablo ña̱ ná caẖaṉ da̱ xiẖín ñay̱ivi. A̱nda̱ já
naṉdac̱a̱ ndichi Pablo nu̱ú cuaṉi ̱ vehe cán já naṉdiñehe da ndáha̱ dá nu̱ ná já ná catáji ̱
yúhu̱ ná. Ta tá sa̱ nac̱atáji ̱ yúhu̱ ná já nac̱asáhá cáhaṉ da̱ tu̱hun hebreo xiẖiṉ ná.

22
1 Já nac̱asáhá Pablo cáchí da̱ já xiẖiṉ ná:
—Cuni joẖo ndó nu̱ cáhaṉ i ̱ xiẖiṉ ndóhó, na̱ sac̱uaẖa̱ xiẖín ñani i ̱ jáchi ̱ cúni ̱ ndiquehe

e̱ saẖá i ̱ viti —nac̱achi Pablo xiẖiṉ ná.
2Tánax̱ini joẖo na̱ cánña̱ cáhaṉ Pablo tu̱hunhebreo,mé tu̱hun cáhaṉméná já nac̱atáji ̱

chága̱ yúhu̱ ná. A̱nda̱ já nac̱achi Pablo já xiẖiṉ ná: 3—Yeẖe̱ cúú u̱ da̱ naq̱uixi chic̱hi Israel.
Ta nac̱acu u̱ ñuu Tarso ndácaa̱ṉ estado Cilicia. Joo nas̱ahnu u̱ ñuu Jerusalén yóho ta mé
yóho naj̱ácuaha vi ̱xiẖín in da̱ naní Gamaliel. Ta tá quiaẖva sáhndá leyMoisés, ña̱ nas̱acu
vaẖa tásáhnu jícó yo̱ quiaẖva já naṉdiẖi ini i ̱ cája i.̱ Níí tiempo naṉdiẖi ini i ̱ cája chúun i ̱
cuéntá Ndióxi ̱ xiẖín ndinuhu ini i ̱ tá quiaẖva cája mé ndó aṉda̱ quiv̱i ̱ víti. 4Nax̱ic̱a nuu i ̱
cája xíxi i ̱ xiẖín na̱ ndíco̱ íchi ̱ cuéntá Jesús jaṉda̱ quiaẖva sáhní i ̱ na.̱ Ta cuaẖá taa̱, ñáha̱
viti nax̱ic̱a nuu i ̱ játaca i ̱na̱ ña̱ ná cu̱hu̱n na̱ vecaa̱. 5Ta xíni ̱vaẖa da̱ cúú sac̱uaẖa̱ nu̱ú ju̱tu̱

xiẖín ndihi na̱ sac̱uaẖá veñu̱hu ña̱ cáhaṉ i ̱ ña̱ ndaa̱̱ xiẖiṉ ndo.̱ Jáchi ̱mé na̱ yóho cúú na̱
nac̱aẖyí tutu nas̱aẖaṉ na̱ nu̱ú i ̱ já ná ndiquiaẖva i ̱ ña̱ nu̱ú ñaní, na̱ naq̱uixi chic̱hi Israel
ndúu ñuu Damasco cán. Ta nas̱aẖaṉ i ̱ cán ndínducú u̱ na̱ cúú cuéntá Jesús ña̱ cañehe e̱
na̱ quixi i ̱ñuu Jerusalén yóho caja xíxi nde̱ xiẖiṉ ná.

Ndícani Pablo ndaja na̱cuu na̱ndiquehe da íchi ̱ cuéntá Jesús
(Hch. 9:1-19; 26:12-18)

6 ʼJoo nani xíca i ̱ íchi ̱ cuaẖaṉ i ̱ tátu̱hun cax̱iv̱i ̱ cáa tá sa̱ yati xiṉu̱ coo̱ i ̱ ñuu Damasco
cán já in cuití naṉdiyeẖe̱ ndaa nu̱ íin i ̱ ta mé a̱ yóho naq̱uixi a indiví. 7Chí naṉdicava i ̱nu̱
ñúhu̱ ta já nax̱ini joẖo i ̱ in a̱ cáhaṉ xiẖín i ̱ já nac̱achi a já: “Saulo, Saulo ndá cuéntá quéa̱
ndícuiṯún cája xísún xiẖín i”̱, nac̱achi a xiẖín i.̱ 8 A̱nda̱ já nac̱asáhá ndáca̱ tu̱hún i ̱ já cáchí
i ̱ já: “Ndá na̱ cúú ndóhó ta ndaja naní ndo”̱, nac̱achi i ̱ xiẖiṉ á. A̱nda̱ já naṉducú ñehe a
tu̱hun nu̱ú i ̱ já cáchí a̱ já: “Yeẖe̱ cúú Jesús, da̱ ñuu Nazaret ta xiẖín yeẖe̱ ndícuiṯún cája
xísún viti”, nac̱achi a cán xiẖín i.̱ 9 Ta na̱ cuaẖaṉ xiẖín i ̱ cán nay̱iẖví na̱ tá nax̱ini na ña̱
naṉdiyeẖe̱ nu̱ íin i ̱ cán. Joo coó̱ nax̱ini joẖo na ña̱ cáhaṉ xiẖín i ̱ cán. 10 A̱nda̱ já nac̱achi
i ̱ já xiẖín Jesús: “Caẖaṉ ndó xiẖín i,̱ xitoho i ̱ ndía̱ ndítahan caja i.̱” A̱nda̱ jáví nac̱achi a
já xiẖín i:̱ “Candichi ta cuáhán ñuu Damasco nu̱ cáhún cu̱hu̱n jaṉ. Ta ñuu jaṉ ndicani
in da nu̱u̱n ndía̱ ndítahan cajún”, nac̱achi Jesús xiẖín i.̱ 11 Ta chí nac̱uaá nu̱ú i ̱ nac̱aja ña̱
naṉdiyiẖvi ̱ cán. Saẖá ña̱ cán quéa̱ jaṉdá naṯiin ndaa na̱ ndáca táhan i ̱ cán yeẖe̱ cuaẖaṉ
nde̱ jaṉda̱ quiaẖva nax̱iṉu̱ coo̱ nde̱ ñuu Damasco cán.

12 ʼTamé cán nas̱ahii̱n in da̱ naní Ananías, da̱ cája ña̱ sáhndá ley Moisés xiẖín ndinuhu
ini da. Ta tócó ndihi na̱ Israel ndúu Damasco cán cáhaṉ na̱ saẖa̱ dá ña̱ cúú dá taa̱ vaẖa.
13 Ta mé Ananías yóho nas̱aa̱̱ da̱ nax̱iṯo nihni da yeẖe.̱ Já nac̱asáhá cáchí da̱ já xiẖín i:̱
“Saulo, ñani i ̱ candeẖé tucu viti.” Tá nac̱achi da já chí iv̱i ̱ laá̱ naṉu̱na̱ nu̱ú i ̱ já nax̱ini i ̱
da.̱ 14 A̱nda̱ já nac̱achi da cán já xiẖín i:̱ “Mé Ndióxi,̱ ña̱ nac̱aja cáhnu tásáhnu jícó yo,̱
mé a̱ cán quéa̱ nac̱ax̱i a yoẖó já ná candaa̱̱ inún ndá quéa̱ sácú ini mé á caja xu̱hu̱n. Ta
nac̱ax̱i a yoẖó já ná cunún Jesús, mé a̱ cája ndinuhu ña̱ ndaa̱.̱ Ta nac̱ax̱i a yoẖó já ná
cuni joẖún nu̱ cáhaṉ Jesús. 15 Já quéa̱ cu̱hún caẖún saẖa̱ mé á nu̱ tócó ndihi ñay̱ivi. Já
ná ndicanún nu̱ ná saẖá ña̱ nax̱inún xiẖín ña̱ nax̱ini joẖún. 16 A̱ cándati chágu̱n viti.
Cuándacoo̱. Cándeé inún Jesucristo viti chí cuáhán candúta̱ já ná ndoo cuac̱hún, caja
Ndióxi”̱, nac̱achi Ananías xiẖín i.̱

Ndícani Pablo ña̱ na̱chindahá Ndióxi ̱ da̱ ca̱ha̱n da̱ tu̱hun va̱ha sa̱ha̱ Jesús nu̱ú na̱ tóho̱
17 ʼTá naṉdihi já naṉdicó coo̱ i ̱ñuu Jerusalén ta nas̱aẖaṉ i ̱veñu̱hu cáhnu cán cac̱a̱ taẖví

i ̱ nu̱ Ndióxi.̱ Ta nani xíca̱ taẖví i ̱ cán já naq̱uixi tátu̱hun in saṉi nu̱ú i ̱ vaṯí ndíta i.̱ 18 Ta
nax̱ini i ̱ Jesús, xitoho i ̱ já nac̱achi a já xiẖín i:̱ “Camún cuáqueún ñuu Jerusalén yóho
jáchi ̱a̱ cándúsa toho na̱ yóho tu̱hun vaẖa caẖu̱n saẖá i”̱, nac̱achi Jesús xiẖín i.̱ 19 A̱nda̱ já
naṉducú ñehe e̱ tu̱hun nu̱ Jesús já cáchí i ̱ já xiẖiṉ á: “Candeẖé ndo,̱ xitoho i.̱ Sa̱ xíni ̱vaẖa
tócó ndihi ñay̱ivi ña̱ nax̱ic̱a nuu i ̱ ndijáá veñu̱hu tiin i ̱ na̱ cándeé ini ndoẖó ta já nac̱ani
i ̱ na̱ ta naṯaán i ̱ na̱ vecaa̱. 20 Ta sa̱ xíni ̱ na̱ ña̱ tá nas̱ahní na̱ Esteban, mé da̱ nax̱ic̱a nuu
cáhaṉ tu̱hun vaẖa saẖa̱ mé ndó, in nas̱ac̱uu u̱ xiẖín na̱ nas̱ahní ñahá cán. Jáchi ̱ táhán ini
i ̱cándichi i ̱ndáá i ̱jahmá ñay̱ivi cán nani sáhní na̱ Esteban”, nac̱achi i ̱xiẖiṉ Jesús. 21 A̱nda̱
já nac̱achi Jesús já xiẖín i:̱ “Cuáqueún cu̱hu̱n jáchi ̱chindahá xícá i ̱yoẖó cu̱hún caẖún saẖá
i ̱ nu̱ú ñay̱ivi tóho,̱ na̱ coó̱ naq̱uixi chic̱hi Israel”, nac̱achi Jesús xiẖín i ̱ —nac̱achi Pablo
xiẖín na̱ cán.

Cáha̱n chága̱ Pablo xiẖiṉ mé da̱ cúú jefe nu̱ ndíhi soldado
22 Nas̱aṉduu táji ̱ na̱ Israel cán nani cáhaṉ Pablo xiẖiṉ ná. Joo tá nac̱aẖaṉ da̱ saẖá na̱

tóho̱ cán já nac̱asáhá cáyuhú na̱ já cáchí na̱ já:
—Cahní ndó da̱ jaṉ. Ná quivi da. Co̱ ndítahan ga̱ nu̱ dá coo da ñuyíví yóho —cáchí na̱

cán cáyuhú na.̱
23 Ta saẖá ña̱ ndúcú ndeé na̱ cáyuhú na̱ ta jání na̱ jáhma̱ ná nu̱ táchi ̱ ta jaṉda̱ ña̱ yácá

jácana nihni na nu̱ táchi.̱ 24 Saẖá ña̱ cán quéa̱ nas̱ahnda da̱ cúú jefe soldado cán chuun
ña̱ ná jáquiẖvi na Pablo cán ini vehe soldado. Ta tá naṉdiẖvi da já nas̱ahnda da chuun

ña̱ ná jácaxáhan na da̱ xiẖiṉ churú níi ̱ já ná naẖma̱ da̱ ndía̱ nac̱aja da ta ndá saẖa̱ quéa̱
ndícuiṯa ñay̱ivi cán xiẖiṉ dá. 25 Joo tá sa̱ nac̱ató na̱ Pablo ta ndúcú na̱ jácaxáhan na da̱ já
nac̱achi Pablo já xiẖín in soldado cán:

—Ta viti caẖaṉ ndó xiẖín i ̱ á núná nu̱ ndo̱ jácaxáhan ndó in da̱ cúú taa̱ romano tá
cámaṉí yii̱ ̱caja vií ndó saẖa̱ dá tá quiaẖva sáhndá ley romano jáchi ̱yeẖe̱ cúú u̱ da̱ romano
—nac̱achi Pablo xiẖín soldado cán.

26Tá nax̱ini joẖo da̱ ña̱ yóho chí iv̱i ̱laá̱ nas̱aẖaṉ da̱ cáxi tu̱hun da nu̱ da̱ cúú jefe soldado
cán já cáchí da̱ já xiẖiṉ dá:

—Cuéntá vaẖa coo ndó ta coto a̱ cája xíxi ndó xiẖín da̱ jaṉ jáchi ̱ cúú dá taa̱ romano
—nac̱achi in soldado cán.

27 A̱nda̱ já nac̱ayatí da̱ cúú jefe soldado cán nu̱ Pablo já nac̱asáhá ndáca̱ tu̱hún ñahá da̱
já cáchí da̱ já:

—Á ndaa̱̱ cúún taa̱ romano —cáchí da.̱
—A̱jaṉ, taa̱ romano cúú u̱ —nac̱achi Pablo xiẖiṉ dá.
28 A̱nda̱ já nac̱asáhá cáchí mé da̱ cúú jefe soldado cán já xiẖiṉ Pablo:
—Yeẖe̱ nac̱haẖvi i ̱ cuaẖá ndivaẖa jiu̱hún já nac̱uu naṉduu u̱ in taa̱ romano —nac̱achi

da̱ cán xiẖiṉ Pablo.
Ta já cáchí Pablo já xiẖiṉ dá:
—Joo yeẖe̱ cúú u̱ taa̱ romano jáchi ̱ já nac̱acu u̱ —nac̱achi Pablo.
29Tá nax̱ini joẖo na̱ cúni ̱ jácaxáhan Pablo cán ña̱ yóho chí nay̱iẖví na̱ já nac̱asáhá xíca

játá na̱ cáxoo na nu̱ dá. Ta jaṉda̱ mé da̱ cúú jefe soldado cán nay̱iẖví da̱ jáchi ̱sa̱ naṯiin na
da̱ vaṯí cúú dá taa̱ romano.

Ndíquehe Pablo sa̱ha̱ mé dá nu̱ú na̱ sa̱cua̱ha̱ Israel
30 Ta inga quiv̱i ̱ itaa̱ṉ naṯavá da̱ cúú jefe soldado cán cadena nas̱andic̱o̱ ndáha̱ Pablo.

Ta saẖá ña̱ cúni ̱ da̱ cán candaa̱̱ ini da ndá cuac̱hi quéa̱ jácojo na jaṯa̱ Pablo saẖá ña̱ cán
quéa̱ naj̱átaca da na̱ sac̱uaẖa̱ nu̱ú ju̱tu̱ xiẖín na̱ sac̱uaẖa̱ Israel. A̱nda̱ já ñéhe da Pablo já
nas̱acu da da̱ nu̱ú na̱ cán.

23
1 A̱nda̱ já nas̱andeẖé Pablo nu̱ tócó ndihi na̱ sac̱uaẖa̱ nu̱ú na̱ Israel cán já nac̱asáhá

cáchí da̱ já xiẖiṉ ná:
—Candeẖé ndo,̱ ñani i.̱ Jaṉda̱ jihna ta jaṉda̱ quiv̱i ̱ víti cája i ̱ ña̱ cúni ̱Ndióxi ̱ ta xíni ̱mé

á ndaja ndácaa̱ṉ jiṉí i ̱—nac̱achi Pablo.
2 Joo da̱ cúú sac̱uaẖa̱ nu̱ú ju̱tu̱ naní Ananías cán nas̱ahnda da chuun nu̱ú na̱ ndíta yati

xiẖiṉ Pablo cán ña̱ ná cani na jaẖndá yúhu̱ dá. 3 A̱nda̱ já nac̱achi Pablo xiẖín Ananías cán:
—Táquiaẖva nac̱ani na jaẖndá yuhú i ̱quiaẖva já caniNdióxi ̱yoẖó, da̱ co̱ cúú tá quiaẖva

ndáa da. Íún jaṉ ndaja ndíchún yeẖe̱ jáchi ̱jácojo na cuac̱hi jaṯá i ̱ña̱ co̱ sácú vaẖa i ̱ley. Joo
yóhó naṉdava ndojún ña̱ sáhndá ley jáchi ̱nas̱ahndún chuunña̱ ná cani na yeẖe̱—nac̱achi
Pablo xiẖiṉ Ananías cán.

4 A̱nda̱ já nac̱asáhá na̱ ndúu cán cáhaṉ na̱ xiẖiṉ Pablo já cáchí na̱ já xiẖiṉ dá:
—Cuéntá coún jáchi ̱ cánaẖún xiẖín da̱ cúú ju̱tu̱ sac̱uaẖa̱ chága̱ nu̱ ndíhi ju̱tu̱ cuéntá

Ndióxi ̱—nac̱achi na xiẖiṉ Pablo.
5 A̱nda̱ já nac̱achi Pablo já:
—Cáhnu coo ini ndó, ñani i ̱ jáchi ̱ co̱ xíni ̱ toho i ̱ ña̱ cúú da̱ jaṉ ju̱tu̱ sac̱uaẖa̱ chága̱ nu̱

ndíhi ju̱tu̱ cuéntá Ndióxi.̱ Mé tu̱hun Ndióxi ̱sáhndá chuun já cáchí a̱ já: “A̱ cánaẖún xiẖín
da̱ cómí chuun saẖá ñuu ndó” —nac̱achi Pablo.

6Tá naṉdihi já naṉdicuni Pablo ña̱ ndúu java na̱ saduceo ta ndúu ri java na̱ fariseo mé
cán. Saẖá ña̱ cán quéa̱ nac̱aẖaṉ cóhó Pablo já nac̱achi da já:

—Candeẖé ndo,̱ ñani i.̱ Yeẖe̱ cúú u̱ in da̱ fariseo ta in fariseo nas̱ac̱uu ri tátá i.̱ Ta viti
cája vií na̱ yóho saẖá i ̱ saẖá ña̱ cándúsa i ̱ña̱ vax̱i quiv̱í nditacu tucu ndii̱ —nac̱achi Pablo.

7 Tá nac̱achi Pablo já iv̱i ̱ laá̱ naṉdicuiṯa na̱ fariseo xiẖiṉ na̱ saduceo ndítúhún xiẖiṉ
táhan na já nas̱ahnda java táhan na. 8 Jáchi ̱ na̱ saduceo cán co̱ cándúsa na ña̱ vax̱i quiv̱í

nditacu tucu ndii̱. Ta ni co̱ cándúsa na ña̱ ndúu táto̱ Ndióxi.̱ Ta ni co̱ cándúsa na ña̱
íin ínima̱ ñay̱ivi. Joo na̱ fariseo cándúsa va na tócó ndihi ña̱ yóho. 9 Tócó ndihi na̱ cán
cáyuhú na̱ ndúu na. Saẖá ña̱ cán quéa̱ naṉdac̱a̱ ndichi java na̱ jánaẖa̱ ley Moisés, mé na̱
cuaẖaṉ xoo na̱ fariseo cán. Já nac̱asáhá cáchí na̱ já xiẖiṉ tócó ndihi ñay̱ivi cán:

—Coó̱ toho cuac̱hi ná caja da̱ naní Pablo yóho. Jáchi ̱ndá ínima̱ yii̱ ̱quéa̱ nac̱aẖaṉ xiẖín
da̱ yóho á tá coó̱ ta ndá táto̱ Ndióxi ̱quéa̱ nac̱aẖaṉ xiẖín da̱ yóho. Saẖá ña̱ cán quéa̱ tá ná
caẖaṉ iẖvi ̱yó xiẖín da̱ yóho cúú á tátu̱hun cáni táhan í xiẖín Ndióxi ̱—nac̱achi na̱ jánaẖa̱
ley Moisés xiẖiṉ ná.

10 A̱ ju̱ú quiaẖva nac̱asáhá ndívaa̱̱ ñay̱ivi cán saẖá ña̱ cán quéa̱ nac̱asáhá yíhví da̱ cúú
jefe soldado cán ña̱ tiaẖva náá tiin na Pablo ta jácuachi na da.̱ Saẖá ña̱ cán quéa̱ nas̱ahnda
da chuun ña̱ ná quixi soldado tavá da̱ Pablo tañu ñay̱ivi cuaẖa̱ cán. Ta já ná cañehe tucu
na da̱ cu̱hu̱n da̱ vehe soldado cán.

11 Ta ñuú inga quiv̱í itaa̱ṉ já nac̱anáha̱ nu̱u̱ Jesús, xitoho í nu̱ Pablo ta nac̱aẖaṉ xiẖiṉ
dá já nac̱achi a já:

—A̱ ndícani inún, Pablo jáchi ̱tá quiaẖva nac̱aẖún saẖá i ̱nu̱ú ñay̱ivi ñuu Jerusalén yóho
quiaẖva já caẖún saẖá i ̱nu̱ú ñay̱ivi ndúu ñuu Roma —nac̱achi Jesús xiẖiṉ dá.

Sácú ini na̱ Israel cahní na̱ Pablo
12Ta inga quiv̱í itaa̱ṉ já naj̱ándique táhan java na̱ Israel tu̱hun na ña̱ cahní na̱ Pablo. Ta

nac̱achi na a̱ cúxu na ta ni ticuií̱ a̱ cóho na jaṉda̱ quiaẖva ná cahní na̱ Pablo. Ta nac̱achi
xiẖiṉ táhan na ña̱ cu̱hu̱n cháhan jaṯa̱ ndá da̱ nax̱ixi á nax̱ihi ticuií̱ nani tácú Pablo. 13 Ta
yáha ga̱ nu̱ú iv̱i ̱ jico taa̱ cúú da̱ naj̱ándique táhan tu̱hun caja ña̱ yóho. 14 Tá naṉdihi já
naq̱uee na nas̱aẖaṉ na̱ caẖaṉ na̱ xiẖín da̱ sac̱uaẖa̱ nu̱ú ju̱tu̱ cán xiẖín na̱ sac̱uaẖa̱ nu̱ú na̱
Israel cán já nac̱achi na já xiẖiṉ ná:

—Tócó ndihi nde̱ naj̱ándique táhan nde̱ tu̱hun nde̱ cahní nde̱ Pablo. Ta nac̱hicaa̱ṉ
nde̱ cháhan jaṯa̱ ndá da̱ ná cuxu nani tácú Pablo. 15 Saẖá ña̱ cán quéa̱ caja ndó ñam̱aṉi ̱
jándique táhan ndó tu̱hun ndó xiẖín java ga̱ na̱ sac̱uaẖa̱ jaṉ já ná caẖaṉ ndó xiẖín da̱ cúú
jefe soldado já ná cañehe tucu da Pablo quixi da nu̱ ndo.̱ Ta caẖaṉ loho ndó xiẖiṉ dá ña̱
cúni ̱ndó caja vií cuéé chága̱ ndó saẖá ña̱ nac̱aja Pablo. Já va cachi ndó xiẖín da̱ cúú jefe
soldado cán ta ndeẖe̱ canduu tiaẖva nde̱ cahní nde̱ da̱ tá ná quixi da íchi ̱ —nac̱achi na
xiẖín na̱ sac̱uaẖa̱ cán.

16 Joo in taa̱ loho, da̱ cúú jax̱i Pablo naṉ̃eẖe̱ dá tu̱hun ña̱ sácú ini na cahní na̱ Pablo saẖá
ña̱ cán quéa̱ xínu da nas̱aẖaṉ da̱ cáxi tu̱hun da nu̱ Pablo vehe soldado cán. 17Tá naṉdihi
naṉdicani taa̱ loho cán ña̱ yóho nu̱ Pablo já nac̱ana da in táhan da̱ cúú soldado cán já
nac̱achi da já xiẖiṉ dá:

—Cajún ñam̱aṉí candacún da̱ loho yóho ná cu̱hu̱n da̱ nu̱ú da̱ cúú jefe nu̱ soldado. Jáchi ̱
íin tu̱hun cúni ̱da̱ yóho caẖaṉ da̱ xiẖín da̱ cán —nac̱achi Pablo xiẖiṉ dá.

18 A̱nda̱ já ndáca soldado cán da̱ cúú jax̱i Pablo nas̱aẖaṉ da̱ nu̱ú da̱ cúú jefe soldado cán
já nac̱achi da já xiẖiṉ dá:

—Da̱ naní Pablo ndácaa̱ṉ vehe soldado nax̱ic̱a̱ da̱ ñam̱aṉi ̱nu̱ú i ̱ña̱ ná candaca i ̱da̱ loho
yóho quixi i ̱ñehé e̱ da̱ jáchi ̱ íin tu̱hun cúni ̱da̱ caẖaṉ da̱ xiẖiṉ ndo̱ —nac̱achi da.

19 A̱nda̱ já naṯiin jefe soldado cán ndahá taa̱ loho cán já naṯavá xóo da da̱ já nac̱asáhá
ndáca̱ tu̱hun ñahá da̱ já nac̱achi da já xiẖiṉ dá:

—Ndía̱ cúnu̱n caẖún xiẖín i ̱—nac̱achi da.
20 A̱nda̱ já nac̱asáhá taa̱ loho cán cáxi tu̱hun da já nac̱achi da já:
—Naj̱ándique táhan na̱ Israel tu̱hun na ña̱ cac̱a̱ na̱ ñam̱aṉi ̱ nu̱ mé ndó ña̱ ná cañehe

tucu ndó Pablo nu̱ú na̱ sac̱uaẖa̱ nu̱ú na̱ Israel cán ña̱ cavií vaẖa chága̱ saẖa̱ dá. 21 Joo
a̱ cándúsa ndó caja ndó ña̱ cúni ̱ na̱ jáchi ̱ yáha chága̱ nu̱ú iv̱i ̱ jico taa̱ ndáti jeẖé na̱ íchi ̱
ña̱ cahní na̱ Pablo. Ta naṉdique táhan tu̱hun na ña̱ a̱ cúxu na ni a̱ cóho na ticuií̱ jaṉda̱
quiaẖva ná cahní na̱ Pablo. Ta viti ndáti na candeẖé na̱ á caja ndó ña̱ cúni ̱ na̱ —nac̱achi
jax̱i Pablo cán xiẖín da̱ cúú jefe soldado.

22 Ta tá naṉdihi já nac̱achi da̱ cúú jefe soldado cán xiẖiṉ dá ña̱ ná a̱ ndícani da nu̱ú ni

in ñay̱ivi saẖá ña̱ sácú ini na̱ Israel caja na xiẖiṉ Pablo. Chí naq̱uee da̱ loho cán cuaẖaṉ
da.̱

Chíndahá na̱ Pablo cua̱ha̱n da̱ nu̱ú gobernador naní Felix
23 A̱nda̱ já nac̱ana jefe soldado cán iv̱i ̱ da̱ sáhndá chuun nu̱ú soldado ta nas̱ahnda da

chuun nu̱ dá ña̱ ná caja tiaẖva da iv̱i ̱ciento soldado táhan da̱ xíca sáhá xiẖín u̱ni ̱ jico u̱xu̱
soldado táhan da̱ cándójó cuáyi.̱ Ta naṯaẖnda̱ chuun nu̱ dá ña̱ ná caja tiaẖva da inga iv̱i ̱
ciento táhan da̱ ñéhe lanza já ná candaca na Pablo cu̱hu̱n da̱ ñuu Cesarea cán. Ta ná quee
na cu̱hu̱n na̱ tátu̱hun caa̱̱ iṉ sacuaá. 24 Ta nas̱ahnda da chuun ña̱ ná caja tiaẖva na cuáyi ̱
canúu Pablo cu̱hu̱n da.̱ Ta nas̱ahnda da chuun ña̱ ná candaa vaẖa na Pablo já ná cuu xiṉu̱
coo̱ vaẖa da nu̱ú da̱ cúú gobernador naní Felix ñuu Cesarea cán. 25 Ta nac̱hindahá da̱ in
carta cuaẖaṉ xiẖiṉ ná já ná ndiquiaẖva na ña̱ nu̱ú da̱ cúú gobernador cán ta ña̱ yóho cúú
mé tu̱hun nac̱aẖyi ̱nu̱ carta cán:

26 “Yeẖe̱ cúú Claudio Lisias ta chíndahá i ̱carta yóho nu̱ ndo,̱ tá Felix. Ta nu̱ carta yóho
cáhaṉ Ndióxi ̱yeẖe̱ xiẖiṉ ndo,̱ da̱ cúú da̱ cáhnu ñuu Cesarea cán. 27Candeẖé ndo,̱ tá Felix.
Chíndahá i ̱ da̱ yóho nu̱ ndo̱ jáchi ̱ naṯiin na̱ Israel da̱ ta ndúcú na̱ cahní na̱ da.̱ Joo tá
nac̱andaa̱̱ ini i ̱ ña̱ cúú dá da̱ romano já nas̱aẖaṉ i ̱ xiẖín java soldado ta nac̱andaa nde̱ da̱
ndáha̱ na̱ cán. 28 Ta saẖá ña̱ cúni ̱ candaa̱̱ ini i ̱ ndá cuac̱hi jácojo na jaṯa̱ dá saẖá ña̱ cán
quéa̱ nas̱aṉ̃ehe e̱ da̱ nas̱aẖaṉ i ̱ nu̱ú na̱ sac̱uaẖa̱ nu̱ú na̱ Israel cán. 29 Já nac̱andaa̱̱ ini i ̱ ña̱
jácojo na cuac̱hi jaṯa̱ dá saẖa̱ ley mé va na. Ta saẖá ña̱ coó̱ cuac̱hi nac̱aja da nu̱ mí saẖá
ña̱ cán quéa̱ coó̱ nax̱een nde̱ ña̱ ná cahní na̱ da̱ ta ni jaṉda̱ vecaa̱ co̱ cáni nu̱ dá cu̱hu̱n da,̱
cáhán i.̱ 30 Joo nac̱andaa̱̱ ini i ̱ña̱ sácú ini na̱ Israel cahní na̱ da̱ saẖá ña̱ cán quéa̱ chíndahá
vaẖa i ̱da̱ nu̱ mé ndó. Ta nac̱achi i ̱xiẖín na̱ xójo̱ ini xiẖiṉ dá ña̱ ná saa̱̱ na̱ nu̱ mé ndó cacu
na saẖa̱ dá ndía̱ ndóho na xiẖiṉ dá. Ña̱ yóho cúú ndihi ña̱ cáhaṉ i ̱ xiẖiṉ ndo,̱ tá Felix.
Ndióxi ̱ná coo xiẖiṉ ndo”̱, cáchí carta cuaẖaṉ xiẖiṉ Pablo.

31 Ta nac̱aja mé soldado cán tá íin naṯaẖnda̱ chuun nu̱ dá. Ta já ñéhe ñuú na̱ Pablo
nas̱aẖaṉ na̱ jaṉda̱ ñuu Antípatris. 32 Ta inga quiv̱í itaa̱ṉ já naṉdicó coo̱ java soldado, da̱
nas̱aẖaṉ sáhá cán chí vehe soldado. Joo java da̱ cándójó cuáyi ̱ cán cátáhan yii̱ ̱ dá xiẖiṉ
Pablo cuaẖaṉ da.̱ 33 Ta tá nax̱iṉu̱ coo̱ da ñuu Cesarea já naṉdiquiaẖva da carta cán nu̱ú
da̱ cúú gobernador. Ta naṉdiquiaẖva ri da̱ Pablo nu̱ú da̱ cán. 34 Ta tá sa̱ naṉdihi nac̱ahvi
da̱ cúú gobernador carta cán já nac̱asáhá ndáca̱ tu̱hún da̱ Pablo saẖa̱ ndá ñuu naq̱uixi da.
Ta tá nac̱andaa̱̱ ini da ña̱ cúú Pablo da̱ ñuu Cilicia 35 já nac̱achi da já xiẖiṉ dá:

—Jaṉda̱ quiaẖva ná xiṉu̱ coo̱ na̱ jácojo cuac̱hi jaṯu̱n aṉda̱ já caja vií i ̱ saẖún —nac̱achi
Felix cán xiẖiṉ Pablo.

Tá naṉdihi já nas̱ahndada chuunña̱ ná candaa vaẖa na Pablo nani ndácaa̱ṉ da̱ vechúun
Herodes cán.

24
Ndíquehe Pablo sa̱ha̱ mé dá nu̱ú da̱ cúú gobernador naní Felix cán

1 Ta tá sa̱ nay̱aẖa u̱hu̱n quiv̱i ̱ já nax̱iṉu̱ coo̱ da̱ cúú sac̱uaẖa̱ nu̱ú ju̱tu̱, da̱ naní Ananías
cán. Nax̱iṉu̱ coo̱ da ñuu Cesarea xiẖín java ga̱ na̱ sacuaẖa̱ ta ndáca da in da̱ ndíquehe
saẖá na̱ Israel naní da̱ Tértulo. Tócó ndihi na̱ yóho nac̱atáhan na nas̱aẖaṉ na̱ sácú na̱
saẖa̱ Pablo nu̱ú gobernador cán. 2 Ta tá naṉdihi já nas̱aẖaṉ quehe na Pablo já nax̱iṉu̱ da̱
nu̱ú ndihi na̱ cán. A̱nda̱ já nac̱asáhá Tértulo cán sácú da̱ saẖa̱ Pablo já nac̱achi da já:

—Ndíquiaẖva nde̱ ndixaẖvi nu̱ ndó, tá gobernador jáchi ̱ saẖá ña̱ ndíchí jiṉi ̱ ndó cúú
ndáá vaẖa ndó ndeẖe.̱ Ta coó̱ tandóhó tañu nde̱ ta tócó ndihi nde̱ ndúu táji ̱nde.̱ 3Ñay̱ivi
ndúu ndijáá ñuu íin toṉi ñúhú na̱ xiẖiṉ ndo̱ ta ndíquiaẖva na ndixaẖvi nu̱ ndo,̱ tá Felix
jáchi ̱cája cuaẖa̱ ndó ñam̱aṉi ̱xiẖín nde.̱ 4Ta viti co̱ cúni ̱nde̱ jáquiẖvi ̱nde̱ ndoẖó joo caja
ndó ñam̱aṉi ̱ cuni joẖo loho ndó ña̱ cúni ̱ nde̱ caẖaṉ nde̱ xiẖiṉ ndo̱ yóho. 5 Candeẖé ndo,̱
tá Felix. Naṉditahan nde̱ da̱ naní Pablo yóho xíca nuu da jáquiẖvi ̱ da̱ ñay̱ivi. Ta níí cúú
xíca nuu da sáhndá java táhan da ñay̱ivi naq̱uixi chic̱hi Israel. Ta mé Pablo yóho cúú dá
jiṉi ̱ nu̱ú in táhndá ñay̱ivi, na̱ naní nazarenos. 6 Ta jivi mé da̱ yóho naṉducú da̱ jáyu̱xu̱

da̱ veñu̱hu cáhnu nde̱ ndácaa̱ṉ ñuu Jerusalén cán. Saẖá ña̱ cán quéa̱ naṯiin nde̱ da̱ ta
naṉducú nde̱ caja vií nde̱ saẖa̱ dá tá quiaẖva sáhndá ley mé nde̱ caja nde.̱ 7 Joo da̱ cúú
jefe soldado, da̱ naní Lisias cán naq̱uiẖvi da tañu nde̱ ta xiẖín ña̱ tóyíí nac̱andaa da Pablo
ndahá nde.̱ 8 Ta nac̱achi da xiẖín nde̱ ña̱ ná quixi nde̱ caẖaṉ cuac̱hí nde̱ nu̱ mé ndó saẖa̱
Pablo. Ta viti, tá Felix cuu ndac̱a̱ tu̱hún ndó Pablo jaṉ ta já naẖma̱ mé va da nu̱ ndo.̱ Ta
xiẖín ña̱ yóho cuu candaa̱̱ ini ndó ña̱ ndaa̱̱ cáhaṉ nde̱ sácú nde̱ saẖa̱ dá nu̱ ndo̱ —nac̱achi
Tértulo cán xiẖiṉ Felix.

9Ta jári na̱ Israel ndúu cán nac̱achi na ña̱ jivi ndusa ña̱ ndaa̱̱ queá̱. 10 A̱nda̱ já naṉdiñehe
gobernador cán ndáha̱ dá ña̱ ná caẖaṉ Pablo. Ta já cáchí Pablo já:

—Cájii̱ ̱ ini i ̱ ndiquehe e̱ saẖá i ̱nu̱ mé ndó, tá Felix jáchi ̱ sa̱ cuaẖá cuia̱̱ cája vií ndó saẖá
ñay̱ivi Israel. 11 Tá ná ndac̱a̱ tu̱hún ndó ñay̱ivi yóho já candaa̱̱ ini ndó ña̱ sa̱ íin u̱xu̱ iv̱i ̱
quiv̱i ̱ nax̱iṉu̱ coo̱ i ̱ ñuu Jerusalén caja cáhnu i ̱ Ndióxi.̱ 12 Ta ni in túhún toho ñay̱ivi co̱
ndítúhún iẖvi ̱ yeẖe̱ xiẖiṉ. Ta ni in túhún toho ñay̱ivi coó̱ naj̱ándiniẖi i ̱ veñu̱hu cáhnu
ndácaa̱ṉ Jerusalén cán. Ta ni na̱ tácá veñu̱hu válí ta ni na̱ tácá cáyé ñuu Jerusalén cán
coó̱ naj̱ándiniẖi i.̱ 13 Ta na̱ jácojo cuac̱hi jaṯá i ̱ yóho a̱ cúu caja na naẖa̱ na̱ nu̱ mé ndó ña̱
ndaa̱̱ cáhaṉ na̱ saẖá i.̱ 14 Ña̱ cúni ̱ ndusa i ̱ cax̱i tu̱hun i ̱ xiẖín ndihi ndó quéa̱ cája cáhnu
i ̱ Ndióxi,̱ mé a̱ nac̱aja cáhnu tásáhnu jícó i ̱ tá quiaẖva naj̱ánaẖa̱ Jesús caja í. Vaṯí cáchí
na̱ Israel yóho ña̱ co̱ xíca i ̱ íchi ̱ ña̱ ndaa̱.̱ Joo cándúsa i ̱ tócó ndihi ley nac̱aẖyí Moisés ta
cándúsa i ̱ ña̱ nac̱aẖyí na̱ profeta saṉahá. 15 Ta tá quiaẖva cándúsa na̱ yóho quiaẖva já
cándúsa ri yeẖe̱ va jáchi ̱ cándúsa nde̱ ña̱ vax̱i quiv̱í nditacu tócó ndihi na̱ sa̱ nax̱iẖi.̱ Coó̱
caja toho á cúú ná na̱ vaẖa á na̱ quini. 16 Saẖá ña̱ cán quéa̱ xíni ̱Ndióxi ̱ña̱ ndijáá níí quiv̱i ̱
cája i ̱ña̱ vaẖa xiẖín ndinuhu ini i ̱nu̱ mé á xiẖín nu̱ú ñay̱ivi.

17 ʼSa̱ íin chá cuia̱̱ nax̱ic̱a nuu i ̱java ga̱ ñuu. A̱nda̱ jáví naṉdicó coo̱ tucu u̱ ñuu Jerusalén
ña̱ quiaẖva i ̱ jiu̱hún nu̱ú na̱ Israel ta joc̱o̱ i ̱ nu̱ Ndióxi ̱ña̱ ndítahan nu̱ú i ̱ joc̱o̱ i ̱ nu̱ á. 18 Ta
nani cája i ̱mé ña̱ yóho ndácaa̱ṉ i ̱veñu̱hu cáhnu Jerusalén cán já java da̱ Israel, da̱ naq̱uixi
chí estado Asia cán nax̱ini da yeẖe̱ nu̱ ndácaa̱ṉ i ̱ve ñu̱hu cán. Ta tá naṉdihi naṉdaja vií i ̱
mí i ̱ tá quiaẖva sáhndá ley cája nde,̱ coó̱ ñay̱ivi cuaẖa̱ nas̱anduu cán ta ni in túhún toho
na̱ cán coó̱ naj̱ándiniẖi i.̱ 19 Ta na̱ naq̱uixi chí Asia cán, na̱ cán va cúú na̱ ndítahan cacu
saẖá i ̱ nu̱ ndo,̱ tá Felix tá íin a ndóho na xiẖín i.̱ 20 Joo na̱ ndúu yóho coó̱ saẖa̱ toho na
cacu na saẖá i ̱nu̱ mé ndó. Á tá coó̱ ná caẖaṉ na̱ tá naṉdiñeẖe̱ ná cuac̱hi i ̱ tá nac̱aja vií na̱
saẖá i ̱nu̱ú na̱ sac̱uaẖa̱ nu̱ú na̱ Israel cán, dá já. 21 In túhún ña̱ nac̱aja i ̱ tá cája vií na̱ yóho
saẖá i ̱ quéa̱ nac̱ayuhú u̱ ta nac̱achi i:̱ “Cája vií ndó saẖá i ̱ saẖá ña̱ cándúsa i ̱ña̱ vax̱i quiv̱í
nditacu tucu ndii̱”, ña̱ cán cúú ndihi va nac̱achi i ̱ xiẖiṉ ná —nac̱achi Pablo cán xiẖín da̱
cúú gobernador cán.

22 Sa̱ xíni ̱vaẖa Felix cán ndaja íin ña̱ jánaẖa̱ na̱ cúú cuéntá Jesús cán saẖá ña̱ cán quéa̱
cúni ̱da̱ candati tóo da caja vií da̱ saẖa̱ Pablo. Saẖá ña̱ cán quéa̱ já nac̱achi da já xiẖín na̱
Israel cán:

—Candati ndó jaṉda̱ quiaẖva ná casaa̱̱ da̱ naní Lisias, da̱ cúú jefe soldado ñuu Jerusalén
já cuu caja vií i ̱ saẖá da̱ yóho —nac̱achi Felix.

23 Tá naṉdihi já nas̱ahnda Felix chuun nu̱ú da̱ sáhndá chuun nu̱ú soldado cán ña̱ ná
chicaa̱ṉ tucu na Pablo vecaa̱. Ta nas̱ahnda da chuun ña̱ ná caja vaẖa da xiẖiṉ Pablo ta ná
quiaẖva da ñam̱aṉi ̱nu̱ú na̱ xíca xiẖiṉ Pablo coto nihni na da̱ ña̱ ná caja ndíví na̱ nu̱ dá.

24 Tá nay̱aẖa chá quiv̱i ̱ já nac̱asaa̱̱ tucu Felix cán xiẖiṉ Drusila, ñájíhí da,̱ ñá cúú ña̱
Israel. Nac̱ana tucu Felix Pablo ña̱ ná quixi da ta ná ndicani da nu̱ ná ndá quiaẖva caja
na ndiquehe na íchi ̱ cuéntá Jesús. 25 Ta naṉdicani Pablo nu̱ ná ña̱ ndítahan nu̱ ná caja
na ña̱ ndaa̱̱ cuití va ta ndítahan nu̱ ná caẖnu̱ na̱ nu̱ú ña̱ xíca̱ ini yiquí cu̱ñu na caja. Ta
naṉdicani Pablo nu̱ ná ña̱ vax̱i quiv̱í caja vií Ndióxi ̱ saẖá cuac̱hi ñay̱ivi. A̱nda̱ já nay̱iẖví
Felix cán já nac̱achi da já xiẖiṉ Pablo:

—Cuáhán viti. Tá núná nu̱ú i ̱ já cana tucu u̱ yoẖó quisún —nac̱achi Felix xiẖiṉ Pablo.
26Mé Felix yóho ndáti da quiaẖva Pablo jiu̱hún nu̱ dá já janí ñahá da.̱ Saẖá ña̱ cán quéa̱

cuaẖá ndivaẖa tañu nac̱ana da da̱ nditúhún da̱ xiẖiṉ dá. 27 Ta tix̱i iv̱i ̱ cuia̱̱ já cuití nac̱aja
da xiẖiṉ Pablo jaṉda̱ quiaẖva naṉdicojo da̱ naní Porcio Festo chuun cacuu da gobernador

saá̱ cán. Ta mé Felix cán coó̱ nax̱een da jaṉí da̱ Pablo jáchi ̱ cúni ̱ da̱ candoo̱ vaẖa da nu̱ú
na̱ Israel cán.

25
Ndíquehe Pablo sa̱ha̱ mé dá nu̱ú gobernador Festo

1 Tá sa̱ nay̱aẖa u̱ni ̱ quiv̱i ̱ naṉdicojo Festo chuun cúú dá gobernador já naq̱uee da ñuu
Cesarea cán nas̱aẖaṉ da̱ chí ñuu Jerusalén. 2Ta tá nax̱iṉu̱ coo̱ da̱ cán nas̱aẖaṉ na̱ sac̱uaẖa̱
nu̱ú ju̱tu̱ xiẖín java ga̱ na̱ Israel, na̱ íin chága̱ saẖa̱ caẖaṉ cuac̱hí na̱ saẖa̱ Pablo nu̱ Festo.
3 Ta ñam̱aṉi ̱ cáhnu nax̱ic̱a̱ na̱ nu̱ dá quéa̱ ña̱ ná cahnda da chuun ná quixi Pablo chí ñuu
Jerusalén yóho. Jáchi ̱mé na̱ cán nas̱acu ini na tiin na Pablo íchi ̱ cahní na̱ da.̱ 4 Joo coó̱
nac̱andúsa Festo caja da ña̱ cúni ̱ na̱ saẖá ña̱ cán quéa̱ nac̱achi da xiẖiṉ ná ña̱ ndáá vaẖa
na Pablo ñuu Cesarea cán. Ta saẖá ña̱ sácú ini da cu̱hu̱n yac̱hi ̱ da̱ mé cán 5 saẖá ña̱ cán
quéa̱ nac̱achi da xiẖiṉ ná já:

—Ndá na̱ cúú na̱ sac̱uaẖa̱ nu̱ ndó jaṉ xíní ñúhú cu̱hu̱n na̱ ñuu Cesarea xiẖín i ̱ já ná cuu
cacu na saẖa̱ Pablo tá íin cuac̱hi nac̱aja da —nac̱achi Festo xiẖín na̱ Israel cán.

6 Ta nas̱ahii̱n Festo tátu̱hun u̱na̱ á u̱xu̱ quiv̱i ̱ cuití va ñuu Jerusalén cán já naṉdicó coo̱
tucu da chí ñuu Cesarea. Ta inga quiv̱í itaa̱ṉ já nas̱acoo̱ da nu̱ silleta nu̱ sácoo̱ na̱ cája
vií saẖá ñay̱ivi. A̱nda̱ já nas̱ahnda da chuun ña̱ ná cana na Pablo quixi da nu̱ dá. 7 Ta
tá nax̱iṉu̱ coo̱ Pablo nu̱ Festo cán já tócó ndihi na̱ Israel, na̱ naq̱uixi ñuu Jerusalén cán
nac̱av̱a̱ nuu na jaṯa̱ Pablo já nac̱asáhá jácojo cuaẖa̱ ná cuac̱hi ndeé jaṯa̱ dá. Joo co̱ ñéhe̱ ná
ndaja naẖa̱ na̱ nu̱ Festo cán ña̱ cáhaṉ na̱ ña̱ ndaa̱̱ saẖa̱ dá. 8 Ta nac̱asáhá Pablo ndíquehe
da saẖa̱ mé dá já nac̱achi da já:

—Ni in túhún toho cuac̱hi coó̱ nac̱aja i ̱xiẖiṉ ley na̱ Israel ta ni xiẖín veñu̱hu cáhnu coó̱
nac̱aja i ̱ cuac̱hi. Ta ni nu̱ú da̱ cómí cuéntá saẖá ñuu Roma coó̱ nac̱aja i ̱ cuac̱hi —nac̱achi
Pablo xiẖiṉ tócó ndihi ñay̱ivi ndúu cán.

9Ta saẖá ña̱ cúni ̱Festo candoo̱ vaẖa da nu̱ú na̱ Israel saẖá ña̱ cán quéa̱ naṉdac̱a̱ tu̱hún
da̱ Pablo já nac̱achi da já:

—Á cándúsún cu̱hún ñuu Jerusalén já ná caja vií i ̱ saẖu̱n cán —nac̱achi da xiẖiṉ Pablo.
10 A̱nda̱ já naṉducú ñehe Pablo tu̱hun nu̱ dá já nac̱achi da já:
—U̱hu̱n. Coó̱ saẖa̱ cúú á cu̱hu̱n i ̱ñuu Jerusalén jáchi ̱viti ñúhú cándichi i ̱nu̱ mé ndó ta

cúú ndó gobernador romano. Tamé ndó ndítahan nu̱u̱ caja vií saẖá i ̱jáchi ̱sa̱ cándaa̱̱ cáxí
ini ndó ña̱ coó̱ cuac̱hi toho nac̱aja i ̱ xiẖín na̱ Israel jaṉ. 11 Joo tá nac̱aja ndusa i ̱ cuac̱hi,
mé a̱ ndaa̱̱ co̱ yíhví toho i ̱ quivi i ̱ saẖá cuac̱hi i.̱ Joo a̱ ju̱ú toho ña̱ ndaa̱̱ cúú tócó ndihi
cuac̱hi jíquí jácojo na̱ Israel jaṉ jaṯá i ̱ saẖá ña̱ cán quéa̱ co̱ ndítahan nu̱ ndó ndiquiaẖva
ndó yeẖe̱ nu̱ú na̱ yóho. Ta viti xíca̱ i ̱ ñam̱aṉi ̱ nu̱ ndo̱ ña̱ ná chindahá ndó yeẖe̱ ná cu̱hu̱n
i ̱nu̱ú emperador ñuu Roma ná caja vií mé dá saẖá i ̱—nac̱achi Pablo xiẖiṉ Festo cán.

12 Tá naṉdihi já naṉditúhún Festo cán xiẖín na̱ sac̱uaẖa̱ cája chúun nu̱ dá cán ndaja
ndítahan coo caja da. A̱nda̱ já nac̱achi tucu Festo cán já xiẖiṉ Pablo:

—Vaẖa dá já. Nu̱ emperador íin ñuu Roma nac̱achún cu̱hu̱n cúnu̱n. Ta cán cu̱hu̱n cavií
saẖu̱n —nac̱achi Festo xiẖiṉ Pablo.

Tá íin Pablo nu̱ rey Agripa
13 Tá nay̱aẖa chá quiv̱i ̱ já nax̱iṉu̱ coo̱ in rey naní Agripa xiẖín ñá naní Berenice ñuu

Cesarea cán coto nihni na Festo. 14 Ta nas̱aṉduu na chá quiv̱i ̱ xiẖiṉ Festo cán. Ta nani
ndúu na cán naṉdicani Festo nu̱ rey Agripa ndaja cáa ña̱ ndóho Pablo já nac̱achi da já
xiẖiṉ dá:

—Ini vechúun yóho ndácaa̱ṉ in da naní Pablo ta aṉda̱ tá nas̱ac̱uu Felix gobernador
já naṯiin na da.̱ 15 Ta tá nas̱aẖaṉ i ̱ ñuu Jerusalén já sácú na̱ sac̱uaẖa̱ nu̱ú ju̱tu̱ xiẖín na̱
sac̱uaẖa̱ nu̱ú na̱ Israel saẖa̱ dá ña̱ ná quivi da caja i.̱ 16 A̱nda̱ já naṉducú ñehe e̱ tu̱hun nu̱
ná ña̱ co̱ sáhan ley ñuu Roma ñam̱aṉi ̱ ña̱ cahní na̱ ñay̱ivi tá coó̱ na̱ sácú saẖa̱ dá ndíta
nu̱ táhyí da̱ já ná cuu ndiquehe da saẖa̱ dá nu̱ ná. 17 Saẖá ña̱ cán quéa̱ tá naṉdai cuu na̱
Israel cán ñuu Cesarea yóho já naṉdiẖi ini i ̱ já nas̱aẖaṉ i ̱ nas̱acoo̱ i ̱ inga quiv̱í itaa̱ṉ nu̱
sácoo̱ na caja vií saẖá ñay̱ivi. Já nas̱ahnda i ̱ chuun ña̱ ná cañehe na Pablo quixi da nu̱ú i.̱

18 Tá nax̱iṉu̱ coo̱ na̱ cán sácú na̱ saẖa̱ dá coó̱ nas̱acu na cuac̱hi cáhnu saẖa̱ dá tá quiaẖva
cáhán i.̱ 19 Joo cáchí na̱ ña̱ co̱ cúni ̱ da̱ candúsa da tá quiaẖva cándúsa mé ná. Ta sácú na̱
saẖa̱ dá jáchi ̱xíca da jánaẖa̱ dá saẖa̱ Jesús, mé a̱ nax̱iẖi ̱ jihna. Joo jánaẖa̱ Pablo ña̱ tácú yii̱ ̱
va mé Jesús. 20 Ta saẖá ña̱ co̱ cándaa̱̱ ini i ̱ ndaja caja i ̱ caja vií i ̱ saẖá ña̱ yóho saẖá ña̱ cán
quéa̱ naṉdac̱a̱ tu̱hún i ̱ Pablo ña̱ á cándúsa da cu̱hu̱n da̱ ñuu Jerusalén caja vií i ̱ saẖa̱ dá.
21 Joo nac̱achi da xiẖín i ̱ ña̱ cúni ̱ da̱ cavií saẖa̱ dá nu̱ú da̱ cúú emperador naní Augusto,
da̱ íin ñuu Roma cán. Saẖá ña̱ cán quéa̱ nas̱ahnda i ̱chuun ña̱ ná candaa vaẖa na da̱ jaṉda̱
quiaẖva ná cuu chindahá i ̱da̱ nu̱ú emperador já ná caja vií da̱ cán saẖa̱ dá—nac̱achi Festo
xiẖiṉ rey Agripa cán.

22 A̱nda̱ já nac̱achi rey Agripa cán já xiẖiṉ Festo:
—Cúni ̱ ri yeẖe̱ va cuni joẖo i ̱ndá quiaẖva cáhaṉ da̱ naní Pablo jaṉ —cáchí Agripa.
A̱nda̱ já nac̱achi Festo já xiẖiṉ dá:
—Itaa̱ṉ já cuni joẖún nu̱ú caẖaṉ da̱ —cáchí Festo.
23 Ta inga quiv̱í itaa̱ṉ nax̱iṉu̱ coo̱ rey Agripa xiẖiṉ Berenice nu̱ íin Festo cán. Ta ndíxi

vaẖa ndivaẖa na naṉdiẖvi na xiẖín in yíco̱ da̱ cúú sac̱uaẖa̱ nu̱ soldado xiẖín naṯaa̱ íin saẖa̱
ñuu cán. Ta tá nas̱aṉduu na já nas̱ahnda Festo chuun ña̱ ná cu̱hu̱n na̱ quehe na Pablo.
24 Ta tá nas̱aa̱̱ da̱ nu̱ ná já nac̱achi Festo já:

—Méndó, rey Agripa xiẖín ndihi ndó, na̱ naṯaca ndúu xiẖín nde̱ yóho. Candeẖé ndó da̱
naní Pablo cándichi yóho. Cuaẖá ndivaẖa táhan na̱ Israel, na̱ ndúu ñuu Jerusalén xiẖín
na̱ ndúu ñuu Cesarea yóho sácú na̱ saẖa̱ dá nu̱ú i.̱ Ta a̱ ju̱ú quiaẖva ndúcú ndéé na̱ cáhaṉ
na̱ ña̱ ndítahan quivi da caja i.̱ 25 Joo yeẖe̱ cáhán i ̱ ña̱ co̱ ndítahan toho nu̱ dá quivi da
jáchi ̱coó̱ cuac̱hi cáhnu ná caja da. Ta saẖá ña̱ nax̱ic̱a mé dá cavií saẖa̱ dá nu̱ú emperador
Augusto íin ñuu Roma cán saẖá ña̱ cán quéa̱ sácú ini i ̱ chindahá i ̱ da̱ cu̱hu̱n da̱ cán cavií
saẖa̱ dá. 26 Joo co̱ xíni ̱ndía̱ caẖyí i ̱nu̱ú da̱ cúú emperador ñuu Roma saẖá cuac̱hi sácú na̱
saẖa̱ dá. Saẖá ña̱ cán quéa̱ nas̱ani ndichi i ̱ da̱ nu̱ú ndihi ndó xiẖín nu̱ mé ndó rey Agripa
já ná ndaja ndic̱hi ̱ndó da̱ já ná ñeẖe̱ íní i ̱ndáa̱ caẖyí i ̱nu̱ carta chindahá i ̱nu̱ emperador
ñuu Roma cán. 27 Jáchi ̱coó̱ saẖa̱ cúú á chindahá i ̱da̱ ñuu Roma tá a̱ cu̱ú caẖyí i ̱ndá cuac̱hi
jácojo na jaṯa̱ dá —nac̱achi Festo xiẖín na̱ cán.

26
Ndíquehe Pablo sa̱ha̱ mé dá nu̱ rey Agripa

1 A̱nda̱ já nac̱achi rey Agripa cán já xiẖiṉ Pablo:
—Viti va sáhan nde̱ ñam̱aṉi ̱nu̱u̱n ndiquehún saẖu̱n.
A̱nda̱ já naṉdiñehe Pablo ndáha̱ da̱ já nac̱asáhá cáchí da̱ já:
2—Cájii̱ ̱ íní i ̱ña̱ cuu ndiquehe e̱ saẖa̱ mí i ̱nu̱ ndó, rey Agripa jáchi ̱a̱ ju̱ú quiaẖva cuaẖá

cuac̱hi jíquí jácojo na̱ Israel jaṯá i.̱ 3Cájii̱ ̱ íní i ̱ cáhaṉ i ̱nu̱ mé ndó, rey Agripa jáchi ̱cándaa̱̱
vaẖa ini ndó ndaja íin costumbre na̱ Israel. Ta cándaa̱̱ ini ndó ndá ñaẖa quéa̱ ndítúhún
táhan nde̱ saẖa.̱ Saẖá ña̱ cán quéa̱ xíca̱ taẖví i ̱ nu̱ ndó ña̱ ná caja ndó ñam̱aṉi ̱ cáhnu coo
ini ndó cuni joẖo ndó ña̱ caẖaṉ i ̱ xiẖiṉ ndo̱ yóho.

4 ʼTócó ndihi na̱ Israel xíni ̱ vaẖa na ña̱ nac̱aja i ̱ tá nas̱ac̱uu u̱ da̱ tacú. Ta aṉda̱ viti xíni ̱
na̱ yeẖe̱ ta xíni ̱na̱ ña̱ nac̱aja i ̱ñuu i ̱xiẖín ñuu Jerusalén. 5Ta xíni ̱vaẖa na ña̱ jaṉda̱ yúta̱ i ̱
nas̱ac̱uu u̱ taa̱ fariseo ta chí cuu ndicani na nu̱mé ndó tá cúni ̱na.̱ Ta ndeẖe,̱ na̱ fariseo cúú
nde̱ na̱ cája ley Moisés xiẖín ndinuhu chága̱ ini nde̱ a̱ ju̱ú ga̱ inga na. 6Ta saẖá ña̱ cándeé
cáhnu ini i ̱ña̱ vax̱i quiv̱í jánditacu tucu Ndióxi ̱ tócó ndihi na̱ nax̱iẖi ̱ saẖá ña̱ cán quéa̱ na̱
Israel yóho ñéhe na yeẖe̱ nac̱asaa̱̱ na̱ caja vií na̱ saẖá i ̱ nu̱ mé ndó. Ta mé Ndióxi ̱ quéa̱
nas̱aẖaṉ tu̱hun a nu̱ tásáhnu jícó nde̱ ña̱ nditacu tucu ndii̱. 7 Tócó ndihi ñay̱ivi táhan na̱
naq̱uixi chic̱hi ndíhu̱xu̱ iv̱i ̱ jaẖyi Israel cán ndáti na cuni na nu̱ú jáxiṉu̱ coo̱ Ndióxi ̱ nu̱ú
tu̱hun a. Saẖá ña̱ cán quéa̱ ñuú ta ndiví cája cáhnu na Ndióxi.̱ Candeẖé ndo,̱ rey Agripa.
Saẖá ña̱ cándúsa i ̱ tá quiaẖva cándúsa na̱ cán saẖá ña̱ cán quéa̱ jácojo na̱ Israel cuac̱hi
jaṯá i ̱ viti —nac̱achi Pablo xiẖiṉ rey Agripa.

8 A̱nda̱ já nac̱aẖaṉ Pablo xiẖiṉ na̱ Israel ndúu cán já:

—Á mé a̱ ndaa̱̱ cándúsa ndó ña̱ cuu caja Ndióxi ̱ ña̱ nditacu tucu ndii̱ —nac̱achi Pablo

xiẖín na̱ Israel ndúu cán.
9 A̱nda̱ já nac̱achi tucu Pablo xiẖiṉ rey Agripa já:
—Yeẖe̱ nac̱aẖán i ̱ jihna ña̱ ndítahan caja xíxi i ̱xiẖín na̱ cúú cuéntá Jesús, mé a̱ naq̱uixi

ñuu Nazaret. 10 Saẖá ña̱ cán quéa̱ já nac̱aja i ̱ ñuu Jerusalén jihna. Ta nas̱aẖaṉ i ̱ nax̱ic̱a̱
i ̱ ñam̱aṉi ̱ nu̱ú na̱ sac̱uaẖa̱ nu̱ú ju̱tu̱ já ná quiaẖva na ñam̱aṉi ̱ nu̱ú i ̱ caja i ̱ ña̱ yóho. Ta tá
naṉ̃eẖé e̱ ñam̱aṉi ̱ já naṯaán cuaẖá i ̱ na̱ cúú cuéntá Jesús vecaa̱. Ta tá nas̱ahní ñahá na,̱
cájii̱ ̱ ini i ̱ saẖá ña̱ cája na já xiẖiṉ ná. 11 Ta cuaẖá tañu nac̱aja xíxi i ̱ xiẖiṉ ná ña̱ ná caẖaṉ
iẖvi ̱na̱ saẖa̱ Jesús, mé a̱ cándeé ini na. Níí cúú veñu̱hu nax̱ic̱a nuu i ̱ cája i ̱ já xiẖiṉ ná. Ta
jaṉda̱ ñuu tóho̱ nas̱aẖaṉ i ̱naṉdicuiṯa ñee e̱ na̱ jáchi ̱nas̱ax̱oj̱o̱ ndivaẖa ini i ̱ xiẖiṉ ná.

Ndícani Pablo ndaja na̱ndiẖvi da íchi ̱ cuéntá Jesús
(Hch. 9:1-19; 22:6-16)

12 ʼIn tañu naṉ̃eẖé e̱ ñam̱aṉi ̱ nu̱ú na̱ cúú sac̱uaẖa̱ nu̱ú ju̱tu̱ ñuu Jerusalén ña̱ ná cu̱hu̱n
i ̱ ñuu Damasco taán i ̱ na̱ cúú cuéntá Jesús vecaa̱. Saẖá ña̱ cán quéa̱ naq̱uee e̱ cuaẖaṉ i.̱
13 Candeẖé ndó, rey Agripa. Nani xíca i ̱ cuaẖaṉ i ̱ íchi ̱ cán cúú á tátu̱hun cax̱iv̱i ̱ já nax̱ini
i ̱ naṉdiyiẖvi ̱ ndaa in ñúhu̱ indiví ta yéhe̱ chága̱ ña̱ a̱ ju̱ú ga̱ caṉdii. Ta nac̱av̱a̱ nuu a jaṯá
i ̱ xiẖín jaṯá da̱ cásaẖaṉ xiẖín i ̱ cán. 14 A̱nda̱ já nac̱u̱yu ndihi nde̱ nu̱ ñúhu̱ ta já nax̱ini
joẖo nde̱ in a̱ cáhaṉ tu̱hun hebreo já nac̱achi a já xiẖín i:̱ “Saulo, Saulo ndá cuéntá quéa̱
ndícuiṯún cája xísún xiẖín i.̱ Candeẖé. Cája xísún xiẖiṉ mé vún. Ña̱ cáju̱n xiẖín i ̱ cúú
á tátu̱hun ña̱ cája tiṉdiq̱ui ̱ tá sáni ̱ ndaa rí nu̱ póyá”, nac̱achi a̱ cán xiẖín i.̱ 15 A̱nda̱ já
nac̱asáhá ndáca̱ tu̱hún i ̱ já cáchí i ̱ já: “Yo cúú mé ndó cáhaṉ xiẖín i.̱” A̱nda̱ já naṉducú
ñehe a̱ cán tu̱hun nu̱ú i ̱ já nac̱achi a já: “Yeẖe̱ cúú Jesús, mé a̱ xíca nuún cája xísún xiẖiṉ.
16Ta viti cuáhán ndacoo̱, candichi. Naṉaẖa̱ i ̱mí i ̱nu̱u̱n já ná caja chúún cuéntámí i ̱viti já
ná ndicanún nu̱ú ñay̱ivi ndaja cáa ña̱ nax̱inún viti ta já ná ndicanún nu̱ ná java ga̱ ñaẖa
jánaẖa̱ i ̱nu̱u̱n chága̱ chí nu̱u̱. 17Mí i ̱ jácac̱u u̱ yoẖó já ná a̱ cáhni na̱ Israel yoẖó ni na̱ tóho̱
a̱ cáhni na yoẖó jáchi ̱ nu̱ mé na̱ tóho̱ cán chindahá i ̱ yoẖó cu̱hún caẖún saẖá i ̱ viti. 18 Ta
jánaẖún nu̱ ná ndaja caja na jándicoo na íchi ̱naá ndivaẖa nu̱ xíca na viti. Jáchi ̱ndítahan
nu̱ ná ndicaca na íchi ̱ mí i ̱ nu̱ yéhe̱ ndivaẖa. Ta jánaẖún nu̱ ná ña̱ ná a̱ ndíquiaẖva ga̱
na̱ mé ná ndahá tiñáhá sac̱uaẖa.̱ Ña̱ ndítahan caja na quéa̱ ndiquiaẖva na mé ná ndáha̱
Ndióxi ̱ ta ná caja na ña̱ cúni ̱mé á. Ta ndítahan candeé ini na yeẖe̱ já ná caja cáhnu ini
i ̱ saẖá cuac̱hi na. Ta já ná cuu in nduu na xiẖín na̱ nac̱ax̱i i ̱ ñeẖe̱ táhvi ̱ ña̱ cúni ̱ Ndióxi ̱
quiaẖva nu̱ na”̱, nac̱achi Jesús xiẖín i ̱ tá nas̱aẖaṉ i ̱ íchi ̱ñuu Damasco.

Ndícani Pablo sa̱há chuun cája da
19 ʼCandeẖé ndó, rey Agripa. Coó̱ nac̱aja sáá ini i.̱ Jáchi ̱ nac̱aja i ̱ tá íin nas̱ahnda Jesús

nu̱ú i ̱ caja i.̱ 20 Saẖá ña̱ cán quéa̱ iv̱i ̱ laá̱ nac̱asáhá cáhaṉ i ̱ tu̱hun vaẖa saẖa̱ Jesús nu̱ú
ñay̱ivi ñuu Damasco cán. Tá naṉdihi já naq̱uee e̱ nas̱aẖaṉ i ̱caẖaṉ i ̱ña̱ xiẖín na̱ ndúu ñuu
Jerusalén xiẖín na̱ ndúu ndijáá ñuu estado Judea. Ta jaṉda̱ xiẖín na̱ coó̱ naq̱uixi chic̱hi
Israel nac̱aẖaṉ i ̱ saẖa̱ Jesús. Ta nac̱achi i ̱xiẖiṉ ná ña̱ ndítahan nu̱ ná jándacoo na ña̱ núu
cája na ta ná ndicó coo̱ na nu̱ Ndióxi.̱ Ta ndítahan caja na ña̱ vaẖa já ná naẖa̱ ña̱ mé a̱
ndaa̱̱ táhyí naṉdiquehe na íchi ̱cuéntá Jesús. 21Ta saẖá ña̱ yóho cuití naṯiin na̱ Israel yeẖe̱
nani ndácaa̱ṉ i ̱veñu̱hu cáhnu ñuu Jerusalén ta viti ndúcú na̱ cahní na̱ yeẖe.̱ 22 Joo Ndióxi ̱
nac̱hindeé a̱ yeẖe̱ saẖá ña̱ cán quéa̱ coó̱ naj̱ándihi na saẖá i.̱ Ta aṉda̱ viti xíca nuu i ̱cáhaṉ
i ̱ tu̱hun Ndióxi ̱ nu̱ú ñay̱ivi ta coó̱ caja toho a á cúú ná na̱ ndaẖví á cúú ná na̱ íin cuaẖá
saẖa.̱ Ta tócó ndihi ña̱ jánaẖa̱ i ̱ nu̱ ná co̱ cúú á ña̱ quíxi jiṉi ̱ mí i ̱ jáchi ̱ cúú á ña̱ nac̱achi
na̱ profeta xiẖín ña̱ nac̱achi Moisés coo. 23 Ta ña̱ nac̱achi na̱ cán quéa̱ vax̱i quiv̱í quixi
Jesucristo ñuyíví yóho ta a̱ ju̱ú quiaẖva jándoho na ini a. Ta cahní na̱ ña̱ ta tá naṉdihi
jánditacu tucu a. Ta mé á cacuu ña̱ nu̱ cuítí nditacu nu̱ú tócó ndihi na̱ sa̱ nax̱iẖi.̱ Ta mé á
jánaẖa̱ nu̱ú ñay̱ivi ndaja cuu cac̱u ndaa ínima̱ ná coó̱ caja toho a á cúú ná na̱ Israel á cúú
ná na̱ tóho̱ —nac̱achi Pablo xiẖiṉ rey Agripa cán.

Cúni ̱ Pablo ná ndiẖvi Agripa íchi ̱ cuéntá Jesús
24 Tá nac̱atáji ̱ loho Pablo nu̱ cáhaṉ da̱ já nac̱ayúhú cóhó Festo nu̱ dá já cáchí da̱ já:

—Nac̱atac̱hi ̱ vún, Pablo. Nay̱aẖa ndivaẖa quiaẖva naj̱ácuahún saẖá ña̱ cán quéa̱
nac̱atac̱hu̱n —nac̱achi Festo cán xiẖiṉ Pablo.

25 A̱nda̱ já nac̱achi Pablo já xiẖiṉ dá:
—Coó̱ nac̱atac̱hi ̱ toho i,̱ tá Festo jáchi ̱ ndinuhu ña̱ ndaa̱̱ cáhaṉ i ̱ xiẖiṉ ndo.̱ 26 Ta xíni ̱

vaẖa mé rey Agripa yóho ña̱ cáhaṉ i ̱ ña̱ ndaa̱.̱ Ta co̱ yíhví caẖaṉ i ̱ nu̱ dá jáchi ̱ cándaa̱̱ ini
i ̱ ña̱ xíni ̱ vaẖa mé dá ndá saẖa̱ cáhaṉ i ̱ jáchi ̱ co̱ cúú á ñaẖa nay̱aẖa nu̱ú jeẖé. 27 Ta viti
cachi ndó xiẖín i,̱ rey Agripa á cándúsa ndó ña̱ nac̱aẖaṉ na̱ profeta saṉahá. Cája i ̱cuéntá
cándúsa ndó ña̱ nac̱achi na —nac̱achi Pablo.

28 A̱nda̱ já naṉducú ñehe rey Agripa cán tu̱hun já nac̱achi da xiẖiṉ Pablo:
—Ja̱ lóho̱ cuití ta cav̱ún jiṉí i ̱ña̱ ná nduu u̱ cuéntá Jesús, nduu —nac̱achi rey Agripa.
29 A̱nda̱ já nac̱achi Pablo já xiẖiṉ dá:
—Á yac̱hi ̱ á cuee coó̱ caja toho a. Ña̱ xíca̱ taẖví i ̱ nu̱ Ndióxi ̱ quéa̱ ná xiṉu̱ coo̱ mé ndó,

rey Agripa xiẖiṉ tócó ndihi na̱ ndúu yóho cacuu ndó tátu̱hun mí i ̱ jáchi ̱ cándeé cáhnu
ini i ̱ Jesús vaṯí mé a̱ ndaa̱̱ co̱ cúni ̱ña̱ ná candic̱o̱ ndáha̱ ndo̱ tátu̱hun yeẖe̱ —nac̱achi Pablo
xiẖiṉ dá.

30 Tá naṉdihi nac̱aẖaṉ Pablo já naṉdac̱a̱ ndichi rey Agripa cán xiẖiṉ Berenice ta
naṉdac̱a̱ ndichi Festo xiẖiṉ java ga̱ na̱ nas̱aṉduu coo xiẖiṉ dá cán. 31 Já naṯavá táhan
na ndítúhún na̱ saẖa̱ Pablo já cáchí xiẖiṉ táhan na já:

—Co̱ ndítahan toho nu̱ú da̱ yóho quivi da jáchi ̱ coó̱ cuac̱hi ndeé ná caja da ta jaṉda̱ ni
vecaa̱ co̱ ndítahan ndacaa̱ṉ da̱ —cáchí na.̱

32 A̱nda̱ já nac̱achi rey Agripa cán já xiẖiṉ Festo:
—Tá ná a̱ cáhaṉ da̱ yóho ña̱ cúni ̱da̱ cavií saẖa̱ dá nu̱ú da̱ cúú emperador ñuu Roma ta

cuu janí vún da,̱ nduu —nac̱achi Agripa cán xiẖiṉ Festo.

27
Chíndahá na̱ Pablo ñuu Roma

1 Tá nas̱acu ini na chindahá na̱ Pablo ná cu̱hu̱n da̱ chí nación Italia nu̱ ndácaa̱ṉ ñuu
Roma cavií saẖa̱ dá já naṉdiquiaẖva na da̱ xiẖín java ga̱ da̱ ndácaa̱ṉ vecaa̱ cán nu̱ú da̱
naní Julio, da̱ sáhndá chuun nu̱ soldado cuéntá Roma. Mé Julio yóho cúú dá da̱ cómí
cuéntá saẖá in táhndá soldado naní Augusto. Ta tañu na̱ cu̱hu̱n xiẖiṉ Pablo cán cuaẖaṉ
ri yeẖe,̱ da̱ naní Lucas. 2Ta tañu nde̱ cán cuaẖaṉ ri da̱ naní Aristarco, da̱ ñuu Tesalónica,
ña̱ ndácaa̱ṉ estadoMacedonia. Naṉdaande̱ ini barco, dónaq̱uixi chí Adramitio. Mébarco
yóho cúú dó cu̱hu̱n ndijáá ñuu válí ñúhu estado Asia cán. Cándójó nde̱ barco cán cuaẖaṉ
nde.̱ 3Ta inga quiv̱í itaa̱ṉ nax̱iṉu̱ coo̱ nde̱ ñuu Sidón. Ta cán nac̱aja vaẖa da̱ naní Julio cán
xiẖiṉ Pablo jáchi ̱nas̱aẖaṉ da̱ ñam̱aṉi ̱nu̱ Pablo ña̱ ná coto nihni da na̱ xíní táhan xiẖiṉ dá
ndúu ñuu Sidón cán já ná caja ndíví na̱ nu̱ dá. 4 Ta inga quiv̱í itaa̱ṉ já naṉdiẖvi tucu nde̱
barco já naq̱uee nde̱ ñuu Sidón cán. Ta saẖá ña̱ vax̱i tac̱hi ̱xoo nu̱ú cu̱hu̱n barco cán saẖá
ña̱ cán quéa̱ nay̱aẖa nde̱ xoo íti isla Chipre jáchi ̱ co̱ xícó cuaẖá tac̱hi ̱ cán. 5Nax̱oj̱o̱ cava
nde̱ aṉda̱ inga xoo tañu̱hú ta já nay̱aẖa nde̱ in xoo estado Cilicia xiẖiṉ estado Panfilia.
A̱nda̱ já nax̱iṉu̱ coo̱ nde̱ ñuu Mira ndácaa̱ṉ estado Licia.

6Mé ñuu Mira cán naṉdiñeẖé da̱ sáhndá chuun nu̱ soldado cán in barco, dó naq̱uixi
chí Alejandría ta cu̱hu̱n do̱ chí Italia. Ta naj̱ándaa da ndeẖe̱ jaṯa̱ dó cán já naq̱uee tucu
nde̱ cuaẖaṉ nde.̱ 7Cuéé vaẖa va cuaẖaṉ nde̱ ta naṉdoho chá ini nde̱ cuaẖaṉ nde̱ saẖá ña̱
cán quéa̱ cuaẖá quiv̱i ̱ nac̱aja nde̱ jaṉda̱ quiaẖva nax̱iṉu̱ coo̱ nde̱ ñuu Gnido. Ta saẖá ña̱
xícó ndivaẖa tac̱hi ̱ xoo nu̱ú cu̱hu̱n nde̱ cán saẖá ña̱ cán quéa̱ naṉdijam̱a nde̱ nu̱ú cu̱hu̱n
nde.̱ Ta já nay̱aẖa nde̱ inga xoo isla Creta nu̱ú nay̱aẖa nde̱ ñuu Salmón. 8 Cuéé ndivaẖa
cuaẖaṉ nde̱ já yáha nde̱ yati yu̱hú tañu̱hú isla Creta cán. A̱nda̱ jáví nax̱iṉu̱ coo̱ nde̱ nu̱ú
coo vaẖa barco naní Puerto Vaẖa yati ñuu Lasea.

9 Sa̱ nay̱aẖa cuaẖá quiv̱i ̱ ta nac̱acuáchi ̱nde.̱ Ta iy̱o̱ ndivaẖa cáa cu̱hu̱n nde̱ xiẖiṉ barco
jáchi ̱ nac̱ayati tiempo vix̱i. Saẖá ña̱ cán quéa̱ nac̱aẖaṉ Pablo xiẖín ndihi na̱ cán já cáchí
da̱ já xiẖiṉ ná:

10—Candeẖé ndo.̱ Cája i ̱ cuéntá iy̱o̱ ndivaẖa cáa coẖo̱ xiẖiṉ barco jáchi ̱cuu ndihi saẖa̱

barco xiẖín ña̱ ndójo dó cuaẖaṉ do.̱ Ta jaṉda̱ mí cuu quiví —nac̱achi Pablo xiẖiṉ ná.
11 Joo coó̱ nax̱een da̱ sáhndá chuun nu̱ú soldado cán cuni joẖo da nu̱ cáhaṉ Pablo.

Nac̱andúsa chága̱ da̱ nu̱ú nac̱aẖaṉ da̱ ñéhe barco xiẖín da̱ xíñaẖa barco a̱ ju̱ú ga̱ nu̱ú
nac̱aẖaṉ Pablo. 12 Ña̱ nac̱achi na quéa̱ a̱ cu̱ú candoo̱ na yóho tiempo vix̱i jáchi ̱ xícó
ndivaẖa tac̱hi.̱ Ta tócó ndihi na nac̱achi na ña̱ vaẖa chága̱ ná cu̱hu̱n nde.̱ Tiaẖva náá jana
quee vaẖa nde̱ xiṉu̱ coo̱ nde̱ jaṉda̱ ñuu Fenice cáhán na.̱ Mé ñuu Fenice cán ndácaa̱ṉ
isla Creta ta co̱ xícó ndeé naẖá tac̱hi ̱ cán. Saẖá ña̱ cán quéa̱ nas̱acu ini na canduu na cán
tiempo vix̱i.

Tá na̱xicó ndiva̱ha ta̱chi ̱ nu̱ú tañu̱hú
13 Tá naṉdihi já nac̱asáhá vitá uun xícó tac̱hi ̱ saẖá ña̱ cán quéa̱ nac̱aẖán na̱ ña̱ cuu va

quee nde̱ cu̱hu̱n nde.̱ A̱nda̱ já naq̱uee nde̱ cuaẖaṉ nde̱ yati yúhu̱ isla Creta cán xíca nde̱
cuaẖaṉ nde.̱ 14 Joo tá naṉdihi já nax̱iṉu̱ tac̱hi ̱ ndeé jaṯa̱ barco. Mé tac̱hi ̱ ndeé cán vax̱i
a chí xoo norte xiẖiṉ chí nu̱ cána caṉdii. 15 Ta nac̱asáhá ñúhu mé tac̱hi ̱ ndeé cán barco
cuaẖaṉ do.̱ Ta saẖá ña̱ coó̱ nac̱uu caja nde̱ jándicaca nde̱ barco cán xoo nu̱ú vax̱i tac̱hi ̱
saẖá ña̱ cán quéa̱ nas̱aẖaṉ nde̱ ñam̱aṉi ̱ ña̱ ná cañehe a barco cu̱hu̱n do̱ tá quiaẖva cúni ̱
tac̱hi.̱ 16 Tá naṉdihi já nay̱aẖa nde̱ jaṯá in isla loho naní Clauda. Ta mé cán coó̱ nax̱icó
naẖá tac̱hi ̱ndeé. A̱nda̱ já nac̱asáhá nde̱ jándaa nde̱ lancha loho, dó jítá barco cáhnu cán.
Joo naṉdoho chá ini nde̱ já nac̱uu naj̱ándaa nde̱ do̱ jaṯa̱ barco cáhnu cán. 17 Tá naṉdihi
já nac̱ava nuu na rieta jaṯa̱ mé barco cáhnu já ná coo tóyíí do.̱ Tá naṉdihi já naj̱ánuu na
jáhma̱ cáhnu sándaca barco cán ña̱ ná cañehemé tac̱hi ̱do.̱ Nac̱aja na ña̱ yóho jáchi ̱yíhví
na̱ xiṉu̱ coo̱ barco xoo naní Sirte nu̱ yájí tañu̱hú ta cán cuu cachiẖin dó ñu̱tí. 18 Ta chí
coó̱ nas̱acuii̱ṉ tac̱hi ̱ndeé naẖá cán inga quiv̱i ̱ itaa̱ṉ saẖá ña̱ cán quéa̱ nac̱asáhá na̱ jácana
nihni na ñaẖa ndójo barco cán ini tañu̱hú já ná ndicama dó. 19 Ta tá nax̱iṉu̱ quiv̱í u̱ni ̱
jaṉda̱ mé nde̱ viti nac̱asáhá nde̱ jácana nde̱ ña̱ sácaja chúun barco cán ini tañu̱hú já ná
ndicama chága̱ do.̱ 20 Ta tix̱i cuaẖá ndivaẖa quiv̱i ̱ coó̱ nax̱ini nde̱ nu̱ú caṉdii ta ni quim̱i
co̱ tívi. Ta jav̱i ̱ nac̱uun quini ndivaẖa dó ta a̱ ju̱ú quiaẖva nax̱icó ndivaẖa tac̱hi.̱ Saẖá ña̱
cán quéa̱ chí nas̱ahnda vaẖa ini nde:̱ “Yóho quiví viti”, nac̱aẖán nde.̱

21 Cuaẖá ndivaẖa quiv̱í nay̱aẖa ta ni in nde̱ co̱ cúni ̱ cuxu. Saẖá ña̱ cán naṉdac̱a̱ ndichi
Pablo tañu tócó ndihi na̱ cán já nac̱asáhá cáchí da̱ já:

—Tá ná coo joẖo ndó tá nac̱aẖaṉ i ̱ xiẖiṉ ndo̱ ta ná candoo̱ í ñuu Creta, nduu. Ta ni a̱
ndóho í ña̱ ndóho í yóho viti ta ni a̱ tíví toho ndihi ñaẖa nas̱aṉdojo barco yóho, nduu.
Joo coó̱ nax̱een ndó candúsa ndó ña̱ nac̱aẖaṉ i ̱ xiẖiṉ ndo.̱ 22 Joo cáchí i ̱ xiẖiṉ ndó viti ña̱
co̱ ndítahan ndicani ini ndó. Jáchi ̱ni in túhún toho ndó a̱ quíví vaṯí mé barco ndihi saẖa̱
do.̱ 23 Jáchi ̱yeẖe̱ cúú u̱ cuéntá Ndióxi ̱ta cája cáhnu i ̱mé á. Ta mé ñuú jaṉda̱ véhe̱ naṉaẖa̱
in táto̱ Ndióxi ̱ mé á nu̱ú i.̱ 24 Ta já nac̱achi a já xiẖín i:̱ “A̱ cáyiẖví tohún, Pablo. Jáchi ̱
ndítahan xiṉu̱n tá xiṉu̱n nu̱ú da̱ cúú emperador ñuu Roma cán. Ta saẖa̱ yóhó jácac̱u ri
Ndióxi ̱ tócó ndihi na̱ ñúhu xu̱hu̱n ini barco jaṉ já ná a̱ quíví na̱ ini tañu̱hú”, já nac̱achi
táto̱ Ndióxi ̱ xiẖín i.̱ 25 Saẖá ña̱ cán quéa̱ a̱ ndícani ga̱ ini ndó jáchi ̱ cándeé cáhnu ini i ̱
Ndióxi ̱ ta cándaa̱̱ cáxí ini i ̱ ña̱ coo tá íin nac̱achi táto̱ Ndióxi ̱ xiẖín i.̱ 26 Joo in tac̱hi ̱ ndeé
caja ña̱ ná tiv̱í barco yóho yati in isla —nac̱achi Pablo xiẖín na̱ cán.

27 Sa̱ nax̱iṉu̱ saẖu̱n quiv̱i ̱xíca nde̱ ini barco cán cuaẖaṉ nde.̱ Ta in ñuú nax̱iṉu̱ coo̱ nde̱
in xoo tañu̱hú naní Adria. Joo tá xoo joho tá xoo cáa ñéhe tac̱hi ̱ nde̱ cuaẖaṉ nde.̱ Joo
tátu̱hun java ñu̱u já nax̱ini da̱ ñéhe barco cán ña̱ cáyati nde̱ yuhú tañu̱hú cuaẖaṉ nde.̱
28 A̱nda̱ já nac̱asáhá chíquiaẖvá na̱ ndá quiaẖva cúná tañu̱hú yati yúhu̱ nu̱ ndúu nde̱ cán.
Ta quiaẖva cúná do̱ nas̱ac̱uu oc̱o̱ saẖu̱n in metro. Tá nac̱asáhá cáyati chága̱ barco yúhu̱
cán já nac̱hiquiaẖva tucu na. Ta cán sa̱ yájí chága̱ ta cúú á oc̱o̱ u̱sa̱ metro quiaẖva cúná a.̱
29 Ta saẖá ña̱ yíhví na̱ xiṉu̱ coo̱ barco cani ndaa dó tóto̱ ñúhu yati cán saẖá ña̱ cán quéa̱
naṯiin na rieta ña̱ ndíco̱ com̱í caa̱ gáncho̱ cáhnu nu̱ cán. Ta naj̱ácana na ña̱ ini tañu̱hú
chí xoo cáha̱ mé barco cán já ná tiin a barco ná a̱ cáca ga̱ dó cu̱hu̱n do̱ chí nu̱u̱. Ta a̱ ju̱ú
quiaẖva yíhví na̱ ndáti na ná tiv̱i. 30 Joo ndaja coo java da̱ cája chúun xiẖiṉ barco cán
nac̱aẖán da̱ quee jeẖé da̱ xiẖiṉ lancha loho cán cu̱hu̱n da.̱ Saẖá ña̱ cán quéa̱ nac̱asáhá

da̱ ndáxí da̱ lancha loho cán ña̱ jánuu da do̱ nu̱ú tañu̱hú ta já cu̱hu̱n da,̱ cáhán da.̱ Ta
nac̱asáhá cája da tátu̱hun táán chága̱ da̱ caa̱ gáncho̱ cán ini tañu̱hú já ná tiin a barco
xoo chí nu̱u̱ do.̱ 31 Joo nax̱ini Pablo ña̱ cája da saẖá ña̱ cán quéa̱ nac̱ax̱i tu̱hun da nu̱ú da̱
sáhndá chuun nu̱ú soldado ta xiẖín nu̱ú soldado cán já cáchí da̱ já xiẖiṉ ná:

—Tá ná quee da̱ jaṉ cu̱hu̱n da̱ já quéa̱ ndihi saẖa̱ ndó ini tañu̱hú —nac̱achi Pablo.
32 A̱nda̱ já nas̱aẖaṉ soldado cán nas̱ahnda da rieta ndíco̱ lancha loho cán já naj̱ándicava

da dó ini tañu̱hú.
33 Ta tá sa̱ yati tiv̱i yaa já naj̱ácaẖaṉ Pablo tócó ndihi na̱ cán ña̱ ná cuxu na vaṯí loho.

Já nac̱achi da já xiẖiṉ ná:
—Sa̱ nay̱aẖa saẖu̱n quiv̱i ̱co̱ xíxi ndó ta ni co̱ quíji ̱ndo.̱ 34 Saẖá ña̱ cán xíca̱ i ̱ñam̱aṉi ̱nu̱

ndó ña̱ ná cuxu ndó vaṯí chá va. Xíní ñúhú cuxu ndó já ná coo ndée̱ ndo̱ chindeé ndó mé
ndó já ná cac̱u ndó. Jáchi ̱cac̱u ndihí. Ta ni jaṉda̱ in túhún ijí jiṉi ̱yo̱ a̱ ndíhi saẖa̱ —nac̱achi
Pablo xiẖiṉ ná.

35 Tá naṉdihi nac̱achi Pablo ña̱ yóho xiẖiṉ ná já naṯiin da in pan ta nu̱ táhyí ndihi na̱
cán naṉdiquiaẖva da ndixaẖvi nu̱ Ndióxi.̱ Tá naṉdihi já nas̱ahnda java da ña̱ ta nac̱asáhá
da̱ xíxi da. 36Xiẖín ña̱ yóho naṉdindeé ri ini na̱ java cán ta nac̱asáhá na̱ xíxi na. 37Ta tócó
ndihi nde,̱ na̱ nas̱añuhu ini barco cán nas̱ac̱uu nde̱ iv̱i ̱ ciento u̱ni ̱ jícó saẖu̱n in ñay̱ivi.
38 Tá naṉdihi nax̱ixi nde̱ ña̱ cúni ̱ nde̱ já nas̱ata na trigo ini tañu̱hú já ná ndicama chága̱
jaṯa̱ barco cán.

Cáco̱o barco ca̱há tañu̱hú
39 Joo tá naṯiv̱i yaa já nax̱ini na ñundáhyi.̱ Joo coó̱ nac̱uu ndicuni da̱ cája chúun xiẖiṉ

barco cán ndá ñuu cúú á. Ta tá naṉdihi já nax̱ini na ña̱ íin ñu̱tí nu̱ yájí yuhú tañu̱hú cán.
A̱nda̱ já nac̱aẖán na̱ jácayati na barco yati yúhu̱ cán. 40 Saẖá ña̱ cán quéa̱ nas̱ahnda na
rieta ndíco̱ barco cán já naj̱aṉi ̱ dó. Ta nac̱andoo̱ caa̱ gáncho̱ ini tañu̱hú nac̱aja na. Ta
tá naṉdihi já naj̱ánditayi na yitó nu̱ú jaẖnda̱ ta xiẖiṉ yíto̱ cán nac̱asáhá na̱ jándicaca na
barco cán nu̱ú tañu̱hú. Ta naj̱ándindita tucu na jahmá cáhnu xoo nu̱ barco cán já ná cuu
caca dó xiẖín tac̱hi.̱ Ta xiẖín ña̱ yóho nac̱asáhá barco cán cáyati dó yu̱hú tañu̱hú. 41Ta in
cuití nax̱iṉu̱ barco cán nu̱ ndíque táhan iv̱i ̱ táhndá tañu̱hú. Ta saẖá ña̱ nac̱ayájí tañu̱hú
nu̱ú ñu̱tí cán saẖá ña̱ cán quéa̱ nac̱atii̱n nu̱u̱ barco cán. Ta ni loho ga̱ coó̱ nac̱uu cu̱hu̱n
do.̱ Joo xiẖín ña̱ quiaẖva ndeé ndacú cáni ndaa tañu̱hú cán xoo cáha̱ do̱ saẖá ña̱ cán
quéa̱ nac̱asáhá cháchi dó. 42 A̱nda̱ já naṉducú soldado cahní ndihi da na̱ cuaẖaṉ vecaa̱
ñuu Roma cán. Jáchi ̱ tiaẖva náá jiṯá na̱ cu̱hu̱n na̱ nu̱ú tañu̱hú ta cunu na cu̱hu̱n na̱ tá sa̱
naq̱ueta na yuhú tañu̱hú, cáhán na.̱ 43 Joo da̱ sáhndá chuun nu̱ú soldado cán coó̱ nas̱aẖaṉ
da̱ ñam̱aṉi ̱ ña̱ ná caja na já jáchi ̱ cúni ̱ da̱ jácac̱u da Pablo. Ña̱ nac̱aja da quéa̱ nas̱ahnda
da chuun nu̱ú na̱ tiaẖva jiṯá ticuií̱ ña̱ ná jácana na mé ná ini tañu̱hú cán já ná xiṉu̱ na̱ nu̱
ñúhu̱. 44Ta na̱ java, na̱ co̱ tiáhva jiṯá ticuií̱ cán nac̱achi da xiẖiṉ ná ña̱ ná ndaa na jaṯa̱ yíto̱
á jaṯa̱ túhu̱n barco cán já ná xiṉu̱ na̱ nu̱ ñúhu̱. A̱nda̱ jáví nax̱iṉu̱ coo̱ vaẖa tócó ndihi nde̱
nu̱ ñúhu̱.

28
Íin Pablo isla Malta

1 Tá sa̱ nax̱iṉu̱ coo̱ vaẖa ndihi nde̱ yuhú ñundáhyi ̱ cán já nac̱andaa̱̱ ini nde̱ ña̱ naní a̱
isla Malta. 2Ta vaẖa ndivaẖa nac̱aja ñay̱ivi ndúu isla cán xiẖín nde.̱ Naṉdicahmi na ñúhu̱
jáchi ̱ nac̱asáhá cúun ga̱ jav̱i ̱ ta a̱ ju̱ú quiaẖva vix̱i xíní nde.̱ Chí nac̱aẖaṉ na̱ xiẖín nde̱ ña̱
ná cativi nde̱ catúní nde.̱ 3 A̱nda̱ já naj̱átaca Pablo java titó íchí, dó quee̱ yávi ̱ núhu̱. Ta
tá chójó da̱ títo̱ cán nu̱ ñúhu̱ já naq̱ueta in coo̱̱ tañu títo̱ cán xínu rí saẖá ña̱ ihní ñúhu̱.
Ta naṯiin rí ndáha̱ Pablo. 4 Ta tá nax̱ini na̱ isla Malta cán ña̱ ndícaa coo̱ ndáha̱ Pablo já
nac̱asáhá cáchí xiẖiṉ táhan na já:

—Ndá da̱ sáhní ndii̱ cúú da̱ yóho jáchi ̱ vaṯí coó̱ nax̱iẖi ̱ da̱ ini tañu̱hú joo yóho cúni ̱
Ndióxi ̱ jándihi a saẖa̱ dá —nac̱achi na.

5 Joo mé Pablo naq̱uiji nihni da coo̱ ndícaa ndáha̱ dá cán nu̱ ñúhu̱ cándaha cán ta coó̱
ña̱ ná ndoho da. 6 Tócó ndihi na̱ cán ndáti na cuni na ña̱ ná quiẖvi cuiñu ndáha̱ dá á tá

coó̱ ta in cuití ndicava da quivi da, nac̱aẖán na.̱ Ndáti na̱ java cán cuni na ndáa̱ ndoho
Pablo joo tá sa̱ nac̱anahá ndáti na coó̱ ñaẖa ná ndoho toho Pablo cán. A̱nda̱ já naṉdijam̱a
jiṉi ̱ná ta nac̱asáhá na̱ cáhaṉ na̱ ña̱ cúú dá in ndióxi.̱

7Yati nu̱ú nax̱iṉu̱ nde̱ cán nas̱ac̱uu a ñundáhyi ̱da̱ naní Publio, da̱ cómí cuéntá saẖa̱ isla
cán. Ta tix̱i u̱ni ̱ quiv̱i ̱ naṉdiquehe vaẖa ndivaẖa da ndeẖe̱ ta vaẖa nac̱aja da xiẖín nde.̱
8 Ta ndaja coo quíhvi ̱ tátá Publio cándúhu̱ dá ndóho da cueẖe̱ nii̱ ̱ ta chícaa̱ṉ cáhni ̱ñahá.
Ta já nas̱aẖaṉ Pablo nax̱ito nihni da da̱ ta nac̱asáhá Pablo xíca̱ taẖví da̱ nu̱ Ndióxi ̱ saẖa̱
dá ta nac̱hinúu Pablo ndáha̱ dá jiṉi ̱ dá ta já naṉdivaẖa da. 9 Tá nax̱ini java ga̱ na̱ quíhvi ̱
ndúu isla cán ña̱ nac̱aja Pablo já naq̱uixi na nu̱ dá ña̱ ná ndaja vaẖa da na̱ chí naṉdivaẖa
na. 10Ta naṉdiquiaẖva na ndixaẖvi nu̱ú nde̱ ta naj̱as̱á na̱ cuaẖá ñaẖa nu̱ú nde.̱ Tá nax̱iṉu̱
coo̱ quiv̱i ̱ndaa nde̱ barco cu̱hu̱n nde̱ já nas̱aẖaṉ na̱ ña̱ xíní ñúhú nde̱ cu̱hu̱n nde.̱

Xínu̱ co̱o Pablo ñuu Roma
11 Nas̱aṉduu nde̱ tátu̱hun u̱ni ̱ yoo̱̱ isla cán jaṉda̱ quiaẖva naṉdaa nde̱ in barco, dó

nas̱aṉdati yaẖa tiempo vix̱i mé isla Malta cán. Mé barco cán naq̱uixi dó chí Alejandría.
Ta nu̱u̱ do̱ cándaa iv̱i ̱tiṉiṉ̃u yúú ndióxi ̱cája cáhnu na̱ cán. In a naní a̱ Cástor ta inga a̱ naní
Pólux. 12 Naq̱uee nde̱ cuaẖaṉ nde̱ já nax̱iṉu̱ nde̱ in ñuu naní Siracusa ta cán nas̱aṉduu
nde̱ u̱ni ̱quiv̱i.̱ 13Ta naq̱uee nde̱ cuaẖaṉ nde̱ yati yúhu̱ tañu̱hú jaṉda̱ quiaẖva nax̱iṉu̱ coo̱
nde̱ ñuu Regio. Joo inga quiv̱í itaa̱ṉ já nac̱asáhá víí uun xícó tac̱hi ̱ chí sur saẖá ña̱ cán
quéa̱ tá sa̱ nay̱aẖa iv̱i ̱ quiv̱i ̱ já nax̱iṉu̱ nde̱ ñuu Puteoli. 14 Ta cán naṉditahan nde̱ java
na̱ cúú cuéntá Jesús. Ta nac̱aẖaṉ na̱ xiẖín nde̱ ña̱ ná canduu nde̱ in semana xiẖiṉ ná
ta já nac̱aja nde.̱ Ta tá naṉdihi já naq̱uee nde̱ cuaẖaṉ sáhá nde̱ chí ñuu Roma. 15 Ta na̱
cúú cuéntá Jesús ndúu ñuu Roma cán sa̱ naṉ̃eẖe̱ ná tu̱hun ña̱ xiṉu̱ coo̱ nde̱ cán. Saẖá ña̱
cán quéa̱ naq̱ueta na vax̱i na ñeẖe̱ ná ndeẖe.̱ Java na naq̱uixi jaṉda̱ ñuu nu̱ sáhii̱n yaẖvi
cáhnu naní a̱ Apio ta java na naq̱uixi jaṉda̱ ñuu naní U̱ni ̱Taberna. Tá nax̱ini Pablo na̱ cán
já nac̱asáhá ndíquiaẖva da ndixaẖvi nu̱ Ndióxi ̱ ta naṉdindacú ini da. 16 Ta tá nax̱iṉu̱ coo̱
nde̱ ñuu Roma já naṉdiquiaẖva da̱ sáhndá chuun nu̱ú soldado cán tócó ndihi da̱ cuaẖaṉ
vecaa̱ cán nu̱ú in da̱ cómí chuun saẖa̱ mé vecaa̱ ñuu Roma cán. Joo nas̱aẖaṉ na̱ ñam̱aṉi ̱
nu̱ Pablo coo jíin da vaṯí nas̱acu na in soldado ndáá ñahá.

Cáha̱n Pablo tu̱hun Ndióxi ̱ xiẖín na̱ ñuu Roma
17Tá sa̱ nax̱iṉu̱ u̱ni ̱quiv̱i ̱nax̱iṉu̱ coo̱ nde̱ ñuu Roma cán já nac̱ana Pablo tócó ndihi na̱

sac̱uaẖa̱ nu̱ú na̱ Israel ndúu ñuu Roma cán. Ta tá sa̱ naṯaca ndihi na ndúu na já nac̱achi
da já xiẖiṉ ná:

—Candeẖé ndó, ñani i.̱ Ni in túhún toho ñaẖa núu coó̱ nac̱aja yeẖe̱ xiẖín na̱ Israel mé
ñuu Jerusalén cán ta ni xiẖiṉ costumbre nac̱aja tásáhnu jícó yo.̱ Joo naṯiin na̱ Israel yeẖe̱
ta naṉdiquiaẖva na yeẖe̱ nu̱ú na̱ cúú cuéntá gobierno ñuu Roma yóho. 18 Ta tá naṉdihi
naṉdaja ndíchí na̱ yeẖe̱ já nas̱acu ini na janí na̱ yeẖe̱ jáchi ̱coó̱ naṉ̃eẖe̱ ná cuac̱hi i ̱saẖá ña̱
cuu cahní na̱ yeẖe.̱ 19 Joo ndaja coo na̱ Israel coó̱ nax̱een na ña̱ ná janí na̱ cán yeẖe.̱ Saẖá
ña̱ cán quéa̱ nax̱ic̱a̱ i ̱ ñam̱aṉi ̱ ña̱ ná cavií saẖá i ̱ nu̱ emperador ñuu Roma yóho. Joo yeẖe̱
co̱ cúni ̱ toho i ̱ jácojo i ̱cuac̱hi jaṯá na̱ Israel jáchi ̱cúú ná na̱ naq̱uixi chic̱hi nu̱ú naq̱uixi mí
i.̱ 20 Saẖá ña̱ cán quéa̱ nac̱ana i ̱ndoẖó viti jáchi ̱ cúni ̱ cuni i ̱ ndoẖó já ná nditúhún i ̱ xiẖiṉ
ndo.̱ Cúni ̱ ndicani i ̱ nu̱ ndo̱ ña̱ ndíco̱ ndáha̱ i ̱ xiẖiṉ cadena yóho saẖá mé a̱ nac̱hindahá
Ndióxi ̱ jácac̱u a ndihi yó, na̱ Israel —nac̱achi Pablo xiẖín na̱ Israel cán.

21 A̱nda̱ já naṉducú ñehe na̱ cán tu̱hun nu̱ Pablo já cáchí na̱ já xiẖiṉ dá:
—A̱ ñáha quixi carta estado Judea nu̱ú nde̱ ña̱ cáhaṉ saẖá ña̱ cájún. Ta ni na̱ cúú táhan

na̱ Israel tá naṉdai cuu na ñuu yóho coó̱ toho tu̱hun núu ñéhe na ná casaa̱̱ na̱ nu̱ú nde̱
saẖa̱ yóhó. 22 Joo cúni ̱ nde̱ ña̱ ná ndicanún nu̱ú nde̱ ndía̱ cándúsún jáchi ̱ níí cúú ñuyíví
cáhaṉ núu ñay̱ivi saẖá na̱ cúú cuéntá Jesús —nac̱achi na̱ Israel cán xiẖiṉ Pablo.

23 Tá naṉdihi nas̱acu na in quiv̱í caẖaṉ Pablo xiẖiṉ ná ta tá nax̱iṉu̱ coo̱ mé quiv̱i ̱ cán
naṯaca cuaẖá ndivaẖa ñay̱ivi mé vehe nu̱ íin Pablo cán. Ta naha ta jaṉda̱ saẖini naj̱ánaẖa̱
da̱ nu̱ ná ña̱ cúni ̱Ndióxi ̱cacomí a̱ cuéntá saẖá ñay̱ivi. Ta xiẖín ña̱ nac̱aẖyí Moisés saṉahá
ta xiẖín ña̱ nac̱aẖyí na̱ profeta já naṉdicani da nu̱ ná saẖa̱ Jesús ña̱ ná candeé ini na mé á.

24 Java na̱ cán nac̱andúsa na ña̱ nac̱achi Pablo xiẖiṉ ná joo java na coó̱ nax̱een na candúsa
na. 25Ta saẖá ña̱ coó̱ nac̱uu ndique táhan vaẖa tu̱hun na̱ Israel cán saẖá ña̱ jánaẖa̱ Pablo
saẖá ña̱ cán quéa̱ nac̱asáhá na̱ quée na cuaẖaṉ na.̱ Tá nax̱ini Pablo ña̱ yóho já nac̱asáhá
cáchí da̱ já xiẖiṉ ná:

—Mé a̱ ndaa̱̱ nac̱aẖaṉ ínima̱ yii̱ ̱Ndióxi ̱nu̱ú tásáhnu jícó yo̱ tá nac̱aẖyí Isaías já:
26 Cuáhán caẖaṉ xiẖín ñay̱ivi Israel jaṉ já cachún já xiẖiṉ ná:
Mé a̱ ndaa̱̱ táhyí cuni joẖo ndó joo a̱ cándaa̱̱ ini ndó.
Ta vaṯí sándeẖé ndó in ñaẖa joo co̱ ndícuni ndó ña.̱
27 Jáchi ̱ iẖvi ̱ndivaẖa cúu ini ndó ta co̱ cúni ̱ndó caja ndó ña̱ cáchí i.̱
Ta co̱ cúni ̱ndó cuni joẖo ndó ña̱ cáhaṉ i ̱ xiẖiṉ ndo.̱
Ta co̱ cúni ̱ndó ndicuni ndó ña̱ cája ndó cuac̱hi.
Jáchi ̱ tá ná jándacoo ndó cuac̱hi cája ndó,
já quéa̱ cuu caja cáhnu ini i ̱ saẖa̱ ndo,̱
ta já cuu coo vaẖa ini ndó, já nac̱achi ínima̱ yii̱ ̱Ndióxi ̱xiẖiṉ tásáhnu jícó yo.̱
28 A̱nda̱ já nac̱achi tucu Pablo já xiẖiṉ ná:

—Ta viti xíní ñúhú candaa̱̱ ini ndó, na̱ Israel ña̱ sa̱ nax̱ini joẖo na̱ coó̱ naq̱uixi chic̱hi
Israel tu̱hun vaẖa saẖa̱ Jesús. Ta cája i ̱ cuéntá candúsa mé na̱ cán ña̱ —nac̱achi Pablo
xiẖiṉ ná.

29Tá naṉdihi nac̱aẖaṉ Pablo ña̱ yóho já naṉditúhún cueẖe̱ xiẖiṉ táhan na̱ Israel cán ta
já naq̱uee na cuaẖaṉ na.̱

30 Nac̱andoo̱ Pablo iv̱i ̱ níí cuia̱̱ vehe nu̱ú nac̱haẖvi ndojo da. Ta naṉdiquehe vaẖa da
tócó ndihi na̱ sáhaṉ xíto nihni ñahá. 31 Ta ni co̱ yíhví da̱ cáxi tu̱hun da xiẖín ñay̱ivi ña̱
cúni ̱Ndióxi ̱cacomí a̱ cuéntá saẖa̱ ná. Ta naj̱ánaẖa̱ da̱ tu̱hun vaẖa saẖa̱ Jesucristo, xitoho
í ta ni in na coó̱ nas̱aji nuu nu̱ dá caja da ña.̱

Carta nac̱hindahá Pablo nu̱ú na̱ cúú cuéntá Jesús ndúu
ñuu Roma

Cáha̱n Ndióxi ̱ Pablo xiẖín na̱ cúú cuéntá Jesús
1 Yeẖe̱ cúú Pablo ta Jesucristo cúú xitoho i.̱ Nac̱ax̱i Ndióxi ̱ yeẖe̱ cacuu u̱ in apóstol

cuéntá mé á ta nac̱hindahá a̱ yeẖe̱ cu̱hu̱n i ̱ caẖaṉ i ̱ tu̱hun vaẖa saẖa̱ Jesús nu̱ú ñay̱ivi.
2 Saṉahá ndivaẖa nac̱aja Ndióxi ̱ña̱ ná caẖyí na̱ profeta mé á tu̱hun vaẖa saẖá ini libro

yii̱ ̱Ndióxi.̱ 3Mé tu̱hun vaẖa yóho cáhaṉ saẖa̱ Jesucristo, xitoho í, mé a̱ cúú in túhún jiṉi ̱
já jaẖyi Ndióxi.̱ Ta naṉduu a in ñay̱ivi nac̱acu ñuyíví yóho ta naq̱uixi a chic̱hi rey David.
4Ta naj̱ánaẖa̱ ínima̱ yii̱ ̱Ndióxi ̱ñay̱ivi ña̱ cúú Jesús in túhún jiṉi ̱ já jaẖyi Ndióxi,̱ mé a̱ cúú
cája tócó ndihi ñaẖa. Jáchi ̱ tá sa̱ nax̱iẖi ̱ Jesús já naṉditacu tucu a ta xiẖín ña̱ yóho náha̱
ña̱ cúú á in túhún jiṉi ̱ já jaẖyi Ndióxi.̱ 5Ta saẖá ña̱ nac̱aja Jesucristo ndic̱a crúxu̱ saẖá ña̱
yóho nac̱aja Ndióxi ̱ ñam̱aṉi ̱ xiẖín ndihí. Já nac̱hindahá Ndióxi ̱mí ña̱ ná cu̱hu̱n í cuéntá
mé á caẖaṉ í saẖa̱ Jesús nu̱ tócó ndihi ñay̱ivi ndúu ñuyíví já ná cuu candeé ini na mé á
ta já ná caja na ña̱ cúni ̱ a. 6 Ta mé ndó, na̱ cúú cuéntá Jesús ndúu ñuu Roma jaṉ, nac̱ax̱i
Ndióxi ̱ndoẖó cacuu ndó cuéntá mé á.

7 Ña̱ cán quéa̱ cáhyí i ̱ carta yóho nu̱ ndó, na̱ ndúu ñuu Roma jaṉ. Jáchi ̱ cúni ̱ ndivaẖa
Ndióxi ̱ ndoẖó ta nac̱ax̱i a ndoẖó nduu ndó ñay̱ivi mé á. Ta ná caja Ndióxi,̱ tátá yo̱ xiẖiṉ
Jesucristo, xitoho í cuaẖá ñam̱aṉi ̱ xiẖiṉ ndo̱ ta ná caja ña̱ ná coo vaẖa ini ndó.

Cúni ̱ Pablo cu̱hu̱n da̱ ñuu Roma coto nihni da na̱ cúú cuéntá Jesús ndúu cán
8Ndíquiaẖva i ̱ndixaẖvi nu̱ Ndióxi ̱saẖá ña̱ nac̱aja Jesucristo xiẖín in in ndó jáchi ̱ñay̱ivi

ndúundijáá ñuyíví xíni ̱joẖo naña̱ cándeé ini ndó Jesús. 9Yeẖe̱ cája chúun i ̱cuéntáNdióxi ̱
ta ndinuhu ini i ̱cáxi tu̱hun i ̱tu̱hun vaẖa saẖa̱ Jesús, mé a̱ cúú in túhún jiṉi ̱ já jaẖyi Ndióxi ̱
nu̱ú ñay̱ivi. Ta xíni ̱ vaẖa Ndióxi ̱ña̱ tócó ndihi quiv̱i ̱ xíca̱ taẖví i ̱ nu̱ mé á saẖá ndihi ndó.
10Ta ndijáá níí quiv̱i ̱xíca̱ taẖví i ̱nu̱ Ndióxi ̱ña̱ ná quiaẖva ñam̱aṉi ̱nu̱ú i ̱saa̱̱ i ̱jaṉ coto nihni
i ̱ndoẖó tá cúni ̱a.̱ 11 Jáchi ̱cúni ̱cuni i ̱ndoẖó já ná cax̱i tu̱hun i ̱xiẖiṉ ndo̱ ndá quiaẖva cúni ̱
ínima̱ yii̱ ̱Ndióxi ̱caja ñam̱aṉi ̱xiẖiṉ ndo̱ já ná ndindacú chága̱ ndó cuéntámé á. 12Ña̱ cúni ̱
quéa̱ ná quiaẖva tu̱hun ndeé ini táhan í jáchi ̱ in cándeé ini ndihí Ndióxi.̱

13Cúni ̱ña̱ ná candaa̱̱ ini ndó, ñani mí i,̱ na̱ cúú cuéntá Jesús ña̱ sa̱ cuaẖá tañu sácu ini i ̱
saa̱̱ i ̱coto nihni i ̱ndoẖó joo íin cuaẖá ña̱ sájí nuu nu̱ú i ̱saẖá ña̱ cán quéa̱ cámaṉi ̱saa̱̱ i ̱ jaṉ.
Cúni ̱chindeé e̱ ndoẖó ña̱ ná caca vaẖa ndó íchi ̱cuéntá Jesús. Jáchi ̱quiaẖva já nac̱hindeé
e̱ java ga̱ ñay̱ivi, na̱ co̱ cúú chic̱hi Israel. 14 Joo ndítahan nu̱ú i ̱ cax̱i tu̱hun i ̱ tu̱hun Ndióxi ̱
nu̱ tócó ndihi ñay̱ivi ndúu ñuu náhnu xiẖín na̱ ndúu yucú ñúhú. Ta caẖaṉ i ̱tu̱hun Ndióxi ̱
xiẖín na̱ ndíchí jiṉi ̱ ta xiẖín na̱ co̱ ndíchí jiṉi.̱ 15Ña̱ cán queá̱ xíca̱ ndivaẖa ini i ̱ saa̱̱ i ̱ nu̱
ndúu ndó ñuu Roma jaṉ caẖaṉ i ̱ tu̱hun vaẖa saẖa̱ Jesús xiẖiṉ ndo.̱

Jáca̱cu Ndióxi ̱ ña̱yivi sa̱há tu̱hun va̱ha cáha̱n sa̱ha̱ Jesús
16 Co̱ cácahan nu̱ú i ̱ saẖá tu̱hun vaẖa cáhaṉ saẖa̱ Jesús jáchi ̱ cúú á ndée̱ Ndióxi ̱ jácac̱u

a tócó ndihi ñay̱ivi, na̱ candeé ini mé á. Ta jihna ñúhú nac̱asáhá Ndióxi ̱ jácac̱u a ñay̱ivi
naq̱uixi chic̱hi Israel ta viti jácac̱u a tócó ndihi ñay̱ivi tá candeé ini na mé á vaṯí cúú ná
na̱ tóho̱ á cúú ná na̱ Israel. 17 Jáchi ̱ náha̱ tu̱hun Ndióxi ̱ nu̱ yo̱ ndá quiaẖva nduú ñay̱ivi
ndaa̱̱ nu̱ mé á. Ta cúú á saẖá ña̱ cándeé iní mé á ta saẖá ña̱ yóho cuití va jáchi ̱ coó̱ a̱ inga
nu̱ú ña̱ caja í cacuú ñay̱ivi ndaa̱̱ nu̱ Ndióxi.̱ Já cáchí tu̱hun Ndióxi ̱ já: “Ndá na̱ cúú ñay̱ivi
ndaa̱̱ nu̱ Ndióxi ̱ catacu na saẖá ña̱ cándeé ini na mé á.”

Tócó ndihi ña̱yivi ndúu ñuyíví cómí na̱ cua̱chi nu̱ Ndióxi ̱
18 Jaṉda̱ indiví nu̱ íin Ndióxi ̱xójo̱ ini a xiẖiṉ tócó ndihi ñay̱ivi cája cuac̱hi ñuyíví yóho

ta jándoho a ini na saẖá cuac̱hi cája na. Ta saẖá ña̱ núu cája na sájí nuu na nu̱ú java ga̱
ñay̱ivi, na̱ cúni ̱ candaa̱̱ ini ña̱ ndaa̱̱ saẖa̱ Ndióxi.̱ 19 Jándoho Ndióxi ̱ ini ñay̱ivi saẖá cuac̱hi
cája na jáchi ̱ sa̱ naj̱ánaẖa̱ mé á ña̱ ndaa̱̱ nu̱ ná ta sa̱ xíni ̱ na̱ saẖa̱ mé á joo co̱ cándúsa na
ña.̱ 20 Jaṉda̱ saẖá ñuyíví xíni ̱ ñay̱ivi ña̱ nac̱avaẖa Ndióxi ̱ ñuyíví xiẖín indiví xiẖiṉ tócó

ndihi ñaẖa. Ta xiẖín ña̱ yóho cuu candaa̱̱ ini na ña̱ íin Ndióxi ̱ ta cuu candaa̱̱ ini na ña̱ íin
ndée̱ mé á caja ña̱ cúni ̱a̱ aṉda̱ ama cáa quiv̱i.̱ Saẖá ña̱ cán quéa̱ a̱ cúu cachi na ña̱ co̱ xíni ̱
na̱ á íin Ndióxi ̱á coó̱ a.̱ 21Vaṯí cándaa̱̱ vaẖa ini na ña̱ íin Ndióxi ̱ joo co̱ cája cáhnu na mé á
tátu̱hun ndítahan nu̱ ná caja na. Ta ni co̱ ndíquiaẖva na ndixaẖvi nu̱ á. Ña̱ cája na quéa̱
cáhvi núu ini na ta coó̱ saẖa̱ toho ña̱ cáhvi ini na. Ta cúú ná tátu̱hun ñay̱ivi tóntó jiṉi,̱ na̱
xíca nuu nu̱ú naá yávi.̱ 22 Ta vaṯí cáchí na̱ cúú ná na̱ ndíchí jiṉi ̱ joo cúú ná na̱ tóntó jiṉi.̱
23Naj̱ándacoo na ña̱ cája cáhnu na Ndióxi,̱ mé a̱ tácú aṉda̱ ama cáa quiv̱i ̱ ta nac̱avaẖa na
tiṉiṉ̃u yúú ña̱ ñéhe naẖná taa̱, da̱ xíhi ̱yac̱hi.̱ Ta nac̱avaẖa na naẖná laa xiẖín naẖná quíti ̱
xiẖín naẖná coo̱.̱ Ta nac̱asáhá cája cáhnu na ña.̱

24 Saẖá ña̱ cán quéa̱ naj̱ándacoo Ndióxi ̱ na̱ ña̱ ná caja na tá nu̱ú ña̱ núu ña̱ cúni ̱ na̱
caja na. A̱nda̱ jáví nac̱asáhá na̱ cája quini na xiẖiṉ yiquí cu̱ñu táhan na. 25 Co̱ xeé̱n na̱
candúsa na ña̱ ndaa̱̱ cáhaṉ saẖa̱ Ndióxi ̱ joo nac̱andúsa na ña̱ tu̱hún. Ta nac̱aja cáhnu na
ña̱ nac̱avaẖa Ndióxi ̱ ta coó̱ nac̱aja cáhnu na mé Ndióxi,̱ mé a̱ nac̱avaẖa tócó ndihi ñaẖa.
Jáchi ̱Ndióxi ̱quéa̱ xíní ñúhú caja cáhnu í aṉda̱ ama cáa quiv̱i.̱ Já ná coo.

26 Saẖá ña̱ cán quéa̱ naj̱ándacoo Ndióxi ̱ na̱ ña̱ ná caja na ña̱ xíca̱ ini na caja na, ña̱ co̱
ndítahan caja na. Ta nax̱iṉu̱ na̱ jaṉda̱ nu̱ú naj̱ándacoo naj̱iẖí ña̱ quíji ̱ na̱ xiẖiṉ yíi ̱ na̱ ta
já nac̱asáhá quíji ̱ xiẖiṉ táhan ndaja jíhí mé va na. Ta ña̱ yóho cúú á ña̱ coó̱ nas̱acu ini
Ndióxi ̱caja na. 27Ta quiaẖva já nac̱aja ri daṯaa̱. Naj̱ándacoo da ña̱ quíji ̱da̱ xiẖiṉ ñájíhí da̱
ta nac̱asáhá ndicají ini da caja da ña̱ núu xiẖiṉ táhan mé va da jaṉda̱ quiaẖva nac̱asáhá
quíji ̱xiẖiṉ táhan mé dá. Chí nu̱ú cacahan nu̱u̱ yo̱ quéa̱ cája xiẖiṉ táhan da. Ta tá naṉdihi
já cásáhá ndóho ini yiquí cu̱ñu na saẖá ña̱ núu cája na.

28Nax̱iṉu̱ na̱ nu̱ú naj̱ándacoo xóo na Ndióxi ̱ ta co̱ cúni ̱ ga̱ na̱ candaa̱̱ ini na saẖá. Saẖá
ña̱ cán quéa̱ naj̱ándacoo xóo Ndióxi ̱ na̱ ña̱ ná cahvi núu ini na ta já cája tá cája na ña̱ co̱
ndítahan nu̱ ná caja na. 29Naṉdicutú ndaa̱̱ ínima̱ ná xiẖiṉ tá nu̱ú ña̱ núu, ña̱ cúú cuac̱hi.
Ta ndiáva̱ íní na̱ quehe na ñaẖa cómí inga ñay̱ivi ta cája xíxi na xiẖiṉ ná ta cáhiẖvi ̱ ini na
ta sáhní na̱ ndii̱ ta cáni táhan na ta jándahvi na ñay̱ivi ta cáhvi núu ini na̱ saẖá inga na ta
xíca nuu na cáhaṉ túhún na.̱ 30 Ta cánaẖá quini ndivaẖa na xiẖín inga na ta cándají na̱
Ndióxi ̱ta yáha yúhu̱ na̱ xiẖín inga na ta cája ic̱hi ̱ini na ta cája cáhnu namé va na. Ndiáva̱
íní na̱ ndaja caja chága̱ na̱ cuac̱hi ta sáá ini na caja na ña̱ cúni ̱tátá náná na.̱ 31Co̱ xíní túni ̱
na̱ ta co̱ jáxiṉu̱ coo̱ na tu̱hun sáhan na nu̱ú ñay̱ivi. Co̱ quíhvi ̱ ini na ñani táhan na ta co̱
cája cáhnu ini na saẖa̱ ná ta co̱ táhnda̱ ini na saẖá ñay̱ivi. 32 Xíni ̱ vaẖa na ña̱ nas̱ahnda
Ndióxi ̱ nu̱ ná ta xíni ̱ na̱ ña̱ ndítahan quivi na saẖá cuac̱hi cája na. Vaṯí cándaa̱̱ ini na ña̱
yóho joo xiẖín ndinuhu ini na cája tá cája na ña̱ núu. Ta jaṉda̱ cájii̱ ̱ ini na tá cája java
ñay̱ivi mé ña̱ núu.

2
Caja vií Ndióxi ̱ sa̱ha̱ tócó ndihi cua̱chi

1Mé a̱ ndaa̱̱ cómí ndó cuac̱hi nu̱ Ndióxi.̱ Sándeẖé ndaa ndó inga ñay̱ivi saẖá cuac̱hi
cája na joo chícaa̱ṉ ndó cuac̱hi jaṯa̱ mé va ndó jáchi ̱ cája ndó mé cuac̱hi cán. 2 Sa̱ xíni ̱
vaẖa í ña̱ cája ndaa̱̱ Ndióxi ̱ tá jándoho á ini ñay̱ivi saẖá cuac̱hi cája na. 3Mé ndó sándeẖé
ndaa̱̱ ndó cuac̱hi cája java ga̱ ñay̱ivi ta cáhán ndo̱ vaẖa cája Ndióxi ̱ tá chíndahá na̱ cu̱hu̱n
na̱ indayá. Joo cáhán ndo̱ ña̱ caja cáhnu ini a saẖa̱ mé ndó vaṯí cája ndó mé cuac̱hi cája
na̱ cán. 4Ndája núu ndó Ndióxi,̱ mé a̱ cúni ̱caja cuaẖá ñam̱aṉi ̱xiẖiṉ ndo̱ jáchi ̱xíni ̱ndó ña̱
co̱ jándoho yac̱hi ̱Ndióxi ̱ini na̱ cája cuac̱hi. Cúni ̱Ndióxi ̱ña̱ ná ndicó coo̱ ini ndó jándacoo
ndó cuac̱hi cája ndó. 5 Iẖvi ̱ ndivaẖa cúú ini ndó jáchi ̱ co̱ jándacoo ndó cuac̱hi cája ndó.
Naṉdicuaẖá cuac̱hi ndó ta jándoho chága̱ Ndióxi ̱ini ndó tá ná tandaa quiv̱í caja vií a̱ saẖá
cuac̱hi nac̱aja ñay̱ivi. Mé quiv̱i ̱ já ndaca náha̱ ña̱ coj̱o̱ ini mé á saẖa̱ cuac̱hi ñay̱ivi ta náha̱
ña̱ íin saẖa̱ mé á jándoho a ini na̱ cán. 6Mé tiempo cán quiaẖva Ndióxi ̱ nu̱ú in in ñay̱ivi
ña̱ ndítahan nu̱ ná ndiquehe na saẖá ña̱ nac̱aja na ñuyíví yóho. 7 Java ñay̱ivi nac̱aja na ña̱
vaẖa xiẖín ndinuhu ini na ta nac̱acúni ̱ na̱ caja na ña̱ ná cajii̱ ̱ ini Ndióxi ̱ xiẖiṉ já ná cachi
Ndióxi ̱ ña̱ cúú ná ñay̱ivi vaẖa. Ta nac̱acúni ̱ na coo na nu̱ íin Ndióxi ̱ aṉda̱ ama cáa quiv̱i.̱
Ta mé na̱ cán cúú na̱ cu̱hu̱n coo xiẖiṉ Ndióxi ̱aṉda̱ ama cáa quiv̱i.̱ 8 Joo coj̱o̱ ini Ndióxi ̱ tá

jándoho a ini na̱ sáá ini, na̱ co̱ cúni ̱ cu̱hu̱n xoo ña̱ ndaa̱̱ jáchi ̱ cátóó na̱ cu̱hu̱n na̱ xoo ña̱
núu. 9Ndoho ndivaẖa ini tócó ndihi ñay̱ivi cája cuac̱hi ta cacuéha̱ ndivaẖa ini na. Jihna
ñúhú na̱ naq̱uixi chic̱hi Israel ndoho ini já casáhá ndoho ini na̱ coó̱ naq̱uixi chic̱hi Israel.
10 Joo cajii̱ ̱ ini Ndióxi ̱ xiẖín na̱ cája ña̱ vaẖa ta ndaja cáhnu a na̱ ta caja mé á ña̱ ná coo
vaẖa ini ná. Jihna ñúhú já caja mé á xiẖín na̱ naq̱uixi chic̱hi Israel já casáhá caja ri a já
xiẖín na̱ coó̱ naq̱uixi chic̱hi Israel.

11 Jáchi ̱ co̱ cúú á tátu̱hun cúni ̱Ndióxi ̱ in ñay̱ivi ta cándají a̱ inga na jáchi ̱ in cúú ndihi
ví nu̱ Ndióxi.̱ 12 Vaṯí co̱ cándaa̱̱ ini ñay̱ivi ña̱ sáhndá ley Moisés joo cu̱hu̱n tá cu̱hu̱n na̱
indayá saẖá cuac̱hi nac̱aja na. Ta vaṯí cándaa̱̱ ini ñay̱ivi ña̱ sáhndá ley Moisés joo cu̱hu̱n
tá cu̱hu̱n na̱ indayá saẖá cuac̱hi nac̱aja na. 13 Jáchi ̱ tá cándaa̱̱ ini na ña̱ sáhndá ley Moisés
ta co̱ cája na ña̱ jáchi ̱ co̱ cáchí Ndióxi ̱ ña̱ cúú ná ñay̱ivi ndaa̱̱ nu̱ mé á. Ta tá cája na ña̱
sáhndá mé ley Moisés aṉda̱ jáví cáchí Ndióxi ̱ ña̱ cúú ná ñay̱ivi ndaa̱̱ nu̱ mé á. 14Ñay̱ivi,
na̱ coó̱ naq̱uixi chic̱hi Israel co̱ xíni ̱ na̱ ña̱ sáhndá ley Moisés. Cája mé ná ña̱ sáhndá ley
Moisés jáchi ̱ já xiṉu̱ ini na caja na ña̱ vaṯí co̱ xíni ̱na̱ mé ley Moisés. 15Ña̱ cája mé ná náha̱
nu̱ú ñay̱ivi ña̱ nas̱acu Ndióxi ̱ ley mé á ini xíní túni ̱ná. Ta xiẖiṉ xíní túni ̱ná cándaa̱̱ ini na
tá cája na ña̱ vaẖa á tá cája na ña̱ núu. Ta quiaẖva já xiẖiṉ mé xíní túni ̱ná xíni ̱vaẖa na á
cája na cuac̱hi á cája na ña̱ vaẖa 16 tá ná xiṉu̱ quiv̱í quiaẖva Ndióxi ̱ chuun nu̱ Jesucristo
caja vií a̱ saẖá ña̱ nac̱aja tócó ndihi ñay̱ivi vaṯí nac̱aja jeẖé na̱ ña.̱ Jáchi ̱ já cáhaṉ tu̱hun
vaẖa saẖa̱ Jesús ña̱ jánaẖa̱ i ̱ nu̱ ndo.̱

Na̱ na̱quixi chic̱hi Israel cándúsa na ley Moisés
17 Ta mé ndó cáchí ndo̱ cúú ndó na̱ naq̱uixi chic̱hi Israel, na̱ cándúsa ley Moisés. Ta

cáchí ndo̱ cája chága̱ Ndióxi ̱ ñam̱aṉi ̱ xiẖiṉ mé ndó a̱ ju̱ú ga̱ xiẖín java ga̱ ñay̱ivi. 18 Ta
cáchí ndo̱ ña̱ sa̱ xíni ̱ ndó ña̱ cúni ̱ Ndióxi ̱ caja ndó ta cáchí ndo̱ ña̱ sa̱ xíni ̱ ndó cax̱i ndó
ña̱ vaẖa jáchi ̱ sa̱ naj̱ácuaha ndó ley Moisés. 19Ta cáchí ndó tiaẖva vaẖa ndó chindeé ndó
ñay̱ivi ña̱ ná ndiẖvi na íchi ̱Ndióxi ̱ta cáchí ndo̱ ña̱ cúú ndo̱ tátu̱hun in lámpara jándiyéhe̱
nu̱ú ñay̱ivi xíca nuu nu̱ú naá. 20 Ta cáchí ndo̱ ña̱ tiaẖva ndó jánaẖa̱ ndó nu̱ú ñay̱ivi, na̱
co̱ xíní túni ̱ ta cáchí ndo̱ ña̱ tiaẖva ndó jánaẖa̱ ndó nu̱ú ñay̱ivi, na̱ cámaṉi ̱ catac̱u̱ vaẖa
ini. Cómí ndo̱ ley Moisés saẖá ña̱ cán quéa̱ cáhán ndo̱ xíni ̱ndó tócó ndihi ña̱ ndaa̱̱ xiẖiṉ
tócó ndihi ñaẖa. 21Mé ndó jánaẖa̱ ndo̱ ley Moisés nu̱ú ñay̱ivi joo jihna ñúhú ndítahan
caja ndó ña.̱ Mé ndó jánaẖa̱ ndó nu̱ú ñay̱ivi ña̱ a̱ váha toho caja cuíhná na̱ joo cúú ndó
na̱ cuiẖná. 22Mé ndó jánaẖa̱ ndó nu̱ú ñay̱ivi ña̱ a̱ váha toho coo in taa̱ xiẖín in ñáñáha,̱
ñá co̱ cúú ñájíhí da̱ joo íin ndó xiẖiṉ ñájíhí inga na. Mé ndó co̱ cúní ndó yoc̱o̱ ndindojo
veñu̱hu ñay̱ivi, na̱ coó̱ naq̱uixi chic̱hi Israel joo cája cuíhná ndo̱ ña̱ cuic̱á ñúhu veñu̱hu
na̱ cán. 23Cája cáhnu ndó mé va ndó jáchi ̱cómí ndo̱ ley Ndióxi ̱ joo co̱ cája cáhnu ndó mé
á jáchi ̱ co̱ cúni ̱ ndó caja ndó ña̱ sáhndá mé ley. 24Ña̱ cán quéa̱ ndaa̱̱ cáhaṉ tu̱hun Ndióxi ̱
saẖa̱ ndó tá cáchí a̱ já: “Ñay̱ivi, na̱ coó̱ naq̱uixi chic̱hi Israel cáhaṉ núu na saẖa̱ Ndióxi ̱
saẖá ña̱ cája mé ndó, na̱ Israel”, cáchí tu̱hun Ndióxi.̱

25 Tá cája ndó ña̱ sáhndá ley Moisés já quéa̱ ndíyaẖvi marca nac̱hicaa̱ṉ na̱ yiquí cu̱ñu
ndó. Joo tá co̱ cája ndó ña̱ sáhndá ley Moisés já quéa̱ co̱ ndíyaẖvi toho marca nac̱hicaa̱ṉ
na̱ yiquí cu̱ñu ndó. 26Na̱ coó̱ naq̱uixi chic̱hi Israel co̱ chícaa̱ṉ toho na mémarca jaṉ yiquí
cu̱ñu na joo tá cája na ña̱ sáhndá ley Moisés já ndiquehe Ndióxi ̱na̱ tá quiaẖva ndíquehe
ri mé á na̱ íin marca yiquí cu̱ñu. 27Ndá na̱ cája ña̱ cáchí ley vaṯí coó̱ naq̱uiẖvi marca yiquí
cu̱ñu na, íin saẖá na̱ cán chícaa̱ṉ na̱ cuac̱hi jaṯá na̱ co̱ cája ña̱ cáchí ley vaṯí íin a nu̱ ná ta
naq̱uiẖvi marca yiquí cu̱ñu na. 28Ña̱ cán quéa̱ tá ná caja in na̱ naq̱uixi chic̱hi Israel mé
costumbre ña̱ ná cuni cuití va ñay̱ivi ña̱ já quéa̱ a̱ ju̱ú ña̱ ndaa̱̱ ña̱ cúú ná cuéntá Ndióxi.̱
Ta ndá na̱ chícaa̱ṉ na̱ marca yiquí cu̱ñu na co̱ cája na mé costumbre cuéntá yiquí cu̱ñu
cuití va na. 29 Ta ndá na̱ naq̱uixi chic̱hi Israel tá mé a̱ ndaa̱̱ cúú ná cuéntá Ndióxi ̱ ta cája
na ña̱ cúni ̱mé á co̱ cúú á saẖá ña̱ nas̱ahnda loho na yiquí cu̱ñu na. Cúú á saẖá ña̱ nac̱aja
ínima̱ yii̱ ̱ Ndióxi ̱ ini na. Ta mé na̱ cán jácavatá na̱ ini Ndióxi ̱ jáchi ̱ xiẖiṉ ínima̱ yii̱ ̱ mé á
cája na ña̱ cúni ̱mé á.



Romanos 3:1 263 Romanos 3:22
3

1 Saẖá ña̱ cán quéa̱ ná ndaca tu̱hún i ̱ ndoẖó ña̱ yóho: Á íin cuaẖá chága̱ saẖá ñay̱ivi
naq̱uixi chic̱hi Israel a̱ ju̱ú ga̱ saẖá java ga̱ ñay̱ivi. Á ndíyaẖvi nu̱ Ndióxi ̱ña̱ nac̱hicaa̱ṉ na̱
marca yiquí cu̱ñu na. 2 A̱jaṉ. Íin cuaẖá saẖá ñay̱ivi naq̱uixi chic̱hi Israel ta tá nac̱hicaa̱ṉ
na̱ marca yiquí cu̱ñu na ndíyaẖvi a nu̱ Ndióxi ̱ jáchi ̱ nas̱acu ini a jándacoo a tu̱hun a nu̱ú
na̱ naq̱uixi chic̱hi Israel já ná cacomí na̱ cuéntá saẖá. 3 Ta vaṯí ná caja java ñay̱ivi, na̱
cándeé ini mé á ña̱ co̱ cúni ̱mé á caja na joo ama saẖá ña̱ cán a̱ ndíjama toho Ndióxi ̱ jiṉi ̱á
ña̱ ná caja ña̱ núu xiẖiṉ ná, vaẖa. 4 Co̱ cája toho Ndióxi ̱ já. Ña̱ cája Ndióxi ̱níí tiempo cúú
ndinuhu ña̱ ndaa̱̱ vaṯí tócó ndihi ñay̱ivi cáhaṉ na̱ ña̱ tu̱hún. Já cáchí tu̱hun Ndióxi ̱ já:
Xiẖín tu̱hun cáhaṉ Ndióxi ̱ cándaa̱̱ iní ña̱ cúú á Ndióxi ̱ña̱ ndaa̱̱
ta a̱ cúu quee vaẖa na̱ chícaa̱ṉ cuac̱hí jíquí jaṯá jáchi ̱ cúú mé á in Ndióxi ̱ ndaa̱,̱ já cáchí

tu̱hun mé á.
5Ta viti ná caẖaṉ i ̱xiẖiṉ ndó tá quiaẖva cáhán ñay̱ivi ñuyíví. Cáhán na̱ ña̱ co̱ cája vaẖa

Ndióxi ̱tá jándoho amí saẖá cuac̱hí jáchi ̱xiẖín cuac̱hí jándindita jícó chága̱ yó Ndióxi.̱ Ta
xiẖín ña̱ cája í náha̱ ña̱ cúú Ndióxi ̱ in Ndióxi ̱ña̱ ndaa̱̱ ta mí cúú yó ñay̱ivi cuac̱hi. 6 Joo co̱
cáhán vaẖa na jáchi ̱ tá co̱ cája ndaa̱̱ Ndióxi,̱ nduu já quéa̱ a̱ cu̱ú caja vií mé á saẖá ndihi
cuac̱hi cája tócó ndihi ñay̱ivi ndúu ñuyíví.

7 Já cáchí ñay̱ivi já: “Cóho̱ ná caja yó cuac̱hi já ná candaa̱̱ chága̱ ini ñay̱ivi ña̱ cája ndaa̱̱
Ndióxi ̱ ta xiẖín ña̱ yóho caja cáhnu chága̱ na̱ mé á”, cáchí na.̱ Joo co̱ cáhaṉ vaẖa na jáchi ̱
tá cáhán yo̱ ña̱ xiẖín cuac̱hi cája í ndícáhnu chága̱ Ndióxi ̱ já quéa̱ co̱ cándaa̱̱ iní ndá saẖa̱
quéa̱ jándoho Ndióxi ̱ ini ñay̱ivi saẖá cuac̱hi na. 8 Joo java ñay̱ivi cáchí na:̱ “Cóho̱ ná caja
í cuac̱hi já ná caja cáhnu ini mé á saẖá cuac̱hí já ndicáhnu chága̱ Ndióxi”̱, cáchí na̱ joo co̱
cáhaṉ vaẖa na. Ta java ñay̱ivi cáhaṉ iẖvi ̱na̱ saẖá yeẖe̱ ta chícaa̱ṉ na̱ cuac̱hi jaṯá i ̱ta cáchí
na̱ ña̱ jánaẖa̱ yeẖe̱ ña̱ yóho nu̱ú ñay̱ivi. Ndítahan jándoho Ndióxi ̱ ini tócó ndihi ñay̱ivi,
na̱ jánaẖa̱ ña̱ yóho.

Tócó ndihi ña̱yivi ndúu ñuyíví cómí na̱ cua̱chi nu̱ Ndióxi ̱
9 Ña̱ cán quéa̱ a̱ cu̱ú cachi yó ña̱ cúú mí na̱ vaẖa chága̱ a̱ ju̱ú ga̱ inga ñay̱ivi saẖá ña̱

naq̱uixí chic̱hi Israel. Jáchi ̱ sa̱ naj̱ánaẖa̱ i ̱ nu̱ ndo̱ ña̱ mí, na̱ naq̱uixi chic̱hi Israel xiẖín na̱
coó̱ naq̱uixi chic̱hi Israel cúú yó ñay̱ivi cája cuac̱hi. 10 Já cáchí tu̱hun Ndióxi ̱ já:
Coó̱ toho ni in ñay̱ivi cája ña̱ ndaa̱.̱
11 Ta coó̱ toho ni in na̱ cándaa̱̱ ini ña̱ ndaa̱,̱
ta coó̱ ni in na̱ ndínducú Ndióxi.̱
12Nac̱axoo na nu̱ Ndióxi ̱ já naq̱uehe na ichí núu cuaẖaṉ na.̱
Coó̱ ñay̱ivi cája ña̱ vaẖa jaṉda̱ ni in túhún na̱ coó̱.
13Quini ndivaẖa yúhu̱ ná jáchi ̱ cúú á tátu̱hun in yávi ̱ndii̱ ña̱ cámaṉí ndee̱ ñúhu̱.
Cúú ná ñay̱ivi túhún ndivaẖa.
Tá quiaẖva cája coo̱ tá tíin rí ñay̱ivi já cája na̱ cán tá cáhaṉ na̱ ña̱ tu̱hún.
14 Ta mé cháhan cuití cáhaṉ yúhu̱ ná ta xiẖín ña̱ yóho játaẖvi ̱na̱ ini ñay̱ivi.
15Níí tiempo ndícají ini na cahní na̱ ndii̱ ta xíhi ̱ndii̱ cája na.
16 Ta ndá nu̱ xínu̱ na̱ jándoho na ini ñay̱ivi jándacoo ndáhví ñahá na.̱
17 Ta co̱ xíni ̱na̱ ndá a̱ quéa̱ canduu vaẖa na xiẖín ñay̱ivi.
18 Ta ni co̱ cándaa̱̱ ini na ña̱ ndítahan nu̱ ná cayiẖví na̱ Ndióxi,̱ cáchí tu̱hun Ndióxi.̱

19 Sa̱ xíni ̱ yó ña̱ ndítahan nu̱ú na̱ Israel caja na tócó ndihi ña̱ sáhndá ley Moisés jáchi ̱
cúú á cuéntá na̱ naq̱uixi chic̱hi Israel. Ta xiẖín ña̱ yóho chícaa̱ṉ ley Moisés cuac̱hi jaṯa̱
mé na̱ cán ta náha̱ ña̱ tócó ndihi ñay̱ivi ndúu ñuyíví cómí na̱ cuac̱hi nu̱ Ndióxi ̱ ta a̱ cu̱ú
cachi na ña̱ co̱ cómí na̱ cuac̱hi. 20Ni in ñay̱ivi a̱ cúu nduu ndaa̱̱ na̱ nu̱ Ndióxi ̱ saẖá ña̱ cája
na tócó ndihi ñaẖa sáhndá ley Moisés. Ña̱ cája mé ley quéa̱ ña̱ ná candaa̱̱ iní ña̱ cómí yo̱
cuac̱hi nu̱ Ndióxi.̱

Jáca̱cu Ndióxi ̱mí jáchi ̱ cándeé iní mé á
21 Viti jánaẖa̱ Ndióxi ̱ nu̱ yo̱ ndá quiaẖva nduu ndaa̱̱ yo̱ nu̱ mé á. Ta jári cáchí mé ley

xiẖín na̱ profeta saẖá ña̱ yóho. Ta co̱ cúú á saẖá ña̱ cája í ña̱ cáchí mé ley 22 joo saẖá

ña̱ cándeé ini ñay̱ivi Jesucristo já cája Ndióxi ̱ ña̱ ná nduu ndaa̱̱ na̱ nu̱ mé á. Já caja mé
á xiẖiṉ tócó ndihi na̱ cándeé ini Jesucristo jáchi ̱ tá quiaẖva cája Ndióxi ̱ xiẖín na̱ Israel
quiaẖva já cája ri a xiẖín na̱ co̱ cúú na̱ Israel. 23 Tócó ndihi ñay̱ivi cómí na̱ cuac̱hi nu̱
Ndióxi ̱ ta nac̱axícá na̱ nu̱ á ta a̱ cu̱ú nduu na ñay̱ivi vaẖa tá quiaẖva cúni ̱ mé á. 24 Joo
nac̱aja Ndióxi ̱ in ñam̱aṉi ̱ cáhnu xiẖiṉ yo̱ já ná nduu ndaa̱̱ yó nu̱ mé á. Ta coó̱ nac̱haẖví
saẖá jáchi ̱nac̱haẖvi Jesucristo saẖá cuac̱hí tá nax̱iẖi ̱ a̱ ndic̱a crúxu̱. Ta viti co̱ cómí ga̱ yó
cuac̱hi nu̱ mé á. 25Nac̱hindahá Ndióxi ̱ Jesucristo ña̱ ná cuiṯa̱ nii̱ ̱ a̱ saẖá cuac̱hí já ná cuu
caja cáhnu ini Ndióxi ̱saẖa̱ yo̱ tá ná candeé iní Jesucristo. Xiẖín ña̱ yóho náha̱ ña̱ cúú á in
Ndióxi ̱ndaa̱.̱ Tá cámaṉí quivi Jesucristo saẖá cuac̱hí já coó̱ naq̱uehe Ndióxi ̱ cuéntá saẖá
cuac̱hi. Já nac̱aja mé á jáchi ̱ cáhnu ndivaẖa ini a. 26 Ta xiẖín ña̱ yóho náha̱ ña̱ mé a̱ ndaa̱̱
táhyí cúú á in Ndióxi ̱ ña̱ ndaa̱̱ jaṉda̱ quiv̱i ̱ víti. Tócó ndihi na̱ cándeé ini Jesús cúú ná na̱
ndaa̱̱ nu̱ Ndióxi ̱ jáchi ̱ naj̱ándoo Jesús cuac̱hi na. Ta xiẖín ña̱ yóho náha̱ ña̱ cúú á Ndióxi ̱
ndaa̱.̱

27Ndá saẖá cája cáhnu í mí, vaẖa. Ama ná cuu caja cáhnu í mí saẖá ña̱ nac̱aja í. Jáchi ̱
a̱ cu̱ú nduu ndaa̱̱ yó nu̱ Ndióxi ̱ saẖá ña̱ nas̱acu vaẖa í ley Moisés. Cúú á saẖá ña̱ cándeé
iní Jesús. 28 Saẖá ña̱ cán quéa̱ sa̱ xíni ̱ yó viti ña̱ nduu ndaa̱̱ yó nu̱ Ndióxi ̱ tá ná candeé iní
Jesús cuití va. Ta co̱ cúú á saẖá ña̱ nas̱acu vaẖa í ña̱ sáhndá ley Moisés.

29 Á cája Ndióxi ̱ ña̱ yóho saẖá na̱ naq̱uixi chic̱hi Israel cuití va, vaẖa. U̱hu̱n. Jáchi ̱
jácac̱u Ndióxi ̱ na̱ naq̱uixi chic̱hi Israel xiẖín na̱ coó̱ naq̱uixi chic̱hi Israel. 30 Jáchi ̱ íin in
tálaá̱ Ndióxi ̱ ta mé Ndióxi ̱ yóho jácac̱u a ñay̱ivi tá ná candeé ini na mé á vaṯí cúú ná na̱
Israel á co̱ cúú toho ná. 31Á cacu xoo í ley Moisés, da̱ já. U̱hu̱n. Vaṯí cándeé iní Jesús joo
a̱ cu̱ú cacu xoo í ley Moisés jáchi ̱náha̱ ña̱ cúú á ña̱ ndaa̱̱ ta ndíyaẖvi a nu̱ yo.̱

4
Ña̱ na̱caja Abraham sa̱nahá ndiva̱ha

1Ta ndá saẖa̱ nac̱achi Ndióxi ̱saẖá Abraham, tásáhnu jícó yo̱ ña̱ naṉduu da taa̱ ndaa̱̱ nu̱
mé á. 2Co̱ cúú á saẖá ña̱ nac̱aja da ña̱ naṉduu da taa̱ ndaa̱̱ nu̱ Ndióxi ̱ já ná a̱ cája cáhnu da
mé dá. Ta coó̱ toho ñaẖa ña̱ cuu caja cáhnu da mé dá saẖa.̱ 3 Jáchi ̱ já cáchí tu̱hun Ndióxi:̱
“Nac̱andeé ini Abraham Ndióxi ̱saẖá ña̱ cán quéa̱ naṉduu ndaa̱̱ da̱ nu̱ mé á”, cáchí tu̱hun
Ndióxi.̱ 4 Ta viti ná caja í cuéntá cája chúun in daṯaa̱. Ta tá naṉdihi cháhvi na nu̱ dá ta
mé jiu̱hún cán co̱ cúú á ña̱ jásá na̱ nu̱ dá. Cháhvi na nu̱ dá jáchi ̱ cáni a nu̱ dá quehe da
ña̱ saẖá chuun nac̱aja da. 5 Jáchi ̱ a̱ cúu ndaja ndaa̱̱ ñay̱ivi mé ná nu̱ Ndióxi ̱ saẖá ña̱ cája
na. Tá ná candeé ini ñay̱ivi Jesús, mé a̱ nac̱haẖvi saẖá cuac̱hí aṉda̱ jáví ndaja Ndióxi ̱ na̱
ñay̱ivi ndaa̱̱ nu̱ mé á. 6 Ta quiaẖva já nac̱aẖaṉ rey David saẖá ña̱ yóho tá nac̱achi da ña̱
taẖví naẖá nac̱uu da̱ ndája ndaa̱̱ Ndióxi ̱vaṯí coó̱ nac̱aja da ñaẖa ña̱ ná cuu ndaja ndaa̱̱ da̱
mé dá nu̱ Ndióxi.̱ 7 Já nac̱achi David já:
Taẖví naẖá nac̱uu ñay̱ivi tá nac̱aja cáhnu ini Ndióxi ̱saẖá ña̱ núu nac̱aja na ta tá naj̱ándoo

a cuac̱hi na.
8Ta taẖví naẖá nac̱uuñay̱ivi tá coó̱ naq̱ueheNdióxi ̱cuéntá saẖá cuac̱hi nac̱aja na, nac̱achi

David saṉahá ndivaẖa.
9Á taẖví naẖá nac̱uu na̱ nac̱hicaa̱ṉ marca yiquí cu̱ñu cuití va. U̱hu̱n. Jáchi ̱ndúu ndaa̱̱

ñay̱ivi nu̱ Ndióxi ̱ saẖá ña̱ cándeé ini na mé á ta co̱ cúú á saẖá ña̱ nac̱hicaa̱ṉ na̱ marca
yiquí cu̱ñu á coó̱ a.̱ Ta sa̱ xíni ̱ yó ña̱ nac̱achi Ndióxi ̱ña̱ naṉduu Abraham taa̱ ndaa̱̱ nu̱ mé
á saẖá ña̱ nac̱andeé ini da mé á. 10Á nac̱achi Ndióxi ̱ña̱ cúú Abraham taa̱ ndaa̱̱ nu̱ mé á tá
cámaṉí chicaa̱ṉ da̱ marca yiquí cu̱ñu da á tá naṉdihi nac̱hicaa̱ṉ da̱ marca yiquí cu̱ñu da.
Nac̱achi a já xiẖiṉ dá tá cámaṉí chicaa̱ṉ dá marca yiquí cu̱ñu da. 11 Jihna ñúhú nac̱andeé
ini Abraham Ndióxi ̱ aṉda̱ jáví nac̱achi a ña̱ cúú Abraham taa̱ ndaa̱̱ nu̱ á. Tá naṉdihi já
nac̱hicaa̱ṉ da̱ in marca yiquí cu̱ñu da já náha̱ ña̱ mé a̱ ndaa̱̱ naṉduu da taa̱ ndaa̱̱ nu̱ Ndióxi ̱
jáchi ̱nac̱andeé ini damé á. Xiẖín ña̱ yóho nax̱iṉu̱ Abraham naṉduu da tátu̱hun tátá tócó
ndihi ñay̱ivi, na̱ candeé ini Ndióxi ̱ vaṯí coó̱ nac̱hicaa̱ṉ na̱ marca yiquí cu̱ñu na. Ta vaṯí
coó̱ nac̱hicaa̱ṉ na̱ mé marca yóho yiquí cu̱ñu na joo cúú ná ñay̱ivi ndaa̱̱ nu̱ Ndióxi.̱ 12 Ta
quiaẖva já naṉduu Abraham tátá na̱ íin mé marca yiquí cu̱ñu. Ta a̱ ju̱ú saẖá mé marca

yóho cuití va jáchi ̱ naṉduu da tátá na̱ saẖá ña̱ cándeé cáhnu ini na Ndióxi ̱ tá quiaẖva
nac̱andeé ini Abraham mé á tá cámaṉí chicaa̱ṉ da̱ marca yiquí cu̱ñu da.

Jáxiṉu̱ co̱o Ndióxi ̱ tu̱hun sáhan nu̱ yo̱ tá ná candeé iní mé á
13 Saṉahá ndivaẖa nas̱aẖaṉ Ndióxi ̱ tu̱hun a nu̱ Abraham xiẖín nu̱ú na̱ naq̱uixi chic̱hi

da. Nac̱achi Ndióxi ̱ ña̱ tandaa quiv̱í ñeẖe̱ táhvi ̱ ná ña̱ ná nduu ñuyíví ñaẖa mé ná. Coó̱
nas̱aẖaṉ Ndióxi ̱ tu̱hun a nu̱ Abraham saẖá ña̱ nac̱aja da ña̱ sáhndá ley Moisés. Nas̱aẖaṉ
mé á tu̱hun a nu̱ dá saẖá ña̱ nac̱andeé ini damé á ta já naṉduu ndaa̱̱ da̱ nu̱ Ndióxi.̱ 14 Joo tá
mé a̱ ndaa̱̱ na̱ nas̱acu vaẖa ley cúú na̱ ñeẖe̱ táhvi ̱ cu̱hu̱n indiví já quéa̱ coó̱ chuun cándeé
iní Ndióxi,̱ dá já. Jáchi ̱xiẖín ña̱ yóho jándacoo núu í tu̱hun nas̱aẖaṉ Ndióxi ̱nu̱ yo̱ ña̱ caja
mé á xoẖo.̱ 15Ndítahan nu̱ Ndióxi ̱jándoho a ini ñay̱ivi tá co̱ cája na ña̱ sáhndá leyMoisés.
Joo tá coó̱ toho mé ley já quéa̱ coó̱ toho cuac̱hi ñay̱ivi nu̱ ley.

16 Nas̱aẖaṉ Ndióxi ̱ tu̱hun a nu̱ Abraham saẖá ña̱ nac̱andeé ini da mé á. Ta sáhan mé
á tu̱hun a nu̱ yo̱ tá cándeé iní mé á. Coó̱ a̱ cája toho a á cája í ña̱ sáhndá ley Moisés á co̱
cája toho í ña̱ jáchi ̱mé a̱ ndaa̱̱ ndiquehé ña̱ vaẖa sáhan Ndióxi ̱ nu̱ yo̱ tá cándeé iní mé á
tátu̱hun nac̱andeé ini Abrahammé á. Ta cúú á tátu̱hun naṉduu Abraham tátá tócó ndihi
na̱ cándeé ini Ndióxi.̱ 17 Já cáchí Ndióxi ̱ já xiẖín Abraham: “Nac̱aja i ̱ña̱ ná nduumún tátá
ñay̱ivi ndúu cuaẖá nación”, já cáchí tu̱hun Ndióxi ̱ saṉahá. Mé Abraham cúú dá tátu̱hun
tátá ndihí nu̱ Ndióxi.̱ Nac̱andeé ini da Ndióxi,̱ mé á cuu jánditacu tucu ndii̱ ta xiẖín tu̱hun
cáhaṉ mé á cája ña̱ ná coo ña̱ coó̱ nas̱ahii̱n jihna.

18Vaṯí coó̱ nax̱iṉu̱ nu̱ú tu̱hun nas̱aẖaṉ Ndióxi ̱nu̱ Abraham joo nac̱andeé tá nac̱andeé
ini da Ndióxi ̱ ta nas̱andati da jáxiṉu̱ coo̱ mé á tu̱hun a. Já naṉduu da chic̱hi nu̱ú naq̱uixi
cuaẖá ñay̱ivi, na̱ ndúu cuaẖá nación. Já nay̱aẖa jáchi ̱ já nac̱achi Ndióxi ̱ xiẖiṉ dá saṉahá:
“Ndicuaẖá ndivaẖa ñay̱ivi quixi chic̱hún”, nac̱achi Ndióxi ̱ xiẖiṉ dá. 19 Ta nac̱andeé ini
Abraham Ndióxi ̱ ña̱ cacu jaẖyi da vaṯí sa̱ nac̱ayati quiv̱i ̱ xiṉu̱ da̱ in ciento cuia̱̱ ta vaṯí sa̱
cándaa̱̱ cáxí ini da ña̱ jaḻóho cuití va quiv̱í catacu da ñuyíví yóho xiẖiṉ Sara, ñájíhí da.̱ Ta
sa̱ cándaa̱̱ ini da ña̱ a̱ cu̱ú ga̱ cac̱u jaẖyi ná joo nac̱andeé ini da Ndióxi.̱ 20Ta coó̱ nac̱avitá
ini da ta coó̱ naṉdicani iv̱i ̱joẖo ini da saẖá tu̱hun nas̱aẖaṉ Ndióxi ̱nu̱ dá. Joo naṉduu ndeé
chága̱ ví ini da já ná candeé cáhnu chága̱ ví ini da Ndióxi ̱ ta nac̱aja cáhnu da mé á. 21 Já
nax̱iṉu̱ ini da ña̱ mé a̱ ndaa̱̱ táhyí íin ndée̱ Ndióxi ̱ ná jáxiṉu̱ a̱ tu̱hun sáhan nu̱ú ñay̱ivi.
22Nac̱andeé ini Abraham Ndióxi ̱ saẖá ña̱ cán quéa̱ nac̱achi a ña̱ naṉduu da taa̱ ndaa̱̱ nu̱
mé á.

23Ta tá cáchí tu̱hun Ndióxi ̱ña̱ naṉduu Abraham taa̱ ndaa̱̱ nu̱ Ndióxi ̱saẖá ña̱ nac̱andeé
ini da mé á já quéa̱ coó̱ nac̱aẖyi ̱ ña̱ yóho saẖá Abraham cuití va. 24Nac̱aẖyi ̱ ri a saẖa̱ mí
jáchi ̱tá ná candeé iní Ndióxi,̱ mé á naj̱ánditacu Jesús, xitoho í tañu ndii̱ já quéa̱ ndiquehe
Ndióxi ̱mí ta ndaja mé á mí ña̱ ná nduú ñay̱ivi ndaa̱̱ nu̱ mé á. 25Ta naṉdiquiaẖva na Jesús
ña̱ ná quiv̱i ̱a̱ ndic̱a crúxu̱ saẖá cuac̱hí. Ta tá naṉdihi naṉditacu tucu a ña̱ ná nduú ñay̱ivi
ndaa̱̱ nu̱ mé á.

5
Na̱caja Ndióxi ̱ ña̱ ná nduu nda̱a̱ yó nu̱ mé á

1 Saẖá ña̱ cán quéa̱ coó̱ ga̱ cuac̱hi jaṯa̱ yo̱ jáchi ̱nac̱andeé iní Ndióxi ̱ ta naṉdique táhan
máni ̱yó xiẖiṉ á saẖá ña̱ nac̱aja Jesucristo, xitoho í. 2Ta saẖá ña̱ cándeé iní Jesucristo saẖá
ña̱ cán quéa̱ cája Ndióxi ̱ cuaẖá ñam̱aṉí xoẖo.̱ Cándeé iní mé á ta cájii̱ ̱ iní ndátí cu̱hu̱n í
coo í xiẖiṉ mé á. 3 Ta quiaẖva já cájii̱ ̱ iní tá ná quixi toṉdóhó nu̱ yo̱ jáchi ̱ sa̱ xíni ̱ yo̱ ña̱
ndindacú chága̱ iní cuéntá Ndióxi ̱ tá ndóho í toṉdóhó. 4 Tá sa̱ naṉdindacú iní cuéntá
Ndióxi ̱ nac̱aja toṉdóhó aṉda̱ jáví táhán ini Ndióxi ̱ xiẖiṉ yo̱ jáchi ̱ nax̱ito ndojó mé á mí
ta naṉdindacú chága̱ iní cuéntá mé á. Tá naṯahan ini Ndióxi ̱ xiẖiṉ yo̱ aṉda̱ jáví candaa̱̱
vaẖa iní ña̱ jáxiṉu̱ coo̱ mé á tu̱hun nas̱aẖaṉ a̱ nu̱ yo.̱ 5Tá ndátí ña̱ nas̱aẖaṉ Ndióxi ̱ tu̱hun
a quiaẖva nu̱ yo̱ já a̱ cándoo̱ núu toho Ndióxi ̱xiẖiṉ yo̱ jáchi ̱naj̱ándicutú Ndióxi ̱ ínima̱ yo̱
xiẖín ña̱ quíhvi ̱ ini a mí. Nac̱aja Ndióxi ̱ña̱ yóho xiẖiṉ ínima̱ yii̱ ̱mé á ña̱ nas̱aẖaṉ nu̱ yo.̱

6 Saẖá ña̱ co̱ ndée̱ yo̱ jácac̱ú mí saẖá ña̱ cán quéa̱ nax̱iẖi ̱ Jesucristo saẖa̱ yo̱ ta coó̱
nac̱ayáncá a̱ quivi a ta ni coó̱ nax̱iẖi ̱ yac̱hi ̱ a.̱ Nax̱iẖi ̱ a̱ mé quiv̱i ̱ naṉditahan quivi a saẖá

cuac̱hi ñay̱ivi quini. 7 Iẖvi ̱ ndivaẖa cáa já queta in ñay̱ivi quivi na saẖá inga ñay̱ivi vaṯí
cúú ná na̱ vaẖa. Joo mé a̱ ndaa̱̱ cuu queta in ñay̱ivi coo tiaẖva na quivi na saẖá in na̱ cúú
na̱ vaẖa ndivaẖa. 8Náha̱ Ndióxi ̱ nu̱ yo̱ ña̱ mé a̱ ndaa̱̱ táhyí quíhvi ̱ ini a mí jáchi ̱ vaṯí cúú
yó ñay̱ivi cája cuac̱hi joo nax̱iẖi ̱ tá nax̱iẖi ̱ Jesucristo saẖa̱ yo.̱ 9 Ta viti sa̱ naṉduú ñay̱ivi
ndaa̱̱ nu̱ mé á saẖá nii̱ ̱ Jesucristo, dó nax̱iṯa saẖa̱ yo.̱ Ta sa̱ saẖa̱ mé á cac̱u ndaa ínima̱
yo̱ já ná a̱ cójo̱ ini Ndióxi ̱ saẖá cuac̱hí. 10Nas̱acuú na̱ coó̱ nax̱ini táhan vaẖa xiẖiṉ Ndióxi ̱
joo saẖá ña̱ nax̱iẖi ̱ in túhún jiṉi ̱ já jaẖyi mé á saẖá ña̱ cán quéa̱ naṉdique táhan máni ̱ yó
xiẖiṉ á viti. Xiẖín ña̱ yóho cuu cac̱u ndaa ínima̱ yo̱ jáchi ̱naṉditacu tucu Jesucristo ta sa̱
naṉdique táhan máni ̱ yó xiẖiṉ Ndióxi ̱ viti. 11 Ta a̱ ju̱ú ña̱ yóho cuití va vaẖa jáchi ̱ cájii̱ ̱
ndivaẖa iní xiẖiṉ Ndióxi ̱ saẖá ña̱ nac̱aja Jesucristo, xitoho í. Saẖá ña̱ cán quéa̱ nax̱iṉu̱ yó
naṉdique táhan máni ̱yó xiẖiṉ Ndióxi.̱

Ña̱ na̱caja Adán xiẖín ña̱ na̱caja Jesucristo
12Ta saẖá cuac̱hi nac̱aja in taa̱ naní Adán saẖá ña̱ cán quéa̱ naṉdiẖvi cuac̱hi ñuyíví yóho

ta tá naṉdiẖvi cuac̱hi ñuyíví já nac̱asáhá xíhi ̱ ñay̱ivi. Tócó ndihí cája í cuac̱hi ta saẖá ña̱
yóho ndítahan quivi ndihí. 13 Tá cámaṉi ̱ quiaẖva Ndióxi ̱ ley mé á nu̱ Moisés nas̱acomí
tócó ndihi ñay̱ivi cuac̱hi. Joo co̱ quéhe Ndióxi ̱ cuéntá saẖá cuac̱hi jáchi ̱ coó̱ toho ley
nas̱ahii̱n tiempo já. 14 Jaṉda̱ tiempo nas̱ahii̱n Adán nac̱asáhá xíhi ̱ ñay̱ivi saẖá cuac̱hi na
ta jaṉda̱ nax̱iṉu̱ tiempo nas̱ahii̱n Moisés nax̱iẖi ̱ na̱ vaṯí coó̱ nac̱aja na mé cuac̱hi nac̱aja
Adán. Nas̱acomí Adán cuac̱hi jáchi ̱ naq̱uehe núu da ña̱ nac̱achi Ndióxi ̱ xiẖiṉ dá. Ta mé
Adán yóho nas̱ac̱uu da tátu̱hun yuhú nu̱ú da̱ quixi tá nu̱ ndíhí.

15 Joo a̱ cu̱ú jándique táhan í cuac̱hi nac̱aja Adán xiẖiṉ tócó ndihi ña̱ vaẖa sáhan Ndióxi ̱
nu̱ yo.̱ Jáchi ̱ saẖá cuac̱hi nac̱aja in túhún taa̱, xíhi ̱ cuaẖá ndivaẖa ñay̱ivi. Joo ñam̱aṉi ̱
nac̱aja Ndióxi ̱ xoẖo̱ saẖá ña̱ nac̱aja in túhún taa̱ naní Jesucristo cúú á in ñam̱aṉi ̱ cáhnu
ndivaẖa ña̱ ñéhe̱ táhvi ̱ cuaẖá ndivaẖa ñay̱ivi. 16 A̱ cu̱ú jácatáhan í cuac̱hi nac̱aja in daṯaa̱
xiẖín ñam̱aṉi ̱ cája Ndióxi ̱ xoẖo̱ jáchi ̱ saẖa̱ in túhún cuac̱hi nax̱iṉu̱ cháhan jaṯá ñay̱ivi
ta já nac̱asáhá xíhi ̱ na.̱ Vaṯí naṉdicuaẖá cuac̱hi ñay̱ivi joo nac̱aja Ndióxi ̱ ñam̱aṉi ̱ xiẖiṉ
ná já naṉdaja ndaa̱̱ mé á na̱ ta nac̱achi a ña̱ coó̱ ga̱ cuac̱hi na nu̱ mé á. 17 Saẖá cuac̱hi
nac̱aja in túhún taa̱ naní Adán nac̱asáhá xíhi ̱ñay̱ivi. Joo saẖá ña̱ nac̱aja in túhún taa̱ naní
Jesucristo ñéhe̱ táhvi ̱ yó ndoo máni ̱uun cuac̱hí nu̱ Ndióxi.̱ Jáchi ̱ cáhnu ndivaẖa ñam̱aṉi ̱
cája Ndióxi ̱ xoẖo̱ ña̱ cán quéa̱ ñéhe̱ ndeé chága̱ íní yo̱ caca í íchi ̱ cuéntá Ndióxi ̱ saẖá ña̱
nac̱aja Jesucristo.

18 Saẖá cuac̱hi nac̱aja Adán nac̱achi Ndióxi ̱ña̱ cómí tócó ndihi ñay̱ivi cuac̱hi nu̱ á. Joo
saẖá ña̱ ndaa̱̱ nac̱aja Jesucristo nac̱achi Ndióxi ̱ña̱ ndá ñay̱ivi nac̱uu cuu nduu ndaa̱̱ na̱ nu̱
mé á jáchi ̱co̱ cómí ga̱ na̱ cuac̱hi nu̱ á. 19Sáá nas̱ahii̱n ini Adán jáchi ̱coó̱ nax̱eé̱n da̱ caja da
ña̱ cúni ̱Ndióxi.̱ Ta saẖá ña̱ nac̱aja Adán cuaẖá ndivaẖa ñay̱ivi naṉduu na ñay̱ivi cuac̱hi.
Joo nac̱aja Jesucristo tócó ndihi ña̱ cúni ̱Ndióxi ̱ta xiẖín ña̱ nac̱aja in túhún taa̱ Jesucristo
naṉduu ndaa̱̱ cuaẖá ndivaẖa ñay̱ivi nu̱ Ndióxi.̱

20 Tá nas̱ahan Ndióxi ̱ ley nu̱ Moisés já nac̱andaa̱̱ ini ñay̱ivi ña̱ cuaẖa̱ chága̱ cúú cuac̱hi
na. Joo tá naṉdicuaẖá cuac̱hi ñay̱ivi já naṯaẖvi ̱ chága̱ ini Ndióxi ̱ saẖa̱ ná. 21 Naṉdiẖvi
cuac̱hi ñuyíví ta nas̱acomí a̱ cuéntá saẖá ñay̱ivi. Ta saẖá ña̱ nac̱aja na cuac̱hi saẖá ña̱ cán
quéa̱ nac̱asáhá xíhi ̱ na.̱ Joo nac̱aja Ndióxi ̱ cuaẖá ñam̱aṉi ̱ xiẖiṉ yo̱ ta nas̱acomí a̱ cuéntá
saẖa̱ yo̱ já ná cuu nduú ñay̱ivi ndaa̱̱ nu̱ mé á ta já ná cuu cac̱u ndaa ínima̱ yo̱ aṉda̱ ama
cáa quiv̱i ̱ saẖá ña̱ nac̱aja Jesucristo, xitoho í.

6
Na̱xiẖi ̱ yó nu̱ú cua̱chi joo tácú yo̱ xoo Jesucristo

1 Ama ná cachi xiẖiṉ táhan í: “Cóho̱ caja tá caja í cuac̱hi já ná coo cáhnu chága̱ ini
Ndióxi ̱ saẖa̱ yo.̱” 2 Ama ná cachi rí já jáchi ̱ cúú yo̱ tátu̱hun na̱ sa̱ nax̱iẖi ̱ nu̱ú cuac̱hi ta
tá sa̱ nax̱iẖi ̱ yó nu̱ú cuac̱hi ama ná cacomí ga̱ cuac̱hi cuéntá saẖa̱ yo.̱ 3 Tá nac̱andúta̱ yo̱
cuéntá Jesucristo cúú á tátu̱hun in yó nax̱iẖi ̱ xiẖín Jesucristo. 4 Jáchi ̱ tá nac̱andúta̱ yo̱ já
cúú á tátu̱hun in yó naṉdu̱xu̱ xiẖín Jesucristo ta nax̱iẖi ̱yó nu̱ú cuac̱hi. Ta tá naj̱ánditacu

Ndióxi ̱ Jesucristo já cúú á tátu̱hun in yó naṉditacu xiẖiṉ mé á. Jáchi ̱ xiẖiṉ ndée̱ cáhnu
Ndióxi,̱ tátá yo̱ naṉditacu Jesucristo ta sa̱ xiẖiṉ mé ndée̱ cán cuu caca í ichí saá̱ viti.

5 Tá quiaẖva in naṉduú xiẖín Jesucristo tá nax̱iẖi ̱ a̱ quiaẖva já in naṉduú xiẖiṉ á
tá naṉditacu a. 6 Tá cámaṉi ̱ cándeé iní Jesús já nac̱atóó ndivaẖa í cája í cuac̱hi jáchi ̱
nas̱ahnda cuac̱hi chuun nu̱ yo.̱ Joo saẖá ña̱ nax̱iẖi ̱ Jesucristo ndic̱a crúxu̱ saẖá ña̱ cán
quéa̱ naj̱ándacoo í cuac̱hi cája í ta viti co̱ sáhndá ga̱ cuac̱hi chuun nu̱ yo.̱ 7 Jáchi ̱ tá sa̱
nax̱iẖi ̱ in daṯaa̱ co̱ sáhndá ga̱ cuac̱hi chuun nu̱ dá ña̱ cán quéa̱ cúú á tátu̱hun sa̱ nax̱iẖi ̱
yó xiẖiṉ Jesucristo saẖá ña̱ cán quéa̱ co̱ sáhndá ga̱ cuac̱hi chuun nu̱ yó viti. 8 Ta cúú á
tátu̱hun nax̱iẖi ̱ yo̱ tá nax̱iẖi ̱ Jesucristo ña̱ cán quéa̱ xíni ̱ vaẖa í ña̱ cu̱hu̱n yó coo í nu̱ íin
mé á aṉda̱ ama cáa quiv̱i.̱ 9Sa̱ xíni ̱yo̱ ña̱ naṉditacu tucu Jesucristo ta a̱ ndícó coo̱ ga̱ quivi
a jáchi ̱ ni in ñaẖa a̱ cu̱ú caja ña̱ ná quivi tucu a. 10 In tálaá̱ tañu nax̱iẖi ̱ a̱ saẖá cuac̱hí ta
viti xiẖiṉ chí nu̱u̱ co̱ ndítahan ga̱ nu̱ á quivi a saẖá cuac̱hí. Ta viti tácú Jesucristo cuéntá
Ndióxi.̱ 11Ña̱ cán quéa̱ ndítahan catacu ndó ñuyíví yóho tátu̱hun na̱ sa̱ nax̱iẖi ̱nu̱ú cuac̱hi
já ná a̱ cáhndá ga̱ cuac̱hi chuunnu̱ ndo.̱ Ndítahan catacu ndó cuéntáNdióxi ̱ña̱ in ná nduu
ndó xiẖiṉ Jesucristo.

12 Ña̱ cán quéa̱ a̱ quiáhva ndó ñam̱aṉi ̱ nu̱ú cuac̱hi ña̱ ná cacomí a̱ cuéntá saẖá yiquí
cu̱ñu ndó jáchi ̱ tá ná ndiquiaẖva ndó mé ndó ndahá cuac̱hi já quéa̱ caja ndó cuac̱hi ña̱
xíca̱ ini ndó caja ndó. 13 A̱ ndíquiaẖva ga̱ ndó yiquí cu̱ñu ndó ndáha̱ cuac̱hi ná a̱ cája ndó
ña̱ núu. Joo vaẖa chága̱ ná ndiquiaẖva ndó yiquí cu̱ñu ndó ndáha̱ Ndióxi.̱ Nas̱ac̱uu ndó
tátu̱hun in ndii̱ nu̱ Ndióxi ̱ jáchi ̱ nac̱aja ndó cuac̱hi joo viti cúú ndó tátu̱hun ñay̱ivi, na̱
naṉditacu tucu nac̱aja Ndióxi.̱ Ndítahan ndiquaẖva ndómé ndó ndáha̱ Ndióxi ̱ña̱ ná caja
ndó ña̱ vaẖa. 14 Co̱ cómí ga̱ cuac̱hi cuéntá saẖa̱ ndó viti jáchi ̱ tácú ndo̱ saẖá ñam̱aṉi ̱ cája
Ndióxi ̱ ta co̱ tácú ndo̱ saẖá ña̱ sácú vaẖa ndó ley Moisés.

Ndítahan nu̱ yo̱ ndica̱xí ndá íchi ̱ candic̱o̱ yo̱
15 Ama ná caja rí cuac̱hi saẖá ña̱ co̱ cómí ga̱ ley Moisés cuéntá saẖa̱ yo.̱ U̱hu̱n. A̱ cája

toho í ña̱ jáchi ̱xiẖín ñam̱aṉi ̱cája Ndióxi ̱xiẖiṉ yo̱ cándaa̱̱ iní ña̱ cómímé á cuéntá saẖa̱ yo.̱
16 Sa̱ xíni ̱ndó ña̱ ndíquiaẖva in mozo mé dá ndáha̱ xitoho da ta cája da ndá chuun nac̱uu
ña̱ sáhan xitoho da nu̱ dá caja da. Ta viti cuu ndicax̱i ndó ndá na̱ cacuu xitoho ndó. Tá ná
ndicax̱i ndó caja ndó cuac̱hi já quéa̱ cacuu ndó mozo ña̱ quini ta cu̱hu̱n ndó indayá. Ta
tá ná ndicax̱i ndó caja ndó ña̱ cúni ̱Ndióxi ̱ já quéa̱ cacuu ndó cuéntá mé á ta caja mé á ña̱
ná nduu ndaa̱̱ ndó nu̱ á viti. 17 Jihna nac̱aja ndó cuac̱hi cuití va joo ndixaẖvi Ndióxi ̱ jáchi ̱
xiẖín ndinuhu ini ndó cája ndó ña̱ ndaa̱,̱ ña̱ nac̱atiaẖva ndó cuéntá Ndióxi.̱ 18 Naṉdoo
cuac̱hi ndó ta co̱ cúú ga̱ ndó mozo cuéntá cuac̱hi viti. Naṉduu ndó mozo cuéntá Ndióxi ̱
ta cája ndó ña̱ ndaa̱̱ viti. 19Naj̱ánaẖa̱ i ̱ saẖá in mozo nu̱ ndó já ná candaa̱̱ vaẖa chága̱ ini
ndó ña̱ ndaa̱.̱ Mé ndó nas̱ac̱uu ndó tátu̱hun mozo jáchi ̱ jihna naṉdiquiaẖva ndó mé ndó
ndahá cuac̱hi ta mí cuac̱hi nas̱ac̱uu a tátu̱hun xitoho ndó. Nac̱aja ndó tá nu̱ú ña̱ núu, ña̱
nac̱ahvi ini ndó caja ndó. Joo viti naṉdiquiaẖva ndó mé ndó ndahá Ndióxi ̱ ta nas̱acu ini
ndó caja ndó ña̱ ndaa̱̱ xiẖín ndinuhu ini ndó jáchi ̱ já cáni a nu̱ ndó caja ndó ña̱ ná cacuu
ndó ñay̱ivi yii̱ ̱ nu̱ mé á.

20Tá nas̱ac̱uu ndó mozo cuac̱hi coó̱ nax̱eé̱n ndó caja ndó ña̱ ndaa̱̱ ña̱ cúni ̱Ndióxi.̱ 21Ni
in ña̱ vaẖa coó̱ naṉ̃eẖe̱ ndó saẖa̱ cuac̱hi nac̱aja ndó. Ta viti cácahan nu̱u̱ ndo̱ saẖa̱ mé
cuac̱hi nac̱aja ndó. Ta ndá ñay̱ivi sá cája cuac̱hi cu̱hu̱n na̱ coo na indayá aṉda̱ ama cáa
quiv̱i.̱ 22 Joo co̱ cómí ga̱ cuac̱hi cuéntá saẖa̱ ndo̱ viti jáchi ̱ naṉduu Ndióxi ̱ xitoho ndó.
Vaẖa quehe ndó tá ná caja ndó ña̱ cúni ̱mé á jáchi ̱já xiṉu̱ coo̱ ndó cacuu ndó ñay̱ivi yii̱ ̱nu̱
Ndióxi ̱ta já cu̱hu̱n ndó coo ndó xiẖiṉmé á aṉda̱ ama cáa quiv̱i.̱ 23 Jáchi ̱tá cája í cuac̱hi cúú
á tátu̱hun ndíyícá yo̱ nu̱ Ndióxi ̱ saẖá ña̱ nac̱aja í ta ini indayá chaẖví saẖá. Joo ñam̱aṉi ̱
cája Ndióxi ̱xoẖo̱ saẖá ña̱ nax̱iẖi ̱ Jesucristo, xitoho í cúú á ña̱ coẖó catacú indiví xiẖiṉ mé
á aṉda̱ ama cáa quiv̱i.̱

7
Co̱ cómí ga̱ ley cuéntá sa̱ha̱ yo̱

1 Candeẖé ndo̱ ñani mí i,̱ na̱ cúú cuéntá Jesús. Sa̱ xíni ̱ vaẖa ndó ley Moisés ta sa̱ xíni ̱

ndó ña̱ cómí ley cuéntá saẖá ñay̱ivi nani tácú cuití va na. 2 Cúú á tátu̱hun tá naṯandaẖa̱
in ñáñáha̱ xiẖiṉ in daṯaa̱ já quéa̱ cáchí ley cúú ñá ñájíhí da̱ aṉda̱ ná xiṉu̱ coo̱ quiv̱i ̱ quivi
da. Joo cáchí mé ley ña̱ tá sa̱ nax̱iẖi ̱ da̱ co̱ cúú ga̱ ñá ñájíhí da.̱ 3 Saẖá ña̱ cán quéa̱ cuu
tandaẖa̱ tucu ñá xiẖín inga taa̱ jáchi ̱ co̱ sáhndá ga̱ mé ley chuun nu̱ ña.̱ Ta co̱ cája ñá
cuac̱hi nu̱ Ndióxi ̱ tá ná tandaẖa̱ tucu ñá jáchi ̱ sa̱ nax̱iẖi ̱ va yíi ̱ ña.̱ Joo tá ná tandaẖa̱ tucu
ñá nani tácú yíi ̱ña̱ já quéa̱ cája ñá cuac̱hi nu̱ Ndióxi.̱

4Ta quiaẖva já ndóho ri ndóhó va ñani mí i,̱ na̱ cúú cuéntá Jesús. Cúú á tátu̱hun nax̱iẖi ̱
ndó nu̱ ley Moisés ña̱ cán quéa̱ co̱ cómí ga̱ mé ley cuéntá saẖa̱ ndo.̱ Ta viti núná nu̱ú
Jesucristo cacomí a̱ cuéntá saẖa̱ ndo̱ ña̱ ná cacuu ndó cuéntá mé a̱ naṉditacu tucu. Ta
viti cuu caja í ña̱ vaẖa, ña̱ cúni ̱Ndióxi.̱ 5Tá cámaṉi ̱candeé iní Jesucristo nac̱aja í ndinuhu
ña̱ núu ña̱ nas̱ac̱ahvi iní caja í. Vaṯí sa̱ xíni ̱yó ña̱ cáchí mé ley joo nac̱aja chága̱ yó cuac̱hi
ña̱ nac̱ahvi iní caja í. Ña̱ cán quéa̱ naṉditahan nu̱ yó quiví ná cu̱hu̱n í ndoho iní indayá,
nduu. 6 Joo nac̱aja Ndióxi ̱ ña̱ ná jaṉi ̱ yó nu̱ú ña̱ sáhndá ley Moisés ña̱ nas̱acomí cuéntá
saẖa̱ yo.̱ Ta viti núná nu̱ yó caja í ña̱ cúni ̱mé á jáchi ̱naṉdijama ínima̱ yii̱ ̱Ndióxi ̱mí saẖá
ña̱ cán quéa̱ co̱ cómí ga̱ ley, ña̱ nac̱aẖyí na̱ jihna cuéntá saẖa̱ yo̱ viti.

Cája tá cája í cua̱chi va̱tí cándeé iní Jesucristo
7 Á cúni ̱ cachi ña̱ yóho ña̱ a̱ váha toho ley Moisés. U̱hu̱n. Ña̱ vaẖa cúú á jáchi ̱ xiẖín

ña̱ cáhaṉ mé ley cándaa̱̱ vaẖa iní ndá a̱ cúú cuac̱hi. Já cáchí mé ley já: “A̱ ndiáva̱ toho
ini ndó cacomí ndó ñaẖa cómí inga na”, cáchí a.̱ Ña̱ cán quéa̱ cándaa̱̱ iní viti ña̱ a̱ váha
toho tá ná caja i ̱ já. 8 Tá ná a̱ cóo toho ley, nduu já quéa̱ a̱ cándaa̱̱ ini i ̱ ña̱ cúú cuac̱hi. Ta
coó̱ toho cuac̱hi caja i ̱ tá coó̱ ley, nduu. Joo viti cándaa̱̱ ini i ̱ ña̱ a̱ váha toho ndiáva̱ ini i ̱
cacomí i ̱ñaẖa ñani táhan i ̱ jáchi ̱cáchí ley a̱ cája i ̱ña.̱ Ña̱ cán quéa̱ naṉdiẖvi cuac̱hi ini i ̱ta
nac̱asáhá cáhvi ini i ̱ndaja caja i ̱ cacomí i ̱ñaẖa inga na. 9Tá cámaṉi ̱ candaa̱̱ ini i ̱ña̱ cáchí
ley Moisés já nac̱aẖán i ̱ cúú u̱ da̱ vaẖa. Joo tá naṯandaa quiv̱i ̱ naṯac̱u̱ ini i ̱ xiẖín ña̱ cáchí
ley Moisés aṉda̱ jáví nac̱andaa̱̱ ini i ̱ña̱ ñúhu cuac̱hi ini i ̱ ta nac̱andaa̱̱ ini i ̱ña̱ cúú u̱ da̱ cája
cuac̱hi ta ndítahan nu̱ú i ̱cu̱hu̱n i ̱indayá saẖá. 10Tá ná cuu caja ñay̱ivi tócó ndihi ña̱ cáchí
ley Moisés já cu̱hu̱n na̱ coo na nu̱ íin Ndióxi ̱ aṉda̱ ama cáa quiv̱i.̱ Joo coó̱ nac̱uu caja i ̱ña̱
cáchí mé ley saẖá ña̱ cán quéa̱ nditahan nu̱ú i ̱cu̱hu̱n i ̱ indayá saẖá. 11Naj̱ándahvi cuac̱hi
yeẖe̱ jáchi ̱nac̱aẖán i ̱cuu cu̱hu̱n i ̱ indiví saẖá ña̱ cája i ̱ña̱ cáchí ley joo saẖá ña̱ coó̱ nac̱uu
xiṉu̱ coo̱ i ̱ caja i ̱ña̱ saẖá ña̱ cán quéa̱ cu̱hu̱n i ̱ indayá.

12 Ta yii̱ ̱ ndivaẖa cúú ley Moisés. Ta yii̱ ̱ ndivaẖa cúú tu̱hun nas̱ahnda Ndióxi ̱ caja í. Ta
cúú á ña̱ ndaa̱̱ ta cúú á ña̱ vaẖa. 13 Ama ná jáqueṯa nuu ley yeẖe̱ ini indayá nani cúú á
ña̱ vaẖa. U̱hu̱n. A̱ cúu cuití caja ley jáqueṯa nuu a yeẖe̱ ini indayá. Cuac̱hi quéa̱ ndúcú
chindahá yeẖe̱ cu̱hu̱n i ̱ indayá. Naṉ̃eẖe̱ íní cuac̱hi cañehe a yeẖe̱ cu̱hu̱n i ̱ indayá saẖa̱ ley.
Xiẖín ña̱ yóho cándaa̱̱ ini i ̱ña̱ quini ndivaẖa cúú cuac̱hi ta vaẖa ndivaẖa cúú mé ley.

14 Sa̱ xíni ̱yo̱ ña̱ cúú ley cuéntá Ndióxi ̱ joo yeẖe̱ cúú u̱ in da̱ cája cuac̱hi ta cája i ̱ña̱ núu
jáchi ̱mé cuac̱hi cómí a̱ cuéntá saẖá i.̱ 15 Co̱ cándaa̱̱ ini i ̱ña̱ cája i ̱ jáchi ̱ cúni ̱ caja i ̱ña̱ vaẖa
joo co̱ cája i ̱ ña.̱ Ña̱ cája i ̱ quéa̱ mé ñaẖa ña̱ cándají i.̱ 16 Tá cája i ̱ cuac̱hi ña̱ co̱ cúni ̱ caja i ̱
já cándaa̱̱ ini i ̱ña̱ vaẖa cúú ley. 17Mé a̱ ndaa̱̱ co̱ cúni ̱caja i ̱cuac̱hi joo cuac̱hi ndácaa̱ṉ ini i ̱
cúú á ña̱ jácaẖaṉ yeẖe̱ cája i ̱ ña.̱ 18 Sa̱ xíni ̱ña̱ co̱ ndeé yiquí cu̱ñu i ̱ caja ña̱ vaẖa jáchi ̱ coó̱
ña̱ vaẖa ndácaa̱ṉ ini i.̱ Vaṯí cúni ̱ caja i ̱ ña̱ vaẖa joo co̱ sáhan mé á caja i ̱ ña.̱ 19 Cúni ̱ caja i ̱
ña̱ vaẖa joo co̱ cája toho i ̱ña.̱ Ña̱ cája i ̱ cúú á ña̱ núu ña̱ co̱ cúni ̱ caja i.̱ 20 Caja i ̱ña̱ co̱ cúni ̱
caja i ̱ já cándaa̱̱ ini i ̱ña̱ cuac̱hi ndícaa̱ṉ ini i ̱ quéa̱ chíndahá nihni a yeẖe̱ cája i ̱ña̱ núu.

21 Cándeẖé ndo̱ ña̱ yóho: Vaṯí cúni ̱ caja i ̱ ña̱ vaẖa joo cája i ̱ ña̱ núu jáchi ̱ ña̱ cán cuití
va xínu̱ íní i ̱ caja i.̱ 22 Jaṉda̱ ínima̱ i ̱ xiṉu̱ coo̱ ña̱ cátóó i ̱ caja i ̱ ña̱ cáhaṉ ley Ndióxi.̱ 23 Joo
ndácaa̱ṉ inga ñaẖa ini i ̱ ta cáni táhan mé ñaẖa cán xiẖiṉ xíní túní i.̱ Ta mé ñaẖa ndácaa̱ṉ
ini i ̱ cúú á cuac̱hi. Ta cándeé cuac̱hi xiẖín i ̱ já sáhndá a̱ chuun nu̱ú i.̱

24Ndáhví naẖá nac̱uu u̱. Yo cuu jácac̱u yeẖe̱ ná a̱ cája ga̱ i ̱cuac̱hi ña̱ cañehe yeẖe̱ cu̱hu̱n
i ̱indayá. 25Ndíquiaẖva i ̱ndixaẖvi nu̱ Ndióxi ̱jáchi ̱xiẖín ña̱ nac̱aja Jesucristo, xitoho í cuu

jácac̱u Ndióxi ̱yeẖe̱ já ná a̱ cája ga̱ i ̱cuac̱hi. Ña̱ cán quéa̱ cándaa̱̱ ini i ̱ña̱ ndítahan cája i ̱ña̱
sáhndá ley Ndióxi ̱ joo cuac̱hi ndícaa̱ṉ ini i ̱ sáhndá chuun nu̱ú i.̱

8
Ndíco̱ í in íchi ̱ nu̱ cája í ña̱ cúni ̱ ínima̱ yii̱ ̱Ndióxi ̱

1 Ta saẖá ña̱ in naṉduú xiẖiṉ Jesucristo saẖá ña̱ cán quéa̱ a̱ chínúu Ndióxi ̱ cuac̱hi jaṯa̱
yo̱ viti. Jáchi ̱ co̱ cája ga̱ í ña̱ xíca̱ ini yiquí cu̱ñu í. Ña̱ cája í cúú ña̱ cúni ̱ ínima̱ yii̱ ̱ Ndióxi.̱
2 Jáchi ̱ xiẖín ña̱ nac̱aja Jesucristo naj̱ácac̱u ínima̱ yii̱ ̱ Ndióxi ̱ mí ta nas̱aẖnu̱ a̱ cuac̱hí já
ná a̱ cúhu̱n yó indayá. 3 Coó̱ nac̱uu caja í tócó ndihi ña̱ sáhndá ley Moisés ña̱ cán quéa̱
coó̱ nac̱uu nduu ndaa̱̱ yó nu̱ Ndióxi ̱ xiẖiṉ mé ley. Ña̱ cán quéa̱ nac̱aja Ndióxi ̱ inga ñaẖa
tá nac̱hindahá mé á Jesucristo, jaẖyi a. Naṉduu Jesucristo in ñay̱ivi ta tá quiaẖva cácu
ñay̱ivi quiaẖva já nac̱acu Jesucristo ñuyíví. Ta tá nax̱iẖi ̱mé á ndic̱a crúxu̱ já nac̱haẖvi a
saẖa̱ tócó ndihi cuac̱hí saẖá ña̱ cán quéa̱ co̱ sáhndá ga̱ cuac̱hi chuun nu̱ yo.̱ 4 Ta nac̱aja
Ndióxi ̱ ña̱ yóho já ná cuu xiṉu̱ coo̱ í caja í ña̱ sáhndá ley mé á tá ndáca ínima̱ yii̱ ̱ Ndióxi ̱
mí. Jíin va caja í viti jáchi ̱ co̱ ndúu ga̱ yó ndahá cuac̱hi.

5 Ñay̱ivi, na̱ cája ña̱ xíca̱ ini yiquí cu̱ñu, na̱ cán cúú na̱ ndícani cuaẖá ini saẖá yiquí
cu̱ñu. Joo na̱ cája ña̱ cúni ̱ ínima̱ yii̱ ̱Ndióxi ̱na̱ cán cúú ná ndúcú jácavatá na̱ Ndióxi.̱ 6 Tá
ná ndicani cuaẖá ini na saẖá ña̱ cúni ̱ yiquí cu̱ñu na já quéa̱ cu̱hu̱n na̱ indayá. Joo tá ná
ndicani ini na saẖá ña̱ cúni ̱ ínima̱ yii̱ ̱ Ndióxi ̱ já quéa̱ coo vaẖa ini na ta ñeẖe̱ táhvi ̱ ná
cu̱hu̱n na̱ indiví. 7 Joo ñay̱ivi ndícani ini saẖa̱ yiquí cu̱ñu, na̱ cán cúú ná na̱ iẖvi ̱ Ndióxi ̱
jáchi ̱ co̱ cúni ̱ na̱ caja na ña̱ cáchí ley Ndióxi ̱ ta ni a̱ cu̱ú caja na ña.̱ 8 Saẖá ña̱ cán quéa̱ tá
cómí cuac̱hi cuéntá saẖa̱ ná já quéa̱ a̱ cu̱ú caja na ña̱ cájii̱ ̱ ini Ndióxi ̱xiẖiṉ.

9Ta tá mé a̱ ndaa̱̱ ndácaa̱ṉ ínima̱ yii̱ ̱Ndióxi ̱ ini ndó já quéa̱ co̱ ndíco̱ ga̱ ndó íchi ̱cuéntá
ña̱ núu, ña̱ nas̱acaja ndó jihna. Ta viti ndíco̱ ndó íchi ̱ vaẖa ta cája ndó ña̱ cúni ̱ Ndióxi.̱
Jáchi ̱ndá na̱ co̱ ndácaa̱ṉ ínima̱ Jesucristo ini, na̱ cán co̱ cúú ná cuéntámé á. 10Tá ndácaa̱ṉ
Jesucristo ini ínima̱ ndo̱ vax̱i quiv̱i ̱quivi yiquí cu̱ñu ndó saẖá cuac̱hi nac̱aja ndó. Joomé a̱
ndaa̱̱ catacu ínima̱ ndo̱ nu̱ íinNdióxi ̱aṉda̱ ama cáa quiv̱i ̱jáchi ̱naṉduundaa̱̱ ndó nu̱Ndióxi ̱
nac̱aja mé á. 11Nac̱aja ínima̱ yii̱ ̱Ndióxi ̱ña̱ ná nditacu tucu Jesucristo ta tá ndácaa̱ṉ ínima̱
yii̱ ̱Ndióxi ̱ini ínima̱ ndo̱ já tandaa quiv̱i ̱caja mé á ña̱ ná nditacu tucu yiquí cu̱ñu ndó saẖa̱
mé ínima̱ yii̱ ̱Ndióxi ̱ndícaa̱ṉ ini ndó.

12 Candeẖé ndó ñani mí i,̱ na̱ cúú cuéntá Jesús. Co̱ ndítahan nu̱ ndó caja ndó ña̱ núu,
ña̱ xíca̱ ini ndó caja ndó. 13 Jáchi ̱ tá ndinuhu ini ndó caja ndó ña̱ núu, ña̱ xíca̱ ini ndó já
quéa̱ ndítahan nu̱ ndó cu̱hu̱n ndó indayá. Joo tá xiẖiṉ ndée̱ ínima̱ yii̱ ̱Ndióxi ̱ jándihi ndó
saẖá ña̱ núu xíca̱ ini ndó caja ndó já quéa̱ vax̱i quiv̱í cu̱hu̱n ndó coo ndó xiẖiṉ mé á aṉda̱
ama cáa quiv̱i.̱

14Ndá na̱ naṉdiquiaẖvamé ndáha̱ ínima̱ yii̱ ̱Ndióxi ̱ña̱ ná candaca a̱ na,̱ mé a̱ ndaa̱̱ táhyí
cúú ná jaẖyi Ndióxi.̱ 15Nas̱aẖaṉ Ndióxi ̱ ínima̱ yii̱ ̱mé á nu̱ ndo̱ joo coó̱ nas̱aẖaṉ ña̱ nu̱ ndo̱
ña̱ ná catav̱i ̱ nihni a ndoẖó ta já quixi ña̱ jáyiẖví a̱ ndoẖó. Nas̱aẖaṉ Ndióxi ̱ ínima̱ yii̱ ̱mé
á nu̱ ndo̱ jáchi ̱ xiẖín ña̱ yóho ndája Ndióxi ̱ ndoẖó jaẖyi mé á ta saẖa̱ mé ínima̱ yii̱ ̱ yóho
cáhaṉ yó xiẖiṉ Ndióxi ̱ta cáchí yo:̱ “Tátá maṉí i.̱” 16Ta cáchí ínima̱ yii̱ ̱Ndióxi ̱xiẖiṉ ínima̱
yo̱ ña̱ mé a̱ ndaa̱̱ cúú yó jaẖyi Ndióxi.̱ 17 Ta saẖá ña̱ cúú yó jaẖyi mé á saẖá ña̱ cán quéa̱
ñeẖe̱ táhvi ̱mí ví ndiquehé ña̱ nac̱achi Ndióxi ̱ quiaẖva nu̱ yo.̱ Ta sa̱ mé ña̱ ñeẖe̱ táhvi ̱ yo̱
yóho tahnda java ña̱ xiẖiṉ Jesucristo. Tá ta̱ mé a̱ ndaa̱̱ táhyí ndoho iní xiẖiṉ á já quéa̱ tá
naṉdihi coẖó coo í xiẖiṉ mé á indiví ta cán ndicáhnu í xiẖiṉ á.

18 Coó̱ a̱ caja toho a tá ná ndoho ini í ñuyíví yóho jáchi ̱ vax̱i quiv̱í ndicáhnu ndivaẖa í
xiẖiṉ Jesucristo caja Ndióxi.̱ 19Tócó ndihi ña̱ nac̱avaẖa mé á ndáti ndihi a ta ndiáva̱ íní a̱
ña̱ ná tandaa quíi ̱quiv̱i ̱ cachi Ndióxi ̱ndá ñay̱ivi cúú cuéntá mé á. 20Nac̱aja Ndióxi ̱ña̱ ná
ndoho ini tócó ndihi ña̱ nac̱avaẖa mé á. Mé ñaẖa nac̱avaẖa Ndióxi ̱ co̱ cúni ̱ a̱ ndoho ini a
joo sácú ini Ndióxi ̱ ña̱ ná ndoho ini tócó ndihi ña̱ nac̱avaẖa mé á. Ta ndáti tiaẖva ndihi
ñaẖa 21 aṉda̱ tandaa quiv̱i ̱ caja Ndióxi ̱ña̱ jaṉi ̱ ña̱ já ná a̱ cácomí ga̱ cuac̱hi cuéntá saẖá já
ná a̱ tíví ga̱ ña.̱ Ta ñúchí ndivaẖa mé quiv̱í já tá cajii̱ ̱ ini tócó ndihi ñaẖa nac̱avaẖa Ndióxi ̱
xiẖiṉ tócó ndihi na̱ cúú jaẖyi mé á. Jáchi ̱ a̱ cácomí ga̱ cuac̱hi cuéntá saẖa̱ ná. 22 Sa̱ xíni ̱

yo̱ ña̱ jaṉda̱ saṉahá ndivaẖa ta aṉda̱ viti tána ndivaẖa tócó ndihi ña̱ nac̱avaẖa Ndióxi ̱ ta
ndóho ndivaẖa ini a tátu̱hun ndóho ini in ñáñáha̱ tá ndúcú ndéé ña̱ cacu jaẖyi ñá. 23 Ta
quiaẖva já ndóho ri ini mí ví. Ínima̱ yii̱ ̱ Ndióxi ̱ cúú ña̱ sáhan tiaẖva mé á nu̱ yo̱ já ná
candaa̱̱ iní ndá quiaẖva íin ña̱ quiaẖva mé á nu̱ yo̱ chága̱ chí nu̱u̱. Ta tána ndivaẖa í aṉda̱
quiaẖva ná yaẖa ña̱ ndóho iní. Ta ndátí tandaa quiv̱i ̱ndaja Ndióxi ̱tócó ndihi mí ná nduú
jaẖyi mé á já ná ndiquehé yiquí cu̱ñu saá̱. 24Naj̱ácac̱u Ndióxi ̱mí jáchi ̱nac̱andeé iní mé á
vaṯí coó̱ nax̱iní ña̱ nac̱achi mé á quiaẖva nu̱ yo.̱ Tá xíní cáxí yo̱ in ñaẖa já cándaa̱̱ iní ña̱
co̱ xíní ñúhú toho candatí quehé ña̱ jáchi ̱co̱ xíní ñúhú candatí ñaẖa cómí yo.̱ 25 Joo tá ná
candatí in ñaẖa ña̱ co̱ xíní yo̱ já quéa̱ co̱ ndíhi iní nani ndátí ña.̱

26 Tá cávitá iní já chíndeé ínima̱ yii̱ ̱ Ndióxi ̱mí jáchi ̱ co̱ tiáhva í ndaja cac̱a̱ taẖví yo̱ nu̱
Ndióxi ̱ tá quiaẖva ndítahan cac̱a̱ taẖví yó nu̱ á. Joo sa̱ mé ínima̱ yii̱ ̱ Ndióxi ̱ yóho tána ta
cáhaṉ xiẖín tu̱hun ña̱ a̱ cu̱ú caẖaṉ yo.̱ Já caja mé á tá xíca̱ taẖví a̱ nu̱ Ndióxi ̱saẖa̱ yo.̱ 27Ta
sa̱ xíni ̱Ndióxi ̱ña̱ cáhvi iní ta sa̱ xíni ̱a̱ ña̱ xíca̱ taẖví ínima̱ yii̱ ̱mé á saẖa̱ yo.̱ Ña̱ cúni ̱Ndióxi ̱
caja saẖa̱ yo̱ ña̱ jaṉ quéa̱ xíca̱ taẖví ínima̱ yii̱ ̱mé á saẖa̱ yo,̱ na̱ cúú ñay̱ivi cuéntá mé á.

Ni in ña̱ha a̱ cúu ca̱hnu̱ a̱ mí tá cándeé iní Jesucristo
28 Ta sa̱ xíni ̱ yo̱ ña̱ tócó ndihi ña̱ ndóho í ndaja Ndióxi ̱ ña̱ ná nduu a ña̱ vaẖa tá quíhvi ̱

iní mé á. Jáchi ̱mí cúú yó na̱ sa̱ nas̱acu ini Ndióxi ̱ña̱ ná caja í ña̱ cúni ̱mé á.
29Ndá ñay̱ivi nac̱ax̱i Ndióxi ̱ aṉda̱ saẖa̱ nac̱ax̱i a na̱ ña̱ ná nduu na tátu̱hun Jesucristo,

mé á cúú jaẖyi Ndióxi.̱ Jáchi ̱ cúni ̱ Ndióxi ̱ ña̱ ná nduu Jesucristo jiṉi ̱ nu̱ú ndihi na̱ cúú
cuéntá mé á. 30 Ta nac̱ana Ndióxi ̱ na̱ nac̱ax̱i a ña̱ ná candeé ini na mé á. Ta nac̱aja mé á
ña̱ ná nduu ndaa̱̱ na̱ nu̱ á. Ta vax̱i quiv̱i ̱ caja mé á ña̱ ná ndináhnu ndihi na̱ cán xiẖiṉ á.

31 Ndía̱ cachí saẖá ña̱ yóho. Ni in túhún ñaẖa a̱ cúu cani táhan xoẖo̱ ta ni a̱ cúu
quee vaẖa xoẖo̱ jáchi ̱ cuaẖaṉ Ndióxi ̱ xoo í. 32 Ta coó̱ nac̱ajíhnda̱ Ndióxi ̱ jaẖyi a jáchi ̱
naṉdiquiaẖva Ndióxi ̱ Jesucristo, jaẖyi a ña̱ ná quivi a saẖa̱ yo.̱ Xiẖín ña̱ yóho cándaa̱̱ iní
ña̱ co̱ ndáhví cúú ini a quiaẖva tócó ndihi ñaẖa nu̱ yo.̱ 33 Yo já cuu chícaa̱ṉ cuac̱hi jaṯá
na̱ nac̱ax̱i Ndióxi.̱ Ni in ñay̱ivi a̱ cúu chícaa̱ṉ cuac̱hi jaṯá na̱ jáchi ̱ sa̱ mé Ndióxi ̱ naṉdaja
mé á na̱ ñay̱ivi ndaa̱̱ nu̱ á. 34Yo já cuu jácojo cuac̱hi jaṯá na̱ cúú cuéntá mé á. Ni in ñay̱ivi
jáchi ̱nax̱iẖi ̱Jesucristo saẖa̱ yo.̱ Naṉditacu tucu a ta íin coo a xoo cuáha Ndióxi ̱indiví xíca̱
taẖví a̱ nu̱ Ndióxi ̱ saẖa̱ yo.̱ 35Yo já cuu caji nuu nu̱ Jesucristo quiẖvi ̱ ini a mí. Ni in ñaẖa
a̱ cúu caja ña̱ jándacoo Jesucristo ña̱ quíhvi ̱ ini a mí. Vaṯí ná ndoho ndivaẖa iní ta vaṯí
ná quixi ña̱ yíhví yo̱ ta vaṯí ná ndicuiṯa na caja xíxi na xoẖo̱ ta vaṯí ná quixi joc̱o̱ ta vaṯí
jaṉda̱ jáhma̱ yo̱ ná ndimaṉi ̱ ta vaṯí tondóhó vax̱i nu̱ yo̱ á ñay̱ivi ndúcú cahní mí joo ni in
ña̱ yóho a̱ cúu caji nuu a nu̱ Jesucristo ña̱ quíhvi ̱ ini a mí. 36 Já cáchí tu̱hun Ndióxi ̱ já:
Saẖa̱ Ndióxi ̱ sácú ini ñay̱ivi cahní na̱ ndeẖe̱ ndijáá níí quiv̱i.̱
Tá quiaẖva cája na xiẖín ndicachi, rí cu̱hu̱n quivi quiaẖva já cája na xiẖín nde,̱ cáchí

tu̱hun Ndióxi.̱
37Vaṯí ndóho í tócó ndihi ña̱ yóho joo quee vaẖa tá quee vaẖa í caja Jesucristo jáchi ̱quíhvi ̱
ini a mí. 38 Sa̱ xíni ̱ vaẖa i ̱ ña̱ ni in ñaẖa a̱ cu̱ú caja tavá mí ndáha̱ Jesucristo, mé a̱ quíhvi ̱
ini mí. Ta coó̱ a̱ caja toho a á tácú yo̱ á sa̱ nax̱iẖi ̱ yo.̱ Ni táto̱ Ndióxi ̱ ni ña̱ sáhndá chuun
nu̱ú ñay̱ivi ta ni ña̱ ndóho iní viti ni ña̱ ndoho iní chí nu̱u̱ 39 ta ni in ñaẖa íin indiví ta
ni in ñaẖa íin tix̱i ñúhu̱ ta ni in ñaẖa nac̱avaẖa Ndióxi ̱ a̱ cu̱ú tavá mí ndáha̱ Ndióxi,̱ mé a̱
quíhvi ̱ ini mí. Ta naj̱ánaẖa̱ Jesucristo, xitoho í nu̱ yo̱ ña̱ quíhvi ̱ndivaẖa ini Ndióxi ̱mí.

9
Ña̱yivi na̱quixi chic̱hi Israel cúú na̱ na̱ca̱xi Ndióxi ̱

1 Ña̱ ndaa̱̱ cúú ña̱ cáhaṉ i ̱ xiẖiṉ ndó viti ta co̱ cávaẖa i ̱ ña̱ tu̱hún jáchi ̱ cúú u̱ cuéntá
Jesucristo. Sáhndá ínima̱ yii̱ ̱Ndióxi ̱ chuun nu̱ xíní túní i ̱ saẖá ña̱ cán quéa̱ co̱ cáhaṉ i ̱ ña̱
tu̱hún. 2 Iín cuéha̱ ndivaẖa ini i ̱ ta já táhvi ̱ ndivaẖa ini i ̱ saẖá na̱ Israel. 3Mé a̱ ndaa̱̱ cúni ̱
yeẖe̱ chindeé e̱ na̱ naq̱uixi chic̱hi nu̱ú naq̱uixi mí i ̱ ña̱ ná candeé ini na Jesucristo. Ta
jaṉda̱ íin tiaẖva i ̱ cacuu u̱ da̱ chícaa̱ṉ na̱ cháhan jaṯa̱ tá ta̱ xiẖín ña̱ yóho cuu cac̱u ndaa̱̱
ínima̱ ná. Joo a̱ cu̱ú caja i ̱ ña.̱ 4Mé na̱ cán naq̱uixi na chic̱hi Israel ta nac̱ax̱i Ndióxi ̱na̱ já

ná nduu na ñay̱ivi cuéntá mé á. Naj̱ánaẖa̱ Ndióxi ̱nu̱ ná ndá quiaẖva cáhnu cúú mé á. Ta
nas̱aẖaṉ tu̱hun a nu̱ ná ña̱ nas̱acu ini a caja saẖa̱ ná. Nas̱aẖaṉ Ndióxi ̱ ley Moisés nu̱ ná
ta naj̱ánaẖa̱ mé á na̱ ndaja ndítahan nu̱ ná caja cáhnu na mé á. Nac̱ax̱i tu̱hun a xiẖiṉ ná
saẖá ñam̱aṉi ̱caja mé á xiẖiṉ ná chí nu̱u̱. 5Ta ñay̱ivi Israel naq̱uixi na chic̱hi na̱ nas̱anduu
saṉahá. Ta nac̱acu Jesucristo chic̱hi mé na̱ cán ta naṉduu a in ñay̱ivi. Chí aṉda̱ ama cáa
quiv̱i ̱ ná caja cáhnu yó Jesucristo, mé á cúú Ndióxi,̱ mé á cómí cuéntá saẖa̱ tócó ndihi
ñaẖa. Já ná coo.

6 A̱ ju̱ú caẖán ndo̱ ña̱ coó̱ naj̱áxiṉu Ndióxi ̱ tu̱hun a nas̱aẖaṉ nu̱ú na̱ Israel. A̱ ju̱ú ndihi
ñay̱ivi jaṉ cúú na̱ cuéntáNdióxi ̱vaṯí naq̱uixi na chic̱hi Israel. 7 A̱ ju̱ú tócó ndihi na naq̱uixi
chic̱hi Abraham cúú ná cuéntá Ndióxi ̱ jáchi ̱ jaṉda̱ saẖa̱ nac̱achi Ndióxi ̱xiẖiṉ dá: “Ñay̱ivi
cuaẖa̱ quixi chic̱hún cacuu na jaẖyi Isaac”, cáchí a̱ xiẖín Abraham. 8Ña̱ yóho cúni ̱cachi a
ña̱ ni in túhún ñay̱ivi co̱ cúú ná jaẖyi Ndióxi ̱ saẖá ña̱ naq̱uixi na chic̱hi Abraham. Na̱ cúú
ndusa jaẖyi Ndióxi ̱ cúú ná naq̱uixi chic̱hi Isaac jáchi ̱ cuéntá Isaac naj̱áxiṉu̱ coo̱ Ndióxi ̱
tu̱hun nas̱ahan nu̱ Abraham. 9 Saṉahá ndivaẖa nas̱aẖaṉ Ndióxi ̱ tu̱hun a nu̱ Abraham já
cáchí a̱ já: “Xiṉu̱ cuia̱̱ já quixi tucu u̱ ta cacu jaẖyi taa̱ ñájíhún, Sara.”

10 Candeẖé ndo̱ ná ndicani i ̱ nu̱ ndo̱ ña̱ nay̱aẖa chága̱ chínu̱u̱. Isaac, da̱ cúú tásáhnu
jícó yo̱ nas̱ac̱uu da tátá ndíví taa̱ vaḻí jaẖyi Rebeca. 11 Tá cámaṉi ̱ cacu taa̱ cuátí jaẖyi na
já nas̱acu ini Ndióxi ̱ cax̱i a in a ta cacu xóo a inga vaṯí a̱ ñáha caja ndíví taa̱ vaḻí ni ña̱
vaẖa ni ña̱ núu. Já nas̱acu ini a caja 12 ta já nac̱achi a xiẖiṉ Rebeca: “Jaẖyún, da̱ cacu chí
iv̱i ̱ cahnda chuun nu̱ú da̱ cacu nu̱ cuítí.” 13 Ta já cáchí tucu tu̱hun Ndióxi ̱ já saẖá jaẖyi
Rebeca: “Nac̱ax̱i i ̱ Jacobo, da̱ nac̱acu chí iv̱i ̱ caja i ̱ñam̱aṉi ̱ xiẖiṉ dá joo nas̱acu xóo i ̱Esaú,
da̱ nac̱acu nu̱ cuítí.” Já nac̱aja Ndióxi ̱ jáchi ̱ já nas̱acu ini a caja.

14Ama ná cachi rí ña̱ co̱ cája ndaa̱̱ Ndióxi.̱ A̱ cáchi toho í já. 15 Já nac̱achi Ndióxi ̱ xiẖiṉ
Moisés saṉahá: “Taẖvi ̱ ini i ̱ saẖá ñay̱ivi joo mí i ̱ cax̱i i ̱ yo taẖvi ̱ ini i ̱ saẖa.̱ Ta taẖnda̱ ini i ̱
saẖá ñay̱ivi, joo mí i ̱ cax̱i i ̱ yo taẖnda̱ ini i ̱ saẖa”̱, nac̱achi Ndióxi ̱ saṉahá. 16Ña̱ cán quéa̱
co̱ cája Ndióxi ̱ña̱ cúni ̱ñay̱ivi ta a̱ cúu caja ndúsa̱ ñay̱ivi xiẖiṉ á ña̱ ná taẖnda̱ ini a saẖa̱ ná
jáchi ̱ táhnda̱ ini a saẖá ñay̱ivi, na̱ cúni ̱mé á taẖnda̱ ini a saẖa.̱ 17 Já cáchí tu̱hun Ndióxi ̱ já
xiẖín da̱ cúú rey nu̱ú nación Egipto: “Naṉdaja i ̱yoẖó rey jáchi ̱cúni ̱ jánaẖa̱ i ̱nu̱u̱n ña̱ cuu
cája i ̱ tócó ndihi ñaẖa tá cúni ̱ já ná candaa̱̱ ini tócó ndihi ñay̱ivi ndúu ñuyíví ña̱ cáhnu
ndivaẖa cúú yeẖe”̱, nac̱achi Ndióxi.̱ 18Ña̱ cán quéa̱ tá cúni ̱Ndióxi ̱taẖnda̱ ini a saẖá ñay̱ivi
já cuu taẖnda̱ ini a saẖa̱ ná. Ta tá cúni ̱ a̱ ndaja táhyí a̱ ínima̱ ná já cuu ndaja táhyí a̱ ña.̱

19 Joo a̱ cu̱ú cachí ña̱ co̱ cája ndaa̱̱ Ndióxi ̱ tá cáchí a̱ ña̱ cómí yo̱ cuac̱hi. Vaṯí sácú ini
Ndióxi ̱ña̱ caja in in ñay̱ivi joo co̱ chíndahá a̱ na̱ caja na cuac̱hi. 20Co̱ ndítahan nu̱ú ñay̱ivi
ndaja ndic̱hi ̱ na̱ Ndióxi ̱ saẖá ña̱ cája mé á. Jáchi ̱ sa̱ xíni ̱ yo̱ ña̱ co̱ ndítahan nu̱ú in quij̱i
cachi a xiẖín da̱ cávaẖa ñaẖa: “Co̱ cátóó i ̱ coo i ̱ tá quiaẖva nac̱avaẖa ndó yeẖe.̱” 21 A̱ cu̱ú
cachi quij̱i cán já jáchi ̱mé da̱ cávaẖa quij̱i cán, cávaẖa da ña̱ tá quiaẖva cúni ̱mé dá. Xiẖín
in mbohla loho ñuhú quíji ̱cuu cávaẖa da in quij̱i cacuu a jav̱í á in quij̱i cuéntá yávi ̱núhu̱.

22Ta quiaẖva já cája Ndióxi ̱xiẖín ñay̱ivi. Íin tiaẖva mé á jánaẖa̱ nu̱ ná ña̱ xójo̱ ndivaẖa
ini a saẖá cuac̱hi na. Ta íin tiaẖvamé á jánaẖa̱ nu̱ ná ña̱ cuu cajamé á tócó ndihi ñaẖa. Joo
nac̱aja ndeé ini Ndióxi ̱ ta nas̱aṉdati a jándoho a ini ñay̱ivi vaṯí naṉditahan nu̱ ná ndoho
ini na saẖá cuac̱hi na. 23Mé a̱ ndaa̱̱ táhnda̱ ini Ndióxi ̱ saẖá ñay̱ivi ta cúni ̱ a̱ jánaẖa̱ nu̱ ná
ña̱ cáhnu ndivaẖa cúú mé á ta cúni ̱ a̱ jánaẖa̱ nu̱ ná ndá quiaẖva quíhvi ̱ ini a na.̱ A̱nda̱
saṉahá ndivaẖa sácú ini a jánaẖa̱ nu̱ yo̱ ndá quiaẖva cáhnu cacuu yó nu̱ mé á. 24Nac̱ax̱i
a ñay̱ivi tañu na̱ naq̱uixi chic̱hi Israel ta nac̱ax̱i mé á ñay̱ivi tañu na̱ coó̱ naq̱uixi chic̱hi
Israel. Ta mí cúú yó na̱ nac̱ax̱i a. 25 Já nac̱achi Ndióxi ̱ já saṉahá ta já nac̱aẖyí Oseas ini
tu̱hun Ndióxi:̱
Tandaa quiv̱i ̱ cax̱i yeẖe̱ ñay̱ivi, na̱ co̱ cúú cuéntá mí i ̱ ta ndaja i ̱na̱ cuéntá mí i.̱
Ta na̱ coó̱ naq̱uiẖvi ̱ ini i ̱ jihna quíhvi ̱ ini i ̱na̱ viti.
26 Ta sa̱ mé nu̱ ndúu ñay̱ivi, na̱ coó̱ nas̱ac̱uu cuéntá Ndióxi,̱
cán cu̱hu̱n mé á cax̱i a na̱ ta caja ña̱ ná nduu na cuéntá mé á jáchi ̱ cúú á in Ndióxi ̱ tácú,

já cáchí tu̱hun mé á.

27 Ta saẖá na̱ naq̱uixi chic̱hi Israel já nac̱achi Isaías: “Vaṯí ndícuaẖá ñay̱ivi Israel tá
quiaẖva cuaẖá ñutí yuhú tañu̱hú joo chá va cacuu na̱ cacu ndaa̱̱ ínima.̱ 28 Jáchi ̱ jonáá
va jáxiṉu̱ coo̱ Ndióxi ̱ tu̱hun a ta aṉda̱ jáví caja vií a̱ saẖa̱ tócó ndihi ñay̱ivi ndúu ñuyíví”,
nac̱achi Isaías. 29 Ta já nac̱achi tucu Isaías já saṉahá:
Tá quiaẖva nac̱aja Ndióxi ̱ naj̱ándihi a saẖá ñay̱ivi ñuu Sodoma xiẖín ñuu Gomorra

quiaẖva já caja Ndióxi ̱ jándihi a saẖa̱ yo,̱ nduu.
Joo saẖá ña̱ naṯaẖvi ̱ ini Ndióxi ̱ saẖá na̱ Israel saẖá ña̱ cán quéa̱ coó̱ naj̱ándihi a saẖa̱ ná,

já cáchí tu̱hun Ndióxi.̱
Ndítahan nu̱ú na̱ Israel candeé ini na Jesucristo

30Ña̱ cán quéa̱ ndícani i ̱nu̱ ndo̱ saẖá ñay̱ivi, na̱ coó̱ naq̱uixi chic̱hi Israel. Co̱ ndínducú
na̱ nduu ndaa̱̱ na̱ nu̱ Ndióxi ̱ joo tá nac̱asáhá na̱ cándeé ini na Jesucristo já nac̱aja Ndióxi ̱
ña̱ ná nduu ndaa̱̱ na̱ nu̱ mé á. 31 Joo ñay̱ivi Israel cája na ña̱ sáhndá ley Moisés xiẖín
ndinuhu ini na jáchi ̱ cáhán na̱ cuu nduu ndaa̱̱ na̱ nu̱ Ndióxi ̱ saẖá ña̱ sácú vaẖa na ley
Moisés. Joo coó̱ nac̱uu nduu ndaa̱̱ na̱ nu̱ Ndióxi ̱ xiẖín ña̱ yóho. 32 Já naṉdoho na̱ Israel
jáchi ̱naṉditahannu̱ ná candeé ini na Jesucristo. Xiẖín ndinuhu ini na cája na ña̱ cáchí ley
joo coó̱ nac̱uu nduu ndaa̱̱ na̱ nu̱ Ndióxi ̱ xiẖín ñaẖa cája na. Ña̱ cán quéa̱ cúú ná tátu̱hun
in na̱ nac̱achiẖin saẖa̱ xiẖín yu̱u̱ cáhnu. 33 Jáchi ̱ cáchí tu̱hun Ndióxi ̱ ña̱ cúú Jesucristo
tátu̱hun yu̱u̱ cáhnu nu̱ cáchiẖin saẖá ñay̱ivi. Já cáchí tu̱hun Ndióxi ̱ já:
Nas̱acu yeẖe̱ in yu̱u̱ tóto̱ cáhnu ñuu Sión ta xiẖín yu̱u̱ cáhnu cán cuaẖa̱ ná cachiẖin saẖa.̱
Joo ndá na̱ ná candeé ini mé a̱ nac̱hindahá i,̱ na̱ cán cúú ná na̱ a̱ cácahan nu̱u̱, já nac̱achi

tu̱hun Ndióxi.̱
10

1 Cuni joẖo vaẖa ndó, ñani i,̱ na̱ cúú cuéntá Jesús. Jáchi ̱ ndinuhu ini i ̱ xíca̱ taẖví i ̱ nu̱
Ndióxi ̱saẖá ñay̱ivi Israel ña̱ ná candeé ini na Jesús já ná cuu jácac̱u Ndióxi ̱na̱ nu̱ú cuac̱hi
na. 2Mé a̱ ndaa̱̱ ná caẖaṉ i ̱xiẖiṉ ndo̱ ña̱ cája cáhnu na̱ Israel Ndióxi ̱xiẖín ndinuhu ini na
joo co̱ cándaa̱̱ cáxí ini na ña̱ cúni ̱ Ndióxi ̱ caja na. 3 Jáchi ̱ co̱ xíni ̱ na̱ ndaja cája Ndióxi ̱ ña̱
ná nduu ndaa̱̱ ñay̱ivi nu̱ mé á saẖá ña̱ cán quéa̱ ndúcú na̱ nduu ndaa̱̱ na̱ nu̱ mé á xiẖín ña̱
cája mé va na. Ta co̱ cúni ̱na̱ ndiquiaẖva na mé ná ndáha̱ Ndióxi ̱ña̱ ná caja na ña̱ nas̱acu
ini mé á caja na. 4 Co̱ xíni ̱ na̱ ña̱ naq̱uixi Jesucristo ta nax̱iẖi ̱ a̱ saẖa̱ yo̱ já naj̱áxiṉu̱ coo̱ a
caja ña̱ cáchí ley ña̱ ná nduu ndaa̱̱ tócó ndihi na̱ cándeé ini mé á.

5 Saṉahá ndivaẖa nac̱aẖyí Moisés saẖá ñay̱ivi, na̱ cúni ̱ nduu ndaa̱̱ nu̱ Ndióxi ̱ xiẖiṉ ley
Moisés. Já cáchí a̱ já: “Ndá na̱ co̱ cómí cuac̱hi nu̱ Ndióxi,̱ na̱ cán cuu nduu ndaa̱̱ nu̱ mé
á ta jácac̱u a na”̱, já nac̱aẖyí da.̱ 6 Joo tá ná jácac̱u Ndióxi ̱mí saẖá ña̱ cándeé iní mé á já
quéa̱ co̱ xíní ñúhú cu̱hu̱n yo̱ indiví jánuu í Jesucristo ña̱ ná nuu a chindeé a̱ mí jáchi ̱ sa̱
nac̱ajamé á ña.̱ 7Ta co̱ xíní ñúhú cu̱hu̱n yo̱ nu̱ ndúu ínima̱ ndii̱ ña̱ ná ndiquehé Jesucristo
tañu na̱ sa̱ nax̱iẖi ̱ jáchi ̱ mé Jesucristo sa̱ naṉditacu tucu a. 8 Co̱ xíní ñúhú cu̱hu̱n xícá
naẖá yo̱ ndinducú yo̱ Jesucristo jáchi ̱ íin yati ndivaẖa mé á nu̱ yo̱ jáchi ̱ íin a xoẖo.̱ Ta
mé tu̱hun cáhaṉ nde̱ yóho cúú á tu̱hun cáhaṉ saẖa̱ Jesucristo já ná candeé ini ndó mé á.
9Ta tá cachún ña̱ cúú Jesús xitohún ta tá cándúsún xiẖín ndinuhu ínimu̱n ña̱ naj̱ánditacu
Ndióxi ̱ Jesús tañu na̱ nax̱iẖi ̱ já quéa̱ cuu cac̱u ndaa ínimu̱n. 10 Jáchi ̱ tá cándeé ini ñay̱ivi
Ndióxi ̱ xiẖín ndinuhu ini na já nduu ndaa̱̱ na̱ caja Ndióxi.̱ Ta tá cáhaṉ na̱ xiẖín java ga̱
ñay̱ivi ña̱ cándeé ini na mé á já quéa̱ cuu cac̱u ndaa ínima̱ ná.

11 Já cáchí tu̱hun Ndióxi ̱ já: “Ndá na̱ ná candeé ini Jesús a̱ xínu̱ toho quiv̱i ̱ caẖán na̱ ña̱
naj̱ándahviNdióxi ̱na.̱” 12 In cúú tócóndihi ñay̱ivi nu̱Ndióxi.̱ Tá quiaẖva jácac̱uNdióxi ̱na̱
naq̱uixi chic̱hí Israel quiaẖva já jácac̱u a na̱ coó̱ naq̱uixi chic̱hí Israel. Jáchi ̱ sa̱ mé Ndióxi ̱
cán cúúNdióxi ̱nu̱ tócó ndihi ñay̱ivi ta co̱ ndáhví cúu ini a quiaẖva ñaẖa nu̱ú na̱ xíca̱ taẖví
nu̱ mé á. 13 Já cáchí tu̱hun Ndióxi:̱ “Ndá na̱ ná cac̱a̱ taẖví nu̱ Ndióxi ̱ ña̱ ná chindeé a̱ na,̱
na̱ cán cac̱u ndaa̱̱ ínima.̱” 14 Ta ndaja caja na cac̱a̱ taẖví na̱ nu̱ Jesús tá ta̱ cámaṉi ̱ candeé
ini na mé á. Ta ndaja caja na candeé ini na mé á tá a̱ ñáha cuni joẖo na tu̱hun vaẖa cáhaṉ
saẖa̱ Jesús. Ta ndaja caja na cuni joẖo na̱ tu̱hun vaẖa saẖa̱ Jesús tá cámaṉi ̱ cu̱hu̱n in na
cax̱i tu̱hun na ña̱ nu̱ ná. 15 Ta ndaja caja na cu̱hu̱n na̱ caẖaṉ na̱ tu̱hun Ndióxi ̱xiẖiṉ ná tá

ta̱ co̱ íin in na̱ chindahá na̱ cu̱hu̱n na.̱ Já cáchí tu̱hun Ndióxi ̱ já: “Ndaja ñúchí chá tá xínu̱
coo̱ na̱ ñéhe tu̱hun vaẖa saẖa̱ Ndióxi ̱ña̱ ná coo vaẖa í xiẖiṉ mé á.”

16 Joo a̱ ju̱ú ndihi ñay̱ivi cándúsa tu̱hun Ndióxi.̱ Ña̱ yóho cúú á tá quiaẖva nac̱achi
Isaías: “Ndióxi,̱ mé ndó cúú ndó xitoho nde.̱ Chá cuití ñay̱ivi cándúsa tu̱hun nac̱aẖaṉ
nde̱ xiẖiṉ ná.” 17 Jáchi ̱ jihna ñúhú cáhaṉ na̱ tu̱hun vaẖa saẖa̱ Jesucristo nu̱ú ñay̱ivi ta
xiẖín ña̱ xíni ̱ joẖo na̱ cán jáxiṉu̱ ini na xiẖiṉ á. A̱nda̱ jáví cásáhá na̱ cándeé ini na mé á ta
cája na ña̱ cúni ̱ a.̱

18Á sa̱ nax̱ini joẖo na tu̱hun vaẖa cáhaṉ saẖa̱ Jesús. A̱jaṉ. Sa̱ nax̱ini joẖo na ña.̱ Jáchi ̱
já cáchí tu̱hun Ndióxi ̱ já:
Nas̱aẖaṉ na̱ caẖaṉ na̱ tu̱hun Ndióxi ̱nu̱ú ñay̱ivi,
ta níí cúú saẖá ñuyíví nax̱iṉu̱ tu̱hun cáhaṉ na,̱ já cáchí tu̱hun Ndióxi.̱
19 Á nac̱andaa̱̱ ini ñay̱ivi Israel ña̱ yóho. A̱jaṉ. Cándaa̱̱ vaẖa ini ná ña.̱ Jáchi ̱ já nac̱aẖyí
Moisés saṉahá:
Ndióxi ̱quéa̱ nac̱achi a: Caja i ̱ña̱ ná candúsa na̱ tóho̱ yeẖe̱ já ná cahiẖvi ̱ ini na̱ Israel.
Ta coj̱o̱ ini na xiẖín na̱ tóho̱ saẖá ña̱ cája i ̱ ña̱ ná candúsa mé na̱ tóho̱ cán yeẖe,̱ nac̱achi

tu̱hun Ndióxi.̱
20Xiẖín ña̱ yóho nas̱aẖaṉ ndeé ini Isaías caẖyí da̱ ña̱ nac̱achi Ndióxi ̱ tá nac̱achi a já:
Mé na̱ co̱ ndínducú yeẖe,̱ na̱ cán cúú na̱ naṉdiñeẖé yeẖe.̱
Ta naj̱ánaẖa̱ i ̱mí i ̱nu̱ ná vaṯí coó̱ naṉdac̱a̱ tu̱hun na̱ saẖá i,̱ nac̱achi tu̱hun Ndióxi.̱
21 Joo já nac̱achi Ndióxi ̱saẖá ñay̱ivi Israel: “Níí tiempo cúni ̱ndiquehe vaẖa i ̱ñay̱ivi Israel
joo co̱ cúni ̱na̱ quixi na nu̱ú i ̱ jáchi ̱sáá ini na ta co̱ cúni ̱na̱ caja na ña̱ cúni”̱, nac̱achi tu̱hun
Ndióxi.̱

11
Cája Ndióxi ̱ ña̱ma̱ni ̱ xiẖín ña̱yivi Israel

1 Ta viti ná ndaca tu̱hún i ̱ ndoẖó ña̱ yóho: Á cáhán ndo̱ ña̱ naj̱ándacoo ndáha̱ Ndióxi ̱
ñay̱ivi Israel. A̱ ju̱ú ña̱ ndaa̱̱ cúú á jáchi ̱ sa̱ mé yeẖe̱ cúú u̱ da̱ Israel, da̱ naq̱uixi chic̱hi
Abraham ta naq̱uixi i ̱ chic̱hi Benjamín, da̱ nas̱ac̱uu jaẖyi ñání jícó Abraham. 2 Jaṉda̱ mé
saẖa̱ nac̱achi Ndióxi ̱ña̱ nac̱ax̱i mé á na̱ Israel cacuu na cuéntámé á ta co̱ cándají a̱ na̱ viti.
Sa̱ xíni ̱ndó ña̱ nac̱achi tu̱hun Ndióxi ̱saẖá da̱ nas̱ac̱uu profeta Elías. Mé da̱ yóho tá nax̱ic̱a̱
taẖví da̱ nu̱ Ndióxi ̱ já naj̱ácojo da cuac̱hi jaṯá na̱ Israel. 3 Já nac̱achi da já: “Cándeẖé ndo̱
Ndióxi,̱ xitoho i.̱ Sa̱ nas̱ahní na̱ profeta cuéntámé ndó ta naṉdicani na nu̱ náa̱ ndo.̱ Ta viti
nú laá̱ in túhún yeẖe̱ cuití va cája ña̱ sáhndá ndo.̱ Ta ndúcú na̱ cahní na̱ yeẖe”̱, já nac̱achi
Elías xiẖiṉ Ndióxi.̱ 4Ta já nac̱achi Ndióxi ̱xiẖiṉ dá: “A̱ ju̱ú in tálaá̱ yóhó cája ña̱ cúni ̱ jáchi ̱
ndúu yii̱ ̱ va u̱sa̱ mil taa̱ cája ña̱ cúni ̱ ta coó̱ nac̱axítí na̱ nu̱ú tiṉiṉ̃u yúú Baal”, nac̱achi
Ndióxi ̱ xiẖiṉ dá. 5 Quiaẖva já íin a viti. Ndúu chá na̱ cája ña̱ cúni ̱ Ndióxi ̱ jáchi ̱ nac̱aja
Ndióxi ̱ ñam̱aṉi ̱ xiẖiṉ ná ta nas̱acu ini a jácac̱u a na.̱ 6Nac̱ax̱i Ndióxi ̱ na̱ jáchi ̱ naṯaẖvi ̱ ini
a saẖa̱ ná. Coó̱ nas̱ac̱uu a saẖá ña̱ nac̱aja na jáchi ̱ tá ná cacuu a saẖá ña̱ cája na já co̱ cúú
ga̱ ñam̱aṉi ̱Ndióxi ̱ ta ña̱ yóho cúú ña̱ cúni ̱Ndióxi ̱ caja.

7 Ña̱ cán quéa̱ cuaẖá ndivaẖa ñay̱ivi Israel coó̱ naṉduu ndaa̱̱ na̱ nu̱ Ndióxi ̱ saẖá ña̱
nac̱aja na jáchi ̱ naṉdaja táhyí na̱ ínima̱ ná. Joo na̱ nac̱ax̱i Ndióxi,̱ na̱ cán cúú na̱ naṉduu
ndaa̱̱ nu̱ mé á. 8 Já cáchí tu̱hunNdióxi ̱já: “Co̱ cúni ̱na̱ candúsa na Ndióxi ̱saẖá ña̱ cán quéa̱
nas̱aji Ndióxi ̱ xíní túni ̱ ná chí in ndeé. Ta quiaẖva já ndáa na jaṉda̱ víti jáchi ̱ co̱ cándaa̱̱
ini na ña̱ cáhaṉ Ndióxi ̱xiẖiṉ ná.” 9 Já nac̱aẖyí David saṉahá:
Ná caẖán na̱ ña̱ cuaẖaṉ vaẖa na ichí Ndióxi ̱ saẖá cuaẖá ñaẖa cómí na,̱
ta ná ndoho ini na saẖá cuac̱hi cája na.
10 Ta ná cuaá̱ na̱ já ná a̱ cúní na,̱
ta ná nditojo jaṯa̱ ná níí tiempo saẖá ña̱ vee̱ ndójo na, nac̱achi David.

Jáca̱cu Ndióxi ̱ na̱ co̱ó na̱quixi chic̱hi Israel
11 Ta viti ná ndaca tu̱hún i ̱ ndoẖó ña̱ yóho: Á cáhán ndo̱ ña̱ a̱ cu̱ú cac̱u ndaa ínima̱ na̱

Israel. A̱ ju̱ú ña̱ ndaa̱̱ cúú á. Jáchi ̱ vaṯí sáá ini na̱ Israel ta vaṯí co̱ cúni ̱ na̱ candeé ini na

Jesús joo xiẖín ña̱ nac̱aja na̱ yóho naṉu̱na̱ nu̱ú na̱ tóho̱ cuni joẖo na tu̱hun vaẖa saẖa̱
Jesús ta já cuu cac̱u ndaa ínima̱ ná nu̱ mé á. Ta saẖá ña̱ yóho casáhá na̱ Israel cahiẖvi ̱ ini
na xiẖín na̱ tóho.̱ 12 Nac̱aja Ndióxi ̱ cuaẖá ñam̱aṉi ̱ xiẖiṉ tócó ndihi na̱ tóho̱ jáchi ̱ nac̱aja
ña̱ ná cuu ndiẖvi na íchi ̱ cuéntá mé á saẖá ña̱ naj̱ándacoo na̱ Israel íchi ̱ cuéntá mé á. Joo
cuaẖa̱ chága̱ ñam̱aṉi ̱caja Ndióxi ̱xiẖiṉ tócó ndihí tá ná xiṉu̱ quiv̱i ̱ndiquehe na̱ Israel íchi ̱
cuéntá mé á.

13 Joo íin in ñaẖa ña̱ cúni ̱ caẖaṉ i ̱ xiẖiṉ ndo,̱ na̱ tóho.̱ Ndióxi ̱ quéa̱ nac̱hindahá yeẖe̱
tañu ndóhó, na̱ coó̱ naq̱uixi chic̱hi Israel ta chuun cáhnu ndivaẖa quéa̱ ndójo i ̱ xíní i.̱
14 Jáchi ̱ ña̱ cúni ̱mí i ̱ quéa̱ ná cahiẖvi ̱ ini na̱ Israel xiẖiṉ ndo̱ saẖá tu̱hun Ndióxi ̱ ta já ná
ndinducú mé ná Ndióxi ̱ já ná cac̱u ndaa ínima̱ na̱ Israel nu̱ Ndióxi ̱ jáchi ̱ mé ná cúú ná
chic̱hi nu̱ú naq̱uixi mí i.̱ 15Nas̱acu xóo tóo Ndióxi ̱ na̱ naq̱uixi chic̱hi Israel jáchi ̱ nas̱acu
ini a jándique táhan máni ̱ á tócó ndihi ñay̱ivi ndúu ñuyíví xiẖiṉ mé á. Ta tá ná xiṉu̱
quiv̱i ̱ casáhá na̱ Israel ndiquehe na tu̱hun Ndióxi ̱ cacuu a in ñaẖa ñúchí ndivaẖa. Cacuu
a tátu̱hun casáhá nditacu tucu na jáchi ̱ viti cúú ná tátu̱hun na̱ nax̱iẖi ̱ jáchi ̱ coó̱ nax̱eé̱n
na̱ ndiquehe na tu̱hun Ndióxi.̱ 16 Abraham nas̱ac̱uu da cuéntá Ndióxi ̱ ña̱ cán quéa̱ jaẖyi
da, na̱ nac̱acu chic̱hi da cúú ná ñay̱ivi cuéntá Ndióxi.̱ Abraham, da̱ cúú cuéntá mé á cúú
dá tátu̱hun yóho̱ in yitó olivo. Ta ñay̱ivi nac̱acu chic̱hi da cúú ná cuéntá mé á ta cúú ná
tátu̱hun ndáha̱ mé yitó olivo cán.

17 Cúú á tátu̱hun nas̱ahnda Ndióxi ̱ java ndáha,̱ dó vaẖa ta nac̱hitivi ndaa mé á ndáha̱
yitó olivo yúcú mé nu̱ú nas̱ahii̱n ndáha̱ cán. Ta viti quiaẖva dó ndée̱ nu̱ ndáha̱ yitó olivo
yúcú cán ña̱ ná catacu dó. Quiaẖva já nac̱aja Ndióxi ̱ nas̱acu xóo a na̱ Israel ta nac̱aja mé
á ñam̱aṉi ̱ xiẖiṉ mé ndó, na̱ tóho̱ já ná nduu ndó cuéntá mé á. Ta viti cája Ndióxi ̱ cuaẖá
ñam̱aṉi ̱ xiẖiṉ ndo̱ tá quiaẖva cája xiẖín na̱ Israel. 18 Joo ndóhó, na̱ cúú na̱ tóho̱ a̱ cáhán
ndo̱ ña̱ vaẖa chága̱ mé ndó a̱ ju̱ú ga̱ na̱ Israel. Co̱ ndítahan caẖán ndo̱ já. Co̱ cúú ndó
tátu̱hun yohó yíto̱ jáchi ̱cúú ndó tátu̱hun ndáha̱ do.̱ Ta tá co̱ yóho̱ dá já quéa̱ a̱ cúu catacu
ndáha̱ do.̱ Saẖá ña̱ cán quéa̱ co̱ ndítahan caja cáhnu ndó mé ndó.

19 A̱ váha cahvi ini ndó ña̱ náhnu chága̱ mé ndó nu̱ Ndióxi ̱ a̱ ju̱ú ga̱ na̱ Israel saẖá ña̱
nas̱acu xóomé á na̱ Israel ta nas̱uná a̱ íchi ̱nu̱ ndóhó candeé ini ndómé á. 20Cándeẖé ndo.̱
Nas̱acu xóo Ndióxi ̱na̱ Israel saẖá ña̱ coó̱ nac̱andeé ini namé á ta naṉdacax̱i a ndóhó saẖá
ña̱ cándeé ini ndó mé á ña̱ cán quéa̱ co̱ ndítahan caja cáhnu ndó mé ndó. Ña̱ ndítahan
caja ndó quéa̱ cayiẖví ndo̱ Ndióxi.̱ 21 Xíní ñúhú ndicu̱hu̱n ini ndó ña̱ cuu jácaxoo tucu
Ndióxi ̱ ndoẖó. Coó̱ naṯaẖnda̱ ini a jándacoo xóo a na̱ Israel, mé na̱ nac̱ax̱i á. Saẖá ña̱
cán quéa̱ cachí ga̱ ví mé ndó, na̱ tóho̱ ndáa náha̱ caja Ndióxi ̱ cacu xóo tucu a ndoẖó.
22Candeẖé ndo̱ jáchi ̱táhvi ̱ini Ndióxi ̱saẖá ñay̱ivi tá cándeé ini namé á joo cueẖe̱ ndivaẖa
mé á xiẖín na̱ sáá ini. Ña̱ cán quéa̱ tá co̱ cándeé ini ndó mé á ta ni co̱ quíhvi ̱ ini ndó a̱
já cacu xóo a ndoẖó tá quiaẖva nac̱aja xiẖín na̱ Israel. 23 Joo tá ná ndiẖvi na̱ Israel íchi ̱
Ndióxi ̱candeé ini na̱ mé á já quéa̱ ndiquehe tucu Ndióxi ̱na̱ jáchi ̱cuu cajamé á tócó ndihi
ñaẖa. 24Naṉdiquehe Ndióxi ̱ ndoẖó vaṯí nas̱aṉduu xícá ndó nu̱ á ta naṉdaja mé á ndoẖó
cuéntá mé á vaṯí cúú ndó na̱ tóho.̱ Mé ndó cúú ndó tátu̱hun ndáha̱ yitó olivo, dó yúcú,
dó nac̱hitivi ndaa Ndióxi ̱ tóco̱ dó vaẖa. Ta ña̱ yóho quéa̱ a̱ cúu coo já, nduu. Joo nac̱aja
Ndióxi ̱ já xiẖiṉ ndo.̱ Ta ndáa náha̱ cuu caja tucu Ndióxi ̱xiẖín na̱ Israel ña̱ ndiquehe tucu
a na̱ ta cacu tucu a na̱ nu̱ ndahá yíto̱ olivo, dó vaẖa nu̱ú nas̱andaa na jihna.

Va̱xi quiv̱i ̱ tá candeé ini na̱ Israel Jesús
25Ñani mí i,̱ na̱ cúú cuéntá Jesús. Cúni ̱ña̱ ná candaa̱̱ ini ndó ña̱ nas̱acu ini Ndióxi ̱ caja

chága̱ chí nu̱u̱ já ná a̱ cája cáhnu ndó mé ndó. Cuaẖá na̱ Israel naṉdaja táhyí na̱ ínima̱ ná
ta co̱ cúni ̱na̱ ndiquehe na tu̱hun Ndióxi.̱ Joo tá sa̱ naṉdiquehe ndihi na̱ tóho,̱ na̱ nas̱acu
ini Ndióxi ̱ jácac̱u a aṉda̱ jáví casáhá na̱ Israel ndiquehe na tu̱hun Ndióxi.̱ 26 A̱nda̱ jáví
cac̱u ndaa ínima̱ ndihi na̱ Israel. Ta já cáchí tu̱hun Ndióxi ̱ saẖá ña̱ yóho:
Ñuu Sión quixi in da̱ jácac̱u ñay̱ivi Israel,
na̱ naq̱uixi chic̱hi Jacob ná a̱ cája ga̱ na̱ cuac̱hi.
27 Ta jándoo i ̱ cuac̱hi nac̱aja na,
tá quiaẖva nac̱achi i ̱ xiẖiṉ ná caja i,̱ cáchí Ndióxi.̱

28 Tiempo viti cuaẖá ndivaẖa na̱ Israel co̱ cúni ̱ na̱ tu̱hun vaẖa saẖa̱ Jesús saẖá ña̱ cán

quéa̱ co̱ cúní na̱ Ndióxi.̱ Joo cája na ña̱ yóho ña̱ ná nu̱ná nu̱ ndóhó, na̱ tóho̱ já ná cuu
candeé ini ndó Ndióxi.̱ Vaṯí cája na̱ Israel ña̱ yóho joo quíhvi ̱ ini tá quíhvi ̱ ini Ndióxi ̱ na̱
saẖá tu̱hun nas̱aẖaṉ nu̱ tásáhnu jícó na.̱ 29 Tá sáhan Ndióxi ̱ ña̱ cáchí a̱ quiaẖva nu̱ yo̱
já quéa̱ co̱ ndímaṉi ̱ mé á nu̱ú tu̱hun a ta co̱ ndícó coo̱ a cándaa ña̱ sáhan nu̱ yo.̱ Ta ni
co̱ ndícó coo̱ ini a tá sa̱ naṉdacax̱i a mí. 30 Sáá nas̱ahii̱n ini ndóhó, na̱ tóho̱ saṉahá joo
viti nac̱aja mé á cuaẖá ñam̱aṉi ̱ xiẖiṉ ndó saẖá ña̱ sáá ini na̱ Israel. 31 Ta vaṯí sáá ini na̱
Israel viti joo xiẖín ña̱ yóho núná nu̱ ndóhó, na̱ tóho̱ ndiquehe ndó ñam̱aṉi ̱Ndióxi.̱ Joo
vax̱i quiv̱i ̱ tá taẖvi ̱ ini Ndióxi ̱saẖá na̱ Israel tá quiaẖva naṯaẖvi ̱ ini a saẖa̱ ndóhó, na̱ tóho.̱
32 Nac̱hicaji Ndióxi ̱ xíní túni ̱ na̱ Israel xiẖín na̱ tóho̱ ña̱ ná nduu na na̱ sáá ini. Nac̱aja
Ndióxi ̱ña̱ yóho já ná cuu taẖvi ̱ in nu̱ú ini a saẖa̱ tócó ndihi ñay̱ivi.

33 Cáhnu ndivaẖa cúú tócó ndihi ñaẖa Ndióxi.̱ Ndíchí ndivaẖa jiṉi ̱mé á ta cándaa̱̱ ini
a tócó ndihi ñaẖa. Ni in ñay̱ivi a̱ cu̱ú ndicani na ña̱ cáhvi ini Ndióxi.̱ Ta ni in na a̱ cu̱ú
candaa̱̱ ini ña̱ cája Ndióxi.̱ 34 Já cáchí tu̱hun Ndióxi ̱ já: “Ni in ñay̱ivi a̱ cu̱ú candaa̱̱ ini na
ña̱ cáhvi ini Ndióxi.̱ Ta ni in ñay̱ivi a̱ cu̱ú jácaẖaṉ na̱ mé á caja ña̱ ndítahan caja. 35 Coó̱
ñay̱ivi cája ñam̱aṉi ̱xiẖiṉ Ndióxi ̱ña̱ ná ndac̱a̱ na̱ ña̱ nu̱ mé á”, cáchí tu̱hun Ndióxi.̱ 36 Jáchi ̱
Ndióxi ̱quéa̱ nac̱avaẖa tócó ndihi ñaẖa ta ndúu a saẖa̱ mé á ta ndúu a cuéntá mé á. A̱nda̱
ama cáa quiv̱i ̱ná caja cáhnu í Ndióxi.̱ Já ná coo.

12
Tácú yo̱ caja chúun í cuéntá Ndióxi ̱

1Naṯaẖvi ̱ ini Ndióxi ̱ saẖa̱ ndó, ñani mí i,̱ na̱ cúú cuéntá Jesús. Saẖá ña̱ cán quéa̱ xíca̱
taẖví i ̱ nu̱ ndo̱ ña̱ ná ndiquiaẖva ndó mé ndó ndáha̱ Ndióxi ̱ já ná cacuu a tátu̱hun joc̱o̱
ndó mé ndó nu̱ Ndióxi.̱ Ta caja ndó tócó ndihi ña̱ cúni ̱ Ndióxi ̱ caja ndó ña̱ ná cajii̱ ̱ ini a.
Jáchi ̱xiẖín ña̱ yóho náha̱ ña̱ mé a̱ ndaa̱̱ táhyí cája cáhnu ndó Ndióxi ̱ ta ña̱ yóho cúú á ña̱
ndítahan nu̱ ndó caja ndó. 2 A̱ cája ga̱ ndó ña̱ núu ña̱ cája ñay̱ivi ñuyíví. Quiaẖva ndó
ñam̱aṉi ̱nu̱ Ndióxi ̱ña̱ ná ndaja vií a̱ xíní túni ̱ndo.̱ A̱nda̱ jáví candaa̱̱ ini ndó ña̱ cúni ̱mé á
caja ndó. Ta xiẖín ña̱ yóho cuu caja ndó ña̱ vaẖa ta cuu caja vatá ndó ini mé á ta cuu caja
ndó ña̱ cúni ̱mé á xiẖín ndinuhu ini ndó.

3Nac̱aja Ndióxi ̱ñam̱aṉi ̱xiẖín i ̱tá nac̱ax̱i a yeẖe.̱ Ña̱ cán quéa̱ cáhaṉ i ̱xiẖiṉ ndihi ndó ña̱
co̱ ndítahan caẖán ndo̱ ña̱ cúú ndó na̱ náhnu ndivaẖa joo ná cahvi ini ndó ña̱ ndaa̱̱ saẖa̱
mé va ndó. Ña̱ ndítahan caja ndó quéa̱ coto ndojó ndo̱ mé ndó jáchi ̱nas̱acu ini Ndióxi ̱ña̱
ná candeé ini ndó mé á já ná cuu caja ndó ña̱ cúni ̱ a.̱ 4 Candeẖé ndó tá quiaẖva íin yiquí
cu̱ñu í. In túhún cúú yiquí cu̱ñu í joo cuaẖá nu̱ú ñaẖa ndáca ta sa̱ jíin sa̱ jíin chuun cája
in in ña̱ ndáca yiquí cu̱ñu í. 5Quiaẖva já íin tócó ndihí, na̱ cúú cuéntá Jesús. Sa̱ jíin sa̱ jíin
chuun cája in in í joo in va cúú yo̱ xiẖiṉ Jesucristo. Ta sa̱ jíin sa̱ jíin chuun cája in in í.

6 Sa̱ jíin sa̱ jíin chuun nas̱aẖaṉ Ndióxi ̱nu̱ú in in í caja í ta mé á nas̱acu ini a ndá chuun
quéa̱ quiaẖva nu̱ú in in í. Saẖá ña̱ cán quéa̱ tá nas̱aẖaṉ Ndióxi ̱ chuun nu̱ ndó jáyaẖa ndó
tu̱hunméánu̱úñay̱ivi, caja ndóña̱ xiẖiṉ ndée̱mé á jáchi ̱cándeé ini ndó a.̱ 7Ta tá nas̱aẖaṉ
Ndióxi ̱ chuun nu̱ ndó ña̱ ná chindeé ndó ñay̱ivi já quéa̱ ndítahan nu̱ ndó chindeé vaẖa
ndó na.̱ Ta tá nas̱aẖaṉ Ndióxi ̱ chuun nu̱ ndó jánaẖa̱ ndó ñay̱ivi já quéa̱ ndítahan nu̱ ndó
jánaẖa̱ vaẖa ndó na.̱ 8Tá ta̱ nas̱acu Ndióxi ̱ ini ínima̱ ndo̱ quiaẖva ndó tu̱hun ndeé ini na,
caja ndó ña̱ xiẖín ndinuhu ini ndó. Ta ndá ñaẖa jásá ndo̱ nu̱ú ñay̱ivi xíní ñúhú cajii̱ ̱ ini
ndó jas̱á ndó ña.̱ Ta ndá ndó ndójo chuun xíní ñúhú coo cuéntá vaẖa ndó xiẖín chuun
ndójo ndó. Ta ndá ndó cátóó chindeé ñay̱ivi ná cajii̱ ̱ ini ndó chindeé ndó na.̱

Ña̱ ndítahan caja na̱ cúú cuéntá Jesús
9Xiẖín ndinuhu ini ndó quiẖvi ̱ ini táhan ndó. Candají ndó ña̱ núu ta caja ndó ña̱ vaẖa

xiẖín ndinuhu ini ndó. 10 Xíní ñúhú quiẖvi ̱ ini ndó na̱ cúú cuéntá Jesús jáchi ̱ cúú ná
tátu̱hun na̱ vehe ndó ta cajii̱ ̱ ini ndó tá caja cáhnu táhan ndó.

11 Nducú ndéé ndo̱ ta a̱ cácuu ndó na̱ ju̱sá ta xiẖín ndinuhu ini ndó caja chúun ndó
cuéntá Ndióxi,̱ xitoho í.

12Xíní ñúhú cajii̱ ̱ ini ndó candatí ndó xiṉu̱ coo̱ tu̱hun nas̱aẖaṉ Ndióxi ̱nu̱ ndo.̱ Quiaẖva

ndeé vaẖa ini ndó tá ndóho ini ndó ta a̱ jándacoo ndó ña̱ cac̱a̱ taẖví ndo̱ nu̱ Ndióxi.̱
13Ndá ñaẖa ndímaṉi ̱nu̱ú java ga̱ na̱ cúú cuéntá Jesús ná chindeé ndó na.̱ Ta ndiquehe

vaẖa ndó ñay̱ivi xíto nihni ndoẖó.
14Cac̱a̱ taẖví ndo̱ nu̱ Ndióxi ̱saẖá na̱ cája xíxi xiẖiṉ ndo̱ ña̱ ná caja Ndióxi ̱ñam̱aṉi ̱xiẖiṉ

ná. Cac̱a̱ taẖví ndo̱ nu̱ Ndióxi ̱ saẖa̱ ná ta a̱ chícaa̱ṉ ndó cháhan jaṯa̱ ná.
15 Cajii̱ ̱ ini ndó xiẖín na̱ cájii̱ ̱ ini ta cuacu ndó xiẖín na̱ sácu.
16 In nu̱ú quiẖvi ̱ ini táhan ndó. A̱ cája ic̱hi ̱ ini ndó. Ña̱ ndítahan caja ndó quéa̱ jánuu

ndáha̱ ndó mé ndó xiẖín ñay̱ivi ndáhví, na̱ co̱ ndíñehe jícó mé. Ta a̱ cáhán ndo̱ ña̱ cúú
ndó na̱ ndíchí ndivaẖa.

17 Tá cája núu na xiẖiṉ ndó, a̱ ndícó coo̱ ndó caja ndó ña̱ núu xiẖiṉ ná. Joo nducú
ndó quiaẖva caja ndó ña̱ vaẖa já ná a̱ cáhaṉ núu ñay̱ivi saẖa̱ ndo.̱ 18 A̱ ndúcú ndo̱ cani
táhan ndó xiẖín ñay̱ivi ta ndiẖi ̱ ini ndó coo vaẖa ndó xiẖín ndihi na. 19Ñaṉi mí i,̱ na̱ cúú
cuéntá Jesús. Tá cája xíxi na xiẖiṉ ndo̱ a̱ ndúcú ñehe toho ndó ña̱ núu nu̱ ná jáchi ̱ coj̱o̱
ini Ndióxi ̱ xiẖín na̱ cája já ta ndítahan nu̱ mé á jándoho a ini na. Já cáchí tu̱hun Ndióxi:̱
“Yeẖe̱ ndítahan nu̱ú jándoho i ̱ ini ñay̱ivi, na̱ cája ña̱ núu”, cáchí Ndióxi.̱ 20 Vaẖa chága̱
ná caja ndó ña̱ cáchí tu̱hun Ndióxi:̱ “Tá cuíco ñay̱ivi, na̱ co̱ cúní ndoẖó quiaẖva ndó ná
cuxu na. Ta tá ic̱hi ̱ ini na̱ co̱ cúní ndoẖó quiaẖva ndó tic̱uií̱ nu̱ ná coho na. Tá ná caja ndó
ña̱ yóho já quéa̱ cacahan nu̱ú na̱ cán saẖá ña̱ núu cája na xiẖiṉ ndó.” 21 A̱ quiáhva ndó
ñam̱aṉi ̱quee vaẖa ña̱ quini xiẖiṉ ndó. Ña̱ ndítahan caja ndó quéa̱ caja ndó ña̱ vaẖa já ná
cuu quee vaẖa ndó caẖnu̱ ndó ña̱ quini.

13
1Xíní ñúhú coo joẖo ndónu̱ú ña̱ cáhaṉ na̱ jutixia xiẖiṉ ndo.̱ Jáchi ̱sáhanNdióxi ̱ñam̱aṉi ̱

nu̱ú na̱ cán cahnda na chuun nu̱ú ñay̱ivi. Ta mé Ndióxi ̱quéa̱ nas̱acu a na.̱ 2 Ta ndá na̱ co̱
cúni ̱cuni joẖo nu̱ sáhndá na̱ jutixia cúú ná na̱ sájí nuu nu̱ Ndióxi ̱jáchi ̱Ndióxi ̱quéa̱ nas̱acu
a na̱ cán. Ta ndá na̱ co̱ cúni ̱caja ña̱ sáhndá na̱ ndoho ini na. 3 Jáchi ̱coó̱ nas̱acu Ndióxi ̱na̱
jutixia ña̱ ná jáyiẖví na̱ ñay̱ivi, na̱ cája ña̱ vaẖa. Nas̱acu Ndióxi ̱na̱ ña̱ ná jáyiẖví na̱ ñay̱ivi,
na̱ cája ña̱ núu. Tá co̱ cúni ̱ ndó cayiẖví ndo̱ na̱ jutixia xíní ñúhú caja ndó ña̱ vaẖa já ná
cajii̱ ̱ ini na̱ jutixia xiẖiṉ ndo.̱ 4Nas̱acu Ndióxi ̱ na̱ jutixia ña̱ ná chindeé na̱ ndoẖó. Joo tá
cája ndó ña̱ núu já quéa̱ xíní ñúhú cayiẖví ndó na̱ jáchi ̱mé na̱ cán cahnda na chuun ña̱
ná chaẖvi ndó saẖá ña̱ núu cája ndó. Saẖá ña̱ cán nas̱acu Ndióxi ̱ na̱ ña̱ ná jándoho na
ini na̱ cája ña̱ núu. 5Ña̱ cán quéa̱ ndítahan nu̱ ndó caja ndó ña̱ sáhndá na̱ jutixia já ná a̱
jándoho na ini ndó jáchi ̱ sa̱ náha̱ mé va xíní túni ̱ yo̱ caẖaṉ xoẖo̱ ña̱ xíní ñúhú candúsa í
ña̱ sáhndá na̱ jutixia nu̱ yo.̱ 6 Saẖá ña̱ cán quéa̱ chaẖvi ndó jiu̱hún cuéntá impuesto jáchi ̱
sa̱ xíni ̱ ndó ña̱ ndítahan nu̱ ndó chaẖvi ndó ña.̱ Na̱ jutixia cája chúun na cuéntá Ndióxi ̱
tá cája na ña̱ xiẖín ndinuhu ini na.

7 Ndiquiaẖva ndó nu̱ú ñay̱ivi ña̱ ndítahan nu̱ ná ndiquehe na. Chaẖvi ndó impuesto
nu̱ú na̱ játaca ña. Caja cáhnu ndó ñay̱ivi, na̱ ndítahan caja cáhnu ndó ta coo toṉí ñúhú
ndó xiẖín na̱ ndítahan coo toṉí ñúhú ndó xiẖiṉ. 8 A̱ cáyícá ndo̱ ñaẖa nu̱ú ni in ñay̱ivi. Ña̱
ndíyic̱á ndo̱ quéa̱ quiẖvi ̱ ini táhan ndó. Jáchi ̱ndá na̱ quíhvi ̱ ini ñay̱ivi, na̱ cán cúú na̱ cája
ña̱ sáhndá ley Moisés. 9 Jáchi ̱ tá quíhvi ̱ ini ndó ñani táhan ndó já quéa̱ a̱ ndiáva̱ ini ndó
caja ndó ña̱ núu xiẖiṉ na.̱ Ta a̱ cáhvi ini ndó coo ndó xiẖiṉ ñájíhí ñani táhan ndó. Ta a̱
cáhní ndó ndii̱. Ta a̱ cáhvi ini ndó caja cuíhná ndo̱ ñaẖa inga na. Ta ni a̱ ndiáva̱ ini ndó
cacomí ndo̱ ñaẖa cómí inga na. Tá quíhvi ̱ ini ndó ñani táhan ndó já quéa̱ cúni ̱cachi a ña̱
cája ndó ña̱ sáhndá ley Moisés tá cáchí a̱ já: “Quiẖvi ̱ ini ndó ñani táhan ndó tá quiaẖva
quíhvi ̱ ini ndó mé ndó.” 10Ndá na̱ quíhvi ̱ ini ñani táhan, na̱ cán cúú na̱ cája vaẖa xiẖín
ñani táhan na. Ña̱ cán quéa̱ tá quíhvi ̱ iní ñani táhan í já quéa̱ jáxiṉu̱ yó nu̱ú ña̱ sáhndá
ley Moisés.

11 Saẖa̱ tócó ndihi ña̱ cáhaṉ i ̱ xiẖiṉ ndo̱ yóho xíní ñúhú candeẖé ndo̱ ndá quiaẖva cáa
tiempo ndúú viti. Xíní ñúhú ndicáxí vaẖa ini ndó caja ndó ña̱ cúni ̱ Ndióxi ̱ jáchi ̱ viti sa̱
nac̱ayati chága̱ quiv̱i ̱ jácac̱u Ndióxi ̱mí a̱ ju̱ú ga̱ tá jac̱á nac̱andúsa í tu̱hun Ndióxi.̱ 12Cúú á

tátu̱hun ja̱ chá cúni ̱yaẖa ñuú ta casáhá tiv̱i yaa. Ña̱ yóho cúni ̱cachi a ña̱ sa̱ nac̱ayaṯi quiv̱i ̱
quixi tucu Jesucristo. Ña̱ cán quéa̱ xíní ñúhú jándacoo í ña̱ núu cája í tátu̱hun cája ñay̱ivi
xíca nuu naá. Ta xíní ñúhú caja í ña̱ vaẖa já quéa̱ quee vaẖa í xiẖín ña̱ núu. 13Ndísáhnu
ná coo iní caja í tócó ndihi ñaẖa tátu̱hun cúú yó na̱ ndúu nu̱ yéhe.̱ A̱ cácuú ñay̱ivi xíhi ta
ni a̱ cája í vicó lánda̱ ndivaẖa. Ta ni a̱ cáca nuu jii̱ ̱ yo̱ xiẖiṉ ñájíhí ñani táhan í ta a̱ ndiáva̱
iní coo í xiẖín naj̱iẖí. Ta a̱ ndúcú yo̱ cani táhan í xiẖín ñani táhan í ta ni a̱ cáhiẖvi ̱ iní
xiẖiṉ ná. 14Ña̱ ndítahan caja í quéa̱ cac̱a̱ chága̱ yo̱ ndée̱ yo̱ nu̱ Jesucristo, xitoho í já ná
cacuu a tátu̱hun candixí in jahmá caa̱ ña̱ sándixi da̱ cáni táhan. Ta coto a̱ quiáhva ndó
ñam̱aṉi ̱nu̱ú yiquí cu̱ñu ndó caja ña̱ núu.

14
Co̱ ndítahan candeẖé ndaa táhan í

1Ndiquehe vaẖa ndó na̱ cúú cuéntá Jesús vaṯí co̱ cándaa̱̱ vaẖa ini na ña̱ jánaẖa̱ tu̱hun
Ndióxi.̱ Ta a̱ cáni táhan yúhu̱ ndó xiẖiṉ ná saẖá ña̱ cándúsa na. 2 Íin java na̱ cúú cuéntá
Jesús cáhán na̱ ña̱ cuu cuxu na cu̱ñu, ña̱ naj̱oc̱o̱ na̱ nu̱ú yoc̱o.̱ Joo java na̱ cúú cuéntá Jesús,
na̱ saá̱ xiẖiṉ tu̱hun Ndióxi ̱ cáhán na̱ ña̱ a̱ cúu toho cuxu na cu̱ñu, ña̱ naj̱oc̱o̱ na̱ nu̱ú yoc̱o̱
saẖá ña̱ cán quéa̱ co̱ xíxi na ña.̱ 3Na̱ xíxi mé cu̱ñu cán co̱ ndítahan nu̱ ná candeẖé ndaa na
na̱ co̱ xíxi ña̱ ta na̱ co̱ xíxi cu̱ñu cán co̱ ndítahan nu̱ ná candeẖé ndaa na na̱ xíxi ña.̱ Jáchi ̱
ndíquehe vaẖa Ndióxi ̱ ndíví na̱ cán vaṯí sa̱ jíin cáhán na.̱ 4 Ta quiaẖva já co̱ ndítahan nu̱
ndó candeẖé ndaa ndó mozo ñani táhan ndó á cája vaẖa da á co̱ cája vaẖa da nu̱ú xitoho
da. Vaẖa ri caja vaẖa da tá vaẖa ri co̱ cája vaẖa da jáchi ̱mé va xitoho da̱ cán xíni ̱ saẖá ña̱
cán. Joo cuu caja Ndióxi ̱ña̱ ná candoo̱ vaẖa mozo cán nu̱ú xitoho da.

5 Java ñay̱ivi cáchí na̱ ña̱ íin quiv̱i ̱ náhnu chága̱ nu̱ú java ga̱ quiv̱i.̱ Ta java na cáchí na̱
ña̱ in cúú tócó ndihi quiv̱i.̱ Ta ndítahan nu̱ú in in na cax̱i na ña̱ cáhvi ini na saẖá ña̱ yóho.
6 Tá sácú ini na cax̱i na in quiv̱i ̱ caja cáhnu na Ndióxi ̱ ta vaẖa va cája na. Ta tá cáhán na̱
cuu caja cáhnu na Ndióxi ̱ndá quiv̱í nac̱uu va ta vaẖa ri já va. Ta vaṯí xíxi na cu̱ñu, ña̱ sa̱
naj̱oc̱o̱ na̱ nu̱ú yoc̱o̱ á co̱ xíxi toho na ña̱ joo ndíquiaẖva na ndixaẖvi nu̱ Ndióxi ̱ saẖá ta
xiẖín ña̱ yóho cája cáhnu na mé á.

7Ni in yó co̱ tácú saẖa̱ mí ta ni in yó co̱ xíhi ̱saẖa̱ mí. 8Ta tá tácú yo̱ á tá nax̱iẖi ̱yo̱ mé a̱
ndaa̱̱ cúú yó na̱ cómí Ndióxi ̱ cuéntá saẖa̱ ta cúú mé á xitoho í. 9 Saẖá ña̱ cán quéa̱ nax̱iẖi ̱
Jesucristo ta naṉditacu tucu a já naṉduu a xitoho ñay̱ivi, na̱ tácú xiẖín na̱ sa̱ nax̱iẖi.̱

10Ña̱ cán quéa̱ a̱ váha toho cája ndó tá sándeẖé ndaa ndó ñani táhan ndó. A̱ váha caja
ndó candají ndó na̱ jáchi ̱ vax̱i quiv̱i ̱ ndique táhan ndihí candita í nu̱ Ndióxi ̱ ña̱ caja vií a̱
saẖa̱ yo.̱ 11 Jáchi ̱ já cáchí tu̱hun Ndióxi ̱ já:
Yóho íin i ̱ cáchí i ̱ xiẖiṉ ndo̱ ña̱ xiṉu̱ quiv̱í ndica xítí tócó ndihi ñay̱ivi nu̱ú i,̱
ta casáhá na̱ caja cáhnu na yeẖe,̱ ña̱ cúú Ndióxi,̱ cáchí Ndióxi,̱ xitoho í.
12 Jáchi ̱nditahan nu̱ú in in í ndiquiaẖva í cuéntá saẖá ña̱ nac̱aja í nu̱ Ndióxi.̱

A̱ cája ndó ña̱ha ña̱ cuu jándicava ña̱yivi nu̱ú cua̱chi
13 Saẖá ña̱ cán quéa̱ co̱ ndítahan candeẖé ndaa táhan í. A̱ cácú ini ndó caja ndó ñaẖa,

ña̱ cuu jándacava na̱ cúú cuéntá Jesús nu̱ú cuac̱hi ta já ná jándacoo na ña̱ cándeé ini na
Ndióxi.̱ 14 Saẖá ña̱ cándeé ini i ̱ Jesús, xitoho i ̱ saẖá ña̱ cán quéa̱ cándaa̱̱ vaẖa ini i ̱ ña̱ co̱
cája i ̱ cuac̱hi tá xíxi i ̱ ña̱ naj̱oc̱o̱ na̱ nu̱ú yoc̱o.̱ Joo tá ndúu na̱ cáhán ña̱ a̱ váha toho cuxu
na ña̱ já quéa̱ co̱ ndítahan cuxu na ña̱ jáchi ̱ cuu candojo na cuac̱hi saẖá tá ná cuxu na
ña.̱ 15 Joo tá ndíhiẖvi ̱ñanún, na̱ cúú cuéntá Jesús saẖá ñaẖa xísún já quéa̱ cúni ̱cachi a ña̱
cándajún na.̱ Cuéntá coún ná a̱ cájún ña̱ ndicava na̱ cán nu̱ú cuac̱hi saẖá ña̱ xísún jáchi ̱
cúú ná na̱ nax̱iẖi ̱ Jesucristo saẖa.̱ 16 Vaṯí cándaa̱̱ ini ndó ña̱ cuu cuxu ndó ña̱ naj̱oc̱o̱ na̱
nu̱ú yoc̱o̱ joo a̱ cúxu toho ndó ña̱ tá ná caẖaṉ núu ñay̱ivi saẖá ña̱ cája ndó. 17 Jáchi ̱ a̱ ju̱ú
saẖá ña̱ xíxí ni saẖá ña̱ xíhí cacomí Ndióxi ̱ cuéntá saẖa̱ yo.̱ Ña̱ cúni ̱ Ndióxi ̱ caja í quéa̱
ná canduu ndaa̱̱ yo̱ nu̱ mé á ta ná coo vaẖa iní xiẖín ñay̱ivi ta ná cajii̱ ̱ iní. Tócó ndihi ña̱
yóho cúú á ña̱ quixi nu̱ ínima̱ yii̱ ̱ Ndióxi.̱ 18 Tá ná caja ndó ña̱ yóho já quéa̱ caja cáhnu
ndó Jesucristo ta cajii̱ ̱ ini Ndióxi ̱ caja ndó ta candoo̱ vaẖa ndó nu̱ú ñay̱ivi.

19Ña̱ cán quéa̱ xíní ñúhú ndinducú yo̱ tócó ndihi ñaẖa, ña̱ cuu candaca mí canduu táji ̱

yo̱ xiẖiṉ ñani táhan í ta já ná cuu jácuahnu táhan í xiẖín ñaẖa Ndióxi.̱ 20Nas̱acu ini Ndióxi ̱
jácac̱u a ñay̱ivi saẖá ña̱ cán quéa̱ coto a̱ cájí nuu ndó nu̱ú ña̱ cúni ̱Ndióxi ̱ caja saẖá ñaẖa
xíxi ndó. Mé a̱ ndaa̱̱ tócó ndihi ñaẖa cúú á ña̱ vaẖa cuxú. Ña̱ co̱ váha quéa̱ jándacava í
ñay̱ivi nu̱ú cuac̱hi saẖá ña̱ xíxí. 21Vaẖa chága̱ ná a̱ cúxu ndó cu̱ñu ta ni a̱ cóho ndó vino
ta ni a̱ cája ndó inga ñaẖa ña̱ cuu jándacava ñani táhan ndó nu̱ú cuac̱hi. 22 Tá ta̱ cándaa̱̱
cáxí ini ndó ña̱ co̱ cája ndó cuac̱hi nu̱ Ndióxi,̱ a̱ ndícani ndó ña̱ nu̱ú java ga̱ ñay̱ivi. Jáchi ̱
taẖví nac̱uu ñay̱ivi tá xíni ̱ na̱ co̱ cája na cuac̱hi nu̱ Ndióxi.̱ 23 Joo ndá na̱ ndúcú cuxu in
ñaẖa ta cáhvi iv̱i ̱ joho ini na xiẖiṉ á tá xíxi na ña̱ já quéa̱ xínu̱ cuac̱hi jaṯa̱ ná. Jáchi ̱ ndá
ñaẖa nac̱uu ná caja í ta tá ta̱ cándúsa yó ña̱ cúú á cuac̱hi já quéa̱ xínu̱ a̱ cacuu a cuac̱hi nu̱
yo.̱

15
Chindeé ndó na̱ cáhvi iv̱i ̱ jo̱ho ini

1Tá ndacú cuaẖaṉ yó xiẖín tu̱hun Ndióxi ̱ já quéa̱ co̱ ndítahan cacu xóo í na̱ vitá xiẖín
tu̱hun Ndióxi.̱ A̱ ndúcú ndo̱ caja ndó ña̱ jándivaẖa ini mé cuití va ndó. 2 Tócó ndihí xíní
ñúhú caja í ñaẖa ña̱ táhán ini ñani táhan í xiẖiṉ. Ta xíní ñúhú caja í ña̱ já ná chindeé yó
na̱ ña̱ ná canduu vaẖa na ta já ná cuu cuahnu chága̱ na̱ xiẖín tu̱hun Ndióxi.̱ 3 Jáchi ̱mé
Jesucristo coó̱ naṉducú a̱ caja ña̱ táhan inimé cuití a.̱ Ña̱ nac̱ajamé á quéa̱ naj̱áxiṉu̱ coo̱ a
nu̱ú tu̱hun Ndióxi ̱tá nac̱achi a já: “Tu̱hun núu ña̱ naj̱ácana na nu̱ mé ndó nax̱iṉu̱ ri a jaṯá
yeẖe̱ viti.” 4 Tócó ndihi ña̱ nac̱aẖyi ̱ nu̱ú tu̱hun Ndióxi ̱ saṉahá nac̱aẖyi ̱ a̱ já ná jánaẖa̱ nu̱
yo̱ ña̱ co̱ ndítahan ndicani iní. Ta, náha̱ ña̱ ndítahan quiaẖva tu̱hun ndeé iní nani ndátí
jáxiṉu̱ Ndióxi ̱ tu̱hun nas̱aẖaṉ nu̱ yo.̱ 5 Ndióxi ̱ quéa̱ sáhan ndée̱ nu̱ yo̱ ña̱ ná coo cáhnu
iní ta sa̱ mé á sáhan tu̱hun ndeé iní. Ña̱ cúni ̱ Ndióxi ̱ quéa̱ chindeé a̱ ndoẖó caja ndó tá
quiaẖva nac̱aja Jesucristo ta já in ná nduu xiẖiṉ táhan ndó. 6 Ta já in ná jándique táhan
ndihí caja cáhnu í Ndióxi,̱ mé a̱ cúú tátá Jesucristo, xitoho í.

Xíni ̱ jo̱ho na̱ co̱ó na̱quixi chic̱hi Israel tu̱hun va̱ha sa̱ha̱ Jesús
7 Ndiquehe vaẖa ndó tócó ndihi na̱ cúú cuéntá Jesús tá quiaẖva naṉdiquehe vaẖa

Jesucristo ndoẖó já ná ndicáhnu Ndióxi.̱ 8 Ndítahan ndicu̱hu̱n ini ndó ña̱ naq̱uixi
Jesucristo chindeé a̱ ñay̱ivi Israel. Ta naq̱uixi a jánaẖa̱ nu̱ ná ña̱ mé a̱ ndaa̱̱ táhyí jáxiṉu̱
coo̱ Ndióxi ̱tócó ndihi nu̱ú tu̱hun ña̱ nas̱aẖaṉ nu̱ú tásáhnu jícó yo̱ jáchi ̱co̱ ndímaṉi ̱Ndióxi ̱
nu̱ú tu̱hun a. 9Ta naq̱uixi a jácac̱u a ñay̱ivi, na̱ coó̱ naq̱uixi chic̱hi Israel ña̱ ná caja cáhnu
na mé á saẖá ñam̱aṉi ̱nac̱aja mé á xiẖiṉ ná. Jáchi ̱ já cáchí tu̱hun Ndióxi:̱
Yeẖe̱ xiẖín na̱ coó̱ naq̱uixi chic̱hi Israel caja cáhnu nde̱ ndoẖó, Ndióxi,̱
ta yeẖe̱ cata i ̱nu̱ ndo̱ caja cáhnu i ̱quiv̱i ̱ndo.̱
10 Ta íin inga tucu nu̱ cáchí a̱ já:
Ndóhó, na̱ coó̱ naq̱uixi chic̱hi Israel xíní ñúhú ndique táhan ndó cajii̱ ̱ ini ndó xiẖín na̱

naq̱uixi chic̱hi Israel.
11 A̱nda̱ já nac̱achi tucu a já:
Tócó ndihi ndó, na̱ coó̱ naq̱uixi chic̱hi Israel caja cáhnu ndó Ndióxi,̱ xitoho í,
ta ná a̱ jándacoo toho ndihi ñay̱ivi caja cáhnu na Ndióxi.̱
12 Tá nac̱aẖyí Isaías nu̱ú tu̱hun Ndióxi ̱ já nac̱aẖyí da̱ tu̱hun yóho:
Vax̱i quiv̱i ̱ cacu in da chic̱hi Isaí,
ña̱ ná cacomí da̱ cuéntá saẖá ñay̱ivi, na̱ coó̱ naq̱uixi chic̱hi Israel.
Ta mé ñay̱ivi yóho candeé ini na mé da̱ quixi chic̱hi Isaí cán.

13Ndióxi ̱ quéa̱ cája ña̱ ná candeé ini ndó mé á ta já cuu jácac̱u a ndoẖó. Ná caja mé á
ña̱ ná ndicutú ini ndó xiẖín ña̱ cájii̱ ̱ ini ndó ta ná caja mé á ña̱ ná coo vaẖa ini ndó jáchi ̱
cándeé ini ndó a.̱ Xiẖiṉ ndée̱ ínima̱ yii̱ ̱Ndióxi ̱ná quiaẖvamé á cuaẖa̱ ndée̱ nu̱ ndó candeé
chága̱ ini ndó a.̱

14 Cándeẖé ndó ñani i,̱ na̱ cúú cuéntá Jesús. Sa̱ xíni ̱ vaẖa i ̱ ña̱ nac̱hutú ndo̱ xiẖín ña̱
vaẖa ta cándaa̱̱ vaẖa ini ndó tu̱hun Ndióxi.̱ Ta xiẖín ña̱ jaṉ cuu jánaẖa̱ táhan ndó. 15 Joo

tá nac̱aẖyí i ̱carta yóho nu̱ ndo̱ já nac̱aja ndeé ini i ̱cáhyí i ̱ saẖa̱ java ñaẖa jáchi ̱co̱ cúni ̱ña̱
ná ndindójó ndo̱ ña.̱ Cáhyí i ̱ ña̱ yóho jáchi ̱ nac̱aja Ndióxi ̱ ñam̱aṉi ̱ xiẖín i ̱ 16 cája chúun i ̱
cuéntá Jesucristo cáxi tu̱hun i ̱ tu̱hun vaẖa saẖa̱ mé á nu̱ú ñay̱ivi, na̱ coó̱ naq̱uixi chic̱hi
Israel. Ta cúú u̱ tátu̱hun ju̱tu̱ jáchi ̱ xíca i ̱ cáhaṉ i ̱ tu̱hun Ndióxi ̱ xiẖiṉ ná já ná cuu cac̱u
ndaa ínima̱ ná. Cúú á tátu̱hun jóco̱ i ̱na̱ nu̱ Ndióxi ̱ já ná cajii̱ ̱ ini mé á xiẖiṉ ná ta já ná cuu
ndaja ínima̱ yii̱ ̱mé á ña̱ ná nduu na ñay̱ivi vií nu̱ mé á.

17 Ta saẖá ña̱ cándúsa i ̱ Jesucristo saẖá ña̱ cán quéa̱ ndivaẖa ini i ̱ caja chúun i ̱ cuéntá
Ndióxi.̱ 18 Jáchi ̱ sáhaṉ ndeé ini i ̱ cáhaṉ i ̱ saẖá ña̱ nac̱aja Jesucristo tá nac̱aja chúun mé
á yeẖe̱ ña̱ candaca i ̱ na̱ coó̱ naq̱uixi chic̱hi Israel ña̱ ná caja na ña̱ cúni ̱ Ndióxi.̱ Ta saẖá
ña̱ nac̱aẖaṉ i ̱ xiẖín na̱ cán já nax̱ini joẖo na ta nac̱aja na ña̱ cáchí tu̱hun Ndióxi.̱ 19 Ta sa̱
nax̱ini na ña̱ xitúhún xiẖín ña̱ náhnu ndivaẖa nac̱aja i ̱nu̱ ná xiẖiṉ ndée̱ ínima̱ yii̱ ̱Ndióxi.̱
Ta quiaẖva já nac̱ax̱i tu̱hun i ̱ tu̱hun vaẖa saẖa̱ Jesucristo nu̱ú ñay̱ivi ndúu ñuu Jerusalén
xiẖín nu̱ tócó ndihi na̱ ndúu ndijáá ñuu aṉda̱ estado Ilírico. 20 Ña̱ ndúcú u̱ caja i ̱ quéa̱
caẖaṉ i ̱ xiẖín ñay̱ivi ña̱ cúni ̱ Ndióxi ̱ jácac̱u a na.̱ Ta sá caẖaṉ i ̱ ña̱ yóho nu̱ú ñay̱ivi, na̱ a̱
ñáha cuni joẖo saẖa̱ Jesucristo jáchi ̱ co̱ cúni ̱ndíquehe e̱ chuun ña̱ sa̱ naj̱ácav̱a̱ sáhá inga
na. 21 Cáhvi ini i ̱ ña̱ vaẖa chága̱ ná cu̱hu̱n i ̱ nu̱ú ñay̱ivi, na̱ coó̱ nax̱ini joẖo tu̱hun vaẖa
saẖa̱ Jesús jáchi ̱ já cáchí tu̱hun Ndióxi ̱ já:
Vaṯí coó̱ nax̱ini joẖo na tu̱hun vaẖa saẖa̱ mé á joo vax̱i quiv̱i ̱xiṉu̱ coo̱ na caẖaṉ xiẖiṉ ná,
ña̱ ná cándaa̱̱ ini na ña̱ coó̱ nac̱andaa̱̱ ini na jihna, cáchí tu̱hun Ndióxi.̱

Sácú ini Pablo cu̱hu̱n da̱ ñuu Roma
22 Ta saẖá chuun cája i ̱ yóho coó̱ nac̱uu saa̱̱ i ̱ coto nihni i ̱ ndoẖó vaṯí sa̱ cuaẖá tañu

nas̱acu ini i ̱ saa̱̱ i ̱ jaṉ. 23 Joo viti sa̱ naj̱ándihi i ̱ chuun nac̱aja i ̱ tañu ñay̱ivi ndúu yóho.
Ta sa̱ cáhvi ini i ̱ saa̱̱ i ̱ coto nihni i ̱ ndoẖó aṉda̱ saṉahá. 24 Saẖá ña̱ cán quéa̱ sácú ini i ̱
saa̱̱ i ̱ coto nihni i ̱ ndoẖó tá ná yaẖa i ̱ cu̱hu̱n i ̱ chí España. Ta tá ná ndihi cajii̱ ̱ ini i ̱ cuni
i ̱ ndoẖó aṉda̱ jáví ndiquehe tucu u̱ íchi ̱ cu̱hu̱n i.̱ Joo cúni ̱ ña̱ ná chindeé ndó yeẖe̱ já ná
cuu ndiquehe tucu u̱ íchi ̱ cu̱hu̱n i.̱ 25 Joo viti cu̱hu̱n i ̱ chí ñuu Jerusalén chindeé na̱ cúú
cuéntá Jesús ndúu cán. 26 Jáchi ̱ na̱ cúú cuéntá Jesús ndúu estado Macedonia xiẖín na̱
ndúu estado Acaya nas̱acu ini na játaca na jiu̱hún ta chíndahá na̱ ña̱ nu̱ú na̱ cúú cuéntá
Jesús, na̱ cándáhví ndúu ñuu Jerusalén. 27Mé na̱ tóho̱ yóho nas̱acu ini na caja na ña̱ ta
vaẖa cája na jáchi ̱cáhán na̱ ña̱ ndítahan nu̱ ná chaẖvi na saẖá ña̱ nac̱aja na̱ Israel, mé na̱
cúú cuéntá Jesús ndúu ñuu Jerusalén xiẖiṉ ná. Jáchi ̱ nas̱aẖaṉ na̱ Israel nac̱ax̱i tu̱hun na
tu̱hun vaẖa saẖa̱ Jesús nu̱ ná. Ta viti ndúcú ñehe na̱ tóho̱ yóho ñam̱aṉi ̱ nac̱aja na̱ Israel
xiẖiṉ ná. Ña̱ cán quéa̱ chíndeé ñahá na̱ toho xiẖín ña̱ cómí na.̱ 28 Ta tá sa̱ naj̱ándihi i ̱
caja i ̱chuun yóho ta tá sa̱ naṉdihi ndiquiaẖva i ̱ jiu̱hún naṯaca na̱ tóho̱ nu̱ú na̱ cúú cuéntá
Jesús ndúu ñuu Jerusalén aṉda̱ já nu̱ná nu̱ú i ̱ cu̱hu̱n i ̱ España ta já yaẖa i ̱ jaṉ coto nihni
i ̱ ndoẖó. 29 Ta xíni ̱ vaẖa i ̱ ña̱ tá ná saa̱̱ i ̱ jaṉ caja Jesucristo cuaẖá ñam̱aṉi ̱ xiẖiṉ ndo̱ saẖá
tu̱hun vaẖa caẖaṉ i ̱ xiẖiṉ ndo.̱

30 Xíca̱ taẖví i ̱ nu̱ ndo̱ ñani mí i,̱ na̱ cúú cuéntá Jesús, ña̱ in nu̱ú ná cac̱a̱ taẖví yo̱ nu̱
Ndióxi ̱ saẖá chuun cája i.̱ Jáchi ̱ cándeé ini ndó Jesucristo ta quíhvi ̱ ini ndo̱ yeẖe̱ nac̱aja
ínima̱ yii̱ ̱ Ndióxi.̱ 31 Cac̱a̱ taẖví ndo̱ nu̱ á ña̱ ná chindeé a̱ yeẖe̱ ná a̱ cája ñay̱ivi, na̱ co̱
cándúsa Ndióxi ̱ ndúu estado Judea ni in ñaẖa xiẖín i.̱ Ta cac̱a̱ taẖví ndo̱ nu̱ Ndióxi ̱ ña̱
ná candúsa na̱ cúú cuéntá Jesús ndúu ñuu Jerusalén cán ndiquehe vaẖa na jiu̱hún ñéhe
cuaẖaṉ i ̱nu̱ ná. 32 Já quéa̱ tá ná cúni ̱Ndióxi ̱já cajii̱ ̱ini i ̱saa̱̱ i ̱cotonihni i ̱ndoẖó ta ndiquehe
ndeé e̱ nani xíto nihni i ̱ndoẖó. 33Ndióxi ̱ná coo xiẖiṉ ndo̱ ta ná caja mé á ña̱ ná coo vaẖa
ini ndó. Já ná coo.

16
Chíndahá Pablo Ndióxi ̱ coo na̱ ndúu ñuu Roma

1 Ja̱ chá va casaa̱̱ ñá naní Febe, ñá cúú cuéntá Jesús nu̱ ndo.̱ Mé Febe yóho nac̱aja chúun
ñá veñu̱hu Cencrea. 2 Caja ndó ñam̱aṉi ̱ ndiquehe vaẖa ndó ña̱ saẖá ña̱ cúú ñá cuéntá
Jesús, xitoho í ta já ndítahan caja na̱ cándeé ini Jesús. Chindeé ndó ñá yóho xiẖín ndihi

ñaẖa ña̱ cámaṉi ̱nu̱ ña̱ jáchi ̱nac̱hindeé ña̱ cuaẖá ndivaẖa ñay̱ivi ta nac̱hindeé ri ñá yeẖe̱
va.

3 Chíndahá i ̱ Ndióxi ̱ coo Priscila xiẖiṉ Aquila jáchi ̱ in cúú ná xiẖín i ̱ cája chúun na
cuéntá Jesucristo. 4Ména̱ yóhonas̱ahii̱n tiaẖva na quivi na já ná cuu cac̱u yeẖe̱ tá naq̱uixi
tondóhó nu̱ú i.̱ Ta a̱ ju̱ú in túhún yeẖe̱ ndíquiaẖva ndixaẖvi nu̱ ná vaẖa. Tócó ndihi na̱
cúú cuéntá Jesús, na̱ coó̱ naq̱uixi chic̱hi Israel ndíquiaẖva na ndixaẖvi nu̱ ná. 5 Ta jári
chíndahá i ̱ Ndióxi ̱ coo na̱ cúú cuéntá Jesús, na̱ ndíque táhan vehe Priscila xiẖiṉ Aquila.
Ta caẖaṉ Ndióxi ̱ ndó xiẖín Epeneto jáchi ̱ quíhvi ̱ ndivaẖa ini i ̱ da.̱ Mé dá nas̱ac̱uu da̱ nu̱
cuítí naṉdihvi íchi ̱ cuéntá Jesús estado Acaya. 6 Ta caẖaṉ Ndióxi ̱ ndó xiẖiṉ María, ñá
chíndeé cuaẖá ndoẖó. 7Ta chíndahá i ̱Ndióxi ̱coo Andrónico xiẖín Junias. Ndíví da̱ yóho
cúú dá da̱ naq̱uixi chic̱hi nu̱ú naq̱uixi mí i.̱ Ta in nas̱añuhu nde̱ vecaa̱ xiẖiṉ dá. Ta cúú
dá da̱ náhnu tañu na̱ apóstol. Ta jihna ñúhú ndíví mé da̱ yóho nac̱asáhá cándúsa da
Jesucristo a̱ ju̱ú ga̱ yeẖe.̱

8Ta caẖaṉ Ndióxi ̱ndó xiẖiṉ Amplias jáchi ̱quíhvi ̱ndivaẖa ini i ̱da.̱ Ta in cúú nde̱ cuéntá
Jesús. 9 Ta chíndahá i ̱ Ndióxi ̱ coo Urbano. In cúú mé dá xiẖín nde̱ cája chúun da xiẖín
nde̱ cuéntá Jesucristo. Ta chíndahá i ̱ Ndióxi ̱ coo Estaquis, da̱ quíhvi ̱ ndivaẖa ini i.̱ 10 Ta
chíndahá i ̱Ndióxi ̱coo Apeles jáchi ̱cuaẖá tañu naj̱ánaẖa̱ da̱ nu̱ú ñay̱ivi ña̱mé a̱ ndaa̱̱ táhyí
cándeé cáhnu ini da Jesucristo. Ta quiaẖva já chíndahá i ̱Ndióxi ̱ coo na̱ vehe Aristóbulo.
11Ta caẖaṉ Ndióxi ̱ndó xiẖiṉ Herodión jáchi ̱in naq̱uixi nde̱ chic̱hi Israel. Ta caẖaṉ Ndióxi ̱
ndó xiẖín na̱ vehe Narciso jáchi ̱cándúsa na Jesús, xitoho í. 12Ta caẖaṉ Ndióxi ̱ndó xiẖiṉ
Trifena ta xiẖiṉ Trifosa, na̱ cája chúun cuéntá Jesucristo, xitoho í. Ta caẖaṉ Ndióxi ̱ ndó
xiẖiṉ Pérsida, jáchi ̱ quíhvi ̱ ndivaẖa ini i ̱ ña̱ ta cuaẖá ndivaẖa nac̱aja chúun ñá cuéntá
Jesucristo, xitoho í. 13Ta caẖaṉ Ndióxi ̱ndó xiẖiṉ Rufo jáchi ̱cúú dá da̱ cáhnundivaẖa tañu
na̱ cúú cuéntá Jesús. Ta caẖaṉ Ndióxi ̱ ndó xiẖiṉ náná da̱ jáchi ̱ cúú ñá tátu̱hun náná mí
i ̱ viti. 14 Ta chíndahá i ̱Ndióxi ̱ coo Asíncrito xiẖiṉ Flegonte xiẖín Hermas xiẖiṉ Patrobas
xiẖiṉ Hermes. Ta chíndahá i ̱ Ndióxi ̱ coo tócó ndihi na̱ cúú cuéntá Jesús ndúu xiẖín na̱
cán. 15 Ta caẖaṉ Ndióxi ̱ ndó xiẖiṉ Filólogo xiẖiṉ Julia xiẖiṉ Nereo ta xiẖín quiaẖva da.
Ta caẖaṉ Ndióxi ̱ ndó xiẖiṉ Olimpas ta xiẖiṉ tócó ndihi na̱ cúú cuéntá Jesús ndúu xiẖín
na̱ cán.

16Ña̱ cúni ̱quéa̱ ná caẖaṉ Ndióxi ̱ xiẖiṉ táhan ndó ta ná tatí yúhu̱ táhan ndó ta yii̱ ̱ caja
ndó ña.̱ Tócó ndihi na̱ cúú cuéntá Jesús, na̱ tácá veñu̱hu yóho chíndahá na̱ Ndióxi ̱ coo
ndihi ndó.

17 Cándeẖé ndó ñani mí i,̱ na̱ cúú cuéntá Jesús. Xíca̱ taẖví i ̱ nu̱ ndo̱ ña̱ ná coo cuéntá
ndó xiẖín na̱ cátóó ndicahnda ñay̱ivi, na̱ cúú cuéntá Jesús jáchi ̱sájí nuu na nu̱ú na̱ cája ña̱
cúni ̱Ndióxi.̱ Ña̱ cája na̱ jaṉ quéa̱ cáxoo na nu̱ú ña̱ naj̱ánaẖa̱ nde̱ nu̱ ndo.̱ Coto a̱ cátáhan
ndó xiẖiṉ ná. 18 Jáchi ̱ mé na̱ yóho co̱ cúú ná na̱ cája chúun cuéntá Jesucristo, xitoho í.
Ña̱ cája na quéa̱ ndúcú na̱ ña̱ vaẖa mé cuití va na. Ta xiẖín tu̱hun ñúchí ta xiẖín tu̱hun
vií jándahvi na ñay̱ivi, na̱ co̱ tácu̱ vaẖa ini. 19 Tócó ndihi ñay̱ivi xíni ̱ na̱ ña̱ cája ndó ña̱
cúni ̱Ndióxi ̱ña̱ cán quéa̱ cájii̱ ̱ ndivaẖa ini i.̱ Ña̱ cúni ̱quéa̱ ná naẖa̱ ndó ña̱ ndíchí jiṉi ̱ndo̱
xiẖín ña̱ vaẖa cája ndó. Ta a̱ cáñuhu ini ndó caja ndó ña̱ núu. 20Yac̱hi ̱chá jándihi Ndióxi ̱
saẖá Satanás, rí cúú tiṉ̃áhá sac̱uaẖa̱ ta já cuu caẖnu̱ ndó ri ̱ xiẖín ndée̱ Ndióxi.̱ Cacuu a
tátu̱hun chiníhni saẖa̱ ndó ri.̱ Ná caja Ndióxi ̱ ña̱ ná coo vaẖa ini ndó. Ta ná caja cuaẖá
Jesucristo, xitoho í ñam̱aṉi ̱ xiẖín ndihi ndo.̱

21Chíndahá Timoteo Ndióxi ̱coo ndó ta in cúú dá cája chúun da xiẖín i.̱ Ta chíndahá ri
Lucio xiẖiṉ Jasón xiẖín Sosípater Ndióxi ̱ coo ndó. Tócó ndihi da̱ yóho naq̱uixi da chic̱hi
Israel nu̱ú naq̱uixi mí i.̱

22Yeẖe̱ naní Tercio ta cáhyí i ̱carta yóho ta chíndahá ri yeẖe̱ va Ndióxi ̱coo ndó cuéntá
Jesucristo, xitoho í.

23 Chíndahá Gayo Ndióxi ̱ coo ndó. Vehe mé dá íin i ̱ ta sa̱ mé yóho tácá na̱ cúú cuéntá
Jesús. Ta chíndahá ri da̱ naní Erasto Ndióxi ̱ coo ndó. Mé Erasto cómí da̱ cuéntá saẖá
jiu̱hún ñuu yóho. Ta chíndahá ri Cuarto, da̱ cúú cuéntá Jesús Ndióxi ̱ coo ndó.

24Ná caja cuaẖá Jesucristo, xitoho í ñam̱aṉi ̱ xiẖín ndihi ndó. Já ná coo.

25 Coho caja cáhnu í Ndióxi ̱ jáchi ̱ mé á cuu ndaja ndac̱ú a̱ ndoẖó xiẖiṉ tu̱hun vaẖa
saẖa̱ Jesús ña̱ jánaẖa̱ nde̱ nu̱ ndo.̱ A̱nda̱ saṉahá tá cámaṉi ̱ cav̱a̱ sáhá saẖa̱ ñuyíví nas̱acu
ini Ndióxi ̱ jácac̱u a ndoẖó ta viti nax̱iṉu̱ quiv̱í jánaẖa̱ mé á ña̱ nu̱ ndo.̱ Nahá ndivaẖa
nas̱ahii̱n jeẖé tu̱hun vaẖa saẖa̱ Jesús. 26 Ta viti cándaa̱̱ iní ña̱ nac̱aẖaṉ Ndióxi ̱ saẖa̱ Jesús
nu̱ú na̱ profeta ta na̱ yóho nac̱aẖyí na̱ ña̱ nu̱ú tutu. Ta nas̱ahnda Ndióxi ̱ chuun nu̱ú na̱
cúú cuéntá mé á ña̱ ná cu̱hu̱n na̱ cax̱i tu̱hun na ña̱ nu̱ tócó ndihi ñay̱ivi ndúu ñuyíví. Ta
xiẖiṉ mé ña̱ yóho nac̱aja Ndióxi ̱ña̱ ná cuu candeé ini ñay̱ivi mé á ta já ná caja na ña̱ cúni ̱
a,̱ mé a̱ tácú aṉda̱ ama cáa quiv̱i.̱

27 Ta mé cuití va cúú Ndióxi ̱ ta mé cuití va ndíchí jiṉi ̱ saẖá ña̱ cán quéa̱ ndítahan caja
cáhnu yó a̱ aṉda̱ ama cáa quiv̱i ̱ saẖá ña̱ nac̱aja Jesucristo, xitoho í. Já ná coo.

Carta nu̱ cuítí nac̱aẖyí Pablo nu̱ú na̱ cúú cuéntá Jesús
ndúu ñuu Corinto

Cáha̱n Ndióxi ̱ Pablo xiẖín na̱ cúú cuéntá Jesús ndúu ñuu Corinto
1Yeẖe̱ cúú Pablo, da̱ nac̱ax̱i Ndióxi ̱cacuu apóstol cuéntá Jesucristo jáchi ̱ já cúni ̱a̱ caja.

Yeẖe̱ xiẖín ñaní Sóstenes 2 chíndahá nde̱ Ndióxi ̱ coo ndó, na̱ cúú cuéntá Jesús ndúu ñuu
Corinto jaṉ jáchi ̱in cúú ndó xiẖín Jesucristo. MéNdióxi ̱nac̱ax̱i a ndoẖó cacuu ndó ñay̱ivi
yii̱,̱ na̱ naṉdiquiaẖva mé ná ndáha̱ mé á. Ta quiaẖva já nac̱ax̱i ri a java ga̱ na̱ ndúu ndijáá
ñuu cacuu na cuéntá mé á, na̱ cája cáhnu Jesucristo, xitoho í jáchi ̱cúú ri a xitoho mé ná.
3Ña̱ cúni ̱ quéa̱ ná caja Ndióxi,̱ tátá yo̱ xiẖín Jesucristo, xitoho í cuaẖá ñam̱aṉi ̱ xiẖiṉ ndo̱
ta ná caja mé á ña̱ ná coo vaẖa ini ndó.

Ña̱ma̱ni ̱ cája Ndióxi ̱ xo̱ho̱ sa̱há ña̱ cándeé iní Jesucristo
4 Níí tiempo ndíquiaẖva i ̱ ndixaẖvi nu̱ Ndióxi ̱ jáchi ̱ nac̱aja mé á cuaẖá ñam̱aṉi ̱ xiẖiṉ

ndo̱ saẖá ña̱ cándeé ini ndó Jesucristo. 5 Ta saẖá ña̱ in naṉduu ndó xiẖiṉ mé á saẖá ña̱
cán quéa̱ nac̱aja Ndióxi ̱cuaẖá ñam̱aṉi ̱xiẖiṉ ndo̱ já ná cuu caẖaṉ vaẖa ndó saẖa̱ mé á. Ta
já nas̱uná a̱ xíní túni ̱ndo̱ já ná candaa̱̱ vaẖa ini ndó saẖa̱ mé á. 6Ta ña̱ nac̱achi i ̱xiẖiṉ ndó
saẖá Jesucristo nax̱iṉu̱ a̱ ini ndó ta viti cája ndó ña̱ cúni ̱mé á caja ndó. 7Ta viti nani ndáti
ndó quiv̱í quixi tucu Jesucristo, xitoho í ñuyíví yóho ni in túhún toho ñaẖa a̱ ndímaṉi ̱nu̱
ndo̱ ña̱ ná caja ndó ña̱ cúni ̱ Ndióxi ̱ jáchi ̱ nas̱aẖaṉ mé á tócó ndihi ñaẖa nu̱ ndo.̱ 8 Mé
Ndióxi ̱ chindeé a̱ ndoẖó já ná caca tuun ndó íchi ̱ cuéntá mé á jaṉda̱ quiv̱í nu̱ ndíhí. Ta já
ná a̱ cúu chícaa̱ṉ ñay̱ivi cuac̱hi jaṯa̱ ndo̱ tá ná xiṉu̱ coo̱ quiv̱í quixi tucu Jesucristo, xitoho
í ñuyíví yóho. 9 Jáchi ̱cája tá cája Ndióxi ̱ña̱ sáhanmé á tu̱hun a caja. Ta mé á quéa̱ nac̱ax̱i
a mí ña̱ ná in cacuú xiẖín Jesucristo, xitoho í ña̱ cúú in túhún jiṉi ̱ já jaẖyi mé á.

Tává xoo java na̱ cúú cuéntá Jesús mé ná
10 Candeẖé ndo,̱ ñani mí i,̱ na̱ cúú cuéntá Jesús. Xíca̱ taẖví i ̱ nu̱ ndo̱ xiẖín quiv̱i ̱

Jesucristo, xitoho í ña̱ ná ndique táhan vií tu̱hun ndihi ndó ta a̱ cáhndá táhan ndó. Xíní
ñúhú cuni táhan vaẖa ndó ta in túhún ñaẖa cañuhu ini ndó saẖa.̱ Ta quiaẖva já ndítahan
coo jiṉi ̱ndihi ndó. 11Candeẖé ndo,̱ ñani mí i,̱ na̱ cúú cuéntá Jesús. Cáhaṉ i ̱ña̱ yóho xiẖiṉ
ndo̱ jáchi ̱ nac̱ax̱i tu̱hun na̱ vehe Cloé xiẖín i ̱ ña̱ ndaja mé ndó cáni táhan ndó. 12 Jáchi ̱
naṉ̃eẖé e̱ tu̱hun ña̱ java ndó cáchí ndo̱ ña̱ cúú ndó cuéntá yeẖe,̱ da̱ cúú Pablo. Ta java ndó
cáchí ndo̱ ña̱ cúú ndó cuéntá Apolos. Ta java ndó cáchí ndo̱ cúú ndó cuéntá Pedro. Ta java
ndó cáchí ndo̱ cúú ndó cuéntá Jesucristo. 13 Ta xiẖín ña̱ yóho ña̱ cája ndó quéa̱ sáhndá
java táhan ndó. Cándeẖé ndo.̱ Coó̱ nax̱iẖi ̱ i,̱ da̱ cúú Pablo ndic̱a crúxu̱ saẖa̱ ndo̱ já ná
jácac̱u u̱ ndoẖó. Ta ni coó̱ nac̱andúta̱ ndó cuéntámí i.̱ 14Ndixaẖvi Ndióxi ̱coó̱ naj̱ácandúta̱
i ̱ndoẖó. Jáchi ̱ndájá ga̱ ví cachi ndó cúú ndó cuéntá yeẖe̱ tá ná jácandúta̱ i ̱ndoẖó, nduu.
Joo da̱ naj̱ácandúta̱ i ̱ cúú Crispo xiẖiṉ Gayo cuití va. 15 Ña̱ cán quéa̱ ni in túhún ndó a̱
cúu cachi ndó ña̱ nac̱andúta̱ ndó cuéntá mí i ̱ jáchi ̱ coó̱ naj̱ácandúta̱ toho i ̱ ndoẖó. 16 Ta
ndícu̱hu̱n ini i ̱ ña̱ naj̱ácandúta̱ ri ̱ na̱ vehe Estéfanas. Na̱ yóho cuití cúú na̱ ñúhu ini i ̱
naj̱ácandúta̱ i.̱ 17 Jáchi ̱ coó̱ nac̱hindahá toho Jesucristo yeẖe̱ ña̱ ná caca nuu i ̱ jácandúta̱
i ̱ ñay̱ivi. Nac̱hindahá mé á yeẖe̱ ña̱ ná caca nuu i ̱ caẖaṉ i ̱ tu̱hun vaẖa saẖa̱ mé á xiẖín
ñay̱ivi já ná cuu cac̱u ndaa ínima̱ ná. Ta coó̱ toho tu̱hun ndíchí cáhaṉ i ̱ xiẖiṉ ná jáchi ̱ co̱
cúni ̱ jánuu ndáha̱ i ̱ xiẖín tu̱hun cáhaṉ i ̱ yóho tócó ndihi ña̱ nac̱aja Jesucristo tá nax̱iẖi ̱ a̱
ndic̱a crúxu̱ saẖa̱ yo.̱

Ndíchí jiṉi ̱ Jesucristo ta íin ndée̱ mé á quíxi nu̱ Ndióxi ̱
18Ñay̱ivi, na̱ xíca cuaẖaṉ ndihi saẖa̱ ná ini indayá, mé na̱ cán cáhán na̱ ña̱ cúú yó na̱

tac̱hi ̱ tá cáhaṉ yó ña̱ nax̱iẖi ̱ Jesucristo ndic̱a crúxu̱ já ná cac̱u ndaa ínima̱ ná. Joo nu̱ mí,
na̱ nas̱acu ini Ndióxi ̱ jácac̱u a cávaṯá yo̱ cándaa̱̱ iní ña̱ xiẖiṉ ndée̱ Ndióxi ̱ nax̱iṉu̱ tu̱hun
mé á nu̱ yo.̱ 19 Já cáchí tu̱hun Ndióxi ̱ já:

Jándihi i ̱ saẖá ña̱ ndíchí jiṉí ñay̱ivi ñuyíví,
ta a̱ quéhe e̱ cuéntá saẖá ña̱ cándaa̱̱ ini ñay̱ivi, já nac̱aẖyi ̱ a̱ nu̱ú tu̱hun Ndióxi.̱

20 Saẖá ña̱ cán quéa̱ coó̱ saẖa̱ toho ñaẖa ñuyíví yóho nu̱ Ndióxi ̱vaṯí da̱ ndíchí jiṉi ̱xiẖín
da̱ tácu̱ ini cáhán da̱ ña̱ cúú dá da̱ ndíchí ndivaẖa saẖá ña̱ xíni ̱ da̱ caẖaṉ da̱ saẖá ñaẖa
ñuyíví yóho. Joo nac̱aja Ndióxi ̱ ña̱ ná cacuu a ña̱ coó̱ saẖa.̱ 21 Saẖá ña̱ ndíchí jiṉi ̱Ndióxi,̱
co̱ cúni ̱mé á ña̱ ná cuu candaa̱̱ ini ñay̱ivi saẖa̱mé á xiẖín ña̱ ndíchí quixi jiṉí ñay̱ivi ñuyíví.
Ña̱ nac̱aja mé á quéa̱ nac̱hindahá a̱ java ñay̱ivi ña̱ ná caẖaṉ na̱ tu̱hun vaẖa saẖa̱ mé á já
quéa̱ ndá na̱ cándúsa ña ta cándeé ini na Ndióxi ̱ já cuu cac̱u ndaa ínima̱ ná. Ta ña̱ yóho
cúú á in ña̱ tac̱hi ̱ndivaẖa nu̱ú ñay̱ivi ñuyíví.

22 Jáchi ̱ñay̱ivi Israel cáchí na̱ ña̱ ndúsa̱ cuni na ña̱ xitúhún ndivaẖa já cuu candúsa na
tu̱hun vaẖa saẖa̱ Jesús. Ta na̱ tóho,̱ na̱ ñuu Grecia cúni ̱ na̱ ña̱ ná caẖaṉ ndíchí ndivaẖa
ñay̱ivi xiẖiṉ ná já cuu candúsa na ña.̱ 23 Joo mé nde̱ xíca nuu nde̱ cáxi tu̱hun nde̱ nu̱ú
ñay̱ivi saẖá Jesucristo, mé a̱ nax̱iẖi ̱ ndic̱a crúxu̱ saẖá ñay̱ivi. Joo tá xíni ̱ joẖo na̱ Israel
ña̱ yóho já ndíhiẖvi ̱ na.̱ Ta tá xíni ̱ joẖo na̱ tóho̱ ña̱ yóho já cáhán na̱ ña̱ cúú á ña̱ tóntó
ndivaẖa. 24 Joo tócó ndihi na̱ nac̱ax̱i Ndióxi ̱ cacuu na cuéntá mé á, á cúú ná na̱ tóho̱ á
cúú ná na̱ Israel, cándaa̱̱ ini na ña̱ cáhaṉ nde̱ saẖá Jesucristo, ña̱ íin ndée̱ mé á jácac̱u a
ñay̱ivi. Ta xíni ̱ vaẖa na ña̱ ndíchí ndivaẖa jiṉi ̱mé á nac̱aja Ndióxi.̱ 25Nu̱ú ñay̱ivi ñuyíví
ña̱ cája Ndióxi ̱cúú á ña̱ tóntó ndivaẖa. Joo ña̱ cája Ndióxi ̱cúú á ña̱ ndíchí chága̱ nu̱ ndíhi
ñaẖa cája ñay̱ivi ñuyíví. Ta vaṯí cáchí ñay̱ivi ña̱ co̱ ndíyaẖvi ña̱ nax̱iẖi ̱ Jesucristo ndic̱a
crúxu̱ joo yaẖvi chága̱ ña̱ yóho a̱ ju̱ú ga̱ inga ñaẖa cuu caja ñay̱ivi. 26 Candeẖé ndo,̱ ñani
i,̱ na̱ cúú cuéntá Jesús. Nac̱ax̱i Ndióxi ̱ ndoẖó cacuu ndó cuéntá mé á vaṯí chá cuití ndó
cúú ndó na̱ ndíchí jiṉi ̱nu̱ú ñay̱ivi ñuyíví. Ta chá ndó cúú ndó na̱ náhnu nu̱ú ñay̱ivi ta chá
cuití ndo̱ cúú ndó na̱ cuic̱á. 27 Joo nac̱ax̱i Ndióxi ̱ñay̱ivi, na̱ cáchí ñay̱ivi ñuyíví cúú ná na̱
tóntó jiṉi ̱ já quéa̱ ná cacahan nu̱ú na̱ ndíchí jiṉi.̱ Mé Ndióxi ̱nac̱ax̱i a ñay̱ivi vitá ná cacuu
na cuéntá mé á já ná cacahan nu̱ú na̱ náhnu ndúu ñuyíví yóho. 28 Ñay̱ivi, na̱ coó̱ saẖa̱
ñuyíví yóho, na̱ quéhe núu ñay̱ivi saẖa,̱ na̱ cán cúú na̱ nac̱ax̱i Ndióxi.̱ Ta nac̱ax̱i a na̱ co̱
ndáyaẖvi toho ñuyíví yóho ña̱ ná nuu ndáha na̱ náhnu cuéntá ñuyíví yóho. 29 Ta xiẖín
ña̱ yóho cándaa̱̱ ini ñay̱ivi ña̱ a̱ cúu ndiñehe jícó na̱ mé ná nu̱ Ndióxi.̱ 30Mé Ndióxi ̱ quéa̱
nac̱aja ña̱ ná in nduú xiẖín Jesucristo. Ta nac̱aja mé á ña̱ ná ndindíchí jiṉi ̱ yo.̱ Ta nac̱aja
mé á ña̱ ná canduu ndaa̱̱ yó nu̱ Ndióxi.̱ Nac̱aja mé á ña̱ ná nduú ñay̱ivi yii̱,̱ na̱ cúú cuéntá
mé á. Ta mé á naj̱ácac̱u a mí nu̱ú cuac̱hí. 31Ta já cáchí tu̱hun Ndióxi ̱ já: “Ndá na̱ cúni ̱caja
lánda,̱ xíní ñúhú caja lánda̱ na̱ saẖá ña̱ náhnu nac̱aja Ndióxi ̱ saẖa̱ ná.”

2
Cáxi tu̱hun Pablo ña̱ na̱xiẖi ̱ Jesucristo ndic̱a crúxu̱ sa̱há cua̱chi ña̱yivi

1 Candeẖé ndó, ñani i,̱ na̱ cúú cuéntá Jesús. Tá nas̱aẖaṉ i ̱ nac̱aẖaṉ i ̱ ña̱ ndaa̱̱ cuéntá
Ndióxi ̱nu̱ ndo,̱ coó̱ nac̱aẖaṉ i ̱ña̱ xiẖín tu̱hun ndíchí ñuyíví yóho. 2 Joo nas̱acu ini i ̱caẖaṉ
i ̱saẖá Jesucristo cuití va tañu ndó, mé a̱ nax̱iẖi ̱ndic̱a crúxu̱. 3Tá nas̱ahii̱n i ̱tañu ndó, coó̱
naṉdiñehe jícó i ̱mí i.̱ Ña̱ nac̱aja i ̱quéa̱ yíhví yíhví cúú u̱ aṉda̱ quíji niṉu i.̱ 4Ta tá nac̱asáhá
i ̱cáxi tu̱hun i ̱ tu̱hun vaẖa saẖá Jesucristo nu̱ ndo,̱ coó̱ toho tu̱hun ndíchí nac̱aẖaṉ i ̱xiẖiṉ
ndo̱ ña̱ ná cava i ̱ jiṉi ̱ ndó xiẖiṉ á, vaẖa. Ña̱ nac̱aja i ̱ quéa̱ nac̱aẖaṉ i ̱ xiẖiṉ ndo̱ xiẖiṉ ndée̱
ínima̱ yii̱ ̱Ndióxi ̱ ta mé a̱ naj̱áxiṉu̱ a̱ ini ndó xiẖiṉ ndée̱ mé á. 5 Já quéa̱ ná candaa̱̱ ini ndó
ña̱ Ndióxi ̱ quéa̱ cája ña̱ ná candeé ini ndó mé á xiẖiṉ ndée̱ mé á. Ta co̱ cúú á saẖá ña̱
ndíchí quíxi jiṉí ñay̱ivi ñuyíví yóho.

Ínima̱ yii̱ ̱Ndióxi ̱ cája ña̱ ná canda̱a̱ ini ña̱yivi sa̱ha̱ mé á
6 Joo tá ndítúhún nde̱ xiẖín na̱ sa̱ cándaa̱̱ vaẖa ini ñaẖa Ndióxi ̱ já cáhaṉ nde̱ tu̱hun

ndíchí xiẖiṉ ná. Joo co̱ cáhaṉ nde̱ tátu̱hun cáhaṉ taa̱ ndíchí ndúu ñuyíví yóho. Ta ni co̱
cúú á tátu̱hun ña̱ cáhaṉ da̱ ndíchí, da̱ cómí cuéntá saẖá ñuyíví yóho. Jáchi ̱ yac̱hi ̱ ndihi
saẖá na̱ cán. 7Ña̱ cáhaṉ nde̱ cúú á ña̱ ndíchí cuéntá Ndióxi.̱ Ta cúú á ña̱ nas̱ahii̱n jeẖé,
ña̱ co̱ xíni ̱ ñay̱ivi saẖa̱ jaṉda̱ tá cámaṉí cav̱a̱ sáhá saẖa̱ ñuyíví. Jáchi ̱ jaṉda̱ mé tiempo
já nas̱acu ini Ndióxi ̱ ndá quiaẖva caja jácac̱u a mí aṉda̱ ama cáa quiv̱i.̱ 8 Ta ni in túhún

na̱ náhnu cómí cuéntá saẖá ñuyíví yóho co̱ cándaa̱̱ ini na ña̱ nas̱acu ini Ndióxi ̱ jácac̱u a
mí. Jáchi ̱ tá ná candúsa na ña̱ já quéa̱ a̱ cáta caa toho na Jesucristo, xitoho í ndic̱a crúxu̱,
nduu. Jáchi ̱mé Jesucristo cúú á ña̱ cáhnu ndivaẖa. 9Ta já cáchí tu̱hun Ndióxi ̱ já:
Ni in túhún ñay̱ivi a̱ ñáha cuni na ta a̱ ñáha cuni joẖo na,
ta ni a̱ ñáha cahvi ini na,
ndá quiaẖva íin ña̱ náhnu sácú ini Ndióxi ̱quiaẖva nu̱ú ñay̱ivi tá quíhvi ̱ ini na mé á, cáchí

tu̱hun Ndióxi.̱
10 Nac̱aja ínima̱ yii̱ ̱ Ndióxi ̱ ña̱ ná candaa̱̱ iní tócó ndihi ña̱ yóho. Jáchi ̱ ínima̱ yii̱ ̱ mé á
sándeẖé a̱ tócó ndihi ñaẖa ta xíni ̱ a̱ jaṉda̱ ña̱ cáhvi ini mé Ndióxi.̱

11Ni in túhún ñay̱ivi co̱ xíni ̱ na̱ ña̱ cáhvi ini inga na. Ínima̱ in in na cuití va xíni ̱ a̱ ña̱
cáhvi ini in in na. Quiaẖva já íin ri xiẖiṉ Ndióxi ̱ va. In túhún ínima̱ yii̱ ̱ mé á xíni ̱ ndía̱
cáhvi ini a. 12 Nas̱aẖaṉ Ndióxi ̱ ínima̱ yii̱ ̱ mé á nu̱ yo̱ ta co̱ cúú á tátu̱hun ínima̱ ñay̱ivi
ñuyíví. Ta nac̱aja mé á ña̱ ná candaa̱̱ iní ndaja íin ña̱ náhnu sáhan mé á nu̱ yo.̱ 13 Ta tá
cáhaṉ nde̱ saẖá ña̱ yóho, cáhaṉ nde̱ tá quiaẖva naj̱ánaẖa̱ ínima̱ yii̱ ̱ Ndióxi ̱ nu̱ú nde.̱ Ta
co̱ cáhaṉ nde̱ ña̱ xiẖín tu̱hun ndíchí nac̱atiaẖva nde̱ ñuyíví yóho. Quiaẖva já ndícani nde̱
ñaẖa Ndióxi ̱xiẖín na̱ ñúhu ínima̱ yii̱ ̱Ndióxi ̱ ini.

14Tócó ndihi ña̱ yóho cúú á ña̱ tóntó ndivaẖa nu̱ú ñay̱ivi, na̱ co̱ ñúhu ínima̱ yii̱ ̱Ndióxi ̱
ini. Co̱ ndíquehe vaẖa na ña̱ ta ni a̱ cu̱ú candaa̱̱ ini na ndaja íin a jáchi ̱na̱ ñúhu ínima̱ yii̱ ̱
Ndióxi ̱ ini, na̱ cán cúú ndusa na̱ cándaa̱̱ ini ñaẖa Ndióxi.̱ 15 Joo na̱ ñúhu ínima̱ yii̱ ̱Ndióxi ̱
ini, na̱ cán cúú na̱ cándaa̱̱ ini ndá ñaẖa cúú ña̱ vaẖa ta ndá ñaẖa co̱ cúú toho ña̱ vaẖa. Ta
xiẖín ña̱ yóho cátóntó ñay̱ivi ñuyíví jáchi ̱co̱ cándaa̱̱ ini na ña̱ cúú cuéntá Ndióxi.̱ 16 Jáchi ̱
cáchí tu̱hun Ndióxi:̱ “Ni in túhún ñay̱ivi a̱ cúu candaa̱̱ ini na ña̱ cáhvi ini Ndióxi,̱ xitoho
í. Ta ni in túhún na̱ a̱ cúu cachi xiẖiṉ mé á ña̱ ndítahan nu̱ á caja”, cáchí tu̱hun Ndióxi.̱
Joo mí, na̱ cúú cuéntá Jesús, cáhvi iní tá quiaẖva cáhvi ini Jesucristo jáchi ̱ñúhu ínima̱ yii̱ ̱
Ndióxi ̱ ini mí, na̱ cúú cuéntá mé á.

3
Na̱ cája chúun cuéntá Ndióxi ̱

1 Candeẖé ndó, ñani i,̱ na̱ cúú cuéntá Jesús. Coó̱ nac̱uu caẖaṉ i ̱ xiẖiṉ ndo̱ tá quiaẖva
cáhaṉ i ̱ xiẖín na̱ nac̱hutú ndaa̱̱ xiẖiṉ ínima̱ yii̱ ̱ Ndióxi.̱ Jáchi ̱ mé ndó cúú ndó tátu̱hun
lée̱ loho ña̱ chíchí jáchi ̱a̱ ñáha cuahnu ndó xiẖín tu̱hun Ndióxi ̱ jáchi ̱ cája ndó ña̱ xíca ini
yiquí cu̱ñu ndó caja tá quiaẖva cája ñay̱ivi ñuyíví. 2Saẖá ña̱ cán quéa̱ tá naj̱ánaẖa̱ i ̱tu̱hun
Ndióxi ̱ nu̱ ndo,̱ coó̱ nac̱uu jánaẖa̱ i ̱ ña̱ iẖvi ̱ chága̱ nu̱ ndo̱ jáchi ̱ a̱ cúu candaa̱̱ ini ndó ña.̱
Ña̱ nac̱aja i ̱ xiẖiṉ ndo̱ quéa̱ nas̱aẖaṉ i ̱ tátu̱hun leche nu̱ ndo̱ jáchi ̱ cúú ndó tátu̱hun na̱
vaḻí chíchí saẖá ña̱ a̱ cu̱ú cuxu ndó ñaẖa vee̱. Ta jaṉda̱ viti co̱ íin tiaẖva ndó jácuaha ndó
ña̱ iẖvi ̱ chága̱ cuéntá tu̱hun Ndióxi.̱ 3 Jáchi ̱ cúú yii̱ ̱ va ndó tátu̱hun ñay̱ivi ñuyíví. Ndaja
táhan mé ndó cáhiẖvi ̱ ini xiẖiṉ táhan ndó ta cáni táhan ndó ta sáhndá java táhan ndó.
Ta xiẖín ña̱ yóho cája ndó ña̱ cúni ̱mé cuití ndo̱ tá quiaẖva cája ñay̱ivi ñuyíví. 4 Java ndó
cáchí ndo̱ ña̱ cúú ndó cuéntá yeẖe,̱ da̱ cúú Pablo. Ta java ndó cáchí ndo̱ ña̱ cúú ndó cuéntá
Apolos. Ta xiẖín ña̱ yóho sáhndá java táhan ndó ta náha̱ ndó ña̱ cája ndó tá quiaẖva cája
ñay̱ivi ñuyíví.

5Ndá da̱ cúú Apolos xiẖín yeẖe̱ ña̱ ná cani táhan ndó saẖá nde.̱ Co̱ ndítahan caja ndó
já jáchi ̱mé nde̱ cúú nde̱ da̱ xíca nuu cája chúun cuéntá Jesucristo, xitoho í cuití va. Ta
saẖá chuun cája nde̱ yóho nac̱uu nac̱andúsa ndó mé á. Ta ña̱ yóho cúú chuun naṉaẖa̱
Jesucristo, xitoho í nu̱ú yeẖe̱ xiẖín nu̱ Apolos caja nde.̱ 6Ña̱ nac̱aja nde̱ cúú á tátu̱hun ña̱
cája na tá xútu na. Ta yeẖe̱ cúú u̱ tátu̱hun da̱ nac̱hihin tata jáchi ̱ nac̱ax̱i tu̱hun i ̱ tu̱hun
Ndióxi ̱nu̱ ndo.̱ Ta Apolos cúú dá tátu̱hun da̱ nax̱oj̱o̱ ticuií̱ nu̱ú a̱ cán jáchi ̱naj̱ánaẖa̱ chága̱
da̱ tu̱hun Ndióxi ̱nu̱ ndo.̱ Joo Ndióxi ̱quéa̱ nac̱aja ña̱ ná cuahnu a jáchi ̱cájamé á ña̱ ná cuu
cuahnu ndó xiẖín tu̱hun mé á. 7 Saẖá ña̱ cán quéa̱ vaṯí yeẖe̱ cúú u̱ da̱ nax̱utu ta Apolos
cúú dá da̱ nax̱oj̱o̱ ticuií̱ joo ni in túhún nde̱ coó̱ saẖa.̱ Cáhnu cúú Ndióxi ̱ jáchi ̱mé á quéa̱
nac̱aja ña̱ ná cuahnu mé tata nax̱utu nde̱ cán. 8 Xíní ñúhú candaa̱̱ ini ndó ña̱ in cúú va
na̱ chíhin tata xiẖín na̱ xójo ticuií̱ nu̱ á. Ta tá in tá in chuun nac̱aja in in na̱ cán quehe

na yaẖvi saẖa.̱ 9Yeẖe̱ xiẖiṉ Apolos in cúú nde̱ cája chúun nde̱ cuéntá Ndióxi.̱ Ta mé ndó
cúú ndó tátu̱hun in yójo̱ nu̱ú nas̱acu Ndióxi ̱ndeẖe̱ caja chúun nde̱ cuéntá mé á.

Ta jári cúú ndó tátu̱hun in vehe ña̱ cávaẖa Ndióxi.̱ 10Ta yeẖe̱ cúú u̱ tátu̱hun da̱ cávaẖa
mé vehe yóho. Ta mé Ndióxi ̱quéa̱ nas̱aẖaṉ ñam̱aṉi ̱nu̱ú i ̱ña̱ ná taán i ̱yu̱u̱ ndúhu̱ saẖá ta
ná jácav̱a̱ sáhá i ̱ña.̱ Ta inga na xíní ñúhú caja chúun xiẖiṉ á. Joo ndítahan candeẖé vaẖa
na ndaja caja na chuun yóho. 11 Jáchi ̱ in túhún Jesucristo cúú á tátu̱hun yu̱u̱ ndúhu̱ saẖá
vehe yóho. Ta ni in na a̱ cúu tavá xóo na ña̱ ta já cacu na inga ñaẖa. 12Mé na̱ cávaẖa vehe
nu̱ú yu̱u̱ ndúhu̱ yóho cuu jáxiṉu na ña̱ xiẖín jiu̱hu̱n cuáán ta cuu caja na ña̱ xiẖín jiu̱hu̱n
cúxú ta cuu caja ri na ña̱ xiẖín yu̱u̱ ñúchí. Ta jári cuu caja na ña̱ xiẖín yíto̱ ta cuu caja ri na
ña̱ xiẖín xeẖe̱ ndíyoẖo ta jaṉda̱ xiẖín toñámá cuu caja na ña.̱ 13 Joo vax̱i quiv̱i ̱quixi tucu
Jesucristo coto ndojó mé á chuun nac̱aja in in ñay̱ivi cuéntá mé á. Cacuu a tátu̱hun coto
ndojó a̱ ña̱ xiẖín ñuhú cáyi ̱ já quéa̱ ná naẖa̱ nu̱ á, á ndihi saẖá, á co̱ ndíhi saẖá. Ta xiẖín
ña̱ yóho naẖa̱ nu̱ á, á vaẖa nac̱aja chúun ñay̱ivi cuéntá mé á, á a̱ váha toho nac̱aja na.
14 Ta tá coó̱ naṉdihi saẖá ña̱ nac̱aja na̱ cán já quéa̱ chaẖvi Ndióxi ̱ na̱ saẖá chuun nac̱aja
na. 15 Joo tá ná cay̱i ̱ña̱ nac̱avaẖa na̱ cán já ndihi saẖa̱ tócó ndihi chuun nac̱aja na vaṯí mé
ná cac̱u ndaa ínima̱ ná. Ta ña̱ yóho cacuu a tátu̱hun tá jácac̱u in daṯaa̱ mé dá tá quéta da
ini in vehe tá cáyi ̱ a̱ xiẖiṉ ñúhu̱ iṯa.̱

16Á co̱ xíni ̱ndó ña̱ cúú ndó tátu̱hun veñu̱hu Ndióxi ̱tá ndácaa̱ṉ ínima̱ yii̱ ̱mé á ini ínima̱
in in ndó. 17Ta ndá na̱ ná jándihi na saẖá veñu̱huNdióxi ̱yóho já quéa̱ jándihi Ndióxi ̱saẖá
na̱ cán. Jáchi ̱ yii̱ ̱ ndivaẖa veñu̱hu Ndióxi.̱ Ta mé ndó cúú ndó tátu̱hun veñu̱hu Ndióxi ̱
cáhaṉ i ̱ saẖa̱ jaṉ.

18Candeẖé ndo.̱ Ndá ndó cáhán ña̱ cúú ndó na̱ ndíchí jiṉi ̱saẖá ña̱ xíni ̱ndó ñaẖa ñuyíví
yóho, xíní ñúhú candaa̱̱ ini ndó ña̱ cúú á tátu̱hun jándahvi ndó mé ndó. Xíní ñúhú ndaja
ndómé ndó tátu̱hun na̱ co̱ xíni ̱ já quéa̱ ná nu̱ná nu̱ Ndióxi ̱ jánaẖa̱ nu̱ ndo̱ ndáa̱ cúú ndusa
na̱ ndíchí jiṉi.̱ 19 Jáchi ̱ña̱ ndíchí quíxi jiṉí ñay̱ivi ñuyíví cúú á ña̱ tóntó ndivaẖa nu̱ Ndióxi.̱
Já cáchí tu̱hun Ndióxi ̱ já: “Ña̱ cája mé á quéa̱ ná cachihin saẖa̱ ná xiẖín ña̱ ndíchí quíxi
jiṉi ̱mé va na.” 20Quiaẖva já cáchí ri tu̱hun Ndióxi:̱ “Cándaa̱̱ cáxí ini Ndióxi ̱ ña̱ coó̱ saẖá
ña̱ cáhvi jiṉí na̱ ndíchí ndúu ñuyíví yóho”, já cáchí tu̱hun Ndióxi.̱ 21 Saẖá ña̱ cán quéa̱
ni in túhún ñay̱ivi co̱ ndítahan ndiñehe jícó na̱ mé ná saẖá ña̱ tiaẖva in ñay̱ivi ñuyíví
yóho cája na. Xíní ñúhú ndicu̱hu̱n ini ndó ña̱ nas̱aẖaṉ Ndióxi ̱ tócó ndihi ñaẖa nu̱ ndo.̱
22Naṉdiquiaẖva mé á ndeẖe,̱ da̱ cúú Pablo xiẖiṉ Apolos xiẖiṉ Pedro nu̱ mé ndó já ná cuu
jánaẖa̱ nde̱ tu̱hun Ndióxi ̱ nu̱ ndo.̱ Nas̱aẖaṉ mé á ñuyíví yóho nu̱ ndo̱ já ná cuu catacu
ndó. Ta nas̱acu ini mé á quiv̱í quivi ndó ta já tandaa quiv̱i ̱ cu̱hu̱n ndó coo ndó xiẖiṉ mé
á. Tócó ndihi ña̱ yóho nas̱aẖaṉ Ndióxi ̱ nu̱ ndo.̱ 23 Ta mé ndó cúú ndó cuéntá Jesucristo
ta Jesucristo cúú á cuéntá Ndióxi.̱

4
Ndícani Pablo ndaja íin chuun cája na̱ apóstol

1Co̱ ndítahan toho ndaja cáhnu ndó ndeẖe.̱ Xíní ñúhú quehe ndó cuéntá ña̱ naṯaẖnda̱
chuunnu̱ú nde̱ caja chúunnde̱ cuéntá Jesucristo jánaẖa̱ nde̱ ña̱ coó̱ nas̱axíni ̱ñay̱ivi jihna,
ña̱ nas̱acu ini Ndióxi ̱caja. 2Ta ndá da̱ ndíquehe in chuun, xíní ñúhú naẖa̱ da̱ ña̱mé a̱ ndaa̱̱
cuu candeé ini na da,̱ ña̱ mé a̱ ndaa̱̱ caja tá caja da chuun naṯaẖnda̱ nu̱ dá caja da. 3 Ta
cája i ̱cuéntá nac̱aja vaẖa i ̱chuun nas̱ahnda Ndióxi ̱nu̱ú i ̱caja i.̱ Saẖá ña̱ cán quéa̱ co̱ sáhní
toho i ̱mí i ̱ tá chícaa̱ṉ ndó cuac̱hi jaṯá i.̱ Ta co̱ ndícani ini i ̱ tá java ga̱ ñay̱ivi chícaa̱ṉ na̱
cuac̱hi jaṯá i.̱ Jáchi ̱cája i ̱cuéntá coó̱ toho cuac̱hi nac̱aja i.̱ 4Tá ná cachi i ̱xiẖiṉ ndo̱ ña̱ coó̱
toho cuac̱hi nac̱aja i,̱ co̱ cúni ̱ cachi i ̱ ña̱ mé a̱ ndaa̱̱ co̱ ndójo ga̱ i ̱ cuac̱hi. Jáchi ̱ xíni ̱ vaẖa
Jesucristo, xitoho i ̱ á nac̱aja vaẖa i ̱ á coó̱ nac̱aja vaẖa i.̱ 5 Saẖá ña̱ cán quéa̱ co̱ xíní ñúhú
ndiẖi ini ndó candeẖé ndaa̱̱ ndó ñay̱ivi. Xíní ñúhú candati ndó jaṉda̱ quiaẖva ná quixi
Jesucristo caja vií mé á saẖá ñay̱ivi já ná nditiv̱i ña̱ ñúhu ínima̱ in in ñay̱ivi. Ta xiẖín
ña̱ yóho cuni tócó ndihi ñay̱ivi ña̱ cáhvi ini na. A̱nda̱ jáví ndaja cáhnu Ndióxi ̱ na̱ nac̱aja
vaẖa.

6Candeẖé ndo̱ ñani i,̱ na̱ cúú cuéntá Jesús. Saẖá ña̱ cúni ̱nde̱ ña̱ ná candaa̱̱ ini ndó ndía̱

ndítahan caja ndo̱ saẖá ña̱ cán quéa̱ ndícani i ̱ nu̱ ndo̱ saẖa̱ Apolos xiẖín saẖa̱ mí i.̱ Jáchi ̱
íin in tu̱hun ta cáchí a̱ ña̱ co̱ ndítahan nu̱ ndó caja cáhnu ndó in ñay̱ivi nani quéhe núu
ndó inga na. Ta xiẖín ña̱ yóho cuu candaa̱̱ ini ndó ña̱ co̱ ndítahan ndiñehe jícó ndo̱ mé
ndó saẖá ña̱ cúú ndó cuéntá in da jáchi ̱ xiẖín ña̱ yóho jánuu ndáha ndó inga na̱ táhan
nde.̱ 7 Jáchi ̱ni in ndó co̱ cúú ndó na̱ náhnu chága̱ a̱ ju̱ú ga̱ inga na. Xíní ñúhú candaa̱̱ ini
ndó ña̱ tócó ndihi ña̱ cómí ndo̱ cúú á ña̱ nas̱aẖaṉ Ndióxi ̱ nu̱ ndo.̱ Saẖá ña̱ cán quéa̱ co̱
ndítahan caja cáhnu ndó mé ndó saẖá ña̱ naṉ̃eẖe̱ táhvi ̱ndo̱ nu̱ Ndióxi.̱

8 Cáhán ndo̱ ña̱ ni in ñaẖa co̱ ndímaṉí nu̱ ndo̱ joo co̱ cúú á ña̱ ndaa̱.̱ Cáhán ndo̱ ña̱ cúú
ndó na̱ cuic̱á joo co̱ cúú á ña̱ ndaa̱.̱ Ta cáhán ndo̱ cúú ndó na̱ cómí cuéntá saẖá ñay̱ivi
joo co̱ cúú á ña̱ ndaa̱.̱ Cája ndó tátu̱hun co̱ xíní ñúhú toho ndó ndeẖe.̱ Vá ná cacomí
ndusa ndó cuéntá saẖá ñay̱ivi já ná cacomí ri ndeẖe̱ va cuéntá saẖa̱ ná xiẖiṉ ndo.̱ 9 Cúú
á tátu̱hun nas̱acu Ndióxi ̱ ndeẖe,̱ na̱ cúú apóstol jaṉda̱ nu̱ ndíhí. Cúú nde̱ tátu̱hun na̱
ndícuiṯa yíco̱ cu̱hu̱n quivi. Ta jaṉdá joho sándeẖé ñay̱ivi ñuyíví ndeẖe̱ ta sácu̱ ndaa na
ndeẖe.̱ Ta jaṉda̱ mé táto̱ Ndióxi ̱sándeẖé na̱ ndeẖe̱ cuaẖaṉ nde.̱ 10 Saẖá ña̱ quíhvi ̱ ini nde̱
Jesucristo cúú nde̱ tátu̱hun ñay̱ivi tóntó ndivaẖa nu̱ú ñay̱ivi ñuyíví. Joo mé ndó naṉdaja
ndó mé ndó tátu̱hun na̱ xíni ̱ ndivaẖa saẖa̱ mé á. Mé nde̱ cúú nde̱ tátu̱hun ñay̱ivi vitá
nu̱ú ñay̱ivi ñuyíví joo cája ndó tátu̱hun na̱ ndacú ini. Ndája cáhnu ñay̱ivi ñuyíví mé ndó
nani quéhe núu na ndeẖe.̱ 11Ta jaṉda̱ viti ndóho tá ndóho ini nde.̱ Java tañu coó̱ ña̱ cuxu
nde̱ ta coó̱ ticuií̱ coho nde̱ ta ni jáhma̱ candixi nde̱ coó̱. Ta jaṉda̱ joho cája xíxi ñay̱ivi
xiẖín nde.̱ Ta ni vehe nde̱ coó̱. 12Ta a̱ ju̱ú quiaẖva ndúcú ndéé nde̱ cája chúun nde̱ catacu
nde.̱ Ta tá chícaa̱ṉ ñay̱ivi cuac̱hi jaṯá nde̱ já xíca̱ taẖví nde̱ nu̱ Ndióxi ̱ ña̱ ná caja mé á
ñam̱aṉi ̱ xiẖiṉ ná. Ta cája ndeé ini nde̱ tá cája xíxi na̱ xiẖín nde.̱ 13 Ta vitá cáhaṉ nde̱ tá
ndúcú ñehe nde̱ tu̱hun nu̱ú ñay̱ivi vaṯí cáhaṉ núu na saẖá nde.̱ Mé nde̱ cúú nde̱ tátu̱hun
xeẖe̱ nu̱ú ñay̱ivi ñuyíví. Ta cája na xiẖín nde̱ tá quiaẖva cája na xiẖín ñaẖa coó̱ saẖa,̱ ña̱
nac̱andoo̱ cu̱hu̱n cuiṯa.̱ Ta quiaẖva já cája na xiẖín nde̱ jaṉda̱ viti.

14Xíní ñúhú candaa̱̱ ini ndó ña̱ co̱ cáhyí i ̱ña̱ yóho nu̱ ndo̱ saẖá ña̱ cúni ̱ jácacahan i ̱nu̱u̱
ndo.̱ Cáhyí i ̱ ña̱ nu̱ ndo̱ jáchi ̱ cúú ndó tátu̱hun jaẖyi i.̱ Ta jánaẖa̱ i ̱ ña̱ nu̱ ndo̱ tá quiaẖva
cája in daṯaa̱ xiẖín jaẖyi da jáchi ̱ quíhvi ̱ ini i ̱ ndoẖó. 15 Jáchi ̱ vaṯí ná coo u̱xu̱ mil ñay̱ivi
jánaẖa̱ na̱ ndoẖó saẖá Jesucristo joo in túhún yeẖe̱ cúú tátu̱hun tátá ndo.̱ Jáchi ̱yeẖe̱ cúú
u̱ da̱ nac̱aẖaṉ tu̱hun vaẖa saẖá Jesucristo nu̱ ndó nu̱ cuítí ta já nac̱andeé ini ndó mé á.
16 Saẖá ña̱ cán quéa̱ xíca̱ taẖví i ̱nu̱ ndó ña̱ ná caja ndó tá quiaẖva cája i.̱

17Saẖá ña̱ cán quéa̱ chindahá i ̱Timoteo nu̱ ndo̱ jáchi ̱cúú dá tátu̱hun jaẖyimaṉí i ̱ta cája
chúun da cuéntá Jesucristo, xitoho í xiẖiṉ ndinuhu ini da. Ta jándicu̱hu̱n ini da ndoẖó
ndá quiaẖva cája i ̱ tañu na̱ cúú cuéntá Jesús ta ndá quiaẖva jánaẖa̱ i ̱nu̱ ná ndijáá veñu̱hu
nu̱ xíca i ̱ cuaẖaṉ i.̱ 18 Java ndó nac̱asáhá ndo̱ cája lánda̱ ndó jáchi ̱ cáhán ndo̱ ña̱ a̱ sáa̱ ga̱ i ̱
coto nihni i ̱ndoẖó. 19 Joo yac̱hi ̱ saa̱̱ i ̱ coto nihni i ̱ndoẖó tá cúni ̱Ndióxi.̱ A̱nda̱ já candeẖé
e,̱ á mé a̱ ndaa̱̱ íin ndée̱ Ndióxi ̱ ini na̱ xíca cája lánda̱ jaṉ á yúhu̱ uun na cáhaṉ na.̱ 20 Tá
mé a̱ ndaa̱̱ cómí Ndióxi ̱cuéntá saẖá in ñay̱ivi já quéa̱ íin ndée̱ mé á ini na caja na ña̱ cúni ̱
mé á. Ta coó̱ saẖa̱ toho a á tiaẖva ndivaẖa na caẖaṉ na.̱ 21 Ta viti cachi ndó xiẖín i ̱ ndía̱
quéa̱ catóó chága̱ ndo.̱ Á cátóó chága̱ ndo̱ ña̱ ná saa̱̱ i ̱ jánaṉi i ̱ndoẖó saẖá ña̱ cája ndó ña̱
núu. Á cátóó chága̱ ndó ña̱ ná saa̱̱ i ̱ ta vií vií caẖaṉ i ̱ xiẖiṉ ndo̱ jáchi ̱ naj̱ándacoo ndó ña̱
núu cája ndó. Ndía̱ cúni ̱ndó.

5
Cáha̱n Pablo sa̱há in da̱ íin xiẖiṉ náná queén da̱

1 Sa̱ naṉ̃eẖé e̱ tu̱hun ña̱ íin in da̱ cúú cuéntá Jesús tañu ndó jaṉ ta íin da̱ xiẖín náná
queén da.̱ Ta ña̱ yóho cúú á in cuac̱hi cáhnu ndivaẖa. Ta ni ñay̱ivi ñuyíví co̱ cája ña̱ yóho.
2Ta vaṯí íin cuac̱hi cáhnu yóho tañu ndó joo cáa ga̱ ri ndóhó cája cáhnu ndómé ndó. Xíní
ñúhú cacuéha̱ ini ndó saẖá ña̱ yóho. Ta xíní ñúhú tavá ndó da̱ cája cuac̱hi yóho tañu ndó
jaṉ. 3Vaṯí co̱ íin i ̱xiẖiṉ ndo̱ jaṉ joo ndícani ndivaẖa ini i ̱saẖá ña̱ cúú jaṉ. Ta cúú á tátu̱hun
íin i ̱xiẖiṉ ndó jaṉ ña̱ cán quéa̱ sa̱ nas̱acu ini i ̱ña̱ xíní ñúhú caja ndó xiẖín da̱ cája cuac̱hi

jaṉ. 4 Játaca táhan ndihi ndó na̱ cúú cuéntá Jesucristo, xitoho í. Ta mé a̱ cán quiaẖva
ndée̱ á nu̱ ndo̱ caja ndó ña̱ cúni ̱mé á. Ta cacuu a tátu̱hun coo i ̱ xiẖiṉ ndó jaṉ. 5 A̱nda̱ já
xíní ñúhú ndiquiaẖva ndó da̱ jaṉ ndáha̱ tiñáhá sac̱uaẖa̱ já ná jándoho rí ini yiquí cu̱ñu
da viti ta já ná cuu cac̱u ndaa ínima̱ dá tá ná xiṉu̱ coo̱ quiv̱í quixi tucu Jesucristo.

6 Co̱ ndítahan caja lánda̱ ndo̱ saẖá ña̱ cája ndó. Xíní ñúhú ndicu̱hu̱n ini ndó in tu̱hun
ña̱ cáchí já: “Chá cuití yúsa̱ nax̱aa̱̱ játiv̱í ndihi a java yúsa̱ ña̱ íin vaẖa.” 7Xíní ñúhú tavá
ndo̱ da̱ jaṉ tañu ndó jáchi ̱ cúú dá tátu̱hun yusá nax̱aa̱,̱ ña̱ játiv̱í ña̱ íin vaẖa. Ta xiẖín
ña̱ yóho quee ña̱ núu veñu̱hu nu̱ tácá ndó jaṉ jáchi ̱ saẖá da̱ jaṉ cuu caquini inga na ta
caja na cuac̱hi. Xíní ñúhú canduu vií ndo̱ tátu̱hun mé pan xíxi na vicó pascua jáchi ̱ coó̱
yusá nax̱aa̱̱ ñúhu xiẖiṉ á. Ta Jesucristo nas̱ac̱uu a tátu̱hun in ndicachi, rí naj̱oc̱o̱ na̱ nu̱
Ndióxi ̱ vicó pascua saẖá cuac̱hi ñay̱ivi jáchi ̱ nax̱iẖi ̱ a̱ ndic̱a crúxu̱ saẖá cuac̱hí já ná cuu
cac̱u ndaa ínima̱ yo.̱ 8 Saẖá ña̱ cán quéa̱ ndítahan cajii̱ ̱ iní saẖá ña̱ nac̱aja Jesucristo. Xíní
ñúhú jándacoo í ña̱ núu sa̱ nac̱aja í jihna, ña̱ cúú tátu̱hun pan nax̱aa̱.̱ Ta xíní ñúhú caja
í ña̱ ndaa̱̱ xiẖín ndinuhu iní. Ta ña̱ yóho cúú á tátu̱hun pan ña̱ coó̱ nac̱ava táhan yusá
nax̱aa̱̱ xiẖiṉ.

9Nu̱ carta nac̱hindahá i ̱nu̱ ndó jihna ga,̱ nac̱achi i ̱xiẖiṉ ndo̱ ña̱ ná a̱ cátáhan ndó xiẖín
ñay̱ivi, na̱ ndúu xiẖín na̱ co̱ cúú yíi ̱ ná á ñájíhí na.̱ 10 Tá nac̱achi i ̱ ña̱ yóho xiẖiṉ ndo̱ co̱
cúni ̱ cachi a ña̱ xíní ñúhú tavá xóo ndó mé ndó chí in ndeé nu̱ú ñay̱ivi ñuyíví yóho jáchi ̱
a̱ cu̱ú quee ndó ñuyíví yóho cu̱hu̱n ndo.̱ Ta mé a̱ ndaa̱̱ ndúu cuaẖá na̱ ñuyíví yóho cája
na cuaẖá cuac̱hi xiẖín yiquí cu̱ñu na ta cátóó ndivaẖa na jiu̱hún ta cája cuíhná na̱ ta cája
cáhnu na yoc̱o.̱ 11Ña̱ cúni ̱cachi i ̱xiẖiṉ ndo̱ quéa̱ co̱ ndítahan catáhan ndó xiẖín na̱ cáchí
cúú cuéntá Jesús nani cája na ña̱ núu xiẖín yiquí cu̱ñu na, á tá cúú ná na̱ cátóó ndivaẖa
jiu̱hún, á tá cúú ná na̱ cája cáhnu yoc̱o,̱ á tá cúú ná na̱ tu̱hún, á tá cúú ná na̱ xíhi, á tá cúú
ná na̱ cuiẖná. Ta ni a̱ cácoo̱ ndó cuxu ndó xiẖiṉ ná tá cája na ña̱ yóho. 12Co̱ cáhaṉ i ̱ saẖá
ñay̱ivi ñuyíví jáchi ̱co̱ ndítahan nu̱ú i ̱caja vií i ̱saẖa̱ ná. Joo ndítahan nu̱ ndó candeẖé ndo̱
ndaja cája na̱ cúú cuéntá Jesús ndúu tañu ndó jaṉ. 13 Jáchi ̱mé Ndióxi ̱quéa̱ caja vií a̱ saẖá
cuac̱hi ñay̱ivi ñuyíví. Ña̱ cán quéa̱ ndítahan nu̱ ndó tavá ndó da̱ cája cuac̱hi tañu ndó jaṉ.

6
Tá sácú sa̱ha̱ táhan na̱ cúú cuéntá Jesús nu̱ú na̱ jutixia

1 Tá co̱ táhán ini ndó xiẖín ña̱ cája ñani ndó, na̱ cúú cuéntá Jesús co̱ ndítahan nu̱ ndó
cu̱hu̱n ndó cacu ndó saẖa̱ ná nu̱ú na̱ jutixia, na̱ co̱ cúú cuéntá Jesús. Ña̱ ndítahan caja ndó
quéa̱ caẖaṉ ndó xiẖiṉ mé na̱ cúú cuéntá Jesús ña̱ ná caja vií na̱ saẖá ña̱ co̱ táhán ini ndó
xiẖín jaṉ. 2Á co̱ xíni ̱ndó tandaa quiv̱i ̱caja vií na̱ cúú cuéntá Jesús saẖa̱ tócó ndihi ñay̱ivi
ñuyíví. Ta tá mé ndó cacuu ndó na̱ caja vií saẖa̱ tócó ndihi ñay̱ivi ñuyíví, ndá cuéntá
quéa̱ co̱ cúni ̱ndó caja vií ndó saẖá ña̱ válí cúu tañu mé ndó jaṉ. 3Ña̱ xíní ñúhú caja ndó
quéa̱ nducú ndo̱ caja vií ndo̱ saẖá ña̱ cúu tañu ndó jaṉ. Jáchi ̱xíní ñúhú ndicu̱hu̱n ini ndó
ña̱ jaṉda̱ táto̱ Ndióxi ̱ caja vií yo̱ saẖa.̱ 4 Saẖá ña̱ cán quéa̱ tá cáni táhan ndó saẖá ñaẖa
válí ñuyíví yóho co̱ xíní ñúhú toho cu̱hu̱n ndó cavií saẖa̱ ndó nu̱ú na̱ co̱ cúú cuéntá Jesús.
5 Candeẖé ndó. Cáhaṉ i ̱ ña̱ yóho xiẖiṉ ndo̱ já ná cacahan nu̱u̱ ndo.̱ Á co̱ íin in da̱ tácu̱
ini tañu ndó jaṉ ña̱ ná caja vií da̱ saẖa̱ ndó, vaẖa. Xíní ñúhú ndindita in da̱ tácu̱ ini já ná
cuu caja vií da̱ saẖá ña̱ cúu tañu ndó jaṉ. 6 Joo ña̱ cája ndó quéa̱ cáni táhan ndaja táhan
mé ndó ta já ndáca táhan ndó cuaẖaṉ ndó cavií saẖa̱ ndó nu̱ú na̱ co̱ cúú cuéntá Jesús. Co̱
ndítahan toho caja ndó já.

7 Sa̱ cuac̱hi cáhnu ndivaẖa quéa̱ cája ndó tá cáni táhan ndaja táhan mé ndó jaṉ. Vaẖa
ná caja ndeé ini ndó tá co̱ cája vaẖa in na xiẖiṉ ndo.̱ Vaẖa ná caja ndeé ini ndó tá ná caja
cuíhná na̱ ñaẖa ndó. Jáchi ̱co̱ ndítahan cacu saẖa̱ táhan ndó nu̱ú na̱ co̱ cúú cuéntá Jesús.
8 Joo ña̱ cája ndó quéa̱ ña̱ núu xiẖín ñani táhan ndó ta jaṉda̱ cája cuíhná ndo̱ ñaẖa ñani
ndó, na̱ cúú cuéntá Jesús.

9 Xíní ñúhú candaa̱̱ ini ndó ña̱ coó̱ saẖa̱ toho ñay̱ivi cája ña̱ núu jaṉ cu̱hu̱n na̱ nu̱ú
cacomí Ndióxi ̱ cuéntá saẖa̱ ná. A̱ jándahvi ndó mé ndó jáchi ̱na̱ ndúu xiẖín na̱ co̱ cúú yíi ̱
ná á ñájíhí na̱ a̱ cúhu̱n toho na nu̱ú cacomí Ndióxi ̱ cuéntá saẖa̱ ná. Ta ni na̱ cája cáhnu



1 Corintios 6:10 288 1 Corintios 7:7
yoc̱o̱ ni na̱ ndúu xiẖiṉ yíi ̱á ñájíhí inga na ta ni da̱ cúú taa̱ líhi ̱a̱ cúhu̱n toho na nu̱ Ndióxi.̱
10Ta ni na̱ cuiẖná ta ni na̱ cátóó ndivaẖa jiu̱hún ta ni na̱ xíhí ta ni na̱ ndahnda yúhu̱ ta ni
na̱ jándahvi ñahá ta ni in táhan na̱ yóho a̱ cúhu̱n toho na nu̱ú cacomí Ndióxi ̱cuéntá saẖa̱
ná. 11 Ta táhan na̱ yóho nas̱ac̱uu ri java ndóhó va, nduu. Joo viti sa̱ naṉdaja vií Ndióxi ̱
ndoẖó ta nac̱ax̱i a ndoẖó cacuu ndó cuéntá mé á. Naṉduu ndó ñay̱ivi ndaa̱̱ nu̱ Ndióxi ̱
saẖá ña̱ nac̱aja Jesucristo, xitoho í ta saẖá ña̱ cája ínima̱ yii̱ ̱Ndióxi.̱

Xíní ñúhú candaa í yiquí cu̱ñu í jáchi ̱ cúú á ña̱ yii̱ ̱
12Ndúu java ñay̱ivi ta cáchí na̱ ña̱ núná nu̱ ná caja na ña̱ cúni ̱mé va na. Vaṯí mé a̱ ndaa̱̱

núná nu̱ ná caja na ña̱ cúni ̱mé ná joo xíní ñúhú candeẖé na̱ á vaẖa, á a̱ váha ña̱ cája na.
Jáchi ̱ mé a̱ ndaa̱̱ núná nu̱ yo̱ caja í ña̱ cúni ̱ mí joo co̱ ndítahan quiaẖva í ñam̱aṉi ̱ ña̱ ná
caẖnu̱ ña̱ núu yiquí cu̱ñu í. 13Ta cáchí na̱ ña̱ íin tix̱i yó saẖá ña̱ cán quéa̱ xíní ñúhú cuxú.
Ta cáchí na̱ ña̱ xíní ñúhú cuxú jáchi ̱ íin tix̱í. Joo vax̱i quiv̱i ̱ jándihi Ndióxi ̱ saẖa̱ ndíví ña̱
yóho. Ta coó̱ nas̱aẖaṉ Ndióxi ̱yiquí cu̱ñu í nu̱ yo̱ ña̱ ná caja í cuac̱hi xiẖiṉ á tátu̱hun ña̱ ná
coo í xiẖín na̱ co̱ cúú ñájíhí yo̱ á yíi ̱ yo.̱ Nas̱aẖaṉ Ndióxi ̱yiquí cu̱ñu í nu̱ yo̱ já ná caja í ña̱
cúni ̱mé á. Ta nac̱aja mé á ña̱ ná cacomí a̱ cuéntá saẖa̱ yo.̱ 14Ta tá quiaẖva nac̱aja Ndióxi ̱
naj̱ánditacu a Jesucristo, xitoho í quiaẖva já caja ri a jánditacu a yiquí cu̱ñu í xiẖiṉ ndée̱
mé á.

15Xíní ñúhú candaa̱̱ ini ndó ña̱ in cúú ndó xiẖín Jesucristo. Ta tá cuaẖaṉ ndó cája ndó
cuac̱hi xiẖín naj̱iẖí xíca jii̱,̱ cúú á tátu̱hun ñéhe ndó Jesucristo cuaẖaṉ cája ña̱ núu. Co̱
ndítahan caja ndó já. 16 Sa̱ xíni ̱vaẖa ndó ña̱ tá quíhvi nuu in daṯaa̱ xiẖín naj̱iẖí xíca jii̱ ̱ já
quéa̱ ndúu na tátu̱hun in víxí ñay̱ivi. Jáchi ̱ cáchí tu̱hun Ndióxi ̱ já: “Tá ná ndique táhan
in daṯaa̱ xiẖín in ñáñáha̱ já quéa̱ ndúu na tátu̱hun in víxí ñay̱ivi.” 17Ndá na̱ ndiquiaẖva
mé ndáha̱ Jesucristo, xitoho í já quéa̱ in ndúu na xiẖiṉ mé á jáchi ̱ñúhu ínima̱ yii̱ ̱Ndióxi ̱
ini na.

18 Cama caxoo ndó nu̱ tócó ndihi ña̱ núu xíca̱ ini yiquí cu̱ñu ndó caja. Co̱ ndítahan
coo ndó xiẖín na̱ co̱ cúú ñájíhí ndo̱ á yíi ̱ ndo̱ jáchi ̱ ni in túhún toho cuac̱hi co̱ cája quini
naẖá xiẖín yiquí cu̱ñu ñay̱ivi tátu̱hun cuac̱hi yóho. Jáchi ̱ ndá na̱ íin xiẖín na̱ co̱ cúú yíi ̱
ná á ñájíhí na̱ já quéa̱ cája na cuac̱hi nu̱ú yiquí cu̱ñu mé va na. 19 Xíní ñúhú ndicu̱hu̱n
ini ndó ña̱ mé yiquí cu̱ñu ndó jaṉ cúú á tátu̱hun in veñu̱hu nu̱ ndácaa̱ṉ ínima̱ yii̱ ̱Ndióxi,̱
mé a̱ nas̱aẖaṉ Ndióxi ̱nu̱ ndo.̱ Ta viti yiquí cu̱ñu ndó a̱ ju̱ú ñaẖa mé ndó cúú á jáchi ̱cúú á
ñaẖa Ndióxi.̱ 20 Jáchi ̱yahvi ndivaẖa nac̱haẖvi Ndióxi ̱ saẖa̱ ndo̱ tá nax̱iẖi ̱ Jesucristo ndic̱a
crúxu̱. Saẖá ña̱ cán quéa̱ ndítahan caja cáhnu ndó Ndióxi ̱ xiẖín yiquí cu̱ñu ndó ta jári
xiẖiṉ ínima̱ ndo̱ jáchi ̱ndíví a̱ cúú á cuéntá Ndióxi.̱

7
Tá tánda̱ha̱ ña̱yivi

1 Ta viti cúni ̱ nducú ñeẖé e̱ tu̱hun nu̱ ndo̱ saẖá ña̱ naṉdac̱a̱ tu̱hún ndó yeẖe̱ nu̱ carta
nac̱hindahá ndó nu̱ú i.̱ Cáchí i ̱ xiẖiṉ ndó saẖá da̱ cámaṉi ̱ tandaẖa̱ ña̱ vaẖa cája da tá ná
coo tacú da.̱ 2 Joo saẖá cuac̱hi cája ñay̱ivi tá ndúu na xiẖín na̱ co̱ cúú ñájíhí na̱ á yíi ̱ ná
saẖá ña̱ cán quéa̱ vaẖa chága̱ ná tandaẖa̱ ná já ná coo ñájíhí in in taa̱ ta jári naj̱iẖí va ná
coo yíi ̱ in in na. 3 Ta in daṯaa̱ ndítahan ndiquiaẖva da mé dá nu̱ ñájíhí da̱ ta jári ñáñáha̱
ndítahanndiquiaẖva ñáméñá nu̱ yíi ̱ña̱ jáchi ̱quiaẖva já sáhndá a̱ coo a. 4 Jáchi ̱in ñáñáha,̱
ñá naṯandaẖa̱ co̱ cómí ga̱ ñá cuéntá saẖa̱ mé ñá jáchi ̱yíi ̱ñá cúú da̱ cómí cuéntá saẖa̱ yiquí
cu̱ñu ñá. Ta ni in daṯaa̱, da̱ naṯandaẖa̱ co̱ cómí ga̱ da̱ cuéntá saẖá yiquí cu̱ñu da. Ñájíhí
da̱ cúú ñá cómí cuéntá saẖá yiquí cu̱ñu da. 5 Saẖá ña̱ cán quéa̱ ndítahan ndiquiaẖva nu̱
táhan ndó ta a̱ cándají táhan ndó. Ta tá co̱ cúni ̱ ndó cu̱ju̱ xitáhan ndó xíní ñúhú cacuu
a saẖá ña̱ sa̱ naj̱ándique táhan tu̱hun ndó ña̱ a̱ cúju̱ xitáhan ndo̱ saẖá ña̱ cúni ̱ ndó cac̱a̱
taẖví ndó nu̱ Ndióxi ̱ chá tiempo. Joo tá naṉdihi xíní ñúhú ndique táhan tucu ndó jáchi ̱
tiaẖva náá jácaẖaṉ Satanás, mé tiñáhá sac̱uaẖa̱ ndoẖó ña̱ ná caja ndó cuac̱hi saẖá ña̱ a̱
cu̱ú caẖnu̱ ndó nu̱ú ña̱ xíca̱ ini yiquí cu̱ñu ndó caja.

6 Tócó ndihi ña̱ cáhaṉ i ̱ xiẖiṉ ndo̱ yóho co̱ cúni ̱ cachi a ña̱ xíní ñúhú tándaẖa̱ ndo̱ vaṯí
cuu tandaẖa̱ ndo̱ tá cúni ̱ ndo.̱ 7 Vaṯí mé a̱ ndaa̱̱ cájii̱ ̱ íní i ̱ tá ná canduu tacú ndihi ndó

tátu̱hun yeẖe.̱ Joo sa̱ jíin sa̱ jíin nac̱aja Ndióxi ̱xiẖín in in í. Java na ñéhe̱ táhvi ̱ná tandaẖa̱
na̱ ta java na ñéhe̱ táhvi ̱na̱ canduu tacú na.̱

8Ndá na̱ ndúu tacú xiẖiṉ ndá na̱ ndúu cuáaṉ, ña̱ vaẖa chága̱ quéa̱ ná a̱ tándaẖa̱ ná ta
ná canduu na tátu̱hun yeẖe.̱ 9 Joo tá co̱ ndeé ini na caẖnu̱ na̱ yiquí cu̱ñu na, vaẖa chága̱
ná tandaẖa̱ ná jáchi ̱ vaẖa chága̱ ná tandaẖá ñay̱ivi a̱ ju̱ú ga̱ ña̱ ná ndiav̱a̱ íní na̱ coo na
xiẖín na̱ co̱ cúú yíi ̱ná á ñájíhí na.̱

10 Ta nu̱ ndóhó, na̱ sa̱ íin yíi ̱ á ñájíhí, sáhndá i ̱ chuun nu̱ ndó ña̱ ná a̱ jándacoo táhan
ndó. Ta ña̱ sáhndá i ̱ nu̱ ndo̱ yóho co̱ cúú á ña̱ naq̱uixi jiṉi ̱mí i.̱ Cúú á ña̱ sáhndá Ndióxi ̱
caja ndó. Co̱ ndítahan nu̱ú in ñáñáha̱ jándacoo ñá yíi ̱ ña.̱ 11 Ta tá ná jándacoo ñá da,̱ co̱
ndítahan nu̱ ñá tandaẖa̱ ñá xiẖín inga da. Á tá coó̱ ta ña̱ ndítahan caja ñá quéa̱ ndique
táhanmaṉi ̱tucu ñá xiẖiṉ yíi ̱ña.̱ Ta jári in daṯaa̱ co̱ ndítahan nu̱ dá jándacoo da ñájíhí da.̱

12 Íin java ga̱ ñaẖa cúni ̱ caẖaṉ i ̱ xiẖiṉ ndo.̱ Mí i ̱ cáhán i ̱ ña̱ vaẖa caja ndó ña̱ vaṯí mé a̱
ndaa̱̱ co̱ cúú á ña̱ nas̱ahnda Ndióxi ̱nu̱ú i ̱ jánaẖa̱ i ̱nu̱ ndo.̱ Ta ña̱ yóho quéa̱ ña̱ caẖaṉ xiẖiṉ
ndo:̱ Tá íin in da̱ cúú cuéntá Jesús ta íin ñájíhí da,̱ ñá co̱ cúú cuéntá Jesús. Ta tá cájii̱ ̱ ini
ñá coo ñá xiẖiṉ dá já quéa̱ co̱ ndítahan nu̱ dá jándacoo da ña.̱ 13Ta tá íin in ñá cúú cuéntá
Jesús ta íin yíi ̱ ña,̱ da̱ co̱ cúú cuéntá Jesús. Ta tá cájii̱ ̱ ini da coo da xiẖiṉ ña̱ já quéa̱ co̱
ndítahan jándacoo ñá da.̱ 14 Jáchi ̱ cája yii̱ ̱ Ndióxi ̱ in daṯaa̱ saẖá ña̱ íin da xiẖiṉ ñájíhí da,̱
ña̱ cúú cuéntá Jesús. Ta jári cája yii̱ ̱Ndióxi ̱ in ñáñáha̱ saẖá ña̱ íin ñá xiẖiṉ yíi ̱ ña,̱ da̱ cúú
cuéntá Jesús. Jári cája yii̱ ̱Ndióxi ̱ jaẖyi na̱ yóho ná a̱ cácuu na tátu̱hun na̱ co̱ xíni ̱Ndióxi.̱
Ta xiẖín ña̱ yóho cuu candaa̱̱ ini na ndaja íin íchi ̱ cuéntá Jesús. 15 Joo tá cúni ̱ yíi ̱ ndo̱ á
ñájíhí ndo,̱ na̱ co̱ cúú cuéntá Jesús jaṉ, quee na cu̱hu̱n na̱ já quéa̱ quiaẖva ndó ñam̱aṉi ̱nu̱
ná caja na ña.̱ Jáchi ̱co̱ ndítahan nu̱ ndó caja ndúsa̱ ndó xiẖín na̱ co̱ xíni ̱Ndióxi ̱cán ña̱ ná
coo na xiẖiṉ ndo.̱ Jáchi ̱cúni ̱Ndióxi ̱ña̱ ná canduu vií ndo.̱ 16Ta ni co̱ xíni ̱ndo̱ á ndiquehe
yíi ̱ndó á ñájíhí ndo̱ íchi ̱ cuéntá Jesús, á a̱ ndíquehe na ña.̱

17 Ta cáxi tu̱hun i ̱nu̱ tócó ndihi na̱ cúú cuéntá Jesús ndúu ndijáá veñu̱hu ña̱ ndítahan
coo na tá quiaẖva nas̱ahii̱n na tá naṉdiẖvi na íchi ̱ cuéntá Jesús jáchi ̱ quiaẖva já cúni ̱
Ndióxi.̱ 18 Ta tá naq̱uiẖvi ndó íchi ̱ cuéntá Jesús ta sa̱ ndácaa̱ṉ marca yiquí cu̱ñu ndó coó̱
caja toho a. Joo tá coó̱ marca jaṉ yiquí cu̱ñu ndó co̱ ndítahan chícaa̱ṉ ndó ña̱ yiquí cu̱ñu
ndó. 19 Jáchi ̱ coó̱ caja toho a á íin marca yiquí cu̱ñu ndó á coó̱ a.̱ Ña̱ cúni ̱ Ndióxi ̱ quéa̱
ná caja ndó ña̱ sáhndá mé á nu̱ ndo̱ caja ndó xiẖín ndinuhu ini ndó. 20 Ta ndítahan coo
ndó tá quiaẖva nas̱ahii̱n ndó tá naṉdiquehe ndó íchi ̱ cuéntá Jesús. 21 Ta tá nas̱ac̱uu ndó
na̱ nax̱een xitoho ndó caja chúun ndó tá naṉdiquehe ndó íchi ̱ cuéntá Jesús já quéa̱ co̱
ndítahan ndicani ini ndó saẖá. Joo tá ná quiaẖva xitoho ndó íchi ̱nu̱ ndó ña̱ ná quee ndó
cu̱hu̱n ndo̱ já quéa̱ caja ndó ña.̱ 22 Jáchi ̱da̱ cúú cuéntá Jesús cúú dá da̱ naj̱aní Ndióxi ̱nu̱ú
cuac̱hi da vaṯí cándoo̱ da cája chúun da cuéntá xitoho da, da̱ nax̱een ñahá. Ta da̱ nax̱ic̱a
núná mé tá naṉdiquehe da íchi ̱ cuéntá Jesús cúú dá mozo cuéntá Jesucristo. 23 Jáchi ̱
yahvi ndivaẖa nac̱haẖvi Ndióxi ̱ saẖa̱ ndo̱ tá nax̱iẖi ̱ Jesucristo ndic̱a crúxu̱ ña̱ ná cacomí
a̱ cuéntá saẖa̱ ndo.̱ Saẖá ña̱ cán quéa̱ a̱ ndíquiaẖva toho ndó mé ndó ndáha̱ ñay̱ivi ña̱
ná caẖnu̱ na̱ ndoẖó. 24 Candeẖé ndo̱ ñani mí i,̱ na̱ cúú cuéntá Jesús. Ndítahan coo ndó
tá quiaẖva nas̱ahii̱n ndó tá nac̱ana Ndióxi ̱ ndoẖó cacuu ndó cuéntá mé á jáchi ̱ íin mé á
xiẖiṉ ndo.̱

25Ta viti cúni ̱caẖaṉ i ̱saẖá na̱ tacú, na̱ cámaṉi ̱tandaẖa.̱ Coó̱ nac̱achi toho Ndióxi ̱xiẖín
i ̱ saẖá ña̱ yóho ña̱ cán quéa̱ cáhaṉ i ̱ ña̱ cáhvi ini mí i ̱ saẖá. Ta cuu candúsa ndó ña̱ cáhaṉ
i ̱ xiẖiṉ ndo̱ jáchi ̱ nac̱aja Ndióxi ̱ ñam̱aṉi ̱ xiẖín i ̱ ña̱ cúú u̱ in da̱ tácu̱ ini. 26 Ta cáhán i ̱ ña̱
ndítahan coo tacú in daṯaa̱ jáchi ̱ iẖvi ̱ ndivaẖa cáa tiempo ndúú viti. 27 Joo tá íin ñájíhí
ndo,̱ a̱ jándacoo ndó ña.̱ Ta tá coó̱ ñájíhí ndo,̱ a̱ ndúcú ndó ña.̱ 28 Joo a̱ ju̱ú cuac̱hi quéa̱
cája ndó tá ná tandaẖa̱ ndo.̱ Ta ni a̱ ju̱ú cuac̱hi quéa̱ cája in ñá tacú tá ná tandaẖa̱ ña.̱ Joo
mé a̱ ndaa̱̱ ná caẖaṉ i ̱xiẖiṉ ndo,̱ yáncá a̱ tá ná tandaẖa̱ ñay̱ivi jáchi ̱cuaẖá ndivaẖa ndoho
ini na. Ta co̱ cúni ̱ña̱ ná ndoho ini ndó já saẖá ña̱ cán quéa̱ cáhaṉ i ̱ña̱ yóho xiẖiṉ ndo.̱

29 Candeẖé ndo̱ ñani i,̱ na̱ cúú cuéntá Jesús. Ña̱ cúni ̱ cachi i ̱ cúú ña̱ yóho: Sa̱ nac̱ayati
tiempo quixi Jesucristo. Saẖá ña̱ cán quéa̱ na̱ íin ñájíhí xíní ñúhú ndiẖi ini na caja chúun
na cuéntá mé á tá quiaẖva cája chúun na̱ tacú cuéntá mé á. 30 Ta ndá na̱ ndúu cuéha̱

ndivaẖa ndítahan caja na tátu̱hun na̱ cájii̱ ̱ ini. Ta na̱ cájii̱ ̱ ini ndítahan caja na tátu̱hun na̱
ndúu cuéha̱ ndivaẖa ini. Ta na̱ xéen ñaẖa ñuyíví yóho ndítahan caja na tátu̱hun nax̱een
na ña̱ co̱ cúú ñaẖa na. 31Ta na̱ cómí ñaẖa ñuyíví yóho, xíní ñúhú ndindójó na̱ saẖá ñaẖa
cán. Jáchi ̱vax̱i quiv̱i ̱ndihi saẖa̱ ñuyíví yóho xiẖiṉ tócó ndihi ñaẖa íin nu̱ á.

32 Ña̱ cúni ̱ yeẖe̱ quéa̱ ña̱ ná a̱ ndícani naẖá ini ndó saẖá ñaẖa ñuyíví yóho. Jáchi ̱ tá
cámaṉi ̱ tandaẖa̱ in daṯaa̱ já quéa̱ núná nu̱ dá caja chúun da cuéntá Ndióxi ̱xiẖín ndinuhu
ini da. Ta ndúcú da̱ ndá quiaẖva caja da ña̱ cájii̱ ̱ ini Ndióxi ̱ xiẖiṉ. 33 Joo da̱ sa̱ naṯandaẖa̱
ndítahan caja chúun da ñuyíví yóho já ná cana ña̱ cuxu na̱ vehe da. Ta cája da ña̱ cájii̱ ̱
ini ñájíhí da̱ xiẖiṉ. 34 In da̱ naṯandaẖa̱ co̱ xíni ̱ da̱ ndía̱ ndiẖi chága̱ ini da saẖa,̱ á Ndióxi ̱
á ñájíhí da.̱ Ta jári naj̱iẖí tá cúú ná na̱ tacú ndíhi ini na caja na ña̱ cúni ̱ Ndióxi ̱ jáchi ̱
ndíquiaẖva na mé ná ndáha̱ Ndióxi ̱ ña̱ ná cacomí a̱ cuéntá saẖa̱ yiquí cu̱ñu na ta saẖá
ínima̱ ná. Joo naj̱iẖí ndúu yíi ̱ ndíhi ini na saẖá chuun vehe na jáchi ̱ cúni ̱ na̱ ña̱ ná tahan
ini yíi ̱ná xiẖiṉ ná.

35 Cáhaṉ i ̱ ña̱ yóho xiẖiṉ ndo̱ jáchi ̱ cúni ̱ chindeé e̱ ndoẖó ta co̱ cáhaṉ i ̱ ña̱ saẖá ña̱ co̱
cúni ̱ ña̱ ná tandaẖa̱ ndo.̱ Ña̱ cúni ̱ quéa̱ ná nu̱ná nu̱ ndó caja chúun ndó cuéntá Ndióxi ̱
xiẖín ndinuhu ini ndó ta ná a̱ cájí nuu ni in ñaẖa nu̱ ndó caja ndó ña̱ cúni ̱Ndióxi.̱

36Ta ndá da̱ íin jaẖyi jíhí ta cáhán da̱ ña̱ ndítahan tandaẖa̱ ña̱ jáchi ̱ sa̱ cuaẖá cuia̱̱ ña̱ já
cuu quiaẖva da ña̱ ña̱ ná tandaẖa̱ ña̱ tá cúni ̱ da.̱ A̱ ju̱ú toho cuac̱hi cúú ña̱ yóho. 37 Ta tá
cáhán ndo̱ ña̱ co̱ ndítahan toho tandaẖa̱ jaẖyi ndó ta cáhán ndo̱ ña̱ cájii̱ ̱ ini ñá ña̱ coo mé
ñá já quéa̱ vaẖa va cája ndó tá co̱ cája ndúsa̱ ndó xiẖiṉ ñá ná tandaẖa̱ ña.̱ 38Vaẖa cája in
daṯaa̱ tá sáhan da ñam̱aṉi ̱ nu̱ú jaẖyi jíhí da̱ ña̱ ná tandaẖa̱ ña.̱ Joo vaẖa chága̱ cája da tá
co̱ cája ndúsa̱ dá xiẖiṉ ña̱ ña̱ ná tandaẖa̱ ña.̱

39 Ta a̱ cu̱ú tandaẖa̱ in ñáñáha̱ xiẖiṉ inga daṯaa̱ nani tácú yíi ̱ña.̱ Joo tá nax̱iẖi ̱ yíi ̱ña̱ já
quéa̱ candoo̱ núná nu̱ ñá tandaẖa̱ tucu ñá. Joo ndítahan tandaẖa̱ ñá xiẖín da̱ cúú cuéntá
Jesús. 40Vaṯí cáhán i ̱ ña̱ cajii̱ ̱ chága̱ ini ñá tá ná a̱ tándaẖa̱ tucu ñá. Ña̱ yóho quéa̱ cáhvi
ini i ̱ saẖá ña̱ yóho. Ta ínima̱ yii̱ ̱Ndióxi ̱quéa̱ jácaẖaṉ yeẖe̱ cáchí i ̱ña̱ yóho xiẖiṉ ndo.̱

8
Cáha̱n Pablo sa̱há ña̱ na̱jo̱co̱ ña̱yivi nu̱ú yo̱co̱

1Ta viti cúni ̱ndicani i ̱nu̱ ndo̱ saẖá ña̱ ndítahan caja ndó xiẖín ña̱ naj̱oc̱o̱ na̱ nu̱ú yoc̱o.̱
Vaṯí cúú á ña̱ ndaa̱̱ tá cáchí java na ña̱ xíni ̱vaẖa na saẖá ña̱ yóho joo tá cáhán yo̱ cúú yó na̱
xíni ̱vaẖa já quéa̱ cásáhá yo̱ ndíñehe jícó yo̱ mí. Joo tá quíhvi ̱ iní ñani táhan í já ndindac̱ú
chága̱ yó xiẖín ñaẖa Ndióxi.̱ 2 Tá ndúu java na tañu ndó ta cáhán na̱ ña̱ sa̱ xíni ̱ na̱ ndaja
táhaṉ ñaẖa, na̱ yóho náha̱ ña̱ cámaṉi ̱cándaa̱̱ ini na ña̱ ndítahan candaa̱̱ ini na. 3 Jáchi ̱mé
a̱ ndaa̱̱ xíni ̱ vaẖa Ndióxi ̱ndá na̱ cúú na̱ quíhvi ̱ ini mé á.

4 Ta viti cáhaṉ i ̱ xiẖiṉ ndo̱ saẖá ña̱ naj̱oc̱o̱ na̱ nu̱ú yoc̱o.̱ Cándaa̱̱ cáxí iní ña̱ coó̱ a̱ cúú
toho yoc̱o̱ ndúu ñuyíví. Ta cándaa̱̱ cáxí iní ña̱ in tálaá̱ Ndióxi ̱ cúú ndusa Ndióxi.̱ 5 Vaṯí
cáchí ñay̱ivi ña̱ ndúu cuaẖá ndióxi ̱ ta ndúu cuaẖá xitoho indiví xiẖín ñuyíví 6 joo mí
cándaa̱̱ vaẖa iní ña̱ íin in túhún Ndióxi,̱ mé a̱ cúú tátá yo.̱ Ta mé á quéa̱ nac̱avaẖa tócó
ndihi ñaẖa. Ta nac̱avaẖa mé á mí ña̱ ná caja cáhnu í mé á. Ta íin in túhún xitoho í ña̱ cúú
Jesucristo. Ta mé á quéa̱ cája ña̱ ná coo tócó ndihi ñaẖa ta cája ña̱ ná catacu mí viti.

7 Joo a̱ ju̱ú tócó ndihi na̱ cúú cuéntá Jesús xíni ̱ ña̱ yóho. Jáchi ̱ java táhan na̱ sa̱ cája
cáhnu yoc̱o̱ saṉahá cán tá xíxi na ña̱ naj̱oc̱o̱ ñay̱ivi nu̱ú yoc̱o̱ cáhán na̱ ña̱ cúú á ña̱ naj̱oc̱o̱
na̱ nu̱ú java ndióxi.̱ Ta xiẖín ña̱ yóho cáhán na̱ ña̱ cúú ná na̱ sa̱ nay̱u̱xu̱ saẖá ña̱ nax̱ixi na
ña̱ naj̱oc̱o̱ ñay̱ivi nu̱ú yoc̱o.̱ Ta co̱ xíni ̱ na̱ á ndítahan cuxu na ña̱ á co̱ ndítahan cuxu na
ña.̱ 8Cándeẖé ndo.̱ Co̱ ndíquehe toho Ndióxi ̱mí saẖá ña̱ xíxí. Jáchi ̱co̱ cúú yó na̱ íin chága̱
saẖa̱ tá xíxí in ñaẖa. Ta ni co̱ cúú yó na̱ coó̱ saẖa̱ tá co̱ xíxí ñaẖa. 9 Joo xíní ñúhú candeẖé
ndo̱ ña̱ ná a̱ jándicava ndó inga na nu̱ú cuac̱hi saẖá ña̱ cája ndó jaṉ. Jáchi ̱ vaṯí xíni ̱ vaẖa
ndó ña̱ cuu cuxu ndó ña̱ cán joo ndúu java na̱ vitá cuaẖaṉ íchi ̱ cuéntá Jesús. 10 Cúú á
tátu̱hun sácoo̱ ndó cuxu ndó nu̱ cáyaẖvi ña̱ naj̱oc̱o̱ na̱ nu̱ú yoc̱o̱ jáchi ̱sa̱ xíni ̱ndo̱ saẖá ña̱
yóho. Ta nani íin ndó xíxi ndó jaṉ yáha in da̱ cúú cuéntá Jesús, da̱ vitá xiẖín ñaẖa Ndióxi.̱
Ta saẖá ña̱ xíní da̱ ndoẖó já quíhvi da̱ jaṉ xíxi da xiẖiṉ ndo̱ vaṯí cáhán da̱ cúú á cuac̱hi.

11Xiẖín ña̱ cája ndó jaṉ cuu jándicava ndó da̱ vitá xiẖín ñaẖa Ndióxi ̱cán nu̱ú cuac̱hi vaṯí
xíni ̱ vaẖa ndó ña̱ co̱ cája ndó cuac̱hi tá ná cuxu ndó ña̱ naj̱oc̱o̱ na̱ nu̱ú yoc̱o.̱ Xíní ñúhú
ndicu̱hu̱n ini ndó ña̱ nax̱iẖi ̱ Jesucristo saẖá da̱ jaṉ. 12 Tá jándicava ndó ñani ndó, da̱ vitá
xiẖín ñaẖa Ndióxi ̱ cán nu̱ú cuac̱hi já quéa̱ cája ndó cuac̱hi nu̱ú Jesucristo viti. 13 Saẖá ña̱
cán quéa̱ tá ná jándicava i ̱ ñani i ̱ nu̱ú cuac̱hi saẖá ña̱ xíxi i ̱ cu̱ñu, ña̱ naj̱oc̱o̱ na̱ nu̱ú yoc̱o̱
cája i ̱ cuéntá a̱ cúxu ga̱ i ̱ña̱ já ná a̱ jándicava i ̱ inga da nu̱ú cuac̱hi.

9
Ña̱ núná nu̱ú in na̱ apóstol caja

1Mé a̱ ndaa̱̱ yeẖe̱ cúú u̱ in apóstol cuéntá Jesucristo saẖá ña̱ cán quéa̱ núná nu̱ú i ̱ caja
i ̱ ña̱ cája in apóstol. Jáchi ̱ mí i ̱ sa̱ nax̱ini i ̱ xiẖín nu̱ú i ̱ Jesucristo, xitoho í. Ta mé ndó
naṉdiquehe ndó íchi ̱ cuéntá mé á saẖá chuun nac̱aja i ̱ ta ña̱ yóho náha̱ ña̱ mé a̱ ndaa̱̱
cája chúun i ̱ cuéntá mé á. 2 Cája i ̱ cuéntá ndúu java na ta co̱ ndíquehe na yeẖe̱ tátu̱hun
in apóstol cuéntá Jesucristo. Joo ndóhó ndítahan ndiquehe ndó yeẖe̱ jáchi ̱ naṉduu ndó
cuéntá mé á saẖá chuun nac̱aja i.̱ Ta xiẖín ña̱ yóho náha̱ ña̱ mé a̱ ndaa̱̱ cúú u̱ in apóstol
cuéntá mé á.

3 Ta ña̱ yóho cúú tu̱hun ndúcú ñehe e̱ nu̱ú na̱ cáhaṉ núu saẖá i ̱ jaṉ: 4 Íin saẖá i ̱ ña̱ ná
coto ndó yeẖe.̱ 5Ta tá ná coo ñájíhí i,̱ ñá cúú cuéntá Jesús íin saẖá i ̱candaca i ̱ña̱ caca nuu
i ̱ tá quiaẖva cája Pedro xiẖiṉ java ga̱ na̱ apóstol xiẖín ñani Jesucristo, xitoho í. 6Á cáhán
ndo̱ ña̱ in túhún yeẖe̱ xiẖiṉ Bernabé cúú nde̱ da̱ coó̱ saẖa̱ ña̱ ná coto na̱ cúú cuéntá Jesús
ndeẖe,̱ vaẖa. 7 Jáchi ̱ni in túhún toho soldado co̱ quéhe da jiu̱hún mé dá ta já xíto da mé
dá. Jári ndá da̱ xútu yitó uva, cuu caxí da̱ uva cána nu̱ dó cán jáchi ̱ já cáni a coo a. Ta jári
ndá da̱ ndáá ndicachi cuu coho da leche ndicachi ndáá da̱ cán jáchi ̱ já cáni a coo a. 8 Ta
a̱ ju̱ú caẖán ndo̱ ña̱ cáhaṉ i ̱ ña̱ quíxi jiṉi ̱ mé cuití vi ̱ jáchi ̱ cáchí ley mé Moisés ña̱ yóho
viti. 9 Já cáchí a̱ já: “A̱ chícau̱̱n ñúnu̱ yuhú tiṉdiq̱ui ̱ nani cája chúun rí sáni ̱ rí trigo. Joo
xíní ñúhú quiaẖvún ñam̱aṉi ̱ nu̱ rí caxí rí a”̱, cáchí tu̱hun Ndióxi.̱ Joo co̱ ndíhi ini Ndióxi ̱
saẖá tiṉdiq̱ui ̱ cuití va. 10 Saẖa̱ mí ví nac̱aẖyí Moisés ña̱ yóho ta saẖa̱ mí ví cáhaṉ ña̱ yóho
tá cáchí a̱ já. Cúú á tátu̱hun cája da̱ xútu táti ̱ xiẖín da̱ jáquee táti ̱ jáchi ̱ ndáti ndíví da̱
ndiquehe da táhan nu̱ni ̱ cán saẖá ña̱ nac̱aja chúun da xiẖiṉ á. 11 Tá nac̱aẖaṉ nde̱ tu̱hun
Ndióxi ̱ xiẖiṉ ndó já cúú á tátu̱hun nac̱hihin nde̱ tata cuéntá Ndióxi ̱ ini ínima̱ ndo.̱ Saẖá
ña̱ cán quéa̱ ndítahan nu̱ ndo̱ chíndeé loho ndó ndeẖe̱ xiẖín ña̱ cómí ndo̱ jáchi ̱naj̱ánaẖa̱
nde̱ tu̱hun Ndióxi ̱ nu̱ ndo.̱ 12 Ta mé a̱ ndaa̱̱ íin chága̱ saẖa̱ mé nde̱ ña̱ ná coto ndó ndeẖe̱
a̱ ju̱ú ga̱ inga na.

Ta vaṯí ndítahan nu̱ ndó coto ndó ndeẖe̱ joo coó̱ nac̱aja ndúsa̱ nde̱ xiẖiṉ ndo̱ ña̱ ná caja
ndó ña.̱ Ta cuaẖá tañu cája ndeé ini nde̱ jáchi ̱ co̱ cúni ̱ nde̱ caji nuu nde̱ ña̱ ná ndicuiṯa
nuu tu̱hun vaẖa saẖá Jesucristo. 13Mé ndó sa̱ cándaa̱̱ vaẖa ini ndó ña̱ núná nu̱ú na̱ cája
chúun ini veñu̱hu cuxu na ña̱ jóco̱ ñay̱ivi nu̱ Ndióxi.̱ Ta na̱ cája chúun nu̱ náa̱ Ndióxi ̱
veñu̱hu núná nu̱ ná cuxu na cu̱ñu quíti,̱ rí naj̱oc̱o̱ ñay̱ivi nu̱ Ndióxi.̱ 14 Ta quiaẖva já cája
chúun nde̱ cuéntá Jesucristo, xitoho í cáhaṉ nde̱ tu̱hun vaẖa saẖa̱ mé á. Ta nas̱ahnda mé
á chuun ña̱ ná coto na̱ cúú cuéntá mé á ndeẖe̱ saẖá chuun cája nde.̱ 15 Joo ni in túhún
tañu coó̱ nac̱aja ndúsa̱ i ̱ xiẖiṉ ndo̱ ña̱ ná coto ndó yeẖe̱ vaṯí cáni nu̱ ndó caja ndó ña.̱ Ta
ni co̱ cáhyí i ̱ carta yóho nu̱ ndo̱ já ná quiaẖva ndó ñaẖa nu̱ú i,̱ vaẖa. Jáchi ̱mé a̱ ndaa̱̱ íin
vaẖa ini i ̱ cáhaṉ i ̱ tu̱hun Ndióxi ̱xiẖiṉ ndo̱ ta coó̱ caja toho a ña̱ ná quivi i ̱ joc̱o.

16Yeẖe̱ co̱ ndíñehe jícó i ̱mí i ̱saẖá ña̱ xíca nuu i ̱cáhaṉ i ̱tu̱hun vaẖa saẖá Jesucristo nu̱ú
ñay̱ivi jáchi ̱cúú á chuun ndítahan nu̱ú i ̱ caja i.̱ Ta ndáhví naẖá nac̱uu u̱ tá ná caja sáá ini
i ̱ cax̱i tu̱hun i ̱ña.̱ 17 Tá ná cája i ̱ chuun yóho saẖá ña̱ cúni ̱mí i ̱ cuití va já quéa̱ cuu quehe
e̱ yaẖvi saẖá. Joo co̱ cája toho i ̱ já jáchi ̱ nac̱ax̱i Ndióxi ̱ yeẖe̱ caẖaṉ i ̱ tu̱hun mé á saẖá ña̱
cán quéa̱ ndúsa̱ cája i ̱ ña.̱ 18 Ta sa̱ mé yaẖvi quéhe e̱ saẖá chuun cája i ̱ quéa̱ cájii̱ ̱ ini i ̱ tá
cáhaṉ i ̱ tu̱hun vaẖa saẖá Jesús nu̱ú ñay̱ivi ta co̱ cháhvi na saẖá. Ta cájii̱ ̱ ini i ̱ jáchi ̱ co̱ cája
ndúsa̱ i ̱xiẖiṉ ndo̱ ña̱ ná coto ndó yeẖe̱ tá quiaẖva cája ndó xiẖín java ga̱ na̱ cáhaṉ tu̱hun
Ndióxi ̱xiẖiṉ ndo.̱

19Vaṯí mí i ̱ co̱ cúú u̱ mozo ñay̱ivi joo cája chúun i ̱mí i ̱ tátu̱hun mozo saẖa̱ tócó ndihi

ñay̱ivi. Jáchi ̱ cáxi tu̱hun i ̱ tu̱hun vaẖa saẖá Jesucristo nu̱ ná já ná cuu ndicuaẖa̱ chága̱ na̱
cúú cuéntá Jesús. 20Tá xíca nuu i ̱ tañu na̱ Israel ndája i ̱mí i ̱ tátu̱hun in da̱ Israel jáchi ̱ña̱
cúni ̱quéa̱ ná ndiquehe na íchi ̱ cuéntá Jesús. Ña̱ cúni ̱ cachi i ̱quéa̱ tá íin i ̱ tañu na̱ cája ley
Moisés in cája i ̱ xiẖiṉ ná vaṯí co̱ ndíco̱ i ̱ íchi ̱ cuéntá ley Moisés viti. Joo cája i ̱ ña̱ saẖá ña̱
cúni ̱ i ̱ ña̱ ná ndiquehe na íchi ̱ cuéntá Jesús. 21 Ta tá xíca nuu i ̱ tañu na̱ co̱ cája ña̱ sáhndá
ley Moisés já cája i ̱ tá quiaẖva cája mé ná jáchi ̱cúni ̱ña̱ ná ndiquehe na íchi ̱cuéntá Jesús.
Joo co̱ cája i ̱ cuac̱hi tá quiaẖva cája na̱ cán jáchi ̱ sáhndá ley Ndióxi ̱ chuun nu̱ú i ̱ viti ta
cája i ̱ ña̱ cúni ̱ Jesucristo cuití va. 22 Ta tá xíca nuu i ̱ tañu na̱ vitá xiẖín ñaẖa Ndióxi ̱ já
quéa̱ jánuu ndáha̱ i ̱mí i ̱ jáchi ̱ cúni ̱ ña̱ ná ndindacú na̱ xiẖín tu̱hun mé á. Ña̱ cúni ̱ cachi i ̱
xiẖiṉ ndo̱ quéa̱ ndája i ̱mí i ̱ tátu̱hun ndá na̱ nac̱uu va jáchi ̱ cúni ̱ quee vaẖa i ̱ xiẖiṉ ná já
ná ndiẖvi na íchi ̱ cuéntá Jesús ña̱ ná cac̱u ndaa ínima̱ ná. 23 Cája i ̱ tócó ndihi ña̱ yóho já
quéa̱ ná ndicuiṯa nuu tu̱hun vaẖa cáhaṉ saẖá Jesucristo. Jáchi ̱ xiẖín ña̱ yóho caja cuaẖa̱
Ndióxi ̱ñam̱aṉi ̱ xiẖín i.̱

24 Candeẖé ndo.̱ Sa̱ xíni ̱ vaẖa ndó ña̱ tá jáquehe táhan java taa̱ tu̱hun da ña̱ ná cunu
da, mé a̱ ndaa̱̱ tócó ndihi da ndúcú ndéé da̱ xínu da. Joo in túhún da̱ quee vaẖa. Ta já
quehe da ña̱ ndítahan nu̱ dá quehe da. Quiaẖva já ndítahan caja ri ndóhó va. Xíní ñúhú
nducú ndo̱ cu̱hu̱n vaẖa ndó íchi ̱ cuéntá Jesús jaṉda̱ quiaẖva ná xiṉu̱ coo̱ ndó jaṉda̱ nu̱
ndíhí cuíí já ná quiaẖva Ndióxi ̱ nu̱ ndo̱ ña̱ ndítahan ndiquehe ndó. 25 Tócó ndihi ñay̱ivi
tá cája tiaẖva na mé ná ña̱ ná cu̱hu̱n na̱ cunu na, co̱ cúni ̱ na̱ caja na ndá ña̱ nac̱uu jáchi ̱
ndáá na̱ mé ná. Tócó ndihi ña̱ yóho cája na saẖá ña̱ cúni ̱na̱ quee vaẖa na ña̱ ná ñeẖe̱ ná
in tiy̱iv̱i ̱ ita sánúu jiṉi ̱ná vaṯí cama chá íchi ̱ ita cán. Joo mí ndúcú ndéé yo̱ cuaẖaṉ yó íchi ̱
cuéntá Jesús jáchi ̱ ña̱ ndátí mí quiaẖva Ndióxi ̱ nu̱ yo̱ co̱ ndíhi saẖa̱ aṉda̱ ama cáa quiv̱i.̱
26 Joo co̱ cúú u̱ in da̱ xínu cuáá. Ta ni co̱ cúú u̱ tátu̱hun in da̱ jácana yiq̱uí nu̱ú tac̱hi.̱ Jáchi ̱
ndúcú ndéé e̱ quee vaẖa i ̱ já ná ndiquehe e̱ ña̱ quiaẖva Ndióxi ̱nu̱ú i.̱ 27Ña̱ cája i ̱quéa̱ cája
ndúsa̱ i ̱ xiẖiṉ yiquí cu̱ñu i ̱ ña̱ ná caja i ̱ ña̱ cúni ̱ Ndióxi.̱ Jáchi ̱ a̱ ju̱ú tiaẖva náá jándacoo
Ndióxi ̱yeẖe̱ vaṯí mí i ̱ cúú u̱ da̱ naj̱ánaẖa̱ tu̱hun Ndióxi ̱nu̱ú ñay̱ivi.

10
Cáha̱n Pablo ña̱ co̱ ndítahan caja cáhnu na yo̱co̱

1 Candeẖé ndo̱ ñani i,̱ na̱ cúú cuéntá Jesús. Co̱ cúni ̱ ña̱ ná ndindójó ndo̱ ndá quiaẖva
nac̱aja Ndióxi ̱ saṉahá xiẖín tásáhnu jícó yo̱ tá nas̱aṉdaca mé á na̱ yucú íchí cán. Nac̱aja
mé á ña̱ ná xiṉu̱ in vic̱o̱ núhú xoo nu̱ú cuaẖaṉ na̱ ña̱ ná candaca a na.̱ Ta nac̱hindeé a̱
na̱ ña̱ ná cuu coj̱o̱ cava na tañu̱hú naní tañu̱hú cuáhá. 2 Ta tócó ndihi na̱ cán in naṉduu
ndihi na xiẖín Moisés tá nay̱aẖa na tañu̱hú nani ndáca̱ vic̱o̱ núhú na.̱ Nas̱ac̱uu a tátu̱hun
nac̱andúta̱ ná ña̱ ná cacomí Moisés cuéntá saẖa̱ ná. 3 Ta tócó ndihi na̱ cán nax̱ixi na ña̱
nac̱hindahá Ndióxi,̱ ña̱ naq̱uixi a nu̱ ná chí indiví. 4Ta quiaẖva já tócó ndihi na̱ cán nax̱ihi
na ticuií̱, dó nas̱aẖaṉ mé á nu̱ ná coho na. Mé ticuií̱ cán cúú dó dó nac̱ana tix̱i in tóto.̱
Ta mé tóto̱ cán cúú á tátu̱hun yuhú nu̱u̱ Jesucristo, mé a̱ nas̱ahii̱n xiẖiṉ ná nani nax̱ic̱a
nuu na yucú íchí cán. 5 Joo cuaẖá ndivaẖa táhan na̱ cán nac̱aja na ña̱ núu ña̱ co̱ cájii̱ ̱ íní
Ndióxi ̱xiẖiṉ. Saẖá ña̱ cán quéa̱ nax̱iẖi ̱na̱ mé yucú íchí nu̱ xíca na cuaẖaṉ na̱ cán.

6 Tócó ndihi ña̱ nay̱aẖa yóho jánaẖa̱ nu̱ mí ña̱ co̱ ndítahan ndiav̱a̱ iní ña̱ co̱ táhán ini
Ndióxi ̱ xiẖiṉ tá quiaẖva nac̱aja na̱ cán. 7 Saẖá ña̱ cán quéa̱ coto a̱ ju̱ú caja cáhnu ndó
yoc̱o̱ tá quiaẖva nac̱aja java na̱ cán jáchi ̱ já cáchí tu̱hun Ndióxi ̱ já: “Tócó ndihi ñay̱ivi cán
nas̱ac̱anduu na xíxi na ta xíhi na ta já naṉdicuiṯa na xíta sáhá na̱ ña̱ cája cáhnu na yoc̱o”̱,
já nac̱aja na cáchí tu̱hun Ndióxi.̱ 8 Joo mí xíní ñúhú candaa í mí já ná a̱ cája í cuac̱hi ña̱
quiẖvi nuu í xiẖín inga naj̱iẖí á xiẖín inga daṯaa̱ tá quiaẖva nac̱aja java na̱ cán. Ta saẖá
cuac̱hi nac̱aja na̱ cán nax̱iẖi ̱ oc̱o̱ u̱ni ̱mil na in túhún quiv̱i.̱ 9 Ta co̱ ndítahan nu̱ yo̱ coto
ndojó yo̱ Jesucristo, xitoho í ña̱ ná candeẖé yo̱ á mé a̱ ndaa̱̱ jándoho a iní saẖá cuac̱hi
cája í. Jáchi ̱ quiaẖva já nac̱aja java na̱ cán va ta saẖá ña̱ cán nax̱iẖi ̱ na̱ nac̱aja cuaẖá coo̱.
10 Coto a̱ cáhaṉ cuéhé ndó saẖa̱ Ndióxi ̱ tá quiaẖva nac̱aja java tásáhnu jícó yo̱ cán. Jáchi ̱
saẖá ña̱ nac̱aja na nax̱iẖi ̱na̱ nac̱aja táto̱ Ndióxi,̱ mé a̱ xíca sáhní ñahá.

11 Tócó ndihi ña̱ nay̱aẖa xiẖiṉ tásáhnu jícó yo̱ cúú á ña̱ náha̱ nu̱ yo̱ ña̱ co̱ ndítahan

quehe núu í Ndióxi.̱ Ta nac̱aẖyi ̱ a̱ nu̱ú tu̱hun Ndióxi ̱ já ná cuni mí, yó ndúu tiempo yóho
ña̱ co̱ ndítahan caja í tá quiaẖva nac̱aja na̱ cán jáchi ̱ sa̱ nac̱ayati quiv̱i ̱ ndihi saẖa̱ ñuyíví.
12Ña̱ cán quéa̱ tá cáhánndo̱ cuaẖaṉ vaẖa ndó íchi ̱cuéntáNdióxi ̱já quéa̱ xíní ñúhú candaa
vaẖa ndó mé ndó já ná a̱ ndícava ndó nu̱ú cuac̱hi. 13 Candeẖé ndo.̱ Xíní ñúhú ndicu̱hu̱n
ini ndó ña̱ a̱ ju̱ú mé ndó cuití quixi tondóhó nu̱u̱ jáchi ̱ quíxi tondóhó jaṉ nu̱ tócó ndihi
java ga̱ ñay̱ivi. Ta ndítahan candeé ini ndó Ndióxi ̱ jáchi ̱ a̱ quiáhva toho mé á ñam̱aṉi ̱ ña̱
ná quixi tondóhó náhnu nu̱ ndo̱ ña̱ co̱ cándeé ndó xiẖiṉ. Ña̱ cája Ndióxi ̱ quéa̱ chindeé a̱
ndoẖó tá ná quixi tondóhó nu̱ ndo̱ já ná cuu caja ndeé ini ndó tá ná ndoho ndó ña.̱

14Cándeẖé ndo̱ ñani i,̱ na̱ cúú cuéntá Jesús. Xíní ñúhú jándacoo vaẖa ndóña̱ cája cáhnu
ndó yoc̱o.̱ 15 Tá quiaẖva cáhaṉ i ̱ xiẖín ñay̱ivi tácu̱ ini quiaẖva já cáhaṉ i ̱ xiẖiṉ ndo.̱ Ta
mé ndó cándaa̱̱ vaẖa ini ndó á ndaa̱̱ á a̱ ndáa̱ quéa̱ cáhaṉ i ̱ xiẖiṉ ndo.̱ 16Ná ndiquiaẖva í
ndixaẖvi nu̱ Ndióxi ̱ tá ndícu̱hu̱n iní saẖá ña̱ nac̱aja Jesucristo tá nax̱iẖi ̱ a̱ saẖa̱ yo.̱ Jáchi ̱
tá xíhí vino ña̱ yii̱ ̱ já cúni ̱ cachi a ña̱ in naṉduú xiẖiṉ mé á saẖá ña̱ nax̱iṯa̱ nii̱ ̱mé á ndic̱a
crúxu̱ saẖa̱ yo.̱ Ta jári tá xíxí pan ña̱ yii̱ ̱ ña̱ sáhndá java nu̱ táhan í cúni ̱ cachi a ña̱ in
naṉduú xiẖiṉ mé á jáchi ̱ naṉdiquiaẖva yiquí cu̱ñu a saẖa̱ yo.̱ 17 Ta vaṯí cuaẖá ndivaẖa
cúú yó joo in túhún pan sáhndá java í xíxí jáchi ̱xiẖín ña̱ yóho náha̱ ña̱ in cúú ndihí xiẖín
Jesucristo.

18 Xíní ñúhú candeẖé ndo̱ ndá quiaẖva cája na̱ Israel jáchi ̱ tá sáxí na̱ cu̱ñu quíti,̱ rí
naj̱oc̱o̱ inga na nu̱ náa̱ cán já cúú á tátu̱hun mé ná nas̱ahní na̱ mé quíti ̱ cán ta naj̱oc̱o̱ na̱
ri.̱ Quiaẖva já yáha xiẖiṉ mé ndó tá sáxi ndó cu̱ñu ña̱ naj̱oc̱o̱ na̱ nu̱ú yoc̱o.̱ Cúú á tátu̱hun
naj̱oc̱o̱ mé ndó ña.̱ 19 Joo xíní ñúhú ndicu̱hu̱n ini ndó tá cáchí i ̱ña̱ yóho xiẖiṉ ndo̱ co̱ cúni ̱
cachi i ̱ña̱ íin saẖá yoc̱o.̱ Ta ni co̱ cúni ̱ cachi i ̱ña̱ íin chága̱ saẖá cu̱ñu naj̱oc̱o̱ na̱ nu̱ú yoc̱o̱
a̱ ju̱ú ga̱ inga cu̱ñu. 20Ña̱ cúni ̱ cachi i ̱ xiẖiṉ ndo̱ quéa̱ tá ná joc̱o̱ ñay̱ivi, na̱ co̱ xíni ̱Ndióxi ̱
jaṉ in quíti ̱nu̱ú yoc̱o̱ cúú á tátu̱hun jóco̱ na̱ jaṉ ri ̱nu̱ú tiñáhá va. Ta co̱ cája toho na ña̱ nu̱
Ndióxi.̱ Ta cáxi tu̱hun i ̱ña̱ yóho xiẖiṉ ndo̱ já ná a̱ cáxí ndó cu̱ñu jaṉ jáchi ̱ tá ná caxí ndó
ña̱ cacuu a tátu̱hun naj̱oc̱o̱ ri ̱ndóhó va ña̱ nu̱ú tiñáhá. 21 Jáchi ̱a̱ cu̱ú cu̱hu̱n ndo̱ coho ndó
ña̱ naj̱oc̱o̱ na̱ nu̱ú rí quini ta já quixi ndó coho ndó ña̱ yii̱ ̱ cuéntá Jesucristo, xitoho í. Ta
ni a̱ cu̱ú cuxu ndó ña̱ naj̱oc̱o̱ na̱ nu̱ú rí quini ta já cuxu ndó ña̱ yii̱,̱ ña̱ xíxi na tá ndícu̱hu̱n
ini na ña̱ nax̱iẖi ̱ Jesucristo, xitoho í. 22 A̱ cája ndó ña̱ yóho jáchi ̱ cúú á tátu̱hun cúni ̱ ndó
jácoj̱o̱ ndó ini Ndióxi.̱ Xíní ñúhú ndicu̱hu̱n ini ndó ña̱ co̱ cúú ndó na̱ ndacú chága̱ a̱ ju̱ú
ga̱ Ndióxi.̱

Sa̱há ña̱ quíhvi ̱ iní ñani táhan í co̱ ndítahan caja í ndá ña̱ na̱cuu cúni ̱mí caja í
23Ndúu java na ta cáchí na̱ já: “Núná nu̱ yo̱ caja í ndá ña̱ cúni ̱mí caja í.” Vaṯí ña̱ yóho

cúú á ña̱ ndaa̱̱ joo a̱ ju̱ú ndihi ña̱ cája í cája vaẖa xoẖo.̱ Mé a̱ ndaa̱̱ núná nu̱ yo̱ caja í ndá
ña̱ cúni ̱mí joo co̱ chíndeé a̱ mí cuahnu í xiẖín ñaẖa Ndióxi.̱ 24 Co̱ ndítahan nu̱ yo̱ nducú
yó ña̱ vaẖa mí cuití yo.̱ Ndítahan ndiẖi iní caja í ña̱ vaẖa saẖá ñani táhan í.

25 Cuu caxí ndó ndijáá cu̱ñu cáyaẖvi nu̱ú yaẖvi ta a̱ ndáca̱ tu̱hún ndo̱ ndájá naq̱uixi a
já ná a̱ cáhvi iv̱i ̱ joho ini ndó xiẖiṉ á. 26 Jáchi ̱ñaẖa Ndióxi,̱ xitoho í cúú ñuyíví yóho xiẖiṉ
tócó ndihi ña̱ íin nu̱ á.

27 Candeẖé ndo.̱ Tá ná cana in na̱ co̱ cúú cuéntá Jesús ndoẖó ña̱ ná cu̱hu̱n ndó cuxu
ndó xiẖiṉ ná, cuáhán ndo̱ tá cúni ̱ndo̱ ta cuxu ndó tócó ndihi ña̱ sácú na̱ nu̱ ndó cuxu ndó.
Ta a̱ ndáca̱ tu̱hún ndó na̱ á naq̱uixi a nu̱ú yoc̱o.̱ Cuxu ndó ña̱ jáchi ̱ tá ná ndac̱a̱ tu̱hún ndo̱
na̱ já cuu casáhá ndicani ini ndó xiẖiṉ á. 28 Joo tá sa̱ nac̱ax̱i tu̱hun yac̱hi ̱na̱ xiẖiṉ ndo̱ ña̱
cúú á cu̱ñu naj̱oc̱o̱ na̱ nu̱ú yoc̱o̱ já quéa̱ a̱ cúxu toho ndó ña.̱ Jáchi ̱ tá ná cuxu ndó ña̱ já
quéa̱ caja ndó ña̱ ná a̱ váha cuu ini mé na̱ cán. 29 Cáhaṉ i ̱ ña̱ yóho jáchi ̱ cúni ̱ ña̱ ná caja
vaẖa ndó saẖá inga na. Co̱ cáhaṉ i ̱ña̱ saẖa̱ mé ndó.

Mé a̱ ndaa̱̱ ndúu java ndó ta cáhán ndo̱ ña̱ co̱ ndítahan ndiẖi ini ndó saẖá ña̱ cáhvi ini
inga na jáchi ̱ cáhán ndo̱ ña̱ núná nu̱ ndó caja ndó ña̱ cúni ̱ndo.̱ 30 Ta java ndó cáhán ndo̱
ña̱ tá sa̱ naṉdiquiaẖva ndó ndixaẖvi nu̱ Ndióxi ̱ saẖá ña̱ xíxi ndó já quéa̱ a̱ cu̱ú caẖaṉ núu
ñay̱ivi saẖá ña̱ cája ndó. 31 Joo cáchí i ̱xiẖiṉ ndó ña̱ xíní ñúhú candeẖé vaẖa í ña̱ cája í ná
a̱ jándicava í inga na nu̱ú cuac̱hi. Jáchi ̱ jaṉda̱ xiẖín ña̱ xíxí ta xiẖín ña̱ xíhí, xíní ñúhú caja

cáhnu í Ndióxi.̱ 32 Co̱ ndítahan cacuú na̱ jándicava inga ñay̱ivi nu̱ú cuac̱hi jáchi ̱ tá cája í
já cúú yó tátu̱hun yu̱u̱ cándúhu̱ jácachiẖin saẖá ñay̱ivi. A̱ cája ndó já xiẖín na̱ Israel ta ni
xiẖín na̱ tóho̱ ta ni xiẖín na̱ cúú cuéntá Jesús. 33 Ta tócó ndihi ña̱ cája i,̱ cája i ̱ña̱ ná cajii̱ ̱
ini ndihi ñay̱ivi xiẖiṉ. Ta co̱ ndúcú u̱ ña̱ vaẖa mí i ̱ jáchi ̱ ndúcú u̱ ña̱ ná cajii̱ ̱ ini ñay̱ivi já
ná cuu cac̱u ndaa ínima̱ ná.

11
1Xíní ñúhú caja ndó tá quiaẖva cája yeẖe̱ jáchi ̱ quiaẖva já cája i ̱ ña̱ nac̱aja Jesucristo,

xitoho í.
Ña̱ ndítahan nu̱ú na̱jiẖí caja na tá cája cáhnu na Ndióxi ̱

2 Cájii̱ ̱ íní i ̱ xiẖiṉ ndo,̱ ñani i,̱ na̱ cúú cuéntá Jesús. Jáchi ̱níí tiempo ñúhu ini ndó saẖá i ̱
ta cája ta cája ndó ña̱ naj̱ánaẖa̱ i ̱nu̱ ndo.̱ 3 Joo cúni ̱ña̱ ná candaa̱̱ ini ndó ña̱ cúú Jesucristo
jiṉi ̱ nu̱ú in in taa̱. Ta quiaẖva já in in taa̱ cúú dá jiṉi ̱ nu̱ ñájíhí da.̱ Ta quiaẖva já Ndióxi ̱
cúú á jiṉi ̱ nu̱ú Jesucristo. 4 Saẖá ña̱ cán quéa̱ tá co̱ cándaa in daṯaa̱ yijiṉi ̱ dá nani xíca̱
taẖví da̱ nu̱ Ndióxi ̱ á nani cáhaṉ da̱ tu̱hun Ndióxi ̱nu̱ tácá ñay̱ivi já quéa̱ náha̱ ña̱ co̱ cája
cáhnu da Jesucristo, mé a̱ cúú jiṉi ̱nu̱ mé dá. 5Ta in ñáñáha̱ tá co̱ chíjaẖvi ñá jiṉi ̱ña̱ nani
xíca̱ taẖví ña̱ nu̱ Ndióxi ̱ á nani cáhaṉ ñá tu̱hun Ndióxi ̱ nu̱ú ñay̱ivi veñu̱hu já quéa̱ náha̱
ña̱ quéhe núu ñá yíi ̱ña,̱ da̱ cúú jiṉi ̱nu̱ mé ñá. Cúú á tátu̱hun naj̱aṯá ñá jiṉi ̱ña.̱ 6 Jáchi ̱tá co̱
chíjaẖvi in ñáñáha̱ jiṉi ̱ñá jaṉda̱ vaẖa chága̱ ví ná jaṯá táhyí ñá jiṉi ̱ña.̱ Joo tá cáhán ña̱ ña̱
quini canáha̱ jiṉi ̱ ña̱ tá ná jaṯá táhyí ñá jiṉi ̱ ñá já quéa̱ xíní ñúhú chijaẖvi ñá jiṉi ̱ ña.̱ 7 Co̱
ndítahan toho nu̱ú in daṯaa̱ chijaẖvi da jiṉi ̱ dá veñu̱hu jáchi ̱mé dá cúú dá da̱ nac̱avaẖa
Ndióxi ̱ xiẖín yuhú nu̱u̱ mé á. Ta mé dá cúú dá da̱ náha̱ ndá quiaẖva cáhnu cúú Ndióxi.̱
Ta náha̱ in ñáñáha̱ ña̱ yíi ̱ñá cúú da̱ jiṉi ̱nu̱ ñá. 8 Jáchi ̱xíní ñúhú ndicu̱hu̱n ini ndó ña̱ coó̱
naṯavá toho Ndióxi ̱lásá yiquí ndícá ñáñáha̱ já nac̱avaẖamé á daṯaa̱, vaẖa. Ña̱ nac̱ajamé á
quéa̱ naṯavá a̱ lásá yiquí ndícá daṯaa̱ ta já nac̱avaẖa mé á ñáñáha.̱ 9 Jihna ñúhú nac̱avaẖa
Ndióxi ̱ daṯaa̱ ta já nac̱avaẖa mé á in ñáñáha̱ chindeé ñá da.̱ 10 Ta saẖá ña̱ jihna ñúhú ga̱
nac̱avaẖa Ndióxi ̱ daṯaa̱ saẖá ña̱ cán quéa̱ ndítahan nu̱ú in ñáñáha̱ chijaẖvi ñá jiṉi ̱ ña̱ ná
naẖa̱ ñá nu̱ táto̱ Ndióxi ̱ña̱ mé a̱ ndaa̱̱ cája cáhnu ñá yíi ̱ña.̱ 11 Joo mí, na̱ cúú cuéntá Jesús
ndítahan candaa̱̱ iní ña̱ xíní ñúhú táhan taa̱ xiẖiṉ ñáha.̱ 12Vaṯí nac̱avaẖa Ndióxi ̱ñáñáha̱
nu̱ cuítí xiẖiṉ lásá yiquí ndícá daṯaa̱ joo viti tócó ndihi daṯaa̱ cácu da ñuyíví yóho cája
naj̱iẖí. Joo tócó ndihi ñay̱ivi tácú na̱ jáchi ̱ já cúni ̱Ndióxi.̱

13Mé ndó xíní ñúhú candeẖé ndo̱ á vaẖa á a̱ váha toho ña̱ ná a̱ chíjaẖvi in ñáñáha̱ jiṉi ̱
ñá nani xíca̱ taẖví ña̱ nu̱ Ndióxi ̱ veñu̱hu. 14 Jáchi ̱ sa̱ cándaa̱̱ vaẖa iní ña̱ a̱ váha toho cája
daṯaa̱ tá íin náni ̱ ijí jiṉi ̱dá. 15 Joo ndisáhnu náha̱ ñáñáha̱ tá íin náni ̱ ijí jiṉi ̱ña̱ jáchi ̱Ndióxi ̱
nas̱aẖaṉ ijí jiṉi ̱ ñá nu̱ ña̱ já ná chijaẖvi a jiṉi ̱ ña.̱ 16 Joo tá ndúu java na ta co̱ táhán ini na
xiẖín ña̱ cáhaṉ i ̱yóho já quéa̱ co̱ cúni ̱ toho i ̱nditúhún iẖvi ̱ i ̱xiẖiṉ ná saẖá ña̱ yóho. Jáchi ̱
xíní ñúhú candaa̱̱ ini na ña̱ ndijáá java ga̱ na̱ cúú cuéntá Jesús cája na tá quiaẖva cáchí i ̱
yóho tá tácá na̱ veñu̱hu.

Jána̱ni Pablo na̱ cúú cuéntá Jesús jáchi ̱ co̱ cája ndisáhnu na tá tácá na̱ cajíni na ña̱ yii̱ ̱ cuéntá
Jesús

17 Ta íin inga ñaẖa cúni ̱ caẖaṉ i ̱ xiẖiṉ ndó saẖa̱ ta co̱ táhán ini i ̱ xiẖiṉ á. Jáchi ̱ naṉ̃eẖé
e̱ tu̱hun ña̱ co̱ cája vaẖa ndó tá tácá ndo̱ veñu̱hu. 18 Cándeẖé ndo.̱ Sa̱ naṉ̃eẖé e̱ tu̱hun ña̱
sáhndá java táhan ndó tá tácá ndo̱ cája cáhnu ndó Ndióxi.̱ Ta cája i ̱ cuéntá cándúsa i ̱ ña̱
cáchí na̱ saẖa̱ ndo.̱ 19Vaṯí mé a̱ ndaa̱̱ náha̱ xic̱á a̱ ña̱ ndítahan cahnda táhan ndó já ná cuu
cuni ñay̱ivi ndá ndó cúú ndusa cuéntá Jesús ta ndá ndó co̱ cúú cuéntá Jesús. 20 Ta saẖá
ña̱ sáhndá táhan ndó nu̱ tácá ndó jaṉ, náha̱ ña̱ quéhe núu ndó ña̱ yii̱ ̱ xíjíni ndó ta xiẖín
ña̱ yóho co̱ cúú ga̱ ña̱ cuéntá Jesucristo, xitoho í. 21 Jáchi ̱ tá ndíndaa hora cajíni ndó tá
in tá in ndó sa̱ jihna ñúhú ndo̱ ndáva ndó cuaẖaṉ ndó quehe ndó ña̱ cajíni mé cuití ndo.̱
Ta java ndó ni co̱ ñéhe̱ ndó ña̱ cuxu ndó. Joo java ndó xíhi ndó jaṉda̱ jáxiṉi ndó mé ndó.
22Vaẖa chága̱ ná cuxu ndó ta ná coho ndó vehe ndó a̱ ju̱ú ga̱ ña̱ ná quixi ndó quehe núu
ndó veñu̱hu Ndióxi.̱ Ta a̱ váha cája ndó jáchi ̱ co̱ ñéhe̱ na̱ ndaẖví ña̱ cuxu na cája ndó ta

xiẖín ña̱ yóho cácahan nu̱ ná. A̱ cándati toho ndó ña̱ cajii̱ ̱ íní i ̱ xiẖín ña̱ cája ndó yóho
jáchi ̱ a̱ ju̱ú ña̱ vaẖa quéa̱ cája ndó.

Ña̱ ndítahan caja na̱ cúú cuéntá Jesús tá xíjíni na ña̱ yii̱ ̱ cuéntá Jesús
(Mt. 26:26-29; Mr. 14:22-25; Lc 22:14-20)

23Ña̱ jánaẖa̱ i ̱nu̱ ndo̱ yóho cúú ña̱ naj̱ánaẖa̱ Jesucristo, xitoho í nu̱ú i.̱ Jáchi ̱mé ñuú tá
cámaṉí ndiquiaẖva namé á ndáha̱ na̱ iẖvi ̱a̱ já naṯiin a in pan. 24Tá naṉdihi naṉdiquiaẖva
ndixaẖvi nu̱ Ndióxi ̱ já nas̱ahnda java ña̱ ta já nac̱achi a já xiẖiṉ ná: “Mé pan yóho cúú á
tátu̱hun yiquí cu̱ñu i ̱ ña̱ ndiquiaẖva i ̱ saẖa̱ mé ndó. Xíní ñúhú caja ndó ña̱ yóho ña̱ ná
ndicu̱hu̱n ini ndó ña̱ nax̱iẖi ̱ i ̱ saẖa̱ ndo”̱, nac̱achi Jesús. 25 Ta tá naṉdihi nax̱ijíni na cán
já naṯiin a in vaso nu̱ ñúhu tó uva. Ta já nac̱achi a já: “Dó ñúhu ini vaso yóho cúú dó
tátu̱hun nií i,̱ dó cuiṯa̱ saẖa̱ ndó. Ta xiẖiṉ dó yóho xiṉu̱ coo̱ nu̱ú tu̱hun nas̱aẖaṉ Ndióxi ̱
nu̱ú ñay̱ivi saṉahá tá nac̱achi a jácac̱u a ñay̱ivi. Ndijáá tañu tá ná coho ndómé tó uva, dó
yii̱ ̱ ndítahan ndicu̱hu̱n ini ndó ña̱ nax̱iẖi ̱ i ̱ saẖa̱ ndo”̱, nac̱achi Jesús. 26 Saẖá ña̱ cán quéa̱
ndijáá tañu tá tácá ndo̱ xíxi ndó pan ta xíhi ndó tó uva yóho cúni ̱cachi a ña̱ ndícu̱hu̱n ini
ndó ña̱ nax̱iẖi ̱ Jesucristo, xitoho í saẖa̱ ndo.̱ Ta xíní ñúhú caja ndó ña̱ jaṉda̱ quiaẖva ná
quixi tucu mé á ñuyíví yóho.

27Candeẖé ndo.̱ Tá ná cuxu ndó pan ta tá ná coho ndó tó uva, ña̱ yii̱ ̱cuéntá Jesucristo,
xitoho í ta co̱ íin vií ínima̱ ndo̱ já quéa̱ cája ndó cuac̱hi nu̱ mé á ta quéhe núu ndó ña̱
nax̱iẖi ̱ a̱ ndic̱a crúxu̱ saẖa̱ ndo.̱ 28 Saẖá ña̱ cán quéa̱ tá cámaṉi ̱ casáhá cajíni ndó ña̱ yii̱ ̱
cuéntá Jesús xíní ñúhú coto ndojó jihna ndó mé ndó á vií ínima̱ ndo̱ nu̱ Ndióxi ̱ á coó̱ vií
a.̱ 29 Jáchi ̱ tá ná cuxu ndaja nac̱uu ndó ña̱ yii̱ ̱ cuéntá Jesús já quéa̱ náha̱ ña̱ quéhe núu
ndó mé á. Jáchi ̱ña̱ xíxi ndó jaṉ cúú á tátu̱hun yiquí cu̱ñu mé á ta dó xíhi ndó jaṉ cúú dó
tátu̱hun nii̱ ̱ á. Ta tá ná quehe núu ndó ña̱ já quixi ña̱ ndoho ini ndó caja Ndióxi.̱ 30 Saẖá
ña̱ cája ndó jaṉ cuaẖa̱ táhan ndó quíhvi ̱ta cuaẖa̱ ndó cávitá ndó ta aṉda̱ java na sa̱ nax̱iẖi ̱
ná saẖá ña̱ naq̱uehe núu na ña̱ yii̱ ̱ cuéntá Jesús. 31 Joo tá ná coto ndojó yo̱ mí ña̱ á íin vií
ínima̱ yo̱ nu̱ Ndióxi ̱ já quéa̱ a̱ ndítahan toho nu̱ mé a̱ cúú xitoho í caja vií a̱ saẖá cuac̱hí.
32 Joo tá jándoho mé á ini mí cúú á saẖá ña̱ co̱ cúni ̱a̱ ña̱ ná ndoho iní xiẖín ñay̱ivi ñuyíví
tá ná xiṉu̱ coo̱ quiv̱i ̱ caja vií mé a̱ cúú xitoho í saẖá cuac̱hi nac̱aja na̱ cán.

33 Candeẖé ndo,̱ ñani i,̱ na̱ cúú cuéntá Jesús. Ña̱ ndítahan caja ndó cúú ña̱ yóho. Tá
ná nditaca ndó cajíni ndó ña̱ yii̱ ̱cuéntá Jesús xíní ñúhú candati táhan ndó jaṉda̱ quiaẖva
ná taca tócó ndihi ndó. 34 Ta tá cuíco ndó já quéa̱ xíní ñúhú cuxu ndó vehe ndó já ná a̱
jándoho Ndióxi ̱ ini ndó saẖá ña̱ cája ndó ña̱ núu tá tácá ndo̱ cajíni ndó ña̱ yii̱ ̱ jaṉ. Ta caja
vií i ̱ saẖá java ga̱ ñaẖa tá ná saa̱̱ i ̱ coto nihni i ̱ndoẖó jaṉ.

12
Ña̱ ñéhe̱ táhvi ̱ ña̱yivi nu̱ ínima̱ yii̱ ̱Ndióxi ̱

1 Candeẖé ndó, ñani i,̱ na̱ cúú cuéntá Jesús. Cáhyí i ̱ ña̱ yóho nu̱ ndo̱ jáchi ̱ cúni ̱ ña̱ ná
candaa̱̱ ini ndó ndaja íin ña̱ sáhan ínima̱ yii̱ ̱Ndióxi ̱nu̱ yo.̱

2 Mé ndó sa̱ cándaa̱̱ vaẖa ini ndó ña̱ tá cámaṉí ndiquehe ndó íchi ̱ cuéntá Jesús já
nas̱ac̱uu ndó tátu̱hun ñay̱ivi cuáá jáchi ̱ nas̱anduu ndó ndáha̱ tá nu̱ú yoc̱o,̱ ña̱ coó̱ tac̱hi ̱
cáhaṉ. 3 Ta viti cúni ̱ cax̱i tu̱hún i ̱ xiẖiṉ ndo̱ ña̱ ni in ñay̱ivi a̱ cu̱ú chícaa̱ṉ na̱ chahan
jaṯa̱ Jesús tá ta̱ ínima̱ yii̱ ̱ Ndióxi ̱ quéa̱ sáhan tu̱hun nu̱ ná caẖaṉ na.̱ Ta tá cáchí na̱ xiẖiṉ
ndinuhu ini na ña̱ Jesús cúú xitoho na já quéa̱ náha̱ ña̱ ínima̱ yii̱ ̱Ndióxi ̱quéa̱ sáhan tu̱hun
nu̱ ná caẖaṉ na.̱

4Cuaẖá nu̱ú ñaẖa ñéhe̱ táhvi ̱ñay̱ivi caja na cuéntá Ndióxi ̱ta in túhún ínima̱ yii̱ ̱Ndióxi ̱
sáhan ña nu̱ ná. 5 Cuaẖá nu̱ú chuun cuu caja ñay̱ivi cuéntá Ndióxi ̱ ta tócó ndihí cája
chúun í cuéntá mé a̱ cúú xitoho í. 6Ta sa̱ jíin sa̱ jíin cája in in í chuun nas̱aẖaṉ Ndióxi ̱nu̱
yó caja í. Joo in túhún mé á quéa̱ sáhan ña̱ yóho nu̱ú in in í caja í. 7 Ta sáhan Ndióxi ̱ in
ñaẖa nu̱ú in in í já náha̱ ña̱ ñúhu ínima̱ yii̱ ̱ Ndióxi ̱ iní ta xiẖín ña̱ yóho cuu chindeé yo̱
tócó ndihi na̱ cúú cuéntá Jesús. 8 Ínima̱ yii̱ ̱ Ndióxi ̱ yóho quéa̱ cája ña̱ ná cuu candaa̱̱ ini
java ñay̱ivi ndaja íin ña̱ vaẖa xiẖín ña̱ a̱ váha ta já ndicani na ña̱ nu̱ú ñay̱ivi. Ta sa̱ mé

ínima̱ yii̱ ̱Ndióxi ̱quéa̱ cája ña̱ ná cuu caẖaṉ ñay̱ivi ña̱ ndíchí ndivaẖa. 9Ta cája mé ínima̱
yii̱ ̱ Ndióxi ̱ yóho xiẖín java na ña̱ ná candeé cáhnu ini na mé á. Ta sáhan mé ínima̱ yii̱ ̱
Ndióxi ̱nu̱ú java na ña̱ ná cuu ndaja vaẖa na na̱ quíhvi.̱ 10 Java na ñéhe̱ táhvi ̱ná caja na ña̱
xitúhún. Ta java na ñéhe̱ táhvi ̱ná jáyaẖa na tu̱hun nac̱aẖaṉ Ndióxi ̱xiẖiṉ ná nu̱ú ñay̱ivi.
Ta java na ñéhe̱ táhvi ̱ ná ndicuni na ndá na̱ cúú na̱ cája chúun cuéntá ínima̱ yii̱ ̱ Ndióxi ̱
ta ndá na̱ co̱ cája chúun toho cuéntá mé á. Ta java na ñéhe̱ táhvi ̱ ná caẖaṉ na̱ tu̱hun ña̱
coó̱ nas̱aṯiaẖva na. Ta java na ñéhe̱ táhvi ̱ ná nducú ñehe na ña̱ cúni ̱ cachi tu̱hun cáhaṉ
na̱ cán nu̱ú ñay̱ivi. 11Ta sa̱ mé ínima̱ yii̱ ̱Ndióxi ̱ cája tócó ndihi ña̱ yóho ta in túhún mé á
sáhan nu̱ú in in ñay̱ivi ña̱ sácú ini a caja chúun vaẖa na xiẖiṉ.

In cúú tócó ndihi na̱ cúú cuéntá Jesús sa̱há ña̱ cándeé ini na mé á
12 Candeẖé ndo.̱ Cuaẖá ndivaẖa nu̱ ndáca yiquí cu̱ñu í joo in víxí cúú á. Quiaẖva já

íin xiẖín na̱ cúú cuéntá Jesús. 13 Ta quiaẖva já yáha xiẖiṉ tócó ndihi mí, coó̱ caja toho a
á cúú yó na̱ Israel á co̱ cúú yó na̱ Israel. Ta coó̱ caja toho a á cúú yó na̱ cómí in xitoho
cuéntá saẖa,̱ á cúú yó na̱ xíca núná mé. Jáchi ̱ cája ínima̱ yii̱ ̱Ndióxi ̱ña̱ cúú yó tátu̱hun in
víxí ñay̱ivi saẖá ña̱ in naṉduú xiẖín Jesucristo tá nac̱andúta̱ yó cuéntá mé á. Ta in túhún
ínima̱ yii̱ ̱mé á nas̱acu a ini ínima̱ in in í.

14 Xíní ñúhú ndicu̱hu̱n iní ña̱ a̱ ju̱ú in víxí nu̱ ndáca yiquí cu̱ñu í jáchi ̱ cuaẖá ndivaẖa
nu̱ ndáca yiquí cu̱ñu ñay̱ivi. 15 Candeẖé ndo.̱ Cúú á tátu̱hun tá ná caẖaṉ in xoo saẖa̱ yo̱
já cáchí a̱ já: “Yeẖe̱ co̱ cúú toho i ̱ ndáha̱ ñay̱ivi saẖá ña̱ cán quéa̱ coó̱ chuun toho i ̱ nu̱ú
yiquí cu̱ñu na”, cáchí a.̱ Joo co̱ cája toho ña̱ cáhaṉ saẖa̱ yo̱ yóho jáchi ̱ cúú á cuéntá yiquí
cu̱ñu í. 16Ta cúú á tátu̱hun tá ná cachi in joẖo í já cáchí a̱ já: “Yeẖe̱ co̱ cúú toho i ̱nduchú
núú ñay̱ivi saẖá ña̱ cán quéa̱ coó̱ chuun toho i ̱ nu̱ú yiquí cu̱ñu na”, cáchí a.̱ Joo co̱ cája
toho ña̱ cáhaṉ joẖo í yóho jáchi ̱ cúú á cuéntá yiquí cu̱ñu í. 17 Jáchi ̱ caja mé ndó cuéntá
ndaja caja í cuni joẖo í tá níí cúú yiquí cu̱ñu í ná cacuu a nduchú núú yo.̱ Ta ndaja caja
í tahmí ñaẖa tá níí cúú yiquí cu̱ñu í ná cacuu a joẖo í. 18 Joo in in ña̱ ndáca yiquí cu̱ñu í
yóho nas̱acu Ndióxi ̱ña̱ mé nu̱ ndítahan coo a jáchi ̱ já nas̱acu ini a caja. 19Xíní ñúhú caja
ndó cuéntá tá in víxí joho ná candaca níí cúú yiquí cu̱ñu í já quéa̱ co̱ íin ndihi toho yiquí
cu̱ñu í. 20 Ta vaṯí cuaẖá ndivaẖa nu̱ ndáca yiquí cu̱ñu in in í joo in víxí cúú yiquí cu̱ñu í.
Ta quiaẖva já íin a xiẖín na̱ cúú cuéntá Jesús.

21 Candeẖé ndo̱ jáchi ̱ sácú u̱ in quiaẖva nu̱ ndo:̱ Nduchú núú yo̱ a̱ cúu cachi a xiẖiṉ
ndáha̱ yo̱ ña̱ co̱ xíní ñúhú a̱ ña.̱ Ta ni yiquí jíní yo̱ a̱ cúu cachi a xiẖín saẖa̱ yo̱ ña̱ co̱ xíní
ñúhú a̱ ña.̱ 22Ña̱ yáha xiẖiṉ yiquí cu̱ñu í cúú ña̱ yóho. Java tañu cáhán yo̱ ña̱ vitá in ñaẖa
ndáca yiquí cu̱ñu í joo ña̱ jaṉ xíní ñúhú chága̱ yó ña.̱ 23 Ta mé xoo yiquí cu̱ñu í ña̱ cáhán
yo̱ coó̱ cuaẖá saẖa,̱ ña̱ co̱ cúni ̱ yo̱ ña̱ ná candeẖé ñay̱ivi, ña̱ cán cúú ña̱ chíjaẖví vaẖa í
24vaṯí co̱ xíní ñúhú caja í já xiẖín ñaẖa ña̱ cuu candeẖé ñay̱ivi. Xiẖín ña̱ yóho cuu candaa̱̱
iní ndá quiaẖva nac̱avaẖa Ndióxi ̱ in in xoo yiquí cu̱ñu í ta cuu candaa̱̱ iní ndaja candaa
vaẖa chága̱ yó ña̱ cáhán yo̱ coó̱ cuaẖá saẖa.̱ 25 Ta xiẖín ña̱ yóho co̱ sáhndá java táhan
yiquí cu̱ñu í jáchi ̱ in in xoo yiquí cu̱ñu í ndíhi ini a saẖá java ga̱ xoo yiquí cu̱ñu í. 26 Ña̱
cán quéa̱ tá ndícueẖe̱ in xoo yiquí cu̱ñu í ndijáá java ga̱ ña̱ cán ndíhiẖvi ̱ a̱ saẖá ña̱ ndóho
in xoo yiquí cu̱ñu í. Joo tá vií cája na xiẖín in xoo yiquí cu̱ñu í já quéa̱ cájii̱ ̱ ini java ga̱ xoo
yiquí cu̱ñu í.

27 Ta tócó ndihi ndó, na̱ cúú cuéntá Jesús cúú ndó tátu̱hun yiquí cu̱ñu Jesucristo jáchi ̱
in naṉduu ndihi ndó xiẖiṉ á ta in in ndó cúú ndó tátu̱hun in xoo yiquí cu̱ñu a. 28 Ta
tá quiaẖva íin chuun cája in in xoo yiquí cu̱ñu í quiaẖva já íin chuun caja in in na̱ cúú
cuéntá Jesús. Jihna ñúhú nac̱ax̱i Ndióxi ̱na̱ apóstol ta já nac̱ax̱i a na̱ jáyaẖa tu̱hun Ndióxi ̱
nu̱ú ñay̱ivi ta já nac̱ax̱i a na̱ jánaẖa̱ tu̱hun Ndióxi ̱ nu̱ú ñay̱ivi ta já nac̱ax̱i a na̱ cája ña̱
xitúhún. Ta já nac̱ax̱i a na̱ ndája vaẖa na̱ quíhvi ̱xiẖín na̱ chíndeé ñay̱ivi xiẖín na̱ sáhndá
chuun nu̱ú java ga̱ ñay̱ivi xiẖín na̱ cáhaṉ tu̱hun ña̱ coó̱ nas̱aṯiaẖva na. 29 Joo a̱ ju̱ú ndihi
na̱ cán cúú apóstol. Ta ni a̱ ju̱ú ndihi na cúú ná na̱ jáyaẖa tu̱hun cáhaṉ Ndióxi ̱nu̱ú ñay̱ivi.
Ta ni a̱ ju̱ú ndihi na jánaẖa̱ ñay̱ivi. Ta ni a̱ ju̱ú ndihi na cája ña̱ xitúhún. 30Ta ni a̱ ju̱ú ndihi
na ndája vaẖa na na̱ quíhvi.̱ Ta ni a̱ ju̱ú ndihi na cáhaṉ tu̱hun ña̱ coó̱ nas̱aṯiaẖva na. Ta ni

a̱ ju̱ú ndihi na tiaẖva nducú ñehe ña̱ cúni ̱ cachi tu̱hun cáhaṉ na̱ cán. 31 Joo mé ndó xíní
ñúhú ndinducú ndo̱ ña̱ ná quiaẖva Ndióxi ̱ in ña̱ vaẖa chága̱ nu̱ ndo.̱ Ta viti cúni ̱ jánaẖa̱ i ̱
ña̱ cúú ña̱ vaẖa chága̱ nu̱ ndo.̱

13
Ña̱ ndítahan caja í tá quíhvi ̱ iní ña̱yivi

1 Tá ná cuu caẖaṉ i ̱ tá nu̱ú tu̱hun cáhaṉ ñay̱ivi ndúu ñuyíví yóho ta tá ná cuu caẖaṉ
i ̱ tu̱hun cáhaṉ táto̱ Ndióxi ̱ joo tá co̱ quíhvi ̱ ini i ̱ ñay̱ivi já quéa̱ coó̱ saẖa̱ toho ña̱ cáhaṉ i.̱
Jáchi ̱ xiẖín ña̱ jaṉ cúú u̱ tátu̱hun in caa̱ jácasá na,̱ á tátu̱hun in caa̱ xoo̱̱ tá jácasá na̱ ña.̱
Quiaẖva já íin i ̱tá co̱ quíhvi ̱ ini i ̱ñay̱ivi. 2Ta ni coó̱ saẖá ña̱ ná cacuu u̱ in da̱ jáyaẖa tu̱hun
cáhaṉ Ndióxi ̱nu̱ú ñay̱ivi tá co̱ quíhvi ̱ ini i ̱ñani táhan i.̱ Jáchi ̱ tá co̱ quíhvi ̱ ini i ̱ñay̱ivi coó̱
caja toho ña̱ ná cuu candaa̱̱ ini i ̱ tócó ndihi ñaẖa ta ni coó̱ caja toho a tá xíni ̱ tócó ndihi
ña̱ xíni ̱da̱ ndic̱hí ta ni coó̱ saẖa̱ toho tá cándeé cáhnu ndivaẖa ini i ̱Ndióxi ̱ jaṉda̱ quiaẖva
cuu caẖaṉ i ̱ xiẖín in yúcu̱ ña̱ ná ndicaṉda̱ ña.̱ Coó̱ saẖa̱ toho tócó ndihi ña̱ yóho tá co̱
quíhvi ̱ ini i ̱ ñani táhan i.̱ 3 Ta vaṯí ná ndicahnda i ̱ tócó ndihi ña̱ cómí i ̱ ta já quiaẖva i ̱ ña̱
nu̱ú na̱ ndaẖví coó̱ saẖá toho ña̱ cája i ̱ tá co̱ quíhvi ̱ ini i ̱ ñay̱ivi. Ta ni coó̱ caja toho ña̱
ná ndiquiaẖva i ̱ yiquí cu̱ñu i ̱ña̱ ná cay̱i ̱ a̱ saẖá ña̱ cáhaṉ i ̱ tu̱hun Ndióxi ̱ tá co̱ quíhvi ̱ ini i ̱
ñay̱ivi.

4 Jáchi ̱ tá mé a̱ ndaa̱̱ táhyí quíhvi ̱ iní ñay̱ivi co̱ ndíhi iní xiẖiṉ ná. Ta tá quíhvi ̱ iní na̱
táhvi ̱ iní saẖa̱ ná ta co̱ cáhiẖvi ̱ toho iní xiẖiṉ ná. Ta ni co̱ cája lánda̱ yo̱ nu̱ ná ta ni co̱ cája
cáhnu í mí nu̱ ná. 5Tá quíhvi ̱ iní ñay̱ivi íin toní ñúhú yo̱ xiẖiṉ ná ta co̱ cájíhnda̱ yó ñaẖa
nu̱ ná jáchi ̱ co̱ ndúcú yo̱ ña̱ vaẖa mé cuití yo.̱ Ta ni co̱ xójo̱ iní xiẖiṉ ná. Ta ni co̱ quéhé
cuéntá saẖá ña̱ núu cája na xiẖiṉ yo̱ tá quíhvi ̱ iní na.̱ 6Ta tá quíhvi ̱ iní ñay̱ivi co̱ cájii̱ ̱ toho
iní tá cája núu na joo cájii̱ ̱ iní tá cája na ña̱ ndaa̱.̱ 7Tá quíhvi ̱ iní ñay̱ivi íin tiaẖva í ndoho
iní saẖa̱ ná ta cáhvi iní ña̱ vaẖa cuití va saẖa̱ ná. Ta cándúsa í ña̱ cája na ña̱ ndaa̱.̱ Ta
sáhan ndeé iní xiẖiṉ tócó ndihi ñaẖa.

8Támé a̱ ndaa̱̱ quíhvi ̱iní ñani táhan í já quéa̱ aṉda̱ ama cáa quiv̱i ̱a̱ ndíhi saẖá ña̱ quíhvi ̱
iní na.̱ Joo vax̱i quiv̱í a̱ jáyaẖa ga̱ ñay̱ivi tu̱hun cáhaṉ Ndióxi ̱ xiẖiṉ ná nu̱ú ñay̱ivi jáchi ̱
vax̱i quiv̱í ndihi saẖá. Ta a̱ cáhaṉ ga̱ na̱ tu̱hun ña̱ coó̱ nas̱aṯiaẖva na. Ta vax̱i quiv̱í ndihi
saẖá ña̱ ndíchí jiṉí ñay̱ivi. Joo a̱ ndíhi toho saẖa̱ ña̱ quíhvi ̱ ini táhan í. 9 Jáchi ̱ chá cuití
xíni ̱yó saẖa̱ Ndióxi ̱ ta chá cuití tiaẖva í jáyaẖa í tu̱hun cáhaṉ Ndióxi ̱nu̱ú ñay̱ivi. 10 Joo tá
ná xiṉu̱ coo̱ quiv̱í ndaja Ndióxi ̱ ña̱ ná nduú ñay̱ivi vií já quéa̱ a̱ cúní ñúhú ga̱ yó ña̱ tócó
ndihi java ga̱ ña̱ ndihi saẖa̱ cán jáchi ̱ sa̱ naṉduú ñay̱ivi vií nu̱ mé á.

11Candeẖé ndo.̱ Tá nas̱ac̱uu u̱ in taa̱ loho nac̱aẖaṉ i ̱tá quiaẖva cáhaṉ na̱ vaḻí ta quiaẖva
já nac̱ahvi ini i ̱ta quiaẖva já nac̱aja i.̱ Joo tá nas̱ahnu i ̱naj̱ándacoo i ̱ña̱ cája na̱ vaḻí. 12Viti
co̱ cándaa̱̱ vaẖa iní ndá quiaẖva cáa Ndióxi.̱ Cúú á tátu̱hun tá sándeẖé yo̱ nu̱ú in yu̱tátá
ña̱ co̱ jíñu̱ vaẖa ga.̱ Joo vax̱i quiv̱i ̱cuní mé á tá quiaẖva cáa. Viti cuaẖá ñaẖa co̱ cándaa̱̱ iní
saẖa̱ mé á. Joo vax̱i quiv̱i ̱candaa̱̱ iní saẖa̱ mé á tá quiaẖva xíni ̱mé á mí viti. 13 Íin u̱ni ̱nu̱ú
ñaẖa ña̱ a̱ ndíhi saẖá. Ta ña̱ yóho cúú á: ña̱ cándeé iní Ndióxi,̱ ta inga cúú ña̱ ndátí casaa̱,̱
ta inga cúú ña̱ quíhvi ̱ iní Ndióxi ̱ xiẖín ñani táhan í. Ta cúni ̱ Ndióxi ̱ ña̱ ná caja í ndihu̱ni ̱
ña̱ yóho joo ña̱ cáhnu chága̱ cúú ña̱ quíhvi ̱ iní Ndióxi ̱xiẖín ñani táhan í.

14
Tá cáha̱n ña̱yivi tu̱hun ña̱ co̱ó na̱catia̱hva na

1 Xíní ñúhú ndiẖi ini ndó quiẖvi ̱ ini ndó ñani táhan ndó. Ta xiẖín ndinuhu ini ndó
ndinducú ndo̱ ña̱ sáhan ínima̱ yii̱ ̱ Ndióxi ̱ nu̱ yo.̱ Ña̱ xíní ñúhú ndiẖi chága̱ ini ndó
ndinducú ndo̱ cúú ña̱ ná cuu jáyaẖa ndó tu̱hun cáhaṉ Ndióxi ̱xiẖiṉ ndó nu̱ú ñay̱ivi. 2 Jáchi ̱
ndá na̱ nac̱uu cáhaṉ tu̱hun ña̱ coó̱ nac̱atiaẖva na já quéa̱ cáhaṉ na̱ xiẖiṉ Ndióxi ̱ joo co̱
cáhaṉ na̱ xiẖín ñay̱ivi jáchi ̱co̱ cándaa̱̱ ini ñay̱ivi ña̱ cáhaṉ na.̱ Ña̱ cáhaṉ na̱ cúú ña̱ naq̱uixi
cuéntá ínima̱ yii̱ ̱ Ndióxi ̱ ta cúú á ña̱ co̱ xíni ̱ ndihi ga̱ ñay̱ivi. 3 Joo ñay̱ivi tiaẖva jáyaẖa
tu̱hun cáhaṉ Ndióxi ̱ xiẖiṉ ná nu̱ú ñay̱ivi cája na ña̱ ná cuu cuahnu chága̱ na̱ cúú cuéntá
Jesús xiẖín tu̱hun cáhaṉ Ndióxi.̱ Ta sáhan na tu̱hun ndeé ini ñay̱ivi ta quiaẖva já jáxiṉu̱

chága̱ na̱ ini na̱ cán. 4 Ta na̱ ñéhe̱ táhvi ̱ cáhaṉ tu̱hun ña̱ coó̱ nac̱atiaẖva na sáhnu mé
cuití va na xiẖín tu̱hun sáhan Ndióxi ̱nu̱ ná caẖaṉ na.̱ Joo na̱ tiaẖva jáyaẖa tu̱hun cáhaṉ
Ndióxi ̱ nu̱ú ñay̱ivi chíndeé na̱ na̱ cúú cuéntá Jesús ña̱ ná cuahnu chága̱ na̱ xiẖín ñaẖa
cuéntá Ndióxi.̱

5Mí i ̱cájii̱ ̱ íní i ̱ tá ná cuu caẖaṉ ndihi ndó tu̱hun ña̱ coó̱ nas̱aṯiaẖva ndó. Joo cájii̱ ̱chága̱
ini i ̱ tá ná jáyaẖa ndó tu̱hun cáhaṉ Ndióxi ̱xiẖiṉ ndó nu̱ú ñay̱ivi jáchi ̱xíní ñúhú chága̱ ña̱
yóho a̱ ju̱ú ga̱ ña̱ ná caẖaṉ ndó tu̱hun ña̱ coó̱ nac̱atiaẖva ndó. Vaẖa cája ndó ña̱ ná caẖaṉ
ndó tu̱hun ña̱ coó̱ nac̱atiaẖva ndó tá íin in na̱ tiaẖva nducú ñehe ña̱ cúni ̱ cachi tu̱hun
cáhaṉ ndo̱ nu̱ú ñay̱ivi já quéa̱ ná cuu cuahnu na̱ cúú cuéntá Jesús xiẖiṉ mé tu̱hun cán.
6Xíní ñúhú candeẖé vaẖa ndó ña̱ cáhaṉ i ̱ xiẖiṉ ndo,̱ ñani mí i ̱ na̱ cúú cuéntá Jesús. Coó̱
saẖa̱ toho ña̱ cája i ̱ tá ná saa̱̱ i ̱ coto nihni i ̱ ndoẖó ta já casáhá i ̱ caẖaṉ i ̱ inga tu̱hun ña̱ co̱
cándaa̱̱ ini ndó. Tá ná caja i ̱ já ndaja caja ndó candaa̱̱ ini ndó tu̱hun Ndióxi.̱ Ña̱ ndítahan
caja i ̱ quéa̱ caẖaṉ i ̱ xiẖiṉ ndo̱ ña̱ naj̱ánaẖa̱ Ndióxi ̱ nu̱ú i.̱ Ta ndítahan caẖaṉ i ̱ ña̱ ndic̱hí
cuéntá Ndióxi.̱ Ta ndítahan caẖaṉ i ̱ tu̱hun nas̱aẖaṉ Ndióxi ̱ nu̱ú i ̱ jáyaẖa i ̱ ña̱ nu̱ ndo.̱ Ta
ndítahan jánaẖa̱ i ̱ ña̱ ndaa̱̱ cuéntá Ndióxi ̱nu̱ ndo.̱

7 Sácú u̱ in quiaẖva nu̱ ndó saẖá in tóyoo̱ xiẖiṉ dó jácaha. Ndaja caja ñay̱ivi candaa̱̱ ini
na ndá yaa tíví yo̱ tá co̱ tiáhva í tiví vaẖa í, á tá co̱ tiáhva í jácaha vaẖa í. 8 Ta ndaja caja
na̱ soldado cacu tiaẖva na mé ná ña̱ ná cu̱hu̱n na̱ cani táhan na tá ta̱ co̱ tiáhva vaẖa da̱
tíví trompeta tiví da̱ do.̱ 9 Quiaẖva já yáha ri xiẖiṉ mé ndó jáchi ̱ tá co̱ cáhaṉ ndó tu̱hun
ña̱ cuu candaa̱̱ ini ñay̱ivi ndaja caja ri na̱ cán candaa̱̱ ini na ña̱ cáchí ndo.̱ Cúú á tátu̱hun
cáhaṉ ndó nu̱ táchi ̱ cuití va. 10 Cája i ̱ cuéntá íin cuaẖá ndivaẖa nu̱ú tu̱hun cáhaṉ ñay̱ivi
ndijáá ñuyíví. Joo ndijáá tu̱hun yóho cáxí cáhaṉ nu̱ú ñay̱ivi cáhaṉ na̱ mé tu̱hun yóho.
11 Joo tá co̱ cándaa̱̱ ini i ̱ ña̱ cáhaṉ inga ñay̱ivi xiẖín i ̱ já cúú u̱ tátu̱hun in da̱ tóho̱ nu̱ mé
ná. Ta na̱ cán cacuu na tátu̱hun in na̱ tóho̱ nu̱ mí i ̱ saẖá ña̱ co̱ cándaa̱̱ ini i ̱ tu̱hun cáhaṉ
na.̱ 12 Saẖá ña̱ cán quéa̱ tá mé a̱ ndaa̱̱ cúni ̱ ndó ndiquehe ndó ña̱ sáhan ínima̱ yii̱ ̱ Ndióxi ̱
nu̱ ndo̱ já quéa̱ xíní ñúhú ndinducú ndó ña̱ ná cuu chindeé ndó na̱ cúú cuéntá Jesús ná
cuahnu chága̱ na̱ xiẖín tu̱hun Ndióxi.̱

13 Ña̱ cán quéa̱ ndá ndó ñeẖe̱ táhvi ̱ cáhaṉ ndó tu̱hun ña̱ coó̱ nac̱atiaẖva ndó já quéa̱
xíní ñúhú cac̱a̱ ndó nu̱ Ndióxi ̱ña̱ ná cuu ndicani ndó ña̱ cúni ̱ cachi a nu̱ú ñay̱ivi. 14 Jáchi ̱
tá ná casáhá cáhaṉ i ̱ tu̱hun ña̱ coó̱ nac̱atiaẖva i ̱ nani xíca̱ taẖví i ̱ nu̱ Ndióxi ̱ já quéa̱ mé a̱
ndaa̱̱ cája cáhnu i ̱Ndióxi ̱xiẖín ínima̱ i ̱ joo co̱ cája i ̱ña̱ xiẖiṉ xíní túní i ̱ jáchi ̱co̱ cándaa̱̱ ini
i ̱ ña̱ cáhaṉ i.̱ 15Ndía̱ caja i.̱ Ña̱ xíní ñúhú caja i ̱ quéa̱ cac̱a̱ taẖví i ̱ nu̱ Ndióxi ̱ xiẖiṉ ínima̱ i ̱
ta xiẖiṉ xíní túni ̱ i.̱ Ta quiaẖva já xíní ñúhú cata i ̱ xiẖiṉ ínima̱ i ̱ ta xiẖiṉ xíní túni ̱ i ̱ viti.
16 Candeẖé ndó. Ná caja í cuéntá tá ndúu ndó veñu̱hu ta cásáhá ndo̱ cáhaṉ ndó tu̱hun
ña̱ coó̱ nac̱atiaẖva ndó nani cája cáhnu ndó Ndióxi ̱ xiẖiṉ ínima̱ ndo̱ ta ndaja coo quíhvi
in ñay̱ivi ini veñu̱hu, na̱ co̱ cándaa̱̱ cuaẖá ini saẖá ñaẖa cuéntá Ndióxi.̱ Ta xíni ̱ joẖo na
ña̱ cáhaṉ ndo̱ joo a̱ cúu caja na ndiquiaẖva na ndixaẖvi nu̱ Ndióxi ̱ in nu̱ú xiẖiṉ ndo̱ jáchi ̱
co̱ cándaa̱̱ ini na tu̱hun cáhaṉ ndo.̱ 17 Vaṯí ndató ndivaẖa cáhaṉ ndo̱ ndíquiaẖva ndó
ndixaẖvi nu̱ Ndióxi ̱ joo co̱ chíndeé a̱ na̱ cán ná cuahnu na xiẖín tu̱hun Ndióxi ̱ jáchi ̱ co̱
cándaa̱̱ ini na tu̱hun cáhaṉ ndo.̱ 18 Ndíquiaẖva i ̱ ndixaẖvi nu̱ Ndióxi ̱ jáchi ̱ cáhaṉ cuaẖa̱
chága̱ i ̱ tu̱hun ña̱ coó̱ nas̱aṯiaẖva i ̱ a̱ ju̱ú ga̱ ndóhó. 19 Joo nani jánaẖa̱ i ̱ ndoẖó ini veñu̱hu
cájii̱ ̱ chága̱ íní i ̱ caẖaṉ chá cuití va i ̱ tu̱hun já ná cuu candaa̱̱ cáxí ini ndó ña̱ cáhaṉ i.̱ Jáchi ̱
ndá chuun quéa̱ ná caẖaṉ cuaẖá naẖá i ̱ tu̱hun ña̱ co̱ cándaa̱̱ ini ndó.

20Candeẖé ndo̱ ñani i,̱ na̱ cúú cuéntá Jesús. A̱ cáhvi ini ndó tá quiaẖva cáhvi ini na̱ vaḻí.
Xíní ñúhú cahvi ini ndó tá quiaẖva cáhvi ini ñay̱ivi sa̱ tácu̱ ini. Vaṯí mé a̱ ndaa̱̱ xíní ñúhú
caja ndó tá quiaẖva cája na̱ vaḻí, na̱ co̱ cája cuac̱hi. 21Xíní ñúhú ndicu̱hu̱n ini ndó ndaja
cáchí ley nac̱aẖyi ̱Moisés saṉahá tá nac̱achi Ndióxi ̱ já: “Vaṯí ná chindahá i ̱na̱ cáhaṉ java
tu̱hun tóho̱ nu̱ú ñay̱ivi Israel joo a̱ cúni joẖo na nu̱ú caẖaṉ na̱ tóho̱ cán jáchi ̱ sáá ini na̱
Israel”, nac̱achi Ndióxi.̱ 22 Tá cáhaṉ ndó tu̱hun ña̱ coó̱ nas̱aṯiaẖva ndó nani cája cáhnu
ndó Ndióxi ̱co̱ chíndeé cuaẖá ña̱ yóho na̱ cúú cuéntá Jesús cuahnu na xiẖín tu̱hun Ndióxi ̱
vaṯí mé a̱ ndaa̱̱ na̱ co̱ xíni ̱ tu̱hun Ndióxi ̱ cátóntó na̱ xiẖín ña̱ yóho. Joo tá jáyaẖa ndó
tu̱hun cáhaṉ Ndióxi ̱ xiẖiṉ ndó nu̱ú na̱ cúú cuéntá Jesús já cuu cuahnu chága̱ na̱ xiẖín

tu̱hun Ndióxi ̱ vaṯí co̱ chíndeé cuaẖá ña̱ yóho na̱ cámaṉi ̱ ndiẖvi íchi ̱ cuéntá Jesús. 23 Caja
mé ndó cuéntá tá ná taca cuaẖá na̱ cúú cuéntá Jesús ta casáhá cáhaṉ ndo̱ tu̱hun ña̱ coó̱
nas̱aṯiaẖva ndó nani cája cáhnu ndó Ndióxi ̱ ta ndaja coo quíhvi na̱ co̱ xíni ̱ tu̱hun Ndióxi ̱
nu̱ ndúu ndó jaṉ. Ta tá ná cuni na ña̱ sa̱ jíin tu̱hun cáhaṉ ndihi ndó já quéa̱ caẖán na̱
ña̱ cúú ndó na̱ tac̱hi.̱ 24 Joo tá ná jáyaẖa tócó ndihi ndó tu̱hun cáhaṉ Ndióxi ̱ nu̱ú ñay̱ivi
ta ndaja coo quíhvi in na̱ co̱ xíni ̱ tu̱hun Ndióxi.̱ Ta tá ná cuni joẖo na ña̱ cáhaṉ ndo̱ já
quéa̱ taẖnda̱ ini na saẖá cuac̱hi na ta já casáhá ndícani ini na saẖá ña̱ núu cája na. 25 Ta
já naẖma̱ na̱ cuac̱hi na nu̱ú ñay̱ivi ta já ndicava xítí na̱ caja cáhnu na Ndióxi.̱ Ta xiẖín ña̱
yóho candaa̱̱ ini na ña̱ mé a̱ ndaa̱̱ táhyí íin Ndióxi ̱ tañu ndó.

Tócó ndihi ña̱ cája ndó cuéntá Ndióxi ̱ xíní ñúhú caja ndó ña̱ xiẖín toní ñúhú
26 Candeẖé ndó, ñani i,̱ na̱ cúú cuéntá Jesús. Tá ná nditaca ndihi ndó caja cáhnu ndó

Ndióxi ̱ ndítahan nu̱ú java ndó cata ndó salmo ta java ndó jánaẖa̱ ndó nu̱ú ñay̱ivi. Ta
ndítahan nu̱ú java ndó jáyaẖa ndó tu̱hun cáhaṉ Ndióxi ̱xiẖiṉ ndó nu̱ú ñay̱ivi ta java ndó
caẖaṉ ndó tu̱hun ña̱ coó̱ nac̱atiaẖva ndó. Ta ndítahan nu̱ú java ndó nducú ñehe ndó ña̱
cúni ̱ cachi tu̱hun cáhaṉ na̱ cán. Tócó ndihi ña̱ cája ndó xíní ñúhú chindeé a̱ ndoẖó ná
cuahnu chága̱ ndó xiẖín tu̱hun Ndióxi.̱ 27Ta ndítahan nu̱ú iv̱i ̱á u̱ni ̱ñay̱ivi cuití va caẖaṉ
na̱ tu̱hun ña̱ coó̱ nac̱atiaẖva na. Joo tá in tá in na caja na ña.̱ Ta ndítahan canduu na̱
tiaẖva nducú ñehe na ña̱ cúni ̱ cachi tu̱hun cáhaṉ na̱ jaṉ. 28 Ta nu̱ tácá ndo̱ tá coó̱ ni in
na̱ tiaẖva nducú ñehe ña̱ cúni ̱ cachi tu̱hun cáhaṉ na̱ jaṉ já quéa̱ vaẖa chága̱ ná a̱ cáhaṉ
na̱ tu̱hun ña̱ coó̱ nac̱atiaẖva na. Ña̱ vaẖa chága̱ quéa̱ ná caẖaṉ yaá̱ na̱ ña̱ ná cuni joẖo mé
ná xiẖiṉ Ndióxi ̱ cuití va. 29 Ta quiaẖva já tá jáyaẖa na tu̱hun cáhaṉ Ndióxi ̱ xiẖiṉ ná nu̱ú
ñay̱ivi ná caẖaṉ iv̱i ̱ á u̱ni ̱ na̱ cuití va. Ta xíní ñúhú caẖaṉ na̱ nani ndúu tútú java ga̱ na̱
veñu̱hu sándeẖé na̱ á mé a̱ ndaa̱̱ cáhaṉ na̱ cuéntá Ndióxi.̱ 30 Cája i ̱ cuéntá nani jáyaẖa in
na tu̱hun cáhaṉ Ndióxi ̱xiẖiṉ ná nu̱ú ñay̱ivi ta jácaẖaṉ Ndióxi ̱ ini inga na ña̱ ná jáyaẖa na
tu̱hun cáhaṉ Ndióxi ̱xiẖiṉ na̱ nu̱ú ñay̱ivi já quéa̱ xíní ñúhú cacoo̱ na̱ nu̱ cuítí cán. 31Xiẖín
ña̱ yóho tá in tá in ndó cuu jáyaẖa ndó tu̱hun cáhaṉ Ndióxi ̱ xiẖiṉ ndó nu̱ú ñay̱ivi. Já
cuu catiaẖva na̱ xíni ̱ joẖo ña̱ yóho ña̱ ná ndindeé chága̱ ini na xiẖín tu̱hun Ndióxi.̱ 32Na̱
jáyaẖa tu̱hun Ndióxi ̱nu̱ú ñay̱ivi xíní ñúhú cañehe na quiaẖva xiẖín ña̱ cája na nani ndáti
na jáyaẖa na tu̱hun cán. 33 Jáchi ̱ cúni ̱Ndióxi ̱ña̱ ná coo vaẖa iní caja í tócó ndihi ñaẖa ta
ná a̱ jána í nu̱ú cája í ña.̱

Ta cájii̱ ̱ ini mé á tá cája vaẖa ndó tá quiaẖva cája java ga̱ na̱ cúú cuéntá Jesús ndúu
ndijáá ga̱ ñuu. 34Nani tácá ndo̱ veñu̱hu co̱ ndítahan nu̱ú naj̱iẖí caẖaṉ na̱ jáchi ̱ co̱ cáni a
nu̱ ná caẖaṉ na.̱ Ta co̱ ndítahan nu̱ ná cacomí na̱ cuéntá saẖá na̱ veñu̱hu jáchi ̱ quiaẖva
já sáhndá ley Moisés. 35Ta tá cúni ̱na̱ candaa̱̱ ini na saẖá ña̱ jánaẖa̱ na̱ veñu̱hu xíní ñúhú
ndac̱a̱ tu̱hún na̱ yíi ̱ ná saẖá tá cásaa̱̱ na̱ vehe na. Jáchi ̱ co̱ náha̱ vaẖa tá cáhaṉ in ñáñáha̱
nani tácá na̱ veñu̱hu.

36 Xíní ñúhú ndicu̱hu̱n ini ndó ña̱ a̱ ju̱ú ndóhó cúú na̱ naṉdiquehe tu̱hun Ndióxi ̱ nu̱
cuítí. Ta a̱ ju̱ú ndóhó cuití xíni ̱ tu̱hun Ndióxi,̱ vaẖa. 37 Ta ndá na̱ cáhán ña̱ nac̱hutú ndaa̱̱
ínima̱ ná xiẖiṉ ínima̱ yii̱ ̱Ndióxi ̱ña̱ ná jáyaẖa na tu̱hun cáhaṉ Ndióxi ̱xiẖiṉ ná nu̱ú ñay̱ivi,
mé na̱ cán ndítahan nu̱ ná ndicuni na ña̱ cáhaṉ i ̱ ña̱ sáhndá Ndióxi ̱ nu̱ú i ̱ caẖaṉ i.̱ 38 Joo
tá co̱ cúni ̱na̱ cán cuni joẖo na ña̱ cáhaṉ i ̱cuéntá Ndióxi ̱ já quéa̱ a̱ cúni joẖo ndó ña̱ cáhaṉ
na̱ cán.

39 Candeẖé ndo,̱ ñani i,̱ na̱ cúú cuéntá Jesús. Xíní ñúhú ndiẖi ini ndó nducú ndó ña̱
ná jáyaẖa ndó tu̱hun cáhaṉ Ndióxi ̱ xiẖiṉ ndó nu̱ú ñay̱ivi. Ta a̱ cájí nuu ndó nu̱ú na̱ cúú
cuéntá Jesús tá ñéhe̱ táhvi ̱ná nu̱ Ndióxi ̱caẖaṉ na̱ tu̱hun ña̱ coó̱ nas̱aṯiaẖva na. 40 Joo tócó
ndihi ña̱ cája ndó xíní ñúhú caja ndó ña̱ xiẖín toní ñúhú já ná a̱ jána ndó nu̱ cája ndó ña.̱

15
Ndícani Pablo sa̱há quiv̱i ̱ tá na̱nditacu Jesús

1 Candeẖé ndó, ñani i,̱ na̱ cúú cuéntá Jesús. Viti cúni ̱ ña̱ ná ndicu̱hu̱n ini ndó tu̱hun
vaẖa saẖá Jesús ña̱ naj̱ánaẖa̱ i ̱ nu̱ ndo.̱ Mé tu̱hun vaẖa yóho sa̱ naṉdiquehe vaẖa ndó ña̱
ta cándeé vaẖa ini ndó a̱ jaṉda̱ viti. 2Ta jivi saẖa̱ mé tu̱hun vaẖa naj̱ánaẖa̱ i ̱nu̱ ndo̱ yóho

cuu cac̱u ndaa ínima̱ ndo̱ tá ná caja ndó ña̱ naj̱ánaẖa̱ i ̱nu̱ ndo̱ xiẖín ndinuhu ini ndó. Joo
tá ná a̱ cája ndó ña̱ já quéa̱ mé a̱ uun va quéa̱ nac̱andúsa ndó ña.̱

3 Candeẖé ndó. Ña̱ jihna ñúhú nac̱aja i ̱ quéa̱ naj̱ánaẖa̱ i ̱ ndoẖó ña̱ nac̱atiaẖva mí i ̱
cuéntá Jesucristo, mé á nax̱iẖi ̱ ndic̱a crúxu̱ saẖá cuac̱hí tá quiaẖva cáchí tu̱hun Ndióxi.̱
4 Ta naj̱ánaẖa̱ i ̱ ndoẖó ña̱ naj̱ándu̱xu̱ na̱ mé á joo tá nax̱iṉu̱ quiv̱í u̱ni ̱ já naṉditacu tucu a
tá quiaẖva cáchí tu̱hun Ndióxi ̱coo. 5Ta já naṉaẖa̱ mé á nu̱ Pedro xiẖín nu̱ú java ga̱ táhan
da̱ u̱xu̱ iv̱i ̱ nax̱ic̱a tuun xiẖín a̱ cán. 6 Ta tá naṉdihi já naṉaẖa̱ mé á nu̱ yáha ga̱ nu̱ú u̱hu̱n
ciento na̱ cúú cuéntá mé á. Ta in nax̱ini tocó ndihi na mé á. Ta cuaẖa̱ táhan na̱ nax̱ini
ñahá cán tácú yii̱ ̱va na vaṯí java na sa̱ nax̱iẖi ̱na.̱ 7Ta tá naṉdihi já naṉaẖa̱ mé á nu̱ Jacobo
ta aṉda̱ já naṉaẖa̱ mé á nu̱ tócó ndihi na̱ nax̱ic̱a tuun xiẖiṉ á.

8 Ta tá nu̱ ndíhí já naṉaẖa̱ ri Jesús mé á nu̱ú i ̱ vaṯí cúú u̱ da̱ nac̱acu tá sa̱ nay̱aẖa mé
tiempo tá nax̱ic̱a nuu Jesús ñuyíví yóho. 9Yeẖe̱ cúú u̱ in apóstol joo íin chága̱ saẖa̱ tócó
ndihi java ga̱ na̱ apóstol a̱ ju̱ú ga̱ yeẖe.̱ Ta ni coó̱ saẖá i ̱ caẖaṉ na̱ apóstol xiẖín i ̱ jáchi ̱
nax̱ic̱a nuu i ̱ nac̱aja xíxi i ̱ xiẖín na̱ cúú cuéntá Ndióxi ̱ jihna. 10 Joo mé a̱ ndaa̱̱ cúú u̱ in
apóstol jáchi ̱ nac̱amáni ̱ Ndióxi ̱ yeẖe.̱ Ta a̱ ju̱ú ña̱ uun cúú ñam̱aṉi ̱ nac̱aja Ndióxi ̱ xiẖín i ̱
jáchi ̱ cuaẖá ga̱ chuun cája yeẖe̱ cuéntá mé á a̱ ju̱ú ga̱ java ga̱ na̱ apóstol cán. Vaṯí mé a̱
ndaa̱̱ co̱ cája chúun i ̱ xiẖiṉ ndée̱ mí i.̱ Saẖá ña̱ táhvi ̱ ini Ndióxi ̱ saẖá i ̱ saẖá ña̱ cán quéa̱
chíndeé a̱ yeẖe̱ cája i ̱ chuun mé á yóho. 11 Joo co̱ cája toho a á yeẖe̱ á na̱ java apóstol cán
cája chúun chága.̱ Ña̱ vaẖa quéa̱ tócó ndihi nde̱ jánaẖa̱ nde̱ saẖá Jesucristo ta mé ndó sa̱
nac̱andúsa ndó ña̱ naj̱ánaẖa̱ nde̱ nu̱ ndo.̱

Va̱xi quiv̱i ̱ nditacu tócó ndihi ndii̱
12 Tá nac̱aẖaṉ nde̱ tu̱hun Ndióxi ̱ xiẖiṉ ndo̱ naj̱ánaẖa̱ nde̱ ndoẖó ña̱ naṉditacu tucu

Jesucristo ta nac̱andúsa ndó ña.̱ Joo viti java ndó cáchí ndo̱ ña̱ co̱ ndítacu toho na̱ sa̱
nax̱iẖi.̱ 13 Joo tá cáchí ndo̱ ña̱ co̱ ndítacu toho na̱ sa̱ nax̱iẖi ̱cúú á tátu̱hun co̱ cándúsa ndó
ña̱ naṉditacu tucu Jesucristo. 14 Ta tá co̱ cándúsa ndó ña̱ naṉditacu tucu Jesucristo já
quéa̱ coó̱ saẖa̱ toho tu̱hun Ndióxi ̱ ña̱ xíca nde̱ jánaẖa̱ nde̱ nu̱ú ñay̱ivi. Ta xiẖín ña̱ yóho
mé a̱ uun va cándeé ini ndómé á. 15Ta tá mé a̱ ndaa̱̱ coó̱ naṉditacu Jesucristo já quéa̱ cúú
nde̱ na̱ cáhaṉ ña̱ tu̱hún saẖa̱ Ndióxi ̱jáchi ̱cáchí nde̱ xiẖiṉ ndo̱ ña̱ mé Ndióxi ̱naj̱ánditacu a
Jesucristo. Joo tá co̱ ndítacu toho ndii̱ ta ndeẖe̱ cáchí nde̱ ña̱ naṉditacu Jesucristo já quéa̱
cúú nde̱ na̱ tu̱hún. 16 Jáchi ̱ tá co̱ ndítacu ndii̱ já quéa̱ cúni ̱ cachi a ña̱ coó̱ naṉditacu toho
Jesucristo. 17Ta tá coó̱ naṉditacu Jesucristo já quéa̱ coó̱ saẖa̱ toho ña̱ cándeé ini ndó mé
á ta cómí yii̱ ̱ va cuac̱hi cuéntá saẖa̱ ndó. 18 Ta xiẖín ña̱ yóho cúni ̱ cachi a ña̱ a̱ cácu ndaa
toho ínima̱ na̱ cúú cuéntá Jesús tá ná quivi na. 19Tá ndíyaẖvi ña̱ cúú yó cuéntá Jesús nani
tácú yo̱ ñuyíví yóho cuití va já quéa̱ ndáhví naẖá nac̱uú.

20 Joo mé a̱ ndaa̱̱ naṉditacu ndusa Jesucristo. Ta mé á cúú á ña̱ nu̱ cuítí naṉditacu. Ta
vax̱i quiv̱í nditacu tócó ndihi yó, na̱ cúú cuéntá mé á. 21 Candeẖé ndo.̱ Naq̱uiẖvi cuac̱hi
ñuyíví saẖá ña̱ nac̱aja Adán, da̱ nas̱ac̱uu taa̱ nu̱ cuítí ta saẖá cuac̱hi yóho nac̱asáhá xíhi ̱
ñay̱ivi. Ta jivi saẖá ña̱ nac̱aja Jesucristo tá nax̱iẖi ̱ a̱ ndic̱a crúxu̱ cuu nditacu tócó ndihi
na̱ sa̱ nax̱iẖi.̱ 22Xíhi ̱ ñay̱ivi saẖá ña̱ naq̱uixi na chic̱hi Adán ta cája na ña̱ núu tá quiaẖva
nac̱aja Adán saṉahá. Ta viti saẖá ña̱ cúú yó cuéntá Jesucristo catacú aṉda̱ ama cáa quiv̱i ̱
saẖá ña̱ nac̱ajamé á. 23Ta tá ná ndindaa nu̱ú in in na nditacu na já nditacu na caja Ndióxi.̱
Mé Jesucristo quéa̱ naṉditacu nu̱ cuítí. Ta tá ná ndicó coo̱ tucu mé á ñuyíví yóho já caja
mé á ña̱ ná nditacu tócó ndihi na̱ cúú cuéntá mé á. 24 A̱nda̱ já ndihi saẖa̱ tócó ndihi ñaẖa
ñuyíví yóho jáchi ̱ jándihi Jesucristo saẖa̱ tócó ndihi na̱ cómí cuéntá saẖá ñay̱ivi ñuyíví
yóho. Ta ndiquiaẖva tócó ndihi na̱ cúú cuéntá mé á ndáha̱ Ndióxi,̱ tátá a̱ já ná cacomí a̱
cuéntá saẖa̱ ná. 25 Jáchi ̱ Jesucristo quéa̱ ndítahan nu̱ cacomí cuéntá saẖá na̱ cúú cuéntá
mé á jaṉda̱ quiaẖva ná xiṉu̱ coo̱ quiv̱í jándihi Ndióxi ̱ saẖa̱ tócó ndihi na̱ co̱ cúní ñahá.
26 Ta jaṉda̱ nu̱ ndíhí jándihi mé á saẖá ña̱ ná quivi ñay̱ivi. Ta xiẖín ña̱ yóho a̱ quíví ga̱
ñay̱ivi. 27 Jáchi ̱mé Ndióxi ̱ naṉdiquiaẖva tócó ndihi ñaẖa nu̱ú Jesucristo já ná cacomí a̱
cuéntá saẖá. Joo tá cáchí tu̱hun Ndióxi ̱ ña̱ cómí Jesucristo cuéntá saẖa̱ tócó ndihi ñaẖa,
co̱ cúni ̱cachi a ña̱ cómí a̱ cuéntá saẖa̱ Ndióxi ̱viti jáchi ̱mé Ndióxi ̱quéa̱ naṉdiquiaẖva tócó
ndihi ñaẖa ndáha̱ mé á ña̱ ná cacomí a̱ cuéntá saẖá. 28 Ta tá sa̱ cómí Jesucristo cuéntá

saẖa̱ tócó ndihi ñaẖa aṉda̱ já ndiquiaẖva Jesucristo mé á ndáha̱ Ndióxi ̱ ña̱ ná cacomí a̱
cuéntá saẖá. Jáchi ̱ cúú á in túhún jiṉi ̱ já jaẖyi Ndióxi ̱ ta mé Ndióxi ̱ quéa̱ naṉdiquiaẖva
tócó ndihi ñaẖa nu̱ú Jesucristo. Ta Ndióxi ̱ cacuu a ña̱ cáhnu chága̱ nu̱ tócó ndihi ñaẖa.

29Ndúu java ñay̱ivi ta cándúta̱ ná saẖá na̱ sa̱ nax̱iẖi ̱ já ná cac̱u ndaa ínima̱ ná. Joo cáchí
na̱ co̱ cándúsa toho na ña̱ ndítacu ndii̱. Ta ndá saẖá quéa̱ cája na já tá co̱ cándúsa na
nditacu ndii̱. Joo xíni ̱vaẖa í ña̱ nditacu ndii̱.

30 Ndá chuun quéa̱ chícaa̱ṉ yo̱ mí ndijáá níí quiv̱i ̱ nu̱ú tondóhó nu̱ú cuu cahní na̱ mí
tá co̱ cándúsa í ña̱ nditacu tucu ndii̱. 31 Candeẖé ndo,̱ ñani i,̱ na̱ cúú cuéntá Jesús. Ndijáá
níí quiv̱i ̱ vax̱i tondóhó nu̱ú i.̱ Ta jaḻóho cúni ̱quivi i.̱ Mé ndó cándaa̱̱ vaẖa ini ndó ña̱ cájii̱ ̱
ini i ̱ saẖá in naṉduu ndó xiẖín Jesucristo, xitoho í. Saẖá ña̱ cán quéa̱ ndítahan nu̱ ndo̱
candúsa ndó ña̱ cáhaṉ i ̱xiẖiṉ ndo.̱ 32Cuaẖá tañu naq̱uiẖvi táhan i ̱xiẖín ñay̱ivi quini ñuu
Efeso. Mé na̱ cán cúú ná tátu̱hun quití yúcú. Joo coó̱ saẖa̱ toho ña̱ ndóho ini i ̱ yóho tá
mé a̱ ndaa̱̱ co̱ ndítacu toho ndii̱. Jáchi ̱ tá co̱ ndítacu toho ndii̱ já quéa̱ cuu coẖó caja í tá
quiaẖva cáchí java ñay̱ivi tá cáchí na̱ já: “Cóho̱ cuxu vaẖa í ta coho vaẖa í jáchi ̱ yó quiví
itaa̱ṉ á iajá cúú yó.”

33 A̱ quiáhvandóñam̱aṉi ̱jándahvi inganandoẖó. Xíní ñúhúndicu̱hu̱n ini ndó in tu̱hun
ña̱ cáchí já: “Tá cátáhan í xiẖín ñay̱ivi, na̱ co̱ cája vaẖa já quéa̱ játiv̱í na̱ mí.” 34Xíní ñúhú
ndicáxí vaẖa ini ndó ta a̱ cája ndó cuac̱hi jáchi ̱ndúu java ndó ta co̱ xíni ̱ toho ndó Ndióxi.̱
Cáhaṉ i ̱ña̱ yóho xiẖiṉ ndo̱ já ná cacahan nu̱u̱ ndo̱ saẖá ña̱ núu cája ndó.

Ndaja coo tá ná nditacu ndii̱
35Cája i ̱cuéntá ña̱ ndúu java ndó ta ndícani ini ndó já cáhán ndo̱ já: “Ndaja caja Ndióxi ̱

jánditacu a na̱ sa̱ nax̱iẖi.̱ Ndá yiquí cu̱ñu ndiquehe na caja Ndióxi.̱” Já ndáca̱ tu̱hún java
ndó ndícani ini ndó. 36 Joo ña̱ ndícani ini ndó saẖa̱ jaṉ cúú á ña̱ tóntó ndivaẖa. Xíní ñúhú
cándeẖé ndo̱ ndá quiaẖva yáha xiẖín in tata tá chíhin na ña.̱ Mé tata yóho xíní ñúhú
quivi a já ná ndu̱ta utu loho nu̱ á. 37Tá xútu ñay̱ivi, co̱ xútu toho na in yu̱cu̱. Ña̱ xútu na
cúúmé tata ta co̱ cája toho a á cúú á trigo á inga nu̱ú tata. 38TaméNdióxi ̱quéa̱ cája ña̱ ná
ñeẖe̱ táhvi ̱in in a cán ndá quiaẖva coo a ta ndá jav̱í cañehe in in a. 39Ta a̱ ju̱ú in jav̱í ñéhe
tócó ndihi ñaẖa. Sa̱ jíin sa̱ jíin jav̱í in in a. Tátu̱hun yiquí cu̱ñu in daṯaa̱, sa̱ jíin íin yiquí
cu̱ñu da xiẖín yiquí cu̱ñu quíti.̱ Ta yiquí cu̱ñu laa sa̱ jíin íin a xiẖín yiquí cu̱ñu tiyac̱á.
Sa̱ jíin nac̱aja Ndióxi ̱ xiẖín in in ña̱ nac̱avaẖa mé á. 40 Ta quiaẖva já nac̱avaẖa Ndióxi ̱ ña̱
ndúu indiví ta jíin va ndáa a.̱ Ta jíin yiquí cu̱ñu ñay̱ivi ñuyíví yóho. Ta sa̱ jíin quiaẖva
ndató ña̱ íin indiví ta sa̱ jíin quiaẖva ndató ña̱ íin ñuyíví. 41 Jíin nac̱aja Ndióxi ̱ña̱ ná yeẖe̱
caṉdii ta jíin nac̱aja mé á ña̱ ná yeẖe̱ yoo̱.̱ Ta jíin nac̱aja mé á ña̱ ná yeẖe̱ quim̱i ta íin java
quim̱i sa̱ jíin sa̱ jíin yéhe̱ rí nu̱ú inga rí. 42Quiaẖva já yaẖa ri xiẖín ñay̱ivi tá ná xiṉu̱ coo̱
quiv̱í jánditacu Ndióxi ̱ na.̱ Jáchi ̱ yiquí cu̱ñu yó ña̱ jándu̱xu̱ na̱ tix̱i ñúhu̱ cúú á ña̱ ndihi
saẖa.̱ Joo tá ná nditacu tucú já a̱ ndíhi ga̱ saẖa̱ yo̱ aṉda̱ ama cáa quiv̱i.̱ 43Mé yiquí cu̱ñu í
jándu̱xu̱ na̱ tix̱i ñúhu̱ yóho cúú á tátu̱hun in ña̱ núu ndivaẖa jáchi ̱ ndihi saẖá. Joo tá ná
xiṉu̱ coo̱ quiv̱í ndicoo̱ tucu a caja Ndióxi ̱ já cacuu a ña̱ ndató ndivaẖa jáchi ̱ a̱ ndíhi saẖá.
Ña̱ jándu̱xu̱ na̱ tix̱i ñúhu̱ cúú á ña̱ vitá ndivaẖa joo ña̱ nditacu tucu cacuu a ña̱ ndacú
vaẖa. 44 Jáchi ̱tá ná jándu̱xu̱ na̱ mí tix̱i ñúhu̱, ña̱ jándu̱xu̱ na̱ cúú yiquí cu̱ñu cuéntá ñuyíví
yóho. Joo tá ná nditacu tucú já ñeẖe̱ yó inga yiquí cu̱ñu, ña̱ cúú cuéntá indiví. Jáchi ̱ tá
íin yiquí cu̱ñu cuéntá ñuyíví, ña̱ ndíhi saẖa̱ ta já íin ri yiquí cu̱ñu cuéntá indiví, ña̱ a̱ cu̱ú
ndihi saẖa.̱

45 Cáchí tu̱hun Ndióxi ̱ ña̱ tá nac̱avaẖa Ndióxi ̱ Adán, da̱ nas̱ac̱uu taa̱ nu̱ cuítí já nac̱aja
mé á ña̱ ná catacu da. Joo cáhnu chága̱ Jesucristo a̱ ju̱ú ga̱ Adán jáchi ̱ mé á cája ña̱ ná
catacu ñay̱ivi aṉda̱ ama cáa quiv̱i.̱ 46Ña̱ jihna ñúhú sáhan Ndióxi ̱ nu̱ yo̱ cúú yiquí cu̱ñu
í, ña̱ ndíhi yac̱hi ̱ saẖa.̱ Ta tá nu̱ ndíhí já sáhan mé á inga yiquí cu̱ñu nu̱ yo̱ cuéntá indiví
ta ña̱ cán cúú á ña̱ co̱ ndíhi saẖa.̱ 47Mé Adán, da̱ nac̱avaẖa Ndióxi ̱nu̱ cuítí nas̱ac̱uu da da̱
nac̱avaẖa mé á xiẖín ñundáhyi ̱ ta cúú dá da̱ ñuyíví yóho. Ta Jesucristo, xitoho í, cúú á
inga táhan daṯaa̱ joo cúú á ña̱ naq̱uixi chí indiví. 48Tá in tá in ñay̱ivi ñéhe na yiquí cu̱ñu
tátu̱hun yiquí cu̱ñu Adán jáchi ̱ cúú á ña̱ nac̱avaẖa Ndióxi ̱xiẖín ñundáhyi.̱ Joo ñay̱ivi, na̱

ndíquiaẖvamé ndáha̱ Jesucristo vax̱i quiv̱í ndiquehe na inga yiquí cu̱ñu cuéntá indiví, ña̱
co̱ ndíhi saẖa.̱ 49Ta viti íin yiquí cu̱ñu í tátu̱hun yiquí cu̱ñu Adán joo vax̱i quiv̱í ndiquehé
inga yiquí cu̱ñu í cuéntá indiví ta cacuu a tátu̱hun yiquí cu̱ñu Jesucristo.

50Candeẖé ndo,̱ ñani i,̱ na̱ cúú cuéntá Jesús. Cúni ̱cax̱i tu̱hun i ̱xiẖiṉ ndo̱ ña̱ a̱ cúu toho
cu̱hu̱n yiquí cu̱ñu í yóho indiví ña̱ ná cacomí Ndióxi ̱ cuéntá saẖá jáchi ̱mé yiquí cu̱ñu í
yóho co̱ cúú á ña̱ cuu catacu aṉda̱ ama cáa quiv̱i.̱ Joo ña̱ inga, ña̱ quiaẖvamé á nu̱ yo̱ cán, a̱
ndíhi toho saẖá. 51Ta viti cúni ̱cax̱i tu̱hun i ̱nu̱ ndo̱ saẖá in ñaẖa nas̱ahii̱n jeẖé nu̱ú ñay̱ivi
ta ña̱ yóho quéa:̱ A̱ ju̱ú ndihi toho í quiví jáchi ̱ tá ná xiṉu̱ coo̱ quiv̱í quixi tucu Jesucristo
ñuyíví yóho aṉda̱ jáví ndijam̱a ndihí tá quiaẖva ndáa í ta mé Ndióxi ̱ quiaẖva inga yiquí
cu̱ñu nu̱ yo.̱ 52 Ta in náá cuití yaẖa ña̱ yóho jáchi ̱ cacuu a tátu̱hun in ndic̱uaṉi ̱ nu̱u̱ yo̱ ta
já ndaẖyi ̱ trompeta, mé dó ndaẖyi ̱nu̱ ndíhí cuíí cán já nditacu tócó ndihi na̱ sa̱ nax̱iẖi ̱ ta
a̱ ndícó coo̱ ga̱ na̱ quivi na. Ta mí, tá tácú yo,̱ ña̱ caja Ndióxi ̱xiẖiṉ yo̱ quéa̱ ndijama yiquí
cu̱ñu í. 53 Jáchi ̱mé yiquí cu̱ñu í ña̱ ndíhi saẖa̱ yóho a̱ cu̱ú toho nduu a tátu̱hun yiquí cu̱ñu
ña̱ quiaẖva Ndióxi ̱nu̱ yo.̱ Saẖá ña̱ cán quéa̱ xíní ñúhú ndijama mé á yiquí cu̱ñu í yóho já
ná cuu coẖó coo í xiẖiṉ mé á aṉda̱ ama cáa quiv̱i.̱ 54 Ta tá sa̱ naṉdijam̱a yiquí cu̱ñu í ta
naṉduu a ña̱ co̱ ndíhi saẖa̱ aṉda̱ ama cáa quiv̱i ̱ já quéa̱ xiṉu̱ coo̱ nu̱ú tu̱hun ña̱ nac̱achi na̱
profeta saṉahá: “Vax̱i quiv̱í ndihi saẖá ña̱ xíhi ̱ñay̱ivi jáchi ̱nac̱andeé Jesucristo nas̱aẖnu̱
a̱ nu̱ú ña̱ xíhi ̱ na.̱ 55 Ta xiẖín ña̱ yóho cája cáhnu í mé á jáchi ̱ a̱ quíví ga̱ ñay̱ivi saẖá ña̱
naq̱uee vaẖa Jesucristo”, cáchí tu̱hun Ndióxi.̱ 56Tá cája ñay̱ivi cuac̱hi já quivi tá quivi na
saẖá ña̱ cája na. Ta cúú á tátu̱hun tá tíin líhma̱ na̱ jáchi ̱ndóho ini na saẖá cuac̱hi na. A̱nda̱
saṉahá ndivaẖa sáhndá ley Moisés ña̱ quivi ñay̱ivi saẖá cuac̱hi na jáchi ̱ ñéhe̱ íní cuac̱hi
caja ña̱ ná quivi ñay̱ivi. 57 Joo ndixaẖvi Ndióxi ̱ jáchi ̱ chindeé a̱ mí ña̱ ná cuu quee vaẖa í
saẖá ña̱ nac̱aja Jesucristo, xitoho í saẖa̱ yo.̱

58 Saẖá ña̱ cán quéa̱ ndítahan nu̱ ndó, ñani máni ̱ i,̱ na̱ cúú cuéntá Jesús, coo ndacú
ini ndó xiẖín tu̱hun Ndióxi.̱ Ta co̱ xíní ñúhú jándacoo ndó ña̱ cándeé ini ndó mé á. Ta
ndítahan nu̱ ndó ndiẖi ini ndó caja chúun ndó cuéntá mé á jáchi ̱ sa̱ cándaa̱̱ vaẖa ini ndó
ña̱ a̱ ju̱ú ña̱ uun cúú toho chuun cája ndó jáchi ̱ íin Jesucristo, xitoho í xiẖiṉ ndo.̱

16
Tá ndítaca jiu̱hún ña̱ jasá na̱ nu̱ú na̱ cúú cuéntá Jesús

1 Ta viti cúni ̱ndicani i ̱ nu̱ ndo̱ ndá quiaẖva ndítahan caja ndó tá jánditaca ndó jiu̱hún
ña̱ jasá ndo̱ nu̱ú na̱ cúú cuéntá Jesús ndúu ñuu Jerusalén. Xíní ñúhú caja ndó tá quiaẖva
naj̱ánaẖa̱ i ̱ nu̱ú na̱ cúú cuéntá Jesús ndúu estado Galacia. 2 Ña̱ ndítahan caja ndó quéa:̱
tá in in domingo xíní ñúhú tavá xóo ndó táhan jiu̱hún ña̱ sácú ini ndó jasá ndo̱ jaṯá ña̱
naṉdiquehe ndó saẖá chuun nac̱aja ndó. A̱ cándati toho ndó jaṉda̱ quiaẖva ná saa̱̱ i ̱ jaṉ
jáchi ̱ xíní ñúhú jánditaca cuéé ndó ña.̱ 3 Ta cax̱i mé ndó ndá na̱ cúni ̱ ndó cañehe jiu̱hún
jaṉ ñuu Jerusalén. Ta tá ná xiṉu̱ coo̱ i ̱ jaṉ chindahá i ̱na̱ ña̱ ná cu̱hu̱n ñehe na jiu̱hún ñuu
cán. Ta chindahá i ̱ in carta xiẖiṉ ná ña̱ ná quiaẖva na ña̱ xiẖín jiu̱hún jaṉ nu̱ú na̱ cúú
cuéntá Jesús ndúu mé cán. 4Ta tá cúni ̱Ndióxi ̱ já cu̱hu̱n ri yeẖe̱ va xiẖín na̱ jaṉ aṉda̱ ñuu
Jerusalén.

Sácú ini Pablo cu̱hu̱n da̱ coto nihni da na̱ cúú cuéntá Jesús ndúu java ga̱ ñuu
5 Saa̱̱ i ̱ coto nihni i ̱ndoẖó cúni.̱ Joo jihna ñúhú yaẖa i ̱ coto nihni i ̱na̱ cúú cuéntá Jesús

ndúu estado Macedonia. Ta aṉda̱ jáví saa̱̱ i ̱ ñuu Corinto jaṉ. 6 Ta tá cúni ̱ Ndióxi ̱ candoo̱
nahá chá i ̱ xiẖiṉ ndo.̱ Á tá coó̱ ta coo i ̱ níí tiempo vix̱i xiẖiṉ ndó jaṉ. Ta tá sa̱ ná quee e̱
cu̱hu̱n i ̱ inga ñuu já cuu chindeé ndó yeẖe.̱ 7 Co̱ cúni ̱ toho i ̱ coto nihni númí i ̱ndoẖó. Ña̱
cúni ̱quéa̱ candoo̱ tóo i ̱coo nahá chá i ̱xiẖiṉ ndo̱ jaṉ tá cúni ̱Ndióxi.̱ 8 Joo candoo̱ tóo i ̱coo
i ̱ ñuu Efeso yóho jaṉda̱ quiaẖva ná yaẖa vicó Pentecostés. 9 Jáchi ̱mé a̱ ndaa̱̱ núná nu̱ú i ̱
cája chúun i ̱cuéntá Ndióxi ̱yóho jáchi ̱cuaẖá ndivaẖa na ndíquehe vaẖa na tu̱hun Ndióxi ̱
vaṯí ndúu cuaẖá na̱ co̱ cúní yeẖe̱ saẖá chuun cája i ̱ yóho.

10Tá ná xiṉu̱ coo̱ Timoteo nu̱ ndúu ndó ñuu Corinto jaṉ, ndítahan ndiquehe vaẖa ndó
da̱ já ná cajii̱ ̱ íní da̱ coo da xiẖiṉ ndo.̱ Jáchi ̱ cája chúun da̱ cuéntá Jesucristo, xitoho í tá

quiaẖva cája chúun yeẖe.̱ 11 A̱ cándají ndó da.̱ Ña̱ ndítahan caja ndó quéa̱ chindeé ndó
da̱ já ná coo vaẖa ini da quixi da nu̱ú i.̱ Jáchi ̱yeẖe̱ xiẖín java ga̱ na̱ cúú cuéntá Jesús ndáti
nde̱ xiṉu̱ coo̱ da nu̱ ndúu nde̱ yóho.

12 Ta viti cúni ̱ ndicani loho i ̱ nu̱ ndó saẖá ñaní, da̱ naní Apolos. Mí i ̱ nax̱ic̱a̱ taẖví
ndivaẖa i ̱ nu̱ dá ña̱ ná saa̱̱ da̱ xiẖín java ga̱ na̱ cúú cuéntá Jesús coto nihni da ndoẖó.
Joo co̱ cúni ̱ da̱ caja da ña̱ viti. Cája i ̱ cuéntá tá ná nu̱ná nu̱ dá já saa̱̱ da̱ coto nihni da
ndoẖó.

Ndínda̱yí Pablo na̱ cúú cuéntá Jesús ndúu ñuu Corinto
13 Cuéntá vaẖa coo ndó. Xíní ñúhú ndacú coo ini ndó jáchi ̱ cándeé ini ndó Jesús. A̱

yíhví toho ndó. Canduu ndac̱ú ndó íchi ̱ cuéntá Jesús. 14 Xíní ñúhú caja ndó tócó ndihi
ñaẖa saẖá ña̱ quíhvi ̱ ini ndó ñani táhan ndó.

15Candeẖéndo̱ ñani i,̱ na̱ cúú cuéntá Jesús. Sa̱ xíni ̱vaẖa ndó saẖá na̱ vehe Estéfanas,mé
na̱ nu̱ cuítí naṉdiẖvi íchi ̱ cuéntá Jesús estado Acaya. Sa̱ naṉdiquiaẖva na mé ná chindeé
na̱ na̱ cúú cuéntá Jesús. 16Ña̱ cúni ̱ cac̱a̱ i ̱ nu̱ ndo̱ cúú ña̱ ná cuni joẖo ndó ña̱ sáhndá na̱
cán nu̱ ndó caja ndó. Ta xíní ñúhú caja ndó tá quiaẖva cúni ̱ndihi na̱ cán jáchi ̱chíndeé na̱
ñay̱ivi ta cája chúun vaẖa na cuéntá Jesús. 17 Cájii̱ ̱ ini i ̱ jáchi ̱ nax̱iṉu̱ coo̱ Estéfanas xiẖín
Fortunato xiẖiṉ Acaico nu̱ íin i ̱ ta nac̱hindeé na̱ yeẖe.̱ Ta vaṯí a̱ cu̱ú quixi mé ndó nu̱ú i ̱
18 joo na̱ yóho sáhan na tu̱hun ndéé ini i ̱ xiẖín ñaẖa cuéntá Ndióxi ̱ tá quiaẖva nac̱aja na
xiẖiṉ mé ndó. Mé a̱ ndaa̱̱ ndítahan nu̱ yo̱ caja cáhnu í na̱ cája tátu̱hun na̱ yóho.

19 Na̱ cúú cuéntá Jesús ndúu estado Asia chindahá na̱ Ndióxi ̱ coo ndó. Ta jári Aquila
xiẖiṉ Priscila chíndahá na̱ Ndióxi ̱ coo ndó. Ta jári na̱ cúú cuéntá Jesús tácá cája cáhnu
Ndióxi ̱vehe na̱ cán chíndahá na̱ Ndióxi ̱coo ndó. 20Tócó ndihi na̱ cúú cuéntá Jesús ndúu
chóho chíndahá na̱ Ndióxi ̱ coo ndó. Ta xíní ñúhú caẖaṉ Ndióxi ̱ xiẖiṉ táhan ndó ta tatí
yúhu̱ táhan ndó ta yii̱ ̱ caja ndó ña.̱

21Yeẖe̱ cúú Pablo ta xiẖiṉ ndáha̱ mí i ̱ cáhyí i ̱ña̱ yóho nu̱ ndó ta chíndahá i ̱Ndióxi ̱ coo
ndó.

22 Ta ndá na̱ co̱ quíhvi ̱ ini Jesucristo já ná cu̱hu̱n cháhan jaṯa̱ ná. Cama chá ná quixi
Jesucristo, xitoho í.

23Ña̱ cúni ̱quéa̱ ná caja cuaẖa̱ Jesucristo, xitoho í ñam̱aṉi ̱xiẖiṉ ndo.̱ 24Quíhvi ̱ini i ̱tócó
ndihi ndó jáchi ̱ tócó ndihí cúú yó cuéntá Jesucristo, xitoho í. Já ná coo.

Carta chí iv̱i ̱nac̱aẖyí Pablo nu̱ú na̱ cúú cuéntá Jesús ndúu
ñuu Corinto

Cáha̱n Ndióxi ̱ Pablo xiẖín na̱ cúú cuéntá Jesús ndúu ñuu Corinto
1Yeẖe̱ cúú Pablo, da̱ nac̱ax̱i Ndióxi ̱cacuu apóstol cuéntá Jesucristo jáchi ̱ já cúni ̱a̱ caja.

Yeẖe̱ xiẖín ñaní, Timoteo cáhyí nde̱ carta yóho nu̱ ndóhó, na̱ cúú cuéntá Ndióxi ̱ ndúu
ñuu Corinto ta nu̱ tócó ndihi na̱ cúú cuéntá Ndióxi ̱ndúu estado Acaya. 2Ña̱ cúni ̱quéa̱ ná
caja Ndióxi,̱ tátá yo̱ xiẖiṉ Jesucristo, xitoho í cuaẖá ñam̱aṉi ̱xiẖiṉ ndo̱ ta ná caja mé á ña̱
ná coo vaẖa ini ndó.

Ndóho ini Pablo
3 Cóho̱ caja cáhnu í Ndióxi,̱ mé a̱ cúú tátá xitoho í, Jesucristo. Jáchi ̱Ndióxi ̱ cúú á tátá

yo,̱ mé á sá taẖvi ̱ ini saẖa̱ yo̱ ta cúú á Ndióxi ̱ña̱ chíndeémí tá ndóho iní. 4Mé a̱ cán sáhan
tu̱hun ndeé iní nu̱ tócó ndihi ña̱ ndóho iní já quéa̱ ná cuu caja ri mé ví quiaẖva í tu̱hun
ndeé ini ñay̱ivi tá ndóho ini na. Tá quiaẖva cája mé á xoẖo̱ quiaẖva já ndítahan caja í
xiẖín ñay̱ivi. 5 Jáchi ̱ tá quiaẖva ndóho ndivaẖa iní saẖa̱ Jesucristo ta sa̱ mé quiaẖva já
sáhan cuaẖá ndivaẖa mé á tu̱hun ndeé iní tá ndóho iní. 6 Tá ndóho ini mé nde̱ já cuu
quixi tu̱hun ndeé ini mé ndó ta já cuu cac̱u ndaa ínima̱ ndo.̱ Tá sáhan Ndióxi ̱tu̱hun ndeé
ini nde̱ já quéa̱ sáhan ri mé á tu̱hun ndeé ini mé ndó viti. Ta xiẖín ña̱ yóho cuu coo ndacú
vaẖa ini ndó tá ná quixi ña̱ ndoho ini ndó tá quiaẖva ndóho ini mé nde.̱ 7 Cándeé ini
nde̱ ña̱ a̱ jándacoo ndó tu̱hun Ndióxi ̱ jáchi ̱ cándaa̱̱ cáxí ini nde̱ ña̱ tá quiaẖva ndóho iní
quiaẖva já sáhan Ndióxi ̱ tu̱hun ndeé iní.

8Candeẖé ndó, ñani i,̱ na̱ cúú cuéntá Jesús. Cúni ̱nde̱ cax̱i tu̱hun nde̱ nu̱ ndo̱ tá quiaẖva
naṉdoho ini nde̱ estado Asia. Nas̱ac̱uu a tondóhó chic̱áhnu nu̱ú nde̱ ta chí a̱ cándeé ga̱ ini
nde̱ nac̱aẖán nde,̱ nduu. Ta chí nas̱ahnda ini nde:̱ “Yóho quiví”, nac̱aẖán nde.̱ 9Nac̱aẖán
nde̱ ña̱ jaṉdá ndáti cuití nde̱ quivi nde̱ joo nac̱hindeé ña̱ yóho ndeẖe̱ jáchi ̱náha̱ nu̱ú nde̱
ña̱ co̱ ndítahan candeé ini nde̱mé nde.̱ Jáchi ̱ña̱ ndítahan candeé ini nde̱ cúúNdióxi,̱ mé a̱
jánditacu tucu ndii̱. 10Naj̱ácac̱u Ndióxi ̱ndeẖe̱ tañu tondóhó ná a̱ quíví toho nde.̱ Tamé á
quéa̱ jácac̱u a ndeẖe̱ nu̱ú ndihi tondóhó vax̱i chága̱ chí nu̱u̱. Jáchi ̱cándeé ini nde̱ mé á ña̱
chíndeé tá chíndeé a̱ ndeẖe̱ nu̱ú ndihi tondóhó. 11Ta mé ndó chíndeé ndó ndeẖe̱ tá xíca̱
taẖví ndó nu̱ Ndióxi ̱ saẖá nde.̱ Jáchi ̱ tá ná cac̱a̱ taẖví cuaẖá ñay̱ivi nu̱ Ndióxi ̱ saẖá nde,̱
sa̱ mé quiaẖva já ndiquiaẖva cuaẖá ñay̱ivi ndixaẖvi nu̱ Ndióxi ̱ saẖá ñam̱aṉi ̱ cája Ndióxi ̱
xiẖín nde.̱

Ndícani Pablo ndá sa̱ha̱ quéa̱ co̱ó na̱sa̱ha̱n da̱ ñuu Corinto
12 Íin java ñaẖa cája ña̱ ná coo vaẖa ini nde̱ ta cúú á ña̱ yóho: cándaa̱̱ cáxí ini nde̱ ña̱

co̱ cája nde̱ ña̱ núu ta tócó ndihi ña̱ cája nde̱ ñuyíví yóho cája nde̱ ña̱ xiẖín ndinuhu ini
nde.̱ Ta xiẖín ndinuhu chága̱ ini nde̱ cája nde̱ ña̱ cán tañu mé ndó. Ta ni in ña̱ cája nde̱
co̱ cája nde̱ ña̱ saẖá ña̱ ndíchí quixi jiṉi ̱mé nde̱ jáchi ̱mé Ndióxi ̱ quéa̱ táhvi ̱ ini saẖá nde̱
ta chíndeé a̱ ndeẖe̱ cája vaẖa nde.̱ 13Tá nac̱aẖyí nde̱ carta nu̱ ndo̱ jihna coó̱ nac̱aẖyí nde̱
tu̱hun ña̱ a̱ cu̱ú candaa̱̱ ini ndó jáchi ̱ ndac̱ú ndac̱ú cáhaṉ nde̱ xiẖiṉ ndo̱ nu̱ carta cáhyí
nde.̱ Jáchi ̱cúni ̱nde̱ ña̱ ná candaa̱̱ vaẖa ini ndó 14ña̱ co̱ cándaa̱̱ cuaẖá ini ndó viti. Ta cúni ̱
nde̱ ña̱ ná cajii̱ ̱ ini ndó saẖa̱ mé nde̱ tá quiaẖva cajii̱ ̱ ini nde̱ saẖa̱ ndo̱ tá ná tandaa quiv̱í
quixi tucu Jesucristo ñuyíví yóho.

15 Saẖá ña̱ cándeé ini i ̱ ndoẖó saẖá ña̱ cán quéa̱ nas̱acu ini i ̱ coto nihni jihna ñúhú i ̱
ndoẖó ña̱ ná cajii̱ ̱ ndivaẖa ini ndó tá ná cuni ndó yeẖe̱ iv̱i ̱ tañu. 16 Jáchi ̱nas̱acu ini i ̱ coto
nihni i ̱ndoẖó tá ná yaẖa i ̱cu̱hu̱n i ̱chí estado Macedonia ta já coto nihni tucu u̱ ndoẖó tá
ná ndicó coo̱ i ̱ cán. A̱nda̱ já cuu chindeé ndó yeẖe̱ queẖé e̱ íchi ̱ cu̱hu̱n i ̱ chí estado Judea.
17 Coto a̱ cáhán ndo̱ ña̱ nac̱ahvi iv̱i ̱ joho ini i ̱ tá nas̱acu ini i ̱ caja i ̱ ña̱ yóho. Ta ni a̱ cáhán
ndo̱ ña̱ sácú iv̱i ̱ joho ini i ̱ xiẖín ña̱ cája i ̱ tá quiaẖva cája ñay̱ivi ñuyíví jáchi ̱ ndá chuun
quéa̱ cáchí i ̱ jivi a tá a̱ ju̱ú a.̱ 18 Sándeẖé cáxí Ndióxi ̱ ña̱ co̱ jándahvi nde̱ ndoẖó jáchi ̱ co̱

cáchí nde̱ xiẖiṉ ndo̱ “aj̱aṉ” tá cúni ̱ cachi nde̱ “u̱hu̱n.” 19 Jáchi ̱ co̱ cája Jesucristo já. Co̱
cáchí a̱ “aj̱aṉ” tá cúni ̱a̱ cachi a “u̱hu̱n.” Ndinuhu ña̱ ndaa̱̱ quéa̱ cáhaṉ Jesucristo jáchi ̱mé
á cúú á in túhún jiṉi ̱ já jaẖyi Ndióxi,̱ mé a̱ cáhaṉ Timoteo xiẖiṉ Silvano xiẖín yeẖe̱ saẖá
nu̱ ndo.̱ 20 Jáchi ̱xiẖín Jesucristo jáxiṉu̱ coo̱ Ndióxi ̱tócó ndihi tu̱hun nas̱aẖaṉ mé á nu̱ yo.̱
Saẖá ña̱ cán quéa̱ tá cája cáhnu í Ndióxi ̱ cuu cachi yó “Já ná coo.” Ta tá cáchí yo̱ “Já ná
coo” cúú á saẖá ña̱ nac̱aja Jesucristo. 21Ta mé Ndióxi ̱naṉdaja ndac̱ú a̱ ndeẖe̱ ta naṉdaja
ndac̱ú a̱ ndoẖó. Ta nac̱ax̱i a mí cacuú ñay̱ivi cuéntá mé á. 22 Jáchi ̱mé á cúú á xitoho mí
ta cómí a̱ cuéntá saẖa̱ yo.̱ Ta nas̱acu a ínima̱ yii̱ ̱mé á ini ínima̱ yo̱ já ná candaa̱̱ vaẖa iní
ndá quiaẖva íin ñam̱aṉi ̱ caja Ndióxi ̱xiẖiṉ yo̱ chí nu̱u̱.

23 Sándeẖé cáxí Ndióxi ̱ña̱ mé a̱ ndaa̱̱ táhyí cáhaṉ i ̱xiẖiṉ ndo.̱ A̱ ñáha saa̱̱ i ̱ñuu Corinto
jaṉ tá quiaẖva nas̱acu ini i ̱caja i ̱ jáchi ̱co̱ cúni ̱jácacuéha̱ i ̱ ini ndó. 24Co̱ cúú á saẖá ña̱ cúni ̱
nde̱ caja ndúsa̱ nde̱ saẖá ña̱ ndítahan candúsa ndó. Jáchi ̱ sa̱ xíni ̱ nde̱ ña̱ sa̱ ndúu ndacú
ndó cándeé ini ndó Jesucristo. Ña̱ cúni ̱nde̱ quéa̱ chindeé táhan nde̱ xiẖiṉ ndo̱ já ná cajii̱ ̱
ini ndó.

2
1Saẖá ña̱ cán quéa̱ nas̱acu ini i ̱ña̱ ná a̱ cúhu̱n tucu u̱ coto nihni i ̱ndoẖó já ná a̱ cácuéha̱

ini ndó. 2 Jáchi ̱ tá ná jácacuéha̱ yeẖe̱ ini ndó a̱ cúu caja ndó jácajii̱ ̱ ndó ini i ̱ jáchi ̱mé ndó
cúú na̱ jácajii̱ ̱ ini i.̱ Joo ndaja caja ndó jácajii̱ ̱ ndó ini i ̱ tá sa̱ naj̱ácacuéha̱ i ̱ ini ndó. A̱ cu̱ú
caja ndó ña.̱ 3 Saẖá ña̱ cán quéa̱ nac̱aẖyí i ̱ in carta ña̱ nac̱hindahá i ̱ nu̱ ndo̱ cán jáchi ̱ co̱
cúni ̱xiṉu̱ i ̱jaṉ ta jácacuéha̱ ndó ini i ̱saẖá ña̱ cája ndó. Jáchi ̱ndítahan jácajii̱ ̱ndó ini i ̱nani
íin i ̱xiẖiṉ ndo.̱ Jáchi ̱xíni ̱vaẖa i ̱ña̱ tá cájii̱ ̱ ini i ̱ já cájii̱ ̱ ini ri ndóhó va. 4 Joo nani nac̱aẖyí
i ̱mé carta cán já nac̱asáhá táhvi ̱ ini i ̱ ta ndícani ini i ̱ jaṉda̱ quiaẖva nac̱asáhá sácu u̱. Coó̱
nac̱aẖyí i ̱ ña̱ saẖá ña̱ cúni ̱ ña̱ ná cataṯi ini ndó xiẖiṉ á joo cúni ̱ña̱ ná candaa̱̱ ini ndó ndá
quiaẖva quíhvi ̱ndivaẖa ini i ̱ndoẖó.

Ndítahan caja cáhnu ini na̱ ndúu ñuu Corinto sa̱há in da̱ na̱caja cua̱chi
5 Ta mé da̱ nac̱aja cuéha̱ ini i ̱ cán coó̱ nac̱aja cuéha̱ da̱ ini in túhún yeẖe̱ tá nac̱aja da

cuac̱hi. Joo cúú á tátu̱hun nac̱aja cuéha̱ ri da ini ndihi ndó. Cáhaṉ i ̱ ña̱ yóho̱ xiẖiṉ ndo̱
ña̱ ná a̱ jánaṉi ndivaẖa ndó da.̱ 6 Jáchi ̱ cuaẖa̱ ndó sa̱ naj̱ánaṉi ndó da̱ cán. Vaṯi ̱ já va caja
xíxi ndó xiẖiṉ dá. Ndáhví da.̱ 7 Ña̱ ndítahan caja ndó quéa̱ caja cáhnu ini ndó saẖa̱ dá
viti ta quiaẖva ndó tu̱hun ndeé ini da jáchi ̱ a̱ ju̱ú tiaẖva náá cacuéha̱ ini da xiẖín ña̱ cája
ndó xiẖiṉ dá. 8 Saẖá ña̱ cán quéa̱ xíca̱ taẖví tucu u̱ nu̱ ndo̱ ña̱ ná jánaẖa̱ ndó nu̱ dá ña̱
mé a̱ ndaa̱̱ quíhvi ̱ ini ndó da.̱ 9 Sa̱ nac̱aẖyí vi ̱ in carta nu̱ ndo̱ nu̱ ndícani i ̱ saẖá ña̱ yóho.
Nac̱aẖyí i ̱ ña̱ saẖá ña̱ nas̱acu ini i ̱ coto ndojó i ̱ ndoẖó á mé a̱ ndaa̱̱ táhyí cája ndó tá íin
nac̱achi i ̱xiẖiṉ ndo.̱ 10Ña̱ cán quéa̱ ndá na̱ ná caja cáhnu ini ndó saẖa̱ já caja cáhnu ri ini
yeẖe̱ va saẖa̱ ná. Ta tá íin in ñaẖa ndítahan caja cáhnu ini i ̱saẖa̱ já quéa̱ cája i ̱ña̱ saẖa̱ mé
ndó. Ta sándeẖé cáxí Jesucristo ña̱ cája i.̱ 11 Jáchi ̱ tá ná a̱ cája í ña̱ já quéa̱ cándeé tiñáhá
sac̱uaẖa̱ xiẖiṉ yo̱ jáchi ̱ sa̱ xíni ̱ vaẖa í ña̱ cúni ̱ rí jándahvi rí ñay̱ivi.

Ndícani ini Pablo nani íin da ñuu Troas
12 Tá nax̱iṉu̱ coo̱ i ̱ ñuu Troas ña̱ cax̱i tu̱hun i ̱ tu̱hun vaẖa saẖa̱ Jesucristo já naṉu̱ná

nu̱ú i ̱ caja chúun vaẖa i ̱ cuéntá mé á cúú xitoho í. 13 Joo coó̱ nas̱ahii̱n vaẖa ini i ̱ jáchi ̱ coó̱
naṉ̃eẖé e̱ ñaní Tito. Saẖá ña̱ cán quéa̱ naṉdinday̱í i ̱ñaní, na̱ ndúu ñuu Troas já naq̱uee e̱
cuaẖaṉ i ̱ chí estado Macedonia ndinducú u̱ da.̱

Sáhan Jesucristo ndée̱ á nu̱ yó quee va̱ha í
14 Ndíquiaẖva i ̱ ndixaẖvi nu̱ Ndióxi ̱ jáchi ̱ saẖá ña̱ nac̱aja Jesucristo quée vaẖa í níí

tiempo. Tá quiaẖva ndícuiṯa nuu in jíco̱ támi sáhaṉ quiaẖva já ndícuiṯa nuu tu̱hunNdióxi ̱
cája nde̱ já quéa̱ ná cuu candaa̱̱ ini ñay̱ivi tu̱hun vaẖa saẖa̱ Jesucristo. 15 Jáchi ̱mí cúú yó
tátu̱hun ju̱sa vaẖa ña̱ támi sáhaṉ ña̱ jóco̱ Jesucristo nu̱ Ndióxi.̱ Ta ndícuiṯa nuu a tañu na̱
jácac̱u Ndióxi ̱ saẖá ña̱ cándeé ini na mé á. Ta jári ndícuiṯa nuu a tañu na̱ cu̱hu̱n indayá
saẖá ña̱ coó̱ nac̱andúsa na mé á. 16Mí cúú yó tátu̱hun ju̱sa támi sáhaṉ nu̱ú na̱ sa̱ cándaa̱̱
ini tu̱hun Ndióxi ̱ jáchi ̱ xíni ̱ na̱ ñéhe yó tu̱hun ña̱ cuu jácac̱u ínima̱ ná. Ta nu̱ú na̱ co̱ xíni ̱

tu̱hun Ndióxi ̱ cúú yó tátu̱hun in ña̱ quini ndivaẖa sáhaṉ jáchi ̱ cu̱hu̱n na̱ indayá. Ndá na̱
cúú caja jáxiṉu̱ ini ñay̱ivi, da̱ já. 17 Jáchi ̱ xíni ̱ Ndióxi ̱ ña̱ mé nde̱ co̱ xíca nuu nde̱ cáhaṉ
nde̱ tu̱hun Ndióxi ̱ saẖá jiu̱hún ta co̱ jáma nde̱ ña̱ tá quiaẖva cája cuaẖá ñay̱ivi. Ña̱ cája
nde̱ quéa̱ cáhaṉ nde̱ xiẖín ñay̱ivi xiẖín ndinuhu ini nde̱ ña̱ sáhan Ndióxi ̱nu̱ú nde̱ caẖaṉ
nde.̱ Jáchi ̱mé nde̱ cúú nde̱ na̱ nac̱hindahá Ndióxi ̱ ta cája chúun nde̱ saẖa̱ Jesucristo.

3
Cáxi tu̱hun Pablo sa̱há tu̱hun sa̱á ña̱ sáhan Ndióxi ̱ nu̱ú ña̱yivi

1 Co̱ cáhaṉ nde̱ ña̱ yóho xiẖiṉ ndo̱ saẖá ña̱ cúni ̱ nde̱ caja cáhnu nde̱ mé nde.̱ Jáchi ̱ co̱
xíní ñúhú nde̱ cac̱a̱ nde̱ in tutu ña̱ cáchí cúú nde̱ ñay̱ivi ndísáhnu ini nu̱ ndo̱ tá quiaẖva
cája java na. 2Mé va ndó cuu quiaẖva ndó tu̱hun vaẖa saẖá nde̱ jáchi ̱ tá ná cuni ñay̱ivi tá
quiaẖva naṉdijama Ndióxi ̱ ínima̱ ndo̱ xiẖín tu̱hun nac̱aẖaṉ nde̱ xiẖiṉ ndo̱ já candaa̱̱ ini
na ña̱ nac̱aja vaẖa nde̱ tá nac̱aja chúun nde̱ tañu mé ndó. 3 Jáchi ̱náha̱ cáxí táhyí a̱ ña̱ cúú
ndó tátu̱hun in carta nac̱aẖyí Jesucristo ta mé nde̱ jánaẖa̱ nde̱ ña̱ nu̱ú ñay̱ivi. Co̱ cúú á in
carta nac̱aẖyi ̱nu̱ú tutu. Cúú á ña̱ nac̱aẖyí ínima̱ yii̱ ̱Ndióxi,̱ mé a̱ tácú indiví. Ta cúú á in
carta ña̱ coó̱ nac̱aẖyi ̱nu̱ú yu̱u̱ jáchi ̱ cúú á tátu̱hun nac̱aẖyi ̱ a̱ ini ínima̱ ñay̱ivi.

4 Ta cáhaṉ nde̱ ña̱ yóho jáchi ̱ cándeé cáhnu ini nde̱ Ndióxi ̱ saẖá ña̱ nac̱aja Jesucristo.
5Co̱ cúú á saẖá ña̱ quíxi jiṉi ̱mé nde̱ cája nde̱ ña.̱ Jáchi ̱Ndióxi ̱quéa̱ sáhan ndée̱ á nu̱ú nde̱
caja nde̱ chuun yóho. 6 Ta mé á quéa̱ chíndeé ndeẖe̱ caja chúun nde̱ cuéntá mé á xiẖín
cuéntá tu̱hun saá̱ nas̱aẖaṉ nu̱ yo.̱ Co̱ cája chúun nde̱ saẖa̱ ley nac̱aẖyi ̱ nu̱ú tutu joo cája
chúun nde̱ saẖa̱ ínima̱ yii̱ ̱Ndióxi.̱ Mé ley cája ña̱ ná quivi ñay̱ivi joo cája ínima̱ yii̱ ̱Ndióxi ̱
ña̱ ná catacu ñay̱ivi aṉda̱ ama cáa quiv̱i.̱

7Tá nac̱aẖyi ̱ ley Moisés nu̱ú yu̱u̱, já naṉdiyeẖe̱ ndivaẖa nu̱u̱ Moisés jaṉda̱ quiaẖva coó̱
nac̱uu ga̱ candeẖé na̱ Israel nu̱u̱ dá. Joo nu̱ú naṉdiyeẖe̱ naẖá cán nac̱asáhá ndáhva̱ ña̱
jaṉda̱ quiaẖva naṉdaẖva̱ ña.̱ Candeẖé ndó. Vaṯí naṉdiyeẖe̱ ndivaẖa nu̱ú naq̱uixi mé
ley, ña̱ cuu chindahá ñay̱ivi cu̱hu̱n na̱ indayá 8 joo ndaja ga̱ ví ndiyeẖe̱ chága̱ nu̱ú quixi
tu̱hun vaẖa cáhaṉ saẖa̱ Jesús nu̱ú ñay̱ivi jáchi ̱ sáhan ínima̱ yii̱ ̱Ndióxi ̱ tu̱hun yóho nu̱ yo.̱
9Candeẖé ndo.̱ Vaṯí ndató nas̱ahii̱n tá naq̱uixi mé ley ña̱ cuu chindahá ñay̱ivi indayá joo
ndaja ga̱ ví ndató coo tá cáxi tu̱hun í xiẖín ñay̱ivi ña̱ coó̱ ga̱ cuac̱hi na nu̱ Ndióxi.̱ 10 Jáchi ̱
coó̱ saẖá ga̱ ña̱ ndató mé ley naq̱uixi jihna cán tá ná jácatáhan í ña̱ xiẖín ña̱ ndató chága̱
nas̱aẖaṉ Ndióxi ̱nu̱ yo̱ viti. 11Ta tá ndató nas̱ahii̱n nu̱ú naq̱uixi ña̱ naṉdihi saẖa̱ cán ndaja
ga̱ ví ndató chága̱ coo ña̱ sáhan Ndióxi ̱nu̱ yo̱ yóho jáchi ̱ a̱ ndíhi toho saẖá.

12 Ta saẖá ña̱ ndáti tiaẖva nde̱ coo ña̱ yóho saẖá ña̱ cán quéa̱ co̱ yíhví nde̱ cáhaṉ nde̱
ña̱ xiẖín ñay̱ivi. 13Co̱ cája nde̱ tá quiaẖva nac̱aja Moisés tá nac̱hijaẖvi da nu̱u̱ dá xiẖín in
jáhma̱ ña̱ ná a̱ cúní na̱ Israel ña̱ sa̱ cuaẖaṉ ndáhva̱ ña̱ naṉdiyeẖe̱ nu̱u̱ dá cán. 14 Joo mé na̱
Israel cán coó̱ nac̱andaa̱̱ ini na ndá cuéntá quéa̱ nac̱hijaẖvi Moisés nu̱u̱ dá. Ta jaṉda̱ viti
ndájí yii̱ ̱xíní túni ̱ná jáchi ̱vaṯí cáhvi na tu̱hunNdióxi ̱ña̱ nac̱aẖyi ̱saṉahá joo co̱ cándaa̱̱ ini
na ña̱ jáchi ̱naj̱aẖvi xíní túni ̱na̱ ta a̱ cúu nu̱ná. Jesucristo cuití va cuu jándinu̱na̱ xíní túni ̱
ná tá cándeé ini na mé á. 15Mé na̱ Israel ndájí yii̱ ̱ xíní túni ̱ná jaṉda̱ viti jáchi ̱ tá cáhvi na
ña̱ nac̱aẖyí Moisés co̱ cándaa̱̱ ini na ña.̱ Cúú ná tátu̱hun in na̱ jáhvi jáhma̱ nu̱u̱. 16 Joo tá
ná ndicó coo̱ ini ñay̱ivi nu̱ Ndióxi ̱ já ndinu̱na̱ xíní túni ̱ná. Cúú á tátu̱hun ndicava jáhma̱
nas̱andaji nu̱u̱ ná. 17 Jáchi ̱ ínima̱ yii̱ ̱ Ndióxi ̱ cúú á xitoho í. Ta nu̱ íin mé á, cán núná xíní
túni ̱ ñay̱ivi. 18 Ta viti cúú yó tátu̱hun in yu̱tátá nu̱ú cuu cuni ñay̱ivi tá quiaẖva cáhnu
cúú Ndióxi.̱ Jáchi ̱co̱ ndájí ga̱ xíní túni ̱yo̱ viti saẖá ña̱ nac̱asáhá ndíjama Ndióxi ̱mí viti ná
nduú tá quiaẖva cáa Jesucristo. Ta tá quiaẖva cáhnu cúúmé á quiaẖva já loho loho nduu
cáhnu yó tá quiaẖva cáa mé á. Já cája xitoho í, mé a̱ cúú ínima̱ yii̱ ̱Ndióxi.̱

4
1 Saẖá ña̱ cán quéa̱ íin ndacú ini nde̱ cáhaṉ nde̱ tu̱hun Ndióxi ̱ xiẖín ñay̱ivi jáchi ̱ saẖá

ña̱ naṯaẖvi ̱ ini Ndióxi ̱ saẖá nde̱ saẖá ña̱ cán quéa̱ nas̱aẖaṉ mé á chuun yóho nu̱ú nde.̱
2Mé nde̱ nas̱acu xóo nde̱ tócó ndihi ña̱ núu cája jeẖé ñay̱ivi. Ta co̱ sácú ini nde̱ jándahvi
nde̱ ñay̱ivi tá cáhaṉ nde̱ tu̱hun Ndióxi ̱xiẖiṉ ná. Ña̱ cája nde̱ quéa̱ cáhaṉ nde̱ ndinuhu ña̱

ndaa̱̱ ta xiẖín ña̱ yóho sándeẖé cáxí Ndióxi ̱tá quiaẖva náha̱ nde̱ nu̱ú ñay̱ivi ña̱ cája nde̱ ña̱
vaẖa. 3 Tá co̱ cándaa̱̱ ini ñay̱ivi tu̱hun vaẖa saẖá Jesús ña̱ cáhaṉ nde̱ xiẖiṉ ná, cúú á saẖá
ña̱ xíca na íchi ̱cuaẖaṉ indayá. 4 Jáchi ̱ saẖá ña̱ co̱ cándúsa na ña̱ cáhaṉ nde̱ xiẖiṉ ná saẖá
ña̱ cán quéa̱ naṉdaji xíní túni ̱ná nac̱aja tiñáhá, mé rí cúú xitoho ñuyíví yóho ña̱ ná a̱ cúní
na̱ ndá quiaẖva ndató ndíyeẖe̱ tu̱hun vaẖa cáhaṉ saẖa̱ Jesucristo, mé a̱ cáhnu ndivaẖa,
mé a̱ cúú á yuhú nu̱u̱ Ndióxi.̱ 5Ménde̱ co̱ xíca nuu nde̱ cáhaṉ nde̱ saẖa̱ mé va nde.̱ Ña̱ cája
nde̱ quéa̱ xíca nuu nde̱ cáhaṉ nde̱ saẖa̱ Jesucristo, mé á cúú xitoho í. Ta cáhaṉ nde̱ xiẖiṉ
ndo̱ ña̱ cája chúun nde̱ nu̱ ndo̱ saẖá ña̱ cúni ̱nde̱ Jesús. 6 Jáchi ̱nas̱ahnda Ndióxi ̱chuun ña̱
ná queta ña̱ yéhe̱ tañu ña̱ naá cán. Ta mé a̱ cán quéa̱ nac̱aja ña̱ ná ndiyeẖe̱ ínima̱ yo̱ xiẖín
tu̱hun Ndióxi ̱ já quéa̱ ná cuu candeẖé yo̱ ndá quiaẖva yéhe̱ nu̱u̱ Jesucristo, ña̱ náha̱ ndá
quiaẖva cáhnu cúú Ndióxi.̱

Ndá quia̱hva cuu canduú tá cándeé iní Jesucristo
7 Joo tócó ndihi ña̱ ndáyaẖvi ña̱ nas̱aẖaṉ Ndióxi ̱ nu̱ yo̱ yóho cúú á ña̱ ndácaa̱ṉ yiquí

cu̱ñu í vaṯí yiquí cu̱ñu í cúú á tátu̱hun in quij̱i ndaẖyi.̱ Nas̱aẖaṉ Ndióxi ̱ ña̱ ndáyaẖvi nu̱
yo̱ já quéa̱ ná cuu cuni ñay̱ivi ña̱ íin ndée̱ Ndióxi ̱ cája tócó ndihi ñaẖa ta co̱ cúú á ndée̱
mí. 8 Ta vaṯí vax̱i cuaẖá tondóhó nu̱ yo̱ joo jáyaẖa tá jáyaẖa Ndióxi ̱mí. Ta vaṯí ndicani
ndivaẖa iní joo co̱ jándiẖi naẖá yo̱ mí. 9Ta vaṯí ndícuiṯa ñee na mí joo co̱ jándacoo ndáha̱
toho Ndióxi ̱mí. Ta vaṯí jándicava namí joo co̱ jándihi na saẖá yo̱ chí uun. 10Ta ndá nac̱uu
nu̱ xíca nuu í a̱ íhvi ̱toho cahní na̱ mí tá quiaẖva nac̱aja na xiẖiṉ Jesús. Ta xiẖín ña̱ ndóho
yiquí cu̱ñu í náha̱ ña̱ tácú yii̱ ̱ va Jesucristo ta íin a xoẖo.̱ 11 Jáchi ̱ ndijáá níí quiv̱i ̱ ndúcú
na̱ cahní na̱ mí saẖá Jesucristo. Joo xiẖín ña̱ yóho núná nu̱ yo̱ jánaẖa̱ í nu̱ú ñay̱ivi ña̱
ndácaa̱ṉ ndée̱ mé á ini yiquí cu̱ñu í nani ndúú ñuyíví yóho. 12 Ta saẖá ña̱ xíca nuu nde̱
cáhaṉ nde̱ tu̱hun Ndióxi ̱xiẖiṉ ndo̱ saẖá ña̱ cán quéa̱ ndúcú na̱ cahní na̱ ndeẖe.̱ Joo saẖá
ña̱ ndóho ini nde̱ yóho cuu cac̱u ndaa ínima̱ ndóhó aṉda̱ ama cáa quiv̱i.̱

13 Jáchi ̱ já cáchí tu̱hun Ndióxi:̱ “Saẖá ña̱ nac̱andeé ini i ̱ Ndióxi ̱ saẖá ña̱ cán quéa̱
nac̱aẖaṉ i ̱ cuéntá mé á.” Ta quiaẖva já cája ri ndeẖe̱ va saẖá ña̱ cándeé ini nde̱ Ndióxi.̱
Ña̱ cán quéa̱ co̱ yíhví nde̱ caẖaṉ nde̱ saẖa̱ mé á nu̱ú ñay̱ivi. 14 Jáchi ̱cándaa̱̱ cáxí ini nde̱ ña̱
tá quiaẖva naj̱ánditacu Ndióxi ̱ Jesucristo, xitoho í quiaẖva já jánditacu a mí coo í xiẖiṉ
mé á. Ta já ndóhó xiẖín ndeẖe̱ xiṉu̱ coo̱ í nu̱ íin mé á. 15 Nas̱acu ini Ndióxi ̱ ndoho ini
nde̱ tócó ndihi ña̱ yóho saẖa̱ mé ndó. Ña̱ cán quéa̱ tá ná caja Ndióxi ̱ cuaẖá ñam̱aṉi ̱xiẖiṉ
cuaẖa̱ chága̱ ñay̱ivi já nduu cuaẖá na̱ ndiquiaẖva ndixaẖvi nu̱ á ña̱ ná ndicáhnu mé á.

16 Saẖá ña̱ cán quéa̱ co̱ cátaṯi iní xiẖín ña̱ ndóho í vaṯí sa̱ cáyatá yiquí cu̱ñu í. Joo
ndíyúta̱ iní in in quiv̱i ̱ yáha. 17 Cama chá yáha tócó ndihi ña̱ válí ndóho iní ñuyíví yóho
joo tá naṉdihi naṉdoho iní já vax̱i cuaẖá ndivaẖa ña̱ náhnu chága̱ cuéntá mé á nu̱ yo̱ ta
aṉda̱ ama cáa quiv̱i ̱ a̱ ndíhi saẖá. 18 Ta co̱ ndítahan nu̱ yo̱ quehé cuéntá saẖá ña̱ sándeẖé
yó viti. Ña̱ ndítahan caja í quéa̱ cahvi iní saẖá ña̱ a̱ cu̱ú cuní xiẖín nu̱u̱ yo.̱ Jáchi ̱vax̱i quiv̱i ̱
ndihi saẖa̱ tócó ndihi ña̱ sándeẖé yo̱ viti joo ña̱ a̱ cu̱ú cuní coo a aṉda̱ ama cáa quiv̱i.̱

5
1 Jáchi ̱ sa̱ cándaa̱̱ iní ña̱ cúú yiquí cu̱ñu í tátu̱hun vehe nu̱ ndácaa̱ṉ ínima̱ yo.̱ Mé vehe

nu̱ ndácaa̱ṉ ínima̱ yo̱ yóho cúú á ña̱ vax̱i quiv̱í ndihi saẖá. Ta aṉda̱ jáví nas̱acu ini Ndióxi ̱
quiaẖva nu̱ yo̱ inga yiquí cu̱ñu nu̱ú coo ínima̱ yó indiví. Ta mé nu̱ú coo ínima̱ yó cán
a̱ ndíhi saẖá aṉda̱ ama cáa quiv̱i ̱ jáchi ̱ nac̱avaẖa Ndióxi ̱ ña.̱ 2 Nani ndácaa̱ṉ ínima̱ yó
yiquí cu̱ñu í yóho já ndóho iní ta tána í jáchi ̱xíca̱ quíi ̱ iní ndiquehé inga tucu yiquí cu̱ñu
saá̱ cuéntá indiví. 3 Jáchi ̱ jácandixi Ndióxi ̱mí xiẖiṉ yiquí cu̱ñu saá̱ cuéntá indiví já ná a̱
cácuú tátu̱hun na̱ coó̱ jáhma.̱ 4 Jáchi ̱ nani ndácaa̱ṉ ínima̱ yo̱ ini yiquí cu̱ñu í yóho tána í
ta táhnda̱ iní vaṯí co̱ cúú á saẖá ña̱ cúni ̱yo̱ jándacoo í yiquí cu̱ñu í. Cúú á saẖá ña̱ ndiáva̱
cáhnu iní coo ínima̱ yo̱ ini in yiquí cu̱ñu saá̱. A̱nda̱ jáví jándacoo í yiquí cu̱ñu í ña̱ ndíhí
saẖa̱ ta ndiquehé yiquí cu̱ñu saá̱ ña̱ cuu cañeẖé aṉda̱ ama cáa quiv̱i.̱ 5 Jáchi ̱ mé Ndióxi ̱
quéa̱ nas̱acu tiaẖva mí ndiquehé in yiquí cu̱ñu saá̱ jáchi ̱mé á quéa̱ nas̱aẖaṉ ínima̱ yii̱ ̱ á
nu̱ yo̱ já ná candaa̱̱ vaẖa iní ndá quiaẖva íin ña̱ sácú ini Ndióxi ̱quiaẖva nu̱ yo̱ chí nu̱u̱.

6 Saẖá ña̱ cán quéa̱ íin ndeé iní jáchi ̱cándaa̱̱ iní ña̱ nani ndácaa̱ṉ ínima̱ yó yiquí cu̱ñu í

yóho ndúu xícá yo̱ nu̱ Jesucristo, xitoho í. 7 Ta vaṯí co̱ xíní yo̱ mé á joo xíca í íchi ̱ cuéntá
mé á saẖá ña̱ cándeé iní mé á. 8 Ta co̱ yíhví ga̱ yó quiví viti jáchi ̱ cúni ̱ chága̱ í jándacoo
í yiquí cu̱ñu í yóho já ná cuu coẖó coo í xiẖiṉ Jesucristo, xitoho í indiví. 9 Saẖá ña̱ cán
quéa̱ níí tiempo ndúcú yó caja í ña̱ táhán ini mé á xiẖiṉ. Vaṯí tácú yo̱ á nax̱iẖi ̱ yo̱ cúni ̱ tá
cúni ̱yó cája í ña̱ táhán ini mé á xiẖiṉ. 10 Jáchi ̱vax̱i quiv̱i ̱tá ná ndique táhan ndihí candita
í nu̱ú Jesucristo ndiquiaẖva tá in tá in í cuéntá nu̱ mé á saẖá ña̱ nac̱aja í xiẖín yiquí cu̱ñu
í ñuyíví yóho, á cúú á ña̱ vaẖa á cúú á ña̱ núu.

Na̱ndique táhan máni ̱ yó xiẖiṉ Ndióxi ̱ sa̱há ña̱ na̱caja Jesucristo
11 Cája cáhnu í Jesucristo xiẖín ndinuhu iní ta cándaa̱̱ iní ña̱ vax̱i quiv̱í coẖó candita í

nu̱ mé á. Saẖá ña̱ cán quéa̱ ndíhi ini nde̱ jácaẖaṉ nde̱ ñay̱ivi ña̱ ná ndicó coo̱ ini na. Ta
xíni ̱ vaẖa Ndióxi ̱ ña̱ cája nde̱ ta cúni ̱ nde̱ ña̱ ná candaa̱̱ ini ri mé va ndó ña.̱ 12Ña̱ cáhaṉ
nde̱ yóho co̱ cúú á saẖá ña̱ cúni ̱ tucu nde̱ ndiñehe jícó nde̱ mé nde.̱ Ña̱ cúni ̱nde̱ quéa̱ ná
coo vaẖa ini ndó xiẖín ña̱ cája nde̱ já ná cuu nducú ñehe ndó tu̱hun nu̱ú na̱ xíca ndíñehe
jícó mé, na̱ xíca cáhaṉ lánda̱ ta coó̱ ña̱ vaẖa quíxi ínima̱ ná. 13Vaṯí cúú nde̱ na̱ tac̱hi ̱nu̱ú
ñay̱ivi joo cúú á saẖá ña̱ cája nde̱ chuun Ndióxi.̱ Ta tá co̱ cúú nde̱ na̱ tac̱hi ̱ já quéa̱ cúú á
saẖá ña̱ vaẖa mé ndó. 14 Ta saẖá ña̱ quíhvi ̱ ini Jesucristo ndeẖe̱ saẖá ña̱ cán quéa̱ ndúsa̱
cája nde̱ ña̱ cúni ̱ mé á. Jáchi ̱ cándaa̱̱ cáxí ini nde̱ ña̱ nax̱iẖi ̱ Jesucristo saẖa̱ tócó ndihi
ñay̱ivi ta in naṉduú xiẖiṉ Jesucristo tá nax̱iẖi ̱ a.̱ 15Nax̱iẖi ̱ Jesucristo saẖa̱ tócó ndihí ña̱
ná a̱ cátacú ga̱ í saẖa̱ mé cuití yo.̱ Joo cúni ̱ a̱ ña̱ ná catacú saẖa̱ mé a̱ nax̱iẖi ̱ saẖa̱ yo̱ ta tá
naṉdihi naṉditacu tucu a. 16 Saẖá ña̱ cán quéa̱ co̱ sándeẖé ndaa ga̱ nde̱ ñay̱ivi tá quiaẖva
cája ñay̱ivi ñuyíví. Vaṯí nac̱aẖaṉ núu nde̱ saẖa̱ Jesucristo saṉahá joo co̱ cája ga̱ nde̱ já viti.
17 Jáchi ̱tá in naṉduú xiẖiṉ Jesucristo já naṉduú tátu̱hun ñay̱ivi saá̱. Ña̱ cán quéa̱ naṉdihi
saẖá ña̱ yatá ta naṉduú ñay̱ivi saá̱ nac̱aja Ndióxi.̱

18 Ta tócó ndihi ña̱ yóho cúú á ña̱ cája Ndióxi ̱ jáchi ̱ naj̱ándique táhan máni ̱ á mí xiẖiṉ
mé á saẖá ña̱ nac̱aja Jesucristo. Ta naj̱ándacoo a chuun yóho nu̱ú nde̱ ña̱ ná jándique
táhan máni ̱ nde̱ tócó ndihi ñay̱ivi xiẖiṉ mé á. 19 Ta nas̱aẖaṉ ñam̱aṉi ̱ nu̱ú ñay̱ivi ndique
táhan máni ̱ ná xiẖiṉ á saẖá ña̱ nac̱aja Jesucristo. Ta coó̱ naq̱uehe Ndióxi ̱ cuéntá saẖá
cuac̱hi nac̱aja na. Ta ña̱ yóho cúú chuun naṯaẖnda̱ nu̱ú nde̱ nac̱aja Ndióxi ̱ ña̱ ná cax̱i
tu̱hun nde̱ nu̱ú ñay̱ivi ña̱ cúni ̱ mé á ndique táhan máni ̱ á xiẖiṉ ná. 20Mé nde̱ cúú nde̱
na̱ nac̱hindahá Jesucristo ta xíca nde̱ cáhaṉ nde̱ saẖa̱ mé á. Ta viti cúú á tátu̱hun xíca̱
taẖví Ndióxi ̱nu̱ ndo̱ tá cáhaṉ mé nde.̱ Ta viti xíca̱ taẖví nde̱ nu̱ ndó saẖa̱ Jesucristo ña̱ ná
ndique táhan máni ̱ ndó xiẖiṉ mé á. 21Mé Jesucristo coó̱ nac̱aja ni in cuac̱hi joo saẖá mí
nac̱aja Ndióxi ̱ña̱ ná ndoho Jesucristo tátu̱hun in da̱ nac̱aja cuac̱hi. Ta saẖá ña̱ nac̱aja mé
á co̱ quéhe ga̱ Ndióxi ̱cuéntá saẖá cuac̱hi nac̱aja í ta naṉduú ñay̱ivi ndaa̱̱ nu̱ mé á tátu̱hun
cúni ̱mé á.

6
1 Ta saẖá ña̱ in cúú ndó xiẖín nde̱ cája chúun yó cuéntá Ndióxi ̱ saẖá ña̱ cán quéa̱ xíca̱

taẖví nde̱ nu̱ ndo̱ ña̱ ná a̱ quéhe núu ndó ñam̱aṉi ̱ cája Ndióxi ̱ xiẖiṉ ndo.̱ 2 Jáchi ̱ já cáchí
tu̱hun Ndióxi ̱ já:
Tá naṯandaa tiempo caja i ̱ñam̱aṉi ̱ xu̱hu̱n já nax̱ini joẖo i ̱nu̱ú nac̱aẖu̱n.
Ta tá nax̱iṉu̱ quiv̱i ̱ jácac̱u u̱ yoẖó já nac̱hindeé e̱ yoẖó, cáchí tu̱hun Ndióxi.̱
Candeẖé vaẖa ndó. Viti ñúhú cúni ̱ Ndióxi ̱ caja cuaẖá ñam̱aṉi ̱ xiẖiṉ ndo.̱ Ta viti ñúhú
cúni ̱ a̱ jácac̱u a ndoẖó.

3 Ta ni in túhún ña̱ núu co̱ cája nde̱ já ná a̱ cáhaṉ núu ñay̱ivi saẖá chuun cája nde.̱
4 Ña̱ cája nde̱ quéa̱ jánaẖa̱ nde̱ nu̱ú ñay̱ivi níí tiempo ña̱ cúú nde̱ na̱ cája chúun cuéntá
Ndióxi.̱ Jáchi ̱sáhan ndeé ini nde̱ tá ndóho ini nde.̱ Ta tá ndímaṉí ñaẖa nu̱ú nde̱ ta tá vax̱i
tondóhó nu̱ú nde̱ co̱ ndíhi ini nde.̱ 5 Jáchi ̱ nac̱ani na ndeẖe̱ ta naṯaán ná ndeẖe̱ vecaa̱ ta
ndívaa̱ na xoo nde.̱ Ta a̱ ju̱ú quiaẖva naj̱ácaja chúun na ndeẖe̱ ta java tañu co̱ quíji ̱ nde̱
ta java tañu vax̱i joc̱o nu̱ú nde.̱ 6 Joo jánaẖa̱ nde̱ nu̱ú ñay̱ivi ña̱ cúú nde̱ ñay̱ivi cuéntá
Ndióxi ̱ jáchi ̱ ndúu vií nde̱ ta cándaa̱̱ ini nde̱ ña̱ ndaa̱̱ ta íin cáhnu ini nde̱ xiẖín ñay̱ivi ta

cúú nde̱ na̱ vaẖa ini. Ta saẖá ña̱ ndácaa̱ṉ ínima̱ yii̱ ̱ Ndióxi ̱ ini nde̱ ta saẖá ña̱ quíhvi ̱ ini
ndusa nde̱ ndoẖó 7 ta saẖá ña̱ cáhaṉ nde̱ ña̱ ndaa̱̱ xiẖiṉ ndée̱ nas̱aẖaṉ mé á nu̱ú nde̱ saẖá
ña̱ cán jánaẖa̱ nde̱ nu̱ú ñay̱ivi ña̱ cája chúun nde̱ cuéntá mé á. Ta saẖá ña̱ cúú nde̱ ñay̱ivi
ndaa̱̱ nu̱ Ndióxi ̱ saẖá ña̱ cán quéa̱ quíhvi nuu nde̱ cáni táhan nde̱ xiẖiṉ rí quini tá cúni ̱
rí caja xíxi rí xiẖín nde.̱ 8 Java tañu cája cáhnu ñay̱ivi ndeẖe̱ ta java tañu cáhaṉ iẖvi ̱ na̱
xiẖín nde.̱ Java tañu cáhaṉ vaẖa na saẖá nde̱ ta java tañu cáhaṉ núu na saẖá nde.̱ Ta java
tañu tá quiaẖva cája na xiẖín na̱ tu̱hún quiaẖva já cája na xiẖín nde̱ vaṯí cáhaṉ nde̱ ña̱
ndaa̱.̱ 9 Ta java tañu cája na tátu̱hun co̱ xíni ̱ na̱ ndeẖe̱ vaṯí xíni ̱ vaẖa na ndeẖe.̱ Ta mé a̱
ndaa̱̱ cúú nde̱ tátu̱hun na̱ sa̱ xíhi ̱ vaṯí tácú yii̱ ̱ va nde.̱ Cája xíxi na xiẖín nde̱ joo co̱ sáhní
na̱ ndeẖe.̱ 10 Ta java tañu ndúu cuéha̱ ini nde̱ joo níí tiempo cájii̱ ̱ ini nde.̱ Ta java tañu
cándáhví ndivaẖa nde̱ joo já cuaẖá ndivaẖa na cúú ná tátu̱hun na̱ cuic̱á viti jáchi ̱nac̱ax̱i
tu̱hun nde̱ tu̱hun Ndióxi ̱nu̱ ná. Ta ndáa nde̱ tátu̱hun na̱ coó̱ ñaẖa nu̱u̱ joo íin ndihi ñaẖa
cuéntá Ndióxi ̱nu̱ú nde.̱

11Ñani mí i,̱ na̱ ndúu ñuu Corinto jaṉ. Tá cáhaṉ nde̱ xiẖiṉ ndo̱ co̱ chíjeẖé tu̱hun nde̱
nu̱ ndo̱ jáchi ̱quíhvi ̱ ini nde̱ ndoẖó xiẖín ndinuhu ini nde.̱ 12Vaṯí co̱ quíhvi ̱ ini ndó ndeẖe̱
tá quiaẖva quíhvi ̱ ini nde̱ ndoẖó joo co̱ jándacoo nde̱ ña̱ quíhvi ̱ ini nde̱ ndoẖó. 13 Saẖá ña̱
cán quéa̱ xíca̱ taẖví i ̱ nu̱ ndo̱ tá quiaẖva cája in daṯaa̱ tá xíca̱ taẖví da̱ nu̱ú jaẖyi da. Ña̱
cúni ̱quéa̱ ña̱ ná quiẖvi ̱ vaẖa ini ndó yeẖe̱ tá quiaẖva quíhvi ̱ndivaẖa ini i ̱ndoẖó.

Co̱ ndítahan quiẖvi nuu na̱ cúú cuéntá Jesús xiẖín ña̱yivi cuéntá ñuyíví
14Cuéntá coo ndó ná a̱ ndíque táhan ndó xiẖín na̱ co̱ cúú cuéntá Jesús jáchi ̱coó̱ in cúú

na̱ xiẖiṉ ndo.̱ Jáchi ̱ ndaja cuu ndique táhan ña̱ vaẖa xiẖín ña̱ núu. Ta ndaja cuu ndique
táhan ña̱ yéhe̱ xiẖín ña̱ naá. Ni in ña̱ yóho a̱ cúu coo já. 15 Ta ama cuéhé Jesucristo coo
a xiẖín Satanás, mé rí quini. Ta quiaẖva já ama ná cuu ndique táhan in na̱ ndíco̱ íchi ̱
cuéntá Jesús xiẖín in na̱ co̱ cúú cuéntámé á. 16Ta ama ná cuu cachi ndó ña̱ in cuu nu̱ cája
cáhnu na Ndióxi ̱ xiẖín nu̱ cája cáhnu na yoc̱o.̱ Jáchi ̱mí cúú yó tátu̱hun veñu̱hu Ndióxi,̱
mé á tácú indiví. Ta já nac̱achi a já:
Ndacaa̱ṉ i ̱ ínima̱ na̱ cúú cuéntá mé i ̱ ta caca nuu i ̱xiẖiṉ ná.
Yeẖe̱ cacuu u̱ Ndióxi ̱ña̱ caja cáhnu na,
ta mé ná cacuu na ñay̱ivi, na̱ cacomí i ̱ cuéntá saẖa,̱ cáchí Ndióxi.̱
17 Saẖá ña̱ cán quéa̱ já nac̱achi Ndióxi,̱ xitoho í já xiẖiṉ ná:
Tavá ndo̱ mé ndó tañu ñay̱ivi quini jaṉ.
Caxoo ndó nu̱ ná ta a̱ cája ndó ña̱ núu ña̱ cája na já ná cuu ndiquehe vaẖa i ̱ndoẖó.
18 Ta já yeẖe̱ cacuu u̱ tátá ndo,̱
ta mé ndó cacuu jaẖyi taa̱ i ̱xiẖín jaẖyi jíhí i,̱ cáchí Ndióxi,̱ mé a̱ cúú cája tócó ndihi ñaẖa.

7
1 Candeẖé ndó ñani máni,̱ na̱ cúú cuéntá Jesús. Ña̱ yóho cúú tu̱hun nas̱aẖaṉ Ndióxi ̱

nu̱ yo.̱ Saẖá ña̱ cán quéa̱ co̱ ndítahan nu̱ yo̱ caja í in ña̱ núu ña̱ cuu jácaquini yiquí cu̱ñu
í á ínima̱ yo.̱ Ña̱ ndítahan caja í quéa̱ cayiẖví yo̱ Ndióxi ̱ ta cacu iní ndaja vií yo̱ mí já
ndiquiaẖva í mí ndáha̱ mé á.

Cájii̱ ̱ ini Pablo jáchi ̱ na̱ndicó co̱o ini na̱ ndúu ñuu Corinto
2 Xíca̱ taẖví nde̱ nu̱ ndo̱ ña̱ ná a̱ cájí nuu ga̱ ndó nu̱ ínima̱ ndo̱ ta ná quiẖvi ̱ ini ndó

ndeẖe.̱ Jáchi ̱ni in ndó coó̱ nac̱aja xíxi nde̱ xiẖiṉ ta ni in ndó coó̱ naj̱átiv̱í nde̱ ta ni in ndó
coó̱ naj̱ándahvi nde.̱ 3Co̱ cáhaṉ i ̱ña̱ yóho xiẖiṉ ndo̱ saẖá ña̱ cúni ̱ candeẖé ndaa i ̱ndoẖó,
vaẖa. Jáchi ̱ jaṉda̱ jihna va nac̱achi i ̱ xiẖiṉ ndo̱ ña̱ ñúhu ndó ínima̱ i.̱ Ta vaẖa ri catacu u̱
ta vaẖa ri quivi i ̱ joo quiẖvi ̱ ini tá quiẖvi ̱ ini i ̱ ndoẖó. 4Mé a̱ ndaa̱̱ cándeé cáhnu ndivaẖa
ini i ̱ndoẖó ta cájii̱ ̱ ini i ̱ xiẖín ña̱ cája ndó. Ta tá ndícu̱hu̱n ini i ̱ saẖa̱ ndo̱ já ndíndacú ini i ̱
ta ndícutú ndaa̱̱ ini i ̱ xiẖín ña̱ cájii̱ ̱ ini i ̱ vaṯí ndóho ini i.̱

5 Jaṉda̱ naní nax̱iṉu̱ nde̱ estado Macedonia chí a̱ cu̱ú canduu vaẖa nde̱ jáchi ̱ ndáchí
nac̱uu ndáca náha̱ tondóhó nu̱ú nde.̱ Jáchi ̱ ndijáá quixi ñaẖa jáquiẖvi ndeẖe̱ jaṉda̱
quiaẖva yíhví nde̱ ndúu nde̱ yóho. 6 Joo sáhan Ndióxi ̱ tu̱hun ndeé ini ñay̱ivi ndúu cuéha̱

ini. Ña̱ cán quéa̱ nas̱aẖaṉ tu̱hun ndeé ini nde̱ jáchi ̱ nax̱iṉu̱ Tito nu̱ ndúu nde̱ yóho. 7 Ta
a̱ ju̱ú saẖá ña̱ nax̱iṉu̱ da̱ yóho cuití va, vaẖa. Naṉdiẖvi tu̱hun ndeé ini nde̱ jáchi ̱ nac̱ajii̱ ̱
ndivaẖa ini mé dá nac̱aja ndóhó. Ta naṉdicani da nu̱ú nde̱ ña̱ xíca̱ ndivaẖa ini ndó cuni
ndó ndeẖe̱ ta aṉda̱ quiaẖva táhnda̱ ini ndó saẖá nde.̱ Ta nac̱achi da xiẖín i ̱ ndá quiaẖva
ndícani ini ndó saẖá i ̱ ta xiẖín ña̱ yóho nac̱ajii̱ ̱ chága̱ ví ini i.̱

8Vaṯí nac̱acuéha̱ ini ndó xiẖiṉ carta nac̱aẖyí i ̱ nu̱ ndo̱ joo viti co̱ táhnda̱ toho ini i ̱ ña̱
nac̱hindahá i ̱ ña̱ nu̱ ndo.̱ Vaṯí naṯaẖnda̱ ini i ̱ tá nax̱ini i ̱ ña̱ nac̱acuéha̱ ini ndó tix̱i chá
tiempo 9 joo cájii̱ ̱ ini i ̱viti. Co̱ cúú á saẖá ña̱ nac̱aja cuéha̱ carta cán ndoẖó. Cájii̱ ̱ ini i ̱ jáchi ̱
tócó ndihi ña̱ nac̱aja cuéha̱ ini ndó cán naṉducú ñehe a ndoẖó nu̱ Ndióxi.̱ Mé ndó nac̱aja
ndeé ini ndó tá quiaẖva cúni ̱Ndióxi.̱ Saẖá ña̱ cán quéa̱ cándaa̱̱ ini nde̱ ña̱ coó̱ nac̱aja núu
nde̱ xiẖiṉ ndo.̱ 10 Jáchi ̱ tá cácuéha̱ iní ta tá cája ndeé iní tá quiaẖva cúni ̱ Ndióxi ̱ caja í
já quéa̱ chíndeé a̱ mí ndicó coo̱ iní. Ta xiẖín ña̱ yóho jácac̱u a mí ta coó̱ ñaẖa ndítahan
taẖnda̱ iní saẖa.̱ Joo tá cácuéha̱ ini ñay̱ivi ñuyíví co̱ ndícó coo̱ ini na saẖá ña̱ cán quéa̱
ndihi saẖa̱ ná indayá. 11 Cándeẖé ndó ndaja nac̱aja ndeé ini ndó tá nac̱acuéha̱ ini ndó tá
quiaẖva cúni ̱Ndióxi.̱ Joo tá coó̱ ña̱ yóho ná yaẖa ta a̱ jándacoo toho ndó cuac̱hi nas̱acaja
ndó, nduu. Joo viti a̱ ju̱ú quiaẖva nax̱oj̱o̱ ini ndó saẖa̱ mé cuac̱hi ta nay̱iẖví ndo̱ saẖá. Ta
tá naṉdihi já nax̱ic̱a̱ ini ndó cuni ndó yeẖe̱ ña̱ ná chindeé e̱ ndoẖó. Ta aṉda̱ já nas̱ahii̱n
tiaẖva ndó jándoho ndó ini da̱ nac̱aja cuac̱hi cán. Ta xiẖín ña̱ yóho náha̱ ña̱ co̱ táhan ini
ndó xiẖín cuac̱hi nac̱aja da̱ cán. 12Ña̱ cán quéa̱ tá nac̱aẖyí i ̱carta cán nu̱ ndo̱ coó̱ nac̱aja i ̱
ña̱ saẖá da̱ nac̱aja cuac̱hi cán. Ta ni coó̱ nac̱aja i ̱ ña̱ saẖá ñay̱ivi naṉdoho ini saẖá cuac̱hi
nac̱aja da. Nac̱aẖyí i ̱ña̱ jáchi ̱xiẖín ña̱ yóho cuu jánaẖa̱ ndó nu̱ Ndióxi ̱ndá quiaẖva quíhvi ̱
ini ndó ndeẖe.̱ 13 Ta ña̱ yóho quéa̱ sáhan tu̱hun ndeé ini nde.̱

Joo naṉdindeé chága̱ ví ini nde̱ ta nac̱ajii̱ ̱ íní nde̱ tá nax̱ini nde̱ ña̱ cájii̱ ̱ ini Tito. Jáchi ̱
mé ndó nac̱hindeé ndó da̱ ña̱ ná ndivaẖa ini da. 14 Jáchi ̱mí i ̱sa̱ nac̱achi i ̱xiẖiṉ Tito ña̱ cájii̱ ̱
ini i ̱xiẖín ña̱ cája ndó ta coó̱ nac̱andoo̱ núu i ̱nu̱ Tito xiẖín ña̱ nac̱achi i ̱xiẖiṉ dá saẖa̱ ndo.̱
Joho nac̱andoo̱ vaẖa joho i ̱nu̱ dá jáchi ̱ tá quiaẖva cáhaṉ nde̱ ña̱ ndaa̱̱ xiẖiṉ ndo̱ quiaẖva
já nac̱aẖaṉ ndaa̱̱ nde̱ xiẖiṉ mé dá. Ta ña̱ cáchí nde̱ quéa̱ cájii̱ ̱ ini nde̱ xiẖín ña̱ cája ndó.
15 Ta cásáhá quíhvi ̱ ini chága̱ da̱ ndoẖó tá ndícu̱hu̱n ini da ña̱ nac̱aja ndó ña̱ cúni ̱mé dá.
Ta nas̱ahii̱n toní ñúhú ndó xiẖiṉ dá ta naṉdiquehe ndó da̱ xiẖín ndinuhu ini ndó. 16 Ta
cájii̱ ̱ ndivaẖa ini i ̱ jáchi ̱ cuu candeé ini i ̱ndoẖó saẖá ña̱ cája vaẖa ndó.

8
Játaca na jiu̱hún quia̱hva na nu̱ú na̱ nda̱hví

1 Ta viti cúni ̱nde̱ ndicani nde̱ nu̱ ndóhó, ñani i ̱ndá quiaẖva cája Ndióxi ̱ñam̱aṉi ̱ xiẖín
na̱ cúú cuéntá Jesús ndúu estado Macedonia. 2Vaṯí a̱ ju̱ú quiaẖva cuaẖá tondóhó quíxi
nu̱ ná joo cájii̱ ̱ tá cájii̱ ̱ndivaẖa ini na. Ta vaṯí cúú ná ñay̱ivi cándáhví ndivaẖa joo íin vaẖa
ndivaẖa ini na jóco̱ ná jiu̱hún tátu̱hun na̱ cuic̱á. 3Cáhaṉ ndaa̱̱ i ̱nu̱ ndo̱ ña̱ cájii̱ ̱ ini na jásá
na̱ ña̱ íin nu̱ ná ta jaṉda̱ java na̱ coó̱ cuaẖá nu̱ ná sáhndá java na ña.̱ 4 Ta xiẖín ndinuhu
ini na nax̱ic̱a̱ taẖví na̱ nu̱ú nde̱ ña̱ ná quiaẖva nde̱ ñam̱aṉi ̱ nu̱ ná ñehe táhvi ̱ ná chindeé
na̱ na̱ cúú cuéntá Jesús ndúu Jerusalén. 5 Chí nay̱aẖa quiaẖva naj̱asá na̱ ñaẖa na chí coó̱
nac̱aẖán nde̱ caja na já. Jáchi ̱ jihna ñúhú naṉdiquiaẖva na mé ná ndáha̱ Ndióxi,̱ xitoho
í ña̱ ná caja na ña̱ cúni ̱mé á. A̱nda̱ já naṉdiquiaẖva na mé ná ndáha̱ mé nde̱ ná chindeé
na̱ ndeẖe.̱ 6 Saẖá ña̱ cán quéa̱ nax̱ic̱a̱ taẖví nde̱ nu̱ Tito ña̱ ná saa̱̱ tucu da nu̱ ndó jaṉ já
ná jáxiṉu̱ coo̱ da nu̱ú chuun nac̱asáhá cája da jihna ña̱ játaca da ña̱ jóco̱ maṉi ̱ uun ndó.
7 Jáchi ̱ mé ndó yójó joho ndó nu̱ ndíhi ña̱ cája ndó. Yójó ndó xiẖín ña̱ cándeé ini ndó
Ndióxi.̱ Ta yójó ndó xiẖín tu̱hun cáhaṉ ndo̱ cuéntá Ndióxi.̱ Ta yójó ndó xiẖín ña̱ xíni ̱
ndo.̱ Ta yójó ndó xiẖín ña̱ ndíhi ini ndó cája ndó ña̱ vaẖa xiẖín ñay̱ivi. Ta quiaẖva já yójó
ndó xiẖín ña̱ quíhvi ̱ ini ndó ndeẖe.̱ Ta quiaẖva já ndítahan cayojó ndo̱ nu̱ú ña̱ jásá ndo̱
nu̱ú na̱ ndaẖví.

8Ña̱ cáhaṉ i ̱xiẖiṉ ndo̱ yóho co̱ cúú á in chuun sáhndá i ̱nu̱ ndo.̱ Ña̱ cúni ̱quéa̱ ná candaa̱̱
ini ndó ndá quiaẖva chíndeé na̱ cán ñay̱ivi xiẖín ndinuhu ini na. Ta tá cája ndó tá quiaẖva
cája na̱ cán já quéa̱ jánaẖa̱ ndó ña̱ mé a̱ ndaa̱̱ quíhvi ̱ ini ndó ñay̱ivi. 9 Jáchi ̱sa̱ cándaa̱̱ vaẖa

ini ndó ña̱ naṯaẖvi ̱ ini Jesucristo, xitoho í saẖa̱ yo.̱ Ta vaṯí nas̱ac̱omí a̱ tócó ndihi ñaẖa joo
naj̱ándacoo a ña̱ ta naṉdaja ndáhví a̱ mé á ña̱ ná cuu nduu ndó tátu̱hun na̱ cuícá ndivaẖa.
Ta nac̱aja mé á ña̱ yóho jáchi ̱quíhvi ̱ndivaẖa ini a ndoẖó.

10Cája i ̱cuéntá ña̱ vaẖa chága̱ ná jáxiṉu̱ coo̱ ndó ña̱ nac̱asáhá cája ndó ava. Jáchi ̱ jihna
ñúhúmé ndó nac̱asáhá ndó játaca ndó jiu̱hún jaṉ ta nac̱aja ndó ña̱ xiẖín ndinuhu ini ndó.
11 Candeẖé ndo.̱ Xíní ñúhú jáxiṉu̱ coo̱ ndó ña̱ nac̱asáhá cája ndó jaṉ. Ta ná caja ndó ña̱
xiẖín ndinuhu ini ndó tá quiaẖva nac̱aja ndó jaṉda̱ tá mé saẖa.̱ Ta xíní ñúhú quiaẖva ndó
ña̱ cuu jasá ndo̱ 12 jáchi ̱ ndá na̱ cúni ̱ jasá ñaẖa já ndíquehe vaẖa Ndióxi ̱ ndá ña̱ cuu jásá
na.̱ Saẖá ña̱ cán quéa̱ xíní ñúhú quiaẖva ndó ña̱ cuu quiaẖva ndó jáchi ̱co̱ xíca̱ Ndióxi ̱nu̱
yo̱ quiaẖva í ña̱ co̱ cómí yo.̱

13 A̱ cáhán ndo̱ ña̱ co̱ ndítahan nu̱ú na̱ cán caja chúun na nani cája chúun mé ndó ña̱
ná chindeé ndó na.̱ 14Ña̱ cúni ̱Ndióxi ̱ quéa̱ ná a̱ ndímaṉi ̱ ni in ñaẖa nu̱ táhan ndó. Jáchi ̱
ña̱ ndímaṉi ̱nu̱ú na̱ cán, íin cuaẖá nu̱ ndóhó viti ña̱ ná cuu chindeé ndó na.̱ Joo inga tañu
ña̱ ndímaṉí nu̱ ndóhó, coo a nu̱ú na̱ cán ta já cuu chindeé na̱ cán ndoẖó. Ta quiaẖva já
canduu in nu̱ú xiẖiṉ táhan ndó. 15 Já cáchí tu̱hun Ndióxi ̱ já: “Ni coó̱ nac̱ayojó a̱ nu̱ú na̱
naj̱átaca cuaẖá. Ta ni coó̱ naṉdimaṉi ̱ á nu̱ú na̱ naj̱átaca chá ña.̱”

Tito xiẖín na̱ xíca xiẖiṉ dá
16Ndíquiaẖva i ̱ ndixaẖvi nu̱ Ndióxi ̱ jáchi ̱ nac̱aja mé á ña̱ ná ndiẖi ini Tito saẖa̱ ndo̱ tá

quiaẖva ndíhi ini mí i ̱ saẖa̱ ndo.̱ 17 Jáchi ̱ nac̱andúsa da caja da ña̱ nas̱ahnda i ̱ nu̱ dá. Ta
sa̱ ndícani ini ri mé dá saẖa̱ ndo̱ ta saẖá ña̱ cán quéa̱ cúni ̱da̱ coto nihni da ndoẖó cuéntá
mé dá viti.

18 Ta chíndahá i ̱ in daṯaa̱, da̱ cúú cuéntá Jesús saa̱̱ da̱ xiẖiṉ Tito jaṉ. Ta tócó ndihi
ñay̱ivi ndúu java ga̱ veñu̱hu cáhaṉ vaẖa na saẖá da̱ cán ta saẖá ña̱ cája chúun vaẖa da
cáxi tu̱hun da tu̱hun vaẖa saẖa̱ Jesús nu̱ú ñay̱ivi. 19 Ta mé na̱ cúú cuéntá Jesús, na̱ tácá
ndijáá veñu̱hu yóho naṉdacax̱i na da̱ ña̱ ná caca da xiẖín nde̱ cañehe nde̱ jiu̱hún cu̱hu̱n
nde̱ ñuu Jerusalén. Ta tá cája nde̱ ñam̱aṉi ̱ xiẖín ñay̱ivi cán já quéa̱ jánaẖa̱ nde̱ ña̱ mé a̱
ndaa̱̱ táhyí cúni ̱nde̱ chindeé nde̱ na.̱ Ta xiẖín ña̱ yóho cája cáhnu nde̱ Ndióxi.̱ 20 Jáchi ̱co̱
cúni ̱ nde̱ ña̱ ná caẖaṉ núu ñay̱ivi saẖá ña̱ cája nde̱ xiẖín jiu̱hún cuaẖa̱ cán, ña̱ naj̱átaca
ndó. 21 Saẖá ña̱ cán quéa̱ ndíhi ini nde̱ cája nde̱ ña̱ vaẖa. Ta a̱ ju̱ú nu̱ Ndióxi ̱cuití va ndíhi
ini nde̱ cája nde̱ ña̱ vaẖa jáchi ̱ cúni ̱nde̱ caja nde̱ ña̱ vaẖa nu̱ú ñay̱ivi viti.

22Ta xiẖiṉ mé ñaní, da̱ chíndahá i ̱nu̱ ndó jaṉ chíndahá i ̱inga tucu da̱ cúú cuéntá Jesús.
Mé da̱ yóho cuaẖá ndivaẖa tañu naṉaẖa̱ da̱ ña̱ íin ini da caja da ña̱ vaẖa xiẖín ñay̱ivi. Ta
viti xíca̱ chága̱ ini da caja da ña̱ jáchi ̱ cándeé ini da ña̱ a̱ jándacoo núu ndó da.̱ 23 Ta ndá
na̱ ná ndac̱a̱ tu̱hún ndoẖó saẖa̱ Tito ndítahan caẖaṉ ndó xiẖiṉ ná ña̱ cúú dá da̱ xíca xiẖiṉ
mí i.̱ Ta caẖaṉ ndó ña̱ in nu̱ú cája chúun da xiẖín i ̱ chindeé nde̱ ndoẖó. Ta tá ná ndac̱a̱
tu̱hún na̱ ndoẖó saẖá java ga̱ na̱ cúú cuéntá Jesús cuaẖaṉ xiẖiṉ dá ndítahan caẖaṉ ndó
ña̱ cúú ná na̱ nac̱hindahá na̱ cúú cuéntá Jesús tácá veñu̱hu chóho. Ta caẖaṉ ndó xiẖiṉ ná
ña̱ cúú ná na̱ cája cáhnu Jesucristo. 24Ta xíní ñúhú jánaẖa̱ ndó nu̱ú na̱ cán ña̱ mé a̱ ndaa̱̱
táhyí quíhvi ̱ ini ndó na̱ já ná candaa̱̱ ini na̱ tácá veñu̱hu cán ña̱ íin saẖá nde̱ cájii̱ ̱ ini nde̱
xiẖiṉ ndo.̱

9
Sa̱ na̱taca jiu̱hún cu̱hu̱n nu̱ú na̱ cúú cuéntá Jesús

1 Co̱ xíní ñúhú caẖyí chága̱ i ̱ nu̱ ndo̱ saẖá jiu̱hún ña̱ játacá ndó chíndeé ndó na̱ cúú
cuéntá Jesús ñuu Jerusalén. 2 Jáchi ̱ sa̱ xíni ̱ vi ̱ña̱ íin vaẖa ini ndó caja ndó ña.̱ Ta ndivaẖa
ini i ̱ tá cáxi tu̱hun i ̱ nu̱ú na̱ ndúu estado Macedonia ña̱ mé ndó, na̱ ndúu estado Acaya
jaṉ nas̱acu ini ndó chindeé ndó ñay̱ivi jaṉda̱ ava. Ta cuaẖá na̱ ndúu estado Macedonia
naṉdindeé ini na chindeé na̱ ñay̱ivi saẖá ña̱ vaẖa ini mé ndó. 3 Joo chindahá i ̱ na̱ cúú
cuéntá Jesús yóho nu̱ ndo̱ já quéa̱ ná a̱ cándoo̱ núu i ̱ jáchi ̱ nac̱aẖaṉ vaẖa i ̱ saẖa̱ ndo̱ nu̱ú
na̱ yóho. Ta ña̱ cúni ̱ quéa̱ ña̱ ná coo tiaẖva ndó ndiquiaẖva ndó jiu̱hún ña̱ naj̱átaca ndó
jaṉ tá quiaẖva nac̱achi i ̱ xiẖiṉ ná. 4 Jáchi ̱ tiaẖva náá java na̱ ndúu estado Macedonia saa̱̱
na̱ xiẖín i ̱ ta cuni na ña̱ co̱ ndúu tiaẖva ndó xiẖiṉ mé jiu̱hún. Tá ná yaẖa ña̱ yóho ta já

cacahan ndivaẖa nu̱ú nde̱ caja ndó xiẖín ña̱ jaṉ saẖá ña̱ nas̱andeé cáhnu ini i ̱ ndoẖó ta
sa̱ mé quiaẖva já cacahan ri nu̱u̱ ndóhó va. 5 Ta saẖa̱ mé ña̱ jaṉ quéa̱ nac̱aẖán i ̱ ña̱ xíní
ñúhú cac̱a̱ i ̱ñam̱aṉi ̱nu̱ú na̱ cúú cuéntá Jesús yóho ña̱ ná cu̱hu̱n na̱ coto nihni jihna ñúhú
na̱ ndoẖó. Ta já ná chindeé na ndoẖó nu̱ játaca ndó jiu̱hún ña̱ nas̱aẖaṉ ndó tu̱hun ndó
quiaẖva ndó jaṉ. Já quéa̱ ná coo tiaẖva jiu̱hún cán tá ná saa̱̱ i ̱ ña̱ ná naẖa̱ ña̱ sáhan ndó
jiu̱hún jaṉ saẖá ña̱ íin maṉi ̱ ini ndó ta co̱ sáhan ndó ña̱ xiẖín ña̱ ndúsa.̱

6Xíní ñúhú ndicu̱hu̱n ini ndó ña̱ yóho: Da̱ xútu loho, chá va jáquee da. Da̱ xútu cuaẖa,̱
cuaẖa̱ jáquee da. 7 Tá in tá in ndó xíní ñúhú quiaẖva ndó tá quiaẖva nas̱acu ini ndó
quiaẖva ndó. A̱ quiáhva cajíhnda̱ joho ini ndó ñaẖa ta ni a̱ quiáhva ndó ña̱ xiẖín ña̱ ndúsa.̱
Jáchi ̱quíhvi ̱ ini Ndióxi ̱na̱ cájii̱ ̱ ini jasá ñaẖa. 8Ta cuu quiaẖva Ndióxi ̱cuaẖá ndivaẖa nu̱ú
ña̱ vaẖa nu̱ ndó já quéa̱ ná a̱ ndímaṉi ̱ni in ñaẖa nu̱ ndo.̱ Jáchi ̱ joho cayojó joho a nu̱ ndo̱
já ná cuu chindeé ndó na̱ ndímaṉí ñaẖa nu̱u̱ nani ná cacuu a nu̱ú ña̱ vaẖa. 9 Jáchi ̱ já cáchí
tu̱hun Ndióxi ̱ já:
Cuaẖá ndivaẖa ñaẖa jásá Ndióxi ̱nu̱ú na̱ ndaẖví,
ta já coo ña̱ vaẖa cája mé á xiẖín ñay̱ivi aṉda̱ ama cáa quiv̱i,̱ cáchí tu̱hun Ndióxi.̱
10 Jáchi ̱Ndióxi ̱quéa̱ sáhan tata nu̱ú in daṯaa̱ já ná cutu da ña.̱ Ta mé a̱ cán sáhan ña̱ cuxu
da viti. Ta quiaẖva já caja Ndióxi ̱ xiẖiṉ ndo.̱ Quiaẖva mé á ña̱ xíní ñúhú ndo̱ já ná cuu
chindeé chága̱ ví ndó ñay̱ivi. Ta já quéa̱ ñeẖe̱ táhvi ̱ ndó canduu vaẖa ndó saẖá ñam̱aṉi ̱
cája ndó. 11Ta já xiṉu̱ ndó cacomí ndo̱ cuaẖá ndivaẖa nu̱ú ña̱ cuic̱á ta xiẖín ña̱ yóho cuu
chindeé cuaẖa̱ ndó ñay̱ivi xiẖiṉ á. Ta mé jiu̱hún játaca ndó jaṉ tá ndiquiaẖva nde̱ ña̱ nu̱ú
na̱ ñuu Jerusalén já quéa̱ ndiquiaẖva na̱ cán ndixaẖvi nu̱ Ndióxi ̱ saẖá. 12 Jáchi ̱mé jiu̱hún
játaca ndó cán tá ná ndiquiaẖva nde̱ ña̱ nu̱ú na̱ cúú cuéntá Jesús cán já quéa̱ chindeé a̱
na̱ xiẖín ña̱ ndímaṉi ̱ nu̱ ná. Ta xiẖín ña̱ yóho ndiquiaẖva ndivaẖa na̱ cán ndixaẖvi nu̱
Ndióxi.̱ 13Ta já caja cáhnu na Ndióxi ̱ jáchi ̱xiẖín ña̱ cája ndó yóho náha̱ ña̱ co̱ quéhe núu
ndó tu̱hun vaẖa cáhaṉ saẖá Jesucristo. Jári caja cáhnu na Ndióxi ̱sahá ña̱ vaẖa íin ini ndó
xiẖiṉ ná. Jáchi ̱ chíndeé ndó na̱ xiẖín ña̱ jásá ndó nu̱ ná ta chíndeé ri ndó java ga̱ ñay̱ivi.
14 Ta ndiquiaẖva na ndixaẖvi nu̱ Ndióxi ̱ saẖa̱ ndo̱ jáchi ̱ xiẖín ña̱ cája ndó náha̱ cáxí a̱ ña̱
cája cuaẖa̱ Ndióxi ̱ñam̱aṉi ̱xiẖín ñay̱ivi. 15Ndixaẖvi Ndióxi ̱ jáchi ̱naj̱asá mé á in ña̱ cáhnu
ndivaẖa nu̱ yo̱ ta ni co̱ ñéhe̱ yó tu̱hun ndá quiaẖva ndicaní ña.̱

10
Cáha̱n Pablo sa̱ha̱ mé dá

1Yeẖe̱ cúú Pablo ta cúni ̱cac̱a̱ i ̱ñam̱aṉi ̱nu̱ ndo.̱ Joo cúni ̱caẖaṉ vií i ̱ña̱ nu̱ ndo̱ tá quiaẖva
cáhaṉ vií Jesucristo xoẖo.̱ Ndúu java na tañu ndó ta cáchí na̱ ña̱ tá íin i ̱ tañu ndóhó já
cúú u̱ in taa̱ uun ini. Joo cáchí na̱ tá íin xícá i ̱ já cúú u̱ da̱ co̱ yíhví caẖaṉ ndacú xiẖiṉ ndo.̱
2Ta viti xíca̱ taẖví i ̱nu̱ ndo̱ ña̱ ná a̱ cája ndó ni in ñaẖa ña̱ cuu jánaṉi i ̱ndoẖó saẖa.̱ Tá ná
saa̱̱ i ̱ coto nihni i ̱ ndoẖó jaṉ co̱ cúni ̱ jánaṉi i ̱ java ndó, na̱ jácojo cuac̱hi jaṯá nde,̱ na̱ cáchí
ña̱ cája nde̱ tócó ndihi ñaẖa tá quiaẖva cája ñay̱ivi ñuyíví. Jáchi ̱mé a̱ ndaa̱̱ sácú ini i ̱ saa̱̱
i ̱ quiẖvi táhan i ̱xiẖín na̱ jaṉ. 3Vaṯí cúú yó ñay̱ivi ndúu ñuyíví joo co̱ cája nde̱ tá quiaẖva
cája ñay̱ivi ñuyíví. 4 Jáchi ̱ ña̱ chíndeé ndeẖe̱ co̱ cúú á ña̱ chíndeé ñay̱ivi ñuyíví. Joo ña̱
chíndeé ndeẖe̱ cúú ndée̱ Ndióxi ̱ ña̱ sáhan mé á nu̱ú nde̱ já ná cuu jándihi nde̱ saẖá ña̱
cája tiñáhá sac̱uaẖa.̱ 5 Ta quiaẖva já jándihi nde̱ saẖá ña̱ cája iẖvi ̱ xiẖiṉ Ndióxi ̱ ta xiẖiṉ
ndée̱ mé á jándihi nde̱ saẖá ña̱ cáhaṉ ñay̱ivi, na̱ cája cáhnu mé jáchi ̱ co̱ xíni ̱ na̱ Ndióxi.̱
Ta tócó ndihi ña̱ cáhvi ini nde̱ ndíquiaẖva nde̱ ña̱ ndáha̱ mé á já ná caja nde̱ tócó ndihi
ña̱ cúni ̱ Jesucristo. 6 Ña̱ cán quéa̱ tá ná naẖa̱ ña̱ íin tiaẖva ndó caja ndó tócó ndihi ña̱
nas̱ahnda nde̱ nu̱ ndó já quéa̱ cacu ini nde̱ jánaṉi nde̱ ndá na̱ nac̱uu, na̱ co̱ cúni ̱ caja ña̱
sáhndá Jesucristo.

7Mé ndó co̱ xíni ̱ ndó ndá quiaẖva cáa ínima̱ ñay̱ivi jáchi ̱ sándeẖé ndó ña̱ cáa chí jaṯa̱
cuití va. Joo tá mé a̱ ndaa̱̱ táhyí cáhán java ndó ña̱ cómí Jesucristo cuéntá saẖa̱ ndo̱ xíní
ñúhú quehe ndó cuéntá ña̱ cúú ri ndeẖe̱ va na̱ cómí Jesucristo cuéntá saẖa.̱ 8Co̱ cácahan
nu̱ú i ̱ caja cáhnu loho i ̱mí i ̱ saẖá chuun nas̱aẖaṉ Ndióxi ̱ nu̱ú i.̱ Jáchi ̱ nac̱aja mé á ña̱ ná
cahnda i ̱chuun nu̱ ndo̱ jáchi ̱mé Jesucristo, xitoho í nas̱aẖaṉ chuun nu̱ú i ̱ña̱ ná jácuahnu

i ̱ndoẖó tá quiaẖva cúni ̱mé á. Ta co̱ cúni ̱a̱ ña̱ ná jándihi i ̱saẖa̱ ndo.̱ 9Co̱ cúni ̱ña̱ ná caẖán
ndo̱ ña̱ jáyiẖví i ̱ndoẖó xiẖiṉ carta chíndahá i ̱nu̱ ndo.̱ 10Ndúu java na ta cáchí na̱ ndacú
ndivaẖa yuhú u̱ caẖaṉ i ̱nu̱ carta cáhyí i.̱ Joo tá íin i ̱xiẖiṉ ndo̱ co̱ náha̱ i ̱ña̱ cúú u̱ da̱ jáyiẖví
ndóhó jáchi ̱ tá cásáhá cáhaṉ i ̱ xiẖiṉ ndo̱ co̱ náha̱ i ̱ ña̱ cúú u̱ da̱ ndítahan coo toní ñúhú
ñay̱ivi xiẖiṉ. 11 Joo na̱ xíca cáhaṉ ña̱ yóho xíní ñúhú candaa̱̱ ini na ña̱ tá quiaẖva ndacú
yuhú i ̱ tá cáhaṉ i ̱ xiẖiṉ carta tá íin xícá i ̱quiaẖva já caja i ̱ tá ná xiṉu̱ coo̱ i ̱ tañu ndó jaṉ.

12Mé a̱ ndaa̱̱ co̱ sáhan i ̱ ínima̱ i ̱ jácatáhan i ̱mí i ̱ xiẖín na̱ cája cáhnu mé jaṉ. Joo ndía̱
cáa mé cája na̱ jaṉ tá jácatáhan ndaja táhan mé va na ta xiẖín ña̱ yóho náha̱ ña̱ tóntó
ndivaẖa cája na. 13 Co̱ cája cáhnu i ̱mí i ̱ jáchi ̱ co̱ ndítahan nu̱ú i ̱ caja i ̱ña.̱ Cáhaṉ cuití va i ̱
saẖá chuun nas̱aẖaṉ Ndióxi ̱nu̱ú i ̱ caja i ̱ cuéntá mé á ta mé á quéa̱ nac̱hindahá yeẖe̱ saa̱̱ i ̱
aṉda̱ nu̱ ndúu ndó jaṉ. 14Co̱ cája cáhnu i ̱mí i ̱tá cáhaṉ i ̱saẖá chuun nas̱aẖaṉ Ndióxi ̱nu̱ú i ̱
caja i.̱ Jáchi ̱mé nde̱ cúú nde̱ na̱ nu̱ cuítí nas̱aẖaṉ nac̱aẖaṉ nde̱ tu̱hun vaẖa saẖa̱ Jesucristo
nu̱ ndo.̱ 15 Saẖá ña̱ cán quéa̱ cándaa̱̱ vaẖa ini ndó ña̱ co̱ cáhaṉ nde̱ saẖá chuun naj̱ácav̱a̱
sáhá inga na. Ta ni co̱ yáha nde̱ cája cáhnu nde̱ mé nde̱ saẖá chuun cája nde̱ yóho. Ña̱
cúni ̱ nde̱ quéa̱ ná candeé chága̱ ini ndó Jesucristo nani caja chúun chága̱ nde̱ tañu ndó
tá cúni ̱Ndióxi.̱ 16Ta cúni ̱nde̱ caẖaṉ nde̱ tu̱hun vaẖa saẖa̱ Jesús nu̱ú ñay̱ivi, na̱ ndúu xícá
chága̱ nu̱ú ñuu Corinto jaṉ. Joo co̱ cúni ̱nde̱ quiẖvi nuu nde̱ nu̱ú sa̱ nac̱aja chúun inga na
já ná a̱ cája lánda̱ nde̱ saẖá chuun nac̱aja inga na.

17 Ta já cáchí tu̱hun Ndióxi ̱ já: “Ndá na̱ cúni ̱ caja lánda,̱ xíní ñúhú caja lánda̱ na̱ saẖá
ña̱ náhnu nac̱aja Ndióxi ̱ xiẖiṉ ná.” 18 Jáchi ̱ co̱ táhán ini Ndióxi ̱ xiẖín na̱ ndíñehe jícó mé
joo ndiñehe jícó Ndióxi ̱ñay̱ivi tá táhán ini a xiẖín ña̱ cája na.

11
Cáha̱n Pablo sa̱há na̱ co̱ cúú apóstol

1 Xíca̱ taẖví i ̱ nu̱ ndo̱ ña̱ ná a̱ quéhe ndó cuéntá saẖá ña̱ cája i ̱ tá ná caja i ̱ tátu̱hun in
taa̱ tac̱hi.̱ Caja ndó ñam̱aṉi ̱xiẖín i.̱ 2Ndióxi ̱quéa̱ nac̱aja ña̱ ná quiẖvi ̱ndivaẖa ini i ̱ndoẖó
saẖá ña̱ cán quéa̱ co̱ cúni ̱ ña̱ ná jándacoo ndó íchi ̱ cuéntá mé á. Cája i ̱ tátu̱hun cája da̱
cuíñú jáchi ̱ nas̱acu ini i ̱ ndiquiaẖva vií i ̱ ndoẖó ndáha̱ Jesucristo tátu̱hun cája in daṯaa̱
ndíquiaẖva da jaẖyi jíhí da,̱ ñá cúú ñá tacú ndinuhu nu̱ú da̱ cacuu yíi ̱ña.̱ 3Á co̱ ndícu̱hu̱n
ini ndó ndaja nac̱aja tiñáhá sac̱uaẖa̱ tá naj̱ándahvi rí ñá naní Eva saṉahá. Ta viti yíhví i ̱
ña̱ ná jándahvi java ñay̱ivi ndoẖó tá quiaẖva naj̱ándahvi rí mé ñá. Jáchi ̱ viti cándeé ini
ndó Jesús ta cája cáhnu ndó mé á xiẖín ndinuhu ini ndó. Joo yíhví i ̱ jándacoo ndó ña̱ jaṉ.
4 Jáchi ̱mé ndó sáhan ndó ñam̱aṉi ̱ña̱ ná saa̱̱ ndá ñay̱ivi nac̱uu va vaṯí jánaẖa̱ na̱ ña̱ tu̱hún
saẖa̱ Jesucristo. Co̱ jánaẖa̱ na̱ ndoẖó tá quiaẖva naj̱ánaẖa̱ mé nde̱ nu̱ ndo̱ jáchi ̱ jíin va
cáhaṉ na̱ saẖa̱ ínima̱ yii̱ ̱ Ndióxi ̱ ta jíin va cáchí na̱ jácac̱u Ndióxi ̱ ñay̱ivi. Joo naṉdiquehe
vaẖa ndó na.̱ 5 Ta cáhán ndo̱ ña̱ cúú ná na̱ apóstol, na̱ náhnu ndivaẖa joo xíni ̱ vaẖa i ̱ ña̱
co̱ cúú ná na̱ vaẖa chága̱ a̱ ju̱ú ga̱ yeẖe.̱ 6Vaṯí co̱ tiaẖva i ̱caẖaṉ vií i ̱ joo íin vaẖa xiní túní i ̱
jánaẖa̱ i ̱ tu̱hun Ndióxi ̱nu̱ ndo.̱ Ta xíni ̱vaẖa ndó ña̱ yóho jáchi ̱cuaẖá tañu naj̱ánaẖa̱ vaẖa
i ̱ tu̱hun Ndióxi ̱nu̱ ndo.̱

7 Java tañu cáhán i ̱ña̱ coó̱ nac̱aja vaẖa i ̱ jáchi ̱coó̱ naq̱uehe e̱ yaẖvi nu̱ ndo̱ tá nac̱aẖaṉ i ̱
tu̱hun Ndióxi ̱xiẖiṉ ndo.̱ Ta java tañu cáhán i ̱ña̱ coó̱ nac̱aja vaẖa i ̱ tá naj̱ánuu i ̱mí i ̱ já ná
cuu ndindita jícó ndóhó. 8Mé a̱ ndaa̱̱ cúú á tátu̱hun nac̱andaa joho i ̱ jiu̱hún nu̱ú java na̱
cúú cuéntá Jesús ta naq̱uehe e̱ yaẖvi i ̱nu̱ú na̱ cán ña̱ ná quixi i ̱caja chúun i ̱ tañu mé ndo.̱
9 Ta tá nax̱ini ñúhú i ̱ in ñaẖa tá nas̱ahii̱n tañu ndó jaṉ coó̱ naj̱áquihvi toho i ̱ndoẖó saẖá
ña̱ nax̱ini ñúhú i.̱ Jáchi ̱mé na̱ cúú cuéntá Jesús, na̱ naq̱uixi Macedonia nas̱aẖaṉ na̱ nu̱ú
i ̱ ña̱ nax̱ini ñúhú i ̱ catacu u̱. Mí i ̱ coó̱ nax̱een toho i ̱ jáquihvi i ̱ ndoẖó. Ta a̱ cája toho i ̱ ña̱
viti. 10Cáhaṉ i ̱ña̱ ndaa̱̱ xiẖiṉ ndo̱ jáchi ̱ íin Jesucristo xiẖín i.̱ Ta ni in ñaẖa a̱ cájí nuu toho
nu̱ú i ̱ caẖaṉ i ̱ ña̱ yóho nu̱ú na̱ ndúu estado Acaya. 11 Coto a̱ cáhán ndo̱ ña̱ co̱ quíhvi ̱ ini
i ̱ ndoẖó saẖá ña̱ cáhaṉ i ̱ quiaẖva já xiẖiṉ ndo.̱ Jáchi ̱ xíni ̱ vaẖa Ndióxi ̱ ña̱ quíhvi ̱ ndivaẖa
ini i ̱ndoẖó.

12 Joo a̱ jándacoo toho i ̱caja i ̱ña̱ cája i ̱yóho já ná a̱ quiáhva i ̱ñam̱aṉí nu̱ú na̱ cánndíñehe
jícó na̱ mé ná. Jáchi ̱ cáchí na̱ cája chúun na cuéntá Ndióxi ̱ tá quiaẖva cája ndeẖe.̱ Joo co̱

cúú á ña̱ ndaa̱.̱ 13Mé a̱ ndaa̱̱ co̱ cúú toho na̱ jaṉ apóstol cuéntá Jesucristo vaṯí ndája na
mé ná tátu̱hun apóstol. Ta jándahvi na ñay̱ivi tá cáchí na̱ ña̱ cúú ná na̱ apóstol. 14 Joo co̱
ndítahan catóntó yo̱ saẖá ña̱ yóho jáchi ̱ jaṉda̱ Satanás, mé tiñáhá sac̱uaẖa̱ ndája rí mé rí
tátu̱hun in táto̱ Ndióxi,̱ ña̱ yéhe̱ ndivaẖa. 15 Ta jári na̱ ndíco̱ jaṯa̱ rí cán co̱ yáncá toho na
ndája na mé ná tátu̱hun ñay̱ivi cája ña̱ vaẖa. Joo vax̱i quiv̱í ndiquehe na yaẖvi saẖá ñaẖa
nac̱aja na.

Ndóho ini Pablo sa̱há ña̱ cúú dá apóstol
16Ta ná caẖaṉ tucu u̱ ña̱ yóho xiẖiṉ ndo:̱ coto a̱ cáhán ndo̱ ña̱ cúú u̱ da̱ nac̱atac̱hi.̱ Joo

tá cáhán ndo̱ ña̱ cúú u̱ da̱ nac̱atac̱hí i ̱quiaẖva loho ndó ñam̱aṉi ̱nu̱ú i ̱ña̱ ná caẖaṉ i ̱xiẖiṉ
ndó tátu̱hun in da̱ tac̱hi ̱já ná cuu ndiñehe jícó loho i ̱mí i.̱ 17Tá cáhaṉ lánda̱ i ̱yóho co̱ cúú
á tu̱hun nas̱aẖaṉ Ndióxi ̱nu̱ú i.̱ Cáhaṉ i ̱ña̱ tátu̱hun in da̱ nac̱atac̱hi ̱cuití va. 18Ta saẖá ña̱
ndúu cuaẖá na̱ cátóó ndiñehe jícó mé saẖá ña̱ cája na ñuyíví yóho saẖá ña̱ cán quéa̱ ná
caja ri yeẖe̱ va quiaẖva já. 19Mé ndó cáhán ndo̱ cúú ndó ñay̱ivi ndíchí ndivaẖa jiṉi ̱ joo
cájii̱ ̱ ini ndó táa joẖo ndó nu̱ cáhaṉ ñay̱ivi tac̱hi ̱ cán xiẖiṉ ndo.̱ 20 Ta ni co̱ sáhní ndo̱ mé
ndó tá cája ndúsa̱ na̱ cán xiẖiṉ ndo̱ caja ndíví ndó nu̱ ná vaṯí quéhe na ñaẖa cómí ndo.̱ Ta
jándahvi na ndoẖó ta quéhe núu na ndoẖó jaṉda̱ cáni na jaẖndá nu̱u̱ ndo.̱ 21Á cáhán ndo̱
ña̱ ndítahan cacahan nu̱ú i ̱ saẖá ña̱ coó̱ nas̱aẖaṉ ndeé toho ini nde̱ caja nde̱ tá quiaẖva
cája na̱ jaṉ xiẖiṉ ndo.̱

Joo tá co̱ sáhní na̱ jaṉ mé ná cája lánda̱ na,̱ caja ri yeẖe̱ va já vaṯí cáhaṉ i ̱ ña̱ yóho
tátu̱hun in da̱ tac̱hi.̱ 22 Ta tá cáhaṉ lánda̱ na̱ jaṉ ña̱ cúú ná na̱ hebreo, mé a̱ ndaa̱̱ da̱
hebreo cúú ri yeẖe̱ va. Ta tá cáhaṉ lánda̱ na̱ jaṉ ña̱ cúú ná na̱ Israel, mé a̱ ndaa̱̱ da̱ Israel
cúú ri yeẖe̱ va. Ta tá cáhaṉ lánda̱ na̱ jaṉ ña̱ naq̱uixi na chic̱hi Abraham, mé a̱ ndaa̱̱ da̱
naq̱uixi chic̱hi Abraham cúú ri yeẖe̱ va. 23 Ta tá cáhaṉ lánda̱ na̱ jaṉ ña̱ cúú ná na̱ cája
chúun cuéntá Jesucristo, mé a̱ ndaa̱̱ yeẖe̱ cúú da̱ cája chúun chága̱ cuéntá mé á. Vaṯí
cáhaṉ i ̱ tátu̱hun in da̱ tac̱hi ̱ joo mé a̱ ndaa̱̱ cuaẖa̱ chága̱ cája chúun yeẖe̱ a̱ ju̱ú ga̱ na̱ jaṉ.
Cuaẖa̱ chága̱ tañu nac̱hicaa̱ṉ na̱ yeẖe̱ vecaa̱ a̱ ju̱ú ga̱ na̱ jaṉ. Ta cuaẖa̱ chága̱ tañu nac̱aja
xíxi na xiẖín yeẖe̱ a̱ ju̱ú ga̱ na̱ jaṉ. Ta cuaẖá ndivaẖa tañu sa̱ yáti quivi i ̱ a̱ ju̱ú ga̱ na̱ jaṉ.
24Ta u̱hu̱n tañu naj̱ácaxáhan na̱ Israel yeẖe̱ xiẖín churú. Ta in tá in táhndá cán naj̱áxiṉu̱
na̱ churú jaṯá i ̱oc̱o̱ saẖu̱n com̱i ̱ tañu. 25Ta u̱ni ̱ tañu naj̱ácaxáhan na yeẖe̱ xiẖiṉ vara ta in
tañu nac̱aṯi na nac̱uun na yu̱ú yeẖe.̱ Ta sa̱ u̱ni ̱ tañu nas̱acoo̱ barco, mé dó cuaẖaṉ i ̱ cán
caẖá tañu̱hú. Ta nas̱anúu i ̱ nu̱ú tañu̱hú in ñuú ta in ndiví. 26 Ta ndóho ndivaẖa ini i ̱ nu̱
xíca nuu i ̱ jáchi ̱cuaẖá tañu ndúcú tani i ̱xiẖín yu̱ta. Ta jaṉda̱ taa̱ cuiẖná a̱ íhvi ̱queta nu̱ú
i.̱ Ta nax̱ic̱a iy̱o i ̱ tañu na̱ ñuu i ̱ xiẖín tañu na̱ tóho.̱ Ta tá íin i ̱ ñuu náhnu á íin i ̱ yúcu̱ á
íin i ̱ tañu̱hú já vax̱i tá vax̱i tondóhó nu̱ú i.̱ Ta jaṉda̱ tañu na̱ cáchí cúú cuéntá Jesús vaṯí
co̱ cúú na̱ naq̱uixi tondóhó nu̱ú i.̱ 27 Ta cánaá i ̱ cája chúun i ̱ jaṉda̱ ndíhiẖvi ̱ndivaẖa i.̱ Ta
cuaẖá tañu co̱ quíji ̱vaẖa i.̱ Ta cuaẖá tañu naq̱uixi joc̱o nu̱ú i ̱ ta naq̱uixi ña̱ íchi ̱ ini i ̱ ticuií̱
ta jaṉda̱ ínima̱ uun i ̱ íin i ̱ jáchi ̱ co̱ ñéhe e̱ ña̱ cuxu u̱. Ta cuaẖá tañu ndóho ini i ̱ saẖá ña̱
vix̱i xíní i ̱ jáchi ̱ coó̱ jáhma̱ candixi i.̱

28Ta vaṯí ndóho i ̱ña̱ yóho xiẖín java ga̱ ñaẖa joo ndícani tá ndícani ini i ̱saẖa̱ tócó ndihi
na̱ cúú cuéntá Jesús, na̱ tácá ndijáá veñu̱hu. 29 Jáchi ̱ tá cuítá ini ñay̱ivi já cúú á tátu̱hun
cuítá ri ini yeẖe̱ va xiẖiṉ ná. Ta tá ndícava in na nu̱ú cuac̱hi cája inga na já quéa̱ xójo̱
ndivaẖa ini i ̱xiẖín na̱ naj̱ándicava ñahá cán. 30Ta tá íin in ñaẖa ña̱ cuu caẖaṉ lánda̱ i ̱saẖa̱
já ná caẖaṉ lánda̱ i ̱ saẖá ña̱ náha̱ ña̱ coó̱ cuaẖá ndée̱ mí i.̱ 31 Ta Ndióxi,̱ tátá Jesucristo,
xitoho í, mé a̱ ndítahan caja cáhnu í aṉda̱ ama cáa quiv̱i ̱ xíni ̱ vaẖa ña̱ cáhaṉ i ̱ ña̱ ndaa̱̱
xiẖiṉ ndo.̱ 32 Jáchi ̱ in tañu nas̱ahii̱n i ̱ ñuu Damasco ta ndaja coo da̱ cúú gobernador, da̱
nac̱aja chúun nu̱ rey Aretas nas̱ahnda da chuun ña̱ ná chicaji na yéhé ñuu cán já ná cuu
tiin na yeẖe.̱ 33 Joo java na̱ cúú cuéntá Jesús naj̱ánuu na yeẖe̱ ini in toy̱ic̱á chí ventana
mé corra yu̱u̱ ndájí ñuu cán já nac̱uu naj̱ácac̱u na yeẖe.̱

12
Ña̱ na̱xini Pablo na̱caja Ndióxi ̱

1Ni in ñaẖa co̱ ñéhe̱ e̱ tá ndíñehe jícó i ̱mí i.̱ Joo já ndítahan nu̱ú i ̱ndicani i ̱nu̱ ndo̱ saẖá

ña̱ nax̱ini i ̱ cuéntá indiví, ña̱ naj̱ánaẖa̱ Ndióxi ̱ nu̱ú i ̱ ta saẖá ña̱ nac̱achi mé á xiẖín i ̱ coo.
2 Sa̱ íin u̱xu̱ com̱í cuia̱̱ nay̱aẖa ña̱ yóho. Naj̱ándaa Ndióxi ̱ yeẖe,̱ da̱ cándeé ini i ̱ Jesucristo
nas̱aẖaṉ i ̱ indiví u̱ni ̱nu̱ íin mé á. Co̱ xíni ̱yeẖe̱ á naṉdaa yiquí cu̱ñu i ̱xiẖín i ̱á nac̱andoo̱ a
ñuyíví yóho. In túhún Ndióxi ̱ xíni.̱ 3 Joo xíni ̱ vaẖa i ̱ ña̱ yeẖe̱ cúú da̱ nas̱aẖaṉ cán vaṯí co̱
xíni ̱i ̱á naṉdaa yiquí cu̱ñu i ̱á nac̱andoo̱ a ñuyíví yóho. Ndióxi ̱cuití va xíni.̱ 4 Joo xíni ̱vaẖa
i ̱ ña̱ nas̱aẖaṉ i ̱ nu̱ ndató ndivaẖa indiví. Ta mé cán nax̱ini joẖo i ̱ tu̱hun, ña̱ co̱ ndíñeẖé
e̱ ndaja ndicani i ̱ ña̱ nu̱ú ñay̱ivi ta ni co̱ sáhan Ndióxi ̱ ñam̱aṉi ̱ nu̱ú i ̱ ndicani i ̱ ña̱ nu̱ ná.
5 Cuu ndiñehe jícó i ̱mí i ̱ saẖá ña̱ nax̱ini i ̱ yóho joo a̱ cája toho i ̱ ña.̱ Vaẖa chága̱ ná caja
lánda̱ i ̱ saẖá ña̱ coó̱ toho ndée̱ mí i.̱ 6Ta tá ná cacu ini i ̱ndiñehe jícó i ̱mí i ̱ já quéa̱ a̱ cácuu
toho i ̱ da̱ tac̱hi ̱ jáchi ̱ ña̱ ndaa̱̱ táhyí cacuu tu̱hun caẖaṉ i.̱ Joo co̱ cája toho i ̱ ña̱ jáchi ̱ cúni ̱
ña̱ ná caẖán ñay̱ivi ña̱ ndaa̱̱ cuití va saẖá i ̱ ta saẖá ña̱ nac̱aja i ̱ xiẖín saẖá ña̱ nac̱aẖaṉ i.̱

7 Ta saẖá ña̱ co̱ cúni ̱ Ndióxi ̱ ña̱ ná caja cáhnu i ̱mí i ̱ saẖá ña̱ nax̱ini i ̱ saẖá ña̱ cán quéa̱
naq̱uixi in ña̱ ndóho i.̱ Cúú á tátu̱hun in íñu̱ sa̱ cáñee nu̱ú yiquí cu̱ñu i ̱xíní i,̱ ña̱ quixi nu̱ú
tiñáhá sac̱uaẖa̱ cája xíxi rí xiẖín i ̱ já ná a̱ cája cáhnu i ̱mí i.̱ 8 Ta sa̱ u̱ni ̱ tañu nax̱ic̱a̱ taẖví
i ̱ nu̱ Ndióxi,̱ xitoho í ña̱ ná tavá a̱ ña̱ ndóho i ̱ yóho. 9 Joo naṉducú ñehe mé á tu̱hun nu̱ú
i ̱ já nac̱achi a já: “Sa̱ quiaẖva cúú mé a̱ quíhvi ̱ ini i ̱ yoẖó jaṉ va jáchi ̱ ña̱ cúú cája i ̱ xiẖín
ñay̱ivi náha̱ cáxí chága̱ tá co̱ ndée̱ ná”, nac̱achi Ndióxi.̱ Ña̱ cán quéa̱ cájii̱ ̱ ini i ̱ cúú u̱ in
da̱ cámaṉí ndée̱ já quéa̱ náha̱ ña̱ xiẖiṉ ndée̱ Jesucristo cája i ̱ tócó ndihi ñaẖa. 10 Saẖá ña̱
quíhvi ̱ ini i ̱ Jesucristo, cájii̱ ̱ tá cájii̱ ̱ ini i ̱ tá cávitá ini i,̱ á tá cánahá na̱ xiẖín i,̱ á tá cámaṉí
ñaẖa nu̱ú i,̱ á tá ndúcú na̱ yeẖe̱ ña̱ caja xíxi na xiẖín i.̱ Jáchi ̱ tá cávitá ini i ̱ já ndíndacú
chága̱ i ̱ xiẖiṉ ndée̱ Ndióxi.̱

Ndícani ini Pablo sa̱há na̱ cúú cuéntá Jesús ndúu ñuu Corinto
11Tá quiaẖva cája da̱ tac̱hi ̱já cája i ̱joo ndóhó cúú na̱ nac̱aja ndúsa̱ xiẖín i ̱caja i ̱ña.̱ Jáchi ̱

mé ndó cúú na̱ ndítahan caẖaṉ vaẖa saẖá i,̱ nduu. Joo já coó̱ toho chága̱ saẖá na̱ cáhán
ndó cúú apóstol jaṉ a̱ ju̱ú ga̱ yeẖe̱ vaṯí mé a̱ ndaa̱̱ nu̱ Ndióxi ̱coó̱ saẖa̱ toho i.̱ 12 Jáchi ̱xiẖín
ña̱ náhnu nac̱aja i ̱ nu̱ ndo̱ jaṉ ta xiẖín ña̱ xitúhún nax̱ini ndó nac̱aja i ̱ jaṉ naj̱ánaẖa̱ i ̱ nu̱
ndo̱ ña̱ mé a̱ ndaa̱̱ táhyí cúú u̱ in apóstol. Coó̱ naṉdiẖi ini i ̱ tá nac̱aja i ̱ ña̱ xitúhún jaṉ nu̱
ndo.̱ 13Ta tá quiaẖva nac̱aja i ̱xiẖín java ga̱ na̱ cúú cuéntá Jesús quiaẖva já nac̱aja ri ̱xiẖiṉ
ndóhó va. In túhún ña̱ coó̱ nac̱aja i ̱ xiẖiṉ ndó quéa̱ coó̱ naj̱áquihvi toho i ̱ndoẖó saẖá ña̱
xíní ñúhú i ̱ catacu u̱ tá quiaẖva nac̱aja i ̱ xiẖiṉ java ga̱ na̱ cúú cuéntá Jesús. Á cáhán ndo̱
ña̱ vaẖa chága̱ ná caja ndúsa̱ i ̱ xiẖiṉ ndó quiaẖva ndó nu̱ú i ̱ña̱ xíní ñúhú i.̱

14 Ta viti sa̱ íin tiaẖva i ̱ saa̱̱ i ̱ coto nihni i ̱ ndoẖó ña̱ chí u̱ni.̱ Ta ni viti a̱ jáquihvi toho i ̱
ndoẖó jáchi ̱ co̱ xíca̱ toho ini i ̱quehe e̱ ña̱ cómí ndo.̱ Ña̱ cúni ̱quéa̱ ná quiẖvi ̱ ini ndó yeẖe̱
tá quiaẖva quíhvi ̱ ini i ̱ ndoẖó. Jáchi ̱mé ndó cúú ndó tátu̱hun jaẖyi i ̱ saẖá ña̱ naj̱ánaẖa̱ i ̱
tu̱hun Ndióxi ̱nu̱ ndo.̱ Ta ndá nac̱uu na̱ vaḻí co̱ xíto na tátá na̱ joo mé tátá na̱ cúú na̱ xíto
mé na̱ vaḻí. 15Ta cájii̱ ̱ ini i ̱jándihi i ̱tócó ndihi ñaẖa cómí i ̱já ná chíndeé e̱ ndoẖó. Ta jaṉda̱
ndiquiaẖva i ̱mí i ̱ já ná cac̱u ndaa ínima̱ ndo.̱ Cája i ̱ cuéntá tá quíhvi ̱ chága̱ ini i ̱ndoẖó já
co̱ cúú chága̱ ini ndó xiẖín i.̱

16 Mé a̱ ndaa̱̱ coó̱ naj̱áquihvi toho i ̱ ndoẖó. Joo ndúu java na tañu ndó ta cáchí na̱
ña̱ nac̱aja ndúsa̱ i ̱ xiẖiṉ ndo̱ já naj̱ándahvi tá naj̱ándahvi i ̱ ndoẖó. 17 Á cáhán ndó ña̱
naj̱ándahvi i ̱ ndoẖó tá nac̱hindahá i ̱ java ñay̱ivi nu̱ ndo̱ jaṉ. A̱ ju̱ú a̱ já. 18 Jáchi ̱ nax̱ic̱a̱
taẖví i ̱nu̱ Tito ña̱ ná saa̱̱ da̱ coto nihni da ndoẖó jaṉ. Ta nac̱hindahá i ̱ inga da̱ cúú cuéntá
Jesús xiẖiṉ dá. Á naj̱ándahvi da̱ ndoẖó, vaẖa. Sa̱ xíni ̱vaẖa i ̱ña̱ coó̱ naj̱ándahvi da ndoẖó.
Ta tá quiaẖva cája Tito quiaẖva já cája ri yeẖe̱ va jáchi ̱ in ínima̱ ñéhe nde̱ xiẖiṉ dá.

19Á cáhán ndo̱ ña̱ sa̱ nac̱asáhá cáhaṉ chíjín tucu nde̱ xiẖiṉ ndo̱ viti. Co̱ cúú á já. Jáchi ̱
sándeẖé cáxí Ndióxi ̱ña̱ cáhaṉ nde̱ ña̱ yóho xiẖiṉ ndo̱ tá quiaẖva cúni ̱ Jesucristo. Ta cája
nde̱ tócó ndihi ña̱ yóho jáchi ̱ quíhvi ̱ ini nde̱ ndoẖó ta cúni ̱ nde̱ ña̱ ná cuahnu chága̱ ndó
xiẖín tu̱hun Ndióxi.̱ 20 Yíhví i ̱ jáchi ̱ tá ná saa̱̱ i ̱ coto nihni i ̱ ndoẖó co̱ cúni ̱ i ̱ ndiñeẖé e̱
ndoẖó cája ndó ña̱ núu, ña̱ co̱ cátóó i.̱ Ta sa̱ mé quiaẖva já yíhví i ̱ña̱ cuni ndó yeẖe̱ caja i ̱
ña̱ co̱ cátóó ndo.̱ Yíhví i ̱ jáchi ̱ tiaẖva náá cani táhan ndó, á cahiẖvi ̱ ini xiẖiṉ táhan ndó, á

coj̱o̱ ini xiẖiṉ táhan ndó, á ndacahnda táhan ndó, á caẖaṉ ndó ña̱ tu̱hún saẖá ñani táhan
ndó, á candeẖé ndaa táhan ndó, á ndiñehe jícó ndo̱ mé ndó, á sa̱ jíin sa̱ jíin cája in in ndó.
21 Ta yíhví i ̱ ña̱ tá ná saa̱̱ i ̱ coto nihni i ̱ ndoẖó jaṉ caja Ndióxi ̱ ña̱ ná cacahan nu̱ú i ̱ saẖa̱
tócó ndihi ña̱ cája ndó jaṉ. Ta yíhví i ̱cuacu u̱ saẖá cuaẖá na̱ cája cuac̱hi, na̱ sa̱ jaṉda̱ jihna
nac̱asáhá cája cuac̱hi ña̱ a̱ ñáha jándacoo na cája na xiẖín yiquí cu̱ñu na. Ta cuacu u̱ jáchi ̱
a̱ ñáha jándacoo na ña̱ ndúu na xiẖín na̱ co̱ cúú ñájíhí na̱ á yíi ̱ná. Ta ni a̱ ñáha jándacoo
na tócó ndihi ña̱ núu, ña̱ xíca̱ ini yiquí cu̱ñu na caja.

13
Jáxiṉu co̱o Pablo tu̱hun cáha̱n da̱ xiẖín na̱ ñuu Corinto

1Ta xiẖín ña̱ yóho xiṉu̱ u̱ni ̱táhndá saa̱̱ i ̱coto nihni i ̱ndoẖó. Ta xíní ñúhú ndicu̱hu̱n ini
ndó ña̱ sáhndá tu̱hun Ndióxi ̱chuun nu̱ yo̱ ta cáchí a̱ ña̱ tá ná caẖaṉ iv̱i ̱ á u̱ni ̱ testigo saẖá
cuac̱hi nac̱aja in ñay̱ivi aṉda̱ jáví candaa̱̱ ini ndó ñámé a̱ ndaa̱̱ íin cuac̱hi na. 2Tá quiaẖva
nac̱aẖaṉ i ̱ xiẖiṉ ndo̱ tá nax̱ito nihni i ̱ ndoẖó ña̱ chí iv̱i ̱ quiaẖva já cáhaṉ i ̱ xiẖiṉ ndo̱ viti
vaṯí íin xícá i.̱ Ta tá quiaẖva nac̱aẖaṉ i ̱xiẖín na̱ nac̱aja cuac̱hi jihna jaṉ quiaẖva já cáhaṉ
i ̱xiẖín ndihi ndó viti. Ta tá ná casaa̱̱ tucu u̱ coto nihni i ̱ndoẖó jaṉ já quéa̱ a̱ táhnda̱ ga̱ ini
i ̱ saẖa̱ ndo̱ saẖá cuac̱hi cája ndó. 3 Ta xiẖín ña̱ yóho candaa̱̱ ini ndó ña̱ mé a̱ ndaa̱̱ táhyí
cáhaṉ i ̱ña̱ sáhndá Jesucristo caẖaṉ i.̱ Cúni ̱ña̱ ná candaa̱̱ ini ndó ña̱ co̱ cáhaṉ chíjín toho
Jesucristo xiẖiṉ ndo.̱ Ña̱ cája mé á xiẖiṉ ndo̱ quéa̱ náha̱ nu̱ ndo̱ ña̱ íin ndée̱ mé á cája
ña̱ cúni ̱ a.̱ 4Mé Jesucristo quéa̱ nac̱ata caa na ndic̱a crúxu̱ tátu̱hun in da̱ co̱ ndée.̱ Joo
viti tácú mé á saẖa̱ ndée̱ Ndióxi.̱ Ta tá quiaẖva vitá nas̱ahii̱n yiquí cu̱ñu a quiaẖva já vitá
ndúu yó viti. Joo saẖá ña̱ in naṉduú xiẖiṉ mé á já cuu catacú xiẖiṉ ndée̱ a.̱ Ta xiẖín ña̱
yóho cája chúun nde̱ tañu mé ndó.

5Xíní ñúhú candeẖé vaẖa ndómé ndó ámé a̱ ndaa̱̱ táhyí cándeé cáhnu ini ndó Ndióxi.̱
Xíní ñúhú coto ndojó ndó mé ndó. Ta tá mé a̱ ndaa̱̱ táhyí cúú ndó cuéntá Jesús xíní ñúhú
ndicu̱hu̱n ini ndó ña̱ ndácaa̱ṉ Jesucristo ini ínima̱ ndo̱ á tá coó̱ yúhu̱ uun va ndó cúú ndó
cuéntá Jesús. 6Ta ndáti i ̱xiṉu̱ quiv̱í candaa̱̱ ini ndó ña̱ coó̱ naj̱ándahvi nde̱ ndoẖó. 7Xíca̱
taẖví nde̱ nu̱ Ndióxi ̱ ña̱ ná a̱ cája ndó ni in ña̱ núu. Ta co̱ cúú á saẖá ña̱ cúni ̱ nde̱ caẖaṉ
vaẖa ñay̱ivi saẖá nde,̱ vaẖa. Ña̱ cúni ̱ nde̱ quéa̱ ná a̱ jándacoo ndó caja ndó ña̱ vaẖa vaṯí
ná caẖán ñay̱ivi ña̱ coó̱ nac̱aja vaẖa nde̱ xiẖín ña̱ naj̱ánaẖa̱ nde̱ nu̱ ndo.̱ 8 Co̱ xíní ñúhú
nde̱ jánaṉi nde̱ ndoẖó nani cája ndó ña̱ ndaa̱̱ joo tá cája ndó ña̱ núu já quéa̱ xíní ñúhú
jánaṉi nde̱ ndoẖó. 9Ta cájii̱ ̱ ini nde̱ tá ndáa nde̱ tá quiaẖva ndáa na̱ vitá ini tá cúú á saẖá
ña̱ ndacú ini mé ndó cuéntá Ndióxi.̱ Ta a̱ jándacoo toho nde̱ cac̱a̱ taẖví nde̱ nu̱ Ndióxi ̱
saẖa̱ ndo̱ ña̱ ná xiṉu̱ coo̱ ndó cacuu ndó ñay̱ivi coó̱ cuac̱hi nu̱ mé á. 10 Jihna ñúhú cáhyí
i ̱ carta yóho nu̱ ndo̱ já saa̱̱ i ̱ coto nihni tucu u̱ ndoẖó. Jáchi ̱ tá ná saa̱̱ i ̱ jaṉ co̱ cúni ̱ caẖaṉ
iẖvi ̱ naẖá i ̱ xiẖiṉ ndo̱ vaṯí nas̱aẖaṉ Ndióxi ̱ chuun yóho nu̱ú i.̱ Ta coó̱ nas̱aẖaṉ mé á ña̱
nu̱ú i ̱ña̱ ná jándihi i ̱ saẖa̱ ndo.̱ Nas̱aẖaṉ mé á chuun yóho nu̱ú i ̱ já ná cuu ndaja ndacú u̱
ndoẖó cuéntá mé á.

11 Candeẖé ndo,̱ ñani i,̱ na̱ cúú cuéntá Jesús. Xiẖín tu̱hun yóho jáxiṉu coo̱ i ̱ tu̱hun
cáhaṉ i ̱ xiẖiṉ ndo.̱ Ná coo Ndióxi ̱ xiẖiṉ ndó. Ta ná ndindacú chága̱ ndó já ná nduu ndó
ñay̱ivi ndaa̱.̱ Ta quiaẖva tu̱hun ndéé ini táhan ndó. Coo vaẖa ndó xiẖín ñani táhan ndó
já quéa̱ coo Ndióxi ̱ xiẖiṉ ndo.̱ Mé a̱ cán quíhvi ̱ ini a ndoẖó ta cúni ̱ a̱ ña̱ ná coo vaẖa ini
ndó. 12 Caẖaṉ Ndióxi ̱ xiẖiṉ táhan ndó ta tatí yúhu̱ táhan ndó ta yii̱ ̱ caja ndó ña.̱ 13 Tócó
ndihi na̱ cúú cuéntá Jesús chíndahá na̱ Ndióxi ̱ coo ndó.

14Ná taẖvi ̱ ini Jesucristo, xitoho í saẖa̱ ndo̱ jáchi ̱ quíhvi ̱ ini Ndióxi ̱ ndoẖó. Ta ná coo
tuun ínima̱ yii̱ ̱mé á xiẖiṉ ndo.̱ Ña̱ yóho quéa̱ cúni ̱ña̱ ná caja Ndióxi ̱xiẖiṉ ndo.̱ Já ná coo.

Carta nac̱hindahá Pablo nu̱ú na̱ cúú cuéntá Jesús ndúu
ñundáhyi ̱Galacia

Chíndahá Pablo Ndióxi ̱ coo na̱ cúú cuéntá Jesús ndúu ñundáhyi ̱Galacia
1Yeẖe̱ cúú Pablo, da̱ cáhyí carta yóho nu̱ ndo.̱ Nac̱ax̱i Ndióxi ̱ yeẖe̱ cacuu u̱ in apóstol

ta a̱ ju̱ú toho ñay̱ivi nac̱ax̱i yeẖe.̱ Ta ni coó̱ nac̱hindahá ñay̱ivi yeẖe̱ jáchi ̱ Jesucristo xiẖiṉ
Ndióxi,̱ tátá yo,̱ mé a̱ naj̱ánditacu Jesucristo, mé a̱ cán quéa̱ nac̱ax̱i a yeẖe̱ cacuu u̱ in
apóstol. 2Yeẖe̱ xiẖiṉ tócó ndihi java ga̱ na̱ cúú cuéntá Jesús ndúu xiẖín i ̱yóho, chíndahá
nde̱ carta yóho nu̱ ndóhó, na̱ ndúu ñundáhyi ̱ cuéntá Galacia jaṉ. 3Ña̱ cúni ̱ nde̱ quéa̱ ná
caja Ndióxi,̱ tátá yo̱ xiẖín Jesucristo, xitoho í cuaẖá ñam̱aṉi ̱ xiẖiṉ ndo̱ ta ná caja mé á
ña̱ ná coo vaẖa ini ndó. 4 Xíní ñúhú ndicu̱hu̱n ini ndó ña̱ naṉdiquiaẖva Jesucristo mé á
quivi a saẖa̱ cuac̱hi cája í ta xiẖín ña̱ yóho naj̱ácac̱u a mí nu̱ú ña̱ núu cája ñay̱ivi ñuyíví.
Ta nay̱aẖa ña̱ yóho jáchi ̱ já cúni ̱Ndióxi,̱ tátá yo.̱ 5 Cáhnu ndivaẖa ná cacuu Ndióxi ̱ aṉda̱
ama cáa quiv̱i.̱ Já ná coo.

Co̱ó ga̱ inga tu̱hun cáha̱n sa̱há Jesucristo ña̱ cuu jáca̱cu a mí
6Mé a̱ ndaa̱̱ nac̱atóntó ndivaẖa i ̱ jáchi ̱ cama chá nac̱asáhá ndo̱ cáxoo ndó nu̱ Ndióxi,̱

mé a̱ nac̱ana ndoẖó cacuu ndó cuéntá mé á saẖá ña̱ quíhvi ̱ ini Jesucristo ndoẖó. Ta viti
nac̱asáhá ndo̱ xíni ̱ joẖo ndó inga tu̱hun ña̱ cáchí ñay̱ivi cuu jácac̱u a ndoẖó. 7Mé a̱ ndaa̱̱
coó̱ toho inga tu̱hun ña̱ cuu jácac̱u a ñay̱ivi. In túhún va cúú tu̱hun Ndióxi ̱ ta cáhaṉ saẖá
Jesucristo. Joo ndúu java ñay̱ivi ta cúni ̱na̱ jájana na jiṉi ̱ndo̱ ta cúni ̱na̱ ndijama na tu̱hun
vaẖa cáhaṉ saẖá Jesucristo, mé a̱ jácac̱u mí. 8 Joo tá vax̱i in na ta jánaẖa̱ na̱ inga tu̱hun
ña̱ cáchí na̱ cuu jácac̱u a ndoẖó ta co̱ cúú á tu̱hun vaẖa ña̱ naj̱ánaẖa̱ nde̱ nu̱ ndó já quéa̱
ná cu̱hu̱n cháhan jaṯa̱ ná ta coó̱ caja toho a ndá ñay̱ivi cúú ná jaṉda̱ mí i ̱ á jaṉda̱ in táto̱
Ndióxi ̱ ná quixi indiví. 9 Sa̱ nac̱achi i ̱ ña̱ yóho xiẖiṉ ndó jihna ta viti ndicó coo̱ tucu u̱
caẖaṉ i ̱ ña̱ xiẖiṉ ndo:̱ tá jánaẖa̱ in ñay̱ivi inga tu̱hun ña̱ cáchí na̱ cuu jácac̱u a ndoẖó ta
co̱ cúú á tu̱hun naj̱ánaẖa̱ nde̱ nu̱ ndo̱ já quéa̱ ná cu̱hu̱n cháhan jaṯa̱ ná.

10 Co̱ ndúcú u̱ candoo̱ vaẖa i ̱ nu̱ú ñay̱ivi. Ña̱ cúni ̱ quéa̱ candoo̱ vaẖa i ̱ nu̱ Ndióxi ̱ jáchi ̱
tá cúni ̱ candoo̱ vaẖa i ̱ nu̱ú ñay̱ivi já cúni ̱ cachi a ña̱ co̱ cúú ga̱ i ̱ da̱ cája chúun cuéntá
Jesucristo xiẖín ndinuhu ini i.̱

Ndícani Pablo ndaja na̱nduu da apóstol
11 Candeẖé ndó ñani mí i,̱ na̱ cúú cuéntá Jesús. Mé tu̱hun nac̱aẖaṉ i ̱ xiẖiṉ ndó coó̱

naq̱uixi a jiṉí ñay̱ivi ñuyíví. 12 Ta coó̱ naṉdiquehe e̱ ña̱ nu̱ú ñay̱ivi. Ta ni in túhún toho
ñay̱ivi coó̱ naj̱ánaẖa̱ na̱ ña̱ nu̱ú i ̱ jáchi ̱ Jesucristo quéa̱ naj̱ánaẖa̱ ña̱ nu̱ú i.̱ 13Cája i ̱ cuéntá
sa̱ nax̱ini joẖo ndó saẖá ña̱ nac̱aja i ̱ jihna tá nas̱andic̱o̱ i ̱costumbre na̱ Israel. Jáchi ̱nax̱oj̱o̱
ndivaẖa ini i ̱xiẖín na̱ cúú cuéntá Jesús mé tiempo cán. Ta nac̱aja xíxi ndivaẖa i ̱xiẖiṉ ná
ta nas̱acu ini i ̱ jándihi i ̱ saẖa̱ ná. 14 Ta mí i ̱ nas̱acuu u̱ da̱ nac̱ayojó chága̱ cája costumbre
na̱ Israel nu̱ú ndihi na̱ ñuu i,̱ na̱ nas̱ahnu xiẖín i.̱ Jáchi ̱ nas̱ativi i ̱ xiẖín ndinuhu ini i ̱
costumbre tásáhnu jícó nde.̱ 15 Joo Ndióxi ̱ nac̱ax̱i a yeẖe̱ jaṉda̱ tá cámaṉí cacu u̱ ñuyíví
yóho ta saẖá ña̱ cúni ̱ a̱ caja ñam̱aṉi ̱ xiẖín i ̱ saẖá ña̱ cán quéa̱ nac̱ana mé á yeẖe.̱ Ta tá
nax̱iṉu̱ coo̱ quiv̱í nas̱acu ini mé á 16 já naj̱ánaẖa̱ Ndióxi ̱ Jesucristo, jaẖyi a nu̱ú i ̱ já ná
cuu cax̱i tu̱hun i ̱ tu̱hun vaẖa saẖa̱ mé á nu̱ú na̱ coó̱ naq̱uixi chic̱hi Israel. Ta mé tiempo
cán coó̱ nas̱aẖaṉ i ̱ caẖaṉ i ̱ xiẖín ni in ñay̱ivi saẖá ña̱ naj̱ánaẖa̱ Ndióxi ̱ nu̱ú i.̱ 17 Ta ni coó̱
nas̱aẖaṉ i ̱ ñuu Jerusalén caẖaṉ i ̱ xiẖín na̱ cúú apóstol nu̱ cuítí a̱ ju̱ú ga̱ yeẖe.̱ Ña̱ nac̱aja i ̱
quéa̱ iv̱i ̱ laá̱ naq̱uee nas̱aẖaṉ i ̱ ñundáhyi ̱ cuéntá Arabia. Ta tá naṉdihi naṉdicó coo̱ i ̱ chí
ñuu Damasco.

18 Ta tá sa̱ nay̱aẖa u̱ni ̱ cuia̱̱ já nas̱aẖaṉ i ̱ ñuu Jerusalén ndicuni táhan i ̱ xiẖiṉ Pedro ta
nas̱ahii̱n i ̱ saẖu̱n quiv̱i ̱xiẖiṉ dá. 19Ta cán nax̱ini ri ̱da̱ cúú Jacobo, ñani Jesucristo joo coó̱
nax̱ini toho i ̱ na̱ java ga̱ cúú apóstol cán. 20 Sándeẖé cáxí Ndióxi ̱ ña̱ co̱ jándahvi toho i ̱
ndoẖó. Ña̱ ndaa̱̱ quéa̱ cáhyí i ̱nu̱ ndó yóho.

21 Tá naṉdihi já naq̱uee e̱ cuaẖaṉ i ̱ chí ñundáhyi ̱ cuéntá Siria xiẖiṉ Cilicia. 22 Joo mé

tiempo cán na̱ cúú cuéntá Jesús ndúu estado Judea a̱ ñáha cuni na yeẖe,̱ nduu. 23 Joo
nax̱ini joẖo na ña̱ cáhaṉ java ñay̱ivi saẖá i:̱ “Da̱ nac̱aja xíxi xiẖín yo̱ jihna, da̱ cán cúú
da̱ xíca nuu cáhaṉ tu̱hun Ndióxi ̱ xiẖín ñay̱ivi viti. Da̱ nac̱úni ̱ jándihi saẖá tu̱hun Ndióxi ̱
jihna, da̱ cán cúú da̱ jánaẖa̱ ñay̱ivi cándeé ini na mé á”, cáchí na.̱ 24Ta viti cája cáhnu na
Ndióxi ̱ saẖá ña̱ naṉdijama mé á yeẖe.̱

2
Na̱ apóstol ndíquehe va̱ha na Pablo.

1Tá sa̱ nay̱aẖa u̱xu̱ com̱í cuia̱̱ já nas̱aẖaṉ tucu u̱ ñuu Jerusalén. Nas̱aẖaṉ Bernabé xiẖín
i ̱ ta nas̱añehe ri i ̱Tito nas̱aẖaṉ da̱ xiẖín nde.̱ 2Ta nas̱aẖaṉ i ̱ jáchi ̱naṉaẖa̱ Ndióxi ̱nu̱ú i ̱ña̱
ndítahan cu̱hu̱n i.̱ Ta tá naṯaca jíin ndihi na̱ náhnu, na̱ cómí cuéntá saẖá na̱ cúú cuéntá
Jesús ñuu Jerusalén cán, já nac̱asáhá i ̱ ndícani i ̱ nu̱ ná ndaja cáa tu̱hun vaẖa saẖa̱ Jesús
ña̱ jánaẖa̱ i ̱ nu̱ú na̱ coó̱ naq̱uixi chic̱hi Israel. Nac̱aja i ̱ ña̱ yóho jáchi ̱ coó̱ nac̱úni ̱ ña̱ ná
cachi na̱ náhnu cán ña̱ coó̱ saẖa̱ toho ña̱ jánaẖa̱ i.̱ 3 Ta naṉdiquehe vaẖa na ndeẖe̱ ta ni
coó̱ nac̱aja ndúsa̱ na̱ xiẖiṉ Tito, da̱ nas̱ahii̱n xiẖín i ̱ ña̱ ná chicaa̱ṉ da̱ marca yiquí cu̱ñu
da vaṯí co̱ cúú dá da̱ naq̱uixi chic̱hi Israel. 4 Joo java na, na̱ co̱ xíca ndaa̱̱ íchi ̱cuéntá Jesús,
naṉdiẖvi jeẖé na̱ tañu nde̱ ña̱ ná candeẖé na̱ ndá quiaẖva núná nu̱ú nde̱ cája cáhnu nde̱
Ndióxi ̱ saẖá ña̱ cándeé ini nde̱ Jesús. Jáchi ̱ naṉducú na̱ cája ndúsa̱ na̱ xiẖín nde̱ ña̱ ná
ndicó coo̱ nde̱ caja nde̱ tócó ndihi ña̱ sáhndá ley Moisés. 5 Joo coó̱ nac̱andúsa toho nde̱
tu̱hun cáhaṉ na̱ xiẖín nde̱ jáchi ̱ cúni ̱ nde̱ cándaa̱̱ ini ndó ña̱ ndaa̱̱ cáhaṉ saẖa̱ Jesucristo,
ña̱ cuu jácac̱u ndaa ínima̱ ndó tá ná candeé ini ndó mé á.

6 Joo mé na̱ náhnu, na̱ cómí cuéntá saẖá na̱ cúú cuéntá Jesús cán coó̱ nac̱achi na xiẖín
i ̱ ña̱ ná ndijama i ̱ ña̱ jánaẖa̱ i ̱ nu̱ú ñay̱ivi. Cáchí i ̱ ña̱ cúú ná na̱ náhnu vaṯí co̱ cája toho a
nu̱ú i ̱ ndá quiaẖva náhnu chuun ndójo na jáchi ̱ in cúú tócó ndihí nu̱ Ndióxi.̱ 7 Táhán ini
na̱ náhnu cán xiẖín ña̱ cája i ̱ jáchi ̱naṉdicuni na ña̱ mé Ndióxi ̱quéa̱ nas̱aẖaṉ chuun yóho
nu̱ú i ̱ ña̱ caca nuu i ̱ caẖaṉ i ̱ tu̱hun vaẖa saẖá Jesús nu̱ú na̱ coó̱ naq̱uixi chic̱hi Israel. Ta
sa̱ mé Ndióxi ̱ quéa̱ nas̱aẖaṉ chuun nu̱ Pedro ña̱ ná cu̱hu̱n da̱ caẖaṉ da̱ tu̱hun vaẖa saẖá
Jesús nu̱ú na̱ naq̱uixi chic̱hi Israel. 8 Ta sa̱ mé Ndióxi,̱ mé a̱ nac̱hindahá Pedro caẖaṉ da̱
tu̱hun mé á nu̱ú na̱ naq̱uixi chic̱hi Israel, mé a̱ yóho cúú ri ña̱ nac̱hindahá yeẖe̱ caẖaṉ i ̱
tu̱hun mé á nu̱ú na̱ coó̱ naq̱uixi chic̱hi Israel.

9 Jacobo xiẖiṉ Pedro xiẖiṉ Juan cúú ná na̱ náhnu cómí cuéntá saẖá na̱ cúú cuéntá Jesús
ñuu Jerusalén cán. Tanaṉdicuni na cánña̱ nac̱ajaNdióxi ̱cuaẖá ñam̱aṉi ̱xiẖín i ̱tá nas̱aẖaṉ
mé á chuun yóho nu̱ú i.̱ Saẖá ña̱ cán quéa̱ naṯiin na ndahá yeẖe̱ xiẖiṉ ndáha̱ Bernabé ta
xiẖín ña̱ yóho náha̱ ña̱ in cúú nde̱ cája chúun nde̱ xiẖín tu̱hun Ndióxi.̱ Ña̱ cája na̱ cán
quéa̱ cája chúun na xiẖín na̱ naq̱uixi chic̱hi Israel nani ndeẖe̱ cája chúun nde̱ xiẖín na̱
coó̱ naq̱uixi chic̱hi Israel. 10 Ta in túhún ñam̱aṉi ̱ nax̱ic̱a̱ na̱ nu̱ú nde̱ caja nde̱ quéa̱ ña̱ ná
a̱ ndíndójó nde̱ chindeé nde̱ na̱ ndaẖví. Ta ña̱ yóho cúú ndusa ña̱ ndíhi ini i ̱ cája i.̱

Pablo jána̱ni da Pedro ñuu Antioquía
11 Joo tá naṉdique táhan i ̱xiẖiṉ Pedro ñuu Antioquía já nu̱ táhyí da̱ naj̱ánaṉi i ̱da̱ jáchi ̱

coó̱ nac̱aja vaẖa da. 12Ña̱ nac̱aja da quéa̱ nax̱ixi da xiẖín na̱ coó̱ naq̱uixi chic̱hi Israel tá
cámaṉí xiṉu̱ coo̱ java na̱ Israel, na̱ nac̱hindahá Jacobo. Joo tá nax̱iṉu̱ coo̱ na̱ Israel cán
já nac̱asáhá tává jíin Pedro mé dá nu̱ú na̱ coó̱ naq̱uixi chic̱hi Israel ta ni co̱ xíxi ga̱ da̱
xiẖiṉ ná. Jáchi ̱ nay̱iẖví da̱ ndía̱ cachi na̱ Israel, na̱ jánaẖa̱ ña̱ co̱ ndítahan cuxu na xiẖín
na̱ co̱ cúú na̱ Israel. 13 Ta xiẖín ña̱ yóho nac̱hijeẖé Pedro ña̱ cáhvi ini da saẖá na̱ cán. Ta
java na̱ cúú cuéntá Jesús, na̱ naq̱uixi chic̱hi Israel cán nac̱asáhá cája na tá quiaẖva cája
Pedro. Ta jaṉda̱ Bernabé nac̱aja da tá quiaẖva cája na̱ cán. 14 A̱nda̱ já nax̱ini i ̱ ña̱ co̱ xíca
na íchi ̱cuéntá ña̱ ndaa̱̱ xiẖín ndinuhu ini na tá quiaẖva sáhndá tu̱hun Ndióxi ̱cája na saẖá
ña̱ cán quéa̱ naj̱ánaṉi i ̱ Pedro nu̱ táhyí tócó ndihi ñay̱ivi ndúu cán. Já nac̱achi i ̱ já xiẖiṉ
dá: “Yóhó cúún da̱ Israel joo nac̱asáhá cájún tá quiaẖva cája na̱ coó̱ naq̱uixi chic̱hi Israel
jáchi ̱ co̱ cájún ña̱ sáhndá ley Moisés viti. Saẖá ña̱ cán quéa̱ co̱ ndítahan nu̱ún caja ndúsa̱

tohún xiẖín na̱ coó̱ naq̱uixi chic̱hi Israel ña̱ ná caja na ña̱ sáhndá ley Moisés”, nac̱achi i ̱
xiẖiṉ dá.

Jáca̱cu Ndióxi ̱ ña̱yivi sa̱há ña̱ cándeé ini na mé á
15 Jaṉda̱ quiv̱í nac̱acú cúú yó na̱ Israel ta co̱ cúú yó tátu̱hun na̱ tóho,̱ na̱ cáchí yo̱ cája

cuac̱hi saẖá ña̱ co̱ cája na ña̱ sáhndá leyMoisés. 16 Joo sa̱ cándaa̱̱ vaẖa iní ña̱ co̱ ndúu ndaa̱̱
ñay̱ivi nu̱ Ndióxi ̱ saẖá ña̱ cája na ña̱ sáhndá ley Moisés. Jáchi ̱ nduu ndaa̱̱ na̱ nu̱ Ndióxi ̱
saẖá ña̱ cándeé ini na Jesucristo cuití va. Ta sa̱ saẖa̱ mé ña̱ cán nac̱andeé iní Jesucristo já
naṉduu ndaa̱̱ yó nu̱ Ndióxi ̱ ta co̱ cúú á saẖá ña̱ cája í ña̱ sáhndá ley Moisés jáchi ̱ni in na
a̱ cu̱ú nduu ndaa̱̱ na̱ nu̱ Ndióxi ̱ saẖá ña̱ cája na ña̱ sáhndá ley Moisés.

17 Cándeẖé ndo.̱ Saẖá ña̱ cúni ̱ yo̱ canduu ndaa̱̱ yo̱ nu̱ Ndióxi ̱ saẖá ña̱ cándeé iní
Jesucristo cuití va saẖá ña̱ cán quéa̱ co̱ cája ga̱ í ña̱ sáhndá ley Moisés. Joo cáchí java
ñay̱ivi ña̱ ndójo í cuac̱hí saẖá ña̱ co̱ cája í ña̱ cáchí mé ley. Vaṯí co̱ cája í ña̱ cáchí ley
Moisés, co̱ cúni ̱ cachi ña̱ yóho ña̱ jácaẖaṉ Jesucristo mí caja í cuac̱hi. Ña̱ yóho co̱ cúú á
ña̱ ndaa̱̱ jáchi ̱ co̱ jácaẖaṉ Jesucristo mí caja í cuac̱hi. 18 Joo mé a̱ ndaa̱̱ caja í cuac̱hi tá ná
casáhá tucu candeé iní ley Moisés ña̱ ná jácac̱u a mí jáchi ̱sa̱ naj̱ándacoo í ña̱ tá nac̱andeé
iní Jesucristo. 19Ta viti cúú á tátu̱hun nax̱iẖi ̱yeẖe̱ cuéntá ley jáchi ̱co̱ cómí ga̱ ley cuéntá
saẖá i ̱ jáchi ̱ saẖá ña̱ cándeé ini i ̱ Jesucristo saẖá ña̱ cán jácac̱u Ndióxi ̱ yeẖe̱ ña̱ ná catacu
u̱ cuéntá mé á. 20 Cúú á tátu̱hun nax̱iẖi ̱ i ̱ ndic̱a crúxu̱ xiẖín Jesucristo tá nax̱iẖi ̱ a.̱ Saẖá
ña̱ cán quéa̱ co̱ cája i ̱ tá quiaẖva cúni ̱ mé vi ̱ jáchi ̱ Jesucristo quéa̱ ndícaa̱ṉ ini i ̱ ta mé a̱
cán quéa̱ ndáca yeẖe.̱ Ta viti tócó ndihi ña̱ cája i ̱ ñuyíví yóho cája i ̱ ña̱ jáchi ̱ cándeé ini i ̱
Jesucristo, jaẖyi Ndióxi,̱ mé á nax̱iẖi ̱ ndic̱a crúxu̱ saẖá i ̱ saẖá ña̱ quíhvi ̱ ini a yeẖe.̱ 21 Ta
co̱ cúni ̱ quehe núu i ̱ ñam̱aṉi ̱ cája Ndióxi ̱ xiẖín i ̱ jáchi ̱ tá ná cuu nduu ndaa̱̱ yo̱ nu̱ Ndióxi ̱
saẖá ña̱ cája í ña̱ sáhndá ley Moisés já quéa̱ mé a̱ uun va quéa̱ nax̱iẖi ̱ Jesucristo, nduu.

3
Va̱ha chága̱ candeé iní Jesús a̱ ju̱ú ga̱ cándeé iní ña̱ sáhndá ley Moisés

1Á jána va jiṉi ̱ndó, na̱ ndúu ñundáhyi ̱Galacia. Yo já naj̱ándahvi ndoẖó ña̱ ná jándacoo
ndó ña̱ ndaa̱.̱ Jáchi ̱ tá nac̱aẖaṉ nde̱ tu̱hun Ndióxi ̱xiẖiṉ ndo̱ já naṉdicani cáxí nde̱ nu̱ ndo̱
ndá quiaẖva nax̱iẖi ̱ Jesucristo saẖá cuac̱hí. 2 Cuni joẖo ndó ná ndac̱a̱ tu̱hún i ̱ ndoẖó: Á
naṉdiẖvi ínima̱ yii̱ ̱ Ndióxi ̱ ini ínima̱ ndo̱ saẖá ña̱ nac̱aja ndó ña̱ sáhndá ley Moisés. Co̱
cúú toho a já. Nas̱ac̱uu a saẖá ña̱ nac̱andúsa ndó tu̱hun vaẖa saẖá Jesucristo ña̱ nac̱aẖaṉ
nde̱ xiẖiṉ ndo.̱ 3Mé a̱ ndaa̱̱ táhyí cúú ndó na̱ naj̱ana jiṉi.̱ Jáchi ̱ tá nac̱asáhá ndó xíca ndó
íchi ̱ cuéntá Jesús já nas̱andaca ínima̱ yii̱ ̱ Ndióxi ̱ ndoẖó. Ta viti cúni ̱ ndó ndicó coo̱ ndó
caja ndó ña̱ sáhndá ley Moisés jáchi ̱ cáhán ndo̱ ña̱ cuu xiṉu̱ coo̱ ndó cacuu ndó ñay̱ivi
ndaa̱̱ nu̱ Ndióxi ̱ saẖá ña̱ cája ndó. Joo a̱ cu̱ú toho a. 4 Xíní ñúhú ndicu̱hu̱n ini ndo ndá
quiaẖva naṉdoho naẖá ini ndó saẖá tu̱hun Ndióxi.̱ Á mé a̱ uun va nas̱acuu ña̱ naṉdoho
ndó jaṉ. Cája i ̱cuéntá u̱hu̱n. 5 Jáchi ̱sáhan Ndióxi ̱ ínima̱ yii̱ ̱mé á nu̱ ndó ta cuaẖá ndivaẖa
ña̱ náhnu cája mé á tañu ndó ta co̱ cúú á saẖá ña̱ cája ndó ña̱ sáhndá ley Moisés. Cúú á
saẖá ña̱ cándeé ini ndó mé á.

6 Cáchí tu̱hun Ndióxi ̱ ña̱ naṉduu Abraham taa̱ ndaa̱̱ nu̱ mé á saẖá ña̱ nac̱andeé ini da
Ndióxi.̱ 7 Saẖá ña̱ cán quéa̱ ndítahan candaa̱̱ ini ndó ña̱ ndá na̱ cándeé ini Ndióxi,̱ mé
na̱ cán cúú ndusa na tátu̱hun na̱ naq̱uixi chic̱hi Abraham. 8 Jáchi ̱ sa̱ jaṉda̱ jihna nac̱achi
tu̱hun Ndióxi ̱ña̱ vax̱i quiv̱i ̱ casáhá Ndióxi ̱ jácac̱u a ñay̱ivi, na̱ coó̱ naq̱uixi chic̱hi Israel tá
ná candeé ini na mé á. Ña̱ cán quéa̱ nac̱aẖaṉ Ndióxi ̱ tu̱hun vaẖa yóho xiẖín Abraham
já nac̱achi a já: “Saẖa̱ mún tandaa tiempo caja cuaẖá i ̱ ñam̱aṉi ̱ xiẖín ñay̱ivi canduu
ndijáá ñuyíví”, cáchí a.̱ 9 Saẖá ña̱ cán quéa̱ tá quiaẖva nac̱aja Ndióxi ̱cuaẖá ñam̱aṉi ̱xiẖín
Abraham quiaẖva já cája ri a̱ xiẖiṉ tócó ndihi ñay̱ivi tá cándeé ini na mé á tá quiaẖva
nac̱aja Abraham.

10 Joo ndá ñay̱ivi ndúcú nduu ndaa̱̱ nu̱ Ndióxi ̱ saẖá ña̱ cája na ña̱ cáchí ley Moisés já
quéa̱ cuaẖaṉ cháhan jaṯa̱ ná. Jáchi ̱ cáchí tu̱hun Ndióxi ̱ já: “Cháhan va cuaẖaṉ jaṯa̱ tócó
ndihi na̱ co̱ xínu̱ coo̱ cája tócó ndihi cuíí ña̱ cáchí ley ña̱ nac̱aẖyí Moisés.” 11Ta cáxí táhyí

cáhaṉ ña̱ yóho xiẖiṉ yo̱ ña̱ a̱ cu̱ú nduu ndaa̱̱ ñay̱ivi nu̱ Ndióxi ̱ saẖá ña̱ sácú vaẖa na ley
Moisés. Já cáchí tu̱hun Ndióxi ̱ já: “Ndá na̱ cúú ñay̱ivi ndaa̱̱ nu̱ Ndióxi ̱ catacu na saẖá ña̱
cándeé ini na mé á”, cáchí a.̱ 12 Joo jíin va cáchí ley Moisés jáchi ̱ cáchí a̱ ña̱ tá cúni ̱ na̱
nduu ndaa̱̱ na̱ nu̱ Ndióxi ̱ saẖa̱ ley Moisés xíní ñúhú caja na tócó ndihi cuíí ña̱ cáchí mé
ley. Ta co̱ cáhaṉ mé ley saẖá ña̱ cándeé ini na Ndióxi.̱

13 Joo naj̱ácac̱u Jesucristo mí já ná a̱ xínu̱ coo̱ cháhan jaṯa̱ yo̱ caja ley. Jáchi ̱ naq̱uixi
cháhan jaṯa̱ mé á saẖa̱ mí tá nax̱iẖi ̱ a̱ ndic̱a crúxu̱. Jáchi ̱ cáchí tu̱hun Ndióxi:̱ “Cháhan
cuaẖaṉ jaṯa̱ ndihi na̱ xíhi ̱ndic̱a crúxu̱.” 14 Ta saẖá ña̱ nac̱aja Jesucristo tá nax̱iẖi ̱ a̱ ndic̱a
crúxu̱ saẖá ña̱ cán quéa̱ tócó ndihí vaṯí cúú yó na̱ Israel á na̱ co̱ cúú na̱ Israel, ñeẖe̱ táhvi ̱
yo̱ ñam̱aṉi ̱Ndióxi ̱tá cándeé iní mé á. Jáchi ̱já nas̱aẖaṉ Ndióxi ̱tu̱hun a nu̱ Abraham jihna.
Ta viti quiaẖva mé á ínima̱ yii̱ ̱ á nu̱ yo̱ tá cándeé iní mé á jáchi ̱ já nas̱aẖaṉ Ndióxi ̱ tu̱hun
a nu̱ yo.̱

Ña̱ cáchí ley Moisés xiẖín ña̱ cáchí tu̱hun na̱sa̱ha̱n Ndióxi ̱ nu̱ú Abraham
15Ñani mí i,̱ na̱ cúú cuéntá Jesús, candeẖé ndo̱ ná caẖaṉ i ̱ xiẖiṉ ndo̱ ndá quiaẖva cája

ñay̱ivi tá sáhan na tu̱hun na nu̱ú inga ñay̱ivi. Tá cávaẖa na in tutu ta tá naṉdihi nac̱aẖyi
na quiv̱i ̱ná nu̱ á já quéa̱ ni in túhún toho ñay̱ivi a̱ cu̱ú ndijama na ña̱ sa̱ nac̱aẖyi ̱ cán ta a̱
cu̱ú chícaa̱ṉ chága̱ na̱ tu̱hun nu̱ú mé tutu. 16Cándeẖé ndo.̱ Nas̱aẖaṉ Ndióxi ̱ tu̱hun a nu̱ú
Abraham ta nu̱ú in da̱ quixi chic̱hi da. Joo coó̱ nac̱aẖaṉ Ndióxi ̱ saẖá cuaẖá ñay̱ivi quixi
chic̱hi da. Nac̱aẖaṉ Ndióxi ̱ saẖá in tálaá̱ jaẖyi da ta mé a̱ cán cúú á Jesucristo. 17Ña̱ cúni ̱
cachi i ̱quéa:̱ Nas̱aẖaṉ Ndióxi ̱tu̱hun a nu̱ú Abraham ta nas̱acuu a tátu̱hun nac̱aẖyi Ndióxi ̱
quiv̱i ̱á nu̱ú in tutu. Saẖá ña̱ cán quéa̱ a̱ cu̱ú jándihi leyMoisés saẖá tu̱hun nas̱aẖaṉ Ndióxi ̱
nu̱ú Abraham. Jáchi ̱ jihna ñúhú nas̱aẖaṉ Ndióxi ̱ tu̱hun a nu̱ú Abraham ta tá sa̱ nay̱aẖa
com̱i ̱ ciento oc̱o̱ u̱xu̱ cuia̱̱ já nas̱aẖaṉ Ndióxi ̱ ley nu̱ú Moisés. Ta mé ley yóho a̱ cu̱ú toho
ndijama tu̱hunnas̱aẖaṉNdióxi ̱nu̱úAbraham. Tamé ley a̱ cu̱ú ndaja núu a tu̱hunnas̱aẖaṉ
Ndióxi ̱ nu̱ dá jihna. 18 Joo ña̱ sáhaṉ Ndióxi ̱ nu̱ú ñay̱ivi co̱ quíxi a saẖá ña̱ sácú vaẖa na
ley Moisés. Jáchi ̱ tá ná quixi a quiaẖva já co̱ cúú ga̱ saẖá ña̱ nas̱aẖaṉ Ndióxi ̱ tu̱hun a ña̱
caja mé á ña.̱ Ña̱ nay̱aẖa quéa̱ nac̱acúni ̱ Ndióxi ̱ caja ñam̱aṉi ̱ uun xiẖín Abraham ta coó̱
nas̱acuu a saẖá ña̱ nas̱acu vaẖa da ley Moisés.

19Ta viti, á ndáca̱ tu̱hún ndó ndá saẖa̱ nas̱aẖaṉ Ndióxi ̱ley nu̱úMoisés. Nas̱aẖaṉ Ndióxi ̱
ña̱ jáchi ̱ cúni ̱ a̱ ña̱ ná candaa̱̱ ini ñay̱ivi ndá quiaẖva sáá ini na caja na ña̱ cúni ̱Ndióxi.̱ Ta
nas̱acu ini a candoo̱ ley jaṉda̱ quiaẖva ná xiṉu̱ coo̱ mé a̱ quixi chic̱hi Abraham cán. Jáchi ̱
mé a̱ cán quéa̱ nas̱aẖaṉ Ndióxi ̱tu̱hun a quixi. Ta táto̱ Ndióxi ̱quéa̱ nac̱aẖaṉ ley yóho xiẖín
Moisés ta naj̱áyaẖa da ña̱ nu̱ú ñay̱ivi. 20 Joo tá nas̱aẖaṉ Ndióxi ̱tu̱hun a nu̱ú Abraham coó̱
nax̱ini ñúhú toho a ñay̱ivi jáyaẖa na ña.̱ Ta coó̱ nac̱aja chúun a táto̱ mé á jáchi ̱ in túhún
Ndióxi ̱nac̱aja mé á ña.̱

Ña̱ cúni ̱ ley caja í
21 Jihna ñúhú nas̱aẖaṉ Ndióxi ̱tu̱hun a nu̱ú Abraham aṉda̱ jáví nas̱aẖaṉ ley nu̱úMoisés.

Á cúni ̱ cachi ña̱ yóho ña̱ co̱ ndique táhan ley Moisés xiẖín tu̱hun nas̱aẖaṉ Ndióxi ̱ nu̱ú
Abraham. Co̱ cúú a̱ já. Jáchi ̱ tá ná cuu jácac̱u ley Moisés ñay̱ivi já quéa̱ cuu nduu ndaa̱̱ na̱
nu̱ Ndióxi ̱ saẖá ña̱ sácú vaẖa na ña̱ sáhndá mé ley. Joo co̱ cúú a̱ já. 22 Jáchi ̱ cáchí tu̱hun
Ndióxi ̱ ña̱ mé cuac̱hi cándíhi a tócó ndihi ñay̱ivi. Joo tá ná candeé iní Jesucristo já cuu
ndiquehé ña̱ nas̱aẖaṉ Ndióxi ̱tu̱hun a quiaẖva nu̱ tócó ndihi ñay̱ivi saẖá ña̱ cándeé ini na
mé á.

23 Tá cámaṉi ̱ quixi Jesucristo já nas̱acomí ley cuéntá saẖa̱ yo̱ ta nas̱andaca mí
jaṉda̱ quiaẖva nax̱iṉu̱ quiv̱í naṉaẖa̱ Ndióxi ̱ nu̱ yo̱ ña̱ ndítahan candeé iní Jesucristo.
24 Nas̱andaca ley mí tá quiaẖva cája in daṯaa̱ xiẖín jaẖyi válí da̱ aṉda̱ quiaẖva naq̱uixi
Jesucristo, mé á nac̱aja ña̱ ná canduu ndaa̱̱ yo̱ nu̱ Ndióxi ̱ saẖá ña̱ cándeé iní mé á. 25 Ta
viti co̱ cómí ga̱ ley cuéntá saẖa̱ yo̱ jáchi ̱ cómí Jesucristo cuéntá saẖa̱ yo̱ tá cándúsa í mé
á.

26 Ta in naṉduu ndó xiẖín Jesucristo saẖá ña̱ cándeé ini ndó mé á ta já naṉduu ndó
jaẖyi Ndióxi.̱ 27Ta tá nac̱andúta̱ ndo̱ já in naṉduu ndó xiẖín Jesucristo ta naṉduu ndó tá

quiaẖva íin mé á. 28 Ta co̱ cája toho a tá cúú ndó na̱ naq̱uixi chic̱hi Israel, á co̱ cúú toho
ndó na.̱ Ta co̱ cája toho a á cúú ndó na̱ nax̱een ñay̱ivi caja chúun nu̱ ná, á co̱ cúú toho
ndó na.̱ Ta co̱ cája toho a á cúú ndó taa̱ á ñáha.̱ Jáchi ̱ tá nac̱andúsa ndó Jesucristo já in
naṉduu tócó ndihi ndó jáchi ̱ in naṉduu ndó xiẖiṉ mé á. 29 Ta saẖá ña̱ cómí Jesucristo
cuéntá saẖa̱ ndo̱ saẖá ña̱ cán quéa̱ cúú ndó tátu̱hun na̱ naq̱uixi chic̱hi Abraham. Ta saẖá
ña̱ cán quéa̱ ñeẖe̱ táhvi ̱ ndó ña̱ nac̱achi Ndióxi ̱ quiaẖva nu̱ú da̱ cán tá nas̱aẖaṉ tu̱hun a
nu̱ú Abraham saṉahá.

4
1Ña̱ cúni ̱ cáchí i ̱ cúú ña̱ yóho: Cúú á tátu̱hun tá sáhan in daṯaa̱ tócó ndihi ña̱ cómí da̱

nu̱ú jaẖyi da. Joo nani cúú dá taa̱ loho já a̱ cu̱ú cacomí da̱ cuéntá saẖá ña̱ naṉdiquehe da
ndáha̱ tátá da.̱ Cúú dá tátu̱hun mozo vaṯí tandaa quiv̱i ̱ cacomí da̱ cuéntá saẖa̱ tócó ndihi
ñaẖa tátá da.̱ 2 Jáchi ̱ndúu java ñay̱ivi, na̱ cómí tóo cuéntá saẖa̱ mé dá ta saẖa̱ tócó ndihi
ña̱ naj̱ándacoo tátá da̱ nu̱ dá jaṉda̱ quiaẖva ná xiṉu̱ coo̱ quiv̱i ̱nas̱acu ini tátá da.̱ 3Quiaẖva
já yáha ri xiẖiṉ mé ví. Jáchi ̱ jihna nas̱acuú tátu̱hun nav̱aḻí. Nas̱acomí ley na̱ Israel cuéntá
saẖa̱ yo̱ tátu̱hun cája xitoho xiẖiṉ mozo da.̱ 4 Joo tá nax̱iṉu̱ coo̱ quiv̱i ̱ nas̱acu ini Ndióxi ̱
já nac̱hindahá mé á Jesucristo, jaẖyi a. Ta in ñáñáha̱ ñuyíví yóho nas̱ac̱uu ñá naj̱ácacu
ñahá. Ta nac̱aja mé á ña̱ sáhndá ley Moisés. 5 Ta nax̱iẖi ̱ a̱ ndic̱a crúxu̱ já ná cuu chaẖvi
a saẖa̱ cuac̱hí ña̱ ná jaṉi ̱ yó nu̱ ley ña̱ nas̱acomí cuéntá saẖa̱ yo.̱ Ta xiẖín ña̱ yóho nac̱uu
naṉduú jaẖyi Ndióxi.̱

6 Ta saẖá ña̱ naṉduú jaẖyi mé á saẖá ña̱ cán quéa̱ nac̱hindahá Ndióxi ̱ ínima̱ jaẖyi a ña̱
ná ndicaa̱ṉ mé á ini ínima̱ yo̱ já quéa̱ ná cuu caẖaṉ yó xiẖiṉ Ndióxi ̱ já cachi yó já: “Tátá
maṉí i.̱” 7Ta viti co̱ cúú ga̱ yó tátu̱hunmozo jáchi ̱co̱ cómí ga̱ ley cuéntá saẖa̱ yo̱ ta naṉduú
jaẖyi Ndióxi ̱viti. Ta viti cuu ñeẖe̱ táhvi ̱yó quehé ña̱ nas̱acu ini mé á quiaẖva nu̱ú na̱ cúú
cuéntá mé á saẖá ña̱ nac̱aja Jesucristo.

Ndícani ini Pablo sa̱há na̱ cúú cuéntá Jesús ñundáhyi ̱Galacia
8 Jihna ga̱ tá coó̱ nac̱andaa̱̱ ini ndó saẖa̱ Ndióxi ̱ já nac̱aja cáhnu ndó java ga̱ ndióxi ̱ ña̱

co̱ cúú toho ndióxi ̱ joo nas̱ac̱omí a̱ cuéntá saẖa̱ ndo.̱ 9Ta viti sa̱ xíni ̱ndó Ndióxi ̱ joo vaẖa
chága̱ ná cachi i ̱ ña̱ sa̱ xíni ̱ Ndióxi ̱ ndoẖó. Ta ndivaẖa cúni ̱ ndó ndicó coo̱ tucu ndó caja
ndó tá quiaẖva nac̱aja ndó jihna. Jáchi ̱ co̱ ndíyaẖvi toho ña̱ nac̱aja ndó cán ta ni a̱ cu̱ú
chindeé a̱ ndoẖó. 10 Joo cája tucu ndó víco̱ ta xiẖín ña̱ yóho cája cáhnu ndó java quiv̱i ̱
xiẖín yoo̱̱ xiẖín cuia̱.̱ 11Ndícani ndivaẖa ini i ̱ saẖa̱ ña̱ cája ndó jaṉ. Jáchi ̱ viti co̱ cándaa̱̱
ini i ̱ á mé a̱ uun va nas̱ac̱uu chuun nac̱aja i ̱ tañu ndó jaṉ.

12 Candeẖé ndó, ñani mí i,̱ na̱ cúú cuéntá Jesús. Xíca̱ taẖví i ̱ nu̱ ndo̱ ña̱ ná caja ndó tá
quiaẖva cája i ̱viti. Jáchi ̱naj̱ándacoo i ̱cája i ̱ña̱ sáhndá ley tá naṉdiẖvi i ̱ íchi ̱cuéntá Jesús.
Vaẖa ndivaẖa nac̱aja ndó xiẖín i ̱ tá nas̱ahii̱n i ̱xiẖiṉ ndó jaṉ. 13Ta cája i ̱cuéntá ndícu̱hu̱n
ini ndó ña̱ quíhvi ̱ndivaẖa i ̱ tá nu̱ cuítí nas̱aẖaṉ i ̱cax̱i tu̱hun i ̱tu̱hun vaẖa saẖá Jesús tañu
ndó jaṉ. 14 Ta saẖá cueẖe̱ naṉdoho i ̱ nac̱uu candají ndó yeẖe,̱ nduu. Joo coó̱ nac̱aja ndó
ña.̱ Ña̱ nac̱aja ndó quéa̱ naṉdiquehe vaẖa ndó yeẖe̱ ta nac̱aja ndó xiẖín i ̱ tá quiaẖva ná
caja ndó xiẖín in táto̱ Ndióxi ̱ á xiẖín Jesucristo. 15 Ta nac̱ajii̱ ̱ ndivaẖa ini ndó mé tiempo
cán. Jáchi ̱ xíni ̱ vaẖa i ̱ ña̱ nas̱ahii̱n tiaẖva ndó tavá ndó nduchú núú ndo̱ quiaẖva ndó ña̱
nu̱ú i,̱ nduu tá ná cuu caja ña̱ ná ndivaẖa i.̱ 16 Joo viti naṉduu u̱ tátu̱hun in da̱ iẖvi ̱ ndo̱
saẖá ña̱ cáhaṉ i ̱ña̱ ndaa̱̱ saẖá Jesucristo xiẖiṉ ndo.̱

17Ndúu java ñay̱ivi tañu ndó jaṉ ta co̱ jánaẖa̱ na̱ ña̱ ndaa̱̱ nu̱ ndo.̱ Cája cuaẖa̱ ná ñam̱aṉi ̱
xiẖiṉ ndo̱ joo a̱ ju̱ú ña̱ vaẖa quéa̱ cúni ̱ na̱ xiẖiṉ ndo.̱ Ña̱ cúni ̱ na̱ quéa̱ ná jácaxoo táhan í
ta ná ndiẖi ini ndó saẖa̱ ña̱ jánaẖa̱ mé ná. 18Co̱ cúni ̱cachi i ̱ña̱ a̱ váha toho ndiẖi iní saẖá
ñay̱ivi. Vaẖa va ná caja í ña̱ níí tiempo ta xiẖín ndinuhu iní. Joo ñay̱ivi jaṉ ndíhi ini na
saẖa̱ ndó tá íin yeẖe̱ tañu ndó cuití va. 19 Candeẖé ndó, jaẖyi a. Nac̱asáhá ndíhiẖvi ̱ tucu
ini i ̱ saẖa̱ ndo.̱ Tá quiaẖva ndíhiẖvi ̱ in ñáñáha̱ tá sáhndá a̱ tix̱i ñá cácu jaẖyi ñá quiaẖva
já ndíhiẖvi ̱ ini i ̱ saẖa̱ ndo.̱ Ta ndoho tá ndoho chága̱ ini i ̱ saẖa̱ ndo̱ jaṉda̱ quiaẖva ná caja
ndó ña̱ cúni ̱ Jesucristo. 20Viti ñúhú cúu ini i ̱ coo i ̱ jaṉ já ná cuu caẖaṉ vaẖa chága̱ i ̱xiẖiṉ
ndo̱ jáchi ̱ jaṉda̱ nu̱ íin i ̱ yóho ndícani ndivaẖa ini i ̱ saẖa̱ ndo.̱

Ña̱ na̱caja Agar xiẖín ña̱ na̱caja Sara sa̱nahá

21Candeẖé ndo.̱ Méndó, na̱ cúni ̱ndiquiaẖva tucundáha̱ leyMoisés, xíní ñúhú candeẖé
vaẖa ndó ña̱ cáchí mé ley cán. 22 Cáchí a̱ ña̱ nac̱acu iv̱i ̱ jaẖyi taa̱ Abraham. In jaẖyi da
nac̱acu xiẖín Agar, ñá cúúmozo ñájíhí da̱ ta inga jaẖyi da nac̱acu xiẖiṉ Sara, ñá cúú ñájíhí
vaẖa da. 23 Tá nac̱acu jaẖyi taa̱ Abraham xiẖiṉ Agar cán, nac̱acu a tá quiaẖva cácu tócó
ndihi ñay̱ivi. Joo jaẖyi taa̱ da, da̱ nac̱acu xiẖiṉ ñájíhí vaẖa da,̱ ña̱ naní Sara cán nac̱acu a
jáchi ̱nas̱aẖaṉ Ndióxi ̱tu̱hun a̱ nu̱ dá ña̱ ná cacu a. 24Candeẖé ndo̱ ña̱ náha̱ ña̱ yóho nu̱ yo.̱
Ndíví naj̱iẖí yóho cúú ná tátu̱hun iv̱i ̱ tu̱hun nas̱aẖaṉ Ndióxi ̱nu̱ yo.̱ In táhan tu̱hun yóho
cúú á ley nas̱aẖaṉ Ndióxi ̱nu̱ú Moisés jiṉi ̱yúcu̱ naní Sinaí cán. Ta Agar cúú yuhú nu̱ú ley
yóho. Ta jaẖyi ñá cán tá nac̱acu a naṉduu a mozo. Ta na̱ ndíco̱ ley cúú ná tátu̱hun jaẖyi
Agar jáchi ̱ cómí ley cuéntá saẖa̱ ná. 25 Ta Agar cúú ñá yuhú nu̱u̱ ley ña̱ nas̱aẖaṉ Ndióxi ̱
nu̱ú Moisés yúcu̱ naní Sinaí, ña̱ ndácaa̱ṉ chí ñundáhyi ̱ Arabia cán. Ta jári mé ñá cúú ñá
yuhú nu̱u̱ Jerusalén, ña̱ cúú jiṉi ̱ nu̱ tócó ndihi na̱ cája ña̱ sáhndá ley Moisés. Ta mé ñá
xiẖín na̱ ndúu cán cúú ná tátu̱hun mozo jáchi ̱ cómí ley cuéntá saẖa̱ ná. 26 Joo íin inga
ñuu Jerusalén, ña̱ íin indiví cán. Ta ñay̱ivi ndúu cán co̱ cúú toho na mozo jáchi ̱ cúú ná
tátu̱hun jaẖyi Sara, ñájíhí vaẖa Abraham. Ta mí cúú yó tátu̱hun na̱ ndúu ñuu cán jáchi ̱
cándeé iní Jesucristo. 27 Já cáchí tu̱hun Ndióxi ̱ já:
Xíní ñúhú cajii̱ ̱ ini ndó naj̱iẖí, na̱ a̱ cu̱ú cacu jaẖyi.
Cayuhú ndó xiẖín ña̱ cájii̱ ̱ íní ndo,̱
vaṯí a̱ ñáha cahnda tix̱i ndó cacu jaẖyi ndó.
Jáchi ̱ naj̱iẖí, na̱ naj̱ándacoo tóo yíi ̱ canduu chága̱ jaẖyi na a̱ ju̱ú ga̱ naj̱iẖí ndúu yíi,̱ cáchí

tu̱hun Ndióxi.̱
28Candeẖé ndo,̱ ñani i,̱ na̱ cúú cuéntá Jesús. Cúú yó tátu̱hun Isaac, jaẖyi Sara cán saẖá

ña̱ cándeé iní Jesús jáchi ̱ cúú yó jaẖyi nas̱aẖaṉ Ndióxi ̱ tu̱hun a quiaẖva nu̱ú Abraham.
29 Joo tá quiaẖva nac̱aja da̱ cúú jaẖyi Agar saṉahá tá nac̱asáhá da̱ cája xíxi da̱ xiẖín da̱
cúú jaẖyi Sara quiaẖva já íin a viti jáchi ̱ na̱ sácú vaẖa ley Moisés cája xíxi na xiẖín na̱
cándeé ini Jesucristo. 30 Joo cuni joẖo ndó ña̱ cáchí tu̱hunNdióxi ̱tá nac̱aẖaṉ Ndióxi ̱xiẖín
Abraham: “Tavá ñá cúú mozo jaṉ ná quee ñá cu̱hu̱n ña̱ xiẖín jaẖyi ñá. Jáchi ̱da̱ cúú jaẖyi
mozo jaṉ a̱ cúu ñeẖe̱ táhvi ̱ dá ndiquehe da ña̱ quiaẖva i ̱ nu̱ú da̱ cúú jaẖyi ñájíhí vaẖún
jaṉ”, nac̱achi Ndióxi ̱ saṉahá. 31 Cándeẖé ndó, ñani i,̱ na̱ cúú cuéntá Jesús. Co̱ cúú yó
tátu̱hun jaẖyi ñá cúú mozo jaṉ jáchi ̱ co̱ cómí ga̱ ley cuéntá saẖa̱ yo.̱ Viti cúú yó tátu̱hun
jaẖyi Sara, ñá cúú ñájíhí vaẖa Abraham cán jáchi ̱ co̱ ndúu ga̱ yó ndáha̱ ley Moisés saẖá
ña̱ cándeé iní Jesucristo.

5
Sa̱ na̱ja̱ni ̱ yo̱ ndáha̱ ley Moisés na̱caja Jesucristo

1Co̱ ndúu ga̱ yó ndáha̱ ley Moisés saẖá ña̱ nac̱aja Jesucristo. Ta viti cándeé ini ndó mé
á saẖá ña̱ cán quéa̱ xíní ñúhú canduu ndac̱ú ndo̱ ta co̱ ndítahan nu̱ ndó ndicó coo̱ ndó
caja ndó ña̱ sáhndá mé ley cán.

2 Cuni joẖo ndó ña̱ cáhaṉ i ̱ xiẖiṉ ndo.̱ Tá ná candeé ini ndó ña̱ cuu nduu ndaa̱̱ ndó nu̱
Ndióxi ̱saẖá ña̱ chícaa̱ṉ na̱marca yiquí cu̱ñundó já quéa̱ cúni ̱cachi a ña̱ quéhenúundóña̱
nac̱aja Jesucristo tá nax̱iẖi ̱a̱ ndic̱a crúxu̱ saẖa̱ ndo.̱ 3Candeẖé ndó ná caẖaṉ tucu u̱ xiẖiṉ
ndo.̱ Tá cúni ̱ndó canduu ndaa̱̱ ndó nu̱ Ndióxi ̱saẖá ña̱ chícaa̱ṉ ndómarca yiquí cu̱ñu ndó
já quéa̱ ndítahan nu̱ ndó caja ndó tócó ndihi cuíí ña̱ sáhndá leyMoisés. 4Mé ndó cúú ndó
na̱ cúni ̱ canduu ndaa̱̱ nu̱ Ndióxi ̱ saẖá ña̱ sácú vaẖa ndó ley Moisés. Ta viti nac̱axoo ndó
nu̱ Jesucristo ta nac̱axoo ndó nu̱ú ñam̱aṉi ̱ cúni ̱Ndióxi ̱ caja xiẖiṉ ndo.̱ 5 Joo mé nde̱ xíni ̱
vaẖa nde̱ ndúu ndaa̱̱ nde̱ nu̱ Ndióxi ̱ saẖá ña̱ cándeé ini nde̱ Jesucristo. Ta ndáti tiaẖva
nde̱ jáchi ̱ chíndeé ínima̱ yii̱ ̱ Ndióxi ̱ ndeẖe.̱ 6 Jáchi ̱ tá in naṉduú xiẖín Jesucristo já quéa̱
coó̱ caja toho a á naq̱uiẖvi marca yiquí cu̱ñu í á coó̱ a.̱ Ña̱ ndíyaẖvi ndusa quéa̱ ña̱ cándeé
iní Jesucristo jáchi ̱xiẖín ña̱ yóho cuu quiẖvi ̱ iní ñani táhan í.

7 Sa̱ vaẖa ndivaẖa va cuaẖaṉ ndó xiẖín ña̱ cándeé ini ndó Jesús. Yo já naṉdijama jiṉi ̱
ndo̱ ña̱ ná a̱ cándúsa ga̱ ndó ña̱ ndaa̱.̱ 8 A̱ ju̱ú toho Ndióxi ̱ naṉdijama jiṉi ̱ ndo̱ jáchi ̱mé a̱

cán quéa̱ nac̱ana ndoẖó ña̱ ná cacuu ndó cuéntá mé á. 9Xíní ñúhú ndicu̱hu̱n ini ndó in
tu̱hun ta já cáchí a̱ “Vaṯí loho yusá nax̱aa̱̱ ná cava táhan í xiẖiṉ yusá cuaẖa̱ cán játiv̱í ñahá
a.̱” Quiaẖva já cája na̱ cúni ̱ ndijama jiṉi ̱ ndó jaṉ. 10 Joo cándeé ini i ̱ Jesucristo, xitoho í
saẖá ña̱ cán quéa̱ xíni ̱ vaẖa i ̱ ña̱ a̱ cándúsa ndó na̱ jaṉ ta ndicó coo̱ ndó cahvi ini ndó tá
quiaẖva cáhvi ini yeẖe.̱ Ta jándoho Ndióxi ̱ ini na̱ xíca jájac̱a̱ xíní túni ̱ndó jaṉ ta coó̱ caja
toho a ndá na̱ cúú ná.

11 Joo yeẖe̱ jánaẖa̱ i ̱nu̱ú na̱ cúú cuéntá Jesús ña̱ co̱ ndítahan ga̱ chícaa̱ṉ na̱ marca yiquí
cu̱ñu na ta saẖá ña̱ cán quéa̱ ndícuiṯa̱ na̱ Israel xiẖín i.̱ Tá ná jánaẖa̱ i ̱ nu̱ú ñay̱ivi ña̱
ndítahan chícaa̱ṉ na̱ marca yiquí cu̱ñu na já quéa̱ a̱ ndícuiṯa̱ ga̱ na̱ cán xiẖín i.̱ Joo mé a̱
ndaa̱̱ cándají na̱ cán yeẖe̱ jáchi ̱ jánaẖa̱ i ̱ nu̱ú ñay̱ivi ña̱ cuu cac̱u ndaa ínima̱ ná saẖá ña̱
cándeé ini na Jesucristo cuití va, mé a̱ nax̱iẖi ̱ ndic̱a crúxu̱ saẖa̱ yo.̱ 12 Saẖá ña̱ cúni ̱ na̱
cán caja ndúsa̱ na̱ xiẖiṉ ndó chicaa̱ṉ ndó marca yiquí cu̱ñu ndó saẖá ña̱ cán quéa̱ cája i ̱
cuéntá vaẖa chága̱ ná chitúhu̱n ndihi mé ná yiquí cu̱ñu na ta ná jándacoo táji ̱ná ndoẖó.

13 Candeẖé ndó, ñani i.̱ Co̱ ndúu ga̱ ndó ndáha̱ ley Moisés nac̱aja Jesucristo. Joo co̱
cúni ̱ cachi ña̱ yóho ña̱ naj̱aṉi ̱ ndo̱ já ná cuu caja ndó ndá ña̱ núu ña̱ xíca̱ ini yiquí cu̱ñu
ndó caja. Jáchi ̱nac̱ana Ndióxi ̱ndoẖó ña̱ ná quiẖvi ̱ini táhan ndó ta ná chindeé táhan ndó.
14 Joo tócó ndihi ña̱ cúú ley Moisés in cáchí ndihi a tá cáchí a̱ já: “Quiẖvi ̱ inún ñani táhún
tá quiaẖva quiẖvi ̱ inún mún.” 15 Joo cuéntá coo ndó jáchi ̱ tá cásáhá ndo̱ cája xíxi xiẖiṉ
táhan ndó ta cája quini xiẖiṉ táhan ndó já quéa̱ xiṉu̱ quiv̱í jándihi saẖa̱ táhan ndó.

Ña̱ cúni ̱ ínima̱ yii̱ ̱Ndióxi ̱ caja í xiẖín ña̱ cúni ̱ yiquí cu̱ñu í caja í
16Candeẖé ndo,̱ ñani i.̱ Ndítahan caja ndó ña̱ cúni ̱ ínima̱ yii̱ ̱Ndióxi ̱ta co̱ ndítahan caja

ndó ña̱ xíca̱ ini yiquí cu̱ñu ndó caja. 17 Jáchi ̱ tócó ndihi ña̱ núu ña̱ cúni ̱yiquí cu̱ñu yó caja
í cáni táhan xiẖín ña̱ vaẖa ña̱ cúni ̱ ínima̱ yii̱ ̱ Ndióxi ̱ caja í. Ta a̱ cu̱ú cuni táhan ínima̱ yii̱ ̱
Ndióxi ̱xiẖín ña̱ núu jáchi ̱co̱ ndíque táhan vaẖa ña̱ núu xiẖín ña̱ vaẖa saẖá ña̱ cán quéa̱ a̱
cu̱ú caja í ndá ña̱ nac̱uu cúni ̱yó caja í. 18Ta tá ná ndiquiaẖva ndó mé ndó ña̱ ná candaca
ínima̱ yii̱ ̱Ndióxi ̱ndoẖó já quéa̱ a̱ cácomí ga̱ ley Moisés cuéntá saẖa̱ ndo.̱

19 Ta co̱ yáncá toho ndícuní ndá na̱ cúú na̱ cája ña̱ núu ña̱ cúni ̱ mé ná caja na. Jáchi ̱
ña̱ cája na cúú ña̱ yóho: ndúu na xiẖín na̱ co̱ cúú ñájíhí na̱ á yíi ̱ ná ta cája na tá nu̱ú ña̱
núu xiẖín yiquí cu̱ñu na. Ta ndícají ini na cuju na xiẖiṉ ñáha̱ á taa̱. 20Cája cáhnu na yoc̱o̱
xiẖiṉ tiniñu yúú ta cája na ña̱ taj̱í. Ta cándají táhan na. Ta cáni táhan na ta ndácaa̱ṉ ña̱
cuíñú jiṉi ̱ ná. Ta cama chá jáa̱ xiẖiṉ táhan na. Ta cáhvi ini na saẖa̱ mé cuití va na. Ta
cátóó na̱ jácani táhan na ñay̱ivi já ná canduu jíin na. Ta xiẖín ña̱ yóho sáhndá táhan na
ñay̱ivi. 21Cúú ná ñay̱ivi iẖvi ̱ini ta cúú ná na̱ sáhní ndii̱ ta cúú ná na̱ xíhi. Ta a̱ ju̱ú quiaẖva
ndeẖé na̱ ta cuaẖá ndivaẖa java ga̱ táhan ña̱ yóho cája na. Joo mé ndó cuni joẖo ndó ná
caẖaṉ tucu u̱ ña̱ sa̱ nac̱achi i ̱ jihna xiẖiṉ ndo:̱ Ndá na̱ cája já a̱ ñéhe̱ táhvi ̱ toho na cacomí
Ndióxi ̱ cuéntá saẖa̱ ná.

22 Joo tá ndícaa̱ṉ ínima̱ yii̱ ̱Ndióxi ̱ iní já quéa̱ cája mé á ña̱ ná quiẖvi ̱ ini táhan í ta cája
ña̱ ná cajii̱ ̱ iní ta cája ña̱ ná coo vaẖa iní ta cája ña̱ ná a̱ cójo̱ cama iní ta cája ña̱ ná chindeé
yó ñay̱ivi ta cája ña̱ ná cacuú ñay̱ivi vaẖa ini ta cája ínima̱ yii̱ ̱ Ndióxi ̱ yóho ña̱ ná cacuú
ñay̱ivi, na̱ co̱ cáhvi iv̱i ̱joẖo ini. 23Ta cája ña̱ ná cacuúñay̱ivi, na̱ co̱ ndíñehe jícómé, na̱ cúú
sáhnu̱ mé. Ta ni in túhún toho ley a̱ cu̱ú chícaa̱ṉ cuac̱hi jaṯá ñay̱ivi tá sácú vaẖa na tócó
ndihi ña̱ cáchí tu̱hun yóho. 24 Tócó ndihi na̱ cómí Jesucristo cuéntá saẖa,̱ sa̱ naj̱ándacoo
na ña̱ núu nas̱ac̱ahvi ini na caja na xiẖín yiquí cu̱ñu na. Ta cúú ná tátu̱hun na̱ sa̱ nax̱iẖi ̱
nu̱ú cuac̱hi nas̱ac̱aja na. 25 Co̱ cája ga̱ yó cuac̱hi nac̱aja í jihna saẖá ña̱ ndácaa̱ṉ ínima̱ yii̱ ̱
Ndióxi ̱ iní. Ta xíní ñúhú quiaẖva í ñam̱aṉi ̱nu̱ mé á ña̱ ná candaca a̱ mí nu̱ú ndihi ña̱ caja
í.

26 Ta co̱ ndítahan ndiñehe jícó yo̱ mí ta ni co̱ ndítahan jácani táhan í ñay̱ivi ta ni co̱
ndítahan cahiẖvi ̱ ini xiẖiṉ táhan í.

6
Ndítahan nu̱ú na̱ cúú cuéntá Jesús chindeé táhan na

1 Candeẖé ndó, ñani i.̱ Tá nax̱ini ndó naṉdicava in na̱ cúú cuéntá Jesús nu̱ú cuac̱hi já

quéa̱ ndítahan nu̱ ndóhó, na̱ nac̱hutú ndaa̱̱ ínima̱ xiẖiṉ ínima̱ yii̱ ̱Ndióxi,̱ chindeé ndó na̱
já ná ndicaca vaẖa na íchi ̱ cuéntá Jesús. Joo vií vií caẖaṉ ndó xiẖiṉ ná jáchi ̱ ndítahan
cahvi ini ndó ña̱ vax̱i quiv̱í tá cuu ndicava ri ndóhó va nu̱ú cuac̱hi. 2Xíní ñúhú chíndeé
táhan ndó tá ndóho ini ndó. Ta xiẖín ña̱ yóho jáxiṉu̱ coo̱ ndó ña̱ sáhndá Jesucristo nu̱
ndó caja ndó.

3Tá ndúu java na tañu ndó ta cáhán na̱ cúú ná na̱ náhnu ndivaẖa vaṯí co̱ cúú á ña̱ ndaa̱̱
já quéa̱ jándahvi na mé va na. 4 Tá in tá in ndó ndítahan candeẖé ndo̱ ndá quiaẖva cája
ndó já ná cuu cajii̱ ̱ ini ndó tá cája vaẖa ndó. Ta co̱ ndítahan ndiñehe jícó ndo̱ mé ndó
saẖá ña̱ cáhán ndo̱ ña̱ vaẖa chága̱ cája mé ndó a̱ ju̱ú ga̱ inga ga̱ na.̱ 5 Jáchi ̱ tá in tá in ndó
ndítahan nu̱ ndó candeẖé ndó ña̱ cája ndó, á cúú á ña̱ vaẖa á cúú á ña̱ núu.

6 Tócó ndihi ndó, na̱ jácuaha tu̱hun Ndióxi ̱ ndítahan nu̱ ndó chindeé ndó na̱ jánaẖa̱
ndoẖó xiẖín ña̱ cómí ndo.̱

7 Jándahvi ndó mé ndó tá cáhán ndo̱ ña̱ cuu jándahvi ndó Ndióxi ̱ jáchi ̱ a̱ cu̱ú jándahvi
ñay̱ivi Ndióxi.̱ Sa̱ xíni ̱ ndó tá xútu ndó in tata nu̱ ñúhu̱ já quéa̱ vax̱i quiv̱i ̱ tá jáquee ndó
mé ñaẖa nax̱utu ndó. 8Tá cája ñay̱ivi ña̱ núu ña̱ cúni ̱mé cuití na̱ já quéa̱ vax̱i quiv̱i ̱cu̱hu̱n
na̱ indayá saẖá ña̱ núu nac̱aja na. Joo tá cája na ña̱ vaẖa ña̱ cájii̱ ̱ ini ínima̱ yii̱ ̱Ndióxi ̱xiẖiṉ
já quéa̱ ñeẖe̱ táhvi ̱ na̱ cu̱hu̱n na̱ coo na xiẖiṉ Ndióxi ̱ aṉda̱ ama cáa quiv̱i,̱ caja ínima̱ yii̱ ̱
Ndióxi.̱ 9 Saẖá ña̱ cán quéa̱ a̱ cánaá yó cája í ña̱ vaẖa jáchi ̱tá ná a̱ jándacoo í cája í ña̱ cúni ̱
Ndióxi ̱ já quéa̱ vax̱i quiv̱í quiaẖva Ndióxi ̱nu̱ yo̱ ña̱ ndítahan ndiquehé saẖá ña̱ táhan ini
mé á xiẖín ña̱ nac̱aja í. 10 Saẖá ña̱ cán quéa̱ tá núná nu̱ yó caja vaẖa í xiẖiṉ tócó ndihi
ñay̱ivi cóho̱ caja í ña.̱ Ta cachí ga̱ ví tá cúú ná na̱ cándeé ini Jesús.

Ndíndayí Pablo na̱ cúú cuéntá Jesús
11 Candeẖé ndó ndaja náhnu letra cáhyí i ̱ nu̱ ndo̱ xiẖiṉ ndáha̱ mí i ̱ viti. 12 Cúni ̱ ña̱ ná

candaa̱̱ ini ndó saẖá java ga̱ ñay̱ivi, na̱ cúni ̱caja ndúsa̱ xiẖiṉ ndo̱ ña̱ ná chícaa̱ṉ ndómarca
yiquí cu̱ñu ndó. Cája na ña̱ yóho jáchi ̱ cúni ̱ na̱ candoo̱ vaẖa na nu̱ú na̱ Israel. Ta yíhví
na̱ ndicuiṯa ñay̱ivi xiẖiṉ ná saẖá ña̱ cándúsa na Jesucristo, mé a̱ nax̱iẖi ̱ndic̱a crúxu̱ saẖá
cuac̱hí. 13 Joo mé na̱ chícaa̱ṉ marca yiquí cu̱ñu cán co̱ sácú vaẖa na tócó ndihi ña̱ sáhndá
ley Moisés. Joo cúni ̱ na̱ ña̱ ná chicaa̱ṉ ndó marca yiquí cu̱ñu ndó já ná cuu caẖaṉ lánda̱
na̱ nu̱ú na̱ Israel saẖá ña̱ nac̱aja ndúsa̱ ná xiẖiṉ ndo.̱ 14 Joo yeẖe,̱ ni in túhún toho ñaẖa
co̱ cúni ̱caẖaṉ lánda̱ i ̱saẖa.̱ Ña̱ cúni ̱caja i ̱quéa̱ caẖaṉ i ̱saẖá Jesucristo, mé á nax̱iẖi ̱ndic̱a
crúxu̱. Ta saẖá ña̱ cándeé ini i ̱ Jesucristo saẖá ña̱ cán quéa̱ cúú á tátu̱hun nax̱iẖi ̱ i ̱nu̱ú ña̱
núu ñuyíví yóho. Co̱ cúni ̱ ga̱ i ̱ cája i ̱ ña̱ cája ñay̱ivi ñuyíví ta co̱ cúni ̱ na̱ cán catáhan na
xiẖín i.̱ 15 Ta co̱ ndíyaẖvi nu̱ Ndióxi ̱ á naq̱uiẖvi marca yiquí cu̱ñu í á coó̱ a.̱ Ña̱ ndíyaẖvi
ndusa quéa̱ ña̱ naṉduú ñay̱ivi saá̱ saẖá ña̱ cándeé iní Jesucristo. 16 Cúni ̱ ña̱ ná coo vaẖa
ini ndó, na̱ cája ña̱ cáhaṉ i ̱yóho. Ta ná caja Ndióxi ̱cuaẖá ñam̱aṉi ̱xiẖiṉ ndó ta xiẖiṉ tócó
ndihi na̱ cúú cuéntá mé á.

17Ta viti xiẖiṉ chínu̱u̱ co̱ cúni ̱ga̱ i ̱ña̱ ná jáquiẖvi ga̱ ñay̱ivi yeẖe.̱ Jáchi ̱tócó ndihi yaṉda
ndáá a̱ nu̱ yiquí cu̱ñu i ̱náha̱ ña̱ mé a̱ ndaa̱̱ cúú u̱ da̱ cája chúun cuéntá Jesucristo.

18Ñani i ̱ na̱ cúú cuéntá Jesús, ña̱ cúni ̱ quéa̱ ná caja Jesucristo, xitoho í cuaẖá ñam̱aṉi ̱
xiẖín ndihi ndó. Já ná coo.

Carta nac̱aẖyí Pablo nu̱ú na̱ cúú cuéntá Jesús ndúu ñuu
Efeso

Chíndahá Pablo Ndióxi ̱ coo na̱ cúú cuéntá Jesús ndúu ñuu Efeso
1Yeẖe̱ cúú Pablo, da̱ nac̱ax̱i Ndióxi ̱cacuu apóstol cuéntá Jesucristo. Cáhyí i ̱carta yóho

nu̱ú na̱ cúú cuéntá Ndióxi ̱ ndúu ñuu Efeso, na̱ cándeé ini Jesucristo. 2 Ña̱ cúni ̱ quéa̱ ná
caja Ndióxi,̱ tátá yo̱ xiẖín Jesucristo, xitoho í cuaẖá ñam̱aṉi ̱xiẖiṉ ndó ta ná caja mé á ña̱
ná coo vaẖa ini ndó.

Ñéhe̱ táhvi ̱ yó cua̱há ña̱ma̱ni ̱ cája Ndióxi ̱ sa̱há ña̱ cándeé iní Jesucristo
3 Cóho̱ caja cáhnu í Ndióxi,̱ mé a̱ cúú tátá Jesucristo, xitoho í. Cóho̱ caja cáhnu í mé á

jáchi ̱ cuaẖá ndivaẖa ñam̱aṉi ̱ nac̱aja xoẖo.̱ Ta tá nu̱ú ña̱ vaẖa quíxi indiví nas̱aẖaṉ ndihi
mé á nu̱ yo̱ jáchi ̱ in cúú yo̱ xiẖín Jesucristo. 4 Jaṉda̱ tá cámaṉí cav̱a̱ sáhá saẖa̱ ñuyíví já
nac̱ax̱i Ndióxi ̱mí ña̱ ná cacuú cuéntámé á saẖá ña̱ nac̱aja Jesucristo. Ta nas̱acu ini a ndaja
mí ña̱ ná cacuú ñay̱ivi yii̱,̱ na̱ coó̱ ga̱ cuac̱hi nu̱ mé á. 5Quíhvi ̱ndivaẖa ini amí saẖá ña̱ cán
quéa̱ sa̱ nas̱acu ini mé á ña̱ ná quivi Jesucristo saẖa̱ yo̱ já ná nduú jaẖyi mé á. Já nac̱aja
jáchi ̱já cúni ̱a̱ coo. 6Saẖá ña̱ cán quéa̱ ndítahan nu̱ yo̱ caja cáhnu í Ndióxi ̱níí tiempo jáchi ̱
cuaẖá ndivaẖa ñam̱aṉi ̱ cája mé á xiẖiṉ yo̱ tá nac̱aja mé á ña̱ in naṉduú xiẖín Jesucristo,
jaẖyi máni ̱á. 7Nac̱aja Ndióxi ̱ñam̱aṉi ̱cáhnu xiẖiṉ yo̱ tá nax̱iṯa̱ nii̱ ̱ Jesucristo ndic̱a crúxu̱
saẖa̱ yo.̱ A̱nda̱ jáví cuu jácac̱u amí ta cuu caja cáhnu ini a saẖá cuac̱hí. 8Mé a̱ ndaa̱̱ nac̱aja
cuaẖá ndivaẖa Ndióxi ̱ñam̱aṉi ̱xiẖiṉ yo.̱ Nac̱aja mé á ña̱ ná ndindíchí jiṉi ̱yo̱ já ná candaa̱̱
iní tu̱hun mé á. 9 Ta nas̱aẖaṉ ñam̱aṉí nu̱ yo̱ ña̱ ná candaa̱̱ iní ña̱ nas̱acu ini mé á caja
jáchi ̱ jaṉda̱ saṉahá nas̱ahii̱n jeẖé a̱ nu̱ yo̱ joo viti sa̱ cándaa̱̱ iní ndá saẖa̱ nac̱hindahá mé
á Jesucristo. 10 Ta vax̱i quiv̱i ̱ coo ña̱ nas̱acu ini mé á coo. Ta mé quiv̱i ̱ cán caja Ndióxi ̱ ña
ná cacomí Jesucristo cuéntá saẖa̱ tócó ndihi ñaẖa ndúu ñuyíví xiẖín ña̱ ndúu indiví jáchi ̱
tócó ndihi ñaẖa xiṉu̱ a̱ canduu a ndáha̱ Jesucristo.

11Ta coo tá quiaẖva nas̱acu ini Ndióxi ̱coo jáchi ̱cája mé á tócó ndihi ña̱ sácú ini a caja.
Jaṉda̱ saṉahá ndivaẖa nas̱acu ini a cax̱i a mí cacuú ñay̱ivi ñeẖe̱ táhvi ̱ndiquehé ña̱ vaẖa,
ña̱ quíxi nu̱ íin mé á saẖá ña̱ in naṉduú xiẖín Jesucristo. 12 Saẖá ña̱ cán quéa̱ ndítahan
nu̱ú nde̱ caja cáhnu nde̱ Ndióxi ̱ ña̱ ná naẖa̱ ndaja cáhnu cúú mé á jáchi ̱ jihna ñúhú nde̱
nac̱asáhá cándeé ini nde̱ Jesucristo. 13 Ta quiaẖva já nac̱aja ri ndóhó va jáchi ̱ tá nax̱ini
joẖo ndó ña̱ ndaa̱̱ saẖá Jesucristo já nac̱andeé ini ndó mé á. Mé tu̱hun yóho naj̱ánaẖa̱ nu̱
ndo̱ ndá quiaẖva naj̱ácac̱u mé á ndoẖó. Ta tá nac̱andúsa ndó a̱ já in naṉduu ndó xiẖiṉ á
ta cúú á tátu̱hun naṉaṉi marca Ndióxi ̱ndoẖó ña̱ náha̱ ña̱ mé a̱ ndaa̱̱ cúú ndó cuéntá mé
á. Ta mé marca yóho cúú ínima̱ yii̱ ̱ mé á ña̱ nas̱aẖaṉ tu̱hun a nu̱ ndó quiaẖva nu̱ ndo.̱
14Ta ndácaa̱ṉ ínima̱ yii̱ ̱mé á ini ínima̱ yo̱ saẖá ña̱ cán quéa̱ cándaa̱̱ vaẖa iní ña̱ vax̱i quiv̱i ̱
ndiquehé ña̱ vaẖa, ña̱ quiaẖva Ndióxi ̱ nu̱ yo̱ jáchi ̱ sa̱ nas̱aẖaṉ mé á tu̱hun a caja ña.̱ Ta
sa̱ já ndácaa̱ṉ ínima̱ yii̱ ̱ mé á ini ínima̱ yo̱ jaṉda̱ quiaẖva ná xiṉu̱ quiv̱i ̱ jácac̱u a mí nu̱ú
cuac̱hí. Saẖá ña̱ cán quéa̱ cóho̱ caja cáhnu í mé á ña̱ ná naẖa̱ ndaja cáhnu cúú mé á.

Xíca̱ ta̱hví Pablo nu̱ Ndióxi ̱ ña̱ ná quia̱hva mé á ña̱ ndic̱hí jiṉí na̱ cúú cuéntá Jesús
15 Ta saẖá ña̱ sa̱ cándaa̱̱ vaẖa ini i ̱ ña̱ cándeé ini ndó Jesucristo, xitoho í ta saẖá ña̱ sa̱

cándaa̱̱ ini i ̱ ña̱ quíhvi ̱ ini ndó tócó ndihi na̱ cúú cuéntá Ndióxi ̱ 16 saẖá ña̱ cán quéa̱ co̱
jándacoo i ̱ ña̱ ndíquiaẖva i ̱ ndixaẖvi nu̱ Ndióxi ̱ saẖa̱ ndo.̱ Ta co̱ ndíndójó i ̱ cac̱a̱ taẖví i ̱
nu̱ Ndióxi ̱ saẖa̱ ndo.̱ 17 Ta tá xíca̱ taẖví i ̱ nu̱ Ndióxi,̱ mé a̱ cúú tátá Jesucristo, xitoho í,
mé a̱ cúú Ndióxi ̱cáhnu ndivaẖa já xíca̱ taẖví i ̱nu̱ á ña̱ ná quiaẖva ínima̱ yii̱ ̱mé á nu̱ ndó.
A̱nda̱ já caja mé á ña̱ ná ndindíchí jiṉi ̱ ndo̱ já ná naẖa̱ ndaja cáa Jesucristo. Ta xiẖín ña̱
yóho candaa̱̱ vaẖa chága̱ ini ndó saẖa̱ mé á. 18 Ta xíca̱ taẖví i ̱ nu̱ Ndióxi ̱ ña̱ ná jándiyeẖé
a̱ xíní túni ̱ndo̱ já ná candaa̱̱ ini ndó saẖá ña̱ vaẖa caja mé á chága̱ chí nu̱u̱ xiẖiṉ ndo.̱ Ta
ñúchí ndivaẖa coo tá ná xiṉu̱ quiv̱í ndiquehe Ndióxi ̱ndoẖó cu̱hu̱n ndó coo ndó xiẖiṉ mé
á aṉda̱ ama cáa quiv̱i ̱ saẖá ña̱ cúú ndó cuéntá mé á. 19 Ta xíca̱ taẖví i ̱ nu̱ á ña̱ ná candaa̱̱

ini ndó ña̱ co̱ vája xínu̱ coo̱ nu̱ ndíhi ndée̱ Ndióxi ̱ jáchi ̱ íin ndivaẖa ndée̱ mé á. Ta íin mé
ndée̱ yóho tañu mí, na̱ cúú cuéntá mé á. Ta sa̱ mé ndée̱ yóho quéa̱ nac̱aja chúun Ndióxi ̱
20 tá naj̱ánditacu a Jesucristo. A̱nda̱ jáví nas̱acu coo a ña̱ xoo cuáha mé á indiví. 21 Ta
nac̱aja Ndióxi ̱ña̱ ná nduu Jesucristo jiṉi ̱ nu̱ tócó ndihi na̱ íin ndée̱ cahnda chuun ñuyíví
yóho xiẖín na̱ íin ndée̱ cahnda chuun indiví. Sáhndá Jesucristo chuun nu̱ tócó ndihi na̱
cán vaṯí cúú ná na̱ ndúu tiempo viti á cúú ná na̱ vax̱i chága̱ chí nu̱u̱. 22 Tócó ndihi ñaẖa
ndúu indiví xiẖín ñuyíví naṉdiquiaẖva Ndióxi ̱ ña̱ ndáha̱ Jesucristo ña̱ ná cacomí mé á
cuéntá saẖá. Ta sa̱ mé á cúú á jiṉi ̱ nu̱ tócó ndihi na̱ cándeé ini mé á. 23 Ta tócó ndihi na̱
cúú cuéntá Jesucristo cúú ná tátu̱hun yiquí cu̱ñu mé á saẖá ña̱ naṉdicutú ndaa̱̱ ínima̱ ná
xiẖiṉ mé á. Ta mé a̱ cán jáchutú a̱ tócó ndihi na̱ ndúu ñuyíví xiẖín indiví.

2
Na̱jáca̱cu Ndióxi ̱mí jáchi ̱ quíhvi ̱ ini a mí

1 Ta jihna nas̱ac̱uu ndó tátu̱hun na̱ sa̱ nax̱iẖi ̱ jáchi ̱nas̱ac̱aja ndó cuaẖá cuac̱hi. Joo viti
cúú ndó tátu̱hun na̱ naṉditacu tucu jáchi ̱ Ndióxi ̱ naj̱ácac̱u ndoẖó. 2 Ta nas̱ac̱aja ndó tá
quiaẖva cája ñay̱ivi ñuyíví yóho. Ta nas̱ac̱aja ndó ña̱ cúni ̱ tiñáhá sac̱uaẖa,̱ rí cúú jiṉi ̱ nu̱
tócó ndihi rí quini. Ta mé rí cán cómí rí cuéntá saẖá ñay̱ivi, na̱ co̱ cája ña̱ cúni ̱ Ndióxi.̱
3 Ta quiaẖva já nas̱aṉduú jihna jáchi ̱ nas̱ac̱aja í ña̱ xíca̱ ini mí ví ta nas̱ac̱aja í tócó ndihi
ña̱ núu, ña̱ nas̱ac̱ahvi iní caja í. Ta saẖa̱ tócó ndihi ña̱ núu nac̱aja í yóho naṉditahan nu̱
yo̱ jándoho ndivaẖa Ndióxi ̱ iní tá quiaẖva cája mé á xiẖín java ga̱ na̱ co̱ cúni ̱ candúsa
mé á. 4 Joo naṯaẖvi ̱ ndivaẖa ini Ndióxi ̱ saẖa̱ yo̱ ta naq̱uiẖvi ̱ ini ndivaẖa mé á mí. 5 Ta
vaṯí nas̱ac̱uú tátu̱hun ndii̱ ta coó̱ nac̱uu ndique táhan máni ̱ yó xiẖiṉ Ndióxi ̱ saẖá cuac̱hi
nas̱ac̱aja í joo naṯaẖvi ̱ ini Ndióxi ̱ saẖa̱ yó saẖá ña̱ cán quéa̱ naj̱ácac̱u a mí saẖá ña̱ nac̱aja
Jesucristo. 6Vaṯí nas̱ac̱uú tátu̱hun ndii̱ saẖá cuac̱hi nas̱ac̱aja í joo tá naṉditacu Jesucristo
já nas̱ac̱uu a tátu̱hun naṉditacu yó xiẖiṉ mé á nac̱aja Ndióxi.̱ Ta nac̱aja mé á ña̱ ná cacoo̱
í xiẖín Jesucristo tá ná xiṉu̱ coo̱ í indiví. 7Nac̱aja Ndióxi ̱ña̱ yóho jáchi ̱nas̱acu ini a jánaẖa̱
nu̱ yo̱ viti xiẖiṉ chága̱ chí nu̱u ña̱ quíhvi ̱ ndivaẖa ini a mí ta táhvi ̱ ndivaẖa ini a saẖa̱ yo̱
saẖá ña̱ nac̱aja Jesucristo. 8 Ta saẖá ña̱ naṯaẖvi ̱ ini Ndióxi ̱ saẖa̱ ndo̱ naṉ̃eẖe̱ táhvi ̱ ndó
cac̱u ndaa ínima̱ ndo̱ jáchi ̱ cándeé ini ndó mé á. Ta co̱ cúú á saẖá ña̱ cája mé ndó jáchi ̱
cúú á ñam̱aṉi ̱nac̱aja Ndióxi ̱xiẖiṉ ndo.̱ 9 Ta coó̱ naj̱ácac̱u a ndoẖó saẖá ña̱ vaẖa cája ndó
jáchi ̱co̱ cúni ̱a̱ ña̱ ná caja cáhnu ndómé ndó. 10 Jáchi ̱nac̱avaẖa Ndióxi ̱mí tá quiaẖva cúni ̱
a̱ ña̱ in ná nduú xiẖín Jesucristo já ná caja í ndinuhu ña̱ vaẖa, ña̱ nas̱acu ini a caja í aṉda̱
jihna.

Íin va̱ha iní sa̱há ña̱ na̱caja Jesucristo xo̱ho̱
11 Candeẖé ndó, na̱ tóho,̱ na̱ cúú cuéntá Jesús. Ná ndicu̱hu̱n ini ndó ndaja nas̱ac̱uu

ndó jihna. Nac̱achi na̱ Israel saẖa̱ ndó ña̱ coó̱ yaẖvi toho ndó jáchi ̱ coó̱ nac̱hicaa̱ṉ na̱
marca yiquí cu̱ñu ndó. 12Ndítahan ndicu̱hu̱n ini ndó ña̱ mé tiempo cán co̱ xíni ̱ toho ndó
Jesucristo. Ta ni coó̱ nas̱ac̱uu ndó na̱ Israel, na̱ nac̱ax̱i Ndióxi.̱ Ta ni coó̱ nas̱ac̱uu ndó
ñay̱ivi nas̱aẖaṉ Ndióxi ̱ tu̱hun a nu̱u̱. Nas̱aṉduu uun ndó ñuyíví yóho jáchi ̱ coó̱ nas̱axíni ̱
ndo̱ Ndióxi ̱ ta ni coó̱ nac̱aẖán ndo̱ cu̱hu̱n ndó indiví. 13 Vaṯí coó̱ nas̱ac̱uu ndó na̱ cúú
cuéntá Ndióxi ̱ joo viti nac̱ayati ndó nu̱ á ta já in naṉduu ndó xiẖín Jesucristo saẖá ña̱
nax̱iẖi ̱ a̱ ndic̱a crúxu̱ saẖa̱ ndo.̱ 14 Ta nac̱aja Jesucristo ña̱ ná coo vaẖa ini na̱ Israel xiẖín
na̱ tóho.̱ Ta nac̱aja ña̱ in naṉduu na cuéntá mé á. Jáchi ̱ naj̱ándihi á saẖá ña̱ nas̱aji nuu
nu̱ú na̱ cán ñá ná ndique táhan máni ̱ xiẖiṉ táhan na. 15 Ta tá nax̱iẖi ̱ Jesucristo naj̱áxiṉu̱
coo̱ a nu̱ ley ña̱ nas̱ahnda chuun nu̱ yo̱ saẖá ña̱ naṉditahan caja í. Ta naṉdaja mé á ña̱
in naṉduu na̱ Israel xiẖín na̱ coó̱ naq̱uixi chic̱hi Israel. Ta tá naṉdihi já naṉdaja mé á ña̱
naṉduu na cuéntá mé á já naṉduu vaẖa ini xiẖiṉ táhan na. 16 Tá nax̱iẖi ̱ Jesucristo ndic̱a
crúxu̱ já nac̱aja mé á ña̱ ná ndique táhan máni ̱xiẖiṉ táhan na ta já naṉdihi saẖá ña̱ cáni
táhan na. A̱nda̱ já naj̱ándique táhan máni ̱ á na̱ xiẖiṉ Ndióxi ̱ ta já in naṉduu na.

17Ta naq̱uixi Jesucristo cax̱i tu̱hun a tu̱hun vaẖa nu̱ yo̱ ña̱ ná coo vaẖa iní xiẖiṉ Ndióxi.̱
Ta coó̱ caja toho a á cúú ná na̱ tóho,̱ na̱ nas̱ac̱uu xícá nu̱ á tátu̱hun mé ndó, á cúú ná na̱

Israel, na̱ nas̱aṉduu yati nu̱ á tátu̱hun mé nde̱ jáchi ̱ nas̱aẖaṉ mé á tu̱hun vaẖa nu̱ tócó
ndihí. 18 Ta saẖá ña̱ nac̱aja Jesucristo cuu cayatí nu̱ Ndióxi ̱ viti. Coó̱ caja toho a á cúú
yó na̱ naq̱uixi chic̱hi Israel á co̱ cúú yó na̱ naq̱uixi chic̱hi Israel jáchi ̱ ínima̱ yii̱ ̱mé á quéa̱
chíndeé amí cayatí nu̱ Ndióxi.̱ 19Saẖá ña̱ cán quéa̱ co̱ cúú ga̱ ndó na̱ tóho,̱ na̱ naq̱uixi xícá
jáchi ̱ in naṉduu ndó xiẖín na̱ cúú cuéntá Ndióxi ̱ viti ta cúú ndó na̱ vehe mé á. 20 Ta viti
tócó ndihí, na̱ cúú cuéntá mé á cúú yó tátu̱hun in vehe. Ta na̱ apóstol xiẖín na̱ profeta
cúú ná tátu̱hun yu̱u̱ ndúhu̱ saẖá vehe jaṉ jáchi ̱naj̱ánaẖa̱ na̱ tu̱hunNdióxi ̱nu̱ ndó nu̱ cuítí.
Ta Jesucristo cúú á tátu̱hun yu̱u̱ ndúhu̱ cuaẖaṉ tiṯó vehe jaṉ ña̱ sáhan ndée̱ vehe jaṉ. 21Ta
nac̱aja Jesucristo ña̱ naṉdique táhan vaẖa tócó ndihi na̱ cúú cuéntá mé á. Ta naṉdaja mé
a̱ mí ña̱ loho loho ná nduú tátu̱hun in veñu̱hu yii̱ ̱nu̱ sá ndacaa̱ṉ Ndióxi,̱ xitoho í. 22 Saẖá
ña̱ in naṉduu ndó xiẖín Jesucristo saẖá ña̱ cán quéa̱ naṉdique táhan máni ̱ xiẖiṉ táhan
ndó. Ta nac̱aja Ndióxi ̱ña̱ ná nduu ndó tátu̱hun in vehe nu̱ íin Ndióxi ̱jáchi ̱ndácaa̱ṉ ínima̱
yii̱ ̱mé á chí ini ndó.

3
Na̱chindahá Ndióxi ̱ Pablo ca̱ha̱n da̱ tu̱hun mé á nu̱ú na̱ co̱ó na̱quixi chic̱hi Israel

1Yeẖe̱ cúú Pablo ta saẖá ña̱ xíca nuu i ̱ cáhaṉ i ̱ tu̱hun vaẖa saẖá Jesucristo nu̱ú na̱ coó̱
naq̱uixi chic̱hi Israel saẖa̱ ña̱ cán quéa̱ ndácaa̱ṉ i ̱ vecaa̱ viti. 2 Ta sa̱ cándaa̱̱ ini ndó ña̱
saẖá ña̱ naṯaẖvi ̱ ini Ndióxi ̱ saẖa̱ ndó saẖá ña̱ cán quéa̱ nas̱aẖaṉ mé á chuun yóho nu̱ú i ̱
ña̱ ná caẖaṉ i ̱ tu̱hun Ndióxi ̱ xiẖiṉ ndo.̱ 3 Jihna nac̱hijeẖé Ndióxi ̱ ña̱ nas̱acu ini a caja joo
viti naj̱ánaẖa̱ mé á nu̱ú i ̱ña̱ nas̱acu ini a caja. Ta sa̱ nac̱aẖaṉ chá i ̱ saẖá ña̱ jaṉ tá nac̱aẖyí
i ̱ carta nu̱ ndo.̱ 4 Tá ná cahvi tucu ndó ña̱ já cuni ndó ña̱ mé a̱ ndaa̱̱ táhyí sa̱ cándaa̱̱ ini i ̱
ña̱ nas̱ahii̱n jeẖé saẖá Jesucristo. 5 Coó̱ nac̱andaa̱̱ ini ñay̱ivi ña̱ yóho jáchi ̱ nas̱ahii̱n jeẖé
ña.̱ Joo viti nac̱aja ínima̱ yii̱ ̱Ndióxi ̱ ña̱ ná candaa̱̱ ini na̱ apóstol xiẖín na̱ profeta, na̱ cúú
cuéntá mé á saẖá ña̱ yóho. 6 Ta ña̱ nas̱ahii̱n jeẖé jihna cúú ña̱ yóho: xiẖín ña̱ nac̱aja
Jesucristo ña̱ in naṉduu na̱ cúú chic̱hi Israel xiẖín na̱ co̱ cúú chic̱hi Israel já ná ñeẖe̱ ná
ña̱ vaẖa ña̱ nas̱acu ini Ndióxi ̱ quiaẖva nu̱ú na̱ cúú jaẖyi mé á. Jáchi ̱ in naṉduu na̱ Israel
xiẖín na̱ tóho̱ ta in cúú ná ndáti na ñeẖe̱ ná ña̱ nac̱achi Ndióxi ̱ quiaẖva nu̱ ná saẖá ña̱
nac̱aja Jesucristo.

7 Joo nac̱aja Ndióxi ̱ ñam̱aṉi ̱ xiẖín i ̱ ta xiẖiṉ ndée̱ mé á xíca nuu i ̱ cáhaṉ i ̱ tu̱hun vaẖa
saẖa̱ mé á nu̱ú ñay̱ivi. 8 Nac̱aja Ndióxi ̱ ñam̱aṉi ̱ xiẖín i ̱ jáchi ̱ nas̱aẖaṉ mé á chuun yóho
nu̱ú i ̱ ña̱ ná caẖaṉ i ̱ tu̱hun vaẖa saẖá Jesucristo nu̱ú na̱ coó̱ naq̱uixi chic̱hi Israel. Vaṯí
cúú u̱ tátu̱hun in da̱ coó̱ saẖa̱ tañu na̱ cúú cuéntá Jesús joo nac̱aja mé á ñam̱aṉi ̱xiẖín i ̱ña̱
ná ndicani i ̱nu̱ú na̱ tóho̱ ndá quiaẖva náhnu naẖá cája Jesucristo xiẖiṉ ná. 9Ta nas̱aẖaṉ
Ndióxi ̱chuun nu̱ú i ̱ña̱ ná jánaẖa̱ i ̱tu̱hun vaẖa ña̱ nas̱ahii̱n jeẖé nu̱ú ndihi ñay̱ivi. Ta aṉda̱
saṉahá nas̱ahii̱n jeẖé a̱ nac̱aja Ndióxi,̱ mé a̱ nac̱avaẖa tócó ndihi ñaẖa. 10Nac̱aja Ndióxi ̱
ña̱ yóho jáchi ̱ saẖá ña̱ in naṉduu na̱ Israel xiẖín na̱ tóho̱ aṉda̱ jáví náha̱ nu̱ tócó ndihi
na̱ sáhndá chuun nu̱ú na̱ ndúu indiví ndá quiaẖva ndíchí ndivaẖa jiṉi ̱ mé á. 11 Saṉahá
ndivaẖa nas̱acu ini Ndióxi ̱ ña̱ yaẖa chága̱ chí nu̱u. Ta viti xiẖín ña̱ nac̱aja Jesucristo,
xitoho í nax̱iṉu̱ coo̱ nu̱ú ña̱ nas̱acu ini mé á coo aṉda̱ ama cáa quiv̱i.̱ 12 Ta saẖá ña̱ in
naṉduú xiẖín Jesucristo saẖá ña̱ cán quéa̱ co̱ yíhví ga̱ í cayatí nu̱ Ndióxi.̱ Ta xíni ̱vaẖa í ña̱
ndiquehe mé á mí jáchi ̱ cándeé iní mé á. 13 Saẖá ña̱ cán quéa̱ xíca̱ taẖví i ̱nu̱ ndo̱ ña̱ ná a̱
cávitá ini ndó saẖá ña̱ ndóho ini i.̱ Jáchi ̱ saẖá ña̱ nac̱aẖaṉ i ̱ tu̱hun Ndióxi ̱nu̱ ndo̱ saẖá ña̱
cán quéa̱ ndóho ini i ̱ viti já ná cuu canduu vaẖa mé ndó. Ta xíní ñúhú cajii̱ ̱ ini ndó saẖá
ña̱ cája i ̱ saẖa̱ ndo.̱

Quíhvi ̱ ini Jesucristo ña̱yivi
14 Saẖá ña̱ cán quéa̱ ndáca xítí i ̱ nu̱ Ndióxi,̱ mé a̱ cúú tátá Jesucristo, xitoho í tá cáhvi

ini i ̱ndá quiaẖva náhnu cája mé á. 15 Jáchi ̱mé á cúú tátá tócó ndihi na̱ ndúu indiví xiẖiṉ
tócó ndihi na̱ ndúu ñuyíví yóho saẖá ña̱ cúú ná na̱ vehe mé á. 16Ta cúni ̱mé á caja cuaẖá
ndivaẖa ñam̱aṉí xiẖiṉ yo̱ saẖá ña̱ cán quéa̱ xíca̱ taẖví i ̱ nu̱ á ña̱ ná chindahá ínima̱ yii̱ ̱ á
nu̱ ndo̱ já ná quiaẖva tu̱hun ndeé ini ndó ta já ná coo ndac̱ú ini ndó. 17Ta xíca̱ taẖví i ̱nu̱
Ndióxi ̱ ña̱ ná ndacaa̱ṉ Jesucristo ínima̱ ndo̱ saẖá ña̱ cándeé ini ndó mé á ta ná coo ndeé

ini ndó saẖá ña̱ quíhvi ̱ ini a ndoẖó. Ta tá quiaẖva tíin yoẖó yíto̱ ñundáhyi ̱ quiaẖva já
ndítahan coo ndó xiẖín Jesucristo. 18Ta aṉda̱ jáví mé ndó xiẖiṉ tócó ndihi na̱ cúú cuéntá
Jesús cuu candaa̱̱ ini ndó ndá quiaẖva quíhvi ̱ ini a ndoẖó. 19 Ta xíca̱ taẖví i ̱nu̱ Ndióxi ̱ña̱
ná candaa̱̱ ini ndó ndá quiaẖva quíhvi ̱ini Jesucristo ndoẖó já quéa̱ ná ndicutú ndaa̱̱ ínima̱
ndó xiẖiṉ Ndióxi.̱ Joo mé a̱ ndaa̱̱ a̱ cu̱ú xiṉu̱ coo̱ ndó candaa̱̱ ini ndó ndá quiaẖva quíhvi ̱
ini a ndoẖó.

20 Ta viti cáhnu naẖá ná cacuu Ndióxi,̱ mé a̱ íin ndivaẖa ndée̱ cája cuaẖá nu̱ú ñaẖa
jáchi ̱cája cuaẖa̱ chága̱ mé á ñam̱aṉi ̱xiẖiṉ yó a̱ ju̱ú ga̱ nu̱ú ña̱ cáhvi iní cac̱a̱ yó nu̱ á jáchi ̱
chíndeé Ndióxi ̱mí xiẖiṉ ndée̱ mé á. 21 Cóho̱ ndihí, na̱ cúú cuéntá Jesús ña̱ ná caja cáhnu
í Ndióxi ̱ saẖá ña̱ nac̱aja Jesucristo. Viti xiẖiṉ ndijáá níí quiv̱i ̱ ta aṉda̱ ama cáa quiv̱i ̱ ná
caja cáhnu í mé á. Já ná coo.

4
Cája ínima̱ yii̱ ̱Ndióxi ̱ ña̱ in na̱nduu tócó ndihi na̱ cúú cuéntá Jesús

1 Yeẖe̱ ndácaa̱ṉ i ̱ vecaa̱ saẖá ña̱ cája chúun i ̱ cuéntá Jesucristo, xitoho í. Saẖá ña̱ cán
quéa̱ xíca̱ taẖví i ̱ nu̱ ndo̱ ña̱ ná caja ndó ña̱ cúni ̱ Ndióxi ̱ caja na̱ cúú cuéntá mé á. Jáchi ̱
nac̱ax̱i a ndoẖó saẖá ña̱ cán quéa̱ ndítahan caja ndó tá quiaẖva cúni ̱mé á. 2 Coto a̱ cája
cáhnu ndó mé ndó. Vií caja ndó xiẖín ñay̱ivi. A̱ cójo̱ cama ini ndó xiẖiṉ ná. Ta tá yáha
nu̱ cája xiẖiṉ táhan ndó caja cáhnu ini saẖa̱ táhan ndó jáchi ̱quíhvi ̱ ini táhan ndó. 3Xíní
ñúhú ndinducú ndo̱ in ná nduu ndó jáchi ̱chíndeé ínima̱ yii̱ ̱Ndióxi ̱ndoẖó caja ndó ña.̱ Ta
coto a̱ ndácahnda táhan ndó já ná coo vaẖa ini xiẖiṉ táhan ndó. 4 Tócó ndihi mí, na̱ cúú
cuéntá Jesús nax̱iṉu̱ coo̱ í cúú yó tátu̱hun in túhún ñay̱ivi. Jáchi ̱ íin in túhún ínima̱ yii̱ ̱
Ndióxi ̱iní ta in túhún cúú ri ña̱ ndátí quiaẖva Ndióxi ̱nu̱ yo̱ saẖá ña̱ nac̱ax̱i a mí ndiquehé
ña.̱ 5 In túhún jiṉi ̱ Jesucristo, xitoho í quéa̱ íin. Ta in túhún jiṉi ̱mé á ndítahan candeé iní
jáchi ̱ in nac̱andúta̱ yo̱ cuéntá mé á. 6 Ta íin in túhún Ndióxi,̱ mé a̱ cúú á tátá tócó ndihí.
Ta mé a̱ cán cómí a̱ cuéntá saẖa̱ tócó ndihí. Ta sáhan mé á ndée̱ yó caja í ña̱ cúni ̱ a.̱ Ta
ndácaa̱ṉ ínima̱ mé á ini tócó ndihi ñay̱ivi cuéntá mé á.

7 Joo tá in tá in mí naṉ̃eẖe̱ táhvi ̱ yo̱ nas̱acu ini Jesucristo quiaẖva nu̱ yo.̱ 8 Saẖá ña̱ cán
quéa̱ cáchí tu̱hun Ndióxi ̱ já:
Naq̱uee vaẖa mé á xiẖín na̱ iẖvi ̱ a̱ ta nas̱aṉdaca mé á na̱ tá naṉdicó coo̱ a naṉdaa indiví.
A̱nda̱ já nas̱aẖaṉ taẖvi ̱nu̱ú in in ñay̱ivi, nac̱achi tu̱hun Ndióxi.̱

9Tá cáchí a̱ ña̱ naṉdaa Jesucristo indiví já cúni ̱cachi a ña̱ nu̱ cuítí naṉuu a indiví aṉda̱
ñuyíví yóho. 10Ta mé Jesucristo, mé á naq̱uee indiví cán ta naṉuu a ñuyíví yóho naṉdaa
tucu a cuaẖaṉ jaṉda̱ nu̱ jícó cuíí indiví ta já naj̱ándicutú a̱ ñuyíví xiẖín indiví xiẖiṉ ña̱
nac̱aja mé á. 11 Ta tá nas̱aẖaṉ taẖvi ̱ nu̱ú in in ñay̱ivi já naṉ̃eẖe̱ táhvi ̱ java na cacuu na̱
apóstol ta java na cacuu na profeta ta java na caca nuu na caẖaṉ na̱ tu̱hun Ndióxi ̱ña̱ cuu
jácac̱u ñay̱ivi. Ta java na naṉ̃eẖe̱ táhvi ̱ ná cacuu na na̱ cómí cuéntá saẖá na̱ cúú cuéntá
mé á ta java na cacuu na na̱ jánaẖa̱ tu̱hun Ndióxi ̱nu̱ú ñay̱ivi. 12 Já nac̱aja Ndióxi ̱xiẖín na̱
cán já ná canduu tiaẖva na caja chúun na cuéntámé á ta já ná cuu caja na jácuahnu na na̱
cúú cuéntá Jesús. 13 Já quéa̱ ná xiṉu̱ coo̱ ndihí in canduú xiẖín na̱ cúú cuéntá Jesús saẖá
ña̱ cándeé inímé á. Já ná cuu xiṉu̱ coo̱ í candaa̱̱ vaẖa chága̱ iní saẖá Jesucristo, mé a̱ cúú in
túhún jiṉi ̱ já jaẖyi Ndióxi.̱ Ta xiẖín ña̱ yóho cuu ndindac̱ú yo̱ cuéntá mé á jaṉda̱ quiaẖva
cuahnu vaẖa í jáxiṉu̱ coo̱ í ndicutú ndaa̱̱ yó xiẖiṉ mé á. 14Ná a̱ cácuu ga̱ í tátu̱hun na̱ vaḻí,
na̱ co̱ tácu̱ ini, na̱ ndíjam̱a jiṉi ̱ tá tóo. Ta tá naṉdihi ndíco̱ na̱ jaṯá ña̱ jánaẖa̱ inga na jaṉda̱
quiaẖva jándahvi na na.̱ Ta mé na̱ jándahvi ñahá yóho xíni ̱ vaẖa na ndá quiaẖva cája na
cañehe na na̱ cu̱hu̱n na̱ in íchi ̱ña̱ co̱ cúú ichí vaẖa. 15Ña̱ ndítahan caja í quéa̱ caẖaṉ ndaa̱̱
xiẖiṉ táhan í xiẖín ndinuhu iní saẖá ña̱ quíhvi ̱ ini táhan í ta já cuahnu í xiẖín Jesucristo,
mé a̱ cúú jiṉi ̱nu̱ tócó ndihi na̱ cúú cuéntá mé á jaṉda̱ quiaẖva ná nduú tá quiaẖva cáa mé
á. 16 Saẖá ña̱ cúú mé á jiṉi ̱nu̱ yo̱ saẖá ña̱ cán quéa̱ cuu ndique táhan vaẖa í xiẖín java ga̱
na̱ cúú cuéntá Jesús. Ta ñúchí ndivaẖa ndique táhan na̱ cúú cuéntá mé á tá cája in in na
ña̱ cúni ̱mé á. Ta xiẖín ña̱ yóho cuu canduu vaẖa í ta cuu ndindac̱ú chága̱ yó cuéntá mé
á ta já cuu quiẖvi ̱ ini táhan í.

Ña̱ sa̱á cája í viti

17Ña̱ yóho quéa̱ cáxi tu̱hun i ̱ xiẖiṉ ndo.̱ Xíca̱ taẖví i ̱ nu̱ ndó cuéntá Jesucristo, xitoho
í ña̱ ná a̱ cája ga̱ ndó cuac̱hi tá quiaẖva cája ñay̱ivi ñuyíví jáchi ̱ coó̱ yaẖvi toho tá nu̱ú ña̱
núu cáhvi ini na caja na. 18Mé na̱ cán naṉdaji xíní túni ̱ná. Ta co̱ cúú ná na̱ jácac̱u Ndióxi ̱
jáchi ̱ nac̱hicaji na xíní túni ̱ ná nu̱ mé á ta naṉdaja táhyí na̱ ínima̱ ná. 19 Co̱ cácahan nu̱u̱
ná jáchi ̱ nay̱aẖa va quiaẖva cája na ña̱ núu xiẖín ndinuhu ini na. Ta co̱ sájí nuu na nu̱ú
yiquí cu̱ñu na tá cúni ̱a̱ caja tá nu̱ú ña̱ núu. 20 Joo tá naṉdiquehe ndó íchi ̱ cuéntá Jesús já
naj̱ánaẖa̱ nde̱ ndoẖó ña̱ ná caxoo ndó nu̱ú cuac̱hi tátu̱hun ña̱ yóho. 21 Jáchi ̱ nax̱ini joẖo
ndó saẖa̱ mé á ta naṉdiquehe ndó tu̱hun ndaa̱,̱ ña̱ naj̱ánaẖa̱ nde̱ nu̱ ndo,̱ ña̱ cáhaṉ saẖa̱
mé á. 22 Saẖá ña̱ cán quéa̱ ndítahan nu̱ ndó jácaxoo ndó nu̱ tócó ndihi ña̱ núu nas̱ac̱aja
ndó jihna. Jáchi ̱ cuac̱hi quéa̱ nac̱aja ndúsa̱ xiẖiṉ ndó ña̱ ná caja ndó ña̱ núu ta játiv̱í a̱
ndoẖó saẖá ña̱ naṉdiav̱a̱ íní ndo̱ caja ndó ña̱ núu, ña̱ jándahvi ndoẖó. 23Xíní ñúhú cacuu
ndó na̱ naṉduu saá̱ ínima̱ xiẖiṉ xíní túni ̱ saẖá ña̱ cúú ndó cuéntá Jesús. 24 Ta xiẖín ña̱
yóho cuu xiṉu̱ coo̱ ndó cacuu ndó tátu̱hun ñay̱ivi saá̱, na̱ cáa tá quiaẖva cáa mé á. Ta
náha̱ ña̱ mé a̱ ndaa̱̱ táhyí cúú ndó ñay̱ivi ndaa̱,̱ na̱ naṉdivií nu̱ mé á.

25Saẖá ña̱ cán quéa̱ a̱ cáhaṉ ga̱ ndó ña̱ tu̱hún. Ña̱ ndítahan nu̱ ndó caja ndó quéa̱ caẖaṉ
ndó ña̱ ndaa̱̱ xiẖín ñani táhan ndó jáchi ̱ in naṉduu ndihí cuéntá Jesucristo.

26 Ta tá jáa̱ ndo̱ xiẖín ñay̱ivi coto a̱ cája ndó cuac̱hi jáchi ̱xíní ñúhú yaẖa yac̱hi ̱ña̱ xójo̱
ini ndó xiẖiṉ ná. Ta tá sa̱ naẖini sa̱ co̱ ndítahan ndácaa̱ṉ ga̱ ña̱ xójo̱ ini ndó xiẖiṉ ná. 27Ta
a̱ quiáhva ndó ñam̱aṉí nu̱ú tiñáhá sac̱uaẖa̱ ña̱ ná caja rí ña̱ cúni ̱ rí xiẖiṉ ndo.̱

28Ndá na̱ nas̱ac̱aja cuíhná jihna coto ná a̱ cája cuíhná ga̱ na̱ viti. Ndítahan caja chúun
vaẖa na ña̱ ná cuu chindeé na̱ na̱ cámaṉí ñaẖa nu̱u̱.

29 A̱ cáhaṉ ga̱ ndó tu̱hun núu. Ña̱ ndítahan nu̱ ndó quéa̱ chindeé ndo̱ ñay̱ivi xiẖín
tu̱hun cáhaṉ ndó. Ta já cuu cuahnu na xiẖiṉ á ña̱ ná ñeẖe̱ ná ñam̱aṉi ̱nu̱ Ndióxi.̱ 30 A̱ cája
ndó ña̱ ná cacuéha̱ ínima̱ yii̱ ̱Ndióxi ̱xiẖiṉ ndo̱ jáchi ̱mé ínima̱ yii̱ ̱Ndióxi ̱cán quéa̱ náha̱ ña̱
mé a̱ ndaa̱̱ cúú ndó cuéntá mé á. Cúú á tátu̱hun naṉaṉi marca Ndióxi ̱ndoẖó ña̱ náha̱ ña̱
a̱ jándacoo toho a ndoẖó jaṉda̱ quiaẖva ná xiṉu̱ coo̱ quiv̱i ̱ tá chí in ndeé va jácac̱u Ndióxi ̱
ndoẖó.

31Xíní ñúhú tavá xóo ndó tócó ndihi ña̱ núu, ña̱ co̱ sáhan ñam̱aṉí nu̱ ndó canduu vaẖa
xiẖiṉ táhan ndó. Ta co̱ ndítahan jaa̱̱ ndo̱ xiẖín ñay̱ivi ta ni co̱ ndítahan coj̱o̱ ini ndó. Ta co̱
ndítahan cayu̱hú nu̱ táhan ndó ta ni a̱ cánaẖá ndó xiẖiṉ ná. Ña̱ ndítahan caja ndó quéa̱
tavá xóo ndó mé ndó nu̱ tócó ndihi ña̱ núu. 32 Ña̱ ndítahan caja ndó quéa̱ ná caja vaẖa
xiẖiṉ táhan ndó ta candáhví ini táhan ndó. Ta caja cáhnu ini saẖa̱ táhan ndó tá quiaẖva
nac̱aja cáhnu ini Ndióxi ̱ saẖa̱ ndó saẖá ña̱ nac̱aja Jesucristo saẖa̱ ndo.̱

5
Ña̱ ndítahan caja na̱ cúú ja̱hyi Ndióxi ̱

1 Mé ndó cúú ndó jaẖyi máni ̱ Ndióxi ̱ saẖá ña̱ cán quéa̱ ndítahan ndiẖi ini ndó caja
ndó tá quiaẖva cája mé á. 2 Xíní ñúhú quiẖvi ̱ ini ndó ñani táhan ndó tá quiaẖva nac̱aja
Jesucristo. Naq̱uiẖvi ̱ ini a mí ta naṉdiquiaẖva mé á quivi a ndic̱a crúxu̱ saẖa̱ yo̱ tátu̱hun
in quíti,̱ rí nas̱ahní na̱ joc̱o̱ na̱ nu̱ Ndióxi.̱ Ta mé a̱ ndaa̱̱ nas̱ac̱uu a ña̱ nac̱ajii̱ ̱ ini Ndióxi ̱
xiẖiṉ.

3 Co̱ cúni ̱ cuni joẖo i ̱ña̱ cája ndó cuac̱hi tátu̱hun tá íin in ñay̱ivi xiẖiṉ ñájíhí á yíi ̱ ñani
táhan na á tá cája na ña̱ núu xiẖiṉ yiquí cu̱ñu na á tá chínúu na ínima̱ ná jaṯá jiu̱hún na.̱
Co̱ ndítahan nu̱ ndó caja ndó ña̱ yóho jáchi ̱ cúú ndó na̱ cúú cuéntá Ndióxi ̱ viti. 4 Coto
a̱ cáhaṉ ndó ña̱ núu ña̱ coó̱ saẖa.̱ Ta ni a̱ ndítúhún jiq̱uí xiẖiṉ táhan ndó xiẖín tu̱hun
núu. Jáchi ̱ co̱ cája vaẖa toho ña̱ yóho xoẖo.̱ Ña̱ ndítahan caja ndó quéa̱ ndiquiaẖva ndó
ndixaẖvi nu̱ Ndióxi.̱ 5 Jáchi ̱ sa̱ cándaa̱̱ ini ndó ña̱ ndá na̱ ndúu xiẖín na̱ co̱ cúú ñájíhí na̱
á yíi ̱ná, á tá cája na ña̱ núu xiẖín yiquí cu̱ñu na á tá cúú ná na̱ chínúu ínima̱ jaṯá jiu̱hún,
mé na̱ cán a̱ ñéhe̱ táhvi ̱ toho na cacomí Jesucristo xiẖiṉ Ndióxi ̱ cuéntá saẖa̱ ná. Jáchi ̱na̱
chínúu ínima̱ jaṯá jiu̱hún cúú ná tátu̱hun na̱ cája cáhnu yoc̱o.̱ 6 A̱ cándúsa ndó caja ndó
cuac̱hi cája na̱ jaṉ jáchi ̱ cúni ̱ na̱ jándahvi na ndoẖó xiẖín ña̱ tu̱hún. Jáchi ̱ cúú ná ñay̱ivi

sáá ini, na̱ jácoj̱o̱ ini Ndióxi.̱ Ta tandaa quiv̱i ̱ jándoho a ini na̱ cán. 7 Saẖá ña̱ cán quéa̱ co̱
ndítahan ndique táhan ndó caja ndó ña̱ núu xiẖín na̱ jaṉ.

8 Mé ndó nas̱aṉduu ndó nu̱ú naá ndivaẖa jihna joo saẖá ña̱ in naṉduu ndó xiẖín
Jesucristo ndúu ndó nu̱ yéhe̱ viti. Saẖá ña̱ cán quéa̱ ndítahan caja vaẖa ndó já ná naẖa̱ ña̱
mé a̱ ndaa̱̱ cúú ndó ñay̱ivi mé á, na̱ xíca nu̱ yéhe.̱ 9 Jáchi ̱ tócó ndihi na̱ ndúu nu̱ yéhe̱ cája
na ndinuhu ña̱ vaẖa ta xíca ndac̱ú na̱ íchi ̱ cuéntá ña̱ ndaa̱.̱ 10Xíní ñúhú jácuaha ndó caja
ndó ña̱ cájii̱ ̱ ini Ndióxi ̱ xiẖiṉ. 11 A̱ cátáhan ndó xiẖín ñay̱ivi ndúu nu̱ú naá yávi ̱ ta a̱ cája
ndó ña̱ núu xiẖiṉ ná, ña̱ co̱ ndáyaẖvi. Ña̱ ndítahan caja ndó quéa̱ jánaṉi ndó na̱ ta naẖa̱
tu̱hun ndó saẖá ña̱ núu cája na. 12 Jáchi ̱chínu̱ú cacahan nu̱u̱ yo̱ nditúhún yo̱ saẖá ña̱ cája
jeẖé na̱ jaṉ. 13 Joo tá ná xiṉu̱ quiv̱í canáha̱ ndihi ña̱ cája na̱ jaṉ já candaa̱̱ ini tócó ndihi
ñay̱ivi ña̱ nac̱aja jeẖé na.̱ Jáchi ̱ tócó ndihi ña̱ ñúhu jeẖé quee ndihi a nu̱ yéhe.̱ 14 Saẖá ña̱
cán quéa̱ já cáchí tu̱hun Ndióxi ̱ já:
Xíní ñúhú ndicáxí inún jáchi ̱ cúún tátu̱hun da̱ quíji ̱ tañu na̱ nax̱iẖi.̱
Ta tá ná ndicáxí inún já jándiyeẖe̱ Jesucristo ínimu̱n já ná a̱ cájún cuac̱hi, cáchí tu̱hun

Ndióxi.̱
15Xíní ñúhú candeẖé vaẖa ndó ndá quiaẖva ndítahan caja ndó. A̱ cája ndó tá quiaẖva

cája ñay̱ivi co̱ xíní túni.̱ Ndítahan cacuu ndó ñay̱ivi ndíchí jiṉi.̱ 16Xíní ñúhú ndiẖi ini ndó
caja ndó ña̱ cúni ̱Ndióxi ̱ jáchi ̱ quini ndivaẖa cáa tiempo viti. 17 Coto a̱ cája ndó ña̱ tóntó.
Xíní ñúhú ndicani vaẖa ini ndó saẖá ña̱ cúni ̱Ndióxi,̱ xitoho í caja ndó. 18 A̱ jáxiṉi ndó mé
ndó jáchi ̱co̱ cája vaẖa ña̱ jaṉ xiẖiṉ ndo.̱ Ña̱ ndítahan caja ndó quéa̱ quiaẖva ndó ñam̱aṉi ̱
nu̱ Ndióxi ̱ ña̱ ná jándicutú a̱ ínima̱ ndo̱ xiẖiṉ ínima̱ yii̱ ̱ mé á. 19 Ta tá ná nditúhún ndo̱
xíní ñúhú ndinuhu ini ndó caja cáhnu ndó Ndióxi,̱ xitoho ndó xiẖín tu̱hun cáhaṉ ndó.
Xíní ñúhú cata ndó salmo xiẖiṉ himno xiẖiṉ canto, ña̱ sáhan ínima̱ yii̱ ̱ Ndióxi ̱ nu̱ ndo.̱
Joo xíní ñúhú cacuu a ña̱ quíxi ínima̱ ndó cája cáhnu ndó Ndióxi.̱ 20Níí tiempo ndítahan
ndiquiaẖva ndó ndixaẖvi nu̱ Ndióxi,̱ tátá yo̱ saẖa̱ tócó ndihi ñaẖa. Ta caẖaṉ ndó quiv̱i ̱
Jesucristo, xitoho í tá ná caja ndó ña.̱

Ña̱ ndítahan caja na̱ sa̱ na̱tanda̱ha̱
21Ndítahan nu̱ ndó candúsa táhan ndó já ná cuu ndicáhnu Ndióxi ̱ saẖá ña̱ cája ndó.
22 Ndóhó, naj̱iẖí ndúu yíi ̱ ndítahan candúsa ndó yíi ̱ ndo̱ tá quiaẖva cándúsa ndó

Jesucristo, xitoho í. 23 Jáchi ̱ yíi ̱ ndó cúú da̱ cómí cuéntá saẖa̱ ndo̱ tá quiaẖva cómí
Jesucristo cuéntá saẖá na̱ ndíco̱ íchi ̱ mé á. Ta tócó ndihi na̱ cúú cuéntá mé á cúú ná
na̱ ndáca tátu̱hun yiquí cu̱ñu mé á. Ta mé á quéa̱ jácac̱u a na nu̱ú cuac̱hi. 24 Tá quiaẖva
cája na̱ cúú cuéntá Jesús cándúsa na ña̱ sáhndámé á nu̱ ná quiaẖva já ndítahan caja naj̱iẖí
ndúu yíi.̱ Xíní ñúhú caja ndihi na ña̱ cúni ̱yíi ̱na̱ caja na.

25 Ta ndóhó, da̱ ndúu ñájíhí, xíní ñúhú quiẖvi ̱ ini ndó na̱ tá quiaẖva naq̱uiẖvi ̱ ini
Jesucristo na̱ cúú cuéntá mé á tá nax̱iẖi ̱ a̱ saẖa̱ ná. 26 Nac̱aja Jesucristo ña̱ yóho jáchi ̱
cúni ̱ mé á ña̱ ná nduu na̱ cúú cuéntá mé á ñay̱ivi vií saẖá ña̱ naṉdoo̱ na xiẖín ticuií̱ ta
saẖá ña̱ sácú vaẖa na ña̱ cáchí tu̱hun Ndióxi.̱ 27 Saẖá ña̱ cán quéa̱ cuu cayati na nu̱ Ndióxi ̱
saẖá ña̱ cúú ná ñay̱ivi vií cuéntá mé á, na̱ naq̱uee vaẖa xiẖín ña̱ núu, na̱ co̱ jácaquini mé
xiẖín cuac̱hi. Ta viti cúú ná ñay̱ivi yii̱ ̱nu̱ mé á jáchi ̱co̱ cája ga̱ na̱ cuac̱hi. 28Ndítahan nu̱ú
in daṯaa̱ quiẖvi ̱ ini da ñájíhí da̱ tá quiaẖva quíhvi ̱ ini da yiquí cu̱ñu da jáchi ̱ in naṉduu
na. Tá quíhvi ̱ ini da ñájíhí da̱ já quéa̱ quíhvi ̱ ini da mé dá. 29 Jáchi ̱ni in túhún toho ñay̱ivi
co̱ cándají na̱ yiquí cu̱ñu na. Ña̱ cája na quéa̱ sáhan na ña̱ cuxu a ta ndáá vaẖa na ña̱ ta
quiaẖva já ndáá Jesucristo na̱ cúú cuéntámé á. 30 Jáchi ̱tócó ndihímí, na̱ cúú cuéntá Jesús
cúú yó java na̱ ndáca yiquí cu̱ñu mé á. 31 Saẖá ña̱ cán quéa̱ cáchí tu̱hun Ndióxi ̱ já: “Tá ná
tandaẖa̱ in daṯaa̱ já ndítahan quee xóo da nu̱ tátá náná da̱ já ná ndique táhan da coo da
xiẖiṉ ñájíhí da.̱ Ta já ná nduu ndíví na̱ tátu̱hun in túhún jiṉí ñay̱ivi”, cáchí tu̱hun Ndióxi.̱
32Mé a̱ ndaa̱̱ yáncá ndivaẖa cándaa̱̱ iní tócó ndihi ña̱ yóho. Joo náha̱ nu̱ yo̱ ndá quiaẖva
cúú yó tátu̱hun yiquí cu̱ñu Jesucristo tá in naṉduú xiẖiṉ á. 33 Xíní ñúhú ndicu̱hu̱n ini
ndó ña̱ ndítahan quiẖvi ̱ ini in in ndó ñájíhí ndo̱ tá quiaẖva quíhvi ̱ ini ndó mé ndó. Ta jári
ndóhó, naj̱iẖí xíní ñúhú caja cáhnu ndó yíi ̱ndo.̱

1Ndóhó, na̱ vaḻí xiẖín na̱ tacú, xíní ñúhú coo joẖo ndó nu̱ sáhndá tátá náná ndo̱ chuun
nu̱ ndo.̱ Jáchi ̱ ña̱ yóho quéa̱ cúni ̱ Ndióxi ̱ caja ndó. 2 Xíní ñúhú caja cáhnu ndó tátá ndo̱
ta caja cáhnu ndó náná ndo̱ jáchi ̱ jihna ñúhú nas̱ahnda Ndióxi ̱ ña̱ yóho nu̱ yó caja í. Ta
jaṯá ña̱ yóho nas̱aẖaṉ mé á tu̱hun a nu̱ yo̱ tá cáchí a̱ já: 3 “Tá ná cajún ña̱ yóho já cuahnu
yatún ta quixi cuaẖá ña̱ vaẖa nu̱u̱n.”

4Ta ndóhó, na̱ ndúu jaẖyi, a̱ jácoj̱o̱ ndó ini jaẖyi ndó. Ña̱ ndítahan caja ndó quéa̱ jánaẖa̱
vaẖa ndó nu̱ ná ña̱ ndítahan caja na. Ta jánaẖa̱ ndó nu̱ ná ndá quiaẖva caca na íchi ̱cuéntá
Ndióxi,̱ xitoho í.

5 Ta ndóhó, na̱ nax̱een na̱ caja chúun nu̱ ná xíní ñúhú coo joẖo ndó nu̱ cáhaṉ xitoho
ndó, na̱ cómí cuéntá saẖa̱ ndo̱ ñuyíví yóho. Ta ndítahan caja cáhnu ndó na̱ ta cayiẖví
ndó na.̱ Joo xíní ñúhú caja ndó ña̱ xiẖín ndinuhu ini ndó jáchi ̱ cúú á tátu̱hun cája chúun
ndó nu̱ú Jesucristo.

6 Ndítahan nu̱ ndó caja chúun vaẖa ndó nu̱ ná ta a̱ ju̱ú tá ndíta cuití na̱ sándeẖé na̱
nu̱ cája chúun ndó saẖá ña̱ cúni ̱ ndó candoo̱ vaẖa ndó nu̱ú na̱ cán, vaẖa. Ndítahan caja
chúun ndó xiẖín ndinuhu ini ndó nu̱ú xitoho ndó jáchi ̱ cúú á tátu̱hun cája chúun ndó
nu̱ú Jesucristo. Saẖá ña̱ cán quéa̱ ndítahan caja ndó ña̱ cúni ̱ Ndióxi ̱ xiẖín ndinuhu ini
ndó. 7 Xíní ñúhú cajii̱ ̱ ini ndó ta ndinuhu ini ndó tá cája chúun ndó. Ta ndítahan caja
ndó cuéntá ña̱ cája chúun ndó nu̱ Ndióxi ̱ta co̱ cája chúun ndó nu̱ú ñay̱ivi cuití va. 8 Jáchi ̱
sa̱ cándaa̱̱ ini ndó ña̱ vax̱i quiv̱i ̱ xiṉu̱ yó nu̱ú Jesucristo, xitoho í ndiquehé yaẖvi saẖá ña̱
vaẖa nac̱aja í ñuyíví yóho. Ta coó̱ caja toho a á cúú yó xitoho á cúú yó na̱ cája chúun nu̱ú
xitoho.

9 Ta jári ndóhó va, na̱ cúú xitoho mozo nax̱een ndó jaṉ ndítahan nu̱ ndó caja vaẖa
ndó xiẖiṉ ná ta co̱ ndítahan jáyiẖví ndó na̱ xiẖín tu̱hun cáhaṉ ndó xiẖiṉ ná. Ndítahan
ndicu̱hu̱n ini ndó ña̱ íin Jesucristo indiví ta cúú á xitohomé ndó ta sa̱mé á cán cúú xitoho
na̱ cája chúun xiẖiṉ ndo.̱ Ta co̱ sáhní toho a cán mé á saẖa̱ ndá ñay̱ivi íin chága̱ saẖa̱ a̱
ju̱ú ga̱ inga na jáchi ̱ in cúú ndihí nu̱ mé á.

Ndaja caja í quee va̱ha í xiẖín ña̱ quini
10Ta viti xíní ñúhú caja ndacú ndo̱ mé ndó xiẖiṉ ndée̱ cáhnu Jesucristo, xitoho í jáchi ̱

in naṉduu ndó xiẖiṉ mé á viti. 11Xíní ñúhú caja chúun ndó xiẖiṉ tócó ndihi ndée̱ sáhan
Ndióxi ̱nu̱ ndo̱ já ná cuu quee vaẖa ndó xiẖín tiñáhá sac̱uaẖa̱ tá cúni ̱rí jándahvi rí ndoẖó.
12 Jáchi ̱a̱ ju̱ú xiẖín ñay̱ivi, na̱ íin yiquí cu̱ñu cáni táhan í, vaẖa. Ña̱ cáni táhan í xiẖiṉ cúú
táto̱ tiñáhá sac̱uaẖa,̱ rí xíca nuu nu̱ táchi ̱indiví ta rí cán cúú rí rí cómí cuéntá saẖá ñay̱ivi
ndúu nu̱ú naá yávi ̱ ñuyíví yóho. 13 Saẖá ña̱ cán quéa̱ xíní ñúhú caja chúun ndó xiẖiṉ
tócó ndihi ndée̱ sáhan Ndióxi ̱ nu̱ ndó já quéa̱ ná cuu quee vaẖa ndó xiẖiṉ rí quini tá ná
xiṉu̱ rí cani táhan rí xiẖiṉ ndo.̱ Ta xiẖín ña̱ yóho cuu candita ndac̱ú ndó tá sa̱ naṉdihi
nac̱ani táhan ndó xiẖiṉ ri.̱ 14 Ta candita ndac̱ú ndó xiẖín ña̱ ndaa̱̱ ña̱ sáhan Ndióxi ̱ nu̱
ndo̱ jáchi ̱ cúú á tátu̱hun in cinturón pañi tix̱i sáhaṉ ndée̱ ndácaa̱ṉ tóco̱ ndo.̱ Ndicu̱hu̱n
ini ndó ña̱ cúú ndó ñay̱ivi ndaa̱̱ nu̱ Ndióxi.̱ Saẖá ña̱ cán quéa̱ cúú á tátu̱hun ndíxi ndó
cotó caa̱. 15Xíní ñúhú canduu tiaẖva ndó caẖaṉ ndó tu̱hun vaẖa saẖá Jesús xiẖín ñay̱ivi
jáchi ̱ tu̱hun yóho quéa̱ cája ña̱ ná coo vaẖa ini na xiẖiṉ Ndióxi.̱ Saẖá ña̱ cán quéa̱ cúú á
tátu̱hun yíhi ndó tu̱hun Ndióxi.̱ 16Xíní ñúhú candeé ini ndó Ndióxi ̱ já quéa̱ ná cuu quee
vaẖa ndó caji nuu ndó nu̱ú ña̱ núu cúni ̱ tiñáhá sac̱uaẖa̱ chindahá rí nu̱ ndo.̱ Saẖá ña̱ cán
quéa̱ cúú á tátu̱hun ñéhe ndó in caa̱ jáhndá ña̱ chícají a̱ ndoẖó. Ta xiẖiṉ mé ña̱ yóho cuu
candaji nuu nu̱ ndo̱ nu̱ú ña̱ ñéhe ñuhú iṯa̱ jácana mé rí cán nu̱ ndo.̱ 17Ndicu̱hu̱n ini ndó
ña̱ naj̱ácac̱u Ndióxi ̱ ndoẖó nu̱ú cuac̱hi saẖá ña̱ cán quéa̱ cúú á tátu̱hun ñúhu ndó yíjiṉí
caa̱. Tá ná caẖaṉ cáxí ndó tu̱hun sáhan ínima̱ yii̱ ̱ Ndióxi ̱ nu̱ ndó já quéa̱ cúú á tátu̱hun
ñéhe ndó machiti, ña̱ cúú tu̱hun Ndióxi.̱ 18 A̱ jándacoo ndó cac̱a̱ taẖví ndó nu̱ Ndióxi.̱ Níí
tiempo xíní ñúhú cac̱a̱ taẖví ndo̱ nu̱ mé á. Joo ndítahan cac̱a̱ ndó ña̱ jánaẖa̱ ínima̱ yii̱ ̱mé
á nu̱ ndo̱ cac̱a̱ ndo.̱ Xíní ñúhú canduu tiaẖva ndó ta a̱ cáva̱ ini ndó ta xíní ñúhú cac̱a̱ taẖví
ndó saẖa̱ tócó ndihi na̱ cúú cuéntá Ndióxi.̱ 19 Ta cac̱a̱ taẖví ndó nu̱ Ndióxi ̱ saẖa̱ mí i ̱ viti
já ná chindeé Ndióxi ̱ yeẖe̱ caẖaṉ i ̱ xiẖín ñay̱ivi tu̱hun mé á ta cac̱a̱ taẖví ndó nu̱ á ña̱ ná



Efesios 6:20 332 Efesios 6:24
quiaẖva mé á ndée̱ a̱ nu̱ú i ̱ já ná cuu caẖaṉ i ̱ tu̱hun mé á ña̱ coó̱ nas̱ax̱íni ̱na̱ jihna, nduu.
Jáchi ̱ña̱ yóho quéa̱ cuu jácac̱u a na nu̱ú cuac̱hi. 20Ndióxi ̱quéa̱ nac̱hindahá a̱ yeẖe̱ cu̱hu̱n
i ̱caẖaṉ i ̱tu̱hun yóho ta saẖá ña̱ xíca i ̱cáhaṉ i ̱tu̱hun yóho ndácaa̱ṉ i ̱vecaa̱ viti. Cac̱a̱ taẖví
ndó saẖá i ̱ já ná a̱ cáyiẖví i ̱caẖaṉ i ̱ saẖá Jesús nu̱ú ñay̱ivi ndúu yóho tá quiaẖva ndítahan
nu̱ú i ̱ caja i.̱

Ndínda̱yí Pablo ña̱yivi, na̱ cúú cuéntá Jesús
21 Ñani máni ̱ yo,̱ da̱ naní Tíquico mé a̱ ndaa̱̱ cúú dá da̱ chíndeé táhan xiẖín i ̱ chuun

Jesucristo, xitoho í. Ta mé dá cán cañehe da tu̱hun saẖá i ̱ tá ná saa̱̱ da̱ nu̱ ndo̱ já ná
candaa̱̱ ini ndó ndátaẖvi ̱ yáha i.̱ 22 Saẖá ña̱ cán chíndahá i ̱da̱ nu̱ ndo̱ já ná cax̱i tu̱hun da
nu̱ ndó ndá quiaẖva yáha nde̱ ndúu nde̱ yóho ta xiẖín ña̱ yóho ná cuu quiaẖva da tu̱hun
ndeé ini ndó.

23 Ña̱ cúni ̱ quéa̱ ná caja Ndióxi,̱ tátá yo̱ xiẖín Jesucristo, xitoho í ña̱ ná coo vaẖa ini
tócó ndihi ndó, na̱ cúú cuéntá Jesús. Ta ná caja mé á ña̱ ná quiẖvi ̱ ini táhan ndó saẖá ña̱
cándeé ini ndó mé á. 24 Ta ná jándicutú ndaa̱̱ mé á ñam̱aṉi ̱ jaṯa̱ tócó ndihi na̱ quíhvi ̱ ini
Jesucristo, xitoho í xiẖín ndinuhu ini na. Já ná coo.

Carta nac̱hindahá Pablo nu̱ú na̱ cúú cuéntá Jesús ndúu
ñuu Filipos

Carta na̱ca̱hyí Pablo nu̱ú na̱ cúú cuéntá Jesús ndúu ñuu Filipos nani na̱sa̱ndaca̱a̱n da̱ veca̱a
1 Yeẖe̱ cúú Pablo ta cája chúun i ̱ xiẖiṉ Timoteo cuéntá Jesucristo. Ta cáhyí nde̱ carta

yóho nu̱ tócó ndihi na̱ cúú cuéntá Jesús, na̱ ndúu ñuu Filipos jáchi ̱ in naṉduu na xiẖín
Jesucristo. Ta cáhyí ri nde̱ carta yóho nu̱ú na̱ sac̱uaẖa̱ nu̱ú na̱ cúú cuéntá Jesús xiẖín nu̱ú
na̱ chíndeé mé na̱ sac̱uaẖa̱ veñu̱hu. 2Xíca̱ taẖví i ̱nu̱ Ndióxi,̱ tátá yo̱ xiẖín nu̱ú Jesucristo,
xitoho í ña̱ ná caja cuaẖa̱ mé á ñam̱aṉi ̱xiẖiṉ ndo̱ ta ná caja mé á ña̱ ná coo vaẖa ini ndó.

Xíca̱ ta̱hví Pablo nu̱ Ndióxi ̱ sa̱há na̱ cúú cuéntá Jesús
3 Ndíquiaẖva ndivaẖa i ̱ ndixaẖvi nu̱ Ndióxi ̱ tá ndícu̱hu̱n ini i ̱ saẖa̱ ndo.̱ 4 Níí tiempo

tá xíca̱ taẖví i ̱ nu̱ Ndióxi ̱ saẖa̱ ndihi ndo̱ cájii̱ ̱ ini i.̱ 5 Jáchi ̱ jaṉda̱ tá naṉdiquehe ndó
íchi ̱ cuéntá Jesús ta jaṉda̱ viti nac̱hindeé ndó yeẖe̱ cáhaṉ i ̱ tu̱hun Ndióxi ̱ xiẖín ñay̱ivi.
6Nac̱asáhá Ndióxi ̱cája ña̱ ná nduu ndó ñay̱ivi ndaa̱̱ nu̱ mé á ta xíni ̱vaẖa i ̱ña̱ jáxiṉu̱ coo̱ a
ña̱ jaṉda̱ quiaẖva ná xiṉu̱ coo̱ quiv̱í quixi tucu Jesucristo ñuyíví yóho. 7Cája i ̱cuéntá vaẖa
ndivaẖa va ndíquiaẖva i ̱ndixaẖvi nu̱ Ndióxi ̱saẖa̱ ndo̱ jáchi ̱mé a̱ ndaa̱̱ quíhvi ̱ndivaẖa ini
i ̱ndoẖó. Tá quiaẖva cája Ndióxi ̱ñam̱aṉi ̱xiẖín i ̱quiaẖva já cája ri a ñam̱aṉi ̱xiẖiṉ mé ndó.
Ta coó̱ caja toho a tá ndácaa̱ṉ i ̱vecaa̱. Ta coó̱ caja toho a tá ná ndiquehe vaẖa i ̱saẖá tu̱hun
Ndióxi ̱nu̱ú na̱ jutixia á tá cax̱i tu̱hun i ̱xiẖín ñay̱ivi ña̱ mé a̱ ndaa̱̱ cúú á tu̱hun Ndióxi,̱ ña̱
cúú jácac̱u ñay̱ivi. 8 Ta cándaa̱̱ cáxí ini Ndióxi ̱ ña̱ quíhvi ̱ ndivaẖa ini i ̱ ndoẖó tá quiaẖva
quíhvi ̱ ini Jesucristo ndoẖó. 9Xíca̱ taẖví i ̱ nu̱ Ndióxi ̱ ña̱ ná xiṉu̱ ini ndó quiẖvi ̱ chága̱ ini
ndó ñay̱ivi. Ta ná ndindíchí chága̱ jiṉi ̱ ndó ta ná coo chága̱ xíní túni ̱ ndo.̱ 10 Já ná cuu
cax̱i ndó ña̱ vaẖa chága̱ níí tiempo ta xiẖín ña̱ yóho cacuu ndó ñay̱ivi ndaa̱,̱ na̱ co̱ ndójo
cuac̱hi tá ná xiṉu̱ quiv̱í quixi tucu Jesucristo. 11Ndítahan caja ndó ña̱ vaẖa xiẖín ndinuhu
ini ndó jáchi ̱xiẖín ña̱ yóho jánaẖa̱ ndó nu̱ú ñay̱ivi ña̱ mé a̱ ndaa̱̱ cúú ndó cuéntá Jesús ta
xiẖín ña̱ yóho ndicáhnu ndivaẖa Ndióxi.̱

Ná caja í ña̱ cúni ̱ Jesucristo xiẖín ndinuhu ini i ̱
12 Candeẖé ndó, ñani mí i,̱ na̱ cúú cuéntá Jesús. Cúni ̱ ña̱ ná candaa̱̱ ini ndó ña̱ ndóho

i ̱ vecaa̱ yóho. Mé a̱ ndaa̱̱ saẖá ña̱ ndácaa̱ṉ i ̱ vecaa̱ yóho nax̱ini joẖo cuaẖa̱ chága̱ ñay̱ivi
tu̱hun vaẖa saẖá Jesucristo. 13 Tócó ndihi soldado, na̱ ndúu vehe rey yóho xiẖín java ga̱
ñay̱ivi sa̱ cándaa̱̱ ndihi ini na ña̱ ndácaa̱ṉ i ̱ vecaa̱ saẖá ña̱ ndíco̱ i ̱ íchi ̱ cuéntá Jesucristo.
14Ta saẖá ña̱ nac̱andaa̱̱ ini cuaẖá na̱ cúú cuéntá Jesús ña̱ ndácaa̱ṉ i ̱vecaa̱ yóho, naṉdindeé
ini na caca nuu na caẖaṉ na̱ tu̱hun Ndióxi ̱ xiẖín ñay̱ivi ta co̱ yíhví na̱ caja na ña̱ jáchi ̱
cándeé cáhnu chága̱ ini na Ndióxi ̱viti.

15Mé a̱ ndaa̱̱ ndúu java na̱ xíca nuu cáhaṉ tu̱hun Ndióxi ̱ nu̱ú ñay̱ivi saẖá ña̱ cáhiẖvi ̱
cuití ini na. Ta java na cája na ña̱ jáchi ̱ cúni ̱ na̱ cayojó na̱ nu̱ú i.̱ Joo mé a̱ ndaa̱̱ java na
cáhaṉ na̱ tu̱hun Ndióxi ̱ saẖá ña̱ cúni ̱ na̱ caja na ña̱ vaẖa. 16 Joo java na cáhaṉ na̱ tu̱hun
Ndióxi ̱saẖá ña̱ vaẖa mé cuití va na ta co̱ cája na ña̱ xiẖín ndinuhu ini na. Ña̱ cúni ̱na̱ caja
na quéa̱ jáquiẖvi ̱chága̱ na̱ yeẖe̱ nani ndácaa̱ṉ i ̱vecaa̱ yóho. 17 Joomé a̱ ndaa̱̱ java na cáhaṉ
na̱ saẖá Jesucristo jáchi ̱ quíhvi ̱ ndusa ini na yeẖe̱ ta sa̱ cándaa̱̱ ini na ña̱ nas̱acu Ndióxi ̱
yeẖe̱ yóho ña̱ ná ndiquehe e̱ saẖá tu̱hun vaẖa cáhaṉ saẖá Jesucristo. 18 Joo co̱ sáhní toho
i ̱mí i ̱ ndá saẖa̱ cája na ña̱ jáchi ̱ cájii̱ ̱ ini i ̱ tá cáhaṉ na̱ saẖá Jesucristo nu̱ú ñay̱ivi. Ta cájii̱ ̱
chága̱ ini i ̱ 19 jáchi ̱ cándaa̱̱ ini i ̱ ña̱ quee vaẖa i ̱ nu̱ tócó ndihi ña̱ ndóho i ̱ yóho saẖá ña̱
chíndeé ínima̱ Jesucristo yeẖe̱ ta saẖá ña̱ xíca̱ taẖví ndó nu̱ Ndióxi ̱ saẖá i.̱ 20 Cándeé ini i ̱
ña̱ a̱ cándoo̱ núu i.̱ Ta ndáti tiaẖva i ̱chíndeé Ndióxi ̱yeẖe̱ já ná cuu caẖaṉ i ̱saẖá Jesucristo
nu̱ú ñay̱ivi. Xiẖín ña cáhaṉ i ̱yóho jánaẖa̱ i ̱ndá quiaẖva cáhnu cúú Jesucristo. Ta co̱ cája
toho a á tácú u̱ á nax̱iẖi ̱ i ̱ jáchi ̱ caja cáhnu tá caja cáhnu i ̱ Jesucristo. 21Ta nani tácú u̱ íin
i ̱ñuyíví yóho cája cáhnu i ̱ Jesucristo xiẖín ndinuhu ini i.̱ Ta tá ná quivi i ̱ já vaẖa chága̱ ví

jáchi ̱cu̱hu̱n i ̱coo i ̱xiẖiṉ mé á. 22Ta co̱ cándaa̱̱ ini i ̱ndía̱ vaẖa chága̱ jáchi ̱tá ná catacu u̱ já
cuu ñeẖe̱ chága̱ íní i ̱ caẖaṉ i ̱ saẖá Jesucristo xiẖín ñay̱ivi. 23 Iv̱i ̱ joho cáhvi ini i ̱ña̱ á vaẖa
chága̱ ná catacu u̱ á vaẖa chága̱ ná quivi i.̱ Jáchi ̱ tá ná quivi i ̱ iv̱i ̱ laá̱ xiṉu̱ coo̱ i ̱ coo i ̱xiẖín
Jesucristo. Ta vaẖa chága̱ ná cu̱hu̱n i ̱ coo i ̱ cán a̱ ju̱ú ga̱ ña̱ ná coo i ̱ ñuyíví yóho. 24 Joo
saẖa̱ mé ndó xíní ñúhú coo tóo chága̱ i ̱ ñuyíví yóho. 25 Ta viti cándaa̱̱ vaẖa ini i ̱ ña̱ coo
chága̱ i ̱ ñuyíví yóho ña̱ ná chindeé e̱ ndoẖó catiaẖva chága̱ ndó tu̱hun Ndióxi ̱ já ná cajii̱ ̱
chága̱ ini ndó saẖá ña̱ cándeé ini ndó mé á. 26 Saẖá ña̱ cán quéa̱ cuu cajii̱ ̱ ini ndó saẖá ña̱
coo tucu u̱ xiẖiṉ ndó ta cuu caja cáhnu ndó Jesucristo saẖá ña̱ yóho.

27Cúni ̱ña̱ ná ndiẖi ini ndó caja ndó tá quiaẖva cáchí tu̱hun vaẖa cáhaṉ saẖá Jesucristo.
Já quéa̱ tá ná saa̱̱ i ̱ á tá ná a̱ sáa̱ toho i ̱ coto nihni i ̱ ndoẖó cúni ̱ ñeẖé e̱ tu̱hun ña̱ in cúú
ndihi ndó ta ndúu ndac̱ú ndo̱ cuéntá Ndióxi.̱ Ta cúni ̱ñeẖé e̱ tu̱hun ña̱ in cúú ndó ndúcú
ndéé ndo̱ cáhaṉ ndó tu̱hun vaẖa saẖá Jesucristo nu̱ú ñay̱ivi ña̱ ná candeé ini na mé á.
28Ta coto a̱ quiáhva ndó ñam̱aṉi ̱nu̱ú na̱ iẖvi ̱ndo̱ jaṉ ña̱ ná jáyiẖví na̱ ndoẖó. Jáchi ̱xiẖín
ña̱ yóho cándaa̱̱ ini na cán ña̱ xíca na cuaẖaṉ na̱ nu̱ú ndihi saẖa̱ ná. Joo mé ndó cándaa̱̱
ini ndó ña̱ xíca ndó íchi ̱ nu̱ú cac̱u ndaa ínima̱ ndo̱ caja Ndióxi.̱ 29 Jáchi ̱ saẖá ña̱ nac̱aja
Jesucristo ñéhe̱ táhvi ̱ ndó candeé ini ndó mé á. Ta quiaẖva já ñéhe̱ táhvi ̱ ri ndó ndóho
ini ndó saẖá ña̱ cándeé ini ndó mé á. 30 In nu̱ú ndóho iní saẖá Jesucristo. Sa̱ nax̱ini ndó
ndá quiaẖva naṉdoho ini i ̱ jihna. Ta sa̱ ñéhe̱ ndó tu̱hun ndá quiaẖva ndóho ini i ̱ viti.

2
Na̱nduu Jesucristo ña̱yivi va̱tí cúú á Ndióxi ̱

1Xíni ̱ vaẖa i ̱ ña̱ sáhan Jesucristo tu̱hun ndeé ini ndó ta quíhvi ̱ ini a ndoẖó. Xíni ̱ vaẖa
i ̱ ña̱ in naṉduu ndó jáchi ̱ ndácaa̱ṉ ínima̱ yii̱ ̱ Ndióxi ̱ ini ínima̱ ndo.̱ Xíni ̱ vaẖa i ̱ ña̱ quíhvi ̱
ini táhan ndó ta táhnda̱ ini saẖa̱ táhan ndó. 2 Saẖá ña̱ cán quéa̱ ndítahan caja ndó ña̱ ná
cajii̱ ̱ ndivaẖa ini i ̱ saẖá ña̱ in cúú ndihi ndó ta saẖá ña̱ quíhvi ̱ chága̱ ini táhan ndó. Ta
saẖá ña̱ in naṉduu ndó nac̱aja ínima̱ yii̱ ̱ Ndióxi ̱ já in naṉduu xíní túni ̱ ndo̱ nu̱ú ña̱ cúni ̱
ndó caja ndó. 3Coto a̱ ndúcú cuac̱hi xiẖiṉ táhan ndó. Ta coto a̱ ndíñehe jícó ndo̱ mé ndó.
Ndítahan coo ndisáhnu ini ndó. Ta ndítahan caẖán ndo̱ ña̱ cáhnu chága̱ inga ñay̱ivi a̱ ju̱ú
ga̱ mé ndó. 4Ta co̱ ndítahan ndiẖi ini ndó saẖá ña̱ vaẖa mé ndó cuití va. Xíní ñúhú ndiẖi
ri ini ndó saẖá ña̱ vaẖa inga na.

5 Xíní ñúhú cahvi ini ndó tá quiaẖva nas̱ac̱ahvi ini Jesucristo. 6 Jáchi ̱ tá quiaẖva íin
Ndióxi ̱ quiaẖva já íin Jesucristo. Ta vaṯí cúú á Ndióxi ̱ joo coó̱ naṉdaja cáhnu a mé á vaṯí
cuu caja ña,̱ nduu. 7Ña̱ nac̱aja Jesucristo quéa̱ nas̱acu xóo a tócó ndihi ña̱ cáhnu cúú mé
á cán ta naq̱uixi a nac̱acu a ñuyíví yóho tá quiaẖva cácu ñay̱ivi. Ta nas̱ac̱uu a in daṯaa̱,
da̱ cája chúun cuéntá xitoho da. 8 Tá naṉdihi naṉduu a ñay̱ivi já naj̱ánuu a mé á jaṉda̱
quiaẖva nas̱aẖaṉ mé á quivi a ndic̱a crúxu̱ nu̱ú nax̱iẖi ̱ a̱ tátu̱hun da̱ cája cuac̱hi quini.
9 Saẖá ña̱ cán quéa̱ naj̱ándindita jícó ndivaẖa Ndióxi ̱Jesucristo ta nas̱aẖaṉ in quiv̱i ̱á nu̱ á
ta quiv̱í Jesucristo yóho quéa̱ cáhnu chága̱ nu̱ tócó ndihi quiv̱i.̱ 10 Saẖá ña̱ cán quéa̱ tócó
ndihi na̱ ndúu indiví xiẖín na̱ ndúu ñuyíví cuni joẖo na quiv̱i ̱ Jesucristo ta já ndaca xítí
na̱ nu̱ á. Ta jaṉda̱ na̱ ndúu tix̱i ñúhu̱ ndaca xítí na̱ nu̱ú Jesucristo ña̱ caja cáhnu na mé
á. 11 A̱nda̱ jáví caẖaṉ in in na̱ cán ña̱ cúú Jesucristo xitoho na ta xiẖín ña̱ yóho ndícáhnu
ndivaẖa Ndióxi,̱ tátá yo.̱

Na̱ cúú cuéntá Jesús cúú ná tátu̱hun ñúhu̱, ña̱ jándiyeẖe̱ ñuyíví yóho
12 Candeẖé ndó ñani mí i,̱ na̱ cúú cuéntá Jesús. Tá quiaẖva nac̱andúsa ndó caja ndó

ña̱ nas̱ahnda i ̱nu̱ ndo̱ tá nas̱ahii̱n i ̱ tañu ndó jaṉ quiaẖva já ndítahan candúsa chága̱ ndó
yeẖe̱ viti nani íin xícá i ̱ nu̱ ndo.̱ Xíní ñúhú ndiẖi ini ndó caja ndó ña̱ cúni ̱ Ndióxi ̱ jáchi ̱
naj̱ácac̱u a ndoẖó. Ta xíní ñúhú cayiẖví ndó Ndióxi ̱nani cája cáhnu ndó a̱ xiẖín ndinuhu
ini ndó. 13 Jáchi ̱ Ndióxi ̱ quéa̱ cája ña̱ xíca̱ ini ndó cája ndó ña̱ vaẖa ta chíndeé a̱ ndoẖó
cája ndó ña̱ táhán ini mé á xiẖiṉ.

14Ta a̱ cáhaṉ cuac̱hí ndo̱ saẖa̱ tócó ndihi ña̱ cája ndó. Ta ni a̱ ndítúhún iẖvi ̱xiẖiṉ táhan
ndó. 15 Já ná naẖa̱ ña̱ cúú ndó ñay̱ivi vií, na̱ coó̱ cuac̱hi. Ndítahan caja ndó tá quiaẖva cája



Filipenses 2:16 335 Filipenses 3:7
na̱ cúú jaẖyi Ndióxi,̱ na̱ co̱ cáquini xiẖín cuac̱hi ña̱ cája ñay̱ivi quini cuéntá ñuyíví yóho.
Cúú á tátu̱hun ndíyiẖvi ̱ndaa ndó xiẖín ña̱ vaẖa cája ndó tá quiaẖva ndíyiẖvi ̱ndaa quim̱i
indiví. 16 Jáchi ̱cáhaṉ ndó tu̱hun vaẖa saẖá Jesucristo nu̱ú ñay̱ivi já ná cuu catacu na aṉda̱
ama cáa quiv̱i.̱ Tá ná caja ndó ña̱ yóho já quéa̱ cajii̱ ̱ ini i ̱ xiẖiṉ ndó tá ná xiṉu̱ quiv̱í quixi
tucu Jesucristo. Jáchi ̱ xiẖín ña̱ yóho candaa̱̱ ini i ̱ ña̱ a̱ ju̱ú ña̱ uun nas̱ac̱uu chuun nac̱aja
i.̱ 17 Ta vaṯí ná ndiquiaẖva i ̱mí i ̱ quivi i ̱ saẖa̱ ndo̱ joo cajii̱ ̱ tá cajii̱ ̱ ini i.̱ Jáchi ̱ tá ná quivi
i ̱ cúú á tátu̱hun cátáhan i ̱ xiẖín ña̱ joc̱o̱ ndó nu̱ Ndióxi ̱ saẖá ña̱ cándeé ini ndó mé á. Ta
saẖá ña̱ yóho cajii̱ ̱ ini i ̱ ta in nu̱ú cajii̱ ̱ ini ndihí. 18 Saẖá ña̱ cán quéa̱ ndítahan cajii̱ ̱ ini mé
va ndó já ná cajii̱ ̱ ini ndihí.

Sácú ini Pablo chindahá da̱ Timoteo xiẖín Epafrodito nu̱ú na̱ ñuu Filipos
19Ta cúni ̱ Jesucristo, xitoho í chindahá yac̱hi ̱ i ̱Timoteo nu̱ ndo̱ ña̱ ná cañehe da tu̱hun

saẖa̱ ndó nu̱ú i.̱ A̱nda̱ jáví cajii̱ ̱ ini i ̱ tá ná candaa̱̱ ini i ̱saẖa̱ ndo.̱ 20Mé a̱ ndaa̱̱ quíhvi ̱ ini da
ndoẖó ta coó̱ ga̱ inga da ñúhu ini saẖa̱ ndo̱ tá quiaẖva ñúhu ini yeẖe̱ saẖa̱ ndo.̱ 21 Jáchi ̱
java ga̱ na̱ cúú cuéntá Jesús ndícani ini na saẖá ñaẖa mé va na ta co̱ ndícani ini na saẖá
ñaẖa cuéntá Jesucristo. 22 Joo sa̱ xíni ̱ndó ña̱ cúú Timoteo taa̱ vaẖa ndivaẖa ta sa̱ cándaa̱̱
ini ndó ndá quiaẖva chíndeé da̱ yeẖe̱ nu̱ xíca i ̱cáhaṉ i ̱ tu̱hun Ndióxi ̱xiẖín ñay̱ivi. Cúú dá
tátu̱hun jaẖyi i ̱ jáchi ̱ chíndeé cuaẖá da̱ yeẖe.̱ 23 Saẖá ña̱ cán quéa̱ sácú ini i ̱ chindahá i ̱da̱
nu̱ ndo̱ tá sa̱ nac̱andaa̱̱ ini i ̱ndaja cáa saẖá i.̱ 24Ta cándeé ini i ̱ña̱ quiaẖva Ndióxi ̱ñam̱aṉi ̱
nu̱ú i ̱ saa̱̱ yac̱hi ̱mé vi ̱ coto nihni i ̱ndoẖó jaṉ.

25 Cája i ̱ cuéntá xíní ñúhú chindahá i ̱ ñaní Epafrodito ña̱ ná ndicó coo̱ tucu da nu̱ ndo̱
jáchi ̱ mé ndó nac̱hindahá ndó da̱ nu̱ú i ̱ ña̱ ná chindeé da̱ yeẖe.̱ Ta mé a̱ ndaa̱̱ cuaẖá
ndivaẖa nac̱hindeé da̱ yeẖe̱ jaṉda̱ quiaẖva naṉdoho ini da xiẖín i.̱ 26 Joo viti xíca̱ ndivaẖa
ini da cuni ndihi da ndoẖó. Ndícani ini da saẖa̱ ndo̱ jáchi ̱ naṉ̃eẖé ndó tu̱hun ña̱ sa̱
naq̱uiẖvi ̱ da.̱ 27 Ta mé a̱ ndaa̱̱ naṉdoho da cueẖe̱ ta jaḻóho quivi da, nduu. Joo nac̱aja
Ndióxi ̱ ñam̱aṉi ̱ xiẖiṉ da̱ ta já naṉdivaẖa da. Ta xiẖín ña̱ yóho nac̱aja ri mé á ñam̱aṉi ̱
xiẖín yeẖe̱ ña̱ ná a̱ cácuéha̱ chága̱ ví ini i ̱ jáchi ̱ sa̱ íin cuaẖa̱ ña̱ ndóho i ̱ viti. 28 Saẖá ña̱
cán quéa̱ chíndahá númí i ̱ da̱ ña̱ ná saa̱̱ quíi ̱ dá nu̱ ndo̱ já ná cajii̱ ̱ ini ndó cuni tucu ndó
da̱ ta xiẖín ña̱ yóho ndivaẖa ri ini yeẖe̱ va. 29 Ndítahan cajii̱ ̱ ini ndó ndiquehe ndó da̱
jáchi ̱ cúú dá ñani ndó da̱ cúú cuéntá Jesús. Ta ndítahan coo toní ñúhú ndó xiẖiṉ tócó
ndihi na̱ cája tá quiaẖva cája mé dá. 30 Jáchi ̱mé a̱ ndaa̱̱ jaḻóho quivi da saẖá chuun nac̱aja
da cuéntá Jesucristo. Cuaẖá ndivaẖa tondóhó naq̱uixi nu̱ dá saẖá ña̱ nac̱hindeé da̱ yeẖe̱
jáchi ̱nac̱aja mé dá ña̱ a̱ cu̱ú caja mé ndó yóho saẖá i.̱

3
Ña̱ íin chága̱ sa̱ha̱ nu̱ Ndióxi ̱

1 Candeẖé ndó ñani mí i,̱ na̱ cúú cuéntá Jesús. Xíní ñúhú cajii̱ ̱ ini ndó xiẖín ña̱ cája
Ndióxi.̱ Co̱ cája toho a nu̱ mí i ̱cáhyí iv̱i ̱ tucu u̱ ña̱ sa̱ nac̱aẖyí i ̱nu̱ ndó jihna jáchi ̱chíndeé
a̱ ndoẖó. 2 Cuéntá coo ndó xiẖín ñay̱ivi quini, na̱ xíca cája ña̱ núu jaṉ. Jáchi ̱ jánaẖa̱ na̱
ña̱ ndítahan cahnda ndó yiquí cu̱ñu ndó ña̱ ná chícaa̱ṉ ndó marca yiquí cu̱ñu ndó já ná
cacuu ndó cuéntá Ndióxi.̱ 3 Joo mí co̱ cándúsa í ña̱ cúú yó cuéntá Ndióxi ̱ saẖá ña̱ sáhndá
yo̱ yiquí cu̱ñu í vaṯí mé a̱ ndaa̱̱ cúú yó tátu̱hun na̱ naq̱uiẖvi marca yiquí cu̱ñu saẖá ña̱ cája
cáhnu í Ndióxi ̱ jáchi ̱ndácaa̱ṉ ínima̱ yii̱ ̱mé á ini ínima̱ yo.̱ Ta viti cájii̱ ̱ ini yo̱ saẖá ña̱ cúú
yó cuéntá Jesucristo. Co̱ cándeé iní ña̱ cája í 4 vaṯí mí i ̱ cuu cachi i ̱ ña̱ cándeé ini i ̱ ñaẖa
nac̱aja i,̱ nduu. Jáchi ̱ nas̱ac̱aja i ̱ ña̱ cáchí ley xiẖín ndinuhu chága̱ ini i ̱ a̱ ju̱ú ga̱ inga na.
5 Jáchi ̱tá nax̱iṉu̱ u̱na̱ quiv̱í nac̱acu u̱ já nac̱hicaa̱ṉ na̱ marca jaṉ yiquí cu̱ñu i.̱ Ta mí i ̱cúú u̱
da̱ Israel, da̱ naq̱uixi chic̱hi Benjamín. Ta tátá náná i ̱naq̱uixi na chic̱hi Israel ta cáhaṉ nde̱
tu̱hun hebreo. Ta nas̱aṉdic̱o̱ i ̱ táhan da̱ cúú fariseo, da̱ sácú vaẖa ley Moisés. Ta nac̱aja i ̱
tócó ndihi ña̱ nas̱ahnda ley Moisés. 6Nas̱aṉdic̱o̱ cáhnu ndivaẖa i ̱ íchi ̱ cuéntá na̱ fariseo
cán saẖá ña̱ cán quéa̱ nac̱asáhá naṉdicuiṯa i ̱ cája xíxi i ̱ xiẖín na̱ cúú cuéntá Jesús. Xiẖín
ndinuhu ini i ̱nac̱aja i ̱tócó ndihi ña̱ cáchí ley saẖá ña̱ cán quéa̱ ni in na coó̱ nac̱uu chícaa̱ṉ
na̱ cuac̱hi jaṯá i ̱ saẖa̱ ley Moisés. 7 Tócó ndihi ña̱ yóho nas̱ac̱uu a ña̱ náhnu ndivaẖa nu̱ú

i.̱ Joo viti coó̱ saẖá ga̱ ña̱ cán nu̱ú i ̱ jáchi ̱nac̱asáhá cándeé ini i ̱ Jesucristo. 8 Ta mé a̱ ndaa̱̱
yaẖvi chága̱ ña̱ cándeé ini i ̱ Jesucristo a̱ ju̱ú ga̱ tócó ndihi ña̱ nac̱aja i ̱ jihna. Saẖá ña̱ cúni ̱
candaa̱̱ chága̱ ini i ̱ saẖá Jesucristo, xitoho i ̱ saẖá ña̱ cán quéa̱ naj̱ándacoo i ̱ tócó ndihi ña̱
nac̱aja i ̱ cán. Ta tócó ndihi ña̱ cán cúú á tátu̱hun xeẖe̱ ta coó̱ saẖá toho a nu̱ú i ̱ viti jáchi ̱
cúni ̱ candic̱o̱ chága̱ i ̱ Jesús. 9 Ta cúni ̱ cacuu u̱ in da̱ in ná nduu xiẖín Jesucristo. Joo co̱
ndáti i ̱nduu ndaa̱̱ i ̱nu̱ mé á saẖá ña̱ sácú vaẖa i ̱ ley Moisés jáchi ̱xíni ̱vaẖa i ̱ña̱ cája Ndióxi ̱
ña̱ ná nduu ndaa̱̱ i ̱nu̱ mé á saẖá ña̱ cándeé ini i ̱Jesucristo cuití va. 10Ña̱ cúni ̱quéa̱ candaa̱̱
chága̱ ini i ̱ saẖá Jesucristo. Ta cúni ̱ña̱ ná chutú ndaa̱̱ ínima̱ i ̱xiẖiṉ ndée̱ Ndióxi,̱ mé ndée̱
ña̱ nac̱aja ña̱ naṉditacu tucu Jesucristo. Ta cúni ̱ ndoho ini i ̱ tá quiaẖva naṉdoho ini mé
á tá nax̱iẖi ̱ a̱ ndic̱a crúxu̱. 11 Já quéa̱ ndáti i ̱ xiṉu̱ coo̱ quiv̱í nditacu u̱ tá ná nditacu na̱ sa̱
nax̱iẖi.̱

Ndítahan nducú ndéé yo̱ ja̱nda̱ quia̱hva ná xiṉu̱ co̱o í ndiquehé ña̱ quia̱hva Ndióxi ̱ nu̱ yo̱
12 Co̱ cúni ̱ cachi i ̱ ña̱ sa̱ naq̱uee vaẖa vi.̱ Ni co̱ cúni ̱ cachi i ̱ ña̱ sa̱ nax̱iṉu̱ coo̱ i ̱ cúú u̱ in

taa̱ ndaa̱̱ tátu̱hun cúni ̱ Ndióxi.̱ Ña̱ cája i ̱ quéa̱ ndíhi ini i ̱ jáxiṉu̱ coo̱ i ̱ cacuu u̱ in da̱ cája
tá quiaẖva cúni ̱ Jesucristo jáchi ̱ saẖá ña̱ cán naj̱ácac̱u a yeẖe.̱ 13 Candeẖé ndo̱ ñani i,̱ na̱
cúú cuéntá Jesús. Co̱ cúni ̱ cachi i ̱ ña̱ sa̱ naṉduu u̱ tá quiaẖva cúni ̱mé á. Ña̱ cája ndusa i ̱
quéa̱ ndíndójó i ̱saẖá ña̱ nas̱ac̱aja i ̱ jihna ta ndíhi ini i ̱ jáxiṉu̱ coo̱ i ̱cája i ̱ña̱ sácú ini Ndióxi ̱
caja i.̱ 14 Já caja i ̱ jaṉda̱ quiaẖva ná xiṉu̱ coo̱ i ̱ndiquehe e̱ ña̱ sácú ini Ndióxi ̱quiaẖva nu̱ú
i ̱ saẖá ña̱ nac̱aja Jesucristo. Jáchi ̱ cána Ndióxi ̱yeẖe̱ cu̱hu̱n i ̱ coo i ̱ indiví xiẖiṉ mé á.

15 Tócó ndihi mé ndó, na̱ sa̱ naṉdindacú xiẖín ña̱ cándeé ini ndó Ndióxi,̱ xíní ñúhú
cahvi ini ndó tá quiaẖva cáhvi ini yeẖe.̱ Ta tá co̱ cáhvi ini ndó tá quiaẖva cáhvi ini yeẖe̱
já quéa̱ jándiyéhe̱ Ndióxi ̱ xíní túni ̱ ndo̱ ña̱ ná cajii̱ ̱ ini ndó xiẖiṉ á. 16 Joo ndítahan nu̱ yo̱
caja í ña̱ ndaa̱,̱ ña̱ coó̱ naj̱ándacoo í cája í aṉda̱ viti.

17 Candeẖé ndo̱ ñani i,̱ na̱ cúú cuéntá Jesús. Ndítahan candeẖé ndo̱ ndá quiaẖva cája
yeẖe̱ ña̱ ná caja ndó ña.̱ Ta ndítahan candeẖé ndo̱ ndá quiaẖva cája java ga̱ na̱ sa̱ naj̱ánaẖa̱
nde̱ jáchi ̱nac̱atiaẖva na cája na tá quiaẖva cájamé nde.̱ 18Sa̱ cuaẖá ndivaẖa tañu nac̱achi
i ̱ña̱ yóho xiẖiṉ ndó ta viti táhvi ̱ticuií̱ nu̱ú i ̱cáhaṉ tucu u̱ ña̱ xiẖiṉ ndo.̱ Ndúu cuaẖá ñay̱ivi
ta cáchí na̱ cúú ná cuéntá Jesús joo cája na tátu̱hun na̱ co̱ cándúsa ña̱ nax̱iẖi ̱ Jesucristo
ndic̱a crúxu̱. 19 Joo vax̱i quiv̱i ̱ndihi saẖa̱ ná aṉda̱ ama cáa quiv̱i ̱ saẖá ña̱ núu cája na jáchi ̱
a̱ ju̱ú quiaẖva ndíhi ini ná saẖá ña̱ xíxi na. Ta ndíñehe jícó na̱ mé ná saẖá ña̱ núu cája na
ta chí coó̱ a̱ cácahan nu̱u̱ ná. Ñaẖa ñuyíví yóho cuití va cáhvi ini na saẖa.̱ 20 Joomí cúú yó
ñay̱ivi cuéntá Ndióxi,̱ na̱ canduu indiví xiẖiṉ mé á. Ta ndáti tiaẖva i ̱ña̱ quixi Jesucristo,
xitoho í chí indiví, mé á jácac̱u mí. 21 Ta ndijama mé á yiquí cu̱ñu í, ña̱ nac̱avitá já ná
nduu a tátu̱hun yiquí cu̱ñu mé á jáchi ̱ cáhnu ndivaẖa cúú á. Ta ndijama mé á mí xiẖiṉ
ndée̱ a̱ jáchi ̱mé á sáhndá chuun nu̱ tócó ndihi ñaẖa xiẖiṉ ndée̱ á.

4
Xíní ñúhú cajii̱ ̱ ini ndó xiẖín ña̱ cája Ndióxi ̱ xiẖiṉ ndo̱

1 Candeẖé ndo̱ ñani mí i,̱ na̱ cúú cuéntá Jesús. Xíca̱ ndivaẖa ini i ̱ cuni i ̱ ndoẖó jáchi ̱
quíhvi ̱ ini i ̱ndoẖó. Ta cájii̱ ̱ndivaẖa ini i ̱xiẖiṉ ndo̱ jáchi ̱co̱ cácahan nu̱u̱ i ̱ saẖa̱ ndo.̱ Cúni ̱
ña̱ ná candic̱o̱ ndacú ndo̱ íchi ̱ cuéntá Jesucristo, xitoho í.

2Xíca̱ taẖví i ̱ nu̱ Evodia xiẖín nu̱ Síntique ña̱ ná ndique táhan vaẖa na jáchi ̱ in quiẖvi ̱
cúú ná cuéntá Jesús. 3 Ta xíca̱ taẖví i ̱ nu̱ mún, da̱ cája chúun tuun xiẖín i ̱ ña̱ ná cajún
ñam̱aṉi ̱ caẖún xiẖiṉ ndíví quiaẖva i ̱ jaṉ ña̱ ná ndique táhan máni ̱ ná. Jáchi ̱ ndíví na̱ jaṉ
nac̱hindeé cuaẖá na̱ yeẖe̱ tá nax̱ic̱a nuu i ̱ nac̱aẖaṉ i ̱ tu̱hun Ndióxi,̱ mé tu̱hun cúú jácac̱u
ñay̱ivi. Ta quiaẖva já nac̱hindeé ri ñaní, da̱ naní Clemente yeẖe.̱ Ta java ga̱ da̱ cúú cuéntá
Jesús nac̱hindeé táhan na xiẖín i.̱ Sa̱ ndáa̱ va quiv̱i ̱ ná nu̱ libro nu̱ ndáa̱ quiv̱i ̱ tócó ndihi
na̱ catacu aṉda̱ ama cáa quiv̱i.̱

4Níí tiempo ndítahan cajii̱ ̱ ini ndó xiẖín ña̱ cája Ndióxi ̱ xiẖiṉ ndo.̱ Á sa̱ xíni ̱ joẖo ndó.
Níí tiempo ndítahan cajii̱ ̱ ini ndó. 5Ta xiẖín ña̱ yóho candaa̱̱ ini tócó ndihi ñay̱ivi ña̱ cúú
ndó ñay̱ivi vaẖa ini. Sa̱ nac̱ayati quiv̱i ̱ quixi tucu Jesucristo, xitoho í.

6 A̱ ndícani naẖá ini ndó saẖá ni in ñaẖa. Ña̱ ndítahan caja ndó quéa̱ cac̱a̱ taẖví ndo̱

nu̱ Ndióxi ̱níí tiempo ta ndicani ndó nu̱ mé á ndaja cáa ña̱ ndóho ndó. Cac̱a̱ taẖví ndó nu̱
á ta a̱ ndíndójó ndo̱ ndiquiaẖva ndó ndixaẖvi nu̱ mé á. 7 A̱nda̱ já caja Ndióxi ̱ ña̱ ná coo
vaẖa ini ndó ta cáhnu chága̱ ña̱ yóho a̱ ju̱ú ga̱ tócó ndihi ña̱ cuu candaa̱̱ ini ñay̱ivi. Ta tá
ná caja Ndióxi ̱ña̱ ná coo vaẖa ini ndó já quéa̱ chindeé a̱ ndoẖó já ná ndindacú ínima̱ ndo̱
xiẖiṉ xíní túni ̱ndo̱ saẖá ña̱ in naṉduu ndó xiẖín Jesucristo.

Xíní ñúhú cahvi ini ndó caja ndó ndinuhu ña̱ va̱ha
8 Jaṉdá ña̱ yóho cuití va cúni ̱caẖaṉ i ̱xiẖiṉ ndo,̱ ñani i,̱ na̱ cúú cuéntá Jesús. Xíní ñúhú

cahvi ini ndó saẖá ña̱ ndaa̱̱ ta saẖá ña̱ cuu coo toní ñúhú ndó xiẖiṉ. Ta xíní ñúhú cahvi
ini ndó saẖá ndaja caja ndó ña̱ ndaa̱.̱ Ta xíní ñúhú cahvi ini ndó saẖá ñaẖa vií. Ta xíní
ñúhú cahvi ini ndó saẖá ñaẖa cuu cajii̱ ̱ íní ñay̱ivi xiẖiṉ, ña̱ cuu caẖaṉ vaẖa na saẖa.̱ Ta
xíní ñúhú cahvi ini ndó saẖá ña̱ vaẖa cuu caja ndó ña̱ ná cuu caja cáhnu ñay̱ivi Ndióxi ̱
saẖa.̱

9Caja ndó tócó ndihi ña̱ naj̱ánaẖa̱ i ̱nu̱ ndó caja ndó. Ndítahan caja ndó ña̱ nax̱ini joẖo
ndó nac̱aẖaṉ i ̱xiẖín ña̱ nax̱ini ndó nac̱aja i.̱ Ta ná coo Ndióxi ̱xiẖiṉ ndo̱ ta mé á quéa̱ caja
ña̱ ná coo vaẖa ini ndó.

Na̱ cúú cuéntá Jesús ndúu ñuu Filipos chíndeé na̱ Pablo
10Cájii̱ ̱ndivaẖa ini i ̱ ta ndíquiaẖva i ̱ndixaẖvi nu̱ Jesucristo, xitoho í jáchi ̱naṉdicu̱hu̱n

tucu ini ndó saẖá i.̱ Co̱ cúni ̱ cachi i ̱ ña̱ sa̱ naṉdindójó ndó saẖá i,̱ vaẖa. Ña̱ cúni ̱ i ̱ cachi i ̱
quéa̱ co̱ núná nu̱ ndo̱ chindeé ndó yeẖe.̱ 11Co̱ cáhaṉ i ̱ña̱ yóho xiẖiṉ ndó saẖá ña̱ ndímaṉí
ñaẖa nu̱ú i ̱ jáchi ̱sa̱ nac̱atiaẖva i ̱cájii̱ ̱ íní i ̱xiẖín ña̱ íin nu̱ú i.̱ 12 Sa̱ xíni ̱coo ndáhví ndivaẖa
i ̱ ta sa̱ xíní i ̱ coo cuaẖá ndivaẖa ñaẖa nu̱ú i.̱ Nac̱atiaẖva i ̱ coo ndéé ini i ̱ nu̱ tócó ndihi ña̱
quíxi nu̱ú i.̱ Saẖá ña̱ cán quéa̱ íin vaẖa ini i ̱ vaṯí íin cuaẖá ña̱ cuxu u̱ á coó̱ a.̱ Ta vaṯí yójó
ñaẖa nu̱ú i ̱á ndímaṉí ña̱ nu̱ú i ̱íin vaẖa ini i.̱ 13Sáhan ndéé ini i ̱nu̱ tócó ndihi ña̱ quixi nu̱ú
i ̱ jáchi ̱ Jesucristo quéa̱ chíndeé a̱ yeẖe̱ caja i ̱ ña.̱ 14 Joo vaẖa nac̱aja ndó jáchi ̱ nac̱hindeé
ndó yeẖe̱ tá naṉdoho ini i ̱ saẖá ña̱ naṉdimaṉí nu̱ú i.̱

15Sa̱ xíni ̱ndó ña̱ in túhúnmé ndó, na̱ cúú cuéntá Jesús ndúu ñuu Filipos jaṉ cúú ndó na̱
nac̱hindeé yeẖe̱ tá naq̱uee e̱ cuaẖaṉ i ̱chí Macedonia caẖaṉ i ̱tu̱hun Ndióxi,̱ ña̱ cuu jácac̱u
ñay̱ivi. Ta nac̱aja ndó ña̱ yóho jáchi ̱nac̱amáni ̱ndó yeẖe̱ saẖá ña̱ nac̱hindeé e̱ ndoẖó xiẖín
tu̱hun Ndióxi.̱ 16 Jáchi ̱tá nas̱ahii̱n i ̱ñuu Tesalónica cán já nac̱hindahá ta nac̱hindahá ndó
ñaẖa naṉdimaṉí nu̱ú i.̱ Ta a̱ ju̱ú in tañu cuití va nac̱aja ndó ña.̱ 17 Co̱ cáhaṉ i ̱ ña̱ yóho
xiẖiṉ ndo̱ saẖá ña̱ cúni ̱ ñeẖe̱ cuití vi ̱ ñaẖa. Ña̱ cúni ̱ quéa̱ ná chaẖvi Ndióxi ̱ saẖá ñam̱aṉi ̱
nac̱aja ndó. 18 Ta viti coó̱ ga̱ ñaẖa ndímaṉi ̱ nu̱ú i.̱ Jaṉda̱ yójó joho a nu̱ú i ̱ viti xiẖiṉ tócó
ndihi ña̱ nac̱hindahá ndó xiẖín Epafrodito ñéhe da naq̱uixi da nu̱ú i ̱ yóho. Tócó ndihi
ña̱ nac̱hindahá ndó nu̱ú i ̱ yóho cúú á ña̱ cájii̱ ̱ ndivaẖa ini Ndióxi ̱ xiẖiṉ. Cúú á tátu̱hun
jóco̱ ndó in ña̱ támi sáhaṉ nu̱ mé á. 19Ta Ndióxi,̱ mé a̱ cája cáhnu i ̱ chindeé a̱ ndoẖó ná a̱
ndímaṉí ga̱ ni in ñaẖa nu̱ ndo.̱ Jáchi ̱ cuaẖá ndivaẖa ña̱ cuic̱á cómí Ndióxi ̱ ta quiaẖva mé
á ña̱ nu̱ ndo̱ saẖá ña̱ cúú ndó cuéntá Jesucristo. 20 Cáhnu ná cacuu Ndióxi,̱ tátá yo̱ aṉda̱
ama cáa quiv̱i.̱ Já ná coo.

Ndínda̱yí Pablo na̱ cúú cuéntá Jesús
21 Saẖá ña̱ in cúú yó cuéntá Jesucristo chíndahá i ̱Ndióxi ̱coo tócó ndihi na̱ cúú cuéntá

mé á cán. Ta ñaní, na̱ cúú cuéntá Jesús ndúu xiẖín i ̱ yóho chindahá na̱ Ndióxi ̱ coo ndó.
22 Ta jári java ga̱ na̱ cúú cuéntá Ndióxi ̱ ndúu chí yóho chíndahá na̱ Ndióxi ̱ coo ndó. Ta
na̱ chíndahá chága̱ ví Ndióxi ̱ coo ndó cúú na̱ cája chúun vehe da̱ cómí cuéntá saẖá ñuu
Roma.

23Ná caja Jesucristo, xitoho í cuaẖá ñam̱aṉi ̱ xiẖiṉ tócó ndihi ndó. Já ná coo.

Carta nac̱hindahá Pablo nu̱ú na̱ cúú cuéntá Jesús ñuu
Colosas

Chíndahá Pablo Ndióxi ̱ coo na̱ cúú cuéntá Jesús ñuu Colosas
1 Yeẖe̱ cúú Pablo, da̱ naṉdicax̱i Ndióxi ̱ cacuu u̱ apóstol cuéntá Jesucristo. Ta yóho íin

Timoteo, ñaní, da̱ cúú cuéntá Jesús. 2 Chíndahá nde̱ carta yóho nu̱ ndo,̱ na̱ cúú cuéntá
Ndióxi ̱ ndúu ñuu Colosas jaṉ. Jáchi ̱ cúú ndó na̱ cúú cuéntá Jesucristo, na̱ cándeé cáhnu
ini mé á. Ña̱ cúni ̱nde̱ quéa̱ ná caja cuaẖa̱ Ndióxi,̱ tátá yo̱ ñam̱aṉi ̱ xiẖiṉ ndo̱ ta ná caja ña̱
ná coo vaẖa ínima̱ ndo.̱

Xíca̱ ta̱hví Pablo sa̱há na̱ cúú cuéntá Jesús cán
3Níí tiempo ndíquiaẖva nde̱ ndixaẖvi nu̱ Ndióxi,̱ mé a̱ cúú tátá Jesucristo, xitoho í tá

xíca̱ taẖví nde̱ nu̱mé á saẖa̱ ndo.̱ 4 Jáchi ̱sa̱ naṉ̃eẖé nde̱ tu̱hunña̱ cándeé ini ndó Jesucristo
ta naṉ̃eẖé nde̱ tu̱hun ña̱ quíhvi ̱ ini ndó tócó ndihi na̱ cúú cuéntá mé á. 5 Ta cája ndó ña̱
yóho jáchi ̱ sa̱ nac̱andaa̱̱ ini ndó ña̱ ndaa̱̱ saẖá Jesucristo ta ndáti ndó ndiquehe ndó ña̱
quiaẖva Ndióxi ̱ nu̱ ndó indiví. Ta jaṉda̱ naní nax̱ini joẖo ndó tu̱hun vaẖa cáhaṉ saẖá
Jesucristo já nac̱asáhá cúni ̱ndó cu̱hu̱n ndó indiví. 6Mé tu̱hun vaẖa nax̱ini joẖo ndó saẖá
Jesucristo yóho nac̱asáhá ndícuiṯa nuu a nu̱ú ñay̱ivi ta cuaẖá na̱ sa̱ cándúsa ña̱ ndijáá níí
cúú saẖa̱ ñuyíví. Ta tócó ndihi na̱ cán cája na tá quiaẖva nac̱ajamé ndó tá nax̱ini joẖo ndó
ña̱ quíhvi ̱ ini Ndióxi ̱ ndoẖó ta já nac̱andaa̱̱ ini ndó ña̱ mé a̱ ndaa̱̱ táhyí quíhvi ̱ ini Ndióxi ̱
ndoẖó. 7 Ña̱ yóho quéa̱ naj̱ánaẖa̱ da̱ naní Epafras nu̱ ndo.̱ Mé a̱ ndaa̱̱ quíhvi ̱ ini nde̱ da̱
jáchi ̱ in cúú da̱ cája chúun da xiẖín nde̱ ta mé a̱ ndaa̱̱ nac̱aja chúun da nu̱ mé ndó xiẖín
ndinuhu ini da tá naj̱ánaẖa̱ da̱ ndoẖó tu̱hun Ndióxi.̱ 8 Ta tá naq̱uixi da̱ yóho já nac̱ax̱i
tu̱hun da xiẖín nde̱ ña̱ cája ínima̱ yii̱ ̱Ndióxi ̱ña̱ quíhvi ̱ ini ndó na̱ cúú cuéntá Jesús.

9Ta jaṉda̱ naní nac̱andaa̱̱ ini nde̱ saẖá ña̱ cája ndó já nac̱asáhá xíca̱ taẖví nde̱ nu̱ Ndióxi ̱
saẖa̱ ndó ndijáá níí quiv̱i.̱ Ta xíca̱ taẖví nde̱ nu̱ á ña̱ ná naẖa̱ nu̱ ndo̱ ña̱ cúni ̱ mé á caja
ndó. Ta xíca̱ taẖví nde̱ nu̱ á ña̱ ná quiaẖva mé á ndaja táhan ña̱ ndic̱hí nu̱ ndo̱ ta ná caja
mé á ña̱ ná candaa̱̱ ini ndó tócó ndihi ñaẖa cuéntá mé á. 10 Já quéa̱ ná cuu caja ndó tá
quiaẖva ndítahan caja ndó jáchi ̱ cúú ndó ñay̱ivi cómí Ndióxi ̱ cuéntá saẖa.̱ Níí tiempo
xíní ñúhú caja ndó ña̱ cájii̱ ̱ ini mé á xiẖiṉ. Ta quiaẖva já xíní ñúhú naẖa̱ ndó ña̱ cája tá
cája ndó ña̱ vaẖa xiẖín ñay̱ivi ta quiaẖva já xíní ñúhú candaa̱̱ chága̱ ini ndó saẖa̱ Ndióxi.̱
11 Ta quiaẖva já xíca̱ taẖví nde̱ nu̱ Ndióxi ̱ ña̱ ná ndaja ndac̱ú a̱ ndoẖó xiẖiṉ ndée̱ cáhnu
ndivaẖamé á já quéa̱ cuu caja ndeé ini ndó ta já a̱ ndíhi ini ndó tá ná quixi cuaẖá tondóhó
nu̱ ndo.̱ Ta cajii̱ ̱ ini ndó 12 ndiquiaẖva ndó ndixaẖvi nu̱ Ndióxi ̱ jáchi ̱ nas̱acu tiaẖva mé á
ndoẖó ña̱ ná ndiquehe ndó ña̱ nas̱acu ini mé á quiaẖva nu̱ tócó ndihi na̱ cúú cuéntá mé
á tá ná xiṉu̱ coo̱ na nu̱ yéhe̱ ndivaẖa nu̱ú cacomí mé á cuéntá saẖa̱ ná. 13Nas̱aṉduu yó
nu̱ú naá̱ ndivaẖa ta cán naṯavá Ndióxi ̱mí ndáha̱ ña̱ quini ta naṉdiquiaẖvamé a̱ mí ndáha̱
Jesucristo, jaẖyi máni ̱á ña̱ ná cacomí a̱ cuéntá saẖa̱ yo.̱ 14Ta mé Jesucristo naj̱ácac̱u a mí
tá nax̱iẖi ̱ a̱ ndic̱a crúxu̱ ta nac̱aja cáhnu ini a saẖá cuac̱hí.

Jesucristo cúú á jiṉi ̱ nu̱ tócó ndihi ña̱ha
15 Ta Jesucristo cúú yuhú nu̱u̱ Ndióxi,̱ ña̱ a̱ cu̱ú cuni tíví ta jaṉda̱ tá cámaṉí casáhá

cavaẖa Ndióxi ̱ñuyíví yóho sa̱ íin jaẖyi a, Jesucristo. 16Ta sa̱ mé Jesucristo nac̱avaẖa tócó
ndihi ñaẖa ndúu ñuyíví yóho xiẖín ña̱ ndúu indiví. Ta mé á nac̱avaẖa tócó ndihi ña̱ xíní
xiẖín nu̱u̱ yo̱ xiẖín ña̱ a̱ cu̱ú cuní. Ta nac̱avaẖa mé á táto̱ Ndióxi,̱ ña̱ cómí chuun cuéntá
Ndióxi ̱ ta nac̱avaẖa java ga̱ táto̱ a,̱ na̱ íin cuaẖa̱ ndée̱ cahnda chuun. Tócó ndihi ña̱ yóho
nac̱avaẖa Jesucristo ña̱ ná cacuu a ñaẖa mé á. 17 Ta sa̱ íin va mé á tá cámaṉí cav̱a̱ sáhá
saẖa̱ tócó ndihi ñaẖa ta cája mé á ña̱ ná cuu canduu tócó ndihi ñaẖa indiví xiẖín ñuyíví.
18 Ta cúú á jiṉi ̱ nu̱ tócó ndihi na̱ cúú cuéntá mé á, na̱ cúú tátu̱hun yiquí cu̱ñu a. Ta mé a̱
cán caja ña̱ ná ndiẖvi ñay̱ivi íchi ̱mé á catacu na xiẖiṉ ndée̱ a̱ jáchi ̱ aṉda̱ saẖa̱ nas̱ahii̱n
mé á ta jihna ñúhú naṉditacu tucu a tañu na̱ sa̱ nax̱iẖi.̱ Ta xiẖín ña̱ yóho nax̱iṉu̱ coo̱ a

naṉduu a jiṉi ̱nu̱ tócó ndihi ñaẖa. 19Tá quiaẖva cáa Ndióxi ̱quiaẖva cáa ri Jesucristo jáchi ̱
já cúni ̱ Ndióxi ̱ coo. 20 Ta cúni ̱ ri Ndióxi ̱ ndique táhan máni ̱ tucu a xiẖiṉ tócó ndihi ña̱
nac̱avaẖa. Ña̱ cán quéa̱ nax̱iẖi ̱ Jesucristo ndic̱a crúxu̱ já ná cuu ndique táhan máni ̱ tócó
ndihi ña̱ ndúu ñuyíví xiẖín indiví xiẖiṉ Ndióxi.̱

21 Mé ndó nas̱aṉduu xícá ndo̱ nu̱ Ndióxi ̱ ta nax̱ini iẖvi ̱ ndó a̱ jáchi ̱ ndinuhu ña̱ núu
nas̱ac̱ahvi ini ndó caja ndó, nduu. Joo viti naj̱ándique táhan máni ̱ Ndióxi ̱ ndoẖó xiẖiṉ
mé á 22 saẖá ña̱ nac̱aja Jesucristo, jaẖyi a tá nax̱iẖi ̱yiquí cu̱ñu a ndic̱a crúxu̱. Já nac̱aja mé
á ña̱ ná cuu xiṉu̱ ndó canduu vií ndó nu̱ á. Ta naṉdiquiaẖva mé á ndoẖó ndáha̱ Ndióxi ̱
já ná cacuu ndó ñay̱ivi vií, na̱ coó̱ ga̱ cuac̱hi nu̱ á. 23 Joo xíní ñúhú candeé cáhnu ini ndó
Jesús ta a̱ jándacoo xóo ndó ña̱ ndáti ndó quiaẖva Ndióxi ̱nu̱ ndo.̱ Jáchi ̱tá nax̱ini joẖo ndó
tu̱hun vaẖa saẖá Jesucristo já nac̱andaa̱̱ ini ndó ña̱ cuu jácac̱u a ndoẖó. Ta sa̱ mé tu̱hun
yóho ndícuiṯa nuu ndijáá níí cúú saẖa̱ ñuyíví ta yeẖe̱ cúú da̱ chíndeé táhan jándicuiṯa
nuu a nu̱ú ñay̱ivi.

Cája chúun Pablo cuéntá na̱ cúú cuéntá Jesús
24 Ta viti cájii̱ ̱ ini i ̱ jáchi ̱ ndóho ini i ̱ saẖa̱ ndo̱ ta ña̱ cája i ̱ quéa̱ jáxiṉu̱ coo̱ i ̱ ña̱ nas̱acu

ini Jesucristo ndoho i ̱ saẖá na̱ cúú cuéntá mé á, na̱ cúú tátu̱hun yiquí cu̱ñu a. 25Naṉdaja
Ndióxi ̱ yeẖe̱ ña̱ ná nduu u̱ in da̱ caja chúun nu̱ú na̱ cúú cuéntá Jesús. Jáchi ̱ nas̱aẖaṉ mé
á chuun yóho nu̱ú i ̱ ña̱ ná chindeé e̱ ndoẖó saẖá ña̱ jánaẖa̱ cáxí i ̱ tu̱hun Ndióxi ̱ nu̱ ndo.̱
26Ta jaṉda̱ tá nac̱ava sáhá saẖa̱ ñuyíví nas̱ahii̱n jeẖé a̱ nu̱ú ñay̱ivi joo viti naj̱ánaẖa̱ Ndióxi ̱
nu̱ú na̱ cúú cuéntámé á ña̱ nas̱ahii̱n jeẖé jihna. 27Ta viti sácú ini Ndióxi ̱naẖa̱ nu̱ú na̱ cúú
cuéntá mé á ndá quiaẖva náhnu ñam̱aṉi ̱ cúni ̱ caja mé á xiẖín na̱ tóho.̱ Ta ña̱ nas̱ahii̱n
jeẖé cúú ña̱ yóho: ndácaa̱ṉ Jesucristo ini ínima̱ ndo̱ ta xiẖín ña̱ yóho vax̱i quiv̱i ̱ndicáhnu
ndó xiẖiṉ mé á.

28 Cáxi tu̱hun nde̱ nu̱ú ndihi ñay̱ivi saẖá Jesucristo. Ta jácaẖaṉ nde̱ na̱ ña̱ ná a̱ cája na
cuac̱hi. Ta xiẖín ndinuhu ini nde̱ jánaẖa̱ nde̱ nu̱ ná ña̱ ndítahan caja na já ná nduu na
ñay̱ivi ndaa̱̱ nu̱ Ndióxi ̱ saẖá ña̱ nac̱aja Jesucristo. 29 Ta ña̱ yóho cúú chuun ndúcú ndéé e̱
caja i ̱ xiẖiṉ ndée̱ cáhnu sáhan Jesucristo nu̱ú i.̱

2
1 Cúni ̱ ña̱ ná candaa̱̱ ini ndó ña̱ ndúcú ndéé e̱ xíca̱ taẖví i ̱ nu̱ Ndióxi ̱ saẖa̱ ndó xiẖín

saẖá na̱ cúú cuéntá Jesús ndúu ñuu Laodicea. Ta quiaẖva já ndúcú ndéé e̱ xíca̱ taẖví i ̱nu̱
Ndióxi ̱ saẖá na̱ cúú cuéntá Jesús, na̱ a̱ ñáha cuni táhan xiẖín i.̱ 2Ndúcú ndéé e̱ xíca̱ taẖví
i ̱nu̱ Ndióxi ̱saẖa̱ ná já ná ndiẖvi ndée̱ Ndióxi ̱ ini ínima̱ na̱ ta in ná nduu na saẖá ña̱ quíhvi ̱
ini táhan na. Ta xíca̱ taẖví i ̱nu̱ Ndióxi ̱ña̱ ná candaa̱̱ vaẖa ini ná ña̱ ndaa̱̱ saẖá Jesucristo,
ña̱ mé a̱ ndaa̱̱ ndíyaẖvi ndivaẖa. Jáchi ̱ña̱ nas̱ahii̱n jeẖé jihna naj̱ánaẖa̱ Ndióxi ̱nu̱ ná viti
ta ña̱ yóho cúú Jesucristo. 3 Ta mé Jesucristo cándaa̱̱ ini a tócó ndihi ñaẖa. Cándaa̱̱ ini
a ndía̱ quéa̱ ña̱ núu ta ndía̱ quéa̱ ña̱ vaẖa ta cúni ̱mé á ña̱ ná candaa̱̱ ri ini mé ví ña̱ jaṉ.
4Cáxi tu̱hun i ̱ña̱ yóho xiẖiṉ ndó ná a̱ jándahvi inga na ndoẖó jáchi ̱ndúu java na ta ndató
ndivaẖa cáhaṉ na̱ joo cúú ná na̱ jándahvi ñay̱ivi. 5 Ta vaṯí co̱ íin mí i ̱ xiẖiṉ ndo̱ nu̱ ndúu
ndó jaṉ joo ñúhu ini i ̱ saẖa̱ ndo̱ níí tiempo. Ta cájii̱ ̱ ini i ̱ tá xíní i ̱ ña̱ ndúu vií xiẖiṉ táhan
ndó. Ta cájii̱ ̱ ini i ̱ sándeẖé e̱ ña̱ co̱ jándacoo ndó ña̱ cándeé ini ndó Jesucristo.

6Tá naṉdiquehe ndó íchi ̱cuéntá Jesús já naṉduumé á xitoho ndó. Ta viti ndítahan nu̱
ndó caca nuu ndó xiẖiṉ á ndijáá níí quiv̱i.̱ 7 Xíní ñúhú cativi tuun ndó Jesucristo já ná
quiaẖva mé á ndée̱ á nu̱ ndo.̱ Xiẖín tu̱hun Ndióxi ̱ ña̱ naj̱ánaẖa̱ nde̱ nu̱ ndó jaṉ ndítahan
candeé chága̱ ini ndó Jesucristo. Ta ná a̱ jándacoo ndó ña̱ ndíquiaẖva ndó ndixaẖvi nu̱
mé á.

Íchi ̱ sa̱á xíca í viti
8 Cuéntá coo ndó ná a̱ jándahvi na ndoẖó xiẖín ña̱ tu̱hún cúni ̱ na̱ jánaẖa̱ na̱ nu̱ ndo.̱

Jáchi ̱náha̱ ña̱ quíxi a nu̱ Ndióxi ̱joo cúú á ña̱ quíxi jiṉi ̱mé va na cuití va. Ta cáhaṉ na̱ saẖá
ña̱ jánaẖa̱ ñay̱ivi ñuyíví ta co̱ cúú á ña̱ jánaẖa̱ Jesucristo nu̱ yo.̱

9 Tá quiaẖva cáa Ndióxi ̱ quiaẖva já cáa Jesucristo vaṯí naṉduu a in ñay̱ivi. 10 Ta
naṉdicutú ndaa̱̱ mé ndó xiẖiṉ mé á jáchi ̱ in naṉduu ndó xiẖín Jesucristo, mé a̱ sáhndá

chuun nu̱ tócó ndihi na̱ cómí cuéntá saẖá indiví xiẖín ñuyíví yóho. 11 Ta saẖá ña̱ in
naṉduu ndó xiẖín Jesucristo saẖá ña̱ cán quéa̱ naṉduu ndó ñay̱ivi cuéntá mé á ta cúú
á tátu̱hun nac̱hicaa̱ṉ Ndióxi ̱ marca ndoẖó ta co̱ cúú á tátu̱hun marca chícaa̱ṉ ñay̱ivi
yiquí cu̱ñu na. Ña̱ cája Jesucristo quéa̱ jácaxoo a mí nu̱ú cuac̱hí já quéa̱ ná a̱ cája ga̱
yó ña.̱ 12 Jáchi ̱ tá nac̱andúta̱ ndo̱ cuéntá Jesucristo já nas̱ac̱uu a tátu̱hun nax̱iẖi ̱ ndó ta
naṉdu̱xu̱ ndó xiẖín Jesucristo jáchi ̱ naj̱ándacoo ndó cuac̱hi nac̱aja ndó. Ta tá naṉditacu
mé á nas̱ac̱uu a tátu̱hun naṉditacu ri mé va ndó xiẖiṉ á saẖá ña̱ cán quéa̱ cúú ndó ñay̱ivi
saá̱ viti jáchi ̱nac̱andeé ini ndó ña̱ íin ndée̱ Ndióxi ̱ caja ña̱ ná nditacu Jesucristo. 13 Jihna
nas̱ac̱uu ndó tátu̱hun ndii̱ saẖá cuaẖá cuac̱hi nac̱aja ndó ta saẖá ña̱ coó̱ nax̱een ndó caja
ndó ña̱ sáhndá Ndióxi.̱ Ta nas̱ac̱aja ndó tá quiaẖva cúni ̱mé va ndó jáchi ̱nas̱ac̱omí cuac̱hi
cuéntá saẖa̱ ndo.̱ Joo viti nac̱aja Ndióxi ̱ña̱ ná ñeẖe̱ táhvi ̱ndó catacu ndó xiẖín Jesucristo
ta nac̱aja cáhnu ini a saẖa̱ tócó ndihi cuac̱hi ndó. 14Nas̱ac̱omí yo̱ cuac̱hi nu̱ Ndióxi ̱ jáchi ̱
naq̱uehe núu í ña̱ nas̱ahndamé á caja í. Ta ndácaa̱ṉ cuac̱hi jaṯa̱ yó nac̱aja ley joo naj̱ándoo
Ndióxi ̱ cuac̱hí tá nax̱iẖi ̱ Jesucristo ndic̱a crúxu̱ saẖa̱ yo.̱ 15 Ta tá nax̱iẖi ̱ a̱ ndic̱a crúxu̱ já
naq̱uee vaẖa mé á xiẖín tiñáhá sac̱uaẖa̱ ta naq̱uee vaẖa mé á xiẖiṉ rí quini, rí sáhndá
chuun nu̱ú ñay̱ivi ñuyíví. Ta saẖá ña̱ naj̱ácacahan Jesús nu̱u̱ ri ̱ nu̱ú ñay̱ivi saẖá ña̱ cán
quéa̱ a̱ cu̱ú chinúu ga̱ rí cuac̱hi jaṯa̱ yó viti. Xiẖín ña̱ nac̱aja Jesucristo yóho naj̱ánaẖa̱
Ndióxi ̱nu̱ yo̱ ña̱ a̱ cu̱ú ga̱ caja tiñáhá sac̱uaẖa̱ ni in ñaẖa xoẖo.̱

Ndítahan ndinducú yo̱ ña̱ha íin indiví
16 A̱ quéhe ndó cuéntá saẖá ñay̱ivi tá ná candeẖé ndaa na ndoẖó saẖá ña̱ xíxi ndó á

saẖá ña̱ xíhi ndó. Ta ni a̱ quéhe ndó cuéntá tá sándeẖé ndaa na ndoẖó saẖá ña̱ co̱ cája
ndó víco̱ cája mé ná ta ni saẖá ña̱ co̱ cája ndó víco̱ quiv̱í cája cáhnu na yoó̱ saá̱. Ta ni a̱
quéhe ndó cuéntá tá sándeẖé ndaa na ndoẖó saẖá ña̱ co̱ cája cáhnu ndó quiv̱i ̱ ndíquehe
ndée̱ na.̱ 17 Saṉahá tá cámaṉí cacu Jesucristo já nas̱ahnda Ndióxi ̱ chuun nu̱ú ñay̱ivi ña̱
ná caja na ley Moisés joo coó̱ chuun a viti jáchi ̱ sa̱ naj̱áxiṉu̱ coo̱ Jesucristo tócó ndihi ña̱
nas̱ahnda leyMoisés. 18 A̱ cándúsa ndó ñay̱ivi tá cáchí na̱ xiẖiṉ ndó ña̱ cu̱hu̱n ndó indayá
saẖá ña̱ co̱ cája ndó ña̱ cáchí mé ná. Cája cáhnu na táto̱ Ndióxi ̱ ta saẖá ña̱ jaṉ ndája toẖó
ndivaẖa na mé ná. Ta cáchí na̱ nac̱aẖaṉ tívi Ndióxi ̱ xiẖiṉ ná saẖá ña̱ cán quéa̱ ndíñehe
jícó ndivaẖa namé ná. Xíní túni ̱na̱ yóho cúú á xíní túni ̱ñay̱ivi ñuyíví cuití va. 19 Jáchi ̱co̱
xíca tuun na̱ jaṉ xiẖín Jesucristo, mé a̱ cúú jiṉi ̱nu̱ mí. Mé á sáhan ndée̱ á nu̱ yo̱ cuahnu í
ta jándique táhan mé á mí xiẖiṉ á tá quiaẖva nas̱acu ini Ndióxi.̱

20 Tá nax̱iẖi ̱ Jesucristo ndic̱a crúxu̱ já cúú á tátu̱hun nax̱iẖi ̱ ndó nu̱ú cuac̱hi, jáchi ̱ co̱
cómí ga̱ ñaẖa ñuyíví yóho cuéntá saẖa̱ ndó viti. Saẖá ña̱ cán quéa̱ co̱ ndítahan nu̱ ndó
caja ndó tá quiaẖva cája ñay̱ivi ñuyíví yóho. Co̱ ndítahan caja ndó ña̱ cáchí na̱ xiẖiṉ ndo̱
tátu̱hun ña̱ yóho: 21 “A̱ tíin toho ndó ña̱ jaṉ. A̱ cáxí toho ndó ña̱ cáa. A̱ cáni ndaa ndáha̱
ndó ña̱ yóho”, cáchí na̱ xiẖiṉ ndó. 22 Tócó ndihi ña̱ yóho ndihi saẖa.̱ Tócó ndihi ña̱ cája
na yóho cúú á ña̱ sáhndá ñay̱ivi ñuyíví cuití va ta co̱ cúú á ña̱ naq̱uixi nu̱ Ndióxi.̱ 23 Jáchi ̱
tócó ndihi ña̱ jánaẖa̱ na̱ jaṉ cúú á ña̱ quíxi jiṉi ̱mé va na vaṯí ndáa̱ na̱ tátu̱hun na̱ ndíchí
jiṉi.̱ Ta jánaẖa̱ na ña̱ ndítahan caja cáhnu ñay̱ivi Ndióxi ̱ xiẖín costumbre nac̱avaẖa mé
va na. Ta náha̱ na̱ tátu̱hun ñay̱ivi toẖó joo ndíñehe jícó na̱ mé ná. Ta jánaẖa̱ na̱ ña̱ xíní
ñúhú jándoho í yiquí cu̱ñu í joo coó̱ saẖa̱ toho ña̱ yóho jáchi ̱co̱ chíndeé a̱ mí jándihi saẖá
ña̱ xíca̱ ini yiquí cu̱ñu í caja.

3
1 Tá naṉditacu Jesucristo tañu na̱ sa̱ nax̱iẖi ̱ cúú á tátu̱hun naṉditacu ndó xiẖiṉ mé

á. Saẖá ña̱ cán quéa̱ xíní ñúhú ndinducú ndo̱ ñaẖa cúú cuéntá Ndióxi,̱ mé ñaẖa quíxi
indiví nu̱ íin coo Jesucristo xoo cuáha Ndióxi.̱ 2 Xíní ñúhú cáhvi ini ndó saẖá ñaẖa cúú
cuéntá Ndióxi ̱ta co̱ xíní ñúhú ndicani ini ndó saẖá ñaẖa ñuyíví yóho. 3 Jáchi ̱mé ndó cúú
ndó tátu̱hun na̱ sa̱ nax̱iẖi ̱ tá nax̱iẖi ̱ Jesucristo. Saẖá ña̱ cán quéa̱ co̱ xíní ñúhú ndiava ini
ndó cacomí ndó ñaẖa ñuyíví yóho jáchi ̱cu̱hu̱n ndó coo ndó xiẖín Jesucristo indiví nu̱ íin
Ndióxi.̱ 4 Ta saẖá ña̱ nac̱aja Jesucristo saẖá ña̱ cán quéa̱ tácú yo̱ viti ta tá ná canáha̱ nu̱u̱

Jesucristo ñuyíví yóho já ndacanáha̱ nu̱u̱ ndó xiẖiṉ á. Tá quiaẖva ndiyeẖe̱ ndivaẖa mé á
quiaẖva já ndiyeẖe̱ ri ndóhó va ta ndicáhnu ndó xiẖiṉ mé á.

Jihna na̱xic̱a í ichí cua̱chi joo viti xíca í ichí sa̱á
5Ndítahan jácaxoo ndó nu̱ú cuac̱hi, ña̱ cája ñay̱ivi ñuyíví. Coto a̱ cóo ndó xiẖín ñay̱ivi,

na̱ co̱ cúú ñájíhí ndo̱ á yíi ̱ ndo.̱ Ta ni a̱ cája ndó ña̱ núu xiẖín yiquí cu̱ñu ndó ta ni a̱ cája
ndó ña̱ núu, ña̱ xíca̱ ini yiquí cu̱ñu ndó caja. Ta ni a̱ chínúu ndó ínima̱ ndó jaṯá jiu̱hún
ndo̱ jáchi ̱ cúú ndó tátu̱hun na̱ cája cáhnu yoc̱o̱ tá cája ndó já. 6 Jáchi ̱ vax̱i quiv̱í jándoho
Ndióxi ̱ ini na̱ cája ña̱ yóho saẖá ña̱ co̱ xéén na̱ caja na ña̱ cúni ̱ Ndióxi.̱ 7 Ta jaṉda̱ mé
ndó tá nax̱ic̱a nuu ndó ichí cuac̱hi já nac̱aja ndó ña̱ jaṉ. 8 Joo viti xíní ñúhú jándacoo
ndó tócó ndihi ña̱ jaṉ: a̱ cójo̱ ga̱ ini ndó xiẖín ñay̱ivi ta ni a̱ cája ga̱ ndó ña̱ xíca̱ ini yiquí
cu̱ñu ndó caja ta a̱ cája ga̱ ndó ña̱ núu ta ni a̱ cánaẖá ga̱ ndó xiẖín ñani táhan ndó ta a̱
cáhaṉ ga̱ ndó tu̱hun quini. 9 Ta a̱ cáhaṉ túhún xiẖiṉ táhan ndó jáchi ̱ co̱ cúú ga̱ ndó na̱
nas̱ac̱uu ndó jihna ta tócó ndihi ña̱ núu nas̱ac̱aja ndó jihna jaṉ co̱ cómí ga̱ cuéntá saẖa̱
ndó viti. 10 Jáchi ̱ viti sa̱ naṉduu ndó ñay̱ivi saá̱, na̱ loho loho ndivií chága̱ ínima̱ na̱ cája
Ndióxi ̱ jaṉda̱ quiaẖva ná xiṉu̱ coo̱ ndó nduu ndó tá quiaẖva cáa Jesucristo ta já candaa̱̱
vaẖa chága̱ ini ndó a.̱ 11 Jáchi ̱viti coó̱ saẖá ga̱ á tá cúú yó na̱ Israel á tá co̱ cúú yó na̱ Israel,
á tá cúú yó na̱ naq̱uiẖvi marca yiquí cu̱ñu í á tá coó̱ naq̱uiẖvi marca yiquí cu̱ñu í, á tá cúú
yó na̱ tóho̱ á tá co̱ cúú toho í na.̱ Ta ni coó̱ saẖa̱ toho a á tá cúú yó na̱ yucú ñúhú ta ni coó̱
saẖa̱ toho a á tá cúú yó na̱ cómí xitoho cuéntá saẖa,̱ á tá cúú yó na̱ xíca núná mé. Joo ña̱
íin saẖa̱ quéa̱ tá ná ndiquiaẖva ndó mé ndó ndáha̱ Jesucristo ña̱ ná cacomí a̱ cuéntá saẖa̱
ndo̱ jáchi ̱ tócó ndihi na̱ cán cúú ná na̱ ndácaa̱ṉ Jesucristo ínima.̱

12Quíhvi ̱ini Ndióxi ̱ndoẖó ta nac̱ax̱i a ndoẖó ña̱ ná cacuu ndó ñay̱ivi cuéntámé á. Ta tá
quiaẖva naṯaẖnda̱ ini Ndióxi ̱ saẖa̱ ndo̱ quiaẖva já xíní ñúhú taẖnda̱ ini ndó saẖá ñay̱ivi.
Xíní ñúhú caja vaẖa ndó xiẖiṉ ná. Coto a̱ cája cáhnu ndó mé ndó. Xíní ñúhú coo vií ini
ndó xiẖiṉ ñay̱ivi ta a̱ ndíhi ini ndó xiẖiṉ ná. 13Xíní ñúhú coo cáhnu ini xiẖiṉ táhan ndó.
Ta caja cáhnu ini saẖa̱ táhan ndó tá yáha nu̱ cája xiẖiṉ táhan ndó. Tá quiaẖva nac̱aja
Jesucristo, xitoho í tá nac̱aja cáhnu ini a saẖa̱ ndó quiaẖva já ndítahan caja cáhnu ini
saẖa̱ táhan ndó. 14 Xíni ñúhú ndicutú ndaa̱̱ ndó xiẖín ña̱ quíhvi ̱ ini táhan ndó já quéa̱
ná cuu canduu in nu̱ú xiẖiṉ táhan ndó ta já a̱ cúu cahnda java táhan ndó. 15 Ta ná caja
Ndióxi ̱ña̱ ná coo vaẖa ini xiẖiṉ táhan ndó já ná caja ndaa̱̱ ndó xiẖiṉ ná. Jáchi ̱nas̱acu ini
mé á ña̱ ná caja ndó já ta nac̱ax̱i a ndoẖó nduu ndó tátu̱hun yiquí cu̱ñu a. Ta ndítahan
ndiquiaẖva ndó ndixaẖvi nu̱ Ndióxi ̱níí tiempo.

16 Ta ná ndicutú ndaa̱̱ ínima̱ ndó xiẖín tu̱hun vaẖa cáhaṉ saẖá Jesucristo. Ta xiẖín
tu̱hun yóho xíní ñúhú jánaẖa̱ táhan ndó ta xíní ñúhú quiaẖva tu̱hun ndeé ini táhan
ndó ña̱ ná candaa̱̱ vaẖa ini ndó ña.̱ Ta xiẖín ndinuhu ini ndó xíní ñúhú ndiquiaẖva ndó
ndixaẖvi nu̱ Ndióxi.̱ Cata ndó salmo xiẖiṉ himno xiẖiṉ canto ña̱ sáhan ínima̱ yii̱ ̱Ndióxi ̱
nu̱ ndo.̱ 17Ta tócó ndihi ña̱ cája ndó xíní ñúhú caja ndó ña̱ cuéntá Jesucristo, xitoho í. Ta
xíní ñúhú ndiquiaẖva ndó ndixaẖvi nu̱ Ndióxi,̱ tátá yo̱ saẖá ña̱ nac̱aja Jesucristo, xitoho
í.

Ndá quia̱hva ndítahan canduu na̱ cúú cuéntá Jesús
18Ndóhó, naj̱iẖí ndúu yíi,̱ xíní ñúhú coo joẖo ndó nu̱ cáhaṉ yíi ̱ ndó xiẖiṉ ndo̱ jáchi ̱ já

ndítahan caja naj̱iẖí, na̱ cúú cuéntá Jesús. 19 Ta jári ndóhó, daṯaa̱, xíní ñúhú quiẖvi ̱ ini
ndó ñájíhí ndo̱ ta co̱ ndítahan caja ndó ndaja nac̱uu xiẖiṉ ná. 20Ta jári ndóhó va, na̱ vaḻí
xíní ñúhú taa joẖo ndó tócó ndihi ña̱ sáhndá tátá náná ndo̱ nu̱ ndo̱ jáchi ̱ ña̱ yóho quéa̱
cájii̱ ̱ ini Ndióxi ̱ xiẖiṉ. 21 Ta jári ndóhó va, na̱ ndúu jaẖyi, a̱ jácoj̱o̱ quini ndó ini jaẖyi ndó
já quéa̱ ná a̱ cávitá ini na caja na ña̱ vaẖa. 22Ta ndóhó, na̱ nax̱een xitoho caja chúun uun
va ndó, xíní ñúhú caja ndó tócó ndihi ña̱ sáhndá xitoho ndó, na̱ ndúu ñuyíví yóho nu̱
ndo.̱ Ta a̱ ju̱ú tá ndíta cuití na̱ sándeẖé na̱ nu̱ cája chúun ndó saẖá ña̱ cúni ̱ ndó candoo̱
vaẖa ndó nu̱ú na̱ cúú xitoho ndó cán. Ña̱ xíní ñúhú caja ndó quéa̱ caja chúun ndó xiẖín
ndinuhu ini ndó nu̱ ná jáchi ̱ cúú ndó na̱ cája cáhnu Ndióxi.̱ 23Ndítahan cajii̱ ̱ ini ndó caja
ndó tócó ndihi ñaẖa. Ta ndicu̱hu̱n ini ndó ña̱ nu̱ Ndióxi ̱cája ndó ña̱ ta co̱ cúú á nu̱ú ñay̱ivi

cuití va. 24 Jáchi ̱ sa̱ cándaa̱̱ ini ndó ña̱ chaẖvi Jesucristo nu̱ ndó saẖa̱ tócó ndihi ña̱ cája
ndó. Ta ñeẖe̱ táhvi ̱ndo̱ cu̱hu̱n ndo̱ indiví jáchi ̱cája cáhnu ndó Jesucristo, mé á cúú ndusa
xitoho ndó. 25 Joo ndá na̱ cája ña̱ núu tandaa quiv̱i ̱ ndoho ini na saẖá ña̱ núu nac̱aja na
jáchi ̱ caja Ndióxi ̱ña̱ ná chaẖvi in in na saẖá ña̱ nac̱aja na.

4
1 Ta jári ndóhó va, na̱ cúú xitoho co̱ ndítahan jándoho naẖá ndó na̱ nax̱een ndó caja

chúun nu̱ ndó jaṉ. Ndítahan caja vaẖa ndó xiẖiṉ ná jáchi ̱vax̱i quiv̱í ndiquiaẖva ri ndóhó
va cuéntá nu̱ú Ndióxi,̱ xitoho ndó, ña̱ íin indiví.

2 A̱ jándacoo ndó cac̱a̱ taẖví ndó nu̱ Ndióxi ̱ xiẖín ndinuhu ini ndó. Ta ndítahan coo
tiaẖva vaẖa ndó ndiquiaẖva ndó ndixaẖvi nu̱ mé á. 3 Cac̱a̱ taẖví ndó nu̱ Ndióxi ̱ saẖá nde̱
ña̱ ná cuná mé á íchi ̱nu̱ú nde̱ caẖaṉ nde̱ tu̱hun vaẖa saẖá Jesucristo, mé tu̱hun nas̱ahii̱n
jeẖé aṉda̱ viti. Ta saẖa̱ mé ña̱ yóho ndácaa̱ṉ i ̱ vecaa̱ viti. 4 Cac̱a̱ taẖví ndó nu̱ Ndióxi ̱ ña̱
ná cuu caẖaṉ cáxí i ̱ tu̱hun Ndióxi ̱nu̱ú ñay̱ivi tá quiaẖva ndítahan nu̱ú i ̱ caja i.̱

5Co̱ ndítahan caja ndó ña̱ yóho á ña̱ cáa nu̱ú na̱ co̱ cúú cuéntá Jesús. Ta xíní núhú ndiẖi
ini ndó caẖaṉ ndó tu̱hun Ndióxi ̱ xiẖiṉ ná. 6 Tócó ndihi ña̱ cáhaṉ ndó xíní ñúhú cacuu a
ña̱ vaẖa, ña̱ cuu cajii̱ ̱ ini Ndióxi ̱xiẖiṉ. Ta xíní ñúhú candaa̱̱ ini ndó ndaja caja ndó nducú
ñehe vaẖa ndó tu̱hun nu̱ú ñay̱ivi.

Ndínda̱yí Pablo na̱ ndúu ñuu Colosas
7 Chíndahá i ̱ da̱ naní Tíquico nu̱ ndó jaṉ já ndicani da saẖá i ̱ nu̱ ndó. Mé da̱ cúú ñani

máni ̱yo̱ ta xiẖín ndinuhu ini da in cúú dá cája chúun da xiẖín i.̱ 8Chíndahá i ̱da̱ saa̱̱ da̱ nu̱
ndo̱ já ná cax̱i tu̱hun da xiẖiṉ ndo̱ ndá quiaẖva ndóho nde̱ yóho. Ta chíndahá i ̱ da̱ já ná
quiaẖva da tu̱hun ndeé ini ndó. 9 Ta chíndahá ri ̱ñani máni ̱ yo̱ Onésimo, da̱ ndíco̱ cáhnu
íchi ̱ cuéntá Jesús cuaẖaṉ xiẖiṉ dá ta mé Onésimo yóho cúú da̱ ñuu ndó jaṉ. Ta mé dá
xiẖiṉ Tíquico cax̱i tu̱hun da nu̱ ndó ndaja cándoo̱ nde̱ jaṉda̱ viti.

10 Aristarco, da̱ ndácaa̱ṉ vecaa̱ xiẖín i ̱ chíndahá da̱ Ndióxi ̱ coo ndó. Ta jári Marcos,
da̱ cúú ñani cuac̱hí Bernabé chíndahá da̱ Ndióxi ̱coo ndó. Ta sa̱ nac̱ax̱i tu̱hun i ̱xiẖiṉ ndo̱
ndá quiaẖva ndítahan caja ndó xiẖiṉ Marcos tá ná saa̱̱ da̱ coto nihni da ndoẖó. Xíní ñúhú
ndiquehe vaẖa ndó da.̱ 11Ta jári da̱ naní Jesús, da̱ naní tucu Justo chíndahá da̱ Ndióxi ̱coo
ndó. Jaṉda̱ ndíhu̱ni ̱ na̱ yóho cuití va cúú na̱ cuéntá Jesús, na̱ naq̱uixi chic̱hi Israel cája
chúun na xiẖín i ̱ tá xíca nuu nde̱ cáhaṉ nde̱ nu̱ú ñay̱ivi ña̱ cómí Ndióxi ̱ cuéntá saẖa̱ ná.
Ta mé a̱ ndaa̱̱ nac̱hindeé cuaẖa̱ ndíhu̱ni ̱ na̱ cán yeẖe.̱ 12 Ta jári Epafras, da̱ ñuu ndó jaṉ
chíndahá da̱ Ndióxi ̱ coo ndó. Mé da̱ cán cúú dá da̱ cája chúun cuéntá Jesucristo. Ta níí
tiempo xíca̱ taẖví da̱ nu̱ Ndióxi ̱ saẖa̱ ndó xiẖín ndinuhu ini da já ná candita ndac̱ú ndó
ta ná ndiquiaẖva níí ndo̱ mé ndó caja ndó ña̱ cúni ̱ Ndióxi.̱ 13 Ta xíní i ̱ xiẖín nu̱ú i ̱ ndá
quiaẖva ndíhi ini Epafras xíca̱ taẖví da̱ nu̱ Ndióxi ̱ saẖa̱ ndo̱ ta saẖá na̱ cúú cuéntá Jesús
ndúu ñuu Laodicea xiẖín na̱ ndúu ñuu Hierápolis viti. 14 Lucas, da̱ cúú doctor maṉí yo̱
chíndahá da̱ Ndióxi ̱ coo ndó. Ta jári Demas chíndahá da̱ Ndióxi ̱ coo ndó.

15Caẖaṉ Ndióxi ̱ndó xiẖín na̱ cúú cuéntá Jesús, na̱ ndúu ñuu Laodicea ta caẖaṉ Ndióxi ̱
ndó xiẖiṉ ñá naní Ninfas ta xiẖiṉ tócó ndihi na̱ cúú cuéntá Jesús tácá vehe ñá. 16 Ta tá
naṉdihi nac̱ahvi ndó carta yóho caja ndó ñam̱aṉí chindahá ndó ña̱ ná cu̱hu̱n a̱ nu̱ú na̱
cúú cuéntá Jesús, na̱ ndúu ñuu Laodicea ña̱ ná cahvi ri na̱ cán va ña.̱ Ta jári ndítahan nu̱
ndó cahvi ndó carta ña̱ nac̱hindahá i ̱ nu̱ú na̱ cán. 17 Ta caja ndó ñam̱aṉí cax̱i tu̱hun ndó
nu̱ Arquipo ña̱ xíní ñúhú ndiẖi ini da caja chúun vaẖa da chuun nas̱aẖaṉ Ndióxi ̱ nu̱ dá
caja da.

18Ta yeẖe,̱ da̱ cúú Pablo cáhyí i ̱ java tu̱hun yóho nu̱ ndó xiẖiṉ ndahá i ̱ña̱ ná chindahá
i ̱ Ndióxi ̱ coo ndó. Xíní ñúhú ndicu̱hu̱n ini ndó ña̱ ndácaa̱ṉ i ̱ vecaa̱. Ta ña̱ cúni ̱ quéa̱ ná
caja cuaẖa̱ Ndióxi ̱ñam̱aṉí xiẖiṉ ndo.̱ Já ná coo.

Carta nu̱ cuítí nac̱aẖyí Pablo nu̱ú na̱ cúú cuéntá Jesús ñuu
Tesalónica

Pablo xiẖín da̱ xíca xiẖiṉ dá chíndahá da̱ Ndióxi ̱ coo na̱ cúú cuéntá Jesús ñuu Tesalónica
1Yeẖe̱ cúú Pablo, da̱ cáhyí carta yóho xiẖiṉ Silvano xiẖín Timoteo ta chíndahá i ̱ña̱ nu̱ú

ndihi ndó, na̱ cúú cuéntá Jesús ndúu ñuu Tesalónica. Ta in naṉduu ndó xiẖiṉ Ndióxi,̱ tátá
yo̱ ta in naṉduu ndó xiẖín Jesucristo, xitoho í. Ná caja Ndióxi,̱ tátá yo̱ xiẖín Jesucristo,
xitoho í cuaẖá ñam̱aṉi ̱ xiẖín ndihi ndó ta ná caja mé á ña̱ ná coo vaẖa ini ndó.

Cándeé cáhnu ini na̱ Tesalónica Jesús
2 Já cuití ndíquiaẖva nde̱ ndixaẖvi nu̱ Ndióxi ̱ saẖá ndihi ndó. Ta co̱ ndíndójó nde̱ xíca̱

taẖví nde̱ nu̱ mé á saẖa̱ ndo.̱ 3Ndíquiaẖva nde̱ ndixaẖvi nu̱ Ndióxi,̱ tátá yo̱ saẖa̱ ndo̱ jáchi ̱
cándeé cáhnu ini ndó mé á. Ta saẖá ña̱ quíhvi ̱ ini ndó mé á saẖá ña̱ cán quéa̱ cája chúun
vaẖa ndó cuéntá mé á. Saẖá ña̱ cándeé ini ndó Jesucristo ña̱ quixi tucu a ñuyíví yóho
saẖá ña̱ cán quéa̱ cája ndeé ini ndó tá ndóho ini ndó. 4 Cuni joẖo vaẖa ndó, ñani mí i,̱
na̱ cúú cuéntá Jesús. Sa̱ xíni ̱ nde̱ ña̱ quíhvi ̱ ini Ndióxi ̱ ndoẖó ta nac̱ax̱i a ndoẖó cacuu
ndó cuéntá mé á. 5 Tá nac̱ax̱i tu̱hun nde̱ tu̱hun vaẖa saẖá Jesús nu̱ ndo̱ a̱ ju̱ú tu̱hun uun
nac̱aẖaṉ nde̱ xiẖiṉ ndo.̱ Nac̱aẖaṉ nde̱ mé tu̱hun xiẖiṉ ndée̱ ña̱ nas̱aẖaṉ ínima̱ yii̱ ̱Ndióxi ̱
nu̱ú nde.̱ Ña̱ cán quéa̱ sa̱ xíni ̱ndo̱ ña̱ ndaa̱̱ cuití va nac̱aẖaṉ nde̱ xiẖiṉ ndo.̱ Ta sa̱ xíni ̱vaẖa
ndó ña̱ nac̱aja ndaa̱̱ nde̱ tá nas̱aṉduu nde̱ xiẖiṉ ndo̱ jáchi ̱ cúni ̱nde̱ chindeé nde̱ ndoẖó.

6 A̱nda̱ jáví nac̱asáhá ndó cája ndó ña̱ nac̱aja mé nde̱ xiẖín ña̱ nac̱aja Jesucristo. Jáchi ̱
naṉdiquehe vaẖa ndó ña̱ naj̱ánaẖa̱ nde̱ nu̱ ndo.̱ Ta vaṯí naṉdoho ndivaẖa ini ndó joo
nac̱avatá ndo̱ nac̱aja ínima̱ yii̱ ̱ Ndióxi.̱ 7 Ta tá naṉdihi naṉduu ndó na̱ jánaẖa̱ nu̱ tócó
ndihi na̱ cúú cuéntá Jesús, na̱ ndúu estado Macedonia xiẖiṉ estado Acaya ña̱ ndítahan
caja na. 8 Ta a̱ ju̱ú Macedonia xiẖiṉ Acaya cuití va vaẖa jáchi ̱ ndijáá ñuu naṉdicuiṯa nuu
tu̱hun vaẖa saẖá Jesús nac̱aja ndó. Ña̱ cán quéa̱ sa̱ xíni ̱tócó ndihi ñay̱ivi ña̱ cándeé cáhnu
ini ndó Ndióxi.̱ Ña̱ cán quéa̱ ndá ñuu cásaa̱̱ nde̱ cáxi tu̱hun na̱ cán nu̱ú nde̱ saẖa̱ ndo̱ chí
co̱ xíní ñúhú ga̱ nde̱ caẖaṉ nde̱ saẖa̱ ndo̱ nu̱ ná. 9 Ta viti tócó ndihi na̱ cán cáxi tu̱hun
na nu̱ú nde̱ ndaja naṉdiquehe vaẖa ndó tu̱hun nac̱aẖaṉ nde̱ xiẖiṉ ndo̱ tá nas̱aṉduu nde̱
xiẖiṉ ndó ñuu Tesalónica cán. Ta cáxi tu̱hun na ndaja naṉdijam̱a ndó tá naṉdicoo ndó
ña̱ cája cáhnu ndó yoc̱o̱ jáchi ̱viti cája cáhnu ndó Ndióxi ̱ cuití va. Ta cáxi tu̱hun na ndaja
naṉdicó coo̱ ini ndó ta nac̱asáhá ndo̱ cája chúun ndó cuéntá Ndióxi,̱ mé a̱ cája ña̱ ndaa̱̱
cuití va, ña̱ tácú a̱ íin a indiví viti. 10 Ta cáxi tu̱hun na nu̱ú nde̱ ndá quiaẖva ndáti ndó
ndicó coo̱ Jesucristo quixi a indiví, mé a̱ cúú jaẖyi Ndióxi.̱ Ta Ndióxi ̱naj̱ánditacu a Jesús,
mé á jácac̱u mí ná a̱ ndóho iní tá ná xiṉu̱ quiv̱í caja vií Ndióxi ̱ saẖá cuac̱hi ñay̱ivi.

2
Chuun na̱caja Pablo tá na̱sahii̱n da ñuu Tesalónica

1 Ta sa̱ xíni ̱ ndihi ndó, ñani mí i,̱ na̱ cúú cuéntá Jesús ña̱ coó̱ nac̱asaa̱̱ uun va nde̱ ñuu
Tesalónica jaṉ jáchi ̱naṉdiquehe vaẖa ndó tu̱hun Ndióxi.̱ 2 Joo tá cámaṉi ̱saa̱̱ nde̱ ñuu ndó
jaṉ sa̱ xíni ̱ndo̱ ndaja nac̱aja xíxi na̱ ñuu Filipos xiẖín nde̱ ta nac̱anaẖá na̱ xiẖiṉ nde.̱ Joo
tá nac̱asaa̱̱ nde̱ ñuu ndó nas̱aẖaṉ ndée̱ ini nde̱ nac̱aja Ndióxi ̱ já nac̱ax̱i tu̱hun nde̱ tu̱hun
vaẖa saẖa̱ Jesús nu̱ ndo̱ vaṯí ndúu cuaẖá na̱ co̱ cúní ndeẖe.̱ 3Ta coó̱ nac̱aẖaṉ nde̱ ña̱ tu̱hún
xiẖín ndo̱ jáchi ̱ tu̱hun ndaa̱̱ cuití va cúú ña̱ naj̱ánaẖa̱ nde̱ nu̱ ndo.̱ Ta coó̱ nac̱aẖvi núu ini
nde̱ ta coó̱ naj̱ándahvi nde̱ ndoẖó. 4 Joo nac̱ax̱i Ndióxi ̱ ndeẖe̱ ta nas̱ahnda mé á chuun
nu̱ú nde̱ ña̱ ná cax̱i tu̱hun nde̱ tu̱hun vaẖa saẖa̱ Jesús nu̱ú ñay̱ivi. Ta vaṯí co̱ táhán ini
ñay̱ivi xiẖín ña̱ cáhaṉ nde̱ joo coó̱ naṉdijam̱a toho nde̱ ña.̱ Jáchi ̱ Ndióxi ̱ quéa̱ sándeẖé
ínima̱ yo̱ ta táhán ini a xiẖín ña̱ cáhaṉ nde.̱ 5 Sa̱ xíni ̱ vaẖa ndó nac̱aẖaṉ ndaa̱̱ nde̱ xiẖiṉ
ndo̱ ta coó̱ nac̱aẖaṉ chíjín nde̱ xiẖiṉ ndo.̱ Ta coó̱ naj̱ándahvi nde̱ ndoẖó saẖá jiu̱hún. Joo
xíni ̱ndaa̱̱ táhyí Ndióxi ̱ña̱ ndaa̱̱ cuití va nac̱aẖaṉ nde̱ xiẖiṉ ndo.̱ 6 Ta sa̱ xíni ̱ vaẖa ndó ña̱

ni tañu mé ndó ta ni tañu java ga̱ ñay̱ivi coó̱ naṉdinducú nde̱ ña̱ ná caja cáhnu ñay̱ivi
ndeẖe̱ vaṯí íin saẖa̱ nde̱ cahnda nde̱ chuun nu̱ ndo̱ jáchi ̱ cúú nde̱ na̱ apóstol nac̱hindahá
Ndióxi ̱ nu̱ ndo.̱ 7 Joo nac̱aja vií nde̱ xiẖiṉ ndo̱ tá quiaẖva ndáá vaẖa in ñáñáha̱ jaẖyi ñá.
8 Ta cúni ̱ ndivaẖa nde̱ ndoẖó ña̱ cán quéa̱ nac̱ax̱i tu̱hun nde̱ tu̱hun vaẖa saẖá Jesús nu̱
ndo.̱ Ta íin tiaẖva nde̱ quivi nde̱ saẖa̱ ndo̱ jáchi ̱quíhvi ̱ ini nde̱ ndoẖó. 9Ñani nde,̱ na̱ cúú
cuéntá Jesús, á co̱ ndícu̱hu̱n ini ndó ndá quiaẖva nac̱aja nde̱ tá nas̱aṉduu nde̱ xiẖín ndo̱
cán. Ñuú tá ndiví nac̱aja chúun nde̱ já ná cuu chaẖvi nde̱ saẖá ña̱ xíxi nde.̱ Jáchi ̱ co̱ cúni ̱
nde̱ jáquiẖvi ̱nde̱ ndoẖó nani cáxi tu̱hun nde̱ tu̱hun vaẖa saẖá Jesús nu̱ ndo.̱

10 Ta sa̱ xíni ̱ ndaa̱̱ táhyí ndihi ndó, na̱ cúú cuéntá Jesús ña̱ nac̱aja vaẖa nde̱ xiẖiṉ ndo̱
ta cuu caẖaṉ ndó saẖa̱ nde.̱ Ta xíni ̱ táhyí Ndióxi ̱ña̱ nac̱aja ndaa̱̱ nde̱ xiẖiṉ ndo̱ ta nac̱aja
vií nde̱ xiẖiṉ ndo̱ ña̱ cán quéa̱ a̱ cu̱ú chicaa̱ṉ ñay̱ivi cuac̱hi jaṯá nde.̱ 11 Sa̱ xíni ̱ vaẖa ndó
ndaja naj̱ácaẖaṉ nde̱ in in ndó ta ndaja nas̱aẖaṉ nde̱ tu̱hun ndeé ini ndó ña̱ ná candic̱o̱
cáhnu ndó íchi ̱ cuéntá Jesús. Tátu̱hun cája in daṯaa̱̱ xiẖín jaẖyi da já nac̱aja nde̱ xiẖiṉ
ndo.̱ 12 Ta nas̱ahnda nde̱ chuun nu̱ ndo̱ caja ndó ña̱ cúni ̱ Ndióxi ̱ jáchi ̱ cúú ndó cuéntá
mé á. Mé Ndióxi,̱ mé a̱ sáhndá chuun indiví, mé a̱ cán quéa̱ nac̱ax̱i a ndoẖó cahnda ndó
chuun xiẖiṉ á. Mé á cúú á in Ndióxi ̱ cáhnu ndivaẖa ta ndaja cáhnu mé á ndoẖó xiẖiṉ á.

13Ña̱ cán quéa̱ níí tiempo ndíquiaẖva nde̱ ndixaẖvi nu̱ Ndióxi ̱ jáchi ̱ naṉdiquehe vaẖa
ndó tu̱hunNdióxi ̱ña̱ nac̱ax̱i tu̱hun nde̱ nu̱ ndo.̱ Tá nax̱ini joẖo ndó ña̱ já nac̱andaa̱̱ ini ndó
ña̱ cúú á tu̱hun Ndióxi ̱ ta co̱ cúú á tu̱hun ñay̱ivi ñuyíví. Ta mé a̱ ndaa̱̱ cúú á tu̱hun Ndióxi ̱
jáchi ̱ tá nax̱ini joẖo ndó ña̱ já quéa̱ naj̱ándicoo ndó cuac̱hi cája ndó saẖá ña̱ cándeé ini
ndó Jesús. 14 A̱nda̱ jáví mé ñay̱ivi ñuu ndó nac̱asáhá na̱ jándoho na ini ndóhó, ñani mí i ̱ta
nac̱aja xíxi na xiẖiṉ ndó. Ta quiaẖva já naṉdoho na̱ cúú cuéntá Jesús estado Judea. Jáchi ̱
na̱ Israel, na̱ ndúu estado Judea nac̱aja xíxi na xiẖiṉ ná. 15 Jihna nas̱ahní java na̱ Israel na̱
profeta cuéntá Ndióxi.̱ Ta quiaẖva já nas̱ahní java ri na̱ Israel Jesucristo, xitoho í. Ta viti
java na̱ Israel cája xíxi na xiẖín nde̱ ta naṯaxí na̱ ndeẖe̱ veñu̱hu. Co̱ cájii̱ ̱ ini Ndióxi ̱xiẖiṉ
ná jáchi ̱ cándají na̱ tócó ndihi ñay̱ivi. 16 Ta coó̱ nas̱aẖaṉ na̱ ñam̱aṉi ̱ nu̱ú nde̱ cax̱i tu̱hun
nde̱ tu̱hun vaẖa saẖá Jesús nu̱ú ñay̱ivi, na̱ coó̱ naq̱uixi chic̱hi Israel ña̱ ná jácac̱u Ndióxi ̱
na.̱ Ta saẖá ña̱ yóho naṉdicuaẖá cuac̱hi na nu̱ Ndióxi ̱ta saẖá ña̱ cán quéa̱ xójo̱ ini a xiẖiṉ
ná ta viti nax̱iṉu̱ coo̱ hora jándoho a ini na.

Cúni ̱ Pablo coto nihni tucu da ña̱yivi ñuu Tesalónica
17Ñanimí i,̱ na̱ cúú cuéntá Jesús, tá naṉdihi naq̱uee nde̱ ñuu ndó jaṉ já naṉdicu̱hu̱n ini

nde̱ saẖa̱ ndo.̱ Ñúhu ini nde̱ saẖa̱ ndo̱ vaṯí co̱ xíní nde̱ ndoẖó xiẖiṉ nu̱ú nde.̱ Ta ndiáva̱
ini nde̱ ndicó coo̱ nde̱ ñuu ndó coto nihni nde̱ ndoẖó. 18Nas̱acu ini nde̱ saa̱̱ nde̱ nu̱ ndo.̱
Ta yeẖe,̱ da̱ cúú Pablo cuaẖá tañu nac̱acúni ̱ saa̱̱ i ̱ ñuu ndó joo tiñáhá sac̱uaẖa̱ nas̱aji nuu
rí nu̱ú i ̱ saẖá ña̱ cán quéa̱ coó̱ nac̱uu saa̱̱ i ̱ jaṉ. 19Ndá saẖa̱ quéa̱ cándeé ini nde̱ ndoẖó ta
ndá saẖa̱ quéa̱ cájii̱ ̱ ini nde̱ ta ndá saẖa̱ quéa̱ coo vaẖa ini nde̱ tá tandaa quiv̱i ̱ quixi tucu
Jesucristo ñuyíví yóho. Saẖá ña̱ ndíco̱ ndo̱ íchi ̱ cuéntá Jesucristo, xitoho í saẖá ña̱ cán
quéa̱ cájii̱ ̱ ini nde.̱ 20Mé a̱ ndaa̱̱ íin vaẖa ini nde̱ ta cájii̱ ̱ ini nde̱ cája ndó.

3
1Ta saẖá ña̱ cúni ̱ndivaẖa i ̱candaa̱̱ ini i ̱ndaja ndúu ndó cán saẖá ña̱ cán quéa̱ nas̱acu ini

i ̱candoo̱ in tálaá̱mí i ̱ñuu Atenas. 2Ta nac̱hindahá i ̱ñaní Timoteo, mé da̱ cája chúun xiẖiṉ
nde̱ cuéntá Ndióxi ̱cáxi tu̱hun da tu̱hun vaẖa saẖá Jesucristo nu̱ú ñay̱ivi. Nac̱hindahá i ̱da̱
saa̱̱ da̱ coto nihni da ndoẖó já quéa̱ jácaẖaṉ da̱ ndoẖó ña̱ ná coo ndacú chága̱ ínima̱ ndó
nu̱ Ndióxi ̱ ta ná chindeé da̱ ndoẖó candeé cáhnu chága̱ ini ndó Ndióxi.̱ 3 Jáchi ̱ cúni ̱ nde̱
ña̱ ná coo ndacú ini ndó ná a̱ jándicoo ndó íchi ̱ cuéntá Jesús vaṯí cája xíxi ñay̱ivi xiẖiṉ
ndo.̱ Jáchi ̱ sa̱ xíni ̱ vaẖa ndó ña̱ ndítahan nu̱ yo̱ ndóho tá ndóho iní saẖá Jesucristo. 4 Á
co̱ ndícu̱hu̱n ini ndó tá nas̱aṉduu nde̱ xiẖiṉ ndo̱ nac̱ax̱i tu̱hun nde̱ nu̱ ndo̱ ña̱ vax̱i quiv̱i ̱
ndoho iní saẖa̱ mé á. Ta viti sa̱ xíni ̱ndó ña̱ nay̱aẖa ña̱ nac̱aẖaṉ nde̱ xiẖiṉ ndo.̱ 5 Saẖá ña̱
coó̱ naṉ̃eẖé e̱ tu̱hun saẖa̱ ndo̱ saẖá ña̱ cán quéa̱ nac̱hindahá i ̱Timoteo nu̱ ndo̱ ná cañehe
da tu̱hun saẖa̱ ndó quixi a nu̱ú i ̱ já ná candaa̱̱ ini i ̱ á mé a̱ ndaa̱̱ táhyí ndíco̱ cáhnu ndó
íchi ̱ cuéntá Jesús. Jáchi ̱nay̱iẖví i ̱ ña̱ jándahvi tiñáhá sac̱uaẖa̱ ndoẖó. Ta tá ná quee vaẖa

tiñáhá sac̱uaẖa̱ xiẖiṉ ndo,̱ nduu já quéa̱ mé a̱ uun quéa̱ nac̱aẖaṉ nde̱ tu̱hun Ndióxi ̱xiẖiṉ
ndo.̱

6 Joo viti chá va naq̱uixi Timoteo yóho tá naṉdihi nax̱ito nihni da ndoẖó jaṉ. Ta naṉ̃eẖe̱
dá tu̱hun vaẖa saẖa̱ ndo̱ ña̱ cándeé ini ndó Jesucristo ta quíhvi ̱ ini táhan ndó. Ta cáchí da̱
ña̱ ñúhu ndivaẖa ini ndó saẖá nde.̱ Ta xíca̱ ndivaẖa ini ndó cuni ndó ndeẖe̱ tá quiaẖva
xíca̱ ndivaẖa ini nde̱ cuni nde̱ ndoẖó. 7 Cándeẖé ndó, ñani i.̱ Vaṯí ndóho ndivaẖa ini nde̱
yóho joo nas̱aẖaṉ ndeé ini nde̱ jáchi ̱naṉ̃eẖé nde̱ tu̱hun ña̱ cándeé cáhnu ini ndó Jesús ta
ndíco̱ cáhnu ndó íchi ̱ cuéntá mé á. 8Ta naṉdivaẖa ini nde̱ jáchi ̱ cándaa̱̱ ini nde̱ ña̱ ndacú
íin ini ndó xiẖín Jesucristo, xitoho í. 9 Ta co̱ ñéhe̱ ga̱ nde̱ ndá quiaẖva ndiquiaẖva nde̱
ndixaẖvi nu̱ Ndióxi ̱saẖa̱mé ndó jáchi ̱cájii̱ ̱ndivaẖa ini nde̱ nac̱aja ndó. 10Chí ñuú ta ndiví
xíca̱ taẖví nde̱ nu̱ Ndióxi ̱ ña̱ ná quiaẖva ñam̱aṉi ̱ nu̱ú nde̱ saa̱̱ nde̱ coto nihni nde̱ ndoẖó
jáchi ̱ cúni ̱ nde̱ xiṉu̱ coo̱ nde̱ jánaẖa̱ chága̱ nde̱ tu̱hun Ndióxi ̱ nu̱ ndo̱ já ná candeé cáhnu
chága̱ ini ndó mé á.

11Ña̱ cán quéa̱ xíca̱ taẖví nde̱ nu̱ Ndióxi,̱ tátá yo̱ xiẖiṉ Jesucristo, xitoho í ña̱ ná chindeé
a̱ ndeẖe̱ saa̱̱ nde̱ nu̱ ndo̱ coto nihni nde̱ ndoẖó. 12Ta ná caja Ndióxi ̱ña̱ ná quiẖvi ̱chága̱ ini
táhan ndó. Ta ná chutú ndaa̱̱ ini ndó xiẖín ña̱ quíhvi ̱ ini ndó tócó ndihi ñay̱ivi tá quiaẖva
quíhvi ̱ ini nde̱ ndoẖó. 13 Ta ná caja Ndióxi ̱ ña̱ ná coo ndacú ínima̱ ndo̱ nu̱ mé á. Ta ná
jándoo a ínima̱ ndo̱ já ná coo vií a̱ nu̱ mé á tá ná quixi tucu Jesucristo ñuyíví xiẖín ndihi
na̱ cúú cuéntá mé á.

4
Ña̱ ndítahan nu̱ yo̱ caja í já ná tahan ini Ndióxi ̱ xiẖiṉ yo̱

1 Cuni joẖo vaẖa ndó ñani mí i,̱ na̱ cúú cuéntá Jesús. Jihna naj̱ánaẖa̱ nde̱ ndoẖó ndaja
ndítahan caja ndó já ná tahan ini Ndióxi ̱ xiẖiṉ ndo.̱ Ta xíni ̱ nde̱ já cája ndó aṉda̱ viti.
Xiẖiṉ ndée̱ sáhan Jesucristo nu̱ú nde̱ xíca̱ taẖví nde̱ nu̱ ndo̱ ta sáhndá nde̱ chuun nu̱ ndo̱
ña̱ ná a̱ jándicoo ndó caja ndó ña̱ naj̱ánaẖa̱ nde̱ nu̱ ndo.̱

2 Sa̱ xíni ̱ vaẖa ndó ña̱ sáhndá nde̱ chuun nu̱ ndó jáchi ̱ nas̱ahnda Jesucristo, xitoho í
chuun nu̱ú nde̱ caẖaṉ nde̱ ña̱ yóho xiẖiṉ ndo.̱ 3Ña̱ cúni ̱Ndióxi ̱quéa̱ ná coo vií ínima̱ ndó
nu̱ mé á ta ná a̱ cája ndó cuac̱hi ña̱ coo ndó xiẖín naj̱iẖí á taa̱, na̱ co̱ cúú ñájíhí ndo̱ á yíi ̱
ndo.̱ 4Ña̱ cúni ̱Ndióxi ̱quéa̱ ná tandaẖa̱ ndó xiẖín in tálaá̱ ñáñáha.̱ Ta ná coo vií ndó xiẖiṉ
ña̱ ta ná caja cáhnu ndó ña.̱ 5Ta ná a̱ ndiáva̱ ini ndó caja núu ndó xiẖiṉ ñá tá quiaẖva cája
ñay̱ivi, na̱ co̱ xíni ̱Ndióxi.̱ 6Co̱ ndítahan caja ndó cuac̱hi xiẖiṉ ñájíhí ñani táhan ndó jáchi ̱
xiẖín ña̱ yóho jándahvi ndó yíi ̱ ña.̱ Ta jándoho ndivaẖa Ndióxi ̱ ini tócó ndihi na̱ cája já.
Ta sa̱ xíni ̱ vaẖa ndó ña̱ yóho jáchi ̱nac̱ax̱i tu̱hun nde̱ ña̱ nu̱ ndó jihna. 7 Jáchi ̱ coó̱ nac̱ana
Ndióxi ̱mí ña̱ ná caja í cuac̱hi. Nac̱ana mé á mí jáchi ̱ cúni ̱ a̱ ña̱ ná cacuú ñay̱ivi yii̱,̱ na̱ íin
vií ínima.̱ 8 Ta ndá na̱ co̱ cúni ̱ cuni joẖo ña̱ jánaẖa̱ nde̱ já quéa̱ cándaa̱̱ ini ndó ña̱ a̱ ju̱ú
ndeẖe̱ cuití va cándají na.̱ Jáchi ̱quéhe núu na Ndióxi ̱saẖá ña̱ co̱ cája na ña̱ cúni ̱mé á. Ta
Ndióxi ̱quéa̱ nas̱aẖaṉ ínima̱ yii̱ ̱mé á nu̱ yo̱ cañuhu a iní.

9 Sa̱ naj̱ánaẖa̱ va Ndióxi ̱ ndoẖó ndá quiaẖva ndítahan quiẖvi ̱ ini táhan ndó, na̱ cúú
cuéntá Jesús. Saẖá ña̱ cán quéa̱ nu̱ carta yóho co̱ ndítahan caẖyí tucu u̱ ña̱ nu̱ ndo.̱
10 Ta sa̱ xíni ̱ vi ̱ ña̱ mé a̱ ndaa̱̱ quíhvi ̱ ini ndó tócó ndihi na̱ cúú cuéntá Jesús ndúu estado
Macedonia. Joo xíca̱ taẖví i ̱nu̱ ndó, ñani mí i ̱ña̱ ná quiẖvi ̱chága̱ ini ndó na.̱ 11Xíní ñúhú
nducú ndo̱ coo vaẖa ini ndó xiẖín ndihi ñay̱ivi. Ta nducú ndo̱ coo ndisáhnu ini ndó. Ta
ndítahan nu̱ in in ndó caja ndó chuun mé ndó jáchi ̱ já naj̱ánaẖa̱ nde̱ nu̱ ndó jihna. 12 Ta
tá ná caja chúun vaẖa ndó já quéa̱ caẖaṉ vaẖa ñay̱ivi, na̱ co̱ cúú cuéntá Jesús saẖa̱ ndo.̱
Ta tá ná caja chúun vaẖa ndó já quéa̱ a̱ ndímaṉí ni in ñaẖa nu̱ ndo̱ catacu ndó.

Va̱xi quiv̱i ̱ quixi tucu Jesucristo ñuyíví yóho
13Ta viti cúni ̱nde̱ ndicani nde̱ nu̱ ndó, ñani i,̱ na̱ cúú cuéntá Jesús ña̱ ná candaa̱̱ vaẖa ini

ndó ña̱ ndaa̱̱ saẖá ñay̱ivi, na̱ sa̱ nax̱iẖi.̱ A̱ cácuéha̱ ini ndó saẖa̱ ná tá quiaẖva cája ñay̱ivi,
na̱ co̱ cándeé ini Ndióxi.̱ 14 Tá quiaẖva cándúsa nde̱ ña̱ nax̱iẖi ̱ Jesucristo ta naṉditacu
tucu a quiaẖva já cándúsa nde̱ ña̱ jánditacu tucu Ndióxi ̱ na̱ sa̱ nax̱iẖi,̱ na̱ nas̱andeé ini

mé á tá nas̱aṯacu na. Caja Ndióxi ̱ña̱ ná quixi na̱ cán xiẖín Jesús tá ná quixi tucu a ñuyíví
yóho.

15 Ña̱ cán quéa̱ cáhaṉ nde̱ ña̱ yóho xiẖiṉ ndo̱ ta cúú á ña̱ naj̱ánaẖa̱ Jesucristo, xitoho
í nu̱ú nde.̱ Tá ná quixi tucu mé á ñuyíví yóho ndiquehe a mí já quéa̱ a̱ cúhu̱n toho
jihna ñúhú na̱ tácú ñuyíví yóho jáchi ̱ jihna ñúhú ndindita na̱ sa̱ nax̱iẖi.̱ 16 Jihna ñúhú
nuu Jesucristo quixi tucu a ñuyíví yóho. Ta mé já cayuhú a̱ cahnda a chuun nu̱ú ndihi
ñay̱ivi. Já cayuhú táto̱ sac̱uaẖa̱ Ndióxi ̱ ta ndaẖyi ̱ trompeta Ndióxi.̱ Já nditacu nu̱ cuítí na̱
sa̱ nax̱iẖi,̱ na̱ cándúsa Jesucristo. 17 A̱nda̱ jáví tócó ndihi mí, na̱ tácú ndique táhan í xiẖín
na̱ naṉditacu nu̱ cuítí ta cañehe Ndióxi ̱mí tañu vic̱o.̱ Já ndique táhan í xiẖín Jesucristo,
xitoho í nu̱ táchi ̱ ta já coo í xiẖiṉ mé á aṉda̱ ama cáa quiv̱i.̱ 18 Saẖá ña̱ cán quéa̱ ndítahan
nu̱ ndó quiaẖva tu̱hun ndeé ini táhan ndó xiẖín tu̱hun yóho.

5
1 Candeẖé ndo,̱ ñani i,̱ na̱ cúú cuéntá Jesús. Co̱ xíní ñúhú caẖyí i ̱nu̱ ndo̱ saẖa̱ ndá ama

quixi tucu Jesucristo ñuyíví yóho. 2 Jáchi ̱ cándaa̱̱ vaẖa ini ndó ña̱ mé quiv̱i ̱ co̱ cáhán yo̱
quixi Jesucristo ñuyíví yóho já quixi mé á. Tá quiaẖva jonáá cuití va xínu̱ in da̱ cuiẖná
tá ñuú quiaẖva já jonáá xiṉu̱ Jesucristo ñuyíví yóho. 3 Tá ná caẖán ñay̱ivi sa̱ ndúu vaẖa
ndivaẖa na ta ni in ñaẖa a̱ cúu yiẖví na̱ aṉda̱ jáví jonáá xiṉu̱ ña̱ ndoho ndivaẖa ini na. Tá
quiaẖva jonáá xínu̱ ña̱ sáhndá a̱ tix̱i in ñáñáha̱ tá cúni ̱cacu jaẖyi ñá quiaẖva já xiṉu̱ quiv̱i ̱
ndihi saẖa̱ ná. Ta ni in na a̱ cu̱ú cac̱u toho. 4 Joo mé ndó, ñani mí i,̱ na̱ cúú cuéntá Jesús
co̱ ndúu ga̱ ndó nu̱ú naá saẖá ña̱ cándaa̱̱ ini ndó ña̱ quixi tucu Jesucristo ñuyíví yóho. Ta
vaṯí catóntó ndo̱ tá ná xiṉu̱ in da̱ cuiẖná nu̱ ndo̱ joo co̱ ndítahan catóntó ndo̱ tá ná quixi
tucu Jesucristo. 5 Jáchi ̱ tócó ndihi ndó, na̱ cándeé ini Jesucristo ndúu ndó nu̱ yéhe̱ saẖá
ña̱ xíca ndó íchi ̱cuéntá Jesús. Co̱ xíca toho ndó íchi ̱nu̱ú naá nu̱ xíca ñay̱ivi ñuyíví, na̱ co̱
cándeé ini Jesucristo. 6 Saẖá ña̱ cán quéa̱ ndítahan coo tiaẖva í candatí quixi Jesucristo
ta a̱ cúju̱ yo̱ tá quiaẖva cája java ga̱ ñay̱ivi. Ña̱ ndítahan caja í quéa̱ cañuhu táhyí iní xiẖiṉ
tócó ndihi xíní túni ̱yo̱ candatí xiṉu̱ Jesucristo. 7 Jáchi ̱na̱ quíji,̱ quíji ̱na̱ tá ñuú ta na̱ xíhi,
xíhi na tá ñuú. 8 Joo mí sa̱ xíca í nu̱ yéhe̱ ta ndítahan cañuhu táhyí iní. Ndítahan nu̱ yó
chindeé yo̱ mí. Tá cándeé iní Jesucristo ta tá quíhvi ̱ ini táhan í já cúú á tátu̱hun ndíxi yó
cotó caa̱. Tá ndátí quixi tucu Jesucristo jácac̱u a mí já cúú á tátu̱hun ñúhu ndó yíjiṉí caa̱.
9 Jáchi ̱ coó̱ nac̱ax̱i Ndióxi ̱ mí ndicueẖe̱ a̱ xiẖiṉ yo̱ jáchi ̱ nax̱iẖi ̱ Jesucristo, xitoho í saẖá
cuac̱hí saẖá ña̱ cúni ̱ a̱ jácac̱u a mí ná a̱ cúhu̱n yó indayá. 10Nax̱iẖi ̱ Jesucristo saẖa̱ yo̱ ta
tá tácú yo̱ á sa̱ nax̱iẖi ̱yo̱ mé quiv̱í quixi tucu a ñuyíví yóho já quéa̱ cañehe a mí coẖó coo
í xiẖiṉ mé á aṉda̱ ama cáa quiv̱i.̱ 11 Ña̱ cán quéa̱ quiaẖva tu̱hun ndeé ini táhan ndó ta
chindeé táhan ndó tá quiaẖva sa̱ cája ndó.

Ndícani Pablo nu̱ú na̱ cúú cuéntá Jesús ña̱ ndítahan caja na
12 Ta viti xíca̱ taẖví nde̱ nu̱ mé ndó, na̱ cúú cuéntá Jesús ña̱ ná caja cáhnu ndó ñay̱ivi,

na̱ cája chúun tañu ndó jáchi ̱ndáca na ndoẖó íchi ̱cuéntá Jesucristo, xitoho í ta jánaẖa̱ na̱
tu̱hun Ndióxi ̱nu̱ ndo.̱ 13Ndítahan coo toní ñúhú ndo̱ xiẖiṉ ná ta quiẖvi ̱ ini ndó na̱ xiẖín
ndinuhu ini ndó jáchi ̱cája chúun na cuéntá Ndióxi ̱tañu ndó. Coo vaẖa ini ndó xiẖín ñani
táhan ndó.

14 Xíca̱ taẖví nde̱ nu̱ ndó ña̱ ná jánaṉi ndó ndá na̱ co̱ cúni ̱ caja chúun. Quiaẖva ndó
tu̱hun ndeé ini ndá na̱ cácuéha̱ ini. Chindeé ndó ñay̱ivi, na̱ vitá ini xiẖín tu̱hun Ndióxi.̱
Ta coo cáhnu ini ndó xiẖín ndihi ñay̱ivi.

15 Candeẖé ndo.̱ A̱ ndúcú ñehe ndó ña̱ núu cája inga na xiẖiṉ ndo.̱ Ta ndinducú ndo̱
caja vaẖa xiẖiṉ táhan ndó níí tiempo ta quiaẖva já caja ndó ña̱ vaẖa xiẖiṉ tócó ndihi
ñay̱ivi.

16 Ná coo vatá ini ndó níí tiempo. 17 Ta cac̱a̱ taẖví ndó nu̱ Ndióxi ̱ níí tiempo. 18 Ndá
nac̱uu ña̱ ndóho ndó ndítahan nu̱ ndo̱ ndiquiaẖva ndó ndixaẖvi nu̱ Ndióxi ̱ saẖá jáchi ̱ña̱
yóho cúni ̱Ndióxi ̱ caja mé ndó, na̱ cúú cuéntá Jesús.

19 A̱ cáji nuu ndó nu̱ú ña̱ cúni ̱ ínima̱ yii̱ ̱ Ndióxi ̱ caja xiẖiṉ ndo.̱ 20 A̱ quéhe núu ndó

ñay̱ivi, na̱ jáyaẖa tu̱hun, ña̱ nas̱aẖaṉ Ndióxi ̱nu̱ ná caẖaṉ na̱ xiẖiṉ ndo.̱ 21Coto ndojó ndo̱
tócó ndihi ña̱ cáhaṉ na̱ xiẖiṉ ndo.̱ Cax̱i ndó ña̱ vaẖa 22 ta caxoo ndó nu̱ tócó ndihi ña̱ núu.

23 Ta Ndióxi,̱ mé a̱ cája ña̱ coo vaẖa ini ndó, ná caja yii̱ ̱ ndihi a ndoẖó. Ná caja yii̱ ̱ á
ínima̱ ndo̱ xiẖín yiquí cu̱ñu ndó já ná coo vií ndo̱ tá ná xiṉu̱ quiv̱í quixi tucu Jesucristo,
xitoho í. 24 Jáchi ̱ sa̱ nac̱ax̱i Ndióxi ̱mí ta a̱ jándicoo a mí aṉda̱ quiaẖva jáxiṉu̱ coo̱ a tócó
ndihi ña̱ nac̱achi a.

Jáxiṉu̱ co̱o Pablo ña̱ cáha̱n da̱ ta ndínda̱yí da̱ na̱
25Ñani mí i,̱ na̱ cúú cuéntá Jesús, cac̱a̱ taẖví ndo̱ nu̱ Ndióxi ̱ saẖá nde.̱
26 Caẖaṉ Ndióxi ̱ndó xiẖín ndihi na̱ cúú cuéntá Jesús ta tatí yúhu̱ táhan ndó ta yii̱ ̱ caja

ndó ña.̱
27Candeẖé ndo,̱ ñani i,̱ na̱ cúú cuéntá Jesús. Sáhndá i ̱chuun nu̱ ndó cuéntá Jesucristo,

xitoho í ña̱ ná cahvi ndó carta yóho nu̱ú ndihi na̱ cúú cuéntá Jesús ndúu xiẖiṉ ndó jaṉ.
28Ná caja Jesucristo, xitoho í cuaẖá ñam̱aṉi ̱ xiẖiṉ ndo.̱ Já ná coo.

Carta chí iv̱i ̱nac̱aẖyí Pablo nu̱ú na̱ cúú cuéntá Jesús ñuu
Tesalónica

Pablo xiẖín da̱ xíca xiẖiṉ dá chíndahá da̱ Ndióxi ̱ coo na̱ cúú cuéntá Jesús ñuu Tesalónica
1Yeẖe̱ cúú Pablo, da̱ cáhyí carta yóho xiẖiṉ Silvano xiẖiṉ Timoteo ta chíndahá i ̱ña̱ nu̱ú

ndihi ndó, na̱ cúú cuéntá Jesús ndúu ñuu Tesalónica. Ta in naṉduu ndó xiẖiṉ Ndióxi,̱ tátá
yo̱ ta in naṉduu ndó xiẖín Jesucristo, xitoho í. 2Ná caja Ndióxi,̱ tátá yo̱ xiẖiṉ Jesucristo,
xitoho í cuaẖá ñam̱aṉi ̱ xiẖín ndihi ndó ta ná caja mé á ña̱ ná coo vaẖa ini ndó.

Caja vií Ndióxi ̱ sa̱há na̱ cája cua̱chi tá ná quixi tucu Jesucristo ñuyíví yóho
3Ndijáá níí quiv̱i ̱ ndítahan nu̱ú nde̱ ndiquiaẖva nde̱ ndixaẖvi nu̱ Ndióxi ̱ saẖa̱ ndóhó,

na̱ cúú cuéntá Jesús. Ta íin saẖa̱ cája nde̱ já jáchi ̱nini quiv̱i ̱cándeé chága̱ ini ndó Jesús ta
quíhvi ̱ chága̱ ini táhan ndó na̱ cúú cuéntá Jesús. 4 Saẖá ña̱ cán quéa̱ cájii̱ ̱ ini nde̱ cáhaṉ
nde̱ saẖa̱ ndo̱ nu̱ú java ga̱ na̱ cúú cuéntá Jesús ndá nac̱uu nu̱ tácá na̱ jáchi ̱cándeé ini ndó
Jesús ta sáhan ndeé ini ndó tá ndóho ini ndó saẖá ña̱ cája xíxi ñay̱ivi xiẖiṉ ndo.̱ 5 Jánaẖa̱
Ndióxi ̱ nu̱ yo̱ ña̱ ndaa̱̱ cája mé á tá cája vií a̱ saẖa̱ yo.̱ Ta saẖá ña̱ yóho sácú tiaẖva mé á
ndoẖó cu̱hu̱n ndó indiví cacomí a̱ cuéntá saẖa̱ ndó jáchi ̱ndóho ini ndó cuéntá mé á viti.

6 Ta ndaa̱̱ cája Ndióxi ̱ tá jándoho a ini ñay̱ivi, na̱ cája xíxi xiẖiṉ ndó viti. 7 Ta saẖá ña̱
ndóho ini ndó ná cajamé á ña̱ ná ndiquehe ndée̱ ndo̱ tá quiaẖva cajamé á ña̱ ná ndiquehe
ndée̱ ri ndeẖe̱ va mé quiv̱í quixi tucu Jesucristo ñuyíví yóho. Ta quixi a xiẖiṉ táto̱ ndée̱
mé á ta cuni yó a̱ ña̱ quixi a indiví tañu ñúhu̱ iṯa.̱ 8Quixi a jándoho a ini na̱ co̱ cándeé ini
Ndióxi ̱ ta ni co̱ cándúsa na tu̱hun vaẖa saẖá Jesús, xitoho í, mé a̱ cuu jácac̱u mí. 9Ta ndá
na̱ co̱ cándeé ini Jesucristo já quéa̱ ndoho ndivaẖa ini na aṉda̱ ama cáa quiv̱i ̱ ini indayá
ta a̱ cóo ga̱ na̱ nu̱ Ndióxi.̱ Ta tavá jíin Ndióxi ̱ na̱ já ná a̱ cúní ga̱ na̱ nu̱u̱ á aṉda̱ ama cáa
quiv̱i.̱ Ta a̱ cúní ga̱ na̱ ña̱ náhnu cája Ndióxi ̱xiẖiṉ ndée̱mé á. 10Tá ná quixi tucu Jesucristo
ñuyíví yóho já caja cáhnu ndivaẖa tócó ndihi na̱ cúú cuéntá Jesús mé á nu̱ú quixi a. Ta já
catóntó ndivaẖa tócó ndihi na saẖá ña̱ náhnu ndivaẖa caja Jesucristo. Ta quiaẖva já caja
cáhnu ri ndóhó va Jesucristo mé quiv̱i ̱cán jáchi ̱cándeé ini ndó tu̱hun vaẖa saẖá Jesús ña̱
nac̱aẖaṉ nde̱ xiẖiṉ ndo.̱

11 Ña̱ cán quéa̱ ndijáá níí quiv̱i ̱ xíca̱ taẖví nde̱ nu̱ Ndióxi ̱ saẖa̱ ndo̱ ña̱ ná cacuu ndó
ñay̱ivi ndaa̱̱ tá quiaẖva cúni ̱mé á jáchi ̱ saẖá ña̱ yóho naṉdicax̱i a ndoẖó. Ta xíca̱ taẖví
nde̱ nu̱ Ndióxi ̱ saẖa̱ ndo̱ ña̱ ná quiaẖva mé á ndée̱ á nu̱ ndo̱ já ná cuu jáxiṉu̱ coo̱ ndó
ña̱ vaẖa ña̱ cúni ̱ ndó caja ndó nani cája chúun ndó cuéntá mé á saẖá ña̱ cándeé ini ndó
mé á. 12 Ta saẖá ña̱ vaẖa cája ndó, caja cáhnu ñay̱ivi Jesucristo. A̱nda̱ jáví ndiñehe jícó
Jesucristo ndoẖó jáchi ̱ cúú ndó cuéntá mé á ta cája ndó ña̱ cúni ̱ mé á. Mé a̱ ndaa̱̱ cúni ̱
Ndióxi ̱xiẖín Jesucristo, xitoho í caja cuaẖá ñam̱aṉi ̱ xiẖiṉ yo.̱

2
Cáha̱n Pablo sa̱há da̱ iẖvi ̱ Jesucristo, mé da̱ quixi chí nu̱u̱

1 Cuni joẖo vaẖa ndó, ñani mí i,̱ na̱ cúú cuéntá Jesús jáchi ̱ cáxi tu̱hun i ̱ xiẖiṉ ndo̱ saẖa̱
mé quiv̱i ̱quixi tucu Jesucristo ñuyíví játacamé a̱mí ndique táhan í xiẖiṉ á. Xíca̱ taẖví i ̱nu̱
ndó 2ña̱ ná a̱ cándúsa ndó java ñay̱ivi tá cáchí na̱ ña̱ sa̱ nax̱iṉu̱ quiv̱í ndicó coo̱ Jesucristo
ñuyíví. A̱ ndícani ga̱ ini ndó saẖá ña̱ cáchí na̱ jáchi ̱a̱ ju̱ú ña̱ ndaa̱̱ cúú á. Tá ná cachi na̱ cán
ña̱ nac̱aẖaṉ Ndióxi ̱ xiẖiṉ ná á tá ná cachi na ña̱ nac̱achi mé nde̱ ña̱ naṉdindaa mé quiv̱i ̱
cán á tá ná cachi na̱ cán ña̱ nac̱aẖyí nde̱ in carta nu̱ ná já quéa̱ a̱ cándúsa toho ndó na̱ jáchi ̱
a̱ ju̱ú ña̱ ndaa̱̱ cúú á. 3 A̱ cándúsa ndó ña̱ cáchí na̱ cán jáchi ̱cúni ̱na̱ jándahvi na ndoẖó. Ta
viti cáhaṉ nde̱ ña̱ ndaa̱̱ xiẖiṉ ndo̱ saẖa̱ mé quiv̱í quixi tucu Jesucristo. Jáchi ̱ jihna ñúhú
casáhá cuaẖá ndivaẖa ñay̱ivi nduu na na̱ iẖvi ̱ Ndióxi ̱ ta jándicoo na íchi ̱ cuéntá mé á.
A̱nda̱ jáví casaa̱̱ in da̱ quini, da̱ cája cuaẖá ndivaẖa nu̱ú cuac̱hi. Joo vax̱i quiv̱i ̱ tá jándihi
Ndióxi ̱ saẖa̱ dá ini indayá. 4 Ta mé da̱ quini yóho, da̱ cúú da̱ iẖvi ̱Ndióxi ̱ cándají da̱ mé á

ta cándají da̱ tócó ndihi ña̱ cúú cuéntá mé á. A̱nda̱ jáví casaa̱̱ da̱ veñu̱hu cáhnu ndácaa̱ṉ
ñuu Jerusalén cacoo da cán tátu̱hun Ndióxi.̱ Ta cachi da xiẖín ñay̱ivi ña̱ cúú dá Ndióxi.̱

5 Á co̱ ndícu̱hu̱n ini ndó tá nas̱ahii̱n i ̱ xiẖiṉ ndo̱ já cuití nac̱aẖaṉ i ̱ ña̱ yóho xiẖiṉ ndo.̱
6 Ta viti sa̱ cándaa̱̱ ini ndó ndía̱ sájí nuu nu̱ú da̱ iẖvi ̱ cán ña̱ ná a̱ xínu̱ coo̱ da mé quiv̱i ̱ ña̱
co̱ ndítahan nu̱ dá xiṉu̱ da.̱ 7Vaṯí cámaṉi ̱ jánaẖa̱ da̱ iẖvi ̱mé dá nu̱ú ñay̱ivi joo cája chúun
jeẖé da̱ viti ñúhú jándihi da saẖá ñaẖa Ndióxi ̱ cúni ̱ da.̱ Ta viti íin in a sájí nuu nu̱ú da̱
iẖvi ̱ ta co̱ sáhan ñam̱aṉi ̱ jánaẖa̱ da̱ iẖvi ̱ mé dá nu̱ú ñay̱ivi. Joo vax̱i quiv̱i ̱ caxoo ña̱ sájí
nuu nu̱ú da̱ iẖvi ̱ cán. 8 Ta aṉda̱ jáví jánaẖa̱ da̱ mé dá nu̱ú ñay̱ivi. Ta cahní Jesucristo mé
da̱ iẖvi ̱ cán xiẖín tac̱hi ̱ yúhu̱ a̱ tá ná quixi a ñuyíví yóho. Ta jándihi a saẖa̱ dá xiẖín ña̱
ndiyiẖvi ̱ ndaa nu̱ú quixi a. 9 Tá cámaṉi ̱ quixi tucu Jesucristo ñuyíví já casaa̱̱ mé da̱ iẖvi ̱
xiẖín cuaẖá ndivaẖa ndée̱ ña̱ nas̱aẖaṉ tiñáhá sac̱uaẖa̱ nu̱ dá. Ta jándahvi da ñay̱ivi jáchi ̱
caja da cuaẖá ñaẖa náhnu, ña̱ co̱ cúú ña̱ ndaa̱.̱ 10 Ta caja da tócó ndihi nu̱ú cuac̱hi jáchi ̱
cúni ̱ da̱ jándahvi da ñay̱ivi, mé na̱ xíca íchi ̱ cuaẖaṉ indayá. Cu̱hu̱n na̱ indayá jáchi ̱ coó̱
nax̱een na candúsa na ña̱ ndaa̱̱ saẖa̱ Jesucristo ta coó̱ nax̱een na quiẖvi ̱ ini na ña̱ ndaa̱,̱
ña̱ cuu jácac̱u ñahá. 11Ña̱ cán quéa̱ quiaẖva Ndióxi ̱ñam̱aṉi ̱ jándahvi da̱ iẖvi ̱ cán na̱ já ná
candúsa na ña̱ tu̱hún. 12 Já quéa̱ jándohoNdióxi ̱ini tócó ndihi na̱ cán jáchi ̱coó̱ nac̱andúsa
na ña̱ ndaa̱̱ ta ndinuhu cuac̱hi nac̱atóó na̱ cája na.

Na̱ca̱xi Ndióxi ̱ ndo̱hó ña̱ ná jáca̱cu a ndo̱hó
13 Ta ndijáá níí quiv̱i ̱ ndítahan nu̱ú nde̱ ndiquiaẖva nde̱ ndixaẖvi nu̱ Ndióxi ̱ saẖa̱ ndó,

na̱ cúú ñani nde̱ cuéntá Jesús saẖá ña̱ quíhvi ̱ini a ndoẖó. Jáchi ̱jaṉda̱ tá cámaṉí cav̱a̱ sáhá
saẖa̱ ñuyíví nac̱ax̱i Ndióxi ̱ ndoẖó ña̱ ná jácac̱u a ndoẖó. Jáchi ̱ naṉdaja vií ínima̱ yii̱ ̱ mé
á ínima̱ ndo̱ saẖá ña̱ cándeé ini ndó ña̱ ndaa̱̱ saẖa̱ Jesús. 14 Cúni ̱Ndióxi ̱ ña̱ ná candeé ini
ndómé á ña̱ cán quéa̱ nac̱hindahá a̱ ndeẖe̱ cax̱i tu̱hun nde̱ tu̱hun vaẖa saẖa̱ Jesucristo nu̱
ndo.̱ Nac̱ax̱i Ndióxi ̱ ndoẖó ña̱ ná in nduu ndó xiẖiṉ Jesucristo, xitoho í. Cáhnu ndivaẖa
cúú mé á ta ndaja cáhnu a mí xiẖiṉ á.

15Ñani mí i,̱ na̱ cúú cuéntá Jesús coo ndacú ini ndó xiẖín ña̱ cándeé ini ndó Jesucristo.
A̱ ndíndójó ndo̱ tiin tuun ndó ña̱ ndaa̱̱ ña̱ naj̱ánaẖa̱ nde̱ nu̱ ndo̱ tá nas̱aṉduu nde̱ xiẖiṉ
ndó. Ta tiin tuun ndó ña̱ nac̱aẖyí nde̱ nu̱ ndó viti. 16 Jesucristo, xitoho í xiẖiṉ Ndióxi,̱
tátá yo,̱ mé a̱ quíhvi ̱ ini mí ná quiaẖva tu̱hun ndeé iní ta aṉda̱ ama cáa quiv̱i ̱a̱ ndíhi saẖá.
Ta viti ndátí tiaẖva caja Ndióxi ̱cuaẖá ñam̱aṉi ̱xiẖiṉ yo.̱ 17Ta xíca̱ taẖví nde̱ nu̱ Ndióxi ̱ña̱
ná jachutú a̱ ínima̱ ndó xiẖiṉ ndée̱ mé á. Ta ná chindeé a̱ ndoẖó caẖaṉ ndó tu̱hun vaẖa
ta caja ndó ña̱ vaẖa cuití va.

3
Cúni ̱ Pablo ña̱ ná ca̱ca̱ ta̱hví na̱ nu̱ Ndióxi ̱ sa̱ha̱ dá

1 Candeẖé ndó, ñani i,̱ na̱ cúú cuéntá Jesús. Nu̱ ndíhí cáhaṉ i ̱ tu̱hun yóho xiẖiṉ ndo.̱
Cac̱a̱ taẖví ndo̱ nu̱ Ndióxi ̱ saẖá nde.̱ Ta cac̱a̱ taẖví ndo̱ nu̱ mé á ña̱ ná ndicuiṯa nuu yac̱hi ̱
tu̱hun vaẖa saẖa̱ Jesús ndijáá ñuu ta ná ndiquehe vaẖa ñay̱ivi mé tu̱hun vaẖa tá quiaẖva
naṉdiquehe ndó ña.̱ 2Ta cac̱a̱ taẖví ndó nu̱ Ndióxi ̱ saẖá nde̱ ña̱ ná jácac̱u a ndeẖe̱ ndahá
ñay̱ivi quini. Vaṯí ndúu cuaẖá na̱ co̱ cándeé ini Jesucristo 3 joo jáxiṉu̱ coo̱ Ndióxi ̱ tu̱hun
mé á. Já quéa̱ quiaẖva mé á tu̱hun ndeé ini ndó ta candaa mé á ndoẖó já ná a̱ cája tiñáhá
sac̱uaẖa̱ ña̱ núu xiẖiṉ ndo.̱ 4Cándeé ini nde̱ Jesucristo ta cándeé ini nde̱ ndoẖó ña̱ cája tá
cája ndó ña̱ naj̱ánaẖa̱ nde̱ nu̱ ndo.̱ 5Ná chindeé Ndióxi ̱ndoẖó candaa̱̱ ini ndó ndá quiaẖva
quíhvi ̱ ini á ndoẖó. Ta ná chindeé a̱ ndoẖó caja ndeé ini ndó tá ndóho ini ndó tá quiaẖva
nac̱aja ndeé ini Jesucristo tá naṉdoho ini a.

Xíní ñúhú caja chúun í catacú
6Cuni joẖo vaẖa ndó, ñani mí i,̱ na̱ cúú cuéntá Jesús. Nas̱ahnda Jesucristo chuun nu̱ yo̱

saẖá ña̱ cán quéa̱ sáhndá nde̱ chuun nu̱ ndo̱ ña̱ ná caxoo ndó nu̱ú na̱ cúú cuéntá Jesús tá
cájúsá na̱ caja chúun na tá quiaẖva naj̱ánaẖa̱ nde̱ nu̱ ndó. 7Ta sa̱ xíni ̱ndó ña̱ ndítahan nu̱
ndó caja ndó tá quiaẖva nac̱ajamé nde̱ tá nas̱anduu nde̱ xiẖiṉ ndo̱ jáchi ̱coó̱ nac̱ajúsá nde̱
caja chúun nde.̱ 8Nac̱haẖvi nde̱ saẖá ña̱ nax̱ixi nde̱ cán. Nac̱aja chúun vaẖa nde̱ ñuú ta

ndiví já naṉ̃eẖé nde̱ jiu̱hún catacu nde̱ já ná a̱ ndóho ni in ndó saẖá ña̱ nax̱ito ndó ndeẖe.̱
9Vaṯí íin saẖá nde̱ cachi nde̱ xiẖiṉ ndo̱ ña̱ ná coto uun ndó ndeẖe̱ joo coó̱ nac̱aja nde̱ já.
Ña̱ nac̱aja nde̱ quéa̱ nac̱aja chúun vaẖa nde̱ já naj̱ánaẖa̱ nde̱ nu̱ ndo̱ ndá quiaẖva ndítahan
nu̱ ndó caja ndó. 10Á co̱ ndícu̱hu̱n ini ndó chuun nas̱ahnda nde̱ nu̱ ndo̱ tá nas̱aṉduu nde̱
xiẖiṉ ndo.̱ Já nac̱achi nde̱ já: Ndá na̱ co̱ cúni ̱caja chúun, ná a̱ cúxu toho na, nac̱achi nde.̱
11 Jáchi ̱ naṉ̃eẖé nde̱ tu̱hun ña̱ ndúu java na̱ ju̱sá tañu ndó ta co̱ cúni ̱ na̱ caja chúun na ta
xíca nuu na játaca na tu̱hun saẖá ñay̱ivi. 12 Ta sáhndá nde̱ chuun nu̱ú na̱ jaṉ ta jácaẖaṉ
nde̱ na̱ xiẖín ndée̱ nas̱aẖaṉ Jesucristo, xitoho í nu̱ú nde̱ ña̱ ná caja chúun ndísáhnu na já
ná ñeẖe̱ ná ña̱ cuxu na.

13 Candeẖé ndo,̱ ñani i,̱ na̱ cúú cuéntá Jesús. A̱ cánaá ndó caja ndó ña̱ vaẖa. 14 Tá ná
canduu java na̱ tañu ndó ta co̱ cúni ̱na̱ caja na ña̱ cáchí nde̱ xiẖiṉ carta yóho já quéa̱ xíní
ñúhú candeẖé vaẖa ndó ndá na̱ cúú ná ta a̱ cáca nuu ga̱ ndó xiẖiṉ ná já ná cacahan nu̱u̱ ná
saẖá ña̱ cája na. 15 Joo a̱ cája ndó cuéntá ña̱ cúú ná na̱ iẖvi ̱ Jesucristo. Xíní ñúhú jácaẖaṉ
ndó na̱ ña̱ ná caja vaẖa na jáchi ̱ cúú ná ñani ndó, na̱ cúú cuéntá Jesús.

Ndínda̱yí Pablo ña̱yivi Tesalónica
16 Ta Jesucristo, xitoho í, mé a̱ íin vaẖa ini ná quiaẖva mé á nu̱ ndo̱ ña̱ ná coo vaẖa ini

ndó ndaja táhan quiv̱i.̱ Ta ná coo vaẖa ini ndó xiẖiṉ ndá ñaẖa nac̱uu vax̱i nu̱ ndo.̱ Ná coo
Jesucristo, xitoho í xiẖín ndihi ndó.

17 Yeẖe̱ cúú Pablo ta chíndahá i ̱ Ndióxi ̱ coo ndó ta cáhyí i ̱ quiv̱í i ̱ xiẖiṉ ndáha̱ i ̱ já ná
candaa̱̱ vaẖa ini ndó ña̱ mé a̱ ndaa̱̱ yeẖe̱ cúú da̱ nac̱aẖyí i ̱ ña̱ yóho nu̱ ndo.̱ 18 Ná caja
Jesucristo, xitoho í cuaẖá ñam̱aṉi ̱ xiẖiṉ ndo.̱ Já ná coo.

Carta nu̱ cuítí nac̱aẖyí Pablo nu̱ú Timoteo
Chíndahá Pablo Ndióxi ̱ coo Timoteo

1 Yeẖe̱ cúú Pablo, da̱ cúú in apóstol cuéntá Jesucristo saẖá ña̱ nas̱ahnda Ndióxi ̱ xiẖín
Jesucristo chuun yóho nu̱ú i.̱ Ta Ndióxi ̱ cúú á ña̱ jácac̱u mí ta Jesucristo cúú á ña̱ ndátí
quixi. 2 Cáhyí i ̱ carta yóho nu̱ mún, Timoteo jáchi ̱ cúún tátu̱hun jaẖyi maṉí i ̱ saẖá ña̱
cándeé inún Jesucristo. Ta cúni ̱ña̱ ná caja Ndióxi,̱ tátá yo̱ xiẖiṉ Jesucristo, xitoho í cuaẖá
ñam̱aṉi ̱ xu̱hu̱n. Ta ná taẖvi ̱ ini a saẖu̱n ta ná caja ña̱ ná coo vaẖa inún.

Ndícani Pablo sa̱há na̱ co̱ jána̱ha̱ ña̱ nda̱a̱
3 Tá jaḻóho cámaṉi ̱ quee e̱ ñuu Efeso quixi i ̱ estado Macedonia yóho já nax̱ic̱a̱ taẖví i ̱

nu̱u̱n ña̱ ná candoú̱n ñuu Efeso jaṉ. Ta viti xíca̱ taẖví tucu u̱ nu̱u̱n ña̱ ná coún cán. Jáchi ̱
ndúu java ñay̱ivi cán ta jánaẖa̱ na̱ ña̱ tu̱hún nu̱ú ñay̱ivi. Ta ndítahan nu̱ mún cahndún
chuun nu̱ ná ña̱ ná a̱ jánaẖa̱ ga̱ na̱ ña̱ tu̱hún. 4 Ta ná a̱ táa joẖo na cuento náni,̱ ña̱ cáhaṉ
saẖá chic̱hi naq̱uixi tásáhnu jícó yo.̱ Jáchi ̱nditúhún uun va na saẖá ña̱ yóho ta co̱ chíndeé
a̱ na̱ cándeé ini na Ndióxi,̱ mé á nas̱acu ini jácac̱u a mí.

5 Ndítahan caẖún ña̱ yóho xiẖiṉ ná jáchi ̱ cúni ̱ Ndióxi ̱ ña̱ ná quiẖvi ̱ ini táhan í xiẖiṉ
ndihi ínima̱ yo̱ ta cúni ̱a̱ ña̱ ná caja í ña̱ vaẖa cuití va ta cúni ̱a̱ ña̱ ná cándeé iní mé á xiẖín
ndinuhu iní. 6 Joo java ñay̱ivi naj̱ándicoo na ña̱ ndaa̱̱ ta naj̱átiv̱í na̱ ña̱ cája na jáchi ̱ ña̱
quíhví cuití va ndítúhún xiẖiṉ táhan na. 7Vaṯí cúni ̱ na̱ cán jánaẖa̱ na̱ ley Moisés joo co̱
cándaa̱̱ ini na ña̱ jánaẖa̱ na̱ ta ni co̱ cándaa̱̱ ini na ña̱ cáhaṉ mé ley.

8 Joo sa̱ xíni ̱ yo̱ ña̱ mé ley Moisés cúú á ña̱ vaẖa tá ná caja chúun vaẖa í ña̱ tá quiaẖva
cúni ̱Ndióxi.̱ 9Xíní ñúhú ndícu̱hu̱n iní ña̱ ni in ley co̱ chícaa̱ṉ cuac̱hi jaṯá ñay̱ivi vaẖa. Joo
chícaa̱ṉ cuac̱hi jaṯá ñay̱ivi quini, na̱ sáá ini jáchi ̱ co̱ cája na ña̱ cúni ̱ Ndióxi.̱ Ta chícaa̱ṉ
cuac̱hi jaṯá ñay̱ivi núu, na̱ cája cuaẖá nu̱ú cuac̱hi. Ta chícaa̱ṉ cuac̱hi jaṯá ñay̱ivi co̱ cája
cáhnu Ndióxi,̱ na̱ cánaẖá xiẖiṉ mé á. Ta chícaa̱ṉ cuac̱hi jaṯá ñay̱ivi sáhní tátá náná na̱
xiẖín jaṯa̱ tócó ndihi na̱ sáhní ndii̱. 10 Ta chícaa̱ṉ cuac̱hi jaṯá ñay̱ivi ndúu xiẖín taa̱ á
ñáha,̱ na̱ co̱ cúú yíi ̱ ná á ñájíhí na.̱ Ta chícaa̱ṉ cuac̱hi jaṯá taa̱ líhi,̱ da̱ quíhvi nuu xiẖín
inga taa̱. Ta chícaa̱ṉ cuac̱hi jaṯá na̱ cája cuíhná ñay̱ivi saẖá ña̱ cúni ̱ na̱ jicó ñahá na.̱ Ta
chícaa̱ṉ cuac̱hi jaṯá ñay̱ivi cáhaṉ ña̱ tu̱hún, mé na̱ jaṉda̱ quiv̱i ̱ Ndióxi ̱ tává na̱ tá cáhaṉ
na̱ ña̱ tu̱hún. Ta chícaa̱ṉ cuac̱hi jaṯa̱ tócó ndihi ñay̱ivi tá co̱ cája na ña̱ ndaa̱,̱ ña̱ jánaẖa̱
Ndióxi ̱ nu̱ yó caja í. 11 Ta nas̱ahnda Ndióxi ̱ chuun nu̱ú i ̱ ña̱ ná jánaẖa̱ i ̱ ña̱ ndaa̱̱ yóho nu̱
ndo̱ jáchi ̱ cúni ̱ a̱ jácac̱u a tócó ndihi ñay̱ivi. Cáhnu ndivaẖa cúú mé á ta ndítahan caja
cáhnu í mé á.

Ndíquia̱hva Pablo ndixa̱hvi nu̱ Ndióxi ̱ jáchi ̱ táhnda̱ ini a sa̱ha̱ dá
12Ndíquiaẖva i ̱ndixaẖvi nu̱ Jesucristo, xitoho í jáchi ̱nac̱ax̱i a yeẖe̱ caja chúun i ̱cuéntá

mé á ta nas̱aẖaṉ mé á tu̱hun ndée̱ ini i ̱ ña̱ ná caja i ̱ ña̱ xiẖín ndinuhu ini i.̱ 13Vaṯí jihna
nac̱aẖaṉ iẖvi ̱ i ̱saẖa̱ Ndióxi ̱ta nac̱aja xíxi i ̱xiẖiṉ á ta nac̱anaẖá i ̱xiẖiṉ á joo nac̱ax̱i a yeẖe.̱
Ta naṯaẖnda̱ ini a saẖá i ̱ tá cámaṉi ̱ candeé ini i ̱ Jesucristo jáchi ̱ coó̱ nac̱andaa̱̱ ini i ̱ ña̱
nac̱aja i.̱ 14 Nac̱aja Ndióxi ̱ cuaẖá ñam̱aṉi ̱ xiẖín i ̱ tá nac̱aja ña̱ ná candeé ini i ̱ mé á. Ta
nac̱aja mé á ña̱ nac̱hutú ndaa̱̱ ini i ̱ xiẖín ña̱ quíhvi ̱ ini i ̱ na̱ cúú cuéntá mé á saẖá ña̱ in
naṉduu u̱ xiẖiṉ mé á.

15 Ña̱ yóho cúú á ña̱ ndaa̱̱ ta ndítahan nu̱ú ndihi ñay̱ivi candúsa na ña̱ cáchí i ̱ yóho:
naq̱uixi Jesucristo ñuyíví yóho jácac̱u a ñay̱ivi, na̱ cája cuac̱hi. Ta yeẖe̱ cúú u̱ da̱ yójó nu̱
ndíhi na̱ cája cuac̱hi. 16Ta saẖá ña̱ yóho naṯaẖvi ini Ndióxi ̱saẖá i ̱já ná cuu naẖa̱ Jesucristo
ndaja cáhnu coo ini mé á. Ta vaṯí nac̱aja cuaẖa̱ chága̱ i ̱ cuac̱hi a̱ ju̱ú ga̱ java ga̱ ñay̱ivi joo
já nas̱acuu u̱ yuhú nu̱ú tócó ndihi na vax̱i chága̱ chí nu̱u̱ ña̱ ná candeé ini na mé á ta já
coo na xiẖiṉ mé á aṉda̱ ama cáa quiv̱i.̱ 17Ña̱ cán quéa̱ cóho̱ caja cáhnu í Ndióxi ̱aṉda̱ ama
cáa quiv̱i ̱ jáchi ̱mé á cómí a̱ cuéntá saẖa̱ yo̱ aṉda̱ ama cáa quiv̱i.̱ Ta mé Ndióxi ̱a̱ cu̱ú quivi

a ta ndíchí ndivaẖa jiṉi ̱ á ta íin a indiví vaṯí a̱ cu̱ú cuní a.̱ Cáhnu ndivaẖa cúú mé á. Já ná
coo.

18Candeẖún Timoteo, da̱ cúú tátu̱hun jaẖyi mí i.̱ Jándacoo i ̱chuun yóho nu̱ mún jáchi ̱
quiaẖva já nac̱achi profeta saẖún jihna. Ta xíní ñúhú quiaẖva ndeé inún cajún ña̱ jáchi ̱
cúú á tátu̱hun cáni táhún xiẖín ña̱ núu. 19 A̱ jándacoún ña̱ cándeé inún Jesucristo ta xiẖín
ndinuhu inún cajún ña̱ ndaa̱.̱ Jáchi ̱ java ñay̱ivi coó̱ nac̱aja na ña̱ xíni ̱na̱ cúni ̱Ndióxi ̱ caja
na ta chí naṉdihi saẖá ña̱ cándeé ini na Jesucristo. 20 Iv̱i ̱ táhan da̱ cán cúú Himeneo xiẖiṉ
Alejandro. Naṉdiquiaẖva i ̱ da̱ cán ndáha̱ tiñáhá sac̱uaẖa̱ va já ná candaa̱̱ ini da ña̱ a̱ cu̱ú
quehe núu da Ndióxi ̱xiẖín tu̱hun cáhaṉ da.̱

2
Ndaja caja í ca̱ca̱ ta̱hví yo̱ nu̱ Ndióxi ̱

1Ña̱ xíní ñúhú chága̱ caja ndó quéa̱ cac̱a̱ taẖví ndó nu̱ Ndióxi ̱ saẖá ndihi ñay̱ivi ña̱ ná
taẖvi ̱ini a saẖa̱ ná. Ndiquiaẖva ndó ndixaẖvi nu̱ Ndióxi ̱saẖá ñam̱aṉi ̱cájamé á xiẖiṉ ndó.
2Ta sa̱ mé quiaẖva já ndítahan cac̱a̱ taẖví ndó nu̱ Ndióxi ̱ saẖa̱ tócó ndihi na̱ cómí cuéntá
saẖa̱ yo.̱ Jáchi ̱ tá cája í ña̱ yóho já cuu coo vaẖa iní xiẖín ndihi ñay̱ivi ta já coo toní ñúhú
xiẖiṉ táhan í. Ta já nu̱ná nu̱ yo̱ caja cáhnu í Ndióxi.̱ 3 Tá xíca̱ taẖví yo̱ nu̱ Ndióxi ̱ saẖá
ndihi ñay̱ivi já quéa̱ cája í ña̱ vaẖa ta cájii̱ ̱ ini Ndióxi,̱ mé á jácac̱u mí. 4 Jáchi ̱cúni ̱a̱ jácac̱u
a tócó ndihi ñay̱ivi ña̱ ná candaa̱̱ ini na ña̱ ndaa̱̱ saẖa̱ mé á. 5 Jáchi ̱ íin in tálaá̱ Ndióxi.̱ Ta
íin in tálaá̱ Jesucristo, mé á cúú á taa̱ ta cája mé á ña̱ ná ndique táhan máni ̱ñay̱ivi xiẖiṉ
Ndióxi.̱ 6Ta naṉdiquiaẖva Jesucristomé á quivi a saẖá cuac̱hi tócó ndihi ñay̱ivi. Xiẖín ña̱
yóho náha̱ Ndióxi ̱nu̱ yo̱ ña̱ naṉdindaa tiempo tá cúni ̱a̱ jácac̱u a tócó ndihi ñay̱ivi. 7 Saẖá
ña̱ cán quéa̱ nac̱ax̱i Ndióxi ̱yeẖe̱ cacuu u̱ apóstol ña̱ ná cax̱i tu̱hun i ̱tu̱hun vaẖa saẖá Jesús
nu̱ú na̱ tóho,̱ na̱ co̱ cúú na̱ Israel. Jáchi ̱cúni ̱Ndióxi ̱ña̱ ná candaa̱̱ ini na ña̱ ndaa̱̱ já ná cuu
candeé ini na Jesús. Cáhaṉ i ̱ndinuhu ña̱ ndaa̱̱ xiẖiṉ ndo̱ ta co̱ cáhaṉ i ̱ña̱ tu̱hún xiẖiṉ ndo.̱

8Ña̱ cúni ̱quéa̱ ná cac̱a̱ taẖví naṯaa̱ nu̱ Ndióxi ̱tócó ndihi nu̱ tácá ndo.̱ Ta ndítahan nu̱ ná
coo vií ínima̱ ná já ná cuu ndiñehe na ndáha̱ ná nu̱ Ndióxi.̱ Ta ndítahan nu̱ ná jándicoo na
ña̱ xójo̱ ini na ta ná a̱ cáni táhan yúhu̱ ná. 9 Jári co̱ ndítahan nu̱ú naj̱iẖí candixi na jahmá
lánda.̱ Ta ná a̱ cája lánda̱ ná xiẖiṉ ijí jiṉi ̱ná. Ta ná a̱ ndíhi ini na caja cutú na̱ mé ná xiẖín
ñaẖa jiu̱hu̱n cuáán á xiẖiṉ jíqui ̱ yaẖvi tátu̱hun perla. Ta ná a̱ cándixi na jahmá yaẖvi ña̱
cája lánda̱ ná xiẖiṉ. 10Vaẖa chága̱ ná caja na ndinuhu ña̱ vaẖa tá quiaẖva ndítahan nu̱ú
naj̱iẖí, na̱ cúú cuéntá Jesús caja na. 11 Ndítahan nu̱ú naj̱iẖí canduu táji ̱ ná cuni joẖo na
tu̱hun Ndióxi ̱ ta coto ná a̱ ndíñehe jícó na̱ mé ná. 12 Ta co̱ sáhan i ̱ ñam̱aṉi ̱ nu̱ú naj̱iẖí
ña̱ ná jánaẖa̱ na̱ nu̱ tácá ñay̱ivi. Ta ni co̱ sáhan i ̱ ñam̱aṉi ̱ nu̱ ná ña̱ ná cacomí na̱ cuéntá
saẖá daṯaa̱. Joo ndítahan nu̱ ná coo táji ̱ná. 13 Jáchi ̱ jihna ñúhú nac̱avaẖa Ndióxi ̱Adan ta
aṉda̱ jáví nac̱avaẖa mé á Eva. 14 Ta a̱ ju̱ú Adan cúú da̱ naj̱ándahvi tiñáhá sac̱uaẖa,̱ vaẖa.
Joo naj̱ándahvi tiñáhá sac̱uaẖa̱ Eva ta já naṉdicava ñá nu̱ú cuac̱hi. 15 Saẖá ña̱ cán quéa̱
nac̱aja Ndióxi ̱xiẖín naj̱iẖí ña̱ ná ndoho ini na tá cacu jaẖyi na. Joo jácac̱u Ndióxi ̱na̱ tá ná
a̱ jándacoo na ña̱ cándeé ini na mé á. Ta já ndítahan nu̱ ná quiẖvi ̱ ini na ñay̱ivi. Ta ná a̱
cája lánda̱ ná ta ná ndiquiaẖva vií na̱ mé ná ndáha̱ Ndióxi.̱

3
Ndaja ndítahan caja na̱ sa̱cua̱ha̱ nu̱ú na̱ cúú cuéntá Jesús

1 Ta ña̱ ndaa̱̱ cúú tu̱hun yóho: ndá da̱ cúni ̱ cacuu da̱ sac̱uaẖa̱ nu̱ú na̱ cúú cuéntá Jesús,
ña̱ vaẖa quéa̱ cúni ̱ da.̱ 2 Jáchi ̱ ndítahan nu̱ú da̱ sac̱uaẖa̱ caja da ndinuhu ña̱ ndaa̱̱ já ná a̱
ñéhe̱ íní ñay̱ivi caẖaṉ núu na saẖa̱ dá. Ta in túhún ñájíhí da̱ ndítahan coo. Ta ndítahan
cacuu da da̱ tácu̱ ini ta ndítahan nu̱ dá cañehe vaẖa da quiaẖva ta ndítahan cacuu da
da̱ íin toní ñúhú ñay̱ivi xiẖiṉ. Ta ndítahan nu̱ dá cajii̱ ̱ ini da ndiquehe vaẖa da ñay̱ivi
vehe da. Ta xíní ñúhú cacuu da da̱ tiaẖva vaẖa jánaẖa̱ da̱ ñay̱ivi. 3 Co̱ ndítahan cacuu da
da̱ xíhí ta co̱ ndítahan cacuu da da̱ ndúcú cuac̱hi xiẖín ñay̱ivi. Joo ndítahan coo vií da̱
xiẖín ñay̱ivi ta ná a̱ cáni táhan da xiẖiṉ ná. Ta co̱ ndítahan cacuu da da̱ ndiáva̱ ini quehe
cuaẖá da̱ jiu̱hún. 4 Ta ndítahan nu̱ú da̱ sac̱uaẖa̱ cacomí vaẖa da cuéntá saẖa̱ na̱ vehe da.

Ta ndítahan nu̱ú jaẖyi da coo joho na nu̱ cáhaṉ tátá na̱ xiẖiṉ ná ta ná coo toní ñúhú na̱
xiẖiṉ dá. 5 Jáchi ̱ tá ta̱ a̱ cúu cañehe vaẖa da cuéntá saẖá na̱ vehe da já quéa̱ a̱ cúu caja
da cacomí da̱ cuéntá saẖá na̱ cúú cuéntá Jesús. 6Ta mé da̱ sac̱uaẖa̱ co̱ ndítahan cacuu da
da̱ jac̱á naṉdiẖvi íchi ̱ cuéntá Jesús. Jáchi ̱ tiaẖva náá casáhá da̱ ndiñehe jícó da̱ mé dá ta
saẖá ña̱ yóho jándoho Ndióxi ̱ ini da tá quiaẖva nac̱aja mé á xiẖín tiñáhá sac̱uaẖa.̱ 7Mé
da̱ sac̱uaẖa̱ nu̱ú na̱ cúú cuéntá Jesús yóho ndítahan cacuu da da̱ íin toní ñúhú ñay̱ivi, na̱
co̱ cúú cuéntá Jesús xiẖiṉ. Jáchi ̱ tiaẖva náá ndicava da ndáha̱ tiñáhá sac̱uaẖa̱ ta xiẖín ña̱
yóho caẖaṉ núu ñay̱ivi ñuyíví saẖa̱ dá.

Ndaja ndítahan caja na̱ tá ná chindeé na̱ na̱ sa̱cua̱ha̱ veñu̱hu
8 Ta ndá da̱ cúni ̱ cacuu da̱ chindeé na̱ sac̱uaẖa̱ veñu̱hu ndítahan nu̱ dá cacuu da da̱ íin

toní ñúhú ñay̱ivi xiẖiṉ. Ta xíní ñúhú cacuu da da̱ cáhaṉ ndinuhu ña̱ ndaa̱.̱ Co̱ ndítahan
cacuu da da̱ xíhí ta co̱ ndítahan nu̱ dá cacuu da da̱ ndiáva̱ ini coo cuaẖá jiu̱hún nu̱u̱. 9Ta
xíní ñúhú tiin tuun da ña̱ ndaa̱̱ ña̱ naṉaẖa̱ Ndióxi ̱ nu̱ yo̱ ta ña̱ yóho cúú á ña̱ ndítahan
candeé iní mé á. Ta ná a̱ cáhvi iv̱i ̱ joẖo ini da. 10 Jihna ñúhú xíní ñúhú coto ndojó ndo̱
mé da̱ cúni ̱ chindeé na̱ sac̱uaẖa̱ veñu̱hu. Ta tá co̱ cája da cuac̱hi nu̱ Ndióxi ̱ já quéa̱ cuu
chindeé da̱ na̱ sac̱uaẖa̱ veñu̱hu. 11 Ta jári naj̱iẖí viti ndítahan cacuu na na̱ íin toní ñúhú
ñay̱ivi xiẖiṉ. Co̱ ndítahan cacuu na na̱ ndahnda yúhu̱. Ná cacuu na na̱ ndísáhnu ini ta ná
caja chúun na xiẖín ndinuhu ini na. 12Tamé da̱ chíndeé na̱ sac̱uaẖa̱ veñu̱hu ndítahan nu̱
dá cacuu da da̱ coó̱ inga ñáha̱ xiẖiṉ ta in túhún ñájíhí da̱ ndítahan coo. Ta ndítahan nu̱ dá
cacomí vaẖa da cuéntá saẖá jaẖyi da xiẖín saẖá ndihi na̱ vehe da. 13 Jáchi ̱ tá ná chindeé
vaẖa da̱ yóho na̱ sac̱uaẖa̱ veñu̱hu já casáhá cahvi vaẖa ini ñay̱ivi saẖa̱ dá ta xiẖín ña̱ yóho
ñeẖe̱ íní da̱ caẖaṉ chága̱ da̱ saẖá ña̱ cándeé ini da Jesucristo.

Cáha̱n Pablo sa̱ha̱ ndá a̱ cúú mé Jesucristo
14Vaṯí ndúcú u̱ saa̱̱ yac̱hi ̱ i ̱ jaṉ joo cáhyí i ̱carta yóho nu̱u̱n. 15 Jáchi ̱ tá ná cacuáchi ̱ loho

i ̱saa̱̱ i ̱ jaṉ já quéa̱ sa̱ cándaa̱̱ inún xiẖiṉ carta yóho ndaja ndítahan caja mí, na̱ cúú na̱ vehe
Ndióxi.̱ Mé a̱ ndaa̱̱ cúú yó cuéntá Ndióxi,̱ mé á tácú ta ndítahan nu̱ yo̱ quiaẖva ndeé iní
ndiquehé saẖá ña̱ ndaa̱̱ cáhaṉ saẖa̱ Jesucristo. 16 Jáchi ̱mé a̱ ndaa̱̱ cáhnu ndivaẖa cúú ña̱
náha̱ Ndióxi ̱nu̱ yo:̱
Naq̱uixi Jesucristo ñuyíví yóho ta nas̱acuu a ñay̱ivi.
Ta nac̱aẖaṉ ínima̱ yii̱ ̱Ndióxi ̱ saẖa̱ mé á ña̱ coó̱ nac̱aja ni in cuac̱hi.
Ta nax̱ini táto̱ Ndióxi ̱ Jesús.
Ta ndijáá ñuyíví nac̱ax̱i tu̱hunna tu̱hunvaẖa saẖa̱mé á ta cuaẖá ndivaẖa ñay̱ivi nac̱andeé

ini na mé á ta tá naṉdihi naṉdaa cuaẖaṉ indiví.
4

Cáha̱n Pablo sa̱há na̱ co̱ jána̱ha̱ ña̱ nda̱a̱
1Cáhaṉ cáxí ínima̱ yii̱ ̱Ndióxi ̱ña̱ vax̱i quiv̱i ̱ jándacoo java ñay̱ivi ña̱ candeé ini na Jesús.

Ta casáhá na̱ candic̱o̱ na̱ na̱ jándahvi ñahá, na̱ jánaẖa̱ ña̱ naq̱uixi nu̱ú tiñáhá sac̱uaẖa.̱ 2Ta
mé na̱ jánaẖa̱ ña̱ tu̱hún yóho co̱ cúú ná tá quiaẖva ndáa na. Jáchi ̱cúú ná ñay̱ivi túhún, na̱
naṉdaji xíní túni ̱xiẖín ña̱ núu. 3Ta jánaẖa̱ na̱ yóho ña̱ a̱ cu̱ú tandaẖa̱ ñay̱ivi ta jánaẖa̱ na̱
ña̱ a̱ cu̱ú cuxu ñay̱ivi java ñaẖa, ña̱ nac̱avaẖa Ndióxi ̱cuxú. Joo cúni ̱Ndióxi ̱ña̱ ná cuxú ña̱
jaṉ tá ná ndiquiaẖva í ndixaẖvi nu̱ mé á saẖá jáchi ̱cándeé iní mé á ta xíni ̱vaẖa í ña̱ ndaa̱.̱
4 Jáchi ̱tócó ndihi ña̱ nac̱avaẖa Ndióxi ̱cúú á ña̱ vaẖa ta ni in ñaẖa co̱ ndítahan candají yo.̱
Joo ná ndiquehe vaẖa í ña̱ ta ná ndiquiaẖva í ndixaẖvi nu̱ Ndióxi ̱ saẖá. 5 Jáchi ̱ tá ná cac̱a̱
taẖví yo̱ nu̱ Ndióxi ̱ já caja yii̱ ̱mé á ña̱ xiẖín tu̱hun mé á.

Ña̱ ndítahan caja da̱ cája chúun va̱ha cuéntá Jesucristo
6Tá ná jánaẖún ña̱ yóho nu̱ú na̱ cúú cuéntá Jesús já quéa̱ caja chúun vaẖún cuéntá mé

á. Ta quiaẖva ndeé inún tá jácuaha chágu̱n ña̱ ndaa̱̱ saẖá Jesucristo já ná candic̱o̱ cáhnu
chágu̱n íchi ̱cuéntá mé á. 7Coto a̱ táa joẖún cuento ña̱ cáhaṉ ñay̱ivi ñuyíví jáchi ̱coó̱ saẖa̱
toho ña̱ jaṉ. Ña̱ ndítahan cajún quéa̱ jácuaha chágu̱n ndá quiaẖva caja cáhnún Ndióxi.̱
8 Tá ná caja chúun cuaẖa̱ í xiẖín yiquí cu̱ñu í já quéa̱ chindeé a mí ñuyíví yóho cuití va.

Joo tá ná caja cáhnu í Ndióxi ̱ já quéa̱ chindeé chága̱ yó mí jáchi ̱ xiẖín ña̱ yóho cuu coo
vaẖa iní ñuyíví yóho ta sa̱ xiẖiṉ mé ña̱ yóho cuu coo vaẖa í xiẖiṉ Ndióxi ̱ tá ná cu̱hu̱n yó
coo í xiẖiṉ mé á. 9 Ta ña̱ yóho cúú á ña̱ ndaa̱̱ ta xíní ñúhú candúsa í ña.̱ 10 Ta sa̱ saẖa̱ mé
ña̱ ndaa̱̱ yóho cája chúun vaẖa í jáchi ̱cándeé iní Ndióxi,̱ mé á tácú. Mé a̱ cán cúni ̱a̱ jácac̱u
a tócó ndihi ñay̱ivi ta mé a̱ ndaa̱̱ jácac̱u a tócó ndihi na̱ cándeé ini mé á.

11 Ta xíní ñúhú jánaẖún nu̱ú ñay̱ivi tócó ndihi ña̱ cáchí i ̱ xu̱hu̱n yóho ta xíní ñúhú
cahndún chuun nu̱ ná ña̱ ná caja na ña.̱ 12 Coto a̱ quiáhvún ñam̱aṉi ̱ nu̱ú ñay̱ivi quehe
núu na̱ yoẖó saẖá ña̱ cúún da̱ yúta.̱ Joo xiẖín ña̱ cájún xíní ñúhú jánaẖún nu̱ú na̱ cúú
cuéntá Jesús ndá quiaẖva ndítahan caja na ta ndá quiaẖva ndítahan caẖaṉ na.̱ Ta xíní
ñúhú jánaẖún nu̱ ná ndá quiaẖva ndítahan quiẖvi ̱ ini na ñay̱ivi ta ndá quiaẖva ndítahan
candeé ini na Ndióxi.̱ Ta vií uun cajún tócó ndihi ñaẖa já ná a̱ cáhvi núu ini ñay̱ivi saẖu̱n.
13Nani ndátún saa̱̱ i ̱ jaṉ xíní ñúhú cahvún tu̱hun Ndióxi ̱nu̱ú na̱ cúú cuéntá Jesús nu̱ tácá
na.̱ Ta quiaẖvún tu̱hun ndeé ini na ta jánaẖún na.̱ 14 Coto a̱ ndíndójún saẖá ña̱ nas̱aẖaṉ
Ndióxi ̱nu̱u̱n tá nax̱ic̱a̱ taẖví na̱ cúú profeta nu̱ mé á saẖu̱n tá nac̱hojó na̱ sac̱uaẖa̱ ndáha̱
ná jiṉu̱n.

15Xiẖín ndinuhu inún caja chúún cuéntá Ndióxi ̱ já ná cuu cuni tócó ndihi ñay̱ivi ndá
quiaẖva xíca vaẖún xiẖín ñaẖa Ndióxi.̱ 16 Cuéntá vaẖa coún xiẖiṉ mún ta cuéntá vaẖa
coún xiẖín ña̱ jánaẖún nu̱ú ñay̱ivi. Ta xíní ñúhú coo ndac̱ú inún xiẖín ndihi ña̱ cajún.
Jáchi ̱ tá ná cajún ña̱ yóho já quéa̱ cac̱u ndaa ínimu̱n ta jári cac̱u ndaa ínima̱ na̱ xíni ̱ joẖo
nu̱ cáhu̱n.

5
Jána̱ha̱ Pablo nu̱ Timoteo ndaja ndítahan caja da xiẖín na̱ cúú cuéntá Jesús

1Co̱ ndítahan jánaṉún da̱ sáhnu. Ña̱ ndítahan cajún quéa̱ jácaẖu̱n dá tá quiaẖva cáhu̱n
xiẖiṉ tátún. Ta xíní ñúhú cajún xiẖín da̱ yúta̱ chága̱ tá quiaẖva cájún xiẖín ñanún. 2 Ta
xiẖín na̱ sáhnu xíní ñúhú cajún tá quiaẖva cájún xiẖiṉ nánún. Ta xiẖín na̱ tacú xíní ñúhú
cajún tá quiaẖva cájún xiẖín quiaẖvún. Vií uun cajún xiẖiṉ ná ta a̱ cáhvi núu inún saẖa̱
ná.

3Xíní ñúhú chindeé ndó na̱ cuáaṉ tá co̱ ndíni ̱ cúu na tá ta̱ coó̱ na̱ vehe na. 4 Joo tá íin
in ñá cuáaṉ ta ndúu jaẖyi ñá á ndúu jaẖyi ñání ña̱ já quéa̱ ndítahan nu̱ú na̱ cán chindeé
na̱ ña.̱ Jáchi ̱ táhán ini Ndióxi ̱ xiẖín ñay̱ivi tá chíndeé na̱ tátá náná na̱ ta xiẖín ña̱ yóho
chaẖvi na ñam̱aṉi ̱nac̱aja tátá na̱ xiẖiṉ ná tá naj̱ácuahnu ñahá na.̱ 5 Jáchi ̱mé ñá cuáaṉ ña̱
mé a̱ ndaa̱̱ coó̱ na̱ vehe ñá chindeé na̱ ña̱ mé ña̱ cán cúú ñá cándeé chága̱ ini ñá Ndióxi.̱
Ta ñuú ta ndiví xíca̱ taẖví ñá nu̱ mé á ña̱ ná chindeé a̱ ña.̱ 6 Joo ñá cuáaṉ, ñá cája ña̱ núu
ña̱ cúni ̱mé cuití ña,̱ ña̱ cán cúú ñá tátu̱hun ndii̱ vaṯí tácú ña.̱ 7Ña̱ cúni ̱quéa̱ ná cahndún
chuun yóho nu̱ú na̱ cán já ná a̱ ñéhe̱ íní yo̱ jánaṉí na.̱ 8 Jáchi ̱ndá na̱ co̱ chíndeé na̱ táhan
na ta ni co̱ chíndeé na̱ na̱ vehe na já quéa̱ náha̱ cáxí a̱ ña̱ co̱ cándeé ini na Jesucristo ta
jaṉda̱ núu chága̱ cája na a̱ ju̱ú ga̱ na̱ co̱ cúú cuéntá Jesús.

9 Tá ndúu na̱ cuáaṉ ta tá cúni ̱na̱ chindeé na̱ na̱ sac̱uaẖa̱ veñu̱hu já quéa̱ caẖyún quiv̱i ̱
ná nu̱ú tutu. Xíní ñúhú cacuu na na̱ nax̱iṉu̱ u̱ni ̱ jícó cuia̱̱ á chága̱ ta xíní ñúhú cacuu na
na̱ nas̱ahii̱n xiẖín in túhún yíi.̱ 10Mé na̱ yóho xíní ñúhú cacuu na na̱ cáhaṉ vaẖa ñay̱ivi
saẖá ña̱ vaẖa cája na. Tátu̱hun tá nas̱aṉdaa̱̱ vaẖa na jaẖyi na á tá naṉdiquehe vaẖa na
ñay̱ivi xínu̱ coo̱ vehe na. Ta xíní ñúhú cacuu na na̱ cája ndíví nu̱ú na̱ cúú cuéntá Jesús.
Ta ndítahan coo tiaẖva na chindeé na̱ ñay̱ivi tá ndóho ini na. Tá cája na ña̱ yóho xiẖiṉ
java ga̱ ñaẖa vaẖa já cuu quehe ndó na̱ ná chindeé na̱ na̱ sac̱uaẖa̱ veñu̱hu.

11 Joo a̱ cáhyí tohún nu̱ú tutu jaṉ quiv̱í na̱ cuáaṉ, na̱ yúta̱ chá jáchi ̱ tiaẖva náá casáhá
ndiav̱a̱ ini na tandaẖa̱ tucu na ta aṉda̱ jáví jándicoo na chuun cája na cuéntá Jesucristo.
12 Ta xiẖín ña̱ yóho cája na cuac̱hi nu̱ Ndióxi ̱ jáchi ̱ coó̱ naj̱áxiṉu̱ coo̱ na tu̱hun nas̱aẖaṉ
na̱ nu̱ Ndióxi.̱ 13 Ta jári cásáhá xíca nuu na tá vehe tá vehe ta ndúu na na̱ ju̱sá. Ta a̱ ju̱ú
ña̱ cán cuití va vaẖa jáchi ̱cásáhá na̱ ndahnda yúhu̱ ná ta quíhvi nuu na nu̱ú co̱ ndítahan
coo na ta cásáhá cáhaṉ na̱ ña̱ co̱ ndítahan caẖaṉ na.̱ 14 Saẖá ña̱ cán quéa̱ cáchí i ̱ xu̱hu̱n
ña̱ vaẖa chága̱ ná tandaẖá naj̱iẖí cuáaṉ, na̱ yúta̱ ta ná cacu jaẖyi na ta ná candaa vaẖa na

vehe na. Ta xiẖín ña̱ yóho a̱ quiáhva toho na ñam̱aṉi ̱ nu̱ú na̱ iẖvi ̱ yo̱ caẖaṉ núu na saẖa̱
ná. 15 Jáchi ̱ ndúu java naj̱iẖí cuáaṉ ta sa̱ nac̱axoo na nu̱ íchi ̱ cuéntá Jesús ta nac̱asáhá na̱
ndíco̱ na tiñáhá sac̱uaẖa.̱

16 Joo ndóhó, na̱ cúú cuéntá Jesús tá íin ñá cuáaṉ nu̱ ndo̱ ndítahan chindeé mé ndó ña̱
já quéa̱ ná nu̱ná nu̱ú java ga̱ na̱ cúú cuéntá Jesús chindeé na̱ na̱ cuáaṉ, na̱ coó̱ na̱ vehe.

17 Na̱ sac̱uaẖa,̱ na̱ cája chúun vaẖa na veñu̱hu ta cómí na̱ cuéntá saẖá na̱ cúú cuéntá
Jesús, na̱ cán cúú na̱ ndítahan ndiquehe cuaẖá chága̱ yaẖvi saẖá chuun cája na. Ta chága̱
ví tá xíca nuu na jánaẖa̱ na̱ tu̱hun Ndióxi ̱ nu̱ú ñay̱ivi. 18 Jáchi ̱ já cáchí tu̱hun Ndióxi ̱ já:
“A̱ chícau̱̱n ñúnu̱ yuhú tiṉdiq̱ui ̱ nani cája chúun rí sáni ̱ rí trigo. Joo xíní ñúhú quiaẖvún
ñam̱aṉi ̱nu̱ rí caxí rí ña.̱” Ta íin inga tucu nu̱ cáchí a:̱ “Da̱ cája chúun ndítahan quehe da
yaẖvi saẖá chuun cája da.”

19 A̱ cándúsa tohún na̱ chícaa̱ṉ cuac̱hi jaṯá in da̱ sac̱uaẖa̱ veñu̱hu tá ta̱ co̱ ndúu iv̱i ̱á u̱ni ̱
testigo na̱ sáhan tu̱hun saẖá ña̱ nac̱aja da cán. 20 Joo ndá na̱ co̱ cúni ̱ jándacoo cuac̱hi cája
na já quéa̱ xíní ñúhú jánaṉún na̱ nu̱ táhyí ndihi na̱ cúú cuéntá Jesús já quéa̱ ná cayiẖví
na̱ java cán caja na cuac̱hi. 21Nu̱ Ndióxi ̱ ta xiẖín nu̱ Jesucristo xitoho í ta xiẖín nu̱ táto̱
Ndióxi ̱ sáhndá i ̱ chuun nu̱ mún Timoteo ña̱ ná cajún ña̱ nac̱aẖyí i ̱ yóho. Tá jánaṉún in
da̱ cúú cuéntá Jesús saẖá cuac̱hi cája da xíní ñúhú jánaṉún da̱ vaṯí cúú dá da̱ xíní táhan
vaẖa xu̱hu̱n. 22Coto a̱ chójó yac̱hún ndáhún jiṉí in da̱ cúni ̱cacuu da̱ sac̱uaẖa̱ nu̱ú na̱ cúú
cuéntá Jesús. Jáchi ̱nu̱ cuítí xíní ñúhú ndicani vaẖa inún saẖá ña̱ cájún. Jáchi ̱tá ná caja da̱
cán cuac̱hi já quéa̱ caẖán java ñay̱ivi ña̱ íin vaẖa inún xiẖín cuac̱hi cája da. Coto a̱ cájún
ña̱ núu.

23 Ta saẖá ña̱ já cuití quíhvi ̱ tis̱ún saẖá ña̱ cán co̱ ndítahan cohún ticuií̱ uun va. Joo
ndítahan coho lohún vino.

24Ndúu java ñay̱ivi ta náha̱ cáxí táhyí cuac̱hi cája na nu̱ú ñay̱ivi vaṯí cámaṉí naẖma̱ na̱
ña.̱ Joo ndúu java ga̱ ñay̱ivi ta ñúhu jeẖé cuac̱hi na joo vax̱i quiv̱i ̱ tá ndacanáha̱ cuac̱hi
na. 25 Ta sa̱ mé quiaẖva já ndácanáha̱ cáxí táhyí ña̱ vaẖa cája java ñay̱ivi. Ta vaṯí ná caja
jeẖé na̱ ña̱ vaẖa joo vax̱i quiv̱í ndacanáha̱ nu̱ú ña̱ vaẖa nac̱aja na.

6
1Ta ndúu na̱ cúú cuéntá Jesús ta cómí xitoho na cuéntá saẖa̱ ná já quéa̱ xíní ñúhú caja

cáhnu na xitoho na xiẖín ndinuhu ini na já ná a̱ cáhaṉ núu ñay̱ivi saẖá quiv̱i ̱Ndióxi ̱ta ni
ná a̱ quéhe núu na ña̱ jánaẖa̱ nde.̱ 2 Ta tá ndúu java na ta xitoho na cúú dá cuéntá Jesús
já quéa̱ xíní ñúhú caja cáhnu na xitoho na saẖá ña̱ cúú da̱ cán da̱ candeé ini Jesús. Ña̱
ndítahan caja na̱ cán quéa̱ caja ndíví vaẖa chága̱ na̱ nu̱ sáhndá xitoho na caja na jáchi ̱
xíní ñúhú ndicu̱hu̱n ini na ña̱ tá cája ndíví vaẖa na nu̱ú da̱ cán já quéa̱ cája ndíví vaẖa na
nu̱ú ñani máni ̱ ná, da̱ cúú cuéntá Jesús. Ña̱ yóho quéa̱ xíní ñúhú jánaẖún nu̱ú ñay̱ivi ta
xíní ñúhú cahndún chuun nu̱ ná ña̱ ná caja na ña.̱

Ña̱yivi, na̱ jána̱ha̱ ña̱ co̱ cúú ña̱ nda̱a̱
3 Ta ndá ñay̱ivi tá jánaẖa̱ na̱ ña̱ co̱ cúú ña̱ ndaa̱,̱ ña̱ co̱ ndíque táhan vaẖa xiẖín tu̱hun

nac̱aẖaṉ Jesucristo, xitoho í nu̱ yó ta ni co̱ ndíque táhan vaẖa xiẖín tu̱hunNdióxi ̱4 já quéa̱
na̱ cán cúú ná na̱ ndíñehe jícó ndivaẖa mé ta co̱ xíni ̱ na̱ ni in ñaẖa. Ndiáva̱ ini na cani
táhan yúhu̱ ná ta cásáhá cáhiẖvi ̱ ini na xiẖín ñay̱ivi ta ndícueẖe̱ xiẖiṉ táhan na. Cánaẖá
na̱ xiẖín ñay̱ivi ta co̱ cándeé ini táhan na. 5 Ta co̱ jándacoo na ña̱ cáni táhan na saẖá ña̱
naj̱ac̱a̱ xíní túni ̱ na̱ ta naṉdindójó na̱ ña̱ ndaa̱.̱ Ta cúni ̱ na̱ ndicuícá na̱ xiẖín ña̱ jánaẖa̱
na nu̱ú ñay̱ivi saẖá Jesús. Candeẖún. Xíní ñúhú caxoún nu̱ú na̱ cán. 6Vaṯí mé a̱ ndaa̱̱ tá
ndíco̱ yó íchi ̱ cuéntá Jesús cúú yó na̱ cuic̱á ndivaẖa nani íin vaẖa iní xiẖín ña̱ cómí yo.̱
7 Jáchi ̱coó̱ ñaẖa ñéhé tá naq̱uixí ñuyíví yóho ta ni coó̱ ñaẖa cuu cañehé coẖo̱ tá ná quiví.
8 Saẖá ña̱ cán quéa̱ tá íin ña̱ cuxú ta tá íin ña̱ candixí já quéa̱ ndítahan coo vaẖa iní. 9 Joo
na̱ cúni ̱ndicuícá co̱ cándeé na̱ caẖnu̱ na̱ nu̱ú ña̱ cúni ̱ yiquí cu̱ñu na ta já ndícava na nu̱ú
cuac̱hi. Ta xiẖín ña̱ yóho cásáhá ndícají ini na caja na cuaẖá nu̱ú ña̱ núu. Ta cája ña̱ yóho
ña̱ ná ndihi saẖa̱ ná. 10 Ta saẖá ña̱ cátóó ndivaẖa ñay̱ivi jiu̱hún saẖá ña̱ cán quéa̱ quixi

cuaẖá ña̱ núu jiṉi ̱ ná. Ndúu java na naj̱ándacoo na ña̱ cándeé ini na Jesús saẖá ña̱ cátóó
na̱ jiu̱hún. Ta saẖá ña̱ yóho nac̱asáhá ndóho ini na jaṉda̱ nu̱ú co̱ ndéé ga̱ ini na.

Ndítahan nu̱ú na̱ cúú cuéntá Jesús candic̱o̱ cáhnu na mé á
11 Candeẖún, Timoteo, da̱ cúú cuéntá Ndióxi.̱ Xíní ñúhú caxoún nu̱ú tócó ndihi ña̱

núu já ná candic̱o̱ cáhnún íchi ̱ cuéntá ña̱ ndaa̱.̱ Cajún ña̱ vaẖa, ña̱ cúni ̱Ndióxi ̱ ta candeé
inún Jesús. Xíní ñúhú quiẖvi ̱ inún ñani táhún. Quiaẖva ndeé inún tá ndóho inún ta vií
cajún tócó ndihi ñaẖa. 12 Xíní ñúhú candic̱o̱ cáhnún íchi ̱ ña̱ cándeé inún Jesús. Coto a̱
jándacoún íchi ̱ ña̱ cañehe yoẖó cu̱hún coún indiví xiẖiṉ Ndióxi.̱ Jáchi ̱ saẖa̱ mé ña̱ jaṉ
nac̱ana Ndióxi ̱ yoẖó tá nac̱ax̱i tu̱hún nu̱ú cuaẖá ñay̱ivi ña̱ cándeé inún Jesucristo. 13Nu̱
Ndióxi,̱ mé á cája ña̱ tácú tócó ndihi ñaẖa ndúu ñuyíví, xiẖín nu̱ Jesucristo, mé á coó̱
nay̱iẖví caẖaṉ ña̱ ndaa̱̱ tá nas̱andichi a nu̱ Poncio Pilato, nu̱ ndíví a̱ cán sáhndá i ̱ chuun
nu̱ mún, Timoteo 14 ña̱ ná cajún xiẖín ndinuhu inún tócó ndihi ña̱ sáhndá Ndióxi ̱ nu̱u̱n.
Ta coto a̱ ndíjama tohún ña̱ jáchi ̱quiaẖva já ñeẖe̱ íní ñay̱ivi jánaṉí na̱ yoẖó. Ta xíní ñúhú
cajún ña̱ yóho jaṉda̱ quiaẖva ná tandaa quiv̱i ̱ quixi tucu Jesucristo, xitoho í. 15 Ta tá ná
xiṉu̱ coo̱ quiv̱i ̱nas̱acu ini Ndióxi ̱já cajamé á ña̱ ná coo tócó ndihi ña̱ yóho. Jáchi ̱in túhún
Ndióxi ̱ cúú á ña̱ yii̱ ̱ ta cúú á xitoho nu̱ tócó ndihi ñaẖa. Ta mé á cúú á jiṉi ̱ nu̱ú in in da̱
cómí cuéntá saẖá ñay̱ivi ndúu ñuyíví. Ta mé á cúú á xitoho nu̱ú ndihi da̱ cúú xitoho nu̱ú
ñay̱ivi ndúu ñuyíví. 16Mé á cúú á in túhún jiṉi ̱ Ndióxi,̱ ña̱ a̱ cúu quivi. Ta ni in ñay̱ivi a̱
cúu cativi yati nu̱ íin mé á jáchi ̱ yéhe̱ ndivaẖa nu̱ íin mé á. Ta ni in ñay̱ivi ndúu ñuyíví
coó̱ nax̱ini na mé á jáchi ̱a̱ cu̱ú cuni ñay̱ivi Ndióxi.̱ Ndítahan caja cáhnu í mé á aṉda̱ ama
cáa quiv̱i ̱ jáchi ̱ a̱ ndíhi toho saẖá ña̱ sáhndá mé á chuun. Já ná coo.

17 Ndítahan nu̱ mún, Timoteo cahndún chuun nu̱ú na̱ cómí cuaẖá ñaẖa cuícá ñuyíví
yóho ña̱ ná a̱ cácuu na ñay̱ivi catóó ndiñehe jícó mé. Ta xíní ñúhú cahndún chuun nu̱ ná
ña̱ ná a̱ cándeé ini na ñaẖa cuícá cómí na̱ jáchi ̱ cuu ndihi saẖa̱ tócó ndihi ñaẖa cómí na.̱
Ña̱ ndítahan caja na quéa̱ candeé ini na Ndióxi,̱ mé á quiaẖva tócó ndihi ñaẖa nu̱ yo̱ já
ná cajii̱ ̱ íní yo.̱ 18Cahndún chuun nu̱ ná ña̱ ná caja vaẖa na ta ná cayojó joho ña̱ vaẖa cája
na. Ta xíní ñúhú coo tiaẖva na cahnda java na ña̱ cómí na̱ xiẖín java ga̱ ñay̱ivi. 19 Jáchi ̱
xiẖín ña̱ yóho ñeẖe̱ táhvi ̱ná coo cuaẖá ñaẖa cuícá na̱ indiví tá ná tandaa quiv̱i ̱cu̱hu̱n na̱
coo na xiẖiṉ Ndióxi ̱ aṉda̱ ama cáa quiv̱i.̱

20 Candeẖún Timoteo. Xíní ñúhú quehe cuéntá vaẖún ña̱ jánaẖa̱ i ̱ nu̱u̱n. Coto a̱ cúni ̱
joẖún tu̱hun ña̱ cáhaṉ ñay̱ivi ñuyíví jáchi ̱ coó̱ saẖa̱ toho a ta ni co̱ xíni ̱ na̱ ña̱ cáhaṉ na̱
saẖa.̱ 21 Jáchi ̱ java na̱ cán cáchí na̱ xíni ̱ ndivaẖa na joo naj̱ándacoo na ña̱ cándeé ini na
Ndióxi.̱

Ná caja Ndióxi ̱ cuaẖá ñam̱aṉi ̱ xiẖín ndihi ndó. Já ná coo.

Carta iv̱i ̱nac̱aẖyí Pablo nu̱ú Timoteo

Chíndahá Pablo Ndióxi ̱ coo Timoteo
1 Yeẖe̱ cúú Pablo ta cúú u̱ da̱ apóstol, da̱ cája chúun cuéntá Jesucristo. Nac̱ax̱i Ndióxi ̱

yeẖe̱ ta nac̱hindahá mé á yeẖe̱ cax̱i tu̱hun i ̱ tu̱hun vaẖa saẖá Jesucristo nu̱ú ñay̱ivi. Jári
nas̱aẖaṉ Ndióxi ̱ tu̱hun a nu̱ú ñay̱ivi ña̱ cán quéa̱ tá cándeé ini na mé á já quéa̱ cu̱hu̱n
na̱ coo na xiẖiṉ mé á aṉda̱ ama cáa quiv̱i.̱ 2 Cáhyi i ̱ carta yóho nu̱ mún, Timoteo jáchi ̱
cúún tátu̱hun jaẖyi mí i ̱ ta quíhvi ̱ndivaẖa ini i ̱yoẖó. Ná caja cuaẖa̱ Ndióxi,̱ tátá yo̱ xiẖín
Jesucristo, xitoho í ñam̱aṉi ̱xu̱hu̱n ta ná taẖnda̱ ini a saẖu̱n ta ná cajamé á ña̱ ná coo vaẖa
inún.

Jáca̱ha̱n Pablo Timoteo ña̱ ná ndicani da nu̱ú ña̱yivi sa̱há Jesucristo
3 Ndíquiaẖva i ̱ ndixaẖvi nu̱ Ndióxi ̱ saẖa̱ mún, Timoteo jáchi ̱ ndícu̱hu̱n ini i ̱ yoẖó tá

xíca̱ taẖví i ̱nu̱ Ndióxi ̱ñuú ta ndiví. Cája chúun vaẖa i ̱cuéntá mé á tátu̱hun nac̱aja chúun
tásáhnu jícó i ̱saṉahá. Ta xíni ̱ña̱ íin vaẖa ínima̱ i ̱nu̱ Ndióxi.̱ 4Ndícu̱hu̱n ini i ̱ndaja nas̱acu
ndivaẖún ta naṯaẖnda̱ inún saẖá i ̱tá naq̱uee e̱ cán vax̱i i ̱yóho. Jári yeẖe̱ va cúni ̱ndivaẖa i ̱
cuni tucu u̱ yoẖó já ná chutú ndaa̱̱ ini i ̱xiẖiṉ ña̱ cájii̱ ̱ndivaẖa ini i.̱ 5Ndíquiaẖva i ̱ndixaẖvi
nu̱ Ndióxi ̱ tá ndícu̱hu̱n ini i ̱ ña̱ mé a̱ ndaa̱̱ cándeé inún Jesucristo. Nu̱ cuítí nac̱andeé
cáhnu ini ná chéhu̱n, Loida xiẖiṉ nánún, Eunice Jesucristo ta quiaẖva já xíni ̱ vaẖa i ̱ ña̱
cándeé cáhnu inún mé á.

6Ña̱ cán quéa̱ jácaẖaṉ i ̱yoẖó ña̱ ná ndicu̱hu̱n inún caja chúun chágu̱n xiẖín ña̱ naṉ̃eẖe̱
táhvu̱n nu̱ Ndióxi ̱ tá nac̱hinúu i ̱ndahá i ̱ jiṉu̱n. 7 Jáchi ̱co̱ cúni ̱Ndióxi ̱ña̱ ná cayiẖví yo.̱ Já
quéa̱ nas̱aẖaṉ ínima̱ yii̱ ̱ á nu̱ yo̱ já ná nduu ndeé iní ta ná quiẖvi ̱ ini táhan í ta ná caẖnu̱
yo̱ mí cañehe vaẖa í quiaẖva xiẖiṉ á. 8 A̱ cácahan toho nu̱u̱n caẖu̱n tu̱hun vaẖa saẖá
Jesucristo, xitoho í. Ta a̱ cácahan nu̱u̱n saẖa̱ mí i ̱ vaṯí ndácaa̱ṉ i ̱ vecaa̱ saẖá Jesucristo.
Joo ña̱ ndítahan cajún quéa̱ quiaẖva ndeé inún tá ná ndoho inún saẖá Jesucristo jáchi ̱
sáhaṉ Ndióxi ̱ndée̱ mé á nu̱u̱n. 9Naj̱ácac̱u Ndióxi ̱mí ta nac̱ax̱i a mí ña̱ ná cacuú ñay̱ivi yii̱ ̱
cuéntá mé á. Ta a̱ ju̱ú saẖá ña̱ nac̱aja vaẖa í joo nac̱ax̱i a mí jáchi ̱nas̱acu ini a caja ñam̱aṉi ̱
xoẖo̱ aṉda̱ tá cámaṉí cav̱a̱ sáhá saẖa̱ ñuyíví. Saẖá ña̱ cán quéa̱ nac̱hindahá a̱ Jesucristo
quivi a saẖá cuac̱hí. 10 Ta aṉda̱ viti nax̱iṉu̱ coo̱ ña̱ nas̱acu ini a jáchi ̱ naq̱uixi Jesucristo
ñuyíví yóho ta nax̱iẖi ̱ a̱ ndic̱a crúxu̱. Ta saẖá ña̱ nac̱aja mé á co̱ ndítahan yiẖví yo̱ quiví
jáchi ̱cu̱hu̱n í coo í xiẖiṉ mé á aṉda̱ ama cáa quiv̱i ̱tá ná candeé iní tu̱hun vaẖa cáhaṉ saẖá
Jesucristo.

11Nac̱ax̱i Ndióxi ̱yeẖe̱ ná cacuu u̱ in apóstol cuéntámé á ña̱ ná jánaẖa̱ i ̱tu̱hun vaẖa saẖá
Jesús nu̱ú ñay̱ivi, na̱ coó̱ naq̱uixi chic̱hi Israel. 12 Ta vaṯí ndóho ini i ̱ saẖá ña̱ yóho joo co̱
cácahan toho nu̱ú i ̱ jáchi ̱xíni ̱vaẖa i ̱yo cúú Jesucristo, mé a̱ cándeé ini i.̱ Naṉdiquiaẖva i ̱
mí i ̱ ndáha̱ mé á ta xíni ̱ vaẖa i ̱ ña̱ candaa mé á yeẖe̱ aṉda̱ quiaẖva ná tandaa quiv̱i ̱ quixi
tucu a ñuyíví yóho.

13Ta jácaẖaṉ i ̱yoẖó ña̱ ná candic̱o̱ cáhnún íchi ̱ndaa̱,̱ ña̱ naj̱ánaẖa̱ i ̱nu̱u̱n. A̱ jándicoún
ña̱ cándeé inún Jesucristo ta a̱ jándicoún ña̱ quíhvi ̱ inún ñay̱ivi jáchi ̱ in naṉduú xiẖín
Jesucristo saẖá ña̱ cándeé iní mé á. 14 Saẖá ña̱ ndácaa̱ṉ ínima̱ yii̱ ̱ Ndióxi ̱ ini in in yó ta
saẖá ña̱ chíndeé a̱ mí saẖá ña̱ cán quéa̱ xíní ñúhú cacu vaẖún ña̱ nas̱aẖaṉ Ndióxi ̱nu̱u̱n.

15 Sa̱ xíni ̱vaẖún ña̱ naj̱ándicoo tócó ndihi na̱ cúú cuéntá Jesús ndúu estado Asia yeẖe.̱
Tañu mé na̱ cán ndácaa̱ṉ Figelo xiẖiṉ Hermógenes. 16 Cúni ̱ ña̱ ná taẖvi ̱ ini Ndióxi ̱ saẖá
Onesíforo xiẖín na̱ vehe da jáchi ̱ cuaẖá tañu nac̱hindeé da̱ yeẖe̱ ta já naṉdivaẖa ini i.̱ Ta
coó̱ nac̱acahan nu̱u̱ da̱ saẖá ña̱ ndácaa̱ṉ i ̱vecaa̱. 17Ña̱ nac̱aja da quéa̱ naṉdinducú da̱ yeẖe̱
tá nas̱aa̱̱ da̱ ñuu Roma yóho ta coó̱ naṉdiquehe ndée̱ dá aṉda̱ quiaẖva naṉdiñeẖe̱ dá yeẖe.̱
18Ná taẖvi ̱ ini Ndióxi ̱ saẖá da̱ cán tá ná ndindaa quiv̱í quixi tucu Jesucristo ñuyíví yóho.
Ta sa̱ xíni ̱ vaẖún ña̱ nac̱hindeé da̱ yeẖe̱ tá nas̱ahii̱n i ̱ñuu Efeso.



2 Timoteo 2:1 358 2 Timoteo 2:21
2

Ná quia̱hva ndeé iní tá ndóho iní sa̱há Jesucristo
1Tamún, Timoteo cúún tátu̱hun jaẖyi mí i ̱ña̱ cán quéa̱ jácaẖaṉ i ̱yoẖó ña̱ ná coo ndacú

inún xiẖiṉ ndée̱ ña̱ nas̱aẖaṉ Jesucristo nu̱u̱n. 2 Sa̱ xíni ̱ joẖún tu̱hun vaẖa nac̱ax̱i tu̱hun i ̱
nu̱ú cuaẖá ñay̱ivi. Ta viti ndítahan nu̱mún jánaẖún ña̱ cán nu̱ú java ñay̱ivi, na̱ cúú ñay̱ivi
ndísáhnu ini já ná cúú jánaẖa̱ ná ña̱ nu̱ú java ga̱ ñay̱ivi.

3Quiaẖva ndeé inún tá ndóho inún saẖá Jesucristo jáchi ̱cúún tátu̱hun in soldado vaẖa
cuéntá mé á. 4 Jáchi ̱ in soldado cája cuití da̱ ña̱ sáhndá jefe da̱ nu̱ dá ta co̱ cája da inga ga̱
ñaẖa jáchi ̱ cúni ̱ da̱ ña̱ ná tahan ini jefe da̱ saẖá ña̱ cája da. Tá quiaẖva cája mé soldado
yóho quiaẖva já ndítahan nu̱ yo̱ caja í. 5 Jári sa̱ xíni ̱vaẖa ndó ndaja cája da̱ sájíquí pelota.
Tá co̱ sájíquí vií da̱ já quéa̱ a̱ cu̱ú quee vaẖa da. Quiaẖva já cúú á xiẖiṉ mí jáchi ̱tá co̱ cája í
ña̱ cúni ̱Ndióxi ̱ já quéa̱ a̱ cu̱ú quee vaẖa í. 6Tá ndíhi ini in da̱ xútu já quéa̱ ndítahan nu̱ dá
jáquee da nu̱ cuítí ñaẖa nax̱utu da. Ta quiaẖva já ndítahan ndiẖi iní caja chúun í cuéntá
Jesucristo já quéa̱ cuu ndiquehé ña̱ quiaẖva Ndióxi ̱nu̱ yo.̱ 7Ndicani vaẖa inún saẖa̱ tócó
ndihi ña̱ nac̱aẖaṉ i ̱xu̱hu̱n ta já chindeéNdióxi ̱yoẖó candaa̱̱ vaẖa inún tócó ndihi ña̱ cáchí
i ̱ xu̱hu̱n.

8Xíní ñúhú ndicu̱hu̱n inún Jesucristo, mé á naq̱uixi chic̱hi David. Naj̱ánditacu Ndióxi ̱
mé á tá nax̱iẖi ̱a.̱ Ta viti cáxi tu̱hun i ̱tu̱hun vaẖa saẖa̱mé á nu̱ú ñay̱ivi. 9Tandóhondivaẖa
ini i ̱ saẖá tu̱hun cáhaṉ i ̱ nu̱ú ñay̱ivi. Nac̱ató na̱ yeẖe̱ xiẖín cadena ta nac̱hicaa̱ṉ na̱ yeẖe̱
vecaa̱ tá quiaẖva cája na xiẖín in da̱ quini. Joo a̱ cu̱ú caja na ña̱ yóho xiẖín tu̱hun Ndióxi ̱
jáchi ̱ cuaẖa̱ chága̱ ñay̱ivi cáhaṉ na̱ saẖá Jesús viti. 10Ña̱ cán quéa̱ íin tiaẖva i ̱ndoho ini i ̱
saẖá ñay̱ivi, na̱ nac̱ax̱i Ndióxi ̱ cacuu na cuéntá mé á. Jáchi ̱ cúni ̱ Jesucristo jácac̱u a ndihi
na̱ cándeé ini mé á já ná coo na xiẖiṉ mé á aṉda̱ ama cáa quiv̱i.̱ Ta ñúchí ndivaẖa cán.
11Ña̱ cáchí mé ña̱ yóho cúú á ña̱ ndaa̱:̱
Tá ná quiví saẖá Jesucristo já quéa̱ cuu canduú xiẖiṉ mé á aṉda̱ ama cáa quiv̱i.̱
12Tá ná caja ndeé iní ña̱ ndóho iní saẖá Jesucristo já quéa̱ vax̱i quiv̱i ̱cahnda í chuun xiẖiṉ

mé á.
Tá ná cachí ña̱ co̱ cúú yo̱ cuéntá Jesucristo já quéa̱ cachi mé á ña̱ co̱ xíni ̱ toho a mí.
13Vaṯí ná ndindójó yo̱ saẖá Jesucristo joo a̱ ndíndójó toho mé á saẖa̱ yo,̱
jáchi ̱mé a̱ ndaa̱̱ jáxiṉu̱ coo̱ mé á tu̱hun sáhan nu̱ yó caja.

Táhán ini Ndióxi ̱ xiẖín da̱ cája chúun va̱ha cuéntá mé á
14Ña̱ yóho ndítahan jándicu̱hu̱n inún ñay̱ivi. Cahndún chuun nu̱ ná ña̱ ná a̱ cáni táhan

yúhu̱ ná saẖa̱ ndá tu̱hun cúú ña̱ vaẖa chága̱ jáchi ̱ coó̱ saẖa̱ cúú á. Joo ña̱ cája na̱ cán
quéa̱ játiv̱í na̱ xíní túni ̱mé ñay̱ivi xíni ̱ joẖo ña̱ cán. 15 Ndinuhu inún caja chúun vaẖún
cuéntá Ndióxi ̱ já ná tahan ini mé á xu̱hu̱n. Tá ná cajún ña̱ yóho já quéa̱ a̱ cácahan nu̱u̱n
jáchi ̱ndinuhu ña̱ ndaa̱̱ naj̱ánaẖún nu̱ú ñay̱ivi. 16 A̱ quíhvi nuún nditúhún xiẖín ñay̱ivi tá
ndítúhún quíhví na̱ jáchi ̱ quéta nuu chága̱ na̱ tañu cuac̱hi tá ndítúhún quíhví na.̱ 17 Ta
java tañu ña̱ cáhaṉ xiẖiṉ táhan na jaṉ jándihiẖvi ̱a̱ ñani táhan na jáchi ̱tá quiaẖva jándihi
cueẖe̱ táhyi ̱ saẖá yiquí cu̱ñu ñay̱ivi quiaẖva já jándihi tu̱hun cáhaṉ na saẖá ñay̱ivi. Já
naṉdoho Himeneo xiẖín Fileto. 18Nac̱axoo ndíví da̱ nu̱ íchi ̱ ña̱ ndaa̱̱ ta viti jánaẖa̱ da̱ ña̱
tu̱hún jáchi ̱ cáchí da̱ ña̱ sa̱ nay̱aẖa va quiv̱i ̱ tá nditacu tucu na̱ sa̱ nax̱iẖi.̱ Jájana da jiṉí
java ñay̱ivi ña̱ ná a̱ cándeé ga̱ ini na Jesús. 19 Joo Ndióxi ̱ cáhaṉ ña̱ ndaa̱̱ ta a̱ cu̱ú ndijama
mé á ña̱ nac̱aẖaṉ. Ta já cáchí tu̱hun Ndióxi ̱ saẖá ñay̱ivi cuéntá mé á: “Xíni ̱ Ndióxi ̱ ndá
na̱ cúú na̱ cuéntá mé á.” Já cáchí tucu tu̱hun Ndióxi ̱ já: “Tá ná cachi ñay̱ivi ña̱ cándeé ini
na Jesucristo, xitoho na já quéa̱ ndítahan nu̱ ná jándicoo na cuac̱hi cája na”, cáchí tu̱hun
Ndióxi.̱

20 Ta viti ná cacu u̱ in quiaẖva nu̱u̱n: ini in vehe cáhnu íin ñaẖa jiu̱hu̱n cuáán xiẖín
ñaẖa jiu̱hu̱n cúxú. Jári ñúhu ri ñaẖa nac̱avaẖa xiẖín yíto̱ ta ñúhu ri ñaẖa nac̱avaẖa xiẖín
ndaẖyi.̱ Ta java ña̱ cán íin jav̱í a̱ ta java ña̱ cán íin chuun andijáá níí quiv̱i.̱ 21Tánaj̱ándicoo
í cuac̱hi cája í já quéa̱ cacuú ñay̱ivi vií nu̱ Ndióxi.̱ Ta cacuú tátu̱hun in coẖo̱ vaẖa jáchi ̱
cuu caja chúun í cuéntá Ndióxi ̱ ta já cuu coo tiaẖva í caja í tócó ndihi ña̱ vaẖa.

22 Cama chá caxoún nu̱ú cuac̱hi ña̱ ndiáva̱ ini da̱ tacú caja da. Ta candic̱o̱ cáhnún íchi ̱

cuéntá ña̱ ndaa̱̱ ta candeé inún Ndióxi ̱ ta quiẖvi ̱ inún ñay̱ivi ta coo vaẖa inún xiẖiṉ ná.
Tá ná cajún ña̱ yóho in cacuún xiẖiṉ tócó ndihi na̱ cúú cuéntá Jesús, na̱ íin vií ínima̱ nu̱
Ndióxi ̱ jáchi ̱ xíca̱ na̱ nu̱ Ndióxi ̱ ña̱ ná chindeé a̱ na.̱ 23 A̱ quíhvi nuún nditúhún quíhvún
xiẖín ñay̱ivi jáchi ̱ tá ná cajún ña̱ yóho já quéa̱ vax̱i quiv̱i ̱ tá casáhá cani táhan na xu̱hu̱n.
24 Ta ndá da̱ ndíco̱ íchi ̱ cuéntá Jesús co̱ ndítahan nu̱ dá nducú da̱ cuac̱hi xiẖín ñay̱ivi. Ña̱
ndítahan caja da quéa̱ caja vaẖa da xiẖiṉ tócó ndihi ñay̱ivi ta ná cacuu da in da̱ tiaẖva
jánaẖa̱ vaẖa ñay̱ivi ta ná coo cáhnu ini da xiẖiṉ ná. 25Ta co̱ ndítahan nu̱ dá ndiñehe jícó
da̱ mé dá nani jánaẖa̱ da̱ nu̱ú ñay̱ivi, na̱ sáá ini xiẖín tu̱hun Ndióxi ̱ jáchi ̱ tiaẖva náá caja
Ndióxi ̱ ña̱ ná ndicó coo̱ ini na ta já candaa̱̱ ini na ña̱ ndaa̱̱ saẖá Jesucristo. 26 Jáchi ̱ tá ná
ndicó coo̱ ini na já quéa̱ jaṉi ̱ ná ndáha̱ tiñáhá sac̱uaẖa̱ jáchi ̱nas̱ac̱om̱í mé rí cuéntá saẖa̱
ná ña̱ ná caja na ña̱ cúni ̱mé rí.

3
Ña̱ tandaa caja ña̱yivi tá ja̱lóho cúni ̱ndihi sa̱há ñuyíví

1 Ta ndítahan candaa̱̱ vaẖa inún, Timoteo ña̱ tá ná cayati quiv̱i ̱ quixi tucu Jesucristo
ñuyíví yóho já quéa̱ ndoho ndivaẖa ini na̱ cúú cuéntá Jesús. 2 Jáchi ̱ vax̱i quiv̱i ̱ tá caja
ñay̱ivi cuaẖá ndivaẖa cuac̱hi. Cuaẖá ñay̱ivi cajíhnda̱ ná ta quiẖvi ̱ ndivaẖa ini na jiu̱hún
na.̱ Ta já caja cáhnu na mé ná ta ic̱hi ̱ ndivaẖa coo ini na ta candají na̱ Ndióxi ̱ ta a̱ cúni
joẖo na nu̱ú caẖaṉ tátá náná na̱ xiẖiṉ ná. Ta ni ndixaẖvi a̱ ndíquiaẖva na nu̱ Ndióxi ̱ ta ni
a̱ cája cáhnu na mé á. 3 Ta a̱ quíhvi ̱ ini táhan na ta ni a̱ cája cáhnu ini saẖa̱ táhan na. Ta
caẖaṉ jíquí na̱ saẖa̱ java ga̱ ñay̱ivi ta catúhún na.̱ Ta a̱ cu̱ú caẖnu̱ na̱ nu̱ú ña̱ xíca̱ ini na
caja na. Xíxi coo ini na xiẖín ñay̱ivi ta candají na̱ tócó ndihi ña̱ vaẖa. 4 Jic̱ó túhún táhan
na. Ta cacuu na ñay̱ivi cama jiṉi.̱ Ta caja ic̱hi ̱ ndivaẖa ini na. Catóó chága̱ na̱ cájii̱ ̱ ini na
xiẖín ñaẖa ñuyíví yóho a̱ ju̱ú ga̱ xiẖín ñaẖa Ndióxi.̱ 5 Ta caja na tá quiaẖva cája na̱ cúú
cuéntá Ndióxi ̱ joo chijeẖé tu̱hun na saẖa̱ Ndióxi,̱ mé á sáhan ndée̱ nu̱ ná caja na ña̱ cúni ̱
mé á.

Caxoún nu̱ú ndihi na cája cuac̱hi yóho. 6 Jáchi ̱ tañu na̱ jaṉ ndúu java ñay̱ivi, na̱ quíhvi
vehe tá vehe jándahvi na naj̱iẖí quíhví xiẖín ña̱ jánaẖa̱ na.̱ Tamé naj̱iẖí yóho ndójo cuaẖá
ndivaẖa na cuac̱hi jáchi ̱nay̱aẖa quiaẖva cája na tá nu̱ú ña̱ núu xíca̱ ini na caja na. 7Tamé
naj̱iẖí yóho jácuaha ta jácuaha na joo co̱ xínu̱ coo̱ nu̱ ná candaa̱̱ ini na ña̱ ndaa̱.̱ 8 Saṉahá
ndivaẖa nas̱aṉduu iv̱i ̱da̱ taj̱í. In da naní da̱ Janes ta inga da naní da̱ Jambres. Tá quiaẖva
nas̱aji nuu da̱ cán nu̱ú Moisés quiaẖva já sáji nuu java ñay̱ivi nu̱ú ña̱ ndaa̱̱ viti. Ña̱ núu
ndácaa̱ṉ xíní túni ̱na̱ ta coó̱ nax̱een na candeé ini na Jesucristo. 9 Joo vax̱i quiv̱i ̱ tá a̱ cúu
ga̱ jándahvi na ñay̱ivi jáchi ̱mé quiv̱i ̱cán candaa̱̱ cáxí ini ñay̱ivi ndaja tóntó nac̱aja na̱ cán.
Já naṉdoho Janes xiẖiṉ Jambres saṉahá jáchi ̱ nac̱andaa̱̱ cáxí ini ñay̱ivi ña̱ nac̱aja núu da
xiẖín Moisés.

Sáhndá tucu Pablo chuun nu̱ú Timoteo
10 Joo sa̱ xíni ̱vaẖún tá quiaẖva nac̱aja i ̱tá naj̱ánaẖa̱ i ̱nu̱u̱n. Ta sa̱ xínu̱n ña̱ cája i ̱catacu

u̱ xiẖín ña̱ nas̱acu ini i ̱ caja i ̱ chága̱ chí nu̱u̱. Ta sa̱ xínu̱n ndaja cándeé ini i ̱ Jesús. Ta sa̱
mé quiaẖva já xíni ̱ vaẖún ña̱ co̱ xójo̱ ini i ̱ xiẖín ñay̱ivi. Ta sa̱ xíni ̱ vaẖún ña̱ quíhvi ̱ ini i ̱
tócó ndihi ñay̱ivi. Ta xínu̱n ndaja nas̱aẖaṉ ndeé ini i ̱ 11 tá nac̱aja xíxi na xiẖín i ̱ ta ndaja
naj̱ándoho na ini i ̱ tá nas̱ahii̱n i ̱ ñuu Antioquía xiẖín ñuu Iconio xiẖín ñuu Listra. Joo
nac̱hindeé Ndióxi ̱yeẖe̱ ta naṯavá mé á yeẖe̱ nu̱ tócó ndihi ña̱ naṉdoho i.̱ 12Ta mé a̱ ndaa̱̱
ndoho tá ndoho ini ñay̱ivi tá cúni ̱ na̱ candic̱o̱ cáhnu na íchi ̱ cuéntá Jesús. 13 Ta ñay̱ivi
quini, mé na̱ jándahvi ñay̱ivi cája chága̱ ví na̱ cuac̱hi ta co̱ xíni ̱ na̱ ndájá xiṉu̱ coo̱ nu̱ú
ndihi cuac̱hi cája na. Xíca na jándahvi na ñay̱ivi ta jaṉda̱ mé na̱ cán naj̱ándahvi ñay̱ivi.

14 Joo jácaẖaṉ i ̱ yoẖó, Timoteo ña̱ ná a̱ jándicoún ña̱ ndaa̱,̱ ña̱ nac̱atiaẖvún tá
naj̱ácuahún xiẖín nde̱ jáchi ̱ xíni ̱ vaẖún ña̱ cúú á ña̱ ndaa̱.̱ Ta sa̱ xíni ̱ vaẖún ndá ñay̱ivi
cúú nde.̱ 15 Ta cándaa̱̱ vaẖa inún tu̱hun Ndióxi ̱ jáchi ̱ aṉda̱ tá lohún naj̱ácuahún ña.̱ Ta
mé tu̱hun Ndióxi ̱ cuu jánaẖa̱ yoẖó cajún ña̱ cúni ̱mé á ta cuu jácac̱u a yoẖó jáchi ̱ cándeé
inún Jesucristo. 16Nac̱aẖyí ñay̱ivi tócó ndihi tu̱hun Ndióxi ̱ yóho jáchi ̱naj̱ácaẖaṉ Ndióxi ̱

ínima̱ ná ña̱ ná caja na ña.̱ Ta mé tu̱hun Ndióxi ̱ yóho chíndeé a̱ mí jáchi ̱ jánaẖa̱ mí caja í
ña̱ cúni ̱Ndióxi ̱ ta jánaṉi ri a mé ví tá co̱ cája vaẖa í. Ta jándicaca vaẖa mí tá co̱ xíca vaẖa
í íchi ̱ cuéntá Ndióxi.̱ Ta sa̱ mé quiaẖva já jánaẖa̱ mí ña̱ ná cacuú ñay̱ivi ndaa̱,̱ na̱ co̱ cája
cuac̱hi. 17 Já quéa̱ ná cuu nduu ndac̱ú chága̱ ini na̱ cándeé ini Ndióxi ̱xiẖín tu̱hun mé á ta
xiẖín ña̱ yóho cuu coo tiaẖva na caja na tá nu̱ú ña̱ vaẖa.

4
1Vax̱i quiv̱i ̱quixi tucu Jesucristo ñuyíví yóho cacomí a̱ cuéntá saẖá yo̱ ta mé já caja vií

a̱ saẖá na̱ tácú xiẖín saẖá na̱ sa̱ nax̱iẖi.̱ Saẖá ña̱ cán quéa̱ nu̱ Ndióxi ̱xiẖín nu̱ú Jesucristo,
xitoho í sáhndá i ̱ chuun nu̱ mún, Timoteo 2 ña̱ ná coo tiaẖvún caẖu̱n tu̱hun Ndióxi ̱ nu̱ú
ñay̱ivi níí tiempo tá núná nu̱ún á tá coó̱. Ta ndítahan nu̱u̱n cavún jiṉí na̱ cája cuac̱hi ta
jácaẖún na̱ ña̱ ná caja na ña̱ cúni ̱Ndióxi.̱ Ta ndítahan quiaẖvún tu̱hun ndeé ini na. Ta vií
vií jánaẖún tu̱hun Ndióxi ̱nu̱ ná níí tiempo. 3 Jáchi ̱vax̱i quiv̱i ̱ tá a̱ cándúsa ga̱ ñay̱ivi cuni
joẖo na tu̱hun ña̱ ndaa̱.̱ Joo ndiẖi ini na nducú cuaẖá na̱ maestro, da̱ jánaẖa̱ ña̱ xíca̱ ini
mé ná taa joẖo na. 4Ta a̱ cándúsa na taa joẖo na ña̱ ndaa̱̱ jáchi ̱ cájii̱ ̱ chága̱ ini na taa joẖo
na ña̱ tu̱hún cuéntá ñay̱ivi ñuyíví. 5 Saẖá ña̱ cán quéa̱ sáhndá i ̱ chuun nu̱ mún, Timoteo
ña̱ ná cañehe vaẖún quiaẖva xiẖín ña̱ cajún. Ta quiaẖva ndeé inún tá ná ndoho inún.
Cax̱i tu̱hún tu̱hun vaẖa saẖá Jesús nu̱ú ñay̱ivi xiẖín ndinuhu inún. Ta xíní ñúhú jáxiṉu̱
coú̱n tócó ndihi chuun nas̱aẖaṉ Ndióxi ̱nu̱u̱n cajún.

6 Sa̱ íin tiaẖva i ̱ joc̱o̱ i ̱mí i ̱ nu̱ Ndióxi.̱ Sa̱ xíni ̱ vi ̱ ña̱ sa̱ nac̱ayati quiv̱í quivi vi.̱ 7Nac̱aja
chúun vaẖa i ̱cuéntá Ndióxi ̱tátu̱hun cája chúun vaẖa in soldado nu̱ jefe da.̱ Naj̱áxiṉu̱ coo̱
ndihi i ̱ chuun nas̱aẖaṉ Ndióxi ̱ nu̱ú i ̱ tátu̱hun cája in da̱ xínu tá sa̱ naq̱uee vaẖa da. Ta
naṉdic̱o̱ cáhnu i ̱ íchi ̱ña̱ cándeé ini i ̱ Jesús. 8 Ta viti ndáti i ̱ casaa̱̱ quiv̱i ̱ caja vií Jesucristo,
xitoho í saẖa̱ tócó ndihi ñay̱ivi. Mé tiempo cán ndiquehe e̱ ña̱ quiaẖva mé á nu̱ú i ̱ saẖá
ña̱ nac̱aja i ̱ña̱ ndaa̱.̱ Ta quiaẖva já caja Jesucristo, mé á cúú ña̱ ndaa̱̱ xiẖín java ga̱ ñay̱ivi,
mé na̱ cájii̱ ̱ ini ndáti na casaa̱̱ quiv̱í quixi tucu a ñuyíví.

Cáha̱n Pablo cuéntá mé da̱ viti
9Ndiẖi inún quixi camún coto nihnún yeẖe.̱ 10Naj̱ándicoo Demas yeẖe̱ jáchi ̱ nac̱atóó

chága̱ da̱ ñaẖa ñuyíví yóho ta cuaẖaṉ da̱ ñuuTesalónica viti. Ta naq̱uee Crescente cuaẖaṉ
da̱ estado Galacia ta já naq̱uee Tito cuaẖaṉ da̱ chí estado Dalmacia. 11 In túhún Lucas íin
da xiẖín i.̱ Ndinducún Marcos ná quixi da xu̱hu̱n tá ná quisún yóho jáchi ̱ cuu chindeé
vaẖa da yeẖe̱ xiẖín chuun cája i ̱ yóho. 12 Sa̱ nac̱hindahá i ̱ Tiquico ñuu Efeso. 13 Tá ná
quisún yóho cajún ñam̱aṉi ̱ cañehún cotó ndeé e̱ ña̱ naj̱ándicoo i ̱ ñuu Troas vehe Carpo.
Ta jári libro va cañehún ña̱ quisún yóho. Ta a̱ ndíndójún cañehún níi ̱ quíti ̱ ña̱ nac̱aẖyí i ̱
nu̱u̱n.

14Á co̱ ndícu̱hu̱n inún Alejandro, da̱ cája chúun cáni ̱caa̱. Cuaẖá ndivaẖa ña̱ núu nac̱aja
da xiẖín i ̱ joo vax̱i quiv̱i ̱ tá chaẖvi da saẖá, caja Jesucristo, xitoho í. 15 Cuéntá coún xiẖiṉ
dá jáchi ̱ cándají ndivaẖa da tu̱hun Ndióxi,̱ ña̱ jánaẖa̱ yó nu̱ú ñay̱ivi.

16Tá naṉdiquehe e̱ saẖá i ̱nu̱ cuítí nu̱ú na̱ jutixia ni in ñay̱ivi coó̱ nac̱hindeé yeẖe.̱ Tócó
ndihi nanaj̱ándicoona yeẖe.̱ Ná caja cáhnu iniNdióxi ̱saẖá ña̱ nac̱aja na̱ cán. 17 JooNdióxi ̱
quéa̱ nac̱hindeé a̱ yeẖe̱ ta nas̱aẖaṉ ndée̱ á nu̱ú i ̱ña̱ ná cuu cax̱i tu̱hun i ̱ tu̱hun vaẖa saẖá
Jesús ná cuni joẖo tócó ndihi na̱ coó̱ naq̱uixi chic̱hi Israel. Tá nac̱hindeé Ndióxi ̱ yeẖe̱ já
cúú á tátu̱hun nac̱ac̱u yeẖe̱ yuhú león. 18 Ta cándeé ini i ̱ ña̱ jácac̱u a yeẖe̱ nu̱ú ndihi ña̱
núu. Ta candaa vaẖa Ndióxi ̱ yeẖe̱ aṉda̱ quiv̱í cu̱hu̱n i ̱ indiví coo i ̱ xiẖiṉ mé á nu̱ cahnda
Ndióxi ̱chuun aṉda̱ ama cáa quiv̱i.̱ Cóho̱ caja cáhnu í mé á aṉda̱ ama cáa quiv̱i.̱ Já ná coo.

Ndínda̱yí Pablo na̱ cúú cuéntá Jesús
19 Chindahá i ̱ Ndióxi ̱ coo Prisca xiẖín Aquila xiẖín na̱ vehe Onesíforo. 20 Nac̱andoo̱

Erasto ñuu Corinto. Ta nac̱andoo̱ Trófimo ñuu Mileto jáchi ̱ quíhvi ̱ da.̱ 21 Ndiẖi inún
quisún yóho tá cámaṉi ̱ xiṉu̱ coo̱ tiempo vix̱i. Eubulo xiẖín Pudente xiẖín Lino xiẖín
Claudia chíndahá na̱ Ndióxi ̱ coún. Ta jári ndihi na̱ cúú cuéntá Jesús ñuu yóho chíndahá
na̱ Ndióxi ̱ coún.

22Ná coo Jesucristo, xitoho í xu̱hu̱n. Ná caja Ndióxi ̱ cuaẖá ñam̱aṉi ̱ xiẖín ndihi ndó.

Carta nac̱hindahá Pablo nu̱ Tito

Cáha̱n Ndióxi ̱ Pablo xiẖiṉ Tito
1Yeẖe̱ cúú u̱ Pablo, da̱ cája chúun cuéntá Ndióxi ̱ ta cúú u̱ in apóstol cuéntá Jesucristo.

Nac̱hindahá Ndióxi ̱yeẖe̱ cax̱i tu̱hun i ̱ tu̱hun vaẖa saẖa̱ mé á nu̱ú ñay̱ivi ña̱ ná candeé ini
na mé á. Ta já ná candaa̱̱ ini na ña̱ ndaa̱̱ saẖa̱ mé á jáchi ̱naṉdicax̱i a na.̱ 2Ta ndáti tiaẖva
na̱ cu̱hu̱n na̱ coo na xiẖiṉ mé á aṉda̱ ama cáa quiv̱i ̱ jáchi ̱ já nas̱aẖaṉ Ndióxi ̱tu̱hun a nu̱ yo̱
tá cámaṉi ̱cav̱a̱ sáhá saẖa̱ ñuyíví. Ta co̱ cáhaṉ Ndióxi ̱ña̱ tu̱hun. 3Ta viti nax̱iṉu̱ coo̱ quiv̱i ̱
nas̱acu ini Ndióxi ̱ jánaẖa̱ nu̱ú ñay̱ivi ndá quiaẖva cuu candeé ini na mé á. Ta viti ndójo
i ̱ chuun ña̱ nas̱ahnda Ndióxi ̱ nu̱ú i ̱ ña̱ ná cax̱i tu̱hun i ̱ tu̱hun vaẖa saẖa̱ Jesucristo nu̱ú
ñay̱ivi, mé a̱ jácac̱u mí. 4 Chindahá i ̱ tutu yóho nu̱ mún, Tito, da̱ cúú tátu̱hun jaẖyi mí i ̱
jáchi ̱ in nu̱ú cándeé iní Jesucristo. Ta xíca̱ taẖví i ̱nu̱ Ndióxi,̱ tátá yo̱ xiẖín nu̱ú Jesucristo,
xitoho í, mé a̱ jácac̱u mí ña̱ ná caja cuaẖá ñam̱aṉi ̱ xu̱hu̱n ta ná caja ña̱ ná coo vaẖa inún.

Chuun na̱caja Tito isla Creta
5Naj̱ándicoo i ̱yoẖó isla Creta jaṉ ña̱ ná jáxiṉu̱ coú̱n chuun ña̱ naj̱ándicoo ñáhñu i ̱ jaṉ.

Ndítahan ndicas̱ún na̱ sac̱uaẖa̱ nu̱ú na̱ cúú cuéntá Jesús in in ñuu tá quiaẖva naṉdicani i ̱
nu̱u̱n cajún. 6 Ta mé da̱ sac̱uaẖa̱ yóho ndítahan cacuu da ñay̱ivi vaẖa, da̱ a̱ cúu ñeẖe̱ íní
ñay̱ivi jánaṉi na saẖá ña̱ cája da. Ta ndítahan nu̱ dá cacuu da da̱ coó̱ inga ñáha̱ xiẖiṉ ta
in túhún ñájíhí da̱ ndítahan coo. Ta ndítahan nu̱ú jaẖyi da candeé ini na Ndióxi.̱ Ta co̱
ndítahan nu̱ú jaẖyi da caja na ña̱ núu joo ndítahan nu̱ ná candúsa na caja na ña̱ cáchí
náná tátá na̱ já ná a̱ cúu chícaa̱ṉ ñay̱ivi cuac̱hi jaṯa̱ ná. 7 Jáchi ̱ ndá da̱ cúú da̱ sac̱uaẖa̱
cája chúun da cuéntá Ndióxi ̱ saẖá ña̱ cán quéa̱ ndítahan cacuu da in ñay̱ivi ndaa̱.̱ Ta co̱
ndítahan nu̱ dá caja ic̱hi ̱ ini da ta ni co̱ ndítahan nu̱ dá caja cama ini da xiẖín ñay̱ivi. Ta
ni ná a̱ cácuu da da̱ xíhí ta ni ná a̱ cátóó da̱ cani táhan da xiẖín ñay̱ivi ta ni ná a̱ cátóó
da̱ ñeẖe̱ cuaẖa̱ dá jiu̱hún. 8Ña̱ ndítahan nu̱ dá caja da quéa̱ cajii̱ ̱ ini da ndiquehe vaẖa da
ñay̱ivi vehe da ta ná caja da ña̱ vaẖa cuití va ta ná cacuu da da̱ ndísáhnu ini, da̱ cañehe
vaẖa quiaẖva. Ta ndítahan nu̱ dá caja da ña̱ ndaa̱̱ cuití va ta ná candic̱o̱ cáhnu da íchi ̱
cuéntá Ndióxi ̱ta ná candaca vií da̱ yiquí cu̱ñu da ná a̱ cája da cuac̱hi. 9Ta ndítahan nu̱ dá
cativi tuun da ña̱ ndaa̱̱ saẖá Jesucristo, ña̱ nac̱atiaẖva da já quéa̱ cuu chindeé da̱ ñay̱ivi
xiẖín ña̱ ndaa̱̱ jánaẖa̱ da̱ nu̱ na.̱ Ta xiẖiṉ mé tu̱hun vaẖa yóho cuu jáxiṉu̱ da̱ ini java ga̱
ñay̱ivi, na̱ cáhaṉ núu saẖá tu̱hun Ndióxi.̱

10 Jáchi ̱ cuaẖá ñay̱ivi co̱ cúni ̱na̱ caja na ña̱ cáchí tu̱hun Ndióxi.̱ Ta tañu na̱ yóho ndúu
cuaẖá na̱ Israel. Coó̱ saẖa̱ toho tu̱hun cáhaṉ na̱ ta xiẖín ña̱ yóho jándahvi na ñay̱ivi.
11 Yuhú na̱ yóho ndítahan chicají jáchi ̱ xíca na jájac̱a̱ na̱ jiṉí ñay̱ivi ta jaṉda̱ tócó ndihi
na̱ ndúu vehe nac̱ava na jiṉi ̱ ná xiẖín ña̱ co̱ cúú ña̱ ndaa̱̱ já ná ñeẖe̱ cuaẖá na̱ jiu̱hún jaṯá
ñay̱ivi jándahvi ñahá na.̱

12 Ta tañu na̱ yóho nas̱ahii̱n in profeta ta já nac̱achi da já saẖá ñay̱ivi ñuu da, na̱ ndúu
isla Creta cán: “Na̱ ndúu Creta cáhaṉ na̱ ña̱ tu̱hún níí tiempo. Yucú na̱ ta ndeẖé na̱ ta
júsá ndivaẖa na caja chúun na”, nac̱achi da. 13 Ta ña̱ ndaa̱̱ cúú ña̱ nac̱aẖaṉ da̱ cán saẖa̱
ná. Ña̱ cán quéa̱ ndítahan nu̱u̱n jánaṉi vaẖún na̱ ña̱ ná candeé cáhnu ini na Jesús 14 ta ná
a̱ táa joẖo na cuéntó ña̱ ndícani ñay̱ivi Israel nu̱ ná jáchi ̱ña̱ quíxi jiṉi ̱mé va na queá̱. Ta
ná a̱ táa joẖo na nu̱ cáhaṉ ñay̱ivi, na̱ nac̱axoo nu̱ú ña̱ ndaa̱.̱

15Ta tá ndácaa̱ṉ vií xíní túni ̱ñay̱ivi já quéa̱ tócó ndihi ñaẖa cúú á ñaẖa vií nu̱ ná. Joo tá
co̱ cándúsa ñay̱ivi Ndióxi ̱ta ndácaa̱ṉ ña̱ núu xíní túni ̱na̱ já quéa̱ tócó ndihi ñaẖa cúú á ña̱
núu nu̱ ná jáchi ̱co̱ íin vií ínima̱ ná xiẖiṉ xíní túni ̱na.̱ 16Vaṯí cáchí na̱ yóho ña̱ cándeé ini
na Ndióxi ̱ joo xiẖín ña̱ núu cája na náha̱ ña̱ mé a̱ ndaa̱̱ co̱ cándeé ini namé á. Sáá ndivaẖa
ini na ta a̱ xeé̱n toho na caja na ña̱ ndaa̱̱ saẖá ña̱ cán quéa̱ ni in ñaẖa vaẖa a̱ cu̱ú caja na.

2
Ndítahan jána̱ha̱ yo̱ tu̱hun va̱ha sa̱há Jesús nu̱ú ña̱yivi

1 Ta ndítahan nu̱ mún, Tito jánaẖún ñay̱ivi ndaja caja na ña̱ ndaa̱,̱ ña̱ cáchí tu̱hun
Ndióxi ̱ caja na. 2 Jánaẖún na̱ sac̱uaẖa̱ ña̱ ndítahan cacuu na ñay̱ivi ndisáhnu ini, na̱ íin
toní ñúhú ñay̱ivi xiẖiṉ, na̱ ñéhe vaẖa quiaẖva xiẖín ñaẖa. Ta ndítahan candeé vaẖa ini
na Ndióxi ̱ta ndítahan quiẖvi ̱ ini na ñay̱ivi ta ndítahan coo ndac̱ú ini na já ná cuu candeé
ini na tá ná ndoho ini na. 3 Ta quiaẖva já ndítahan coo toní ñúhú naj̱iẖí sac̱uaẖa̱ xiẖín
ñay̱ivi. Ta co̱ ndítahan cacuu na naj̱iẖí túhún ta ni ná a̱ cácuu na na̱ xíhí. Jáchi ̱ndítahan
nu̱ ná cacuu na na̱ íin toní ñúhú ñay̱ivi xiẖiṉ saẖá ña̱ vaẖa cája na. 4 Ta ndítahan jánaẖa̱
na̱ naj̱iẖí yúta̱ ña̱ ná quiẖvi ̱ ini na yíi ̱ná xiẖín jaẖyi na. 5 Ta ndítahan caẖnu̱ na̱ mé ná ta
ndítahan cacuu na ñay̱ivi vií ta ná candaa vaẖa na vehe na ta ná caja na ña̱ vaẖa cuití va.
Ta ndítahan candúsa na caja na ña̱ sáhndá yíi ̱ná nu̱ ná. Tá cája na tócó ndihi ña̱ yóho já
quéa̱ a̱ ñéhe̱ íní ñay̱ivi caẖaṉ núu na saẖa̱ tu̱hun Ndióxi.̱

6 Ta quiaẖva já ndítahan jácaẖún da̱ tacú ná coo ndisáhnu ini da. 7 Xiẖín ña̱ cájún
jánaẖún nu̱ ná ndaja caja na ña̱ vaẖa. Ta xíní ñúhú jánaẖa̱ ndísáhnu ña̱ yóho nu̱ ná ta ná
cajún ña̱ xiẖín ndinuhu inún. 8Ta ná caẖún ña̱ vaẖa cuití va já quéa̱ a̱ cúu chicaa̱ṉ ñay̱ivi
cuac̱hi jaṯu̱n. Ta xiẖín ña̱ yóho cacahan nu̱u̱ na̱ co̱ cúní yoẖó jáchi ̱ a̱ cúu caẖaṉ iẖvi ̱ ná
saẖa̱ ndihi ndó, na̱ cúú cuéntá Jesús.

9 Ta jácaẖún ndá na̱ cája chúun xiẖín xitoho na ña̱ ná caja na tócó ndihi ña̱ sáhndá
xitoho na nu̱ ná jáchi ̱ xíní ñúhú coo toní ñúhú na̱ xiẖiṉ ná ta ná a̱ ndúcú ñehe ic̱hi ̱ na̱
tu̱hun nu̱ú xitoho na. 10 Ta ná a̱ cája cuíhná na̱ nu̱ ná joo ná cacuu na ndinuhu ñay̱ivi
ndaa̱.̱ Ta xiẖín ña̱ yóho náha̱ ndá quiaẖva ndató ndivaẖa cúú tu̱hun Ndióxi,̱ ña̱ cáhaṉ
saẖa̱ mé á jácac̱u a mí.

11 Naj̱ánaẖa̱ Ndióxi ̱ mí ña̱ cúni ̱ a̱ caja cuaẖá ñam̱aṉi ̱ xiẖín ñay̱ivi ta íin tiaẖva mé á
jácac̱u a tócó ndihi ñay̱ivi. 12 Ta jánaẖa̱ mé á nu̱ yo̱ ña̱ ndítahan jándicoo í tócó ndihi ña̱
núu, ña̱ xíca iní caja í ñuyíví yóho. Jáchi ̱ ndítahan nu̱ yo̱ caẖnu̱ í mí ta ná caja í ña̱ ndaa̱̱
cuití va ta ná candic̱o̱ cáhnu í íchi ̱ cuéntá Ndióxi.̱ 13 Ta cájii̱ ̱ iní nani ndáti tiaẖva í xiṉu̱
coo̱ quiv̱i ̱ ndicó coo̱ tucu Jesucristo xiẖiṉ ndée̱ á. Ta cúú á Ndióxi ̱ cáhnu ta jácac̱u a mí.
14Naṉdiquiaẖva Jesucristo mé á quivi a saẖá ndihí jáchi ̱cúni ̱a̱ jácac̱u a mí ná a̱ cája ga̱ yo̱
ña̱ núu. Ta cúni ̱ a̱ jándoo a tócó ndihi cuac̱hí já ná nduú ñay̱ivi cuéntá mé á ña̱ ná ndiẖi
iní caja í ña̱ vaẖa.

15 Ndítahan jánaẖún tócó ndihi ña̱ yóho nu̱ú ñay̱ivi ta jácaẖún na̱ ña̱ ná caja na ña̱
nac̱aẖyí i ̱yóho. Ta ndítahan nu̱ mún jánaṉún ñay̱ivi cája cuac̱hi jáchi ̱ íin saẖu̱n cahndún
chuun nu̱ ná. Coto a̱ quiáhvún ñam̱aṉi ̱nu̱ú ñay̱ivi quehe núu na yoẖó.

3
Ña̱ ndítahan caja na̱ cúú cuéntá Jesús

1 Xíní ñúhú jándicu̱hu̱n inún na̱ cúú cuéntá Jesús ña̱ ná coo joẖo na nu̱ sáhndá na̱
jutixia nu̱ ná. Ta ná coo tiaẖva na caja na ndá ña̱ nac̱uu nani cúú á ña̱ vaẖa. 2 Ta xíní
ñúhú caẖún xiẖiṉ ná ña̱ ná a̱ cáhaṉ núu na saẖá inga ñay̱ivi ta ná a̱ cáni táhan na xiẖín
inga na joo vií caja na xiẖiṉ ná. Ta ná a̱ ndíñehe jícó na̱ mé ná nu̱ú ndihi ñay̱ivi.

3 Jáchi ̱ ndítahan ndícu̱hu̱n iní ña̱ tá cámaṉi ̱ ndiẖví íchi ̱ cuéntá Jesús já nac̱aja í cuaẖá
nu̱ú cuac̱hi. Quíhví nas̱ac̱aja í ta coó̱ nac̱aja í ña̱ cúni ̱ Ndióxi.̱ Nac̱andúsa í ña̱ tu̱hún, ña̱
nac̱achi na̱ jándahvi mí. Ta nas̱ac̱aja í tá nu̱ú ña̱ núu jáchi ̱ naṉdiav̱a̱ íní yo̱ caja í ña̱ ta
mé cuac̱hi nas̱ahnda chuun nu̱ yo.̱ Tócó ndihi quiv̱i ̱ nas̱ac̱aja í ña̱ núu ta nas̱ac̱uú ñay̱ivi
iẖvi ̱ ini. Nas̱aṉdají ñay̱ivi mí ta ndaja mí nas̱aṉdají táhan í viti. 4 A̱nda̱ jáví Ndióxi,̱ mé
a̱ jácac̱u mí naj̱ánaẖa̱ nu̱ yo̱ ña̱ táhvi ̱ ini a saẖa̱ yo̱ ta quíhvi ̱ ini a mí. 5 Saẖá ña̱ cán quéa̱
naj̱ácac̱u a mí. Ta coó̱ nac̱aja ña̱ saẖá ña̱ vaẖa nac̱aja í. Joo naj̱ácac̱u a mí jáchi ̱ táhnda̱ ini
a saẖa̱ yo.̱ Naj̱ándoo a cuac̱hí ta xiẖín ña̱ yóho nac̱aja ínima̱ yii̱ ̱Ndióxi ̱ña̱ naṉduú ñay̱ivi
saá̱, na̱ xíca ichí saá̱ viti. 6Nax̱iẖi ̱ Jesucristo saẖa̱ yo̱ ña̱ ná jácac̱u a mí ta xiẖín ña̱ yóho
nac̱hutú ndaa̱̱ ínima̱ yo̱ xiẖiṉ ínima̱ yii̱ ̱mé á. 7Nac̱aja Ndióxi ̱ñam̱aṉi ̱uun xiẖiṉ yo̱ ña̱ ná

canduu ndaa̱̱ yó nu̱ mé á saẖá ña̱ cán quéa̱ ndáti tiaẖva í cu̱hu̱n yo̱ coo í xiẖiṉ mé á aṉda̱
ama cáa quiv̱i.̱

8 Ta tócó ndihi ña̱ cáhyí i ̱ yóho cúú á ña̱ ndaa̱.̱ Saẖá ña̱ cán quéa̱ cúni ̱ ña̱ ná ndinuhu
inún jánaẖún ña̱ yóho nu̱ú ñay̱ivi, na̱ cúú cuéntá Jesús ña̱ ná ndiẖi ini na caja na ña̱ vaẖa.
Jáchi ̱ ña̱ nac̱aẖyí i ̱ yóho cúú á ña̱ vaẖa ta cuu chindeé a̱ tócó ndihi ñay̱ivi. 9 Joo coto a̱
quíhvi nuún nditúhún xiẖín ñay̱ivi cáhaṉ tu̱hun quíhví, ña̱ ndícani saẖá chic̱hi tásáhnu
jícó yo.̱ Ta a̱ ndíhvi ndó cani táhan yúhu̱ ndó xiẖiṉ ná saẖa̱ leyMoisés jáchi ̱coó̱ saẖa̱ toho
ña̱ yóho ta mé a̱ uun va quéa̱ cani táhan ndó xiẖiṉ ná.

10Tá íin in na̱ cúú cuéntá Jesús ta tá cúni ̱na̱ cani táhan na xiẖín java ga̱ na̱ cúú cuéntá
Jesús, xíní ñúhú jánaṉún na̱ ña̱ ná a̱ cája ga̱ na̱ ña̱ yóho. In á iv̱i ̱ tañu cuití va caẖún xiẖiṉ
na̱ ta tá co̱ cúni ̱ na̱ cuni joẖo na ña̱ cáhu̱n xiẖiṉ ná já quéa̱ tavún na̱ ña̱ ná cu̱hu̱n na.̱
11 Jáchi ̱ sa̱ xíni ̱ vaẖún ña̱ naṉdeṯa nuu ña̱ núu xíní túni ̱ ná ta sa̱ xíni ̱ vaẖa na ña̱ cája na
cuac̱hi.

Sáhndá Pablo chuun nu̱ Tito
12 Tá ná chindahá i ̱ Artemas á Tíquico nu̱u̱n já quéa̱ ndiẖi inún cu̱hu̱n ñuu Nicópolis

jáchi ̱ cán cája i ̱ cuéntá coo i ̱ tiempo vix̱i. 13 Xíní ñúhú ndinducún ndaja cuu chindeún
Apolos xiẖiṉ Zenas, mé da̱ tiaẖva ley. Quiaẖvún ñaẖa nu̱ ná já ná a̱ ndímaṉi ̱ ñaẖa tá ná
quee na cu̱hu̱n na̱ viaje na.̱ 14Ta ndítahan nu̱ ndihi na̱ cúú cuéntá Jesús jácuaha na ndaja
caja na ña̱ vaẖa xiẖín java ga̱ ñay̱ivi. Ta ndítahan nu̱ ná chindeé na̱ ndá ñay̱ivi nac̱uu na
ndímaṉi ̱ñaẖa nu̱. Tá ná caja na ña̱ yóho já quéa̱ a̱ cóo uun va na ñuyíví yóho.

Ndínda̱yí Pablo Tito
15 Tócó ndihi na̱ ndúu xiẖín i ̱ chíndahá na̱ Ndióxi ̱ coún ta chíndahá nde̱ Ndióxi ̱ coo

ndihi na̱ cúú cuéntá Jesús cán jáchi ̱xíni ̱vaẖa i ̱ña̱ quíhvi ̱ ini na ndeẖe̱ saẖá ña̱ cándeé iní
Jesús. Ná caja Ndióxi ̱ cuaẖá ñam̱aṉi ̱ xiẖiṉ ndihi ndó. Já ná coo.

Carta nac̱aẖyí Pablo nu̱ú Filemón
Chíndahá Pablo Ndióxi ̱ coo Filemón

1Yeẖe̱ cúú u̱ Pablo ta ndácaa̱ṉ i ̱vecaa̱ yóho saẖa̱ ña̱ cúú u̱ cuéntá Jesucristo. Yeẖe̱ xiẖiṉ
Timoteo, ñani í, da̱ cúú cuéntá Jesús cáhyí nde̱ carta yóho nu̱ mún, Filemón. Quíhvi ̱ ini
nde̱ yoẖó ta in cúún xiẖín nde̱ saẖá ña̱ cája chúún cuéntá Jesucristo. 2 Ta jári cáhyí nde̱
carta yóho nu̱ú na̱ cúú cuéntá Jesús tácá vehún jaṉ xiẖín nu̱ Apia, ñá cúú quiaẖva í saẖá
ña̱ cándeé ini ñá Jesús. Ta quiaẖva já cáhyí nde̱ carta yóho nu̱ Arquipo jáchi ̱ in cúú da̱
ndóho ini da cája chúun da cuéntá Jesucristo. 3Ndióxi,̱ tátá yo̱ xiẖiṉ Jesucristo, xitoho í
ná caja cuaẖá ñam̱aṉi ̱ xiẖiṉ ndo̱ ta ná caja ña̱ ná coo vaẖa ini ndó.

Cándeé cáhnu ini Filemón Jesucristo
4 Tá xíca̱ taẖví i ̱ nu̱ Ndióxi ̱ saẖu̱n co̱ ndíndójó i ̱ ndiquiaẖva i ̱ ndixaẖvi nu̱ mé á saẖa̱

mún. 5 Jáchi ̱ naṉ̃eẖé e̱ tu̱hun ña̱ cándeé inún Jesucristo, xitoho í ta quíhvi ̱ inún mé á
xiẖín ndihi na̱ cúú cuéntá mé á. 6 Ta xíca̱ taẖví i ̱ nu̱ Ndióxi ̱ ña̱ ná ndicanún nu̱ú java
ñay̱ivi ndá quiaẖva cándeé inún mé á. Ta xiẖín ña̱ yóho cuu candaa̱̱ vaẖa ini na ndaja
náhnu ñam̱aṉi ̱ cája Ndióxi ̱xiẖiṉ tócó ndihi mí, na̱ cándeé ini Jesucristo. 7 Cájii̱ ̱ ini i ̱ñani
mí i ̱ ta sáhan tu̱hun ndeé ini i ̱ jáchi ̱quíhvi ̱ inún na̱ cúú cuéntá Jesús. Ta jári sáhan tu̱hun
ndeé ini cuaẖá na̱ cúú cuéntá Jesús jáchi ̱quíhvi ̱ inún na.̱

Xíca̱ Pablo ña̱ma̱ni ̱ nu̱ Filemón sa̱ha̱ Onésimo, da̱ na̱xeen Filemón caja chúun nu̱ dá
8Yeẖe̱ cúú u̱ in apóstol Jesucristo ña̱ cán quéa̱ íin saẖá i ̱cahnda i ̱chuun nu̱u̱n cajún ña̱

ndítahan nu̱u̱n cajún. 9 Joo co̱ cája i ̱ ña.̱ Ña̱ cája i ̱ quéa̱ xíca̱ i ̱ ñam̱aṉi ̱ nu̱u̱n jáchi ̱ quíhvi ̱
ini i ̱ yoẖó. Xíní ñúhú ndicu̱hu̱n inún ña̱ cúú u̱ Pablo, da̱ sáhnu, da̱ ndácaa̱ṉ vecaa̱ saẖa̱
Jesucristo. 10 Ta viti xíca̱ i ̱ ñam̱aṉi ̱ nu̱u̱n saẖa̱ Onésimo, da̱ naṉduu tátu̱hun jaẖyi mí i ̱
cuéntá Jesús nani ndácaa̱ṉ i ̱ vecaa̱ yóho.

11 Jihna ga̱ nas̱ac̱uu Onésimo da̱ coó̱ chuun nu̱u̱n joo viti íin chuun da nu̱ ndíví yo.̱
12Ta viti chíndahá i ̱da̱ nu̱u̱n. Ndiquehe vaẖún da̱ saẖa̱ mí i ̱ jáchi ̱quíhvi ̱ndivaẖa ini i ̱da.̱
13 Cúni ̱ ña̱ ná candoo̱ da yóho xiẖín i ̱ já ná cuu chindeé da̱ yeẖe̱ nu̱ mún. Jáchi ̱ ndácaa̱ṉ
i ̱ vecaa̱ yóho saẖá ña̱ cáhaṉ i ̱ tu̱hun vaẖa saẖá Jesucristo nu̱ú ñay̱ivi. 14 Joo nas̱acu ini i ̱
chindahá i ̱ da̱ nu̱u̱n jáchi ̱ tiaẖva náá a̱ váha cúú inún xiẖín i ̱ tá ná candoo̱ da yóho xiẖín
i.̱ Jáchi ̱ tá ná cajún ñam̱aṉi ̱ xiẖín i ̱ cúni ̱ ña̱ ná cajii̱ ̱ inún cajún ña̱ ta co̱ cúni ̱ caja ndúsa̱
i ̱ xu̱hu̱n. 15 Cája i ̱ cuéntá nac̱axoo tóo Onésimo nu̱u̱n joo viti ndicó coo̱ da ná coo da níí
tiempo xu̱hu̱n. 16 A̱ cája gaú̱n cuéntá ña̱ cúú dá da̱ nax̱eún. Joo vaẖa chága̱ viti jáchi ̱ cúú
da̱ ñani máni ̱ yoẖó cuéntá Jesucristo. Quíhvi ̱ ndivaẖa ini i ̱ da̱ joo xíní ñúhú quiẖvi ̱ ini
chágu̱n da̱ jáchi ̱ cája chúun da nu̱u̱n ta cúú da̱ ñanún cuéntá Jesús viti.

17 Ta tá mé a̱ ndaa̱̱ quíhvi ̱ inún yeẖe̱ já quéa̱ ndiquehe vaẖún da̱ tá quiaẖva ndiquehe
vaẖún yeẖe̱ tá ná xiṉu̱ coo̱ i ̱nu̱ íún jaṉ. 18Ta tá nac̱aja da in cuac̱hi nu̱u̱n á tá yícá da̱ nu̱u̱n
já quéa̱ ndac̱ún ña̱ nu̱ú i ̱ ta já chaẖvi i ̱ saẖá. 19Yeẖe̱ cúú u̱ Pablo ta cáhyí i ̱ ña̱ yóho xiẖiṉ
ndáha̱ i ̱ já ná candaa̱̱ inún ña̱ sáhaṉ i ̱ tu̱hun i ̱ nu̱u̱n ña̱ chaẖvi i ̱ ña.̱ Xíní ñúhú ndicu̱hu̱n
inún ña̱ yícún nu̱ú i ̱ jáchi ̱ naṉdiẖvún íchi ̱ cuéntá Jesús saẖá tu̱hun nac̱aẖaṉ i ̱ xu̱hu̱n.
20 Inga tucu xíca̱ i ̱ ñam̱aṉi ̱ nu̱u̱n ña̱ ná ndiquehe vaẖún Onésimo jáchi ̱ cúún ñani mí i,̱
da̱ cúú cuéntá Jesús. Tá ná cajún ña̱ yóho saẖá ña̱ cándeé inún mé á já quéa̱ quiaẖvún
tu̱hun ndeé ini i.̱

21 Cándaa̱̱ vaẖa ini i ̱ña̱ cajún ña̱ xíca̱ i ̱nu̱u̱n cajún saẖá ña̱ cán quéa̱ cáhyí i ̱ carta yóho
nu̱u̱n ta cándaa̱̱ ini i ̱ ña̱ yaẖa chága̱ cajún nu̱ú ña̱ xíca̱ i ̱ nu̱u̱n. 22 Inga tucu xíca̱ i ̱ ñam̱aṉi ̱
nu̱u̱n ña̱ ná caja tiaẖvún in vehe loho nu̱ú coo i.̱ Jáchi ̱ saẖá ña̱ xíca̱ taẖví ndihi ndó nu̱
Ndióxi ̱ ña̱ ná saa̱̱ i ̱ coto nihni i ̱ ndoẖó saẖá ña̱ cán quéa̱ cája i ̱ cuéntá caja mé á ñam̱aṉi ̱
xiẖín i ̱ saa̱̱ i ̱ jaṉ.

Ndínda̱yí Pablo Filemón

23 In da naní Epafras, da̱ ndácaa̱ṉ vecaa̱ xiẖín i ̱ saẖa̱ Jesucristo chíndahá da̱ Ndióxi ̱

coún. 24 Chíndahá Marcos xiẖiṉ Aristarco xiẖiṉ Demas xiẖiṉ Lucas Ndióxi ̱ coún. Mé na̱
yóho cája chúun na xiẖín i ̱ cuéntá Jesucristo.

25Ná caja Jesucristo, xitoho í cuaẖá ñam̱aṉi ̱ xiẖín ndihi ndó, na̱ ndúu jaṉ. Já ná coo.

Hebreos, mé carta cuaẖaṉ nu̱ú na̱ Israel
Na̱chindahá Ndióxi ̱ Jesucristo ña̱ ná quixi a jáya̱ha tu̱hun Ndióxi ̱ nu̱ yo̱

1Cuaẖá ndivaẖa tañu nac̱aẖaṉ Ndióxi ̱saṉahá xiẖiṉ tásáhnu jícó yo.̱ Ta cuaẖá ndivaẖa
nu̱ú nac̱aẖaṉ xiẖiṉ ná tá naj̱áyaẖa na̱ profeta tu̱hun cáhaṉ mé á nu̱ú ñay̱ivi. 2 Joo tiempo
nu̱ ndíhí yóho nac̱hindahá mé á Jesucristo, in túhún jiṉi ̱ já jaẖyi a ña̱ ná jáyaẖa tu̱hun
Ndióxi ̱nu̱ yo̱ viti. Ta nac̱aja Ndióxi ̱ña̱ nac̱avaẖa Jesucristo ndijáá ñaẖa ñuyíví xiẖín ñaẖa
indiví. Ta naj̱ándacoo̱ Ndióxi ̱tócó ndihi ñaẖa yóho ndáha̱ mé á. 3Ta mé á quéa̱ náha̱ ndá
quiaẖva cáhnu cúú Ndióxi ̱ jáchi ̱yéhe̱ a̱ tá quiaẖva yéhe̱ Ndióxi.̱ Ta tá quiaẖva cáa Ndióxi ̱
quiaẖva já cáa ri Jesucristo, jaẖyi a. Ta xiẖín tu̱hun cáhaṉ yúhu̱ mé á cómí a̱ cuéntá saẖa̱
tócó ndihi ñaẖa jáchi ̱ íin ndivaẖa ndée̱ tu̱hun mé á. Ta naṉdaja vií mé a̱ mí nu̱ú ndihi
cuac̱hí ta já nas̱acoo̱ a indiví xoo cuáha Ndióxi,̱ tátá a.̱

Cáhnu chága̱ Jesucristo a̱ ju̱ú ga̱ táto̱ Ndióxi ̱
4Ta Jesucristo, mé jaẖyi Ndióxi ̱nax̱iṉu̱ a̱ naṉduu a ña̱ cáhnu chága̱ a̱ ju̱ú ga̱ táto̱ Ndióxi.̱

Ta nac̱aja Ndióxi ̱ ña̱ ná ñeẖe̱ táhvi ̱ á ña̱ cáhnu chága̱ quiv̱i ̱ naní a̱ a̱ ju̱ú ga̱ quiv̱i ̱ táto̱ mé
á. 5 Jáchi ̱a̱ ñáha cachi Ndióxi ̱xiẖín ni in túhún toho táto̱ mé á tá quiaẖva nac̱achi a xiẖín
jaẖyi a já:
Jaẖyi yeẖe̱ cúú yóhó,
ta viti cáchí i ̱ña̱ naṉduu u̱ tátún, cáchí a.̱
Ta ni coó̱ nac̱achi Ndióxi ̱xiẖín ni in túhún toho táto̱ á tá quiaẖva nac̱achi a xiẖín jaẖyi a
já:
Yeẖe̱ cacuu u̱ tátún,
ta yóhó cacuún in túhún jiṉi ̱ já jaẖyi yeẖe,̱ cáchí a.̱
6 Joo tá jaḻóho cúni ̱ chindahá Ndióxi ̱ Jesucristo, jaẖyi a ñuyíví yóho já nac̱achi a já:
Ndítahan nu̱ tócó ndihi táto̱ mí i ̱ caja cáhnu na jaẖyi i,̱ nac̱achi a.
7 Já nac̱achi Ndióxi ̱ já saẖa̱ táto̱ mé á:
Tá quiaẖva cama chá xícó tac̱hi ̱quiaẖva já cama chá cuaẖaṉ táto̱ mí i.̱
Ta yéhe̱ na̱ tá quiaẖva yéhe̱ ñuhú cáyi ̱ iṯa,̱ já nac̱achi Ndióxi.̱
8 Joo tá nac̱aẖaṉ Ndióxi ̱ saẖá jaẖyi a já nac̱achi a já:
Yóhó cúún Ndióxi ̱ ta cacomún cuéntá saẖá ñay̱ivi aṉda̱ ama cáa quiv̱i,̱
ta cáhndún chuun xiẖín ña̱ ndaa̱.̱
9 Ta a̱ ju̱ú quiaẖva cátóún ña̱ vaẖa ta nac̱andajún ña̱ núu.
Saẖá ña̱ cán quéa̱ nac̱ax̱i i ̱ yoẖó jáchi ̱yeẖe̱ cúú u̱ Ndióxi ̱ ta cúú u̱ tátún.
Ta naj̱áchutú ndaa̱̱ i ̱yoẖó xiẖín ña̱ cájii̱ ̱ inún já ná cajii̱ ̱chága̱ inún a̱ ju̱ú ga̱ na̱ xíca xu̱hu̱n,

nac̱achi a.
10 Ta jári já nac̱achi a já xiẖín jaẖyi a:
Nac̱avaẖún tócó ndihi ñaẖa tá nac̱ava sáhá saẖa̱ ñuyíví ta cúún xitoho nu̱ú ña̱ cán.
Ta xiẖín ndáhu̱n nac̱avaẖún indiví.
11Ta vax̱i quiv̱i ̱tá ndihi saẖa̱ tócó ndihi ña̱ yóho joomún coo tá coún aṉda̱ ama cáa quiv̱i.̱
Ta tócó ndihi ña̱ jaṉ cayatá ña̱ tá quiaẖva cayatá jáhma̱ ndíxi na.
12 Tá quiaẖva sáhnu̱ ñay̱ivi jáhma̱ quiaẖva já chicaẖnún ñuyíví xiẖín indiví.
Ta tá quiaẖva ndíjam̱a ñay̱ivi jáhma̱ ndíxi na quiaẖva já ndijam̱a ña̱ jaṉ cajún.
Joo mún a̱ ndíjam̱a tohún jáchi ̱ coo tá coún aṉda̱ ama cáa quiv̱i,̱
ta a̱ ndíjama tohún ta a̱ ndíhi toho saẖu̱n, nac̱achi Ndióxi ̱xiẖín Jesucristo.
13 A̱ ñáha cachi Ndióxi ̱ xiẖín ni in túhún toho táto̱ mé á tá quiaẖva nac̱achi a xiẖín jaẖyi
a já:
Naha quíi ̱ cacoún xoo cuáha i ̱yóho,
jaṉda̱ quiaẖva ná caẖnu̱ i ̱nu̱ tócó ndihi na̱ co̱ cúní yoẖó ta jaṉda̱ ná chinduu u̱ na̱ saẖu̱n

jaṉ, nac̱achi Ndióxi ̱xiẖín Jesucristo.

14 Jáchi ̱ tócó ndihi táto̱ Ndióxi ̱ cúú ná na̱ tácú ta íin ínima̱ ná joo coó̱ toho yiquí cu̱ñu na.
Cája chúun na cuéntá Ndióxi ̱ ta mé á chíndahá a̱ na̱ ñuyíví ña̱ ná chindeé na̱ ñay̱ivi, na̱
nac̱ax̱i Ndióxi ̱ cac̱u ndaa̱̱ ínima.̱

2
Na̱quixi Jesucristo jáca̱cu a mí

1 Saẖá ña̱ cán quéa̱ ndítahan nu̱ yó taa joẖo í ña̱ ndaa̱,̱ ña̱ nax̱ini joẖo í já ná a̱ cáxoo í
íchi ̱cuéntá Ndióxi.̱ 2Nac̱aẖaṉ táto̱ Ndióxi ̱tu̱hun nas̱ahanmé á nu̱ ná ta cúú á ña̱ ndaa̱̱ joo
coó̱ nax̱een ñay̱ivi cacu vaẖa na ña.̱ Saẖá ña̱ cán quéa̱ naj̱ándoho Ndióxi ̱ini na tá quiaẖva
ndítahan ndoho ini na saẖá cuac̱hi nac̱aja na. 3 Joo mí, ndaja caja í cac̱u ndaa ínima̱ yo̱
tá ta̱ co̱ táa joẖo í tu̱hun cáhaṉ saẖá Jesús, mé a̱ jácac̱u mí. Ta ña̱ yóho cúú á ña̱ cáhnu
ndivaẖa jáchi ̱ jihna ñúhú ga̱ mé Jesucristo, xitoho í nac̱ax̱i tu̱hun a ña̱ yóho nu̱ú ñay̱ivi.
Ta na̱ naṯaa joẖo nu̱ cáhaṉ mé á, na̱ cán sáhan na tu̱hun na nu̱ yo̱ ña̱ cúú á ña̱ ndaa̱.̱ 4 Ta
náha̱ Ndióxi ̱ña̱ cúú á ña̱ ndaa̱̱ jáchi ̱ cája mé á cuaẖá ndivaẖa ña̱ náhnu xiẖín ña̱ xítúhún
ndivaẖa. Ta nac̱hindahá Ndióxi ̱ ínima̱ yii̱ ̱mé á nu̱ú na̱ cúú cuéntá Jesús ña̱ ná caja na ña̱
xítúhún tá quiaẖva nas̱acu ini mé á caja na.

Na̱nduu Jesucristo in ña̱yivi
5 Coó̱ nas̱aẖaṉ toho Ndióxi ̱ ñam̱aṉí nu̱ táto̱ mé á ña̱ ná cacomí na̱ cuéntá saẖá ñuyíví

saá̱, ña̱ vax̱i chága̱ chí nu̱u̱. 6 Jáchi ̱ já cáchí tu̱hun Ndióxi ̱ já:
Tátá Ndióxi,̱ coó̱ saẖa̱ toho ñay̱ivi ta coó̱ ña̱ náha̱ cúú ná.
Joo mé ndó ñúhu ini ndó saẖa̱ ná ta ndíhi ini ndó saẖa̱ ná.
7 Tá nac̱avaẖa ndó ñay̱ivi naṉdaja ndó na̱ naṉduu na ña̱ náhnu ndivaẖa.
Ta táto̱ mé ndó cuití va cúú ná nas̱ayojó loho nu̱ ná tix̱i chá tiempo.
Ta tócó ndihi ña̱ nac̱avaẖa ndó naṉdiquiaẖva ndó ña̱ ndahá ñay̱ivi,
8 já ná cacomí na̱ cuéntá saẖá, cáchí tu̱hun Ndióxi.̱
Ta mé a̱ ndaa̱̱ ni in ñaẖa coó̱ nac̱andoo̱ xóo jáchi ̱nas̱acu ini Ndióxi ̱ cacomí ñay̱ivi cuéntá
saẖa̱ tócó ndihi ñaẖa joo cámaṉi ̱yii̱ ̱va xiṉu̱ coo̱ mé quiv̱i ̱cán. 9Vaṯí cámaṉi ̱yaẖa ña̱ yóho
joo xíni ̱ yo̱ ña̱ naṉdoho Jesús. Tix̱i chá tiempo nac̱aja Ndióxi ̱ña̱ ná nuu ndáha̱ chága̱ mé
á nu̱ táto̱ Ndióxi ̱ jáchi ̱ saẖá ña̱ quíhvi ̱ ini Ndióxi ̱mí saẖá ña̱ cán quéa̱ nas̱acu ini a ña̱ ná
quivi Jesucristo saẖá ndihi ñay̱ivi. Ta viti naṉdindita mé á naṉduu a ña̱ cáhnu ndivaẖa
saẖá ña̱ naṉdoho a tá nax̱iẖi ̱ a̱ ndic̱a crúxu̱.

10 Tócó ndihi ñaẖa ña nac̱avaẖa Ndióxi ̱ cúú á cuéntá mé á saẖá ña̱ nac̱achi mé á ña̱
ná coo a. Ta nas̱acu ini a ña̱ ná ndoho ini Jesucristo quivi a saẖa̱ yo.̱ Ta xiẖín ña̱ yóho
naj̱áxiṉu̱ coo̱ a nu̱ú chuun naṯahnda nu̱ á ña̱ ná jácac̱u a mí. Jáchi ̱ ña̱ cúni ̱ Ndióxi ̱ cúú
ña̱ ná canduu ndihí, na̱ cúú cuéntá mé á nu̱ íin a. 11Naṉdaja vií Jesucristo mí ta saẖá ña̱
yóho cúú yó jaẖyi Ndióxi.̱ Ta viti Ndióxi ̱ cúú tátá ndihí ta cúú á tátá Jesucristo. Ña̱ cán
quéa̱ co̱ cácahan toho nu̱ú Jesucristo caẖaṉ ñani a mí ta caẖaṉ quiaẖva mí viti. 12 Jáchi ̱
nac̱aẖyi ̱ ini tu̱hun Ndióxi ̱ña̱ nac̱aẖaṉ Jesús xiẖiṉ tátá a.̱ Ta nac̱achi a já:
Ndicani i ̱nu̱ú ñani i ̱ saẖa̱ mé ndó.
Ta nu̱ ndítútú na̱ cata i ̱ caja cáhnu i ̱ndoẖó, cáchí Jesús.
13 Ta cáchí tucu a já:
Yeẖe̱ cándeé ini i ̱Ndióxi,̱ tátá i.̱
Ta cáchí tucu a já xiẖiṉ Ndióxi:̱
Yóho íin i ̱ xiẖín ndihi jaẖyi ndó, na̱ nas̱aẖaṉ mé ndó nu̱ú i ̱ cacomí i ̱ cuéntá saẖa,̱ cáchí

Jesús.
14 Saẖá ña̱ íin yiquí cu̱ñu ñay̱ivi, na̱ cúú jaẖyi Ndióxi ̱ saẖá ña̱ cán quéa̱ naṉduu Jesús

in ñay̱ivi ta nas̱ahii̱n yiquí cu̱ñu a tátu̱hun mí. Ta tá nax̱iẖi ̱ yiquí cu̱ñu a já nac̱andeé
a̱ nas̱aẖnu̱ a̱ nu̱ú tiñáhá sac̱uaẖa,̱ rí cája ña̱ xíhi ̱ ñay̱ivi. 15 Ta xiẖín ña̱ yóho naj̱ácac̱u a
tócó ndihi na̱ nas̱ayiẖví quivi jáchi ̱ níí tiempo nas̱aṉduu na ndáha̱ tiñáhá sac̱uaẖa̱ saẖá
ña̱ yíhví na.̱ 16 Jáchi ̱mé a̱ ndaa̱̱ coó̱ naq̱uixi Jesucristo ña̱ ná chindeé a̱ na̱ cúú táto̱ Ndióxi.̱
Ña̱ naq̱uixi mé á caja quéa̱ chindeé a̱ ñay̱ivi, na̱ cándeé ini Ndióxi ̱ tá quiaẖva nac̱andeé
ini Abraham Ndióxi.̱ 17Ña̱ cán quéa̱ nax̱ini ñúhú Jesús nduu a in ñay̱ivi cácu ñuyíví yóho

tátu̱hun mí. Ta xiẖín ña̱ naṉdoho a nax̱iṉu̱ a̱ naṉduu a in ju̱tu̱ sac̱uaẖa̱ nu̱ Ndióxi ̱ indiví.
Ta nax̱iẖi ̱ a̱ ndic̱a crúxu̱ saẖá cuac̱hí jáchi ̱ cája ndaa̱̱ mé á tócó ndihi ñaẖa ta táhvi ̱ ini a
saẖa̱ yo.̱ Ta xiẖín ña̱ yóho nac̱aja cáhnu ini a saẖá cuac̱hí. 18Ta saẖá ña̱ naṉdoho ini mé á
ta saẖá ña̱ nax̱ito ndojó rí quini mé á saẖá ña̱ cán quéa̱ xíni ̱ a̱ ndá quiaẖva ndóho iní. Ña̱
cán quéa̱ cuu chindeé a̱ ndaja táhan na̱ ndóho ini, na̱ xíto ndojó tiñáhá sac̱uaẖa.̱

3
Cáhnu chága̱ Jesús a̱ ju̱ú ga̱ Moisés

1Candeẖé ndo,̱ ñani i,̱ na̱ cúú cuéntá Jesús. Mé ndó cúú ndó na̱ nac̱ax̱i Ndióxi ̱cacomí a̱
cuéntá saẖa.̱ Cándeẖé ndó Jesucristo, mé á cúú á tátu̱hun apóstol, ña̱ nac̱hindahá Ndióxi ̱
cacuu ju̱tu̱ sac̱uaẖa̱ saẖa̱ yo̱ nu̱ Ndióxi ̱ saẖá ña̱ cándeé iní mé á. 2 Ta xiẖín ndinuhu ini
a nac̱aja chúun a cuéntá Ndióxi,̱ mé a̱ nac̱ax̱i ñahá. Jáchi ̱ tá quiaẖva nac̱aja Moisés tócó
ndihi ña̱ cúni ̱Ndióxi ̱ tañu na̱ cúú cuéntá mé á quiaẖva já nac̱aja Jesús tócó ndihi ña̱ cúni ̱
Ndióxi,̱ tátá a.̱ 3 Joo ndítahan ndicáhnu chága̱ Jesús a̱ ju̱ú ga̱ Moisés jáchi ̱ cáhnu chága̱
Jesús a̱ ju̱ú ga̱ Moisés. Cúú á tátu̱hun tá cávaẖa in daṯaa̱ in vehe ta ndítahan ndicáhnu
chága̱ mé dá a̱ ju̱ú ga̱ vehe da. 4Ndúsa̱ coo in da̱ cávaẖa vehe já cuu cavaẖa ña̱ joo tócó
ndihi ñaẖa íin a jáchi ̱ nac̱avaẖa Ndióxi ̱ ña.̱ 5 Ña̱ cán quéa̱ nac̱aja chúun Moisés cuéntá
Ndióxi ̱ xiẖín ndinuhu ini da tañu ñay̱ivi mé á. Ta chuun nac̱aja da quéa̱ cáxi tu̱hun jíni
da xiẖiṉ ná ña̱ cúni ̱Ndióxi ̱caẖaṉ xiẖiṉ ná chága̱ chí nu̱u̱. 6 Joo jíin va chuun nac̱aja Jesús,
mé á cúú in túhún jiṉi ̱ já jaẖyi Ndióxi ̱ jáchi ̱cómí a̱ cuéntá saẖá na̱ cúú cuéntá mé á xiẖín
ndinuhu ini a. Cuéntá mé á cúú mí tá ndac̱ú coo ínima̱ yó ta tá ná candeé iní mé á. Ta
xíní ñúhú cajii̱ ̱ iní candatí aṉda̱ quixi mé á.

Cúni ̱Ndióxi ̱ ña̱ ná ndiẖvi na̱ cúú cuéntá mé á nu̱ú ndiquehe ndée̱ ná
7 Candeẖé ndó ndá quiaẖva cáchí ínima̱ yii̱ ̱Ndióxi ̱ ini tu̱hun mé á tá cáchí a̱ já:

Tá ná cuni joẖo ndó ña̱ cáhaṉ Ndióxi ̱xiẖiṉ ndó quiv̱i ̱ víti,
8 a̱ cája sáá ini ndó xiẖiṉ á tá quiaẖva nac̱aja na̱ Israel tá nax̱ic̱a nuu na yucú íchí cán.
Jáchi ̱naṉdiñehe yúhu̱ ná nu̱ Ndióxi ̱ ta iẖvi ̱ndivaẖa nas̱acuu ini na xiẖiṉ Ndióxi.̱
9 Ta já cáchí Ndióxi ̱ já:
“Mé yucú íchí jaṉ nax̱ito ndojó tásáhnu jícó ndó yeẖe,̱
vaṯí nax̱ini na ña̱ náhnu ndivaẖa nac̱aja i ̱ tix̱i iv̱i ̱ jíco cuia̱.̱
10 Saẖá ña̱ cán quéa̱ nax̱oj̱o̱ ini i ̱ xiẖiṉ tócó ndihi na̱ cán,
ta nac̱achi i ̱ saẖa̱ ná ña̱ cúú ná na̱ cáhvi iv̱i,̱ joho ini,
ta sáá ini na caca na íchi ̱ cuéntá mí i.̱
11Saẖá ña̱ cán quéa̱ nax̱oj̱o̱ ini i ̱xiẖiṉ ná, ta nas̱aẖaṉ i ̱tu̱hun i ̱ña̱ a̱ quiáhva toho i ̱ñam̱aṉi ̱

nu̱ ná
ndiẖvi na nu̱ú ndiquehe ndée̱ na̱ xiẖín i”̱, nac̱achi Ndióxi ̱xiẖín na̱ Israel.

12Ña̱ cán quéa̱ cuéntá vaẖa coo ndó, ñani i ̱ já ná a̱ cáñehe ndó ínima̱ quini ña̱ jácaxoo
ndó nu̱ Ndióxi,̱ ña̱ tácú, saẖá ña̱ co̱ cúni ̱ ndó candúsa ndó mé á. 13Ña̱ ndítahan caja ndó
quéa̱ quiaẖva tu̱hun ndeé ini táhan ndó nini quiv̱i.̱ Ta a̱ quiáhva ndó ñam̱aṉi ̱ yaẖa quiv̱i ̱
víti tá núná nu̱ ndó caja ndó ña̱ cúni ̱Ndióxi.̱ Jáchi ̱co̱ cúni ̱a̱ ña̱ ná jándahvi ña̱ núu ñuyíví
yóho ndoẖó ta já ná ndisáá ini ndó nu̱ Ndióxi.̱ 14 Jáchi ̱ tá ná candeé ndusa iní mé á jaṉda̱
quiaẖva ná xiṉu̱ quiv̱i ̱nu̱ ndíhí cuíí tá quiaẖva nac̱aja í jaṉda̱ saẖa̱ já quéa̱ cúni ̱cachi a ña̱
in naṉduú xiẖiṉ Jesucristo.

15 Jáchi ̱quiaẖva já cáchí tu̱hun Ndióxi:̱
Tá xíni ̱ joẖo ndó ña̱ cáhaṉ Ndióxi ̱xiẖiṉ ndo̱ quiv̱i ̱ víti,
a̱ cája sáá ini ndó xiẖiṉ á tá quiaẖva nac̱aja na̱ Israel tá naṉdiñehe yúhu̱ ná nu̱ Ndióxi ̱

yucú íchí cán, cáchí a.̱
16 Jáchi ̱ sa̱ xíni ̱ndó ndá na̱ naṉdiñehe yúhu̱ nu̱ Ndióxi ̱ tá nax̱ini joẖo na ña̱ nas̱ahnda mé
á nu̱ ná. Na̱ cán cúú na̱ tócó ndihi na̱ nas̱aṉdaca Moisés tá naq̱ueta na nación Egipto.
17 Ta xiẖiṉ mé na̱ cán nax̱oj̱o̱ ini Ndióxi ̱ tix̱i iv̱i ̱ jíco cuia̱̱ jáchi ̱ nac̱aja na cuac̱hi nu̱ mé á
ta saẖá ña̱ cán quéa̱ nac̱u̱yu na nax̱iẖi ̱na̱ yucú íchí cán. 18Ta saẖá ña̱ coó̱ nax̱een na caja



Hebreos 3:19 369 Hebreos 4:16
na ña̱ cúni ̱Ndióxi ̱saẖá ña̱ cán quéa̱ nas̱aẖaṉ Ndióxi ̱ tu̱hun a ña̱ a̱ quiáhva toho a ñam̱aṉi ̱
nu̱ ná canduu na nu̱ú ndiquehe ndée̱ na̱ xiẖiṉ á. 19Ta mé a̱ ndaa̱̱ cándaa̱̱ iní ña̱ coó̱ nac̱uu
ndiẖvi na nu̱ú nas̱acu ini Ndióxi ̱ coo na saẖá ña̱ co̱ nax̱een na candúsa na mé á.

4
1 Saẖá ña̱ cán quéa̱ viti sáhan yii̱ ̱ va Ndióxi ̱ ñam̱aṉi ̱ nu̱ yó yaẖa í nu̱ú nas̱acu ini mé á

ndiquehe ndée̱ yo̱ xiẖiṉ á. Joo xíní ñúhú cuéntá vaẖa coo ndó jáchi ̱tiaẖva náá a̱ xínu̱ coo̱
java ndó ndiẖvi ndó cán. 2 Jáchi ̱ tá quiaẖva nax̱ini joẖo na̱ Israel tu̱hun Ndióxi ̱ quiaẖva
já nax̱ini joẖo í tu̱hun mé á, ña̱ cáchí a̱ cúni ̱ jácac̱u Ndióxi ̱ ñay̱ivi. Joo coó̱ nac̱andúsa na̱
cán ña̱ saẖá ña̱ cán quéa̱ coó̱ chuun a nu̱ ná. 3 Joo mí cúú yó na̱ cándeé ini Ndióxi ̱ ta saẖá
ña̱ yóho tandaa quiv̱i ̱xiṉu̱ coo̱ í ndiẖví nu̱ú ndiquehe ndée̱ yó xiẖiṉ á. Ta já cáchí Ndióxi ̱
já saẖá ña̱ yóho:
Nax̱oj̱o̱ ini i ̱ xiẖín na̱ co̱ cándúsa yeẖe,̱ saẖá ña̱ cán quéa̱ nas̱aẖaṉ i ̱ tu̱hun i ̱
ña̱ ná a̱ ndíhvi toho na nu̱ú nas̱acu ini i ̱ndiquehe ndée̱ ná xiẖín i,̱ cáchí a.̱
Nac̱achi Ndióxi ̱ña̱ yóho vaṯí sa̱ nac̱aja tiaẖva mé á nu̱ú ndiẖvi na ndiquehe ndée̱ na̱ aṉda̱
tá nac̱ava sáhá saẖa̱ ñuyíví. 4Ndáa̱ ini tu̱hun Ndióxi ̱ña̱ nac̱aja mé á quiv̱í u̱sa.̱ Já cáchí a̱
já:
Quiv̱í u̱sa̱ naṉdiquehe ndée̱ Ndióxi ̱nu̱ú chuun nac̱aja tá nac̱avaẖa tócó ndihi ñaẖa, cáchí

tu̱hun Ndióxi.̱
5 Ta já cáchí tucu a já saẖá na̱ co̱ cándúsa Ndióxi:̱
A̱ ndíhvi toho na canduu na nu̱ú ndiquehe ndée̱ ná xiẖín i,̱ nac̱achi a.
6Ta coó̱ naṉdiẖvi toho na̱ nac̱aẖaṉ Ndióxi ̱xiẖiṉ nu̱ cuítí cán jáchi ̱coó̱ nax̱een na candúsa
na mé á. Joo núná yii̱ ̱ va nu̱ú java ñay̱ivi ndiẖvi na ndiquehe ndée̱ ná xiẖiṉ mé á. 7 Jáchi ̱
nas̱acu Ndióxi ̱ inga quiv̱i ̱ ta cúú á quiv̱i ̱ víti ta já cuu ndiẖvi ñay̱ivi ndiquehe ndée̱ na̱
xiẖiṉ mé á. Saṉahá ndivaẖa nac̱aẖaṉ Ndióxi ̱xiẖiṉ rey David saẖá ña̱ yóho ta nac̱aẖyí da̱
ña̱ ta já cáchí a̱ já:
Tá xíni ̱ joẖo ndó ña̱ cáhaṉ Ndióxi ̱ xiẖiṉ ndó quiv̱i ̱ víti a̱ cája sáá ini ndó xiẖiṉ á, cáchí

tu̱hun Ndióxi.̱
8 Ta sa̱ xíni ̱ yo̱ ña̱ coó̱ naj̱ándiẖvi Josué ñay̱ivi nu̱ ndíquehe ndée̱ na̱ xiẖiṉ Ndióxi ̱ jáchi ̱
nac̱aẖaṉ Ndióxi ̱ saẖá inga quiv̱i ̱ vax̱i chága̱ chínu̱u̱. 9 Saẖá ña̱ cán quéa̱ sa̱ xíni ̱ yo̱ ña̱
cámaṉi ̱ xiṉu̱ coo̱ quiv̱í ndiquehe ndée̱ na̱ cúú cuéntá mé á tá quiaẖva naṉdiquehe ndée̱
mé á quiv̱í u̱sa.̱ 10 Jáchi ̱ndá na̱ ná ndiẖvi ndiquehe ndée̱ nu̱ íinmé á cán já quéa̱ ndíquehe
ndée̱ ná nu̱ú chuun nac̱aja na tá quiaẖva naṉdiquehe ndée̱ Ndióxi ̱nu̱ú chuun nac̱aja mé
á. 11 Saẖá ña̱ cán quéa̱ ndítahan ndiẖi iní ndiẖví nu̱ú ndiquehe ndée̱ yo̱ cán. Ta ná a̱ cája
í tá quiaẖva nac̱aja na̱ Israel cán tá coó̱ nax̱een na candúsa na nu̱ú nac̱aẖaṉ mé á xiẖiṉ
ná.

12 Íin cuaẖa̱ ndée̱ tu̱hun Ndióxi ̱ ta cúú á tátu̱hun ña̱ tácú. Ta íin chága̱ ndée̱ tu̱hun
Ndióxi ̱ a̱ ju̱ú ga̱ in yúchu̱ ña̱ iv̱i ̱ yúhu̱. Ta tá quiaẖva quíhvi yúchu̱ ña̱ iv̱i ̱ yúhu̱ tá sáhndá
yiquí cu̱ñu quiaẖva já quíhvi tu̱hun Ndióxi ̱ jaṉda̱ maá̱ ini ínima̱ ñay̱ivi xiẖiṉ xíní túni ̱ná
ta já xínu̱ a̱ ini na. Ta náha̱ ndá quiaẖva cáhvi ini na. 13 Jáchi ̱xíni ̱Ndióxi ̱ tócó ndihi ñaẖa
ta a̱ cu̱ú chijeẖé yo̱ ña̱ cáhvi iní jáchi ̱ sándeẖé mé á tócó ndihi ñaẖa nac̱avaẖa mé á. Ta
vax̱i quiv̱i ̱naẖma̱ yó nu̱ mé á tócó ndihi ña̱ nac̱aja í.

Jesús cúú á ju̱tu̱ sa̱cua̱ha̱ nu̱ú ndihí indiví
14Mé Jesús cúú á ju̱tu̱ sac̱uaẖa̱ nu̱ú ndihí saẖá ña̱ cán quéa̱ co̱ ndítahan jándacoo í ña̱

cándeé iní Jesús, mé a̱ cúú in túhún jiṉi ̱já jaẖyi Ndióxi.̱ Ta naṉdiẖvi a indiví nu̱ íin Ndióxi.̱
15Ta cándáhví ini Jesús mí jáchi ̱cúú á ju̱tu̱ sac̱uaẖa̱ nu̱ yo̱ ta cándaa̱̱ ini a ña̱ cúú yó ñay̱ivi
vitá ndivaẖa ini. Jáchi ̱ tá nax̱ic̱a nuu a ñuyíví yóho nax̱ito ndojó tiñáhá sac̱uaẖa̱ mé á
xiẖiṉ tá nu̱ú ñaẖa tá quiaẖva cája rí xiẖiṉ mí joo ni in túhún cuac̱hi coó̱ nac̱aja mé á.
16Ña̱ cán quéa̱ a̱ cáyiẖví toho í cayatí nu̱ íin coo Ndióxi,̱ mé a̱ quíhvi ̱ ini a mí jáchi ̱ táhvi ̱
ini a saẖa̱ yo̱ ta chindeé a̱ mí tá ná cac̱a̱ i ̱ ñam̱aṉi ̱nu̱ á.

1 Tócó ndihi da̱ cúú ju̱tu̱ sac̱uaẖa̱ chága̱ nu̱ ndíhi ju̱tu̱ cúú dá da̱ sá cax̱i na tañu ñay̱ivi
Israel já ná caẖaṉ cuac̱hí da̱ saẖá ñay̱ivi nu̱ Ndióxi.̱ Ta jári jóco̱ da̱ ñaẖa nu̱ Ndióxi ̱ta sáhní
da̱ quíti ̱ nu̱ náa̱ saẖá cuac̱hi na. 2 Ta saẖá ña̱ cúú dá da̱ vitá ini, da̱ ñuyíví yóho saẖá ña̱
cán quéa̱ cuu candáhví ini da ñay̱ivi, na̱ co̱ xíni ̱ ña̱ sáhndá Ndióxi.̱ Ta cuu candáhví ini
da na̱ cája cuac̱hi. 3 Ta saẖá ña̱ vitá ini da saẖá ña̱ cán quéa̱ ndítahan cahní da̱ quíti ̱ joc̱o̱
da̱ rí nu̱ Ndióxi ̱ saẖá cuac̱hi mé dá xiẖín saẖá cuac̱hi ñay̱ivi viti.

4Ta ni in da̱ cán a̱ cúu chinúu damé dá cacuu da ju̱tu̱ sac̱uaẖa̱ chága̱ nu̱ ndíhi ju̱tu̱. Jáchi ̱
xíní ñúhú cacuu da da̱ nac̱ana Ndióxi ̱ caja chúun cuéntá mé á tá quiaẖva nac̱aja Ndióxi ̱
saṉahá tá nac̱anamé á Aarón ña̱ ná caja chúun da cuéntámé á. 5Quiaẖva já nay̱aẖa xiẖín
Jesucristo jáchi ̱ coó̱ nac̱hinúu a mé á ña̱ ná nduu a ju̱tu̱ sac̱uaẖa.̱ Ndióxi ̱ quéa̱ nac̱hinúu
ñahá tá naṉdaja cáhnu a Jesús. Ta já nac̱achi Ndióxi ̱ já xiẖiṉ á:
Jaẖyi yeẖe̱ cúú yóhó,
ta viti cáchí i ̱ña̱ naṉduu u̱ tátún, cáchí a.̱
6 Ta inga nu̱ cáhaṉ tu̱hun Ndióxi ̱ já cáchí a̱ já:
A̱nda̱ ama cáa quiv̱i ̱ cacuún ju̱tu̱,
ta cajún tá quiaẖva nac̱aja in ju̱tu̱, da̱ nas̱ananí Melquisedec saṉahá, cáchí a.̱
7 Nani nas̱ahii̱n Jesucristo ñuyíví yóho a̱ ju̱ú quiaẖva nax̱ic̱a̱ taẖví a̱ nu̱ Ndióxi.̱ Ta java
tañu nas̱acu a ta java tañu nac̱ayuhú a̱ nu̱ Ndióxi,̱ mé a̱ cúú chindeé ñahá ña̱ ná a̱ quíví
toho a. Ta saẖá ña̱ nas̱acaja Jesús tócó ndihi ña̱ sáhndá Ndióxi,̱ tátá a̱ saẖá ña̱ cán quéa̱
nax̱ini joẖo Ndióxi ̱ nu̱ cáhaṉ mé á. 8 Ta vaṯí cúú Jesucristo in túhún jiṉi ̱ já jaẖyi Ndióxi ̱
joo xiẖín ña̱ naṉdoho ini a ñuyíví yóho nac̱atiaẖva coo joẖo a nu̱ cáhaṉ Ndióxi,̱ tátá a̱
xiẖiṉ á. 9 Ta xiẖín ña̱ yóho naj̱áxiṉu̱ coo̱ mé á nac̱aja tócó ndihi ña̱ naṯaẖnda̱ nu̱ á caja.
Jaṉda̱ jáví nac̱uu jácac̱u a mí ña̱ ná coo í xiẖiṉ mé á aṉda̱ ama cáa quiv̱i ̱ tá ná caja í ña̱
sáhndá mé á. 10 Ta naṉdicojo a chuun nac̱aja Ndióxi ̱ña̱ ná nduu a ju̱tu̱ sac̱uaẖa̱ tátu̱hun
mé ju̱tu̱, da̱ nas̱ananí Melquisedec.

Cuéntá coo ndó ná a̱ jándacoo ndó ña̱ cándeé ini ndó Jesús
11 Íin cuaẖá ndivaẖa ñaẖa cúni ̱ ndicani i ̱ nu̱ ndo̱ saẖá ña̱ yóho joo yáncá ndivaẖa

ndicani i ̱ ña̱ nu̱ ndo̱ jáchi ̱ co̱ cúni ̱ ndo̱ taa joẖo ndó nu̱ cáhaṉ i.̱ 12 A̱nda̱ jihna naṉdiẖvi
ndó íchi ̱cuéntá Jesús ta viti sa̱ ndítahan nu̱ ndó jánaẖa̱ ndó tu̱hun Ndióxi ̱nu̱ú ñay̱ivi. Joo
co̱ cája ndó já jáchi ̱ nac̱avitá ndo̱ ta tucu tucu jácuaha ndó ña̱ co̱ íhvi ̱ toho. Ta viti cúú
á tátu̱hun co̱ ndeé ini ndó cuxu ndó ña̱ xíxi ñay̱ivi náhnu joo ña̱ cája ndó quéa̱ xíhi yii̱ ̱
va ndó leche tátu̱hun na̱ vaḻí va. 13 Ta tá quiaẖva xíhi na̱ vaḻí leche quiaẖva já cája ri na̱
co̱ tiáhva ndícuni ndía̱ cúú ña̱ vaẖa ta ndía̱ cúú ña̱ núu. 14 Joo ñay̱ivi, na̱ cándaa̱̱ vaẖa ini
tu̱hun Ndióxi ̱ cúú ná tátu̱hun ñay̱ivi náhnu, na̱ tácu̱ ini, na̱ xíxi cu̱ñu va jáchi ̱ sá tiaẖva
na ndícuni na ndía̱ cúú ña̱ vaẖa ta ndía̱ cúú ña̱ núu.

6
1Saẖá ña̱ cán quéa̱ ña̱ ndítahan caja í quéa̱ ndindacú chága̱ yo̱ xiẖín ñaẖa Ndióxi ̱ jaṉda̱

quiaẖva ná xiṉu̱ coo̱ í cacuú ñay̱ivi tácu̱ ini xiẖín ñaẖa Ndióxi.̱ Co̱ ndítahan jácuaha
tucú ña̱ naj̱ácuaha í tá jac̱á naṉdiẖví íchi ̱ cuéntá Jesús jáchi ̱ ndítahan catiaẖva í ña̱ jaṉ.
Ndítahan cándaa̱̱ iní ña̱ cac̱u ndaa ínima̱ yo̱ saẖá ña̱ cándeé iní Jesucristo cuití va ta co̱
cúú á saẖá ña̱ cája í ña̱ vaẖa. 2Ta sa̱ cándaa̱̱ iní ña̱ ndítahan candúta̱ na̱ cúú cuéntá Jesús.
Ta sa̱ cándaa̱̱ iní ndaja cája í chinúu ndáha̱ yó jiṉí ñay̱ivi tá xíca taẖví yó nu̱ Ndióxi ̱ saẖa̱
ná. Ta sa̱ cándaa̱̱ iní ña̱ vax̱i quiv̱i ̱nditacu tucu tócó ndihi ndii̱ ña̱ ná caja vií Ndióxi ̱ saẖa̱
ná. 3 Saẖá ña̱ cán quéa̱ cáchí i ̱ xiẖiṉ ndó: Coho ndindacú chága̱ yó xiẖín ñaẖa Ndióxi,̱ tá
ná quiaẖva Ndióxi ̱ñam̱aṉi ̱nu̱ yo.̱

4 Ta a̱ cu̱ú ga̱ ndicó coo̱ ñay̱ivi nu̱ Ndióxi ̱ tá sa̱ naj̱ándacoo na ña̱ nas̱andeé ini na mé
á. Jáchi ̱ sa̱ naj̱ándiyéhe̱ Ndióxi ̱ ínima̱ ná ña̱ ná candaa̱̱ ini na saẖa̱ mé á ta sa̱ xíni ̱ na̱
ndá quiaẖva íin ñaẖa Ndióxi.̱ Ta jaṉda̱ ínima̱ yii̱ ̱ Ndióxi ̱ sa̱ naṉdacaa̱ṉ ínima̱ ná. 5 Ta sa̱
nac̱andaa̱̱ ini na tu̱hun vaẖa cáhaṉ saẖá Jesucristo ta sa̱ nac̱andaa̱̱ ini na ndá quiaẖva
náhnu caja Ndióxi ̱ chága̱ chí nu̱u̱. 6 Joo tá ná jándacoo na̱ jaṉ ña̱ cándeé ini na Ndióxi ̱ já



Hebreos 6:7 371 Hebreos 7:3

quéa̱ a̱ cu̱ú ga̱ ndicó coo̱ na̱ nu̱ mé á jáchi ̱ xiẖín ña̱ cája na cúú á tátu̱hun cata caa tucu
na Jesucristo, jaẖyi Ndióxi ̱ndic̱a crúxu̱ ta já sácu̱ ndaa na mé á nu̱ú ñay̱ivi. 7 Jáchi ̱sa̱ xíni ̱
ndo̱ ndaja íin ñundáhyi ̱nu̱ cúun vaẖa jav̱i ̱ ta ndíndaẖyi ̱ a.̱ Ta tá ná cana cuaẖá ñaẖa nu̱ú
nax̱utu ñay̱ivi cán já quéa̱ cúni ̱ cachi a ña̱ cája Ndióxi ̱ ñam̱aṉi ̱ xiẖín ñundáhyi ̱ cán. 8 Joo
tá ná nana tohíñú xiẖín toc̱hiẖmá nu̱ ñúhu̱ cán já quéa̱ coó̱ saẖa̱ toho a ta ña̱ yóho cúni ̱
cachi a ña̱ co̱ cája toho Ndióxi ̱ñam̱aṉi ̱ xiẖiṉ á ta vax̱i quiv̱i ̱ cay̱i ̱ a̱ caja Ndióxi.̱

Va̱xi quiv̱i ̱ coo í xiẖiṉ Ndióxi ̱ tá co̱ jándacoo í íchi ̱ cuéntá mé á
9Candeẖé ndó, ñani maṉí i,̱ na̱ cúú cuéntá Jesús. Vaṯí cáhaṉ nde̱ ña̱ yóho xiẖiṉ ndo̱ joo

cándeé ini nde̱ ndoẖó ña̱ cája tá cája ndó ña̱ vaẖa ña̱ ndítahan caja na̱ cándeé ini Jesús.
10Ta xíni ̱nde̱ ña̱ cája Ndióxi ̱ña̱ ndaa̱̱ cuití va ta a̱ ndíndójó tohomé á saẖá ña̱ vaẖa nac̱aja
ndó tá nac̱hindeé ndó na̱ cúú cuéntá Jesús jáchi ̱ xiẖín ña̱ yóho náha̱ ña̱ quíhvi ̱ ini ndusa
ndó mé á. Ta mé a̱ ndaa̱̱ jaṉda̱ viti chíndeé ndó na̱ cán. 11 Ta a̱ ju̱ú quiaẖva cúni ̱ nde̱ ña̱
ná ndiẖi ini in in ndó chindeé ndo̱ na̱ cúú cuéntá Jesús aṉda̱ quiv̱i ̱ nu̱ ndíhí. Ta xiẖín ña̱
yóho vax̱i quiv̱i ̱ tá quiaẖva Ndióxi ̱nu̱ ndo̱ tócó ndihi ña̱ ndáti ndó quiaẖva mé á nu̱ ndo.̱
12Co̱ cúni ̱nde̱ ña̱ ná cajúsá ndo̱ caca ndó íchi ̱cuéntá Jesús. Ña̱ cúni ̱nde̱ quéa̱ ná ndiẖi ini
ndó caja ndó tá quiaẖva cája na̱ cándeé ini Ndióxi,̱ na̱ coó̱ naj̱ándacoo ña̱ cándeé ini na
mé á ta xiẖín ña̱ yóho ñeẖe̱ táhvi ̱ná ña̱ nas̱aẖaṉ Ndióxi ̱ tu̱hun a quiaẖva nu̱ ná.

13 Tá nas̱aẖaṉ Ndióxi ̱ tu̱hun a nu̱ Abraham saṉahá já naṯavá a̱ quiv̱i ̱ mé á tátu̱hun
testigo jáchi ̱ coó̱ inga ga̱ ña̱ cáhnu chága̱ a̱ ju̱ú ga̱ mé á. 14 Ta tá nas̱aẖaṉ mé á tu̱hun
a nu̱ dá já nac̱achi a já xiẖiṉ dá: “Mé a̱ ndaa̱̱ caja cuaẖá i ̱ ñam̱aṉi ̱ xu̱hu̱n ta caja i ̱ ña̱ ná
ndicuaẖá ndivaẖa na̱ quixi chic̱hún.” Já nac̱achi Ndióxi ̱xiẖín Abraham tá nas̱aẖaṉ tu̱hun
a nu̱ dá. 15 Ta coó̱ naṉdiẖi ini Abraham nani nas̱andati da jáxiṉu̱ coo̱ Ndióxi ̱ tu̱hun a ta
chí naṉ̃eẖe̱ dá ña̱ nas̱aẖaṉ Ndióxi ̱ tu̱hun a quiaẖva nu̱ dá. 16 Tá sáhan ñay̱ivi tu̱hun na
nu̱ú inga ñay̱ivi já tává na̱ quiv̱í in na̱ cáhnu chága̱ a̱ ju̱ú ga̱ mé ná ña̱ ná cacuu na testigo.
Jáchi ̱cája ndúsa̱ in testigo xiẖiṉ ná jáxiṉu̱ coo̱ na ña̱ nas̱aẖaṉ na̱ tu̱hun na caja na. 17Saẖá
ña̱ cán quéa̱ naṯavá Ndióxi ̱quiv̱i ̱mé á jáchi ̱ cúni ̱a̱ jánaẖa̱ cáxí a̱ nu̱ú ñay̱ivi ña̱ a̱ ndíjama
toho a tu̱hun nas̱aẖaṉ nu̱ ná ta ndúsa̱ jáxiṉu̱ coo̱ a tu̱hun a nu̱ú na̱ ñéhe̱ táhvi ̱ndiquehe
a. 18Ta cándaa̱̱ iní ña̱ nas̱aẖaṉ Ndióxi ̱ tu̱hun a nu̱ yó ta naṯavá a̱ quiv̱i ̱á cacuu a testigo ta
xiẖiṉ ndíví ña̱ yóho sa̱ xíni ̱ ví ña̱ a̱ cu̱ú ndijama Ndióxi ̱ ta ni a̱ cu̱ú caẖaṉ mé á ña̱ tu̱hún.
Ta xiẖín ña̱ yóho sáhan mé á tu̱hun ndeé iní jáchi ̱ cándeé iní mé á ta sa̱ naṉdiquiaẖva í
mí ndáha̱ mé á ña̱ ná jácac̱u amí. 19Saẖá ña̱ cán quéa̱ cátivi tuun í xiẖiṉ Ndióxi ̱ta cándeé
iní ña̱ quiaẖva mé á nu̱ yo̱ ña̱ sáhan tu̱hun a quiaẖva nu̱ yo.̱ Ta saẖá ña̱ cándeé cáhnu
iní mé á saẖá ña̱ cán quéa̱ co̱ yíhví toho í cayatí nu̱ mé á jáchi ̱ sa̱ naṉdiẖvi Jesús nu̱ú yii̱ ̱
ndivaẖa indiví. 20 Ta cúni ̱ Jesús chindeé a̱ mí ña̱ ná xiṉu̱ coo̱ í nu̱ íin a cán saẖá ña̱ cán
quéa̱ naṉdiẖvi jihna ñúhú ga̱ cán a̱ ju̱ú ga̱ mí. Ta cuu caja Jesús ña̱ yóho jáchi ̱ naṉduu a
ju̱tu̱ sac̱uaẖa̱ nu̱ Ndióxi ̱ ta aṉda̱ ama cáa quiv̱i ̱ cája mé á chuun yóho tá quiaẖva nac̱aja
da̱ naní Melquisedec saṉahá ndivaẖa.

7
Chuun na̱caja Melquisedec sa̱nahá

1Mé Melquisedec yóho nas̱acuu da rey nu̱ú ñay̱ivi ñuu Salem ta nas̱acuu da ju̱tu̱ nu̱
Ndióxi,̱ mé á cúú ña̱ cáhnu chága̱ a̱ ju̱ú ga̱ inga ga.̱ In tañu tá naṉdicó coo̱ Abraham
nas̱aẖaṉ da̱ nac̱ani táhan da xiẖín java rey ta naj̱ándihi da saẖá na̱ cán já naq̱ueta
Melquisedec íchi ̱ nu̱ú vax̱i Abraham ta já nac̱aja yii̱ ̱ dá Abraham. 2 Ta mé Abraham
naṉdaja da u̱xu̱ táhndá tócó ndihi ña̱ nac̱andaa da ndáha̱ java rey tá naq̱uee vaẖa da
xiẖín na̱ cán. Ta já nas̱aẖaṉ da̱ in táhndá nu̱ú Melquisedec. Ta quiv̱í Melquisedec yóho
cúni ̱ cachi a rey, da̱ cája ña̱ ndaa̱.̱ Ta saẖá ña̱ cómí da̱ cuéntá saẖá ñuu Salem, ña̱ cúni ̱
cachi a nu̱ú íin vaẖa ini ñay̱ivi saẖá ña̱ cán quéa̱ cúú dá rey, da̱ cája ña̱ ná coo vaẖa ini
ñay̱ivi. 3 Ta ni in ñay̱ivi co̱ xíni ̱ na̱ saẖa̱ tátá náná mé Melquisedec yóho ta co̱ ndáa̱ nu̱ú
tutu quiv̱i ̱ tásáhnu jícó da.̱ Ta co̱ xíni ̱ na̱ ndá tañu nac̱acu da ta ni co̱ xíni ̱ na̱ ndá tañu

nax̱iẖi ̱ da.̱ Joo ña̱ xíni ̱ na̱ quéa̱ cúú dá ju̱tu̱ aṉda̱ ama cáa quiv̱i ̱ tá quiaẖva cúú Jesucristo
ju̱tu̱ aṉda̱ ama cáa quiv̱i,̱ mé a̱ cúú in túhún jiṉi ̱ já jaẖyi Ndióxi.̱

4Ta viti cuu candeẖé ndó ndaja cáhnu nas̱acuu Melquisedec jáchi ̱ jaṉda̱ mé Abraham,
da̱ nas̱acuu tásáhnu jícó yo̱ nas̱aẖaṉ da̱ nu̱úMelquisedec in táhndá nu̱ú u̱xu̱ táhndá ñaẖa
ña̱ nac̱andaa da ndáha̱ rey, da̱ naq̱uee vaẖa da xiẖiṉ cán. 5 Ta sa̱ xíni ̱ ndo̱ ña̱ cáchí ley
Moisés ña̱ íin saẖa̱ nu̱ú ju̱tu̱, na̱ naq̱uixi chic̱hi Leví ndiquehe na in táhndá nu̱ú u̱xu̱
táhndá ña̱ cómí na̱ Israel. Jáchi ̱ mé ju̱tu̱ cán cája chúun na nu̱ Ndióxi ̱ cuéntá táhan na
na̱ Israel vaṯí in cúú tócó ndihi na saẖá ña̱ naq̱uixi ndihi na chic̱hi Abraham. 6Vaṯí coó̱
naq̱uixi Melquisedec yóho chic̱hi Leví joo naq̱uehe tá naq̱uehe da in táhndá nu̱ú u̱xu̱
táhndá ñaẖa nu̱ Abraham, da̱ nas̱aẖaṉ Ndióxi ̱ tu̱hun a nu̱u̱ ña̱ caja cuaẖá ñam̱aṉi ̱ xiẖiṉ.
Tá nac̱aja yii̱ ̱Melquisedec Abraham 7 náha̱ ña̱ mé a̱ ndaa̱̱ cáhnu chága̱ da̱ cája yii̱ ̱ ñay̱ivi
a̱ ju̱ú ga̱ na̱ nac̱ayii̱ ̱ cán. Ta ni in na a̱ cu̱ú cachi na ña̱ co̱ cúú ña̱ yóho ña̱ ndaa̱.̱ 8 Ta sa̱
xíni ̱ yo̱ ña̱ cáhnu chága̱ Melquisedec a̱ ju̱ú ga̱ ju̱tu̱, na̱ naq̱uixi chic̱hi Leví, na̱ quéhe in
táhndá nu̱ú u̱xu̱ ñaẖa jáchi ̱ cúú ná ñay̱ivi, na̱ ndíhi saẖa.̱ Joo cáhaṉ tu̱hun Ndióxi ̱ saẖá
Melquisedec tátu̱hun tácú yii̱ ̱ va da. 9 Ta náha̱ ña̱ cáhnu chága̱ Melquisedec a̱ ju̱ú ga̱
Leví, da̱ cúú tásáhnu jícó tócó ndihi ju̱tu̱, na̱ quéhe in táhndá nu̱ú u̱xu̱ a̱ cán. Jáchi ̱ cúú
á tátu̱hun nac̱haẖvi Leví in táhndá nu̱ú u̱xu̱ a̱ tá nac̱haẖvi Abraham ña̱ nu̱ Melquisedec.
10 Jáchi ̱ tá naq̱uehe Melquisedec in táhndá nu̱ú u̱xu̱ ñaẖa nu̱ Abraham, cúú á tátu̱hun
nas̱añehe Abraham tócó ndihi na̱ vax̱i chic̱hi da ini yiquí cu̱ñu da jáchi ̱ cámaṉí yií̱ cacu
na mé tiempo já.

11Ta tócó ndihi ju̱tu̱, na̱ naq̱uixi chic̱hi Aarón, naq̱uixi na chic̱hi Leví viti. Ta vaṯí nac̱aja
na chuunNdióxi ̱ña̱ jáyaẖa na leyMoisés nu̱ú ñay̱ivi joo a̱ cu̱ú nduundaa̱̱ ñay̱ivi nu̱ Ndióxi ̱
xiẖiṉ mé ley. Saẖá ña̱ cán quéa̱ nac̱hindahá Ndióxi ̱ Jesucristo ñuyíví yóho já ná cacuu
a inga ju̱tu̱, ña̱ ná caja tá quiaẖva nac̱aja Melquisedec saṉahá. Ta coó̱ nac̱aja mé á tá
quiaẖva nac̱aja Aarón, da̱ nas̱acuu tásáhnu jícó ju̱tu̱ cán. 12 Ta tá nac̱hindahá Ndióxi ̱ in
ju̱tu̱ saá̱ xíní ñúhú a̱ ndijam̱a ri a ley va. 13 Ta mé ju̱tu̱ saá̱ cúú Jesucristo, xitoho í, mé a̱
cáhaṉ tu̱hun Ndióxi ̱saẖa.̱ Ta coó̱ naq̱uixi Jesucristo chic̱hi Leví ta ni coó̱ naq̱uixi a chic̱hi
Aarón. Jíin va chic̱hi naq̱uixi a ta ni in da̱ taa̱ naq̱uixi chic̱hi cán a̱ ñáha cacuu da ju̱tu̱.
14 Joo cándaa̱̱ vaẖa ini ñay̱ivi ña̱ naq̱uixi Jesucristo chic̱hi Judá ta co̱ cúú á chic̱hi nu̱ sá
cana ju̱tu̱ ta ni coó̱ nac̱aẖaṉMoisés saẖá na̱ quíxi chic̱hi Judá tá nac̱aẖaṉ da̱ saẖá na̱ cacuu
ju̱tu̱.

15 Ta cándaa̱̱ vaẖa chága̱ iní ña̱ yóho jáchi ̱ sa̱ xíni ̱ yo̱ ña̱ mé ju̱tu̱ saá̱ ña̱ cúú Jesucristo
naṉdiquehe a chuun tátu̱hun nac̱aja Melquisedec saṉahá. 16 Ta coó̱ naṉduu a ju̱tu̱ saẖá
ña̱ nac̱acu a chic̱hi Leví nu̱ sá cacu ju̱tu̱. Joo naṉduu a ju̱tu̱ saẖá ña̱ cúú cája tócó ndihi
ñaẖa ta saẖá ña̱ tácú a̱ aṉda̱ ama cáa quiv̱i.̱ 17 Jáchi ̱ tá cáhaṉ Ndióxi ̱ saẖa̱ Jesucristo já
cáchí a̱ já:
Yóhó cúún ju̱tu̱ aṉda̱ ama cáa quiv̱i,̱
tátu̱hun mé ju̱tu̱, da̱ nas̱aṉaní Melquisedec jáchi ̱ cájún chuun tá quiaẖva nac̱aja mé dá,

cáchí tu̱hun Ndióxi.̱
18Saẖá ña̱ cán quéa̱ nac̱andoo̱ xóo leyMoisés jáchi ̱coó̱ chuun a ta a̱ cu̱ú chindeé a̱ ñay̱ivi.
19Ta ni coó̱ nac̱uu caja mé ley Moisés ña̱ ná nduu ndaa̱̱ ñay̱ivi nu̱ Ndióxi.̱ Joo viti cájii̱ ̱ iní
jáchi ̱xiẖín ña̱ nac̱aja Jesucristo já cuu nduu ndaa̱̱ yó nu̱ Ndióxi ̱ ta já cuu cayatí nu̱ mé á.

20 Ta tá nac̱aja Ndióxi ̱ ña̱ naṉduu Jesucristo ju̱tu̱ já nas̱aẖaṉ tu̱hun a ta nas̱acu a mé á
cúú á testigo saẖá. 21 Joo tá naṉduu na̱ naq̱uixi chic̱hi Leví cán ju̱tu̱ coó̱ nas̱aẖaṉ Ndióxi ̱
tu̱hun a saẖa̱ ná tá quiaẖva nac̱aja xiẖín Jesucristo tá naṉduu a ju̱tu̱. Ta já nac̱achi Ndióxi ̱
ini tu̱hun mé á:
Yeẖe̱ cúú Ndióxi ̱ ta nas̱aẖaṉ i ̱ tu̱hun i ̱nu̱ yóhó ta a̱ ndíjama toho i ̱ tu̱hun cáhaṉ i:̱
“Nac̱hinúu i ̱yoẖó cacuún ju̱tu̱ aṉda̱ ama cáa quiv̱i.̱
Ta cajún chuun tá quiaẖva nac̱aja Melquisedec saṉahá”, cáchí Ndióxi.̱
22 Saẖá ña̱ naṉdicojo Jesucristo chuun nas̱aẖaṉ Ndióxi ̱nu̱ á saẖá ña̱ cán quéa̱ cándeé iní
ña̱ jáxiṉu̱ coo̱ Ndióxi ̱ tu̱hun nas̱aẖaṉ nu̱ yo.̱ Ta vaẖa chága̱ ña̱ yóho a̱ ju̱ú ga̱ ley Moisés.
23 Ta ndaja coo nas̱anduu cuaẖá ju̱tu̱, na̱ naq̱uixi chic̱hi Leví cán jáchi ̱nax̱iẖi ̱ ndihi na ta

nac̱andoo̱ chuun na nu̱ú inga na. 24 Joo tácú Jesucristo aṉda̱ ama cáa quiv̱i ̱ ña̱ cán quéa̱
a̱ jándacoo̱ toho a chuun a nu̱ú inga ga.̱ 25 Ña̱ cán quéa̱ aṉda̱ ama cáa quiv̱i ̱ íin tiaẖva
Jesucristo jácac̱u a mí tá ná cayatí nu̱ Ndióxi ̱ saẖá ña̱ nac̱aja Jesucristo tá nax̱iẖi ̱ a̱ ndic̱a
crúxu̱. Ta íin mé á nu̱ Ndióxi ̱xíca̱ taẖví a̱ nu̱ mé á saẖá na̱ cándeé iní mé á.

26Mé a̱ ndaa̱̱ xíní ñúhú yo̱ Jesucristo ña̱ ná cacuu a ju̱tu̱ sac̱uaẖa̱ nu̱ Ndióxi ̱ saẖa̱ yo.̱
Jáchi ̱ mé á cúú á ña̱ yii̱ ̱ ndivaẖa ta ni in cuac̱hi coó̱ nac̱aja mé á ta ni in cuac̱hi a̱ cúu
chícaa̱ṉ yó jaṯá. Ta co̱ xíca nuu ga̱ mé á tañu na̱ cája cuac̱hi jáchi ̱ íin a indiví nu̱ ndícáhnu
ndivaẖa mé á. 27 Co̱ xíní ñúhú caja Jesucristo tá quiaẖva nac̱aja java ga̱ ju̱tu̱ sac̱uaẖa,̱
na̱ naq̱uixi chic̱hi Leví. Jáchi ̱ nini quiv̱i ̱ nas̱ahní na̱ cán quíti ̱ jóco̱ na̱ rí nu̱ Ndióxi ̱ saẖá
cuac̱hi ñay̱ivi. Ta nu̱ cuítí nac̱aja na ña̱ saẖá cuac̱hi mé va na ta aṉda̱ jáví nac̱aja na ña̱
saẖá cuac̱hi ñay̱ivi. Joo jíin va nac̱aja Jesucristo jáchi ̱ in túhún tañu cuití va naj̱oc̱o̱ a̱
mé á tá nax̱iẖi ̱ a̱ ndic̱a crúxu̱ saẖá cuac̱hi tócó ndihi ñay̱ivi. 28 Tá nac̱aja na ña̱ cáchí ley
Moisés já nas̱acu na in daṯaa̱, da̱ cája cuac̱hi ña̱ ná cacuu da ju̱tu̱ sac̱uaẖa.̱ Joo tá naṉdihi
já nac̱hinúu Ndióxi ̱ Jesucristo, jaẖyi a ña̱ ná cacuu a ju̱tu̱ sac̱uaẖa,̱ ña̱ cája ña̱ ndaa̱̱ aṉda̱
ama cáa quiv̱i.̱ Ta nas̱aẖaṉ Ndióxi ̱ tu̱hun a nu̱ yo̱ ña̱ jáxiṉu̱ coo̱ a tócó ndihi ña̱ cáchí a.̱

8
Jesús cúú á ju̱tu̱ sa̱cua̱ha̱ sa̱ha̱ yo̱ indiví

1 Nac̱achi nde̱ ña̱ yóho ña̱ ná candaa̱̱ ini ndó ña̱ cúú Jesucristo ju̱tu̱ sac̱uaẖa̱ saẖa̱ yo̱
nu̱ Ndióxi ̱ ta íin coo a xoo cuáha Ndióxi ̱ indiví nu̱ ndícáhnu ndivaẖa mé á. 2 Cúú á ju̱tu̱
sac̱uaẖa̱ cája ndíví a̱ veñu̱hu indiví ña̱ nac̱avaẖa Ndióxi ̱ ta co̱ cúú á ña̱ nac̱avaẖa ñay̱ivi.
3Ndítahan nu̱ tócó ndihi na̱ cúú ju̱tu̱ sac̱uaẖa̱ cahní na̱ quíti ̱nu̱ Ndióxi ̱ta joc̱o̱ na̱ ñaẖa nu̱
á. Ña̱ cánquéa̱ ndítahan ri nu̱ Jesucristo joc̱o̱ a̱ ñaẖa nu̱Ndióxi.̱ 4Táná cacanuu Jesucristo
ñuyíví yóho, nduu já quéa̱ a̱ cácuu toho a ju̱tu̱, nduu. Jáchi ̱ sa̱ ndúu cuaẖá ndivaẖa ju̱tu̱
ñuyíví yóho ta jóco̱ na̱ ñaẖa nu̱ Ndióxi ̱ tá quiaẖva sáhndá ley Moisés. 5 Joo ña̱ cája mé
ndihi ju̱tu̱ ñuyíví yóho cúú á tátu̱hun yuhú nu̱u̱ ña̱ cája Jesucristo indiví. Ta cándaa̱̱ iní
ña̱ cúú á tátu̱hun yuhú nu̱u̱ ña̱ íin indiví jáchi ̱saṉahá ndivaẖa tá nas̱ahnda Ndióxi ̱chuun
nu̱ Moisés ña̱ ná cavaẖa da veñu̱hu xiẖiṉ níi ̱ quíti ̱ já nac̱achi Ndióxi ̱ já xiẖiṉ da:̱ “Cuéntá
coún ndaja cavaẖún veñu̱hu xiẖiṉ níi ̱ quíti ̱ jaṉ. Jáchi ̱ xíní ñúhú coo a tá quiaẖva cáa ña̱
naṉaẖa̱ i ̱ nu̱ún jiṉi ̱ yúcu̱ cán”, nac̱achi Ndióxi ̱ xiẖín Moisés. 6 Joo Jesucristo, mé á cúú
ju̱tu̱ sac̱uaẖa̱ saẖa̱ yo̱ indiví naṉdicojo a in chuun ña̱ vaẖa chága̱ a̱ ju̱ú ga̱ chuun cája ju̱tu̱
ñuyíví. Vaẖa chága̱ ña̱ nac̱aja Jesucristo a̱ ju̱ú ga̱ ley Moisés jáchi ̱ jándique táhan máni ̱ a̱
mí xiẖiṉ Ndióxi ̱ ta xiẖín ña̱ yóho xínu̱ coo̱ tu̱hun nas̱aẖaṉ Ndióxi ̱nu̱ yó jihna.

7 Tá ná cuu caja ley Moisés ña̱ jácac̱u a mí ná a̱ cúhu̱n toho í indayá, nduu já quéa̱ co̱
xíní ñúhú quivi Jesucristo jándique táhan máni ̱ a̱ mí xiẖiṉ Ndióxi,̱ nduu. 8 Joo xíni ̱ vaẖa
Ndióxi ̱ña̱ mé ley Moisés a̱ cu̱ú jácac̱u a ñay̱ivi saẖá ña̱ cán quéa̱ já nac̱achi a já:
Vax̱i quiv̱i ̱ tá quiaẖva i ̱ tu̱hun saá̱ nu̱ú ñay̱ivi Israel ta nu̱ú na̱ naq̱uixi chic̱hi Judá.
9 Jíin va cúú tu̱hun saá̱ quiaẖva i ̱nu̱ ná,
jáchi ̱ co̱ cúú toho a tu̱hun nas̱aẖaṉ i ̱nu̱ tásáhnu jícó na̱ saṉahá ndivaẖa,
tá naṯiin ndahá i ̱na̱ ta naṯavá i ̱na̱ nu̱ú nas̱anduu na nación Egipto.
Ta saẖá ña̱ coó̱ naj̱áxiṉu̱ coo̱ na tócó ndihi ña̱ nas̱ahnda i ̱nu̱ ná caja na saẖá ña̱ cán quéa̱

naj̱ándacoo i ̱na.̱
10 Ta vax̱i quiv̱i ̱ tá quiaẖva i ̱ tu̱hun saá̱ nu̱ú ñay̱ivi Israel.
Ta caja i ̱ña̱ ná candaa̱̱ vaẖa ini na ley mí i ̱ ta cañuhu a ini ínima̱ ná ña̱ ná caja na ña̱ cúni ̱

mí i.̱
Ta yeẖe̱ cacuu Ndióxi ̱ caja cáhnu na,
ta mé na̱ cán cacuu ñay̱ivi cacomí i ̱ cuéntá saẖa.̱
11 Ta a̱ cúní ñúhú ga̱ na̱ jánaẖa̱ ñani táhan mé ná ña̱ ná candaa̱̱ ini na saẖa̱ Ndióxi,̱
jáchi ̱ tócó ndihi ñay̱ivi aṉda̱ na̱ vaḻí aṉda̱ na̱ sáhnu candaa̱̱ ini na yo cúú yeẖe.̱
12 Ta caja cáhnu ini i ̱ saẖa̱ ndaja táhan ña̱ núu nac̱aja na,
ta a̱ ndícu̱hu̱n ga̱ ini i ̱ saẖá cuac̱hi na, cáchí Ndióxi.̱

13 Tá nac̱aẖaṉ Ndióxi ̱ saẖá tu̱hun saá̱ ña̱ quiaẖva mé á nu̱ú ñay̱ivi já quéa̱ náha̱ ña̱ coó̱
chuun ga̱ mé tu̱hun nas̱aẖaṉ nu̱ ná jihna ta cama chá ndihi saẖá.

9
Veñu̱hu ñuyíví xiẖín veñu̱hu indiví

1 Tá nas̱aẖaṉ Ndióxi ̱ tu̱hun a nu̱ú na̱ Israel saṉahá ndivaẖa já nas̱ahnda chuun saẖá
ndaja caja cáhnu na mé á ini veñu̱hu ña̱ cávaẖa na ñuyíví yóho. 2 Ta ndácaa̱ṉ iv̱i ̱ cuarto
ini mé veñu̱hu cán. Ta ña̱ ndácaa̱ṉ ini cuarto nu̱ cuítí cúú in candelero xiẖín in mesa nu̱
cándójó pan yii̱.̱ Ta mé cuarto nu̱ cuítí yóho naní a̱ in nu̱ú yii̱.̱ 3 Ta íin in jahmá ndeé ña̱
ndájí nu̱u̱ táhan tañu ndíví cuarto yóho. Ta cuarto ndácaa̱ṉ maá̱ naní a̱ nu̱ú yii̱ ̱ndivaẖa.
4 Ta mé cán íin in nu̱ náa̱ ña nac̱avaẖa xiẖín jiu̱hu̱n cuáán nu̱ chíníhmá ju̱tu̱ ju̱sa vaẖa.
Ta jári cán íin saṯo̱ arca ñaẖa Ndióxi ̱ ta tócó ndihi jaṯa̱ mé saṯo̱ arca naṉdicuchu xiẖín
jiu̱hu̱n cuáán. Ta chí ini saṯo̱ cán ndácaa̱ṉ in tiṉdoẖo̱ jiu̱hu̱n cuáán nu̱ ñúhu maná ña̱
nax̱ixi na̱ Israel tá nax̱ic̱a nuu na yucú íchí cán. Ta jári ndácaa̱ṉ mé yíto̱ ñaẖa Aarón, dó
nas̱aa núma̱ saṉahá. Ta chí ini arca cán ndácaa̱ṉ ri iv̱i ̱ yu̱u̱ jáhndá nu̱ ndáa̱ ley nas̱aẖaṉ
Ndióxi ̱nu̱ú Moisés. 5Ta jiṉi ̱mé saṯo̱ arca cán ndíndójó ña̱ cúú yuhú nu̱u̱ táto̱ Ndióxi ̱naní
a̱ querubines. Cándójó a̱ cán ña̱ ná ndicu̱hu̱n ini ñay̱ivi ña̱ íin Ndióxi ̱ cán cája cáhnu ini
a saẖá cuac̱hi na. Ta mé táto̱ Ndióxi ̱ cán ndícaa̱̱ ndix̱i ̱ a̱ cándójó a̱ jaṯa̱ arca. Joo a̱ cúu
ndicani chága̱ yo̱ saẖá ña̱ yóho viti.

6 Já nas̱ahii̱n tiaẖva tócó ndihi ñaẖa veñu̱hu. Ta ndijáá níí quiv̱i ̱ naṉdiẖvi ju̱tu̱ cuarto
nu̱ cuítí cán cája ndíví na̱ ñaẖa caja cáhnu na Ndióxi.̱ 7 Joo in tañu tá nu̱ cuía̱ in túhún da̱
cúú ju̱tu̱ sac̱uaẖa̱ naq̱uiẖvi da cuarto maá̱ cán. Ta ñéhe da nii̱ ̱ quíti ̱ ña̱ joc̱o̱ da̱ nu̱ Ndióxi ̱
saẖá cuac̱hi mé dá xiẖín saẖá cuac̱hi ñay̱ivi. 8 Ta xiẖín ña̱ yóho jánaẖa̱ ínima̱ yii̱ ̱ Ndióxi ̱
nu̱ yo̱ ña̱ a̱ cu̱ú ndiẖvi ndá ñay̱ivi nac̱uu cuarto maá̱ nu̱ú yii̱ ̱ndivaẖa jáchi ̱sa̱ íin va cuarto
nu̱ cuítí. 9 Ta tócó ndihi ña̱ yóho cúú á tátu̱hun yuhú nu̱u̱ nu̱ú ña̱ íin tiempo viti. Ta sa̱
xíni ̱yo̱ ña̱ a̱ cu̱ú ndaja vií ñay̱ivi ínima̱ ná xiẖín ña̱ jóco̱ na̱ nu̱ Ndióxi ̱ tá sáhní na̱ quíti ̱ña̱
quiaẖva na nii̱ ̱ rí nu̱ mé á. 10 Jáchi ̱ tócó ndihi ña̱ nac̱aja na̱ cán nas̱ac̱uu a cuéntá ña̱ sáxí
na̱ xiẖín ña̱ xíhi na ta nas̱ac̱uu a cuéntá ndaja naṉdaja vií na̱ mé ná xiẖín ticuií̱. Joo já
naṉditahan cája na jaṉda̱ quiaẖva tandaa quiv̱i ̱ ndijam̱a Ndióxi ̱ tócó ndihi ñaẖa jáchi ̱ a̱
cúu ndaja vií na̱ ínima̱ ná xiẖín ña̱ yóho.

11 Ta ndaja coo naq̱uixi Jesucristo ñuyíví yóho ta naṉduu a ju̱tu̱, da̱ sac̱uaẖa̱ chága̱ nu̱
yo.̱ Naq̱uixi a ña̱ ná quiaẖva mé á ña̱ vaẖa Ndióxi ̱ nu̱ yo.̱ Joo viti íin a indiví cája chúun
a tátu̱hun ju̱tu̱ veñu̱hu ña̱ vaẖa chága̱ cán. Cúú á veñu̱hu ña̱ coó̱ nac̱avaẖa ñay̱ivi ta co̱
cúú á ñaẖa ñuyíví. 12 In tañu cuití va naṉdiẖvi a nu̱ú yii̱ ̱ ndivaẖa ta coó̱ nas̱añehe a nií̱
tij̱úhu̱ ni nii̱ ̱ chélo̱ ña̱ joc̱o̱ a̱ nu̱ Ndióxi.̱ Nii̱ ̱ mé á cúú dó nax̱iṯa ndic̱a crúxu̱ saẖa̱ yo̱ ña̱
ná cac̱u ndaa ínima̱ yo̱ aṉda̱ ama cáa quiv̱i.̱ 13 Jihna nac̱aja ñay̱ivi ña̱ nac̱achi ley Moisés
ta nu̱ yiquí cu̱ñu na nax̱ihnu ndaa ju̱tu̱ nií̱ tiṉdiq̱ui ̱ á nií̱ tij̱úhu̱ ta nax̱ihnu ndaa ri da na̱
xiẖín yaa̱̱ chélo,̱ rí nas̱ahmi na nu̱ náa.̱ Ta xiẖín ña̱ yóho naṉdivií yiquí cu̱ñu na nu̱ Ndióxi.̱
14 Joo ndíyaẖvi chága̱ nii̱ ̱Jesucristo a̱ ju̱ú ga̱ nii̱ ̱quíti.̱ Jáchi ̱tá nax̱iẖi ̱Jesucristo já naṉdivií
ínima̱ yo̱ já ná a̱ cája ga̱ yo̱ ña̱ co̱ ndíyaẖvi cán ta ná caja í tócó ndihí ña̱ cúni ̱Ndióxi.̱ Nac̱aja
ínima̱ yii̱ ̱Ndióxi,̱ mé a̱ tácú a̱ aṉda̱ ama cáa quiv̱i ̱ña̱ ná ndiquiaẖva Jesucristo mé á ndáha̱
Ndióxi ̱ já nax̱iẖi ̱ a̱ ndic̱a crúxu̱ saẖa̱ cuac̱hí vaṯí coó̱ toho cuac̱hi mé á.

15 Ta saẖá tu̱hun saá̱ nas̱aẖaṉ Ndióxi ̱ nu̱ yo̱ saẖá ña̱ cán quéa̱ cáhaṉ Jesucristo xoo mí
nu̱ Ndióxi.̱ Ta saẖá ña̱ nac̱aja Jesucristo tá nax̱iẖi ̱ a̱ ndic̱a crúxu̱ cája cáhnu ini Ndióxi ̱
saẖá cuac̱hi nac̱aja í tá nas̱andic̱o̱ yó ley Moisés. Ta naṉdacax̱i Ndióxi ̱ ñay̱ivi, na̱ cúni ̱
candúsa mé á já ná ndiqueẖe na ña̱ vaẖa Ndióxi ̱ ña̱ a̱ ndíhi toho saẖa̱ jáchi ̱ já cáa tu̱hun
nas̱aẖaṉ Ndióxi ̱nu̱ ná. 16Cúú á tátu̱hun tá cávaẖa in daṯaa̱ tutu cuéntá ña̱ ñeẖe̱ táhvi ̱ná
candoo̱ ñaẖa nu̱ ná. Joo xíní ñúhú candaa̱̱ ini na ña̱ mé a̱ ndaa̱̱ nax̱iẖi ̱ da̱ jándacoo̱ ñaẖa
cán aṉda̱ jáví ndíyaẖvi mé tutu cán. 17 Jáchi ̱nani tácú da̱ co̱ ndíyaẖvi toho tutu nac̱avaẖa
da saẖá ñaẖa ndicoo táhví da.̱ Jaṉda̱ quiaẖva ná quivi da já ndíyaẖvi a. 18 Ña̱ cán quéa̱
tá nu̱ cuítí nas̱aẖaṉ Ndióxi ̱ tu̱hun a nu̱ú ñay̱ivi nac̱aja mé á ña̱ ná quivi quíti ̱ ta xiẖín nii̱ ̱
rí cán naṉdoo cuac̱hi ñay̱ivi. 19 Jáchi ̱ tá naṉdihi nac̱aẖaṉ Moisés ley nas̱aẖaṉ Ndióxi ̱nu̱ú



Hebreos 9:20 375 Hebreos 10:10

ñay̱ivi Israel já naṯiin da in yíto,̱ dó naní hisopo ta nac̱ató da̱ loho cac̱hi ̱ cuáhá nu̱ do.̱
Ta nac̱hindaxi da dó cán xiẖín nii̱ ̱ chélo̱ xiẖín nií̱ tij̱úhu̱, dó nac̱ava táhan xiẖín tic̱uií̱.
Ta nax̱ihnu ndaa da do̱ nu̱ libro nu̱ ndáa̱ ley Moisés. Ta nax̱ihnu ndaa da dó nu̱ú ñay̱ivi
Israel. 20 A̱nda̱ já nac̱achi da já xiẖín na̱ Israel: “Xiẖín nii̱ ̱ quíti ̱ yóho jáxiṉu̱ coo̱ Ndióxi ̱
tu̱hun a ña̱ nas̱ahnda nu̱ ndó caja ndó”, nac̱achi Moisés. 21 Ta quiaẖva já nax̱ihnu ndaa
Moisés nii̱ ̱quíti ̱nu̱ú veñu̱hu níi ̱quíti ̱xiẖiṉ nu̱ú tócó ndihi ñaẖa ñúhu cán ña̱ cája chúun
na cája cáhnu na Ndióxi.̱ 22 Jáchi ̱cáchí ley Moisés ña̱ xiẖín nii̱ ̱ cuití va ndivií ndaja táhan
ñaẖa, vaṯí a̱ ju̱ú ndihi a. Ta jaṉda̱ quiaẖva ná cuiṯa̱ nii̱ ̱ já cuu caja cáhnu ini Ndióxi ̱ saẖá
cuac̱hi ñay̱ivi.

Na̱ndoo cua̱chí xiẖín nii̱ ̱ Jesucristo
23Saẖá ña̱ cán quéa̱ naṉditahan nu̱ Moisés ndaja vií da̱ ñaẖa veñu̱hu ñuyíví yóho xiẖín

nii̱ ̱ quíti.̱ Ta mé ñaẖa cán cúú á yuhú nu̱u̱ ña̱ íin indiví. Joo ñaẖa íin indiví ndivií a̱ xiẖín
nii̱,̱ dó vaẖa chága̱ a̱ ju̱ú ga̱ nii̱ ̱ quíti.̱ 24 Ta veñu̱hu ñuyíví cúú á yuhú nu̱u̱ cuití va ña̱
íin indiví. Coó̱ naṉdiẖvi Jesucristo nu̱ú yii̱ ̱ ndivaẖa veñu̱hu, ña̱ nac̱avaẖa ñay̱ivi. Joo
naṉdiẖvi mé á indiví ta cán íin a viti ta cáhaṉ mé á xoo mí nu̱ Ndióxi.̱ 25 Jáchi ̱ da̱ cúú
ju̱tu̱ sac̱uaẖa̱ naṉdiẖvi da tá nu̱ cuía̱ nu̱ú yii̱ ̱ ndivaẖa veñu̱hu joc̱o̱ da̱ nii̱ ̱ quíti ̱ nu̱ Ndióxi.̱
Joo ña̱ nac̱aja Jesucristo quéa̱ naṉdiquiaẖva a̱ mé á quivi a saẖa̱ yo̱ ta in tañu cuití va
nax̱iṯa nii̱ ̱ á ndic̱a crúxu̱. 26 Jáchi ̱ tá ná nditahan nu̱ú Jesucristo quivi a cuaẖá tañu já
quéa̱ jaṉda̱ mé saẖa̱ tá nac̱ava sáhá saẖa̱ ñuyíví casáhá quivi a, nduu. Joo a̱ ju̱ú a̱ já jáchi ̱
tá jaḻóho cúni ̱ndihi saẖa̱ tiempo viti já nac̱asaa̱̱ Jesucristo ñuyíví yóho ta in tañu cuití va
nax̱iẖi ̱ a̱ saẖá cuac̱hi ñay̱ivi. 27 Quiaẖva já yáha xiẖín ñay̱ivi jáchi ̱ in tálaá̱ tañu quivi na
ta aṉda̱ jáví ndítahan candichi na nu̱ Ndióxi ̱ caja vií mé á saẖá ña̱ nac̱aja na tá nas̱aṉduu
na ñuyíví yóho. 28 Ta quiaẖva já in tañu cuití va nax̱iẖi ̱ Jesucristo ndic̱a crúxu̱ jándoo a
cuac̱hi cuaẖá ñay̱ivi. Ta tandaa quiv̱i ̱ quixi tucu mé á ñuyíví yóho joo a̱ quíví ga̱ ña̱ jáchi ̱
quixi a ndiqueẖe a na̱ ndáti tiaẖva cu̱hu̱n coo xiẖiṉ mé á indiví.

10
1 Ta mé ley nac̱aẖyí Moisés yóho nas̱acuu a tátu̱hun in candaẖvi ̱ mé ña̱ ndaa̱̱ ña̱ coo

chága̱ chínu̱u̱. Nas̱acuu a yuhú nu̱u̱ uun ña̱ vaẖa ña̱ vax̱i nu̱ yo.̱ Jáchi ̱ mé ley yóho coó̱
nac̱uu caja ndaja vií a̱ ínima̱ ñay̱ivi vaṯí ná cayati na nu̱ Ndióxi ̱tá nu̱ cuía̱ sá sáhní na̱ quíti ̱
joc̱o̱ na̱ nu̱ Ndióxi.̱ 2 Jáchi ̱ tá ná cuu ndivií ínima̱ ná saẖá ña̱ cája na ña̱ cáchí ley Moisés
já quéa̱ in tañu cuití va jóco̱ na̱ nii̱ ̱ quíti ̱ nu̱ Ndióxi,̱ nduu. Ta xiẖín ña̱ yóho ndoo cuac̱hi
na ta a̱ ndícani ga̱ ini na̱ saẖá cuac̱hi na, nduu. 3 Joo tá nu̱ cuía̱ tá sá sáhní na̱ quíti ̱ jóco̱
na nii̱ ̱ rí nu̱ Ndióxi ̱ já quéa̱ ndicu̱hu̱n ini na ña̱ cómí na̱ cuac̱hi nu̱ Ndióxi.̱ 4 Jáchi ̱ a̱ cu̱ú
jándoo na cuac̱hi na xiẖín nií̱ tiṉdiq̱ui ̱ á xiẖín nií̱ tij̱úhu̱.

5Ña̱ cán quéa̱ tá jaḻóho cúni ̱ casaa̱̱ Jesucristo ñuyíví yóho já nac̱achi a já xiẖiṉ Ndióxi,̱
tátá a:̱
Co̱ cúni ̱ ndó ña̱ ná cahní ñay̱ivi quíti ̱ joc̱o̱ na̱ rí nu̱ ndo̱ ta ni co̱ cúni ̱ ndo̱ ña̱ ná joc̱o̱ na̱

java ga̱ ñaẖa nu̱ ndo.̱
Saẖá ña̱ cán quéa̱ nas̱aẖaṉ ndó in yiquí cu̱ñu nu̱ú i ̱ já ná ndiquiaẖva i ̱ña̱ nu̱ ndo.̱
6 Co̱ cájii̱ ̱ ini ndó tá ná cahmi na quíti ̱nu̱ náa̱ joc̱o̱ na̱ rí nu̱ ndo.̱ Ta ni co̱ táhán ini ndó tá

ná joc̱o̱ na̱ java ga̱ ñaẖa nu̱ ndo̱ ña̱ ná jándoo na cuac̱hi na.
7 Saẖá ña̱ cán quéa̱ já nac̱achi i ̱ já xiẖiṉ ndo:̱
“Tátá Ndióxi,̱ yóho íin i ̱ ta íin tiaẖva vi ̱ caja i ̱ndá ña̱ nac̱uu cúni ̱ndo.̱
Jáchi ̱quiaẖva já ndáa̱ ini tu̱hun mé ndó saẖá i”̱, nac̱achi Jesucristo.
8Nu̱ cuítí nac̱achi Jesucristo ña̱ co̱ cúni ̱Ndióxi ̱ña̱ ná cahní ñay̱ivi quíti ̱ quiaẖva na nii̱ ̱ rí
nu̱ á. Ta ni co̱ táhán ini a tá ná cahmi na quíti ̱nu̱ náa̱ ña̱ ná ndivií ínima̱ ná. Ta nac̱achi a
ña̱ yóho vaṯí sáhndá ley Moisés caja ñay̱ivi já. 9 Joo tá naṉdihi nac̱achi Jesucristo já xiẖiṉ
Ndióxi:̱ “Yóho íin i ̱ ta íin tiaẖva vi ̱caja i ̱ndá ña̱ nac̱uu cúni ̱ndo”̱, nac̱achi a. Ña̱ cán quéa̱
nas̱acu xóo Ndióxi ̱ ña̱ nac̱aja na jihna ta viti ndíquehe vaẖa mé á ñay̱ivi saẖá ña̱ nax̱iẖi ̱
Jesucristo ndic̱a crúxu̱. 10Nac̱aja Jesucristo ña̱ nas̱acu ini Ndióxi ̱ caja saẖá ña̱ cán quéa̱

nac̱andoo̱ vií uun tócó ndihi mí jáchi ̱ in tálaá̱ tañu naṉdiquiaẖva Jesucristo yiquí cu̱ñu a
tá nax̱iẖi ̱ a̱ saẖá cuac̱hí.

11 Jihna ga̱ ña̱ nac̱aja ndihi ju̱tu̱ cúú á ña̱ nini quiv̱i ̱ sándita da nu̱ náa̱ jóco̱ da̱ quíti ̱ nu̱
Ndióxi.̱ Ta vaṯí cuaẖá tañu sá cája da já joo a̱ cu̱ú jándoo da cuac̱hi ñay̱ivi xiẖín ña̱ yóho.
12 Joo in tañu cuití va nax̱iẖi ̱ Jesucristo saẖá cuac̱hi tócó ndihi ñay̱ivi já ná cuu cac̱u ndaa
ínima̱ ná aṉda̱ ama cáa quiv̱i.̱ A̱nda̱ jáví nas̱acoo̱ a xoo cuáha Ndióxi,̱ tátá a̱ indiví. 13 Ta
cán íin coo a viti cándati a jaṉda̱ quiaẖva ná cacuNdióxi ̱na̱ cándajímé á tix̱i saẖá. 14 Jáchi ̱
in tálaá̱ tañu nax̱iẖi ̱ Jesucristo ndic̱a crúxu̱ ta xiẖín ña̱ yóho naṉdaja vií a̱ ínima̱ ñay̱ivi,
na̱ nac̱ax̱i mé á. 15Ta sa̱ xíni ̱yo̱ ña̱ cúú ña̱ yóho ña̱ ndaa̱̱ jáchi ̱ já cáchí ínima̱ yii̱ ̱Ndióxi ̱ já:
16Vax̱i quiv̱i ̱ tá quiaẖva i ̱ tu̱hun saá̱ nu̱ú ñay̱ivi Israel ta quiaẖva joho coo a.
Caja i ̱ña̱ ná candaa̱̱ vaẖa ini na ley mí i ̱ ta caja i ̱ña̱ cañuhu a ini ínima̱ ná.
17 Ta já cáchí tucu a já:
Caja cáhnu ini i ̱ saẖá ndaja táhan ña̱ núu nac̱aja na ta a̱ ndícu̱hu̱n ga̱ ini i ̱ saẖá cuac̱hi na,

cáchí tu̱hun Ndióxi.̱
18 Ta saẖá ña̱ nac̱aja cáhnu ini Ndióxi ̱ saẖá cuac̱hi ñay̱ivi saẖá ña̱ cán quéa̱ co̱ xíní ñúhú
ga̱ cahní na̱ quíti ̱ña̱ joc̱o̱ na̱ rí nu̱ mé á saẖá cuac̱hi na.

Xíní ñúhú cayatí nu̱ Ndióxi ̱
19 Candeẖé ndo,̱ ñani i,̱ na̱ cúú cuéntá Jesús. A̱ cáyiẖví toho í viti ndiẖví nu̱ íin Ndióxi,̱

mé nu̱ú yii̱ ̱ndivaẖa jáchi ̱nax̱iẖi ̱ Jesucristo saẖá cuac̱hí. 20Ta tá naṉdiquiaẖva mé á yiquí
cu̱ñu a já nax̱iẖi ̱a̱ ta xiẖín ña̱ yóho nas̱uná a̱ íchi ̱saá̱ já ná cuu cayatí nu̱ íin mé á. 21Tamé
Jesús cúú á ju̱tu̱ sac̱uaẖa̱ saẖa̱ yo̱ nu̱ Ndióxi ̱ jáchi ̱cómí a̱ cuéntá saẖá ndihí, na̱ cúú cuéntá
mé á. 22 Ña̱ cán quéa̱ xíní ñúhú cayatí nu̱ íin Ndióxi ̱ xiẖín ndinuhu iní jáchi ̱ cándeé iní
mé á. Cúú á tátu̱hun naṉdoo yiquí cu̱ñu í tá nax̱iẖi ̱ Jesucristo ndic̱a crúxu̱. Ta viti co̱
ndítahan ndicani iní saẖá cuac̱hi nac̱aja í jáchi ̱naj̱ándoo mé á cuac̱hí. 23 A̱ jándacoo í ña̱
cándeé iní Ndióxi ̱ ta ná candati tiaẖva í jaṉda̱ ná yaẖa ña̱ cáchí mé á jáchi ̱ xíni ̱ vaẖa í ña̱
jáxiṉu̱ coo̱ Ndióxi ̱ tu̱hun nas̱aẖaṉ nu̱ yo.̱ 24 Ta ndítahan nu̱ yo̱ ndinducú yo̱ ndaja caja í
chindeé táhan í já ná quiẖvi ̱ chága̱ iní ñani táhan í. Ta ndítahan caja chága̱ yó ña̱ vaẖa.
25 Co̱ ndítahan toho caja í tá quiaẖva cája java na̱ cúú cuéntá Jesús, na̱ co̱ cúni ̱ nditaca
xiẖín ndihi java ga̱ na̱ cúú cuéntá Jesús. Ña̱ ndítahan caja í quéa̱ jácaẖaṉ chága̱ táhan í
ña̱ ná taca í xiẖín java ga̱ na̱ cúú cuéntá Jesús jáchi ̱ sa̱ xíni ̱ yo̱ ña̱ vax̱i quiv̱i ̱ quixi tucu
Jesucristo ñuyíví yóho.

26 Tá sa̱ cándaa̱̱ vaẖa iní ña̱ co̱ ndítahan caja í cuac̱hi ta chíñee tucú mí cuaẖaṉ í cája
í cuac̱hi vaṯí sa̱ cándaa̱̱ iní ña̱ ndaa̱,̱ a̱ cu̱ú ga̱ ndoo cuac̱hí nu̱ Ndióxi.̱ 27 Ta cáyiẖví yo̱
candatí jaṉda̱ quiaẖva ndoho ndivaẖa iní caja Ndióxi.̱ Jáchi ̱ jácana mé á ñay̱ivi nu̱ ñúhu̱
cáyi ̱ iṯa,̱ mé nu̱ ndihi saẖá na̱ iẖvi ̱mé á. 28 Jáchi ̱ ndá na̱ Israel, na̱ co̱ cúni ̱ caja ña̱ sáhndá
leyMoisés já quéa̱ ndítahan quivi na tá ná cacu iv̱i ̱á u̱ni ̱testigo saẖá na̱ nu̱ juéxe.̱ Ta ni in
na a̱ cándáhví ini ñahá. 29 Joo ndaja ga̱ ví ndítahan ndoho ini na̱ quéhe núu Jesús, mé in
túhún jiṉi ̱ já jaẖyi Ndióxi.̱ Jáchi ̱ cúú á tátu̱hun sáni ̱nihni na a̱ ta co̱ sáhní toho na mé ná
ña̱ nax̱iẖi ̱a̱ jándoo a cuac̱hi na tá quiaẖva nas̱aẖaṉ Ndióxi ̱ tu̱hun a caja. Cánahá na̱ xiẖín
ínima̱ yii̱ ̱ Ndióxi,̱ mé a̱ cája cuaẖá ñam̱aṉi ̱ xoẖo.̱ 30 Cándaa̱̱ vaẖa iní yo cúú mé a̱ nac̱achi
ña̱ yóho: “Yeẖe̱ jándoho i ̱ ini ñay̱ivi, na̱ cája cuac̱hi. Ta caja i ̱ña̱ ná chaẖvi na saẖá cuac̱hi
na”, cáchí a.̱ Ta já cáchí tucu Ndióxi,̱ xitoho í já: “Yeẖe̱ caja vií i ̱saẖá na̱ cúú cuéntá mí i”̱,
cáchí a.̱ 31Mé a̱ ndaa̱̱ ndáhví naẖá nac̱uú tá ná tiin Ndióxi ̱mí ña̱ ná chaẖví saẖá cuac̱hí
jáchi ̱mé á cúú á Ndióxi,̱ ña̱ tácú indiví.

32Ndítahan ndicu̱hu̱n ini ndó ña̱ nay̱aẖa tá jac̱á nac̱andeé ini ndó Jesús. Vaṯí naṉdoho
ndivaẖa ini ndó nac̱aja java ñay̱ivi joo nas̱aẖaṉ ndeé ini ndó. 33 Java tañu nas̱acu ndaa
ic̱hi ̱na̱ ndoẖó nu̱ú ñay̱ivi ta java tañu nac̱aja xíxi na xiẖiṉ ndo̱ ta java tañu nac̱atáhan ndó
xiẖín java ga̱ na̱ tá naṉdoho ri ini na saẖá Jesús. 34Ta táhnda̱ ini ndó saẖá na̱ cúú cuéntá
Jesús ñúhu vecaa̱. Ta coó̱ nac̱aẖaṉ cuac̱hí ndo̱ ta jaṉda̱ cájii̱ ̱ ini ndó vaṯí nac̱aja cuíhná na̱
ñaẖa ndó jáchi ̱cándaa̱̱ vaẖa ini ndó ña̱ cómí ndó ña̱ vaẖa chága̱ indiví ta a̱ ndíhi toho saẖá
ña̱ cán. 35Ña̱ cán quéa̱ a̱ jándacoo ndó ña̱ cándeé ini ndó Jesús jáchi ̱tandaa quiv̱i ̱quiaẖva

cuaẖá Ndióxi ̱ ña̱ vaẖa nu̱ ndo̱ tá cándeé ini ndó mé á. 36Ndítahan nu̱ ndó quiaẖva ndeé
ini ndó caja ndó ña̱ cúni ̱ Ndióxi ̱ já quéa̱ ndiqueẖe ndó ña̱ vaẖa nas̱aẖaṉ mé á tu̱hun a
quiaẖva nu̱ ndo.̱ 37 Jáchi ̱ já cáchí tu̱hun Ndióxi ̱ já:
Jaḻóho cúni ̱ ta já quixi mé a̱ ndítahan nu̱u̱ quixi ta a̱ cáyáncá toho a.
38 Joo ndá na̱ cúú ñay̱ivi ndaa̱̱ nu̱ mí i ̱ catacu na saẖá ña̱ cándeé ini na yeẖe.̱
Ta tá co̱ cúni ̱ga̱ na̱ cándeé ini na yeẖe̱ ta já ndicó coo na caja na cuac̱hi já quéa̱ a̱ cájii̱ ̱ íní

i ̱ xiẖiṉ ná, já cáchí Ndióxi.̱
39 Joo a̱ cája toho í tá quiaẖva cája java ñay̱ivi jáchi ̱ co̱ cúni ̱ na̱ candeé ga̱ ini na Jesús ta
tandaa quiv̱i ̱cu̱hu̱n na̱ indayá. Joo mí cúú yó na̱ cándeé iní Jesús ta tandaa quiv̱i ̱coo í nu̱
íin mé á.

11
Ndítahan nu̱ yó candeé iní Ndióxi ̱

1Tá ná candeé iní Ndióxi ̱ já quéa̱ cúni ̱cachi a ña̱ sa̱ xíni ̱vaẖa í ña̱ yaẖa tá yaẖa ña̱ ndáti
yó yaẖa. Ta vaṯí co̱ xíní yó ña̱ ndátí joo cándeé iní ña̱ já coo. 2 Jáchi ̱ saẖá ña̱ nac̱andeé ini
tásáhnu jícó yo̱ Ndióxi ̱ saṉahá ndivaẖa saẖá ña̱ cán quéa̱ cájii̱ ̱ ini Ndióxi ̱xiẖiṉ ná.

3Ta saẖá ña̱ cándeé iní Ndióxi ̱ saẖá ña̱ cán quéa̱ cándaa̱̱ vaẖa iní ña̱ nac̱aẖaṉ Ndióxi ̱ ta
já nac̱avaẖa mé á ñuyíví xiẖín indiví. Jihna coó̱ nas̱ahii̱n ni in ñaẖa joo viti náha̱ nu̱ú ña̱
nac̱avaẖa mé á.

4 Ta saẖá ña̱ nac̱andeé ini da̱ naní Abel Ndióxi ̱ saẖá ña̱ cán quéa̱ naṯahan ini Ndióxi ̱
xiẖín ña̱ nac̱aja da tá naj̱oc̱ó da̱ ñaẖa nu̱ á. Ta coó̱ naṯahan ini a xiẖín ña̱ naj̱oc̱ó da̱ naní
Caín, da̱ cúú ñani Abel jáchi ̱ coó̱ nac̱andeé ini Caín mé á. Saẖá ña̱ cán quéa̱ naṉdiquehe
Ndióxi ̱ña̱ naj̱oc̱o̱ Abel nu̱ á ta xiẖín ña̱ yóho naṉduu da da̱ ndaa̱̱ nu̱ á. Ta vaṯí nax̱iẖi ̱Abel
joo xiẖín ña̱ nac̱aja da saṉahá jánaẖa̱ da̱ nu̱ yo̱ ndaja ndítahan nu̱ yó candeé iní Ndióxi.̱

5Ta saẖá ña̱ nac̱andeé ini da̱ naní Enoc Ndióxi ̱saẖá ña̱ cán quéa̱ coó̱ nax̱iẖi ̱toho da. Joo
nas̱añehe Ndióxi ̱ da̱ indiví ta coó̱ nac̱uu ndiñehé ñay̱ivi mé dá jáchi ̱ naṉdaa da cuaẖaṉ
da̱ indiví nac̱aja Ndióxi.̱ Ta cáchí tu̱hun Ndióxi ̱ já nac̱aja mé á jáchi ̱ táhán ini a xiẖín ña̱
nac̱aja Enoc nani nas̱ahii̱n da ñuyíví yóho. 6Tá co̱ cándeé iní Ndióxi ̱ já quéa̱ co̱ táhán ini
Ndióxi ̱xoẖo.̱ Jáchi ̱ndá na̱ cúni ̱cayati nu̱ Ndióxi ̱xíní ñúhú cándúsa na ña̱ íin mé á indiví
ta xíní ñúhú cándúsa na ña̱ quiaẖva mé á ña̱ vaẖa nu̱ú ñay̱ivi tá ndinducú na̱ mé á.

7 Ta saẖá ña̱ nac̱andeé ini da̱ naní Noé Ndióxi ̱ saẖá ña̱ cán quéa̱ naṯaa joẖo da tá
nac̱ax̱i tu̱hun Ndióxi ̱xiẖiṉ dá ña̱ ndoho ini ñay̱ivi chága̱ chí nu̱u̱ vaṯí coó̱ nas̱anaẖa̱ nu̱ á.
Nac̱andúsa Noé Ndióxi ̱ ta chí nac̱asáhá da̱ cávaẖa da in barco cáhnu nu̱ú cuu cac̱u ndaa
mé dá xiẖín na̱ vehe da. Ta saẖá ña̱ nac̱andeé ini da Ndióxi ̱ saẖá ña̱ cán quéa̱ naṉduu da
taa̱ ndaa̱̱ nu̱ mé á. Ta xiẖín ña̱ nac̱aja da naj̱ácojo da cuac̱hi jaṯá ñay̱ivi ñuyíví jáchi ̱náha̱
cáxí a̱ ña̱ coó̱ nac̱andúsa na caja na ña̱ cáchí Ndióxi.̱

8Ta saẖá ña̱ nac̱andeé ini da̱ naní Abraham Ndióxi ̱ saẖá ña̱ cán quéa̱ nac̱andúsa da ña̱
nac̱aẖaṉ Ndióxi ̱xiẖiṉ dá. Ta chí naq̱uee da ñuu da ta cuaẖaṉ da̱ in ñundáhyi,̱ ña̱ nas̱aẖaṉ
Ndióxi ̱tu̱hun a quiaẖva nu̱ dá. Naj̱ándacoo da ñuu da vaṯí coó̱ nas̱axíni ̱da̱ ndaja naní mé
ñuu nu̱ú cu̱hu̱n da.̱ 9Ta saẖá ña̱ cándeé ini AbrahamNdióxi ̱saẖá ña̱ cán quéa̱ nax̱iṉu̱ coo̱
da ñundáhyi ̱ ña̱ nas̱aẖaṉ Ndióxi ̱ tu̱hun a quiaẖva nu̱ dá. Joo naṉdiñeẖe̱ dá java ñay̱ivi
ndúu cán chí nas̱ahii̱n da tá quiaẖva ndúu na̱ tóho.̱ Vehe tienda nas̱ahii̱n da xiẖín na̱
vehe da. Ta quiaẖva já nas̱ahii̱n Isaac xiẖín Jacob jáchi ̱ nas̱aẖaṉ Ndióxi ̱ tu̱hun a nu̱ mé
dá xiẖín nu̱ú na̱ vehe da. 10Nac̱aja Abraham ña̱ yóho jáchi ̱ndáti da coo da in ñuu ña̱ íin
indiví, ña̱ nac̱avaẖa Ndióxi ̱nu̱ú coo a aṉda̱ ama cáa quiv̱i.̱

11Ta jári nac̱andeé ini Sara, mé ñájíhí AbrahamNdióxi ̱saẖá ña̱ cán quéa̱ nac̱aja Ndióxi ̱
ña̱ nac̱uu quee̱ jaẖyi ñá vaṯí sa̱ nac̱ayatá ña.̱ Ta tá naṉdihi já nac̱acu jaẖyi ñá ta nas̱acuu
a saẖá ña̱ nac̱andeé ini ñá jáxiṉu̱ coo̱ Ndióxi ̱ tu̱hun nas̱aẖaṉ nu̱ ña.̱ 12 Saẖá ña̱ cán quéa̱
vaṯí nac̱ayatá ndivaẖa Abraham ta nac̱ayati quiv̱í quivi da joo nac̱acu jaẖyi da xiẖiṉ ña̱ ta
naṉduuda tásáhnu jícó na̱ Israel. Ta cuaẖá ndivaẖa na cúú chic̱hi da jaṉda̱ a̱ cu̱ú candahvi
na. Cúú á tátu̱hun quim̱i ña̱ íin indiví á tátu̱hun ñu̱tí yuhú taṉ̃u̱hú jáchi ̱ a̱ cu̱ú candahvi
a.

13Tócó ndihi na̱ naq̱uixi chic̱hi Abrahamyóho vaṯí nax̱iẖi ̱na̱ joo nac̱andeé tá nac̱andeé

ini na Ndióxi.̱ Ta vaṯí coó̱ nax̱ini na ña̱ nas̱aẖaṉ mé á tu̱hun a quiaẖva nu̱ ná joo nas̱acuu
a tátu̱hun nax̱ini na ña.̱ Jáchi ̱ nac̱andeé ini na ña̱ nac̱achi Ndióxi ̱ xiẖiṉ ná ta nac̱ajii̱ ̱ íní
na.̱ Ña̱ cán quéa̱ nac̱achi na ña̱ ndúu tóo cuití na̱ ñuyíví yóho ta cúú ná tátu̱hun na̱ tóho̱
jáchi ̱ coó̱ ñuu na ñuyíví yóho. 14 Cándaa̱̱ iní ña̱ ndá na̱ cáchí já cúni ̱ cachi a ña̱ ndinducú
na̱ inga ñuu nu̱ú canduu na. 15Ta coó̱ naṯahnda ini na saẖá ñuu naq̱uee na cán jáchi ̱cuu
ndicó coo̱ na, nduu joo coó̱ nac̱acúni ̱ na caja na ña.̱ 16 Joo ña̱ ndúcú na̱ cúú in ñuu ña̱
vaẖa chága,̱ ña̱ íin indiví. Ta nac̱aja tiaẖva Ndióxi ̱mé ñuu indiví nu̱ú cuu coo na já quéa̱
a̱ cácahan nu̱u̱ mé á cachi a ña̱ cúú ná cuéntá mé á.

17Ta saẖá ña̱ nac̱andeé ini Abraham Ndióxi ̱saẖá ña̱ cán quéa̱ nas̱ahii̱n tiaẖva da cahní
da̱ Isaac, jaẖyi da joc̱o̱ ñahá da̱ nu̱ Ndióxi ̱ tá nax̱ito ndojó Ndióxi ̱ da.̱ Já nac̱aja Abraham
vaṯí nas̱ahii̱n in túhún jiṉí jaẖyi da ta sa̱ nas̱aẖaṉ Ndióxi ̱tu̱hun anu̱ Abraham 18 tá nac̱achi
a já xiẖiṉ dá: “Cacu jaẖyún, da̱ cananí Isaac ta xiẖín da̱ cán ndicuaẖá ndivaẖa chic̱hún
chága̱ chí nu̱u̱”, nac̱achi Ndióxi.̱ 19 Sa̱ nac̱andaa̱̱ vaẖa ini Abraham ña̱ cuu caja Ndióxi ̱ña̱
ná nditacu tucu Isaac tá sa̱ nax̱iẖi ̱ da.̱ Ta vaṯí coó̱ nas̱ahní toho Abraham Isaac joo cúú
á tátu̱hun nax̱iẖi ̱ da̱ ta naṉditacu tucu da jáchi ̱ nas̱ahii̱n tiaẖva da cahní da̱ da̱ saẖá ña̱
nac̱andeé ini da Ndióxi.̱

20Ta saẖá ña̱ nac̱andeé ini Isaac Ndióxi ̱saẖá ña̱ cán quéa̱ nas̱aẖaṉ da̱ tu̱hun da nu̱ ndíví
jaẖyi da, da̱ naní Jacob xiẖín da̱ naní Esaú ña̱ caja cuaẖa̱ Ndióxi ̱ ñam̱aṉi ̱ xiẖiṉ ndíví da̱
chága̱ chí nu̱u̱. 21 Ta saẖá ña̱ nac̱andeé ini Jacob Ndióxi ̱ saẖá ña̱ cán quéa̱ tá jaḻóho cúni ̱
quivi da já quéa̱ nac̱achi da ña̱ caja cuaẖa̱ Ndióxi ̱ ñam̱aṉi ̱ xiẖín iv̱i ̱ jaẖyi ñání da,̱ da̱ cúú
jaẖyi da̱ naní José. A̱nda̱ jáví nac̱aja cáhnu da Ndióxi ̱ nani tíin ndaa da garrote da.̱ 22 Ta
saẖá ña̱ nac̱andeé ini José Ndióxi ̱ saẖá ña̱ cán quéa̱ tá jaḻóho cúni ̱ quivi da nac̱aẖaṉ da̱
xiẖín na̱ Israel saẖá mé quiv̱i ̱ tá ná quee na nación Egipto cu̱hu̱n na.̱ Ta nas̱ahnda da
chuun nu̱ ná ña̱ ná cañehe na lasa yiquí cu̱ñu mé dá cu̱hu̱n ña̱ xiẖiṉ ná.

23Ta saẖá ña̱ nac̱andeé ini náná tátáMoisés Ndióxi ̱saẖá ña̱ cán quéa̱ tá naṉdihi nac̱acu
da já nac̱hicaa̱ṉ jeẖé na̱ da̱ tañu u̱ni ̱ yoo̱.̱ Náha̱ ña̱ cúú dá in lée̱ ñúchí ndivaẖa ta chí coó̱
nay̱iẖví toho na tu̱hun nac̱aẖaṉ rey cán tá nas̱ahnda da chuun ña̱ quivi ndihi tav̱aḻí jac̱á
nac̱acu nu̱ú na̱ Israel. 24 Ta saẖá ña̱ nac̱andeé ini Moisés Ndióxi ̱ saẖá ña̱ cán quéa̱ tá
nas̱ahnu da naj̱ándacoo da vehe rey Egipto vaṯí naj̱ácuahnu ñá cúú jaẖyi jíhí rey cán da̱
tátu̱hun jaẖyi ñá. 25Ta ña̱ nac̱aja da quéa̱ nas̱aẖaṉ da̱ naṉdoho ini da xiẖín na̱ cúú cuéntá
Ndióxi.̱ Jáchi ̱ co̱ cúni ̱ da̱ cájii̱ ̱ ini da cája da cuac̱hi vaṯí chá tiempo. 26 Ta nac̱aẖán da̱ ña̱
vaẖa chága̱ ná ndoho ini da saẖa̱ Jesucristo, mé a̱ chindahá Ndióxi ̱ cacomí cuéntá saẖá
ñay̱ivi a̱ ju̱ú ga̱ ña̱ ná cacomí da̱ cuaẖá ñaẖa cuícá nación Egipto cán. Jáchi ̱ nac̱aẖvi ini
da saẖá ñam̱aṉi ̱ caja Ndióxi ̱ xiẖiṉ da̱ chága̱ chí nu̱u̱. 27 Ta saẖá ña̱ nac̱andeé ini Moisés
Ndióxi ̱ saẖá ña̱ cán quéa̱ naj̱ándacoo da nación Egipto ta coó̱ nay̱iẖví da̱ ña̱ ná ndicueẖe̱
rey Egipto cán xiẖiṉ dá. Ta nas̱aẖaṉ ndeé ini da jáchi ̱nax̱ic̱a da tátu̱hun in da xíca xiẖiṉ
Ndióxi ̱vaṯí coó̱ nax̱ini da mé á.

28 Ta saẖá ña̱ nac̱andeé ini Moisés Ndióxi ̱ saẖá ña̱ cán quéa̱ nas̱ahnda da chuun ña̱ ná
caja na̱ Israel vicó pascua. Nas̱ahnda da chuun ña̱ ná cahní na̱ ndicachi ta já cuihna ndaa
na nii̱ ̱ rí yuyéhé vehe na̱ Israel ña̱ ná a̱ quíví jaẖyi taa̱ na,̱ da̱ nac̱acu nu̱ cuítí tá ná yaẖa
táto̱ Ndióxi,̱ mé a̱ cája ña̱ ná quivi ñay̱ivi. 29Ta saẖá ña̱ nac̱andeé ini na̱ Israel Ndióxi ̱saẖá
ña̱ cán quéa̱ nay̱aẖa na maẖñú ndaa̱̱ taṉ̃u̱hú naní taṉ̃u̱hú cuáhá. Nas̱acuu a tátu̱hun xíca
na nu̱ ñundáhyi ̱ íchí uun. Joo tá nac̱asáhá na̱ Egipto yáha na mé taṉ̃u̱hú cán já quéa̱ coó̱
nac̱uu caja na ña.̱ Nac̱andaa na ini ticuií̱ ta já nax̱iẖi ̱ndihi na.

30Ta saẖá ña̱ nac̱andeé ini na̱ Israel Ndióxi ̱saẖá ña̱ cán quéa̱ nac̱ava nuu na ñuu Jericó
tañu u̱sa̱ quiv̱i ̱ ta já nac̱u̱yu ndihi náma̱ ñuu cán. 31 Ta saẖá ña̱ nac̱andeé ini ñá xíca jii̱ ̱
naní Rahab cán Ndióxi ̱ saẖá ña̱ cán quéa̱ coó̱ nax̱iẖi ̱ ñá xiẖín ndihi ñay̱ivi ñuu Jericó, na̱
coó̱ nac̱andúsa Ndióxi.̱ Naj̱ácac̱u Ndióxi ̱Rahab cán jáchi ̱ sa̱ naṉdiquehe vaẖa ñá java taa̱
Israel tá nac̱asaa̱̱ da̱ nu̱ cuítí sándeẖé da̱ ñuu cán.

32Ndá chága̱ caẖaṉ i ̱xiẖiṉ ndo.̱ Sa̱ nac̱aẖaṉ cuaẖá i ̱xiẖiṉ ndo̱ joo cámaṉi ̱caẖaṉ i ̱ saẖá
da̱ naní Gedeón xiẖín da̱ naní Barac xiẖín da̱ naní Sansón xiẖín da̱ naní Jefté xiẖín da̱

naní David xiẖín da̱ naní Samuel xiẖín java ga̱ na̱ nas̱acuu profeta. 33 Saẖá ña̱ nac̱andeé
ini na̱ cán Ndióxi ̱ saẖá ña̱ cán quéa̱ naq̱uee vaẖa na tá nac̱ani táhan na xiẖín java nación
ta nas̱acomí vaẖa na cuéntá saẖá ñay̱ivi ta naṉdiquehe na ña̱ vaẖa nas̱aẖaṉ Ndióxi ̱tu̱hun
a quiaẖva nu̱ ná. Java na nac̱hicaji na yúhu̱ león. 34 Ta java na naṉdahva na ñúhu̱ cáyi ̱
ña̱ ná a̱ cáyi ̱ toho na. Ta java na nac̱ac̱u na ndahá ñay̱ivi, na̱ nac̱acúni ̱ cahní ñahá xiẖiṉ
machiti. Ta java na vaṯí vitá ini na joo naṉdiẖvi ndée̱ ná. Ta java na naq̱uee vaẖa na tá
nac̱ani táhan na xiẖín na̱ iẖvi ̱na.̱ 35Ta java naj̱iẖí nac̱andeé ini na Ndióxi ̱ ta saẖá ña̱ cán
quéa̱ nax̱ini na ña̱ naṉditacu tucu na̱ vehe na nac̱aja Ndióxi.̱

Joo java na naṉdoho ndivaẖa ini na jaṉda̱ quiaẖva nax̱iẖi ̱na.̱ Ta coó̱ nac̱andúsa na cacu
xoo na Ndióxi ̱ jáchi ̱ nac̱andaa̱̱ vaẖa ini na ña̱ cu̱hu̱n na̱ coo na in ñuu vaẖa chága̱ nu̱ íin
mé á. 36 Java na naṉdoho ini na tá nas̱acu ndaa ic̱hi ̱ñahá na̱ ta nac̱ani ñahá na.̱ Ta java na
nas̱andic̱o̱ na̱ xiẖiṉ cadena ta nac̱hicaa̱ṉ na̱ na̱ vecaa̱. 37Ta java na nax̱iẖi ̱na̱ jáchi ̱nac̱uun
ñay̱ivi yu̱u̱ ná ta java na nax̱iẖi ̱ na̱ tá nas̱ahnda túhu̱n ñahá na.̱ Ta java na nax̱ito ndojó
ñay̱ivi na ña̱ ná caja na cuac̱hi. Ta java na nax̱iẖi ̱ xiẖiṉ machiti. Ta java na nas̱andíxi na
xiẖiṉ nií ndicachi xiẖiṉ nií tij̱úhu̱ cuití va jáchi ̱ coó̱ toho jiu̱hún na.̱ Nac̱aja xíxi ñay̱ivi
xiẖiṉ ná ta naj̱ándoho na ini na. 38 Nax̱ic̱a ndáhví na̱ nu̱ íchí ndivaẖa ta nax̱ic̱a nuu na
yucú ñúhú ta nas̱aṉduu na tix̱i cáva̱ xiẖiṉ yávi ̱ nu̱ ñúhu̱. Mé a̱ ndaa̱̱ cúú ná ñay̱ivi vaẖa
ndivaẖa ta co̱ ndítahan nu̱ ná ndoho ini na ñuyíví yóho. 39 Ta cájii̱ ̱ ini Ndióxi ̱ xiẖiṉ tócó
ndihi na̱ cán jáchi ̱nac̱andeé ini namé á. Joo cámaṉi ̱ndiquehe na ña̱ nas̱aẖaṉ mé á tu̱hun
a quiaẖva nu̱ ná. 40 Jáchi ̱ cúni ̱ Ndióxi ̱ ña̱ ná candati na̱ cán aṉda̱ tandaa quiv̱i ̱ ndiquehe
tócó ndihí ña̱ vaẖa chága̱ quiaẖva Ndióxi ̱nu̱ yo.̱

12
Ná candeé iní Jesús cuití va

1Méñay̱ivi cuaẖa̱ cán naq̱uee vaẖa na jáchi ̱nac̱andeé ini naNdióxi.̱ Ta jánaẖa̱ na̱ nu̱ yo̱
ndaja caja í ña̱ ná quiaẖva ndeé iní tá ná ndoho iní. Ña̱ cán quéa̱ ná jándacoo í tócó ndihi
cuac̱hi cája í, ña̱ tíin tuun mí. Ta ná jácaxoo í tócó ndihi ña̱ sájí nuu nu̱ yo̱ caja í ña̱ cúni ̱
Ndióxi.̱ Ta ná candic̱o̱ yó íchi ̱ Ndióxi ̱ xiẖín ndinuhu iní tá quiaẖva ndítahan caja í. 2 Ta
ná candeẖé cáxí yo̱ nu̱u̱ Jesús jáchi ̱mé á cán cája ña̱ ná casáhá cándeé iní Ndióxi ̱ ta cája
ña̱ ná candeé iní mé á aṉda̱ tandaa quiv̱í quiví. Naṉdoho ini Jesús tá nax̱iẖi ̱a̱ ndic̱a crúxu̱
ta coó̱ nac̱acahan nu̱u̱ á vaṯí cácahan nu̱ú ñay̱ivi quivi na quiaẖva já. Jáchi ̱nac̱andaa̱̱ ini
a ña̱ tá ná ndihi ndoho ini a já tandaa quiv̱i ̱cajii̱ ̱ndivaẖa ini a. Ta viti íin coo a xoo cuáha
Ndióxi ̱ indiví.

3 Xíní ñúhú ndicu̱hu̱n ini ndó ndaja nac̱aja Jesús jáchi ̱ a̱ ju̱ú quiaẖva naṉdoho ini a
ndahá ñay̱ivi cája cuac̱hi. Saẖá ña̱ cán quéa̱ a̱ jándacoo ndó ña̱ cándeé ini ndó Jesús ta
a̱ cácuitá ínima̱ ndó tá ndóho ini ndó. 4 Jáchi ̱ cámaṉi ̱ yii̱ ̱ va cahní na̱ cája cuac̱hi ndoẖó
saẖá ña̱ co̱ xeé̱n ndó caja ndó cuac̱hi. 5 Á naṉdindójó ndó tu̱hun nac̱aẖaṉ Ndióxi ̱ xiẖiṉ
ndo̱ saẖá ña̱ cúú ndó jaẖyi mé á. Já cáchí tu̱hun Ndióxi ̱ já:
Jaẖyi maṉí i,̱ a̱ quéhe núu ndó Ndióxi ̱ tá jándoho a ini ndó ña̱ ná ndacaca vaẖa ndó.
Ta a̱ cáva̱ iv̱i ̱ joho ini ndó tá jánaṉi mé á ndoẖó.
6 Jáchi ̱ já cája Ndióxi ̱xiẖín na̱ quíhvi ̱ ini a.
Jándoho a ini na já ná jándacoo na ña̱ núu ta já nduu na jaẖyi mé á, cáchí tu̱hun Ndióxi.̱
7 Quiaẖva ndeé ini ndó tá cája Ndióxi ̱ ña̱ ná ndoho ini ndó. Jáchi ̱ tá quiaẖva cája in da̱
taa̱ xiẖín jaẖyi da quiaẖva já cája mé á xiẖiṉ ndo.̱ Jáchi ̱ tócó ndihi daṯaa̱ jácaxáhan da
jaẖyi da já ná ndacaca vaẖa da. 8Ta tá co̱ jándoho Ndióxi ̱ ini ndó já quéa̱ co̱ cúú ndó jaẖyi
mé á. Cúú ndó tátu̱hun jaẖyi ndáhví na.̱ Joo tá ná jándoho Ndióxi ̱ ini ndó já cándaa̱̱ ini
ndó ña̱ mé a̱ ndaa̱̱ cúú ndó jaẖyi mé á. 9 Tá nas̱acuú na̱ vaḻí nac̱aja cáhnu yó tátá yo̱ vaṯí
naj̱ácaxáhan na mí. Joo íin chága̱ saẖa̱ caja cáhnu í Ndióxi,̱ tátá yo,̱ mé á íin indiví vaṯí
jándoho a ini mí jáchi ̱xiẖín ña̱ yóho cuu coo í xiẖiṉ mé á aṉda̱ ama cáa quiv̱i.̱ 10Tá válí yo̱
naj̱ándacaca vaẖa tátá yo̱ mí tá naj̱ánaṉi na̱ mí jáchi ̱ já vaẖa xíní na̱ vaṯí mé ñuyíví yóho
cúú á nu̱ ndúu tóo cuití ví. Joo tá jánaṉi Ndióxi,̱ tátá yo, mí cúú á ña̱ vaẖa chága̱ jáchi ̱
xiẖín ña̱ yóho ndaja yii̱ ̱á mí tá quiaẖva íin yii̱ ̱mé á. 11Mé a̱ ndaa̱̱ co̱ táhán iní tá jánaṉi na

mí jáchi ̱ cáhiẖvi ̱ yo̱ xiẖiṉ á. Joo tá naṉdihi já coo vaẖa iní jáchi ̱ nac̱atiaẖva í ndaja caca
vaẖa í saẖá ña̱ naṉdoho iní ta xiẖín ña̱ yóho cacuú ñay̱ivi ndaa̱̱ nu̱ mé á.

Ndítahan nu̱ yó táa jo̱ho í nu̱ cáha̱n Ndióxi ̱
12Ña̱ cán quéa̱ ndicuiṯa ndó ta a̱ jándacoo ndó mé ndó. 13Ta ndinducú ndó ichí ndac̱ú

já ná cuu chindeé ndó ñay̱ivi, na̱ cáva̱ iv̱i ̱ joho ini ña̱ ná a̱ ndícó coo̱ na nu̱ú cuac̱hi.
14 Xíní ñúhú ndinducú ndó ndaja caja ndó coo vaẖa ini ndó xiẖiṉ tócó ndihi ñay̱ivi.

Jándacoo ndó cuac̱hi cája ndó ta ndinuhu ini ndó caja ndó ña̱ cúni ̱Ndióxi ̱ já ná cuu coo
ndó nu̱ íin mé á. 15 Cuéntá coo ndó ná a̱ jándacoo ni in ndó íchi ̱ cuéntá Ndióxi ̱ jáchi ̱ cúni ̱
a̱ caja cuaẖá ñam̱aṉi ̱ xiẖiṉ ndo.̱ Cuéntá coo ndó ná a̱ cácuu ndó tátu̱hun in yu̱cu̱ ov̱a̱ ña̱
játiv̱í ña̱ xíxi na jáchi ̱na̱ cája cuac̱hi cája quini na ta játiv̱í na̱ java ga̱ na̱ cúú cuéntá Ndióxi.̱
16 Coto a̱ quíhvi nuu ndó coo ndó xiẖín in na co̱ cúú yíi ̱ ndo̱ á ñájíhí ndo.̱ Coto a̱ quéhe
núu ndó ñaẖa Ndióxi ̱ tá quiaẖva nac̱aja Esaú. Jáchi ̱ in quiv̱i ̱ cuíco ndivaẖa da ta naj̱ic̱ó
da̱ tócó ndihi ñaẖa ndítahan ndiquehe da nu̱ tátá da̱ saẖá ña̱ ná cuxu da in coẖo̱ cuití
va. 17 Joo cándaa̱̱ iní ña̱ tá naṉdindaa nu̱u̱ dá ndiquehe da ñaẖa ndáha̱ tátá da̱ coó̱ nac̱uu
ndiquehe da ni in ñaẖa. Jáchi ̱ naj̱ic̱ó da̱ ña̱ nu̱ú ñani da saẖá ña̱ ná cuxu da in coẖo.̱ Ta
vaṯí nas̱acu ndivaẖa da joo coó̱ nac̱uu caja da ndijama da tu̱hun da ña̱ sa̱ nas̱aẖaṉ da̱ nu̱ú
ñani da.

18 Ta mé ndó coó̱ nac̱ayati ndó nu̱ Ndióxi ̱ tá quiaẖva nac̱aja na̱ Israel saṉahá. Mé na̱
cán naṯaca na saẖa̱ in yúcu̱ naní Sinaí xiẖín da̱ naní Moisés. Ta nac̱ay̱i ̱ ñúhu̱ cán ta
naṉaá ndivaẖa ta nax̱ic̱ó ndivaẖa tac̱hi ̱nax̱ini na. 19Ta nax̱ini joẖo na naṯivi trompeta ta
nac̱aẖaṉ Ndióxi ̱xiẖiṉ ná. A̱ ju̱ú quiaẖva nay̱iẖví na̱ tá nax̱ini joẖo na nu̱ cáhaṉ Ndióxi ̱chí
nax̱ic̱a̱ taẖví na̱ nu̱ á ña̱ ná a̱ cáhaṉ ga̱ xiẖiṉ ná. 20 Jáchi ̱ coó̱ nac̱andeé ini na táa joẖo na
ña̱ sáhndá Ndióxi ̱ nu̱ ná tá nac̱achi a já: “Tá ná cani ndaa in ñay̱ivi á in quíti ̱ yúcu̱ Sinaí
yóho já quéa̱ xíní ñúhú cuun ndó yu̱u̱ ná á tuxú ndó na̱ xiẖiṉ póyá aṉda̱ ná quivi na”,
cáchí Ndióxi.̱ 21 Ta a̱ ju̱ú quiaẖva nay̱iẖví na̱ saẖá ña̱ nax̱ini na̱ cán. Ta aṉda̱ Moisés viti
nay̱iẖví ndivaẖa da ta já nac̱achi da já: “Quíji niṉu i ̱xiẖín ña̱ yíhví i”̱, cáchí da.̱

22 Joo ña̱ nac̱aja mé ndó quéa̱ sa̱ nac̱ayati ndó in nu̱ú naní Sión, mé nu̱ íin Ndióxi,̱ mé
a̱ tácú indiví. Mé ñuu cán cúú á tátu̱hun inga Jerusalén, ña̱ íin indiví ta ndúu cuaẖa̱ mil
táto̱ Ndióxi ̱ cán. 23 Sa̱ naṯaca ndó cán caja cáhnu ndó Ndióxi ̱ xiẖiṉ tócó ndihi ñay̱ivi, na̱
mé a̱ ndaa̱̱ cúú jaẖyi Ndióxi,̱ mé na̱ ndáa̱ quiv̱i ̱ nu̱ libro Ndióxi ̱ indiví. Ta sa̱ nac̱asaa̱̱ ndó
nu̱ Ndióxi,̱ mé a̱ cája vií saẖa̱ tócó ndihi ñay̱ivi. Ta naṯaca ndó xiẖiṉ tócó ndihi ñay̱ivi,
na̱ sa̱ nax̱iẖi ̱ saṉahá, mé na̱ sa̱ naṉduu ndaa̱̱ nu̱ Ndióxi ̱nac̱aja mé á. 24Ta sa̱ nac̱ayati ndó
nu̱ú Jesús, mé a̱ cáhaṉ xoo mí nu̱ Ndióxi.̱ Jáchi ̱ saẖá ña̱ nac̱aja Jesús tá nax̱iṯa̱ nii̱ ̱ á ndic̱a
crúxu̱ saẖá ña̱ cán quéa̱ nas̱aẖaṉ Ndióxi ̱ tu̱hun a nu̱ yo̱ ña̱ ná ndoo cuac̱hí. Joo jíin va
nac̱aja Ndióxi ̱ tá nax̱iṯa̱ nii̱ ̱ Abel saṉahá ndivaẖa jáchi ̱ naj̱ándoho a ini ñani da, da̱ naní
Caín saẖá ña̱ nas̱ahní ñahá da.̱

25Cuéntá coo ndó já ná a̱ quéhe núu ndó nu̱ cáhaṉ Ndióxi ̱xiẖiṉ yo.̱ Jáchi ̱ñay̱ivi cán, na̱
coó̱ nax̱een cája ña̱ cáchí Ndióxi ̱nac̱haẖvi na saẖá ña̱ núu nac̱aja na mé ñuyíví yóho. Ta
já caja ri Ndióxi ̱xiẖiṉ mí tá ná quehe núu í tu̱hun mé á jáchi ̱ jaṉda̱ indiví íin mé á caẖaṉ
xoẖo.̱ 26Mé tiempo cán naj̱átaa̱n Ndióxi ̱ ñuyíví yóho tá nac̱aẖaṉ mé á. Joo já cáchí a̱ já
viti: “Vax̱i quiv̱í ta játaa̱n tucu i ̱ ñuyíví ta mé tiempo cán jáquij̱i nuu i ̱ indiví viti”, cáchí
a.̱ 27 Tá nac̱achi Ndióxi ̱ña̱ inga tucu játaa̱n mé á ñuyíví yóho já cándaa̱̱ iní ña̱ ndihi saẖá
ñaẖa nac̱avaẖa mé á. Ta tócó ndihi ñaẖa, ña̱ a̱ cu̱ú quij̱i nuu, ña̱ cán coo a aṉda̱ ama cáa
quiv̱i.̱ 28Ñeẖe̱ táhvi ̱yo̱ coo í nu̱ú cacomí Ndióxi ̱cuéntá saẖa̱ yo̱ ta mé cán a̱ cu̱ú quij̱i nuu
a. Saẖá ña̱ cán quéa̱ ná ndiquiaẖva í ndixaẖvi nu̱ Ndióxi ̱ ta ná caja cáhnu í mé á xiẖín
ndinuhu iní jáchi ̱ cájii̱ ̱ ini mé á xiẖín ña̱ yóho. 29 Jáchi ̱mé a̱ ndaa̱̱ Ndióxi ̱ cúú á tátu̱hun
ñúhu̱ ña̱ cáyi ̱ ña̱ jándihi saẖá ñaẖa. Ña̱ cán quéa̱ caja mé á ña̱ ná ndihi saẖa̱ tócó ndihi
cuac̱hi.

13
Ná caja í ña̱ táhán ini Ndióxi ̱ xiẖiṉ

1 A̱ jándacoo ndó ña̱ quíhvi ̱ ini ndó na̱ cúú cuéntá Jesús jáchi ̱cúú ná tátu̱hun ñani ndó

á quiaẖva ndó. 2 A̱ ndíndójó ndo̱ ndiquehe vaẖa ndó na̱ tóho̱ tá ná casaa̱̱ na̱ vehe ndó
jáchi ̱xiẖín ña̱ yóho java na naṉdiquehe vaẖa na táto̱ Ndióxi ̱vaṯí coó̱ nac̱andaa̱̱ ini na ña.̱

3 A̱ ndíndójó ndo̱ saẖá ñay̱ivi ñúhu vecaa̱ ta xíní ñúhú taẖnda̱ ini ndó xiẖiṉ ná jáchi ̱xíní
ñúhú cacuu a tátu̱hun ndácaa̱ṉ mé ndó vecaa̱ xiẖiṉ ná. Ta a̱ ndíndójó ndo̱ saẖá ñay̱ivi,
na̱ cája xíxi na xiẖiṉ ta xíní ñúhú taẖnda̱ ini ndó xiẖiṉ ná jáchi ̱ cuu ndoho ini ri ndóhó
va tá quiaẖva ndóho ini na̱ cán.

4Vaẖa va cája ndó tá tándaẖa̱ ndo̱ ta xíní ñúhú caja cáhnu ndó yíi ̱ndo̱ á ñájíhí ndo.̱ Ta
a̱ ndúcú toho ndó coo ndó xiẖín inga na jáchi ̱ jándoho Ndióxi ̱ ini ndá na̱ quíhvi nuu coo
xiẖín na̱ co̱ cúú yíi ̱na̱ á ñájíhí na.̱

5 A̱ ndiáva̱ ini ndó cacomí ndó cuaẖá jiu̱hún. Ndítahan cajii̱ ̱ ini ndó xiẖín ña̱ cómí ndo̱
jáchi ̱ já cáchí Ndióxi ̱ já: “A̱ jándacoo toho i ̱ ndoẖó ta ni a̱ ndíndójó i ̱ saẖa̱ ndo”̱, cáchí a.̱
6 Saẖá ña̱ cán quéa̱ cuu candeé iní Ndióxi ̱ ta cuu cachí já:
Mé á cúú Ndióxi,̱ xitoho i ̱ ta chíndeé a̱ yeẖe.̱
Ta a̱ cáyiẖví toho i ̱ndá ñaẖa ndúcú ñay̱ivi caja na xiẖín i.̱

7 A̱ ndíndójó ndo̱ saẖá na̱ nas̱acomí cuéntá saẖa̱ ndo̱ ta ni saẖá na̱ nac̱ax̱i tu̱hun tu̱hun
Ndióxi ̱ nu̱ ndo.̱ Candeẖé ndó ndaja nac̱aja na ñuyíví yóho jáchi ̱ nac̱andeé ini na Ndióxi ̱
aṉda̱ quiaẖva nax̱iẖi ̱ na.̱ Ta ndítahan nu̱ mé ndó candeé ini ndó a̱ tá quiaẖva nac̱aja na̱
cán.

8 Co̱ ndíjam̱a toho Jesucristo. Tá quiaẖva nas̱ac̱uu a saṉahá ndivaẖa quiaẖva já cúú ri
a aṉda̱ viti ta quiaẖva já coo a aṉda̱ ama cáa quiv̱i.̱ 9 A̱ quiáhva toho ndó ñam̱aṉi ̱ nu̱ú
ñay̱ivi ña̱ ná jándahvi na ndoẖó xiẖín ña̱ jánaẖa̱ na̱ nu̱ ndo.̱ Jáchi ̱cúú á saẖá ñam̱aṉi ̱cája
Ndióxi ̱xoẖo̱ ña̱ ndíndacú ínima̱ yo.̱ Ta co̱ cúú á saẖá ña̱ jánaẖa̱ java ñay̱ivi tá cáchí na̱ ña̱
a̱ cúu cuxú java ñaẖa ña̱ ná nduu ndaa̱̱ ínima̱ yo.̱ Mé a̱ ndaa̱̱ ña̱ yóho co̱ chíndeé a̱ mí.

10Tánax̱iẖi ̱Jesucristo ndic̱a crúxu̱ já naj̱oc̱o̱ a̱mé á nu̱ Ndióxi ̱saẖa̱ yo.̱ Joo jíin va nac̱aja
ju̱tu̱ cuéntá na̱ Israel saṉahá tá naj̱oc̱o̱ na̱ quíti ̱ nu̱ Ndióxi.̱ 11 Jáchi ̱ da̱ cúú ju̱tu̱ sac̱uaẖa̱
nas̱aṉ̃ehe da nii̱ ̱ rí nax̱iẖi ̱ cán ini veñu̱hu nu̱ú yii̱ ̱ ndivaẖa ta já naj̱oc̱o̱ da̱ dó nu̱ Ndióxi ̱
saẖá cuac̱hi ñay̱ivi. Joo naṯavá da̱ yiquí cu̱ñu rí jaṯá ñuu nu̱ sáhmi na ri.̱ 12 Ta quiaẖva
já nax̱iẖi ̱ Jesús jaṯá ñuu Jerusalén. Ta nax̱iṯa̱ nii̱ ̱ a̱ ña̱ ná jándoo̱ a cuac̱hi ñay̱ivi. 13 Ña̱
cán quéa̱ cóho̱ nu̱ú Jesús. Cúú á tátu̱hun cu̱hu̱n í jaṯá ñuu ta a̱ cácahan nu̱u̱ yó ndoho
iní xiẖiṉ mé á. 14 Jáchi ̱ñuyíví yóho coó̱ toho ni in nu̱ú cuu coo í aṉda̱ ama cáa quiv̱i.̱ Joo
ndínducú yo̱ inga ñuu nu̱ú cuu coo í chága̱ chí nuu. 15Cóho̱ caja cáhnu í Ndióxi ̱níí tiempo
ta chindeé Jesús mí caja í ña.̱ Ta ña̱ yóho cúú á tátu̱hun ña̱ jóco̱ yo̱ nu̱ mé á saẖá ña̱ nac̱aja
tá nax̱iẖi ̱ a̱ ndic̱a crúxu̱. Cóho̱ caja cáhnu í mé á xiẖiṉ yúhu̱ yo̱ jáchi ̱ cúú yó cuéntá mé
á. 16 A̱ ndíndójó ndo̱ caja vaẖa ndó ta ná chindeé ndo̱ ñani táhan ndó xiẖín ña̱ cómí ndo.̱
Jáchi ̱ña̱ yóho cúú á tátu̱hun ñaẖa jóco̱ ndo̱ nu̱ Ndióxi ̱ ta cájii̱ ̱ ini mé á xiẖiṉ á.

17Candúsa ndó na̱ cómí cuéntá saẖa̱ ndo̱ ta caja ndó ña̱ cúni ̱na.̱ Jáchi ̱nas̱aẖaṉ Ndióxi ̱
chuun yóho nu̱ ná. Ta tandaa quiv̱i ̱ nditahan ndicani na nu̱ Ndióxi ̱ saẖá ña̱ nac̱aja na.
Caja ndó ña̱ cúni ̱ na̱ já ná cajii̱ ̱ ini na ta ná a̱ cóo cuéha̱ ini na jáchi ̱ a̱ cu̱ú quee vaẖa ndó
já.

18 Cac̱a̱ taẖví ndo̱ nu̱ Ndióxi ̱ saẖá nde̱ jáchi ̱ naṉdivií ínima̱ nde̱ ta cúni ̱ nde̱ caja vaẖa
nde̱ níí tiempo. 19 Caja ndó ñam̱aṉi ̱ cac̱a̱ taẖví ndo̱ saẖá i ̱ ña̱ ná quiaẖva Ndióxi ̱ ñam̱aṉi ̱
nu̱ú i ̱ saa̱̱ yac̱hi ̱ i ̱ nu̱ ndó coto nihni i ̱ndoẖó.

Xiẖín tu̱hun yóho ndihi carta yóho
20 Ña̱ cúni ̱ quéa̱ ná quiaẖva Ndióxi ̱ ña̱ ná coo vaẖa iní. Mé a̱ cán naj̱ánditacu tucu a

Jesucristo, mé a̱ cúú xitoho í. Ta saẖá ña̱ nac̱aja Jesucristo tá nax̱iṯa̱ nii̱ ̱ a̱ ndic̱a crúxu̱
saẖá ña̱ cán quéa̱ nas̱aẖaṉ Ndióxi ̱ tu̱hun a nu̱ yo̱ ta a̱ ndíhi toho saẖá. Ta mé Jesús cómí
a̱ cuéntá saẖa̱ yo̱ tá quiaẖva in pastó cómí da̱ cuéntá saẖá ndicachi jaṉa̱ dá. 21 Ta ná caja
Ndióxi ̱ ña̱ ná ndindac̱ú ínima̱ ndó já ná cuu caja ndó tócó ndihi ña̱ cúni ̱ a.̱ Ta saẖá ña̱
nac̱aja Jesucristo ná caja Ndióxi ̱ xiẖiṉ yo̱ ndá ña̱ nac̱uu ña̱ táhán ini mé á xiẖiṉ. Ná caja
cáhnu í Jesucristo aṉda̱ ama cáa quiv̱i.̱ Já ná coo.

22 Xíca̱ taẖví i ̱ nu̱ ndo̱ ña̱ ná coo cáhnu ini ndó xiẖín tu̱hun cáhaṉ i ̱ xiẖiṉ ndo,̱ ñani i,̱

na̱ cúú cuéntá Jesús. Jáchi ̱carta loho cuití va nac̱aẖyí i ̱nu̱ ndo̱ já ná ndindac̱ú ínima̱ ndo.̱
23Ta cáxi tu̱hun i ̱xiẖiṉ ndo̱ saẖá Timoteo, mé da̱ nas̱aṉdacaa̱ṉ vecaa̱ joo sa̱ naj̱aṉi ̱dá viti.
Tá ná casaa̱̱ yac̱hi ̱da̱ yóho já saa̱̱ da̱ xiẖín i ̱ coto nihni nde̱ ndoẖó.

24 Caẖaṉ Ndióxi ̱ ndó xiẖiṉ tócó ndihi na̱ jánaẖa̱ tu̱hun Ndióxi ̱ nu̱ú ñay̱ivi ta caẖaṉ
Ndióxi ̱ ndó xiẖiṉ tócó ndihi na̱ cúú cuéntá Jesús. Tócó ndihi na̱ cúú cuéntá Jesús, na̱
ndúu nación Italia yóho chíndahá na̱ Ndióxi ̱ coo ndó.

25Ná caja cuaẖa̱ Ndióxi ̱ñam̱aṉi ̱ xiẖiṉ tócó ndihi ndó. Já ná coo.

Carta nac̱aẖyí Santiago nu̱ú na̱ cúú cuéntá Jesús
Cáha̱n Ndióxi ̱ Santiago xiẖín na̱ cúú cuéntá Jesús

1 Yeẖe̱ cúú Santiago, da̱ cája chúun cuéntá Ndióxi ̱ ta cája chúun i ̱ cuéntá Jesucristo,
xitoho í. Chíndahá i ̱ Ndióxi ̱ coo na̱ Israel, na̱ cúú cuéntá Jesús, mé na̱ naṉdicuiṯa nuu
ndúu níí cúú ñuyíví.

Ndaja caja í canda̱a̱ iní ña̱ cúni ̱Ndióxi ̱ caja í
2 Cuni joẖo vaẖa ndó, ñani mí i,̱ na̱ cúú cuéntá Jesús. Ndítahan cájii̱ ̱ ini ndó tá vax̱i

tá nu̱ú ña̱ ndóho ini ndó. 3 Jáchi ̱ sa̱ xíni ̱ ndo̱ ña̱ tá ndóho ini ndó saẖá ña̱ cándeé ini
ndó Jesucristo já quéa̱ catiaẖva chága̱ ndó quiaẖva ndeé ini ndó saẖá ña̱ ndóho ini ndó.
4Quiaẖva ndeé ini ndó tá ndóho ini ndó aṉda̱ quiaẖva ná xiṉu̱ coo̱ ña̱ cúni ̱Ndióxi ̱ já quéa̱
cacuu ndó ñay̱ivi ndaa̱̱ nu̱ mé á. Ta cuahnu vaẖa ndó xiẖín tu̱hun a ta ni in ñaẖa a̱ cámaṉi ̱
ga̱ nu̱ ndo.̱

5 Tá co̱ cándaa̱̱ ini ndó ña̱ cúni ̱ Ndióxi ̱ caja ndó já quéa̱ xíní ñúhú cac̱a̱ taẖví ndó nu̱
mé á ta quiaẖva mé á cuaẖá ña̱ candaa̱̱ ini ndó. Jáchi ̱co̱ ndáhví cúu ini a quiaẖva ña̱ nu̱ú
ndihi ñay̱ivi. 6 Joo tá xíca̱ taẖví ndo̱ nu̱ Ndióxi ̱ xíní ñúhú candeé ini ndó mé á ta a̱ cáhvi
iv̱i ̱ joho ini ndó jáchi ̱mé na̱ cáhvi iv̱i ̱ joho ini, na̱ cán cúú na̱ tátu̱hun tañu̱hú tá ndácoj̱o̱
do̱ cája tac̱hi.̱ Ta co̱ íin táji ̱do̱ jáchi ̱xíca dó tá xoo yóho tá xoo cáa cája tac̱hi.̱ 7 Jáchi ̱ tá ná
cahvi iv̱i ̱ joho ini na já quéa̱ a̱ cáhán na̱ ña̱ quiaẖva Ndióxi ̱ñaẖa nu̱ ná. 8Mé na̱ cáhvi iv̱i ̱
joho ini co̱ xíca ndaa̱̱ na̱ ta tucu tucu ndíjama na íchi ̱nu̱ xíca na.

9 Ta na̱ cúú cuéntá Jesús tá cúú ná na̱ ndaẖví ndítahan cájii̱ ̱ ini na jáchi ̱na̱ náhnu cúú
ná nu̱ Ndióxi.̱ 10Ta na̱ cuic̱á, na̱ cúú cuéntá Jesús ndítahan cajii̱ ̱ ini na jáchi ̱co̱ yáhvi toho
jiu̱hún na̱ nu̱ Ndióxi.̱ Jáchi ̱ tá quiaẖva íin itá yu̱cu̱ yac̱hi ̱ íchi ̱ a̱ ta ndicava ña̱ quiaẖva já
yac̱hi ̱quivi na̱ cuic̱á. 11 Jáchi ̱tá nax̱iṉu̱ coo̱ caṉdii ta nac̱ahihní já quéa̱ cama ndivaẖa íchi ̱
mé yu̱cu̱ ta ndicava ita nu̱ á. Já ndihi va ña̱ ñúchí ndáa jáchi ̱ naṉdihi saẖá. Quiaẖva já
ndoho na̱ cuic̱á jáchi ̱ jonáá va ndihi saẖa̱ ná ta jándicoo na ña̱ cája na.

Tá ndóho ndó tondóhó
12Ndaja taẖví nac̱uu na̱ sáhaṉ ndeé ini tá ndóho ini na jáchi ̱ tá naṉdihi nas̱aẖaṉ ndeé

ini na já quéa̱ ñeẖe̱ táhvi ̱ná coo na xiẖiṉ Ndióxi ̱aṉda̱ ama cáa quiv̱i.̱ Jáchi ̱nas̱aẖaṉ Ndióxi ̱
tu̱hun a nu̱ yo̱ ña̱ tá cúni ̱yo̱ mé á já quéa̱ coo í xiẖiṉ á aṉda̱ ama cáa quiv̱i.̱ 13Tá ná ndicají
ini ndó caja ndó ña̱ núu já quéa̱ a̱ cáhán ndo̱ ña̱ xíto ndojó Ndióxi ̱ndoẖó. Jáchi ̱a̱ cúu caja
Ndióxi ̱ña̱ núu ta co̱ cúni ̱a̱ ña̱ ná caja ñay̱ivi ña̱ núu. 14 Joo tá cája ndó ña̱ núu cúú á saẖá
ña̱ xíca̱ ini ndó caja ndó ña̱ ta xiẖín ña̱ yóho ndicava ndó nu̱ú cuac̱hi. 15 Jáchi ̱saẖá ña̱ núu
xíca̱ ini ñay̱ivi caja na saẖá ña̱ cán cásáhá na̱ cája na cuac̱hi. Ta tá sa̱ naṉdicuahá cuac̱hi
na já quéa̱ cu̱hu̱n na̱ chaẖvi na saẖá ña̱ cája na ini indayá aṉda̱ ama cáa quiv̱i.̱

16Cúni ̱ndivaẖa i ̱ndoẖó, ñanimí i ̱na̱ cúú cuéntá Jesús. A̱ jándahvi ndómé ndó. 17 Jáchi ̱
tócó ndihi ña̱ vaẖa quíxi a indiví nu̱ íin Ndióxi ̱ ta mé á sáhan ña̱ vaẖa nu̱ yo.̱ Já íin va
Ndióxi ̱ jáchi ̱ cája tá cája ña̱ vaẖa cuití va. Ta co̱ ndíjam̱a toho Ndióxi.̱ Ta mé Ndióxi,̱ tátá
yo̱ nac̱avaẖa ña̱ ndíyéhe̱ íin indiví. Ta ndá tañu ndíjam̱a táhan ña̱ íin indiví joo Ndióxi ̱co̱
ndíjam̱a toho a. 18 Jáchi ̱ cúni ̱Ndióxi ̱ jácac̱u a mí saẖá ña̱ cándúsa í tu̱hun mé á ña̱ cúú ña̱
ndaa̱.̱ Jáchi ̱ cúni ̱Ndióxi ̱ña̱ ná cacuú na̱ nu̱ cuítí tañu tócó ndihi ñaẖa nac̱avaẖa mé á.

Ndaja caja í ndiquehe va̱ha í tu̱hun va̱ha cáha̱n sa̱há Jesús
19 A̱ ndíndójó ndo̱ ña̱ cáhaṉ i ̱xiẖiṉ ndo̱ jáchi ̱cúni ̱ndivaẖa i ̱ndoẖó, na̱ cúú cuéntá Jesús.

Ndítahan nu̱ ndó cuni joẖo vaẖa ndó tá cáhaṉ inga na xiẖiṉ ndo.̱ Ta a̱ cácama ini ndó
nducú ñehe ndó tu̱hun ña̱ cáhaṉ inga na xiẖiṉ ndo.̱ Ta a̱ cójo̱ ini ndó xiẖiṉ ná. 20 Jáchi ̱
tá xójo̱ ini ndó xiẖín inga na já quéa̱ cája ndó ña̱ co̱ cúni ̱Ndióxi.̱ 21Ña̱ cán quéa̱ cacu xóo
ndó ndihi ña̱ núu ta jándicoo ndó ndihi cuac̱hi cája ndó jáchi ̱ndúu cuaẖá na̱ cája tá nu̱ú
cuac̱hi tañu ndó. Joo xíní ñúhú jánuu ndáha̱ ndómé ndó nu̱ Ndióxi ̱ta ndiquehe vaẖa ndó

tu̱hun mé á ña̱ nac̱aẖaṉ na̱ xiẖiṉ ndo̱ jáchi ̱ tá ná candúsa ndó ña̱ já quéa̱ jácac̱u Ndióxi ̱
ndoẖó.

22Xíní ñúhú candúsa ndó caja ndó tu̱hun Ndióxi ̱ jáchi ̱co̱ yáhvi toho a tá xíni ̱ joẖo uun
va ndó ña.̱ Ta xiẖín ña̱ yóho jándahvi ndó mé ndó. 23 Ndá na̱ co̱ cándúsa caja ña̱ cáchí
tu̱hun Ndióxi ̱ cúú ná tátu̱hun in da̱ sándeẖé nu̱u̱ nu̱ú yu̱tátá. 24 Tá naṉdihi nas̱andeẖé
da̱ nu̱u̱ dá já quee da cuaẖaṉ da̱ ta cama chá ndindójó da̱ ndaja cáa nu̱u̱ dá. 25 Joo mé
ñay̱ivi tá jácuaha na tu̱hun Ndióxi ̱ ta co̱ ndíndójó na̱ caja na ña̱ cáchí a̱ já quéa̱ caja yii̱ ̱
Ndióxi ̱ tócó ndihi ña̱ cája na jáchi ̱ña̱ ndaa̱̱ cúú tu̱hun Ndióxi.̱ Tá cája í ña̱ sáhndá tu̱hun
Ndióxi ̱ nu̱ yo̱ caja í já quéa̱ co̱ sáhndá ga̱ cuac̱hi chuun nu̱ yo̱ ta já ndinuhu iní caja í ña̱
cúni ̱Ndióxi.̱

26 Cúú á tátu̱hun tá íin in daṯaa̱ tañu ndó ta cáhán da̱ cája da ña̱ cúni ̱ Ndióxi ̱ joo co̱
ndáá da̱ yúhu̱ dá tá cáhaṉ da̱ saẖá ñani táhan da já quéa̱ jándahvi damé va da ta coó̱ saẖa̱
toho ña̱ cája da nu̱ Ndióxi ̱ jáchi ̱ co̱ cája da ña̱ cáchí tu̱hun Ndióxi.̱ 27 Jáchi ̱ tá mé a̱ ndaa̱̱
naṉdiẖvi in da íchi ̱ cuéntá Jesús já cúú dá taa̱ ndaa̱̱ nu̱ Ndióxi,̱ tátá yo.̱ Ta chíndeé da̱ na̱
cuáaṉ ta chíndeé da̱ na̱ sánchó tá ndóho ini na. Ta cándeé ini da Ndióxi ̱ ta tává da̱ mé dá
nu̱ú cuac̱hi jáchi ̱ co̱ cája da ña̱ núu tá quiaẖva cája ñay̱ivi ñuyíví.

2
A̱ cája ic̱hi ̱ ini ndó xiẖín na̱ nda̱hví

1Cuni joẖo vaẖa ndó, ñanimí i,̱ na̱ cúú cuéntá Jesús. Mé ndó cándeé ini ndó Jesucristo,
xitoho í, mé a̱ cúú ña̱ cáhnu ndivaẖa. Ndítahan quiẖvi ̱ ini ndó na̱ ndaẖví tá quiaẖva
quíhvi ̱ ini ndó na̱ cuic̱á. 2Ña̱ ndítahan caja ndó cúú ña̱ yóho: Tá ná taca ndó caja cáhnu
ndó Ndióxi ̱ ta vax̱i in da̱ cuic̱á ndiẖvi da nu̱ tácá ndo̱ ta ndíxi da jáhma̱ vaẖa ndivaẖa ta
ndácaa̱ṉ jéhe̱ jiu̱hu̱n cuáán nducu ndáha̱ dá. Ta mé tañu já vax̱i in da̱ ndaẖví, da̱ ndíxi
jáhma̱ núu ña̱ yatá. 3 Ta ndíquehe vaẖa ndó mé da̱ cuic̱á ta cáchí ndó xiẖiṉ dá: “Silleta
vaẖa coo ndó”, cáchí ndó xiẖín da̱ cuic̱á. Joo xiẖín da̱ ndaẖví cáchí ndó já: “Candichi ndó
jaṉ á coo ndó nu̱ ñúhu̱ yóho”, cáchí ndó xiẖín da̱ ndaẖví. 4 Tá cája ndó ña̱ yóho já quéa̱
cája ic̱hi ̱ ini ndó xiẖín da̱ ndaẖví ta cája cáhnu ndó da̱ cuic̱á saẖá jiu̱hún da.̱ Ta cáhvi núu
ini ndó jáchi ̱ cáhán ndo̱ ña̱ íin chága̱ saẖá da̱ cuic̱á a̱ ju̱ú ga̱ da̱ ndaẖví.

5Cúni ̱ndivaẖa i ̱ndoẖó, ñani i,̱ na̱ cúú cuéntá Jesús. Ña̱ cán quéa̱ cúni ̱ña̱ ná candaa̱̱ vaẖa
ini ndó ña̱ nac̱ax̱i Ndióxi ̱ na̱ ndaẖví ndúu ñuyíví yóho ná cacuu na na̱ náhnu nu̱ Ndióxi ̱
tá cándeé ini na mé á. Jáchi ̱ nas̱aẖaṉ Ndióxi ̱ tu̱hun a nu̱ú ndihi na̱ cán ña̱ ná cacúni ̱ na̱
mé á já quéa̱ ñeẖe̱ táhvi ̱ ná cu̱hu̱n na̱ indiví coo na xiẖiṉ mé á aṉda̱ ama cáa quiv̱i.̱ 6 Joo
mé ndó cája ic̱hi ̱ ini ndó xiẖín na̱ ndaẖví. Á co̱ ndícu̱hu̱n ini ndó ña̱ mé na̱ cuic̱á cúú ná
na̱ cája xíxi xiẖiṉ ndó ta ñúhu na ndoẖó cuaẖaṉ na̱ nu̱ú na̱ jutixia chícaa̱ṉ na̱ cuac̱hi jaṯa̱
ndo.̱ 7 Jáchi ̱mé na̱ cuic̱á cáhaṉ núu na saẖa̱ Jesucristo ta mé ndó cúú ndó cuéntá mé á.

8 Sáhndá tu̱hun Ndióxi ̱ chuun nu̱ yo̱ já cáchí a̱ já: “Tá quiaẖva quíhvi ̱ ini ndó mé ndó
quiaẖva já ndítahan quiẖvi ̱ ini ndó ñani táhan ndó”, cáchí tu̱hun Ndióxi.̱ Tá ná caja ndó
ña̱ cáchí a̱ yóho já quéa̱ cája vaẖa ndó jáchi ̱ña̱ yóho cúú á ley cáhnu nu̱ Ndióxi.̱ 9 Joo cája
ndó cuac̱hi nu̱ Ndióxi ̱ tá ndíquehe vaẖa chága̱ ndó na̱ cuic̱á a̱ ju̱ú ga̱ na̱ ndaẖví. Ta xiẖín
ña̱ yóho chícaa̱ṉ ley Moisés cuac̱hi jaṯa̱ ndo.̱ 10 Jáchi ̱vaṯí nas̱acu vaẖa in ñay̱ivi ndihi ley
Moisés joo saẖá in ñaẖa coó̱ nac̱aja na saẖá ña̱ cán quéa̱ ndójo na cuac̱hi saẖa̱ tócó ndihi
ley. 11 Jáchi ̱ sa̱ mé Ndióxi ̱ cáchí a̱ já: “A̱ quíhvi nuu ndó xiẖiṉ ñájíhí ñani táhan ndó”, ta
já cáchí tucu a já: “A̱ cáhni ndó ndii̱”, cáchí a.̱ Ña̱ cán quéa̱ cája ndó cuac̱hi nu̱ Ndióxi ̱ tá
sáhní ndo̱ ñay̱ivi vaṯí co̱ quíhvi nuu ndó coo ndó xiẖiṉ ñájíhí ñani táhan ndó. 12Ndítahan
caja vaẖa cuití va ndó ta caẖaṉ ndaa̱̱ cuití va ndó jáchi ̱ vax̱i quiv̱i ̱ caja vií Ndióxi ̱ saẖa̱ yó
xiẖiṉ ley mé á ña̱ jácac̱u mí. 13 Tá co̱ táhnda̱ ini ndó saẖá ñay̱ivi já quéa̱ a̱ táhnda̱ ini
Ndióxi ̱ saẖa̱ ndó tá ná casaa̱̱ quiv̱i ̱ caja vií a̱ saẖá cuac̱hi nac̱aja ndó. Joo tá naṯaẖnda̱ ini
ndó saẖá ñay̱ivi já quéa̱ quee vaẖa ndó tá ná caja vií Ndióxi ̱ saẖá ña̱ nac̱aja ndó ñuyíví
yóho.

Tá cándeé iní Ndióxi ̱ já cája í ña̱ cúni ̱mé á

14 Cuni joẖo vaẖa ndó, ñani mí i,̱ na̱ cúú cuéntá Jesús. Tá cáchí ndo̱ cándeé ini ndó

Jesucristo joo co̱ cája ndó ña̱ vaẖa já quéa̱ co̱ yáhvi toho nu̱ Ndióxi ̱ ña̱ cándeé ini ndó
mé á. Ta saẖá ña̱ yóho a̱ cúu toho jácac̱u Ndióxi ̱ ndoẖó. 15 Cúú á tátu̱hun tá íin in na̱
cúú cuéntá Jesús ta cámaṉi ̱ jáhma̱ candixi na ta cámaṉi ̱ña̱ cuxu na quiv̱i ̱víti. 16Ta cáchí
ndo̱ xiẖín na̱ cán já: “Ná coo vaẖún ta ná candixi vaẖún ta ná cuxu vaẖún”, cáchí ndó
xiẖiṉ ná. Joo co̱ sáhan ndó jáhma̱ candixi na ta ni ña̱ cuxu na co̱ sáhan ndó nu̱ ná ña̱ cán
quéa̱ coó̱ chuun cúú ña̱ cáhaṉ ndo̱ xiẖiṉ ná. 17Ña̱ cán quéa̱ tá cáchí ndo̱ cándeé ini ndó
Jesucristo joo co̱ cúni ̱ ndó caja ndó ña̱ vaẖa, ña̱ cúni ̱ Ndióxi ̱ caja ndó já quéa̱ mé a̱ uun
cándúsa ndó Jesucristo.

18 Tá íin in da̱ cúú cuéntá Jesús ta co̱ cúni ̱ da̱ caja da ña̱ cúni ̱Ndióxi ̱ já quéa̱ co̱ jánaẖa̱
da̱ nu̱ú ñay̱ivi ña̱ mé a̱ ndaa̱̱ cándeé ini da Jesucristo. Tá íin inga da ta cája tá cája da ña̱
cúni ̱ Ndióxi ̱ já quéa̱ jánaẖa̱ da̱ nu̱ú ñay̱ivi ña̱ mé a̱ ndaa̱̱ cándeé ini da Jesucristo. 19 Tá
cándúsa ndó ña̱ íin in tálaá̱ cuití Ndióxi ̱ já quéa̱ vaẖa cája ndó. Jári rí quini cándúsa rí ña̱
íin in tálaá̱ cuití Ndióxi.̱ Joo co̱ cándúsa rí caja rí ña̱ cúni ̱ Ndióxi ̱ ta yíhví ndivaẖa rí mé
á jaṉda̱ quíji niṉu rí. 20 Á nac̱atóntó jiṉi ̱ ndo.̱ Candeẖé vaẖa ndó. Tá cáchí ndo̱ cándeé
ini ndó Ndióxi ̱ joo co̱ náha̱ ndó xiẖín ña̱ cája ndó ña̱ mé a̱ ndaa̱̱ cándeé ini ndó mé á já
quéa̱ coó̱ saẖa̱ mé va ña̱ cája ndó. 21 Á co̱ ndícu̱hu̱n ini ndó Abraham, tásáhnu jícó yo.̱
Naṉdiquehe vaẖa Ndióxi ̱Abraham saẖá ña̱ nac̱aja da ta cáchí Ndióxi ̱ña̱ cúú dá taa̱ ndaa̱̱
nu̱ mé á jáchi ̱ nac̱andúsa mé Abraham cahní da̱ Isaac, jaẖyi da, ña̱ joc̱o̱ ñahá da̱ nu̱ mé
á. 22 Candeẖé ndo.̱ Tá nac̱andúsa Abraham joc̱o̱ da̱ jaẖyi da nu̱ Ndióxi ̱ já naj̱ánaẖa̱ da̱
nu̱ú ndihi ñay̱ivi ña̱ cándeé ini da Ndióxi.̱ Ta saẖá ña̱ nac̱aja da já nax̱iṉu̱ coo̱ da cándeé
cáhnu ini da Ndióxi.̱ 23 Jaṯá ña̱ nac̱aja Abraham nax̱iṉu̱ coo̱ tu̱hun Ndióxi ̱ tá cáchí a̱ já:
“Nac̱andeé ini Abraham Ndióxi ̱ ña̱ cán quéa̱ naṉduu da taa̱ ndaa̱̱ nu̱ mé á”, cáchí tu̱hun
Ndióxi.̱ Nac̱achi na saẖá Abraham ña̱ cúú dá da̱ naṉdique táhan máni ̱xiẖiṉ Ndióxi.̱

24Ña̱ cán quéa̱ cándaa̱̱ vaẖa iní ña̱ nduu ndaa̱̱ yo̱ nu̱ Ndióxi ̱ saẖá ña̱ cándeé iní Ndióxi ̱
aṉda̱ quiaẖva cándúsa í caja í ña̱ cúni ̱ mé á. 25 Já nay̱aẖa xiẖín Rahab, mé ñá nax̱ic̱a jii̱ ̱
saṉahá ndivaẖa. Naṉduu ndaa̱̱ ñá nu̱ Ndióxi ̱ saẖá ña̱ nac̱aja ñá xiẖín ñay̱ivi Israel jáchi ̱
naṉdiquehe vaẖa ñá java daṯaa̱ nac̱hindahá Josué ñuu Jericó. Ta nac̱hindeé ñá da̱ ña̱ ná
ndijam̱a da íchi ̱ nu̱ú cu̱hu̱n da.̱ 26Ña̱ cán quéa̱ tá cáchí yo̱ cándúsa í Ndióxi ̱ joo co̱ cája í
ña̱ cúni ̱mé á já quéa̱ cúú yó tátu̱hun ñay̱ivi sa̱ nax̱iẖi,̱ na̱ sa̱ cuaẖaṉ ínima.̱

3
1Cuni joẖo vaẖa ndó, ñani mí i,̱ na̱ cúú cuéntá Jesús. A̱ ndúcú cuaẖa̱ ndó cacuu ndó na̱

jánaẖa̱ tu̱hun Ndióxi ̱ nu̱ú ñay̱ivi jáchi ̱ cándaa̱̱ vaẖa ini ndó ña̱ tá co̱ jánaẖa̱ ndó ña̱ ndaa̱̱
já quéa̱ jándoho chága̱ Ndióxi ̱ ini ndó a̱ ju̱ú ga̱ java ga̱ ñay̱ivi. 2 Tócó ndihí cája cuaẖa̱
yó cuac̱hi. Joo ndá na̱ cuu cahnda chuun nu̱ yúhu̱ ná ña̱ ná a̱ cáhaṉ quini a já quéa̱ cuu
cahnda na chuun nu̱ú yiquí cu̱ñu na viti ña̱ ná a̱ cája na cuac̱hi ta já xiṉu̱ coo̱ na cacuu
na ñay̱ivi ndaa̱̱ nu̱ Ndióxi.̱ 3Á co̱ ndícu̱hu̱n ini ndó ndaja chícaa̱ṉ na̱ in freno yúhu̱ cuáyi ̱
ña̱ ná candaca na ri.̱ Vaṯí loho ndivaẖa cúú mé freno joo cuu cañehe na rí nu̱ cúni ̱mé ná
cu̱hu̱n na.̱ 4Candeẖé ndó in barco. Vaṯí cáhnu ndivaẖa cúú dó ta vax̱i tac̱hi ̱ndeé ndivaẖa
joo mé da̱ ñéhe dó cuu candaca da do̱ xiẖín in timon loho ta cuu cañehe da do̱ cu̱hu̱n dó
nu̱ cúni ̱mé dá. 5Tá quiaẖva sáhndá na̱ chuun nu̱ cuáyi ̱xiẖiṉ barco quiaẖva já cája í xiẖiṉ
yúhu̱ yo.̱ Vaṯí loho ndivaẖa cúúmé yúhu̱ yo̱ joo xiẖiṉ mé yúhu̱ yó cuu caja cáhnu í mé ví.
Candeẖé ndo̱ ndaja náhnu yúcu̱ jáquiẖvi ñúhu̱ in titó loho tá ndicava dó nu̱ á ta chícáyi ̱
yúcu̱ aṉda̱ quiaẖva ndihi saẖá. 6 Tátu̱hun in ñuhú cáyi ̱ cúú yúhu̱ yo.̱ Cúú á in ña̱ núu
ndivaẖa ndacaa̱ṉ tañu yiquí cu̱ñu í ta játiv̱í ndihi a mí. Ta cúú á tátu̱hun ña̱ sa̱ mé indayá
sáhan chága̱ ví a̱ ñúhu̱ nu̱ á ña̱ ná caja quini a ta jándihi a saẖa̱ yo.̱ 7Vaṯí ñay̱ivi cándeé na̱
sáhnu̱ na̱ nu̱ tócó ndihi quíti ̱ xiẖín laa xiẖín coo̱ xiẖiṉ quíti ̱ ñúhu tañu̱hú ta cúú sáhndá
na̱ chuun nu̱ ri.̱ 8 Joo ni in ñay̱ivi a̱ cu̱ú caẖnu̱ na̱ yúhu̱ na̱ jáchi ̱co̱ sájí yo̱ yúhu̱ yo̱ tá cáhaṉ
quiní saẖá ñay̱ivi. Cúú á tá quiaẖva cája coo̱ tá tíin rí ñay̱ivi chícaa̱ṉ rí veneno rí na̱ já
sáhní rí na.̱ 9 Xiẖiṉ mé yúhu̱ yo̱ cuaẖá tañu cája cáhnu í Ndióxi ̱ ta sa̱ xiẖiṉ mé yúhu̱ yo̱
yóho cánaẖá yo̱ xiẖín ñay̱ivi, na̱ nac̱avaẖa Ndióxi ̱yuhú nu̱u̱ mé á. 10Ndá tañu cáhaṉ vaẖa

í xiẖiṉ yúhu̱ yo̱ ta java tañu quini cáhaṉ yo̱ xiẖiṉ mé yúhu̱ yo.̱ Candeẖé ndó, ñani mí i,̱
na̱ cúú cuéntá Jesús. Co̱ ndítahan toho caja í ña̱ yóho. 11 Jáchi ̱ cúú á tátu̱hun in chic̱oẖo̱
nu̱ cána ticuií̱. A̱ cu̱ú cana ticuií̱ vij̱i ̱xiẖín ticuií̱ ov̱a̱ ini in chic̱oẖo.̱ 12Ta sa̱ xíni ̱vaẖa ndó,
ñani mí i ̱ ña̱ in tiṯó ñu̱hú co̱ sáhan dó aceituna jáchi ̱ cúú dó tiṯó ñu̱hú va. Já in yu̱cu̱ uva
co̱ sáhan toho a tiṯó ñu̱hú jáchi ̱ cúú á yu̱cu̱ mé uva va. Ña̱ cán quéa̱ sa̱ xíni ̱ vaẖa ndó ña̱
co̱ ñúhu ticuií̱ vij̱i ̱ xiẖín ticuií̱ ov̱a̱ ini in chic̱oẖo.̱

Ndaja íin na̱ ndíchí jiṉi ̱ cuéntá Ndióxi ̱
13 Tá íin in taa̱ ndic̱hí, da̱ tácu̱ ini tañu ndó já quéa̱ ndítahan caja vaẖa da ta xiẖín ña̱

yóho jánaẖa̱ da̱ nu̱ú ñay̱ivi ña̱ cúú dá taa̱ ndic̱hí. Tá co̱ cája lánda̱ da̱ saẖá ña̱ cája da já
quéa̱ jánaẖa̱ da̱ nu̱ú ñay̱ivi ña̱ mé a̱ ndaa̱̱ cúú dá taa̱ ndic̱hí. 14 Tá ná ndicutú ndaa̱̱ ini
ndó xiẖín ña̱ iẖvi ̱ ini ndó já quéa̱ a̱ cáhán ndo̱ cúú ndó na̱ ndic̱hí. Ta tá ná caja ndó ñaẖa
saẖá ña̱ cúni ̱ ndó ndiñehe jícó ndo̱ mé ndó já quéa̱ a̱ cáhán ndo̱ ña̱ cúú ndó na̱ ndic̱hí.
Jáchi ̱mé da̱ ndic̱hí co̱ cája cáhnu da mé dá ta co̱ cáhaṉ túhún da̱ jáchi ̱mé a̱ ndaa̱̱ cúú dá
taa̱ ndic̱hí. 15 Joo tá cája cáhnu da mé dá já quéa̱ cándaa̱̱ ini ndó ña̱ co̱ ndíchí jiṉi ̱ dá nu̱
Ndióxi ̱ jáchi ̱ tu̱hun cáhaṉ da̱ coó̱ naq̱uixi a indiví nu̱ íin Ndióxi.̱ Cáhaṉ da̱ tu̱hun ñay̱ivi
ñuyíví yóho va ta jiṉi ̱ mé va da vax̱i a. Ta tu̱hun cáhaṉ da̱ cúú á tu̱hun núu, ña̱ quixi
nu̱ú tiñáhá sac̱uaẖa.̱ 16 Jáchi ̱nu̱ ndúu na̱ iẖvi ̱ ini mé cán ndúu na̱ co̱ cúní táhan ta sa̱ mé
cán cáni táhan na ta cája na tócó ndihi nu̱ú cuac̱hi. 17 Joo na̱ ndíchí jiṉi ̱ cáhaṉ na̱ tu̱hun
quíxi indiví nu̱ íin Ndióxi.̱ Ndinuhu ña̱ vaẖa cája na ta co̱ xójo̱ ini na xiẖín ñay̱ivi. Cája
cáhnu ini na saẖá ñay̱ivi. Co̱ xíxi ini na xiẖín ñay̱ivi jáchi ̱ táhnda̱ ini na saẖa̱ ná. Cája na
ña̱ vaẖa cuití va. Cáhaṉ na̱ ña̱ ndaa̱̱ cuití va ta co̱ jándahvi na ñay̱ivi. 18Vaṯí cúni ̱ ñay̱ivi
cáni táhan na xiẖín na̱ ndic̱hí joo ndúcú na̱ coo vaẖa ini na xiẖín ndihi ñay̱ivi ta já cúú
ná ñay̱ivi ndaa̱̱ nu̱ Ndióxi.̱

4
A̱ cándic̱o̱ toho ndó íchi ̱ cuéntá na̱ ñuyíví

1Ndávaẖa ri cáni táhan ndó ta já quiẖvi ndó tondóhó tañu ñay̱ivi. Cáni táhan ndó saẖá
ña̱ ndícají ini ndó caja ndó cuaẖá nu̱ú cuac̱hi ña̱ xíca̱ ínima̱ ndo.̱ Ta cúú á tátu̱hun cáni
táhan ña̱ vaẖa xiẖín ña̱ núu ini ínima̱ ndo̱ 2 jáchi ̱xíca̱ ini ndó coo cuaẖá ñaẖa nu̱ ndo̱ joo
a̱ cu̱ú ñeẖe̱ ndó a.̱ Ña̱ cán quéa̱ sáhní ndó ñay̱ivi já ñéhe̱ ndó ña̱ cúni ̱ndo.̱ Cáhiẖvi ̱ ini ndó
tá xíní ndo̱ ñaẖa inga na ta a̱ cu̱ú ñeẖe̱ ndó a,̱ ña̱ cán quéa̱ cáni táhan ndó xiẖiṉ ná. Joo co̱
ñéhe̱ ndó ña̱ cúni ̱ ndo̱ jáchi ̱ co̱ xíca̱ taẖví ndo̱ nu̱ Ndióxi ̱ saẖá ñaẖa cámaṉi ̱ nu̱ ndo.̱ 3 Tá
xíca̱ ndo̱ ñaẖa nu̱ Ndióxi ̱ ta co̱ sáhan mé á ñaẖa nu̱ ndo̱ já quéa̱ cándaa̱̱ vaẖa ini ndó ña̱
co̱ íin vaẖa ínima̱ ndó nu̱ Ndióxi ̱ jáchi ̱nas̱acu ini ndó caja ndó ña̱ cúni ̱mé cuití ndo.̱ 4Tá
quiaẖva cája ñáñáha̱ tá jándahvi ñá yíi ̱ ñá xiẖín inga daṯaa̱ quiaẖva já cája ndó cuac̱hi
ña̱ co̱ táhán ini Ndióxi ̱ xiẖiṉ. Á co̱ cándaa̱̱ ini ndó ña̱ tá ná caja í tá quiaẖva cája ñay̱ivi
ñuyíví yóho já quéa̱ nduú na̱ co̱ cúní táhan xiẖiṉ Ndióxi.̱ Ta a̱ cu̱ú ndique táhan máni ̱
yó xiẖiṉ mé á tá ná caja í ña̱ núu ñuyíví yóho. 5 Jáchi ̱ sa̱ xíni ̱ vaẖa ndó ña̱ íin saẖa̱ cáhaṉ
tu̱hun Ndióxi ̱tá cáchí a̱ já: “Nac̱hicaa̱ṉ Ndióxi ̱ínima̱ yii̱ ̱mé á ini in in í jáchi ̱cúni ̱ndivaẖa
mé a̱ mí ta chí táhvi ̱ ndivaẖa ini a saẖa̱ yo.̱” 6 Joo cája Ndióxi ̱ cuaẖá ga̱ ñam̱aṉi ̱ xiẖiṉ yo̱
ta chíndeé a̱ mí. Já cáchí tu̱hun Ndióxi ̱ já: “Co̱ táhán ini Ndióxi ̱ xiẖín ñay̱ivi, na̱ ndíñehe
jícó mé. Joo chíndeé Ndióxi ̱ñay̱ivi vaẖa, mé na̱ co̱ ndíñehe jícó mé”, cáchí tu̱hun Ndióxi.̱
7Ndiquiaẖva ndómé ndó ndáha̱ Ndióxi ̱ta chicaji ndó ínima̱ ndo̱ nu̱ú tiñáhá sac̱uaẖa̱ ná a̱
cája ndó ña̱ cúni ̱ri.̱ A̱nda̱ jáví cunu rí cu̱hu̱n ri.̱ 8Cayati ndó nu̱ Ndióxi ̱ ta já cayati Ndióxi ̱
nu̱ ndo.̱ Jándicoo ndó cuac̱hi cája ndó ta ndaja vií ndó ínima̱ ndo̱ ña̱ ná candic̱o̱ ndó in
túhún íchi ̱ cuéntá Jesús cuití va. 9 Cajuchú ini ndó ta ndaẖyi ̱ cóhó ndo̱ saẖá cuac̱hi cája
ndó. Ndijama ndó ña̱ cájii̱ ̱ ini ndó ta ná nduu a ña̱ cacuéha̱ ini ndó saẖá cuac̱hi ndó. 10 A̱
ndíñehe jícó ndo̱ mé ndó nu̱ Ndióxi ̱ já quéa̱ ndiñehe jícó Ndióxi ̱ndoẖó.

A̱ cáha̱n núu ndó sa̱ha̱ inga na
11 Candeẖé ndo,̱ ñani mí i,̱ na̱ cúú cuéntá Jesús. A̱ cáhaṉ núu saẖa̱ táhan ndó ta a̱

cándeẖé ndaa táhan ndó. Jáchi ̱ndá da̱ cáhaṉ núu saẖá inga na já cáhaṉ núu da saẖa̱ ley

Ndióxi ̱ta sájí nuu da nu̱ ley. Co̱ ndítahan nu̱ yo̱ caji nuu í nu̱ ley Ndióxi ̱ jáchi ̱tá cája í já já
quéa̱ quéhe núu í ley Ndióxi ̱ta sándeẖé ndaa í ña.̱ Ña̱ ndítahan nu̱ yo̱ caja í quéa̱ candúsa
í ña̱ ta caja í ña.̱ 12 Jáchi ̱ in túhún Ndióxi ̱ nas̱aẖaṉ ley nu̱ yo.̱ Ta mé Ndióxi ̱ cúú á juéxe̱
cáhnu nu̱ú ndihi ñay̱ivi ta mé á cuu caja vií a̱ saẖá cuac̱hí. Ndióxi ̱ cuití va cuu jácac̱u mí
ta sa̱ mé Ndióxi ̱ cuu chindahá mí indayá. Ña̱ cán quéa̱ co̱ ndítahan nu̱ yo̱ candeẖé ndaa
táhan í.

Tá cáha̱n í sa̱há ña̱ caja í ita̱a̱n
13Ndúu java na tañu ndó ta cáchí na:̱ “Viti á itaa̱ṉ cu̱hu̱n tá cu̱hu̱n nde̱ in ñuu cáhnu

ta cán canduu nde̱ in cuia̱̱ caja chúun nde̱ ta ñeẖe̱ cuaẖá nde̱ jiu̱hún”, já cáchí java na. Tá
cáhán ndo̱ já ndítahan cuni joẖo vaẖa ndó ña̱ cáhaṉ i ̱xiẖiṉ ndo.̱ 14Co̱ xíni ̱ toho ndó ndía̱
ndoho ndó itaa̱ṉ. Co̱ xíni ̱ toho ndó ndá quiv̱i ̱ quivi ndó. Cúú ndó tátu̱hun in vic̱o̱ ña̱ íin
tóo loho ta tá naṉdihi sa̱ coó̱ a.̱ 15Vaẖa chága̱ ná cachi ndó já: “Catacu nde̱ quiv̱í itaa̱ṉ tá
cúni ̱Ndióxi.̱ Ta caja nde̱ ña̱ jaṉ á ña̱ yóho tá cúni ̱Ndióxi”̱, já cachi ndó. 16 Joo cája cáhnu
ndó mé ndó tá cáchí ndó ña̱ cándaa̱̱ ini ndó ndía̱ ndoho ndó quiv̱í itaa̱ṉ. Ta núu ndivaẖa
cája ndó tá cája cáhnu ndó mé ndó. 17 Cuac̱hi ndácaa̱ṉ nu̱ú na̱ tiaẖva caja ña̱ vaẖa ta co̱
cája na ña.̱

5
Cáha̱n Santiago nu̱ú na̱ cuic̱á

1 Cuni joẖo vaẖa ndó na̱ cuic̱á. Ndítahan nu̱ ndó ndaẖyi ̱ cóhó ndo̱ ta taẖnda̱ ini ndó
jáchi ̱ vax̱i quiv̱i ̱ ndoho ini ndó. 2Nac̱asáhá táhyi ̱ tócó ndihi ñaẖa naj̱átaca ndó ta nas̱axi
ndihi tiquijí jáhma̱ ndo.̱ 3 Nac̱u̱ju ndihi jiu̱hu̱n cuáán xiẖín jiu̱hu̱n cúxú ña̱ naj̱átaca
ndó catacu vaẖa ndó quiv̱i ̱ chága̱ chí nu̱u̱. Joo co̱ yáhvi ga̱ viti jáchi ̱ vax̱i quiv̱i ̱ tá naẖa̱
ña̱ nac̱ajíhnda̱ ndivaẖa ndó xiẖín jiu̱hún ndó. Tá quiaẖva jándihi ñuhú cáyi ̱ saẖá tutu
quiaẖva já ndihi saẖa̱ ndó tá chínúu ndó ínima̱ ndó jaṯá jiu̱hún ndó. 4 Candeẖé ndó. Mé
ndó coó̱ nac̱haẖvi ndó mozo ndo̱ tá naj̱ácaja chúun ndó na̱ nu̱ú utu ndó. Ta viti sácu
cóhó na̱ ndáca̱ na̱ cuéntá nu̱ ndo.̱ Ta tá xíca̱ taẖví na̱ nu̱ ndo̱ já quéa̱ aṉda̱ nu̱ Ndióxi,̱ mé
á cáhnu ndivaẖa, xínu̱ coo̱ ña̱ cáhaṉ na̱ xiẖiṉ ndo.̱ 5Mé ñuyíví yóho ndúu vaẖa ndó xiẖín
ña̱ cuícá ndo̱ ta cája ndó ña̱ xíca̱ ini cuití va ndó. Xíxáhan vaẖa ndó ta viti naṉdaha ndó
tátu̱hun tiṉdiq̱ui,̱ rí naj̱ándaha chuun na cahní na.̱ 6 Ta chícaa̱ṉ ndó cuac̱hi jaṯá ñay̱ivi
ndaa̱̱ ta ndá tañu sáhní ndó ñay̱ivi vaẖa, mé na̱ a̱ cu̱ú chíndeé mé.

A̱ cándati númi ̱ndó quiv̱í quixi tucu Jesucristo
7 Candeẖé ndo,̱ ñani mí i,̱ na̱ cúú cuéntá Jesús. A̱ ndíhi ini ndó ta cuéé coo ini ndó

candati ndó quiv̱í quixi tucu Jesucristo, mé a̱ cúú xitoho í. Tá quiaẖva ndáti in daṯaa̱
jáquee da nu̱ú utu da quiaẖva já ndítahan candatí Jesucristo ña̱ quixi tucu a. Jáchi ̱ sa̱
xíni ̱ ndo̱ ndaja cája in daṯaa̱ tá ndáti da cuun vaẖa jav̱i ̱ nu̱ú tata ña̱ nac̱hihin da. Joo
co̱ ndáti númi ̱ dá ña̱ ná jáquee da nu̱ á. 8 Quiaẖva já ndítahan cuéé coo ini ndó candati
ndó quiv̱í quixi tucu Jesucristo. Cacu ndac̱ú ndó ínima̱ ndo̱ jáchi ̱ jaḻóho cúni ̱ ndindaa
quiv̱i ̱ quixi tucu Jesucristo. 9 Candeẖé ndo,̱ ñani mí i.̱ A̱ cáhaṉ cuac̱hi nu̱ táhan ndó ná
a̱ jándoho Ndióxi ̱ ini ndó. Ta viti jaḻóho cúni ̱ quixi Ndióxi,̱ ña̱ cúú juéxe̱ cáhnu caja vií a̱
saẖá cuac̱hi ñay̱ivi. 10 Á co̱ ndícu̱hu̱n ini ndó, ñani mí i.̱ Saṉahá ndivaẖa mé na̱ profeta
Ndióxi ̱nac̱aẖaṉ na̱ tu̱hunNdióxi ̱nu̱ú ñay̱ivi. Tá quiaẖva nas̱aẖaṉ ndeé ini na tá naṉdoho
ini na quiaẖva já ndítahan nu̱ mí quiaẖva ndeé iní tá ná casaa̱̱ quiv̱í ndoho iní. 11Ta ñéhe̱
táhvi ̱mé profeta ña̱ cájii̱ ̱ ini na viti jáchi ̱ nas̱aẖaṉ ndeé ini na tá naṉdoho ini na. Á coó̱
nax̱ini joẖo ndó saẖa̱ in da naní Job. Vaṯí naṉdoho ndivaẖa ini da joo nas̱aẖaṉ ndeé ini
da tá naṉdoho ini da já quéa̱ nac̱aja cuaẖá Ndióxi ̱ñam̱aṉi ̱xiẖiṉ dá. Xiẖín ña̱ yóho cándaa̱̱
iní ña̱ táhnda̱ ini Ndióxi ̱ saẖá ñay̱ivi jáchi ̱quíhvi ̱ ini a na.̱

12 Cuni joẖo vaẖa ndo,̱ ñani mí i ̱ jáchi ̱ cáhnu chága̱ tu̱hun yóho nu̱ú ndihi tu̱hun. Co̱
ndítahan tává ndo̱ quiv̱í indiví ni quiv̱í ñuyíví ni quiv̱í inga ñaẖa. Jáchi ̱ ndítahan caẖaṉ
ndó ña̱ ndaa̱̱ cuití va. Ta tá ndúcú ñehe ndó tu̱hun já cáchí ndó já: “aj̱aṉ”, á tá coó̱ já cáchí
ndó: “u̱hu̱n.” Já cuití va cachi ndó ná a̱ jándoho Ndióxi ̱ ini ndó.

13 Tá íin in na̱ ndóho ini tañu ndó, ndítahan nu̱ ná cac̱a̱ taẖví na̱ nu̱ Ndióxi ̱ saẖá ña̱

ndóho ini na. Tá íin in na cájii̱ ̱ ini tañu ndó, ndítahan nu̱ ná cata na nu̱ Ndióxi ̱ já ná caja
cáhnu namé á. 14Tá íin in na quíhvi ̱tañu ndó já quéa̱ ndítahan nu̱ ná cac̱a̱ na̱ ñam̱aṉi ̱nu̱ú
na̱ sac̱uaẖa̱ veñu̱hu ña̱ ná quixi na cac̱a̱ taẖví na̱ nu̱ Ndióxi ̱saẖa̱ ná. Ta ná cuyu na sítí jiṉí
na̱ quíhvi ̱ ña̱ ná ndivaẖa na. 15Ndítahan nu̱ ndó candeé ini ndó Ndióxi ̱ tá ná cac̱a̱ taẖví
ndo̱ nu̱ á saẖá na̱ quíhvi ̱ já quéa̱ ndivaẖa na̱ quíhvi ̱ caja Ndióxi.̱ Ta tá nac̱aja na cuac̱hi
já quéa̱ caja cáhnu ini Ndióxi ̱ saẖá cuac̱hi na. 16Ña̱ cán quéa̱ ndítahan nu̱ ndó naẖma̱ nu̱
táhan ndó cuac̱hi ndó. Ta ndítahan nu̱ ndo̱ cac̱a̱ taẖví ndo̱ nu̱ Ndióxi ̱ saẖá ndaja táhan
ndo̱ já quéa̱ ndaja vaẖa Ndióxi ̱ndoẖó tá quíhvi ̱ndo.̱ Jáchi ̱ chíndeé Ndióxi ̱ñay̱ivi vaẖa tá
xiẖín ndinuhu ínima̱ ná xíca̱ taẖví na̱ nu̱ mé á. 17Á co̱ ndícu̱hu̱n ini ndó da̱ naní Elías, da̱
nas̱ac̱uu profeta saṉahá. Nas̱ac̱uu da ñay̱ivi tátu̱hun mí. Ta xiẖín ndinuhu ini da nax̱ic̱a̱
taẖví da̱ nu̱ Ndióxi ̱ ña̱ ná a̱ cúun jav̱i.̱ Ña̱ cán quéa̱ tañu u̱ni ̱ cuia̱̱ java coó̱ nac̱uun toho
jav̱i.̱ 18Ta tá naṉdihi cán nax̱ic̱a̱ taẖví tucu da nu̱ Ndióxi ̱ña̱ ná casáhá cuun tucu jav̱i.̱ Ña̱
cán quéa̱ nac̱asáhá cúun tucu jav̱i ̱ chí naṉana ndihi yu̱cu̱ cuíi ̱ñundáhyi ̱ cán.

19Candeẖé vaẖa ndó, ñanimí i,̱ na̱ cúú cuéntá Jesús. Tá íin in na tañundó ta naj̱ándicoo
na íchi ̱ cuéntá ña̱ ndaa̱̱ ta tá in ndó naj̱ándicó coo̱ ndó na̱ cán ña̱ ná caca tucu na íchi ̱
cuéntá Jesús 20 já quéa̱ naj̱ácac̱u ndó mé na̱ cán ña̱ ná a̱ cúhu̱n toho na indayá. Ta já caja
cáhnu ini Ndióxi ̱ saẖá cuaẖá cuac̱hi nac̱aja na.

Cártá nac̱aẖyí Pedro nu̱ cuítí
Cáha̱n Ndióxi ̱ Pedro xiẖín na̱ cúú cuéntá Jesús

1Yeẖe̱ cúúPedro ta cúú u̱ in apóstol cuéntá Jesucristo. Ta chíndahá i ̱Ndióxi ̱coondó, na̱
nac̱ax̱i mé á jáchi ̱ cúú ndó na̱ tóho̱ ñuu jaṉ saẖá ña̱ naṯaxí ñay̱ivi ndoẖó ñuu ndó. Ta viti
naṉdicuiṯa nuu ndó ndúu ndó estado Ponto xiẖiṉ estado Galacia xiẖiṉ estado Capadocia
xiẖiṉ estado Asia xiẖiṉ estado Bitinia. 2 Cúú ndó na̱ nac̱ax̱i Ndióxi,̱ tátá yo̱ jáchi ̱ jaṉda̱
saẖa̱ nas̱acu ini mé á caja já xiẖiṉ ndo.̱ Ta xiẖiṉ ínima̱ yii̱ ̱ mé á naṉdaja ndoẖó ña̱ ná
nduu ndó cuéntá mé á já ná caja ndó ña̱ sáhndá a̱ nu̱ ndó caja ndó. Ta nac̱ax̱i a ndoẖó já
ná ndivií ndo̱ xiẖín nii̱ ̱ Jesucristo. Ná caja cuaẖá ndivaẖa Ndióxi ̱ñam̱aṉi ̱xiẖiṉ ndo̱ ta ná
caja mé á ña̱ ná coo vaẖa ndivaẖa ini ndó.

Jáca̱cu Ndióxi ̱ ña̱yivi
3 Ná caja cáhnu yó Ndióxi,̱ mé á cúú tátá Jesucristo, xitoho í jáchi ̱ táhnda̱ ndivaẖa

ini mé á saẖa̱ yo̱ ta nac̱aja ña̱ tácú yó cuéntá mé á viti. Já nac̱aja jáchi ̱ naṉditacu tucu
Jesucristo ta mé a̱ ndaa̱̱ cándaa̱̱ vaẖa iní ña̱ jáxiṉu̱ coo̱ Ndióxi ̱tu̱hun a nas̱aẖaṉ nu̱ yo.̱ 4Ta
nas̱acu ini a quiaẖva cuaẖá ndivaẖa ña̱ vaẖa íin indiví cán nu̱ ndo.̱ Mé ña̱ vaẖa íin cán
a̱ cu̱ú ndihi saẖá ta ni co̱ íchi ̱ a̱ ta a̱ cáyatá toho ña.̱ Ta nas̱acu vaẖa Ndióxi ̱mé ña̱ vaẖa
íin indiví cán aṉda̱ tandaa quiv̱í saa̱̱ ndó cán. 5 Cándeé ini ndó Ndióxi ̱ saẖá ña̱ cán quéa̱
xiẖín ndée̱ mé á chindeé a̱ ndoẖó nu̱ú ña̱ iẖvi ̱ vax̱i nu̱ ndo̱ aṉda̱ xiṉu̱ coo̱ quiv̱i ̱nu̱ ndíhí.
Jaṉda̱ jáví cuni ndó ndá quiaẖva jácac̱u a ndoẖó.

6Ña̱ cán quéa̱ ndítahan nu̱ ndó cajii̱ ̱ndivaẖa ini ndó viti vaṯí vax̱i quiv̱i ̱ndoho ini ndó
saẖá tondóhó quixi nu̱ ndo.̱ 7 Tá ná candeé cáhnu ini ndó Ndióxi ̱ cúú á tátu̱hun jiu̱hu̱n
cuáán. Ta tá quiaẖva cája in daṯaa̱ tá jáyaẖa da jiu̱hu̱n cuáán nu̱ ñuhú cáyi ̱ña̱ xíto ndojó
da̱ ña̱ quiaẖva já cája ri Ndióxi ̱coto ndojó a̱ ndoẖó ña̱ ná naẖa̱ ña̱mé a̱ ndaa̱̱ cándeé cáhnu
ini ndó mé á. Ta ndíyaẖvi chága̱ ña̱ cándeé ini ndó mé á a̱ ju̱ú ga̱ jiu̱hu̱n cuáán, ña̱ ndihi
saẖa.̱ Ña̱ cán quéa̱ tá ná quixi tucu Jesucristo já caẖaṉ vaẖa mé á saẖá ña̱ nac̱aja ndó ta
já ndaja cáhnu a ndoẖó jáchi ̱nac̱andeé ini ndó mé á.

8 Quíhvi ̱ ini ndó Jesucristo ta cándeé ini ndó a̱ vaṯí a̱ ñáha cuni ndó a.̱ Ña̱ cán quéa̱
nac̱aa̱n ndó cájii̱ ̱ ini ndó ta ña̱ yóho cúú á ña̱ cáhnu ndivaẖa nu̱ mé á. Ta ni co̱ ñéhe ndó
tu̱hun ndá quiaẖva ndicani ndó ña̱ yóho nu̱ú ñay̱ivi. 9 Cájii̱ ̱ ini ndó jáchi ̱ cándaa̱̱ ini ndó
ña̱ jácac̱u Ndióxi ̱ndoẖó saẖá ña̱ cándeé ini ndó mé á.

10 A̱nda̱ saṉahá ndivaẖa naj̱áyaẖa na̱ profeta tu̱hun nac̱aẖaṉ Ndióxi ̱ xiẖiṉ ná nu̱ú
ñay̱ivi. Ta cáchí na̱ ña̱ vax̱i quiv̱i ̱ caja cuaẖá Ndióxi ̱ ñam̱aṉi ̱ xiẖín ñay̱ivi ña̱ jácac̱u a na̱
nu̱ú cuac̱hi na. Ta vaṯí naj̱ácuaha na tu̱hunmé á joo coó̱ nac̱andaa̱̱ ini na ndaja caja Ndióxi ̱
jácac̱u a ñay̱ivi. 11Ta ñúhu ínima̱ yii̱ ̱ Jesucristo ini ínima̱ na̱ profeta ta nac̱aja mé á ña̱ ná
caẖyí na̱ nu̱ú tutu ña̱ nac̱aẖaṉ mé á xiẖiṉ ná. Ta nac̱aẖyí na̱ ña̱ vax̱i quiv̱i ̱ndoho ndivaẖa
ini Jesucristo joo tá naṉdihi já ndicáhnu ndivaẖa mé á. Ta naṉducú na̱ cán candaa̱̱ ini na
yo cacuu Jesucristo ta ndá tiempo cacu a. 12 Nac̱aja Ndióxi ̱ ña̱ ná candaa̱̱ ini na̱ profeta
ña̱ a̱ yáha yac̱hi ̱ toho ña̱ nac̱aẖyí na̱ nu̱ú tutu jáchi ̱ cacuu a ña̱ coo tiempo vax̱i chí nu̱u̱.
Jáchi ̱ saẖa̱ mé ndó nac̱aẖyí na̱ ña̱ nu̱ú tutu ta java ñay̱ivi sa̱ nac̱ax̱i tu̱hun na mé tu̱hun
vaẖa saẖa̱ Jesucristo nu̱ ndo.̱ Ta nac̱hindahá Ndióxi ̱mé ínima̱ yii̱ ̱mé á ña̱ ná quixi a indiví
ta nac̱hindeé a̱ na̱ ña̱ ná caẖaṉ na̱ tu̱hun vaẖa saẖa̱ Jesucristo nu̱ ndó. Ta jaṉda̱ mé táto̱
Ndióxi ̱ cúni ̱na̱ candaa̱̱ ini na ña̱ yóho.

Ndítahan nu̱ yo̱ caja í tá quia̱hva cája Ndióxi ̱
13Ña̱ cán quéa̱ caja tiaẖva ndó xíní túni ̱ndo̱ ña̱ ná caja ndó ña̱ cúni ̱Ndióxi.̱ Caẖnu̱ ndó

xíní túni ̱ ndo̱ ta coo tiaẖva ndó candati ndó ná jáxiṉu̱ coo̱ Ndióxi ̱ tu̱hun a ña̱ caja cuaẖa̱
mé á ñam̱aṉi ̱ xiẖiṉ ndo̱ tá ná xiṉu̱ quiv̱í quixi tucu Jesucristo. 14 A̱ cácuu ndó ñay̱ivi sáá
ini jáchi ̱ cúú ndó jaẖyi Ndióxi.̱ Co̱ ndítahan ga̱ cája ndó ña̱ núu ña̱ nax̱ic̱a̱ ini ndó caja
ndó tá cámaṉí candaa̱̱ ini ndó tu̱hun Ndióxi.̱ 15 Ña̱ ndítahan caja ndó quéa̱ caja ndó ña̱

cúni ̱Ndióxi ̱ xiẖín ndinuhu ini ndó já ná cacuu ndó ñay̱ivi yii̱.̱ Jáchi ̱Ndióxi,̱ mé á nac̱ax̱i
ndoẖó cúú á ña̱ yii̱.̱ 16 Jáchi ̱ já cáchí tu̱hun Ndióxi:̱ “Ndítahan cacuu ndó ñay̱ivi yii̱ ̱ jáchi ̱
yeẖe̱ cúú u̱ Ndióxi ̱yii̱.̱”

17Ta tá ná cachi ndó “tátá Ndióxi”̱ já ndítahan caja cáhnu ndó a̱ nani ndúu ndó ñuyíví
yóho. Jáchi ̱mé á cája vií a̱ saẖá ña̱ cája in in ñay̱ivi ta co̱ sáhní toho amé á ndá ñay̱ivi cúú
ná. In nu̱ú cája mé á xiẖín ndihi na. 18 Jáchi ̱mé Ndióxi ̱ naj̱ácac̱u a ndoẖó nu̱ú ndihi ña̱
núu nac̱aja ndó saṉahá. Ta ña̱ yóho cúú ña̱ nac̱atiaẖva ndó nac̱aja tásáhnu jícó ndo.̱ Ta sa̱
cándaa̱̱ vaẖa ini ndó ña̱ coó̱ nac̱haẖvi Jesucristo saẖá cuac̱hi ndó jaṉ xiẖín jiu̱hu̱n cuáán
á xiẖiṉ jiu̱hu̱n cúxú, ña̱ ndihi saẖa.̱ 19Ña̱ nac̱aja mé á quéa̱ nac̱haẖvi a saẖá cuac̱hi ndó
xiẖín nii̱ ̱mé á, dó yaẖvi ndivaẖa. Nax̱iṯa̱ do̱ cán tá nax̱iẖi ̱ a̱ ndic̱a crúxu̱ vaṯí coó̱ nac̱aja
mé á cuac̱hi. Naj̱oc̱o̱ a̱ mé á nu̱ Ndióxi ̱ saẖá cuac̱hí tá quiaẖva nas̱ac̱aja ñay̱ivi tá naj̱oc̱o̱
na̱ in ndicachi vií nu̱ Ndióxi ̱ saṉahá saẖá cuac̱hi na. 20 Tá cámaṉi ̱ cav̱a̱ sáhá saẖa̱ ñuyíví
já nas̱acu ini Ndióxi ̱ quivi Jesucristo saẖá cuac̱hi ñay̱ivi. Tá nax̱iṉu̱ tiempo já naq̱uixi a
ñuyíví ña̱ ná chindeé a̱ ndoẖó. 21 Xiẖín ña̱ nac̱aja Jesucristo cándeé ini ndó Ndióxi ̱ viti,
mé á naj̱ánditacu a Jesús ta nac̱aja cáhnu ndivaẖa Ndióxi ̱ Jesús. Saẖá ña̱ nac̱aja Ndióxi ̱
cándeé ini ndó mé á ta ndáti ndó xiṉu̱ quiv̱i ̱ quiaẖva mé á ña̱ vaẖa, ña̱ íin indiví nu̱ ndó.

22Ta viti nac̱asáhá ndo̱ cája ndó ña̱ ndaa̱̱ já naṉdaja vií ndó ínima̱ ndo̱ ña̱ ná quiẖvi ̱ ini
ndó na̱ cúú cuéntá Jesús. Saẖá ña̱ cán quéa̱ xíní ñúhú quiẖvi ̱ ini ndó na̱ xiẖín ndinuhu
ini ndó. 23 Cúú á tátu̱hun nac̱acu tucu ndó joo a̱ ju̱ú ñay̱ivi nac̱aja ña̱ nac̱acu tucu ndó.
Jáchi ̱ cúú á saẖá ña̱ cándeé ini ndó tu̱hun Ndióxi,̱ ña̱ co̱ ndíhi saẖa̱ aṉda̱ ama cáa quiv̱i.̱
Saẖá ña̱ cán quéa̱ cúú á tátu̱hun nac̱acu tucu ndó nac̱aja tu̱hun Ndióxi.̱ 24 Jáchi ̱ já cáchí
tu̱hun Ndióxi:̱
Tócó ndihi ñay̱ivi cúú ná tátu̱hun yu̱cu̱ cuíi ̱ña̱ cáa yúcu̱ ña̱ ndíhi yac̱hi ̱ saẖa.̱
Ta tócó ndihi ña̱ náhnu cája na cúú á tátu̱hun in ita cánúu nu̱ú yu̱cu̱ cán.
Jáchi ̱mé yu̱cu̱ cán ic̱hi ̱ a̱ ta ndicava ita nu̱ á ta quiaẖva já ndíhi ri saẖá ña̱ cája na̱ cán.
25 Joo tu̱hun Ndióxi,̱ xitoho í a̱ ndíhi saẖá aṉda̱ ama cáa quiv̱i.̱
Ta mé tu̱hun yóho cúú á ña̱ sa̱ nac̱ax̱i tu̱hun i ̱xiẖiṉ ndo.̱ Ta cúú á tu̱hun vaẖa cáhaṉ saẖá
Jesucristo.

2
1 Xíní ñúhú jándacoo ndó tócó ndihi ña̱ núu cája ndó ta a̱ jándahvi ga̱ ndó ñay̱ivi.

Ndítahan cacuu ndó tá quiaẖva ndáa ndó ta a̱ cáhiẖvi ̱ ga̱ ini ndó ta a̱ cácuu ga̱ ndó
ñay̱ivi ndahndá yúhu̱. 2 Tá quiaẖva cája na̱ vaḻí ndúcú na̱ chic̱hí na̱ quiaẖva já ndítahan
ndinducú ndó candaa̱̱ ini ndó tu̱hun Ndióxi ̱ já ná cuu cuahnu ndó xiẖiṉ á ña̱ ná jácac̱u
Ndióxi ̱ ndoẖó. 3 Tá ná caja ndó já jánaẖa̱ ndó ña̱ mé a̱ ndaa̱̱ táhyí nac̱andaa̱̱ ini ndó ña̱
vaẖa ndivaẖa ini Ndióxi,̱ xitoho í.

Jesús cúú á tátu̱hun in yu̱u̱ cáhnu ndáca̱a̱n tiṯó vehe
4Cayati ndó nu̱ú Jesucristo, xitoho í jáchi ̱ tácú va mé á ta cúú á tátu̱hun yu̱u̱ ndúhu̱ ña̱

nac̱andají da̱ cávaẖa vehe. Joo nu̱ Ndióxi ̱cúú Jesucristo tátu̱hun in yu̱ú vaẖa ndivaẖa ña̱
nac̱ax̱i a. 5Ta caja Ndióxi ̱xiẖiṉ ndóhó ña̱ ná cacuu ndó tátu̱hun yu̱u̱ tácú ta cavaẖa Ndióxi ̱
veñu̱hu mé á xiẖín ndihi ndó. Ta sa̱ cúú ndó ju̱tu̱ yii̱ ̱ nu̱ á. Ta saẖá ña̱ nac̱aja Jesucristo
xiẖiṉ ndó cuu joc̱o̱ ndó mé ndó caja ndó ña̱ cúni ̱ mé cuití va jáchi ̱ ña̱ jaṉ quéa̱ cájii̱ ̱ ini
Ndióxi ̱xiẖiṉ. 6 Saẖá ña̱ cán quéa̱ cáchí tu̱hun Ndióxi ̱ tá cáhaṉ saẖá Jesús já cáchí a̱ já:
Yeẖe̱ nas̱acu u̱ in a ñuu Sión ta cúú á tátu̱hun in yu̱u̱ ndúhu̱ ta mé yu̱u̱ yóho cúú á ña̱

nac̱ax̱i mí i ̱ ta cúú á ña̱ yahvi ndivaẖa.
Ta ndá na̱ ná candeé ini mé á a̱ cándoo̱ núu toho na caja i,̱ cáchí tu̱hun Ndióxi.̱
7Mé yu̱u̱ cáhaṉ Ndióxi ̱ saẖa̱ yóho cúú á Jesucristo ta ndíyaẖvi ndivaẖa nu̱ mé ndó jáchi ̱
cándeé ini ndó a.̱ Joo na̱ co̱ cándeé ini Jesús na̱ cán cúú na̱ jáxiṉu̱ nu̱ú tu̱hun Ndióxi ̱ tá
nac̱achi a já:
Mé yu̱u̱ ndúhu̱, ña̱ nac̱andají da̱ cávaẖa vehe,
naṉduu a yu̱u̱ ña̱ íin chága̱ saẖa.̱
8 Ta íin inga tucu nu̱ cáchí a̱ saẖá Jesús:

Cúú á tátu̱hun in yu̱u̱ cáhnu nu̱ú cachiẖin saẖa̱ ná ta jándicava a na,̱ cáchí tu̱hun Ndióxi.̱
Ta mé na̱ cán cáchiẖin saẖa̱ ná jáchi ̱ co̱ cúni ̱ na̱ cuni joẖo na tu̱hun vaẖa cáhaṉ saẖa̱
Jesucristo. Ta jaṉda̱ saẖa̱ nas̱acu ini Ndióxi ̱ndoho na.

Ña̱yivi, na̱ cúú cuéntá mé á
9 Joo mé ndó cúú ndó na̱ nac̱ax̱i Ndióxi ̱ña̱ ná nduu ndó na̱ vehe mé á. Ta naṉduu ndó

ju̱tu̱ cuéntámé á tamé á cúú á rey. Ta cúú ndó in táhndá cáhnu ñay̱ivi yii̱ ̱ndácaa̱ṉ ndó in
ñuu ña̱ naṉdiquehe Ndióxi ̱ cacomí a̱ cuéntá saẖa.̱ Ta nac̱ax̱i Ndióxi ̱ ndóhó ña̱ ná caẖaṉ
ndó xiẖín ñay̱ivi ndaja ndáa ña̱ náhnu cája Ndióxi.̱ Mé a̱ nac̱ana ndoẖó tá nas̱aṉduu ndó
nu̱ú naá cán já ná quixi ndó nu̱ú ndató ndivaẖa yéhe̱ nu̱ íin a. 10 Coó̱ nas̱ac̱uu toho ndó
ñay̱ivi cuéntá Ndióxi ̱jihna joo viti cúú ndó cuéntámé á. Coó̱ naṯaẖvi ̱ ini Ndióxi ̱saẖa̱ ndó
jihna joo viti táhvi ̱ ini a saẖa̱ ndo.̱

Xíní ñúhú caja í ña̱ cúni ̱Ndióxi ̱
11 Candeẖé ndo,̱ ñani i.̱ Xíca̱ taẖví i ̱ nu̱ ndó, na̱ cúú tátu̱hun na̱ ndúu ñuu tóho̱ jáchi ̱

indiví cúú ñuu ndó. Saẖá ña̱ quíhvi ̱ ini i ̱ ndoẖó saẖá ña̱ cán quéa̱ xíca̱ i ̱ ñam̱aṉi ̱ nu̱ ndo̱
ña̱ ná a̱ cája ndó ña̱ xíca̱ ini yiquí cu̱ñu ndó caja. Jáchi ̱ cúú á tátu̱hun cani táhan yiquí
cu̱ñu ndó xiẖiṉ ínima̱ ndo.̱ 12Mé ndó ndúu ndó tañu ñay̱ivi ñuyíví, na̱ co̱ xíca íchi ̱cuéntá
Ndióxi.̱ Xíní ñúhú caja vaẖa ndó já ná cuni na̱ jaṉ ndá quiaẖva cája ndó. Vaṯí viti cáhaṉ
núu na saẖa̱ ndo̱ ta cáchí na̱ ña̱ cúú ndó na̱ quini joo tá ná cuni na ña̱ vaẖa cája ndó já
quéa̱ caja cáhnu na Ndióxi ̱ tá ná xiṉu̱ quiv̱i ̱ caja vií mé á saẖa̱ tócó ndihi ñay̱ivi.

13 Saẖá ña̱ cája cáhnu ndó Jesucristo, xitoho í xíní ñúhú coo joẖo ndó nu̱ sáhndá na̱
jutixia ndúu ñuyíví yóho nu̱ ndo.̱ Coo joẖo ndó nu̱ cáhaṉ presidente, da̱ ndójo chuun
cáhnu chága.̱ 14 Ta coo joẖo ndó nu̱ sáhndá da̱ cúú gobernador jáchi ̱mé presidente cúú
da̱ sáhndá chuun nu̱ú gobernador ña̱ ná caja vií da̱ saẖá na̱ co̱ cája vaẖa. Ta ndítahan nu̱
dá caẖaṉ vaẖa da saẖá na̱ cája vaẖa. 15Cúni ̱Ndióxi ̱ña̱ ná caja vaẖa ndó. Já quéa̱ na̱ tóntó
jiṉi,̱ na̱ co̱ xíca íchi ̱cuéntá Ndióxi ̱cuni na ña̱ vaẖa cája ndó já ná a̱ ñéhe̱ íní na̱ caẖaṉ núu
na saẖa̱ ndo.̱

16 Vaṯí naj̱aṉi ̱ ndó ndáha̱ ley Moisés ña̱ nas̱ac̱omí cuéntá saẖa̱ ndó jihna joo co̱ cúni ̱
cachi a ña̱ núná nu̱ ndó caja ndó ndá cuac̱hi cúni ̱ndo.̱ Jáchi ̱xíní ñúhú ndicu̱hu̱n ini ndó
ña̱ cúú ndó na̱ cája chúun cuéntá Ndióxi ̱ viti. 17Xíní ñúhú coo toṉi ñúhú ndo̱ xiẖiṉ tócó
ndihi ñay̱ivi. Ta ndítahan quiẖvi ̱ ini ndó na̱ cúú cuéntá Jesús. Ta ndítahan nu̱ ndó caja
cáhnu ndó Ndióxi.̱ Ta ndítahan coo toṉi ñúhú ndó xiẖín da̱ cómí chuun ñuyíví yóho.

Co̱ó na̱ca̱ha̱n núu Jesús xiẖín na̱ na̱caja xíxi xiẖiṉ á ta quia̱hva já nditahan caja ri mé ví
18 Ndóhó, na̱ cómí xitoho cuéntá saẖa̱ xíní ñúhú caja ndó xiẖín ndinuhu ini ndó ña̱

sáhndá xitoho ndó nu̱ ndo.̱ Ta a̱ ndíñehe yúhu̱ ndó nu̱ ná. Coó̱ a̱ caja toho a á cúú ná
ñay̱ivi xíxi ini xiẖiṉ ndo̱ á cúú ná na̱ quíhvi ̱ ini ndoẖó, na̱ co̱ jándoho naẖá ini ndó. 19 Sa̱
xíni ̱ ndó ña̱ cúni ̱ Ndióxi ̱ caja ndó. Saẖá ña̱ cán quéa̱ caja ndeé ini ndó tá cája xíxi na
xiẖiṉ ndó saẖá in ñaẖa coó̱ nac̱aja ndó. Jáchi ̱ saẖá ña̱ yóho cajii̱ ̱ ini Ndióxi ̱ xiẖiṉ ndó.
20Vaṯí cája ndeé ini ndó tá ndóho ini ndó saẖá cuac̱hi nac̱aja ndó, co̱ ñéhe̱ táhvi ̱toho ndó
ñam̱aṉi ̱ nu̱ Ndióxi.̱ Joo tá cája ndeé ini ndó tá ndóho ini ndó saẖá ña̱ vaẖa cája ndó já
quéa̱ cájii̱ ̱ ini Ndióxi ̱ xiẖiṉ ndo.̱ 21 Jáchi ̱ saẖá ña̱ yóho nac̱ana mé á ndoẖó. Ta naj̱ánaẖa̱
Jesucristo ña̱ yóho nu̱ ndo̱ tá naṉdoho ini mé á saẖa̱ ndo̱ vaṯí coó̱ nac̱aja mé á cuac̱hi.
Ta ña̱ yóho cúú in quiaẖva nas̱acu a caja ndó. 22Ni in túhún toho tañu coó̱ nac̱aja mé á
cuac̱hi ta ni in túhún tañu coó̱ naj̱ándahvi a ñay̱ivi. 23 Tá nac̱asáhá na̱ cánaẖá quini na
xiẖiṉ á coó̱ naṉducú ñehe mé á tu̱hun quini nu̱ na. Ta tá naj̱ándoho na ini a coó̱ nas̱acu
ini a caja núu a xiẖín na̱ cán. Ña̱ nac̱aja mé á quéa̱ nas̱acu ndihi a ña̱ ndáha̱ Ndióxi,̱ mé a̱
cája vií ndaa̱̱ saẖa̱ tócó ndihi ñaẖa. 24Mé Jesucristo naṉdicojo a cuac̱hí jaṯá yiquí cu̱ñu a
cuaẖaṉ tá nax̱iẖi ̱a̱ ndic̱a crúxu̱. Ta cúú á tátu̱hun nax̱iẖi ̱yó nu̱ú cuac̱hí ña̱ ná cuu catacú
cuéntá mé á tá ná caja í ña̱ vaẖa cuití va. Naj̱ándicueẖe̱ na̱ Jesucristo ña̱ ná cuu ndivaẖa
mé ndó. 25 Jáchi ̱mé ndó nax̱ic̱a nuu ndó ñuyíví yóho tá quiaẖva xíca nuu in ndicachi, rí
naṉdiñúhú nu̱ú xitoho. Joo viti naṉdicó coo̱ ndó nu̱ Jesucristo ta mé a̱ cán ndáá a̱ ndoẖó
tá quiaẖva ndáá in daṯaa̱ ndicachi jaṉa̱ dá. Ta co̱ jándacoo ndáha̱ mé á ndoẖó.

Ña̱ ndítahan caja na̱ sa̱ na̱tanda̱ha̱
1 Candeẖé ndó, naj̱iẖí, na̱ ndúu yíi.̱ Xíní ñúhú caja ndó ña̱ sáhndá yíi ̱ ndó nu̱ ndo.̱ Já

quéa̱ tá co̱ cándúsa da tu̱hun Ndióxi ̱ cuu xiṉu̱ ini da candúsa da ña̱ saẖá ña̱ cája ndó ta a̱
ju̱ú ga̱ saẖá ña̱ cáhaṉ ndó xiẖiṉ dá. 2 Jáchi ̱ tá ná cuni yíi ̱ ndó ña̱ cája vaẖa ndó ta cáhaṉ
toṉi ñúhú ndó xiẖiṉ dá já quéa̱ cuu jáxiṉu̱ ndó ini da xiẖiṉ ña̱ cája ndó. 3 A̱ ndíhi naẖá
ini ndó caja cutú ndó mé ndó xiẖín ñaẖa ña̱ cuu canaẖa̱ lánda̱ ndó xiẖiṉ, tátu̱hun ña̱
chuhun lánda̱ ndó yútu̱ jiṉi ̱ndo̱ á tátu̱hun ña̱ cañuhu lánda̱ jíqui ̱ jic̱o̱ ndo.̱ Ta a̱ ndíhi ini
ndó cañuhu lánda̱ jéhe̱ ndáha̱ ndo.̱ Ta a̱ ndíhi ini ndó candixi ndó jáhma̱ lánda.̱ A̱ ndíhi
ini ndó saẖa̱ tócó ndihi ña̱ yóho. 4 Ña̱ ndítahan ndihi ini ndó saẖá cúú ña̱ ndíyaẖvi nu̱
Ndióxi.̱ Ta ña̱ yóho cúú in ínima̱ ña̱ naṉdicutú xiẖín ña̱ vaẖa já ná coo vií ini ndó. Tócó
ndihi ña̱ yóho cúú ña̱ co̱ ndíhi saẖa.̱ 5 Jáchi ̱quiaẖva já ñúchí ndivaẖa nas̱ac̱aja naj̱iẖí yii̱,̱
na̱ nas̱ac̱uu cuéntá Ndióxi ̱ saṉahá. Nac̱andeé ini na Ndióxi ̱ ta nac̱aja na chuun nas̱ahnda
yíi ̱ná nu̱ ná. 6Quiaẖva já ñúchí ndivaẖa nac̱aja ñá nas̱aṉaní Sara tá nac̱andúsa ñá yíi ̱ñá,
da̱ nas̱aṉaní Abraham. Ta mé ñá cán nac̱achi ñá saẖá Abraham ña̱ cúú dá xitoho ñá. Ta
viti mé ndó cúú ndó tátu̱hun jaẖyi mé Sara cán tá cája ndó ña̱ vaẖa ta tá co̱ yíhví ndo̱ ni
in ñaẖa.

7 Ta jári ndóhó va daṯaa̱, da̱ íin ñájíhí, a̱ cája ndivaẖa ndó xiẖiṉ ñájíhí ndo.̱ Coo toṉi
ñúhú ndó xiẖiṉ ña̱ jáchi ̱ cúú ñá ña̱ chíjín chága̱ nu̱ mé ndó. Ta ñam̱aṉi,̱ ña̱ nas̱acu ini
Ndióxi ̱quiaẖva nu̱ ndóhó, daṯaa̱, nas̱acu ini mé á quiaẖva ri a nu̱ú ña̱ cán va. Saẖá ña̱ cán
quéa̱ ndítahan caja vaẖa ndó xiẖiṉ ñájíhí ndo̱ já ná cuni joẖo Ndióxi ̱ ña̱ xíca̱ taẖví ndó
nu̱ á.

Ndóho ini java na sa̱há ña̱ va̱ha cája na
8Candeẖé ndo.̱ In ndítahan cacuundihi ndó. Co̱ ndítahan cahnda táhanndó. Ndítahan

quiẖvi ̱ini táhan ndó tátu̱hun in cúú tátá ndihi ndó. Ta ndítahan candáhví ini ndó ñay̱ivi.
Ta coto a̱ ndíñehe jícó ndo̱ mé ndó. 9Tá ná caja núu ñay̱ivi xiẖiṉ ndo̱ a̱ ndícó coo̱ ndó caja
ndó já xiẖiṉ ná. Ta ni tá ná canaẖá na̱ xiẖiṉ ndo̱ a̱ ndícó coo̱ ndó canaẖá ndó xiẖiṉ ná.
Vaẖa chága̱ ná cac̱a̱ taẖví ndó nu̱ Ndióxi ̱ ña̱ ná caja vaẖa mé á xiẖín na̱ cán. Ta nac̱ana
Ndióxi ̱ndoẖó ñá ná caja mé á ñam̱aṉi ̱ xiẖiṉ ndo.̱ 10 Jáchi ̱ já cáchí tu̱hun Ndióxi ̱ já:
Ndá na̱ cúni ̱canduu nahá ñuyíví yóho ta co̱ cúni ̱na̱ quixi tondóhó nu̱ ná nani íin na yóho,
já quéa̱ ndítahan nu̱ ná candaa na yúhu̱ ná já ná a̱ cáhaṉ quini na.
Ta quiaẖva já ndítahan candaa na yúhu̱ ná já ná a̱ cáhaṉ na̱ ña̱ tu̱hún.
11Ndítahan caxoo na nu̱ tócó ndihi ña̱ núu ta caja na ña̱ vaẖa cuití va.
Ta ndítahan ndinducú na̱ ña̱ coo vaẖa ini na xiẖín ñay̱ivi ta a̱ jándacoo na caja na ña.̱
12 Jáchi ̱ndáá Ndióxi ̱na̱ cája ndaa̱,̱
ta táa joẖo a nu̱ cáhaṉ na̱ tá xíca̱ taẖví na̱ nu̱ mé á.
Joo xójo̱ ini a xiẖín ñay̱ivi cája cuac̱hi, já cáchí tu̱hun Ndióxi.̱

13 Ni in ñay̱ivi a̱ cu̱ú ndusa caja xíxi xiẖiṉ ndó tá ná ndiẖi ini ndó caja ndó ña̱ vaẖa.
14 Joo tá cája xíxi na xiẖiṉ ndó vaṯí cája ndó ña̱ vaẖa, taẖví nahá nac̱uu ndó. A̱ cáyiẖví
toho ndó ñay̱ivi ta a̱ ndícani toho ini ndó. 15Ña̱ ndítahan caja ndó quéa̱ caja cáhnu ndó
Jesucristo, xitoho í xiẖiṉ ndinuhu ínima̱ ndo.̱ Ta xíní ñúhú coo tiaẖva ndó nducú ñehe
vií ndó tu̱hun nu̱ú ñay̱ivi, na̱ cúni ̱candaa̱̱ ini saẖá ña̱ cándeé ini ndó Jesús. Ta ná coo toṉi
ñúhú ndó xiẖiṉ ná ta a̱ ndíñehe jícó ndo̱ mé ndó nani ndícani ndó tu̱hun Ndióxi ̱nu̱ú na̱
cán. 16Ndítahan caja ndó ña̱ vaẖa já ná a̱ cácahan nu̱u̱ ndo.̱ Ta tá cáhaṉ núu na saẖa̱ ndo̱
saẖá ña̱ cúú ndó cuéntá Jesús já quéa̱ cacahan nu̱u̱ mé na̱ cán saẖá tu̱hun núu cáhaṉ na̱
saẖa̱ ndó. 17Ta tá mé Ndióxi ̱quéa̱ cúni ̱ña̱ ná ndoho ini ndó já quéa̱ vaẖa chága̱ ná ndoho
ini ndó saẖá ña̱ vaẖa cája ndó a̱ ju̱ú ga̱ saẖá ña̱ núu.

18 Ta in túhún tañu cuití va nax̱iẖi ̱ Jesucristo saẖá cuac̱hí. Ni in túhún toho cuac̱hi
coó̱ nac̱aja mé á joo naṉdoho ini a saẖá ñay̱ivi quini já ná cuu ndiẖvi ndihí íchi ̱ cuéntá
Ndióxi.̱ Ta saẖá ña̱ nas̱ac̱omí a̱ in yiquí cu̱ñu ñay̱ivi nax̱iẖi ̱ a̱ joo mé á cúú á ña̱ naq̱uixi
indiví saẖá ña̱ cán quéa̱ naṉditacu tucu a ta tácú yii̱ ̱ va ínima̱ mé á. 19 Ta nas̱aẖaṉ ínima̱
mé á nu̱ ndájí ínima̱ ndii̱ ta cán nac̱aẖaṉ mé á tu̱hun Ndióxi ̱ xiẖiṉ na.̱ 20Mé ínima̱ ndii̱

cán nas̱ac̱uu na na̱ coó̱ nax̱een cuni joẖo tu̱hun Ndióxi ̱saṉahá ndivaẖa. Tá nas̱aṯacu Noé
já nas̱andatí Ndióxi ̱ ña̱ ná cav̱a̱ ini na̱ cán nani cávaẖa Noé mé barco cáhnu, dó jácac̱u
ñahá. Joo chá cuití nas̱ac̱uu na̱ nac̱ac̱u. U̱na̱ víxí laá̱ na̱ nac̱ac̱u nu̱ú ticuií̱ cán. 21 Ta viti
tá cándúta̱ yo̱ xiẖín ticuií̱ já cac̱u ínima̱ yó tá quiaẖva nac̱ac̱u na̱ cán ini barco saṉahá.
Tá cándúta̱ yo̱ xiẖín ticuií̱ co̱ ndóo cuac̱hí saẖá ña̱ naṉdoo yiquí cu̱ñu í xiẖín ticuií̱ cán.
Nac̱ac̱ú nu̱ú cuac̱hí jáchi ̱ cándeé iní Jesucristo ta cúni ̱ yó ña̱ ná ndaja vií mé á ínima̱ yo.̱
Ta náha̱ ña̱ nac̱ac̱ú nu̱ú indayá tá naṉditacu tucu Jesucristo 22 ta sa̱ naṉdaa mé á indiví ta
íin a xoo cuáha Ndióxi.̱ Ta sáhndá mé á chuun nu̱ táto̱ Ndióxi ̱ xiẖín nu̱ú na̱ cómí cuéntá
saẖá na̱ ndúu indiví.

4
Náha̱ Ndióxi ̱ nu̱ yo̱ ndá quia̱hva ndítahan nu̱ yo̱ caja chúun í ña̱ ná ñeẖe̱ táhvi ̱ yó nu̱ mé á

1 Tá quiaẖva naṉdoho yiquí cu̱ñu Jesús quiaẖva já ndítahan canduu tiaẖva ri ndóhó
va ndoho ini ndó. Jáchi ̱ndá na̱ ndóho ini yiquí cu̱ñu, na̱ cán cúú na̱ co̱ cája cuac̱hi ndaja
nac̱uu. 2Ta viti co̱ cája ga̱ yiquí cu̱ñu ndó ña̱ núu cuéntá ñuyíví yóho. Ta níí tiempondúcú
ndó caja ndó ña̱ cúni ̱Ndióxi.̱ 3 Jáchi ̱ sa̱ nay̱aẖa ndivaẖa quiaẖva nac̱aja ndó ña̱ núu jihna
tá quiaẖva cája ñay̱ivi, na̱ co̱ xíni ̱Ndióxi.̱ Mé tiempo tá cámaṉi ̱ candaa̱̱ ini ndó saẖa̱ íchi ̱
cuéntá Jesús já nas̱ac̱aja ndó tá nu̱ú ña̱ núu tátu̱hun ña̱ xíca̱ ini ndó caja ndó xiẖín yiquí
cu̱ñu ndó. Ta nas̱ac̱uu ndó ñay̱ivi xíhí. Ta nac̱atóó ndó cája ndó vicó lánda̱ ndivaẖa. Ta
chí naj̱áyaẖa quini ndivaẖa ndó ña̱ nas̱ax̱ihi ndó. Ta nac̱aja cáhnu ndó yoc̱o̱ ña̱ nac̱achi
Ndióxi ̱co̱ ndítahan caja cáhnu ndó. 4Ta nac̱asáhá cáhaṉ núu ñay̱ivi nas̱aṯáhan xiẖiṉ ndó
tá nas̱ac̱aja ndó ña̱ núu jihna. Jáchi ̱viti co̱ xíca nuu ga̱ ndó cája ndó tá nu̱ú ña̱ núu xiẖiṉ
ná. Ta viti sa̱ nac̱asáhá ndíhi ini na ndáti na ndicó coo̱ ndó xiẖiṉ ná. 5 Joo vax̱i quiv̱í
cu̱hu̱n na̱ cán cavií saẖa̱ ná nu̱ Ndióxi,̱ mé a̱ íin tiaẖva caja vií saẖá na̱ tácú xiẖín saẖá
na̱ sa̱ nax̱iẖi.̱ 6 Jáchi ̱ sa̱ nax̱ini joẖo va ñay̱ivi, na̱ sa̱ nax̱iẖi ̱ cán tu̱hun vaẖa saẖá Jesús tá
nas̱aṯacu na. Nax̱ini joẖo na tu̱hun vaẖa saẖá Jesús ña̱ ná cuu catacu ínima̱ ná tá quiaẖva
tácú Ndióxi ̱vaṯí nac̱avií saẖa̱ ná ñuyíví yóho tá quiaẖva cávií saẖa̱ tócó ndihi ñay̱ivi.

7 Jaḻóho cúni ̱xiṉu̱ coo̱ quiv̱i ̱ndihi saẖa̱ tócó ndihi ñaẖa. Saẖá ña̱ cán quéa̱ ndítahan nu̱
ndo̱ coo cáxí táhyí ini ndó ta xiẖiṉ ndinuhu ini ndó ndítahan cac̱a̱ taẖví ndó nu̱ Ndióxi.̱
8Ña̱ cúni ̱quéa̱ ná quiẖvi ̱ini táhan ndó jáchi ̱tá quíhvi ̱ini táhan ndó já cája cáhnu ini saẖa̱
táhan ndó tá ná yaẖa xiẖiṉ táhan ndó. 9Ta a̱ cójo ini ndó tá xínu̱ coo̱ ñani táhan ndó xíto
nihni na ndoẖó vehe ndó jáchi ̱ ndítahan ndiquehe vaẖa ndó na.̱ 10Nas̱aẖaṉ Ndióxi ̱ nu̱ú
in in ndó ña̱ ná ñeẖe̱ táhvi ̱ ndó in in ñam̱aṉi ̱mé á. Ta ndítahan caja chúun ndó a̱ ña̱ ná
chindeé ndó na̱ cúú cuéntá Jesús. Ta ndítahan caja ndó ña̱ tá quiaẖva sáhan Ndióxi ̱ndée̱
ndó caja ndó ña.̱ 11 Ta ndá tu̱hun ná caẖaṉ ndó xiẖín ñani táhan ndó, ná cacuu a tu̱hun
yii̱ ̱ tátu̱hun ña̱ cáhaṉ Ndióxi.̱ Ta ndá ndó cája ñam̱aṉi ̱xiẖiṉ inga na, ná caja ndó ña̱ xiẖiṉ
ndée̱ sáhan Ndióxi ̱ nu̱ ndo.̱ Jáchi ̱ tócó ndihi ña̱ cája ndó ndítahan cacuu a ña̱ cuu caja
cáhnu í Ndióxi ̱ xiẖiṉ. Ta cája Jesucristo ña̱ ná cuu caja cáhnu í Ndióxi.̱ Cáhnu ndivaẖa
cúú a ta sáhndá a̱ chuun nu̱ú tócó ndihi ñaẖa aṉda̱ ama cáa quiv̱i.̱ Já ná coo.

Ndóho iní jáchi ̱ cándeé iní Jesús
12 Candeẖé ndo,̱ ñani i.̱ Coto a̱ cátóntó nahá ndo̱ tá quíxi tondóhó náhnu nu̱ ndo.̱ A̱

cája ndó tátu̱hun na̱ co̱ xíni ̱ quixi tondóhó nu̱u̱. 13 Ña̱ ndítahan caja ndó quéa̱ cajii̱ ̱ ini
ndó jáchi ̱xiẖín ña̱ yóho cándaa̱̱ ini ndó ndá quiaẖva naṉdoho ini Jesús. Ta xiẖín ña̱ yóho
cajii̱ ̱ndivaẖa ini ndó tá ná cuni ndó ndá quiaẖva cáhnu cúú mé á tá ná quixi tucu a. 14Tá
cánaẖá ñay̱ivi xiẖiṉ ndo̱ saẖá ña̱ cándeé ini ndó Jesucristo, taẖví nac̱uu ndó. Jáchi ̱ sa̱
naṉdicutú ndaa̱̱ ínima̱ in in ndó xiẖiṉ ínima̱ yii̱ ̱ Ndióxi ̱ ta mé á cúú á ña̱ cáhnu ndivaẖa.
Mé ñay̱ivi cán cáhaṉ núu na saẖá joomé ndó cája cáhnu ndó a.̱ 15Tá nac̱asáhá cája xíxi na
xiẖiṉ ndó co̱ ndítahan cacuu a saẖá ña̱ cúú ndó taa̱ sáhní ndii̱. Ta ni co̱ ndítahan cacuu a
saẖá ña̱ cája cuíhná ndo.̱ Ta ni co̱ ndítahan cacuu a saẖá ña̱ a̱ váha toho nac̱aja ndó. Ta ni
co̱ ndítahan cacuu a saẖá ña̱ naq̱uiẖvi nuu ndó nu̱ú co̱ ndítahan nu̱ ndo.̱ 16 Joo tá ndóho
ini ndó saẖá ña̱ cúú ndó cuéntá Jesucristo co̱ ndítahan cácahan nu̱u̱ ndo.̱ Ña̱ ndítahan
caja ndó quéa̱ caja cáhnu ndó Ndióxi ̱ jáchi ̱naṉ̃eẖe̱ táhvi ̱ndó cacuu ndó cuéntá Jesús.

17Viti sa̱ nax̱iṉu̱ coo̱ tiempo casáhá Ndióxi ̱caja vií a̱ saẖá na̱ cúú cuéntá mé á. Ta jihna

mé yó, na̱ cúú cuéntá mé á caja vií a̱ saẖa.̱ Ta a̱ ju̱ú quiaẖva jándoho a ini java ga̱ ñay̱ivi,
na̱ co̱ cúni ̱ coo joẖo nu̱ú ña̱ sáhndá mé á nu̱ ná caja na. 18 Jáchi ̱ cáchí tu̱hun Ndióxi ̱ ña̱
jaṉda̱ mí, na̱ cúú ñay̱ivi ndaa̱̱ nu̱ Ndióxi ̱ ta ihví cáa saẖa̱ yo̱ jácac̱u Ndióxi ̱mí. Ndaja ga̱
ví caja Ndióxi ̱ xiẖín ñay̱ivi sáá ini, na̱ co̱ cúni ̱ jándacoo cuac̱hi. 19 Saẖá ña̱ cán quéa̱ tá
ndóho ini ndó tá quiaẖva cúni ̱Ndióxi,̱ ndítahan nu̱ ndó caja vaẖa ndó. Ta jári ndítahan
nu̱ ndó ndiquiaẖva ndó mé ndó ndáha̱ Ndióxi,̱ mé á nac̱avaẖa ndóhó. Ta cája mé Ndióxi ̱
ña̱ sáhan tu̱hun a caja.

5
Ndícani Pedro nu̱ú na̱ cúú cuéntá Jesús ndía̱ ndítahan nu̱ ná caja na

1Ta viti cúni ̱caẖaṉ loho i ̱xiẖín na̱ sac̱uaẖa̱ nu̱ú na̱ cúú cuéntá Jesús ndúu tañu ndó jaṉ
jáchi ̱da̱ sac̱uaẖa̱ cúú ri yeẖe̱ va. Ta cúú u̱ in da̱ nax̱ini xiẖín nu̱ú i ̱tá quiaẖva naṉdoho ini
Jesucristo. Ta tá quiaẖva cuni na̱ sac̱uaẖa̱ ndaja cáhnu cacuu na nu̱ Ndióxi ̱ tá cu̱hu̱n na̱
coo na xiẖiṉ mé á quiaẖva já caja ri Ndióxi ̱ xiẖín yeẖe̱ va tá ná xiṉu̱ coo̱ quiv̱i ̱ nu̱ ndíhí.
2Xíca̱ taẖví i ̱ nu̱ ndó ña̱ ná cacomí vaẖa ndó cuéntá saẖá na̱ cúú cuéntá Jesús. Caja ndó
ña̱ xiẖín ndinuhu ini ndó jáchi ̱mé Ndióxi ̱naj̱ándicoo a na ndáha̱ ndo.̱ Saẖá ña̱ cán quéa̱
xíní ñúhú coo cuéntá vaẖa ndó xiẖiṉ ná tá quiaẖva cúni ̱ Ndióxi.̱ Ta coto a̱ cája ndó ña̱
xiẖín ña̱ ndúsa.̱ Ta ni a̱ cája ndó ña̱ saẖá jiu̱hún. Ña̱ ndítahan caja ndó quéa̱ cajii̱ ̱ ini ndó
xiẖín chuun yóho. 3Ta co̱ ndítahan cahvi ini ndo̱ ña̱ cúú ndó xitoho na̱ cúú cuéntá Jesús
jaṉ jáchi ̱ na̱ jaṉ cúú ná na̱ naj̱ándacoo Ndióxi ̱ nu̱ ndó candaa ndó. Xíní ñúhú caja vaẖa
ndó já ná cuni ri na̱ jaṉ va caja na ña.̱ Jáchi ̱na̱ jaṉ cúú ná tátu̱hun ndicachi ta ndóhó cúú
ndó tátu̱hun da̱ ndáá ñahá. 4Ña̱ cán quéa̱ tá ná quixi Jesucristo, mé á cúú da̱ sac̱uaẖa̱ nu̱ú
ndihi da̱ ndáá na̱ cúú cuéntá mé á aṉda̱ já ndiquiaẖva mé á ña̱ ndítahan ndiquehe ndó
saẖá chuun nac̱aja ndó yóho. Ta ña̱ quiaẖva mé á nu̱ ndó a̱ cácuu toho a in ñaẖa ña̱ ndihi
saẖa.̱

5Ta viti cáhaṉ ri ̱ xiẖiṉ ndóhó, da̱ tacú. Xíní ñúhú coo joẖo ndó nu̱ sáhndá na̱ sac̱uaẖa̱
nu̱ ndo.̱ Tócó ndihi ndó ndítahan candúsa táhan ndó ta co̱ ndítahan nu̱ ndó ndiñehe jícó
ndo̱ mé ndó jáchi ̱ já cáchí tu̱hun Ndióxi:̱
Xójo̱ ini Ndióxi ̱xiẖín na̱ cátóó ndiñehe jícó mé,
joo cája ñam̱aṉi ̱ xiẖín na̱ jánuu ndáha̱ mé.
6 Ña̱ cán quéa̱ ndítahan jánuu ndáha̱ ndó mé ndó nu̱ Ndióxi ̱ jáchi ̱ sa̱ cándaa̱̱ ini ndó ña̱
cáhnu ndivaẖa cúú mé á. Vax̱i quiv̱i ̱ jándiñehe jícó mé á ndoẖó saẖá ña̱ naj̱ánuu ndáha̱
ndó mé ndó. 7 Tá ndícani ndivaẖa ini ndó ndítahan cac̱a̱ taẖví ndó nu̱ Ndióxi ̱ ña̱ ná
chindeé a̱ ndoẖó jáchi ̱ñúhu ini a saẖa̱ ndo.̱

8 Cuéntá coo ndó ta coto a̱ náá ini ndó jáchi ̱ tiñáhá sac̱uaẖa̱ cúú rí rí iẖvi ̱ yo̱ ta xíca
nuu rí tañu mí yóho. Ta tá quiaẖva cája in león ndáhyi ̱ rí ndúcú rí yo caxí rí quiaẖva já
cája tiñáhá sac̱uaẖa̱ yóho jándicava rí ñay̱ivi nu̱ú cuac̱hi. 9Xíní ñúhú coo ndacú ini ndó
ta candeé ndusa ini ndó Ndióxi ̱ já cuu quee vaẖa ndó xiẖiṉ ri.̱ Ta ndítahan ndicu̱hu̱n ini
ndó ña̱ tá quiaẖva ndóho ini ndó quiaẖva já ndóho ri java ga̱ na̱ cúú cuéntá Jesús ndúu
ndijáá ñuyíví. 10 Ta tá sa̱ nay̱aẖa chá tiempo ndóho ini ndó aṉda̱ jáví caja Ndióxi ̱ ña̱ ná
ndoo cuac̱hi ndó ta jándiẖvi mé á ndée̱ a̱ ini ínima̱ ndo.̱ Níí tiempo cacuu ndó ñay̱ivi
ndacú ini xiẖín tu̱hun Ndióxi ̱ ta xiẖín ña̱ yóho candeé ndusa ini ndó Ndióxi.̱ Mé á cán
cája cuaẖá ñam̱aṉi ̱xiẖiṉ yo.̱ Ta nac̱anamé ámí ña̱ ná coẖó coo í indiví ña̱ ná ndaja cáhnu
Ndióxi ̱mí aṉda̱ ama cáa quiv̱i ̱ saẖá ña̱ in naṉduú xiẖín Jesucristo. 11Cáhnu ná cacuu mé
á ta íin ndée̱ a̱ cája tócó ndihi ña̱ cúni ̱ a̱ aṉda̱ ama cáa quiv̱i.̱ Já ná coo.

Ndínda̱yí Pedro na̱ cáhyí da̱ carta nu̱u̱ cán
12 Chíndeé Silvano yeẖe̱ cáhyí i ̱ carta yóho ta chíndahá i ̱ ña̱ nu̱ ndo.̱ Ta cája i ̱ cuéntá

mé Silvano yóho cája chúun da cuéntá Ndióxi ̱ xiẖín ndinuhu ini da. Nac̱aẖyí i ̱mé carta
loho nu̱ ndo̱ jáchi ̱cúni ̱ndicani i ̱ña̱ ndaa̱̱ nu̱ ndó ña̱ cája tá cája Ndióxi ̱ñam̱aṉi ̱xiẖiṉ ndo.̱
Xíní ñúhú coo ndacú ini ndó ta a̱ ndíndójó ndó tócó ndihi ña̱ nac̱achi i ̱ xiẖiṉ ndó yóho.



1 Pedro 5:13 395 1 Pedro 5:14
13Na̱ cúú cuéntá Jesús ndúu ñuu Babilonia chíndahá na̱ Ndióxi ̱coo ndó. Ta tá quiaẖva

naṉdacax̱i Ndióxi ̱ ndoẖó quiaẖva já naṉdacax̱i ri á na̱ cán va. Ta jári Marcos, da̱ cúú
tátu̱hun jaẖyi i ̱ chíndahá da̱ Ndióxi ̱ coo ndó. 14 Caẖaṉ Ndióxi ̱ xiẖiṉ táhan ndó ta tatí
yúhu̱ saj̱óho táhan ndó jáchi ̱quiaẖva já ndítahan caja ndó saẖá ña̱ quíhvi ̱ ini táhan ndó.

Ta ña̱ cúni ̱quéa̱ ná coo vaẖa ini ndihi ndó, na̱ cúú cuéntá Jesucristo. Já ná coo.

Carta nac̱aẖyí Pedro chí iv̱i ̱
Cáhyí tucu Pedro inga carta nu̱ú na̱ cúú cuéntá Jesús

1 Yeẖe̱ cúú Simón Pedro ta cája chúun i ̱ cuéntá Jesucristo ta cúú u̱ in apóstol
nac̱hindahá mé á ña̱ ná caẖaṉ i ̱ saẖá tu̱hun a. Cáhyí i ̱ carta yóho nu̱ ndóhó, na̱ naṉ̃eẖe̱
táhvi ̱candeé ini Ndióxi ̱tá quiaẖva cándeé ini ndeẖe̱mé á. Jáchi ̱cája ndaa̱̱ Jesucristo tócó
ndihi ñaẖa ta mé á cúú Ndióxi ̱ cája cáhnu í. Ta mé á quéa̱ jácac̱u mí. 2Ña̱ cúni ̱ quéa̱ ná
caja cuaẖa̱ Ndióxi ̱ñam̱aṉi ̱ xiẖiṉ ndo̱ ta ná caja mé á ña̱ ná coo vaẖa ini ndó saẖá ña̱ xíni ̱
ndó yo cúú Ndióxi ̱ ta saẖá ña̱ xíni ̱ndo̱ yo cúú Jesús, xitoho í.

Jáxiṉu̱ Ndióxi ̱ iní ña̱ ná caja í ña̱ cúni ̱mé á
3 Xiẖiṉ ndée̱ Ndióxi ̱ nac̱aja ña̱ ná a̱ ndímaṉí ñaẖa nu̱ yo̱ catacú ñuyíví yóho. Ta náha̱

mé á nu̱ yo̱ ndá quiaẖva caja cáhnu í mé á xiẖín ña̱ cája í. Jáchi ̱nac̱aja mé á ña̱ ná candaa̱̱
iní saẖa̱ Jesucristo. Ta xiẖiṉ ndée̱mé á ta xiẖiṉ tócó ndihi ña̱ náhnu cájamé á nac̱ax̱i amí
candeé iní mé á. 4Ta saẖá ña̱ yóho nas̱aẖaṉ tu̱hun a nu̱ yo.̱ Ta náhnu ndivaẖa cúú tu̱hun
nas̱aẖaṉ mé á nu̱ yo̱ ta ndíyaẖvi ndivaẖa ña.̱ Jáchi ̱ xiẖín tu̱hun nas̱aẖaṉ mé á nu̱ yó já
cuu xiṉu̱ coo̱ í coo í tá quiaẖva íin mé á. Ta xiẖín ña̱ yóho cuu caxoo í nu̱ú ña̱ núu xíca̱ ini
yiquí cu̱ñu í caja ñuyíví yóho. 5 Saẖá ña̱ cán quéa̱ tá cúni ̱ndó ñeẖe̱ táhvi ̱ndó ñam̱aṉi ̱nu̱
Ndióxi ̱xíní ñúhú candeé ini ndó Jesús. Ta vaṯí sa̱ cándeé ini ndó Jesús joo xíní ñúhú caja
vaẖa ndó. Ta vaṯí sa̱ cája vaẖa ndó joo xíní ñúhú candaa̱̱ vaẖa ini ndó tu̱hun Ndióxi.̱ 6Ta
vaṯí sa̱ cándaa̱̱ ini ndó tu̱hun Ndióxi ̱joo xíní ñúhú caẖnu̱ ndó nu̱ú ña̱ núu ña̱ xíca̱ ini yiquí
cu̱ñu ndó caja. Ta vaṯí sa̱ sáhnu̱ ndó nu̱ú ña̱ xíca̱ ini yiquí cu̱ñu ndó caja joo ndítahan coo
cáhnu ini ndó. Ta vaṯí sa̱ íin cáhnu ini ndó joo ndítahan ndinducú ndo̱ caja ndó ña̱ cúni ̱
Ndióxi.̱ 7 Ta vaṯí sa̱ cája ndó ña̱ cúni ̱Ndióxi ̱ joo ndítahan quiẖvi ̱ ini ndó ñani táhan ndó,
na̱ cúú cuéntá Jesús. Ta xiẖín ña̱ yóho cuu quiẖvi ̱ ini ndó tócó ndihi ñay̱ivi.

8 Tá cája ndó tócó ndihi ña̱ yóho ta tá ndíhi ini ndó cuahnu ndó xiẖiṉ á, a̱ cácuu toho
ndó ñay̱ivi co̱ chúun nu̱ Ndióxi.̱ Ta tá ná xiṉu̱ coo̱ ndó candaa̱̱ ini ndó saẖa̱ Jesucristo,
xitoho í já quéa̱ a̱ cácuu a ña̱ uun. 9 Joo ndá na̱ co̱ cája tócó ndihi ña̱ nac̱achi i ̱ xiẖiṉ ndo̱
cúú ná tátu̱hun in na̱ cuaá̱, in na a̱ cu̱ú candeẖé vaẖa. Jáchi ̱ naṉdindójó na̱ ña̱ naj̱ándoo
Ndióxi ̱ cuac̱hi nac̱aja na saṉahá. 10 Saẖá ña̱ cán quéa̱ ndítahan nu̱ mé ndó, ñani i,̱ na̱ cúú
cuéntá Jesús ndiẖi ini ndó naẖa̱ ndo̱ nu̱ú ñay̱ivi ña̱ mé a̱ ndaa̱̱ táhyí cúú ndó na̱ nac̱ana
Ndióxi ̱cacomí a̱ cuéntá saẖa.̱ Jáchi ̱ tá ná caja ndó tócó ndihi ña̱ vaẖa nac̱achi i ̱xiẖiṉ ndo̱
yóho a̱ ndícava toho ndó nu̱ú cuac̱hi. 11Ta xiẖín ña̱ yóho núná nu̱ ndó cu̱hu̱n ndo̱ indiví
nu̱ íin Jesucristo, xitoho í, mé á jácac̱u mí ta cacomí a̱ cuéntá saẖa̱ yó aṉda̱ ama cáa quiv̱i.̱

12 Saẖá ña̱ cán quéa̱ cáhaṉ tá cáhaṉ i ̱ saẖá ña̱ yóho nu̱ ndo̱ vaṯí sa̱ xíni ̱ va ndó ña̱ ta
vaṯí sa̱ cándeé ini ndó ña̱ ndaa̱,̱ ña̱ naj̱ánaẖa̱ i ̱ nu̱ ndo̱ yóho. 13 Cája i ̱ña̱ yóho jáchi ̱ cáhán
i ̱ ña̱ ndítahan caja i ̱ ña̱ nani tácú u̱ ñuyíví yóho. Jáchi ̱ xíní ñúhú ndicani i ̱ nu̱ ndo̱ ndía̱
quéa̱ vaẖa ta ndía̱ quéa̱ a̱ váha. 14 Jáchi ̱sa̱ nac̱aja Jesucristo, xitoho í ña̱ ná candaa̱̱ ini i ̱ña̱
sa̱ nac̱ayati quiv̱í quivi i ̱ ta jándacoo i ̱ ñuyíví yóho. 15 Joo ndúcú ndéé e̱ ndinducú u̱ ndá
quiaẖva caja i ̱ já ná a̱ ndíndójó ndó saẖa̱ tócó ndihi ña̱ yóho tá sa̱ nax̱iẖi ̱ i.̱

Ndícani Pedro ña̱ na̱xini da ndá quia̱hva cáhnu cúú Jesús
16Tá naj̱ánaẖa̱ nde̱ ndoẖó ña̱ íin cuaẖá ndée̱ Jesucristo, xitoho í ta tá nac̱achi nde̱ xiẖiṉ

ndo̱ quixi tucu mé á, coó̱ nas̱ac̱uu a tu̱hun nac̱ana jiṉi ̱ mé nde̱ ña̱ jándahvi nde̱ ndoẖó
vaẖa. Jáchi ̱nax̱ini xiẖín nu̱u̱ mé nde̱ ndá quiaẖva cáhnu cúú Jesucristo, xitoho í.

17Nax̱ini nde̱ xiẖín nu̱ú nde̱ tá naṉdaja cáhnu Ndióxi,̱ tátá yo̱ Jesucristo já naṉdicáhnu
ndivaẖa mé á. Ta ñúchí ndivaẖa nas̱ahii̱n tá nax̱ini joẖo nde̱ nac̱achi Ndióxi ̱ já: “Mé a̱
yóho cúú jaẖyi maṉí i ̱ ta cájii̱ ̱ndivaẖa ini i ̱xiẖiṉ tócó ndihi ña̱ cája”, nac̱achi Ndióxi ̱saẖá
Jesús. 18 Ta mé nde̱ nax̱ini joẖo nde̱ nac̱aẖaṉ Ndióxi ̱ chí indiví jáchi ̱nas̱aṉduu nde̱ xiẖín
Jesús jiṉi ̱mé yúcu̱ yii̱ ̱ cán.

19Ta íin inga tucu ñaẖa cáhaṉ ndá quiaẖva cáhnu cúú Jesús ta ña̱ cán cúúña̱ nac̱aẖyí na̱

profeta saṉahá. Ta sa̱ xíni ̱vaẖa yó cúú á ña̱ ndaa̱.̱ Vaẖa cája ndó táa joẖo ndó ña̱ nac̱aẖyí
na̱ profeta cán jáchi ̱ cúú á tátu̱hun in lámpara ña̱ jándiyéhe̱ nu̱ú naá jaṉda̱ quiaẖva ná
quixi Jesucristo. Ta mé á cúú á tátu̱hun quim̱i cáhnu, rí quéta tá naṯiv̱i jáchi ̱ jándiyéhe̱
a̱ ínima̱ ñay̱ivi. 20 Joo coto a̱ ndíndójó ndo̱ ña̱ ni in túhún toho na a̱ cu̱ú nducú ñehe ña̱
cáchí tu̱hun Ndióxi ̱ nu̱ú inga na saẖá ña̱ cána jiṉi ̱ mé va na. 21 Jáchi ̱ ni in profeta coó̱
nac̱aẖyí na̱ ña̱ nas̱acu ini mé ná caẖyí. Ña̱ nac̱aja na quéa̱ naṉdiquiaẖva na mé ná ndáha̱
ínima̱ yii̱ ̱Ndióxi ̱ ta mé Ndióxi ̱nas̱aẖaṉ tócó ndihi ña̱ nac̱aẖaṉ na.̱

2
Na̱ xíca jána̱ha̱ ña̱ tu̱hún
(Judas 4-13)

1 Joo mé tiempo já nas̱aṉduu ri profeta túhún tañu na̱ Israel cán. Quiaẖva já canduu
ri na̱ jánaẖa̱ ña̱ tu̱hún tañu ndóhó. Ta na̱ cán casáhá na̱ jácaẖaṉ jeẖé na̱ ñay̱ivi saẖá ña̱
cáhvi jiṉi ̱mé va na. Joo jáquiẖvi ̱ ndivaẖa na ñay̱ivi xiẖiṉ á. Ta xiẖín ña̱ yóho a̱ ndícuni
na ña̱ naj̱ácac̱u Jesús na̱ ta casáhá na̱ cácahan nu̱u̱ ná saẖá ña̱ nac̱aja mé á saẖa̱ ná. Ta
ña̱ yóho quéa̱ caja ña̱ ná ndihi yac̱hi ̱ chága̱ saẖá na̱ cán. 2 Cuaẖá ndivaẖa ñay̱ivi casáhá
candic̱o̱ na̱ jaṯá na̱ cán ta casáhá na̱ cája na ña̱ núu xiẖín na.̱ Ta saẖá ña̱ núu cája na̱ cán
casáhá ñay̱ivi caẖaṉ núu na saẖa̱ tu̱hun vaẖa cáhaṉ saẖa̱ Jesús vaṯí cúú á íchi ̱ndaa̱.̱ 3 Ta
saẖá ña̱ catóó ndivaẖa na jiu̱hún saẖá ña̱ cán quéa̱ nducú na̱ tavá na̱ jiu̱hún xiẖiṉ ndo̱
xiẖiṉ mé ña̱ tu̱hún jánaẖa̱ na̱ cán. Ta xíni ̱ Ndióxi ̱ ña̱ cája na ña̱ cán quéa̱ ndihi tá ndihi
saẖa̱ ná. Jáchi ̱ sa̱ jaṉda̱ saṉahá nas̱acu ini mé á taán a̱ ñay̱ivi jaṉ ini indayá.

4 Coó̱ nac̱aja cáhnu toho ini Ndióxi ̱ saẖa̱ táto̱ mé á tá nac̱aja na cuac̱hi nu̱ mé á. Ña̱
nac̱aja mé á quéa̱ nac̱hindahá a̱ na̱ indayá. Ta naj̱ándicoo a na̱ nu̱ú naá ndivaẖa ta nac̱ató
a̱ na̱ xiẖiṉ cadena ndúu na ndáti na xiṉu̱ coo̱ quiv̱i ̱ caja vií Ndióxi ̱ saẖa̱ ná. 5 Ta ni coó̱
nac̱aja cáhnu ini Ndióxi ̱ saẖá ñay̱ivi nas̱aṉduu saṉahá ndivaẖa. Ña̱ nac̱aja mé á quéa̱
naj̱ácuun ndeé ndivaẖa jav̱i ̱ já nax̱iẖi ̱ ndihi ñay̱ivi quini cán. Ta in túhún da̱ naní Noé
xiẖiṉ ndíhu̱sa̱ na̱ vehe da naj̱ácac̱u a. Naj̱ácac̱u Ndióxi ̱ Noé jáchi ̱ nac̱andúsa da mé á ta
naj̱ácaẖaṉ da̱ ñay̱ivi ña̱ ná caja vaẖa na. 6 Ta quiaẖva já naj̱ándihi ri Ndióxi ̱ saẖá ñay̱ivi
nas̱aṉduu ñuu Sodoma xiẖiṉ ñuu Gomorra. Nac̱hicaa̱ṉ ñúhu̱ a̱ na̱ jaṉda̱ quiaẖva naṉduu
na yaa̱̱ uun. Nac̱aja Ndióxi ̱ña̱ yóho já ná cuni ñay̱ivi vax̱i chága̱ chí nu̱u̱ ña̱ quiaẖva já caja
Ndióxi ̱ jándihi a saẖá ñay̱ivi quini. 7 Joo naj̱ácac̱u Ndióxi ̱ in da̱ naní Lot jáchi ̱nas̱ac̱uu da
in taa̱ vaẖa ta mé Lot yóho naṯaẖvi ̱ndivaẖa ini da saẖa̱ tócó ndihi cuac̱hi nas̱ac̱aja ñay̱ivi
quini nas̱aṉduu tiempo cán. 8Ndijáá níí quiv̱i ̱ nac̱acuéha̱ ini Lot cán saẖá cuac̱hi ñay̱ivi
cán jáchi ̱ quini nas̱ac̱aẖaṉ na̱ ta quini nas̱ac̱aja na. 9 Ta tá quiaẖva nac̱aja Ndióxi ̱ xiẖiṉ
Lot quiaẖva já cuu caja mé á jácac̱u a ñay̱ivi, na̱ ndíquiaẖva mé ndáha̱ mé á. Ta chindeé
a̱ na̱ tá cásáhá ndóho ini na. Joo sácú xoo mé á ñay̱ivi quini já ná canduu xóo na candati
na xiṉu̱ quiv̱í caja vií a̱ saẖá cuac̱hi na.

10 Mé Ndióxi ̱ jándoho a ini tócó ndihi na̱ catóó caja ña̱ xíca̱ ini yiquí cu̱ñu na jáchi ̱
cándají na̱ caja na ña̱ sáhndá Ndióxi ̱nu̱ ná. Cúú ná na̱ niẖi ini ta ni co̱ sáhní na̱ mé ná ta
ni co̱ yíhví na̱ canaẖá na̱ xiẖín na̱ ndójo chuun náhnu 11 jáchi ̱ni mé táto̱ Ndióxi,̱ na̱ ndúu
nu̱ íin mé á vaṯí íin chága̱ ndée̱ ná a̱ ju̱ú ga̱ ñay̱ivi, na̱ cánaẖá xiẖiṉ mé na̱ ndójo chuun
cán. Joo co̱ sáhan ndeé inimé táto̱ Ndióxi ̱chícaa̱ṉ na̱ cháhan jaṯá na̱ náhnu sáhndá chuun
cán.

12 Joo ñay̱ivi quini jaṉ cúú ná tátu̱hun quíti,̱ rí co̱ xíní túni.̱ Nac̱acu rí ñuyíví yóho ta
tíin táhan rí ta sáhní táhan rí. Ta quiaẖva já cája na̱ cán jáchi ̱ cája na ndá ña̱ xínu̱ ini na
caja na ta cáhaṉ núu na saẖá ñaẖa, ña̱ co̱ cándaa̱̱ ini na saẖa.̱ Ta tá quiaẖva xíhi ̱ quíti ̱ já
quivi na̱ cán. 13 Tá quiaẖva jándoho na ini ñay̱ivi quiaẖva já ndoho ini mé ná. Cáhán na̱
ña̱ ndató ndivaẖa ndúu na jáchi ̱ tá yéhe̱ caṉdii xíca nuu na cája na ña̱ núu. Ta tá ndúu
na xiẖiṉ ndó in víco̱ cátóó na̱ ndítaṯi na, chínu̱ú cácahan nu̱u̱ ndo̱ quéa̱ cája na. Cájii̱ ̱
ndivaẖa ini na xiẖín ña̱ cája na joo jándahvi uun na mé ná.

14 Ta tá xíní uun na naj̱iẖí iv̱i ̱ laá̱ cásáhá cáhvi núu ini na xiẖiṉ ná. Chí co̱ cánaá loho

na cája na cuac̱hi. Ta jándahvi na na̱ coó̱ ndac̱ú cuaẖaṉ íchi ̱ cuéntá Ndióxi ̱ ta xíni ̱ vaẖa
na ndaja caja na quehe na ña̱ cúni ̱na.̱ Na̱ jaṉ cúú ná ñay̱ivi naṯav̱i ̱cháhan jaṯa,̱ na̱ cu̱hu̱n
indayá. 15Mé na̱ jaṉ naṉdiñúhú na̱ jáchi ̱ naj̱ándacoo na íchi ̱ cuéntá ña̱ ndaa̱.̱ Cája na tá
quiaẖva nac̱aja da̱ naní Balaam, jaẖyi Beor saṉahá, da̱ nac̱acúni ̱ ñeẖe̱ cuaẖá jiu̱hún jaṯá
ña̱ núu nac̱aja da. 16 Joo naṉaṉi da saẖá cuac̱hi da nac̱aja in búrro̱ jíhí jáchi ̱ tá quiaẖva
cáhaṉ ñay̱ivi quiaẖva já nac̱aẖaṉ rí cán xiẖiṉ dá ta nas̱aji nuu rí nu̱ dá ña̱ ná a̱ cája ga̱ da̱
ña̱ núu.

17Tócó ndihi taa̱, na̱ jánaẖa̱ ña̱ tu̱hún yóho cúú ná tátu̱hun chicoẖo̱ nu̱ú co̱ ñúhu ticuií̱
jáchi ̱coó̱ chuun na. Ta cúú ná tátu̱hun vic̱o̱ jácuicó tac̱hi ̱xoo nu̱ cúni ̱a̱ ta viti ña̱ naṉ̃eẖe̱
ná quéa̱ cu̱hu̱n na̱ coo na nu̱ú naá yávi ̱ aṉda̱ ama cáa quiv̱i.̱ 18 Jáchi ̱ tu̱hun cáhaṉ na̱ cúú
á ña̱ jándindita jícó na̱ mé ná xiẖiṉ joo tócó ndihi ña̱ cáhaṉ na̱ cúú á ña̱ coó̱ saẖa.̱ Ta
xiẖín ña̱ núu, ña̱ xíca̱ ini yiquí cu̱ñu na caja, xiẖín ña̱ jaṉ jándahvi na na̱ jac̱á nac̱axoo
nu̱ú cuac̱hi. 19 Mé na̱ jánaẖa̱ ña̱ tu̱hún yóho jácaẖaṉ ná ñay̱ivi ña̱ núná nu̱ ná caja na
ña̱ cúni ̱ mé va na. Joo mé na̱ cán cúú ná tátu̱hun mozo nu̱ú cuac̱hi jáchi ̱ cómí tá cómí
cuac̱hi cuéntá saẖa̱ ná. Ñúhu ñay̱ivi ndahá ña̱ tíin ñahá jáchi ̱sáhndá a̱ chuun nu̱ ná. 20Ta
ndá ñay̱ivi nac̱axoo nu̱ú ña̱ núu ñuyíví yóho saẖá ña̱ nac̱andaa̱̱ ini na yo cúú Jesucristo,
xitoho í, mé á jácac̱u mí joo tá naṉdihi cásáhá tucu na cája na ña̱ núu ta ndíquiaẖva na
mé ná ndáha̱ ña̱ núu cán já quéa̱ ndiquini chága̱ ví na̱ a̱ ju̱ú ga̱ tá cámaṉi ̱ ndiquehe na
íchi ̱cuéntá Jesús. 21 Jaṉda̱ vaẖa chága̱ ná a̱ ndíhví na̱ íchi ̱cuéntá Jesucristo, nduu. Jáchi ̱a̱
váha toho tá sa̱ xíni ̱na̱ ña̱ cúú á ña̱ yii̱ ̱ña̱ nas̱aẖaṉ Ndióxi ̱nu̱ ná ta tá naṉdihi já jándacoo
na ña.̱ 22 Joo xiẖín ña̱ cája na̱ yóho xínu̱ nu̱ú tu̱hun ña̱ cáchí: “Ndícó coo̱ tucu tiṉa sáxí ri ̱
ña̱ sa̱ naṉdusa rí. Ta cóchí, rí jac̱á naṉdihi naj̱ácuchu na ndícó coo̱ tucu rí chiníhni rí mé
rí nu̱ú ndaẖyi.̱”

3
Va̱xi tucu Jesucristo, xitoho í

1Candeẖé ndo,̱ ñani máni.̱ Xiẖín ña̱ yóho xínu̱ carta iv̱i ̱chíndahá i ̱nu̱ ndo.̱ Ta nu̱ ndíví
carta ndícani i ̱ nu̱ ndo̱ ndá quéa̱ ndítahan caja ndó já ná ndicani ini ndó ndinuhu ña̱
vaẖa. 2Ndítahan ndicu̱hu̱n ini ndó ña̱ nac̱achi na̱ profeta yii̱ ̱Ndióxi ̱ saṉahá ta ndítahan
ndicu̱hu̱n ini ndó ña̱ nac̱achi Jesucristo, xitoho í, mé á jácac̱u mí jáchi ̱cúú á ña̱ naj̱ánaẖa̱
na̱ apóstol nu̱ ndo.̱

3 Nu̱ cuítí cúni ̱ ña̱ ná candaa̱̱ ini ndó ña̱ tá sa̱ nac̱ayati quiv̱í quixi tucu Jesucristo já
queta ñay̱ivi ta casáhá na̱ cuac̱u̱ ndaa na tócó ndihi ña̱ yii̱ ̱ cuéntá Ndióxi.̱ Ta caja na tócó
ndihi ña̱ núu, ña̱ xíca̱ ini yiquí cu̱ñu na caja. 4 Ta casáhá na̱ ndac̱a̱ tu̱hún ic̱hi ̱ na̱ já cachi
na já: “Nas̱aẖaṉ Jesucristo tu̱hun a quixi tucu a ta ndá cuéntá quéa̱ a̱ ñáha quixi a. Jáchi ̱
jaṉda̱ tá nas̱aṯacu tásáhnu jícó yo,̱ tá cáa ñuyíví yóho aṉda̱ saẖa̱ já cáa yii̱ ̱ va.” 5 Ta cachi
na ña̱ yóho jáchi ̱co̱ cúni ̱na̱ candúsa na ña̱ sa̱ jaṉda̱ saṉahá ndivaẖa va nac̱aẖaṉ Ndióxi ̱ta
já nac̱avaẖa indiví xiẖiṉ ñuyíví. Tamé Ndióxi ̱quéa̱ nas̱aẖnda̱ chuun ña̱ ná ndinu̱na̱ ticuií̱
cán já ná canáha̱ nu̱ú ñundáhyi ̱ta íin ticuií̱ tócó ndihi xoo ñundáhyi ̱viti. 6Ta xiẖín ticuií̱
naj̱ánaá a̱ saẖa̱ ñay̱ivi ñuyíví saṉahá tá naj̱ácuunmé á jav̱i ̱quíni. 7 Joo indiví xiẖiṉ ñuyíví
ña̱ íin viti yóho, ndúu a ndáti a xiṉu̱ quiv̱i ̱ chicaa̱ṉ ñúhu̱ Ndióxi ̱ña̱ já ná ndihi saẖá. Cája
Ndióxi ̱ña̱ yóho já ná ndoho ini ñay̱ivi quini cán ta jándihi a saẖa̱ ná quiv̱í caja vií Ndióxi ̱
saẖá ñay̱ivi quini cán.

8 Ta viti candeẖé ndo,̱ ñani maṉí i.̱ In quiv̱i ̱ cúú á tátu̱hun in mil cuia̱̱ nu̱ Ndióxi ̱ ta in
mil cuia̱̱ cúú á tátu̱hun in quiv̱i ̱ nu̱ Ndióxi.̱ A̱ ndíndójó ndó ña̱ yóho. 9 A̱ cáhán ndo̱ ña̱
cácuáchi ̱ Jesús jáxiṉu̱ coo̱ a nu̱ú tu̱hun a tá nac̱achi a ña̱ quixi tucu a tá quiaẖva cáhán
java na. Joo a̱ ñáha quixi Jesucristo jáchi ̱ táhvi ̱ ndivaẖa ini mé á saẖá ñay̱ivi. Ta co̱ cúni ̱
mé á ña̱ ná cu̱hu̱n ni in túhún na̱ indayá ndihi saẖa̱ ná. Ña̱ cúni ̱mé á quéa̱ ná ndicó coo̱
ini na ña̱ ná jándacoo na cuac̱hi cája na.

10Mé quiv̱i ̱ co̱ cáhán na̱ quixi Jesucristo já quixi mé á. Tá quiaẖva cája taa̱ cuiẖná tá
xínu̱ coo̱ da ñuú ta ni in na co̱ xíní na̱ ña̱ xiṉu̱ da̱ cája cuíhná da̱ ñaẖa na quiaẖva já coo

nu̱ú quixi ri Jesucristo va. Ta mé quiv̱i ̱ cán in cuití cuni joẖo ñay̱ivi niẖi ndivaẖa indiví
ta já casáhá ña̱ nditaṉi ̱a.̱ Ta já cay̱i ̱ñuyíví yóho xiẖiṉ tócó ndihi ñaẖa íin nu̱ á. Ta já cay̱i ̱
ñaẖa ndúu nu̱ táchi ̱ indiví ta ndihi saẖa̱ tócó ndihi ñaẖa.

11Mé a̱ ndaa̱̱ vax̱i quiv̱i ̱coo tócó ndihi ña̱ yóho saẖá ña̱ cán quéa̱ ndítahan nu̱ ndó caca
vaẖa ndó íchi ̱ cuéntá Ndióxi ̱ ta caja ndó ña̱ cúni ̱mé á xiẖín ndinuhu ini ndó. 12 Candati
ndó xiṉu̱ quiv̱í quixi tucu Jesucristo ñuyíví yóho. Ta nducú ndéé ndo̱ cája chúun ndó
cuéntá mé á já ná xiṉu̱ yac̱hi ̱quiv̱i ̱cán. Tá ná xiṉu̱ quiv̱i ̱cán já jándihi Ndióxi ̱saẖá indiví
xiẖiṉ ñúhu̱ iṯa.̱ Ta tócó ndihi ñuyíví jándu̱tu̱ mé á ña̱ xiẖiṉ ñúhu̱ cáyi.̱ 13 Joo mí, yó cúú
cuéntá Jesús ndátí inga indiví saá̱ xiẖín in ñuyíví saá̱ jáchi ̱ nas̱aẖaṉ Ndióxi ̱ tu̱hun a nu̱
yo̱ ña̱ quiaẖva ña̱ nu̱ yo.̱ Ta cán tócó ndihi ñaẖa cacuu a ña̱ vaẖa ta ndinuhu ña̱ ndaa̱̱ coo
cán.

14Ñani i,̱ quíhvi ̱ndivaẖa ini i ̱ndoẖó saẖá ña̱ cán quéa̱ cáhaṉ i ̱ña̱ yóho xiẖiṉ ndo.̱ Nani
cámaṉí xiṉu̱ quiv̱i ̱caja Ndióxi ̱tócó ndihi ña̱ cán, ndítahan ndiẖi ini ndó caja ndó ña̱ vaẖa
já quéa̱ ná cuni Ndióxi ̱ ña̱ íin vaẖa ini ndó xiẖiṉ mé á ta já ná cuni a ña̱ coó̱ cuac̱hi ndó.
15 Ta a̱ ndíndójó ndo̱ ña̱ ndátí yii̱ ̱ Jesucristo quixi tucu a ñuyíví yóho jáchi ̱ táhvi ̱ndivaẖa
ini mé á saẖa̱ yo̱ ta cúni ̱ a̱ jácac̱u a mí. Ta tá quiaẖva cáhyí yeẖe̱ nu̱ ndo̱ yóho quiaẖva já
nac̱aẖyí ri ñani máni ̱ yo,̱ da̱ cúú Pablo carta nac̱hindahá da̱ nu̱ ndo̱ jáchi ̱ nac̱aja Ndióxi ̱
ña̱ ná candaa̱̱ ini da̱ cán ña̱ cúni ̱mé á. 16Nu̱ tócó ndihi carta nac̱aẖyí Pablo nu̱ ndo̱ cáhaṉ
da̱ xiẖiṉ ndo̱ saẖa̱ tócó ndihi ña̱ yóho. Java ña̱ yóho cúú á ña̱ yáncá ndivaẖa cándaa̱̱ iní
saẖa.̱ Ta na̱ co̱ cándaa̱̱ ini xiẖín na̱ co̱ cándeé vaẖa ini Ndióxi ̱ nac̱asáhá ndíjama na ña̱
nac̱aẖyí da.̱ Quiaẖva já cája na ndíjama na java ga̱ ña̱ cáchí tu̱hun Ndióxi ̱ joo ndihi saẖa̱
tócó ndihi na̱ cán.

17 Candeẖé ndo,̱ ñani maṉí i.̱ Saẖá ña̱ sa̱ xíni ̱ vaẖa ndó saẖa̱ tócó ndihi ña̱ naṉdicani i ̱
nu̱ ndo̱ yóho, xíní ñúhú candaa vaẖa ndó mé ndó já ná a̱ jándahvi ñay̱ivi quini ndoẖó já
ná a̱ ndácava ndó nu̱ú cuac̱hi vaṯí cuaẖaṉ vaẖa ndó íchi ̱ cuéntá Ndióxi ̱ viti. 18Xíní ñúhú
candaa̱̱ vaẖa chága̱ ini ndó yo cúú Jesucristo, xitoho í jáchi ̱mé á quéa̱ jácac̱u mí. Ta xíní
ñúhú candaa̱̱ vaẖa chága̱ ini ndó ña̱ cája Ndióxi ̱ cuaẖá ñam̱aṉi ̱ xoẖo.̱ Cáhnu ná cacuu
Jesucristo aṉda̱ ama cáa quiv̱i.̱ Já ná coo.

Carta nu̱ cuítí nac̱aẖyí Juan nu̱ú na̱ cúú cuéntá Jesús
Cáxi tu̱hun Juan nu̱ú ña̱yivi sa̱há Jesucristo

1 Cáhyí nde̱ carta yóho nu̱ ndó saẖá Jesucristo, mé á nas̱ahii̱n jaṉda̱ tá cámaṉí cav̱a̱
sáhá saẖa̱ ñuyíví. Mé nde̱ nax̱ini joẖo nde̱ ña̱ nac̱aẖaṉ mé á ta chí nax̱ini xiẖín nu̱ú nde̱
mé á. Nas̱andeẖé nde̱ a̱ ta nac̱ani ndaa ndahá nde̱ a.̱ Cáhaṉ nde̱ saẖá Jesucristo mé á
cúú tu̱hun Ndióxi,̱ ña̱ cája ña̱ ná catacu ñay̱ivi aṉda̱ ama cáa quiv̱i.̱ 2Naj̱ánaẖa̱ mé á nu̱ú
ñay̱ivi ta mé nde̱ nax̱ini nde̱ a̱ saẖá ña̱ cán quéa̱ cáxi tu̱hun nde̱ nu̱ú ñay̱ivi saẖa̱ mé á.
Ta ndícani nde̱ nu̱ mé ndó viti saẖa̱ Jesucristo, mé á sa̱ jaṉda̱ ama cáa quiv̱i ̱ íin a xiẖiṉ
Ndióxi,̱ tátá a̱ ta co̱ ndíhi toho saẖá. Viti naq̱uixi a naj̱ánaẖa̱ mé á nu̱ yo.̱ 3 Ta cáxi tu̱hun
nde̱ nu̱ ndo̱ ña̱ nax̱ini nde̱ xiẖín ña̱ nax̱ini joẖo nde̱ já ná cuu in canduu ndó xiẖiṉ mé
nde.̱ Jáchi ̱ in naṉduu yó xiẖiṉ Ndióxi,̱ tátá yo̱ ta xiẖín Jesucristo, mé a̱ cúú in túhún jiṉi ̱
já jaẖyi Ndióxi.̱ 4Ta cáhyí nde̱ ña̱ yóho nu̱ ndo̱ já ná ndicutú ndaa̱̱ ínima̱ yo̱ xiẖín ña̱ cajii̱ ̱
íní yo.̱

Jándiyeẖe̱ ndaa Ndióxi ̱ nu̱ íin a
5 Ña̱ naj̱ánaẖa̱ Jesucristo nu̱ú nde̱ cúú á ña̱ jánaẖa̱ nde̱ nu̱ ndó viti: Jándiyeẖe̱ ndaa

Ndióxi ̱ nu̱ íin a ta ni loho ña̱ naá co̱ íin nu̱ íin mé á. 6 Tá ná cachi yó ña̱ in naṉduú xiẖín
Jesucristo nani cája í cuac̱hi já quéa̱ cúú á tátu̱hun ndúu yii̱ ̱ yó nu̱ú naá jáchi ̱cátúhún yo̱
ta co̱ cája í ña̱ ndaa̱.̱ 7 Joo tá ndúu yó nu̱ yéhe̱ tá quiaẖva íin Ndióxi ̱ nu̱ú ña̱ yéhe̱ já quéa̱
in nduu ndihí. Ta Jesucristo, mé a̱ cúú in túhún jiṉi ̱ já jaẖyi Ndióxi ̱ jándoo ndihi a cuac̱hí
jáchi ̱nax̱iṯa̱ nii̱ ̱ á saẖa̱ yo̱ tá nax̱iẖi ̱ a̱ ndic̱a crúxu̱.

8 Ta tá ná cachi yó ña̱ coó̱ toho cuac̱hi cája í já quéa̱ jándahví mé ví ta co̱ ndácaa̱ṉ ña̱
ndaa̱̱ iní. 9 Joo tá ná naẖma̱ yó cuac̱hí nu̱ Ndióxi ̱ já quéa̱ cuu candeé iní ña̱ caja ndaa̱̱
Ndióxi ̱xiẖiṉ yo̱ jáchi ̱caja cáhnu ini a saẖá cuac̱hí ta ndaja vií a̱ mí nu̱ tócó ndihi ña̱ núu.
10 Joo tá ná cachí ña̱ ni in túhún toho cuac̱hi coó̱ nac̱aja í já quéa̱ ndája túhún yo̱ Ndióxi ̱
ta xiẖín ña̱ yóho náha̱ ña̱ mé a̱ ndaa̱̱ táhyí coó̱ naṉdiquehe vaẖa í tu̱hun vaẖa cáhaṉ saẖa̱
mé á.

2
Jesucristo quéa̱ cáha̱n cua̱chí a̱ sa̱ha̱ yó nu̱ Ndióxi ̱

1 Candeẖé ndó. Mé ndó cúú ndó tátu̱hun jaẖyi válí i ̱ ta cáhyí i ̱ ña̱ yóho nu̱ ndo̱ ña̱ ná
a̱ cája ndó cuac̱hi. Ta vaṯí ná caja ndó cuac̱hi joo íin Jesucristo cáhaṉ cuac̱hí a̱ saẖa̱ yó
nu̱ Ndióxi,̱ tátá a.̱ Ta cája mé á ña̱ ndaa̱̱ cuití va. 2 Jáchi ̱ nac̱haẖvi Jesucristo saẖá cuac̱hí
tá nax̱iẖi ̱ a̱ ndic̱a crúxu̱. Já quéa̱ xiẖín ña̱ yóho cuu caja cáhnu ini Ndióxi ̱ saẖá cuac̱hí.
Ta a̱ ju̱ú saẖá cuac̱hi mé cuití yo,̱ vaẖa jáchi ̱nax̱iẖi ̱ rí a̱ saẖá cuac̱hi ndaja táhan na̱ ndúu
ñuyíví.

3 Jáchi ̱ tá cája í ña̱ sáhndá Ndióxi ̱ já quéa̱ náha̱ ña̱ mé a̱ ndaa̱̱ táhyí xíni ̱ yo̱ mé á. 4 Joo
tá cáchí in na ña̱ xíni ̱na̱ Ndióxi ̱nani co̱ cája na ña̱ sáhndá mé á já quéa̱ cúú ná na̱ tu̱hún
ta co̱ ndácaa̱ṉ ña̱ ndaa̱̱ ini na. 5 Joo na̱ cája ña̱ sáhndá Ndióxi,̱ náha̱ ña̱ mé a̱ ndaa̱̱ táhyí
quíhvi ̱ ini na mé á ta xiẖín ña̱ yóho cándaa̱̱ ini yó ña̱ in naṉduu na xiẖiṉ mé á. 6 Ta ndá
na̱ cáchí ña̱ in naṉduu na xiẖiṉ Ndióxi,̱ xíní ñúhú caja na tá quiaẖva nac̱aja Jesucristo tá
nas̱ahii̱n a ñuyíví yóho.

Sáhndá Ndióxi ̱ chuun ña̱ ná quiẖvi ̱ ini táhan í
7Candeẖé ndó ñani i,̱ na̱ cúú cuéntá Jesús. Co̱ cáhyí i ̱nu̱ ndó in chuun saá̱ ña̱ nas̱ahnda

Ndióxi ̱ caja ndó. Cúú á mé chuun naṯaẖnda̱ nu̱ ndó caja ndó jaṉda̱ mé saẖa̱ tá naṉdiẖvi
ndó íchi ̱ cuéntá Jesús. Ta cúú á ña̱ sa̱ nax̱ini joẖo ndó aṉda̱ mé cán. 8 Joo mé a̱ ndaa̱̱ ña̱
cáhyí i ̱yóho cúú á chuun saá̱ jáchi ̱ sáhndá Ndióxi ̱ña̱ ná quiẖvi ̱ ini táhan í. Ta tá cája í ña̱
sáhndá Ndióxi ̱já quéa̱ quée ndihi ña̱ naá cuaẖaṉ ta mé a̱ ndaa̱̱ jándiyeẖe̱ Jesucristo ínima̱
yo̱ jáchi ̱quíhvi ̱ ini táhan í tá quiaẖva nac̱aja mé á.

9 Ta ndá na̱ ná cachi ña̱ sa̱ naṉdiyeẖe̱ ínima̱ ná nac̱aja Jesucristo nani cándají na̱ ñani

na, na̱ cúú cuéntá Jesús já quéa̱ cúni ̱ cachi a ña̱ ndúu yii̱ ̱ ná nu̱ú naá ndivaẖa. 10 Ta ndá
na̱ quíhvi ̱ndusa ini ñani na já quéa̱ cúni ̱cachi a ña̱ mé a̱ ndaa̱̱ jándiyeẖe̱ Jesucristo ínima̱
ná ta ni in ñaẖa a̱ cúu caja ña̱ ná ndacava na nu̱ú cuac̱hi. 11 Joo ndá na̱ cándají ñani na já
quéa̱ ndúu na nu̱ú naá ta xíca na nu̱ú naá yáve.̱ Ta ni co̱ xíni ̱na̱ ndáchí xíca na jáchi ̱ cúú
ná tátu̱hun na̱ cuaá jáchi ̱ndúu na nu̱ú naá.

12Mé ndó cúú ndó tátu̱hun jaẖyi i ̱ ta cáhyí i ̱ carta yóho nu̱ ndo̱ jáchi ̱ saẖá ña̱ nac̱aja
Jesucristo nac̱aja cáhnu ini Ndióxi ̱ saẖá cuac̱hí. 13 Ta cáhyí i ̱ carta yóho nu̱ ndó, naṯaa̱,
na̱ cúú tátá jáchi ̱nac̱andaa̱̱ ini ndó saẖá Jesucristo, mé a̱ sa̱ íin jaṉda̱ tá nac̱ava sáhá saẖa̱
ñuyíví. Ta cáhyí ri ̱ carta yóho nu̱ ndó, taa̱ yúta̱ jáchi ̱ nac̱andeé ndó nas̱aẖnu̱ ndó nu̱ú
tiñáhá sac̱uaẖa.̱

Candeẖé ndo.̱ Mé ndó cúú ndó tátu̱hun jaẖyi i ̱ ta cáhyí i ̱ carta yóho nu̱ ndo̱ jáchi ̱
nac̱andaa̱̱ ini ndó yo cúú Ndióxi,̱ tátá yo.̱ 14 Ta cáhyí ri ̱ carta yóho nu̱ ndó, na̱ cúú tátá
jáchi ̱ nac̱andaa̱̱ ini ndó saẖá Jesucristo, mé a̱ sa̱ íin jaṉda̱ tá nac̱ava sáhá saẖa̱ ñuyíví. Ta
cáhyí ri ̱ carta yóho nu̱ ndó, taa̱ yúta̱ jáchi ̱ sáhan ndeé ini ndó ta ndácaa̱ṉ tu̱hun Ndióxi ̱
ini ínima̱ ndo̱ ta nac̱andeé ndó nas̱aẖnu̱ ndó nu̱ú tiñáhá sac̱uaẖa.̱

15Ta coto a̱ cátóó ndó ña̱ cúú cuéntá ñuyíví yóho ta ni a̱ ndiáva̱ ini ndo̱ cacomí ndó ña̱
ndúu ñuyíví yóho. Jáchi ̱ndá na̱ cúni ̱ñaẖa ñuyíví yóho já quéa̱ cúni ̱cachi a ña̱ co̱ cúni ̱na̱
Ndióxi,̱ tátá yo.̱ 16 Jáchi ̱ni in ña̱ núu ndúu ñuyíví yóho coó̱ vax̱i a cuéntá Ndióxi,̱ tátá yo.̱
Ta ña̱ yóho cúú á ña̱ a̱ váha toho cáhvi ini ñay̱ivi caja na ta jári ndiáva̱ ini na cacomí na̱
ña̱ xíní na̱ xiẖín nu̱u̱ ná ta jári ndíñehe jícó ndivaẖa na mé ná saẖá ña̱ cómí na.̱ Ndijáá ña̱
yóho cúú á ña̱ núu quíxi mé ñuyíví yóho. 17Vax̱i quiv̱í ndihi saẖa̱ tócó ndihi ña̱ ndiáva̱
ini ñay̱ivi ta jaṉda̱ mé ñuyíví yóho ndihi saẖá joo ndá na̱ cája ña̱ sáhndá Ndióxi,̱ na̱ cán
cúú na̱ catacu nu̱ íin mé á aṉda̱ ama cáa quiv̱i.̱

Na̱ co̱ cúní táhan xiẖín Jesucristo
18 Candeẖé ndo̱ jáchi ̱ cúú ndó tátu̱hun jaẖyi i.̱ Jaḻóho cúni ̱ndihi saẖa̱ ñuyíví ta sa̱ xíni ̱

joẖo ndó saẖá in da vax̱i caja iẖvi ̱xiẖín Jesucristo. Ta mé tiempo yóho sa̱ naq̱ueta cuaẖá
na̱ co̱ cúní táhan xiẖiṉ mé á. Saẖá ña̱ yóho sa̱ cándaa̱̱ ini yó ña̱ sa̱ nac̱ayati quiv̱í ndihi
saẖá ñuyíví yóho. 19Ména̱ co̱ cúní táhan xiẖín Jesucristo yóho nas̱aṉ̃úhu na tañumí. Joo
a̱ ju̱ú toho na cuéntá mí nas̱ac̱uu na. Jáchi ̱ tá ná cacuu na cuéntá mí já canduu na tañu
mí, nduu. Joo naq̱ueta na cuaẖaṉ na̱ já ná naẖa̱ ña̱ mé a̱ ndaa̱̱ co̱ cúú ná cuéntá mí.

20 Joo nu̱ mé ndó nas̱aẖaṉ Jesucristo ínima̱ yii̱ ̱mé á saẖá ña̱ cán quéa̱ tócó ndihi ndó
cúú ndó ñay̱ivi xíni ̱ña̱ ndaa̱.̱ 21Tá cáhyí i ̱carta yóho nu̱ ndo,̱ co̱ cúú á saẖá ña̱ co̱ xíni ̱ndó
ña̱ ndaa̱.̱ Joo cúú á saẖá ña̱ sa̱ xíni ̱ ndó ña̱ ndaa̱̱ ta sa̱ xíni ̱ ndo̱ ña̱ ni in túhún ña̱ tu̱hún a̱
cúu quixi tañu ña̱ ndaa̱.̱

22Na̱ tu̱hún cúúná na̱ co̱ cúni ̱ndicuni ña̱ cúú Jesucristomé á nac̱hindaháNdióxi ̱jácac̱u
a ñay̱ivi. Mé na̱ tu̱hún yóho cúú ná na̱ co̱ cúní táhan xiẖín Jesucristo jáchi ̱ co̱ cúni ̱ na̱
ndicuni na Ndióxi,̱ tátá yo̱ ta ni co̱ cúni ̱ na̱ ndicuni na Jesucristo, mé a̱ cúú in túhún jiṉi ̱
já jaẖyi Ndióxi.̱ 23 Jáchi ̱ ndá na̱ chíjeẖé tu̱hun ña̱ xíni ̱ na̱ Jesucristo, jaẖyi Ndióxi ̱ já cúni ̱
cachi a ña̱ coó̱ in naṉduu na xiẖiṉ Ndióxi,̱ tátá yo.̱ Joo na̱ cuaẖaṉ xoo Jesucristo, jaẖyi
Ndióxi ̱ in naṉduu na xiẖiṉ Ndióxi,̱ tátá yo.̱

24 Saẖá ña̱ cán quéa̱ xíní ñúhú cacu vaẖa ndó tu̱hun Ndióxi ̱ ini ínima̱ ndó, jáchi ̱ cúú á
ña̱ nax̱ini joẖo ndó jaṉda̱ mé saẖa̱ tá naṉdiquehe ndó íchi ̱ cuéntá Jesús. Ta tá mé a̱ ndaa̱̱
ndícaa̱ṉ ña̱ nax̱ini joẖo ndó ini ínima̱ ndo̱ já quéa̱ aṉda̱ ama cáa quiv̱i ̱ in nduu ndó xiẖiṉ
Ndióxi,̱ tátá yo̱ ta in nduu ndó xiẖín Jesucristo, mé a̱ cúú in túhún jiṉi ̱ já jaẖyi Ndióxi.̱
25 Ta nas̱aẖaṉ Jesucristo tu̱hun a nu̱ yo̱ ña̱ catacú xiẖiṉ mé á aṉda̱ ama cáa quiv̱i.̱

26 Cáhyí i ̱ ña̱ yóho nu̱ ndo̱ já ná candaa̱̱ ini ndó saẖá na̱ cúni ̱ jándahvi ndoẖó. 27 Joo
ndácaa̱ṉ ínima̱ yii̱ ̱Ndióxi ̱ ini ndó, mé a̱ nas̱aẖaṉ Jesucristo nu̱ ndo.̱ Saẖá ña̱ cán quéa̱ co̱
xíní ñúhú toho ndó inga na jánaẖa̱ na̱ ndoẖó jáchi ̱mé ínima̱ yii̱ ̱ Ndióxi,̱ ña̱ ndácaa̱ṉ ini
ndó jaṉ jánaẖa̱ tócó ndihi ñaẖa nu̱ ndo.̱ Ta ña̱ jánaẖa̱ mé á nu̱ ndó cúú á ña̱ ndaa̱̱ ta co̱ cúú
á ña̱ tu̱hún. Saẖá ña̱ cán quéa̱ xíní ñúhú catáhan tuun ndó xiẖín Jesucristo tá quiaẖva
sácaja ndó jáchi ̱quiaẖva já naj̱ánaẖa̱ ínima̱ yii̱ ̱Ndióxi ̱nu̱ ndo.̱

28Candeẖé ndo̱ jáchi ̱cúúndó tátu̱hun jaẖyi i.̱ Xíní ñúhú catáhan tuun í xiẖín Jesucristo

já ná cuu candeé iní mé á tá ná canáha̱ mé á quixi a ta já ná a̱ cácahan nu̱u̱ yo̱ tá ná cuní
mé á. 29Mé ndó sa̱ cándaa̱̱ ini ndó ña̱ cája Jesucristo ndinuhu ña̱ ndaa̱̱ cuití va. Ta tá cája
mé ndó ña̱ ndaa̱̱ já quéa̱ jánaẖa̱ ndó ña̱ mé a̱ ndaa̱̱ cúú ndó jaẖyi Ndióxi.̱

3
Na̱ cúú ja̱hyi Ndióxi ̱

1Candeẖé ndó. A̱ ju̱ú quiaẖva quíhvi ̱ini Ndióxi,̱ tátá yo̱ mí aṉda̱ nas̱aẖaṉ ñam̱aṉi ̱nu̱ yo̱
cananí yo̱ jaẖyi Ndióxi ̱tamé a̱ ndaa̱̱ cúú yó jaẖyi mé á. Joo ñay̱ivi ñuyíví co̱ xíni ̱na̱ Ndióxi ̱
saẖá ña̱ cán quéa̱ co̱ ndícuni na ña̱ cúú yó jaẖyi mé á. 2 Candeẖé ndo,̱ ñani máni,̱ na̱ cúú
cuéntá Jesús. Sa̱ cúú yó jaẖyi Ndióxi ̱ vaṯí viti ñúhú co̱ cándaa̱̱ iní ndá quiaẖva nduú. Joo
cándaa̱̱ vaẖa iní ña̱ tá ná quixi Jesucristo já nduú tá quiaẖva cáa mé á jáchi ̱ cuní mé á tá
quiaẖva cáa tá íin a. 3 Ta tócó ndihi na̱ ndáti nduu na tá quiaẖva cáa mé á já quéa̱ ndaja
vií na̱ mé ná jáchi ̱ cúni ̱na̱ coo vií na̱ tá quiaẖva íin vií Jesucristo.

4Tócó ndihi na̱ cája cuac̱hi sáhnu̱ na̱ nu̱ ley Ndióxi ̱jáchi ̱tócó ndihi ña̱ núu cúú á cuac̱hi
nu̱ ley Ndióxi.̱ 5Mé ndó sa̱ cándaa̱̱ ini ndó ña̱ naq̱uixi Jesucristo ñuyíví yóho ta nax̱iẖi ̱a̱ já
ná cuu ndoo cuac̱hi ñay̱ivi. Ta coó̱ ni in túhún toho cuac̱hi mé á. 6 Saẖá ña̱ cán quéa̱ tócó
ndihi na̱ cátivi tuun xiẖiṉ mé á co̱ xíca nuu ga̱ na̱ cája na cuac̱hi. Joo na̱ xíca cája cuac̱hi
jánaẖa̱ na̱ ña̱ co̱ xíni ̱ toho na̱ mé á ta jánaẖa̱ na̱ ña̱ co̱ cúú na̱ cuéntá mé á. 7Candeẖé ndó
jáchi ̱cúú ndó tátu̱hun jaẖyi i.̱ Cuéntá coo ndó ná a̱ jándahvi ni in na ndoẖó. Jáchi ̱ñay̱ivi
ndaa̱̱ cája ndaa̱̱ na̱ tá quiaẖva cája Jesucristo. 8 Joo na̱ xíca nuu cája cuac̱hi cúú ná cuéntá
tiñáhá sac̱uaẖa̱ jáchi ̱ jaṉda̱ mé saẖa̱ nac̱aja rí cuac̱hi. Saẖá ña̱ cán quéa̱ nax̱iṉu̱ Jesucristo
ñuyíví yóho, mé á cúú in túhún jiṉi ̱ já jaẖyi Ndióxi ̱ta naq̱uixi a jándihi a saẖá ña̱ núu cája
tiñáhá sac̱uaẖa.̱

9Ni in túhún toho na̱ cúú jaẖyi Ndióxi ̱co̱ xíca na cája na cuac̱hi jáchi ̱viti naṉduu na tá
quiaẖva íin mé á. Ta co̱ cúni ̱ ga̱ na̱ caca nuu na caja na cuac̱hi jáchi ̱ cúú ná jaẖyi Ndióxi.̱
10 A̱ íhvi ̱ toho ndicuní ndá na̱ cúú jaẖyi Ndióxi ̱ ta ndá na̱ cúú jaẖyi tiñáhá sac̱uaẖa.̱ Jáchi ̱
na̱ co̱ cája ña̱ ndaa̱̱ ta na̱ co̱ quíhvi ̱ ini ñani táhan na̱ cán cúú ná jánaẖa̱ ña̱ co̱ cúú ná
cuéntá Ndióxi.̱

Ndítahan nu̱ yo̱ quiẖvi ̱ ini táhan í
11 Jaṉda̱mé saẖa̱ tá naṉdiquehendó íchi ̱cuéntá Jesús já nax̱ini joẖo ndóña̱ cáchí tu̱hun

Ndióxi ̱ña̱ ndítahan quiẖvi ̱ini táhan í. 12Co̱ ndítahan caja í tá quiaẖva nac̱aja Caín saṉahá
jáchi ̱ nas̱ac̱uu da cuéntá tiñáhá sac̱uaẖa.̱ Ta nas̱ahní da̱ ñani da jáchi ̱mé Caín nas̱ac̱aja
da ña̱ núu cuití va ta naṉdicuni da ña̱ vaẖa cuití va nas̱ac̱aja ñani da.

13Candeẖé ndó, ñani mí i,̱ na̱ cúú cuéntá Jesús. A̱ cátóntó ndo̱ tá cándají ñay̱ivi ñuyíví
ndoẖó. 14 Tá quíhvi ̱ iní na̱ cúú cuéntá Jesús já quéa̱ sa̱ xíni ̱ yo̱ sa̱ naj̱ácac̱u mé á mí ná a̱
cúhu̱n toho í indayá joo cu̱hu̱n í coo í nu̱ íin mé á indiví. Joo ndá na̱ co̱ quíhvi ̱ ini ñani
táhan na, cúú ná tátu̱hun in ndii̱. 15 Ta tócó ndihi na̱ cándají ñani táhan cúú ná tátu̱hun
in na̱ sáhní ndii̱ jáchi ̱ sáhní na̱ ñani táhan na ini ínima̱ na.̱ Ta mé ndó sa̱ cándaa̱̱ ini ndó
ña̱ ni in na̱ sáhní ndii̱ co̱ núná nu̱ ná cu̱hu̱n na̱ indiví catacu na aṉda̱ ama cáa quiv̱i.̱ 16Mé
Jesucristo naj̱ánaẖa̱ nu̱ yo̱ ndá quiaẖva cája ndusa in na̱ quíhvi ̱ini ñani táhan jáchi ̱nax̱iẖi ̱
a̱ saẖa̱ yo.̱ Quiaẖva já ndítahan ri nu̱ mí ví coo tiaẖva í quiví saẖá ñaní táhan í, na̱ cúú
cuéntá Jesús. 17 Joo tá íin in na ta íin cuaẖá ndivaẖa ñaẖa nu̱ ná ta co̱ cúni ̱ na̱ chindeé
na̱ na̱ cúú cuéntá Jesús, na̱ ndímaṉí ñaẖa nu̱u̱ já quéa̱ a̱ cu̱ú cachi na ña̱ quíhvi ̱ ini na
Ndióxi.̱ 18Mé ndó cúú ndó tátu̱hun jaẖyi i ̱ saẖá ña̱ cán quéa̱ cáhaṉ i ̱ xiẖiṉ ndo̱ ña̱ xíní
ñúhú jánaẖa̱ yó xiẖín ña̱ cája í ña̱ quíhvi ̱ iní ñani táhan í ta a̱ ju̱ú xiẖiṉ yuhú niṉu uun í
cuití va.

Co̱ ndítahan cayiẖví yo̱ Ndióxi ̱ tá cája í ña̱ sáhndá a̱
19 Tá cája í ña̱ ndaa̱,̱ ña̱ cúni ̱ Ndióxi ̱ já quéa̱ cándaa̱̱ iní ña̱ cúú yó cuéntá mé á ta íin

vaẖa iní xiẖín mé á. 20 Ta vaṯí cáhvi iní ña̱ coó̱ nac̱aja vaẖa í joo xíni ̱ vaẖa chága̱ Ndióxi ̱
á mé a̱ ndaa̱̱ nac̱aja núu í á coó̱ a̱ jáchi ̱ xíni ̱mé á tócó ndihi ñaẖa. 21 Cándeẖé ndó ñani

máni,̱ na̱ cúú cuéntá Jesús. Tá xíni ̱ vaẖa í ña̱ ndácaa̱ṉ ña̱ vaẖa ínima̱ yo̱ já quéa̱ co̱ yíhví
toho í caẖaṉ í xiẖiṉ á. 22 Ta mé Ndióxi ̱ quéa̱ quiaẖva tócó ndihi ña̱ xíca̱ yó nu̱ á jáchi ̱mé
a̱ ndaa̱̱ cája í ña̱ sáhndá a̱ nu̱ yo̱ ta cájii̱ ̱ íní mé á xiẖín ña̱ cája í. 23 Ta ña̱ sáhndá Ndióxi ̱
nu̱ yo̱ cúú á ña̱ ná candeé iní Jesucristo, mé a̱ cúú in túhún jiṉi ̱ já jaẖyi mé á. Ta sáhndá
a̱ nu̱ yo̱ ña̱ ná quiẖvi ̱ ini táhan í tá quiaẖva naṯaẖnda̱ chuun nu̱ yó caja í. 24Ta na̱ cája ña̱
sáhndá Ndióxi ̱ in naṉduu na xiẖiṉ mé á ta in naṉduu mé á xiẖín na.̱ Ta saẖá ña̱ nas̱acu
Ndióxi ̱ ínima̱ yii̱ ̱mé á ini in in í saẖá ña̱ cán quéa̱ náha̱ ña̱ in naṉduu yó xiẖiṉ mé á.

4
Ínima̱ yii̱ ̱ Ndióxi ̱ co̱ ndíque táhan xiẖiṉ ínima̱ quini ña̱ ndáca̱a̱n ini na̱ co̱ cúní táhan xiẖín

Jesucristo
1 Candeẖé ndo,̱ ñani mí i,̱ na̱ cúú cuéntá Jesús. A̱ cándúsa ndó tócó ndihi na̱ cáchí

ña̱ cúú ná cuéntá Ndióxi ̱ jáchi ̱ cuaẖa̱ ná cúú ná na̱ tu̱hún. Ña̱ xíní ñúhú caja ndó quéa̱
coto ndojó ndó na̱ já ná candaa̱̱ ini ndó á mé a̱ ndaa̱̱ ndácaa̱ṉ ínima̱ yii̱ ̱ Ndióxi ̱ ini na á
coó̱ a.̱ Jáchi ̱ cuaẖá ndivaẖa na̱ tu̱hún naṉdicuiṯa nuu na ñuyíví yóho jándahvi na ñay̱ivi
vaṯí cáchí na̱ cáhaṉ na̱ cuéntá Ndióxi.̱ 2 Xiẖín ña̱ yóho cuu candaa̱̱ ini ndó ndá na̱ cúú
na̱ ñúhu ínima̱ yii̱ ̱Ndióxi ̱ ini jáchi ̱ tócó ndihi na̱ cándúsa ña̱ naṉduu Jesucristo in ñay̱ivi
ñuyíví yóho na̱ cán cúú ná na̱ ñúhu ínima̱ yii̱ ̱Ndióxi ̱ ini. 3 Joo na̱ co̱ cándúsa ña̱ naṉduu
Jesucristo in ñay̱ivi ñuyíví yóho, na̱ cán cúú ná na̱ co̱ ñúhu ínima̱ yii̱ ̱ Ndióxi ̱ ini jáchi ̱ ña̱
ndácaa̱ṉ ini na̱ cán cúú ínima̱ quini, ña̱ co̱ cúní táhan xiẖín Jesucristo. Sa̱ nax̱ini joẖo
ndó ña̱ quixi tá quixi mé ínima̱ quini, ña̱ co̱ cúní táhan xiẖín Jesucristo ta sa̱ íin a ñuyíví
yóho viti.

4 Candeẖé ndo̱ jáchi ̱ cúú ndó tátu̱hun jaẖyi i ̱ ta cúú ndó cuéntá Ndióxi.̱ Nac̱andeé ndó
nas̱aẖnu̱ ndó nu̱ú na̱ jánaẖa̱ ña̱ tu̱hún jaṉ jáchi ̱ tóyíí chága̱ ínima̱ yii̱ ̱ Ndióxi ̱ ndácaa̱ṉ
ínima̱ ndo̱ a̱ ju̱ú ga̱ ínima̱ quini ndácaa̱ṉ ínima̱ ñay̱ivi ñuyíví. 5Mé na̱ jaṉ cúú ná cuéntá
ña̱ núu ñuyíví yóho ta ñaẖa ñuyíví yóho cuití cáhaṉ na̱ saẖa.̱ Ta ñay̱ivi ñuyíví táa joẖo na
ña̱ cáhaṉ na.̱ 6 Joo mí cúú yó cuéntá Ndióxi.̱ Saẖá ña̱ cán quéa̱ na̱ cúú cuéntá Ndióxi ̱xíni ̱
joẖo na ña̱ cáhaṉ yo.̱ Joo na̱ co̱ cúú cuéntá Ndióxi ̱co̱ xíni ̱joẖo na ña̱ cáhaṉ yo.̱ Ta xiẖín ña̱
yóho cuu ndicuní ndá na̱ cúú na̱ ndácaa̱ṉ ínima̱ yii̱ ̱Ndióxi ̱ ini ta ndá na̱ cúú na̱ ndácaa̱ṉ
ínima̱ quini ini. Jáchi ̱ña̱ ndaa̱̱ cúú ínima̱ yii̱ ̱Ndióxi ̱ ta ínima̱ quini cúú á ña̱ tu̱hún.

Quíhvi ̱ ini ndusa Ndióxi ̱ ña̱yivi
7 Candeẖé ndo,̱ ñani máni,̱ na̱ cúú cuéntá Jesús. Xíní ñúhú quiẖvi ̱ ini táhan í jáchi ̱ ña̱

yóho quixi a cuéntá Ndióxi.̱ Tócó ndihi na̱ quíhvi ̱ ini ñani táhan cúú ná jaẖyi Ndióxi ̱ ta
xíni ̱na̱ yo cúú Ndióxi.̱ 8Na̱ co̱ quíhvi ̱ ini ñani táhan jánaẖa̱ na̱ ña̱ co̱ xíni ̱na̱ Ndióxi ̱ jáchi ̱
Ndióxi ̱quéa̱ sáhan nu̱ yo̱ ña̱ ná quiẖvi ̱ ini táhan í. 9Ta nac̱hindahá Ndióxi ̱ Jesucristo, mé
in túhún jiṉi ̱ já jaẖyi a ñuyíví yóho ña̱ ná quivi a saẖa̱ yo̱ já ná catacú aṉda̱ ama cáa quiv̱i.̱
Xiẖín ña̱ yóho naj̱ánaẖa̱ Ndióxi ̱ndá quiaẖva quíhvi ̱ ini a mí. 10Candeẖé ndo̱ ndá quiaẖva
quíhvi ̱ ini Ndióxi ̱mí. A̱ ju̱ú jihna ñúhúmí naq̱uiẖvi ̱ iní Ndióxi ̱ jáchi ̱ jihna ñúhú ga̱ Ndióxi ̱
naq̱uiẖvi ̱ ini a mí. Ta nac̱hindahá a̱ Jesucristo, mé in túhún jiṉi ̱ já jaẖyi a ña̱ ná chaẖvi
mé Jesús saẖá ndihi cuac̱hí tá nax̱iẖi ̱ a̱ ndic̱a crúxu̱.

11Candeẖé ndo,̱ ñanimáni,̱ na̱ cúú cuéntá Jesús. Tá ta̱ quiaẖva joho nac̱aja Ndióxi ̱saẖá
ña̱ quíhvi ̱ini amí já quéa̱ ndítahan ri nu̱mí ví quíhvi ̱ini táhan í. 12Ni in ñay̱ivi coó̱ nax̱ini
xiẖín nu̱u̱ ná Ndióxi.̱ Joo ñúhúmé á iní tá quíhvi ̱ ini táhan í. Ta xiẖín ña̱ yóho jáxiṉu̱ coo̱
í ña̱ quíhvi ̱ndusa iní ñani táhan í. 13Ta saẖá ña̱ nas̱acu Ndióxi ̱ ínima̱ yii̱ ̱mé á ini in in yó
saẖá ña̱ cán quéa̱ náha̱ ña̱ in naṉduú xiẖiṉ mé á ta in naṉduumé á xiẖiṉ yo.̱ 14Tamé nde̱
nax̱ini nde̱ a̱ xiẖín nu̱u̱ nde̱ ta cáxi tu̱hun nde̱ xiẖín ndaja táhan ñay̱ivi ña̱ nac̱hindahá
Ndióxi,̱ tátá yo̱ Jesucristo, mé a̱ cúú in túhún jiṉi ̱ já jaẖyi a ña̱ ná jácac̱u a ndaja táhan na̱
ndúu ñuyíví. 15Ndá na̱ cándúsa ña̱ cúú Jesucristo in túhún jiṉi ̱ já jaẖyi Ndióxi,̱ na̱ jaṉ cúú
na̱ in naṉduu xiẖiṉ Ndióxi ̱ ta in naṉduu Ndióxi ̱xiẖiṉ ná.

16 Ta viti sa̱ nac̱andaa̱̱ iní ta cándúsa í ña̱ mé a̱ ndaa̱̱ quíhvi ̱ ini Ndióxi ̱ mí. Ta ndá na̱
quíhvi ̱ ini Ndióxi ̱ já in naṉduu na xiẖiṉ Ndióxi ̱ ta in naṉduu Ndióxi ̱ xiẖiṉ ná. 17 Ta xiẖín
ña̱ yóho jáxiṉu̱ coo̱ í ña̱ quiẖvi ̱ iní ñani táhan í xiẖín ndinuhu iní. Saẖá ña̱ cán quéa̱ tá

ná xiṉu̱ coo̱ quiv̱i ̱ caja vií Ndióxi ̱ saẖá ñay̱ivi já quéa̱ a̱ cácahan nu̱u̱ yo̱ tá candichí nu̱
Ndióxi.̱ Jáchi ̱ tá quiaẖva nas̱ac̱aja Jesucristo tá nas̱ahii̱n a ñuyíví yóho quiaẖva já cája í
viti. 18Mé a̱ ndaa̱̱ quíhvi ̱ ini Ndióxi ̱mí ña̱ cán quéa̱ co̱ yíhví toho í mé á. Jáchi ̱tá ná caẖán
yo̱ jándoho Ndióxi ̱ iní já quéa̱ cayiẖví yo̱ mé á. Joo tá ná candaa̱̱ vaẖa iní ña̱ mé a̱ ndaa̱̱
quíhvi ̱ndusa ini Ndióxi ̱mí já quéa̱ a̱ cáyiẖví toho í mé á. Ña̱ cán quéa̱ tá yíhví yo̱ mé á já
quéa̱ co̱ xíni ̱ yo̱ ña̱ quíhvi ̱ndusa ini a mí.

19 Quíhvi ̱ iní Ndióxi ̱ jáchi ̱ jihna ñúhú ga̱ mé á naq̱uiẖvi ̱ ini a mí. 20 Joo tá íin in na ta
cáchí na̱ quíhvi ̱ini na Ndióxi ̱ joo cándají na̱ ñani táhan na já quéa̱ jánaẖa̱ na̱ ña̱ cúú ná na̱
tu̱hún. Jáchi ̱ tá co̱ quíhvi ̱ ini na ñani táhan na, da̱ sándeẖé na̱ xiẖín nu̱u̱ ná ndaja caja na
cachi na quíhvi ̱ ini na Ndióxi,̱ ña̱ a̱ cu̱ú cuni tívi na. 21Nas̱ahnda Jesucristo chuun yóho
nu̱ yo:̱ Ndá na̱ quíhvi ̱ ini Ndióxi ̱ já ndítahan nu̱ ná quiẖvi ̱ ri ini na ñani táhan na̱ viti.

5
Ndaja caja í quee va̱ha í xiẖín ña̱ núu ndúu ñuyíví yóho

1 Tócó ndihi na̱ cándúsa ña̱ cúú Jesús mé á nac̱hindahá Ndióxi ̱ cacomí a̱ cuéntá saẖá
ñay̱ivi, na̱ jaṉ cúú ndusa jaẖyi Ndióxi.̱ Ta ndá na̱ quíhvi ̱ ini Ndióxi,̱ tátá yo,̱ xíní ñúhú
quiẖvi ̱ ri ini na tócó ndihi na̱ cúú jaẖyi mé á. 2Tá quíhvi ̱ iní Ndióxi ̱ ta tá cája í ña̱ sáhndá
mé á nu̱ yó caja í, xiẖín ña̱ yóho cándaa̱̱ cáxí iní ña̱ quíhvi ̱ iní na̱ cúú jaẖyi Ndióxi.̱ 3 Ta
na̱ cája ña̱ sáhndá Ndióxi,̱ na̱ cán cúú na̱ jánaẖa̱ ña̱ mé a̱ ndaa̱̱ táhyí quíhvi ̱ ini na mé á ta
chuun sáhndá mé á nu̱ yo̱ co̱ cúú á in ñaẖa ña̱ a̱ cúu candeé yó xiẖiṉ. 4 Ta tócó ndihi na̱
cúú ndusa jaẖyi Ndióxi ̱ cándeé na̱ sáhnu̱ na̱ nu̱ú ña̱ núu ñuyíví yóho. Saẖá ña̱ cán quéa̱
tá cándeé iní Jesucristo já quéa̱ quee vaẖa í xiẖín ña̱ núu ndúu ñuyíví yóho. 5 Ndá na̱
cándúsa ña̱ cúú Jesucristo in túhún jiṉi ̱ já jaẖyi Ndióxi,̱ na̱ cán cúú na̱ cándeé sáhnu̱ nu̱ú
ña̱ núu ndúu ñuyíví yóho.

Sáhan ínima̱ yii̱ ̱Ndióxi ̱ tu̱hun sa̱há Jesús ña̱ cúú á in túhún jiṉi ̱ já ja̱hyi Ndióxi ̱
6 Tá naq̱uixi Jesucristo ñuyíví yóho já nac̱andúta̱ mé á xiẖín ticuií̱. Ta jári nax̱iṯa̱ nii̱ ̱ á

tá nax̱iẖi ̱ a̱ ndic̱a crúxu̱ saẖa̱ yo.̱ Nac̱aja Jesucristo ndíví ña̱ yóho: nac̱andúta̱ xiẖín ticuií̱
ta nax̱iṯa̱ nii̱ ̱á tá nax̱iẖi ̱a̱ ndic̱a crúxu̱. Ta mé ínima̱ yii̱ ̱Ndióxi ̱sáhan tu̱hun saẖá ña̱ yóho
ta ña̱ cáhaṉ mé á cúú á ña̱ ndaa̱.̱ 7Ndúu u̱ni ̱ testigo indiví ta sáhan tu̱hun saẖá Jesús ña̱
cúú á in túhún jiṉi ̱já jaẖyi Ndióxi:̱ In testigo cúúNdióxi,̱ tátá yo̱ ta inga testigo cúú tu̱hun
Ndióxi ̱ ta inga testigo cúú ínima̱ yii̱ ̱Ndióxi.̱ Ta in cúú ndíhu̱ni ̱ a̱ sáhan tu̱hun saẖá Jesús.
8Ta ndúu u̱ni ̱testigo ñuyíví yóho. Ta in testigo cúú á ínima̱ yii̱ ̱Ndióxi ̱ta inga testigo cúú
á tá nac̱andúta̱ Jesús ta testigo cáhu̱ni ̱ cúú á tá nax̱iṯa̱ nii̱ ̱ Jesús ndic̱a crúxu̱. Ta ndíhu̱ni ̱
testigo yóho sáhan tu̱hun a saẖá Jesús ña̱ cúú á in túhún jiṉi ̱ já jaẖyi Ndióxi.̱ 9 Íin tiaẖva í
cándúsa í ña̱ cáhaṉ ñay̱ivi xiẖiṉ yo̱ tá sáhan na tu̱hun saẖá in ñaẖa. Ña̱ cán quéa̱ ama ná a̱
cándúsa í ña̱ cáhaṉ Ndióxi ̱xiẖiṉ yo̱ jáchi ̱ña̱ cája mé á quéa̱ sáhan tu̱hun saẖá Jesucristo,
jaẖyi a ta ña̱ yóho cúú á ña̱ ndíyaẖvi chága̱ a̱ ju̱ú ga̱ ña̱ cáhaṉ ñay̱ivi. 10Ta tá cándúsa í ña̱
cúú Jesucristo in túhún jiṉi ̱ já jaẖyi Ndióxi ̱ já cúú á tátu̱hun ndiquehe vaẖa í ña̱ cáchí mé
á ini ínima̱ yo.̱ Joo na̱ co̱ cándúsa ña̱ yóho ndája na ña̱ ná nduu Ndióxi ̱ña̱ tu̱hún jáchi ̱ co̱
cándúsa na ña̱ cáhaṉ mé á saẖá Jesucristo, jaẖyi a. 11Ta tu̱hun sáhan Ndióxi ̱cúú ña̱ yóho:
Nas̱aẖaṉ mé á ñam̱aṉi ̱ catacú aṉda̱ ama cáa quiv̱i.̱ Ta Jesucristo, jaẖyi mé á quéa̱ cája ña̱
ná catacú indiví aṉda̱ ama cáa quiv̱i.̱ 12Ta ndá na̱ naṉdiquiaẖva mé ndáha̱ Jesucristo, mé
á cúú in túhún jiṉi ̱ já jaẖyi Ndióxi,̱ na̱ jaṉ cúú na̱ catacu na aṉda̱ ama cáa quiv̱i ̱nu̱ íin mé
á. Joo ndá na̱ coó̱ nax̱een ndíquiaẖva mé ndáha̱ mé á a̱ cúu catacu na aṉda̱ ama cáa quiv̱i ̱
xiẖiṉ mé á.

Cáhyí chága̱ Juan sa̱há ña̱ ndítahan caja í
13Cáhyí i ̱ña̱ yóho nu̱ ndóhó, na̱ cándeé ini Jesucristo, jaẖyi Ndióxi ̱já ná candaa̱̱ ini ndó

ña̱ catacu ndó indiví aṉda̱ ama cáa quiv̱i.̱
14 Ta co̱ yíhví toho í xíca̱ í nu̱ mé á in ñaẖa, ña̱ cúni ̱ a̱ quiaẖva nu̱ yo̱ jáchi ̱ cándaa̱̱ cáxí

iní ña̱ xíni ̱ joẖo a nu̱ cáhaṉ yo.̱ 15Ta tá cándaa̱̱ iní ña̱ xíni ̱ joẖo Ndióxi ̱nu̱ cáhaṉ yo̱ já quéa̱
cándeé iní ña̱ quiaẖva tá quiaẖva mé á ña̱ nu̱ yo.̱

16 Tá ná cuni ndó ñani ndó, na̱ cúú cuéntá Jesús ta caja na cuac̱hi ña̱ cuu caja cáhnu

ini Ndióxi ̱saẖa̱ já quéa̱ ndítahan cac̱a̱ taẖví ndó nu̱ Ndióxi ̱saẖá na̱ cán. Ta xiẖín ña̱ yóho
caja cáhnu ini Ndióxi ̱ saẖá na̱ jaṉ já ná catacu na aṉda̱ ama cáa quiv̱i.̱ Joo íin cuac̱hi ña̱
cañehe ñahá cu̱hu̱n indayá ta co̱ ndítahan cac̱a̱ taẖví yo̱ nu̱ Ndióxi ̱ saẖá ña̱ jaṉ. 17 Tócó
ndihi ña̱ núu cája í ñuyíví yóho cúú á cuac̱hi nu̱ Ndióxi ̱ joo cuaẖá ndivaẖa cuac̱hi cája
cáhnu ini Ndióxi ̱ saẖa.̱

18Ta cándaa̱̱ iní ña̱ tócó ndihi na̱ cúú jaẖyi Ndióxi ̱ co̱ xíca ga̱ na̱ nu̱ú cuac̱hi jáchi ̱ndáá
Jesucristo mé ná, mé á cúú in túhún jiṉi ̱ já jaẖyi Ndióxi ̱ já ná a̱ cája tiñáhá sac̱uaẖa̱ ni in
ña̱ núu xiẖiṉ ná.

19 Cándaa̱̱ vaẖa iní ña̱ cómí Ndióxi ̱ cuéntá saẖa̱ yo̱ joo tócó ndihi ñay̱ivi cuéntá ñuyíví
ñúhu na ndahá tiñáhá sac̱uaẖa̱ ta cómí rí cuéntá saẖa̱ ná.

20Ta cándaa̱̱ cáxí iní ña̱ naq̱uixi Jesucristo, mé á cúú jaẖyi Ndióxi ̱ta naj̱ándiyeẖe̱ a̱ xíní
túni ̱ yo̱ já quéa̱ ná candaa̱̱ iní ña̱ cúú mé á ña̱ ndaa̱.̱ Ta viti in naṉduú xiẖiṉ mé á jáchi ̱
in naṉduú xiẖín Jesucristo, mé a̱ cúú in túhún jiṉi ̱ já jaẖyi Ndióxi.̱ Mé a̱ yóho cúú ndusa
Ndióxi ̱ ta cúú á ña̱ cája ña̱ ná catacú aṉda̱ ama cáa quiv̱i.̱ 21 Candeẖé ndo.̱ Mé ndó cúú
ndó tátu̱hun jaẖyi i ̱ ña̱ cán quéa̱ cáhaṉ i ̱ ña̱ yóho xiẖiṉ ndo.̱ Coto a̱ cája cáhnu ndó ni in
yoc̱o̱ ta ni a̱ cája cáhnu ndó ni in ñaẖa tá co̱ cúú á Ndióxi.̱ Já ná coo.

Carta chí iv̱i ̱nac̱aẖyí Juan nu̱ú na̱ cúú cuéntá Jesús
Cáha̱n Ndióxi ̱ Juan xiẖín na̱ cúú cuéntá Jesús

1 Yeẖe̱ cúú u̱ in da̱ sac̱uaẖa̱ ta cáhyí i ̱ carta yóho nu̱ ndóhó, quiaẖva̱ i ̱ na̱ cúú cuéntá
Jesús jáchi ̱nac̱ax̱i Ndióxi ̱ndoẖó. Tá jári cáhyí i ̱carta yóho nu̱ú jaẖyi ndó jáchi ̱mé a̱ ndaa̱̱
quíhvi ̱ ndivaẖa ini i ̱ ndihi ndó. Ta a̱ ju̱ú yeẖe̱ cuití va jáchi ̱ tócó ndihi na̱ nac̱andaa̱̱ ini
ña̱ ndaa̱̱ quíhvi ̱ ini na ndoẖó. 2Quíhvi ̱ ini i ̱ ndoẖó jáchi ̱ndácaa̱ṉ ña̱ ndaa̱̱ ini ínima̱ ndihí
ta aṉda̱ ama cáa quiv̱i ̱ coo a xiẖiṉ yó. 3 Ña̱ cúni ̱ quéa̱ ña̱ ná caja Ndióxi,̱ tátá yo̱ xiẖín
Jesucristo, jaẖyi mé á cuaẖá ñam̱aṉi ̱ xiẖiṉ yo.̱ Ta ná taẖnda̱ ini mé á saẖa̱ yó ta ná caja
mé á ña̱ ná coo vaẖa iní. Ta cuu caja mé á ña̱ yóho jáchi ̱ cúú á ña̱ ndaa̱̱ ta quíhvi ̱ ini a mí.

4 Cájii̱ ̱ ndivaẖa ini i ̱ jáchi ̱ naṉditahan i ̱ java jaẖyi ndó ta cája na ña̱ ndaa̱̱ tá quiaẖva
nas̱ahnda Ndióxi,̱ tátá yo̱ caja í. 5Candeẖé ndo̱ quiaẖva̱ i,̱ na̱ cúú cuéntá Jesús. Xíca̱ taẖví
i ̱ nu̱ ndó ña̱ ná quiẖvi ̱ ini táhan í. Ta ña̱ cáhyí i ̱ yóho co̱ cúú á chuun saá̱ jáchi ̱ cúú á ña̱
sa̱ nax̱ini joẖo í jaṉda̱ mé saẖa̱ tá naṉdiquehé íchi ̱ cuéntá Jesús. 6Ta tá mé a̱ ndaa̱̱ quíhvi ̱
iní Ndióxi ̱náha̱ ña̱ mé a̱ ndaa̱̱ cája í ña̱ sáhndá Ndióxi ̱ caja í. Ta ña̱ nas̱ahnda Ndióxi ̱ caja
í jaṉda̱ mé saẖa̱ cúú á ña̱ ná quiẖvi ̱ ini táhan í.

Na̱ xíca nuu jándahvi na̱ cúú cuéntá Jesús
7Níí cúú ñuyíví naṉdicuiṯa cuaẖá na̱ xíca nuu jándahvi na na̱ cúú cuéntá Jesús. Ta na̱

cán co̱ cúni ̱na̱ ndicuni na ña̱ naṉduu Jesucristo in ñay̱ivi ñuyíví yóho. Ta na̱ cán cúú ná
na̱ tu̱hún ta cúú ná na̱ co̱ cúní táhan xiẖín Jesucristo. 8 Cuéntá coo ndó ná a̱ jándahvi na
ndoẖó já ná a̱ tíví chuun nac̱aja ndó saẖá Jesucristo. Xiní ñúhú jáxiṉu̱ coo̱ ndó chuun
cája ndó cuéntá mé á já ná cuu quiaẖva mé á tócó ndihi ña̱ ndítahan nu̱ ndó ndiquehe
ndó saẖá mé chuun nac̱aja ndó.

9 Ta ndá na̱ quéta xoo nu̱ú ña̱ naj̱ánaẖa̱ Jesucristo ta co̱ xíca ndac̱ú na̱ íchi ̱ cuéntá mé
á, na̱ cán náha̱ ña̱ coó̱ in naṉduu na xiẖiṉ Ndióxi.̱ Joo ndá na̱ xíca na cája na ña̱ naj̱ánaẖa̱
Jesucristo, na̱ cán cúúna̱ in naṉduu xiẖiṉ Ndióxi,̱ tátá yo̱ ta in naṉduuna xiẖín Jesucristo,
jaẖyimé á. 10Ta ndá na̱ vax̱i nu̱ ndo̱ ta co̱ jánaẖa̱ na̱ ña̱ naj̱ánaẖa̱ Jesucristo nu̱ ndo̱ já quéa̱
a̱ ndíquehe ndó na̱ cán vehe ndó ta ni a̱ cáhaṉ Ndióxi ̱ndó xiẖiṉ ná. 11 Jáchi ̱ tá ná jáyaẖa
ndó na̱ cán vehe ndó já quéa̱ in naṉduu ri mé ndó xiẖín na̱ ta cátáhan ndó xiẖín ña̱ núu
cája na.

Ndínda̱yí Juan na̱ cúú cuéntá Jesús
12 Íin cuaẖá ndivaẖa ñaẖa cúni ̱caẖaṉ i ̱xiẖiṉ ndo̱ joo co̱ cúni ̱caẖyí i ̱ña̱ nu̱ ndo.̱ Jáchi ̱ña̱

cúni ̱quéa̱ saa̱̱ i ̱ coto nihni i ̱ndoẖó já ná cuu nditúhún yo̱ ña̱ ná cavatá ndivaẖa ini ndihí.
13Ta na̱ cúú jaẖyi quiẖvi ̱ndo̱ chíndahá na̱ Ndióxi ̱coo ndó jáchi ̱mé ñá cúú ñá ñá nac̱ax̱i

Ndióxi ̱viti. Já ná coo.

Carta chí u̱ni ̱nac̱aẖyí Juan nu̱ú na̱ cúú cuéntá Jesús
Cáha̱n Ndióxi ̱ Juan xiẖín in da̱ naní Gayo

1Yeẖe̱ cúú u̱ in da̱ sac̱uaẖa̱ ta cáhyí i ̱ carta yóho nu̱ mún ñani máni,̱ da̱ naní Gayo. Ta
mé a̱ ndaa̱̱ quíhvi ̱ndusa ini i ̱ yoẖó.

2 Candeẖé, ñani máni,̱ da̱ cúú cuéntá Jesús. Xíca̱ taẖví i ̱ nu̱ Ndióxi ̱ ña̱ ná quiaẖva mé
á tá nu̱ú ña̱ vaẖa nu̱u̱n. Ta ná caja mé á ña̱ ná a̱ quíhvu̱n ta já coo vaẖa inún tá quiaẖva
íin vaẖa inún xiẖiṉ Ndióxi.̱ 3 A̱ ju̱ú quiaẖva ná cajii̱ ̱ íní i ̱ tá naq̱uixi java na̱ cúú cuéntá
Jesús yóho ta naṉdicani na nu̱ú i ̱ña̱ co̱ cáxoún nu̱ú ña̱ ndaa̱̱ jáchi ̱cája tá cájún ña.̱ 4 A̱ ju̱ú
quiaẖva cájii̱ ̱ íní i ̱ tá ñéhé e̱ tu̱hun ña̱ xíca ndó íchi ̱cuéntá ña̱ ndaa̱̱ jáchi ̱mé ndó cúú ndó
tátu̱hun jaẖyi i.̱

5 Candeẖé, ñani máni.̱ Vaẖa ndivaẖa cájún jáchi ̱xiẖín ndinuhu inún chíndeún na̱ cúú
cuéntá Jesús tá saa̱̱ na̱ jaṉ vaṯí cúú ná na̱ quíxi ñuu tóho.̱ 6Ta nu̱ tócó ndihi na̱ tácá veñu̱hu
yóho ndícanimé na̱ tóho̱ ndá quiaẖva quíhvi ̱ndivaẖa inún na.̱ Ña̱ cán quéa̱ xíca̱ i ̱ñam̱aṉi ̱
nu̱ yóhó, Gayo ña̱ ná chindeún na̱ tá ná saa̱̱ tucu na cán ta ná quiaẖvún ña̱ ndímaṉí nu̱
ná cañehe na íchi ̱ cu̱hu̱n na̱ jáchi ̱ ña̱ yóho cúú á ña̱ cájii̱ ̱ ini Ndióxi ̱ xiẖiṉ. 7 Ndítahan
chindeún na̱ jáchi ̱naq̱ueta na xíca nuu na cája na chuun cuéntá Jesucristo ta co̱ cúni ̱na̱
cac̱a̱ na̱ ñaẖa catacu na nu̱ú na̱ co̱ cúú cuéntá Jesús. 8 Saẖá ña̱ cán quéa̱ ndítahan nu̱ mí,
na̱ cúú cuéntá Jesús chindeé yó na̱ cán xiẖín ña̱ ndímaṉí nu̱ ná. Ta xiẖín ña̱ yóho in nduu
yó xiẖiṉ ná tá cáhaṉ na̱ ña̱ ndaa̱̱ xiẖín ñay̱ivi.

Cua̱chi cája in da̱ naní Diótrefes
9Sa̱ nac̱hindahá i ̱in carta nu̱ tócó ndihi na̱ cúú cuéntá Jesús ndúu jaṉ joo Diótrefes coó̱

nax̱een da cándúsa da ña̱ cáchí nde.̱ Jáchi ̱cája cáhnu damé dá ta cúni ̱da̱ cacuu da jiṉi ̱nu̱
tócó ndihi na̱ cúú cuéntá Jesús ndúu jaṉ. 10 Saẖá ña̱ cán quéa̱ tá ná saa̱̱ i ̱ jaṉ cax̱i tu̱hun
i ̱ nu̱u̱n saẖá ña̱ cája da jáchi ̱ xíca nuu da cáhaṉ ndivaẖa da ña̱ tu̱hún saẖá nde.̱ Ta a̱ ju̱ú
ña̱ yóho cuití cája da, vaẖa jáchi ̱ni co̱ cúni ̱da̱ ndiquehe da na̱ cúú cuéntá Jesús xínu̱ coo̱
jaṉ. Ta sájí nuu da nu̱ú na̱ cúni ̱ndiquehe vaẖa ñahá ta jaṉda̱ táxí da̱ na̱ veñu̱hu.

11 Candeẖé, ñani máni.̱ A̱ cájún ña̱ núu tá quiaẖva cája Diótrefes jaṉ. Xíní ñúhú cajún
ndinuhu ña̱ vaẖa jáchi ̱ da̱ cája ña̱ vaẖa cúú dá cuéntá Ndióxi ̱ joo da̱ cája quini co̱ xíni ̱ da̱
Ndióxi.̱

Ña̱ va̱ha cája Demetrio
12 Joo tócó ndihi na̱ cúú cuéntá Jesús cáhaṉ vaẖa na saẖá da̱ naní Demetrio jáchi ̱ ña̱

ndaa̱̱ cuití va cája da. Ta quiaẖva já cáhaṉ vaẖa ri ndeẖe̱ va saẖa̱ dá ta cándaa̱̱ inún ña̱
cáhaṉ nde̱ ña̱ ndaa̱.̱

Ndínda̱yí Juan Gayo
13Mé a̱ ndaa̱̱ íin cuaẖá ndivaẖa ñaẖa cúni ̱ caẖaṉ i ̱ xu̱hu̱n joo co̱ cúni ̱ caẖyí i ̱ ña̱ nu̱ú

tutu yóho 14 jáchi ̱ cúni ̱ cuni yac̱hi ̱ i ̱ yoẖó já ná nditúhún yúhu̱ mí i ̱xu̱hu̱n.
15Ña̱ xíca̱ i ̱nu̱ Ndióxi ̱quéa̱ ná cajamé á ña̱ ná coo vaẖa inún. Na̱ cúú cuéntá Jesús ndúu

yóho chíndahá na̱ Ndióxi ̱ coún. Ta cajún ñam̱aṉi ̱ caẖaṉ Ndióxi ̱ lohún xiẖín in in na̱ cúú
cuéntá Jesús ndúu jaṉ.

Carta nac̱aẖyí Judas nu̱ú na̱ cúú cuéntá Jesús
Cáhyí Judas carta nu̱ú na̱ na̱ca̱xi Ndióxi ̱ cacuu na cuéntá mé á

1 Yeẖe̱ cúú Judas, da̱ cája chúun cuéntá Jesucristo ta cúú u̱ ñani Jacobo. Cáhyí i ̱ carta
yóho nu̱ ndóhó jáchi ̱ cúú ndó na̱ nac̱ana Ndióxi,̱ tátá yo.̱ Cúú ndó na̱ quíhvi ̱ ini mé á ta
cúú ndó na̱ ndáá Jesucristo jáchi ̱ in naṉduu ndó xiẖiṉ mé á. 2Ña̱ xíca̱ taẖví i ̱ nu̱ Ndióxi ̱
quéa̱ ña̱ ná taẖnda̱ ndivaẖa ini mé á saẖa̱ ndo.̱ Ta ná caja mé á ña̱ ná coo vaẖa ndivaẖa
ini ndó. Ta ná chutú ndaa̱̱ ini ndó xiẖín ña̱ quíhvi ̱ ini a ndoẖó.

Cáha̱n Judas sa̱há na̱ jána̱ha̱ ña̱ tu̱hún
(2 Pedro 2:1-17)

3 Candeẖé ndo,̱ ñani mí i,̱ na̱ cúú cuéntá Jesús. A̱ ju̱ú quiaẖva nax̱iṉu̱ ini i ̱ cáhyí i ̱ nu̱
ndo̱ saẖa̱ ndá quiaẖva naj̱ácac̱u Ndióxi ̱ ndihí. Joo viti ndíhi ini i ̱ cáhyí i ̱ carta yóho nu̱
ndo̱ ná cac̱a̱ taẖví i ̱ nu̱ ndo̱ ña̱ ná a̱ jándacoo ndó ña̱ cándeé ini ndó Jesucristo jáchi ̱ ña̱
yóho cúú á ña̱ in tañu cuití va nas̱aẖaṉ Ndióxi ̱ nu̱ yo,̱ na̱ cúú cuéntá mé á. 4 Jáchi ̱ java
ñay̱ivi naṉdaja na mé ná tátu̱hun na̱ cúú cuéntá Jesús ta naq̱uiẖvi nuu na tañu ndó jaṉ.
Mé ñay̱ivi yóho cúú ná na̱ sa̱ cáhaṉ tu̱hun Ndióxi ̱ saẖa̱ jaṉda̱ jihna ndivaẖa ta cáchí a̱
ndítahan nu̱ ná cu̱hu̱n na̱ indayá. Cúú ná ñay̱ivi quini jáchi ̱ jánaẖa̱ na̱ ña̱ tá sa̱ nac̱aja
cáhnu ini Ndióxi ̱ saẖá cuac̱hi na já cuu caja na tá nu̱ú cuac̱hi ña̱ cúni ̱mé ná. Ta xiẖín ña̱
yóho náha̱ ña̱ co̱ xéen na candúsa na Ndióxi,̱ mé á cómí cuéntá saẖa̱ tócó ndihi ñaẖa. Ta
jári náha̱ ña̱ co̱ cúú ná cuéntá Jesucristo, xitoho í.

5 Sa̱ xíni ̱ ndo̱ ña̱ naṉdoho na̱ Israel tá naṯavá Ndióxi ̱ na̱ ñundáhyi ̱ Egipto saṉahá. Ta
viti jándicu̱hu̱n ini i ̱ ndoẖó ña̱ vaṯí naṯavá Ndióxi ̱ tócó ndihi na̱ Israel cán Egipto joo tá
naṉdihi naj̱ándihi a saẖá na̱ coó̱ nax̱een candúsa ñahá. 6 Ta quiaẖva já nac̱aja ri mé á
xiẖín na̱ nas̱ac̱uu táto̱ mé á jáchi ̱ coó̱ nax̱een na caja na ña̱ cúni ̱Ndióxi ̱ ta naj̱ándacoo na
nu̱ú nas̱anduu na. Saẖá ña̱ cán quéa̱ nac̱hicaji Ndióxi ̱na̱ nu̱ naá ndivaẖa nu̱ ñúhu na aṉda̱
ama cáa quiv̱i.̱ Ta ndáti na cán xiṉu̱ quiv̱i ̱ caja vií mé á saẖa̱ ná. 7 Ta tá quiaẖva nac̱aja
Ndióxi ̱ xiẖín mé táto̱ cán quiaẖva já nac̱aja ri a xiẖín ñay̱ivi ñuu Sodoma xiẖín na̱ ñuu
Gomorra ta xiẖín na̱ naṉduu ñuu ñéhe táhan xiẖiṉ ndíví ñuu yóho. Naj̱ándihi Ndióxi ̱
saẖa̱ ná jáchi ̱naṉdiquiaẖva na yiquí cu̱ñu na ña̱ ná caja na tá nu̱ú cuac̱hi. Ta ndaja táhan
mé taa̱ nac̱aja cuac̱hi xiẖiṉ táhan da. Saẖá ña̱ cán quéa̱ naj̱ácu̱yu Ndióxi ̱ ñúhu̱ cáyi ̱ jaṯa̱
ná. Ta quiaẖva já ndoho na aṉda̱ ama cáa quiv̱i.̱ Ta xiẖín ña̱ yóho jánaẖa̱ Ndióxi ̱ nu̱ yo̱
ña̱ quiaẖva já cuu ndoho ri mé ví tá co̱ cája í ña̱ cúni ̱mé á.

8 Tá quiaẖva nac̱aja ñay̱ivi saṉahá quiaẖva já cája ri na̱ jándahvi ndoẖó viti. Jáchi ̱ cúú
ná ñay̱ivi quini, na̱ cája cuac̱hi ta tá xíní na̱ cája na in cuac̱hi já cuaẖaṉ na̱ cája ná ña.̱
Mé na̱ cán cája na ña̱ núu xiẖín yiquí cu̱ñu na ta quéhe núu na Ndióxi ̱ jáchi ̱ co̱ quéhe na
cuéntá nu̱ cáhaṉ mé á xiẖiṉ ná ta co̱ yíhví na̱ cánaẖá na̱ xiẖiṉ táto̱ Ndióxi ̱ indiví, mé á
íin ndée̱ cája cuaẖá ñaẖa. 9 Ta jaṉda̱ mé á cúú sac̱uaẖa̱ nu̱ tócó ndihi táto̱ Ndióxi ̱ naní a̱
Miguel ni coó̱ nac̱anaẖá a̱ xiẖín tiñáhá sac̱uaẖa.̱ Ta ni co̱ nax̱een a caẖaṉ núu a xiẖiṉ rí tá
nac̱ani táhan mé á xiẖiṉ rí saẖá yiquí cu̱ñu Moisés. Ña̱ nac̱achi a xiẖiṉ rí quéa:̱ “Ndióxi ̱
ná jánaṉi a yoẖó”, nac̱achi a xiẖiṉ ri.̱ 10 Joo ñay̱ivi quini, na̱ xíca jándahvi na̱ cúú cuéntá
Jesús yóho, co̱ yíhví na̱ cánaẖá na̱ xiẖín ña̱ co̱ cándaa̱̱ ini na saẖa.̱ Joo cája na ña̱ xíca ini
yiquí cu̱ñu jáchi ̱ cúú ná tátu̱hun quíti,̱ rí co̱ xíní túni ̱ ta ña̱ núu cája na̱ yóho jándihi a
saẖa̱ ná.

11Ndáhví ndivaẖa nac̱uu na̱ jaṉ jáchi ̱ cája na tá quiaẖva nac̱aja Caín, da̱ nas̱ahní ñani
saṉahá ndivaẖa. Ta jaṯá jiu̱hún cuití va cája na ñaẖa tá quiaẖva nac̱aja Balaam saṉahá.
Ta cája ri na tá quiaẖva nac̱aja Coré saṉahá tá naṉdiñehe yúhu̱ dá nu̱ Ndióxi.̱ Ta saẖá ña̱
yóho ndihi saẖa̱ ná. 12 Jáchi ̱na̱ jándahvi ndóhó jaṉ jácacahan na nu̱u̱ ndo̱ tá tácá ndo̱ xíxi
ndó xiẖín java na̱ cúú cuéntá Jesús. Jáchi ̱ yáha ndivaẖa ña̱ xíxi na̱ jaṉ ta coó̱ toní ñúhú
na̱ xiẖín ña̱ cája na. Ta saẖa̱ mé cuití va na ndíhi ini na. Cúú ná tátu̱hun vic̱o̱ núhú, ña̱

xíca nuu cája tac̱hi ̱ ña̱ co̱ ndójo jav̱i.̱ Ta cúú ná tátu̱hun yíto̱ cuiẖi, do̱ co̱ cúun ñaẖa nu̱u̱
tá ndítahan cuun cuiẖi nu̱ do.̱ Cúú ná tátu̱hun yíto,̱ dó naṯuhun na jaṉda̱ yóho̱ dó jáchi ̱
coó̱ nac̱uun cuiẖi nu̱ do.̱ Ta cúú ná tátu̱hun na̱ naṉdihi saẖa̱ chí in ndeé. 13Ña̱ cája na̱ jaṉ
cúú á tátu̱hun yáco̱ cándoo̱ nu̱u̱ chíquiṉ̃u̱ tañu̱hú tá ndícoj̱o̱ do̱ jáchi ̱ña̱ cácahan nu̱u̱ yo̱
cúú ña̱ cája na̱ jaṉ. Cúú ná tátu̱hun quim̱i, rí naj̱ana ta co̱ ndíñeẖe̱ rí nu̱ú nas̱ahii̱n rí. Ta
saẖá ña̱ cája na cañuhu na nu̱ú naá ndivaẖa aṉda̱ ama cáa quiv̱i ̱ caja Ndióxi.̱

14Ta jaṉda̱ saṉahá da̱ naní Enoc, da̱ nas̱ac̱uu da̱ u̱sa̱ nu̱ú chic̱hi Adán naj̱áyaẖa da tu̱hun
nac̱aẖaṉ Ndióxi ̱ saẖá ña̱ núu cája na̱ jándahvi ndoẖó cán. Ta já nac̱achi da já: “Candeẖé
ndó. Sa̱ vax̱i Jesucristo, xitoho í xiẖín cuaẖa̱ mil táto̱ yii̱ ̱mé á 15ña̱ ná caja vií a̱ saẖa̱ tócó
ndihi na̱ ndúu ñuyíví. Ta jándoho a ini tócó ndihi ñay̱ivi saẖá ndihi ña̱ núu nac̱aja na. Ta
quiaẖva já jándoho a ini na saẖa̱ tócó ndihi tu̱hun iẖvi ̱ nac̱aẖaṉ na̱ saẖa̱ mé á”, nac̱achi
Enoc saẖa̱ ná. 16Mé ñay̱ivi quini yóho ni in ñaẖa co̱ táhán ini na xiẖiṉ ta cáhaṉ núu na
saẖa̱ tócó ndihi ñaẖa. Ta níí tiempo cája na ña̱ xíca̱ yiquí cu̱ñu na cuití va. Ta ndíñehe
jícó ndivaẖa na mé ná tá cáhaṉ na̱ nu̱ú ñay̱ivi. Ta cáhaṉ vaẖa na saẖá ñay̱ivi ña̱ ná nuná
nu̱u̱ ná jándahvi ñahá na.̱

Jáca̱ha̱n Judas na̱ cúú cuéntá Jesús ña̱ ná candeé cáhnu ini na Ndióxi ̱
17 Candeẖé ndo,̱ ñani máni,̱ na̱ cúú cuéntá Jesús. Xíní ñúhú ndicu̱hu̱n ini ndó ña̱

nac̱achi na̱ apóstol cuéntá Jesucristo, xitoho í xiẖiṉ ndo̱ saṉahá. 18Mé na̱ cán nac̱achi na
xiẖiṉ ndó já: “Tá ná cayati quiv̱í ndihi saẖá ñuyíví yóho já quéa̱ cacu nuu ñay̱ivi cuac̱u̱
ndaa na Ndióxi.̱ Ta caja na tá nu̱ú ña̱ núu ña̱ xíca̱ ini mé ná caja na”, nac̱achi na̱ cán. 19Mé
ñay̱ivi quini yóho cúú ná na̱ xíca sáhndá java táhan na̱ cúú cuéntá Jesús. Ta cája na ña̱
núu ña̱ cáhvi ini na caja na ta co̱ ndácaa̱ṉ ínima̱ yii̱ ̱Ndióxi ̱ ini na.

20 Joo mé ndó, ñani máni,̱ na̱ cúú cuéntá Jesús xíní ñúhú coo ndac̱ú ini ndo̱ xiẖín ña̱
cándeé ini ndó Jesús jáchi ̱ ña̱ jaṉ cúú á ña̱ yii̱ ̱ ndivaẖa. Ta xíní ñúhú cac̱a̱ taẖví ndo̱ nu̱
Ndióxi ̱xiẖiṉ ndée̱ ña̱ sáhan ínima̱ yii̱ ̱mé á nu̱ ndo.̱ 21 A̱ cáxoo ndó nu̱ Ndióxi ̱ jáchi ̱quíhvi ̱
ini a ndoẖó. Ta candati tiaẖva ndó xiṉu̱ coo̱ quiv̱í caja Jesucristo, xitoho í ña̱ ná catacú
aṉda̱ ama cáa quiv̱i ̱ jáchi ̱mé a̱ ndaa̱̱ táhvi ̱ ini a saẖa̱ yo.̱

22 Ta ndítahan candáhví ini ndó ndá na̱ cáhvi iv̱i ̱ joho ini saẖa̱ Jesús. 23 Já quéa̱ jácac̱u
Ndióxi ̱na̱ ña̱ ná a̱ cúhu̱n toho na indayá. Xíní ñúhú candáhví ini ndó na.̱ Joo cuéntá coo
ndó xiẖiṉ ná já ná a̱ cásáhá ndo̱ caja ndó cuac̱hi tá quiaẖva cája mé ná jáchi ̱ na̱ cán cuu
jácaquini na ndoẖó.

Cája cáhnu Judas Ndióxi ̱
24Mé Ndióxi ̱quéa̱ íin tócó ndihi ndée̱ chíndeé a̱ mí ña̱ ná a̱ ndácava í nu̱ú cuac̱hi já ná

cuu coo vií yo̱ tá ná xiṉu̱ coo̱ í nu̱ íin mé á. Ta caja mé á ña̱ ná chutú ndaa̱̱ yo̱ xiẖín ña̱ cájii̱ ̱
iní tá ná xiṉu̱ coo̱ í nu̱ íin mé á ta a̱ ju̱ú quiaẖva ndató cáa cán. 25 In túhún jiṉi ̱mé á cúú
Ndióxi,̱ mé á jácac̱u mí saẖá ña̱ nac̱aja Jesucristo, xitoho í. Cóho̱ caja cáhnu í Ndióxi ̱ jáchi ̱
yéhe̱ ndivaẖa mé á ta cáhnu ndivaẖa cúú á ta íin cuaẖá ndée̱ á ta mé á quéa̱ cómí cuéntá
saẖa̱ tócó ndihi ñaẖa. Cáhnu cúúmé á viti ta aṉda̱ saẖa̱ ta aṉda̱ ama cáa quiv̱i ̱cáhnu cúú
mé á. Já ná coo.

Ña̱ naj̱ánaẖa̱ Jesucristo nu̱ Juan
Tá na̱na̱ha̱ Jesucristo mé á nu̱ Juan

1Ña̱ yóho cúú ña̱ naṉaẖa̱ Ndióxi ̱nu̱ú Jesucristo ña̱ ná cuu jánaẖa̱ mé á ña̱ nu̱ú na̱ cúú
cuéntá mé á. Ta nac̱hindahá Jesucristo in táto̱ mé á nu̱ú yeẖe,̱ da̱ cúú Juan, da̱ cája chúun
cuéntá mé á já ná cax̱i tu̱hun táto̱ mé á xiẖín i ̱ ndá a̱ quéa̱ yaẖa chága̱ chí nu̱u̱. Ta cúú á
ña̱ sa̱ cáyati vax̱i. 2 Ta ndícani ndaa̱̱ ndihi i ̱ saẖá ña̱ nax̱ini i ̱ xiẖín nu̱ú i ̱ ta nac̱aẖyí i ̱ tócó
ndihi ña̱ yóho. Ta nas̱aẖaṉ Jesucristo tu̱hun a nu̱ú i ̱ña̱ cúú á ña̱ ndaa̱.̱

3 Cajii̱ ̱ ini ñay̱ivi tá cáhvi na ña̱ nac̱aẖyí i ̱ yóho ta cajii̱ ̱ ini na xíni ̱ joẖo na ña̱ yóho nani
cáhvi inga na ña̱ jáchi ̱cúú á ña̱ naq̱uixi cuéntá Ndióxi.̱ Cajii̱ ̱ ini ñay̱ivi tá cája na ña̱ cáchí
a̱ jáchi ̱ sa̱ nac̱ayati quiv̱í coo tócó ndihi ña̱ yóho.

Cáhyí Juan ña̱ yóho nu̱ ndíhu̱sa̱ ñuu nu̱ ndítaca na̱ cúú cuéntá Jesús
4 Yeẖe̱ cúú Juan ta cáhyí i ̱ carta yóho nu̱ú ndíhu̱sa̱ ñuu nu̱ ndúu na̱ cúú cuéntá Jesús

estado Asia. Ña̱ cúni ̱ quéa̱ ná caja cuaẖa̱ Ndióxi ̱ ñam̱aṉi ̱ xiẖiṉ ndó ta ná caja mé á ña̱
ná coo vaẖa ini ndó. Mé Ndióxi ̱ íin a viti ta nas̱ahii̱n a jaṉda̱ tá cámaṉí cav̱a̱ sáhá saẖa̱
ñuyíví ta quixi a ñuyíví yóho. Ta cúni ̱ ña̱ ná caja cuaẖá ínima̱ yii̱ ̱ Ndióxi ̱ ñam̱aṉi ̱ xiẖiṉ
ndo.̱ Mé a̱ cán cáa tátu̱hun u̱sa̱ ínima̱ yii̱ ̱ ta ndúu na nu̱ Ndióxi,̱ mé nu̱ íin coo a cómí
a̱ cuéntá saẖá indiví cán. 5 Ta cúni ̱ ña̱ ná caja cuaẖá Jesucristo ñam̱aṉi ̱ xiẖiṉ ndo,̱ mé á
cáhaṉ ña̱ ndaa̱̱ saẖá ña̱ nax̱ini a. Tamé á nas̱ac̱uu ña̱ nu̱ cuítí naṉditacu tañu na̱ sa̱ nax̱iẖi.̱
Ta cómí a̱ cuéntá saẖa̱ tócó ndihi rey, na̱ cómí cuéntá saẖá ñay̱ivi ñuyíví yóho. Ta quíhvi ̱
ini Jesucristo mí ta naj̱ándoo a cuac̱hí tá nax̱iṯa̱ nii̱ ̱ á ndic̱a crúxu̱. 6 Ta tócó ndihi mí, na̱
cándeé ini mé á naj̱ándique táhan mé á mí já ná cacomí a̱ cuéntá saẖa̱ yo.̱ Ta naṉdaja mé
á mí naṉduú tátu̱hun ju̱tu̱ ña̱ ná caja cáhnu yó Ndióxi,̱ mé a̱ cúú tátá Jesucristo. Cáhnu
ná cacuu mé á aṉda̱ ama cáa quiv̱i ̱ jáchi ̱ íin ndée̱ mé á caja tócó ndihi ñaẖa aṉda̱ ama cáa
quiv̱i.̱ Já ná coo.

7 Sa̱ nac̱ayati quiv̱í quixi Jesucristo tañu vic̱o.̱ Ta tócó ndihi ñay̱ivi cuni ñahá ta jaṉda̱
na̱ nas̱ahní ñahá cán cuni na a.̱ Ta tócó ndihi ñay̱ivi ndúu ndijáá ñuu níí cúú saẖa̱ ñuyíví
canduu cuéha̱ ndivaẖa ini na saẖa̱ mé á. Já ná coo.

8 Ta já cáchí Jesucristo, xitoho í saẖa̱ mé á: “Yeẖe̱ cúú mé a̱ nu̱ cuítí ta yeẖe̱ cúú mé a̱
nu̱ ndíhí jáchi ̱jaṉda̱ tá cámaṉí cav̱a̱ sáhá saẖa̱ tócó ndihi ñaẖa sa̱ íin va yeẖe̱ ta coo tá coo
i ̱vaṯí ná ndihi saẖá”, cáchí a.̱ Mé a̱ cúú Ndióxi,̱ ña̱ íin ndée̱ cája tócó ndihi ñaẖa. Ta mé á
íin a viti ta nas̱ahii̱n a jaṉda̱ tá cámaṉí cav̱a̱ sáhá saẖa̱ ñuyíví ta quixi a ñuyíví yóho.

Náha̱ Jesucristo nu̱ Juan ndá quia̱hva cáhnu cúú mé á
9 Yeẖe̱ cúú Juan ta cúú u̱ ñani ndó, na̱ cúú cuéntá Jesús. Ta saẖá ña̱ cándeé ini i ̱ Jesús

saẖá ña̱ cán quéa̱ naṉ̃eẖe̱ táhvi ̱ i ̱ xiẖiṉ mé ndó cacomí Ndióxi ̱ cuéntá saẖa̱ ndihí. Ta coó̱
caja toho ña̱ ná ndoho iní ñuyíví yóho jáchi ̱ sáhan Ndióxi ̱ tu̱hun ndée̱ iní já ná cuu caja
ndeé iní tá ndóho iní. Naṯava xóo na yeẖe̱ ta nas̱aẖaṉ ñehe na yeẖe̱ isla naní Patmos
saẖá ña̱ nax̱ic̱a nu̱u i ̱ nac̱aẖaṉ i ̱ tu̱hun Ndióxi,̱ ña̱ cúú ña̱ ndaa̱,̱ ña̱ naj̱ánaẖa̱ Jesucristo
nu̱ú i.̱ 10 Ta ndaja coo naṉdindaa quiv̱i ̱ coo ña̱ nas̱acu ini Jesucristo, xitoho í ta mé tañu
já nac̱hutú ndaa̱̱ ínima̱ i ̱xiẖiṉ ínima̱ yii̱ ̱Ndióxi ̱ ta já nax̱ini joẖo i ̱cáhaṉ cóhó in a chí jaṯá
i ̱ ta nas̱ac̱uu a tátu̱hun tá tíví na̱ trompeta. 11 Ta mé tu̱hun nax̱ini joẖo i ̱ cán nac̱achi a já
xiẖín i:̱

—Yeẖe̱ cúú mé a̱ nu̱ cuítí ta yeẖe̱ cúú mé a̱ nu̱ ndíhí jáchi ̱ jaṉda̱ tá cámaṉí cav̱a̱ sáhá
saẖa̱ tócó ndihi ñaẖa sa̱ íin va yeẖe̱ ta coo tá coo i ̱ vaṯí ná ndihi saẖá. Tócó ndihi ña̱ ná
cunún yóho xíní ñúhú caẖyún ña̱ nu̱ú in libro. Ta já chindaẖún ña̱ nu̱ú ndihu̱sa̱ ñuu
estado Asia nu̱ ndúu na̱ cúú cuéntá mí i.̱ Chindaẖún ña̱ nu̱ú na̱ ndúu ñuu Efeso xiẖín nu̱ú
na̱ ndúu ñuu Esmirna xiẖín nu̱ú na̱ ndúu ñuu Pérgamo xiẖín nu̱ú na̱ ndúu ñuu Tiatira
xiẖín nu̱ú na̱ ndúu ñuu Sardis xiẖín nu̱ú na̱ ndúu ñuu Filadelfia xiẖín nu̱ú na̱ ndúu ñuu
Laodicea viti —nac̱achi a xiẖín i.̱

12 Tá nax̱ini joẖo i ̱ ña̱ yóho já naṉdicoto nihni játá i ̱ sándeẖé e̱ yo cáhaṉ xiẖín i.̱ Ta já

nax̱ini i ̱ u̱sa̱ ña̱ jiu̱hu̱n cuáán nu̱ sándójó ña̱ túu̱n. 13Ta tañu ña̱ cán nax̱ini i ̱ in a cúni ̱coo
tá cúni ̱coo ñay̱ivi ta ndíxi a in jáhma̱ cáni ̱ña̱ jaṉda̱ saẖá xínu̱ coo̱ a xiẖín quiaẖva cáni ̱á.
Ta nax̱ini i ̱ ndácaa̱ṉ in cinturón ña̱ jiu̱hu̱n cuáán tóco̱ á ta cáni a jaṉda̱ yati yicá ndícá a.̱
14Ta ijí jiṉi ̱á cúú á ña̱ yaa cac̱hi ̱tátu̱hun yaa yucú yáhvá. Ta nduchú núú a̱ cúú á tátu̱hun
ñúhu̱ iṯa.̱ 15Ta tá quiaẖva yéhe̱ caa̱ ña̱ jándu̱tu̱ na̱ ini horno quiaẖva já yéhe̱ saẖá. Ta niẖi
ndivaẖa cáhaṉ mé á ta cúú á tátu̱hun tá xójo̱ cúyu ticuií̱ yu̱ta tañu cáva.̱ 16 Ta nax̱ini i ̱
ñúhu u̱sa̱ quim̱i ini ndahá cuáha mé á. Ta ini yúhu̱ a̱ nax̱ini i ̱quéta in yuchú cáni ̱ña̱ jee̱ṉ
ndíví xoo yúhu̱. Ta nax̱ini i ̱ yéhe̱ ndivaẖa nu̱u̱ á tá quiaẖva yéhe̱ caṉdii cax̱iv̱i ̱ndaa̱.̱

17 Tá nax̱ini i ̱ mé á já naṉdicava i ̱ saẖá tátu̱hun in ndii̱. Joo mé á nac̱hinúu a ndahá
cuáha jaṯá i ̱ já nac̱achi a já xiẖín i:̱

—A̱ cáyiẖví tohún. Yeẖe̱ cúú mé á nu̱ cuítí ta cúú u̱ mé a̱ nu̱ ndíhí. 18 Tácú tá tácú va
yeẖe.̱ Mé a̱ ndaa̱̱ nas̱ac̱uu u̱ ndii̱ joo viti tácú u̱ ta catacu u̱ aṉda̱ ama cáa quiv̱i.̱ Ta yeẖe̱
naq̱uee vaẖa i ̱ tá naṉditacu tucu u̱ tañu ndii̱ ta viti cómí i ̱ cuéntá saẖá nu̱ ndúu ínima̱ na̱
sa̱ nax̱iẖi.̱ 19 Xíní ñúhú caẖyún ña̱ nax̱inún. Ta xíní ñúhú caẖyún saẖá ña̱ cúu viti ta já
caẖyún saẖá ña̱ coo chága̱ chí nu̱u̱. 20Ña̱ yóho quéa̱ cúni ̱ cachi ndíhu̱sa̱ quim̱i nax̱inún
ñúhu ini ndahá cuáha i ̱ xiẖín ndíhu̱sa̱ ña̱ jiu̱hu̱n cuáán nu̱ sándójó ña̱ túu̱n. Ndíhu̱sa̱
quim̱i cán cúú rí yuhú nu̱u̱ in in na̱ cómí cuéntá saẖá u̱sa̱ veñu̱hu nu̱ tácá na̱ cúú cuéntá
Jesús. Ta ndíhu̱sa̱ nu̱ sándójó ña̱ túu̱n cán cúú á yuhú nu̱u̱ u̱sa̱ veñu̱hu. Ta ña̱ yóho coó̱
nax̱ini ñay̱ivi jáchi ̱nas̱ac̱uu a ña̱ jeẖé.

2
Ña̱ na̱cachi Jesús xiẖín na̱ cúú cuéntá mé á ndúu ñuu Efeso

1 ʼCaẖyún in carta nu̱ú da̱ cómí cuéntá saẖá na̱ cúú cuéntá mí i ̱ndúu ñuu Efeso. Ta ña̱
caẖyún cúú ña̱ yóho: “Ña̱ yóho cúú tu̱hun cáhaṉ Jesús, mé a̱ ñúhu u̱sa̱ quim̱i ini ndahá
cuáha, mé a̱ xíca nuu tañu u̱sa̱ ña̱ jiu̱hu̱n cuáán nu̱ sándójó ña̱ túu̱n. Ta ña̱ yóho quéa̱
cáhaṉ Jesús xiẖiṉ ndó, na̱ ñuu Efeso: 2Sa̱ cándaa̱̱ ndihi ini i ̱ndá quiaẖva cája ndó. Cándaa̱̱
vaẖa ini i ̱ña̱ ndúcú ndéé ndo̱ cája chúun ndó cuéntá mí i.̱ Ta co̱ jándacoo ndó chuun cája
ndó cuéntá mí i.̱ Ta sa̱ cándaa̱̱ vaẖa ini i ̱ña̱ co̱ ndéé ini ndó xiẖín ña̱ cája ñay̱ivi quini. Ta
sa̱ cándaa̱̱ ini i ̱ña̱ sa̱ nax̱ito ndojó ndó na̱ cáchí cúú apóstol cuéntá Ndióxi ̱joo co̱ cúú toho
na apóstol jáchi ̱cúú ná na̱ tu̱hún cuití va. 3Ta sa̱ cándaa̱̱ cáxí ini i ̱ña̱ co̱ jándacoo ndó cája
chúun ndó cuéntá mí i.̱ Ta cuaẖá ndivaẖa tañu ndóho ini ndó saẖá i.̱ Ta co̱ cánaá ndó
xiẖín ña̱ yóho. 4 Joo íin in ñaẖa cáhaṉ cuac̱hí i ̱nu̱ ndó saẖa:̱ Ta ña̱ cúni ̱ caẖaṉ i ̱ saẖa̱ cán
quéa̱ co̱ cúni ̱ ga̱ ndó yeẖe̱ tá quiaẖva nac̱acúni ̱ ndó yeẖe̱ jaṉda̱ mé saẖa.̱ 5 Ña̱ cán quéa̱
ndítahan ndicu̱hu̱n ini ndó ndá quiaẖva nac̱acúni ̱ ndó yeẖe̱ jihna. Ta ndítahan nu̱ ndó
ndicó coo̱ ini ndó ta caja ndó tá quiaẖva nac̱aja ndó jaṉda̱ mé saẖa.̱ Á tá coó̱ ta xiṉu̱ yac̱hi ̱
i ̱nu̱ ndo̱ ta tavá i ̱ña̱ cándójó, ña̱ túu̱n nu̱ ndo.̱ Caja i ̱ña̱ yóho xiẖiṉ ndo̱ tá ná a̱ ndícó coo̱
ini ndó. 6 Joo mé a̱ ndaa̱̱ cájii̱ ̱ ini i ̱xiẖiṉ ndo̱ jáchi ̱ cándají ndó ña̱ núu cája na̱ xíca cuéntá
nicolaítas jaṉ. Jáchi ̱ co̱ táhán ri ini yeẖe̱ xiẖín ña̱ núu cája na̱ jaṉ. 7 Cuni joẖo vaẖa ndó,
na̱ vaẖa joẖo ña̱ cáhaṉ ínima̱ yii̱ ̱ Ndióxi ̱ xiẖín na̱ cúú cuéntá mí i,̱ na̱ tácá veñu̱hu: Ndá
na̱ ná quee vaẖa tañu tócó ndihi ña̱ núu ñuyíví yóho, na̱ cán cúú na̱ quiaẖva i ̱ ñam̱aṉi ̱
nu̱u̱ caxí cuiẖi cúun nu̱ yíto,̱ dó cája ña̱ ná catacu ñay̱ivi aṉda̱ ama cáa quiv̱i.̱ Mé yíto̱ cán
cándichi dó nu̱ íin Ndióxi.̱”

Carta cua̱ha̱n nu̱ú na̱ cúú cuéntá Jesús ndúu ñuu Esmirna
8 ʼCaẖyún inga carta cu̱hu̱n nu̱ú da̱ cómí cuéntá saẖá na̱ cúú cuéntá mí i ̱ ndúu ñuu

Esmirna. Ta ña̱ caẖyún nu̱ ná cúú ña̱ yóho: “Ña̱ yóho quéa̱ cáchí Jesús, mé a̱ cúú á nu̱
cuítí ta cúú á nu̱ ndíhí, mé á sa̱ nax̱iẖi ̱ta já naṉditacu tucu a. Ta já cáchí a̱ já xiẖiṉ ndó, na̱
ñuu Esmirna: 9 Sa̱ xíni ̱ vaẖa i ̱ ndá quiaẖva ndóho ini ndó. Ta xíni ̱ ndá quiaẖva cándáhví
ndo.̱ Joo mé a̱ ndaa̱̱ cúú ndó na̱ cuic̱á nu̱ Ndióxi.̱ Ta sa̱ xíni ̱ ndá quiaẖva cáhaṉ núu na
saẖa̱ ndo̱ jáchi ̱ cáchí na̱ cúú ná na̱ Israel joo a̱ ju̱ú na.̱ Cúú ná in táhndá na̱ cája cáhnu
Satanás, mé tiñáhá sac̱uaẖa̱ va. 10 A̱ cáyiẖví toho ndó saẖá ña̱ vax̱i nu̱ ndó ndoho ini ndó.

Jáchi ̱ñay̱ivi quini, na̱ cúú cuéntá tiñáhá sac̱uaẖa̱ taán na̱ java ndoẖó vecaa̱ já coto ndojó
na̱ ndoẖó. Ta tix̱i u̱xu̱ quiv̱i ̱ ndoho ini ndó. Ta xíní ñúhú cándeé tá cándeé ini ndó yeẖe̱
vaṯí ná cahní na̱ ndoẖó ta já ná caja i ̱ ña̱ ñeẖe̱ táhvi ̱ndó catacu ndó aṉda̱ ama cáa quiv̱i.̱
11 Cuni joẖo vaẖa ndó, na̱ vaẖa joẖo ña̱ cáhaṉ ínima̱ yii̱ ̱Ndióxi ̱ xiẖín na̱ cúú cuéntá mí i,̱
na̱ tácá veñu̱hu: Ndá na̱ ná quee vaẖa nu̱ tócó ndihi ña̱ núu ñuyíví yóho, na̱ cán cúú na̱ a̱
cúhu̱n toho na ndoho ini na indayá. Jáchi ̱ tá ndóho ini ñay̱ivi indayá cúú á tátu̱hun xíhi ̱
na̱ chí iv̱i.̱”

Carta cua̱ha̱n nu̱ú na̱ cúú cuéntá Jesús ndúu ñuu Pérgamo
12 ʼCaẖyún inga carta cu̱hu̱n nu̱ú da̱ cómí cuéntá saẖá na̱ cúú cuéntá mí i ̱ ndúu ñuu

Pérgamo. Ta já cachún já nu̱ carta jaṉ: “Jesús, mé a̱ ñéhe yúchu̱ cáni ̱ ña̱ jee̱ṉ ndíví xoo
yúhu̱ cán quéa̱ cáchí já: 13 Sa̱ xíni ̱ vaẖa i ̱ ña̱ íin ndó ñuu Pérgamo nu̱ cája Satanás, mé
tiñáhá sac̱uaẖa̱ ña̱ cúni ̱mé rí xiẖín ñay̱ivi. Joo xiẖín ndinuhu ini ndó cája ndó ña̱ táhán
ini i ̱ xiẖiṉ. Ta coó̱ naj̱ándacoo ndó ña̱ cándeé ini ndó yeẖe̱ vaṯí nax̱ini ndó ndá quiaẖva
nac̱aja na xiẖín Antipas, mé da̱ nac̱andeé cáhnu ini yeẖe̱ cán. Jáchi ̱ nas̱ahní na̱ da̱ mé
ñuu jaṉ nu̱ cómí Satanás, mé tiñáhá sac̱uaẖa̱ cuéntá saẖá ñay̱ivi. 14 Joo íin in ñaẖa cáhaṉ
cuac̱hí i ̱nu̱ ndó saẖa.̱ Jáchi ̱sáhan ndóñam̱aṉi ̱nu̱ú java ñay̱ivi cán ña̱ ná candic̱o̱ cáhnuna
ña̱ naj̱ánaẖa̱ Balaam. Mé Balaam jaṉ cúú dá da̱ naj̱ánaẖa̱ Balac ndaja caja da jácaẖaṉ da̱
na̱ Israel caja na cuac̱hi tátu̱hun ná cuxu na ña̱ naj̱oc̱o̱ ñay̱ivi nu̱ú yoc̱o̱ ta ná cu̱ju̱ xiẖiṉ
táhan ñay̱ivi vaṯí co̱ cúú ná yíi ̱ ná á ñájíhí na.̱ 15 Ta co̱ íin vaẖa ini i ̱ xiẖiṉ ndó, na̱ ñuu
Pérgamo jáchi ̱ sáhan ndó ñam̱aṉi ̱nu̱ú java ñay̱ivi ña̱ ná candic̱o̱ na̱ jaṯá na̱ nicolaítas. Ta
cándají ndivaẖa i ̱ ña̱ jánaẖa̱ na̱ jaṉ. 16Xíní ñúhú ndicó coo̱ ini ndó ta caca vaẖa ndó íchi ̱
cuéntá mí i.̱ Á tá coó̱ ta saa̱̱ yac̱hi ̱ nu̱ ndúu ndó jaṉ. Ta xiẖín tu̱hun caẖaṉ i ̱ cani táhan i ̱
xiẖín na̱ cája cuac̱hi jaṉ. Ta mé tu̱hun caẖaṉ i ̱ cacuu a tátu̱hun yúchu̱ cáni ̱ña̱ cana yuhú
u̱. 17Cuni joẖo vaẖa ndó, na̱ vaẖa joẖo ña̱ cáhaṉ ínima̱ yii̱ ̱Ndióxi ̱xiẖín na̱ cúú cuéntá mí
i,̱ na̱ tácá veñu̱hu: Ndá na̱ ná quee vaẖa nu̱ú ña̱ núu já quéa̱ quiaẖva i ̱ñam̱aṉi ̱nu̱ ná cuxu
na pan yii̱,̱ ña̱ cúú tátu̱hun maná, ña̱ naq̱uixi indiví. Ta ña̱ yóho cúú á ña̱ nas̱ahii̱n jeẖé
nu̱ú ñay̱ivi. Ta já quiaẖva ri ̱ in yu̱ú yaa nu̱ú in in ñay̱ivi nu̱ ndáa̱ quiv̱í saá̱ na.̱ In túhún
na̱ ná ndiquehe yu̱ú yaa cán cúú na̱ xíni ̱ yo quiv̱i ̱ quéa̱ ndáa̱ nu̱ á.”

Carta cua̱ha̱n nu̱ú na̱ cúú cuéntá Jesús ndúu ñuu Tiatira
18 ʼCaẖyún inga tucu carta ná cu̱hu̱n a̱ nu̱ú da̱ cómí cuéntá saẖá na̱ cúú cuéntá mí i ̱

ndúu ñuu Tiatira. Ta já cachún já xiẖiṉ ná: “Ña̱ yóho quéa̱ cáchí Jesús, mé a̱ cúú in túhún
jiṉí já jaẖyi Ndióxi.̱ Ta mé á quéa̱ yéhe̱ nduchú núú a̱ tátu̱hun ñuhú iṯa̱ ta yéhe̱ saẖa̱ tá
quiaẖva yéhe̱ caa̱, ña̱ jándu̱tu̱ na̱ ini horno. Tamé á cáchí a̱ já xiẖiṉ ndóhó, na̱ ñuu Tiatira:
19 Sa̱ xíni ̱ vaẖa i ̱ tócó ndihi ña̱ cája ndó. Xíni ̱ vaẖa i ̱ ña̱ cúni ̱ ndó yeẖe.̱ Ta xíni ̱ vaẖa i ̱ ña̱
cándeé cáhnu ini ndó yeẖe.̱ Ta sa̱ xíni ̱ vaẖa i ̱ ña̱ co̱ jándacoo ndó cája ndó ña̱ cájii̱ ̱ íní i ̱
xiẖiṉ. Ta sa̱ cándaa̱̱ vaẖa ini i ̱ ña̱ ndíhi chága̱ ini ndó cája chúun ndó cuéntá mí i ̱ a̱ ju̱ú
ga̱ tá nac̱asáhá ndo̱ cándeé ini ndó yeẖe.̱ 20 Joo íin in ñaẖa ña̱ cúni ̱ caẖaṉ cuac̱hí i ̱ xiẖiṉ
ndó saẖa.̱ Jáchi ̱ co̱ cúni ̱ ndó jánaṉi ndó ñá naní Jezabel, ñá íin tañu ndó jaṉ. Vaṯí cáchí
ña̱ ña̱ cáhaṉ ñá cuéntá Ndióxi ̱ joo xiẖín ña̱ quixi jiṉi ̱mé ñá jándahvi ñá na̱ cúú cuéntá mí
i.̱ Jáchi ̱ jácaẖaṉ ñá na̱ ná cu̱ju̱ xiẖiṉ táhan na, na̱ co̱ cúú yíi ̱ ná á ñájíhí na.̱ Ta jánaẖa̱ ñá
na̱ ña̱ ná cuxu na ña̱ naj̱oc̱o̱ ñay̱ivi nu̱ú yoc̱o.̱ 21 Sa̱ nas̱aṉdati ndivaẖa i ̱ ña̱ ná ndicó coo̱
ini ñá saẖá cuac̱hi cája ñá joo co̱ cúni ̱ ñá jándacoo ñá ña̱ quíji ̱ ñá xiẖín na̱ co̱ cúú yíi ̱ ña.̱
22Saẖá ña̱ cán quéa̱ caja i ̱ña̱ ná quiẖvi ̱ndeé ña̱ candúhu̱ ñá xiṯo ñá. Ta caja i ̱ña̱ ná ndoho
ndivaẖa ini ndihi da̱ quíji ̱ xiẖiṉ ña̱ tá ná a̱ jándacoo da cuac̱hi cája da xiẖiṉ ña̱ jáchi ̱ ña̱
jaṉ cúú ña̱ naj̱ánaẖa̱ ñá nu̱ dá caja da. 23 Ta caja i ̱ ña̱ ná quivi ndihi jaẖyi ñá. Ta xiẖiṉ
tócó ndihi ña̱ yóho cuni na̱ cúú cuéntá mí i,̱ na̱ ndúu ndijáá ñuu ña̱ mé a̱ ndaa̱̱ xíni ̱ vaẖa
i ̱ ña̱ cáhvi ini ñay̱ivi ta xíni ̱ ndaja íin ínima̱ ná. Ta quiaẖva i ̱ nu̱ú in in ndó ña̱ ndítahan
quehe ndó saẖá ña̱ nac̱aja ndó. 24 Ta viti cúni ̱ caẖaṉ i ̱ xiẖín java ga̱ ndó, na̱ cúú cuéntá
mí i ̱ ndúu ñuu Tiatira jaṉ. Jáchi ̱ co̱ ndíco̱ ndo̱ jaṯá ña̱ jánaẖa̱ ñá cán ta co̱ ndíco̱ ndó jaṯá
ña̱ cáchí ñay̱ivi cúú ña̱ ndíchí ndivaẖa cuéntá Satanás, mé tiñáhá sac̱uaẖa.̱ Ña̱ cúni ̱cachi
i ̱ xiẖiṉ mé ndó quéa̱ coó̱ ga̱ inga chuun sáhndá i ̱ nu̱ ndo.̱ 25 Joo xíní ñúhú candita ndac̱ú

ndo̱ jaṉda̱ quiaẖva ná saa̱̱ i ̱nu̱ ndúu ndó jaṉ. 26Ta ndá na̱ ná quee vaẖa nu̱ú ña̱ núu ñuyíví
yóho ta cája na ña̱ cúni ̱ yeẖe̱ xiẖín ndinuhu ini na jaṉda̱ quiv̱í nu̱ ndíhí já quéa̱ caja i ̱ ña̱
ná ñeẖe̱ táhvi ̱ ná cahnda na chuun nu̱ú ndijáá ñay̱ivi ndúu ñuyíví. 27 Tá quiaẖva nac̱aja
Ndióxi,̱ tátá i ̱ xiẖín i ̱ tá nas̱aẖaṉ mé á ndée̱ á nu̱ú i ̱ quiaẖva já caja i ̱ xiẖín na̱ cándeé ini
yeẖe.̱ Ñeẖe̱ táhvi ̱ná cacomí na̱ cuéntá saẖá ñay̱ivi ñuyíví ta cuu caja na tá quiaẖva cúni ̱
mé ná. Ta cuu jándihi na saẖa̱ mé ñay̱ivi ñuyíví tá quiaẖva cája ñay̱ivi tá táhví na̱ quij̱i
ndaẖyi.̱ 28 Ta quiaẖva ri yeẖe̱ ñam̱aṉí nu̱ú na̱ cúú cuéntá mí i ̱ ña̱ ná cacomí na̱ quim̱i
cáhnu, rí quéta tá naṯiv̱i. 29 Cuni joẖo vaẖa ndó, na̱ vaẖa joẖo ña̱ cáhaṉ ínima̱ yii̱ ̱Ndióxi ̱
xiẖín na̱ cúú cuéntá mí i,̱ na̱ tácá veñu̱hu.”

3
Carta cua̱ha̱n nu̱ú na̱ cúú cuéntá Jesús ndúu ñuu Sardis

1 ʼCaẖyún inga tucu carta cu̱hu̱n nu̱ú da̱ cómí cuéntá saẖá na̱ cúú cuéntámí i ̱ndúu ñuu
Sardis ta já cachún já xiẖiṉ dá: “Ña̱ yóho quéa̱ cáchí Jesús, mé a̱ ñúhu ínima̱ yii̱ ̱ Ndióxi ̱
ini, ña̱ cúú ndíhu̱sa̱ yuhú nu̱u̱ ínima̱ yii̱ ̱mé á. Ta mé á cómí a̱ ndíhu̱sa̱ quim̱i ta ña̱ yóho
quéa̱ cáchí a̱ xiẖiṉ ndó, na̱ ñuu Sardis jaṉ: Xíni ̱ vaẖa i ̱ tócó ndihi ña̱ cája ndó. Ta sa̱ xíni ̱
vaẖa i ̱ ña̱ cáhán ñay̱ivi ña̱ cája ndó tátu̱hun ñay̱ivi tácú vaṯí mé a̱ ndaa̱̱ cúú ndó tátu̱hun
ndii̱. 2Xíní ñúhú ndícax̱i vaẖa ini ndó ta a̱ jándacoo ndó ña̱ vaẖa cája ndó jaṉ jáchi ̱ jaḻóho
cúni ̱ ndihi saẖá. Sándeẖé vaẖa i ̱ ña̱ co̱ cája ndó ña̱ ndaa̱̱ nu̱ Ndióxi,̱ tátá i.̱ 3 Xíní ñúhú
ndicu̱hu̱n ini ndó ña̱ nac̱atiaẖva ndó cuéntá mí i ̱ ta a̱ jándacoo ndó caja ndó ña.̱ Ta xíní
ñúhú ndicó coo̱ ndó nu̱ Ndióxi ̱ ta ndicáxí vaẖa ini ndó. Á tá coó̱ ta joṉáá cuití xiṉu̱ coo̱ i ̱
nu̱ ndo̱ já caja vií i ̱ saẖa̱ ndo.̱ Mé quiv̱í co̱ cáhán ndo̱ xiṉu̱ coo̱ i ̱ nu̱ ndo̱ tá quiaẖva joṉáá
xínu̱ da̱ cuiẖná. 4 Joo mé a̱ ndaa̱̱ ndúu java ndó mé Sardis jaṉ, na̱ coó̱ nac̱aja quini mé
xiẖín cuac̱hi. Saẖá ña̱ cán quéa̱ cuu candixi na jahmá yaa ta já cuu caca tuun na xiẖín
i ̱ jáchi ̱ íin saẖá caja na já. 5 Jáchi ̱ ndá na̱ ná quee vaẖa nu̱ú ña̱ núu ñuyíví yóho já quéa̱
candixi na jahmá yaa. Ta a̱ jándoo i ̱ quiv̱i ̱ ná nu̱ libro, mé nu̱ ndáa̱ quiv̱i ̱ tócó ndihi na̱
catacu aṉda̱ ama cáa quiv̱i.̱ Ta nu̱ Ndióxi,̱ tátá i ̱ xiẖín nu̱ táto̱ mé á caẖaṉ cáxí i ̱ ña̱ jivi
ndusa cúú ná cuéntá mí i.̱ 6 Cuni joẖo vaẖa ndó, na̱ vaẖa joẖo ña̱ cáhaṉ ínima̱ yii̱ ̱Ndióxi ̱
xiẖín na̱ cúú cuéntá mí i,̱ na̱ tácá veñu̱hu.”

Carta cua̱ha̱n nu̱ú na̱ cúú cuéntá Jesús ndúu ñuu Filadelfia
7 ʼCaẖyún inga tucu carta cu̱hu̱n nu̱ú da̱ cómí cuéntá saẖá na̱ cúú cuéntámí i ̱ndúu ñuu

Filadelfia ta já cachún já xiẖiṉ dá: “Ña̱ yóho quéa̱ cáchí Jesús, mé á cúú ña̱ yii̱ ̱ ndivaẖa
ta cúú á ña̱ ndaa̱.̱ Ta nu̱ mé á íin yáví, ña̱ nas̱ac̱omí rey David. Ta tá súná mé á in yéhé
ni in na a̱ cu̱ú chicaji ña.̱ Ta tá chícaji mé á in yéhé ni in na a̱ cu̱ú cuná ña.̱ Ta ña̱ yóho
quéa̱ cáchí a̱ xiẖiṉ ndó, na̱ ndúu ñuu Filadelfia jaṉ: 8Xíni ̱ vaẖa i ̱ tócó ndihi ña̱ cája ndó.
Nas̱uná i ̱ yéhé nu̱ ndo̱ ta ni in túhún na̱ a̱ cu̱ú chicaji ña.̱ Ta cándaa̱̱ vaẖa ini i ̱ ña̱ cája tá
cája ndó ña̱ nas̱ahnda i ̱ nu̱ ndo̱ caja ndó vaṯí coó̱ cuaẖa̱ ndée̱ ndó. Ta co̱ chíjeẖé tu̱hun
ndó ña̱ xíni ̱ndó yeẖe.̱ 9Candeẖé ndo̱ ña̱ caja i ̱xiẖín na̱ tu̱hún, na̱ cája cáhnu Satanás, mé
tiñáhá sac̱uaẖa̱ saẖá ña̱ cáchí na̱ cúú ná na̱ Israel joo a̱ ju̱ú toho na. Caja i ̱ ña̱ ná caxítí
na̱ nu̱ ndo̱ já ná ndicuni na ña̱ mé a̱ ndaa̱̱ quíhvi ̱ ini i ̱ ndoẖó. 10 Coó̱ naj̱ándacoo ndó cája
ndó ña̱ nas̱ahnda i ̱nu̱ ndó caja ndó ta nas̱aẖaṉ ndeé ini ndó saẖá ña̱ cán quéa̱ chindeé vi ̱
ndoẖó ná a̱ ndóho toho ndó ña̱ núu vax̱i jaṯá ñay̱ivi ñuyíví yóho. Jáchi ̱ tá ná cayati mé
hora já casáhá coto ndojó i ̱tócó ndihi ñay̱ivi ndúu ñuyíví. 11Yac̱hi ̱saa̱̱ i ̱nu̱ ndo.̱ Ta coto a̱
jándacoo ndó ña̱ cándeé ini ndó yeẖe̱ já quéa̱ ná a̱ ndíquiaẖva i ̱nu̱ú inga na ña̱ sácú vaẖa
i ̱quiaẖva i ̱nu̱ mé ndó. 12Ta ndá na̱ ná quee vaẖa nu̱ tócó ndihi ña̱ núu ñuyíví yóho, ndaja
i ̱na̱ cán ná cacuu na tátu̱hun jiẖiṉ, dó cúú ndée̱ veñu̱hu Ndióxi,̱ tátá i.̱ Ta cán canduu na
aṉda̱ ama cáa quiv̱i.̱ Ta jaṯa̱ mé ná caẖyí i ̱quiv̱i ̱Ndióxi,̱ tátá i.̱ Ta sa̱ mé yóho caẖyí i ̱quiv̱í
ñuu nu̱ íin Ndióxi.̱ Mé ñuu yóho cúú á inga Jerusalén, ña̱ saá̱, ña̱ vax̱i chí indiví nu̱ íin
Ndióxi.̱ Ta jivi jaṯa̱ mé ná caẖyí i ̱ inga quiv̱í saá̱ i.̱ 13 Cuni joẖo vaẖa ndó, na̱ vaẖa joẖo ña̱
cáhaṉ ínima̱ yii̱ ̱Ndióxi ̱xiẖín na̱ cúú cuéntá mí i,̱ na̱ tácá veñu̱hu.”

Carta cua̱ha̱n nu̱ú na̱ cúú cuéntá Jesús ndúu ñuu Laodicea

14 ʼCaẖyún inga tucu carta cu̱hu̱n nu̱ú da̱ cómí cuéntá saẖá na̱ cúú cuéntá mí i ̱ ndúu

ñuu Laodicea ta já cachún já xiẖiṉ dá: “Ña̱ yóho quéa̱ cáchí Jesús, mé a̱ cúú ña̱ ndaa̱.̱ Mé
a̱ cáhaṉ ña̱ ndaa̱̱ saẖá ña̱ nax̱ini a xiẖín nu̱u̱ á ta sáhan tu̱hun a saẖá. Ta mé á cúú á ña̱
nac̱avaẖa tócó ndihi ñaẖa, ña̱ sácú ini Ndióxi ̱ coo. Ta ña̱ yóho quéa̱ cáchí a̱ xiẖiṉ ndó,
na̱ ñuu Laodicea: 15Xíni ̱ vaẖa i ̱ tócó ndihi ña̱ cája ndó. Ta xíni ̱ vaẖa i ̱ ña̱ mé ndó co̱ cúú
ndó tátu̱hun in ñaẖa ihní ndinuhu. Ta ni co̱ cúú ndó tátu̱hun in ñaẖa vix̱i ndinuhu jáchi ̱
co̱ cája cáhnu ndó yeẖe̱ xiẖín ndinuhu ini ndó. Vaẖa ná ndinuhu ña̱ vix̱i ná cacuu ndó
á tá ndinuhu ña̱ ihní ná cacuu ndó. 16 Joo mé ndó íin java uun ndó jáchi ̱ in iv̱i ̱ ndácaa̱ṉ
ínima̱ ndo̱ ta saẖá ña̱ cán quéa̱ tavá xóo i ̱ndoẖó nu̱ú i.̱ 17 Jáchi ̱mé ndó cáchí ndo̱ ña̱ cúú
ndó na̱ cuícá ndivaẖa. Ta cáchí ndo̱ ña̱ vaẖa ndivaẖa quéhe ndó jáchi ̱ ñéhe̱ cuaẖa̱ ndó
jiu̱hún. Ta cáchí ndo̱ ña̱ ni in ñaẖa co̱ ndímaṉí nu̱ ndo.̱ Joo mé ndó cúú ndó tátu̱hun na̱
cuaá̱ ndáhví ndivaẖa jáchi ̱ a̱ ñáha cuni ndó ña̱ co̱ ñéhe̱ táhvi ̱ndó nu̱ Ndióxi.̱ Cúú ndó na̱
ndaẖví ndivaẖa ta cúú ndó tátu̱hun na̱ cuaá̱ xíca lahla. 18 Saẖá ña̱ cán quéa̱ cúni ̱ jácaẖaṉ
i ̱ ndoẖó ña̱ ná quixi ndó nu̱ú i ̱ cueen ndó jiu̱hu̱n cuáán nu̱ú i ̱ ña̱ sa̱ nax̱ito ndojó na̱ nu̱
ñúhu̱ iṯa̱ ta já quéa̱ ná cacuu ndusa ndó na̱ cuic̱á. Ta quiaẖva já ndítahan nu̱ ndo̱ cueen
ndó jahmá yaa cac̱hi ̱nu̱ú i ̱candixi ndó já ná chijaẖví ndó mé ndó jáchi ̱cacahan nu̱u̱ ndó
saẖá ña̱ xíca lahla uun va ndó. Ta sa̱ mé nu̱ú yeẖe̱ ndítahan cueen ndó taṯa̱ chicaa̱ṉ ndó
nduchú núú ndo̱ já quéa̱ ná cuu candeẖé vaẖa ndó. 19 Jáchi ̱ jánaṉi i ̱ tócó ndihi ñay̱ivi,
na̱ quíhvi ̱ ini i ̱ ta jándoho i ̱ ini na ña̱ ná caja vaẖa na. Saẖá ña̱ cán quéa̱ xiẖín ndinuhu
ini ndó ndítahan ndicó coo̱ ini ndó caja ndó ña̱ cúni ̱Ndióxi.̱ 20 Candeẖé ndo.̱ Yeẖe̱ cúú u̱
tátu̱hun in da̱ cándichi cáni ndáha̱ yéhé vehe ndó ta cána i ̱ ndoẖó. Ta ndá na̱ xíni ̱ joẖo
nu̱ cáhaṉ i ̱ ta súná na̱ yéhé vehe na nu̱ú i ̱ já quiẖvi i ̱ vehe na ta cajíni i ̱ xiẖiṉ ná ta mé ná
cajíni na xiẖín i.̱ 21Ta ndá na̱ ná quee vaẖa nu̱ tócó ndihi ña̱ núu ñuyíví yóho, caja i ̱ña̱ ná
cuu cacoo̱ na xiẖín i ̱ indiví nu̱ú cacomí i ̱ cuéntá saẖa̱ ná indiví. Jáchi ̱ quiaẖva já naq̱uee
vaẖa i ̱nu̱ú ña̱ núu ta viti íin coo i ̱xiẖiṉ Ndióxi,̱ tátá i ̱nu̱ íin coomé á sáhndá chuun indiví.
22 Cuni joẖo vaẖa ndó, na̱ vaẖa joẖo ña̱ cáhaṉ ínima̱ yii̱ ̱Ndióxi ̱ xiẖín na̱ cúú cuéntá mí i,̱
na̱ tácá veñu̱hu” —nac̱achi a.

4
Tá cája cáhnu na Ndióxi ̱ indiví

1Tá sa̱ nay̱aẖa tócó ndihi ña̱ yóho já nax̱ini i ̱núná in yéhé indiví. Ta mé a̱ nax̱ini joẖo
i ̱nu̱ cuítí ña̱ cáhaṉ tátu̱hun trompeta ta nac̱aẖaṉ tucu a jaṯá i ̱ já nac̱achi a já:

—Cuáhán ndaa xoo chóho já ná naẖa̱ i ̱ nu̱u̱n ndá quéa̱ coo chága̱ chí nu̱u̱ —já nac̱achi
a já xiẖín i.̱

2 Chí mé hora já naṉdeṯa nuu ínima̱ yii̱ ̱ Ndióxi ̱ ini i.̱ Já nax̱ini i ̱ mé indiví cán in nu̱
sácoo̱ rey ta íin coo in a cán. 3 Ta mé a̱ íin coo cán nas̱ayéhe̱ nu̱u̱ á tátu̱hun yéhe̱ in yu̱u̱
naní jaspe xiẖín yu̱u̱ naní cornalina. Ta nax̱ini i ̱nac̱av̱a̱ nuu in coy̱ánquí nu̱ íin coo a. Ta
mé coy̱ánquí cán yéhe̱ ri ̱ tá quiaẖva yéhe̱ yu̱u̱ cuíi ̱ naní esmeralda. 4 Ta nu̱ íin coo mé a̱
cán nax̱ini i ̱ nac̱av̱a̱ tiy̱iv̱i ̱ inga oc̱o̱ com̱i ̱ táyi ̱ vaẖa nu̱ sácoo̱ na̱ cómí chuun. Ta nax̱ini i ̱
oc̱o̱ com̱í na̱ sac̱uaẖa,̱ in in na íin coo nu̱ú in in táyi ̱ vaẖa cán. Ta ndíhoc̱o̱ com̱i ̱ mé na̱
sac̱uaẖa̱ cán ndíxi na jahmá yaa cac̱hi.̱ Ta cándójó in tiy̱iv̱i ̱ jiu̱hu̱n cuáán jiṉi ̱ in in na̱ cán.
5Ta nax̱ini i ̱ña̱ quéta tasa nu̱ íin coo mé a̱ cán. Ta sa̱ mé cán cáhndi ̱ tátu̱hun tá cána jav̱i ̱
ta yati mé cán cáyi ̱ u̱sa̱ ití xiẖín ñuhú iṯa.̱ Ta ña̱ yóho cúú á ndíhu̱sa̱ yuhú nu̱u̱ ínima̱ yii̱ ̱
Ndióxi.̱ 6 Ta yati mé cán nax̱ini i ̱ in ñaẖa ta náha̱ tátu̱hun in tañu̱hú, ña̱ yéhe̱ tátu̱hun in
yu̱tátá.

Ta yati jíiṉ nu̱ íin coo a̱ cán nac̱av̱a̱ tiy̱iv̱i ̱ com̱í ña̱ tácú. Ta chí a̱ ju̱ú quiaẖva cuaẖa̱
nduchú núú a̱ chí nu̱u̱ á ta chí jaṯá. 7 Ta in táhan mé ña̱ tácú cán, ña̱ nu̱ cuítí cán cáa
tá quiaẖva cáa in león. Ta ña̱ inga cán ña̱ chí iv̱i ̱ cáa tá quiaẖva cáa tindiq̱ui.̱ Ta nu̱ú ña̱
cáhu̱ni ̱ cán cúni ̱ coo a tá quiaẖva cúni ̱ coo nu̱ú ñay̱ivi. Ta ña̱ com̱i ̱ cán cáa tá quiaẖva
cáa in tíyaẖa̱ tá ndáchí ri.̱ 8 Ta in in mé ña̱ tácú yóho nas̱ahii̱n iṉ̃u̱ ndix̱i ̱ a.̱ Ta nu̱u̱ á ta
jaṯá nac̱hutú ndaa̱̱ ña̱ xiẖín nducú núú. Ta ni ñuú ta ni ndiví co̱ jándacoo ndícom̱i ̱ña̱ cán
cáhaṉ já cáchí a̱ já:

Yii̱ ̱ndivaẖa cúú mé ndó, Ndióxi,̱ xitoho nde.̱
Ta cuu caja ndó tócó ndihi ñaẖa.
Mé ndó sa̱ já íin va ndó tá nac̱av̱a̱ sáhá saẖa̱ ñuyíví.
Ta sa̱ já íin ndó viti ta já coo tá coo ndó aṉda̱ ama cáa quiv̱i ̱ —nac̱achi ndícom̱i ̱ ña̱ tácú

cán.
9Ta tá cáhaṉ mé ña̱ tácú cán já cája cáhnu a Ndióxi ̱ta ndíquiaẖva ndixaẖvi nu̱ mé a̱ íin

coo nu̱ sácoo̱ rey, mé a̱ tácú aṉda̱ ama cáa quiv̱i.̱ Ta tá cáhaṉ mé ña̱ tácú cán 10 já ndícaxítí
ndíhoc̱o̱ com̱í na̱ sac̱uaẖa̱ cán cája cáhnu na Ndióxi,̱ mé a̱ tácú aṉda̱ ama cáa quiv̱i.̱ Ta já
tíin na tiy̱iv̱i ̱ cándójó jiṉi ̱na̱ jáxiṉu̱ na̱ ña̱ nu̱ íin coo Ndióxi ̱ cán ta já cáchí na̱ já:
11Ndióxi ̱maṉí nde,̱ cúú ndó xitoho nde̱ ta ndítahan nu̱ú nde̱ caja cáhnu nde̱ ndoẖó jáchi ̱

mé ndó ndítahan ndicáhnu ndivaẖa.
Íin ndée̱ ndo̱ caja ndó tócó ndihi ñaẖa ta ndítahan caja cáhnu nde̱ ndoẖó.
Jáchi ̱nac̱avaẖa ndó tócó ndihi ñaẖa,
ta ndúu ndihi ñaẖa jáchi ̱ cúni ̱mé ndó ña̱ ná canduu a.
Ta ndúu a jáchi ̱cúni ̱mé ndó cavaẖa ndó ña,̱ já nac̱achi ndíhoc̱o̱ com̱í na̱ sac̱uaẖa̱ cán cája

cáhnu na Ndióxi.̱
5

Tá na̱xini Juan in libro xiẖín in ndicachi
1 Tá naṉdihi já nax̱ini i ̱ in libro indiví ini ndáha̱ cuáha mé a̱ íin coo nu̱ sácoo̱ rey. Ta

mé libro cán cúú á tutu naṯiv̱í tuun a ta nac̱aẖyi ̱ndíví xoo nu̱ á. Ta ndájí tuun a xiẖín u̱sa̱
sello. 2Ta já nax̱ini i ̱ in táto̱ Ndióxi,̱ ña̱ íin ndivaẖa ndée̱ a.̱ Ta nax̱ini joẖo i ̱ cáhaṉ cóhó a̱
ta ndáca̱ tu̱hún a̱ já cáchí a̱ já:

—Ndá na̱ cúú na̱ íin saẖa̱ cahnda ndíhu̱sa̱ sello yóho já ná cuná na̱ mé libro ña̱ naṯiv̱í
tuun cán —nac̱achi mé táto̱ Ndióxi ̱ cán.

3 Joo coó̱ naṉ̃eẖe̱ ná ni in na̱ íin saẖa̱ cahnda ndíhu̱sa̱ sello cán. Ni indiví ni ñuyíví ni nu̱
ndúu na̱ nax̱iẖi ̱ coó̱ naṉdiñeẖe̱ ná ni in na cuu cahnda ndíhu̱sa̱ sello cán ña̱ ná candeẖé
na̱ ña̱ ndáa̱ nu̱ mé libro cán. 4Ta já nac̱asáhá sácu ndivaẖa i ̱ jáchi ̱coó̱ naṉdiñeẖe̱ ná ni in
túhún na̱ íin saẖa̱ cahnda ndíhu̱sa̱ sello cán ña̱ candeẖé na̱ ini mé libro cán cahvi na ña̱
ndáa̱ nu̱ á. 5 Joo in táhan na̱ sac̱uaẖa̱ cán nac̱achi a já xiẖín i:̱

—A̱ cuácu gaú̱n jáchi ̱ Jesús, mé á cúú tátu̱hun león, ña̱ naq̱uixi chic̱hi Judá ta naq̱uixi a
chic̱hi rey David, mé a̱ cán naq̱uee vaẖa ta nas̱aẖnu̱ a̱ nu̱ tócó ndihi ña̱ núu ñuyíví. Saẖá
ña̱ cán quéa̱ cuu cahnda ndíhu̱sa̱ sello ta já cuná mé á libro cán —nac̱achi a xiẖín i.̱

6 Ta nax̱ini i ̱ cándichi Jesús, mé á cúú tátu̱hun ndicachi loho tañu na̱ sac̱uaẖa̱ ta tañu
ndícom̱í ña̱ tácú cán. Ta mé a̱ cúú tátu̱hun ndicachi loho cán cándichi a nu̱ sácoo̱ rey ta
náha̱ xic̱á ña̱ naj̱ándicueẖe̱ na̱ mé á tá nas̱ahní ñahá na.̱ Ta nax̱ini i ̱ íin u̱sa̱ ndíqui ̱a̱ xiẖín
u̱sa̱ nduchú núú a.̱ Ta ña̱ yóho cúú á ndíhu̱sa̱ yuhú nu̱u̱ ínima̱ yii̱ ̱Ndióxi,̱ ña̱ nac̱hindahá
mé á níí cúú saẖá ñuyíví. 7 Ta mé á cúú tátu̱hun ndicachi loho cán nax̱iṉu̱ a̱ ta naṯiin a
mé libro cán ndahá cuáha mé á íin coo nu̱ sácoo̱ rey. 8 Ta tá naṯiin a mé libro ña̱ naṯiv̱í
tuun cán já naṉdic̱a xítí ndícom̱i ̱ña̱ tácú cán xiẖiṉ ndíhoc̱o̱ com̱í na̱ sac̱uaẖa̱ cán nu̱ mé
a̱ cúú tátu̱hun ndicachi loho cán. Ta tócó ndihi na̱ cán cáñee arpa ndáha̱ ná jácaha na.
Ta cáñee coẖo̱ chíñíhmá, ña̱ jiu̱hu̱n cuáán ndáha̱ ná ta nac̱hutú ndaa̱̱ ña̱ xiẖín ju̱sa támi ̱
sáhan. Ta ña̱ cán cúú yuhú nu̱ú tu̱hun ña̱ xíca̱ taẖví na̱ cúú cuéntá Ndióxi ̱nu̱ á. 9Ta xiẖín
ña̱ saá̱ xíta na cája cáhnu na mé á já cáchí na̱ já:
Nu̱ mé ndó cáni ndiquehe ndó mé libro jaṉ ta cahnda ndó sello ña̱ ná cuná ndó ña.̱
Jáchi ̱mé ndó nax̱iẖi ̱ndó nac̱aja ñay̱ivi.
Ta tá nax̱iṯa̱ nii̱ ̱ ndo̱ já nax̱een ndó ñay̱ivi ná cacuu na cuéntá Ndióxi.̱
Tamé ndó nac̱haẖvi ndó saẖá na̱ naq̱uixi ndijáá chic̱hi xiẖín na̱ cáhaṉ tá nu̱ú tu̱hun xiẖín

na̱ ndúu ndijáá ñuu xiẖín ndijáá nación.
10Ta mé ndó naṉdaja ndó ñay̱ivi yóho cacuu na tátu̱hun ju̱tu̱ já ná caja cáhnu na Ndióxi.̱
Tamé na̱ cán cacomí na̱ cuéntá saẖá ñay̱íví ndúu ñuyíví, cáchí na̱ cája cáhnu namé a̱ cúú

tátu̱hun ndicachi loho cán.

11 Tá naṉdihi já nas̱andeẖé tucu u̱. A̱nda̱ já nax̱ini joẖo i ̱ cáhaṉ cuaẖá ndivaẖa millón

táto̱ Ndióxi ̱cája cáhnunaméá íin coonu̱ sácoo̱ rey. Nac̱av̱a̱ tiy̱iv̱i ̱na̱ ndúuna jaṯá ndícom̱i ̱
mé ña̱ tácú cán xiẖín jaṯá ndíhoc̱o̱ com̱i ̱ na̱ sac̱uaẖa̱ cán. 12 Ta já cáhaṉ cóhó tócó ndihi
mé táto̱ Ndióxi ̱ cán já cáchí na̱ já:
Mé Jesús, mé a̱ cúú tátu̱hun ndicachi loho, rí nax̱iẖi ̱nac̱aja ñay̱ivi, íin saẖá caja tócó ndihi

ñaẖa xiẖiṉ ndée̱ á.
Ta íin saẖá ndiquehe a tócó ndihi ña̱ cuícá ta íin saẖá ndiquehe ndihi a ña̱ ndic̱hí ta íin

saẖá ndiquehe a tócó ndihi ndée.̱
Ta íin saẖá ña̱ ná ndiñehe jícó ñay̱ivi mé á.
Ta íin saẖá caja cáhnu na mé á ta íin saẖá ña̱ ná cata na nu̱ mé á, cáchí tócó ndihi na̱ cán

cája cáhnu na mé á.
13 Ta quiaẖva já nax̱ini joẖo ri ̱ cáhaṉ tócó ndihi ñaẖa ña̱ nac̱avaẖa Ndióxi ̱ndúu indiví

xiẖín ña̱ ndúu ñuyíví xiẖín ña̱ ndúu tix̱i ñundáhyi ̱ ta xiẖín ña̱ ñúhu ini tañu̱hú. Tócó
ndihi ña̱ nac̱avaẖa Ndióxi ̱yóho cája cáhnu a mé á ta já cáchí a̱ já:
Ná ndicáhnu ndivaẖa Ndióxi,̱ mé á íin coo nu̱ sácoo̱ rey.
Ta ná ndicáhnu ndivaẖa Jesús, mé á cúú tátu̱hun ndicachi loho.
Ná caja cáhnu í mé á ta ná ndiñehe jícó ñay̱ivi mé á jáchi ̱mé á quéa̱ íin ndée̱ caja tócó

ndihi ñaẖa.
Ná caja cáhnu yó mé á aṉda̱ ama cáa quiv̱i,̱ já cáchí tócó ndihi na̱ cán.

14 Já naṉducú ñehe ndícom̱i ̱mé ña̱ tácú cán tu̱hun já cáchí a̱ já:
—Já ná coo.
Ta tá nac̱achi a ña̱ yóho já nac̱axítí ndíhoc̱o̱ com̱í na̱ sac̱uaẖa̱ cán cája cáhnu na Ndióxi,̱

mé á tácú aṉda̱ ama cáa quiv̱i.̱
6

Tá na̱sahnda Jesucristo ndíhu̱sa̱ sello
1 Tá naṉdihi já nax̱ini i ̱ nas̱ahnda Jesús, mé á cúú tátu̱hun ndicachi loho cán sello nu̱

cuítí cán, ña̱ cúú táhan ndíhu̱sa̱ sello cán. Ta tá naṉdihi já nax̱ini joẖo i ̱ cáhaṉ in táhan
ndícom̱i ̱mé ña̱ tácú cán xiẖín i ̱ ta tac̱hi ̱ yúhu̱ a̱ cúú á tátu̱hun tá cána jav̱i.̱ Ta já nac̱achi
a já xiẖín i:̱

—Naha quíi,̱ candeẖún yóho —nac̱achi a xiẖín i.̱
2 A̱nda̱ já nas̱andeẖé e̱ ta já nax̱ini i ̱ in cuáyi ̱ cúxú ta nax̱ini i ̱ cánúu in daṯaa̱ jaṯa̱ ri.̱ Ta

ndáha̱ da̱ cán nax̱ini i ̱ cáñee in arco. Ta nax̱ini i ̱ ña̱ naṉ̃eẖe̱ dá in tiy̱iv̱i ̱ cánúu jiṉi ̱ dá. Ta
cájii̱ ̱ íní da̱ naq̱ueta da jáchi ̱ cúú dá da̱ sa̱ naq̱uee vaẖa ta ñéhe̱ táhvi ̱ dá quee vaẖa tucu
da.

3Ta aṉda̱ já nax̱ini i ̱nas̱ahnda Jesús, mé a̱ cúú tátu̱hun ndicachi loho cán inga sello, ña̱
cáhiv̱i ̱cán. Já nax̱ini joẖo i ̱ña̱ nac̱aẖaṉ inga tucu táhan ndícom̱i ̱mé a̱ tácú cán xiẖín i.̱ Já
cáchí a̱ já xiẖín i:̱

—Naha quíi,̱ candeẖún yóho —nac̱achi a xiẖín i.̱
4Ta já nax̱ini i ̱naq̱ueta inga cuáyi ̱ta cúú rí rí cuáhá. Tamé da̱ cánúu jaṯa̱ ri ̱cán naṉ̃eẖe̱

táhvi ̱ dá jácani táhan da ñay̱ivi ndúu ñuyíví. Ta naṉ̃eẖe̱ táhvi ̱ dá caja da ña̱ ná cahní
ndaja táhan mé ñay̱ivi ndúu ñuyíví. Ta nax̱ini i ̱naṉ̃eẖe̱ dá in yuchú cáni ña̱ cáhnu cáñee
a ndáha̱ dá.

5Ta tá nas̱ahnda Jesús, mé a̱ cúú tátu̱hun ndicachi loho inga sello, ña̱ cáhu̱ni ̱ já nax̱ini
joẖo i ̱nac̱aẖaṉ mé ña̱ tácú, ña̱ cáhu̱ni ̱ cán xiẖín i ̱ já nac̱achi a já:

—Naha quíi ̱ candeẖún yóho —nac̱achi a xiẖín i.̱
Ta tá nas̱andeẖé e̱ já nax̱ini i ̱ in cuáyi ̱ndáhyí tu̱un ta já nax̱ini i ̱ña̱ cáñee in ña̱ sácuiṯa

ñaẖa ndáha̱ mé da̱ cánúu jaṯa̱ rí cán. 6 Ta tañu ndícom̱i ̱ mé ña̱ tácú cán nax̱ini joẖo i ̱
cáhaṉ in a ta já cáchí a̱ já:

—Ndiví yaa xíní ñúhú caja chúun í já cuu cueén in túhún laá̱ kilo trigo. Ta in quiv̱i ̱níí
xíní ñúhú caja chúun í já cuu cueén u̱ni ̱kilo cebada. Joo a̱ quiáhva ndó ñam̱aṉi ̱ña̱ ná tiv̱í
sítí xiẖiṉ vino —nac̱achi a.

7 Ta tá nas̱ahnda Jesús, mé a̱ cúú tátu̱hun ndicachi loho inga sello, ña̱ cácom̱i ̱ cán já

nax̱ini joẖo i ̱nac̱aẖaṉ mé ña̱ tácú, ña̱ cácom̱i ̱ cán xiẖín i ̱ já nac̱achi a já:
—Naha quíi ̱ candeẖún yóho —nac̱achi a xiẖín i.̱
8Ta tá nas̱andeẖé e̱ já nax̱ini i ̱ in cuáyi ̱cuáán joho. Ta da̱ cánúu jaṯa̱ rí cája ña̱ ná quivi

ñay̱ivi. Ta jaṯa̱ mé da̱ cán nax̱ini i ̱ ndíco̱ da̱ sáhndá chuun saẖá nu̱ ndúu ndii̱. Ta naṉ̃eẖe̱
táhvi ̱ ndíví da̱ cavaẖa da tondóhó ñuyíví já ná caja da ña̱ ná cahní táhan cuaẖá ndivaẖa
ñay̱ivi ndúu ñuyíví. Ta jári nas̱ahní da̱ na̱ xiẖín tam̱a̱ ndeé ta xiẖín cueẖe̱ ta xiẖín ndijáá
quití yúcú ndúu ñuyíví jaṉda̱ quiaẖva nax̱iẖi ̱ in táhndá nu̱ú com̱i ̱ táhndá ñay̱ivi ndúu níí
cúú saẖa̱ ñuyíví.

9 Ta tá nas̱ahnda Jesús, mé a̱ cúú tátu̱hun ndicachi loho cán inga sello, ña̱ cáhu̱hu̱n já
nax̱ini i ̱ in nu̱ náa̱ ta tix̱i mé cán ndúu ínima̱ ñay̱ivi, na̱ nax̱iẖi ̱ saẖá ña̱ nac̱ax̱i tu̱hun na
tu̱hun Ndióxi ̱nu̱ú ñay̱ivi xiẖín ndinuhu ini na. 10 Ta cáyuhú cóhó na̱ já cáchí na̱ já:

—Tátá Ndióxi,̱ mé ndó cúú ndó ña̱ yii̱ ̱ndivaẖa ta cája ndó ña̱ ndaa̱̱ cuití va. Ta cuu caja
ndó tócó ndihi ñaẖa. Ndaja cáa chá quiv̱í caja vií ndó saẖá ñay̱ivi ndúu ñuyíví. Ta já caja
ndó ña̱ ná chaẖvi na saẖá ña̱ nac̱aja na nas̱ahní na̱ ndeẖe̱ —cáchí na̱ ndúu tix̱i náa̱ cán.

11 A̱nda̱ já naṉ̃eẖe̱ ná jahmá yaa candixi na ta naṯahnda chuun nu̱ ná ña̱ ná candati tóo
chága̱ na̱ jaṉda̱ quiaẖva ná xiṉu̱ coo̱ nu̱ú java ga̱ na̱ cúú cuéntá Jesús quivi na caja ñay̱ivi
ñuyíví saẖá ña̱ cája chúun na cuéntá Jesucristo. Ta jaṉda̱ quiaẖva ná quivi ndihi na̱ yóho
já cavií saẖá ñay̱ivi nac̱aja quini xiẖiṉ ná.

12 Tá naṉdihi já nax̱ini i ̱ nas̱ahnda Jesús, mé a̱ cúú tátu̱hun ndicachi loho inga sello,
ña̱ cáhiṉ̃u̱ cán. Já nax̱ini i ̱ naṯaa̱n ndivaẖa ta nax̱ini i ̱ naṉduu tu̱ún caṉdii tátu̱hun in
jáhma̱ tu̱ún sá ndíxi na̱ ndúu ndií. Ta níí cúú yoo̱̱ nax̱iṉu̱ cuáhá nii̱ ̱ ri.̱ 13 Ta ndijáá quim̱i
naq̱uee rí indiví ta nac̱u̱yu rí nu̱ ñúhu̱. Cúú á tátu̱hun tá quíji nihni tac̱hi ̱ ndeé ndivaẖa
tiṯó ñu̱hú ta já cúyu cuiẖi, rí cuíi ̱ nu̱ ñúhu̱. 14 Naṉdihi saẖa̱ indiví ta naṉdacoo̱ vaẖa ña̱
tátu̱hun tá ndítiv̱i ̱ in yívi ̱ña̱ co̱ xíní ñúhú ga̱ na.̱ Ta tócó ndihi yúcu̱ xiẖín tócó ndihi isla
maẖñú tañu̱hú naṉdijam̱a ndihi ña̱ ta co̱ ndúu ga̱ ña̱ nu̱ú nas̱aṉduu a. 15Ta tócó ndihi na̱
cómí cuéntá saẖá ñuyíví naṉdacoo̱ jeẖé na̱ tañu cáva.̱ Ta nac̱hiñee na tañu tóto̱ chí yúcu̱
cuaẖaṉ na.̱ Ta cán nac̱hijeẖé ri na̱ sáhndá chuun nu̱ soldado xiẖiṉ tócó ndihi na̱ cuic̱á
xiẖiṉ tócó ndihi na̱ íin ndée̱ cája ña̱ náhnu ñuyíví yóho. Ta jári tócó ndihi na̱ cómí in
xitoho cuéntá saẖa̱ xiẖiṉ tócó ndihi na̱ xíca núná mé naṉdacoo̱ jeẖé na̱ tañu cáva̱ xiẖín
tañu tóto̱ cán. 16Ta cáchí na̱ cáhaṉ na̱ xiẖiṉ yúcu̱ ta cáhaṉ na̱ xiẖiṉ cáva̱ ña̱ ná cu̱yu a jaṯa̱
ná ta ná chijeẖé a̱ na̱ ña̱ ná a̱ cúni mé a̱ íin coo nu̱ sácoo̱ rey cán na.̱ Ta yíhví na̱ Jesús, mé
á cúú tátu̱hun ndicachi loho cán jáchi ̱ sa̱ nax̱oj̱o̱ ini a ta vax̱i a jándihi a saẖa̱ ná. 17 Jáchi ̱
sa̱ nax̱iṉu̱ coo̱ quiv̱í jándoho mé á ini na ta ni in na co̱ ndéé ini.

7
Ndíca̱xi Ndióxi ̱ in táhndá na̱ Israel

1 Tá sa̱ nay̱aẖa tócó ndihi ña̱ yóho já nax̱ini i ̱ ndíta com̱i ̱ táto̱ Ndióxi ̱ ndícom̱í xoo nu̱
quíxi tac̱hi ̱nu̱ ndícom̱í xoo níí cúú saẖa̱ ñuyíví. Ta tíin a tac̱hi ̱ já ná a̱ cuícó ga̱ tac̱hi ̱ jaṯá
ñuyíví ta ná a̱ cuícó ga̱ tac̱hi ̱nu̱ú tañu̱hú ta ni nu̱ú ni in yíto.̱ 2Ta já nax̱ini i ̱naq̱uixi inga
táto̱ Ndióxi ̱xoo nu̱ quéta caṉdii. Ta mé táto̱ Ndióxi ̱yóho nax̱ini i ̱ñéhe a sello Ndióxi,̱ mé
á tácú indiví. Ta já nax̱ini joẖo i ̱nac̱ayuhúmé táto̱ Ndióxi ̱yóho nu̱ú ndícom̱i ̱ java ga̱ táto̱
Ndióxi,̱ mé na̱ naṉ̃eẖe̱ táhvi ̱ caja ña̱ núu xiẖín ñuyíví ta xiẖín tañu̱hú viti ta já nac̱achi a
já xiẖiṉ ná:

3—Candati ndó. A̱ cája núu ndó xiẖín ñuyíví ta ni xiẖín tañu̱hú ta ni xiẖín ni in yíto.̱
Jáchi ̱ jihna ñúhú xíní ñúhú cacú in sello taan na̱ cúú cuéntá Ndióxi,̱ mé a̱ cája cáhnu mí
—nac̱achi a.

4 Ta nax̱ini joẖo i ̱ cáhaṉ in a ndaja cúú ñay̱ivi naṉaṉi sello yóho taan na. Cúú ná in
ciento iv̱i ̱ jico com̱i ̱ mil ñay̱ivi Israel ta cúú ná na̱ naq̱uixi ndíhu̱xu̱ iv̱i ̱ chic̱hi na̱ Israel.
5 In táhndá cúú u̱xu̱ iv̱i ̱ mil na̱ naq̱uixi chic̱hi Judá ta naṉaṉi sello taan na̱ cán. Ta inga
u̱xu̱ iv̱i ̱mil na̱ naq̱uixi chic̱hi Rubén naq̱uehe sello taan na. Ta quiaẖva já naq̱uiẖvi ri sello
taan u̱xu̱ iv̱i ̱mil na̱ naq̱uixi chic̱hi Gad 6xiẖín u̱xu̱ iv̱i ̱mil na̱ naq̱uixi chic̱hi Aser xiẖín u̱xu̱

iv̱i ̱mil na̱ naq̱uixi chic̱hi Neftalí xiẖín u̱xu̱ iv̱i ̱mil na̱ naq̱uixi chic̱hi Manasés 7 xiẖín u̱xu̱
iv̱i ̱ mil na̱ naq̱uixi chic̱hi Simeón xiẖín u̱xu̱ iv̱i ̱ mil na̱ naq̱uixi chic̱hi Leví xiẖín u̱xu̱ iv̱i ̱
mil na̱ naq̱uixi chic̱hi Isacar 8 xiẖín u̱xu̱ iv̱i ̱mil na̱ naq̱uixi chic̱hi Zabulón xiẖín u̱xu̱ iv̱i ̱
mil na̱ naq̱uixi chic̱hi José xiẖín u̱xu̱ iv̱i ̱mil na̱ naq̱uixi chic̱hi Bejamín naṉaṉi sello taan
na.

Tá na̱xini Juan cua̱há ndiva̱ha ña̱yivi ndíxi jahmá yaa
9 Tá naṉdihi já nas̱andeẖé e̱ já nax̱ini i ̱ cuaẖá ndivaẖa ñay̱ivi. Ta ni in na a̱ cu̱ú cahvi

ñahá saẖá ña̱ cuaẖa̱ cúú ná. Ta cúú ná na̱ naq̱uixi ndijáá chic̱hi ñay̱ivi ndúu ñuyíví. Ta
cúú ná na̱ cáhaṉ tá nu̱ú tu̱hun. Ta cúú ná na̱ ndúu ndijáá ñuu xiẖín ndijáá nación ñuyíví.
Ta nax̱ini i ̱ ndíta na nu̱ Ndióxi,̱ mé a̱ íin coo nu̱ sácoo̱ rey. Ta ndíta na nu̱ Jesús, mé a̱
cúú tátu̱hun ndicachi loho cán. Ta tócó ndihi na ndíxi na jahmá yaa cac̱hi ̱ ta cáñee ñu̱u̱
ndáha̱ ná. 10 Ta tócó ndihi na cáyuhú cóhó na̱ já cáchí na̱ já:
Ndióxi,̱ mé a̱ íin coo nu̱ sácoo̱ rey xiẖiṉ Jesús,
mé a̱ cúú tátu̱hun ndicachi loho cán naj̱ácac̱u a mí, cáchí na.̱
11 Ta nax̱ini i ̱ ndíta tócó ndihi táto̱ Ndióxi ̱ cája cáhnu na mé á íin coo nu̱ sácoo̱ rey. Ta
nac̱av̱a̱ tiy̱iv̱i ̱ na̱ ndúu na jaṯá na̱ sac̱uaẖa̱ cán xiẖín jaṯá ndícom̱i ̱ mé ña̱ tácú cán. Ta já
nac̱axítí tócó ndihi na jaṉda̱ quiaẖva nac̱ani ndaa taan na nu̱ ñúhu̱ ta já nac̱asáhá na̱ cája
cáhnu na Ndióxi.̱ 12 Já cáchí na̱ já:
Já ná coo. Cája cáhnu nde̱ ndoẖó ta ndíñehe jícó nde̱ quiv̱i ̱mé ndó.
Jáchi ̱ndíchí ndivaẖa jiṉi ̱ndo̱ ta ndiquiaẖva nde̱ ndixaẖvi nu̱ ndo.̱
Ta ndítahan coo toní ñúhú nde̱ xiẖiṉ ndo̱ jáchi ̱ mé ndó cúú ndó ña̱ íin ndée̱ cája tócó

ndihi ñaẖa.
Ta já ná coo tócó ndihi ña̱ yóho nu̱ mé ndó aṉda̱ ama cáa quiv̱i.̱ Já ná coo, nac̱achi na̱ cán

cája cáhnu na Ndióxi.̱
13 A̱nda̱ já nax̱iṉu̱ in táhan na̱ sac̱uaẖa̱ cán nu̱ú i ̱ já naṉdac̱a̱ tu̱hún na̱ yeẖe̱ já nac̱achi

na já xiẖín i:̱
—Á co̱ xínu̱n ndá na̱ cúú na̱ ndíxi jahmá yaa yóho ta ndá naq̱uixi na —nac̱achi na xiẖín

i.̱
14 Já naṉducú ñehe e̱ tu̱hun nu̱ ná já nac̱achi i ̱ já xiẖiṉ ná:
—Yeẖe̱ co̱ xíni ̱ toho i ̱ joo mé ndó sa̱ xíni ̱ vaẖa ndó ndá na̱ cúú ñay̱ivi yóho —nac̱achi i ̱

xiẖiṉ ná.
Ta já nac̱achi na já xiẖín i:̱
—Na̱ ndíxi jahmá yaa yóho cúú ná na̱ nay̱aẖa nu̱ú cuaẖá ndivaẖa tondóhó mé quiv̱i ̱ tá

naṉdoho ndivaẖa ini na. Ta viti sa̱ naṉdoo cuac̱hi na xiẖín nii̱ ̱ Jesús, mé a̱ cúú tátu̱hun
ndicachi loho. 15 Saẖá ña̱ cán quéa̱ ndíta na nu̱ Ndióxi,̱ mé á íin coo nu̱ sácoo̱ rey. Ta ñuú
ta ndiví cája ndíví na̱ nu̱ mé á ini veñu̱hu a. Ta mé Ndióxi,̱ mé a̱ íin coo nu̱ sácoo̱ rey cán
ndáá vaẖa mé á na̱ jáchi ̱ íin tuun a xiẖiṉ ná. 16 Ta coó̱ ga̱ joc̱o quixi nu̱ ná ta ni a̱ íchi ̱ ga̱
ini na ticuií̱ ta ni a̱ cáyi ̱ga̱ na̱ cája caṉdii ta ni a̱ ndíhi ga̱ ini na saẖá ña̱ ihní. 17 Jáchi ̱Jesús,
mé a̱ cúú tátu̱hun ndicachi loho cán ndácaa̱ṉ maẖñú nu̱ sácoo̱ rey cán ta candaa mé á na̱
tá quiaẖva ndáá in pastó ndicachi jaṉa̱ dá. Ta candaca mé á na̱ cu̱hu̱n na̱ nu̱ cána ticuií̱,
dó cája ña̱ ná catacu na aṉda̱ ama cáa quiv̱i.̱ Ta yac̱ó Ndióxi ̱ ticuií̱ nu̱u̱ tócó ndihi na̱ sácu
—nac̱achi na̱ sac̱uaẖa̱ cán xiẖín i.̱

8
Tá na̱sahnda Jesús, mé a̱ cúú tátu̱hun ndicachi loho cán inga sello, ña̱ cáhu̱sa̱

1 Tá nas̱ahnda Jesús, mé a̱ cúú tátu̱hun ndicachi loho cán inga sello, ña̱ cáhu̱sa̱ já
nac̱atáji ̱ níí tócó ndihi ñaẖa indiví tátu̱hun tix̱i java hora. 2 Tá naṉdihi já nax̱ini i ̱ ndíta
u̱sa̱ táto̱ Ndióxi ̱ nu̱ á. Ta in in mé táto̱ Ndióxi ̱ cán naṉ̃eẖe̱ ná in in trompeta. 3 Já nax̱iṉu̱
inga táto̱ Ndióxi ̱candichi a nu̱ náa̱ ña̱ íin yati nu̱ íin cooNdióxi ̱nu̱ sácoo̱ rey cán. Ta cáñee
in coẖo̱ chíñíhmá ndáha̱ á, ña̱ jiu̱hu̱n cuáán. Ta naṉ̃eẖe̱ á cuaẖá ndivaẖa ju̱sa, ña̱ joc̱o̱ a̱
ña̱ nu̱ náa,̱ ña̱ nac̱avaẖa xiẖín jiu̱hu̱n cuáán. Ta quiaẖva já joc̱o̱ ri a nu̱ náa̱ cán ña̱ xíca̱
taẖví na̱ cúú cuéntá Jesús nu̱ Ndióxi.̱ 4 Ta mé ñiẖma̱ nac̱ana nu̱ú coẖo̱ chíñíhmá cáñee



Apocalipsis 8:5 419 Apocalipsis 9:10
ndáha̱ táto̱ Ndióxi ̱ cán naṉdindita cuaẖaṉ nu̱ Ndióxi ̱ tá quiaẖva ndíndita ña̱ xíca̱ taẖví
na̱ cúú cuéntá mé á nu̱ á. 5 A̱nda̱ já naṯiin táto̱ Ndióxi ̱cán coẖo̱ chíñíhmá ta já naj̱áchutú
a̱ ña̱ xiẖiṉ tití ñúhu̱, ña̱ naq̱uehe a nu̱ náa̱ cán. Ta já nac̱uihna ña̱ jaṯá ñuyíví. A̱nda̱ já
nac̱asáhá cáhndi ̱ tátu̱hun tá cána jav̱i.̱ Ta jaṉdá joẖo xójo̱ cúu ta cána tasa ta naq̱uixi in
nditáan ndeé ndivaẖa jaṯá ñuyíví.

Tá na̱tiví ndíhu̱sa̱ táto̱ Ndióxi ̱ trompeta
6Tánaṉdihi já nas̱ac̱anduu tiaẖva ndíhu̱sa̱ táto̱ Ndióxi ̱tiví na̱ trompeta ña̱ cáñeendáha̱

na.̱
7Ta in táhan ndíhu̱sa̱ táto̱ Ndióxi ̱cán nac̱asáhá naṯiví a̱ mé trompeta cán. Ta já nac̱u̱yu

ñúhu̱ cáyi ̱ xiẖín ñíí ña̱ nac̱av̱a̱ táhan xiẖín nii̱ ̱ jaṯá ñuyíví. Ta chí nac̱ay̱i ̱ in táhndá nu̱ú
u̱ni ̱ táhndá ñuyíví yóho ta jári naq̱uiẖvi ñúhu̱ in táhndá nu̱ú u̱ni ̱ táhndá yíto̱ ndíta yúcu̱
ta jári yu̱cu̱ cuíi ̱nac̱ay̱i ̱ndihi a.

8 Tá naṉdihi já naṯiví táto̱ Ndióxi ̱ ña̱ cáhiv̱i ̱ cán inga trompeta. Ta nax̱ini i ̱ naj̱aṉi ̱
tátu̱hun in yúcu̱ cándaha xiẖiṉ ñúhu̱ cuaẖaṉ ndicava nu̱ú tañu̱hú. Ta in táhndá nu̱ú
u̱ni ̱ táhndá tañu̱hú cán naṉduu dó nii̱.̱ 9 Ta in táhndá nu̱ú u̱ni ̱ táhndá tócó ndihi ñaẖa
ñúhu ini tañu̱hú nax̱iẖi ̱ a.̱ Ta quiaẖva já naṉdihi saẖa̱ in táhndá nu̱ú u̱ni ̱ táhndá barco
nas̱andojó nu̱ú tañu̱hú cán.

10 Ta táto̱ Ndióxi ̱ ña̱ cáhu̱ni ̱ cán naṯiví a̱ inga trompeta ta já nax̱ini i ̱ naq̱uee in quim̱i
cáhnu cándaha xiẖiṉ ñúhu̱ iṯa̱ vax̱i rí ndícava rí ñuyíví. Naq̱uee rí indiví ta naṉdicava rí
nu̱ ñúhu̱ nu̱ú in táhndá nu̱ú u̱ni ̱táhndá yu̱ta xiẖín chic̱oẖo̱ nu̱ cána ticuií̱. 11Tamé quim̱i
cán naní rí ña̱ ov̱a.̱ Ta nac̱aja rí ña̱ nac̱ahov̱a̱ in táhndá nu̱ú u̱ni ̱ táhndá ticuií̱. Ta nax̱iẖi ̱
cuaẖá ndivaẖa ñay̱ivi tá nax̱ihi na dó ov̱a̱ cán.

12Tá naṉdihi já naṯiví táto̱ Ndióxi ̱ña̱ cácom̱i ̱cán inga trompeta já naṉaá in táhndá nu̱ú
u̱ni ̱ táhndá nu̱ú caṉdii cán. Ta quiaẖva já nac̱aja ri a xiẖín yoo̱̱ ta xiẖín quim̱i. Saẖá ña̱
cán quéa̱ coó̱ nac̱uu tu̱u̱n vaẖa caṉdii xiẖín yoo̱̱ xiẖín quim̱i cán. Ña̱ cán quéa̱ nac̱amaṉí
tátu̱hun in táhndá nu̱ú u̱ni ̱ táhndá tu̱u̱n caṉdii cán jaṯá ñuyíví. Ta quiaẖva já nac̱amaṉi ̱
tu̱u̱n yoo̱̱ xiẖín quim̱i ñuú.

13Tá naṉdihi já nas̱andeẖé e̱ ta já nax̱ini joẖo i ̱cáti ̱ndix̱i ̱in táto̱ Ndióxi ̱ndáchí a̱maẖñú
indiví. Ta cáyuhú cóhó a̱ já cáchí a̱ já:

—Ay, ay, ay ndáhví nahá nac̱uu ñay̱ivi ndúu ñuyíví jáchi ̱ ndají ndoho ini na tá ná tiví
u̱ni ̱ ga̱ táto̱ Ndióxi ̱ trompeta —cáchí a.̱

9
1 Tá naṉdihi já nax̱ini i ̱ naṯiví táto̱ Ndióxi ̱ ña̱ cáhu̱hu̱n cán inga trompeta. Ta nax̱ini i ̱

naq̱uee in quim̱i indiví ta naṉdicava rí jaṯá ñuyíví. Ta naṉ̃eẖe̱ táhvi ̱ rí cacomí rí yáví ña̱
cuu cuná ri ̱yávi ̱cúná ndivaẖa, ña̱ co̱ xínu̱ nu̱ ndíhi nu̱u̱. 2Ta mé quim̱i nas̱uná ri ̱yuyéhé
mé yávi ̱ cúná já naṉdindita ñiẖma̱ tátu̱hun ña̱ ndíndita yúhu̱ horno cáyi.̱ Ta mé ñiẖma̱
nac̱ana cán naj̱ánaá nu̱ú caṉdii xiẖín nu̱ú tac̱hi ̱ viti. 3 Ta tañu ñiẖma̱ cán naq̱ueta cuaẖá
ndivaẖa tic̱a, rí naṉdicuiṯa nuu níí cúú ñuyíví. Ta naṉ̃eẖe̱ táhvi ̱ rí cacuu rí rí cueẖe̱ tá
quiaẖva cueẖe̱ líhma.̱ 4 Ta naṯahnda chuun nu̱ rí ña̱ ná a̱ jándihi toho rí saẖá yu̱cu̱ ni
saẖá ñaẖa cuíi ̱ ni saẖa̱ yitó cuíi ̱ ñuyíví yóho. Jáchi ̱ naṯahnda chuun nu̱ rí ña̱ ná tiin rí
ñay̱ivi cuití va, na̱ co̱ cándaa marca Ndióxi ̱ taan. 5 Joo coó̱ naṉ̃eẖe̱ rí ñam̱aṉí cahní rí na.̱
Ña̱ nac̱aja rí xiẖiṉ ná quéa̱ ná tiin rí na̱ ña̱ ná caẖma na tix̱i u̱hu̱n yoo̱.̱ Ta tá quiaẖva
cáhma na tá tíin líhma̱ na̱ quiaẖva já cáhma na tiin rí na.̱ 6Mé quiv̱i ̱ já nducú ñay̱ivi quivi
vaẖa na joo a̱ cúu quivi na. Vaṯí cúni ̱quivi na joo a̱ cúu quivi na.

7Mé tic̱a tíin ñahá cán ndáa rí tá quiaẖva ndáa cuáyi,̱ rí ndúu tiaẖva cu̱hu̱n cani táhan.
Ta tá quiaẖva cúni ̱ coo tiy̱iv̱i,̱ ña̱ jiu̱hu̱n cuáán sándójó jiṉi ̱ rey quiaẖva já cúni ̱ coo ña̱
cándójó jiṉi ̱ rí cán. Ta tá quiaẖva cúni ̱ coo nu̱ú ñay̱ivi quiaẖva já cúni ̱ coo nu̱u̱ ri.̱ 8 Ta tá
quiaẖva íin ijí jiṉi ̱ naj̱iẖí quiaẖva já íin ijí jiṉi ̱ ri.̱ Ta tá quiaẖva ndáa nu̱hu león quiaẖva
já ndáa nu̱hu rí. 9 Ta jáhvi yicá ndícá mé tic̱a cán xiẖín jahmá caa̱, ña̱ sándixi soldado
cáni táhan na. Ta tá cáhma cáti ̱ ndix̱i ̱ ri ̱ cúú á tátu̱hun tá cáti ̱ saẖa̱ cuaẖa̱ cuáyi ̱ tá ñúhu
rí carreta xínu rí cuaẖaṉ rí cani táhan rí. 10 Ta íin íñu̱ ndóho̱ ri ̱ ña̱ tíin tátu̱hun ndohó

líhma.̱ Ta xiẖín ña̱ cán naṉ̃eẖe̱ táhvi ̱ rí tiin rí ñay̱ivi ña̱ ná caẖma na tix̱i u̱hu̱n yoo̱.̱ 11Ta
mé da̱ cómí cuéntá saẖa̱ mé tic̱a cán naní da̱ Abadón tu̱hun hebreo ta naní da̱ Apolión
tu̱hun griego. Ta quiv̱i ̱dá cúni ̱cachi a da̱ jándihi saẖa̱ tócó ndihi ñaẖa. Ta da̱ cán cúú da̱
cómí cuéntá saẖa̱ yávi,̱ ña̱ co̱ xínu̱ nu̱ ndíhi nu̱u̱ cán.

12 Sa̱ nay̱aẖa in tondóhó cáhnu joo cámaṉi ̱ iv̱i ̱ chága̱ ña̱ quixi.
13 Tá naṉdihi já naṯiví táto̱ Ndióxi ̱ ña̱ cáhiṉ̃u̱ cán inga trompeta ta já nax̱ini joẖo i ̱

cáhaṉ in a naq̱ueta tañu ndícom̱í ndíqui ̱quéta in in xoo tiṯo̱ nu̱ náa,̱ ña̱ jiu̱hu̱n cuáán, ña̱
cándichi nu̱ íin Ndióxi ̱ cán. 14 Ta já nac̱achi mé a̱ cán já xiẖiṉ mé táto̱ Ndióxi ̱ cáhiṉ̃u̱, ña̱
ñéhe trompeta cán:

—Janí ndícom̱i ̱ táto̱ ña̱ ndíco̱ yuhú yu̱ta cáhnu naní Eufrates jaṉ —nac̱achi a.
15 Tá naṉdihi já nax̱ini i ̱ naj̱aṉi ̱ ndícom̱i ̱ táto̱ nas̱aṉdic̱o̱ cán ña̱ ná cahní na̱ in táhndá

nu̱ú u̱ni ̱ táhndá ñay̱ivi ndúu ñuyíví. Jáchi ̱sa̱ naq̱uee jíni va na chuun ña̱ caja na ña̱ yóho.
Ta sa̱ xíni ̱ na̱ ndá hora ta ndá quiv̱i ̱ ta ndá yoo̱̱ ta ndá cuia̱̱ caja na ña.̱ 16 Ta nax̱ini joẖo i ̱
cáhaṉ in a ndaja cúú na̱ soldado cándójó cuáyi ̱ cuaẖaṉ cán. Ta cúú ná iv̱i ̱ ciento millón
soldado.

17 Ta cúni ̱ ndicani i ̱ nu̱ ndo̱ ndaja ndáa cuáyi ̱ jaṉa̱ ná, rí nax̱ini i ̱ cán. Nax̱ini i ̱ ña̱ yóho
tátu̱hun in saṉi joo co̱ quíji ̱toho i.̱ Ta nax̱ini i ̱mé da̱ cándójó cuáyi ̱cán nac̱hijaẖvi da yicá
ndícá da̱ xiẖín in caa̱, ña̱ cúú á color cuáhá nii̱ ̱ xiẖiṉ color ndíhí ticay̱i xiẖiṉ color cuáán
ita. Ta ndáa jiṉi ̱ cuáyi ̱ tá quiaẖva ndáa jiṉí león ta yúhu̱ ri ̱ quéta ñúhu̱ iṯa̱ xiẖín ñiẖma̱
xiẖín azufre. 18 Ta in táhndá nu̱ú u̱ni ̱ táhndá ñay̱ivi nax̱iẖi ̱ na̱ nac̱aja u̱ni ̱ nu̱ú tondóhó
naq̱uixi jaṯá ñuyíví yóho. Nax̱iẖi ̱ na̱ xiẖiṉ ñúhu̱ cáyi ̱ ta xiẖín ñiẖma̱ ta xiẖiṉ azufre, ña̱
naq̱ueta yuhú cuáyi.̱ 19 Jáchi ̱ yúhu̱ mé cuáyi ̱ cán xiẖiṉ ndóho̱ ri ̱ cúú nu̱ ndácaa̱ṉ ndée̱ ri.̱
Tá quiaẖva ndáa coo̱ quiaẖva já ndáa ndóho̱ ri.̱ Ta xiẖiṉ mé yiquí jíní coo̱ cán cája quini
rí xiẖín ñay̱ivi.

20 Tócó ndihi java ga̱ ñay̱ivi, na̱ coó̱ naṉdihi saẖa̱ xiẖín tondóhó naq̱uixi jaṯa̱ ñuyíví,
na̱ cán nac̱aja yii̱ ̱ va na ña̱ núu nas̱ac̱aja na. Ta nac̱aja cáhnu yii̱ ̱ va na ña̱ quini. Ta coó̱
naj̱ándacoo na cája cáhnu na yoc̱o,̱ ña̱ nac̱avaẖa na xiẖín jiu̱hu̱n cuáán ta xiẖín jiu̱hu̱n
cúxú ta xiẖín caa̱ cuáán ta xiẖín yu̱u̱ ta jaṉda̱ ña̱ nac̱avaẖa na xiẖiṉ yíto̱ viti. Ta mé yoc̱o̱
yóho a̱ cu̱ú candeẖé a̱ ta ni co̱ tácu̱ joẖo a ta ni a̱ cu̱ú caca nuu a. Joo nac̱aja cáhnu tá
nac̱aja cáhnu na ña.̱ 21 Ta ni coó̱ naj̱ándacoo na ña̱ sáhní na̱ ndii̱. Ta ni coó̱ naj̱ándacoo
na ña̱ taj̱í cája na. Ta ni coó̱ naj̱ándacoo na ña̱ ndúu na xiẖín na̱ co̱ cúú yíi ̱ná á ñájíhí na.̱
Ta ni coó̱ naj̱ándacoo na ña̱ cája cuíhná na.̱

10
Tá na̱xini Juan ña̱ cáñee in libro loho ini ndáha̱ inga táto̱ Ndióxi ̱

1 A̱nda̱ já nax̱ini i ̱ inga táto̱ Ndióxi,̱ ña̱ íin cuaẖá ndivaẖa ndée.̱ Naṉuu a indiví naq̱uee
a vax̱i a tañu in vic̱o̱ ta cánúu in coo̱̱ yánquí jiṉi ̱ á. Ta yéhe̱ nu̱u̱ á tá quiaẖva yéhe̱ caṉdii.
Ta saẖá cúú á tátu̱hun iv̱i ̱ jiẖiṉ cándaha xiẖiṉ ñúhu̱. 2Ta ini ndáha̱ mé á nax̱ini i ̱cáñee in
libro loho ña̱ naṯiv̱i ̱ tátu̱hun yívi ̱ joo naṉdindic̱a̱ ña.̱ Ta nac̱hinúu mé á saẖa̱ cuáha nu̱ú
tañu̱hú ta nac̱hinúu a saẖa̱ íti a nu̱ ñúhu̱. 3 Ta nac̱ayuhú cóhó a̱ tátu̱hun tá ndáhyi ̱ león.
Ta tá nac̱ayuhú a̱ já nax̱ini joẖo i ̱ ña̱ nac̱aẖaṉ cóhó u̱sa̱ tasa tá nac̱ana ña. 4 Tá naṉdihi
nac̱aẖaṉ ndíhu̱sa̱ tasa cán já naṉducú u̱ caẖyí i ̱ ña̱ nac̱achi a joo nax̱ini joẖo i ̱ cáhaṉ in a̱
naq̱uixi chí indiví ta já cáchí a̱ já xiẖín i:̱

—A̱ cáhyún ña̱ nac̱achi ndíhu̱sa̱ tasa nac̱ana jaṉ. Xíní ñúhú coo jeẖé a̱ —nac̱achi mé a̱
cán xiẖín i.̱

5 A̱nda̱ já nax̱ini i ̱mé táto̱ Ndióxi ̱ ña̱ cánúu in saẖá nu̱ú tañu̱hú ta inga saẖá nu̱ ñúhu̱
cán, naṉdiñehe a ndahá cuáha indiví. 6 Ta já nac̱aẖaṉ mé á quiv̱i ̱ Ndióxi ̱ ta já nas̱aẖaṉ
tu̱hun a jáchi ̱Ndióxi ̱ tácú a̱ aṉda̱ ama cáa quiv̱i,̱ mé á nac̱avaẖa indiví xiẖiṉ ñuyíví xiẖín
tañu̱hú xiẖiṉ tócó ndihi ñaẖa íin nu̱u̱ á. Ta já nac̱achi mé táto̱ Ndióxi ̱ já:

—A̱ cáyáncá ga̱ 7 jáchi ̱tá ná casáhá tiví táto̱ Ndióxi ̱ña̱ cáhu̱sa̱ cán trompeta já xiṉu̱ coo̱
nu̱ tócó ndihi ña̱ nas̱acu ini Ndióxi ̱ coo jeẖé jaṉda̱ saṉahá. Jáchi ̱ sa̱ nac̱ax̱i tu̱hun mé á
xiẖín profeta cuéntá mé á ña̱ ná caẖaṉ na̱ saẖá ña̱ yóho nu̱ú ñay̱ivi —cáchí táto̱ Ndióxi.̱

8 A̱nda̱ jáví nax̱ini joẖo i ̱nac̱aẖaṉ tucu mé táto̱ Ndióxi ̱ indiví já nac̱achi a já xiẖín i:̱
—Cuáhán quehe libro loho núná nu̱u̱ cán. Ndiquehe a ndáha̱ táto̱ Ndióxi,̱ mé a̱ cánúu

in saẖa̱ nu̱ú tañu̱hú ta inga saẖá nu̱ ñúhu̱ jaṉ —nac̱achi a.
9 Tá nas̱aa̱̱ i ̱ nu̱ táto̱ Ndióxi ̱ cán já nax̱ic̱a̱ i ̱ nu̱ á ña̱ ná quiaẖva libro loho cán nu̱ú i.̱ Ta

já naṉducú ñehe táto̱ Ndióxi ̱ cán tu̱hun nu̱ú i ̱ já nac̱achi a já xiẖín i:̱
—Yóho íin libro loho joo xíní ñúhú casún ña.̱ Vaṯí mé a̱ ndaa̱̱ tá ná casún ña̱ cacuu a

tátu̱hun tá casún ñu̱ñu̱ jáchi ̱ cavij̱i ̱ ndivaẖa yúhu̱n caja ña. Joo tá naṉdihi nduu a ña̱ ov̱a̱
ini tis̱ún —nac̱achi a xiẖín i.̱

10Tánaṉdihi já naṯiin i ̱mé libro lohondáha̱ táto̱ Ndióxi ̱cán ta já nas̱axí i ̱ña.̱ Ta nac̱avij̱i ̱
yuhú u̱ xiẖiṉ á tátu̱hun ñu̱ñu̱. Joo tá sa̱ nac̱ocó i ̱ ña̱ já nac̱ahov̱a̱ ña̱ ini tix̱i i.̱ 11 A̱nda̱ já
naṯahnda chuun nu̱ú i ̱ já nac̱achi a já xiẖín i:̱

—Ndítahan nu̱u̱n cax̱i tu̱hun tucún xiẖín ñay̱ivi ña̱ cáhaṉ Ndióxi ̱ saẖá cuaẖá ndivaẖa
ñuu xiẖín cuaẖá ndivaẖa nación nu̱ cáhaṉ na̱ ndijáá tu̱hun. Ta xíní ñúhú cax̱i tu̱hún ña̱
nu̱ú ndijáá na̱ cómí cuéntá saẖá ñuyíví —nac̱achi a xiẖín i.̱

11
Iv̱i ̱ na̱ cúú testigo

1 Tá naṉdihi já nas̱aẖaṉ na̱ in yíto̱ vara, dó chiquiaẖvá nu̱ú i.̱ Ta tá cúni ̱ coo ndoo̱̱ já
cúni ̱ coo mé vara cán. Ta já nac̱achi na já xiẖín i:̱

—Candichi ta chiquiaẖvún veñu̱hu cáhnu Ndióxi.̱ Ta ndítahan chiquiaẖvún nu̱ náa̱
Ndióxi ̱ viti. Ta ndítahan cahvún ndaja cúú na̱ cája cáhnu Ndióxi ̱ mé jaṉ. 2 Joo
coto a̱ chíquiaẖvún ñundáhyi,̱ ña̱ cáva̱ nuu ndícom̱í tiṯo̱ yéhé veñu̱hu cán. Jáchi ̱ sa̱
naṉdíquiaẖva Ndióxi ̱ ña̱ yóho nu̱ú ñay̱ivi tóho̱ ña̱ ná caja tá quiaẖva cúni ̱ mé ná xiẖín
Jerusalén, ña̱ cúú ñuu yii̱ ̱ñaẖa Ndióxi ̱tix̱i iv̱i ̱jico iv̱i ̱yoo̱.̱ 3Ta já chindahá yeẖe̱ iv̱i ̱testigo,
na̱ candixi jahmándáhyí, ña̱ ndíxi ñay̱ivi tá cándií ini na. Ta cu̱hu̱n na̱ caẖaṉ na̱ saẖá yeẖe̱
tix̱i in mil iv̱i ̱ ciento u̱ni ̱ jico quiv̱i ̱—nac̱achi na.

4 Ta nax̱ini i ̱ iv̱i ̱ yitó olivo xiẖín iv̱i ̱ nu̱ sándójó íti,̱ dó cúú yuhú nu̱u̱ testigo ndíta nu̱
Ndióxi,̱ mé a̱ sáhndá chuun nu̱ú ñuyíví. 5 Ta ni in na a̱ cu̱ú caja ni in ñaẖa xiẖiṉ ndíví
testigo Ndióxi ̱ yóho jáchi ̱ cuu caja na ña̱ ná cana ñúhu̱ iṯa̱ ini yúhu̱ ná ta cuu chicaa̱ṉ
ñúhu̱ na̱ já ná jándihi na saẖá na̱ iẖvi ̱ na.̱ Ta quiaẖva já quivi ndá na̱ ná nducú caja xíxi
xiẖiṉ ná. 6 Ndíví mé testigo Ndióxi ̱ yóho íin ndée̱ ná chicaji na indiví já ná a̱ cúun jav̱i ̱
nani cáhaṉ na̱ cuéntá Ndióxi ̱nu̱ú ñay̱ivi. Ta íin ndée̱ ná ndaja na ticuií̱ ña̱ ná nduu dó nii̱.̱
Ta íin ndée̱ ná chicaa̱ṉ na̱ ndá cueẖe̱ cúni ̱mé ná chicaa̱ṉ na̱ jaṯá ñuyíví yóho. Ta núná nu̱
ná caja na ña̱ ndaja tañu cúni ̱mé ná. 7 Joo tá sa̱ naṉdihi nac̱aẖaṉ ndíví testigo yóho xiẖín
ñay̱ivi jaṉda̱ jáví quixi in quití quini, rí queta tañu yávi,̱ ña̱ co̱ xínu̱ nu̱ ndíhi nu̱u̱ cán. Ta
já cani táhan rí xiẖiṉ ndíví na̱ cán ta quee vaẖa rí xiẖiṉ ná ta cahní rí na.̱ 8 Ta já canduu
yiquí cu̱ñu ndíví na̱ cán maẖñú java ndaa̱̱ cáyé ñuu Jerusalén nu̱ú nas̱ahní na̱ Jesucristo,
mé á cúú xitoho í. Ta mé ñuu Jerusalén yóho cúú á yuhú nu̱u̱ ñuu Sodoma xiẖín nación
Egipto saẖá cuac̱hi cuaẖá cája ñay̱ivi ndúu cán. 9Ta ñay̱ivi ndúu ndijáá ñuu xiẖiṉ ndijáá
nación xiẖiṉ na̱ cáhaṉ tá nu̱ú tu̱hun xiẖín na̱ naq̱uixi ndijáá chic̱hi cuni na yiquí cu̱ñu
mé testigo Ndióxi ̱ yóho tix̱i u̱ni ̱ quiv̱í java. Ta a̱ quiáhva toho na ñam̱aṉi ̱ jándu̱xu̱ na̱
ndíví testigo Ndióxi ̱ yóho. 10 Ta ñay̱ivi ndúu ñuyíví cajii̱ ̱ ndivaẖa ini na saẖá ña̱ nax̱iẖi ̱
ndíví testigo Ndióxi ̱ yóho. Ta cávatá na̱ jaṉda̱ quiaẖva jasá ñaẖa nu̱ táhan joho na saẖá
ña̱ nax̱iẖi ̱ndíví testigo Ndióxi,̱ na̱ naj̱ándoho ndivaẖa ini ñay̱ivi ñuyíví xiẖín ña̱ nac̱aẖaṉ
na.̱ 11 Joo tá sa̱ nay̱aẖa u̱ni ̱quiv̱í java chí jánditacu Ndióxi ̱ndíví testigo cán já ná ndacoo̱
tucu na. Ta tá ná cuni ñay̱ivi ña̱ yóho casáhá quij̱i niṉu na xiẖín ña̱ yíhví na.̱ 12 A̱nda̱ já
cuni joẖo ndíví testigo cán in a cáhaṉ cóhó indiví. Ta já cachi a já xiẖiṉ ná:

—Cuándaa ndó chóho —cachi a já xiẖiṉ ná.
Já ndaa na indiví tañu in vic̱o̱ nu̱ú ndihi na̱ iẖvi ̱na.̱ 13Tamé hora já taa̱n ndeé ndivaẖa.

Ta jándihi a in táhndá nu̱ú u̱xu̱ táhndá mé ñuu cáhnu cán ta já quivi u̱sa̱ mil ñay̱ivi. Ta
na̱ coó̱ nax̱iẖi ̱ cán chutú ndaa̱̱ na̱ xiẖín ña̱ yíhví na̱ ta já casáhá na̱ caja cáhnu na Ndióxi,̱
mé a̱ íin indiví.

14 Sa̱ nay̱aẖa va tondóhó cáhiv̱i.̱ Joo sa̱ cátivi tondóhó cáhu̱ni ̱vax̱i a.
Tá na̱tiví táto̱ Ndióxi ̱ trompeta cáhu̱sa̱

15Ta táto̱ Ndióxi ̱ña̱ cáhu̱sa̱ cán naṯiví a̱ inga trompeta. Ta tá naṯiví a̱ do̱ já nax̱ini joẖo
i ̱ cáhaṉ cóhó cuaẖa̱ ná indiví. Já cáchí na̱ já:
Ta viti naṉdindaa hora sáhndá Ndióxi,̱ xitoho í xiẖiṉ Jesucristo chuun.
Ta mé á quéa̱ nac̱hindahá Ndióxi ̱ cacomí a̱ cuéntá saẖá ñay̱ivi.
Ta íin ndée̱ a̱ cahnda chuun nu̱ú ñuyíví yóho aṉda̱ ama cáa quiv̱i,̱ nac̱achi cuaẖa̱ ná mé

indiví.
16 Ta ndíhoc̱o̱ com̱í na̱ sac̱uaẖa,̱ na̱ nac̱av̱a̱ tiy̱iv̱i ̱ nas̱aṉduu coo nu̱ táyi ̱ vaẖa yati nu̱ íin
coo Ndióxi ̱cán, nac̱axítí na̱ jaṉda̱ quiaẖva nac̱ani ndaa taan na nu̱ ñúhu̱ ta nac̱aja cáhnu
na Ndióxi.̱ 17 Já nac̱achi na já xiẖiṉ á:
Ndíquiaẖva nde̱ ndixaẖvi nu̱ ndóhó, Ndióxi,̱ xitoho nde,̱ mé a̱ íin ndée̱ caja tócó ndihi

ñaẖa.
Jaṉda̱ tá cámaṉí cav̱a̱ sáhá saẖa̱ ñuyíví nas̱ahii̱n va mé ndó.
Ta sa̱ já íin ndó viti ta quixi tucu ndó.
Ndáha̱ mé ndó íin ndihi ndée̱ viti saẖá ña̱ cán quéa̱ nac̱asáhá ndo̱ sáhndá ndo̱ chuun nu̱ú

ñay̱ivi.
18 Ta ñay̱ivi ndúu níí cúú ñuyíví nac̱asáhá na̱ xójo̱ ndivaẖa ini na.
Joo viti nax̱iṉu̱ coo̱ quiv̱i ̱ caja xíxi ndó xiẖín na̱ cán.
Ta viti nax̱iṉu̱ coo̱ hora caja vií ndó saẖá na̱ sa̱ nax̱iẖi.̱
Ta sa̱ nax̱iṉu̱ coo̱ hora chaẖvi ndó nu̱ú na̱ profeta, na̱ cáhaṉ cuéntá mé ndó.
Já nax̱iṉu̱ coo̱ hora chaẖvi ndó nu̱ú na̱ cúú cuéntá mé ndó, na̱ cája cáhnu mé ndó,
ta coó̱ caja toho a á cúú ná na̱ náhnu á cúú ná na̱ válí.
Ta nax̱iṉu̱ coo̱ hora jándihi ndó saẖá ñay̱ivi quini, na̱ cája ña̱ núu xiẖín ñuyíví yóho, cáchí

na̱ cán cája cáhnu na Ndióxi.̱
19Tá naṉdihi já nax̱ini i ̱naṉu̱na̱ yéhé veñu̱hu Ndióxi,̱ ña̱ íin indiví. Ta cán tívi ndácaa̱ṉ

saṯo̱ arca ñaẖa Ndióxi.̱ Ta já nac̱asáhá cána tasa. Ta nax̱ini joẖo i ̱ jaṉdá joho vaa̱ cúu tácu̱
cáhaṉ na.̱ Ta nac̱asáhá cána jav̱i ̱ ta táan ndeé ndivaẖa ta cúun ndivaẖa ñíí.

12
Na̱xini Juan ña̱ ndúcú in co̱o quini caja xíxi rí xiẖín in ñáñáha̱

1 Tá naṉdihi já nax̱ini i ̱ nay̱aẖa in ña̱ xitúhún ndivaẖa indiví. Naq̱ueta in ñáñáha,̱ ñá
cátíví jáhma̱ ña̱ cúú caṉdii. Ta cándichi ñá jaṯá yoo̱.̱ Ta cánúu in tiy̱iv̱i ̱jiṉi ̱ñá, ña̱ nac̱acutú
xiẖín u̱xu̱ iv̱i ̱ quim̱i. 2 Ta sa̱ víxi ̱ ñá cacu jaẖyi ñá. Ta ndáhví ndáhyi ̱ ñá jáchi ̱ ndóho
ndivaẖa ini ñá jaṉda̱ quiaẖva ná cacu jaẖyi ñá. 3 Tá naṉdihi já nay̱aẖa inga ñaẖa cáhnu
indiví. Nax̱ini i ̱ in coo̱ quini, rí cuáhá. Ta íin u̱sa̱ jiṉi ̱ ri ̱ xiẖiṉ u̱xu̱ ndíqui ̱ ri.̱ Ta cánúu in
tiy̱iv̱i ̱jaṯá in in yiquí jíní ri ̱cán. 4Tamé coo̱ quini cán naṉ̃uhu rí in táhndá nu̱ú u̱ni ̱táhndá
quim̱i ndúu indiví xiẖiṉ ndóho̱ ri.̱ Ta já naj̱aní ri ̱ mé quim̱i cán jaṯá ñuyíví. Ta mé coo̱
quini cán naṉdac̱a̱ ndichi rí yati nu̱ íin ñáñáha̱ cácu jaẖyi cán jáchi ̱ cúni ̱ rí caxí rí jaẖyi
ñá tá ná cacu a. 5 Tá naṉdihi já nac̱acu in taa̱ jaẖyi ñá, da̱ cahnda ndeé chuun saẖa̱ tócó
ndihi ñay̱ivi ñuyíví. Joo nas̱añehe Ndióxi ̱a̱ niṉu nu̱ íin coo mé á. 6Ta nax̱iṉu̱ ñáñáha̱ cán
cuaẖaṉ ñá chí xoo yucú íchí jáchi ̱mé cán sa̱ nas̱acu tiaẖva Ndióxi ̱ nu̱ú cuu coo ñá coto
ñahá tix̱i in mil iv̱i ̱ ciento u̱ni ̱ jico quiv̱i.̱

7 Tá naṉdihi já nac̱asáhá cúu tondóhó indiví. Ta nax̱ini i ̱ Miguel xiẖín táto̱ Ndióxi ̱
nac̱ani táhan na xiẖín coo̱ quini cán ta xiẖiṉ táto̱ mé rí. 8 Joo coó̱ nac̱uu quee vaẖa
coo̱ quini cán xiẖiṉ táto̱ Ndióxi ̱ ña̱ cán quéa̱ coó̱ nac̱uu canduu chága̱ rí cán indiví. 9Ña̱
cán quéa̱ naj̱ácana Ndióxi ̱mé rí cán jaṉda̱ ñuyíví yóho. Mé rí nas̱ahii̱n rí jaṉda̱ saṉahá
ndivaẖa. Ta naní rí Satanás, mé tiñáhá sac̱uaẖa,̱ rí jándahvi tócó ndihi ñay̱ivi ndúu
ñuyíví. Mé rí xiẖiṉ tócó ndihi táto̱ rí ndíco̱ jaṯa̱ ri ̱naj̱ácana Ndióxi ̱ ri ̱ jaṉda̱ ñuyíví yóho.

10 Tá naṉdihi já nax̱ini joẖo i ̱ cáhaṉ cóhó in a indiví já cáchí a̱ já:
—Sa̱ nax̱iṉu̱ coo̱ quiv̱í cac̱u ndaa ínima̱ ñay̱ivi jáchi ̱ cómí Ndióxi ̱ cuéntá saẖa̱ ná xiẖiṉ

ndée̱ mé á. Ta sa̱ nax̱iṉu̱ coo̱ quiv̱í cahnda Jesucristo chuun, mé a̱ nac̱hindahá Ndióxi ̱

cacomí cuéntá saẖá ñay̱ivi. Saẖá ña̱ cán quéa̱ sa̱ naṯaxí Ndióxi ̱ tiñáhá sac̱uaẖa̱ nu̱ íin
mé á jáchi ̱ ñuú ta ndiví nas̱ahii̱n rí nu̱ mé á chicaa̱ṉ rí cuac̱hi jaṯá na̱ cúú cuéntá Jesús.
11Ména̱ cúú cuéntá Jesús naq̱uee vaẖa na xiẖiṉ ri ̱saẖá ña̱ nac̱aja Jesús, mé a̱ cúú tátu̱hun
ndicachi loho tá nax̱iṯa̱ nii̱ ̱ á ndic̱a crúxu̱ saẖa̱ ná. Ta naq̱uee vaẖa na xiẖiṉ ri ̱ jáchi ̱ coó̱
naj̱ándacoo na cáhaṉ na̱ ña̱ ndaa̱̱ saẖá Jesús. Ta co̱ yíhví toho na quivi na saẖa̱ mé á.
12Tócó ndihi ndó, na̱ ndúu indiví xíní ñúhú cajii̱ ̱ ini ndó. Joo ndáhví naẖá nac̱uu na̱ ndúu
ñuyíví xiẖín na̱ ndúu ini tañu̱hú. Jáchi ̱ xójo̱ ndivaẖa ini tiñáhá sac̱uaẖa̱ ta naṉuu rí caja
xíxi rí xiẖiṉ ndó jáchi ̱ cándaa̱̱ vaẖa ini rí ña̱ sa̱ ja̱ chá cuití cúni ̱ndihi saẖa̱ ri ̱—nac̱achi a
indiví.

13Tánac̱andaa̱̱ inimé coo̱ quini cánña̱ naj̱ácanaNdióxi ̱rí ñuyíví já nac̱asáhá ri ̱ndicuiṯa
ñee rí ñáñáha,̱ ñá nac̱acu jaẖyi cán. 14 Joo naṉ̃eẖe̱ ñá iv̱i ̱ ndix̱i ̱ náhnu ndivaẖa, ña̱ cúú
tátu̱hun ndix̱i ̱tíyaẖa.̱ Saẖá ña̱ cán quéa̱ naṉdachí xícá ña̱ nu̱ mé coo̱ quini cán cuaẖaṉ ñá
yucú íchí nu̱ú nas̱ahii̱n ñá. Ta cán coto na ña̱ tix̱i u̱ni ̱cuia̱̱ java. 15Tá naṉdihi já nac̱aja mé
coo̱ quini cán ña̱ ná queta cuaẖá ndivaẖa ticuií̱ yúhu̱ ri.̱ Ta já nac̱avaẖa rí in yu̱ta jáchi ̱
cúni ̱rí játañu rí mé ñáñáha̱ cán. 16 Joo nac̱hindeé ñundáhyi ̱ñáñáha̱ cán jáchi ̱naṉdaṯa̱ ta
nax̱ihi ndihi a ticuií̱ nac̱ana yúhu̱ mé rí cán. 17 Ta xiẖín ña̱ yóho ví ga̱ ví nax̱oj̱o̱ ini coo̱
quini cán xiẖiṉ ñáñáha.̱ Saẖá ña̱ cán quéa̱ naq̱uee rí cuaẖaṉ rí cani táhan rí xiẖín java ga̱
táhan na̱ naq̱uixi chic̱hi mé ñá. Mé na̱ yóho cúú ná na̱ cája ña̱ sáhndá tu̱hun Ndióxi ̱ ta co̱
jándacoo na cája na ña̱ ndaa̱̱ ña̱ naj̱ánaẖa̱ Jesucristo nu̱ ná.

13
Tá na̱xini Juan iv̱i ̱ quití quini

1 Tá cándichi i ̱ nu̱ú ñu̱tí yuhú tañu̱hú já nax̱ini i ̱ naq̱ueta in quití quini tañu tañu̱hú
cán. Ta nas̱ahii̱n u̱sa̱ yiquí jíní ri ̱ xiẖín u̱xu̱ ndíqui ̱ ri.̱ Ta cánúu in tiy̱iv̱i ̱ jaṯá in in ndíqui ̱
ri.̱ Ta ndáa̱ tu̱hun ña̱ cánaẖá xiẖiṉ Ndióxi ̱ nu̱ú in in yiquí jíní ri.̱ 2Mé quití quini nax̱ini
i ̱ yóho, cáa rí tá quiaẖva cáa ndicaha. Ta saẖa̱ rí ndáa ña̱ tá quiaẖva ndáa saẖa̱ oso. Ta
yúhu̱ ri ̱ cúú á tátu̱hun yúhu̱ león. Ta mé coo̱ quini cán nas̱aẖaṉ rí ndée̱ rí nu̱ mé quití
quini, rí naq̱ueta ini tañu̱hú yóho ña̱ ná cuu cacomí ri ̱cuéntá saẖá ña̱ cómí mé coo̱ quini
cán cuéntá saẖa.̱ Ta cúú cája rí ña̱ cúú cája mé coo̱ quini. 3Ta in táhan ndíhu̱sa̱ yiquí jíní
mé quití quini cán naṉdicueẖe̱ cáhví ña.̱ Joo tá naṉdihi já naṉdivaẖa ña.̱ Saẖá ña̱ cán
quéa̱ ndaja táhan ñay̱ivi ndúu ñuyíví nac̱atóntó ndivaẖa na. Ta já nac̱asáhá na̱ ndíco̱ na̱
jaṯa̱ mé quití quini cán. 4 Ta nac̱aja cáhnu ñay̱ivi coo̱ quini cán jáchi ̱ nas̱aẖaṉ rí ndée̱ rí
nu̱ú quití quini cán. Ta quiaẖva já nac̱aja cáhnu na mé quití quini cán já cáchí na̱ já:

—Coó̱ ga̱ inga rí cáhnu chága̱ nu̱ quití quini yóho. Ta ni in rí a̱ cúu quiẖvi cani táhan
xiẖiṉ ri ̱—cáchí na̱ cája cáhnu na mé quití quini cán.

5 Ta mé quití quini cán naṉ̃eẖe̱ rí ñam̱aṉi ̱ ña̱ ná caẖaṉ rí tu̱hun quini ndivaẖa, ña̱
jándihiẖvi ̱ rí Ndióxi.̱ Ta naṉ̃eẖe̱ rí ñam̱aṉi ̱ cahnda rí chuun tix̱i iv̱i ̱ jico iv̱i ̱ yoo̱.̱ 6 Saẖá ña̱
cán quéa̱ nac̱asáhá cáhaṉ quini rí saẖa̱ Ndióxi ̱ ta jándihiẖvi ̱ rí mé á xiẖín ña̱ núu cáhaṉ
ri.̱ Ta cáhaṉ núu rí saẖa̱ mé nu̱ íin Ndióxi ̱ cán xiẖín saẖa̱ tócó ndihi na̱ ndúu indiví. 7 Ta
naṉ̃eẖe̱ rí ñam̱aṉi ̱ cani táhan rí xiẖín na̱ cúú cuéntá Ndióxi ̱ jaṉda̱ quiaẖva quee vaẖa rí
xiẖiṉ ná. Ta naṉ̃eẖe̱ rí ñam̱aṉi ̱ cahnda rí chuun saẖá ndaja táhan ñay̱ivi naq̱uixi ndijáá
chic̱hi xiẖín na̱ cáhaṉ tá nu̱ú tu̱hun xiẖín na̱ ndúu ndijáá ñuu xiẖín ndijáá nación. 8Tócó
ndihi ñay̱ivi ñuyíví caja cáhnu na quití quini cán jáchi ̱ jaṉda̱ tá cámaṉí cav̱a̱ sáhá saẖa̱
ñuyíví coó̱ nac̱aẖyi ̱ toho quiv̱i ̱ ná nu̱ libro nu̱ ndáa̱ quiv̱i ̱ tócó ndihi na catacu aṉda̱ ama
cáa quiv̱i.̱ Mé libro yóho íin a nu̱ Jesús, mé á cúú tátu̱hun ndicachi loho, rí nax̱iẖi ̱ ndic̱a
crúxu̱.

9 Cuni joẖo vaẖa ndó, na̱ vaẖa joẖo. 10 Ndá na̱ ná chicaa̱ṉ in na vecaa̱, cu̱hu̱n ri mé
va na vecaa̱. Ta ndá na̱ ná cahní inga na xiẖiṉ yuchú cáni,̱ xiẖiṉ yuchú cáni ̱ quivi ri mé
va na. Saẖá ña̱ cán quéa̱ xíní ñúhú quiaẖva ndeé ini na̱ cúú cuéntá Ndióxi ̱ ta xíní ñúhú
candeé cáhnu ini na mé á.

11 Tá naṉdihi já nax̱ini i ̱ inga tucu quití quini, rí naq̱ueta nu̱ú ñundáhyi.̱ Ta nas̱ahii̱n
iv̱i ̱ ndíqui ̱ ri ̱ ta ndáa ña̱ tá quiaẖva ndáa ndiquí ndicachi. Joo cáhaṉ rí tátu̱hun cáhaṉ in

coo̱ quini. 12 Ta nac̱aja chúun rí tócó ndihi ndée̱ mé quití quini nu̱ cuítí cán nu̱ íin mé
rí. Nac̱aja rí ña̱ ná caja cáhnu tócó ndihi ñay̱ivi ndúu ñuyíví mé rí naq̱ueta nu̱ cuítí cán.
Jáchi ̱naṉdicueẖe̱ cáhví jiṉi ̱ rí nu̱ cuítí cán joo naṉdivaẖa rí. 13Mé inga quití quini cáhiv̱i ̱
cán nac̱aja cuaẖá ndivaẖa rí ñaẖa xitúhún. Nac̱aja rí ña̱ ná quixi ñúhu̱ cáyi ̱ chí indiví ta
nax̱iṉu̱ a̱ nac̱u̱yu a ñuyíví nu̱ tócó ndihi ñay̱ivi. 14 Ta naj̱ándahvi rí ñay̱ivi ndúu ñuyíví
xiẖiṉ tócó ndihi ña̱ xitúhún, ña̱ naṉ̃eẖe̱ rí ñam̱aṉi ̱ caja rí yóho nu̱ mé rí nu̱ cuítí cán. Ta
nas̱ahnda mé inga rí cán chuun nu̱ú ñay̱ivi ñuyíví ña̱ ná cavaẖa na in tiniṉ̃u yúú quití
quini nu̱ cuítí cán. Mé rí naṉdicueẖe̱ quini ndivaẖa ri ̱ xiẖín yuchú cáni ̱ joo naṉdivaẖa
rí. 15 Ta mé rí cáhiv̱i ̱ cán naṉ̃eẖe̱ rí ñam̱aṉi ̱ ña̱ jánditacu rí tiniṉ̃u yúú mé rí nu̱ cuítí cán
já ná cuu caẖaṉ ri.̱ Ta já ná cuu cahnda rí chuun ña̱ ná cahní rí ñay̱ivi, na̱ co̱ cúni ̱ caja
cáhnu mé rí quini cán. 16 Ta mé rí cáhiv̱i ̱ cán nac̱aja rí ña̱ ná quiẖvi marca ndahá cuáha
ñay̱ivi á taan na. Ta coó̱ caja toho a á cúú ná na̱ vaḻí á na̱ náhnu, á cúú ná na̱ cuic̱á á na̱
ndaẖví. Ta ni coó̱ caja toho a á cúú ná na̱ xíca núná, á cúú ná na̱ cómí xitoho cuéntá saẖa.̱
Nu̱ tócó ndihi ñay̱ivi naq̱uiẖvi marca nac̱aja mé rí cán. 17 Ta ni in ñay̱ivi a̱ cu̱ú cueen na
ñaẖa ta ni a̱ cu̱ú jic̱ó na̱ ñaẖa tá coó̱ naṉaṉi mé marca cán na.̱ Ta tá co̱ cándaa quiv̱i ̱mé
quití quini, rí nu̱ cuítí cán taan na á tá coó̱ numero mé rí cándaa taan na já quéa̱ a̱ cu̱ú
cueen na ñaẖa jáchi ̱ numero yóho náha̱ ndaja naní mé rí nu̱ cuítí cán. 18Xiẖín ña̱ yóho
cuu candaa̱̱ ini ndó ndá na̱ cúú na̱ ndíchí jiṉi.̱ Ndá ndó, na̱ cándaa̱̱ ini xíní ñúhú jiṯá ndo̱
cuéntá xiẖiṉ numero ña̱ cúú quiv̱i ̱mé rí nu̱ cuítí cán jáchi ̱cúú á tátu̱hun quiv̱í ñay̱ivi. Ta
numero yóho cúú á iṉ̃u̱ ciento u̱ni ̱ jico iṉ̃u̱.

14
Tá xíta in ciento iv̱i ̱ jico co̱mi ̱mil ña̱yivi cája cáhnu na Ndióxi ̱

1Tá naṉdihi já nax̱ini i ̱Jesús, mé á cúú tátu̱hun ndicachi loho cándichi a jaṯa̱ yúcu̱ naní
Sión. Ta xiẖiṉ mé á ndíta in ciento iv̱i ̱ jico com̱i ̱mil ñay̱ivi, na̱ ndáa̱ quiv̱i ̱ Jesús taan, mé
a̱ cúú tátu̱hun ndicachi loho cán. Ta quiaẖva já ndáa̱ quiv̱i ̱ Ndióxi,̱ tátá a̱ taan na. 2 Ta
nax̱ini joẖo i ̱ in a cáhaṉ chí indiví. Ta tá cáhaṉ mé a̱ cán cúú á tátu̱hun tá níhi cúyu ticuií̱
tañu tóto.̱ Ta níhi a tátu̱hun tasa tá cána. Ta tácu̱ a̱ tá quiaẖva tácu̱ nu̱ jácaha cuaẖá
ndivaẖa na arpa. 3Ta nax̱ini joẖo i ̱ña̱ saá̱ xíta mé in ciento iv̱i ̱ jico com̱i ̱mil ñay̱ivi nu̱ íin
coo Ndióxi ̱cán xiẖín nu̱ú com̱i ̱mé ña̱ tácú cán xiẖín nu̱ú na̱ sac̱uaẖa̱ cán. Mé na̱ xíta cán
cuití va cúú na̱ cuu catiaẖva cata na ña̱ jáchi ̱cúú ná na̱ nac̱ax̱i Ndióxi ̱jácac̱u a tañu ñay̱ivi
ndúu ñuyíví. 4 Ta na̱ yóho cúú ná na̱ vií, na̱ coó̱ nac̱aja quini mé jáchi ̱ coó̱ nas̱aṉduu na
xiẖín naj̱iẖí. Cúú ná na̱ nas̱andic̱o̱ níí tiempo jaṯa̱ Jesús, mé a̱ cúú tátu̱hun ndicachi loho.
Cúú ná na̱ nac̱ax̱i Ndióxi ̱ jácac̱u a nu̱ cuítí ña̱ ná joc̱o̱ a̱ na̱ nu̱ mé á xiẖín nu̱ Jesús, mé
a̱ cúú tátu̱hun ndicachi loho. 5 Ta ni in tálaá̱ ña̱ tu̱hún coó̱ nac̱aẖaṉ na.̱ Ta ni in na coó̱
nac̱uu ñeẖe̱ íní chícaa̱ṉ cuac̱hi jaṯa̱ ná.

Tá cáha̱n u̱ni ̱ táto̱ Ndióxi ̱ tu̱hun va̱ha sa̱ha̱ Jesucristo nu̱ú ña̱yivi ndúu ñuyíví
6Tá naṉdihi já nax̱ini i ̱ inga táto̱ Ndióxi ̱ndáchí a̱ maẖñú ndaa̱̱ indiví. Ta ñéhe a tu̱hun

vaẖa saẖá Jesucristo ña̱ íin aṉda̱ ama cáa quiv̱i ̱ cax̱i tu̱hun a ña̱ nu̱ú ñay̱ivi ndúu ñuyíví,
mé na̱ naq̱uixi ndijáá chic̱hi xiẖín na̱ cáhaṉ tá nu̱ú tu̱hun xiẖín na̱ ndúu ndijáá ñuu xiẖín
ndijáá nación. 7 Ta já cáyuhú mé táto̱ Ndióxi ̱ cán já cáchí a̱ já:

—Xíní ñúhú cayiẖví ndó Ndióxi ̱ ta xíní ñúhú caja cáhnu ndó mé á jáchi ̱ sa̱ nax̱iṉu̱ coo̱
quiv̱i ̱caja vií mé á saẖá ñay̱ivi. Xíní ñúhú caja cáhnu ndó mé á jáchi ̱mé á quéa̱ nac̱avaẖa
indiví xiẖín ñuyíví ta mé á quéa̱ nac̱avaẖa tañu̱hú xiẖín ndijáá nu̱ cána ticuií̱ —cáchí táto̱
Ndióxi ̱ cán.

8Tá naṉdihi já nax̱ini i ̱ inga táto̱ Ndióxi ̱ ta já nac̱achi a já:
—Ay, ay, sa̱ naṉdihi va saẖá ñuu cáhnu naní Babilonia xiẖín saẖá ñay̱ivi nas̱aṉduu jaṉ.

Ta na̱ jaṉ nas̱ac̱uu na na̱ naj̱ánaẖa̱ ichí quini nu̱ú ñay̱ivi ndúu ñuyíví já ná caja na tá nu̱ú
ña̱ núu. Joo viti sa̱ naṉdicava va mé Babilonia —cáchí táto̱ Ndióxi,̱ ña̱ cáhiv̱i ̱ cán.

9Tá naṉdihi já nax̱ini i ̱naq̱ueta inga táto̱ Ndióxi,̱ ña̱ cáhu̱ni.̱ Ta nac̱asáhá cáyuhú cóhó
a̱ já cáchí a̱ já:

—Ndá na̱ ná caja cáhnu quití quini xiẖín tiṉiṉ̃u yúú ri ̱ ta sáhan na ñam̱aṉi ̱ ña̱ ná naṉi

marcamé rí cán taan na á ndáha̱ na̱ 10 já quéa̱ ndoho ndivaẖa ini na caja Ndióxi ̱jáchi ̱xójo̱
ndivaẖa ini mé á xiẖín ñay̱ivi quini. Jácana Ndióxi ̱na̱ nu̱ cándaha ñúhu̱ cáyi ̱xiẖín azufre
ta candeẖé tócó ndihi táto̱ Ndióxi ̱ ta candeẖé Jesús, mé a̱ cúú tátu̱hun ndicachi loho cán
ña̱ ndóho na. 11 Ta cána ñiẖma̱ ini nu̱ ñúhu mé na̱ ndóho ini cán aṉda̱ ama cáa quiv̱i.̱ Ta
ni ñuú ni ndiví co̱ ndíquehe ndée̱ ná nu̱ ndóho ini na jáchi ̱ nac̱aja cáhnu na quití quini
cán xiẖín tiṉiṉ̃u yúú ri ̱ ta nas̱aẖaṉ na̱ ñam̱aṉi ̱ ña̱ naṉaṉi marca quiv̱i ̱ rí cán yiquí cu̱ñu
na. 12Xíní ñúhú quiaẖva ndeé ini na̱ cúú cuéntá Ndióxi,̱ mé na̱ cája tócó ndihi ña̱ sáhndá
Ndióxi ̱ ta co̱ jándacoo na ña̱ cája cáhnu na Jesús —cáchí táto̱ Ndióxi ̱ cáhu̱ni.̱

13 Tá naṉdihi já nax̱ini joẖo i ̱naq̱uixi in a cáhaṉ chí indiví já nac̱achi a já xiẖín i:̱
—Caẖyún ña̱ ná caẖaṉ i ̱xu̱hu̱n yóho: “Viti ta chí nu̱u̱ cajii̱ ̱ ini na̱ nax̱iẖi,̱ na̱ cándeé ini

Jesús, xitoho na” —cáchí a.̱
Ta já cáchí ínima̱ yii̱ ̱Ndióxi ̱ já:
—Mé a̱ ndaa̱̱ cajii̱ ̱ ini na̱ cán jáchi ̱ ndiquehe ndée̱ ná saẖá ña̱ nac̱aja chúun vaẖa na

cuéntá mí i.̱ Ta ña̱ vaẖa nac̱aja na cán coo a níí tiempo xiẖiṉ ná —cáchí ínima̱ yii̱ ̱Ndióxi.̱
Tá jándoho Ndióxi ̱ ini ña̱yivi

14Tá naṉdihi já nas̱andeẖé e̱ ta já nax̱ini i ̱in vic̱o̱ yaa. Ta cánúu in da̱ cáa tá quiaẖva cáa
in ñay̱ivi jaṯá mé vic̱o.̱ Ta cánúu in tiy̱iv̱i ̱ jiu̱hu̱n cuáán yiquí jíní da̱ ta cáñee in machiti
toj̱o jee̱ṉ ndáha̱ dá. 15Tá naṉdihi já naq̱ueta inga táto̱ Ndióxi ̱ ini veñu̱hu Ndióxi ̱cán ta já
cáyuhú cóhó a̱ já cáchí a̱ já xiẖiṉ mé da̱ íin coo jaṯá vic̱o̱ cán:

—Xíní ñúhú casáhún jáqueúnña̱ íin ñuyíví xiẖínmachiti toj̱o ñéhún jaṉ jáchi ̱sa̱ nax̱iṉu̱
coo̱ va hora jáqueún ña̱ íin jaṯá ñuyíví jáchi ̱ sa̱ nac̱hic̱hi va viti —nac̱achi a.

16 A̱nda̱ já nax̱ini i ̱ nac̱asáhá mé da̱ nas̱anúu jaṯá vic̱o̱ cán jáquiẖvi da machiti toj̱o da
jaṯá ñuyíví ta já naj̱áquee da ñaẖa jaṯá ñundáhyi.̱

17 Tá naṉdihi já nax̱ini i ̱ naq̱ueta inga tucu táto̱ Ndióxi ̱ ini veñu̱hu íin indiví cán ta
quiaẖva já cáñee inga machiti toj̱o jee̱ṉ ndahá a.̱ 18 Ta nu̱ íin nu̱ náa̱ mé veñu̱hu cán
naq̱ueta inga táto̱ Ndióxi,̱ mé a̱ cómí cuéntá saẖa̱ ñúhu̱ iṯa̱ ña̱ cáyi.̱ Ta já nac̱aẖaṉ cóhó a̱
xiẖiṉ mé táto̱ Ndióxi ̱nu̱ cuítí cán, ña̱ cáñee machiti toj̱o jee̱ṉ ndáha̱ cán já nac̱achi a já:

—Xíní ñúhú jáquiẖvún machiti toj̱o jee̱ṉ cáñee ndáhu̱n jaṉ ta casáhá cahndún uva
cúun nu̱ dó uva ndúu ñuyíví jáchi ̱ sa̱ nac̱hic̱hi uva nu̱ do̱ —nac̱achi a.

19 A̱nda̱ já jáyaẖa táto̱ Ndióxi ̱cánmachiti toj̱o nu̱ú ñundáhyi ̱ta já nas̱ahnda ndihi a uva
nu̱ tó uva cán ta naṯaán a̱ uva cán ini in pila cáhnu ña̱ ná cu̱hni ̱ ri.̱ Ta ña̱ yóho náha̱ ndá
quiaẖva quini ndoho ini ñay̱ivi caja Ndióxi ̱ jáchi ̱xójo̱ ndivaẖa ini a xiẖiṉ ná saẖá cuac̱hi
cája na. 20 Ta tá nas̱u̱hni ̱ uva cán ini mé pila cáhnu yuhú ñuu cán já nac̱ana nii̱,̱ dó cúú
tátu̱hun yu̱ta cúná jaṉda̱ quiaẖva cani ndaa dó yati yuhú in cuáyi.̱ Ta tá quiaẖva cáni xíca
dó cuaẖaṉ do̱ cúú á tátu̱hun u̱ni ̱ ciento kilómetro.

15
Tá xínu̱ co̱o táto̱ Ndióxi ̱ xiẖín u̱sa̱ chága̱ tondóhó quixi ja̱tá ñuyíví

1Tá naṉdihi já nax̱ini i ̱ inga tucu ña̱ cáhnu chí indiví ta chí nac̱atóntó i.̱ Ta ña̱ nax̱ini i ̱
cúú u̱sa̱ táto̱ Ndióxi ̱ta in in ña̱ yóho ñéhe a chága̱ tondóhó quixi jaṯá ñuyíví ña̱ ná jándihi
a ña̱ xójo̱ ini Ndióxi.̱

2Ta nax̱ini i ̱ in ñaẖa ta náha̱ tátu̱hun in tañu̱hú ta tá quiaẖva íin nu̱ú yu̱tátá quiaẖva já
íin nu̱u̱ do̱ joo cúú dó dó cáva̱ táhan xiẖín ñúhu̱ cáyi.̱ Ta yati jíiṉ mé tañu̱hú náha̱ tátu̱hun
yu̱tátá cán ndíta ñay̱ivi, na̱ nac̱andeé nas̱aẖnu̱ nu̱ tócó ndihi ña̱ núu saẖá ña̱ coó̱ nac̱aja
cáhnu na quití quini xiẖín tiṉiṉ̃u yúú ri.̱ Ta ni coó̱ naq̱uehe na túni ̱ña̱ cúú numero mé rí
quini cán. Ta mé na̱ ndíta cán cáñee arpa ndáha̱ na,̱ dó nas̱aẖaṉ Ndióxi ̱ nu̱ ná. 3 Ta xíta
na ña̱ nax̱ita Moisés, mé da̱ nac̱aja chúun cuéntá Ndióxi.̱ Ta xíta na ña̱ nax̱ita Jesús, mé a̱
cúú tátu̱hun ndicachi loho cán ta já cáchí na̱ já:
Cátóntó nde̱ tá xíní nde̱ tócó ndihi ña̱ nac̱avaẖa mé ndó, Ndióxi,̱ xitoho nde,̱
jáchi ̱ íin ndée̱ ndó caja ndó tócó ndihi ñaẖa.
Íchi ̱ cuéntá mé ndó cúú á íchi ̱ndac̱ú ta cúú á íchi ̱ cuéntá ña̱ ndaa̱.̱



Apocalipsis 15:4 426 Apocalipsis 16:11
Ta mé ndó cúú ndó ña̱ cómí cuéntá saẖá ndaja táhan nación ndúu ñuyíví yóho.
4Tócó ndihi ñay̱ivi yíhví na̱ ndoẖó, mé a̱ cúú xitoho nde̱ ta cáhaṉ na̱ ndaja cáhnu cúúmé

ndó.
Jáchi ̱ in túhún mé ndó cúú ndó Ndióxi ̱yii̱.̱
Ta tócó ndihi ñay̱ivi ndúu ndijáá nación xiṉu̱ na̱ caja cáhnu na mé ndó,
jáchi ̱náha̱ ndá quiaẖva cája ndó ña̱ ndaa̱,̱ cáchí na̱ xíta na.

5Ta tá sa̱ nay̱aẖa ña̱ yóho já nas̱andeẖé ta nax̱ini i ̱naṉu̱na̱ veñu̱hu indiví, ña̱ nac̱avaẖa
na xiẖiṉ ñíi ̱quíti.̱ Ta nas̱aṉ̃uhu leyMoisés cán. 6Ta inimé veñu̱hu indiví naq̱ueta ndíhu̱sa̱
táto̱ Ndióxi,̱ mé a̱ ñéhe u̱sa̱ nu̱ú tondóhó quixi jaṯá ñuyíví. Ta ndíxi táto̱ Ndióxi ̱cán jahmá
vií, ña̱ lino, ña̱ ndató ndivaẖa yéhe.̱ Ta ndácaa̱ṉ in cinturón ña̱ jiu̱hu̱n cuáán tóco̱ á ta
cáni a jaṉda̱ yati yicá ndícá a.̱ 7 Ta in táhan ndícom̱i ̱mé ña̱ tácú cán nas̱aẖaṉ in in cóhó,
ña̱ jiu̱hu̱n cuáán nu̱ú in in táhan ndíhu̱sa̱ táto̱ Ndióxi ̱ cán. Ta ini in in cóhó cán ñúhu
ndaja táhan tondóhó ña̱ vax̱i jaṯá ñay̱ivi ndúu ñuyíví caja Ndióxi,̱ mé a̱ tácú aṉda̱ ama
cáa quiv̱i.̱ 8 Ta nac̱hutú ndaa̱̱ veñu̱hu cán xiẖín ñiẖma,̱ ña̱ náha̱ ndá quiaẖva cáhnu cúú
Ndióxi ̱xiẖiṉ ndá quiaẖva cáhnu cúú ndée̱mé á. Ta ni in na coó̱ naṉ̃eẖé ñam̱aṉi ̱quiẖvi ini
veñu̱hu cán jaṉda̱ quiaẖva nax̱iṉu̱ ndíhu̱sa̱ tondóhó, ña̱ ñéhe ndíhu̱sa̱ táto̱ Ndióxi ̱ cán.

16
U̱sa̱ co̱ho̱ ña̱ ñúhu u̱sa̱ tondóhó

1 Tá naṉdihi já nax̱ini joẖo i ̱ nac̱aẖaṉ cóhó in a tañu veñu̱hu indiví cán. Ta já cáchí a̱
xiẖiṉ ndíhu̱sa̱ táto̱ Ndióxi ̱ cán já:

—Cuáhán ndó cu̱yu ndó ndíhu̱sa̱ coẖo̱ jaṉ jaṯa̱ ñuyíví. In in a cán cúú á in tondóhó
chindahá Ndióxi ̱ jaṯa̱ ñuyíví ta ndoho ndivaẖa ini ñay̱ivi xiẖiṉ á —cáchí a.̱

2 A̱nda̱ já in táto̱ Ndióxi,̱ mé a̱ nu̱ cuítí nas̱aẖaṉ nac̱u̱yu a ña̱ ñúhu ini coẖo̱ ñéhe a cán
jaṯa̱ ñuyíví. Ta já nax̱iṉu̱ cueẖe̱ táhyi,̱ ña̱ iẖvi ̱ ndivaẖa yiquí cu̱ñu ñay̱ivi, na̱ naq̱uehe
marca quití quini cán, mé na̱ nac̱aja cáhnu tiṉiṉ̃u yúú ri.̱

3 Tá naṉdihi já inga táto̱ Ndióxi ̱ ña̱ cáhiv̱i ̱ cán nac̱u̱yu a ña̱ ñúhu ini coẖo̱ ñéhe a jaṯá
tañu̱hú. Ta tócó ndihi dó naṉduu dó nii̱ ̱tátu̱hun nií̱ ndii̱. Ta tócó ndihi ña̱ tácú ini tañu̱hú
cán nax̱iẖi ̱ndihi a.

4Ta tá naṉdihi já nac̱u̱yu táto̱ Ndióxi ̱ña̱ cáhu̱ni ̱cán ña̱ ñúhu ini coẖo̱ ñéhe a jaṯa̱ ndijáá
yu̱ta xiẖín ndijáá nu̱ cána ticuií̱ ta naṉduu dó nii̱.̱ 5 Tá naṉdihi já nax̱ini joẖo i ̱ cáhaṉ in
táto̱ Ndióxi,̱ mé a̱ cómí cuéntá saẖá ticuií̱ cán já cáchí a̱ já:

—TátáNdióxi,̱ méndó cája ndóña̱ ndaa̱̱ jáchi ̱nac̱aja vií ndó saẖá ñay̱ivi jaṉ. Yii̱ ̱ndivaẖa
cúú ndó ta íin ndó viti ta jaṉda̱ saẖa̱ nas̱ahii̱n ndó. 6Naj̱ándoho ndó ini ñay̱ivi jaṉ jáchi ̱
nas̱ata na nií̱ na̱ cúú cuéntá mé ndó xiẖín nií̱ na̱ profeta tá nas̱ahní ñahá na.̱ Joo viti
nac̱aja ndó xiẖiṉ ná ña̱ ná coho na nii̱ ̱ já ná ndoho ini na. Ta quiaẖva já cáni a coo a
—nac̱achi táto̱ Ndióxi ̱ cán.

7Tá naṉdihi já nax̱ini joẖo i ̱ in a cáhaṉ nu̱ náa̱ Ndióxi ̱ cán já cáchí a̱ já:
—Tátá Ndióxi,̱ mé ndó cúú ndó xitoho nde̱ ta íin ndée̱ ndó caja ndó tócó ndihi ñaẖa.

Ta nac̱aja ndó ña̱ ndaa̱̱ tá nac̱aja vií ndó saẖá ñay̱ivi —cáchí a.̱
8 Tá naṉdihi já nax̱ini i ̱ inga táto̱ Ndióxi ̱ ña̱ cácom̱i ̱ cán ta nac̱u̱yu a ña̱ ñúhu ini coẖo̱

ñéhe a jaṯá caṉdii. Ta xiẖín ña̱ yóhonaṉ̃eẖé caṉdii cánndée̱ á chicaa̱ṉ ñúhu̱ a̱ ñay̱ivi xiẖiṉ
ñúhu̱ cáyi.̱ 9 Ta já nac̱ay̱i ̱ quini ndivaẖa tócó ndihi ñay̱ivi. Joo coó̱ nax̱een na ndicó coo̱
ini na ta ni coó̱ nac̱aja cáhnu na Ndióxi.̱ Ña̱ nac̱aja na quéa̱ nac̱asáhá na̱ cánahá ndivaẖa
na xiẖiṉ Ndióxi,̱ mé a̱ íin ndée̱ nu̱ tócó ndihi tondóhó quíxi jaṯa̱ ñuyíví yóho.

10 Tá naṉdihi já nax̱ini i ̱ inga táto̱ Ndióxi,̱ ña̱ cáhu̱hu̱n cán ta nac̱u̱yu a ña̱ ñúhu ini
coẖo̱ ñéhe a jaṯá táyi ̱ nu̱ íin coo quití quini cán. Ta já nax̱ini i ̱ nac̱anaá yávi ̱mé nu̱ ndúu
na sáhndá ri ̱ chuun nu̱ cán. Ta já nac̱asáhá mé na̱ cán sáxí yiẖí na̱ yáa̱ ná jáchi ̱nac̱asáhá
ndóho ndivaẖa ini na. 11 Joo coó̱ naj̱ándacoo na ña̱ núu cája na. Ta saẖá ña̱ nac̱ahiẖvi ̱
ndivaẖa yiquí cu̱ñu na̱ cán xiẖín cueẖe̱ ndóho na já nac̱anahá ndivaẖa na xiẖiṉ Ndióxi,̱
mé a̱ íin indiví.



Apocalipsis 16:12 427 Apocalipsis 17:7
12 Tá naṉdihi já nax̱ini i ̱ inga táto̱ Ndióxi,̱ ña̱ cáhiṉ̃u̱ cán ta nac̱u̱yu a ña̱ ñúhu ini coẖo̱

ñéhe a jaṯá in yu̱ta cáhnu naní Eufrates. Ta já naẖic̱hi ̱ ndihi ticuií̱ nas̱aṉ̃uhu ini yu̱ta
cáhnu cán ta já naṉu̱ná nu̱ú yaẖa na̱ cúú rey, na̱ naq̱uixi chí xoo nu̱ cána caṉdii.

13Tánaṉdihi já nax̱ini i ̱naq̱ueta u̱ni ̱ínima̱ quini. In rí naq̱ueta yúhu̱ coo̱ quini ta inga rí
naq̱ueta yúhu̱ quití quini ta inga rí naq̱ueta yúhu̱ da̱ cúú profeta túhún cán. Ta mé ínima̱
quini cán ndáa tá quiaẖva ndáa láhva̱ cúhndó. 14 Ta rí cán cúú ínima̱ rí quini, rí nac̱aja
ña̱ xitúhún nu̱ú ñay̱ivi. Ta cúú rí rí quéta cuaẖaṉ játaca ndaja táhan rey sáhndá chuun
nu̱ú ñay̱ivi ndúu ñuyíví já ná cani táhan na xiẖiṉ Ndióxi.̱ Jáchi ̱ sa̱ nac̱ayati quiv̱í naẖa̱
ndá quiaẖva cáhnu cúú Ndióxi ̱ jáchi ̱ mé á quéa̱ íin ndée̱ cája tócó ndihi ñaẖa. 15 A̱nda̱
já nac̱achi Ndióxi ̱ já: “Cuéntá coo ndó jáchi ̱ tá quiaẖva jonáá xínu̱ da̱ cuiẖná quiaẖva já
jonáá xiṉu̱ i ̱ nu̱ ndo.̱ Íin saẖa̱ cájii̱ ̱ ini ndá na̱ sa̱ ndáti tiaẖva saa̱̱ i ̱ jáchi ̱ cúú ná tátu̱hun
na̱ nas̱andíxi tiaẖva jáhma.̱ Já quéa̱ ná a̱ cácahan nu̱u̱ ná tá ndáa lahla na nu̱ú ñay̱ivi”,
cáchí a.̱ 16Ta rí quini cán naj̱átaca rí tócó ndihi rey sáhndá chuun nu̱ú ñay̱ivi in nu̱ú naní
Armagedón tu̱hun hebreo.

17 Tá naṉdihi já inga táto̱ Ndióxi ̱ ña̱ cáhu̱sa̱ cán nac̱u̱yu a ña̱ ñúhu ini coẖo̱ ñéhe a nu̱
táchi.̱ Ta já nax̱ini joẖo i ̱cáhaṉ in a ini veñu̱hu indiví nu̱ íin coo Ndióxi ̱nu̱ sácoo̱ rey cán.
Ta cáhaṉ cóhó á já cáchí a̱ já:

—Sa̱ nay̱aẖa tócó ndihi ña̱ ndítahan coo —nac̱achi a.
18 Tá naṉdihi já nax̱ini i ̱ nac̱asáhá cána tasa. Ta nax̱ini joẖo i ̱ jaṉdá vaa̱̱ joho cúu tácu̱

cáhaṉ na.̱ Ta nax̱ini joẖo i ̱ jaṉdá joho cána jav̱i.̱ Ta nac̱asáhá quíji niṉu ñundáhyi ̱ jáchi ̱
nac̱asáhá táan ndeé ndivaẖa. Ta mé nditáan yóho nas̱ac̱uu a ña̱ ndeé chága̱ nu̱ tócó
ndihi ña̱ táan jáchi ̱ jaṉda̱ quiv̱í nas̱acu Ndióxi ̱ ñay̱ivi ñuyíví coó̱ naq̱uixi inga nditáan
ndeé tátu̱hun ña̱ yóho. 19 Ta mé ñuu cáhnu ndivaẖa cán naṉdaṯa̱ u̱ni ̱ ña.̱ Ta ndijáá ga̱
ñuu náhnu ndúu ñuyíví nac̱u̱yu ndihi a. Ta naṉdicu̱hu̱n ini Ndióxi ̱ saẖá ñuu cáhnu naní
Babilonia cán ta naj̱ándoho mé á ini na̱ ndúu cán jáchi ̱ xójo̱ ndivaẖa ini a xiẖiṉ ná. Ta
ña̱ ndóho na cúú á tátu̱hun xíhi na vino cuéntá tondóhó. 20 Ta tócó ndihi isla ñúhu ini
tañu̱hú xiẖín ndijáá java ga̱ yúcu̱ ndúu jaṯa̱ ñundáhyi ̱naṉdihi saẖá. 21Ta nax̱ini i ̱nac̱uun
ñíí náhnu ña̱ vee̱ ndivaẖa tátu̱hun iv̱i ̱ jico kilo in in a. Ta jaṉda̱ indiví naq̱uee a nac̱u̱yu a
jaṯá ñay̱ivi ndúu ñuyíví. Ta nac̱asáhá na̱ cánaẖá na̱ xiẖiṉ Ndióxi ̱ saẖá ña̱ naj̱ácu̱yu a ñíí
yóho jaṯa̱ ná. Jáchi ̱mé a̱ ndaa̱̱ ña̱ yóho nas̱ac̱uu a in tondóhó cáhnu ndivaẖa naq̱uixi nu̱
ná nac̱aja Ndióxi.̱

17
Tá jándihi Ndióxi ̱ sa̱ha̱ ñá xíca jii̱ ̱

1 In táhan ndíhu̱sa̱ táto̱ Ndióxi ̱ ña̱ cáñee in táhan u̱sa̱ coẖo̱ ndáha̱ cán nax̱iṉu̱ a̱ nu̱ú i ̱
já nac̱achi a já xiẖín i:̱

—Naha quíi ̱yóho jáchi ̱cúni ̱ jánaẖa̱ i ̱nu̱u̱n ndá quiaẖva ndoho ini ñá xíca jii̱,̱ ñá cáhnu,
ñá íin coo nu̱ú cuaẖá ticuií̱. 2 Tócó ndihi na̱ cúú rey ndúu ñuyíví yóho naq̱uij̱i ̱ na̱ xiẖiṉ
ñá cán. Naj̱áxiṉi ñá tócó ndihi ñay̱ivi ñuyíví xiẖín ña̱ núu nac̱aja ñá tá naq̱uij̱i ̱ ñá xiẖín
na̱ co̱ cúú yíi ̱ña̱ —nac̱achi táto̱ Ndióxi ̱ cán xiẖín i.̱

3 A̱nda̱ já nac̱aja ínima̱ yii̱ ̱ Ndióxi ̱ xiẖín i ̱ ña̱ ndáca táto̱ Ndióxi ̱ yeẖe̱ nas̱aẖaṉ i ̱ yucú
íchí xiẖiṉ á. Ta cán nax̱ini i ̱ in ñáñáha̱ cánúu jaṯá in quití quini, rí cuáhá. Ta níí cúú rí
nac̱acutú xiẖín tu̱hun quini ña̱ cánaẖá xiẖiṉ Ndióxi.̱ Ta nax̱ini i ̱ íin u̱sa̱ yiquí jíní ri ̱xiẖín
u̱xu̱ ndíqui ̱ ri.̱ 4 Ta mé ñá cánúu jaṯa̱ rí cán ndíxi ñá jáhma̱ ndíhí ticay̱í, ña̱ nac̱ava táhan
xiẖín ña̱ cuáhá. Ta nac̱acutú ña̱ xiẖín jiu̱hu̱n cuáán xiẖín yu̱u̱ yáhví ndivaẖa xiẖiṉ perla.
Ta nax̱ini i ̱cáñee in coẖo̱ jiu̱hu̱n cuáán ndáha̱ ña.̱ Ta nac̱hutú ndaa̱̱ coẖo̱ cán xiẖín ña̱ núu
ta xiẖín ña̱ tiquíni ̱ nac̱aja ñá xiẖín daṯaa̱. 5 Ta ndáa̱ in tu̱hun taan ñá, ña̱ co̱ cándaa̱̱ ini
ñay̱ivi. Ta já cúni ̱ cachi mé tu̱hun cán: “Ñuu Babilonia cúú ñuu cáhnu ta cúú á tátu̱hun
náná tócó ndihi naj̱iẖí xíca jii̱.̱ Ta cúú á tátu̱hun náná ndaja táhan ga̱ ña̱ núu ndúu ñuyíví
yóho.” 6 Tá naṉdihi já náha̱ ña̱ nax̱iṉi ndivaẖa mé ñáñáha̱ jáchi ̱ nax̱ihi ñá nií̱ na̱ cúú
cuéntá Ndióxi,̱ na̱ nax̱iẖi ̱ saẖá ña̱ coó̱ naj̱ándacoo na cáhaṉ na̱ saẖa̱ Jesús. Ta tá nax̱ini i ̱
ña̱ yóho já nac̱atóntó ndivaẖa i.̱ 7 Ta já nac̱achi táto̱ Ndióxi ̱ cán já xiẖín i:̱

—Ndá cuéntá quéa̱ cátóntó naẖún. Xíní ñúhú cuni joẖo vaẖún ña̱ caẖaṉ i ̱xu̱hu̱n jáchi ̱

ndicani i ̱nu̱u̱n ndía̱ cúni ̱cachi ña̱ íin jeẖé saẖa̱ ñáñáha̱ yóho. Ta jári ndicani i ̱nu̱u̱n ndía̱
cúni ̱cachi quití quini, mé rí cánúu ñá, rí íin u̱sa̱ yiquí jíní xiẖín u̱xu̱ ndíqui ̱cán. 8Mé quití
quini nax̱inún yóho nas̱aṯacu rí saṉahá joo viti co̱ tácú ga̱ ri.̱ Joo vax̱i quiv̱i ̱ndindita rí ta
queta rí tañu yávi,̱ ña̱ co̱ xínu̱ nu̱ ndíhi nu̱u̱ cán. Ta tá naṉdihi já cu̱hu̱n rí ndihi saẖa̱ ri ̱
chí uun. Ta cátóntó ndivaẖa tócó ndihi ñay̱ivi ndúu ñuyíví, na̱ coó̱ nac̱aẖyi ̱ quiv̱i ̱ jaṉda̱
tá cámaṉí cava sáhá saẖa̱ ñuyíví nu̱ libro nu̱ ndáa̱ quiv̱i ̱ tócó ndihi na catacu aṉda̱ ama
cáa quiv̱i.̱ Cátóntó ndivaẖa na tá ná cuni na mé quití quini yóho, rí nas̱ahii̱n saṉahá ta
co̱ tácú ga̱ rí viti joo nditacu tucu rí nu̱ ná.

9 ʼTa ndá ndó, na̱ ndíchí jiṉi,̱ cuu candaa̱̱ ini ndó ña̱ yóho: Ndíhu̱sa̱ yiquí jíní quití quini
cán cúú á yuhú nu̱ú u̱sa̱ yúcu̱ nu̱ íin coo mé ñáñáha̱ xíca jii̱ ̱ cán. 10Ta jári cúú á yuhú nu̱ú
u̱sa̱ rey. Ta u̱hu̱n táhan rey yóho sa̱ naṉdihi va saẖa.̱ Ta inga táhan rey yóho sáhndá da̱
chuun nu̱ú ñay̱ivi viti ñúhú. Ta inga ga̱ rey ña̱ cáhu̱sa̱ cán cámaṉí xiṉu̱ coo̱. Joo tá ná
xiṉu̱ coo̱ da yóho já a̱ cóo naẖá toho da cahnda da chuun nu̱ú ñay̱ivi. 11Ta quití quini, rí
nas̱aṯacu saṉahá ta viti sa̱ coó̱ ga̱ ri,̱ rí cán cúú rí yuhú nu̱u̱ rey, da̱ cáhu̱na̱ cán. Vaṯí cúú
dá táhan java ndíhu̱sa̱ rey cán joo tá naṉdihi cahnda da chuun cu̱hu̱n da̱ ndihi saẖa̱ dá
chí uun.

12 ʼTa ndíhu̱xu̱ ndíqui ̱ nax̱inún yóho cúú á yuhú nu̱ú u̱xu̱ rey, mé na̱ cámaṉí casáhá
cahnda chuun nu̱ú ñay̱ivi ndúu ñuyíví. Joo in tálaá̱ hora ñeẖe̱ táhvi ̱na̱ cahnda na chuun
xiẖiṉ mé quití quini cán nu̱ú ñay̱ivi tátu̱hun rey. 13Ta ndíhu̱xu̱ rey yóho jándique táhan
na tu̱hun na ña̱ ná quiaẖva na ndée̱ ná nu̱ mé quití quini já ná cahnda rí chuun. 14 Ta
cani táhan ndíhu̱sa̱ na̱ cán xiẖiṉ Jesús, mé a̱ cúú tátu̱hun ndicachi loho cán. Joo quee
vaẖa Jesús xiẖiṉ ná jáchi ̱cúú á xitoho na̱ náhnu ndúu ñuyíví yóho ta cúú á rey nu̱ú ndaja
táhan rey. Ta xoo Jesús cán canduu na̱ nac̱ana Ndióxi,̱ mé na̱ nac̱ax̱i a cacomí a̱ cuéntá
saẖa.̱ Cúú ná na̱ coó̱ naj̱ándacoo ña̱ cándeé ini na mé á —nac̱achi táto̱ Ndióxi ̱xiẖín i.̱

15 Tá naṉdihi já nac̱achi tucu táto̱ Ndióxi ̱ cán já xiẖín i:̱
—Ticuií̱, dó nax̱inún nu̱ íin coo ñá xíca jii̱ ̱ jaṉ cúú dó yuhú nu̱u̱ ndijáá ñuu xiẖín ndijáá

nación xiẖín ndijáá ñay̱ivi, na̱ cáhaṉ tá nu̱ú tu̱hun. 16 Ta ndíhu̱xu̱ ndíqui ̱ nax̱inún nu̱ú
quití quini jaṉ cúú á yuhú nu̱u̱ mé u̱xu̱ rey, na̱ candají ñá xíca jii̱ ̱ jaṉ. Ta jándacoo na ña̱
ta já caca lahla ñá. Ta caxí ndáá na̱ yiquí cu̱ñu ñá. Ta chicaa̱ṉ ñúhu̱ ná ña̱ xiẖiṉ ñúhu̱
cáyi.̱ 17 Jáchi ̱ jáxiṉu̱ Ndióxi ̱ ini na̱ cán ña̱ ná caja na ña̱ cúni ̱mé á. Ta jándique táhan na̱
cán tu̱hun na ña̱ ná ndiquiaẖva na chuun ndójo na nu̱ mé quití quini cán ña̱ ná cacuu rí
tátu̱hun rey jaṉda̱ quiaẖva ná xiṉu̱ coo̱ nu̱ú ña̱ nac̱achi Ndióxi ̱coo. 18Ta ñáñáha̱ nax̱inún
cán cúú ñá yuhú nu̱u̱ ñuu cáhnu cán ña̱ sáhndá chuun nu̱ú ndaja táhan na̱ cúú rey—cáchí
táto̱ Ndióxi ̱ cán.

18
Tá jándihi Ndióxi ̱ sa̱há ñuu Babilonia

1Tá sa̱ nay̱aẖa tócó ndihi ña̱ yóho já nax̱ini i ̱inga táto̱ Ndióxi,̱ ña̱ ndójo chuun cáhnu ta
naṉuu a chí indiví. Ta chí naṉdiyiẖvi ̱ndaa jaṯá ñuyíví xiẖín quiaẖva yéhe̱mé táto̱ Ndióxi ̱
cán. 2Ta já nac̱asáhá cáyuhú cóhó a̱ já cáchí a̱ já:

—Ay, ay, sa̱ naṉdihi va saẖá ñuu cáhnu Babilonia cán ta naṉduu a tátu̱hun cavá tiñáhá.
Cúú á tátu̱hun nu̱ú naṉdicutú ndaa̱̱ ínima̱ quini ñúhu rí. Ta naṉduu a tátu̱hun in choẖo̱
nu̱ ñúhu tá nu̱ú laa quini, rí cándají ñay̱ivi. 3Naṉdihi saẖá ñuu Babilonia yóho, mé a̱ cúú
tátu̱hun in ñáñáha̱ xíca jii̱.̱ Jáchi ̱naj̱áxiṉi ñá ndaja táhan ñay̱ivi ndúu ñuyíví ta naj̱ácaẖaṉ
ñá na̱ ña̱ ná caja na tá nu̱ú ña̱ núu ña̱ xíca̱ ini na caja na. Ta mé na̱ ñuu Babilonia jaṉ
nas̱aẖaṉ na̱ ñam̱aṉi ̱ ña̱ ná xiṉu̱ coo̱ ndaja táhan da̱ náhnu sáhndá chuun nu̱ú nación ña̱
ná xiṉu̱ da̱ ñuu Babilonia jaṉ cu̱ju̱ da̱ xiẖiṉ ñá xíca jii̱ ̱ jaṉ. Ta na̱ cája ndaẖvi ̱ndicuícá na̱
xiẖiṉ tá nu̱ú ña̱ núu caja ñá jáchi ̱ sátá joho ñá ña̱ cuícá ña̱ —cáchí táto̱ Ndióxi ̱ cán.

4Tá naṉdihi já nax̱ini joẖo i ̱ inga cáhaṉ chí indiví ta já cáchí a̱ já:
—Ndóhó, na̱ cúú cuéntá mí i,̱ cuáqueta ndó jaṯá ñuu jaṉ já ná a̱ cája ndó cuac̱hi cája na̱

ñuu jaṉ. Ta já ná a̱ xínu̱ coo̱ tondóhó vax̱i nu̱ú na̱ ñuu jaṉ jaṯa̱ ndo.̱ 5 Jáchi ̱ sa̱ nac̱acuaẖá

ndivaẖa cuac̱hi na ta jaṉda̱ indiví xínu̱ coo̱ cuac̱hi na. Ta co̱ ndíndójó Ndióxi ̱saẖá cuac̱hi
cája na. 6 Ta tá quiaẖva nac̱aja na̱ jaṉ xiẖín inga ñay̱ivi quiaẖva já ndítahan caja ndó
xiẖiṉ ná viti. Ta jaṉda̱ iv̱i ̱ táhndá chága̱ ví ndicó coo̱ ndó caja ndó xiẖiṉ ná. Ta tá quiaẖva
naj̱ácoho na̱ jaṉ inga ñay̱ivi quiaẖva já iv̱i ̱ táhndá chága̱ ví ndítahan quiaẖva ndó nu̱ ná
coho na. 7Naṉdiñehe jícó ndivaẖa namé ná saẖá ña̱ cán quéa̱ ndítahan jándoho ndivaẖa
ndó ini na viti. A̱ ju̱ú quiaẖva naṉduu cuícá na̱ saẖá ña̱ cán quéa̱ ndítahan caja xíxi ndó
xiẖiṉ ná viti. Cáhán na̱ ña̱ cahnda na chuun nu̱ú in nación. Ta cáhán na̱ ña̱ a̱ ndóho toho
ini na. Ta cáhán na̱ ña̱ co̱ cúú ná tátu̱hun in ñá cuáaṉ. 8 Saẖá ña̱ cán quéa̱ tix̱i in tálaá̱
quiv̱i ̱quixi tá nu̱ú ña̱ núu nu̱ ná. Já casáhá quivi na ta cacuéha̱ ndivaẖa ini na ta xiṉu̱ joc̱o
nu̱ ná. Ta já chicaa̱ṉ Ndióxi ̱na̱ nu̱ ñúhu̱ cáyi ̱ jáchi ̱ jándihi Ndióxi,̱ xitoho í saẖa̱ ná, mé a̱
íin ndée̱ cája tócó ndihi ñaẖa —cáchí a.̱

9 Ta já casáhá cuacu ndijáá rey, na̱ sáhndá chuun nu̱ú ñay̱ivi ndúu ñuyíví. Ta taẖnda̱
ini na tá ná cuni na ñiẖma̱ cána ñuu Babilonia cán. Jáchi ̱ mé na̱ náhnu yóho naq̱uiẖvi
nuu na xiẖiṉ ñá xíca jii̱ ̱cán ta naj̱átiví na̱ jiu̱hún na̱ xiẖiṉ ña.̱ 10Ta xícá xícá nas̱ac̱andichi
na jáchi ̱ yíhví na̱ saẖá ndá quiaẖva quini ndóho ini ñá cúú yuhú nuu ñuu Babilonia cán.
Ta já casáhá cáchí mé rey cán já:

—Ay, ay, ndáhví naẖá nac̱uu ndó, ñuu Babilonia jáchi ̱vaṯí cúú ndó ñuu cáhnu ndivaẖa
joo in too joho nax̱iṉu̱ hora ndóho ini ndó —cáchí na̱ cán.

11Tandijáá na̱ cája ndaẖvi ̱ndúuñuyíví cuacu ri na̱ cán va ta taẖnda̱ ndivaẖa ini na saẖá
ñuu Babilonia jaṉ jáchi ̱ a̱ cóo ga̱ na̱ cueen ñaẖa ndójo na xínu̱ coo̱ na. 12 Ta ña̱ sándojo
na̱ cán quixi na jic̱ó na̱ cúú jiu̱hu̱n cuáán xiẖín jiu̱hu̱n cúxú xiẖín yu̱u̱ yahvi ndivaẖa
xiẖiṉ perla vaẖa xiẖiṉ jahmá vaẖa ndivaẖa ña̱ cávaẖa xiẖín yaẖva̱ naní lino xiẖiṉ jahmá
seda xiẖiṉ jáhma̱ ndíhí ticay̱í xiẖiṉ jáhma̱ cuáhá nii̱ ̱ xiẖín ndijáá nu̱ú yíto̱ támi sáhaṉ
xiẖiṉ ñaẖa cávaẖa xiẖiṉ nu̱hu yócó elefante xiẖiṉ ndijáá yitó yahvi ndivaẖa xiẖín ndijáá
ñaẖa cávaẖa xiẖín caa̱ cuáán xiẖín ña̱ cávaẖa xiẖín caa̱ uun ta jári ñaẖa cávaẖa xiẖín
yu̱u̱ naní mármol. 13 Ta quiaẖva já sáñehe na canela xínu̱ coo̱ na xiẖín ndijáá ñaẖa támi
sáhaṉ. Ta ñéhe na ju̱sa xiẖiṉ mirra xiẖín perfume viti. Ta quiaẖva já ñéhe ri na vino
xiẖín aceite xiẖín harina vaẖa xiẖiṉ trigo. Ta quiaẖva já sáñehe ri na quití xójo xiẖín
ndicachi xiẖiṉ cuáyi ̱xiẖín carreta. Ta jaṉda̱ ñay̱ivi xéen na caja chúun nu̱ ná sáñehe na.
Ña̱ yóho sándojo na quíxi na joo ni in na a̱ cuéen ga̱ ñaẖa na. 14Ndijáá na̱ cája ndaẖvi ̱cán
caẖaṉ na̱ xiẖiṉ ñuu Babilonia cán já cachi na já:

—Coó̱ ga̱ cuiẖi vaẖa, rí cátóó naẖá ndó caxí ndó. Ta viti sa̱ naṉdihi saẖa̱ tócó ndihi ña̱
lánda̱ xiẖín ña̱ cuic̱á nas̱aṉduu nu̱ ndó jaṉ —cáchí na.̱

15Ta na̱ nac̱aja ndaẖvi ̱xiẖiṉ tócó ndihi ñaẖa yóho naṉdicuícá ndivaẖa na xiẖín ndaẖvi ̱
nac̱aja na xiẖín na̱ ñuu Babilonia cán. Ta xícá xícá candita na candeẖé na̱ ñuu Babilonia
cán jáchi ̱yíhví na̱ ndoho na tá quiaẖva ndóho ini na̱ cán. Ta cuacu ndivaẖa na ta taẖnda̱
ndivaẖa ini na. 16 Ta já cáchí na̱ já:

—Ay, ay, ndáhví naẖá nac̱uu ñuu cáhnu Babilonia jaṉ. Ndató ndivaẖa nas̱anaẖa̱ ñuu
yóho tátu̱hun in ñáñáha̱ ndíxi jahmá lino vaẖa ndivaẖa xiẖín jahmá ndíhí ticay̱í xiẖiṉ
jahmá cuáhá nii̱.̱ Ta nac̱acutú ñá xiẖín jiu̱hu̱n cuáán ta xiẖiṉ yu̱ú yahvi ndivaẖa ta xiẖiṉ
perla. 17 Joo in too joho naṉdihi saẖa̱ tócó ndihi ña̱ cuícá nas̱acomí mé ñuu Babilonia jaṉ
—nac̱achi na.

Ta ndijáá na̱ sáhndá chuun nu̱ú na̱ ñéhe barco, xiẖín ndijáá na̱ cándójó xíca xiẖín
ndijáá na̱ cája chúun ini mé barco cán xiẖín ndaja táhan na cája ndaẖvi ̱ xiẖín ña̱ quixi
chí tañu̱hú cán nas̱andita xícá na̱ sándeẖé na.̱ 18 Ta tá nax̱ini na ndíndita ñiẖma̱ ña̱ cáyi ̱
ñuu cán já nac̱ayuhú na̱ já nac̱achi na já:

—Ni in túhún toho inga ga̱ ñuu co̱ quée táhan xiẖín ñuu Babilonia ña̱ cáhnu yóho —
nac̱achi na.

19 Ta xiẖín ña̱ táhnda̱ ini na nac̱hojó na̱ ña̱ yácá jiṉi ̱ ná. Ta nac̱asáhá sácu ndivaẖa na
já cáyuhú na̱ já cáchí na̱ já:

—Ay, ay, ndáhví naẖá nac̱uu ñay̱ivi nas̱anduu ñuu cáhnu jaṉ jáchi ̱ xiẖín ña̱ cuícá

nas̱acomí na̱ naj̱ácacuícá na̱ ndijáá da̱ xíca nu̱ú tañu̱hú xiẖiṉ barco. Joo in too joho
naṉdihi saẖá ña̱ jaṉ —cáchí na̱ cán sácu na.

20 Ta ndítahan cajii̱ ̱ ini na̱ ndúu indiví saẖá ña̱ naṉdoho ñuu cáhnu yóho. Ta quiaẖva
já ndítahan cajii̱ ̱ ri ini ndijáá na̱ cúú cuéntá Ndióxi ̱ xiẖín na̱ cúú apóstol xiẖín na̱ cúú
profeta. Jáchi ̱ xiẖín ña̱ nac̱aja Ndióxi ̱ xiẖín ñuu Babilonia yóho naṉdiquehe a cuéntá
saẖá ña̱ núu nac̱aja mé na̱ cán xiẖiṉ ndó, na̱ cúú cuéntá Ndióxi.̱

21 Tá naṉdihi já nax̱ini i ̱ in táto̱ Ndióxi,̱ ña̱ íin cuaẖa̱ ndée.̱ Ndíñehe a in yu̱u̱ cáhnu ña̱
cúú á tátu̱hun in yu̱ú yoj̱ó. Ta naj̱ácana a ña̱ ini tañu̱hú ta já nac̱achi a já:

—Tá quiaẖva naj̱ácana i ̱ yu̱ú yoj̱ó yóho ini tañu̱hú ta nas̱acoo̱ a caẖá tañu̱hú cuaẖaṉ
quiaẖva já yaẖa ri xiẖín ñuu Babilonia. Vaṯí cúú a in ñuu cáhnu ndivaẖa joo aṉda̱ ama
cáa quiv̱i ̱ a̱ ndícó coo̱ ga̱ ñay̱ivi cuni na ña.̱ 22 Ta ni música a̱ tácu̱ ga̱ mé ñuu jaṉ ta ni a̱
cáha ga̱ arpa ni tóyoó̱ ni trompeta. Ta ni in ga̱ ñay̱ivi a̱ cája chúun ga̱ ñuu jaṉ jáchi ̱ni in
túhún toho ndaẖvi ̱ a̱ cája na. Ta ni a̱ tácu̱ ga̱ yu̱ú yoj̱ó ña̱ ndíco naj̱iẖí. 23 Ta jaṉda̱ ni in
íti ̱ loho a̱ túu̱n ga̱ ñuu jaṉ. Ta ni a̱ cáhaṉ ga̱ ñay̱ivi vicó tándaẖa̱ jáchi ̱ coó̱ ga̱ ña̱ jaṉ coo.
Jáchi ̱na̱ naj̱ic̱ó ñaẖa cán nas̱ac̱uu na na̱ náhnu ndúu ñuyíví ta naj̱ándahvi na ndaja táhan
ñay̱ivi ndúu ñuyíví xiẖín ña̱ taj̱í nac̱aja na —cáchí táto̱ Ndióxi.̱

24 Ta ndoho ini na jáchi ̱ mé ñay̱ivi ñuu Babilonia jaṉ nas̱ahní na̱ na̱ profeta xiẖín na̱
cúú cuéntá Jesús ta aṉda̱ cuaẖá ñay̱ivi ndijáá ñuu ñuyíví nas̱ahní ñahá na.̱

19
1 Tá sa̱ nay̱aẖa tócó ndihi ña̱ yóho já nax̱ini joẖo i ̱ cáhaṉ cóhó cuaẖá ndivaẖa ñay̱ivi

indiví ta já cáchí na̱ já:
Cáhnu cúú Ndióxi ̱ jáchi ̱ in túhún mé á quéa̱ jácac̱u mí.
Ta íin ndée̱ mé á caja tócó ndihi ñaẖa ta cáni nu̱ yó caja cáhnu ndivaẖa í mé á.
2 Jáchi ̱ndaa̱̱ cája ndihi mé á ñaẖa tá cája vií a̱ saẖá ñay̱ivi.
Ta ndaa̱̱ nac̱aja mé á tá nas̱acu ini a jándihi a saẖá ñuu Babilonia jaṉ jáchi ̱ nas̱ac̱uu a

tátu̱hun ñá xíca jii̱.̱
Jáchi ̱xiẖiṉ tócó ndihi ña̱ núu nas̱ac̱aja ñá ña̱ quíji ̱ñá xiẖín na̱ co̱ cúú yíi ̱ña̱ naj̱átiví ndihi

ñá ñay̱ivi ndúu ñuyíví.
Saẖá ña̱ cán quéa̱ naj̱ándihi Ndióxi ̱ saẖa̱ ña̱ ta já naṯaẖnda̱ cuéntá saẖá ña̱ nac̱aja ñá tá

nas̱ahní ñá na̱ cúú cuéntá Ndióxi,̱ cáchí na̱ cáhaṉ indiví cán.
3Tá naṉdihi já nac̱asáhá tucu na̱ cán cáhaṉ na̱ já cáchí na̱ já:
—Cáhnu cúú Ndióxi ̱ jáchi ̱nac̱aja mé á ña̱ cáyi ̱ñuu cán ta aṉda̱ ama cáa quiv̱i ̱ndíndita

ñiẖma̱ ña̱ —já cáchí na̱ indiví cán.
4Tandíhoc̱o̱ com̱í na̱ sac̱uaẖa̱ ndúu cán xiẖín ndícom̱i ̱mé ña̱ tácú cánnac̱axítí na̱ jaṉda̱

quiaẖva nac̱ani ndaa taan na nu̱ ñúhu̱ ta já nac̱aja cáhnu na Ndióxi,̱ mé a̱ íin coo nu̱ sácoo̱
rey cán. Ta tá cája cáhnu na Ndióxi ̱ já cáchí na̱ já:

—Já ná coo. Cáhnu cúú Ndióxi ̱—cáchí na.̱
5Ta jaṉda̱ nu̱ íin coo Ndióxi ̱ cán nax̱ini joẖo i ̱ cáhaṉ in a ta já nac̱achi a já:
—Tócó ndihi ndó, na̱ cája chúun cuéntá mé á xíní ñúhú caja cáhnu ndó Ndióxi,̱ mé a̱

cája cáhnu í. Coó̱ caja toho a á cúú ndó na̱ náhnu á na̱ vaḻí jáchi ̱cája ndó ña̱ sáhndá mé á
—cáchí a.̱

Tá coo víco̱ indiví sa̱há ña̱ ndiquehe Jesucristo na̱ cúú cuéntá mé á
6 Tá naṉdihi já nax̱ini joẖo tucu u̱ ña̱ tácu̱ tátu̱hun tá cáhaṉ cuaẖá ndivaẖa ñay̱ivi. Ta

tácu̱ ña̱ tátu̱hun tá cáha cúyu ticuií̱ tañu cáva̱ ta tácu̱ ña̱ tátu̱hun tá cána tasa. Ta já cáchí
na̱ já:
Cáhnu cúú Ndióxi,̱ xitoho í, mé á cája cáhnu í jáchi ̱ sa̱ nac̱asáhá mé á cómí a̱ cuéntá saẖá

ñay̱ivi viti.
Ta íin ndée̱ mé á caja tócó ndihi ñaẖa.
7Xíní ñúhú cavatá yo̱ ta xíní ñúhú cajii̱ ̱ ndivaẖa iní caja cáhnu ndivaẖa í mé á.

Jáchi ̱ sa̱ nax̱iṉu̱ coo̱ quiv̱i ̱ ndiquehe Jesucristo, mé a̱ cúú tátu̱hun ndicachi loho, na̱ cúú

cuéntá mé á.
Cacuu a tátu̱hun tándaẖa̱ Jesucristo xiẖín na̱ cúú cuéntá mé á, na̱ sa̱ ndúu tiaẖva na

tandaẖa̱ na̱ xiẖiṉ mé á.
8Ta ñeẖe̱ táhvi ̱ná candixi na jahmá vaẖa ndivaẖa, ña̱ naní lino ta cúú á ña̱ vií ndivaẖa ta

ndató ndíyiẖvi ̱ a,̱ cáchí na.̱
Jáchi ̱mé jahmá vií ña̱ naní lino cán náha̱ ña̱ nax̱ic̱a vaẖa na̱ cán íchi ̱ cuéntá Ndióxi.̱

9Tá naṉdihi já nac̱achi mé táto̱ Ndióxi ̱ já xiẖín i:̱
—Caẖyún ña̱ yóho. Cajii̱ ̱ ini ñay̱ivi, na̱ nac̱ana Ndióxi ̱cu̱hu̱n indiví tá ná xiṉu̱ coo̱ quiv̱í

ndiquehe Jesucristo, mé a̱ cúú tátu̱hun ndicachi loho cán, na̱ cúú cuéntá mé á —nac̱achi
táto̱ Ndióxi ̱ cán xiẖín i.̱

Ta nac̱achi tucu a já:
—Mé a̱ ndaa̱̱ ndinuhu tu̱hun Ndióxi ̱ cúú ña̱ yóho —nac̱achi a xiẖín i.̱
10 A̱nda̱ já nac̱axítí i ̱nu̱ táto̱ Ndióxi ̱ cán ña̱ ná caja cáhnu i ̱ña.̱ Joo já nac̱achi a já xiẖín

i:̱
—A̱ cáxítí tohún nu̱ú yeẖe̱ jáchi ̱ndítahan caja cáhnún Ndióxi.̱ Jáchi ̱yeẖe̱ cúú u̱ da̱ cája

chúun nu̱ Ndióxi ̱ tá quiaẖva cája chúun yóhó xiẖín java ga̱ na̱ cúú cuéntá Jesús, na̱ cúú
ñanún, na̱ co̱ jándacoo cáhaṉ ña̱ ndaa̱,̱ ña̱ naj̱ánaẖa̱ Jesús nu̱ú ñay̱ivi. Caja cáhnún Ndióxi ̱
—cáchí a.̱

Jáchi ̱na̱ cúú profeta cándeé ini na ña̱ jánaẖa̱ Jesús ña̱ ndaa̱̱ saẖá ña̱ cán quéa̱ cáhaṉ na̱
ña̱ nu̱ú ñay̱ivi.

Tá na̱xini Juan in a̱ cánúu cuáyi ̱ yaa
11 Tá naṉdihi já nax̱ini i ̱ naṉu̱na̱ indiví ta naq̱ueta in cuáyi ̱ yaa. Ta mé a̱ cánúu rí cán

naní a:̱ mé a̱ co̱ cáva̱ iv̱i ̱ joho ini. Ta naní tucu a: ña̱ ndaa̱.̱ Jáchi ̱ ndaa̱̱ cája vií a̱ saẖá
ñay̱ivi ta ndaa̱̱ cája mé á tá quíhvi táhan cáni táhan xiẖiṉ ná. 12 Ta tá quiaẖva yéhe̱ nu̱
cándaa ñúhu̱ cáyi ̱ quiaẖva já yéhe̱ nduchú núú a.̱ Ta cándojó cuaẖá ndivaẖa tiy̱iv̱i ̱ jiṉi ̱
á. Ta ndáa̱ in quiv̱i ̱ taan mé á joo in túhún mé á xíni ̱ ndá quiv̱i ̱ quéa̱ ndáa̱ taan. 13 Ta
naṉdaxi jáhma̱ mé á xiẖín nii̱.̱ Ta naní a:̱ tu̱hun Ndióxi.̱ 14 Ta nax̱ini i ̱ ndíco̱ in táhndá
cáhnu soldado cuéntá indiví jaṯá cuaẖaṉ na̱ xiẖiṉ á. Ta ndíxi na jahmá vaẖa ña̱ naní lino.
Ta cúú á jahmá yaa cac̱hi,̱ ña̱ ndató vií ña.̱ Ta in in na̱ cán cánúu cuáyi ̱ yaa cásaẖaṉ na̱
xiẖiṉ á. 15 Ta yúhu̱ mé á ña̱ cúú tu̱hun Ndióxi ̱ cán quéta in yúchu̱ cáni ̱ ña̱ jee̱ṉ ndivaẖa.
Ta xiẖiṉ mé yúchu̱ jee̱ṉ cán jándicueẖe̱ quini ndivaẖa mé á ndijáá ñay̱ivi ndúu ñuyíví.
Ta cahnda ndeé mé á chuun saẖa̱ ná. Ta cája vií a̱ saẖa̱ ná tá quiaẖva cája da̱ sáni ̱ nihni
jaṯa̱ uva ini pila ña̱ ná cu̱hni ̱ri.̱ Ta mé Ndióxi ̱cúú á jándoho ndivaẖa ini ñay̱ivi jáchi ̱xójo̱
ndivaẖa ini mé á xiẖiṉ ná ta mé á cúú á Ndióxi ̱ña̱ íin ndée̱ caja tócó ndihi ñaẖa. 16Ta jaṯa̱
jáhma̱ ndíxi mé a̱ cán xiẖín nu̱ jíhin a ndáa̱ java tu̱hun já cáchí ña̱ já: “Yeẖe̱ cúú rey nu̱ú
ndaja táhan rey ta cúú u̱ xitoho nu̱ú na̱ náhnu ndúu ñuyíví”, cáchí a.̱

17 Tá naṉdihi já nax̱ini i ̱ in táto̱ Ndióxi ̱ cándichi a jaṯá caṉdii. Ta já nac̱ayuhú cóhó a̱
nu̱ú ndijáá laa, rí ndáchí nu̱ táchi.̱ Ta já nac̱achi a já xiẖiṉ ri:̱

—Naha ndihi ndó taca ndó cajíni ndó ña̱ quiaẖva Ndióxi ̱ nu̱ ndo.̱ 18 Ta ña̱ caxí ndo̱
cacuu a yiquí cu̱ñu na̱ náhnu, na̱ sáhndá chuun nu̱ú ñay̱ivi. Ta caxí ndo̱ yiquí cu̱ñu na̱
cúú sac̱uaẖa̱ nu̱ soldado xiẖín yiquí cu̱ñu na̱ ndacú. Ta caxí ndó yiquí cu̱ñu cuáyi ̱ xiẖín
yiquí cu̱ñu da̱ cándójó jaṯa̱ ri.̱ Ta caxí ndó yiquí cu̱ñu na̱ xíca núná mé xiẖín na̱ cómí
xitoho cuéntá saẖa.̱ Ta quiaẖva já caxí ndó yiquí cu̱ñu na̱ vaḻí xiẖín na̱ náhnu viti —cáchí
a.̱

19 Tá naṉdihi já nax̱ini i ̱ rí cúú quití quini cán naṯaca rí xiẖín na̱ náhnu, na̱ sáhndá
chuun nu̱ú ñay̱ivi ndúu ñuyíví ta xiẖín soldado na.̱ Naṯaca na cani táhan na xiẖiṉ mé a̱
cánúu jaṯa̱ cuáyi ̱ yaa cán xiẖiṉ soldado mé á. 20 Ta naṯiin mé á quití quini cán xiẖín da̱
cúú profeta túhún, mé da̱ nac̱aja ña̱ xitúhún nu̱ mé rí cúú quití quini cán. Jáchi ̱ xiẖín
ña̱ xitúhún nas̱ac̱aja mé profeta túhún cán naj̱ándahvi da ñay̱ivi ta naj̱ácaẖaṉ da̱ na̱ ña̱
ná naṉi marca mé rí quini cán yiquí cu̱ñu na. Ta já nac̱aja cáhnu na tiniṉ̃u yúú ri.̱ Ta
nax̱ini i ̱ naj̱ácana tácú Ndióxi ̱mé quití quini cán xiẖín profeta túhún cán ini indayá, ña̱

cúú tátu̱hun in miṉi nu̱ cándaha ñúhu̱ cáyi ̱ xiẖín azufre. 21 Ta na̱ java ga̱ cán nax̱iẖi ̱ na̱
xiẖín yúchu̱ cáni ̱ ña̱ naq̱ueta yúhu̱ mé a̱ cánúu jaṯa̱ cuáyi ̱ yaa cán. Ta ndijáá laa naṯaca
ndihi rí caxí rí yiquí cu̱ñu na jaṉda̱ quiaẖva naṉdivaẖa ini rí.

20
Cáha̱n Juan sa̱há in mil cuia̱̱ tá ná candic̱o̱ ndaa tiñáhá sa̱cua̱ha̱

1 Tá naṉdihi já nax̱ini i ̱ naṉuu in táto̱ Ndióxi ̱ chí indiví ta ñéhe a yáví ña̱ súná yuhú
yávi ̱ cúná, ña̱ co̱ xínu̱ nu̱ ndíhi nu̱u̱ cán. Ta cáñee in cadena ndeé ndáha̱ á. 2 Ta naṯiin
mé á coo̱ quini, rí cúú tiñáhá sac̱uaẖa̱ naní Satanás, rí nas̱ahii̱n jaṉda̱ saẖa.̱ Ta nac̱ató a̱
ri ̱ xiẖiṉ cadena cán tix̱i in mil cuia̱.̱ 3Ta naj̱ácana a ri ̱ ini yávi ̱ cúná nu̱ú nac̱hicaji a ri.̱ Ta
nas̱acu a in sello yuhú yéhé nu̱ ndácaa̱ṉ ri ̱ já ná a̱ quéta rí jándahvi rí ñay̱ivi ñuyíví jaṉda̱
quiaẖva ná yaẖa mé in mil cuia̱.̱ Ta tá sa̱ nay̱aẖa in mil cuia̱̱ já jaṉi ̱ tucu rí caca nuu rí tix̱i
chá tiempo cuití va.

4 Tá naṉdihi já nax̱ini i ̱ ndíta cuaẖa̱ táyi ̱ vaẖa nu̱ ndúu coo na̱ candojo chuun ña̱ caja
vií na̱ saẖá ñay̱ivi. Ta quiaẖva já nax̱ini ri ̱ cán ndúu ínima̱ na̱ nac̱hitúhu̱n na̱ yiquí jíní
na̱ jáchi ̱nac̱aẖaṉ na̱ tu̱hun Ndióxi,̱ ña̱ ndaa̱̱ naj̱ánaẖa̱ Jesús nu̱ú ñay̱ivi. Ta cúú ná na̱ coó̱
nac̱aja cáhnu quití quini cán xiẖín tiniṉ̃u yúú ri.̱ Ta ni coó̱ nas̱aẖaṉ na̱ ñam̱aṉí naṉimarca
ri ̱taannani ndáha̱ ná. Ta nax̱ini i ̱naṉditacu tucuména̱ cán ta aṉda̱ jávíméná xiẖiṉ Jesús
nas̱ac̱omí na̱ cuéntá saẖá ñay̱ivi tix̱i in mil cuia̱.̱ 5 Ta na̱ yóho cacuu na nu̱ cuítí nditacu
tucu. Joo java ga̱ na̱ nax̱iẖi ̱cán camaṉí nditacu na jáchi ̱ndítahan nu̱ ná candati na jaṉda̱
quiaẖva ná yaẖa in mil cuia̱.̱ 6 Cajii̱ ̱ ini ñay̱ivi, na̱ nditacu tañu na̱ jánditacu Ndióxi ̱ nu̱
cuítí cán jáchi ̱ cúú ná na̱ naṉdicax̱i mé á. Jáchi ̱ a̱ cúhu̱n toho na indayá nu̱ ndoho ini
ñay̱ivi quini. Ña̱ cán cacuu a tátu̱hun quivi na chí iv̱i.̱ Ña̱ yaẖa xiẖiṉ ná quéa̱ nduu na
ju̱tu̱ caja ndíví na̱ nu̱ Ndióxi ̱ xiẖín nu̱ú Jesucristo. Ta xiẖín mé á cacomí na̱ cuéntá saẖá
ñay̱ivi tix̱i in mil cuia̱.̱

7Ta tá sa̱ ná yaẖa inmil cuia̱̱ cán já jaṉi ̱Satanás, mé tiñáhá sac̱uaẖa̱ nu̱ ndácaa̱ṉ rí ndájí
ri ̱ cán. 8 Ta já queta rí jándahvi rí ndijáá ñay̱ivi ndúu ñuyíví. Ta jándahvi rí ñay̱ivi ndúu
ñuu naní Gog xiẖín ñuu naní Magog ña̱ ná taca na cani táhan na. Ta na̱ soldado taca
cán cacuu na tátu̱hun ñu̱tí ndúu yuhú tañu̱hú xiẖín ña̱ cuaẖa̱ cúú ná. 9 Ta ndicuiṯa nuu
ñay̱ivi ndijáá ñuu ñuyíví ta cav̱a̱ yiv̱i ̱na̱ jaṯá tócó ndihi na̱ cúú cuéntá Ndióxi.̱ Ta quiaẖva
já cav̱a̱ yiv̱i ̱ na̱ jaṯá ñuu Jerusalén, mé ñuu ña̱ quíhvi ̱ ini Ndióxi.̱ Joo jácu̱yu Ndióxi ̱ ñúhu̱
cáyi ̱ indiví ta jándihi a saẖa̱ ná. 10 Ta mé tiñáhá sac̱uaẖa,̱ mé rí naj̱ándahvi ñahá cán
jácana Ndióxi ̱ ri ̱ ini in miṉi nu̱ cándaha ñúhu̱ cáyi ̱ xiẖiṉ azufre. Ta sa̱ mé cán cúú nu̱
jácana mé á quití quini xiẖín da̱ cúú profeta túhún. Ta cán cañuhu na ndoho ini na ñuú
ta ndiví aṉda̱ ama cáa quiv̱i.̱

Tá cája vií Ndióxi ̱ sa̱há ña̱yivi
11 Tá naṉdihi já nax̱ini i ̱ in táyi ̱ cáhnu, dó yaa cac̱hi ̱ nu̱ sácoo̱ Ndióxi.̱ Ta nu̱u̱ mé á

naṉdiñúhú tócó ndihi ñuyíví xiẖín indiví ta chí a̱ vája ga̱ cuu cuní ña.̱ 12Ta nax̱ini i ̱ndijáá
na̱ sa̱ nax̱iẖi,̱ na̱ válí xiẖín na̱ náhnu ndíta na nu̱ íin coo Ndióxi.̱ Tá naṉdihi já nax̱ini i ̱
naṉu̱na̱ nu̱ú java libro. Ta naṉu̱na̱ inga libro nu̱ ndáa̱ quiv̱i ̱tócó ndihi na̱ catacu aṉda̱ ama
cáa quiv̱i.̱ Ta já nac̱avií saẖá ña̱ nac̱aja in in na̱ sa̱ nax̱iẖi ̱ cán jáchi ̱ ini mé libro cán ndáa̱
tócó ndihi ña̱ nac̱aja in in ñay̱ivi. 13 Ta naṉdindita tócó ndihi na̱ nax̱iẖi ̱ ini tañu̱hú xiẖín
na̱ naṉdu̱xu̱ já ná caja vií Ndióxi ̱saẖá ndihi na tá quiaẖva cáa nac̱aja in in na̱ cán. 14 Jaṉda̱
jáví a̱ quíví ga̱ ñay̱ivi ta a̱ cúhu̱n ga̱ ínima̱ na̱ nu̱ú naṯaca ínima̱ na̱ nax̱iẖi.̱ Joo naj̱ácana
Ndióxi ̱ ñay̱ivi quini ini mé miṉi nu̱ cándaha ñúhu̱ cáyi.̱ Mé miṉi cán cúú á indayá nu̱ú
ndoho ini ñay̱ivi ta cúú á tátu̱hun quivi na chí iv̱i.̱ 15Ta mé cán cúú nu̱ú naj̱ácana Ndióxi ̱
tócó ndihi na̱ co̱ ndáa̱ quiv̱i ̱nu̱ mé libro nu̱ ndáa̱ quiv̱i ̱ñay̱ivi catacu aṉda̱ ama cáa quiv̱i.̱

21
Tá na̱xini Juan indiví sa̱á xiẖín ñuyíví sa̱á

1Tá naṉdihi já nax̱ini i ̱indiví saá̱ xiẖín ñuyíví saá̱. Jáchi ̱sa̱ naṉdihi va saẖá indiví xiẖín

ñuyíví ña̱ nu̱ cuítí cán. Ta jári tañu̱hú sa̱ coó̱ ga̱ dó ñúhu viti. 2Ta yeẖe,̱ da̱ cúú Juan nax̱ini
i ̱naṉuu ñuu Jerusalén saá̱, ña̱ yii̱ ̱ta naq̱uixi a chí indiví nu̱ íin Ndióxi.̱ Ta tá quiaẖva ndató
cácutú in ñáñáha̱ tándaẖa̱ ndiquehe ñá yíi ̱ ña̱ quiaẖva já ndató nac̱acutú ñuu Jerusalén
cán. 3Tá naṉdihi já nax̱ini joẖo i ̱nac̱ayuhú cóhó a̱ chí indiví ta já cáchí a̱ já:

—Ndióxi ̱ íin a tañu ñay̱ivi viti jáchi ̱ cúú ná cuéntá mé á. Ta coo a xiẖiṉ ná jáchi ̱ cúú
á Ndióxi,̱ mé á cája cáhnu na. 4 Ta mé á yac̱ó ndihi a ticuií̱ nu̱u̱ ná ña̱ nas̱acu na. Ta a̱
quíví ga̱ na.̱ Ta ni a̱ cuácu ga̱ na.̱ Ta ni a̱ táhnda̱ ga̱ ini na. Ta ni a̱ ndíhiẖvi ̱ga̱ na.̱ Jáchi ̱ sa̱
naj̱ándihi Ndióxi ̱ saẖa̱ tócó ndihi ña̱ cán, ña̱ nas̱ahii̱n jihna —cáchí a.̱

5Ta mé a̱ íin coo nu̱ sácoo̱ rey nac̱aẖaṉ ta já nac̱achi a já:
—Candeẖé. Yeẖe̱ ndája saá̱ i ̱ tócó ndihi ñaẖa.
Ta já nac̱achi tucu a já:
—Caẖyún tócó ndihi ña̱ cáhaṉ i ̱xu̱hu̱n yóho jáchi ̱cúú á ña̱ ndaa̱̱ ta cuu candeé ini ndó

ña̱ —cáchí a.̱
6Tá naṉdihi já nac̱achi tucu a já xiẖín i:̱
—Sa̱ naj̱áxiṉu̱ coo̱ i ̱ tócó ndihi ñaẖa. Yeẖe̱ cúú u̱ nu̱ cuítí ta yeẖe̱ cúú u̱ nu̱ ndíhí jáchi ̱

jaṉda̱ tá cámaṉí cav̱a̱ sáhá saẖa̱ tócó ndihi ñaẖa sa̱ íin va yeẖe̱ ta coo tá coo i ̱vaṯí ná ndihi
saẖá. Ta ndá na̱ cúni ̱ candaa̱̱ chága̱ ini saẖá yeẖe̱ já caja i ̱ ña̱ ná cuu candaa̱̱ ini na saẖá
i.̱ Ta cúú á tátu̱hun íchi ̱ ini na ticuií̱, dó cája ña̱ ná catacu na aṉda̱ ama cáa quiv̱i.̱ Ta coó̱
toho yaẖvi quehe e̱ nu̱ ná saẖa̱ do.̱ 7 Ta ndá na̱ ná cana vaẖa nu̱ tócó ndihi ña̱ núu ñeẖe̱
táhvi ̱na̱ ndiquehe na tócó ndihi ña̱ yóho nu̱ú i.̱ Ta yeẖe̱ cacuu u̱ Ndióxi,̱ mé á caja cáhnu
na ta mé ná cacuu na jaẖyi i.̱ 8 Joo na̱ láhá xiẖiṉ na̱ co̱ cúni ̱ candúsa tu̱hun Ndióxi ̱ xiẖín
na̱ cándají na̱ cúú cuéntá Ndióxi,̱ mé ná cán cu̱hu̱n na̱ indayá nu̱ cándaha ñúhu̱ cáyi ̱xiẖín
azufre. Ta cán cu̱hu̱n ri na̱ sáhní ndii̱ xiẖín ndijáá na̱ ndúu xiẖín na̱ co̱ cúú yíi ̱ á ñájíhí
na.̱ Ta cán cu̱hu̱n ndijáá na̱ cája tá nu̱ú ña̱ taj̱í xiẖín na̱ cája cáhnu yoc̱o̱ xiẖín na̱ cáhaṉ
ña̱ tu̱hún. Ña̱ yóho cacuu a tátu̱hun quivi na chí iv̱i ̱ jáchi ̱ndoho ndivaẖa ini na ini indayá
nu̱ cándaha ñúhu̱ cáyi ̱xiẖín azufre —cáchí a.̱

Cáha̱n Juan sa̱há ñuu Jerusalén sa̱á
9Ta ndaja coo in táhan ndíhu̱sa̱ táto̱ Ndióxi ̱ña̱ ñéhe u̱sa̱ coẖo̱ nu̱ ñúhu u̱sa̱ ña̱ núu quixi

jaṯá ñuyíví nax̱iṉu̱ a̱ nu̱ú i ̱ ta já nac̱achi a já xiẖín i:̱
—Naha quíi ̱ yóho candeẖún. Jáchi ̱ jánaẖa̱ i ̱ nu̱u̱n na̱ cúú cuéntá mé a̱ cúú tátu̱hun

ndicachi loho. Na̱ yóho cúú ná tátu̱hun in ñá tándaẖa̱ ta Jesucristo cúú á tátu̱hun yíi ̱ ña̱
—cáchí a.̱

10 A̱nda̱ já nac̱aja ínima̱ yii̱ ̱Ndióxi ̱xiẖín i ̱ña̱ ndáca táto̱ Ndióxi ̱yeẖe̱ já nas̱aẖaṉ i ̱in yúcu̱
jícó ña̱ cáhnu. Ta cán nax̱ini i ̱ñuu Jerusalén ña̱ yii̱,̱ ña̱ naṉuu chí indiví nu̱ íin Ndióxi ̱cán.
11 Ta mé ñuu cán ndató ndivaẖa yéhe̱ ña̱ jáchi ̱ cája mé á ña̱ ná ndiyeẖe̱ ña.̱ Ta jíñu̱ ña̱ tá
quiaẖva jíñu̱ yu̱u̱ yahvi ndivaẖa tátu̱hun yu̱u̱ jaspe. Ta cúú á tátu̱hun yu̱tátá jáchi ̱ cuu
candeẖé yó chíhini a jaṉda̱ inga xoo a. 12 Ta jaṯa̱ mé ñuu cán nac̱av̱a̱ nuu in náma̱ yu̱u̱
cáhnu ta jícó ndivaẖa. Ta nas̱ahii̱n u̱xu̱ iv̱i ̱ yéhé a̱ nu̱ ndíta in in táto̱ Ndióxi ̱ in in yéhé a.̱
Ta ndic̱a yéhé cán ndáa̱ quiv̱í ndíhu̱xu̱ iv̱i ̱ táhndá na̱ naq̱uixi chic̱hi Israel. 13Ta u̱ni ̱yéhé
sándeẖé nu̱ xoo cána caṉdii. Ta u̱ni ̱yéhé sándeẖé nu̱ xoo chí norte. Ta u̱ni ̱yéhé sándeẖé
nu̱ chí sur. Ta u̱ni ̱yéhé sándeẖé nu̱ xoo quéta nuu caṉdii. 14Náma̱ yu̱u̱ ñuu Jerusalén cán
nas̱ahii̱n u̱xu̱ iv̱i ̱ yu̱u̱ ndúhu̱ saẖa.̱ Ta jaṯá yu̱u̱ cán ndáa̱ quiv̱í ndíhu̱xu̱ iv̱i ̱ na̱ apóstol, na̱
nax̱ic̱a tuun xiẖiṉ Jesús, mé a̱ cúú tátu̱hun ndicachi loho cán.

15 Mé táto̱ Ndióxi ̱ ña̱ cáhaṉ xiẖín i ̱ cán cáñee in tóyoó̱ jiu̱hu̱n cuáán ndáha̱ ña̱ ná
chiquiaẖvámé áñuu cáhnu xiẖiṉ yéhé a̱ xiẖiṉ náma̱ yu̱u̱ ña̱ ndájí jaṯá. 16Tanac̱hiquiaẖvá
a̱ ña̱ xiẖiṉ tóyoó̱ cán ta in quiaẖva ndáa ndícom̱í xoo mé ñuu cán ta chí in quiaẖva cáni ̱
a̱ ta in quiaẖva ndíca̱ ña.̱ Ta quiaẖva ñéhe a cúú á iv̱i ̱mil iv̱i ̱ ciento kilómetro. Quiaẖva
já cáni ̱ña̱ ta quiaẖva já jícó ña̱ ta quiaẖva já ndíca̱ ña.̱ 17Tá naṉdihi já nac̱hiquiaẖvá táto̱
Ndióxi ̱ cán náma̱ yu̱u̱ ndájí jaṯá ñuu cáhnu cán. Ta quiaẖva ñéhe a cúú u̱ni ̱ jico com̱i ̱
metro. Ta metro cája chúun táto̱ Ndióxi ̱ cán cúú dó tátu̱hun dó chíquiaẖvá ñay̱ivi ndúu
ñuyíví ñaẖa.

18 Ta mé náma̱ yu̱u̱ ndájí jaṯá ñuu cáhnu cán nac̱avaẖa ña̱ xiẖín yu̱u̱ jaspe. Ta mé ñuu

cáhnu cán nac̱avaẖa ña̱ xiẖín jiu̱hu̱n cuáán, ña̱ cúú tátu̱hun yu̱tátá ña̱ vií ndivaẖa nu̱u̱.
19Ta mé yu̱u̱ ndúhu̱ ña̱ nac̱ana saẖa̱ mé náma̱ yu̱u̱ cán nac̱acutú a̱ xiẖiṉ tá nu̱ú yu̱ú yahvi
ndivaẖa. Yu̱u̱ ndúhu̱ nu̱ cuítí cán nac̱acutú a̱ xiẖín yu̱u̱ naní jaspe. Ta ña̱ cáhiv̱i ̱ cán
nac̱acutú a̱ xiẖín yu̱u̱ naní zafiro. Ta ña̱ cáhu̱ni ̱ cán nac̱acutú a̱ xiẖín yu̱u̱ naní ágata. Ta
ña̱ cácom̱i ̱ cán nac̱acutú a̱ xiẖín yu̱u̱ naní esmeralda. 20 Ta ña̱ cáhu̱hu̱n cán nac̱acutú a̱
xiẖín yu̱u̱ naní ónice. Ta ña̱ cáhiṉ̃u̱ cánnac̱acutú a̱ xiẖín yu̱u̱ naní cornalina. Ta ña̱ cáhu̱sa̱
cán nac̱acutú a̱ xiẖín yu̱u̱ naní crisólito. Ta ña̱ cáhu̱na̱ cán nac̱acutú a̱ xiẖín yu̱u̱ naní
berilo. Ta ña̱ cáhii̱ṉ cán nac̱acutú a̱ xiẖín yu̱u̱ naní topacio. Ta ña̱ cáhu̱xu̱ cán nac̱acutú a̱
xiẖín yu̱u̱ naní crisoprasa. Ta ña̱ cáhu̱xu̱ in cán nac̱acutú a̱ xiẖín yu̱u̱ naní jacinto. Ta ña̱
cáhu̱xu̱ iv̱i ̱cán nac̱acutú a̱ xiẖín yu̱u̱ naní amatista. 21Ta ndíhu̱xu̱ iv̱i ̱yéhé ini ñuu cáhnu
cán cúú á u̱xu̱ iv̱i ̱ perla. Ta tá in tá in yéhé cán nac̱avaẖa xiẖín in tálaá̱ perla níí. Ta
mé cáyé cáhnu ñuu cán cúú á ña̱ nac̱avaẖa xiẖín ndinuhu jiu̱hu̱n cuáán, ña̱ cúú tátu̱hun
yu̱tátá jáchi ̱ jaṉda̱ inga xoo a tívi.

22 Ta ni in túhún veñu̱hu coó̱ nax̱ini i ̱ ini mé ñuu cáhnu cán. Jáchi ̱mé Ndióxi,̱ xitoho
í, mé a̱ íin ndée̱ cája tócó ndihi ñaẖa cúú á tátu̱hun veñu̱hu na. Ta jári Jesús, mé á cúú
tátu̱hun ndicachi loho cán cúú á tátu̱hun veñu̱hu na. 23 Ta mé ñuu cáhnu cán co̱ xíní
ñúhú toho a caṉdii ni yoo̱̱ ña̱ ná jándiyeẖe̱ ñahá jáchi ̱ xiẖín quiaẖva yéhe̱ Ndióxi ̱ cán
jándiyeẖe̱ a̱ mé ñuu cán. Ta Jesús, mé a̱ cúú tátu̱hun ndicachi loho cán cúú á tátu̱hun
lámpara jándiyeẖe̱ a̱ ñuu cán. 24Ndijáá ñay̱ivi, na̱ naq̱uixi ndijáá nación ñuyíví caca nuu
na ini ñuu cáhnu cán xiẖín quiaẖva yéhe̱ a.̱ Ta ndijáá na̱ sáhndá chuun nu̱ú ñay̱ivi ñuyíví
xiṉu̱ na̱ ñuu cán ta ndiquiaẖva na tócó ndihi ña̱ cuícá cómí na̱ nu̱ mé ñuu cán. 25 Ta
a̱ cándaji toho yéhé a̱ tá ndiví ta coó̱ toho ña̱ ñuú coo cán. 26 Ndijáá ña̱ cuic̱á xiẖín ña̱
náhnu cuéntá ñay̱ivi ñuyíví yóho cañehe na ña̱ nu̱ mé ñuu cán. 27 Joo ni in túhún ña̱
quini a̱ quíhvi toho ini ñuu cán. Ta ni in na̱ cája ñaẖa cándají Ndióxi ̱ a̱ quíhvi cán. Ta ni
na̱ cátóó jándahvi ñay̱ivi a̱ quíhvi cán. Na̱ ndiẖvi cán cuití va cúú ná na̱ ndáa̱ quiv̱i ̱ nu̱
libro nu̱ ndáa̱ quiv̱i ̱ tócó ndihi na catacu aṉda̱ ama cáa quiv̱i.̱ Mé libro yóho íin a nu̱ú
Jesús, mé á cúú tátu̱hun ndicachi loho.

22
1Tá naṉdihi já naj̱ánaẖa̱ táto̱ Ndióxi ̱cán in yu̱ta vií nu̱ú i ̱nu̱ ñúhu ticuií̱, dó cája ña̱ ná

catacu ñay̱ivi aṉda̱ ama cáa quiv̱i.̱ Ta tá quiaẖva yéhe̱ yu̱tátá quiaẖva já yéhe̱ nu̱u̱ do.̱ Ta
cána dó chí xoo nu̱ íin coo Ndióxi ̱ xiẖín Jesús, mé a̱ cúú tátu̱hun ndicachi loho cán. 2 Ta
yáha dómémaẖñú ndaa̱̱ íchi ̱cáhnumé ñuu cán. Ta in in xoo yu̱ta cán sáhnu yíto,̱ dó cája
ña̱ ná catacu ñay̱ivi aṉda̱ ama cáa quiv̱i.̱ Ta tá yoo̱̱ tá yoo̱̱ cúun cuiẖi nu̱ dó cán. Ta u̱xu̱ iv̱i ̱
tañu cúun cuiẖi nu̱ do̱ nu̱ cuía.̱ Ta ndáha̱ do̱ cája ña̱ ná ndivaẖa ñay̱ivi ñuyíví. 3Ta cán ni
in ga̱ ñaẖa a̱ cúhu̱n chahan jaṯa.̱ Ta Ndióxi ̱ xiẖín Jesucristo, mé a̱ cúú tátu̱hun ndicachi
loho cán coo a nu̱ sácoo̱ rey mé ñuu cáhnu cán. Ta na̱ cúú cuéntá Ndióxi ̱ caja cáhnu na
mé a̱ cán. 4Ta cuni táhyí na̱ nu̱u̱ mé á ta candaa quiv̱i ̱mé á taan na. 5Ta cán coó̱ toho ñuú
coo. Ña̱ cán quéa̱ na̱ canduu cán a̱ cúní ñúhú ga̱ na̱ ñúhu̱ lámpara ta ni a̱ cúní ñúhú ga̱
na̱ ña̱ ná yeẖe̱ caṉdii jáchi ̱mé Ndióxi,̱ xitoho na jándiyeẖe̱ a̱ nu̱ ná. Ta cahnda na chuun
tátu̱hun rey aṉda̱ ama cáa quiv̱i.̱

Sa̱ cáyati quiv̱í quixi Jesucristo
6Tá naṉdihi já nac̱achi táto̱ Ndióxi ̱ cán já xiẖín i:̱
—Tu̱hun yóho cúú á ña̱ ndaa̱̱ ta cuu candeé inún ña.̱ Jáchi ̱mé Ndióxi,̱ xitoho í, mé a̱

cája ña̱ ná caẖaṉ profeta, mé a̱ cán quéa̱ nac̱hindahá a̱ táto̱ mé á já ná cax̱i tu̱hun a nu̱ú
na̱ cúú cuéntá mé á ña̱ yac̱hi ̱quixi tócó ndihi ña̱ yóho —nac̱achi a.

7Ta já cáchí Jesús já:
—Sa̱ saa̱̱ yac̱hi ̱va yeẖe.̱ Cajii̱ ̱ ini na̱ cándúsa tu̱hun cáhaṉ saẖá ña̱ yaẖa chí nu̱u̱, ña̱ ndáa̱

nu̱ libro yóho —cáchí a.̱

8 Yeẖe,̱ da̱ cúú Juan nax̱ini joẖo i ̱ ta nax̱ini ndihi i ̱ ña̱ yóho. Ta tá naṉdihi nax̱ini joẖo

i ̱ ña̱ ta tá naṉdihi nax̱ini i ̱ ña̱ já nac̱axítí i ̱ nu̱ táto̱ Ndióxi ̱ ña̱ caja cáhnu i ̱ ña̱ jáchi ̱ mé a̱
naj̱ánaẖa̱ ña̱ yóho nu̱ú i.̱ 9 Joo nac̱aẖaṉ táto̱ Ndióxi ̱ cán xiẖín i ̱ já nac̱achi a já:

—A̱ cáxítí tohún nu̱ú yeẖe̱ jáchi ̱ndítahan caja cáhnún Ndióxi.̱ Jáchi ̱yeẖe̱ cúú u̱ da̱ cája
chúun nu̱ Ndióxi ̱ tá quiaẖva cája chúun mún xiẖín ñanún, na̱ cúú profeta cuéntá Ndióxi ̱
xiẖín na̱ cándúsa ña̱ cáhaṉ libro Ndióxi ̱yóho —nac̱achi táto̱ Ndióxi ̱ cán xiẖín i.̱

10 Tá naṉdihi já nac̱achi tucu a já xiẖín i:̱
—A̱ chíjeẖé tu̱hún saẖá tu̱hun Ndióxi,̱ ña̱ ndáa̱ nu̱ libro yóho jáchi ̱ sa̱ nac̱ayati tiempo

xiṉu̱ nu̱u̱ á coo a. 11 Joo ndá da̱ cája quini ná caja quini chága̱ da̱ tá cúni ̱ da.̱ Ta ndá da̱
coó̱ vií ná caca tiquíni ̱mé dá tá cúni ̱da.̱ Joo ndá da̱ vaẖa ná ndiẖi ini da caja da ña̱ vaẖa.
Ta ndá da̱ naṉdiquiaẖva vaẖa mé ndáha̱ Ndióxi ̱ná ndiẖi ini da caca ndac̱ú da̱ íchi ̱cuéntá
mé á —cáchí táto̱ Ndióxi ̱xiẖín i.̱

12 Ta já nac̱achi Jesús já xiẖín i:̱
—Candeẖé. Sa̱ saa̱̱ yac̱hi ̱ vi.̱ Ta vax̱i i ̱ ñéhe e̱ yaẖvi quehe in in ñay̱ivi. Ta ndiquiaẖva i ̱

nu̱ú in in na ña̱ ndítahan quehe na saẖá ña̱ nac̱aja na. 13Yeẖe̱ cúú u̱ nu̱ cuítí ta yeẖe̱ cúú
u̱ nu̱ ndíhi jáchi ̱ jaṉdá tá camaṉí cav̱a̱ sáhá saẖa̱ tócó ndihi ñaẖa sa̱ íin va yeẖe̱ ta coo tá
coo i ̱vaṯí ná ndihi saẖá —cáchí a.̱

14 Cajii̱ ̱ ini ñay̱ivi, na̱ naṉdaja vií ínima̱ jáchi ̱ cúú á tátu̱hun ndícata na jáhma̱ ná já ná
cuu ñeẖe̱ táhvi ̱na̱ caxí na̱ cuiẖi nu̱ú yitó cuiẖi, dó cája ña̱ ná catacu ñay̱ivi aṉda̱ ama cáa
quiv̱i.̱ Jáchi ̱ xiẖín ña̱ yóho cuu quiẖvi na chí yéhé ñuu cáhnu cán. 15 Joo chí jaṯa̱ mé ñuu
cán candoo̱ tócó ndihi na̱ nac̱aa̱n cája ña̱ núu xiẖiṉ tócó ndihi na̱ cája ña̱ taj̱í xiẖín ndijáá
na̱ ndúu xiẖín na̱ co̱ cúú yíi ̱ná á ñájíhí na.̱ Ta jaṯa̱ ñuu cán candoo̱ ri na̱ sáhní ndii̱ xiẖín
na̱ cája cáhnu yoc̱o̱ xiẖín na̱ cáhaṉ ña̱ tu̱hún xiẖín na̱ jándahvi ñani táhan.

16—Yeẖe̱ cúú Jesús ta nac̱hindahá i ̱táto̱ mí i ̱ já ná cax̱i tu̱hun a ña̱ yóho xiẖín ndijáá na̱
cúú cuéntá mí i,̱ na̱ ndítaca ndijáá veñu̱hu. Yeẖe̱ nac̱aja i ̱ña̱ nac̱acu rey David ta naq̱uixi
i ̱ chic̱hi mé David. Cúú u̱ tátu̱hun quim̱i cáhnu, rí quéta tá naṯiv̱i —cáchí Jesús.

17Mé ínima̱ yii̱ ̱Ndióxi ̱xiẖín na̱ cúú cuéntá Jesús cana na Jesús ña̱ ná quixi a ta já cachi
na já:

—Naha quíi ̱ndo.̱
Ta ndá na̱ xíni ̱ joẖo ña̱ yóho xíní ñúhú cachi ri na̱ cán va:
—Naha quíi ̱ndo.̱
Ta ndá na̱ íchi ̱ ini ticuií̱, na̱ cúni ̱ coho dó ná quixi na nu̱ mé á já quiaẖva ticuií̱ nu̱ ná,

dó caja ña̱ ná catacu na aṉda̱ ama cáa quiv̱i.̱ Ta coó̱ toho yaẖvi quehe mé á nu̱ ná saẖa̱
do.̱

18Ta ña̱ yóho quéa̱ cúni ̱cachi i ̱xiẖiṉ tócó ndihi ndó, na̱ xíni ̱joẖo ña̱ ndáa̱ nu̱ libro yóho:
Ta ndá na̱ ná chinúu chága̱ tu̱hun jaṯá ña̱ sa̱ cáhaṉ libro yóho já quéa̱ chinúu ri Ndióxi ̱
tondóhó, ña̱ ndáa̱ nu̱ libro yóho jaṯa̱ ná. 19 Ta ndá na̱ ná tavá tu̱hun cáhaṉ Ndióxi,̱ ña̱
ndáa̱ nu̱ libro yóho já quéa̱ tavá Ndióxi ̱ quiv̱i ̱ ná ña̱ ndáa̱ nu̱ libro mé nu̱ ndáa̱ quiv̱i ̱ tócó
ndihi ñay̱ivi catacu aṉda̱ ama cáa quiv̱i.̱ Ta mé na̱ cán a̱ cu̱ú quiẖvi na ñuu yii̱ ̱ ndivaẖa
cán ta ni a̱ quiáhva Ndióxi ̱nu̱ ná ñaẖa cáhaṉ mé libro yóho saẖa.̱

20 Ta sáhan Jesús tu̱hun saẖa̱ tócó ndihi ña̱ yóho já cáchí a̱ já:
—Mé a̱ ndaa̱̱ sa̱ saa̱̱ yac̱hi ̱ vi ̱—cáchí a.̱
Já ná coo. Naha quíi ̱ndó Jesús, xitoho nde.̱
21Ña̱ cúni ̱quéa̱ ná caja cuaẖá Jesucristo, xitoho í ñam̱aṉi ̱ xiẖín ndihi ndó. Já ná coo.

